ಪ್ರಾಣಿ – ಪಕ್ಷಿ ಸಂಪುಟ: ಪೀಠಿಕೆ
ಭೂಮಿಯ ಹುಟ್ಟಿನಷ್ಟೇ ಭೂಮಿಯ ಮೇಲೆ ಜೀವ ಕಾಣಿಸಿಕೊಂಡ ವಿಷಯವೂ ಇಂದಿಗೂ ನಿಗೂಢ ವಿಷಯವಾಗಿ ಉಳಿದಿದೆ. ಜೀವ ಭೂಮಿಯ ಮೇಲೆ ಕಾಣಿಸಿಕೊಂಡು ವಿಕಸನಗೊಂಡಿತೇ ಅಥವಾ ಬೇರೊಂದು ಗ್ರಹದಿಂದ ಭೂಮಿಗೆ ವಲಸೆ ಬಂದ ವಿಕಸಿಸಿತೆ ಎಂಬ ವಿಷಯ ಇನ್ನು ಇತ್ಯರ್ಥವಾಗದೆ ಉಳಿದಿರುವ ಅಪರಿಹಾರ್ಯ ಪ್ರಶ್ನೆ! ಜೀವ ಭೂಮಿಯ ಮೇಲೆ ಕಾಣಿಸಿಕೊಂಡಿತು ಎನ್ನುವುದಾದರೆ ಎಲ್ಲಿ ಯಾವಾಗ ಹೇಗೆ ಕಾಣಿಸಿಕೊಂಡಿತು ಎನ್ನುವುದು ಇನ್ನು ನಿರ್ಧಾರವಾಗದೆ ಜಿಜ್ಞಾಸೆಯಾಗಿಯೇ ಉಳಿದಿದೆ. ಆದರೆ ಬಹಳವಾಗಿ ಒಪ್ಪಿಕೊಂಡು, ಬಹುಪಾಲು ವಿಜ್ಞಾನಿಗಳ ಮನ್ನಣೆ ಮಡೆದ ಸಿದ್ಧಾಂತವೆಂದರೆ, ಭೂಮಿಯ ಆಯುಷ್ಯದ ಒಂದು ಅಜ್ಞಾತ, ಅನಿಶ್ಚಿತ ಕಾಲದಲ್ಲಿ, ಅಂದಿಗಾಗಲೇ ಅಸ್ತಿತ್ವದಲ್ಲಿದ್ದ ಆದಿ ಕಡಲುಗಳಲ್ಲಿ ಜೀವ ಕಾಣಿಸಿಕೊಂಡಿತು. ಅಂದು ಕಾಣಿಸಿಕೊಂಡ ಆ ಆದಿಜೀವ ಅನಿರ್ದಿಷ್ಟ ರೂಪದ ರಾಸಾಯನಿಕ ಸಂಯುಕ್ತವಾಗಿರಬಹುದು. ಈ ಸಂಯುಕ್ತ ವಸ್ತುವಿನಲ್ಲಿ ಜೀವ ಲಕ್ಷಣಗಳು ಕಾಣಿಸಿಕೊಂಡು ಆದಿ ಜೀವ ವಸ್ತುವಾಗಿ ರೂಪಗೊಂಡಿರಬಹುದು. ಅದೇ ಜೀವದ್ರವ್ಯ (ಪ್ರೊಟೊಪ್ಲಾಸಂ) ಭೂಮಿಯ ಮೇಲೆ ಜೀವ ಕಾಣಿಸಿಕೊಂಡು ಎರಡುಮೂರು ಬಿಲಿಯ (೨೦೦-೩೦೦ ಕೋಟಿ) ವರ್ಷಗಳಾಗಿರಬಹುದೆಂಬುದು ಒಂದು ಅಂದಾಜು.
ಅಂದು ಕಾಣಿಸಿಕೊಂಡ ಆ ಅನಾಕಾರ ಜೀವದ್ರವ್ಯವೂ ಇಂದಿಗೂ ಬದುಕುಳಿದಿರುವ ಆದಿಮ, ಪ್ರಾಚೀನ ಜೀವ ಅಮೀಬಾದಂತಿದ್ದಿರಬಹುದು ಅಥವಾ ಇಂದಿನ ಪರಿಶೀಲನೆಯ ಪ್ರಕಾರ, ಅಮೀಬಾದಂತಹ ಪ್ರಾಚೀನ ಜೀವಿಗಳಿಗಿಂತಲೂ ಆದಿಮವೆಂದು ಪರಿಗಣಿಸಲ್ಪಟ್ಟಿರುವ ಬ್ಯಾಕ್ಟೀರಿಯಾ, ವೈರಸ್‌ಗಳಂತಹ ಸೂಕ್ಷ್ಮಾತಿಸೂಕ್ಷ್ಮ ರಚನೆಯಾಗಿದ್ದಿರಬಹುದು ಈ ಆದಿಮ ಜೀವದ್ರವ್ಯವು ಕ್ರಮೇಣ ಕೋಶದ್ರವ್ಯ (ಸೈಟೊಪ್ಲಾಸಂ), ಕೋಶಬೀಜ (ನ್ಯೂಕ್ಲಿಯಸ್‌) ಮತ್ತು ತನ್ನ ಸುತ್ತ ಕೋಶ ಪಟಲ/ಪೊರೆ (ಸೆಲ್‌ಮೆಂಬ್ರೆನ್‌)ಗಳಂತಹ ರಚನಾ ಸಂಕೀರ್ಣಗಳನ್ನು ಸೃಷ್ಟಿಸಿಕೊಂಡು ಜೀವಕೋಶ (ಸೆಲ್‌)ವಾಗಿ ಪರಿವರ್ತನೆಗೊಂಡಿರಬಹುದು. ಜೀವಕೋಶ ಅಂತರ್ಗತ ವಸ್ತುಗಳಾದ ಕೋಶಬೀಜ ಮತ್ತು ಕೋಶದ್ರವ್ಯಗಳನ್ನು ಸುತ್ತುವರಿದು ಕೋಶಪಟಲವು ಅವುಗಳನ್ನು ಸಮಗ್ರವಾಗಿ ಹಿಡಿದಿಟ್ಟು ಹೊರ ಪ್ರಭಾವಗಳಿಂದ ರಕ್ಷಿಸುವ ರಚನೆಯಾಯ್ತು. ಕೋಶದ್ರವ್ಯವು ಜೀವಿಯ ವಿವಿಧ ಚಟುವಟಿಕೆಗಳಿಗೆ ಸ್ಥಳಾವಕಾಶ ಒದಗಿಸುವ ವೇದಿಕೆಯಾಗಿ ವರ್ತಿಸಿರಬಹುದು. ಜೀವಕೋಶದ ವಿವಿಧ ಜೀವಿ ಚಟುವಟಿಕೆಗಳನ್ನು ನಿರ್ವಹಿಸುವ, ಸಂಘಟಿಸುವ, ನಿರ್ದೇಶಿಸುವ ರಚನೆಯಾಗಿ ಕೋಶ ಬೀಜವು ರೂಪಗೊಂಡರಬಹುದು. ಈ ರೀತಿ ರೂಪಗೊಂಡ ಜೀವದ್ರವ್ಯವೇ ಜೀವಕೋಶವಾಗಿ ಪರಿವರ್ತನೆಗೊಂಡರಬಹುದು.
ಅಂದಿನ ಅವುಗಳ ಜೀವನ ಇಂದಿನಂತೆಯೆ ಆಹಾರ ಸೇವನೆ, ಪಚನ, ಸಂಚಯನ, ಸಂಚಲನೆ, ಸಂತಾನೋತ್ಪತ್ತಿಯಂತಹ ಜೀವ ಚಟುವಟಿಕೆಗಳನ್ನು ಒಳಗೊಂಡಿರಬಹುದು. ಇಂದಿಗೂ ಈ ಎಲ್ಲ ಜೀವ ಚಟುವಟಿಕೆಗಳನ್ನು ನಡೆಸುವ ಏಕಕೋಶ ಜೀವಿಗಳಾದ ಅಮೀಬಾ, ಯುಗ್ಲೀನಾ, ಪ್ಯಾರಾಮೀಸಿಯಂ, ಕ್ಲಾಮಿಡೊಮೊನಾಸ್‌ಗಳಂತಹ ಜೀವಿಗಳು ಬದುಕಿವೆ. ಈ ಜೀವಿಗಳ ರಚನೆಯಲ್ಲಿ ಅದೇ ಪ್ರಾಚೀನ ರಚನೆ, ಆದಿಮ ಜೀವ ಚಟುವಟಿಕೆಗಳನ್ನು ಇಂದೂ ಕಾಣಬಹುದು.
ಕಾಲಕ್ರಮದಲ್ಲಿ ಒಂದೇ ಜೀವಕೋಶ ಜೀವನ ನಿರ್ವಹಣೆಯ ಈ ಎಲ್ಲ ಜಟಿಲ ಚಟುವಟಿಕೆಗಳನ್ನು ನಡೆಸುವುಕ್ಕಿಂತ ಅವುಗಳನ್ನು ಹಂಚಿಕೊಂಡು ಸುಲಭವಾಗಿ ಹಾಗೂ ಸಮರ್ಥವಾಗಿ ನಿರ್ವಹಿಸಬಹುದಾದ ಬಹುಕೋಶ, ಬಹುಕೋಶ ಪದರ, ಬಹು ಅಂಗಾಂಶ, ಬಹು ಅಂಗ ಮಂಡಲ ಜೀವಿಗಳು ಉದ್ಭವಿಸಿರಬಹುದು. ಹೀಗೆ ಊಹಿಸಲು ಅನೇಕ ಸಾಕ್ಷಾಧಾರಗಳೂ ಇವೆ.
ಭೂಮಿಯು ಅಸ್ತಿತ್ವಕ್ಕೆ ಬಂದು, ಸೌರವ್ಯೂಹದ ಒಂದು ಅವಿಭಾಜ್ಯ ಭಾಗವಾದಂದಿನಿಂದ ನಿರಂತರವಾಗಿ ಬದಲಾಗುತ್ತ ಬಂದಿದೆ. ಭೌತಿಕ, ರಾಸಾಯನಿಕ ಮತ್ತು ಅಂತರಿಕ್ಷೀಯ ಭೂಬಾಹ್ಯ ಪ್ರಭಾವಗಳು, ಭೂಕಂಪ, ಅಗ್ನಿಪರ್ವತಗಳಂತಹ ಭೂ ಆಂತರಿಕ ಚಟುವಟಿಕೆಗಳು, ಸೂರ್ಯನ ಸುತ್ತಲ ಪರಿಭ್ರಮಣೆಗಳಿಂದ ಉಂಟಾಗುವ ಋತುಮಾನೀಯ ವಾಯುಗುಣಗಳಂತಹ ಬದಲಾವಣೆಗಳಿಂದಾಗಿ ಭೂಮಿಯ ಮೇಲ್ಮೈ ರಚನೆ, ಪರಿಸರ, ಹವಾಮಾನ ಪರಿಸ್ಥಿತಿಗಳು ಕಾಲದಿಂದ ಕಾಲಕ್ಕೆ ಬದಲಾಗಿವೆ, ಬದಲಾಗುತ್ತ ಬಂದಿವೆ, ಬದಲಾಗುತ್ತಿವೆ. ಪ್ರಾಚೀನ ಪರಿಸರ ವಿಜ್ಞಾನ (ಪೇಲಿಯೊ ಈಕಾಲೊಜಿ) ಇದನ್ನು ಪರಿಚಯ ಮಾಡಿಕೊಡುತ್ತದೆ. ಬದಲಾಗುತ್ತಿದ್ದ ಪರಿಸರ, ಪರಿಸ್ಥಿಗಳಿಗನುಗುಣವಾಗಿ ಹೊಂದಿಕೊಳ್ಳುವ ಪ್ರಯತ್ನದಲ್ಲಿ ಜೀವಿಗಳು ಸ್ವತಃ ಬದಲಾಗಿ, ಹೊಸ ರಚನೆಗಳನ್ನು ಬೆಳಸಿಕೊಂಡು, ಹೊಸ ಶಾರೀರ ಕ್ರಿಯಾಕ್ರಮಗಳನ್ನು ರೂಢಿಸಿಕೊಂಡು ಭಿನ್ನ, ವಿಭಿನ್ನ ರೀತಿಯ ಜೀವಿಗಳು ಕಾಣಿಸಿಕೊಂಡಿವೆ. ಬದಲಾದ ಪರಿಸ್ಥಿತಿಗಳಿಗೆ ಹೊಂದಿಕೊಳ್ಳಲಾರದವು ಅಳಿದು ಕಣ್ಮರೆಯಾಗಿವೆ. ಆದರೆ ಸುದೈವದಿಂದ ತಾವು ಬದುಕಿದ್ದ ಸುಳಿವು ನೀಡುವ ಪಳೆಯುಳಿಕೆಗಳನ್ನು ಉಳಿಸಿ ಕಣ್ಮರೆಯಾಗಿವೆ. ಪಳೆಯುಳಿಕೆಗಳ ಅಭ್ಯಾಸ ಈ ಬದಲಾವಣೆಗಳ ಪರಂಪರೆ, ಬದಲಾದ ಜೀವಿಗಳ ಏಳಿಗೆ, ಅಭಿವೃದ್ಧಿಗಳ ಪರಿಚಯ ಮಾಡಿಕೊಡುತ್ತದೆ.
ಆದಿಯಲ್ಲಿ ಜೀವದ್ರವ್ಯ ರೂಪದಲ್ಲಿ ಕಾಣಿಸಿಕೊಂಡ ಜೀವ ಕಾಲಾಂತರದಲ್ಲಿ ಜೀವಕೋಶವಾಗಿ, ಬಹು ಜೀವಕೋಶ ಜೀವಿಗಳಾಗಿ ವಿವಿಧ ರೀತಿಯ ಜೀವಿಗಳ ಉದ್ಭವಕ್ಕೆ ಕಾರಣವಾಗಿರುವುದು ತಿಳಿದು ಬರುತ್ತದೆ. ಈ ರೀತಿಯ ಬದಲಾವಣೆಗಳ ಪರಂಪರೆಯಲ್ಲಿ ಅನುವಂಶೀಯತೆ, ಜೀವವಿಕಾಸದಂತಹ ಕಾರ್ಯಾಕಾರಣ ವಿಶೇಷಗಳು ಮಹತ್‌ಪಾತ್ರವಹಿಸಿ, ಪರಿಸರ ಗರ್ಭದಿಂದ ಹೊಸ ಜೀವಿಗಳ ಹುಟ್ಟಿಗೆ ಸೂಲಗಿತ್ತಿಯಾಗಿ, ಅನಂತರ ದಾದಿಯಾಗಿ ಪೋಷಿಸಿದ ಈ ಜೀವಿಗಳು ಇಂದಿನ ಜೀವಕೋಟಿಗೆ ಕಾರಣವಾಗಿವೆ.
ಈಗ ಒಂದು ಮುಖ್ಯ ಪ್ರಶ್ನೆ ಜೀವ-ಜೀವಿ ಎಂದರೇನು? ಪ್ರಶ್ನೆ ಸರಳವಾಗಿ ಕಂಡರೂ ಅದಕ್ಕೆ ಉತ್ತರಿಸುವುದು ಸುಲಭವಲ್ಲ. ಈ ಪದಗಳಿಗೆ ನಿರ್ದಿಷ್ಟ ವ್ಯಾಖ್ಯೆ ಕೊಡುವುದು ಸುಲಭವಲ್ಲ. ಇದಕ್ಕೆ ಜೀವ ವಿಜ್ಞಾನಿ ಅಪ್ರತ್ಯಕ್ಷ ಕ್ರಮವನ್ನು ಅನುಸರಿಸುತ್ತಾನೆ. ಜೀವಿ ಲಕ್ಷಣಗಳ ಪಟ್ಟಿಮಾಡಿ, ಆ ಲಕ್ಷಣಗಳನ್ನು ತೋರುವವು ಜೀವಿಗಳೆಂದು, ಆ ಲಕ್ಷಣಗಳನ್ನು ತೋರದಿರುವವು ನಿರ್ಜೀವಿಗಳು ಎಂದು ಉತ್ತರಿಸುತ್ತಾನೆ. ಸಧ್ಯದ ಪರಿಸ್ಥಿತಿಯಲ್ಲಿ ಆ ಉತ್ತರವನ್ನು ಒಪ್ಪಿಕೊಳ್ಳದೆ ಬೇರೆ ದಾರಿಯಿಲ್ಲ. ಆದರೆ ಜೀವಿಗಳ ವಿಷಯದಲ್ಲಿ ಹೇಳುವಾಗ ಇಷ್ಟಂತೂ ನಿಜ, ಜೀವಿಗಳು ಏಕತೆಯಲ್ಲಿ ಭೀನ್ನತೆಯನ್ನೂ ಭೀನ್ನತೆಯಲ್ಲಿ ಏಕತೆಯನ್ನೂ ತೋರುತ್ತವೆ. ಅದು ಅವುಗಳ ವೈಶಿಷ್ಟ್ಯ!
ಜೀವ ಚಟುವಟಿಕೆಗಳಿಗೆ ಅಗತ್ಯವಾದ ಶಕ್ತಿಯನ್ನು ಆಹಾರದ ಮೂಲಕ ಗಳಿಸುವುದು, ಆಹಾರಾನ್ವೇಷಣೆ, ರಕ್ಷಣೆ ಮತ್ತು ಸಂಗಾತಿಯ ಹುಡುಕಾಟಕ್ಕಾಗಿ ಸಂಚಲನೆ, ಪರಿಸರದ ಪ್ರಭಾವಗಳಿಗೆ ಪ್ರತಿಕ್ರಿಯಿಸುವ ಸಂವೇದನಾ ಕ್ರಮ, ತನ್ನ ವಂಶಾಭಿವೃದ್ಧಿಗಾಗಿ ನಡೆಸುವ ಸಂತಾನೋತ್ಪತ್ತಿಯಂತಹ ಲಕ್ಷಣಗಳಿಂದ ಜೀವಿಗಳನ್ನು ಗುರುತಿಸಿಯಾದ ಮೇಲೆ, ನಮ್ಮ ಅಭ್ಯಾಸದ ಅನುಕೂಲಕ್ಕಾಗಿ ಜೀವಿಗಳನ್ನು ವಿಂಗಡಿಸಬೇಕಾಗುತ್ತದೆ. ಇದೇ ವರ್ಗೀಕರಣ. ಜೀವಿ ಜೀವಿಗಳ ನಡುವಿನ, ಹೋಲಿಕೆ-ವ್ಯತ್ಯಾಸಗಳನ್ನು ಅನುಸರಿಸಿ ವರ್ಗೀಕರಿಸುತ್ತಾರೆ.
ನಾವು ಈಗ ನಮ್ಮ ಅಭ್ಯಾಸಕ್ಕೆ ಆರಿಸಿಕೊಂಡಿರುವ ಪ್ರಾಣಿ ಗುಂಪು ಕಶೇರುಕಗಳು. ಪ್ರಾಣಿರಾಜ್ಯದಲ್ಲಿ ಅತ್ಯಂತ ಮಹತ್ತರವಾದ, ಜಟಿಲ ರಚನೆಗಳ ಒಂದು ಗುಂಪು. ಆದರೆ ಇಲ್ಲಿ ಗುಂಪು ಎನ್ನುವ ಪದ ಬಹಳ ಸರಳವಾಯ್ತು. ಇದರ ಅರ್ಥವಾಗಬೇಕಾದರೆ ಕನಿಷ್ಠ ಪ್ರಾಣಿ ಗುಂಪಿನ ಸ್ಥೂಲ ವರ್ಗೀಕರಣದ ಪರಿಚಯ ಅಗತ್ಯ. ಪ್ರಾಣಿ ಸಮೂಹವನ್ನು ಗುರುತಿಸಲು ಅನುಕೂಲಕ್ಕಾಗಿ ಅನಿವಾರ್ಯವಾಗಿ, ಮತ್ತಾವ ಪದವೂ ನಾವು ಉದ್ದೇಶಿತ ಅರ್ಥಕೊಡಲಾರದು ಎಂದು ಸರಳವಾಗಿ ‘ಗುಂಪು’ ಎಂಬ ಪದವನ್ನು ಬಳಸಿದ್ದೇವೆ. ತಾತ್ವಿಕವಾಗಿ ಅದು ಸರಿಯಲ್ಲ. ಒಂದೇ ರೀತಿಯ ಅಥವಾ ವಿವಿಧ ರೀತಿಯ ಜೀವಿಗಳ ಸಂಗ್ರಹವನ್ನು ಗುರುತಿಸಲು ‘ಗುಂಪು’ ಪದವನ್ನು ಬಳಸಬಹುದಾದರೂ ಶಾಸ್ತ್ರರೀತ್ಯಾ ಅದು ಸರಿಯಾಗಲಾರದು. ಜೀವಶಾಸ್ತ್ರದ ಅಭ್ಯಾಸ ಕ್ರಮದಲ್ಲಿ ವರ್ಗಿಕರಣಕ್ಕೆ ಅನುವಾದ ಕ್ರಮವನ್ನು ಅನುಸರಿಸಿದ್ದಾರೆ. ಅದು ಶಾಸ್ತ್ರೀಯವಾದ ವಿಧಾನ. ಅದನ್ನು ಟ್ಯಾಕ್ಸಾನಮಿ, ಕ್ಲಾಸಿಫಿಕೇಷನ್‌ಅಥವಾ ವರ್ಗೀಕರಣ ಎಂದು ಕರೆದಿದ್ದಾರೆ.
ಶಾಸ್ತ್ರೀಯವಲ್ಲದ ಆದರೆ ಬಳಕೆಯಲ್ಲಿರುವ ವರ್ಗೀಕರಣ ವಿಧಾನವನ್ನು ಮನುಷ್ಯನಿಗೆ ಅನ್ವಯಿಸಿದಂತೆ ಉದಾಹರಿಸಬಹುದು. ಮನುಷ್ಯನನ್ನು ಅನೇಕ ವಿಧಾನಗಳಲ್ಲಿ ವರ್ಗೀಕರಿಸಬಹುದು. ಮನುಷ್ಯರ ಲಿಂಗವನ್ನು ಅವಲಂಬಿಸಿ ಅವರನ್ನು ಸ್ತ್ರೀ ಮತ್ತು ಪುರಷ ಎಂದು ವಿಂಗಡಿಸಬಹುದು. ಅವರು ಯಾವ ಭೂಖಂಡವಾಸಿಗಳು ಎನ್ನುವುದರ ಆಧಾರದ ಮೇಲೆ (ಏಷ್ಯನ್ನರು, ಆಫ್ರಿಕನ್ನರು, ಯೂರೋಪಿಯನ್ನರು, ಅಮೇರಿಕನ್ನರು, ಇತ್ಯಾದಿ), ಯಾವ ದೇಶವಾಸಿಗಳು ಎನ್ನುವುದನ್ನವಲಂಬಿಸಿ (ಭಾರತೀಯರು, ಚೀನಿಯರು, ಇಂಗ್ಲೀಷಿನ ಆಂಗ್ಲರು, ರಷ್ಯನ್ನರು ಇತ್ಯಾದಿ). ಯಾವ ಧರ್ಮೀಯರೆಂಬುರದರ ಮೇಲೆ (ಹೀದೂಗಳು, ಮುಸ್ಲಿಮರು, ಕ್ರಿಶ್ಚಿಯನ್ನರು, ಬೌದ್ಧರು, ಇತ್ಯಾದಿ) ಯಾವ ರಾಜ್ಯವಾಸಿಗಳು ಅಥವಾ ಯಾವ ಭಾಷೆ ಮಾತನಾಡುವವರು (ಕನ್ನಡಿಗರು, ತಮಿಳರು, ಬಂಗಾಳಿಗಳು, ಮಲಯಾಳಿಗಳು ಇತ್ಯಾದಿ) ಜಾತಿ, ಉಪಜಾತಿಗಳನ್ನು ಅನುಸರಿಸಬಹುದು. ಇದೆಲ್ಲವೂ ಯಾವುದೊ ಒಂದು ಮಾಪನ ವಿಷಯವನ್ನು ಅವಲಂಬಿಸಿ ಮಾಡಬಹುದಾದ ವಿಂಗಡಣೆ. ಇದನ್ನು ಶಾಸ್ತ್ರೀಯ ವರ್ಗೀಕರಣ ಎನ್ನುವುದು ಸಲ್ಲ. ಏಕೆಂದರೆ ಅದು ವೈಜ್ಞಾನಿಕವಲ್ಲ. ಮನಷ್ಯರ ಒಂದು ವರ್ಗೀಕರಣ ಎಂದರೆ ಮೈಬಣ್ಣ ಮುಖ ಲಕ್ಷಣ, ತಲೆಯ ಕೂದಲು ಮುಂತಾದ ಲಕ್ಷಣಗಳನ್ನು ಆಧರಿಸಿ ಮಾಡುವುದು; ಆಫ್ರಿಕಾದ ಮೂಲ ನೀವಾಸಿಗಳಾದ ನಿಗ್ರೋಗಳು (ಕಪ್ಪು ಮೈಬಣ್ಣ, ಹಪ್ಪರು ಮೂಗು, ದಪ್ಪ ತುಟಿಗಳು, ಗುಂಗುರು ಕೂದಲು), ಚೀನಾ, ಜಪಾನ, ಬರ್ಮಗಳಲ್ಲಿರುವ ಮಂಗೋಲಿಯನ್ನರು (ಹಳದಿ ಮೈಬಣ್ಣ, ಕುಳ್ಳು ಆಕೃತಿ, ಪರಸ್ಪರ ಹತ್ತಿರದಲ್ಲಿರುವ ಕಣ್ಣುಗಳು), ಯೂರೋಪಿನ ನಿವಾಸಿಗಳಾದ ಕಕೇಶಿಯನ್ನರು (ಕೆಂಪು ಮೈಬಣ್ಣ, ಕೆಂಬರು ಕೂದಲು, ಚೂಪು ಮೂಗು) ಮತ್ತು ಆಸ್ಟ್ರೇಲಿಯದ ಮೂಲ ನಿವಾಸಿಗಳಾದ ಆಸ್ಟ್ರೆಲಾಯಿಡರು (ಕಂದು ಮೈಬಣ್ಣ ಕುಳ್ಳು ಆಕಾರ) ಇತ್ಯಾದಿ.
ಶಾಸ್ತ್ರೀಯ ವರ್ಗೀಕರಣದ ರೀತಿಯಲ್ಲಿ ಜೀವರಾಶಿಯನ್ನು ಕೆಲವೊಂದು ಲಕ್ಷಣಗಳ ಆಧಾರದ ಮೇಲೆ ಪ್ರಾಣಿಗಳು ಮತ್ತು ಸಸ್ಯಗಳು ಎಂದು ಸ್ಥೂಲವಾಗಿ ವಿಂಗಡಿಸಿದ್ದಾರೆ. ಜೀವರಾಶಿಯನ್ನು ಜೀವ ಸಾಮ್ರಾಜ್ಯವೆಂದೂ ಅದನ್ನು ಪ್ರಾಣಿರಾಜ್ಯ ಮತ್ತು ಸಸ್ಯರಾಜ್ಯವೆಂದು ಕರೆದಿದ್ದಾರೆ.
ಪ್ರಾಣಿರಾಜ್ಯವನ್ನು ಅವುಗಳ ದೇಹ ರಚನೆಯಲ್ಲಿ ಬೆನ್ನೆಲುಬು (ಕಶೇರುಸ್ತಂಭ) ಇರುವ ಮತ್ತು ಇಲ್ಲದಿರುವ ಆಧಾರದ ಮೇಲೆ ಕ್ರಮವಾಗಿ ಕಶೇರುಕಗಳು ಮತ್ತು ಅಕಶೇರುಕಗಳೆಂದು ವರ್ಗೀಕರಿಸಿದ್ದಾರೆ. ಇವುಗಳನ್ನು ವಂಶ (ಫೈಲಮ್)ಗಳೆಂದು ಗುರುತಿಸಿದ್ದಾರೆ. ಅಕಶೇರುಕಗಳಲ್ಲಿ ಎಂಟು ವಂಶಗಳಿವೆ. ಕಶೇರುಕಗಳದು ಒಂದು ವಂಶ ಮಾತ್ರವಿದೆ. ವಂಶಗಳನ್ನು ವರ್ಗಗಳಾಗಿ (ಕ್ಲಾಸ್‌), ವರ್ಗಗಳನ್ನು ಗಣ (ಆರ್ಡರ್), ಕುಟುಂಬ (ಫ್ಯಾಮಿಲಿ), ಜಾತಿ (ಜೀನಸ್‌)ಗಳೆಂದು ನಿರ್ದಿಷ್ಠ ಪ್ರಾಣಿಗಳನ್ನು ಉದಾಹರಣೆಗೆ ಮನುಷ್ಯನ ಮಟ್ಟದ ವರ್ಗೀಕರಣ ಗುಂಪನ್ನು ಪ್ರಭೇಧ (ಸ್ಪಿಸೀಸ್‌) ಎಂದು ವರ್ಗೀಕರಿಸಿದ್ದಾರೆ. ಒಂದು ಪ್ರಾಣಿಯನ್ನು ಸಾಮಾನ್ಯ ಹೆಸರಿನಿಂದ, ಉದಾಹರಣಗೆ ಮನುಷ್ಯ, ಕಪ್ಪೆ, ಮೀನು, ಆಮೆ, ಇತ್ಯಾದಿಗಳಿಂದ ಗುರುತಿಸುತ್ತಾರೆ. ಆದರೆ ನಿರ್ದಿಷ್ಟ ಪ್ರಭೇಧಗಳನ್ನು ಸೂಚಿಸಲು ಎರಡು ಹೆಸರುಗಳನ್ನು ಬಳಸುತ್ತಾರೆ. ಅದರಲ್ಲಿ ಮೊದಲನೆಯದು ಜಾತಿಯ ಮತ್ತು ಎರಡನೆಯದು ನಿರ್ದಿಷ್ಟವಾಗಿ ಪ್ರಾಣಿ ಪ್ರಭೇಧಕ್ಕೆ ಸಂಬಂಧಿಸುತ್ತದೆ. ಉದಾಹರಣೆಗೆ ಮನುಷ್ಯ ಹೋಮೊ ಸೆಪಿಯನ್ಸ್, ಕಪ್ಪೆ, ರಾನ ಟೈಗರಿನ, ಇತ್ಯಾದಿ. ಈ ಹೆಸರುಗಳು ಅಂತರ ರಾಷ್ಟ್ರೀಯ ಒಪ್ಪಂದದ ಪ್ರಕಾರ ಲ್ಯಾಟಿನ್‌ಅಥವಾ ಗ್ರೀಕ್‌ಭಾಷೆಯ ಅಥವಾ ಆ ಭಾಷೆಗೆ ಬದಲಾಯಿಸಿದ ಪದಗಳಾಗಿರಬೇಕು. ಹೀಗೆ ಪ್ರತಿಯೊಂದು ಜೀವಿಯನ್ನು ಎರಡು ಹೆಸರುಗಳಿಂದ ಕರೆಯುವ ಕ್ರಮಕ್ಕೆ ದ್ವಿನಾಮ ನಾಮಕರಣ (ಬೈನಾಮಿಯಲ್ ನಾಮಿನಿಕ್ಲೇಚರ್) ಎಂದು ಹೆಸರು.
ಈಗ ವರ್ಗೀಕರಣದ ಈ ಹಿನ್ನಲೆಯಲ್ಲಿ ಮನುಷ್ಯನ ಜೀವ ಶಾಸ್ತ್ರೀಯ ಸ್ಥಾನಮಾನವನ್ನು ಪರಿಗಣಿಸಬಹುದಾದರೆ, ಅವನು ಹೋಮೊ ಸೆಪಿಯನ್ಸ್ ಅಂದರೆ ಸೆಪಿಯನ್ಸ್ ಎಂಬ ಪ್ರಭೇಧಕ್ಕೂ ಹೋಮೊ ಎಂಬ ಜಾತಿಗೂ ಹೋಮೊನಿಡೀ ಎಂಬ ಕುಟುಂಬಕ್ಕೂ ಪ್ರೈಮೇಟ್‌(ಪ್ರಮುಖಿ) ಎಂಬ ಗುಣಕ್ಕೂ, ಮಮ್ಮೇಲಿಯ (ಸಸ್ತನಿ) ಎಂಬ ವರ್ಗಕ್ಕೂ ಕಶೇರುಕ ಎಂಬ ಉಪವಂಶಕ್ಕೂ, ಕಾರ್ಡೆಟ್‌ಎಂಬ ವಂಶಕ್ಕೂ, ಅನಿಮಾಲಿಯ ಎಂಬ ಉಪರಾಜ್ಯಕ್ಕೂ ಸೇರುತ್ತಾನೆ.
ಪ್ರಸ್ತುತ ಅಭ್ಯಾಸದ ವಿಷಯವಾದ ಕಶೇರುಕಗಳು ಕಾರ್ಡೇಟುಗಳೆಂಬ ವಿಶಾಲ ಗುಂಪಿಗೆ ಸೇರುತ್ತವೆ ಮತ್ತು ಅವುಗಳಿಂದ ವಿಕಾಸಗೊಂಡಿವೆ. ಮೂರು ಮುಖ್ಯ ಲಕ್ಷಣಗಳಿಂದ ಕಾರ್ಡೇಟುಗಳನ್ನು ಗುರುತಿಸಬಹುದು. ಕಾರ್ಡೇಟು ಪ್ರಾಣಿಗಳಲ್ಲಿ ತಲೆಯ ಹಿಂಭಾಗದಿಂದ ಬಾಲದ ತುದಿಯವರೆಗೆ ವಿಸ್ತರಿಸಿದ, ಅನ್ನನಾಳದ ಉರ್ಧ್ವಭಾಗದಲ್ಲಿರುವ, ಬಾಗಬಲ್ಲ ಆದರೆ ಪೆಡುಸಾಗಿದ್ದು ದೇಹಕ್ಕೆ ಆಕಾರ, ಮಾಂಸಖಂಡಗಳು ಅಂಟಿಕೊಳ್ಳಲು ಪೆಡಸು ಸ್ಥಳವನ್ನು ಒದಗಿಸುವ ಸರಳಿನಾಕಾರದ ನೋಟೋಕಾರ್ಡಿದೆ. ಆದುದರಿಂದಲೇ ಇವಕ್ಕೆ ಕಾರ್ಡೇಟುಗಳೆಂದು ಹೆಸರು ಬಂದುದು. ಇದು ಪ್ರಾಣಿಯ ಜೀವನ ಪೂರ್ತಿ ಉಳಿದಿರಬಹುದು ಅಥವಾ ಬಹುಪಾಲು ಕಶೇರುಕಗಳಲ್ಲಿನಂತೆ ಜೀವನದ ಭ್ರೂಣಾವಸ್ಥೆಯಲ್ಲಿ ಮಾತ್ರ ಕಾಣಿಸಿಕೊಂಡು, ಬೆಳವಣಿಗೆಯ ಅನಂತರದ ಹಂತಗಳಲ್ಲಿ ಖಂಡ ತುಂಡವಾದ ಕಶೇರುಸ್ತಂಭಕ್ಕೆ ಅನುವು ಮಾಡಿಕೊಡಬಹುದು. ಆದುದರಿಂದಲೇ ಕಶೇರು ಸ್ತಂಭ (ವರ್ಟಿಬ್ರಲ್‌ಕಾಲಮ್ಸ್) ವಿರುವ ಈ ಗುಂಬಿನ ಪ್ರಾಣಿಗಳನ್ನು ಕಶೇರುಕಗಳೆಂದು ಕರೆದಿದ್ದಾರೆ.
ಇಡೀ ಜೀವನ ಪೂರ್ತಿ ಬಾಗಬಲ್ಲ ನೋಟೊಕಾರ್ಡನ್ನೇ ಉಳಿಸಿಕೊಂಡು ಇಂದಿಗೂ ಬದುಕಿರುವ ಕೆಲವು ಕಾರ್ಡೇಟು ಪ್ರಾಣಿಗಳಿವೆ. ಅವುಗಳನ್ನು ಅದಿಕಾರ್ಡೇಟುಗಳು (ಪೋಟೊಕಾರ್ಡೇಟ) ಎಂದು ಕರೆಯುತ್ತಾರೆ. ಇದರಲ್ಲಿ ಮೂರು ಉಪವಂಶಗಳಿವೆ : ಬಾಯಂಗಳದ ಮೇಲ್ಛಾವಣಿಯಿಂದ ತಲೆಯೊಳಕ್ಕೆ ಚಾಚಿಕೊಂಡಿರುವ ನೋಟೊಕಾರ್ಡನ್ನೊಳಗೊಂಡ ಹೆಮಿಕಾರ್ಡೇಟ (ಉದಾ : ಬೆಲನೊಗ್ಲಾಸಸ್), ಬೆಳವಣಿಗೆಯ ಗೊದಮೊಟ್ಟೆ (ಟ್ಯಾಡ್ ಪೋಲ್) ಅವಸ್ಥೆಯಲ್ಲಿ ಬಾಲದಲ್ಲಿ ಮಾತ್ರ ಇದ್ದು ಪ್ರಬುದ್ಧಾವಸ್ಥೆಯಲ್ಲಿ ಕಳೆದು ಹೋಗುವ ಯೂರೊ ಕಾರ್ಡೇಟ (ಉದಾ : ಕಡಲ ಚುರುಕಿಗಳು) ಮತ್ತು ತಲೆಯ ಭಾಗದಿಂದ ಬಾಲದ ತುದಿಯವರೆಗೆ ಅಖಂಡವಾಗಿ ವಿಸ್ತರಿಸಿದ ನೋಟೊಕಾರ್ಡನ್ನುಳ್ಳ ಸಿಫೆಲೊಕಾರ್ಡೇಟ (ಉದಾ : ಆಂಫಿಯಾಕ್ಸಸ) ಎಂಬವೇ ಮೂರು ಪ್ರೊಟೊಕಾರ್ಡೇಟು ಉಪವಂಶಗಳು.
ಜೀವನದ ಆದಿ ಹಂತಗಳಲ್ಲಿ ಅಥವಾ ಜೀವನ ಪೂರ್ತಿ ನೋಟೊಕಾರ್ಡ ಇರುವುದು ಕಾರ್ಡೇಟುಗಳ ಒಂದು ಮುಖ್ಯ ಲಕ್ಷಣ. ಇದರ ಜೊತೆಗೆ ಎಲ್ಲಾ ಪ್ರಾಣಿಗಳಲ್ಲಿಯೂ ಆಹಾರ ಸೇವನೆಗೆ ನೆರವಾಗುವ, ಆಹಾರ ದೇಹವನ್ನು ಜೀರ್ಣಾಂಗವ್ಯೂಹವನ್ನು ಪ್ರವೇಶಿಸಲು ಮೀಸಲಾದ ‘ಬಾಯಿ’ ಎಂಬ ತೆರವು ಇದೆ. ಕಶೇರುಕಗಳಲ್ಲಿ ಇದು ತೆರಪು ಮಾತ್ರವೇ ಆಗಿರದೆ ಅದಕ್ಕೆ ನಿರ್ದಿಷ್ಟ ಆಕಾರ ಮತ್ತು ಆಹಾರವನ್ನು ಅಗಿಯಲು ಅನುಕೂಲವಾಗುವಂತೆ, ಕಶೇರು ಸ್ತಂಭದ (ನೋಟೊಕಾರ್ಡೀನ ನಂತರದ ರಚನೆ) ಮುಂದಿನ ತುದಿಭಾಗದಿಂದ ಅಥವಾ ಕಿವಿರು ಕೋಣೆಯ ಆಧಾರಕ ಕಂಬ ರಚನೆಗಳಿಂದ ಉದ್ಭವಿಸಿದ ದವಡೆಗಳಿರುವುದು ಮತ್ತೊಂದು ಮುಖ್ಯ ಲಕ್ಷಣ. ಆದರೂ ಕೆಲವು ಆದಿಮ ಕಶೇರುಕ ಗುಂಪಿನ ಪ್ರಾಣಿಗಳಲ್ಲಿ ದವಡೆಗಳಿಲ್ಲದೆ ಬಾಯಿಯು ಒಂದು ಚಕ್ರಕಾರದ ರಚನೆಯನ್ನು ಹೊಂದಿರುವ ಅಗ್ನಾತ (ದವಡೆರಹಿತ) ಅಥವಾ ಸೈಕ್ಲೊಸ್ಟೊಮೇಟ (ಚಕ್ರಾಸ್ಯ) ಉಪವಂಶವಿದೆ. ಈ ಉಪವಂಶಕ್ಕೆ ಲ್ಯಾಂಪ್ರೆ ಮತ್ತು ಪೆಟ್ರೊಮೈಜಾನ್‌ಗಳೆಂಬ ಮೀನು ರೂಪದ ಕಡಲುವಾಸಿ ಪ್ರಾಣಿಗಳು ಸೇರುತ್ತವೆ. ಈ ಪ್ರಾಣಿಗಳು ತಮ್ಮ ಸಹಚರಿ ಜಲಚರಿಗಳಾದ ದೊಡ್ಡ ಮೀನುಗಳ ದೇಹಕ್ಕೆ ತಮ್ಮ ಹೀರುಬಟ್ಟಲು ರೂಪದ ಬಾಯಿಂದ ಅಂಟಿಕೊಂಡು ಬಾಯಂಗಳದಲ್ಲಿರುವ ಹಲ್ಲುಗಳಿಂದ ಅಂಟಿಕೊಂಡ ಜಲಚರಿ ಪ್ರಾಣಿಯ ದೇಹವನ್ನು ಕೊರೆದು ಅವುಗಳ ರಕ್ತವನ್ನು ಹೀರಿ ಬದುಕುತ್ತದೆ. ಈ ಪ್ರಾಣಿಗಳು ಪ್ರಪಂಚದ ಕೆಲವು ಕಡಲುಗಳಲ್ಲಿ ಮಾತ್ರವಿದ್ದು ಕರ್ನಾಟಕ, ಭಾರತದ ಕರಾವಳಿಯಲ್ಲೆಲ್ಲೊ ಕಾಣಸಿಗವು.
ಈಗ ನಾವು ಅಭ್ಯಸಿಸಲಿರುವ ಕಶೇರುಕಗಳನ್ನು ಗ್ನಾತೊಸ್ಟೊಮೇಟ (ದವಡೆಸಹಿತ) ಎಂಬ ಹೆಸರಿನಿಂದಲೂ ಕರೆಯುವುದುಂಟು.
ನಮ್ಮ ಅಭ್ಯಾಸ ‘ಕರ್ನಾಟಕದ ಕಶೇರುಕ’ಗಳಿಗೆ ಸೀಮಿತ ಹೌದು. ಆದರೂ ಕಶೇರುಕಗಳ ಸಾಮಾನ್ಯ ಲಕ್ಷಣಗಳನ್ನು ಅಂದರೆ ಎಲ್ಲ ಕಶೇರುಕಗಳಿಗೂ ಉಭಯ ಸಾಮಾನ್ಯವಾದ ಲಕ್ಷಣಗಳ ವಿಷಯಗಳನ್ನು ತಿಳಿದುಕೊಳ್ಳುವ ಅಗತ್ಯವಿದೆ.
ಹಿಂದೆ ತಿಳಿಸಿದಂತೆ ಈ ಪ್ರಾಣಿಗಳಲ್ಲಿ ಅನೇಕ ಕಶೇರು ಮಣಿಗಳು (ವರ್ಟಿಬ್ರ) ಕೂಡಿ ಉಂಟಾದ ಕಶೇರುಸ್ತಂಭ (ವರ್ಟಿಬ್ರಲ್ ಕಾಲಮ್ನ) ಇರುವುದರಿಂದ ಇವುಗಳನ್ನು ಕಶೇರುಕಗಳು (ವರ್ಟಿಬ್ರೇಟ) ಎಂದು ಕರೆಯುತ್ತಾರೆ. ಬೆಳವಣಿಗೆಯ ಆದಿ ಅವಸ್ಥೆಯಲ್ಲಿ ಕಾಣಿಸಿಕೊಳ್ಳುವ ಆದಿಯ ಅನ್ನನಾಳದ ಊರ್ಧ್ವಭಿತ್ತಿಯಿಂದ ಮೇಲಕ್ಕೆ ಚಾಚಿದ, ಊರ್ಧ್ವ ಭಾಗ ಅನ್ನನಾಳದಿಂದ ಬೇರ್ಪಟ್ಟು ನೋಟೊಕಾರ್ಡ ಆಗಿ ರೂಪುಗೊಳ್ಳುತ್ತದೆ. ಆನಂತರದ ಬೆಳವಣಿಗೆಯ ಹಂತಗಳಲ್ಲಿ ನೋಟೊಕಾರ್ಡಿನಿಂದ ಉದ್ಭವಿಸಿದ ಕಶೇರುಸ್ತಂಭ ಕಾಣಿಸಿಕೊಳ್ಳುತ್ತದೆ. ನೋಟೊಕಾರ್ಡು ವ್ಯವಸ್ಥಿತ ರೀತಿಯಲ್ಲಿ ತುಂಡು ರಚನೆಗಳಾಗಿ ಈ ತುಂಡುಗಳು ಅನುಕೂಲವಾದ ರೀತಿಯಲ್ಲಿ ಒಂದಕ್ಕೊಂದು ಕೀಲಿಕೊಂಡು ಕಶೇರುಸ್ತಂಭ ರೂಪುಗೊಳ್ಳುತ್ತದೆ. ಹೀಗೆ ಬಾಗಬಲ್ಲ ಆದರೆ ಪೆಡಸು ರಚನೆಯಾಗಿ ದೇಹಕ್ಕೆ ನಿರ್ದಿಷ್ಟ ಆಕಾರ, ಆಧಾರ ಒದಗಿಸುತ್ತಿದ್ದ ಸರಳಿನಾಕಾರದ ನೋಟೊಕಾರ್ಡ ಖಂಡ ವಿಂಗಡಣೆಗೊಂಡು, ಹೆಚ್ಚು ಬಾಗುವಿಕೆ, ವ್ಯವಸ್ಥಿತ ಆಧಾರ, ಮತ್ತು ಮಾಂಸಖಂಡಗಳು ಅಂಟಿಕೊಳ್ಳಲು ಗಟ್ಟಿಯಾದ ಮೇಲ್ಮೈಯನ್ನು ಒದಗಿಸುವ ಕಶೇರುಸ್ತಂಭ ಮತ್ತು ಅನಂತರ ಇದರಿಂದಲೇ ಉದ್ಭವಿಸಿ ರೂಪಗೊಳ್ಳುವ ಅಸ್ಥಿಪಂಜರಕ್ಕೆ ಅನುವು ಮಾಡಿಕೊಡುತ್ತದೆ.
ಅಸ್ಥಿಪಂಜರ ಮೂಲತಃ ಸಂಯೋಜಕ ಅಂಗಾಂಶದಿಂದ ಬೆಳದ ರಚನೆ. ಅಸ್ಥಿಪಂಜರದಲ್ಲಿ ಎರಡು ವಿಧ. ತುಸು ಮೃದುವಾದ ಮತ್ತು ಬಹುಪಾಲು ಕಶೇರುಕಗಳ ಬೆಳವಣಿಗೆಯ ಆದಿಹಂತಗಳಲ್ಲಿ ಕಾಣಿಸಿಕೊಳ್ಳುವ ಮೃದ್ವಸ್ಥಿ (ಕಾರ್ಟಿಲೇಜ್‌) ಯದಾಗಿರಬಹುದು. ಇಲಾಸ್ಮೊಬ್ರಾಂಕಿಗಳಲ್ಲಿ ಜೀವನ ಪೂರ್ತಿ ಮೃದ್ವಸ್ಥಿ ಅಸ್ಥಿಪಂಜರವಿರುತ್ತದೆ. ಆದರೆ ಉಳಿದ ಬಹುಪಾಲು ಕಶೇರುಕಗಳಲ್ಲಿ ಬೆಳವಣಿಗೆಯ ಆದಿ ಹಂತಗಳಲ್ಲಿ ಮೃದ್ವಸ್ಥಿ ಅಸ್ಥಿಪಂಜರ ಭಾಗಗಳು ಕಾಣಿಸಿಕೊಂಡು ಅನಂತರದ ಹಂತಗಳಲ್ಲಿ ಅವುಗಳ ಸ್ಥಾನದಲ್ಲಿ ಮೂಳೆಯ ಅಸ್ಥಿಪಂಜರ ಕಾಣಿಸಿಕೊಳ್ಳುತ್ತದೆ. ಕಶೇರುಸ್ತಂಭದ ಮುಂಭಾಗದಲ್ಲಿ ಮಿದುಳು ಮತ್ತು ಇತರ ಸಂವೇದನಾಂಗಗಳಾದ ಕಣ್ಣುಗಳು, ಕರ್ಣೇಂದ್ರಿಯಗಳು, ರಸನೇಂದ್ರಿಯಗಳಿಗೆ ರಕ್ಷಣೆ ಒದಗಿಸುವ ಕವಚಕೋಶಗಳು, ಕಿವಿರು ರಂಧ್ರಗಳ ಗೋಡೆಯಲ್ಲಿನ ಮೂಳೆ ಆಧಾರ ರಚನೆಗಳಿಂದ ದವಡೆಗಳು ಬೆಳೆದು, ಇವೆಲ್ಲ ಕೂಡಿ ತಲೆಬುರುಡೆ (ಸ್ಕಲ್‌), ಕಶೇರುಸ್ತಂಭ ಮತ್ತು ಕೈಕಾಲುಗಳ ಆಧಾರವಾದ ಮೂಳೆ ಸಮೂಹಗಳು ಸೇರಿ ಅಸ್ಥಿಪಂಜರವಾಗಿದೆ.
ಅಸ್ಥಿಪಂಜರವು ದೇಹದ ಆಕಾರವನ್ನು ಸಂರಕ್ಷಿಸಲು ನೆರವಾಗುತ್ತದೆ. ದೇಹದ ಮಾಂಸಖಂಡಗಳು ಸಮರ್ಥ ರೀತಿಯಲ್ಲಿ ತಮ್ಮ ಸಂಕುಚನ ಕ್ರಿಯೆಯನ್ನು ನಿರ್ವಹಿಸಲು ಅನುಕೂಲವಾಗುವಂತೆ, ಅವು ಅಂಟಿಕೊಳ್ಳಲು. ಗಟ್ಟಿಯಾದ ಪ್ರದೇಶವನ್ನು ಒದಗಿಸುತ್ತವೆ. ಉಳಿದ ಅಂಗಾಂಗಳಿಗೆ ರಕ್ಷಣಾ ಆವರಣ ಸೃಷ್ಟಿಸುತ್ತವೆ.
ಅಕಶೇರುಕಗಳಿಗೆ ಹೋಲಿಸಿದರೆ ಅವುಗಳಲ್ಲಿಯೂ ಇರುವ ಆದರೆ ಅವುಗಳಿಂದ ಭಿನ್ನವಾದ ನರಮಂಡಲವಿದೆ. ನರಮಂಡಲದ ಮುಖ್ಯ ಭಾಗವಾದ ಮಿದುಳು ತಲೆಯ ಭಾಗದಲ್ಲಿದ್ದರೆ, ಅದರ ಹಿಂದಿನಿಂದ ಬಾಲದ ತುದಿಯವರೆಗೆ ಹರಡುವ ನರಹುರಿಯು ಕಶೇಕರುಗಳಲ್ಲಿ ಅನ್ನನಾಳದ ಊರ್ಧ್ವಭಾಗದಲ್ಲಿದೆ ಮತ್ತು ಅದು ಟೊಳ್ಳಾದ ನಳಿಕೆಯಂತಿದೆ ಅಕಶೇರುಕಗಳ ನರಹುರಿಯು ಗಟ್ಟಿಯಾದ ರಚನೆ ಮತ್ತು ಅನ್ನನಾಳದ ಅಧೋಭಾಗದಲ್ಲಿದೆ. ಕಶೇರುಕಗಳ ನರಹುರಿಯು ಕಶೇರು ಮಣಿಗಳಿಂದ ಮೇಲಕ್ಕೆ ಚಾಚಿದ ಕಮಾನುಗಳು ಪರಸ್ಪರ ಕೂಡಿ ರಚಿಸುವ ನಾಲೆಯೊಳಗೆ ಸೇರಿ ಸುರಕ್ಷಿತವಾಗಿದೆ.
ಕಶೇರು ನರಮಂಡಲದಲ್ಲಿ ಕೇಂದ್ರ ನರಮಂಡಲ ಮತ್ತು ಪರಿಧಿಯ ನರಮಂಡಲಗಳೆಂಬ ಎರಡು ಮುಖ್ಯ ಭಾಗಗಳಿವೆ. ಮಿದುಳು ಮತ್ತು ನರಹುರಿಗಳು ಕೇಂದ್ರ ನರಮಂಡಲದ ಭಾಗಗಳಾದರೆ, ಮಿದುಳಿನಿಂದ ತಲೆಯಲ್ಲಿರುವ ಸಂವೇದನಾಂಗಗಳಿಗೆ, ಸ್ನಾಯುಗಳಿಗೆ ಹರಡುವ ಕಪಾಲ ನರಗಳು ಮತ್ತು ನರಹುರಿಯಿಂದ ಆಯಾ ಭಾಗದ ಅಂಗಗಳಿಗೆ, ಮಾಂಸಗಳಿಗೆ ಹರಡುವ ಸ್ಪೈನಲ್‌ನರಗಳು ಪರಿಧಿಯ ನರಮಂಡಲ ಭಾಗದ ಅಂಶಗಳಾಗುತ್ತವೆ. ಮೀನುಗಳು ಮತ್ತು ಉಭಯಚರಿಗಳಲ್ಲಿ ಹತ್ತು ಜೊತೆ ಕಪಾಲ ನರಗಳಿದ್ದರೆ ಉಳಿದ ಕಶೇರುಕಗಳಲ್ಲಿ ಹನ್ನೆರಡು ಜೊತೆ ಕಪಾಲ ನರಗಳಿವೆ.
ಆದಿ ಕಾರ್ಡೇಟುಗಳು, ಅಗ್ನಾತ ಮತ್ತು ಮೀನುಗಳು ಸಂಪೂರ್ಣ ಜಲವಾಸಿಗಳು. ಈ ಪ್ರಾಣಿಗಳು ತಮ್ಮ ಉಸಿರಾಟಕ್ಕೆ ನೀರನ್ನು ಬಳಸುತ್ತವೆ. ನೀರಿನಲ್ಲಿರುವ ಆಕ್ಷಿಜೆನ್‌ಅನ್ನು ಪ್ರತ್ಯೇಕಿಸಿ ಬಳಸಿಕೊಳ್ಳುವ ಕಿವಿರುಗಳೆಂಬ ಶ್ವಾಸಾಂಗಗಳಿವೆ. ಮೀನುಗಳಲ್ಲಿ ಕಿವಿರುಗಳು ಗಂಟಲ ಭಾಗದಲ್ಲಿ ಅನ್ನನಾಳಕ್ಕೂ ಹೊರ ದೇಹಭಿತ್ತಿಗೂ ನಡುವೆ, ಫ್ಯಾರಿಂಕ್ಸ್‌ಭಾಗವು ವಿಸ್ತರಿಸಿ ನಿರ್ಮಾಣದ ಕೋಣೆಗಳಲ್ಲಿ ವ್ಯವಸ್ಥಿತವಾಗಿವೆ. ಇವುಗಳಿಗೆ ಸದಾ ನೀರು ಸರಬರಾಜು ಆಗಬೇಕು, ಹೊಸ ನೀರು ಬರುತ್ತಿರಬೇಕು, ಉಸಿರಾಟಕ್ಕೆ ಬಳಕೆಯಾದ ಹಳೆಯ ನೀರು ಹೊರಹೋಗಬೇಕು. ಇದಕ್ಕೆ ಮೀನುಗಳು ಸುಲಭವಾದ ವ್ಯವಸ್ಥೆ ಮಾಡಿಕೊಂಡಿವೆ. ಫ್ಯಾರಿಂಕ್ಸಿನ್‌ಭಿತ್ತಿಯಲ್ಲಿ ಕಿವಿರುಕೋಣೆಗಳಿಗೆ ಸಂಪರ್ಕ ಏರ್ಪಡಿಸಿ ತೆರೆಯುವ ರಂಧ್ರಗಳಿವೆ. ಉಸಿರಾಟದ ನೀರು ನಿರ್ಗಮಿಸಲು ಕಿವಿರುಕೋಣೆಯ ಹೊರಭಿತ್ತಿಯಲ್ಲಿ, ಗಂಟಲ ಭಾಗದಲ್ಲಿ ಹೊರ ಕಿವಿರು ರಂಧ್ರಗಳಿವೆ. ಉಸಿರಾಟದ ದೆಸೆಯಿಂದಾಗಿ ಮೀನುಗಳು ಬಾಯಿಯ ಮೂಲಕ ನೀರನ್ನು ನುಂಗುತ್ತಿರುತ್ತವೆ. ನೀರಿನಲ್ಲಿರುವ ಆಹಾರ ವಸ್ತುಗಳನ್ನು ಗಂಟಲ ಮೂಲಕ ಜಠರಕ್ಕೆ ಕಳುಹಿಸಿ ನೀರು ಒಳಕಿವಿರುಗಳ ರಂಧ್ರಗಳ ಮೂಲಕ ಕಿವಿರು ಕೋಣೆಗಳನ್ನು ಪ್ರವೇಶಿಸಿ, ಕಿವಿರುಗಳ ಮೇಲೆ ಹರಿದು, ತನ್ನಲ್ಲಿರುವ ಆಮ್ಲಜನಕವನ್ನು ಬಿಟ್ಟುಕೊಟ್ಟು, ಅಲ್ಲಿಗೆ ಬರುವ ರಕ್ತದಲ್ಲಿರುವ ಕಾರ್ಬನ್‌ಡೈ ಆಕ್ಸೈಡ್‌(CO2) ಅನ್ನು ಹೀರಿಕೊಂಡು ಹೊರ ಕಿವಿರು ರಂಧ್ರಗಳ ಮೂಲಕ ನಿರ್ಗಮಿಸುತ್ತದೆ. ಈ ಕಿವಿರು ರಂಧ್ರಗಳಿರುವುದು ಕಶೇರುಕಗಳ (ಕಾರ್ಡೇಟುಗಳ) ಮತ್ತೊಂದು ಪ್ರಮುಖ ಲಕ್ಷಣ. ಮೀನುಗಳಂತಹ ಕಶೇರುಕಗಳಲ್ಲಿ ಕಿವಿರು ರಂಧ್ರಗಳು ಇಡೀ ಜೀವನ ಇರುತ್ತವೆ. ಇದು ಸಹಜ, ಸ್ವಾಭಾವಿಕ ಆದರೆ ಉಳಿದ ಕಶೇರುಕಗಳಲ್ಲಿ ಕಿವಿರುರಂಧ್ರಗಳು ಬೆಳೆಯುವ ಭ್ರೂಣಾವಸ್ಥೆಯಲ್ಲಿ ಮಾತ್ರ ಕಾಣಿಸಿಕೊಂಡು ಅನಂತರದ ಹಂತಗಳಲ್ಲಿ ಕಣ್ಮರೆಯಾಗುತ್ತವೆ. ಕಪ್ಪೆಗಳ ಲಾರ್ವ ಗೊದಮೊಟ್ಟೆಗಳು ನೀರಿನಲ್ಲಿ ಜೀವಿಸಿ ಬೆಳೆಯುತ್ತವೆ. ಅವುಗಳಲ್ಲಿ ಕಿವಿರುಗಳು ಶ್ವಾಸಾಂಗಗಳಾಗಿ ಬೆಳೆಯುತ್ತವೆ. ಇದನ್ನು ಒಪ್ಪಿಕೊಳ್ಳಬಹುದು. ಗೊದಮೊಟ್ಟೆಗಳು ನೀರಿನಲ್ಲಿ ಜಲಚರಿಗಳಂತೆ ಸ್ವಲ್ಪ ಕಾಲ ಬದುಕುವುದರಿಂದ ಇವುಗಳಲ್ಲಿ ಕಿವಿರುಗಳು, ಕಿವಿರು ರಂಧ್ರಗಳು ಇರಬಹುದಾದರೂ, ನೀರಿನ ಸಂಪರ್ಕವೇ ಇಲ್ಲದೆ ನೆಲದ ಮೇಲೆ, ಮೊಟ್ಟೆಯ ಚಿಪ್ಪಿನ ಒಳಗೆ ಬೆಳೆಯುವ, ಸರೀಸೃಪಗಳು ಮತ್ತು ಪಕ್ಷಿಗಳಲ್ಲಿ ಹಾಗೂ ತಾಯಿಯ ಗರ್ಭದಲ್ಲಿ ಬೆಳೆಯುವ ಭ್ರೂಣಗಳಲ್ಲಿಯೂ ಒಂದು ಅವಸ್ಥೆಯಲ್ಲಿ ಕಿವಿರು ರಂಧ್ರಗಳು ಕಾಣಿಸಿಕೊಂಡು ಅನಂತರದ ಬೆಳವಣಿಗೆಯಲ್ಲಿ ಕಣ್ಮರೆಯಾಗುತ್ತವೆ. ಕಿವಿರು ರಂಧ್ರಗಳು ಕಾಣಿಸಿಕೊಳ್ಳುವುದು ಮುಂದಿನ ಬೆಳವಣಿಗೆ ಮತ್ತು ಅಂಗೋದ್ಭವ ಉದ್ದೇಶದಿಂದ ಅಗತ್ಯವೂ ಹೌದು. ಹೀಗಾಗಿ ಜೀವನ ಪೂರ್ತಿ ಅಥವಾ ಜೀವನದ ಬೆಳವಣಿಗೆಯ ಆದಿ ಹಂತಗಳಲ್ಲಿ ಮಾತ್ರವಾದರೂ ಕಿವಿರು ರಂಧ್ರಗಳಿರುವುದು ಕಶೇರುಕಗಳ ಮತ್ತೊಂದು ಮುಖ್ಯ ಲಕ್ಷಣ.
ಅಂತಃಅಸ್ಥಿಪಂಜರದ ಕಶೇರುಸ್ತಂಭ (ನೋಟೊಕಾರ್ಡ್‌), ನರಮಂಡಲದ ಭಾಗ ದೇಹದ ಊರ್ಧ್ವಭಾಗದ ಬೆನ್ನು ಹುರಿ, ಮತ್ತು ಕಿವಿರು ರಂಧ್ರಗಳು ಕಾರ್ಡೇಟುಗಳ ಪ್ರಮುಖ ಲಕ್ಷಣಗಳು. ಇವುಗಳ ಜೊತೆಗೆ, ಮೇಲೆ ತಿಳಿಸಿದ ಲಕ್ಷಣಗಳಷ್ಟು ನಿರ್ದಿಷ್ಟವಲ್ಲವಾದರೂ, ಅಕಶೇರುಕಗಳಿಂದ ಭಿನ್ನವಾಗಿ ಬೆಳೆದ ರಕ್ತ ಪರಿಚಲನಾ ಮಂಡಲ, ವಿಸರ್ಜನಾ ಮಂಡಲ ಮತ್ತು ಸಂತಾನೋತ್ಪತ್ತಿಯ ಅಂಗಗಳನ್ನೂ ಕಶೇರುಕಗಳು ನಿರ್ದಿಷ್ಟವಾಗಿ ಪಡೆದಿವೆ.
ಕಶೇರುಕಗಳ ರಕ್ತ ಪರಿಚಲನಾ ಮಂಡಲದಲ್ಲಿ ಅಭಿದಮನಿ, ಅಪಧಮನಿಗಳ ಜೊತೆಗೆ ರಕ್ತವನ್ನು ಸಂಗ್ರಹಿಸಿ, ಆಕ್ಷಿಜನೀಕರಿಸಿ, ದೇಹದ ವಿವಿಧ ಭಾಗಗಳಿಗೆ ಕಳುಹಸಿಕೊಡುವ, ಪಂಪಿನಂತೆ ವರ್ತಿಸುವ ಹೃದಯವಿರುವುದು ಮುಖ್ಯ. ಇದು ವಿವಿಧ ವರ್ಗದ ಪ್ರಾಣಿಗಳಲ್ಲಿ ಭಿನ್ನವಾಗಿ, ಭಿನ್ನ ಸಂಖ್ಯೆಯ ಕೋಣೆಗಳಿದ್ದು, ಮಲಿನ ಮತ್ತು ಶುದ್ಧ ರಕ್ತವನ್ನು ಬೇರ್ಪಡಿಸುವ ಪ್ರಯತ್ನ ನಡೆದಿದೆ.
ವಿಸರ್ಜನಾಂಗಗಳು ಮತ್ತು ಸಂತಾನೋತ್ಪತ್ತಿ ಅಂಗಗಳಿಗೆ ಸಂಬಂಧಿಸಿದಂತೆ, ಎರಡೂ ಹೊಂದಿಕೊಂಡು ಸಮಗ್ರ ಮೂತ್ರ ಪ್ರಜನನ (ಯೂರೊಜೆನೈಟಲ್‌) ಅಂಗ ರಚನೆ ರೂಪಗೊಂಡಿದೆ. ಮುಖ್ಯ ವಿಸರ್ಜನಾಂಗಗಳು ಮೂತ್ರ ಪಿಂಡಗಳು. ಅಕಶೇರುಕಗಳ ವಿಸರ್ಜನಾಂಗಗಳಿಗೂ ಕಶೇರುಕಗಳ ಮೂತ್ರಪಿಂಡಗಳಿಗೂ ವ್ಯತ್ಯಾಸವಿದೆ. ಆದರೂ ಅವುಗಳ ಬೆಳವಣಿಗೆಯ ಮೂಲ ರಚನೆಯನ್ನು ವಲಯವಂತಗಳ (ಅನೆಲಿಡ) ವಿಸರ್ಜನಾಂಗಗಳ ಹೆಸರು ಮೂಲದಿಂದ ಹೆಸರಿಸಿದ್ದಾರೆ. ಎರೆಹುಳು, ಜಿಗಣೆಗಳನ್ನೊಳಗೊಂಡ ವಲಯವಂತಗಳ ನೆಫ್ರಿಡಿಯಂ ಮೂಲವಿರಬಹುದಾದ, ಕಶೇರುಕಗಳ ಮೂತ್ರಪಿಂಡ ಮೂಲ ರಚನೆಯನ್ನು ನೆಫ್ರಾನ್‌ಗಳೆಂದು ಕರೆಯುತ್ತಾರೆ. ಇಲ್ಲಿ ನೆಫ್ರಾನ್‌ಗುಂಪುಗಳು ದೇಹದ ಎಡಬಲ ಪಕ್ಕಗಳಲ್ಲಿ ಕಾಣಿಸಿಕೊಂಡು, ಅವುಗಳ ವಿಸರ್ಜನಾ ತುದಿಗಳು ಒಡಗೂಡಿ ಒಂದೊಂದು ಪಕ್ಕಕ್ಕೂ ಒಂದು ಉಭಯ ಸಾಮಾನ್ಯನಾಳದ ಮೂಲಕ ಹೊರಕ್ಕೆ ತೆರೆಯುತ್ತವೆ. ಈ ನೆಫ್ರಾನ್‌ಗಳು ಬೆಳವಣಿಗೆಯ ಆದಿ, ಮಧ್ಯ ಮತ್ತು ಅನಂತರದ ಹಂತಗಳಲ್ಲಿ ಕಾಣಿಸಿಕೊಳ್ಳುತ್ತವೆ. ಜೊತೆಗೆ ಅವು ಅಗ್ರಪಶ್ಚ ಅಕ್ಷದಲ್ಲಿಯೂ ಮುಂದೆ, ನಡುವೆ ಮತ್ತು ಹಿಂದೆ ಕಾಣಿಸಿಕೊಳ್ಳುತ್ತವೆ. ಇವುಗಳನ್ನು ಕ್ರಮವಾಗಿ ಪ್ರೊನೆಫ್ರಾಸ್‌, ಮೀಸೊನೆಫ್ರಾಸ್‌ಮತ್ತು ಮೆಟನೆಫ್ರಾಸ್‌ಗಳೆಂದೂ, ಮೂತ್ರವಾಹಿನಿಗಳಾಗಿ ವರ್ತಿಸುವ ಅವುಗಳ ನಾಳಗಳನ್ನು ಕ್ರಮವಾಗಿ ಪ್ರೊನೆಫ್ರಿಕ್‌, ಮೀಸೊನೆಫ್ರಿಕ್‌ಮತ್ತು, ಮೆಟನೆಫ್ರಿಕ್ ನಾಳಗಳೆಂದು ಹೆಸರಿಸಲಾಗಿದೆ. ಇದರಲ್ಲಿ ಒಂದು ವಿಶೇಷವೆಂದರೆ ಯಾವೆರಡು ನೆಫ್ರಾಸ್‌ಗಳು ಒಟ್ಟಾಗಿ ಏಕಕಾಲದಲ್ಲಿ ವಿಸರ್ಜನಾಂಗಗಳಾಗಿ ಕಾರ್ಯನಿರ್ವಹಿಸುವುದಿಲ್ಲ. ಪ್ರೊನೆಫ್ರಾಸ್‌ಪೂರ್ಣವಾಗಿ ಭ್ರೂಣಾವಸ್ಥೆಯ ವಿಸರ್ಜನಾಂಗ. ಮೀನುಗಳು ಮತ್ತು ಉಭಯಚರಿಗಳಲ್ಲಿ ಪ್ರಬುದ್ಧಾವಸ್ಥೆಯಲ್ಲಿ ಮೀಸೊನೆಫ್ರಾಸ್‌ಗಳು ಮೂತ್ರಪಿಂಡಗಳಾಗಿ ವರ್ತಿಸುತ್ತಿವೆ. ಸರೀಸೃಪಗಳು, ಪಕ್ಷಿಗಳು ಮತ್ತು ಸಸ್ತನಿಗಳಲ್ಲಿ ಮೆಟನೆಫ್ರಾಸ್‌ಪ್ರಬುದ್ಧಾವಸ್ಥೆಯ ಮೂತ್ರಪಿಂಡಗಳಾಗಿ ಕಾರ್ಯನಿರ್ವಹಿಸುತ್ತವೆ. ಬೆಳವಣಿಗೆಯಲ್ಲಿ ಪ್ರೊನೆಫ್ರಾಸ್‌ಕಣ್ಮರೆಯಾಗಿ ಮೀಸೊ ಅಥವಾ ಮೆಟನೆಫ್ರಾಸ್‌ಗಳು ಪ್ರಬುದ್ಧಾವಸ್ಥೆಯ ಮೂತ್ರಪಿಂಡಗಳಾಗಿ ಕಾಣಿಸಿಕೊಂಡರೂ ಪ್ರೊನೆಫ್ರಿಕ್‌ನಾಳವು ಕಣ್ಮರೆಯಾಗದೆ ಉಳಿದು ಶುಕ್ರವಾಹಕವಾಗಿ ಪುರುಷಾಣು ಅಥವಾ ಅಂಡವಾಹಿನಿಯಾಗಿ ಅಂಡಾಣುಗಳನ್ನು ಸಾಗಿಸಲು ನೆರವಾಗತ್ತದೆ ಹೀಗೆ ವಿಸರ್ಜನಾಂಗಗಳಿಗೂ ಸಂತಾನೋತ್ಪತ್ತಿಯ ಅಂಗಗಳಿಗೂ ನಡುವೆ ಸಂಬಂಧ ಏರ್ಪಟ್ಟು ವಿಸರ್ಜನಾ ಮತ್ತು ಪ್ರಜನನ ಮಂಡಲಗಳನ್ನು ಮೂತ್ರಪ್ರಜನನಾ (ಯೂರೊಜೆನೈಟಲ್‌) ಮಂಡಲವೆಂದು ಅಭ್ಯಾಸ ಮಾಡುತ್ತಾರೆ.
ಸಸ್ತನಿಗಳ ವಿನಹ ಉಳಿದೆಲ್ಲ ಕಶೇರುಕಗಳು ಅಂಡಜಗಳು. ಅಂದರೆ ಅವೆಲ್ಲವೂ ಮೊಟ್ಟೆ ಇಡುತ್ತವೆ. ಸ್ವಲ್ಪ ಮಟ್ಟಿಗೆ ಸರೀಸೃಪಗಳು ಮತ್ತು ಪಕ್ಷಿಗಳು ತಮ್ಮ ಮೊಟ್ಟೆಗಳ ರಕ್ಷಣೆಯತ್ತ ಗಮನ ಕೊಡುತ್ತವೆ. ಸರೀಸೃಪಗಳು ಮೊಟ್ಟೆಗಳನ್ನು ಸುರಕ್ಷಿತ ಸ್ಥಳಗಳಲ್ಲಿ ಇಡುವತ್ತ ಗಮನ ನೀಡಿದರೆ, ಪಕ್ಷಿಗಳು ಮೊಟ್ಟೆ ಇಡಲು ಗೂಡು ಕಟ್ಟಿ, ಕಾವು ಕೊಟ್ಟು ಮರಿಗಳಿಗೆ ಗುಟುಕು ಕೊಟ್ಟು ಬೆಳುಸವತ್ತ ಗಮನ ಹರಿಸುತ್ತವೆ. ಮೀನುಗಳು ಸಾವಿರ ಸಂಖ್ಯೆಯಲ್ಲಿ ಸಣ್ಣ ಮೊಟ್ಟೆಗಳನ್ನಿಟ್ಟರೆ, ಉಭಯಚರಿಗಳು ನೂರಾರು, ಸರೀಸೃಪಗಳು ಹತ್ತಾರು ಮತ್ತು ಪಕ್ಷಿಗಳು ಕೆಲವಾರು ಮೊಟ್ಟೆಗಳನ್ನಿಡುತ್ತವೆ ಮೊಟ್ಟೆಗಳ ಸಂಖ್ಯೆ ಕಡಿಮೆಯಾದಂತೆ ಅವುಗಳ ಗಾತ್ರ ಹೆಚ್ಚುತ್ತದೆ. ಮೊಟ್ಟೆಗಳೊಳಗೆ ಬೆಳೆಯುತ್ತಿರುವ ಭ್ರೂಣದ ಉಪಯೋಗಕ್ಕೆಂದು ಕೂಡಿಡುವ ಆಹಾರದ ದೆಸೆಯಿಂದ ಅವುಗಳ ಗಾತ್ರವು ಹೆಚ್ಚುತ್ತದೆ. ಸಸ್ತನಿಗಳು ಜರಾಯುಜಗಳು. ಅವು ನಿಷೇಚಿತ ತತ್ತಿಗಳನ್ನು ತಾಯಿ ಪ್ರಾಣಿಯ ಗರ್ಭಕೋಶದಲ್ಲಿ ಉಳಿಸಿಕೊಂಡು ರಕ್ಷಿಸಿ, ಪೋಷಿಸಿ ಪೂರ್ಣ ಬೆಳೆದ ಮರಿಗಳನ್ನು ಈಯುತ್ತವೆ. ಎಳೆಯ ಮರಿಗಳಿಗೆ ತಾಯಿ ಪ್ರಾಣಿಯ ಸ್ತನಗಳಲ್ಲಿ ಉತ್ಪತ್ತಿಯಾಗುವ ಹಾಲುಣಿಸಿ ಬೆಳಸುತ್ತವೆ.
ಕಾರ್ಡೇಟ ಉಪವಂಶವನ್ನು ಐದು ವರ್ಗಗಳಾಗಿ ವರ್ಗೀಕರಿಸಿದೆ.
ವರ್ಗ ೧ : ಮೀನುಗಳು
ವರ್ಗ ೨ : ಉಭಯ ಚರಿಗಳು : ಉದಾ : ಕಪ್ಪೆಗಳು
ವರ್ಗ ೩ : ಸರೀಸೃಪಗಳು : ಉದಾ : ಹಲ್ಲಿ, ಹಾವು, ಆಮೆ, ಮೊಸಳೆ
ವರ್ಗ ೪ : ಪಕ್ಷಿಗಳು
ವರ್ಗ ೫ : ಸಸ್ತನಿಗಳು : ಉದಾ : ನಾಯಿ, ಬೆಕ್ಕು, ಆಕಳು, ಆನೆ ಇತ್ಯಾದಿ.
ಪ್ರಾಣಿ – ಪಕ್ಷಿ ಸಂಪುಟ: ಪ್ರಸ್ತಾವನೆ
ಒಂದು ದೇಶದ ಸ್ವಾಭಾವಿಕ ಸಂಪತ್ತು ಆ ದೇಶದ ಏಳಿಗೆ, ಪ್ರಗತಿಪರ ಬೆಳವಣಿಗೆ ಮತ್ತು ಅಭಿವೃದ್ಧಿಗಳಿಗೆ ಆಧಾರವಾಗುತ್ತದೆ. ಒಂದು ದೇಶ ತನ್ನ ಸ್ವಾಭಾವಿಕ ಸಂಪತ್ತನ್ನು ಹೇಗೆ ಬಳಸಿಕೊಳ್ಳುತ್ತದೆ ಎಂಬುದರ ಆಧಾರದ ಮೇಲೆ ಆ ದೇಶದ ಅಭಿವೃದ್ಧಿಯನ್ನು ತಿಳಿಯಬಹುದು. ದೇಶದ ನೆಲ-ಜಲಗಳಲ್ಲಿ ದೊರಕುವ ಖನಿಜಗಳು, ಅಲ್ಲಿ ವಾಸಿಸುವ ಪ್ರಾಣಿಗಳು, ಬೆಳೆಯುವ ಮರ-ಗಿಡಗಳು ಅದರ ಸ್ವಾಭಾವಿಕ ಸಂಪತ್ತು.
ಇದನ್ನು ಗ್ರಹಿಸಿದ ಸ್ವಾತಂತ್ರ್ಯ ಪೂರ್ವದ ಮೈಸೂರು ರಾಜ್ಯದ ಘನ ಸರ್ಕಾರ ‘ಮೈಸೂರು ಗೆಜಟೀರ್’ [ಭೂವಿವರ ನಿಘಂಟು] ಗ್ರಂಥವನ್ನು ಪ್ರಕಟಿಸುತ್ತಿತ್ತು. ಇದರಲ್ಲಿ ೧೯ನೇ ಶತಮಾನದ ಲ್ಯೂಯಿಸರ್ ರೈಸ್, ಆನಂತರ ೨೦ನೇ ಶತಮಾನದ ಹಯವದನರಾಯರು ಸಂಪಾದಿಸಿದ ಗೆಜಟೀರ್ ಗಳು ಮೈಸೂರು ರಾಜ್ಯದ ಸರ್ವತೋಮುಖ ಸಮೀಕ್ಷಾ ವರದಿಗಳನೊಳಗೊಂಡು ರಾಜ್ಯದ ಬೆಳವಣಿಗೆ ಪೂರಕವಾಗುವ ಯೋಜನೆಗಳನ್ನು ತಯಾರಿಸಲು ಆಧಾರವಾಗುತ್ತಿತ್ತು – ಆಧಾರವಾಗಿತ್ತು. ಈ ಗೆಜಟೀರ್ ಗಳು ಇಂಗ್ಲೀಷಿನಲ್ಲಿದ್ದವು. ಕಳೆದ ಶತಮಾನದ ೬೦ನೇ ದಶಕದಲ್ಲಿ ಹಯವದನರಾಯರು ಸಂಪಾದಿಸಿದ್ದ ಗೆಜಟೀರನ್ನು ಪುನರ್ ಪ್ರಕಟಿಸುವ ಕಾಲಕ್ಕೆ ಅದನ್ನು ಕನ್ನಡದಲ್ಲಿಯೂ ಹೊರತರುವ ಪ್ರಯತ್ನ ನಡೆಯಿತು. ಆ ಸಂದರ್ಭದಲ್ಲಿ ಅದರಲ್ಲಿದ್ದ ‘ಫಾನ್ ಆಫ್ ಮೈಸೂರು’ ಅಧ್ಯಾಯವನ್ನು ಕನ್ನಡಕ್ಕೆ ಅನುವಾದಿಸುವ ಸೌಭಾಗ್ಯ ನನಗೆ ಒದಗಿ ಬಂದಿತು. ಆಗ ಇಂಗ್ಲಿಷ್ ಲೇಖನವನ್ನು ಕನ್ನಡಕ್ಕೆ ಅನುವಾದಿಸುವುದಷ್ಟೇ ನನ್ನ ಕೆಲಸ. ಆ ಲೇಖನದ ಅಸಮರ್ಪಕತೆಯನ್ನು ಮನಗಂಡೆನಾದರೂ ನಾನೇನೂ ಮಾಡುವಂತಿರಲಿಲ್ಲ.
೧೯೮೫ರಲ್ಲಿ ಮೈಸೂರು ಸಮಾವೇಶಗೊಂಡ ಮೊದಲ ವಿಶ್ವಕನ್ನಡ ಸಮ್ಮೇಳನದ ಸಂದರ್ಭದಲ್ಲಿ ಸಂಯೋಜಿಸಿದ ಗೋಷ್ಠಿಗಳಲ್ಲಿ ಭಾಗವಹಿಸಲಾಗಲಿಲ್ಲ. ಜಪಾನಿನ ವಿಜ್ಞಾನ ಪ್ರೋತ್ಸಾಹಕ ಸಂಸ್ಥೆ [Japan Society for Promotion of Science] ಯವರ ಆಹ್ವಾನದ ಮೇರೆಗೆ ಸಂದರ್ಶಕ ವಿಜ್ಞಾನಿಯಾಗಿ ಜಪಾನಿನ ವಿವಿಧ ವಿಶ್ವವಿದ್ಯಾಲಯಗಳಿಗೆ ಭೇಟಿ ನೀಡಲು ಪೂರ್ವನಿರ್ಧಾರವಾಗಿತ್ತು. ಆದರೆ ಸಮ್ಮೇಳನ ಸಂಸ್ಮರಣ ಗ್ರಂಥ ‘ಅವಲೋಕ’ನಕ್ಕೆ ‘ಫಾನ ಆಫ್ ಕರ್ನಾಟಕ’ [ಕರ್ನಾಟಕದ ಪ್ರಾಣಿ ಸಂಪತ್ತು] ಲೇಖನ ಬರೆದು ಕಳುಹಿಸಿದೆ. ಸಂಪಾದಕರ ಆಹ್ವಾನದ ಮೇರೆಗೆ, ಕಾಲಾವಕಾಶ, ಸ್ಥಳಾವಕಾಶಗಳ ಕೊರತೆಯಿಂದಾಗಿ, ‘ಸಂತೆಗೆ ಮೂರು ಮೊಳ’ ಎಂಬಂತೆ ಬರೆದ ಲೇಖನ ಅದು. ಆ ಲೇಖನ ವಸ್ತುನಿಷ್ಠವಾಗಿರದೆ ಕಾವ್ಯನಿಷ್ಠವಾಗಿತ್ತು. ಅದಕ್ಕೆ ಮುಖ್ಯಕಾರಣ ಆಕರವಸ್ತುವಿನ ಅಭಾವ.
ಸುಮಾರು ನಾಲ್ಕು ಶತಮಾನಗಳ ಹಿಂದೆ ಬ್ರಿಟಿಷರು ಸ್ವಾಭಾವಿಕ ಸಂಪತ್ತಿನ ಅಗತ್ಯತೆಯನ್ನು ಮನಗಂಡು ಭಾರತದ ಖನಿಜ, ಸಸ್ಯ, ಪ್ರಾಣಿಗಳ ಸಮೀಕ್ಷೆ ನಡೆಸಿದರು. ಅದರ ಫಲವಾಗಿ ಪ್ರಾಣಿಗಳ ವಿಷಯಗಳನ್ನೊಳಗೊಂಡ ‘ಫಾನ ಆಫ್ ಬ್ರಿಟಿಷ್ ಇಂಡಿಯ’ ಎಂಬ ಎಂಟು ಸಂಪುಟಗಳ ಗ್ರಂಥ ಪ್ರಕಟವಾಯ್ತು. ಇಂದಿಗೂ ಅದೇ ಆಕರಗ್ರಂಥ. ಅದರ ಪ್ರತಿಗಳು ಮುಗಿದುಹೋಗಿವೆ. ಅದನ್ನು ನವೀಕರಿಸಿ ಪುನರ್ ಮುದ್ರಿಸುವ ಪ್ರಯತ್ನಗಳು ನಡೆದಿಲ್ಲದಿರುವುದು ನಮ್ಮ ದೌರ್ಭಾಗ್ಯ.
ಎಲ್ಲಾ ಪ್ರಾಣಿಗಳೂ ಪ್ರಪಂಚದ ಎಲ್ಲಾ ಕಡೆಯೂ ದೊರಕುವುದಿಲ್ಲ ಪ್ರತಿಯೊಂದು ಪ್ರಾಣಿಗೂ ತನ್ನದೇ ಆದ ನಿರ್ದಿಷ್ಟ ನೆಲೆ ಇದೆ. ಆಹಾರ ಮತ್ತು ಆಶ್ರಯಗಳಿಗಾಗಿ ಪ್ರಾಣಿ, ಪ್ರಾಣಿಗಳ ನಡುವೆ ಸ್ಪರ್ಧೆ ಸದಾ ನಡೆಯುತ್ತಿರುತ್ತದೆ.ಆದ್ದರಿಂದ ಪ್ರಾಣಿಗಳಿಗೂ ಅವುಗಳ ವಸತಿಗಳಿಗೂ ನಡುವೆ ನಿಕಟ ಸಂಬಂಧವಿದೆ. ಈ ಆಧಾರದ ಮೇಲೆ ಭೂಮಿಯ ಮೇಲೆ ಪ್ರಾಣಿಗಳ ವಿಂಗಡಣೆ ಮತ್ತು ವಿತರಣೆ ನಡೆದಿದೆ-ನಡೆಯುತ್ತಿದೆ. ಒಂದು ನಿರ್ದಿಷ್ಟ ನೆಲೆಯಲ್ಲಿ ವಾಸಿಸುವ ಪ್ರಾಣಿಸಮೂಹವನ್ನು ಫಾನ [Fauna] ಎಂದು ಕರೆಯುತ್ತಾರೆ. ಪ್ರಾಣಿ ವಿತರಣೆ, ವಿಂಗಡಣೆ, ವಸತಿಗಳ ಆಯ್ಕೆ ಮತ್ತು ಅವಕ್ಕನುಗುಣವಾದ ಹೊಂದಾಣಿಕೆಗಳು ಜೀವವಿಕಾಸಕ್ಕೆ ಪೂರಕ ಪ್ರೇರಣೆಗಳಾಗಿವೆ.
ಪ್ರಾಣಿ ವಿತರಣೆ ಇಂದು ಒಂದು ಭೂ ಐತಿಹಾಸಿಕ ಘಟನೆ ಹೌದು. ಆದರೆ ವಿತರಣೆ ಇಂದೂ ನಡೆಯುತ್ತಿದೆ ಎಂದರೆ ಆಶ್ಚರ್ಯಪಡಬೇಕಾಗಿಲ್ಲ. ವಸತಿ ಒದಗಿಸುವ ಅನುಕೂಲಗಳು ಮತ್ತು ಅಲ್ಲಿನ ಹವಾಮಾನಗಳಂತಹ ಪರಿಸರ ಘಟಕಗಳು ಆ ವಸತಿಯಲ್ಲಿ ವಾಸಿಸುವ ಜೀವನದ ಮೇಲೆ ಪ್ರಭಾವ ಬೀರುತ್ತವೆ ಮತ್ತು ಅವುಗಳ ಜೀವನವನ್ನು ರೂಪಿಸುತ್ತವೆ. ಮಾನವನ ಚಟುವಟಿಕೆಗಳಿಂದಾಗಿ ಉಂಟಾಗುತ್ತಿರುವ ಪರಿಸರ ಮಾಲಿನ್ಯಗಳು ಪ್ರಾಣಿಗಳು ಮತ್ತು ಅವು ವಾಸಿಸುವ ವಸತಿಗಳ ಮೇಲೆ ಯಾವ ರೀತಿಯ ಪ್ರಭಾವ ಬೀರುತ್ತಿವೆ ಎಂಬ ವಿಷಯ ಮನುಷ್ಯನ ಆತ್ಮಸಾಕ್ಷಿಗೆ ಸಂಬಂಧಿಸಿದುದು. ಆದ್ದರಿಂದ ಮುಂದೇನಾಗಬಹುದು ಎನ್ನುವುದನ್ನು ಊಹಿಸಬೇಕಾದರೆ ಇಂದು ಇರುವುದನ್ನು ತಿಳಿದುಕೊಳ್ಳಬೇಕಾದುದು ಅಗತ್ಯ.
ಇದು ಸಾಮಾನ್ಯ ಅಗತ್ಯವಾದರೆ ಶೈಕ್ಷಣಿಕ ದೃಷ್ಟಿಯಿಂದ ಅತ್ಯಗತ್ಯ. ಸಂಶೋಧಕ ತನ್ನ ಅಭ್ಯಾಸಕ್ಕೆ ಆರಿಸಿಕೊಳ್ಳುವ ಪ್ರಾಣಿ/ಪ್ರಾಣಿ ಗುಂಪಿನ ಪೂರ್ಣ ವಿವರ ತಿಳಿದುಕೊಳ್ಳಬೇಕು. ಈ ವಿವರಗಳು ಇಲ್ಲದಿದ್ದರೆ ಸಂಶೋಧನೆ ಅರ್ಥಪೂರ್ಣವಾಗಿರುವುದಿಲ್ಲ ಮತ್ತು ಪ್ರಕಟಣೆಗೆ ಕಳುಹಿಸುವ ಸಂಶೋಧನಾ ಲೇಖನಗಳು ತಿರಸ್ಕೃತವಾಗಿ ಹಿಂದಿರುಗುತ್ತವೆ.
ಒಂದು ಪ್ರಾಣಿಯ ವಿವರಗಳೆಂದರೆ ಅದರ ಶಾಸ್ತ್ರೀಯ ನಾಮ, ವರ್ಗೀಕರಣ ಸವಿವರ ವರ್ಣನೆಗಳು. ಈ ಫಲಿತಾಂಶಗಳು ವಿವಿಧ ವಸತಿಗಳಲ್ಲಿ ವಾಸಿಸುವ ಒಂದೇ ಪ್ರಭೇಧದ ಅಥವಾ ಬಂಧು ಪ್ರಭೇಧಗಳೊಂದಿಗೆ ಹೋಲಿಸಿದಾಗ ತೋರುವ ವ್ಯತ್ಯಾಸಗಳು, ಸಾಮ್ಯತೆಗಳನ್ನು ತಾಳೆಹಾಕಿ ಪ್ರಾಣಿಗಳ ಹೊಂದಾಣಿಕ ವಿಕಾಸವನ್ನು ಗುರುತಿಸಬಹುದು ಮತ್ತು ಊಹಿಸಬಹುದು, ಮುಂದಿನ ಅಭ್ಯಾಸಗಳನ್ನು ಯೋಜಿಸಬಹುದು. ಈ ಕಾರಣಗಳಿಂದ ಅಭ್ಯಾಸಕ್ಕೆ ಆರಿಸಿಕೊಂಡ ಪ್ರಾಣಿಯ ಶಾಸ್ತ್ರೀಯ ಗುರುತಿಸುವಿಕೆ ಅಗತ್ಯ ಎನ್ನುವುದು ಪರಿಣಿತರ ಅಭಿಪ್ರಾಯ.
ಅಭ್ಯಾಸಕ್ಕೆ ಆರಿಸಿಕೊಳ್ಳುವ ಪ್ರಾಣಿಯ ವಿವರಗಳನ್ನು ತಿಳಿಯಲು ತಿಳಿದವರನ್ನು ಕೇಳುವುದು ಅಥವ ಆಕರಗ್ರಂಥಗಳನ್ನು ಪರಿಶೀಲಿಸುವುದು.
ಮೊದಲನೆಯ ಆಯ್ಕೆಯನ್ನು ಅನುಸರಿಸುವುದಾದರೆ ಕೊಲ್ಕತ್ತಾದಲ್ಲಿರುವ ಇಂಡಿಯನ್ ಮ್ಯೂಸಿಯಮ್ [ಪ್ರಾಣಿ ಸಂಗ್ರಹಾಲಯ]ನ ನೆರವು ಪಡೆಯುವುದು. ಆದರೆ ಅಲ್ಲಿ ಪರಿಣಿತರ ಅಭಾವದಿಂದಾಗಿ ದೊರಕುವ ಮಾಹಿತಿ ನಿಖರವಿರುವುದಿಲ್ಲ. ಇಲ್ಲದಿದ್ದರೆ ಇಂಗ್ಲೆಂಡಿನ ಬ್ರಿಟಿಷ್ ಮ್ಯೂಸಿಯಮ್ ಮೊರೆ ಹೋಗುವುದು. ಅಲ್ಲಿಂದ ಸರಿಯಾದ ಮಾಹಿತಿ ದೊರಕುವುದಾದರೂ ಅಂಚೆವೆಚ್ಚವ್ಯಯ ಮತ್ತು ಮಾಹಿತಿಗೆ ಕಾಯುವ ಕಾಲಹರಣ.
ಆಕರಗ್ರಂಥಗಳನ್ನು ಪರಾಮರ್ಶಿಸುವುದೆಂದರೆ ಈಗ ದೊರಕುವುದು ನಾಲ್ಕು ನೋರು ವರ್ಷಗಳು ಹಳೆಯದಾವು ‘ಫಾನ ಆಫ್ ಬ್ರಿಟಿಷ್ ಇಂಡಿಯ’ ಮಾತ್ರ. ಆ ಗ್ರಂಥ ಪ್ರಕಟವಾದಂದಿನಿಂದೀಚೆಗೆ ಪ್ರಾಣಿಗಳ ವರ್ಗೀಕರಣ, ಶಾಸ್ತ್ರೀಯ ನಾಮ ನಿರ್ದೆಶನ, ವಿವರಣೆಗಳು ಬದಲಾಗಿವೆ, ಮಾರ್ಪಟ್ಟಿವೆ. ಆದ್ದರಿಂದ ನಿಖರ ಆಕರ ಗ್ರಂಥಗಳೆಂದು ಪರಿಗಣಿಸುವುದು ಸಲ್ಲ. ಕಳೆದ ನಾನೂರು ವರ್ಷಗಳಿಂದೀಚಗೆ ಅನೇಕ ಹೊಸ ಪ್ರಭೇಧಗಳು ಸೇರ್ಪಡೆಯಾಗಿವೆ. ನಿರ್ದಿಷ್ಟವಾಗಿ ಕರ್ನಾಟಕದ ಪ್ರಾದೇಸಿಕ ಪ್ರಾಣಿಗಳ ಮಾಹಿತಿ ದೊರಕುವುದಿಲ್ಲ. ಕರ್ನಾಟಕದ ಅಪರೂಪದ ಪ್ರಾಣಿ ಪ್ರಬೇಧಗಳು ಪಶ್ಚಿಮಘಟ್ಟ ಪ್ರದೆಶದಲ್ಲಿ ವಿಷೇಷವಾಗಿ ವಾಸಿಸುತ್ತಿವೆ. ಇತ್ತೀಚೆಗೆ ಪಶ್ಚಿಮಘಟ್ಟ ಪ್ರದೆಶದ ನೆರೆಯ ಪ್ರದೇಶಗಳಲ್ಲಿ ಬೃಹತ್ ಪ್ರಮಾಣದ ಔದ್ಯೋಗಿಕರಣ ನಡೆದಿದೆ, ನಡೆಯಲಿದೆ. ಪರಿಸರವಾದಿಗಳು ಪರಿಸರನಾಶ, ಅಪೂರ್ವ ಜೀವಿ ಪ್ರಭೇಧಗಳ ವಿನಾಶ ಎಂದು ಆತಂಕ ವ್ಯಕ್ತಪಡಿಸುತ್ತಿದ್ದಾರೆ ವಿನಹ ನಾಶವಾಗುವ ಪ್ರಭೇಧಗಳಿರಲಿ ಅಲ್ಲಿ ಇರುವ ಇದ್ದಿರಬಹುದಾದ ಜೀವಿ ಪ್ರಭೇಧಗಳ ವಿವರ ಸಂಗ್ರಹಿಸುವ ಪ್ರಯತ್ನ ಮಾಡುತ್ತಿಲ್ಲ. ಈಗ ಸರ್ವೆಕ್ಷಣ ನಡೆಯಬೇಕಾಗಿದೆ. ನಡೆಸಬೇಕಾಗಿದೆ. ಇತ್ತ ಯಾರೂ ಗಮನ ಹರಿಸಿಲ್ಲ ಕೇವಲ ವೇದಿಕೆಯ ಭಾಷಣಗಳಿಂದ ತೃಪ್ತರಾದರೆ ಸಾಲದು,
ಕಳೆದ ಕೆಲವು ದಶಕಗಳಿಂದ ಕರ್ನಾಟಕ ಪ್ರಾಣಿ ಸಂಪತ್ತಿನ ವ್ಯವಸ್ಥಿತ ಆಭ್ಯಾಸಕ್ಕೆ ಪ್ರಯತ್ನಗಳು ನಡೆದಿವೆ. ಇದಕ್ಕೆ ಧನಸಹಾಯ ಒದಗುತ್ತಿಲ್ಲ. ಕರ್ನಾಟಕ ಸರ್ಕಾರವೇ ಈ ಆಭ್ಯಾಸಕ್ಕೆ ಪ್ರೋತ್ಸಾಹ ನೀಡುತ್ತಿಲ್ಲ. ಕರ್ನಾಟಕ ಸರ್ಕಾರಕ್ಕೆ ಕರ್ನಾಟಕದ ಪ್ರಾಣಿ ಸಂಪತ್ತಿನ ವಿಷಯದತ್ತ ಗಮನ ಹರಿಯುವುದು ಗೆಜಟೀರ್ ಗಳನ್ನು ಪ್ರಕಟಿಸುವಾಗ ಮಾತ್ರ. ಅವುಗಳಲ್ಲಿ ಬರುವುದು ಹಿಂದಿನ ಗೆಜಟೀರ್ ಗಳಲ್ಲಿನ ಲೇಖನದ ಪುನರುಕ್ತಿ, ಆದೇ ಚರ್ವಿತ ಚರ್ವಿಣ! ಪರಿಷ್ಕರಿಸುವ ಯೋಜನೆಗಳಿಲ್ಲ ನಡೆಸಬೇಕೆಂಬ ಅಭಿಲಾಷೆ ಇಲ್ಲ. ಸಂಪಾದಕರಾಗಿ ನೇಮಿತರಾದವರು ಬರೆದ- ಬೆರೆಸಿದ ಲೇಖನಗಳೇ ಗತಿ. ಆದರೆ ಆ ಸಂದರ್ಭದಲ್ಲಿ ಇಂಗ್ಲಿಷ್ ಲೇಖನಗಳ ಕನ್ನಡ ಅನುವಾದಕ್ಕೆ ಪ್ರಾಣಿಶಾಸ್ತ್ರತಜ್ಞರ ನೆರವು ಕೇಳುವಷ್ಟರ ಮಟ್ಟಿಗೆ ಸರ್ಕಾರ ತಜ್ಞರ ಆಗತ್ಯವನ್ನು ಮನಗಾಣುತ್ತದೆ. ಎನ್ನುವುದಷ್ಟೇ ಕನ್ನಡಿಗರ ಸೌಭಾಗ್ಯ.
೧೯೮೮ರಲ್ಲಿ ನಾನು [ಎಚ್. ಬಿ. ದೇವರಾಜ ಸರ್ಕಾರ್] ಮತ್ತು ನನ್ನ ಸಹೋದ್ಯೋಗಿ ಪ್ರಾಧ್ಯಾಪಕ ಡಾ. ಎನ್. ವಿ. ಆಶ್ಥನಾರಾಯಣ ‘ಕರ್ನಾಟಕದ ಪ್ರಾಣಿ ಸಂಪತ್ತು’ ಅಧ್ಯಯನ ಯೋಜನೆಯನ್ನು ‘ಕರ್ನಾಟಕ ಅಸೋಸಿಯೇಷನ್ ಫಾರ್ ಅಡ್ವಾನ್ಸ್ ಮೆಂಟ್ ಆಫ್ ಸೈನ್ಸ್’ ಸಂಸ್ಥೆಯ ಮೂಲಕ ಕರ್ನಾಟಕ ಸರ್ಕಾರಕ್ಕೆ ಮಂಡಿಸಿದೆವು. ಇಬ್ಬರು ಸಂಶೋಧನಾ ವಿದ್ಯಾರ್ಥಿಗಳ ವೇತನ, ಪ್ರಯಾಣ ಮತ್ತಿತರ ವೆಚ್ಚಗಳನ್ನೊಳಗೊಂಡ ಯೋಜನೆ. ಆದರೆ ನಮ್ಮ ದುರಾದೃಷ್ಟ ಕರ್ನಾಟಕ ಸರ್ಕಾರ ಅದನ್ನು ಮಾನ್ಯ ಮಾಡಲಿಲ್ಲ.
ಪ್ರಸಕ್ತ ಈ ಪುಸ್ತಕದಲ್ಲಿ ಕಶೇರುಕಗಳನ್ನು ಮಾತ್ರ ಕುರಿತು ಬರೆಯಾಲಾಗಿದೆ. ಮುಂದೆ ಆಕಶೇರುಕಗಳನ್ನು ಹಂಪಿ ಕನ್ನಡ ವಿಶ್ವವಿದ್ಯಾಲಯದವರು ಬರೆಸಿ ಪ್ರಕಟಿಸುವರೆಂದು ಆಶಿಸೋಣ.
ಈ ಪುಸ್ತಕದಲ್ಲಿನ ವಿಷಯವನ್ನು ಈ ಕೆಳಕಂಡಂತೆ ಲೇಖಕರಿಗೆ ವಿತರಿಸಲಾಗಿ ಆಯಾ ಲೇಖಕರು ವಹಿಸಿದ ಭಾಗವನ್ನು ಬರೆದಿದ್ದಾರೆ.
೧. ಡಾ. ಹಾ. ಬ. ದೇವರಾಜ ಸರ್ಕಾರ್ : ಪ್ರಸ್ತಾವನೆ, ಪೀಠಿಕೆ, ಕಾರ್ಡೆಟುಗಳು, ವರ್ಗ : ಮೀನುಗಳು, ವರ್ಗ : ಉಭಯಚರಿಗಳು, ವರ್ಗ : ಸರೀಸೃಪಗಳು
೨. ಡಾ. ಎನ್.ಎ. ಮಧ್ಯಸ್ಥ : ವರ್ಗ : ಏವಿಸ್‌(ಪಕ್ಷಿಗಳು), ಪಕ್ಷಿಗಳ ವಲಸೆ, ಕರ್ನಾಟಕದ ಪಕ್ಷಿಗಳು
೩. ಡಾ. ಎಚ್. ಎಚ್. ಷಣ್ಮುಖಮ್ಮ : ವರ್ಗ : ಮ್ಯಾಮೆಲೆಯ (ಸಸ್ತನಿಗಳು)
ಅನಾದರ ಅಸಡ್ಡೆಗಳ ಪರಂಪರೆಯ ಅಂಧಕಾರದಲ್ಲಿ ತೊಳಲಾಡುತ್ತಿದ್ದವರಿಗೆ ದಾರಿ ತೋರಲು ಹಂಪೆಯ ಕನ್ನಡ ವಿಶ್ವವಿದ್ಯಾಲಯ ಹಣತೆಯೊಂದನ್ನು ಹೊತ್ತಿಸಿದೆ. ೨೦೦೦ದಲ್ಲಿ ಅಂದು ಕುಲಪತಿಗಳಾಗಿದ್ದ ಡಾ. ಎಂ. ಎಂ. ಕಲಬುರ್ಗಿಯವರು ಕರ್ನಾಟಕದ ಸ್ವಾಭಾವಿಕ ಸಂಪತ್ತನ್ನು ಕನ್ನಡಿಗರಿಗೆ ಪರಿಚಯ ಮಾಡಿಕೊಡುವ ಸದುದ್ದೇಶದಿಂದ ಕರ್ನಾಟಕದ ಸಸ್ಯಸಂಪತ್ತು ಮತ್ತು ಪ್ರಾಣಿಸಂಸಪತ್ತನ್ನು ಆರಿಸಿಕೊಂಡು. ಪ್ರಾಣಿಶಾಸ್ತ್ರ ಪರಿಣತರು, ಪ್ರಾಣಿ ವಿಜ್ಞಾನ ಮಿಷಯಗಳನ್ನು ಕನ್ನಡದಲ್ಲಿ ಬರೆಯಬಲ್ಲವರು, ತಜ್ಞರು, ಡಾ. ಎಚ್‌. ಬಿ. ದೇವರಾಜ ಸರ್ಕಾರ್, ಡಾ. ಎಂ. ಎನ್‌. ಮಧ್ಯಸ್ಥ ಮತ್ತು ಡಾ. ಎಚ್‌. ಎಚ್‌. ಷಣ್ಮುಖಮ್ಮನವರನ್ನು ಸೇರಿಸಿ ತಮ್ಮ ಅಧ್ಯಕ್ಷತೆಯಲ್ಲಿ ಒಂದು ಸಮಿತಿಯನ್ನು ರಚಿಸಿ, ವಿಷಯ ನಿರೂಪಣೆ ಸಾಧಕಬಾಧಕಗಳನ್ನು ಚರ್ಚಿಸಿ, ನೀತಿ ಸಂಹಿತೆಯನ್ನು ರೂಪಿಸಿ ಬರೆಯುವ ಕೆಲಸವನ್ನು ಮೂವರು ತಜ್ಞರಿಗೆ ವಹಿಸಿಕೊಟ್ಟರು. ಅಗತ್ಯವಾದ ಚಿತ್ರಗಳನ್ನು ಬರೆಯಲು ಶ್ರೀ ಸುರೇಶ್ ವೆಂ. ಕುಲಕರ್ಣಿಯವರನ್ನು ಅಧಿಕೃತ ಚಿತ್ರಕಲಾಕಾರರನ್ನಾಗಿ ನೇಮಿಸಿದರು. ಉತ್ಸಾಹದಿಂದ ಮತ್ತು ಉಲ್ಲಾಸದಿಂದ ವಿಷಯ ಸಂಗ್ರಹಣೆ ಮಾಡಿ, ನೀತಿ ಸಂಹಿತೆಯನುಸಾರ ಹಸ್ತಪ್ರತಿಯನ್ನು ಸಿದ್ಧಪಡಿಸಿ ಕಳುಹಿಸಿಕೊಟ್ಟೆವು. ಅಷ್ಟರಲ್ಲಿ ಕಲಬುರ್ಗಿಯವರು ನಿವೃತ್ತರಾಗಿ ಡಾ. ಎಚ್‌. ಜೆ. ಲಕ್ಕಪ್ಪಗೌಡರು ಅಧಿಕಾರವಹಿಸಿಕೊಂಡರು. ಅವರು ಹಸ್ತಪ್ರತಿಯನ್ನು ಪರಿಶೀಲಿಸಿ ಗದಗದ ಒಂದು ಮುದ್ರಣಾಲಯಕ್ಕೆ ಮುದ್ರಣಕ್ಕೆಂದು ಕಳುಹಿಸಿಕೊಟ್ಟರು. ಅಲ್ಲಿ ನಿಧಾನಗತಿಯಲ್ಲಿ ಸಾಗಿ ಕೊಳೆಯುತ್ತಿದ್ದ ಪುಸ್ತಕವನ್ನು ತೆಗೆಸಿ ಪ್ರಕಟಣೆಗೆ ಅನುಕೂಲವಾಗಲೆಂದು ಇಂದಿನ ಮಾನ್ಯ ಕುಲಪತಿಗಳಾದ ಬಿ. ಎ. ವಿವೇಕ ರೈ ಅವರು ಮೈಸೂರಿಗೆ ವರ್ಗಾಯಿಸಿ ಪ್ರಸಾರಾಂಗದ ನಿರ್ದೇಶಕರಾದ ಪ್ರೊ. ಮಲ್ಲೇಪುರಂ ಜಿ. ವೆಂಕಟೇಶ್‌ಅವರಿಗೆ ಅದರ ಮುದ್ರಣ ಮತ್ತು ಪ್ರಕಟಣೆಯ ಜವಾಬ್ದಾರಿಯನ್ನು ವಹಿಸಿ ತ್ವರಿತಗತಿಯಲ್ಲಿ ಪ್ರಕಟಿಸಲು ವ್ಯವಸ್ಥೆಮಾಡಿದರು. ಮೇಲ್ಕಂಡ ಮೂವರು ಕುಲಪತಿಯವರಿಗೆ ಸಮಿತಿಯ ಸದಸ್ಯರೆಲ್ಲರ ಪರವಾಗಿ ನಮ್ಮ ಕೃತಜ್ಞತೆಗಳನ್ನು ಅರ್ಪಿಸುತ್ತೇವೆ.
ಇಂತಹುದೊಂದು ಗಹನವಾದ ಯೋಜನೆಯನ್ನು ಕೈಗೊಂಡು ಪ್ರಾಣಿಶಾಸ್ತ್ರ ಅಭ್ಯಾಸಿಗರಿಗೇ ಅಲ್ಲದೆ ಇಡೀ ಕನ್ನಡಿಗರಿಗೆ ವಿಷಯ ತಿಳಿಸಿಕೊಡುವ ಪ್ರಯತ್ನ ಮಾಡಿದ ಹಂಪಿಯ ಕನ್ನಡ ವಿಶ್ವವಿದ್ಯಾಲಯ ನಿಜವಾಗಿಯೂ ಅಭಿನಂದನಾರ್ಹ. ಈಗಿನ ಪುಸ್ತಕ ಕೇವಲ ಕಪ್ಪು ಬಿಳುಪು ಚಿತ್ರಗಳನ್ನು ಒಳಗೊಂಡಿದೆ. ಮುಂದೆ ವರ್ಣಚಿತ್ರಗಳನ್ನೊಳಗೊಂಡ ಪ್ರಾಣಿ ಸಂಕುಲವನ್ನು ತರಲಿ ಎಂದು ಆಶಿಸುತ್ತ ಹಂಪಿಯ ಕನ್ನಡ ವಿಶ್ವವಿದ್ಯಾಲಯಕ್ಕೆ, ಅದರ ಕುಲಪತಿಗಳಾದ ಬಿ. ಎ. ವಿವೇಕ ರೈ ಮತ್ತು ವೈಯಕ್ತಿಕ ಆಸಕ್ತಿ ವಹಿಸಿ ಅದರ ಮುದ್ರಣದಲ್ಲಿ ನೆರವಾದ ಪ್ರೊ. ಮಲ್ಲೇಪುರಂ ಜಿ. ವೆಂಕಟೇಶ್‌ಅವರಿಗೆ ನಾವು ಚಿರ ಋಣಿಗಳು. ಕಲಸುಮೇಲೋಗರವಾಗಿದ್ದ ವಸ್ತುವನ್ನು ಸರಿಪಡಿಸಿ ಸುವ್ಯವಸ್ಥಿತ ರೀತಿಯಲ್ಲಿ ಪುಸ್ತಕವನ್ನು ಮುದ್ರಿಸಿಕೊಟ್ಟ ಶ್ರೀ ರಾಜೇಂದ್ರ ಪ್ರಿಂಟರ್ಸ್‌ಅಂಡ್‌ಪಬ್ಲಿಷರ್ಸ್‌‌ನ ಮಾಲಿಕರಾದ ಶ್ರೀಯುತ ಡಿ. ಎನ್‌. ಲೋಕಪ್ಪನವರು ಮತ್ತು ಮುದ್ರಣಾಲಯ ಸಿಬ್ಬಂದಿಯವರಿಗೆ ವಂದಿಸುತ್ತೇವೆ.
ಈ ಕೆಲಸದ ಮೊದಲ ಸಭೆ ನಡೆದಾಗ ಕಶೇರುಕಗಳ ಗ್ರಂಥವನ್ನು ಹೊರ ತರುವಂತೆಯೆ ಕರ್ನಾಟಕದಲ್ಲಿ ದೂರಕುವ ಅಕಶೇರುಕಗಳ ವಿಷಯವನ್ನು ಬರೆಸಿ ಪ್ರಕಟಿಸುವ ಯೋಜೆನೆಯನ್ನು ರೂಪಿಸಿಕೊಡಿ ಎಂದು ಸಭೆಯ ಅಧ್ಯಕ್ಷತೆ ವಹಿಸಿದ್ದ ಆಗಿನ ಕುಲಪತಿಗಳಾದ ಡಾ. ಎಂ. ಎಂ. ಕಲಬುರ್ಗಿ ಅವರು ಅಭಿಪ್ರಾಯ ವ್ಯಕ್ತಪಡಿಸಿದ್ದರು. ಅದರಂತೆ ಒಂದು ಸ್ಥೂಲ ವರದಿಯನ್ನು ಸಲ್ಲಿಸಲಾಗಿತ್ತು. ಈಗಲೂ ಆ ಕಾರ್ಯ ಆರಂಭಿಸಬಹುದಾಗಿದೆ. ಸಾವಿರ ಸಾವಿರ ಪುಟಗಳ ೧೪ ಸಂಪುಟದ ವಿಶ್ವಕೋಶ ಪ್ರಕಟಿಸಿ ಕರ್ನಾಟಕ ಉಳಿದ ಭಾರತೀಯ ಭಾಷೆಗಳಿಗೆ ಮಾದರಿಯಾಗಿದೆ ಮತ್ತು ಈ ಮೂಲಕ ಅಗ್ರಸ್ಥಾನ ಪಡೆದಿದೆ. ಅದನ್ನು ಉಳಿಸಿ ಮುಂದುವರಿಸಿ ಕನ್ನಡದ ಏಳಿಗೆ, ಬೆಳವಣಿಗೆಗಳಿಗೆಂದೆ ಆರಂಭವಾದ ಕನ್ನಡ ವಿಶ್ವವಿದ್ಯಾಲಯ, ಹಂಪಿ ಭಾರತದ ಅಗ್ರಮಾನ್ಯ ಭಾಷಾ ವಿಶ್ವವಿದ್ಯಾಲಯವಾಗಿ ಉಳಿದ ಭಾಷೆಗಳವರಿಗೆ ಮಾದರಿಯಾಗಬಹುದು ಎಂದು ವಿನಮ್ರತೆಯಿಂದ ಸೂಚಿಸ ಬಯಸುತ್ತೇವೆ. ಕನ್ನಡ ವಿಶ್ವವಿದ್ಯಾಲಯ, ಹಂಪಿ ಇಂದಿನ ಕುಲಪತಿಗಳಾದ ಡಾ. ಬಿ. ಎ. ವಿವೇಕ ರೈ ಅವರ ಬಲಗೈಯಾಗಿ ವಿಶ್ವವಿದ್ಯಾಲಯದ ಪ್ರಸಾರಾಂಗದ ನಿರ್ದೇಶಕರಾದ ಪ್ರೊ. ಮಲ್ಲೇಪುರಂ ಜಿ. ವೆಂಕಟೇಶ್‌ರವರ ಪಾಂಡಿತ್ಯದ ಜೊತೆಗೆ ಅನುಭವ ಉತ್ಸಾಹ ಹೊಂದಿದ ಕನ್ನಡ ಪರ ಅಧಿಕಾರಿಗಳು. ಇವರಿಬ್ಬರ ಮುಂದಾಳುತನದಲ್ಲಿ ಈ ಕೆಲಸ ಸಾಧ್ಯವಾಗುವುದು ಎಂಬ ಭರವಸೆಯಿಂದ ನನ್ನ ಈ ಮಾತುಗಳನ್ನು ಮುಗಿಸುತ್ತೇನೆ.
ಡಾ. ಹಾ. ಬಾ. ದೇವರಾಜ ಸರ್ಕಾರ್
ಸಂಪಾದಕರ ಪರವಾಗಿ

ಪ್ರಾಣಿ – ಪಕ್ಷಿ ಸಂಪುಟ: ಕಾರ್ಡೇಟುಗಳು
ಸಾಮಾನ್ಯ ಲಕ್ಷಣಗಳು :
೧. ದೇಹ ರಚನೆಯು ಉಭಯ ಪಾರ್ಶ್ವ ಸಮಾಂಗತೆ (ಬೈಲ್ಯಾಟರಲ್‌ಸಿಮೆಟ್ರಿ) ರೂಪದಲ್ಲಿದೆ. ಅಂದರೆ ತಲೆಯಿಂದ ಬಾಲದವರೆಗೆ ದೇಹವನ್ನು, ಅಗ್ರಪಶ್ಚ ಅಕ್ಷ ರೇಖೆಯೊಂದನ್ನು ಎಳೆದರೆ, ಅಂಗ ರಚನೆಯು ಈ ಅಕ್ಷದ ಎರಡು ಪಕ್ಕಗಳನ್ನು ಸಮ ಬಾಗಗಳಾಗಿ ವಿಭಾಗಿಸಬಹುದು.
೨. ದೇಹರಚನೆಯಲ್ಲಿ ಖಂಡ ವಿಂಗಡಣೆ ಇದೆ. ಅಂದರೆ ದೇಹ ಭಾಗಗಳಾದ ಮಾಂಸ ಖಂಡಗಳು, ಅದಕ್ಕೆ ಸಂಬಂಧಿಸಿದ ಭಾಗಗಳು, ನರಗಳು ಮುಂತಾದವು ಖಂಡಗಳೆಂಬ ಪ್ರಮಾಣಗಳ ಪುನಾವರ್ತನೆಯ ವ್ಯವಸ್ಥೆಯನ್ನು ತೋರುತ್ತವೆ.
೩. ದೇಹದ ರಚನೆಯಲ್ಲಿ ಮೂರು ಮೂಲ ಜನನ ಪದರಗಳು ಇರುವ ಮುಪ್ಪದರದ ಪ್ರಾಣಿಗಳು.
೪. ಸೀಲೋಮ್‌ದೇಹಾಂತರವಕಾಶವು ಚೆನ್ನಾಗಿ ಬೆಳೆದಿದೆ.
೫. ಇವುಗಳ ಜೀವನದ ಒಂದು ಅವಸ್ಥೆಯಲ್ಲಿ ಬಾಗಬಲ್ಲ, ಪೆಡುಸಾದ ಅಸ್ಥಿಪಂಜರದ ಸರಳಿನಾಕಾರದ ನೋಟೊಕಾರ್ಡ ಎಂಬ ರಚನೆ ಇರುತ್ತದೆ. ಇದು ಭ್ರೂಣದ ಅನ್ನನಾಳವು ಮೇಲಕ್ಕೆ ಮಡಚಿಕೊಂಡು ಬೇರೆಯಾಗುವುದರಿಂದ ಉದ್ಭವವಾಗುತ್ತದೆ. ಇದು ಅನ್ನನಾಳದ ಮೇಲೆ, ನರಹುರಿಯ ಕೆಳಗಡೆ, ತಲೆಯಿಂದ ಬಾಲದ ಹಿಂತುದಿಯವರೆಗೂ ವಿಸ್ತರಿಸುತ್ತದೆ. ಆದಿ ಕಾರ್ಡೇಟುಗಳಲ್ಲಿರುವಂತೆ ಅವುಗಳ ಜೀವನವಿಡೀ ಉಪಸ್ಥಿತವಿರಬಹುದು. ಇಲ್ಲವೇ ಕಶೇರುಕಗಳಲ್ಲಿರುವಂತೆ ಭ್ರೂಣಾವಸ್ಥೆಯ ಆದಿ ಹಂತಗಳಲ್ಲಿ ಕಾಣಿಸಿಕೊಂಡು ಅನಂತರ ಕಶೇರುಸ್ತಂಭಕ್ಕೆ ದಾರಿ ಮಾಡಿಕೊಡಬಹುದು. ಕಶೇರುಕಗಳಲ್ಲಿ ಈ ಮೂಲ ರಚನೆಯಿಂದ ಅಸ್ಥಿಪಂಜರವು ಉದ್ಭವಿಸುತ್ತದೆ. ಪ್ರಬುದ್ಧಾವಸ್ಥೆಯಲ್ಲಿ ಕ್ಷೀಣಗೊಂಡು ಕಶೇರುಸ್ತಂಭದಿಂದ ಆವೃತಗೊಳ್ಳುತ್ತದೆ. ಇಲ್ಲವೆ ಸ್ಥಾನಪಲ್ಲಟಗೊಳ್ಳುತ್ತದೆ. ಕಶೇರುಕಗಳ ಬೆಳವಣಿಗೆಯಲ್ಲಿ ಅಂಗಾಂಗಗಳ ಆಕಾರೋದ್ಭವಕ್ಕೆ ನೋಟೊಕಾರ್ಡಿನ ಇರುವು ಅಗತ್ಯ. ಇದು ಭ್ರೂಣ ಬೆಳವಣಿಗೆಯ ಆನಂತರದ ಬೆಳವಣಿಗೆ ಶ್ರೇಣಿಗಳಿಗೆ ಪ್ರಚೋದನೆ ನೀಡುತ್ತದೆ. ದೇಹಕ್ಕೆ ನಿರ್ದಿಷ್ಟ ಆಕಾರ, ರೂಪ, ಕೊಡುವುದರ ಜೊತೆಗೆ ಮಾಂಸಖಂಡಗಳು ಅಂಟಿಕೊಳ್ಳಲು ಅಗತ್ಯವಾದ ಪೆಡಸು ಮೇಲ್ಮೈಯನ್ನು ಒದಗಿಸಿ ಸ್ನಾಯು ಸಂಕುಚನೆಗೆ, ದೇಹದ ವಿವಿಧ ಬಾಗು ಚಲನವಲನಗಳಿಗೆ ಆಧಾರ, ಅನುಕೂಲ ಒದಗಿಸುತ್ತದೆ.
ಆದಿ ಕಾರ್ಡೇಟುಗಳಾದ ಹೆಮಿಕಾರ್ಡೇಟುಗಳಲ್ಲಿ ಇದೊಂದು ಸಣ್ಣ ತುಂಡಿನಂತಿದ್ದು ತಲೆಯಿಂದ ಮುಂದಿರುವ ಸೊಂಡಿಲು ಭಾಗಕ್ಕೆ ಚಾಚಿಕೊಂಡಂತಿದೆ. ಯೂರೊಕಾರ್ಡೇಟುಗಳಲ್ಲಿ ಇದು ಡಿಂಬಾ (ಲಾರ್ವ) ವ್ಯವಸ್ಥೆಯಲ್ಲಿ ಬಾಲದ ಭಾಗದಲ್ಲಿದ್ದು (ಅದಕ್ಕೆಂದೆ ಈ ಪ್ರಾಣಿ ಗುಂಪಿಗೆ ಯುರೋಕಾರ್ಡೇಗಳೆಂದು ಹೆಸರು) ರೂಪಪರಿವರ್ತನೆಯ ಕಾಲಕ್ಕೆ ಕಳೆದು ಹೋಗುತ್ತದೆ. ಸಿಫೆಲೊಕಾರ್ಡೇಟುಗಳಲ್ಲಿ ಇಡೀ ಜೀವನ ಉಳಿದಿರುತ್ತದೆ. ಕಶೇರುಕಗಳಲ್ಲಿ ಭ್ರೂಣಾವಸ್ಥೆಯಲ್ಲಿ ಮಾತ್ರ ಕಾಣಿಸಿಕೊಂಡು ಅನಂತರ ತಾನೇ ಕಶೇರುಸ್ತಂಭದ ಉದ್ಭವಕ್ಕೆ ಕಾರಣವಾಗಿ ಕಣ್ಮರೆಯಾಗುತ್ತದೆ. ಕಶೇರುಕಗಳಲ್ಲಿ ನೋಟೊಕಾರ್ಡ ಭ್ರೂಣಾವಸ್ಥೆಯಲ್ಲಿ ಕಾಣಿಸಿಕೊಂಡು ಕಣ್ಮರೆಯಾಗುವುದಾದರೂ ಇದರ ಬೆಳವಣಿಗೆ ನರಹುರಿಯ ನಿರ್ಮಾಣ ಮತ್ತು ಇತರ ದೇಹ ರಚನೆಗಳ ಬೆಳವಣಿಗೆಗೆ ಚಾಲನೆ ಒದಗಿಸುತ್ತದೆ. ಆದುದರಿಂದ ಭ್ರೂಣಾವಸ್ಥೆಯಲ್ಲಿ ಇದರ ಬೆಳವಣಿಗೆ ಅಗತ್ಯ.
೬. ಅಕಶೇರುಕಗಳು ಮತ್ತು ಕಶೇರುಕಗಳೆರಡರಲ್ಲಿಯೂ ಮುಂತುದಿಯಿಂದ ಹಿಂದಿನ ತುದಿಯವರೆಗೆ ಉದ್ದವಾಗಿ ಹರಡಿದ ನರಹುರಿ ಇದೆ. ಅಕಶೇರುಕಗಳಲ್ಲಿ ನರಹುರಿ ಅನ್ನನಾಳದ ತಳಭಾಗದಲ್ಲಿದ್ದರೆ, ಕಶೇರುಕಗಳಲ್ಲಿ ಅದು ಅನ್ನನಾಳದ ಮೇಲ್ಭಾಗದಲ್ಲಿದೆ. ಬೆಳವಣಿಗೆಯ ಒಂದು ಹಂತದಲ್ಲಿ ನೋಟೊಕಾರ್ಡಿನ ಮೇಲ್ಭಾಗದಲ್ಲಿರುವ ಭ್ರೂಣದ ಹೊರಪದರವು (ಹೊರಧರ್ಮ) ಕೆಳಕ್ಕೆ ತಗ್ಗಿ, ತಗ್ಗಿನ ಎರಡೂ ಪಕ್ಕದ ತುದಿಗಳು ಮೇಲಕ್ಕೆ ಬಾಗಿ, ಕೂಡಿಕೊಂಡು, ನಳಿಕೆಯಾಕಾರದ ಟೊಳ್ಳಾದ ನರಹುರಿ ನಿರ್ಮಾಣವಾಗುತ್ತದೆ. ಆದ್ದರಿಂದ ಕಶೇರುಕಗಳ ನರಹುರಿಯು ಅನ್ನನಾಳದ ಮೇಲ್ಭಾಗದಲ್ಲಿದ್ದು ಟೊಳ್ಳಾದ ನಳಿಕೆಯಾಕಾರವಾಗಿದ್ದರೆ ಅಕಶೇರುಕಗಳ ನರಹುರಿಯು ಅನ್ನನಾಳದ ತಳದಲ್ಲಿದೆ ಮತ್ತು ಗಟ್ಟಿಯಾಗಿದೆ.
ಕಶೇರುಕಗಳ ನರಹುರಿಯ ತಲೆಯ ಭಾಗದಲ್ಲಿ ಉಬ್ಬಿ, ವಿಸ್ತರಿಸಿ ಮಿದುಳಾಗುತ್ತದೆ. ಈ ಮಿದುಳು ತಲೆಬುರುಡೆಯ ಕಪಾಲದ (ಕ್ರೇನಿಯಂ) ಒಳಗಿದ್ದು ರಕ್ಷಿತವಾಗಿದೆ.
ತಲೆಯ ಹಿಂಭಾಗದ ಕತ್ತು, ಮುಂಡ, ಬಾಲಭಾಗದಲ್ಲಿನ ಕಶೇರು ಮಣಿಗಳಿಂದ ಮೇಲಕ್ಕೆ ಚಾಚುಗಳು ಬೆಳೆದು, ಕೂಡಿ ಕಮಾನಿನ ರಚನೆ ಉದ್ಭವವಾಗುತ್ತದೆ. ವಿವಿಧ ಕಶೇರುಮಣಿಗಳ ಈ ಕಮಾನುಗಳು ಒಂದರ ಹಿಂದೊಂದು ಜೋಡಿಸಿ ನಾಲೆಯಂತಹ ರಚನೆ ನಿರ್ಮಾಣವಾಗಿ, ನರಹುರಿಯು ಈ ನಾಲೆಯಲ್ಲಿ ಉಳಿದು ಸುರಕ್ಷಿತವಾಗಿದೆ.
೭. ಇಡೀ ಜೀವನ ಪೂರ್ತಿ (ಆದಿ ಕಾರ್ಡೇಟುಗಳು ಮತ್ತು ಮೀನುಗಳು) ಮತ್ತು ಚತುಷ್ಪಾದಿಗಳಲ್ಲಿ ಭ್ರೂಣಾವಸ್ಥೆಯಲ್ಲಿ ಫೆರೆಂಜಿಯಲ್‌(ಬ್ರೇಕಿಯಲ್‌ಗಂಟಲು ಗೂಡು) ಕಿವಿರು ರಂಧ್ರಗಳಿರುವುದು ಕಾರ್ಡೇಟುಗಳ ಮತ್ತೊಂದು ಮುಖ್ಯ ಲಕ್ಷಣ.
ಕಶೇರುಕಗಳ (ಮುಖ್ಯವಾಗಿ ಮೀನುಗಳಲ್ಲಿ) ಕುತ್ತಿಗೆಯ ಭಾಗದಲ್ಲಿ, ಅನ್ನನಾಳದ ಮುಂದಿನ ತುದಿಯಾದ ಫ್ಯಾರಿಂಕ್ಸ (ಗಂಟಲು ಗೂಡು)ನ ಇಕ್ಕೆಡೆಗಳಲ್ಲಿಯೂ ಕಿವಿರುಗಳಿರುವ ಕಿವಿರು ಕೋಣೆಗಳಿವೆ. ಬಾಯಿಂದ ಗಂಟಲು ಗೂಡುಸೇರಿದ ನೀರು, ಗಂಟಲುಗೂಡಿನ ಇಕ್ಕೆಡೆಯ ಪಾರ್ಶ್ವ ಭಾಗಗಳ ಭಿತ್ತಿಯಲ್ಲಿರುವ ರಂಧ್ರಗಳ ಮೂಲಕ ಕಿವಿರು ಕೋಣೆಗಳನ್ನು ಸೇರಿ, ಅಲ್ಲಿರುವ ಕಿವಿರುಗಳ ಮೇಲೆ ಹರಿದು, ತನ್ನಲ್ಲಿರುವ ಆಮ್ಲಜನಕ (ಆಕ್ಷಿಜೆನ್‌)ವನ್ನು ಬಿಟ್ಟುಕೊಟ್ಟು ಅಲ್ಲಿಗೆ ರಕ್ತದ ಮೂಲಕ ಬಂದಿರುವ ಇಂಗಾಲದ ಡೈ ಆಕ್ಷೈಡನ್ನು ಪಡೆದುಕೊಂಡು ಕಿವಿರು ಕೋಣೆಯ ಹೊರಭಾಗದಲ್ಲಿ ಕುತ್ತಿಗೆಯ ಭಾಗದಲ್ಲಿರುವ ಕಿವಿರು ರಂಧ್ರಗಳ ಮೂಲಕ ಹೊರ ಹೋಗುತ್ತದೆ. ಇವು ವಾಸ್ತವವಾಗಿ ಕಿವಿರು ಕೋಣೆಗೆ ಸಂಬಂಧಿಸಿದಂತೆ ಹೊರಗಿನ ಕಿವಿರು ರಂಧ್ರಗಳಾದರೂ ಮುಖ್ಯವಾದ ಕಶೇರುಕಗಳ ಲಕ್ಷಣವಾದ ಫೆರೆಂಜಿಯಲ್‌ ಕಿವಿರುರಂಧ್ರಗಳು.
ನೀರನ್ನು ಉಸಿರಾಟಕ್ಕೆ ಬಳಸುವ ಮೀನುಗಳಂತಹ ಜಲಚರಿಗಳಲ್ಲಿ ಕಿವಿರುಗಳು ಅವುಗಳ ಜೀವನವಿಡೀ ಶ್ವಾಸಾಂಗಗಳಾಗಿ ಉಳಿದಿರುತ್ತವೆ.
ಉಳಿದ ಕಶೇರುಕಗಳಾದ ಉಭಯಚರಿಗಳು, ಸರೀಸೃಪಗಳು, ಪಕ್ಷಿಗಳು ಮತ್ತು ಸಸ್ತನಿಗಳು ಗಾಳಿಯನ್ನು ಉಸಿರಾಡುತ್ತವಾದುದರಿಂದ ಕಿವಿರುಗಳ ಬದಲು ಅವುಗಳಲ್ಲಿ ಶ್ವಾಸಕೋಶಗಳಿವೆ. ಇವುಗಳಲ್ಲಿ ಕಿವಿರುಗಳು ಇಲ್ಲದಿರುವುದರಿಂದ ಕಿವಿರು ರಂಧ್ರಗಳ ಅಗತ್ಯವಿಲ್ಲವಾಗಿ ಅವು ಕಣ್ಮರೆಯಾಗಿರುವುದು ಸ್ವಾಭಾವಿಕ. ಆದರೆ ಈ ಭೂವಾಸಿ ಪ್ರಾಣಿಗಳ ಭ್ರೂಣಾವಸ್ಥೆಯಲ್ಲಿ ಕಿವಿರು ರಂಧ್ರಗಳು ಕಾಣಿಸಿಕೊಂಡು ಆನಂತರದ ಬೆಳವಣಿಗೆಯಲ್ಲಿ ಕಣ್ಮರೆಯಾಗುತ್ತವೆ. ಪ್ರಬುದ್ಧಾವಸ್ತೆಯಲ್ಲಿ ಶ್ವಾಸಕೋಶಗಳಿದ್ದು ಗಾಳಿಯನ್ನೇ ಉಸಿರಾಡುವ ಉಭಯಚರಿಗಳು ಮೊಟ್ಟೆಗಳನ್ನು ನೀರಿನಲ್ಲಿಟ್ಟು ಅಲ್ಲಿಯೇ ಬೆಳೆದು, ಮೊಟ್ಟೆಯೊಡೆದು ಹೊರಬರುವ ಗೊದಮೊಟ್ಟೆಯು ನೀರಿನಲ್ಲಿ ಮೀನಿನಂತೆಯೇ ನೀರನ್ನು ಉಸಿರಾಡಿ ಬೆಳೆಯುತ್ತದೆ. ಆದುದರಿಂದ ಇದರಲ್ಲಿ ಕಿವಿರು, ಕಿವಿರು ರಂಧ್ರಗಳು ಇರುವುದು ಸ್ವಾಭಾವಿಕ ಎನ್ನಬಹುದಾದರೂ, ಮೊಟ್ಟೆಗಳನ್ನು ನೆಲದ ಮೇಲೆ ಇರಿಸಿ, ನೀರಿನ ಸಂಪರ್ಕವೇ ಇಲ್ಲದೆ ಜಲಾಭೇದ್ಯ ತತ್ತಿಗಳ ಚಿಪ್ಪುಗಳ ಒಳಗೆ ಬೆಳೆಯುವ ಸರೀಸೃಪ ಮತ್ತು ಪಕ್ಷಿಗಳ ಭ್ರೂಣಗಳಲ್ಲಿ ಮತ್ತು ತಾಯಿಯ ದೇಹದ ಒಳಗೆ ಗರ್ಭಾಶಯದಲ್ಲಿ ಬೆಳೆಯುವ ಸಸ್ತನಿ ಭ್ರೂಣಗಳಲ್ಲಿಯೂ, ಬೆಳವಣಿಗೆಯ ಒಂದು ಹಂತದಲ್ಲಿ ಕಿವಿರು ರಂಧ್ರಗಳು ಕಾಣಿಸಿಕೊಂಡು ಅನಂತರದ ಬೆಳವಣಿಗೆಯಲ್ಲಿ ಕಣ್ಮರೆಯಾಗುತ್ತವೆ. ಸ್ವಾಭಾವಿಕ ಬೆಳವಣಿಗೆ, ಅಂಗ ಆಕಾರೋದ್ಭವ ದೃಷ್ಟಿಯಿಂದ ಹೀಗೆ ಕಿವಿರು ರಂಧ್ರಗಳು ಕಾಣಿಸಿಕೊಳ್ಳುವುದು ಮುಖ್ಯ ಮತ್ತು ಅಗತ್ಯ.
ಕಿವಿರು ರಂಧ್ರಗಳು ಮತ್ತು ಅವುಗಳಿಗೆ ಆಸರೆ ನೀಡುವ ಅಸ್ಥಿಪಂಜರದ ಭಾಗಗಳು, ಕಶೇರುಕಗಳ ವಿಕಾಸದಲ್ಲಿ ಕಿವಿರು ರಂಧ್ರಗಳು ಉಪಯೋಗವಿಲ್ಲವಾಗಿ ಕಣ್ಮರೆಯಾದ ಮೇಲೂ ಉಳಿದು ದವಡೆಗಳ ನಿರ್ಮಾಣ, ಬಾಯಂಗಳದ ಆಸರೆ, ಮತ್ತು ನಡುಕಿವಿಯಲ್ಲಿ ಶಬ್ದದ ಅಲೆಗಳನ್ನು ಕಿವಿಯ ತಮಟೆಯಿಂದ ಒಳ ಕಿವಿಗೆ ವರ್ಗಾಯಿಸುವ ಅಸ್ಥಿಕಗಳಾಗಿ ಮಾರ್ಪಟ್ಟು ಹೊಸ ಕ್ರಿಯೆಗಳನ್ನು ವಹಿಸಿಕೊಂಡು ನಿರ್ವಹಿಸುತ್ತಿವೆ.
೮. ಕಾರ್ಡೇಟುಗಳಲ್ಲಿ ಚೆನ್ನಾಗಿ ರೂಪುಗೊಂಡ ರಕ್ತ ಪರಿಚಲನಾ ಮಂಡಲವಿದೆ. ಒಂದು ಮುಖ್ಯ ರಕ್ತನಾಳವು ಮಡಿಸಿಕೊಂಡು ಹಲವಾರು ಕೋಣೆಗಳ ಅಂಗವಾಗಿ ರಕ್ತವನ್ನು ದೇಹದ ವಿವಿಧ ಭಾಗಗಳಿಗೆ ಪಂಪ್‌ಮಾಡುವ ಕ್ರಿಯೆಯನ್ನು ನಿರ್ವಹಿಸುವ ಅಂಗವಾಗಿ ಮಾರ್ಪಟ್ಟಿದೆ. ಅದೇ ಹೃದಯ. ಈ ಹೃದಯ ಆದಿಯಲ್ಲಿ ಅಭಿಧಮನಿಗಳ ತುದಿಯ ಭಾಗ, ಅಪಧಮನಿಗಳ ಮೂಲಭಾಗಗಳನ್ನೂ ಒಳಗೊಂಡು ನಾಲ್ಕು ಕೋಣೆಯ ರಚನೆಯಾಗಿತ್ತು. ಅಭಿದಮನಿಗಳು (ಮಲಿನ ರಕ್ತನಾಳಗಳು) ದೇಹದ ವಿವಿಧ ಭಾಗಗಳಿಂದ ಮಲಿನ ರಕ್ತವನ್ನು ತಂದು ಹೃದಯಕ್ಕೆ ಪೂರೈಸುತ್ತವೆ. ಹೃದಯವು ಈ ಮಲಿನ ರಕ್ತವನ್ನು ಕಿವಿರುಗಳು ಅಥವಾ ಶ್ವಾಸಕೋಶಗಳಿಗೆ ಕಳುಹಿಸಿ ಆಕ್ಷಿಜನೀಕೃತವಾದ (ಶುದ್ಧ ರಕ್ತವನ್ನು) ರಕ್ತವನ್ನು ದೇಹದ ವಿವಿಧ ಭಾಗಗಳಿಗೆ ವಿತರಿಸುತ್ತದೆ.
೯. ಕಾರ್ಡೇಟುಗಳು ಸೇವಿಸುವ ಆಹಾರಕ್ಕನುಗುಣವಾಗಿ ಮಾರ್ಪಟ್ಟಿದ್ದರೂ ಚೆನ್ನಾಗಿ ರೂಪಗೊಂಡ ಜೀರ್ಣಾಂಗ ಮಂಡಲವಿದೆ.
೧೦. ದೇಹವನ್ನು ಪರಿಸರದ ಪ್ರಭಾವಗಳಿಂದ ರಕ್ಷಿಸಲು ದೇಹದ ಹೊರಗೆ ಒಂದು ಹೊರ ಅಸ್ಥಿಪಂಜರ (ಎಕ್ಲೊಸ್ಕೆಲಿಟನ್‌) ರೂಪುಗೊಂಡಿದೆ. ಅದು ಮೀನುಗಳಲ್ಲಿ ಹುರುಪೆಗಳ ರೂಪದಲ್ಲಿ, ಸರೀಸೃಪಗಳಲ್ಲಿ ಹುರುಪೆಗಳು, ಶಲ್ಕಗಳ ರೂಪದಲ್ಲಿ, ಪಕ್ಷಿಗಳಲ್ಲಿ ಪುಕ್ಕಗಳು, ಸಸ್ತನಿಗಳಲ್ಲಿ ಕೂದಲುಗಳ ರೂಪದಲ್ಲಿದೆ.
೧೧. ಬಹು ಪಾಲು ಕಾರ್ಡೇಟುಗಳಲ್ಲಿ ದೇಹಕ್ಕೆ ಆಕಾರ, ಸ್ನಾಯು ಬಂಧನಕ್ಕೆ ಮೇಲ್ಮೈ ಮತ್ತು ಸೂಕ್ಷ್ಮಾಂಗಗಳು, ಸಂವೇದನಾಂಗಗಳಿಗೆ ರಕ್ಷಣೆ ಒದಗಿಸುವ, ನೋಟೊಕಾರ್ಡ ಮೂಲದಿಂದ ಉತ್ಪತ್ತಿಯಾದ, ದೇಹದ ಒಳಗಿರುವ ಅಂತಸ್ತ ಅಸ್ಥಿಪಂಜರ (ಎಂಡೊಸ್ಕೆಲಿಟನ್‌)ವಿದೆ. ಇದು ಕೆಲವು ಮೀನುಗಳಲ್ಲಿರುವಂತೆ ಪೂರ್ಣ ಮೃದ್ವಸ್ಥಿಗಳನ್ನೊಳಗೊಂಡಿರಬಹುದು ಅಥವಾ ಇತರ ಕಶೇರುಕಗಳಲ್ಲಿರುವಂತೆ ಪೂರ್ಣ ಮೂಳೆಗಳನ್ನೊಳಗೊಂಡುದಾಗಿರಬಹುದು.
೧೨. ಕಶೇರುಕಗಳಲ್ಲಿ ಚೆನ್ನಾಗಿ ರೂಪಗೊಂಡ ವಿಸರ್ಜನಾ ಮಂಡಲವಿದೆ. ದೇಹದ ಚಟುವಟಿಕೆಗಳಿಂದಾಗಿ ಉತ್ಪತ್ತಿಯಾಗುವ ಮಲಿನ ವಸ್ತುಗಳನ್ನು ಸಂಗ್ರಹಿಸಿ, ರಕ್ತದಂತಹ ದೇಹರಸಗಳಿಂದ ಪ್ರತ್ಯೇಕಿಸಿ ಹೊರಕ್ಕೆ ಸಾಗಿಸುವುದು ಇದರ ಕೆಲಸ. ಈ ಅಂಗಗಳಿಗೆ ಮೂತ್ರಪಿಂಡಗಳು (ಕಿಡ್ನಿ) ಎಂದು ಹೆಸರು. ಮೂತ್ರಪಿಂಡಗಳು ಕಶೇರುಕಗಳಲ್ಲಿ ಮೂಡಿಬಂದ ಅಸದೃಶ ಅಂಗಗಳು ಇವುಗಳ ಮೂಲ ಪ್ರಾಯಶಃ ಅಕಶೇರುಕ ವಲಯವಂತಗಳ (ಅನ್ನೆಲಿಡ) ನೆಫ್ರಿಡಿಯಂ ಶುದ್ಧಿಕರಣಾಂಗದಿಂದ ಉದ್ಭವಿಸಿದ ಅಂಗಗಳೆಂದು ನಂಬುತ್ತಾರೆ.
ಅವು ಬೆಳೆಯುವಾಗ ಒಂದು ತುದಿಯಲ್ಲಿ ಶಿಲಿಕಾಂಗಗಳ ಲಾಲಿಕೆಯನ್ನೊಳಗೊಂಡು ಹಿಂದೆ ಒಂದು ಉಭಯ ಸಾಮಾನ್ಯ ನಾಳವನ್ನು ಸೇರಿ, ಅದರ ಮೂಲಕ ತಾವು ಸಂಗ್ರಹಿಸಿದ ಮಲಿನ ವಸ್ತುವನ್ನು ಮೂತ್ರ ರೂಪದಲ್ಲಿ ವಿಸರ್ಜಿಸುತ್ತವೆ. ಈ ನಾಳ ರಚನೆಗಳಿಗೆ ನೆಫ್ರಾನ್‌ಗಳೆಂದು ಹೆಸರು.
ಇವು ಬೆಳೆಯುವುದು, ಬೆಳೆವಣಿಗೆಯ ಕಾಲದಲ್ಲಿ ಕಾಣಿಸಿಕೊಳ್ಳುವುದರಲ್ಲಿ ಒಂದು ವ್ಯವಸ್ಥಿತ ಕ್ರಮ ಮತ್ತು ವೇಳಾ ಪಟ್ಟಿಯ ಕಾರ್ಯಕ್ರಮ ವಿಚಕ್ಷಣೆ ಕಂಡುಬರುತ್ತದೆ. ನೆಫ್ರಾನ್‌ಗಳು ದೇಹಾಂತರವಕಾಶದಲ್ಲಿ ಜೋಡಿರಚನೆಗಳಾಗಿ ಕಾಣಿಸಿಕೊಳುತ್ತವೆ. ಇವು ಬೆಳವಣಿಗೆಯಲ್ಲಿ ಕಾಣಿಸಿಕೊಳ್ಳುವ ಅವಸ್ಥೆ, ಭ್ರೂಣ (ಪ್ರಾಣಿಯ) ಅಗ್ರಪಶ್ಚ ಅಕ್ಷದಲ್ಲಿ ಅವುಗಳ ಸ್ಥಾನವನ್ನನುಸರಿಸಿ, ಮೊದಲು ಅಗ್ರಭಾಗದಲ್ಲಿ ಕಾಣಿಸಿಕೊಳ್ಳುವ ನೆಫ್ರಾನ್‌ಗುಂಪುಗಳಿಗೆ ಫೊನೆಫ್ರಾಸ್‌ ಎಂದು, ಬೆಳವಣಿಗೆಯ ನಡು ಹಂತದಲ್ಲಿ ದೇಹದ ಅಕ್ಷದಲ್ಲಿ ತುಸು ಹಿಂದೆ ಕಾಣಿಸಿಕೊಳ್ಳುವ ಮೀಸೊನೆಫ್ರಾಸ್‌ ಮತ್ತು ಬೆಳವಣಿಗೆಯ ಕಡೆಯ ಹಂತದಲ್ಲಿ ತೀರಾ ಪಶ್ಚ ಭಾಗಕ್ಕೆ ಕಾಣಿಸಿಕೊಳ್ಳುವ ಮೆಟನೆಫ್ರಾಸ್‌. ಇವು ಬೆಳವಣಿಗೆಯ ಆಯಾ ಕಾಲದ ಮೂತ್ರ ವಿಸರ್ಜನೆಯ ಮೂತ್ರ ಪಿಂಡಗಳಾಗಿ ವರ್ತಿಸುತ್ತದೆ. ಯಾವ ಎರಡು ವಿಧದ ನೆಫ್ರಾಸ್‌ಗಳು ಒಟ್ಟಿಗೆ ಇರುವುದಿಲ್ಲ. ಏಕಕಾಲದಲ್ಲಿ ತಮ್ಮ ಕೆಲಸ ನಿರ್ವಹಿಸುವುದಿಲ್ಲ. ಪ್ರೊನೆಫ್ರಾಸ್‌ಸಂಪೂರ್ಣ ಭ್ರೂಣಾವಸ್ಥೆಯ ವಿಸರ್ಜನಾಂಗ. ಮೀನುಗಳು ಮತ್ತು ಉಭಯಚರಿಗಳ ಪ್ರಭುದ್ದಾವಸ್ಥೆಯಲ್ಲಿ ಮೀಸೊನೆಫ್ರಾಸ್‌ಗಳು ವಿಸರ್ಜನಾಂಗಗಳಾಗಿ ನಿರ್ವಹಿಸುವುದರಿಂದ ಪ್ರೊನೆಫ್ರಾಸ್‌ಕಣ್ಮರೆಯಾಗುತ್ತವೆ. ಸರೀಸೃಪಗಳು, ಪಕ್ಷಿಗಳು ಮತ್ತು ಸಸ್ತನಿಗಳು ಪ್ರಭುದ್ದಾವಸ್ಥೆಯಲ್ಲಿ ಮೆಟನೆಫ್ರಾಸ್‌ಗಳು ವಿಸರ್ಜನಾಂಗಗಳಾಗಿ ಕೆಲಸ ಮಾಡಿ ಮೀಸೊನೆಫ್ರಾಸ್‌ಗಳು ಕಣ್ಮರೆಯಾಗುತ್ತವೆ.
ಪ್ರೊನೆಫ್ರಾಸ್‌ಮತ್ತು ಮೀಸೊನೆಫ್ರಾಸ್‌ಗಳು ಕಣ್ಮರೆಯಾದರೂ ಅವುಗಳು ಮೂತ್ರ ವಿಸರ್ಜಿಸಲು ಬಳಸುತ್ತಿದ್ದ ನಾಳಗಳು ಉಳಿದು ಪ್ರಜನನಾಂಗಗಳ ಜೊತೆ (ಸಂತಾನೋತ್ಪತ್ತಿಯ ಅಂಗಗಳು) ಸೇರಿ ಲಿಂಗಾಣುಗಳ ಸಾಗಣಿಕೆಗೆ ನೆರವಾಗುತ್ತವೆ. ಆದ್ದರಿಂದ ಕಶೇರುಕಗಳಲ್ಲಿ ಮೂತ್ರ ವಿಸರ್ಜನಾಂಗಗಳು ಮತ್ತು ಪ್ರಜನನಾಂಗಗಳು ಕೂಡಿ ಎರಡೂ ಕ್ರಿಯೆಗಳನ್ನು ನಿರ್ವಹಿಸಲು ಸಹಕರಿಸುವುದರಿಂದ ಈ ಅಂಗಮಂಡಲವನ್ನು ಮೂತ್ರಪ್ರಜನನ (ಯೂರಿನೊಜೆನೈಟಲ್‌) ಮಂಡಲ ಎಂದು ಕರೆಯುತ್ತಾರೆ.
ಬಹುವಾಗಿ ಕಶೇರುಕಗಳಲ್ಲಿ ಲಿಂಬಭೇದವಿದೆ. ಬೆಳವಣಿಗೆ ನೇರ. ಉಭಯಚರಿಗಳ ಅಪವಾದವಿನಹ ಬೆಳವಣಿಗೆಯಲ್ಲಿ ರೂಪ ಪರಿವರ್ತನೆ ಇಲ್ಲ ಮೀನುಗಳು, ಉಭಯಚರಿಗಳು, ಪಕ್ಷಿಗಳು ಅಂಡಜಗಳು. ಸಸ್ತನಿಗಳು ಜರಾಯಜಗಳು ಅಂದರೆ ಈಯುವ ಪ್ರಾಣಿಗಳು.
* * *
ಪ್ರಾಣಿ – ಪಕ್ಷಿ ಸಂಪುಟ: ಕರ್ನಾಟಕದ ಜೀವಿ ಭೂಗೋಳ (೧)
ಆಹಾರ ಮತ್ತು ಆಶ್ರಯಗಳು ಪ್ರಾಣಿಗಳ ಬದುಕಿನ ಯಶಸ್ಸಿನ ಮುಖ್ಯ ಆಧಾರ ಸ್ತಂಭಗಳು. ಅವುಗಳಿಗಾಗಿ ಅವುಗಳಲ್ಲಿಯೆ, ಅಂದರೆ ಪರಸ್ಪರ ಪ್ರಾಣಿಗಳ ನಡುವೆ ಸದಾ ಸ್ಪರ್ಧೆ, ಹೋರಾಟ ನಡೆಯುತ್ತಿರುತ್ತದೆ. ಈ ದೃಷ್ಟಿಯಿಂದಾಗಿ ಪ್ರಾಣಿಗಳಿಗೂ ಅವು ವಾಸಿಸುವ ವಸತಿಗೂ ಸಂಬಂಧವಿರುವಂತೆ ತೋರುತ್ತದೆ. ಈ ಆಧಾರದ ಮೇಲೆ ಪ್ರಾಣಿಗಳ ವಿತರಣೆ ನಡೆದಿದೆ, ನಡೆಯುತ್ತಿದೆ, ನಡೆಯುತ್ತಿರುತ್ತದೆ. ವಸತಿ ವಿಧಾನಗಳನ್ನಾಧಾರಿಸಿ ನಡೆಯುವ ಪ್ರಾಣಿಗಳ ವಿತರಣೆಯನ್ನು ಜೀವಿ, ಪ್ರಾಣಿ ಭೂಗೋಳ (ಜೂಜಿಯಾಗ್ರಫಿ) ಎಂದು ಕರೆಯುತ್ತಾರೆ.
ಯಾವುದೇ ಪ್ರಾಣಿಯೂ, ಸಾಕು ಪ್ರಾಣಿಗಳ ವಿನಹ, ಪ್ರಪಂಚಾದ್ಯಂತ ಏಕಪ್ರಕಾರವಾಗಿ ಹರಡಿರುವುದಿಲ್ಲ. ಏಕೆಂದರೆ ಪ್ರತಿಯೊಂದು ಪ್ರಾಣಿಗೂ ತನ್ನದೇ ಆದ ನಿರ್ದಿಷ್ಟ ಕ್ಷೇತ್ರವಿರುತ್ತದೆ ಅಥವಾ ಪ್ರತಿಯೊಂದು ಪ್ರಾಣಿಯೂ ಒಂದು ನಿರ್ದಿಷ್ಟ ಕ್ಷೇತ್ರಕ್ಕೆ ಸೀಮಿತವಾಗಿರುತ್ತದೆ. ಉದಾಹರಣೆಗೆ ಮೀನಿನಂತಹ ಪ್ರಾಣಿಗಳು ನೀರಿನ ವಾಸಕ್ಕೂ, ಹಲ್ಲಿ, ಸಸ್ತನಿಗಳಂತಹವು ನೆಲವಾಸಕ್ಕೂ ಹೊಂದಿ ಕೊಂಡಿವೆ. ಪ್ರಾಣಿಗಳ ವಿತರಣೆ ಮತ್ತು ಅದನ್ನು ನಿಯಂತ್ರಿಸುವ ಘಟಕಗಳ ಅಭ್ಯಾಸವೇ ಪ್ರಾಣಿ ಭೂವಿವರಣೆ. ಈ ಅಭ್ಯಾಸವು ಪ್ರಾಣಿಗಳಿಗೂ ಮತ್ತು ಅವು ವಾಸಿಸುವ ಕ್ಷೇತ್ರಗಳಿಗೂ ಇರುವ ಸಂಬಂಧಗಳು, ಅಲ್ಲಿ ಅವು ಎದುರಿಸುವ ಅಡ್ಡಿ, ಆತಂಕಗಳು, ಆ ಕ್ಷೇತ್ರವನ್ನು ತಲುಪುವ ಅಥವಾ ಅಲ್ಲಿಂದ ಹೊರ ಹೋಗುವ ವಿತರಣಾ ಮಾರ್ಗಗಳಲ್ಲಿ ಕಂಡುಬರುವ ಅಡಚಣೆಗಳು, ಹಾಗೂ ಆ ಕ್ಷೇತ್ರಗಳಲ್ಲಿ ಆ ಪ್ರಾಣಿಗಳು ಹೇಗೆ ಬಂದು ಸೇರಿದವು, ತಮ್ಮ ಜೀವನವನ್ನು ಆ ಕ್ಷೇತ್ರದಲ್ಲಿ ಹೇಗೆ ಆರಂಭಿಸಿದವು ಎಂಬ ಹಿನ್ನೆಲೆಯನ್ನು ಅವಲಂಬಿಸುತ್ತವೆ.
ಒಂದು ನಿರ್ದಿಷ್ಟ ನೆಲೆಯಲ್ಲಿ ವಾಸಿಸುವ ಪ್ರಾಣಿಗಳನ್ನು ಒಟ್ಟಾರೆ ಫಾನ (FAUNA/ ಪ್ರಾಣಿ ಸಂಕುಲ) ಎಂದು ಕರೆಯುತ್ತಾರೆ. ಇದೇ ರೀತಿ ಒಂದು ನೆಲೆಯ ಸಸ್ಯಸಂಕುಲವನ್ನು ಫ್ಲೋರ (FLORA) ಎಂದೂ, ಪ್ರಾಣಿ ಮತ್ತು ಸಸ್ಯಗಳೆಡರ ಒಕ್ಕೂಟವನ್ನು ಬಯೋಟ (BIOTA) ಎಂದೂ ಕರೆಯುತ್ತಾರೆ. ಒಂದು ಪ್ರಾಣಿ ಪ್ರಭೇಧವು ವಾಸಿಸುವ ನೆಲ ಅಥವಾ ನೀರಿನ ಒಟ್ಟು ವಿತರಣಾ ವಿಸ್ತಾರವನ್ನು ಭೌಗೋಳಿಕ ಪ್ರದೇಶ ಎಂದು ಕರೆಯುತ್ತಾರೆ. ಕೆಲವು ಪ್ರಾಣಿಗಳು ವ್ಯಾಪಕ ಪ್ರಾದೇಶಿಕ ವಿತರಣೆಯನ್ನು, ಮತ್ತೆ ಕೆಲವು ಸೀಮಿತ ಪ್ರಾದೇಶಿಕ ವಿತರಣೆಯನ್ನು ತೋರಬಹುದು. ಬಹುಪಾಲು ಪ್ರಾಣಿಗಳಿಗೆ ವಿಸ್ತಾರವಾದ ಭೌಗೋಳಿಕ ಪ್ರದೇಶ ಇರುವಂತೆ ತೋರುತ್ತದೆ. ಉದಾಹರಣೆಗೆ ಆನೆ ಆಫ್ರಿಕಾ ಮತ್ತು ಏಷ್ಯಾ ಖಂಡಗಳೆರಡಕ್ಕೂ ವ್ಯಾಪಕವಾಗಿ ವಿತರಣೆಗೊಂಡಿದೆ. ಆದರೆ ಸೀಲ್ ಮತ್ತು ಧ್ರುವ ಕರಡಿಗಳು ಧ್ರುವ ಪ್ರದೇಶಗಳಿಗೆ ಮಾತ್ರ ಸೀಮಿತವಾದ ವಿತರಣೆಯನ್ನು ತೋರುತ್ತವೆ.
ಪ್ರತಿಯೊಂದು ಪ್ರಾಣಿಯೂ ತನ್ನ ಕ್ಷೇತ್ರದಲ್ಲಿ ಬದುಕುವ ಕಾಯಕದಲ್ಲಿ ಅನೇಕ ಎಡರುತೊಡರುಗಳನ್ನು ಎದುರಿಸಬೇಕಾಗುತ್ತದೆ. ಈ ಎಡರುತೊಡರುಗಳನ್ನು ಎದುರಿಸುವಲ್ಲಿ ಪ್ರಾಣಿ ಪ್ರಭೇಧಗಳು ಎರಡು ಮುಖ್ಯ ವಿಧಾನಗಳನ್ನು ಅನುಸರಿಸಿ ಪರಿಹರಿಸಿಕೊಳ್ಳಬಹುದಾಗಿದೆ. ಒಂದನೆಯದಾಗಿ, ತನ್ನ ಬದುಕಿಗೆ ಅನುಕೂಲವಾದ ಪರಿಸ್ಥಿತಿಗಳಿರುವ ಕ್ಷೇತ್ರಗಳನ್ನು ಆರಿಸಿಕೊಂಡು, ಅಲ್ಲಿ ನೆಲಸಿ ಬಾಳುವುದು. ಎರಡನೆಯದಾಗಿ, ಬಯಸಿಯೋ ಬಯಸದೆಯೋ ಬಂದು ನೆಲಸಿದ ಕ್ಷೇತ್ರದಲ್ಲಿ ಬದುಕಲು ಅಗತ್ಯವಾದ ಮಾರ್ಪಾಡುಗಳನ್ನು ಮಾಡಿಕೊಂಡು, ವಸತಿಗೆ ಹೊಂದಿಕೊಂಡು ಬಾಳುವುದು.
ಬದುಕು ಈ ಪರ್ಯಾಯ ಮಾರ್ಗಗಳ ಆಯ್ಕೆಯಷ್ಟು ಸುಲಭವಲ್ಲ. ಪ್ರಾಣಿಗಳು ತಮ್ಮ ಬದುಕಿನ ಹೋರಾಟದಲ್ಲಿ ಇನ್ನೂ ಅನೇಕ ಸಮಸ್ಯೆಗಳನ್ನು ಎದುರಿಸಬೇಕಾಗುತ್ತದೆ. ಪ್ರತಿಯೊಂದು ಜೀವಿಯೂ ತನ್ನ ಅನಂತರ ತನ್ನ ಕುಲ ಉಳಿದು ಊರ್ಜಿತಗೊಳ್ಳಲಿ ಎಂದು, ತನ್ನಂತೆ ಇರುವ ಇನ್ನೂ ಅನೇಕ ನಕಲು ಜೀವಿಗಳನ್ನು ಉತ್ಪತ್ತಿ ಮಾಡುತ್ತದೆ. ಇದೇ ಸಂತಾನೋತ್ಪತ್ತಿ. ಅವು ಸಾಮಾನ್ಯವಾಗಿ ಅಗತ್ಯಕ್ಕಿಂತ ಹೆಚ್ಚು ಸಂತಾನವನ್ನು ಉತ್ಪತ್ತಿ ಮಾಡುತ್ತವೆ. ಇವುಗಳಲ್ಲಿ ಕೆಲವಾದರೂ ಉಳಿದು ತನ್ನ ಕುಲ ಅಭಿವೃದ್ಧಿಗೊಳ್ಳಲಿ ಎಂಬುದು ಅದರ ಉದ್ದೇಶ. ಅದಕ್ಕೆಂದೇ ಇದನ್ನು ವಂಶಾಭಿವೃದ್ಧಿ ಎಂತಲೂ ಕರೆಯುತ್ತೇವೆ. ಹೀಗೆ ಅಗತ್ಯಕ್ಕಿಂತ ಹೆಚ್ಚು ಸಂತಾನಗಳ ಉತ್ಪತ್ತಿಯೂ ಒಂದು ರೀತಿಯ ಜೀವಿಸಂದಣಿ ಒತ್ತಡವನ್ನು ಉತ್ಪತ್ತಿ ಮಾಡುತ್ತದೆ. ಆಗ ಪ್ರಾಣಿಗಳು ಏನು ಮಾಡಬೇಕು, ಅಥವಾ ಮಾಡಬಹುದು? ತಮ್ಮ ವಸತಿ ಸೌಲಭ್ಯವನ್ನು ವಿಸ್ತರಿಸಿಕೊಳ್ಳುವುದು, ಹೆಚ್ಚು ಆಹಾರ ಮೂಲವನ್ನು ಹುಡುಕಿಕೊಳ್ಳುವುದು. ಈ ಪರಿಹಾರ ಕಂಡುಕೊಳ್ಳುವ ಸಂದರ್ಭದಲ್ಲಿ ಅವುಗಳ ನಡುವೆ ಪರಸ್ಪರ ಸ್ವರ್ಧೆ ಏರ್ಪಡುತ್ತದೆ. ಈ ಸ್ವರ್ಧೆಯಲ್ಲಿ ಸಮರ್ಥವಾದ ಪ್ರಾಣಿಗಳು ಗೆದ್ದು ಉಳಿಯುತ್ತವೆ. ಅಸಮರ್ಥವಾದವು ಸೋತು ಅಳಿಯುತ್ತವೆ. ಜೀವ ಸಂದಣಿಯೇ ಅಲ್ಲದೆ, ಅವುಗಳನ್ನು ತಿಂದು ಬದಕುವ ಹಿಂಸ ಪ್ರಾಣಿಗಳು (ಶತ್ರುಗಳು), ಅವುಗಳನ್ನು ಕಾಡುವ ರೋಗಗಳು, ಪರತಂತ್ರಜೀವಿಗಳು, ಆಹಾರದ ಕೊರತೆ, ಪರಿಸರ ವಾತಾವರಣದ ವೈಪರೀತ್ಯಗಳು (ಅತಿವೃಷ್ಟಿ ಅನಾವೃಷ್ಟಿ), ಆಶ್ರಯದ ಅಭಾವ ಮುಂತಾದ ಸಮಸ್ಯೆಗಳೂ ಪ್ರಾಣಿ ಜೀವನದ ಮೇಲೆ ಒತ್ತಡ ಹೇರುತ್ತವೆ. ಮತ್ತು ಪ್ರಾಣಿ ಸಂದಣಿಗಳ ಗಾತ್ರವನ್ನು ಹತೋಟಿಯಲ್ಲಿಡಲು ನೆರವಾಗುತ್ತದೆ. ಆದ್ದರಿಂದ ಪ್ರಾಣಿ ವಿತರಣೆಯು ಒಂದು ಚೈತನ್ಯಪೂರ್ಣ ಘಟನೆ ಪ್ರಾಣಿ ವಿತರಣೆ ಸ್ಥಿರವಲ್ಲ. ಬದಲಾವಣೆ ಜೀವಿಗಳ ಜೀವನದ ಜೀವಾಳ. ತನ್ನ ಕ್ಷೇತ್ರದಲ್ಲಿ ಪರಿಸ್ಥಿಗಳು ಪ್ರತಿಕೂಲವಾದಾಗ ಆ ಕ್ಷೇತ್ರವನ್ನು ಬಿಟ್ಟು ಅನುಕೂಲ ಪರಿಸ್ಥಿಗಳಿರುವೆಡೆಗಳನ್ನು ಹುಡುಕಿ ಕೊಂಡು ಹೋಗುವ ಪ್ರಯತ್ನದಲ್ಲಿ ಅನೇಕ ರೀತಿಯ ಪ್ರತಿರೋಧಗಳು ಎದುರಾಗಬಹುದು, ಈ ಪ್ರತಿರೋಧಗಳು ಭೌತಿಕವಾದುವಾಗಿರಬಹುದು. ಉದಾಹರಣೆಗೆ ಒಂದು ಜಲಾಶಯದಿಂದ ಮತ್ತೊಂದಕ್ಕೆ ಹೋಗಲು ನೆಲ ಅಡ್ಡಬರಬಹುದು. ಅದೇರೀತಿ ಒಂದು ಖಂಡದಿಂದ ಮತ್ತೊಂದಕ್ಕೆ ಹೋಗಲು ಕಡಲಿನ ನೀರು ಅಡ್ಡಬರಬಹುದು. ಭೌತಿಕ ಪ್ರತಿರೋಧಕಗಳೇ ಅಲ್ಲದೆ ವಿವಿಧ ಕ್ಷೇತ್ರಸೀಮಿತ ಶಾಖ, ಆರ್ದತೆ (ಮಳೆ, ಹಿಮ, ಗಾಳಿಯ ತೇವಾಂಶ, ಇತ್ಯಾದಿ) ಗಳಂತಹ ವಾತಾವಾರಣದ ಪ್ರತಿರೋಧಗಳು ಮತ್ತು ಬದುಕಿನ ಅಗತ್ಯವಾದ ಆಹಾರ, ಅದಕ್ಕಾಕಿ ಸ್ಪರ್ಧಿಸುವ ಇತರ ಪ್ರಭೇಧಗಳು, ಹಿಂಸ್ರಜೀವಿಶತ್ರುಗಳು, ಅಥವಾ ರೋಗರುಜಿನಗಳಂತಹ ಜೈವಿಕ ಪ್ರತಿರೋಧಕಗಳಾಗಿರಬಹುದು. ಉದಾಹರಣೆಗೆ, ಕೆಲವು ಕೀಟಗಳು ಒಂದು ನಿರ್ದೀಷ್ಟ ಸಸ್ಯಾಹಾರ, ಆಶ್ರಯ ಅಥವಾ ವಂಶಾಭಿವೃದ್ಧಿ ವಸತಿ ಗಳಿಗೆ ಸೀಮಿತವಾದ ಹೊಂದಾಣಿಕೆಗಳನ್ನು ಪಡೆದಿರುವುದು. ಅಂತಹ ಸಂದರ್ಭದಲ್ಲಿ ಆ ಸಸ್ಯ ಮತ್ತು ಆ ಸಸ್ಯದ ಬೆಳವಣಿಗೆಯನ್ನು ನಿಯಂತ್ರಿಸುವ ಘಟಕಗಳು ಪ್ರತ್ಯಕ್ಷವಾಗಿ ಹಾಗೂ ಪರೋಕ್ಷವಾಗಿ ಆ ಕೀಟದ ವಿತರಣೆಯನ್ನು ನಿಯಂತ್ರಿಸುತ್ತವೆ.
ಪ್ರತಿಯೊಂದು ಪ್ರಾಣಿ ಪ್ರಭೇಧಕ್ಕೂ ಮತ್ತು ಅದು ಪರಿಸರದ ಪ್ರತಿಯೊಂದು ಘಟಕಕ್ಕೂ ಒಗ್ಗಿಕೊಳ್ಳುವ ಘಟನೆಯಲ್ಲಿ ಸಹನಾ ಮಿತಿ ಉಂಟು. ಪ್ರತಿಕೂಲ ಪರಿಸ್ಥಿತಿಗಳು ಸೃಷ್ಟಿಯಾದಾಗ ಪಕ್ಷಿಗಳು ಮತ್ತು ಮೀನುಗಳು ಅನುಕೂಲ ಪರಿಸ್ಥಿತಿಗಳಿರುವಲ್ಲಿಗೆ ವಲಸೆ ಹೋಗಬಹುದು. ಈ ಹೊಸ ಕ್ಷೇತ್ರಗಳಲ್ಲಿ ಯಶಸ್ವಿಯಾಗಿ ಬದುಕಬಹುದು. ಕೆಲವು ಸಂದರ್ಭಗಳಲ್ಲಿ, ಸಣ್ಣಪುಟ್ಟ ಜಲಚರಿಗಳು, ಜಲವಾಸಿ ಲಾರ್ವಾಗಳು, ಅಪರೂಪವಾಗಿ ದೊಡ್ಡ ಪ್ರಾಣಿಗಳೂ ಸೇರಿದಂತೆ ಅನೇಕ ಪ್ರಾಣಿಗಳು ಆಕಸ್ಮಿಕವಾಗಿ ಪ್ರವಾಹದಲ್ಲಿ ಕೊಚ್ಚಿ ಹೋಗಿ ಹೊಸ ಪರಿಸರಗಳನ್ನು ತಲುಪಬಹುದು.
ಪ್ರಾಣಿವಿತರಣೆ, ವಸತಿಗಳ ಆಯ್ಕೆ ಮತ್ತು ಅದಕ್ಕೆ ಅನುವಾದ ಹೊಂದಾಣಿಕೆಗಳು ಜೀವವಿಕಾಸಕ್ಕೆ ಪೂರಕವಾಗಿ ವರ್ತಿಸಿವೆ. ಆದ್ದರಿಂದ ಪ್ರಾಣಿಗಳಿಗೂ ಅವುಗಳ ಪರಿಸರಗಳಿಗೂ ನಡುವೆ ನಿಕಟ ಸಂಬಂಧ ಏರ್ಪಟ್ಟಿದೆ. ಹೀಗಾಗಿ ನಿರ್ದಿಷ್ಟ ನೆಲೆಗಳಲ್ಲಿ ನಿರ್ದಿಷ್ಟ ಪ್ರಾಣಿ ಪ್ರಭೇಧಗಳಿರುವುದು ಸಾಮಾನ್ಯ! ಉದಾಹರಣೆಗೆ ಕಡಲು, ನದಿ, ಹೊಳೆ, ಕೆರೆ, ಕೊಳ, ಜಲಾಶಯಗಳಲ್ಲಿ ಜಲಚರಿಗಳಿರುತ್ತವೆ. ಕಾಡಿನಲ್ಲಿ ವನ್ಯಜೀವಿಗಳು, ಹುಲ್ಲುಗಾವಲುಗಳಲ್ಲಿ ಸಸ್ಯಾಹಾರಿ ಪ್ರಾಣಿಗಳು ಇರುತ್ತವೆ. ಕಡಲು ನೀರಿನ ಆಗರ. ಭೂಮಿಯ ಮೇಲೆ ಬೀಳುವ ಮಳೆಯ ನೀರು ಅಂತಿಮವಾಗಿ ಕಡಲುಗಳನ್ನೇ ಸೇರುತ್ತದೆ. ಆದರೆ ಅದೇ ಹೊಳೆ, ಕೆರೆ, ಕೊಳಗಳಂತಹ ಮಳೆ ಅವಲಂಬಿತ ಜಲಾಶಯಗಳು ಬೇಸಗೆಯಲ್ಲಿ ಬತ್ತುತ್ತವೆ, ಬರಿದಾಗುತ್ತವೆ. ಪುನಃ ಮುಂದಿನ ಮಳೆಗಾಲದಲ್ಲಿ ತುಂಬಿ ನಳನಳಿಸುತ್ತವೆ. ನದಿಹೊಳೆಗಳು ತುಂಬಿ ಹರಿಯುತ್ತವೆ. ಈ ತುಂಬುವುದು ಮತ್ತು ಬತ್ತುವುದು ಪುನಃ ಪುನಃ ನಡೆಯುವ ಘಟನೆಗಳು. ಆದ್ದರಿಂದ ಈ ಜಲಾಶಯಗಳ ನೀರನ್ನು ಇಂಗ್ಲೀಷಿನಲ್ಲಿ ಫ್ರೆಶ್‌‌ವಾಟರ್ ಅಂದರೆ ಹೊಸ ನೀರು, ಪ್ರತಿ ಮಳೆಗಾಲದಲ್ಲಿಯೂ ನವೀಕರಣಗೊಳ್ಳುವ ನೀರೆಂದು ಗುರುತಿಸಿದ್ದಾರೆ. ಆದರೆ ಅದಕ್ಕೆ ಸಮಾನ ಪದವಿಲ್ಲದೆ ಕನ್ನಡದಲ್ಲಿ ಆ ನೀರನ್ನು ಕಡಲ ಉಪ್ಪು ನೀರಿಗೆ ಹೋಲಿಸಿ ಸಿಹಿ ನೀರೆಂದು ಕರೆಯುತ್ತಿದ್ದೇವೆ. ಇದು ಸರಿಯಲ್ಲ ಎಂದು ತಿಳಿದಿದೆ. ಏಕೆಂದರೆ ರಾಸಾಯನಿಕವಾಗಿ ನೀರು, ಬಣ್ಣರಹಿತ, ರಚಿರಹಿತ, ವಾಸನೆರಹಿತ ರಾಸಾಯನಿಕ ವಸ್ತು. ಆದರೆ ಬೇರೆ ದಾರಿ ಇಲ್ಲದೆ ಉಪ್ಪು ನೀರು-ಸಿಹಿ ನೀರುಗಳೆಂದು ಕರೆಯುತ್ತಿದ್ದೇವೆ.
ಒಂದು ಕ್ಷೇತ್ರದಲ್ಲಿ ವಸತಿ ಸೌಕರ್ಯದೊಂದಿಗೆ ಆ ಕ್ಷೇತ್ರದ, ವಾತಾವರಣದ ಘಟಕಗಳಾದ ಶಾಖ, ಬೆಳಕು, ಗಾಳಿಯ ಆರ್ದತೆ, ಆಹಾರ ದೊರಕುವಿಕೆಗಳಂತಹ ಘಟಕಗಳೂ ಆ ಕ್ಷೇತ್ರದಲ್ಲಿ ವಾಸಿಸುವ ಪ್ರಾಣಿಗಳು ಮತ್ತು ಅವುಗಳ ಜೀವನ ವಿಧಾನಗಳನ್ನು ರೂಪಿಸಿವೆ. ಉದಾಹರಣೆಗೆ ಧ್ರುವ ಪ್ರದೇಶಗಳ ಹಿಮಭರಿತ ಶೀತವಾತಾವರಣದಲ್ಲಿ ಸೀಲ್ ಮತ್ತು ಧ್ರುವಕರಡಿಗಳಂತಹ ಪ್ರಾಣಿಗಳು ಮಾತ್ರ ಬದುಕುವುದು ಸಾಧ್ಯ. ಏಕೆಂದರೆ ಅವು ಅಲ್ಲಿನ ಜೀವನಕ್ಕೆ ಹೊಂದಿಕೊಂಡಿವೆ.
ಒಟ್ಟಿನಲ್ಲಿ ಹೇಳುವುದಾದರೆ ಒಂದು ಕ್ಷೇತ್ರದ ವಸತಿ ಸೌಲಭ್ಯ, ಹವಾಮಾನಗಳಂತಹ ಪರಿಸರ ಘಟಕಗಳು ಅಲ್ಲಿ ವಾಸಿಸುವ ಪ್ರಾಣಿ ಜೀವನದ ಮೇಲೆ ಪ್ರಭಾವ ಬೀರುತ್ತವೆ ಮತ್ತು ಅವುಗಳ ಜೀವನವನ್ನು ರೂಪಿಸುತ್ತವೆ. ಇದಕ್ಕೆ ಅನುಗುಣವಾಗಿ ಪ್ರಾಣಿಗಳ ವಿತರಣೆ ಆಗಿದೆ, ಆಗುತ್ತಿದೆ.
ವಿತರಣೆ ಆಗಿರುವುದು ಐತಿಹಾಸಿಕ ಘಟನೆ. ಆದರೆ ಈ ‘ಆಗುತ್ತಿದೆ’ ಎಂದರೆ ಏನು ಎಂದು ಆಶ್ಚರ್ಯಪಡಬೇಡಿ. ನಿಮ್ಮ (ಓದುಗರ) ಮನಸ್ಸಿನಲ್ಲಿ ಸಂಶಯ ಮೂಡಬಹುದು. ಇದು ನಿಜವಾಗಿ ಮನುಷ್ಯನ ಆತ್ಮಸಾಕ್ಷಿಗೆ ಸಂಬಂಧಿಸಿದ ವಿಷಯ! ಪರಿಹಾರ ಆಗತ್ಯವೇ? ಉತ್ತರ ತಿಳಿದುಕೊಳ್ಳಬೇಕೇ?
ಈ ಸುದ್ಧಿಗಳನ್ನು ಪರಿಶೀಲಿಸುವ ಕೃಪೆ ಮಾಡಿ. ವನ್ಯಜೀವಿಗಳಾದ ಆನೆ, ಚಿರತೆ, ಹುಲಿಗಳು ಈಗೀಗ ಮನುಷ್ಯ ವಸತಿಗಳ ಕಡೆಗೆ ‘ಅತಿಕ್ರಮಿಸಿ’ ಬರತೊಡಗಿವೆ. ಕಾಡಿನಲ್ಲಿರಬೇಕಾದ ಈ ಪ್ರಾಣಿಗಳು ಮನುಷ್ಯ ವಸತಿಗೆ ಏಕೆ ಬರುತ್ತಿವೆ? ಕಾಡುಗಳು ಕಣ್ಮರೆಯಾಗಿ ಅಥವಾ ಕಿರಿದಾಗಿ, ಆಹಾರಾಭವ ಸೃಷ್ಟಿಯಾಗಿ ಪರ್ಯಾಯ ಆಹಾರವನ್ನು ಹುಡುಕುತ್ತ ಮನುಷ್ಯ ವಸತಿಗಳ ಕಡೆಗೆ ಬರುತ್ತಿವೆ. ಈ ಸಂಕಷ್ಟ ಪರಿಸ್ಥಿತಿಯ ಸೃಷ್ಟಿಗೆ ಮನುಷ್ಯನೇ ಕಾರಣ ಎಂದರೆ ಸಿಟ್ಟಾಗಬೇಡಿ, ಆಶ್ಚರ್ಯ ಪಡಬೇಡಿ. ಬೆಳೆಯುತ್ತಿರುವ ಮನುಷ್ಯ ಸಂತಾನದಿಂದಾಗಿ ಉಂಟಾದ ಜನಸಂಖ್ಯೆ ಆಸ್ಫೋಟ, ಅದಕ್ಕಾಗಿ, ಆಶ್ರಯ ಆಹಾರಗಳನ್ನು ಒದಗಿಸುವ ಸಡಗರದಲ್ಲಿ ಕಾಡುಗಳನ್ನು ಕಡಿದು, ಕೃಷಿ ಭೂಮಿ ಸೃಷ್ಟಿಸಿ, ವನ್ಯಜೀವಿಗಳ ಅಗತ್ಯಗಳನ್ನು ಪೂರೈಸುತ್ತಿದ್ದ ಕಾಡುಗಳು ಕಣ್ಮರೆಯಾಗುತಿರುವುದರಿಂದ ವನ್ಯಜೀವಿಗಳು ಆಹಾರ ಹುಡುಕುತ್ತ ಮನುಷ್ಯ ವಸತಿಗಳತ್ತ ಬರುವುದು. ಅನಿವಾರ್ಯವಾಗಿದೆ.
ಈ ಹಿನ್ನೆಲೆಯಲ್ಲಿ ನಾವು ಮಾಡಹೊರಟಿರುವ ಆಭ್ಯಾಸ ಕರ್ನಾಟಕದ ಕಶೇರುಕಗಳು, ಆರಂಭಿಸುವ ಮುನ್ನ ನಾವು ಪ್ರಾಣಿ ವಿತರಣೆಯನ್ನು ತಿಳಿದುಕೊಳ್ಳಬೇಕಾಗುತ್ತದೆ. ಅದಕ್ಕೆ ಪೂರಕವಾಗಿ ಪ್ರಾಣಿಗಳ ಜೀವನ, ಅವುಗಳ ವಸತಿ ಭೂಗೋಲ, ವಾತಾವರಣ (ನೆಲ, ನೀರು, ಆಹಾರ, ಆಶ್ರಯ) ಗಳನ್ನು ಅರ್ಥಮಾಡಿಕೊಂಡಾಗ ಪ್ರದೇಶ ಸೀಮಿತ ಪ್ರಾಣಿಗಳ ವಿತರಣೆಯ ವಿಷಯಗಳನ್ನು ತಿಳಿದುಕೊಳ್ಳಬಹುದು ಮತ್ತು ಅರ್ಥಮಾಡಿಕೊಳ್ಳಬಹುದು. ಈ ಹಿನ್ನೆಲೆಯಲ್ಲಿ ಕರ್ನಾಟಕದ ವಿವಿಧ ಭಾಗಗಳಲ್ಲಿ ದೊರಕುವ ಪ್ರಾಣಿಗಳು, ಆ ಭಾಗಗಳಲ್ಲಿ ಅವು ಬಂದು ಸೇರಿದ ಬಗೆ ಹೇಗೆ ಎಂಬುದು ಆಗತ್ಯ. ಅಂದರೆ ಆ ಪ್ರಾಣಿಗಳು ಮೂಲತಃ ಆ ನೆಲೆಗಳಲ್ಲಿಯೆ ಉದ್ಭವಿಸಿ ವಿಕಸಿಸಿದವೇ ಅಥವಾ ಬೇರೆಡೆ ವಿಕಾಸಗೊಂಡು ಇಲ್ಲಿಗೆ ಬಂದು ನೆಲಸಿದವೇ ಎಂಬುದನ್ನು ತಿಳಿದು ಕೊಳ್ಳಬೇಕಾಗುತ್ತದೆ.
ಪ್ರಪಂಚದ ಪರ್ಯಾವರಣಗಳನ್ನು ಆಯಾ ಅವರಣಗಳಲ್ಲಿ ಕಂಡು ಬರುವ ಸಸ್ಯಗಳು, ಪ್ರಾಣಿಗಳು, ನಿರ್ದಿಷ್ಟವಾಗಿ ಆಕಶೇರುಕಗಳು, ಅವುಗಳ ನಡುವಿನ ಪಾರಸ್ಪರಿಕ ಸಂಬಂಧಗಳನ್ನು ಗುರುತಿಸಿ, ಪರಿಗಣಿಸಿ, ಪ್ರಪಂಚದಲ್ಲಿ ಐದು ಜೀವಭೌಗೋಳಿಕ ವಲಯಗಳನ್ನು ಗುರುತಿಸಿದ್ದದಾರೆ. ಇವುಗಳಲ್ಲಿ ಕರ್ನಾಟಕವೂ ಸೇರಿದಂತೆ ಭಾರತ ಮತ್ತು ಅದರ ನೆರೆಯ ಪ್ರದೇಶಗಳು ಪ್ರಾಚೀನ ಉಷ್ಣವಲಯದ ಪ್ರಾಚ್ಯ ಪ್ರದೇಶ (ಓರಿಯಂಟಲ್ ರೀಜನ್) ಕ್ಕೆ ಸೇರುತ್ತವೆ.
ಪ್ರಾಚ್ಯ ಪ್ರದೇಶವು ಮುಖ್ಯವಾಗಿ ಏಷ್ಯಾಖಂಡದ ಭೂಭಾಗ ಮತ್ತು ಅದರ ಸುತ್ತಲ ಸಮುದ್ರಗಳನ್ನು ಒಳಗೊಂಡಿದೆ. ಇದು ಉತ್ತರದಕ್ಷಿಣ ಅಕ್ಷಾಂಶ ೨೦೦ ಉ ಮತ್ತು ೯೦೦ ದ, ವರೆಗೂ, ರೇಖಾಂಶ ೭೪೦ ಪ. ದಿಂದ ೧೨೦೦ ಪೂ. ವರೆಗೆ ಹರಡುತ್ತದೆ. ಇದರಲ್ಲಿ ಕರ್ನಾಟಕ ರಾಜ್ಯವು ಪೂರ್ವ ಪಶ್ಚಿಮ ರೇಖಾಂಶದಿಂದ ೭೪೦ ಪ. ೭೮.೨೦ ಪೂ. ದವರೆಗೂ ಮತ್ತು ಉತ್ತರ ದಕ್ಷಿಣ ಅಕ್ಷಾಂಶ ೧೨.೯೦ ದ. ದಿಂದ ೧೮.೪೦ ಉ. ವರೆಗೂ ವಿಸ್ತರಿಸುವ ಭೂಭಾಗ.
ಪ್ರಾಚ್ಯ ಪ್ರದೇಶವು ಉಷ್ಣವಲಯ ಪರ್ಯಾವರಣದ ಒಂದು ಭಾಗ. ಈ ಪ್ರದೇಶಕ್ಕೆ ಪ್ರಾಣಿಗಳ ಪ್ರವೇಶ ಮತ್ತು ನಿಷ್ಕೃಮಣಗಳನ್ನು ನಿಯಂತ್ರಿಸಬಹುದಾದ ಯಾವ ಪ್ರತಿರೋಧಗಳೂ ಇಲ್ಲ. ಈ ಉಪ ಪ್ರದೇಶವು ದೊಡ್ಡಖಂಡದೊಂದಿಗೆ ಕೂಡಿಕೊಂಡಿದೆ ಯಾಗಿ ಮತ್ತಾವ ಭೂಪ್ರದೇಶದೊಂದಿಗೂ ಸಂಪರ್ಕವಿಲ್ಲ. ಕರ್ನಾಟಕವು ಭಾರತ ಉಪ ಖಂಡದ ದಕ್ಷಿಣ ದ್ವೀಪಕಲ್ಪದ ಅಪೂರ್ವ ವಾತಾವರಣವನ್ನುಳ್ಳ ಭೂಭಾಗ. ಇಲ್ಲಿನ ನೆಲ, ಮಳೆ ಮತ್ತು ಹವೆಗಳು ಜೀವಿಗಳ ಜೀವನಕ್ಕೆ ಅನುಕೂಲವಾಗಿವೆ. ಈ ರಾಜ್ಯದ ವಿಸ್ತಾರ ೧,೯೨,೭೫೭ ಚದುರ ಮೈಲಿಗಳು. ಭಾರತ ದಕ್ಷಿಣ ದ್ವೀಪಕಲ್ಪದ ನೈರುತ್ಯ ಭಾಗದ ಅಕ್ಷಾಂಶ ೧೧.೫೦ ದಕ್ಷಿಣ ಮತ್ತು ೧೯೦ ಉತ್ತರ ಹಾಗೂ ರೇಖಾಂಶ ೭೪೦ ಪಶ್ಚಿಮ ಮತ್ತು ೭೫೦ ಪೂರ್ವದವರೆಗೆ ಹರಡಿದ ಭೂಭಾಗ.
ಭೂಮಿಯ ಆಯಸ್ಸಿನ ಪ್ಲೈಸ್ಟೊಸೀನ್‌(ಅತ್ಯಂತ ನೂತನ ಯುಗ, ೧ ಮಿಲಿಯ ವರ್ಷಗಳ ಹಿಂದೆ ಪುಟ. . .೧೧ ನೋಡಿ) ಅವಧಿಯ ಗ್ಲೇಷಿಯರ್ (ಹಿಮಪ್ರವಾಹ) ಕಾಲಕ್ಕೆ ಈ ಉಪಪ್ರದೇಶ ನೆರೆಯ ದ್ವೀಪಗಳೊಂದಿಗೆ ಕೂಡಿಕೊಂಡಿತ್ತು. ಇದರಿಂದಾಗಿ ಈ ಪ್ರದೇಶದ ಪ್ರಾಣಿ ಸಂಕುಲ ಪ್ರತ್ಯೇಕವಾಗಿ, ಪ್ರದೇಶ ಸೀಮಿತ ಸಂಕುಲಗಳಾಗಿ ಉಳಿಯುವುದಾಗಲಿಲ್ಲ.
ಅಂದಿಗೆ ಬದುಕಿದ್ದ ಕಶೇರುಕ ಸಂಕುಲಗಳ ಒಟ್ಟು ಸಂಖ್ಯೆ ೧೬೪. ಆದರೆ, ಈ ಪ್ರದೇಶ ಸೀಮಿತ ಪ್ರಾಣಿ ಸಂಕುಲಗಳ ಸಂಖ್ಯೆ ಕೇವಲ ೧೨. ಈ ಉಪಪ್ರದೇಶದ ಮೂಲಕ ಪ್ರಾಣಿಗಳು ಸುಲಭವಾಗಿ ಹಾದು ಹೋಗಬಹುದಾಗಿತ್ತದ್ದಾರಿಂದ ಮತ್ತು ಇಲ್ಲಿನ ಪರಿಸ್ಥಿತಿಗಳಿಗೆ ಸುಲಭವಾಗಿ ಹೊಂದಿಕೊಳ್ಳಬಹುದಾಗಿದ್ದರಿಂದ ಇಲ್ಲಿನ ಪ್ರಾಣಿಗಳ ಸಂಖ್ಯೆ ಹೆಚ್ಚಲು ಆಸ್ಪದವಾಯಿತು. ವಾಸ್ತವವಾಗಿ ಈ ಉಪ ಪ್ರದೇಶದಲ್ಲಿ ಕಶೇರುಕ ಸಂಕುಲಗಳು ಕರಗಿ ಹೋಗಲು ಅವಕಾಶ ಒದಗಿಸಿದಂತಿದೆ. ಪ್ರಾಣಿ ವಲಸೆ ಮತ್ತು ಪರಿಭ್ರಮಣೆಗಳ ಕಾಲಕ್ಕೆ ಈ ಪ್ರದೇಶ ಪ್ರಾಣಿಗಳ ಚಲನವಲನಗಳಿಗೆ ಅನುಕೂಲವಾದ ಅಡ್ಡರಸ್ತೆಯಾಗಿತ್ತು.
ಪ್ರಾಚ್ಯ ಪ್ರದೇಶದ ಪ್ರಾಣಿ ಸಂಕುಲಸಂಪತ್ತು

ಪ್ರಾಚ್ಯ ಪ್ರದೇಶವು ಪರ್ಮಿಯನ್‌ಅವಧಿಯಲ್ಲಿ (೨೭೦ ಮಿಲಿಯ ವರ್ಷಗಳ ಹಿಂದೆ) ಗೊಂಡ್ವಾನ ಎಂಬ ನೆಲಗಟ್ಟಿನ ಭಾಗವಾಗಿತ್ತು. ಅನಂತರದ ಅವಧಿಗಳಲ್ಲಿ ಇದು ಗ್ಲೇಷಿಯರ್ ಪ್ರಭಾವಕ್ಕೆ ಒಳಗಾಯ್ತು. ಆಗ ನಡೆದ ಖಂಡಾಂತಾರ ಚಲನೆಗಳಿಂದಾಗಿ ನಿರ್ದಿಷ್ಟ ಪ್ರದೇಶಗಳು ಮತ್ತು ಪ್ರಾಣಿಸಂಕುಲಗಳು ಉದ್ಭವಿಸಿದವು. ಗೊಂಡ್ವಾನ ಖಂಡಾಂತಾರ ಚಲನೆಯ ನಂತರ ಸಸ್ತನಿಗಳ ವಿಕಾಸ ಪ್ರಸರಣ ಆರಂಭವಾಯಿತು. ಆದರೆ ಗೊಂಡ್ವಾನ ಇರಿವು, ಭೂಫಲಕಗಳ ಆಧುನಿಕ ಪರಿಕಲ್ಪನೆ ಸಿದ್ಧಾಂತ ಪ್ರಕಟಗೊಂಡಿದ್ದು ಮತ್ತು ಅದು ಮಾನ್ಯವಾದದ್ದು ಇತ್ತೀಚೆಗೆ, ಕಳೆದ ೨೦ನೆ ಶತಮಾನದ ೭ನೆ ದಶಕದಲ್ಲಿ ಫಲಕಗಳ ಪರಿಕಲ್ಪನೆಯ ಆಧಾರದ ಮೇಲೆ ಖಂಡಾಂತಾರ ಚಲನೆಯನ್ನು ವೈಜ್ಞಾನಿಕವಾಗಿ ಒಪ್ಪಿ ಕೊಂಡುದರ ಹಿನ್ನೆಲೆಯಲ್ಲಿ ಭೂಖಂಡ ಪ್ರದೇಶಗಳು ಅಸ್ಥಿರ, ಬದಲಾಗುತ್ತವೆ. ಎಂಬುದನ್ನು ಒಪ್ಪಿಕೊಳ್ಳುವುದು ಸಾಧ್ಯವಾಯಿತು.
ಭಾರತದ ದಕ್ಷಿಣ ದ್ವೀಪಕಲ್ಪ ಆರಂಭದಲ್ಲಿ ಗೊಂಡ್ವಾನ ನೆಲಗಟ್ಟಿನ ಭಾಗವಾಗಿತ್ತು.ಗೊಂಡ್ವಾನ ನೆಲಗಟ್ಟು ಸೈಲೂರಿಯನ್ (೪೧೦ಮಿಲಿಯ ವರ್ಷಗಳ ಹಿಂದೆ ) ಮತ್ತು ಡೀವೊನಿಯನ್ (೪೦೦ ಮಿಲಿಯ ವರ್ಷಗಳ ಹಿಂದೆ ) ಅವಧಿಗೆ ಒಡೆಯದೆ ಅಖಂಡ ವಾಗಿತ್ತು. ಅಂದರೆ ಅಂದಿನವರೆಗೂ ಏಷ್ಯಾ ಖಂಡದ ಪರ್ಯಾಯ ದ್ವೀಪದಲ್ಲಿ ಪ್ರಾಣಿಗಳ ಮುಕ್ತ ಚಲನೆ ವಲಸೆಗಳು ಏಕಪ್ರಕಾರವಾಗಿ ನಡೆದಿದ್ದವು. ಡೀವೋನಿಯನ್ ಅವಧಿಯ ನಂತರ ಗೊಂಡ್ವಾನ ನೆಲಗಟ್ಟು ಅಮೇರಿಕಾ ಖಂಡದಿಂದ ಬೇರ್ಪಟ್ಟು ದೂರ ಸರಿಯ ತೊಡಗಿತು. ಆಗ ಉಂಟಾದ ಉತ್ತರ ಸಮುದ್ರ ಭಾಗವು ಏಷ್ಯಾ ಖಂಡದ ಮೂಲಕ ಹಾದು ಹೋಯಿತು.
ಭೂಮಿಯ ಇತಿಹಾಸ ಕಾಲದಲ್ಲಿ ಭಾರತ ಉಪಖಂಡವು ಯಾವಾಗ ಹೇಗೆ ಸ್ವತಂತ್ರವಾಯ್ತು ಎನ್ನುವ ವಿಷಯ ಸ್ಪಷ್ಟವಾಗಿ ತಿಳಿಯದು ಆದರೆ ೬೦ ಮಿಲಿಯ ವರ್ಷಗಳ ಹಿಂದಿನ ಇಯೋಸೀನ್ ಅವಧಿಯ ಮಧ್ಯ ಭಾಗದವರೆಗೆ ಭಾರತವು ಏಷ್ಯಾ ಖಂಡದ ಅಖಂಡ ಭಾಗವಾಗಿತ್ತು.
ಟ್ರೈಯಾಸಿಕ್ (೨೨೪ ಮಿಲಿಯ ವರ್ಷಗಳ ಹಿಂದೆ ) ಅವಧಿಯವರೆಗೆ ಈ ಪ್ರಾಚ್ಯ ಪ್ರದೇಶದಲ್ಲಿ ಸುಮಾರು ೬೦ ಪ್ರಾಣಿ ಕುಟುಂಬಗಳು ಇದ್ದವೆಂದು ತಿಳಿದುಬರುತ್ತದೆ. ಭೂ ಇತಿಹಾಸದಲ್ಲಿ ಡೈನೋಸಾರ್ (ದೈತ್ಯೋರಗ) ಗಳು ಭೂಮಿಯ ಮೇಲೆ ಪ್ರಭಲ ಕಶೇರುಕಗಳಾಗಿದ್ದ ಜುರಾಸ್ಸಿಕ್ (೧೮೦ ಮಿಲಿಯ ವರ್ಷಗಳ ಹಿಂದೆ ) ಮತ್ತು ಕ್ರಿಟೇಷಿಯಸ್ (೧೩೫ ಮಿಲಿಯ ವರ್ಷಗಳ ಹಿಂದೆ) ಅವಧಿಗಳಲ್ಲಿ ಖಂಡಾಂತರ ಚಲನೆ ಆರಂಭವಾಯ್ತು. ಕ್ರಿಟೇಷಿಯಸ್ ಅವಧಿಯ ನಂತರ ಭೂಮಿಯು ವೇಗಗತಿಯಲ್ಲಿ ಬದಲಾಗ ತೊಡಗಿತು. ಆಗ ರೂಪಗೊಂಡ ಭೂಪ್ರದೇಶಗಳು, ಅವುಗಳನ್ನು ಸುತ್ತುವರಿದ ಸಮುದ್ರದಿಂದ ಪ್ರತ್ಯೇಕಗೊಂಡು ಪ್ರತ್ಯೇಕವಾಗಿ ಉಳಿದಿದ್ದುದರಿಂದ ಆಯಾ ಪ್ರದೇಶಗಳಲ್ಲಿ ಪ್ರದೇಶ ಸೀಮಿತ ವಿಶಿಷ್ಟ ಪ್ರತ್ಯೇಕ ಸಸ್ಯ ಪ್ರಾಣಿ ಜಾತಿಗಳು ಉದ್ಭವಿಸಲು ಅವಕಾಶವಾಯಿತು.
ಆ ಕಾಲದಲ್ಲಿ ನಡೆದ ಕಡಲುಗಳ ಪ್ರಸರಣದಿಂದ ಭೂಮಿಯ ವಾಯುಗುಣ ಜೀವಿಗಳಿಗೆ ಹಿತಕರವಾಗಿ ಬದಲಾಯಿತು. ಆದರೆ ಪ್ಲೈಸ್ಟೊಸೀನ್ ಅವಧಿಯ ಹಿಮನದಿ ಪ್ರವಾಹದ ನಂತರ ಪ್ರಾಣಿಗಳ ಬೂವಾಸ ವಸತಿಗಳು ಕಿರಿದಾಗತೊಡಗಿದವು.
ಸರಿಸುಮಾರು ಕ್ರಿಟೇಷಿಯಸ್, ಸೀನೋಜೋಯಿಕ ಅವಧಿಗಳ ಕಾಲದಲ್ಲಿ ಭಾರತದ ಭೂಭಾಗವು ಪ್ರತ್ಯೇಕವಾಗಿ ಉಳಿದ್ದಿದ್ದರೆ ಈ ನೆಲದಲ್ಲಿಯೂ ದೈತ್ಯೋರಗಗಳು ಮತ್ತು ಆದಿ ಸಸ್ತನಿಗಳು ಇರಬೇಕಾಗಿತ್ತು. ಇದುವರೆಗೂ ಭಾರತ ಭೂಖಂಡದಲ್ಲಿ ಡೈನೋಸಾರ್ ಗಳು ಇದ್ದುದರ ಕುರುಹು ಇಲ್ಲ. ದೊರಕಿಲ್ಲ ಎಂಬ ಆಭಿಪ್ರಾಯವಿತ್ತು. ಆದರೆ ಇತ್ತೀಚಿಗೆ ಡೈನೋಸಾರ್ ಹಲ್ಲಿಗಳ ಮೊಟ್ಟೆ (ಮಧ್ಯ ಪ್ರದೇಶದಲ್ಲಿ ) ದೊರಕಿದ ವರದಿಗಳಿವೆ. ಕ್ರಿಟೇಷಿಯಸ್ ಅವಧಿಯ ಉತ್ತರಾರ್ಧ ಭಾಗದ ಭಾರತದ ಕಶೇರುಕ ಸಂಕುಲಗಳ ವಿಷಯ ಹೆಚ್ಚು ತಿಳಿದಿರಿರುವುದು ನಿಜಕ್ಕೂ ದುರ್ದೈವದ ಸಂಗತಿ! ಭಾರತದ ಪೂರ್ವ ದ್ವೀಪ ಸ್ತೋಮಗಳೊಂದಿಗೆ ಸಂಪರ್ಕ ಏರ್ಪಟ್ಟ ಆನಂತರವೇ ಭಾರತದ ಸೀನೋಜೋಯಿಕ್ ಅವಧಿಯ ಪ್ರಾಣಿ ಸಂಕುಲಗಳ ವಿಷಯವನ್ನು ತಿಳಿಸುವ ಆಧಾರಗಳು ದೊರಕುವುದು. ಪ್ಲೈಸ್ಟೊಸೀನ್ ಹಿಮನದಿಗಳ ಪ್ರವಾಹದ ಆನಂತರವೇ ಪ್ರಾಚ್ಯ ಪ್ರದೇಶದ ಪ್ರಾಣಿ ಸಂಕುಲಗಳ ವಿಕಾಸದಲ್ಲಿ ಮುಖ್ಯ ಬದಲಾವಣೆಗಳು ನಡೆದವು. ಆ ಕಾಲದಲ್ಲಿ ಉತ್ತರ ಭೂಖಂಡದ ಪ್ರಾಣಿ ಸಂಕುಲಗಳು ಭಾರತದ ಪೂರ್ವ ದ್ವೀಪ ಸ್ತೋಮಗಳನ್ನು ಬಂದು ಸೇರಿದವು. ಈ ಅವಧಿಯ ಹಿಮನದಿ ಪ್ರಾವಾಹಗಳ ನಡುವಿನ ಕಾಲದಲ್ಲಿ ಪ್ರಾಚ್ಯ ಪ್ರದೇಶವನ್ನು ಇತರ ಭೂಬಾಗಗಳೊಂದಿಗೆ ಕೂಡಿಸುವ ಭೂಸಂಪರ್ಕ ವಿದ್ದುದರಿಂದ ಹೊರಗಿನಿಂದ ಇಲ್ಲಿಗೆ ಪ್ರಾಣಿಗಳು ವಲಸೆ ಬರುವುದು ಸಾಧ್ಯವಾಯಿತು.
ಈ ವಲಸೆಯ ಫಲವಾಗಿ ಹುಲಿಯಂತಹ ಮಾಂಸಾಹಾರಿ, ಅನೆ, ಖಡ್ಗಮೃಗಗಳಂತಹ ಸಸ್ಯಾಹಾರಿಗಳು ಮತ್ತು ಒರಾಂಗ್ ಉಟಾಂಗ್ ನಂತಹ (ಭಾರತದ ಈಶಾನ್ಯ ಪ್ರಾಂತ್ಯಗಳಲ್ಲಿನ ಕಾಡು ಮನುಷ್ಯ) ಪ್ರಮುಖಿ (ಫ್ರೈಮೇಟ್ ) ಗಳು ಪೂರ್ವ ಸೀಮೆಯನ್ನು ಪ್ರವೇಶಿಸುವುದು ಸಾಧ್ಯವಾಯಿತು. ಭಾರತ ಭೂಖಂಡವನ್ನು ಸೇರಿದ ಈ ಪ್ರಾಣಿಗಳು ಭಾರತಾದ್ಯಂತ ವ್ಯಾಪಿಸಿ ವಿತರಣೆಗೊಳ್ಳಲಿಲ್ಲ ಮತ್ತು ದಕ್ಷಿಣ ಕರ್ನಾಟಕವನ್ನು ತಲುಪಲಿಲ್ಲ ಎಂಬುದು ನಿಜಕ್ಕೂ ದುರ್ದೈವದ ವಿಷಯ. ಆ ಸಂದರ್ಭದಲ್ಲಿ ಭಾರತ ಭೂಖಂಡಕ್ಕೆ ವಲಸೆ ಬಂದ ಸಸ್ತನಿ ಸಂಕುಲಗಳಲ್ಲಿ ಎಮ್ಮೆ, ಆನೆ, ಹುಲಿಗಳು ಮಾತ್ರ ಕರ್ನಾಟಕ ಪ್ರಾಂತ್ಯವನ್ನು ಸೇರಿದವು, ಉಳಿದವು ಮತ್ತು ಊರ್ಜಿತ ಗೊಂಡವು. ಈಗ ಅವುಗಳು ಅವನತಿಯ ಹಾದಿಯಲ್ಲಿರುವುದು ಆತಂಕದ ವಿಷಯ !
ಪ್ರಾಣಿಗಳ ವಿತರಣೆಯಲ್ಲಿ ಅನೇಕ ತಪ್ಪುಗಳು ಸಂಭವಿಸಿವೆ. ಇವು ಅಪವಾದಗಳೇ ವಿನಃ ಸಾಮಾನ್ಯವಲ್ಲ! ವಿತರಣೆಯ ವಿವಿಧ ವಿಧಾನಗಳಿಂದಾಗಿ ಕಾಲ ಮತ್ತು ಅಂತರದಲ್ಲಿ ಸಂಭವಿಸಿದ ಪ್ರಾಣಿ ಪ್ರಸರಣ ಪ್ರವೃತ್ತಿಗಳಿಂದಾಗಿ ಈ ತಪ್ಪುಗಳು ಸಂಭವಿಸಿರಬಹುದು ಸಸ್ಯಗಳು ನೀರು ಮತ್ತು ಗಾಳಿಯ ಮೂಲಕ ಪ್ರಸರಿಸಬಹುದಾದರೂ ಅವೇ ಪ್ರಾಣಿಗಳ ಪ್ರಸರಣೆಗೆ ಅಡ್ಡಿಯಾದವು ಎಂದರೆ ಆಶ್ಚರ್ಯ ಪಡಬೇಕಾಗಿಲ್ಲ. ಭೂಬಾಗಗಳ ಮೂಲಕ ಹಾದು ಹೋದ ಹಿರಿಯ-ಕಿರಿಯ ಕಡಲು ಕಾಲುವೆ ಆಡ್ಡ ಹಾಯುವಿಕೆಗಳೂ ಸಹ ಪ್ರಸರಣಕ್ಕೆ ಆಡ್ಡಿ ಬಂದಿರಬಹುದು.
ಪ್ರಾಚ್ಯ ಪ್ರದೇಶದಲ್ಲಿ ನಾಲ್ಕು ಉಪ ಪ್ರದೇಶಗಳಿವೆ. ಇದರಲ್ಲಿ ನಮ್ಮ ಪ್ರಸ್ತುತ ಅಭ್ಯಾಸ ದೃಷ್ಟಿಯಿಂದ ಮುಖ್ಯವಾದ ಉಪ ಪ್ರದೇಶವೆಂದರೆ ಭಾರತ ಉಪ ಪ್ರದೇಶ. ಉತ್ತರದಲ್ಲಿ ಹಿಮಾಲಯದ ತಪ್ಪಲಿನಿಂದ ದಕ್ಷಿಣದಲ್ಲಿ ಕನ್ಯಾಕುಮಾರಿಯವರೆಗೆ, ಪಶ್ಚಿಮದ ಅರಬ್ಬೀ ಸಮುದ್ರ ದಂಡೆಯಿಂದ ಪೂರ್ವ ಅಸ್ಸಾಂ ಪ್ರಾಂತದವರೆಗೆ ವಿಸ್ತರಿಸಿದ ಭಾರತದ ಉಪಖಂಡ ಭಾರತದ ಉಪ ಪ್ರದೇಶವಾಗುತ್ತದೆ ಮತ್ತು ಕರ್ನಾಟಕವು ಈ ಉಪ ಪ್ರದೇಶದ ಭಾಗ.
ಪ್ರಾಚ್ಯ ಪ್ರದೇಶದಲ್ಲಿ ಅತಿ ಹೆಚ್ಚು ತೇವಾಂಶವಿರುವ ಭೂಬಾಗ ಇದ್ದು. ಆದರೆ ಅನೇಕ ಪ್ರಾಣಿ ಪ್ರಭೇಧಗಳು ಮತ್ತು ಕೆಲವೊಮ್ಮೆ ಪ್ರಾಣಿ ಸಂಕುಲಗಳು ಈ ಉಪ ಪ್ರದೇಶದ ಸೀಮೆಯನ್ನು ದಾಟಿ ಹೊರ ಹೋಗಲಾರದೆ ಉಳಿದಿವೆ. ಉದಾಹರಣೆಗೆ ಆಲಸಿ ಕರಡಿ (ಸ್ಲಾತ್ ಬೇರ್) ಚೌಸಿಂಘ ಮತ್ತು ಕೃಷ್ಣ ಮೃಗಗಳು. ಅಷ್ಟೇ ಆಶ್ಚರ್ಯದ ವಿಷಯವೆಂದರೆ ಹೊರಗಿನಿಂದ, ಉದಾಹರಣೆಗೆ ಆಪ್ರಿಕಾ ಖಂಡಭಾಗದಿಂದ ಅನೇಕ ಪ್ರಾಣಿ ಪ್ರಭೇಧಗಳು ಈ ಉಪ ಪ್ರದೇಶವನ್ನು ಪ್ರವೇಶಿಸಿವೆ.
ಪ್ರಪಂಚದ ಬೃಹದ್ ಮಾಂಸಾಹಾರಿ ಬೆಕ್ಕುಗಳು ಸ್ವಾಭಾವಿಕವಾಗಿ ವಿತರಣೆಗೊಂಡಿರುವ ಏಕೈಕ ಉಪ ಪ್ರದೇಶ ಎಂದರೆ ಭಾರತ ಉಪ ಪ್ರದೇಶ! ಪ್ರಪಂಚದ ಬೇರಾವ ಭೂ ಪ್ರದೇಶಗಳಲ್ಲಿಯೂ ಬೃಹದ್ ಮಾಂಸಾಹಾರಿಗಳಾದ ಹುಲಿ ಮತ್ತು ಸಿಂಹ, ಒಟ್ಟಾಗಿ ಒಂದೇ ಉಪ ಪ್ರದೇಶದಲ್ಲಿ ವಾಸಿಸುತ್ತಿಲ್ಲ. ಆದರೆ ಭಾರತ ಉಪ ಪ್ರದೇಶದಲ್ಲಿ ಅವೆರಡೂ ವಾಸಿಸುತ್ತಿರುವುದು ಏಕೈಕ ಅಪವಾದ. ಇನ್ನೊಂದು ಗಮನಾರ್ಹ ವಿಷಯವೆಂದರೆ ಭಾರತ ಉಪ ಪ್ರದೇಶದಲ್ಲಿ ಹಂದಿ ಮತ್ತು ಗೇರಿಯಲ್ ಮೊಸಳೆಗಳು ವಾಸಿಸುತ್ತಿವೆ.
ಈ ಉಪ ಪ್ರದೇಶದಲ್ಲಿ ವಾಸಿಸುತ್ತಿರುವ ಸಿಹಿನೀರು ಜಲಚರಿ ಮೀನುಗಳು, ಉಭಯಚರಿಗಳು ಮತ್ತು ಸರೀಸೃಪಗಳು, ಅವುಗಳ ವಿತರಣೆಯ ಪ್ರರೂಪ ಪ್ರಿಕ್ವಾರ್ಟನರಿ (೧೧ ಮಿಲಿಯ ವರ್ಷಗಳ ಹಿಂದೆ) ಅವಧಿಯ ಖಂಡ ಪ್ರದೇಶಗಳ ಚಲನೆಯ ಫಲವಾಗಿ ಈ ಉಪ ಪ್ರದೇಶದವನ್ನು ಪ್ರವೇಶಿಸಿದ ಫಲ. ಪ್ರಾಚ್ಯ ಪ್ರದೇಶದ ನಾಲ್ಕು ಉಪ ಪ್ರದೇಶಗಳಲ್ಲಿ ಉಳಿದು ಬಂದಿರುವ ಸ್ಥಳೀಯ ಕಶೇರುಕ ಕುಟುಂಬಗಳೂ ವ್ಯಾಪಕವಾಗಿ ಪಸರಿಸಿದ ಗುಂಪುಗಳೊಂದಿಗೆ ಬೆರತು ಹೋಗಿದ್ದರೂ ತಮ್ಮ ಪ್ರಾಚೀನತೆಯನ್ನು ಉಳಿಸಿಕೊಂಡು ಈ ಉಪ ಪ್ರದೇಶದ ತಮ್ಮ ಭೂಭೌಗೋಳಿಕ ಸಂಬಂಧಗಳನ್ನು ಪ್ರದರ್ಶಿಸುತ್ತವೆ.
ಇದೇ ರೀತಿ ಭಾರತ ಉಪ ಪ್ರದೇಶದ ಬಹುಪಾಲು ಪಶು ಪಕ್ಷಿ, ಪ್ರಾಣಿ ಸಂಕುಲಗಳು ಈ ಪ್ರಾಚ್ಯ ಪ್ರದೇಶದಲ್ಲಿ ನಡೆದ ಪ್ಲೈಸ್ಟೋಸಿನ್ ಅವಧಿ ಮತ್ತು ಆನಂತರದ ಬದಲಾವಣೆಗಳಿಗೆ ಒಳಗಾದ ಪರ್ಯಾವರಣೀಯ ಪರಿಸ್ಥಿಗಳಿಗೆ ಸಾಕ್ಷ್ಯ ಒದಗಿಸುತ್ತವೆ. ಉತ್ತರ ಭಾರತದಿಂದ ದಕ್ಷಿಣಕ್ಕೆ ದಾಳಿ ಇಟ್ಟ ಕಶೇರುಕ ಸಂಕುಲಗಳ ವಿಷಯ ತಿಳಿಸುತ್ತವೆ.
ಆಯಾ ಪ್ರದೇಶಗಳಲ್ಲಿ ನೆಲೆಸಿರುವ ಪ್ರಾಣಿ ಸಂಕುಲಗಳು ಅವುಗಳ ಪ್ರಭೇಧಗಳು, ಜಾತಿಗಳು ಮತ್ತು ಕುಟುಂಬಗಳು ಆ ಸಂಕುಲಗಳ ಪೂರ್ವೇತಿಹಾಸ ಮತ್ತು ಅವುಗಳ ಪ್ರಸರಣ ವಿಧಾನವನ್ನು ಅವಲಂಬಿಸಿ ಬದಲಾಗುತ್ತಿವೆ ಮತ್ತು ಬದಲಾಗಿವೆ.
ಭಾರತ ಉಪ ಪ್ರದೇಶದಲ್ಲಿ ಅಂತರ ಪ್ರದೇಶ ವಿಜಾತೀಯ ಲಕ್ಷಣಗಳು ಇವೆ, ಉದಾಹರಣೆಗೆ ಪ್ರಾಚ್ಯ ಪ್ರದೇಶ ಮತ್ತು ಆಫ್ರಿಕಾ ಖಂಡ ಪ್ರದೇಶಗಳಿಗೆ ಉಭಯ ಸಾಮಾನ್ಯವಾದ ಕುಟುಂಬಗಳಾದ ಗೆಜೆಲ್ (ಚಿಂಕಾರ) ಮುಂಗಸಿ ಮತ್ತು ಕತ್ತೆಕಿರುಬಗಳು ನಮ್ಮ ಉಪ ಪ್ರದೇಶದಲ್ಲಿ ಇವೆ. ಪ್ರಾಚ್ಯ ಪ್ರದೇಶದ ಮಳೆ ಕಾಡುಗಳು ಮತ್ತು ದ್ವೀಪಗಳು, ಅನೇಕ ಆದಿಮ ಪ್ರಾಣಿ ಸಂಕುಲಗಳಿಗೆ, ಅವುಗಳ ಅವಶೇಷ ಉಳಿಕೆಗೆ ಅವಕಾಶ ನೀಡಿವೆ.
ಪ್ರಾಣಿ ಪ್ರಸರಣಾ ಪ್ರರೂಪಗಳು ಅವುಗಳ ಜೀವನ ಚರಿತ್ರೆಯಷ್ಟೇ ಜಟಿಲವಾಗಿವೆ. ಪ್ರತಿ ಪ್ರಾಣಿ ಸಂಕುಲಕ್ಕೂ ಅದರದೇ ಆದ ಅಳಿವು-ಉಳಿವು ಮತ್ತು ಪುನರ್ ಸ್ಥಾಪನೆಗಳ ಜಟಿಲ ಇತಿಹಾಸ ಇದೆ. ಪ್ರಾಣಿ ಸಂಕುಲಗಳ ಅಗತ್ಯಗಳು ಮತ್ತು ಅವುಗಳ ಪ್ರಸರಣ ಸಾಮರ್ಥ್ಯವನ್ನು ಅವಲಂಬಿಸಿ ಪ್ರಾಣಿ ಪ್ರರೂಪಗಳು ಬದಲಾಗುವುದಾಗಿ ತಿಳಿದು ಬರುತ್ತದೆ.
ಖಂಡಾಂತರ ಸೀಮೋಲ್ಲಂಘನ ನಡೆದು ಸಿಹಿನೀರು ಸಂಕುಲಗಳಾದ ಮೀನುಗಳು, ಉಭಯಚರಿಗಳು ಮತ್ತು ಸರೀಸೃಪಗಳ ಪ್ರಸರಣದ ಮೇಲೆ ಪ್ರಭಾವ ಬಿದ್ದಿದೆ. ಈ ಉಪಪ್ರದೇಶ ಸರಿ ಸುಮಾರು ಇಂದಿನ ಪರಿಸ್ಥಿತಿಗಳನ್ನು ತಲುಪಿದ ಮೇಲೆ ಪಶು, ಪಕ್ಷಿಗಳ ಪ್ರಸರಣ ನಡೆದಂತೆ ಕಾಣುತ್ತದೆ. ಹಾಗೆ ನೋಡಿದರೆ ಪ್ಲೈಸ್ಟೊಸೀನ್ ಅವಧಿಯಲ್ಲಿ ನಡೆದ ವಾತಾವರಣದ ಬದಲಾವಣೆಗಳು, ಉಭಯಚರಿಗಳು ಮತ್ತು ಸರೀಸೃಪಗಳಂತಹ ಭೂವಾಸಿ ಸಂಕುಲಗಳ ಮೇಲೆ ಪರಿಮಿತಿಯ ಪ್ರತಿ- ಬಂಧನ ಹೇರಿರುವಂತೆ ಕಂಡು ಬರುತ್ತದೆ. ಉದಾಹರಣೆಗೆ ಕಶೇರುಕಗಳ ವಿವಿಧ ವರ್ಗಗಳಲ್ಲಿ ಅವುಗಳ ಪ್ರಸರಣಾ ಪ್ರರೂಪಗಳು ಬದಲಾಗಿವೆ. ಇದರಿಂದಾಗಿ ಲ್ಯಾಂತೊಡಾಂಟಿಕ್ (ಲುಪ್ತ ಹಲ್ಲಿಗಳ ಗುಂಪು) ಮತ್ತು ವೆರಾನಿಡೀ ಕುಟುಂಬಕ್ಕೆ ಸೇರಿದ ಹಲ್ಲಿಗಳು ಬೇರೆ ಬೇರೆ ಪ್ರಸರಣಾ ಪ್ರರೂಪಗಳನ್ನು ಪ್ರದರ್ಶಿಸುತ್ತವೆ.
ಆದ್ದರಿಂದ ಯಾವುದೇ ಪ್ರಾಣಿಯ ವರ್ಗೀಕರಣ ಮತ್ತು ಅದನ್ನು ಅಭ್ಯಸಿಸುವಾಗ ಅವುಗಳ ಪ್ರಸರಣ ಪ್ರರೂಪಗಳನ್ನು ಪರಸ್ಪರ ಹೋಲಿಸುವುದು ಸಲ್ಲ. ಇದಕ್ಕೆ ಸರಳ ಉದಾಹರಣೆಯನ್ನು ಕೊಡಬಹುದಾದರೆ ಮೂರು ಖಂಡಗಳಲ್ಲಿ ವ್ಯಾಪಕವಾಗಿ ಹರಡಿರುವ ಕ್ಯಾನಿಸ್ ಲುಪಸ್ (ತೋಳ) ಎಂಬ ಮುಂದುವರಿದ ಸಸ್ತನಿ ಗಣ. ಮಾಂಸಾಹಾರಿ (ಕಾರ್ನಿವೋರ್) ಗಣದ ಪ್ರಾಣಿಗಳು ವ್ಯಾಪಕ ಪ್ರಸರಣ ಪ್ರರೂಪ ಪ್ರದರ್ಶಿಸಿದರೆ ಅದೇ ಗಣದ ಒಂದು ಕುಟುಂಬವಾದ ಪ್ರೊಸೈನಿಡೀ ಮಾತ್ರ ಬಿದಿರು ಕಾಡುಗಳಿಗೆ ಸೀಮಿತವಾಗಿ ಹರಡಿದೆ.
ಒಂದು ಭೂಪ್ರದೇಶದ ಅಷ್ಟೇಕೆ ಇಡೀ ಭೂಮಿಯ ಇತಿಹಾಸದ ಅಭ್ಯಾಸಕ್ಕೆ ಜೀವಿ ಅವಶೇಷಗಳ ಅಭ್ಯಾಸ, ಭೂಮಿಯ ಮೇಲೆ ಶಿಲೆಗಳು ನಿರ್ಮಾಣವಾದ ಕ್ರಮವನ್ನು ಸ್ಪಷ್ಟವಾಗಿ ತಿಳಿಸುತ್ತದೆ. ಈ ಆಧಾರದ ಮೇಲೆ ಭೂವಿಜ್ಞಾನಿಗಳು ಭೂಮಿಯ ಆಯಸ್ಸನ್ನು ಅನೇಕ ಪ್ರಧಾನ ಮಹಾಕಲ್ಪ/ ಅವಧಿಗಳಾಗಿ ವಿಂಗಡಿಸಿದ್ದಾರೆ. ಈ ಅವಧಿಗಳು ಭೂಮಿಯ ಮೇಲೆ ನಡೆದ ಜೀವ ವಿಕಾಸದ ಮುನ್ನಡೆ, ಗತಿ ಮತ್ತು ಭೌಗೋಳಿಕವಾಗಿ ಪ್ರಾಣಿ ಸಂಕುಲಗಳ ಪ್ರಸರಣ ಪ್ರರೂಪವನ್ನು ಪ್ರತಿಭಿಂಬಿಸುತ್ತವೆ. ಪ್ರಸರಣದಲ್ಲಿ ಒಂದು ರೀತಿಯ ಅನುಕ್ರಮತೆ ಇರುವುದಾಗಿ ಕಂಡು ಬರುತ್ತದೆ.
ಅವಧಿಗಳನ್ನು ವಿಂಗಡಿಸುವಾಗ ಅವಧಿಯ ಕಾಲಾವಧಿಗಳನ್ನು ನಿರ್ಧರಿಸಲು ಅನೇಕ ಆಧಾರಗಳನ್ನು ಮತ್ತು ವಿಧಾನಗಳನ್ನು ಗಣನೆಗೆ ತೆಗೆದುಕೊಂಡಿದ್ದಾರೆ :
ಜೀವ್ಯಾವಶೇಷಗಳು, ಅವುಗಳ ಪ್ರಾಚೀನತೆ, ಪ್ರಸರಣಾ ಪ್ರರೂಪ ಮತ್ತು ಅವುಗಳಲ್ಲಿನ ಬದಲಾವಣೆಗಳು ಒಂದು ಆಧಾರ.
ಪ್ರತಿ ಅವಧಿಯಲ್ಲಿಯೂ ನಿರ್ದಿಷ್ಟ ಸಂಖ್ಯೆಯ ಹಿಮನದಿ ಪ್ರವಾಹಗಳು (ಗ್ಲೇಷಿಯರ‍್) ನಡೆದಿವೆ. ಅವುಗಳ ಆಧಾರವನ್ನು ಪರಿಗಣಿಸಲಾಗಿದೆ.
ಇವು ಏನು, ಹೇಗೆ ಎಂಬುದನ್ನು ಸರಳವಾಗಿ ಹೇಳುವ, ಅರ್ಥ ಮಾಡಿಕೊಡುವ ಪ್ರಯತ್ನ ಮಾಡಿದ್ದೇವೆ.
ನಿರಂತರವಾಗಿ ಹರಿಯುವ ನದಿಗಳು ಕೇವಲ ನೀರನ್ನಷ್ಟೇ ಅಲ್ಲದೇ ತಮ್ಮ ಪಾತ್ರದಲ್ಲಿ ಎದುರಾಗುವ ಮಣ್ಣು, ಪ್ರವಾಹ ಕಾಲದಲ್ಲಿ ಅನೇಕ ಜೀವಿಗಳನ್ನೂ ಕೊಚ್ಚಿಕೊಂಡು ತಂದು ಕಡಲಿಗೆ ಸುರಿಯುತ್ತವೆ. ಭಾರವಾದ ಈ ವಸ್ತುಗಳು ಕಡಲ ನೀರಿನಲ್ಲಿ ಮುಳುಗಿ ತಳದಲ್ಲಿ ಶೇಖರವಾಗುತ್ತವೆ. ಇವುಗಳ ಮೇಲಿರುವ ಲಕ್ಷ ಲಕ್ಷ ಟನ್ ತೂಕದ ನೀರಿನ ಭಾರದಿಂದಾಗಿ ಈ ತಳದ ಶೇಖರಣೆಗಳು ದಮ್ಮಸಗೊಂಡು ಶಿಲೆಗಳಾಗಿ ಮಾರ್ಪಟ್ಟಿವೆ. ಇವನ್ನು ಜಲಶಿಲೆಗಳೆಂದು ಕರೆಯುತ್ತಾರೆ. ಇವುಗಳ ನಡುವೆ ಸಿಕ್ಕಿದ ಜೀವಿಯ ಮೃದು ಭಾಗಗಳು ಕೊಳೆತು, ಕರಗಿ ಗಟ್ಟಿ ಭಾಗಗಳಾದ ಚಿಪ್ಪು, ಅಸ್ಥಿಪಂಜರದಂತಹ ರಚನೆಗಳು ಉಳಿಯುತ್ತವೆ. ಇವೇ ಅವಶೇಷಗಳು (ಫಾಸಿಲ್ಗಳು). ಭೂಮಿಯ ಮೇಲೆ ಕಾಲಕಾಲಕ್ಕೆ ಸಭವಿಸಿದ ಉತ್ಖನನಗಳಿಂದಾಗಿ ಕಡಲ ತಳದ ಜಲಶಿಲೆಗಳ ಮೇಲೆ ಬಂದು ಭೂಮಿಯ ನಿಕ್ಷೇಪಗಳಾಗಿ ಉಳಿದಿವೆ. ಇವುಗಳಲ್ಲಿ ಅವಶೇಷಗಳು ದೊರಕಿವೆ.
ಧುವ ಪ್ರದೇಶಗಳ ಶೀತ ವಾತಾವರಣದಿಂದಾಗಿ ಅಪಾರ ನೀರು ಹೆಪ್ಪು ಗಟ್ಟಿ ಹಿಮಗಡ್ಡೆಯಾಗಿ ಸಂಗ್ರಹವಾಗಿರುತ್ತದೆ. ಇದು ನಿರಂತರ ನಡೆಯುವ, ನಡೆಯುತ್ತಿರುವ ಘಟನೆ. ಕೆಲವೊಮ್ಮೆ ಹಲವು ಹತ್ತು ಸಾವಿರ ವರ್ಷಗಳಿಗೊಮ್ಮೆ ಭೂಮಿಯ ಶಾಖದಲ್ಲಿ ಏರುಪೇರಾಗಿ, ಧುವ ಪ್ರದೇಶದ ಶಾಖ ಹೆಚ್ಚಿ ಹಿಮಗಡ್ಡೆ ಸಂಗ್ರಹ ಕರಗಿ ಪ್ರವಾಹ ರೂಪದಲ್ಲಿ ಭೂಮಿಯ ಮೇಲೆ ಹರಿದು ಪ್ರಳಯಗಳಾಗಿವೆ. ಆಗ ಅವು ಕೊಚ್ಚಿ ತಂದು ಕಡಲಿಗೆ ಸುರಿಯುವ ಮಣ್ಣು ಪ್ರಾಣಿಗಳ ಸಂಖ್ಯೆ ಆಧಿಕವಾಗಿರುತ್ತದೆ. ಇದನ್ನು ಅವಶೇಷಗಳ ಸಂಖ್ಯಾ ಸಾಂದ್ರತೆ ಮತ್ತಿತ್ತರ ಆಧಾರಗಳಿಂದ ವಿಶ್ಲೇಷಿಸಿ ನಿರ್ಧರಿಸಿದ್ದಾರೆ. ಶಿಲೆಗಳ ಪ್ರಾಚೀನತೆಯನ್ನು ಆಳೆಯುವ (ಡೇಟಿಂಗ್) ವಿಧಾನ ತಿಳಿದ ಮೇಲೆ ಅವನ್ನೇ ವಿಂಗಡಿಸಿ ನಿರ್ಧರಿಸುವುದು ಸಾಧ್ಯವಾಗಿದೆ. ಇದು ಭೂಮಿಯ ಮೇಲೆ ಜೀವಿಗಳ ವಿಕಾಸ, ವಿಕಾಸದ ಮುನ್ನಡೆ ಮತ್ತು ಜೀವಿ ಪ್ರಸರಣದಂತಹ ವಿಷಯಗಳನ್ನು ತಿಳಿಸಿಕೊಟ್ಟಿದೆ. ಈ ಆಧಾರದ ಮೇಲೆ ರಚಿಸಿದ ಪಟ್ಟಿಯನ್ನು ಕೊಟ್ಟಿದೆ. ಅವಧಿಗಳನ್ನು ಅತ್ಯಂತ ಹಿಂದಿನ, ಪ್ರಾಚೀನ ಕಾಲದಿಂದ ಇತ್ತೀಚಿನವರೆಗೆ ವಿಂಗಡಿಸಿ, ಆಯಾ ಅವಧಿಗಳಲ್ಲಿ ಪ್ರಧಾನವಾಗಿ ಕಂಡು ಬರುವ ಪ್ರಾಣಿಗಳನ್ನು ಕೊಟ್ಟಿದೆ.
ಪ್ರಾಣಿ – ಪಕ್ಷಿ ಸಂಪುಟ: ಕರ್ನಾಟಕದ ಜೀವಿ ಭೂಗೋಳ (೨)

	ಪ್ರಾಚೀನ ಮನುಷ್ಯ, ಅನೇಕ ಬೃಹದ್‌ಸಸ್ತನಿಗಳು, ಇವುಗಳಲ್ಲಿ ಕೆಲವು ಲುಪ್ತವಾದವು

	ಹಲ್ಲಿರುವ ಹಕ್ಕಿಗಳು, ದೈತ್ಯೋರಗಗಳು, ಮೊದಲ ಹಲ್ಲಿ ಮತ್ತು ಮೊಸಳೆಗಳು, ಆದಿ ಸಸ್ತನಿಗಳು ಆಧುನಿಕ ಶಾರ್ಕುಗಳು ಮತ್ತು ಮೂಳೆ ಮೀನುಗಳು, ಮೃದ್ವಂಗಿಗಳು
	

	
	ಟ್ರೈಯಾಸಿಕ್
	 
	೨೨೫ ಮಿಲಿಯ ವರ್ಷಗಳ ಹಿಂದೆ
	ಡೈನೊಸಾರ್ ಗಳ ಉಗಮ, ಕಡಲಿನಲ್ಲಿ ಅನೇಕ ಮೂಳೆ ಮೀನುಗಳು, ಕವಚಧಾರಿ ಉಭಯಚರಿಗಳು

	ಕಾರ್ಬಾನಿಫೆರಸ್‌

	ಆಸ್ಟ್ರೆಕೊಡರ್ಮಿ (ಮೂಳೆ ಕವಚದ ಮೀನುಗಳು) ಎಲ್ಲ ವಿವಿಧ ಮೀನುಗಳು, ಭೂಮಿಯ ಮೇಲೆ ಮೊದಲ ಬಾರಿಗೆ ಗಾಳಿ ಉಸಿರಾಡಿದ ಪ್ರಾಣಿಗಳು
	ಮೀನುಗಳ ಸುವರ್ಣ ಯುಗ

	
	ಸೈಲೂರಿಯನ್‌
	 
	೪೪೦ ಮಿಲಿಯ ವರ್ಷಗಳ ಹಿಂದೆ
	ಅನೇಕ ಮೃದ್ವಂಗಿಗಳು, ಆಸ್ಟ್ರೆಕೊಡರ್ಮಿಗಳು
	

	
	ಆರ್ಡೊವೀಕಿಯನ್
	 
	೫೦೦ ಮಿಲಿಯ ವರ್ಷಗಳ ಹಿಂದೆ
	ಪ್ರಾಚೀನ ಕವಚದ ಮೀನುಗಳು, ಅಕಶೇರುಕಗಳು
	

	
	ಕೇಂಬ್ರಿಯನ್
	 
	೬೦೦ ಮಿಲಿಯ ವರ್ಷಗಳ ಹಿಂದೆ
	ಕೇವಲ ಅಕಶೇರುಕಗಳು
	

	ಪ್ರೊಟೆರೊಜೋಯಿಕ್ (೨೫%)
	೯೨೫ ಮಿಲಿಯ ವರ್ಷಗಳ ಹಿಂದೆ
	 
	

	ಆರ್ಕಿಯೊ ಜೋಯಿಕ್‌(೩೮%)
	೧೫೦೦ ಮಿಲಿಯ ವರ್ಷಗಳ ಹಿಂದೆ
	 
	


೧. ಹಂಸ ಪಾದಗಳೊಳಗಿನ ಸಂಖ್ಯೆಯು ಭೂಮಿಯ ಒಟ್ಟು ಆಯುಸ್ಸಿನಲ್ಲಿ ಆಯಾ ಅವಧಿಗಳು ವಿಸ್ತರಿಸಿದ ಅವಧಿ ಕಾಲವನ್ನು ಸೂಚಿಸುತ್ತದೆ.
೨. ೩ನೆಯ ಪಟ್ಟಯಲ್ಲಿನ ವರ್ಷಗಳು ಆಯಾ ಅವಧಿಗಳು ಇಂದಿನಿಂದ ಎಷ್ಟು ವರ್ಷಗಳ ಹಿಂದಿನವು ಎನ್ನುವ ಪ್ರಾಚೀನತೆಯನ್ನು ಸೂಚಿಸುತ್ತದೆ.
ಈ ಹಿನ್ನಲೆಯಲ್ಲಿ ಪ್ರಾಚ್ಯ ಉಪ ಪ್ರದೇಶದ ಭಾಗವಾದ ಕರ್ನಾಟಕದ ಬೂಗೋಳ ಹಿನ್ನಲೆಯನ್ನು ತಿಳಿದುಕೊಳ್ಳುವುದು ಇಲ್ಲಿನ ಪ್ರಾಣಿ ವಿತರಣೆಯನ್ನು ಅರ್ಥ ಮಾಡಿಕೊಳ್ಳುವ ದೃಷ್ಟಿಯಿಂದ ಅಗತ್ಯ ಎಂದೆನ್ನಿಸುತ್ತದೆ.
ಭಾರತದ ಉಪ ಖಂಡದಲ್ಲಿ ವಿಭಿನ್ನ ವಾತಾವರಣಗಳನ್ನೊಳಗೊಂಡ ಅಪೂರ್ವ ರಾಜ್ಯವೆಂದರೆ ಕರ್ನಾಟಕ. ಇಲ್ಲಿನ ಮಣ್ಣಿನ ಮಳೆ ಮತ್ತು ಹವೆಗಳು ಜೀವಿಗಳ ಜೀವನಕ್ಕೆ ಹಿತಕರವಾಗಿವೆ. ಕರ್ನಾಟಕ ರಾಜ್ಯವು ೧,೯೨,೭೫೭ ಚದರ ಮೈಲಿ ವಿಸ್ತೀರ್ಣವಿದೆ. ಭಾರತ ಉಪಖಂಡದ ನೈರುತ್ಯ ಭಾಗದಲ್ಲಿ ಅಕ್ಷಾಂಶ ೧೧.೫೦ ದಕ್ಷಿಣ ೧೯೦ ಉತ್ತರ ಹಾಗೂ ರೇಖಾಂಶ ೭೪೦ ಪಶ್ಚಿಮದಿಂದ ೭೫೦ ಪೂರ್ವದವರೆಗೆ ವಿಸ್ತರಿಸಿದ ನಾಡು. ಪಶ್ಚಿಮದುದ್ದಕ್ಕೂ ಅರಬ್ಬಿಸಮುದ್ರ ಉತ್ತರಕ್ಕೆ ಗೋವ, ಮಹಾರಾಷ್ಟ್ರ ಪೂರ್ವಕ್ಕೆ ಆಂಧ್ರ ಮತ್ತು ತಮಿಳುನಾಡು ಹಾಗೂ ದಕ್ಷಿಣಕ್ಕೆ ಕೇರಳ ರಾಜ್ಯಗಳಿಂದ ಬಂಧಿತವಾದ ರಾಜ್ಯ ಅದರ ಮೇಲ್ಮೈ ಲಕ್ಷಣಗಳ ಅಧಾರದ ಮೇಲೆ ಕರ್ನಾಟಕವನ್ನು ನಾಲ್ಕು ಭಾಗಗಳಾಗಿ ವಿಭಾಗಿಸಲಾಗಿದೆ.
೧) ಪಶ್ಚಿಮದುದ್ದಕೂ ಅರಬ್ಬೀಸಮುದ್ರ ದಂಡೆಗೆ ಸಮಾಂತರವಾಗಿ ಹರಡಿದ ಕರಾವಳಿ. ಇದು ಅರಬ್ಬೀ ಸಮುದ್ರದಿಂದ ಪಶ್ಚಿಮ ಘಟ್ಟಗಳ ಪಶ್ಚಿಮ ಅಂಚಿನವರೆಗೂ ಹಬ್ಬಿದ ೩೨೦ ಕಿ.ಮೀ. ಉದ್ದ, ಉತ್ತರದಲ್ಲಿ ೧೩ ರಿಂದ ೨೩ ಕಿ.ಮೀ., ದಕ್ಷಿಣದಲ್ಲಿ ೫೦ ರಿಂದ ೬೫ ಕಿ.ಮೀ. ಅಗಲವಿರುವ ಭೂಭಾಗ. ನೆಲ ಹೆಚ್ಚಾಗಿ ಲ್ಯಾಟರೈಟ್ (ಕೆಂಪು ಜೇಡಿ ಮಣ್ಣು) ಮಣ್ಣು. ಸದಾ ಸೆಕೆಯಿಂದ ಬಳಲುವ ಭೂಭಾಗ. ಸಾಕಷ್ಟು ಮಳೆ ಬೀಳುವ ಭಾಗ. ಕರಾವಳಿಯ ಕೆಳಸ್ತರಕ್ಕೆ ಪಶ್ಚಿಮ ಘಟ್ಟದ ಏಣುಗಳು ಮತ್ತು ಶಿಖರಗಳು ಚಾಚಿಕೊಂಡಿವೆ. ಇಲ್ಲಿ ವಿಶೇಷವಾಗಿ ಬೆಳೆಯುವವು ತಾಳೆ ಮರಗಳು, ತೆಂಗಿನ ಮರಗಳು, ಗೇರುಬೀಜದ ಮರಗಳು. ಕಡಲ ದಂಡೆಯುದ್ದಕ್ಕೂ ಅಲ್ಲಲ್ಲಿ ಹರಡಿದ ಬಿಳಿಯ ಮಳಲಿನ ಕಡಲ ಕರೆಗಳು, ನದಿ, ಹೊಳೆಗಳ ಅಳಿವೆಗಳು, ನಡುನಡುವೆ ಕಡಲಿನಿಂದಾದ ನೆಲದೊಳಕ್ಕೆ ಚಾಚಿದ ಲ್ಯಾಗೂನ್‌‌ಗಳು (ನೆಲ ಸುತ್ತುವರಿದ ಕಡಲ ಉಪ್ಪು ನೀರು ಜಲಾಶಯಗಳು), ಕಡಲ ಹಿನ್ನೀರು, ಪೂರ್ವಕ್ಕೆ ಹಸಿರು ತೊಟ್ಟು ನಳನಳಿಸುವ ಪಶ್ಚಿಮ ಘಟ್ಟಗಳು, ಎಲ್ಲವೂ ಸೇರಿ ಸುಂದರ ಶಬಲ ಚಿತ್ರವನ್ನು ಸೃಷ್ಟಿಸುತ್ತವೆ. ಆದರೆ ವಾಸ್ತವವಾಗಿ ಹೊಳೆ, ಹಳ್ಳ, ನದಿಗಳು, ಖಾರಿಗಳು, ಅಲ್ಲಲ್ಲಿ ಮೇಲೆದ್ದು ಕಾಣುವ ಗಿರಿಶಿಖರಗಳು ಮತ್ತು ಏಕಪ್ರಕಾರವಾಗಿ ಹರಡುವ ಗುಡ್ಡ ಸಾಲುಗಳನ್ನೊಳಗೊಂಡ ಕಠಿಣ ಚಿತ್ರ ಬಿಂಬಿಸುವ ಭೂಭಾಗ ಇದು. ಕರಾವಳಿಯ ದಂಡೆಯು ಸಮುದ್ರ ಮಟ್ಟದಿಂದ ೨೫೦ ಮೀಟರ್ ಗಳಷ್ಟು ಎತ್ತರಕ್ಕೆ ಏರಿದೆ. ಕೆಲವು ಕಡೆ ೫೦೦ ಮೀಟರ್ ಎತ್ತರವನ್ನು ತಲುಪಬಹುದು. ಈ ಭಾಗದ ಒಟ್ಟು ವಿಸ್ತಾರ ೭೯೦೦ ಚದುರ ಮೈಲಿಗಳು. ಈ ಭಾಗದಲ್ಲಿ ವರ್ಷದಲ್ಲಿ ಸರಾಸರಿ ೨೫೦೦ ಮಿ.ಮಿ. ಮಳೆ ಬೀಳುತ್ತದೆ.
೨) ಮಲೆನಾಡು : ಪಶ್ಷಿಮ ಘಟ್ಟಗಳಿಂದ ಪೂರ್ವಕ್ಕೆ ೬೫೦ ಕಿ.ಮೀ. ಉದ್ದ, ೫೦ ರಿಂದ ೬೪ ಕಿ.ಮೀ. ಅಗಲವಿರುವ ಕರ್ನಾಟಕ ಪ್ರದೇಶ. ಪಶ್ಚಿಮ ಘಟ್ಟಗಳ ತಪ್ಪಲಿನ ೧೫೨ ಮೀಟರ್ ಉತ್ತರದಿಂದ ಸರಾಸರಿ ೯೦೦ ಮೀಟರ‍್ ಎತ್ತರವಿರುವ ಗುಡ್ಡಗಾಡು ಪ್ರದೇಶ. ಪಶ್ಚಿಮಕ್ಕೆ ಪಶ್ಚಿಮ ಘಟ್ಟ ಮತ್ತು ಉಳಿದೆಲ್ಲ ಭಾಗಗಳಲ್ಲಿ ಪ್ರಸ್ತ ಭೂಮಿ ಸುತ್ತುವರಿದ ಭಾಗ. ಹೆಚ್ಚು ಮಳೆ ಬೀಳುವ, ದಟ್ಟ ಕಾಡುಗಳನ್ನೊಳಗೊಂಡ, ಪುರಾತನ ವನ್ಯ ರಾಶಿಯನ್ನು ತನ್ನ ಅಂತರಾಳದಲ್ಲಿ ಅಡಗಿಸಿಕೊಂಡು, ಬಿಸಿಲು ಉರಿಯುವ ಫಲವತ್ತಾದ ಮಣ್ಣಿನ ಸಸ್ಯ ಸಮೃದ್ಧ ನಾಡು. ಎತ್ತರದ ಬೆಟ್ಟ ಸಾಲು-ಕಣಿವೆಗಳು ಅಡ್ಡ ಹಾಯುವ ಭೂಭಾಗ.
೩) ಉತ್ತರದ ಪ್ರಸ್ತಭೂಮಿ : ಅರೆ ಮಲೆನಾಡು ಭಾಗ. ಬಳ್ಳಾರಿಯಿಂದ ಉತ್ತರಕ್ಕೆ ರಾಜ್ಯದ ಉತ್ತರ, ಈಶಾನ್ಯ ಎಲ್ಲೆಯವರೆಗೆ ವಿಸ್ತರಿಸುವ, ಸಮುದ್ರ ಮಟ್ಟದಿಂದ ೩೬೫ ಮೀ. ನಿಂದ ೬೧೦ ಮೀಟರ್ ವರೆಗೆ ಇರುವ ಸಮತಟ್ಟು ಭೂ ಪ್ರದೇಶ. ಕೃಷ್ಣ, ಭೀಮ, ತುಂಗಭದ್ರ ನದಿಗಳು ಹರಿಯುವ, ಕಪ್ಪು ನೆಲದ ಫಲವತ್ತಾದ ಭೂಪ್ರದೇಶ. ಹೆಚ್ಚು ಕಡಿಮೆ ಕಾಡುಗಳಿಲ್ಲದ, ಮರಗಳು ವಿರಳವಾದ, ವರ್ಷಕ್ಕೆ ೩೫೦ ರಿಂದ ೯೦೦ ಮಿ,ಮೀ. ಮಳೆ ಬೀಳುವ ಭೂಭಾಗ.
೪) ದಕ್ಷಿಣದ ಬಯಲು ಸೀಮೆ : ವಾಸ್ತವವಾಗಿ ಮಲೆನಾಡಿನಿಂದ ಪೂರ್ವಕ್ಕಿರುವ ನಾಡು. ಸಮುದ್ರ ಮಟ್ಟದಿಂದ ೯೧೫ ರಿಂದ ೯೭೫ ಮೀಟರ್ ಎತ್ತರ. ತುಂಗ, ಭದ್ರ, ಕಾವೇರಿ, ಪೆನ್ನಾರ್, ಪಾಲಾರ ನದಿಗಳು ಹರಿಯುವ, ಕಡಿದಾದ ಬೆಟ್ಟಗಳು, ಕಣಿವೆಗಳಿರುವ ಕಡಿಮೆ ಫಲವತ್ತಾದ ಭೂಭಾಗ. ಮುಂಗಾರಿನ ಮಧ್ಯದಿಂದ ಶರದೃತುವಿನ ಕೊನೆಯವರೆಗೆ ಮಳೆ ಬೀಳುವ, ವರ್ಷದ ಹೆಚ್ಚು ಕಾಲ ಹಸುರಿನಿಂದ ಕಂಗೊಳಿಸವ ನಾಡು. ಇಲ್ಲಿ ಸರಾಸರಿ ಬೀಳುವ ಮಳೆ ೨೦೦ ಮಿ. ಮಿ.
ಕರ್ನಾಟಕ ಮುಖ್ಯವಾಗಿ ಉಷ್ಣ ವಲಯದಲ್ಲಿದೆ. ಮುಂಗಾರು ಈ ನಾಡಿನ ಮೂಲಕ ಹಾದು ಹೋಗುತ್ತದೆ. ಬಹುಭಾಗ ಬೇಸಗೆಯ ಸೆಕೆಯಲ್ಲಿ, ಚಳಿಗಾಲದ ಚಳಿಯಲ್ಲಿ ನರಳುತ್ತದೆ. ಆದರೆ ಉತ್ತರ ಭಾರತದ ವೈಪರೀತ್ಯಗಳಿಗೆ ಹೋಲಿಸಿದಾಗ ತಾಳಿಕೊಳ್ಳಬಲ್ಲ ಹವೆ : ಕೇವಲ ೧೮% ಇರುವ ಕರ್ನಾಟಕದ ಕಾಡಿನ ವ್ಯಾಪ್ತಿ ಭಾರತದ ೨೨% ಸರಾಸರಿಗೆ ಹೋಲಿಸಿದರೆ ಕಡಿಮೆ. ಇಂದು ಕಾಡು ಉಳಿದಿರುವುದು ಉ. ಕನ್ನಡದ. ಕನ್ನಡ, ಕೊಡಗು, ಮೈಸೂರು, ಚಿಕ್ಕಮಗಳೂರು ಮತ್ತು ಶಿವಮೊಗ್ಗ ಜಿಲ್ಲೆಗಳಲ್ಲಿ ಮಾತ್ರ.
ಒಟ್ಟಿನಲ್ಲಿ ಹೇಳುವುದಾದರೆ ಕೃಷ್ಣ, ಕಾವೇರಿ, ಕಾಳೀನದಿ, ತುಂಗಭದ್ರ, ಕಪಿಲ, ಶರಾವತಿ ಮುಂತಾದ ತುಂಬು ನದಿಗಳು ಪಶ್ಚಿಮ ಘಟ್ಟದಲ್ಲಿ ಹುಟ್ಟಿ ಅದರ ಇಕ್ಕೆಲೆಗಳಲ್ಲಿ ಹರಿದು, ಕರಾವಳಿ, ಉತ್ತರದ ಪ್ರಸ್ತಭೂಮಿ ಮತ್ತು ದಕ್ಷಿಣದ ಬಯಲು ಸೀಮೆಗಳನ್ನು ತಲುಪಿ ಅರಬ್ಬೀ ಸಮುದ್ರ ಅಥವಾ ಬಂಗಾಳ ಕೊಲ್ಲಿಯನ್ನು ಸೇರುತ್ತವೆ. ಹೀಗಾಗಿ ಕರ್ನಾಟಕವು ಈ ನದಿಗಳು ಹರಿದು ತನುವುಣಿಸುವ ವಿಶಾಲ ಜಲಾನಯನ ಪ್ರದೇಶ. ಈ ನದಿಗಳು ಹೆಚ್ಚು ಕಡಿಮೆ ಕನ್ನಡ ನಾಡಿನ ಉದ್ದಗಲಕ್ಕೂ ವ್ಯಾಪಿಸಿ, ಹರಿದು ನಾಡನ್ನು ಪೋಷಿಸುತ್ತವೆ ಮತ್ತು ತಣಿಸುತ್ತವೆ. ವಿಸ್ತಾರದಲ್ಲಿ ವ್ಯಾಪಕವೂ, ಉಪಯುಕ್ತತೆಯಲ್ಲಿ ಅಪಾರವೂ ಆದ ಈ ನದಿಗಳು ನಾಡಿನ ಜನಜೀವನವನ್ನು ನಾಗರೀಕತೆಗಳನ್ನು ರೂಪಿಸಿವೆ, ರೂಪಿಸುತ್ತಿವೆ ಎಂದರೆ ಉತ್ಪ್ರೇಕ್ಷೆಯಾಗಲಾರದು. ಇತಿಹಾಸದ ಪುಟಗಳಲ್ಲಿ ಬರುವ ಸಿಂಧೂ ನದಿ, ಗಂಗಾ ನದಿಗಳೂ ನಾಗರೀಕತೆಗಳನ್ನು ರೂಪಿಸಿದ ನಿದರ್ಶನಗಳಿರುವಂತೆ ಕರ್ನಾಟಕದಲ್ಲಿಯೂ ತುಂಗಭದ್ರ ಮತ್ತು ಕಾವೇರಿ ನದಿಗಳು ವಿಜಯನಗರ ಮತ್ತು ಮೈಸೂರು ಸಾಮ್ರಾಜ್ಯಗಳು ಮರೆಯಲು ಕಾರಣವಾಗಿರುವುದು ಇವುಗಳ ಪಾತ್ರಕ್ಕೆ ಸಾಕ್ಷಿ.
ನದಿಗಳ ಈ ಉಪಯುಕ್ತ ಪಾತ್ರದ ಕಲ್ಪನೆ ಭೂವಿಜ್ಞಾನಿ ಜೀವ ವಿಜ್ಞಾನಿಗಳನ್ನಷ್ಟೇ ಅಲ್ಲದೆ ಕವಿಯ ಊಹಾಕಲ್ಪನೆಗೂ ಸ್ಫೂರ್ತಿ ಒದಗಿಸಿ ಮೆರೆದಿವೆ. ಕವಿ ನರಸಿಂಹಸ್ವಾಮಿಯವರ ನದಿಯ ಪಾತ್ರದ ವರ್ಣನೆ ನೋಡಿ :
‘ಹುಟ್ಟುವುದು ಬೆಟ್ಟದಲಿ, ಹರಿಯುವುದು ಬಯಲಿನಲಿ
ತುಂಬು ಹೊಳೆ ನಾಡ ನಗಿಸಿ’
ಈ ಕವನದ ಸಾಲು ಬದುಕಿನಲ್ಲಿ ಹೆಣ್ಣಿನ ಪಾತ್ರವನ್ನು ವರ್ಣೀಸುವುದಾದರೂ ನದಿಯ ಪಾತ್ರವನ್ನು ಸರಳ ನುಡಿಗಳಲ್ಲಿ ಕಾವ್ಯಮಯವಾಗಿ ಸುಂದರವಾಗಿ ಪ್ರತಿಬಿಂಬಿಸುತ್ತದೆ.
ಜೀವ ವಿಕಾಸದಲ್ಲಿ ಮನುಷ್ಯ ಕಾಣಿಸಿಕೊಂಡಿದ್ದು ತೀರಾ ಇತ್ತೀಚೆಗೆ, ಪ್ರಾಣಿಗಳ ಸಾವಿರ-ಸಾವಿರ ಮಿಲಿಯ ವರ್ಷಗಳ ಇತಿಹಾಸದಲ್ಲಿ ಮಾನವ ಕಾಣಿಸಿಕೊಂಡು ಒಂದು ಮಿಲಿಯ ವರ್ಷವೂ ಕಳೆದಿಲ್ಲ. ಭೂಮಿಯ ಮೇಲಿನ ಜೀವನ ನಾಟಕದ ಕಾಲಾವಧಿಯನ್ನು ೨೪ ಗಂಟೆಗಳೆಂದು ಪರಿಗಣಿಸುವುದಾದರೆ, ಭೂಮಿಯ ಮೇಲಿನ ಈ ಜೀವನ ನಾಟಕದಲ್ಲಿ ಮಾನವನ ಪ್ರವೇಶವಾಗಿ ಕೇವಲ ೫ ನಿಮಿಷಗಳು ಮಾತ್ರ ಸಂದಿವೆ.
ಆದ್ದರಿಂದ ಕರ್ನಾಟಕದ ನೆಲ-ಜಲಗಳು ಮನುಷ್ಯ ಕಾಣಿಸಿಕೊಳ್ಳುವುದಕ್ಕೂ ಮೊದಲಿನಿಂದಲೂ ಪ್ರಾಣಿಗಳ ಉದ್ಭವಕ್ಕೆ, ವಿಕಾಸಕ್ಕೆ, ಪ್ರಗತಿಗೆ, ಬೆಳವಣಿಗೆ ಅನುವು ಮಾಡಿಕೊಟ್ಟು ಪ್ರಾಣಿ ವಿತರಣೆಯಲ್ಲಿ ಮಹತ್ ಪಾತ್ರವಹಿಸಿವೆ. ಪಶ್ಚಿಮದ ಸಮುದ್ರ, ಅದರ ತೀರ ಪ್ರದೇಶ, ಅದಕ್ಕೆ ಸಮಾನಾಂತರವಾಗಿ ಉದ್ದಕ್ಕೂ ಹರಡಿದ ಕರಾವಳಿ, ತುಸುದೂರದಲ್ಲಿ ಮುಗಿಲೆತ್ತರಕ್ಕೆ ಎದ್ದು ನಿಂತ ಪಶ್ಚಿಮ ಘಟ್ಟದ ಅಂಗ ಭಾಗಗಳಾದ ಸಹ್ಯಾದ್ರಿಸಾಲು, ಚಂದ್ರದ್ರೋಣ ಪರ್ವತಗಳು, ಬೆಟ್ಟ ಗುಡ್ಡಗಳು, ಅವುಗಳ ತಪ್ಪಲಿನಲ್ಲಿ ತನುವುಂಡು ಬೆಳೆದುನಿಂತ ನಿತ್ಯಹರಿದ್ವರ್ಣ ಕಾಡುಗಳು, ಕಣಿವೆ ಕೆಳಗಿನ ಮಲೆನಾಡು, ಅಲ್ಲಿನ ದಟ್ಟ ಕಾಡುಗಳು, ಅನಂತರದ ಪ್ರಸ್ಥಭೂಮಿ, ಬಯಲು ಸೀಮೆಯ ಕುರುಚಲು ಕಾಡುಗಳು, ಹುಲ್ಲುಗಾವಲುಗಳು, ಭೂಮಿಯ ವೈವಿಧ್ಯಮಯ ವ್ಯತ್ಯಾಸ ಕಾಡುಗಳನ್ನು ಬೆಳಸಿ ಪೋಷಿಸಿದಂತ, ನಾಡು, ನುಡಿಗಳನ್ನು ರೂಪಿಸಿದಂತೆ, ವಾತಾವರಣವನ್ನು ನಿರ್ದೇಶಿಸಿ, ಪ್ರಾಣಿ ಪರಂಪರೆಯ ಬೆಳವಣಿಗೆ-ವಿತರಣೆಗಳನ್ನು ನಿಯಂತ್ರಿಸಿದೆ.
ನೈರುತ್ಯದಿಂದ ತೇವಾಂಶವನ್ನು ಹೊತ್ತು ಬೀಸಿ ಬರುವ ಮುಂಗಾರು ಮುಗಿಲು ಮಾಲೆ ಪಶ್ಚಿಮ ಘಟ್ಟದ ಬೆಟ್ಟ ಗುಡ್ಡಗಳಿಗೆ ತಾಡಿಸಿ, ಮಳೆ ಸುರಿಸಿ, ನೆಲ ತಣಿಸಿ, ಕಾಡುಗಳನ್ನು ಪೋಷಿಸಿ, ಅಳಿದುಳಿದ ತೇವಾಂಶದೊಂದಿಗೆ ಕರ್ನಾಟಕದ ಮೂಡಣ ಬಯಲು ಸೀಮೆಯನ್ನು ತಲಪುತ್ತದೆ. ಈ ಕಾರಣ ಆಯಾ ಪ್ರದೇಶಗಳ ಪ್ರತ್ಯೇಕ, ಪೂರಕ, ಅಪರೂಪದ ಅಸದೃಶ ವನ್ಯಶ್ರೀ ವನ್ಯಜೀನವನ್ನು ರೂಪಿಸಿದೆ. ಕರ್ನಾಟಕದ ನದಿಗಳು ಸಹ್ಯಾದ್ರಿಯಲ್ಲಿ ಹುಟ್ಟಿ ಹರಿಯುತ್ತ ಸಹ್ಯಾದ್ರಿಯ ಮಡಿಲಲ್ಲಿ ಬೆಳೆದ ಕಾಡುಗಳ ಅಗತ್ಯಗಳನ್ನು ಪೂರೈಸಿ, ಪೂರ್ವಾಭಿ ಮುಖವಾಗಿ ಉಷ್ಣವಲಯದ ಬಿಸಿಲಿನ ತಾಪದಲ್ಲಿ ಬೆಂದು ಬೆಂಗಾರಿದ ಬಯಲಿಗೆ ತಂಪನೆರೆದು, ತನುವುಣಿಸಿ, ಸಣ್ಣ ಪುಟ್ಟ ಕುರುಚಲು ಕಾಡುಗಳು ಬೆಳೆಯಲು ಕಾರಣವಾಗಿವೆ. ಸಹ್ಯಾದ್ರಿಯಲ್ಲಿಯೆ ಹುಟ್ಟುವ ನೇತ್ರಾವತಿ, ಕಾಳೀನದಿ, ಶರಾವತಿ ನದಿಗಳು, ಪಶ್ಚಿಮಾಭಿಮುಖವಾಗಿ ತುಸುವೇ ದೂರ ಹರಿದು, ಘಟ್ಟದ ಏರುತಗ್ಗುಗಳಲ್ಲಿ ಬಿದ್ದೆದ್ದು. ಜಲಪಾತಗಳನ್ನು ನಿರ್ಮಿಸಿ, ಪಾತ್ರದಲ್ಲಿ, ಉದ್ದದಲ್ಲಿ ಕಿರಿವಾದರೂ ಕೀರ್ತಿಯಲ್ಲಿ, ಉಪಯುಕ್ತತೆಯಲ್ಲಿ ಹಿರಿದಾಗಿ, ಆಧುನಿಕ ಕರ್ನಾಟಕವನ್ನು ರೂಪಿಸಿದಂತೆ ಪ್ರಾಚೀನ ಪ್ರಾಣಿ ಪರಂಪರೆಯನ್ನು ರೂಪಿಸುವಲ್ಲಿಯೂ ಸಮಾನ ಪ್ರಾತ್ರವಹಿಸಿವೆ.
ಈ ಹಿನ್ನೆಲೆಯಲ್ಲಿ ಕರ್ನಾಟಕದ ಪರಂಪರೆಗೂ ಪ್ರಕೃತಿಗೂ ಇರುವ ಸಂಬಂಧ, ಸಾಮರಸ್ಯಗಳು ಪರಿಶೀಲನ ಯೋಗ್ಯ ಅದನ್ನು ಅರ್ಥ ಮಾಡಿಕೊಳ್ಳುವ ಅಗತ್ಯವಿದೆ. ಬಂಡೀಪುರ, ನಾಗರಹೊಳೆ, ರಾಣಿಬೆನ್ನೂರು, ರಂಗನತಿಟ್ಟು ಬೆಳ್ಳೂರು ಪ್ರಾಣಿ-ಪಕ್ಷಿ ಧಾಮಗಳಿರುವುದು ಪಶ್ಚಿಮ ಘಟ್ಟಗಳ ನೆಲೆಯಲ್ಲಿ ಸಹ್ಯಾದ್ರಿಯ ಮಡಿಲಲ್ಲಿ ಈ ಜೀವ ನದಿಗಳ ಜಲಾನಯನ ಪ್ರದೇಶದಲ್ಲಿ ಇದು ಆಕಸ್ಮಿಕವಲ್ಲ. ಈ ವನ್ಯಶ್ರೀ ಸಸ್ಯ ಶ್ಯಾ,ಮಲೆಯ ನಡುವೆ ಬೆಳೆದು ವಿಪುಲ ಸಸ್ಯಾಹಾರಿ ಸಸ್ತನಿಗಳನ್ನವಲಂಭಿಸಿ ಮಾಂಸಾಹಾರಿ ಸಸ್ತನಿಗಳು ಬೆಳೆದಿರುವುದು ಅಷ್ಟೇ ಸ್ಟಷ್ಟ. ಈ ವರ್ಣರಂಜಿತ, ವೈವಿಧ್ಯಮಯ ಪರಿಸರದಲ್ಲಿ ಭಿನ್ನವಾದರೂ ಅನುಕೂಲವಾದ ವಾತಾವರಣದಲ್ಲಿ ವೈವಿಧ್ಯಪೂರ್ಣವಾದ, ಅಷ್ಟೇ ಅಪೂರ್ವವಾದ ಪ್ರಾಣಿಗಳು ನೆಲೆಸಿರುವುದು ಕಂಡು ಆಸ್ಚರ್ಯ ಪಡಬೇಕಾಗಿಲ್ಲ. ಕನ್ನಡಿಗರಾದ ನಾವು ಹೆಮ್ಮೆ ಪಡಬೇಕು. ಆದರೆ ದುರ್ದೈವದ ಸಂಗತಿ ಎಂದರೆ ಈ ಪ್ರಾಚೀನ ಪಿತ್ರಾರ್ಜಿತ ಪ್ರಾಣಿ ಸಂಪತ್ತಿನ ನಾಶಕ್ಕೆ ನಾವೇ ಕಾರಣವಾಗುತ್ತಿರುವುದು.
ಕರ್ನಾಟಕವು ಜೀವಿ ವೈವಿಧತೆಯಲ್ಲಿ ತುಂಬಾ ಶ್ರೀಮಂತವಾದ ಮತ್ತು ಸಂಪದ್ಭರಿತವಾದ ನಾಡು. ಅದಕ್ಕೆಂದೇ ಹಿಂದಿನ ಕವಿಗಳು ಚಿನ್ನದ ನಾಡು, ಗಂಧದ ಗುಡಿ ಎಂದೆಲ್ಲ ಹಾಡಿ ಹೊಗಳಿದ್ದಾರೆ. ಅಸಮಾನ್ಯ ಜೀವ ಭೌಗೋಳಿಕ ನೆಲೆಗಳು, ವಿಧವಿಧವಾದ ಹವಾಮಾನ ಪರಿಸ್ಥಿತಿಗಳು ಮತ್ತು ವಿಫುಲ ಪರಿಸರ ಪರ್ಯಾವರಣ ವೈವಿಧ್ಯಗಳು ಅಧ್ಯಯನಕ್ಕೆ ಆಕರ್ಷಕವಾಗಿವೆ. ಇಲ್ಲಿ ೧೦ ಜೀವ ಭೌಗೋಳಿಕ ವಲಯಗಳು, ೨೬ ಜೀವಿ ಪ್ರದೇಶಗಳು ಇವೆ; ಉದ್ದ ಹರಡಿದ ಕರಾವಳಿ, ಪಶ್ಚಿಮ ಘಟ್ಟ ಕೃಷ್ಣ-ಕಾವೇರಿ ನದಿಗಳ ಜಲಾನಯನ ಪ್ರದೇಶ, ಮಳೆಯ ನೆರಳಿನ ಪೂರ್ವ ಬಯಲು ಸೀವೆ, ಮಳೆ ಸಾಲದೆ ಬೆಂದು ಬಸವಳಿಯುವ ಕಲ್ಲು ನಾಡು (ರಾಯಲು ಸೀಮೆ) ವಿಫುಲ ಮಳೆ ಬೀಳುವ ಮಲೆನಾಡು, ಕಣಿವೆ ಮೇಲಿನ, ಕಣಿವೆ ಕೆಳಗಿನ ಪ್ರಸ್ತಭೂಮಿ. ಬಯಲು ಸೀಮೆಗಳೆಂದು ಕರ್ನಾಟಕದ ನೆಲವನ್ನು ಹಲವು ಹತ್ತು ಭಾಗಗಳಾಗಿ ಪ್ರತ್ಯೇಕಿಸಿ ಗುರುತಿಸಬಹುದು. ದಂಡೆಯ ಅಳಿವೆಗಳು, ಮ್ಯಾಂಗರೂ, ಬಂಜರು ಭೂಮಿ, ಎತ್ತರದ ಬೆಟ್ಟಗುಡ್ಡಗಳು ಮತ್ತು ಅರೆಬರಗಾಲ ಪೀಡಿತ ಬಂಜರು ಸೀಮೆ, ನದಿಗಳು, ನೆಲ ಸುತ್ತುವರಿದ ಜಲಾಶಯಗಳು, ದ್ವೀಪಗಳು ಮತ್ತು ಅರಬ್ಬೀ ಸಮುದ್ರ ಭಿನ್ನ ಪರಿಸರಗಳನ್ನು ಒದಗಿಸಿ ಭಿನ್ನ ಪರಿಸರ ಮಂಡಲಗಳ ಬೆಳವಣಿಗೆಗೆ ಕಾರಣವಾಗಿವೆ.
ಹವೆ ಹೈದರಾಬಾದ್‌ಕರ್ನಾಟಕದ ಅತಿ ಹೆಚ್ಚು ತಾಪದಿಂದ ಕೊಡಗಿನ ಅತಿ ಶೀತದವರೆಗೆ ಎಲ್ಲ ರೀತಿಯ ವ್ಯತ್ಯಯಗಳನ್ನು ತೋರುತ್ತದೆ. ವಾರ್ಷಿಕ ಸರಾಸರಿ ಮಳೆಯ ತೇವಾಂಶವೂ ಬದಲಾಗುತ್ತದೆ. ಕರ್ನಾಟಕಕ್ಕೆ ಸಂಬಂಧಿಸಿದಂತೆ ಈ ಅಂಕಿ ಅಂಶಗಳು ದೊರಕುವಂತೆ ಪ್ರಾಣಿಗಳ ವಿಷಯದಲ್ಲಿ ದತ್ತಾಂಶಗಳು ದೊರಕದಿರುವುದು ವಿಷಾದನೀಯ. ಆದ್ದರಿಂದ ಹೋಲಿಕೆಗೆ ಮತ್ತು ದಾಖಲೆಗೆಂದು ಪ್ರಪಂಚದ ಮತ್ತು ಭಾರತ ಉಪಖಂಡದ ಪ್ರಾಣಿಗಳಿಗೆ ಸಂಬಂಧಿಸಿದ ಅಂಕಿ ಅಂಶಗಳನ್ನೇ ಪರಿಗಣಿಸಿ, ಅದರ ಆಧಾರದ ಮೇಲೆ ಕರ್ನಾಟಕ ಜೀವ/ಪ್ರಾಣಿ ಭೌಗೋಳಿಕ ವಿತರಣೆಯನ್ನು ಚರ್ಚಿಸಲು ಪ್ರಯತ್ನಿಸುತ್ತೇವೆ.
ಒಟ್ಟು ಪ್ರಭೇಧಗಳ ಸಂಖ್ಯೆ
	ಪ್ರಾಣಿವರ್ಗ
	ಪ್ರಪಂಚ
	ಭಾರತ
	ಕರ್ನಾಟಕ

	ಕಶೇರುಕಗಳು
	೪೮,೪೫೧
	೪೯೫೨
	೧೦೩೦

	ಮೀನುಗಳು
	೨೧,೨೨೩
	೨,೫೪೬
	೩೧೦

	ಉಭಯಚರಿಗಳು
	೫,೧೫೦
	೨೦೯
	೫೮

	ಸರೀಸೃಪಗಳು
	೫,೮೧೭
	೪೫೬
	೧೫೦

	ಪಕ್ಷಿಗಳು
	೯,೦೨೬
	೧,೨೩೨
	೪೨೦

	ಸಸ್ತನಿಗಳು
	೪,೬೨೯
	೩೯೦
	೯೨


ಭಾರತದ ಒಟ್ಟು ಕಶೇರುಕ ಸಂಖ್ಯೆಯಲ್ಲಿ ಕರ್ನಾಟಕದಲ್ಲಿ ಸರಿಸುಮಾರು ಶೇಕಡಾ ೨೫ರಷ್ಟು ಮಾತ್ರ ಇವೆ. ಇದು ನಿಖರವಾದ ಅಂಕಿ ಅಂಶವಲ್ಲ, ಕೇವಲ ಆಧಾರ ಪೂರ್ವಕ ಅಂದಾಜು ಊಹೆ ಮಾತ್ರ.
ಪ್ರಾಣಿ ಪ್ರಪಂಚದ ಪ್ರಭೇಧಗಳ ಅಭ್ಯಾಸದಲ್ಲಿ ತೊಡಗಿರುವವರ ಸಂಖ್ಯೆ ಕರ್ನಾಟಕದಲ್ಲಿ ಇಲ್ಲ ಎಂದೇ ಹೇಳಬೇಕು ಇಲ್ಲಿ ದೊರಕುವ ಪ್ರಾಣಿ ಪ್ರಭೇಧಗಳನ್ನು ಗುರುತಿಸಲು ಈಗಲೂ ಆಂಗ್ಲರ ಕಾಲದಲ್ಲಿ ೩೦೦-೪೦೦ ವರ್ಷಗಳ ಹಿಂದೆ ನಡೆದು ಪ್ರಕಟವಾದ ಫಾನ ಆಫ್ ಬ್ರಿಟಿಷ್ ಇಂಡಿಯಾ ಗ್ರಂಥಗಳನ್ನೇ ಅವಲಂಬಿಸಬೇಕಾಗಿದೆ. ಅವೂ ಸಹ ಅತಿ ಹಳೆಯ ವಿಷಯಗಳು. ಈಚಿನ ದಿನಗಳಲ್ಲಿ ವರ್ಗೀಕರಣ, ನಾಮಕರಣಗಳಲ್ಲಿ ಹೆಚ್ಚಿನ ಪರಿಷ್ಕರಣೆ ನಡೆದಿದೆ. ಆ ವಿಷಯಗಳು ಸುಲಭವಾಗಿ ದೊರಕುತ್ತಿಲ್ಲ. ಈ ಗ್ರಂಥಗಳ ಪ್ರತಿಗಳು ಮುಗಿದು ಹೋಗಿವೆ, ಮರು ಪ್ರಕಟಣಾ ಪ್ರಯತ್ನಗಳು ನಡೆದಿಲ್ಲ. ನಡೆದರೂ ಅವುಗಳ ಬೆಲೆ ದುಬಾರಿ. ಸಾಮಾನ್ಯ ಅಧ್ಯಾಪಕ-ಸಂಶೋಧಕನ ಜೇಬಿಗೆ ಎಟುಕದ ಮಾತು.
ಕಳೆದ ಎರಡು ದಶಕಗಳಿಂದ ಕರ್ನಾಟಕದ ಪ್ರಾಣಿಸಂಪತ್ತಿನ (ಫಾನ ಆಫ್‌ಕರ್ನಾಟಕ) ವ್ಯವಸ್ಥಿತವಾದ ಅಭ್ಯಾಸಕ್ಕೆ ಪ್ರಾಣೀಶಾಸ್ತ್ರ ತಜ್ಞರು ಪ್ರಯತ್ನಿಸಿದರೂ ಸಾಕಷ್ಟು ನೀಡುತ್ತಿಲ್ಲ. ಕರ್ನಾಟಕದ ಪ್ರಾಣಿ ಸಂಪತ್ತಿನ ಚಿಂತೆ ಸರ್ಕಾರದ ಗಮನಕ್ಕೆ ಬರುವುದು ಕಾಲಕಾಲಕ್ಕೆ ಪ್ರಕಟವಾಗುವ ‘ಕರ್ನಾಟಕದ ಗೆಜೆಟರ್’ಗಳನ್ನು ಅಚ್ಚಿಸುವಾಗ ಮಾತ್ರ. ಸಂತೆಗೆ ಮೂರು ಮೊಳ ನೇಯ್ದರು ಎಂಬಂತೆ ಹಿಂದಿನ ಗೆಜೆಟರ್ ಗಳ ಹಳಸಲು ವಿಷಯಗಳ ಪುನರುಕ್ತಿ, ಚರ್ವಿತ ಚರ್ವಣ. ಪರಿಷ್ಕರಣದ ಚಿಂತೆ ಇಲ್ಲ. ಹೊಸದಾಗಿ ಸರ್ವೇಕ್ಷಣ ನಡೆಯಬೇಕು, ತಜ್ಞರ ನೆರವು ಪಡೆಯಬೇಕು ಎಂಬ ಆಲೋಚನೆ ಬರುವುದಿಲ್ಲ. ಸಂಪಾದಕರಾಗಿ ನೇಮಕಗೊಂಡ ಅಧಿಕಾರಿ ಬರೆದ, ಬರೆಸಿದ ವಿಷಯ, ಇಲ್ಲಿ ಸೇರುತ್ತದೆ. ಆದರೆ ಆ ಸಂದರ್ಭಗಳಲ್ಲಿ ಇಂಗ್ಲೀಷ್‌ಲೇಖನದ ಕನ್ನಡ ಭಾಷಾಂತರಕ್ಕೆ ಪ್ರಾಣಿಶಾಸ್ತ್ರ ತಜ್ಞರನ್ನು ಕೇಳುವಷ್ಟರ ಮಟ್ಟಿಗೆ ಸರ್ಕಾರ ತಜ್ಞರನ್ನು ಗುರುತಿಸುತ್ತದೆ ಎನ್ನುವುದಷ್ಟೇ ಇಲ್ಲಿ ಸಂತಸದ ವಿಷಯ.
ವ್ಯವಸ್ಥಿತವಾಗಿ ಪ್ರಾಣಿಗಳ ಸಂಗ್ರಹಣೆ, ಅಧ್ಯಯನಗಳಿಗೆ ಸೀಮಿತವಾದ ಸಂಸ್ಥೆಗಳು ಹಾಗೂ ತಜ್ಞರು, ಪರಿಣಿತರು, ಅವರಿಗೆ ದೊರಕುವ ಅನುಕೂಲಗಳು ಕರ್ನಾಟಕದಲ್ಲಿ ಇಲ್ಲವೇ ಇಲ್ಲ. ಅಲ್ಲಲ್ಲಿ ನಡೆದ ಸಂಶೋಧನೆಯ ವಿವರಗಳು ಸಾಮಾನ್ಯರಿಗೇಕೆ ಸಂಶೋಧಕರಿಗೇ ದೊರಕುವುದಿಲ್ಲ. ಈ ಕ್ಷೇತ್ರದ ಪರಿಣಿತರ ಅಗತ್ಯವಿದೆ. ಯಾವುದೇ ಸಂಶೋಧನೆ ಆರಂಭಿಸುವಾಗ, ಆರಿಸಿಕೊಂಡ ಪ್ರಾಣಿಯ ಪೂರ್ಣ ಮಾಹಿತಿ ಬೇಕಾಗುತ್ತದೆ. ಆಗ ಕೆಲವು ಸಂಘ ಸಂಸ್ಥೆಗಳ ನೆರವು ಪಡೆಯಬೇಕಾಗುತ್ತದೆ. ಸಂಶೋಧಕನಿಗೆ ಪ್ರಾಣಿಯ ಶಾಸ್ತ್ರೀಯ ನಾಮ, ವರ್ಗೀಕರಣ, ಪ್ರಭೇಧ ಗುರುತಿಸುವಿಕೆಯಂತಹ ವಿವರಗಳು ಅಗತ್ಯವಾಗುತ್ತವೆ. ಇದಕ್ಕೆಂದೇ ಕಲಕತ್ತೆಯಲ್ಲಿ ಆರಂಭವಾದ ಪ್ರಾಣಿಶಾಸ್ತ್ರ ಮ್ಯೂಸಿಯಂ, ಅಥವಾ ಮತ್ತಾವುದೇ ಹೊರದೇಶದ ಸಂಸ್ಥೆಗಳಿಗೆ ಪ್ರಾಣಿಯೊಂದನ್ನು ಕಳುಹಿಸಿ ವಿವರ ಪಡೆಯಬೇಕಾಗುತ್ತದೆ. ಕೆಲವು ಸಾರಿ ಭಾರತದ ಸಂಸ್ಥೆ ತಪ್ಪು ಮಾಹಿತಿ ನೀಡುತ್ತಿತ್ತೆಂದು ಲಂಡನ್ನಿನ ನ್ಯಾಚುರಲ್‌ಹಿಸ್ಟರಿ ಮ್ಯೂಸಿಯಂಗೆ ಕಳುಹಿಸಬೇಕಾಗುತ್ತದೆ. ಇದಕ್ಕೆ ಅಂಚೆ ವೆಚ್ಚವನ್ನು ವಿಶ್ವವಿದ್ಯಾಲಯಗಳಾಗಲಿ, ಸಂಶೋಧನೆಗೆ ಹಣ ನೀಡುವ ಸಂಸ್ಥೆಗಳಾಗಲಿ ಭರಿಸುವುದಿಲ್ಲ. ಲಂಡನ್ನಿನ ಸಂಸ್ಥೆ ಒದಗಿಸುತ್ತಿದ್ದ ಗುರುತಿಸುವಿಕೆ ಮತ್ತು ಒದಗಿಸುವ ಮಾಹಿತಿಗಳು ನಿಖರವಾಗಿರುತ್ತಿದ್ದವು ಈಗೀಗ ಈ ಕೆಲಸಕ್ಕೂ ಅವರು ‘ಫೀ’ ಕೊಡಬೇಕೆಂಬ ನಿಯಮ ಜಾರಿಗೆ ತಂದಿದ್ದಾರೆ. ಭಾರತೀಯ ಸಂಸ್ಥೆಗೂ ಅವರು ನೀಡುವ ತಪ್ಪು ಮಾಹಿತಿಗೂ ‘ಫೀ’ ಕೊಡಬೇಕಾದ ಪರಿಸ್ಥಿತಿ. ಇಂತಹ ಇಕ್ಕಟ್ಟಿನ ಪರಿಸ್ಥಿತಿಯಲ್ಲಿ ಸಂಶೋಧಕ ಕೆಲಸ ಮಾಡಬೇಕಾಗಿದೆ. ಈ ಹಿನ್ನೆಲೆಯಲ್ಲಿ ಈ ಪುಸ್ತಕಕ್ಕೆ ಮಾಹಿತಿಗಳನ್ನು ದೊರಕಿಸಿಕೊಳ್ಳಲು ಕಷ್ಟಪಡಬೇಕಾಯ್ತು ಎಂದು ಬೇರೆ ಹೇಳಬೇಕಾಗಿಲ್ಲ.
ಕರ್ನಾಟಕಕ್ಕೆ ಸೀಮೀತವಾದಂತೆ, ಪ್ರಪಂಚದಲ್ಲಿ ಹೆಚ್ಚು ಭಾಗಗಳಲ್ಲಿ ಕಾಣಸಿಗದ ಒಂದೆರಡು ಪ್ರಭೇಧಗಳಿರುವುದು ಇಲ್ಲಿನ ವೈಶಿಷ್ಟ್ಯ, ಕಾಲುಗಳಿಲ್ಲದ ಉಭಯಚರಿಗಳಾದ ಇತ್ತಲೆ ಮಂಡಲ ಮತ್ತು ಸಿಂಹಬಾಲದ ಕಪಿ (ಲಯನ್‌ಟೈಲಡ್ ಮಂಕಿ) ಎಂದು ಹೆಸರಾದ ಕಪಿಗಳು ಕರ್ನಾಟಕದಲ್ಲಿ ಮಾತ್ರ ದೊರಕುತ್ತವೆ. ಅವು ಅವಸಾನದ ಅಂಚಿನಲ್ಲಿವೆ, ಅದಕ್ಕೆ ಅವಕಾಶ ಮಾಡಿಕೊಟ್ಟಿದ್ದೇವೆ ಎನ್ನುವುದು ನಾಚಿಕೆಗೇಡಿತನದ ಪರಮಾವಧಿ.
ಮನುಷ್ಯ ಇಂದು ಜಗತ್ತಿನ ಎಲ್ಲ ಪರಿಸರಗಳಿಗೂ ಎಲ್ಲ ಪರಿಸ್ಥಿತಿಗಳಿಗೂ ಯಶಸ್ವಿಯಾಗಿ ಹೊಂದಿಕೊಂಡು ಜೀವಿಸುತ್ತಿದ್ದಾನೆ. ಹೊಸ ಕ್ಷೇತ್ರಗಳ ಕಡೆಗೆ ಆಸಕ್ತಿಯಿಂದ ನೋಡುತ್ತಿದ್ದಾನೆ. ಈಗ ಆತನ ಗಮನ ಅಂತರಿಕ್ಷದ ಕಡೆಗೆ ತಿರುಗಿ, ಬಾಹ್ಯಾಕಾಶದತ್ತ ಕೇಂದ್ರಿಕರಿಸಿ, ಆಕಾಶಕಾಯಗಳಾದ ಗ್ರಹಗಳು, ಉಪಗ್ರಹಗಳು, ನಕ್ಷತ್ರಗಳತ್ತ ಗಮನ ಹರಿಸಿದ್ದಾನೆ. ಅವುಗಳ ವಿಷಯ ತಿಳಿದು, ವಲಸೆ ಹೋಗಿ ಅವುಗಳಲ್ಲಿ ನೆಲಸಲು ಸಾಧ್ಯವೇ, ಅವು ಜೀವಿಗಳನ್ನು ಸಾಕಬಲ್ಲವೇ ಎಂಬ ವಿಷಯವನ್ನು ಕುರಿತು ಸಂಶೋಧಿಸ ತೊಡಗಿದ್ದಾನೆ. ಇಂದಲ್ಲ ನಾಳೆ ಇದು ಸಾಧ್ಯವಾಗಬಹುದು. ಆದರೆ ಈ ಭಾವನೆ ಆತನ ಮನಸ್ಸನಿನಲ್ಲಿ ಮೂಡಲು, ಆ ಕನಸನ್ನು ನನಸಾಗಿಸಿಕೊಳ್ಳಲು ಕಾರಣವಾದ, ಪೂರಕವಾದ, ಪ್ರೋತ್ಸಾಹಕವಾದ ಅಂಶಗಳು ಯಾವುವು?
ಈ ಆಂಶಗಳನ್ನು ತಿಳಿದುಕೊಂಡು ಅರ್ಥಮಾಡಿಕೊಳ್ಳಬೇಕಾದರೆ, ಮನುಷ್ಯನ ಉದ್ಭವ, ವಿಕಾಸ ಮುಂತಾದ ವಿಷಯಗಳನ್ನು ಆತನ ವಿಕಾಸಕ್ಕೆ ಕಾರಣವಾದ ಅಥವಾ ಆತನ ವಿಕಾಸದಲ್ಲಿ ಪ್ರತ್ಯಕ್ಷವಾಗಿ ಇಲ್ಲವೇ ಅಪ್ರತ್ಯಕ್ಷವಾಗಿ ಪಾಲುಗೊಂಡ ಆತನ ಹತ್ತಿರದ ಅಥವಾ ದೂರದ ಪ್ರಾಣಿ ಬಂಧುಗಳ ವಿಷಯ ತಿಳಿದುಕೊಳ್ಳಬೇಕಾಗುತ್ತದೆ. ಅದನ್ನು ತಿಳಿದುಕೊಳ್ಳಬೇಕಾದರೆ ಉಳಿದ ಪ್ರಾಣಿಗಳ ವ್ಯವಸ್ಥಿತ ಅಭ್ಯಾಸ ನಡೆಯಬೇಕು. ಅದಕ್ಕೆ ಪೂರ್ವಭಾವಿಯಾಗಿ ಅವುಗಳ ವರ್ಗೀಕರಣ ತಿಳಿದುಕೊಳ್ಳುವುದು ಅಗತ್ಯ.
ಜೀವಿಗಳೆಲ್ಲವನ್ನೂ ಸೇರಿಸಿ ಜೀವಿಸಂಕುಲವನ್ನು ಜೀವಿ ಸಾಮ್ರಾಜ್ಯವನ್ನಾಗಿ ಪರಿಗಣಿಸಲಾಗಿದೆ. ಜೀವಿ ಸಾಮ್ರಾಜ್ಯದಲ್ಲಿ ಪ್ರಾಣಿಗಳು ಮತ್ತು ಸಸ್ಯಗಳು ಎಂಬ ಎರಡು ರಾಜ್ಯಗಳಿವೆ.
ಸಸ್ಯಗಳು ಮತ್ತು ಪ್ರಾಣಿಗಳ ಪರಿಚಯವಿದ್ದರೂ ಅವೆರಡರ ನಡುವಿನ ವ್ಯತ್ಯಾಸಗಳನ್ನು ಸಂಕ್ಷಿಪ್ತವಾಗಿ ತಿಳಿದುಕೊಳ್ಳುವುದು ಮುಖ್ಯ.
ಸಸ್ಯಗಳು ಪ್ರಾಣಿಗಳಂತೆ ಸ್ಥಳದಿಂದ ಸ್ಥಳಕ್ಕೆ ಚಲಿಸಲಾರವು. ಅವು ಯಾವುದಾದರೊಂದು ಜಾಗಕ್ಕೆ ಅಂಟಿಕೊಂಡು ಜೀವಿಸುತ್ತವೆ. ಈ ಲಕ್ಷಣ ನಿರಪೇಕ್ಷವಲ್ಲ. ಚಲಿಸಬಲ್ಲ ಸಸ್ಯಗಳಿವೆ. ಉದಾಹರಣೆ, ಕ್ಲಾಮಿಡೊಮೊನಾಸ್‌, ವಾಲ್ವಾಕ್ಸ ಎಂಬ ಸೂಕ್ಷ್ಮ ಸಸ್ಯಗಳು. ಇದೇ ರೀತಿ ಚಲಿಸಲಾರದೆ ಒಂದು ಸ್ಥಳಕ್ಕೆ ಅಂಟಿಕೊಂಡು ಜೀವಿಸುವ ಪ್ರಾಣಿಗಳಿವೆ. ಉದಾ : ಹವಳದ ಪ್ರಾಣಿಗಳು, ಸ್ಪಂಜುಗಳು.
ಸಸ್ಯಗಳು ತಮ್ಮ ಆಹಾರವನ್ನು ಸ್ವತಃ ತಾವೇ ತಯಾರಿಸಿಕೊಳ್ಳುತ್ತವೆ. ಪರಿಸರದಲ್ಲಿ ದೊರಕುವ ನೀರು, ಕಾರ್ಬನ್‌ಡೈ ಆಕ್ಷೈಡ್‌ಗಳೆಂಬ ನಿರವಯವ ವಸ್ತುಗಳನ್ನು ಬಳಸಿಕೊಂಡು ಸೂರ್ಯನ ಬಿಸಿಲಿನಲ್ಲಿ ತಮ್ಮ ಎಲೆಗಳಲ್ಲಿರುವ ಹರಿತ್ತು ಎಂಬ ವಸ್ತುವಿನ ಸಹಾಯದಿಂದ ಪೋಷಕ ವಸ್ತುಗಳನ್ನು ತಯಾರಿಸಿ ತಮ್ಮ ದೈನಂದಿನ ಚಟುವಟಿಕೆಗಳಿಗೆ ಬಳಸಿಕೊಳ್ಳುತ್ತವೆ. ಈ ವಿಧಾನದ ಪೋಷಣ ವಿಧಾನವನ್ನು ಸ್ವಪೋಷಣೆ (ಆಟೊಟ್ರೊಪಿಕ್‌) ಎಂದು ಕರೆಯುತ್ತಾರೆ. ಪ್ರಾಣಿಗಳು ತಮ್ಮ ಆಹಾರವನ್ನು ತಯಾರಿಸಿಕೊಳ್ಳಲಾರವು. ಅವು ಸಿದ್ಧಪಡಿಸಿದ ಆಹಾರವನ್ನು (ಸಸ್ಯ, ಮಾಂಸ) ಸೇವಿಸಿ ತಮ್ಮ ಪೋಷಕಾಂಶಗಳನ್ನು ಪಡೆಯುತ್ತವೆ. ಈ ವಿಧಾನಕ್ಕೆ ಪರಪೋಷಣೆ (ಹೆಟರೊಟ್ರೋಪಿಕ್‌) ಎಂದು ಹೆಸರು. ಸಸ್ಯಗಳು ಸ್ವಪೋಷಕಗಳು ಮತ್ತು ಪ್ರಾಣಿಗಳು ಪರಪೋಷಕಗಳು. ಇದಕ್ಕೂ ಅಪವಾದಗಳುಂಟು. ಸ್ವಪೋಷಕ ಪ್ರಾಣಿಗಳು (ಉದಾ : ಯುಗ್ಲಿನಾ) ಮತ್ತು ಪರಪೋಷಕ ಸಸ್ಯಗಳು (ಉದಾ : ಕೀಟಾಹಾರಿ ಸಸ್ಯಗಳು) ಇವೆ.
ಮೇಲೆ ತಿಳಿಸಿದ ಸ್ಥೂಲ ಲಕ್ಷಣ ವ್ಯತ್ಯಾಸಗಳೆ ಅಲ್ಲದೆ ಜೀವಕೋಶ ಮಟ್ಟದ ಸೂಕ್ಷ್ಮ ವ್ಯತ್ಯಾಸಗಳು ಇವೆ. ಸಸ್ಯ ಜೀವಕೋಶಗಳಿಗೆ ಸೆಲ್ಯುಲೋಸ ಪದಾರ್ಥವಿರುವ ದಪ್ಪ ಕೋಶಭಿತ್ತಿಯುಂಟು. ಸಸ್ಯ ಜೀವಕೋಶಗಳ ಕೋಶ ದ್ರವ್ಯದಲ್ಲಿ ಸಾಮಾನ್ಯವಾಗಿ ಅವಕಾಶಗಳಿರುತ್ತವೆ, ಪತ್ರ ಹರಿತ್ತನ್ನು ಒಳಗೊಂಡ ಕ್ಲೋರೊಪ್ಲಾಸ್ಟ್‌ಗಳೆಂಬ ಕೋಶಾಂಗಗಳಿವೆ, ಆದರೆ ಕೋಶ ವಿಭಜನೆಯ ಕಾಲಕ್ಕೆ ಪಾತ್ರವಹಿಸುವ ಕೇಂದ್ರಕಾಯ (ಸೆಂಟ್ರೊಸೋಮ) ಇಲ್ಲ. ಪ್ರಾಣಿಗಳ ಜೀವಕೋಶದಲ್ಲಿ ಕೋಶಭಿತ್ತಿ, ಕ್ಲೋರೊಪ್ಲಾಸ್ಟ್‌ಗಳಿಲ್ಲ. ಕೋಶದ್ರವ್ಯದಲ್ಲಿ ಅವಕಾಶಗಳು ಇಲ್ಲ ಅಥವಾ ಅಪರೂಪ. ಆದರೆ ಕೇಂದ್ರಕಾಯಗಳಿವೆ.
ಈಗ ಪ್ರಾಣಿ ರಾಜ್ಯವನ್ನು ಪರಿಶೀಲಿಸೋಣ. ಪ್ರಾಣಿರಾಜ್ಯವನ್ನು ಅವುಗಳ ದೇಹರಚನೆಯ ಆಧಾರದ ಮೇಲೆ ಬೆನ್ನಹುರಿ ಅಥವಾ ನೋಟೊಕಾರ್ಡ್‌ಇರುವ ಕಾರ್ಡೇಟಗಳು ಮತ್ತು ಇಲ್ಲದಿರುವ ನಾನ್‌ಕಾರ್ಡೇಟಗಳೆಂದು ವಿಭಾಗಿಸಿದ್ದಾರೆ. ಇನ್ನೊಂದು ರೀತಿಯಲ್ಲಿ ಹೇಳುವುದಾದರೆ ಬೆನ್ನು ಮೂಳೆ ಅಥವಾ ಕಶೇರುಸ್ತಂಭ ಇರುವ ಕಶೇರುಕಗಳು ಮತ್ತು ಅದಿಲ್ಲದ ಅಕಶೇರುಕಗಳೆಂದು ವಿಭಾಗಿಸಿದ್ದಾರೆ. ನಾನ್‌ಕಾರ್ಡೇಟ ಅಥವಾ ಅಕಶೇರುಕ ಎರಡೂ ಒಂದೇ. ಆದರೆ ಕಶೇರುಕಗಳು ಕಾರ್ಡೇಟಗಳ ಗುಂಪಿಗೆ ಸೇರಿದರೂ ಒಂದು ಸಣ್ಣ ವ್ಯತ್ಯಾಸದಿಂದ ಭಿನ್ನವಾಗಿವೆ.
ಕಶೇರುಕಗಳು ಕಾರ್ಡೇಟ ಉಪರಾಜ್ಯದ ಒಂದು ಉಪಗುಂಪು. ಕಾರ್ಡೇಟುಗಳಲ್ಲಿ ತಲೆಯ ಹಿಂಭಾಗದಿಂದ ಬಾಲದ ತುದಿಯವರೆಗೂ, ಪ್ರಾಣಿಗಳ ಬೆನ್ನಿನ ಭಾಗದಲ್ಲಿ ಉಪಸ್ಥಿತವಿರುವ, ಸಂಯೋಜಕ ಅಂಗಾಂಶದಿಂದ ರೂಪಗೊಂಡ ನೋಟೊಕಾರ್ಡ ಎಂಬ ರಚನೆ ಇರುತ್ತದೆ. ಇದು ಮೃದುವಾದ ದೇಹಕ್ಕೆ ಸ್ಥಿರತೆ ಮತ್ತು ನಿರ್ದಿಷ್ಠ ಆಕಾರವನ್ನು ಒದಗಿಸುತ್ತದೆ. ಈ ನೋಟೊಕಾರ್ಡ ಕೆಲವು ಕಾರ್ಡೇಟು ಪ್ರಾಣಿಗಳಲ್ಲಿ ಅವುಗಳ ಜೀವನಪೂರ್ತಿ ಇರುತ್ತದೆ. ಆದರೆ ಕಶೇರುಕಗಳಲ್ಲಿ ಬೆಳವಣಿಗಯ ಆದಿ ಹಂತಗಳಲ್ಲಿ, ಅಂದರೆ ಭ್ರೂಣಾವಸ್ಥೆಯಲ್ಲಿ ಬೆಳೆದು, ಅನಂತರದ ಬೆಳವಣಿಗೆಯಲ್ಲಿ ಕಶೇರುಸ್ತಂಭ ರಚನೆಗೆ ದಾರಿ ಮಾಡಿಕೊಡುತ್ತದೆ. ಕಶೇರುಕಗಳು ಕಾರ್ಡೇಟುಗಳೂ ಹೌದು. ಕಾರ್ಡೇಟುಗಳದು ಒಂದು ವಂಶ. ಕಶೇರುಕಗಳಲ್ಲದ ಕಾರ್ಡೇಟುಗಳನ್ನು ಆದಿ ಕಾರ್ಡೇಟುಗಳೆಂಬ (ಪ್ರೊಟೊಕಾರ್ಡೇಟು) ಗುಂಪಿಗೆ ಸೇರಿಸುತ್ತಾರೆ.
ಪ್ರಸ್ತುತ ಪರಿಶೀಲನೆಯ ಮುಖ್ಯ ಗುಂಪು ಕಶೇರುಕಗಳು. ನಾವು ‘ಕರ್ನಾಟಕದ ಕಶೇರುಕಗಳು’ ಶೀರ್ಷಿಕೆಯಡಿಯಲ್ಲಿ ಅಭ್ಯಸಿಸುವುದಾದರೂ ಅವುಗಳನ್ನೂ ಅರ್ಥಮಾಡಿಕೊಳ್ಳಬೇಕಾದರೆ ಕಶೇರುಕಗಳ ಸಾಮಾನ್ಯ ಲಕ್ಷಣಗಳನ್ನು ತಿಳಿದುಕೊಳ್ಳಬೇಕಾಗುತ್ತದೆ.
* * *
ಪ್ರಾಣಿ – ಪಕ್ಷಿ ಸಂಪುಟ: ಬಯಲನು ತುಂಬುವ ಆಲಯದ ಬೆಳಕಿನ ಬೀಜಗಳು
ಕನ್ನಡ ವಿಶ್ವವಿದ್ಯಾಲಯವು ಕನ್ನಡ ಸಂಸ್ಕೃತಿಯ ಬಹುತ್ವದ ನೆಲೆಗಳನ್ನು ಹುಡುಕುವ, ಗಟ್ಟಿಗೊಳಿಸುವ, ಹರಡುವ ಕಾಯಕವನ್ನು ನೋಂಪಿಯಂತೆ ನಡೆಸಿಕೊಂಡು ಬರುತ್ತಿದೆ. ಕನ್ನಡ ಸಂಸ್ಕೃತಿಯನ್ನು ಮತ್ತೆ ಮತ್ತೆ ನಿರ್ವಚನ ಮಾಡಿಕೊಳ್ಳುವ ಪ್ರಕ್ರಿಯೆಯಲ್ಲಿ ಕನ್ನಡ ವಿಶ್ವವಿದ್ಯಾಲಯವು ಒಂದು ಆಡುಂಬೊಲವಾಗಿ ಕಾರ್ಯ ನಿರ್ವಹಿಸುತ್ತಿದೆ. ನಮಗೆ ಗೊತ್ತಿರುವ ಸಂಸ್ಕೃತಿಯ ಅರ್ಥಗಳ ಆಚೆಗೆ ಆನೂಹ್ಯಲೋಕಗಳ ಕಡೆಗೆ ಕನ್ನಡಿಗರನ್ನು ಒಯ್ಯುವ ಪಯಣದ ದಾರಿಗಳನ್ನು ರೂಪಿಸುವ ಮಹತ್ವದ ಸಾಹಸದ ಹೆಜ್ಜೆಗಳು ಮೂಡಿ ಬರುತ್ತಿವೆ. ಇದು ನಿರಂತರ ನಡೆಯಬೇಕಾದ ಬಹುದಾರಿಗಳ ಮಹಾಯಾನ.
ಇಪ್ಪತ್ತೊಂದನೆಯ ಶತಮಾನದ ಆರಂಭದಲ್ಲಿ ಜಾಗತೀಕರಣದ ಈ ಸಂಕ್ರಮಣ ಸ್ಥಿತಿಯಲ್ಲಿ ಕನ್ನಡ ವಿಶ್ವವಿದ್ಯಾಲಯದ ರಚನೆ ಮತ್ತು ಕಾರ್ಯಗಳು ಸವಾಲಿನವು ಮತ್ತು ಜವಾಬ್ದಾರಿಯವೂ ಆಗಿವೆ. ‘ಕನ್ನಡ’ ಎನ್ನುವ ಪರಿಕಲ್ಪನೆಯನ್ನು ಭಾಷೆ, ಸಾಹಿತ್ಯ, ಬದುಕು ಮತ್ತು ಅದರ ಆಧುನಿಕ ಸನ್ನಿವೇಶಗಳಲ್ಲಿ ಅರ್ಥೈಸುವ ಮತ್ತೆ ಕಟ್ಟುವ ಕೆಲಸವನ್ನು ಕನ್ನಡ ವಿಶ್ವವಿದ್ಯಾಲಯ ಒಂದು ಕಾಯಕದಂತೆ ಕೈಗೆತ್ತಿಕೊಂಡಿದೆ. ಕನ್ನಡ ಮತ್ತು ಅಭಿವೃದ್ಧಿ ಎನ್ನುವ ಎರಡು ಪರಿಕಲ್ಪನೆಗಳು ಎದುರುಬದುರಾಗುವ ಆತಂಕ ಒಂದು ಕಡೆಯಾದರೆ, ಅವು ಒಂದನ್ನೊಂದು ಪ್ರಭಾವಿಸಿ ನೆರವಾಗುವ ಆವರಣವನ್ನು ನಿರ್ಮಾಣ ಮಾಡುವುದು ಇನ್ನೊಂದೆಡೆ ಇರುತ್ತದೆ. ಇಂತಹ ಸಂದರ್ಭದಲ್ಲಿ ಕನ್ನಡ ವಿಶ್ವವಿದ್ಯಾನಿಲಯವು ಈ ಸಂಬಂಧಿಯಾದ ಹೊಸ ಆಲೋಚನೆಗಳ ಸಂವಾದ ಮತ್ತು ಅದರ ಆನ್ವಯಿಕ ಸಾಧನೆಗಳಲ್ಲಿ ತನ್ನನ್ನು ತೊಡಗಿಸಿಕೊಳ್ಳಲು ಬಯಸಿದೆ.
ಕನ್ನಡವು ಕಾಗದರಹಿತ ಮಾಧ್ಯಮದಲ್ಲಿ ಕಾಣಿಸಿಕೊಳ್ಳುತ್ತಿರುವಾಗಲೂ ಪುಸ್ತಕ ರೂಪದಲ್ಲಿ ಕನ್ನಡ ಕೃತಿಗಳ ಪ್ರಕಟಣೆ ಸಮಾನಾಂತರವಾಗಿ ಕ್ರಿಯಾಶೀಲವಾಗಿ ನಡೆಯುವುದು ಬಹಳ ಮುಖ್ಯವಾದದ್ದು. ಕನ್ನಡವು ತಾಂತ್ರಿಕ-ಮೌಖಿಕ ಮಾಧ್ಯಮದಲ್ಲಿ ಬಳಕೆಯಾಗುತ್ತಿರುವಾಗಲೇ ಕಾಗದದಲ್ಲಿ ಕನ್ನಡ ಅಕ್ಷರಗಳು ಮುದ್ರಣಗೊಂಡು ಕಣ್ಣಿಗೆ, ಕಿವಿಗೆ ಮತ್ತು ಮನಸ್ಸಿಗೆ ಕನ್ನಡವನ್ನು ಸಂವಹನಗೊಳಿಸುವ ಪ್ರಕ್ರಿಯೆ ನಿರಂತರವಾಗಿ ನಡೆಯಬೇಕಿದೆ. ಇಲ್ಲಿ ಪ್ರಕಟಗೊಳ್ಳುವ ಮಾಧ್ಯಮದೊಂದಿಗೆ ಅಭಿವ್ಯಕ್ತಗೊಳ್ಳುವ ಚಿಂತನ ಶರೀರವೂ ಮುಖ್ಯವಾದದ್ದು. ಭಾಷೆ, ಸಾಹಿತ್ಯ, ಕಲೆಗಳು, ವಿಜ್ಞಾನ, ತಂತ್ರಜ್ಞಾನ, ಸಮಾಜವಿಜ್ಞಾನ ಎನ್ನುವ ಬೌದ್ಧಿಕ ಗಡಿರೇಖೆಗಳನ್ನು ಕಳಚಿಕೊಂಡು ಕನ್ನಡ ಜ್ಞಾನವು ಕನ್ನಡ ವಿಶ್ವವಿದ್ಯಾಲಯದಲ್ಲಿ ರೂಪುಗೊಳ್ಳುವ ಮತ್ತು ಪ್ರಕಟಗೊಳ್ಳುವ ಪ್ರಕ್ರಿಯೆ ನಡೆಯುತ್ತಿದೆ.
ಕನ್ನಡ ವಿಶ್ವವಿದ್ಯಾಲಯವು ಕರ್ನಾಟಕದ ನಿಸರ್ಗ ಸಂಪತ್ತನ್ನು ವಿಸ್ಮಯದಿಂದ ಮಾತ್ರ ನೋಡದೆ, ವಿಜ್ಞಾನ ಮತ್ತು ಸಂಸ್ಕೃತಿಗಳ ಸೂಕ್ಷ್ಮ ಕಣ್ಣುಗಳ ಮೂಲಕ ಪರಿಭಾವಿಸುವ ಆಸಕ್ತಿಯನ್ನು ತಾಳಿದ ಪರಿಣಾವಾಗಿ ಈ ಪ್ರಾಣಿಪಕ್ಷಿ ಸಂಪುಟ ಪ್ರಕಟವಾಗುತ್ತಿದೆ. ಈಗಾಲೇ ಪ್ರಕಟವಾಗಿರುವ ‘ಸಸ್ಯಸಂಪುಟ’ ದ ಬಳಿಕ ಜೀವಜಗತ್ತಿನ ಜಾಲದ ಇನ್ನೊಂದು ಅದ್ಭುತಲೋಕ ಇಲ್ಲಿ ಅನಾವರಣವಾಗುತ್ತಿದೆ. ಕರ್ನಾಟಕ ರಾಜ್ಯವು ಜಗತ್ತಿನಲ್ಲಿಯೇ ಅತ್ಯಂತ ಜೀವ ವೈವಿಧ್ಯದ ತಾಣವೆಂದು ಗುರುತಿಸಲಾದ ಪಶ್ಚಿಮಘಟ್ಟದ ಪ್ರದೇಶವನ್ನು ಹೊಂದಿದೆ. ನಾಗರಗೊಳೆ, ಬಂಡೀಪುರ, ರಂಗನತಿಟ್ಟುವಿನಂತಹ ಪ್ರಸಿದ್ಧ ಪ್ರಾಣಿಪಕ್ಷಿಧಾಮಗಳ ಜತೆಗೆ ಅನೇಕ ಅಭಯಾರಣ್ಯಗಳು ಕರ್ನಾಟಕ ಬಹುಬಗೆಯ ಪ್ರಾಣಿಪಕ್ಷಿ ಸಂಕುಲಗಳ ಅಕ್ಕರೆಯ ಅಡುಂಬೊಲಗಳಾಗಿವೆ. ಆದರೆ, ಮನುಷ್ಯರ ಸ್ವಾರ್ಥದ ಕಬಂಧಬಾಹುಗಳು, ಜಾಗತೀಕರಣದ ಕರಾಳ ಮುಷ್ಟಿಗಳು ನಮ್ಮ ಕೋಮಲ ಪಕ್ಷಿಗಳನ್ನು ಚೇತನ ಸ್ವರೂಪಿಯಾದ ಪ್ರಾಣಿಗಳನ್ನು ನಲುಗಿಸಿ ಸಾಯಿಸುತ್ತಿವೆ. ಈ ದೃಷ್ಟಿಯಿಂದ ಕರ್ನಾಟಕ ಪ್ರಾಣಿ ಪಕ್ಷಿಗಳ ಸಮಗ್ರ ದಾಖಲಾತಿ ಮತ್ತು ಆ ಕುರಿತ ಅಪೂರ್ವ ಮಾಹಿತಿಗಳ ಪ್ರಕಟಣೆ, ಪರಿಸರ ಪ್ರೀತಿ ಮತ್ತು ಸಂರಕ್ಷಣೆಯ ದೃಷ್ಟಿಗಳಿಂದ ಬಹುಮುಖ್ಯವಾದುದು. ಈ ಜೀವಿಗಳ ವಂಶ, ಕುಟುಂಬ, ಭಿನ್ನ ಹೆಸರುಗಳು, ವಾಸದನೆಲೆ ಮತ್ತು ವಲಸೆ, ಆಹಾರ ಪದ್ಧತಿ, ಸಂತಾನೋತ್ಪತ್ತಿಯ ಸೊಗಸು ಇವೆಲ್ಲ ಶೋಧಿಸಿದಷ್ಟೂ ನಿಗೂಢವಾದ, ಅರಿತಷ್ಟೂ ಅಚ್ಚರಿ ಮೂಡಿಸುವ ಸಂಗತಿಗಳಾಗಿವೆ. ಹಳೆಯ ಗೆಝೆಟಿಯರ್ಗಳ ಸಾಮಗ್ರಿಯನ್ನೇ ನೆಮ್ಮಿಕೊಂಡು ಮತ್ತೆ ಮತ್ತೆ ಪ್ರಕಟಣೆಗಳನ್ನು ತರುವ ಬದಲು ಈ ಸಂಪುಟದ ಮೂರು ಮಂದಿ ವಿಜ್ಞಾನತಜ್ಞರಾದ ಡಾ. ಹಾ. ಬ. ದೇವರಾಜ ಸರ್ಕಾರ್, ಡಾ. ಎನ್. ಎ. ಮಧ್ಯಸ್ಥ, ಡಾ. ಎಚ್. ಎಚ್. ಷಣ್ಮುಖಮ್ಮ- ಇವರು ಹೊಸ ಸರ್ವೇಕ್ಷಣೆ ನಡೆಸಿ, ಹೊಸ ಪ್ರಾಣಿ ಪಕ್ಷಿಗಳನ್ನು ಕಂಡುಹಿಡಿದು ಚೂಲಮೂಲಗಳನ್ನು ಶೋಧಿಸಿ ಚಿತ್ರಗಳ ಸಹಿತ ಇಲ್ಲಿ ವರದಿ ಮಾಡಿದ್ದಾರೆ. ಸರೀಸೃಪಗಳು, ಸಸ್ತನಿಗಳು, ಪಕ್ಷಿಗಳು ಇವುಗಳ ರಮ್ಯ ಜಗತ್ತು ಇಲ್ಲಿ ರೆಕ್ಕೆ ಬಿಡಿಸಿಕೊಂಡಿವೆ. ಕರ್ನಾಟಕದ ಪರಿಸರ ಮತ್ತು ಜೀವಜಗತ್ತನ್ನು ತನ್ನ ಜೀವಧಾತುವಾಗಿ ಇಟ್ಟುಕೊಂಡು ಕೆಲಸ ಮಾದುತ್ತಿರುವ ಕನ್ನಡ ವಿಶ್ವವಿದ್ಯಾಲಯವು ಈ ಪ್ರಾಣಿಪಕ್ಷಿ ಸಂಪುಟದ ಪ್ರಕಟಣೆಯ ಮೂಲಕ ತನ್ನ ಭಾವಕೇಂದ್ರಿತ ಧೋರಣೆಗೆ ಉತ್ತಮ ಆಧಾರವನ್ನು ಒದಗಿಸಿದೆ. ವಿಜ್ಞಾನ, ತಂತ್ರಜ್ಞಾನದಂತಹ ಜ್ಞಾನಕ್ಷೇತ್ರಗಳು ಕನ್ನಡ ಭಾಷೆಯ ಮೂಲಕವೇ ಕನ್ನಡಿಗರಿಗೆ ದೊರಕಬೇಕು ಎನ್ನುವ ಕನ್ನಡ ವಿಶ್ವವಿದ್ಯಾಲಯದ ಸಂಕಲ್ಪ ಇಲ್ಲಿ ಫಲ ನೀಡಿದೆ.
ಜಾಗತಿಕ ಮಟ್ಟದಲ್ಲಿ ಜೀವವಿಜ್ಞಾನದ ಶ್ರೇಷ್ಠವಿದ್ವಾಂಸರಾದ ಡಾ. ಹಾ. ಬ. ದೇವರಾಜ ಸರ್ಕಾರ್ ಇವರ ಹಿರಿತನದಲ್ಲಿ ಸದಾ ಹಕ್ಕಿಗಳ ಜೊತೆಗೆ ಹಾರಾಡುವ ಪಕ್ಷಿ ವಿಜ್ಞಾನಿ ಡಾ. ಎನ್‌. ಎ. ಮಧ್ಯಸ್ಥರು ಮತ್ತು ಸಸ್ತನಿಗಳನ್ನು ಮಾತೆಯ ಮಮತೆಯಿಂದ ಕಾಣುವ ಡಾ. ಎಚ್‌. ಎಚ್‌. ಷಣ್ಮುಖಮ್ಮನವರು ಈ ಅದ್ಭುತ ಜಗತ್ತಿನ ಪ್ರಾಣಿಪಕ್ಷಿ ಸಂಪುಟವನ್ನು ಕನ್ನಡದಲ್ಲಿ ತುಂಬ ಪರಿಶ್ರಮ, ಪ್ರೀತಿ ಅರ್ಪಣ ಮನೋಭಾವದಿಂದ ರಚಿಸಿಕೊಟ್ಟಿದ್ದಾರೆ. ಡಾ. ಹಾ. ಬ. ದೇವರಾಜ ಸರ್ಕಾರ್ ಅವರಂತೂ ದೀರ್ಘಕಾಲದ ಸಂಶೋಧನ ಯಾತ್ರೆಯನ್ನು ನಡೆಸಿ, ಧೈರ್ಯಗುಂದದೆ ಕನ್ನಡ ವಿಶ್ವವಿದ್ಯಾಲಯದ ಈ ಕಾಯಕದ ತೇರನ್ನು ಜನರ ನಡುವೆ ಎಳೆದು ತಂದು ನಿಲ್ಲಿಸಿದ್ದಾರೆ. ತಮ್ಮ ಎಲ್ಲ ಕಷ್ಟನಷ್ಟಗಳ ನಡುವೆಯೂ ಈ ವಿಷಯದ ಮೇಲಣ ಅಪಾರ ಪ್ರೀತಿ ಮತ್ತು ಕನ್ನಡ ವಿಶ್ವವಿದ್ಯಾಲಯದ ಒಲವಿನಿಂದ ಅವರು ನಡೆಸಿದ ಈ ಬೃಹತ್‌ಸಾಹಸದ ಕಾರ್ಯಕ್ಕೆ ಕನ್ನಡ ವಿಶ್ವವಿದ್ಯಾಲಯದ ಪರವಾಗಿ ವಿಶೇಷ ಕೃತಜ್ಞತೆಗಳನ್ನು ಸಲ್ಲಿಸುತ್ತೇನೆ. ಡಾ. ಎನ್. ಎ. ಮಧ್ಯಸ್ಥ ಡಾ. ಎಚ್. ಎಚ್. ಷಣ್ಮುಖಮ್ಮ ಅವರ ವಿದ್ವತ್ತು ಮತ್ತು ಬೃಹತ್‌ಜ್ಞಾನಸಂಪತ್ತು ಕನ್ನಡಕ್ಕೆ ದೊರಕಿರುವುದು ಕನ್ನಡದ ವಿಶೇಷ ಭಾಗ್ಯವೆಂದು ಪರಿಗಣಿಸಿ ಅವರಿಗೆ ವಿಶೇಷ ವಂದನೆಗಳನ್ನು ಸಲ್ಲಿಸುತ್ತೇನೆ. ಈ ಸಂಪುಟದ ಚಿತ್ರಗಳನ್ನು ಕರಾರುವಕ್ಕಾಗಿ ಮತ್ತು ಸೃಜನಶೀಲವಾಗಿ ರಚಿಸಿದ ಶ್ರೀ ಸುರೇಶ ವೆಂ. ಕುಲಕರ್ಣಿ ಅವರ ಸಹಕಾರವನ್ನು ಇಲ್ಲಿ ಪ್ರೀತಿಯಿಂದ ನೆನೆಯುತ್ತೇನೆ.
ಈ ಯೋಜನೆಯನ್ನು ಆರಂಭಿಸಿ ಮುಂದುವರಿಸಿದ ಕನ್ನಡ ವಿಶ್ವವಿದ್ಯಾಲಯದ ಹಿಂದಿನ ಕುಲಪತಿಗಳಾದ ಡಾ. ಎಂ. ಎಂ. ಕಲಬುರ್ಗಿ ಮತ್ತು ಡಾ. ಎಚ್‌. ಜೆ. ಲಕ್ಕಪ್ಪಗೌಡ ಅವರ ಆಸಕ್ತಿ ಮತ್ತು ಪ್ರೇರಣೆಗಳನ್ನು ನಾನಿಲ್ಲಿ ವಿಶೇಷವಾಗಿ ನೆನೆಯುತ್ತೇನೆ. ಈ ಗ್ರಂಥವನ್ನು ಅಚ್ಚುಕಟ್ಟಾಗಿ ಹೊರತರುತ್ತಿರುವ ಪ್ರಸಾರಾಂಗದ ನಿರ್ದೇಶಕರಾದ ಪ್ರೊ. ಮಲ್ಲೇಪುರಂ ಜಿ. ವೆಂಕಟೇಶ ಅವರಿಗೆ ನಾನು ಆಭಾರಿಯಾಗಿದ್ದೇನೆ.
ಬಿ. ಎ. ವಿವೇಕ ರೈ
ಕುಲಪತಿಗಳು
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಆಂಫಿಬಿಯ (ಉಭಯಚರಿಗಳು) (೧)
ಕಾರ್ಬಾನಿಫೆರಸ್ (೩೫೦ ಮಿಲಿಯ ವರ್ಷಗಳ ಹಿಂದೆ) ಅವಧಿಯ ಪ್ರಥಮಾರ್ಧದಲ್ಲಿ ಕ್ರಾಸ್ಸೊಟೆರಿಗಿ ಗಣಕ್ಕೆ ಸೇರಿದ ಕೆಲವು ಮೀನುಗಳು ನೆಲದ ಮೇಲಕ್ಕೆ ಬಂದು ವಾಸಿಸುವ ಪ್ರಯತ್ನಮಾಡಿ ಮೊದಲ ಭೂವಾಸಿ ಕಶೇರುಕಗಳಾಗಿ ಪರಿವರ್ತನೆಗೊಂಡು ಎಲ್ಲ ಭೂವಾಸಿ ಕಶೇರುಕಗಳ ಉದ್ಭವಕ್ಕೆ, ವಿಕಾಸಕ್ಕೆ ನಾಂದಿ ಹಾಡಿದವು. ಅವನ್ನು ಪ್ರಾಚೀನ ಉಭಯ ಚರಿಗಳು ಎಂದು ಮತ್ತು ಅವುಗಳಿಂದ ಉದ್ಭವಿಸಿದ ತಕ್ಷಣ ಪೂರ್ವಜ ಪ್ರಾಣಿಗಳನ್ನು ಲ್ಯಾಬರಿಂತೊಡಾಂಟಿಯ ಎಂದು ವರ್ಗಿಕರಿಸಿದ್ದಾರೆ. ಇವು ಆಧುನಿಕ ಉಭಯಚರಿಗಳ ಉದ್ಭವಕ್ಕೆ ದಾರಿ ಮಾಡಿಕೊಟ್ಟವು. ಅವು ಪ್ರಪ್ರಥಮ ಭೂವಾಸಿ ಕಶೇರುಕಗಳೆಂಬ ಪ್ರಸಿದ್ದಿಗೆ ಕಾರಣವಾಗಿದ್ದರೂ ಅವು ನಿಜವಾಗಿಯೂ ಭೂವಾಸಕ್ಕೆ ಸರಿಯಾಗಿ ಹೊಂದಿಕೊಂಡಿರಲಿಲ್ಲ. ಅವು ತಮ್ಮ ಜೀವಿತದ ಕೆಲವು ಕಾಲವನ್ನು ನೀರಿನಲ್ಲಿಯೂ ಮತ್ತು ಉಳಿದ ಕಾಲವನ್ನು ನೆಲದ ಮೇಲೂ, ಹೀಗೆ ಎರಡು ಪರ್ಯಾವರಣಗಳಲ್ಲಿ ಜೀವಿಸುತ್ತಿದ್ದುದರಿಂದ ಉಭಯಚರಿ (ಆಂಪಿಬಿಯ, ಇದು ಆಂಫಿ = ಉಭಯ ಮತ್ತು ಬಯೊಸ್ = ಜೀವನ ಎಂಬ ಎರಡು ಗ್ರೀಕ್ ಭಾಷೆಯ ಪದಗಳ ಸಂಯೋಗದಿಂದ ಉತ್ಪಿತ್ತಿಯಾದ ಪದ) ಗಳೆಂಬ ಹೆಸರಿನಿಂದ ಕರೆಯಲ್ಪಟ್ಟವು. ಆದುದರಿಂದ ಈ ಪ್ರಾಣಿಗಳು ಸಂಪೂರ್ಣ ಜಲವಾಸಿಗಳಾದ ಆದಿ ಕಶೇರುಕಗಳಿಗೂ ಮತ್ತು ಆನಂತರದ ನೆಲದ ಮೇಲಿನ ಭೂವಾಸಿ ಕಶೇರುಕಗಳಿಗೂ ನಡುವಿನ ಪರಿವರ್ತನೆಯ ಅವಸ್ಥೆಯನ್ನು ಪ್ರತಿನಿಧಿಸುತ್ತವೆ. ಎಂದು ನಂಬಲಾಗಿದೆ.
ಭೂಮಿಯ ಮೇಲೆ ಜೀವಿಗಳ ಇತಿಹಾಸದಲ್ಲಿ ನಡೆದ ಅದ್ಭುತ ಘಟನೆ ಎಂದರೆ ಕಶೇರುಕಗಳು ನೀರನ್ನು ತೊರೆದು ನೆಲದ ಮೇಲಕ್ಕೆ ವಲಸೆ ಬಂದುದು. ಈ ನಾಟಕೀಯ ಘಟನೆಯ ಮುಖ್ಯ ಪಾತ್ರಧಾರಿಗಳು ಉಭಯಚರಿಗಳು. ಇವುಗಳ ಜೀವನ ನೀರಿಗೂ-ನೆಲಕ್ಕೂ ನಡುವೆ ಉಯ್ಯಾಲೆಯಾಡುತ್ತದೆ. ಉಭಯಚರಿಗಳು ತಮ್ಮ ಜೀವನದ ಕೆಲವು ಕಾಲವನ್ನು ನೀರಿನಲ್ಲಿಯೂ ಮತ್ತು ಕೆಲವು ಕಾಲವನ್ನು ನೆಲದ ಮೇಲೆಯೂ ಕಳೆಯಲು ಅನುವಾಗಿ ಹೊಂದಿಕೊಂಡಿವೆ.
ಸಾಮಾನ್ಯ ಲಕ್ಷಣಗಳು :
೧. ಇವು ಜಲಚರಿಗಳು ಅಥವಾ ಅರೆಜಲಚರಿಗಳು ನೀರು ಮತ್ತು ಗಾಳಿಗಳೆರಡನ್ನೂ ಉಸಿರಾಡಬಲ್ಲವು. ಮಾಂಸಾಹಾರಿಗಳು, ತಂಪು ರಕ್ತದ (ವಿಷಮತಾಪಿಗಳು) ಪ್ರಾಣಿಗಳು, ಅಂಡಜಗಳು ಮತ್ತು ಚತುಷ್ಪಾದಿಗಳು.
೨. ದೇಹವನ್ನು ತಲೆ, ನೀಳವಾದ ಮುಂಡ ಮತ್ತು ಬಾಲ ಎಂಬ ಮೂರು ಭಾಗಗಳಾಗಿ ವಿಂಗಡಿಸಬಹುದು. ಬಾಲ ಇರಬಹುದು ಅಥವಾ ಇಲ್ಲದಿರಲೂಬಹುದು.
೩. ಸಾಮಾನ್ಯವಾಗಿ ಎರಡು ಜೊತೆ ಕಾಲುಗಳಿರುತ್ತವೆ. ಕೆಲವು ಉಭಯಚರಿಗಳಲ್ಲಿ ಕಾಲುಗಳು ಇಲ್ಲದಿರಬಹುದು. ಕಾಲುಗಳಿದ್ದಲ್ಲಿ ಪ್ರತಿಕಾಲುಗಳಲ್ಲಿಯೂ ನಾಲ್ಕು ಅಥವಾ ಐದು ಬೆರಳುಗಳಿರುತ್ತವೆ. ಬೆರಳುಗಳಿಗೆ ನಖಗಳಿರುವುದಿಲ್ಲ.
೪. ಜೋಡು ಈಜುರೆಕ್ಕೆಗಳಿಲ್ಲ. ಒಂಟಿ ಈಜುರೆಕ್ಕೆಗಳು ಇರಬಹುದು. ಇದ್ದರೆ ಅವಕ್ಕೆ ರೆಕ್ಕೆ ಕಡ್ಡಿಗಳಿರುವುದಿಲ್ಲ. ಸಾಮಾನ್ಯವಾಗಿ ಇರುವುದು ಬಾಲದ ಈಜುರೆಕ್ಕೆ ಮಾತ್ರ.
೫. ಚರ್ಮ ಮೃದು, ಒದ್ದೆಯಾಗಿರುತ್ತದೆ ಮತ್ತು ಗ್ರಂಥಿಗಳಿರುತ್ತವೆ. ಚರ್ಮದಲ್ಲಿ ವರ್ಣಾಂಕ ಕೋಶಗಳಿವೆ.
೬. ಉಭಯಚರಿಗಳು ಸಂಪೂರ್ಣವಾಗಿ ಬಹಿರ್ ಅಸ್ಥಿಪಂಜರ ರಹಿತ. ಕೆಲವು ಉಭಯಚರಿಗಳ ಚರ್ಮದಲ್ಲಿ ಹುದುಗಿದ ಡರ್ಮಲ್ ಹುರುಪೆಗಳಿವೆ.
೭. ಉಭಯಚರಿಗಳ ಅಂತಃ ಅಸ್ಥಿಪಂಜರವೂ ಹೆಚ್ಚು ಕಡಿಮೆ ಸಂಪೂರ್ಣಮೂಳೆಗಳನ್ನು ಒಳಗೊಂಡಿದೆ. ಭ್ರೂಣಾವಸ್ಥೆಯಲ್ಲಿ ನೋಟೊಕಾರ್ಡ ಕಾಣಿಸಿಕೊಂಡರೂ ಪ್ರಬುದ್ಧಾವಸ್ಥೆಯವರೆಗೆ ಉಳಿಯುವುದಿಲ್ಲ. ತಲೆಬುರುಡೆಯಲ್ಲಿ ಎರಡು ಅಸ್ಥಿಕಂದ (ಆಕ್ಸಿಪಿಟಿಲ್ ಕಾಂಡೈಲ್) ಗಳಿವೆ.
೮. ಬಾಯಿ ಅಗಲ, ಮೇಲಿನ ಅಥವಾ ಎರಡೂ ದವಡೆಗಳಲ್ಲಿ ಒಂದೇ ತೆರನಾದ ಹಲ್ಲುಗಳಿರುತ್ತವೆ. ಚಾಚಬಹುದಾದ ನಾಲಿಗೆ ಇದೆ. ಅನ್ನನಾಳವು ಕ್ಲೊಯಕ (ಅವಸ್ಕರ)ಕ್ಕೆ ತೆರೆಯುತ್ತದೆ.
೯. ನೆಲವಾಸಿಗಳಾದುದರಿಂದ ಶ್ವಾಸಕೋಶಗಳು ಮುಖ್ಯ ಶ್ವಾಸಾಂಗಗಳಾದರೂ ಚರ್ಮ ಮತ್ತು ಬಾಯಂಗಳದ ಭಿತ್ತಿಯೂ ಉಸಿರಾಟದಲ್ಲಿ ನೆರವಾಗುತ್ತವೆ. ಲಾರ್ವ ಅವಸ್ಥೆಯಲ್ಲಿ ಹೊರಕಿವಿರುಗಳಿದ್ದು ಕೆಲವು ಉಭಯಚರಿಗಳಲ್ಲಿ ಪ್ರಬುದ್ಧಾವಸ್ಥೆಯಲ್ಲಿಯೂ ಉಳಿದು ಶ್ವಾಸಾಂಗಗಳಾಗಿ ಮುಂದುವರಿಯಬಹುದು.
೧೦. ಹೃದಯದಲ್ಲಿ ಮುಖ್ಯವಾಗಿ ಎರಡು ಹೃತ್ಕರಣ ಮತ್ತು ಒಂದು ಹೃತ್ಕುಕ್ಷಿ ಇದ್ದು ಮೂರು ಕೋಣೆಗಳಿದ್ದು ಕ್ಷಯಿಸಿದ ಸೈನಸ್ ವಿನೋಸಸ್ ಇರುತ್ತವೆ. ಹೃದಯದಿಂದ ೧ ರಿಂದ ೩ ಜೊತೆಮಹಾಪಧಮನಿಗಳು ಹೊರಡುತ್ತವೆ. ಕೆಂಪು ರಕ್ತಕಣಗಳು ದೊಡ್ಡವು, ಅಂಡಾಕಾರದವು ಮತ್ತು ಕೋಶಬೀಜ ಉಳ್ಳವು. ದೇಹದ ಶಾಖವು ಪರಿಸರದ ಶಾಖದೊಂದಿಗೆ ಬದಲಾಗುತ್ತದೆ. (ಅಸಮತಾಪಿಗಳು).
೧೧. ಪ್ರಬುದ್ಧ ಉಭಯಚರಿಗಳಲ್ಲಿ ಮೂತ್ರಪಿಂಡಗಳಾಗಿ ವರ್ತಿಸುವುದು ಮೀಸೋನೆಫ್ರಾಸ್. ಮೂತ್ರಕೋಶವಿದೆ. ಮೂತ್ರ ವಾಹಿನಿಗಳು ಕ್ಲೋಯಕಕ್ಕೆ ತೆರೆಯುತ್ತವೆ.
೧೨. ಮಿದುಳು ಚೆನ್ನಾಗಿ ಬೆಳೆದಿಲ್ಲ ಹತ್ತು ಜೊತೆ ಕಪಾಲ ನರಗಳಿವೆ.
೧೩. ನಾಸಿಕಗಳು ಬಾಯಂಗಳಕ್ಕೆ ತೆರೆಯುತ್ತವೆ. ನಡುಕಿವಿಯಲ್ಲಿ ಕಾಲುಮೆಲ್ಲ ಆರಿಸ್ ಎಂಬ ಒಂದು ಮೂಳೆ ಇದ್ದು ಕಿವಿಯ ತಮಟೆಯ ಕಂಪನಗಳನ್ನು ಒಳಕಿವಿಗೆ ಮುಟ್ಟಿಸುತ್ತದೆ. ಲಾರ್ವಾ ಅವಸ್ಥೆಯಲ್ಲಿ ಮತ್ತು ಕೆಲವು ಪ್ರಬುದ್ಧಾವಸ್ಥೆಯಲ್ಲಿಯೂ ಜಲಚರಿ ಉಭಯಚರಿಗಳಲ್ಲಿ ಪಾರ್ಶ್ವ ಪಂಕ್ತಿ ಮತ್ತು ಅದಕ್ಕೆ ಸಂಬಂಧಿಸಿದ ಸಂವೇದನಾಂಗಗಳು ಇರುತ್ತವೆ.
೧೪. ಇವು ಭಿನ್ನಲಿಂಗಿಗಳು ಗಂಡು ಪ್ರಾಣಿಗಳಲ್ಲಿ ಆಲಿಂಗನಾಂಗಗಳಿಲ್ಲ. ಅಂಡವಾಹಿನಿಗಳು ಕ್ಲೋಯಕಕ್ಕೆ ತೆರೆಯುತ್ತವೆ. ಸಾಮಾನ್ಯವಾಗಿ ನಿಷೇಚನ ದೇಹದ ಹೊರಗೆ ನಡೆಯುತ್ತದೆ ಮತ್ತು ಇವು ಅಂಡಜಗಳು.
೧೫. ಬೆಳವಣಿಗೆ ಅಪ್ರತ್ಯಕ್ಷ ರೀತಿಯದು. ಬೆಳವಣಿಗೆಯಲ್ಲಿ ಲಾರ್ವ ಅವಸ್ಥೆ ಇದ್ದು ರೂಪಪರಿವರ್ತನೆಯ ಅನಂತರ ಪ್ರಬುದ್ಧಾವಸ್ಥೆಯನ್ನು ತಲುಪುತ್ತದೆ. ಬೆಳವಣಿಗೆಯ ಕಾಲದಲ್ಲಿ ಯಾವ ರೀತಿಯ ಭ್ರೂಣೀಯ ಪಟಲಗಳು ಬೆಳೆಯುವುದಿಲ್ಲ.
ಇಂದು ಬದುಕಿರುವ ಉಭಯಚರಿಗಳನ್ನು ಮೂರು ಗಣಗಳಾಗಿ ವರ್ಗಿಕರಿಸಿದೆ.
ಗಣ ೧. ಯೂರೊಡೀಲ : ಇವುಗಳಲ್ಲಿ ಬಾಲ ಮತ್ತು ಕಾಲುವೆಗಳೆರಡೂ ಇವೆ. ಉದಾ : ಸಾಲಮಾಂಡರಗಳು (ಇವು ಕರ್ನಾಟಕದಲ್ಲಿ ದೊರಕುವುದಿಲ್ಲ)
ಗಣ ೨. ಅನ್ಯೂರ : ಕಾಲುಗಳಿವೆ, ಪ್ರಬುದ್ಧಾವಸ್ಥೆಯಲ್ಲಿ ಬಾಲವಿಲ್ಲ. ಉದಾ : ಕಪ್ಪೆ. ನೆಲಗಪ್ಪೆ
ಗಣ ೩. ಅಪೊಡ : (ಜಿಮ್ನೊಫಿಯಾನ ) ಕಾಲುಗಳಿಲ್ಲದ ಉಭಯಚರಿಗಳು ಉದಾ : ಇತ್ತಲೆ ಮಂಡಲ.
 
ಗಣ : ಅನೂರ
ಕುಟುಂಬ : ರಾನಿಡೀ (Ranidae)
ಉದಾ : ಹಸಿರು ಕಪ್ಪೆ (Green frog)
ಶಾಸ್ತ್ರೀಯನಾಮ : ರಾನ ಹೆಕ್ಸಡ್ಯಾಕ್ಟೈಲ (Rana hexadactyla)

ವಿತರಣೆ : ಸಿಹಿನೀರು ಕೆರೆ, ಕಟ್ಟೆ ಕೊಳ, ಹಳ್ಳ, ಹೊಳೆ, ನದಿಗಳಂತಹ ತೇವಭರಿತ ಪ್ರದೇಶಗಳಲ್ಲಿ ಇದು ವಾಸಿಸುತ್ತದೆ.
ಗಾತ್ರ : ೬-೮ ಸೆಂ. ಮೀ. ಉದ್ದ ೧೦೦ ರಿಂದ ೧೪೦ ಗ್ರಾಂ ತೂಕ
ಆಹಾರ : ಕೀಟಾಹಾರಿ, ಜೀವಂತವಿರುವ ಚಲಿಸುವ ಆಹಾರ ಜೀವಿಗಳನ್ನು ಮಾತ್ರ ಹಿಡಿದು ನುಂಗುತ್ತದೆ. ನಿಶ್ಚಲ ಜೀವಿಗಳನ್ನು ಮುಟ್ಟುವುದಿಲ್ಲ.
ಲಕ್ಷಣಗಳು : ದೇಹವನ್ನು ತಲೆ, ಮುಂಡ ಮತ್ತು ಕಾಲುಗಳೆಂದು ಮೂರು ಭಾಗಗಳಾಗಿ ವಿಂಗಡಿಸಬಹುದು.
ತಲೆ ಸುಮಾರು ತ್ರಿಕೋನಾಕಾರವಾಗಿದೆ. ಮುಂಬಾಗದಲ್ಲಿ ಮೊಂಡು ಮೂತಿ ಇದೆ. ಮೂತಿಯ ತುದಿಯಲ್ಲಿ ಅಗಲವಾದ ಬಾಯಿ ಇದೆ. ಬಾಯನ್ನು ಅಗಲವಾಗಿ ತೆರೆಯಬಹುದು. ಮೂತಿಯ ಮುಂತುದಿಯಲ್ಲಿ ಬಾಯಿಯ ಮೇಲೆ ಒಂದು ಜೊತೆ ಹೊರನಾಸಿಕಗಳಿವೆ. ಇವು ಬಾಯಂಗಳದೊಳಕ್ಕೆ ಒಳ ನಾಸಿಕಗಳ ಮೂಲಕ ತೆರೆಯುತ್ತವೆ. ಮತ್ತು ಉಸಿರಾಟದಲ್ಲಿ ಗಾಳಿಯನ್ನು ಸೆಳೆದುಕೊಳ್ಳಲು ಮತ್ತು ಹೊರಬಿಡಲು ನೆರವಾಗುತ್ತದೆ. ನಾಸಿಕಗಳ ಹಿಂದೆ, ತಲೆಯ ಮೇಲ್ಭಾಗದಲ್ಲಿ ಒಂದು ಜೊತೆ ಉಬ್ಬಿದಂತಿರುವ ಕಣ್ಣುಗಳಿವೆ. ಒಂದೊಂದು ಕಣ್ಣಿಗೂ ಮೇಲಿನ ಮತ್ತು ಕೆಳಗಿನ ಎಂಬ ಎರಡು ಕಣ್ಣು ರೆಪ್ಪೆಗಳಿವೆ. ಮೇಲಿನ ರೆಪ್ಪೆ ನಿಶ್ಚಲ ಮತ್ತು ಉಳಿದ ದೇಹದ ಚರ್ಮದ ಬಣ್ಣ ಹೊಂದಿದೆ. ಕೆಳಗಿನ ರೆಪ್ಪೆ ತೆಳುವು ಮತ್ತು ಅರೆಪಾರದರ್ಶಕ. ಇವೆರಡರ ಜೊತೆಗೆ, ಕಪ್ಪೆ ನೀರಿನಲ್ಲಿದ್ದಾಗ, ಕಣ್ಣನ್ನು ನೀರಿನಿಂದ ರಕ್ಷಸಿ ನೋಡಲು ಸಹಾಯ ಮಾಡುವ ಪಾರದರ್ಶಕವಾದ ನಿಮೇಷಕ ಪಟಲವೆಂಬ ಮೂರನೆಯ ಕಣ್ಣು ರೆಪ್ಪೆಯೊಂದಿದೆ. ಕಣ್ಣುಗಳ ಹಿಂಭಾಗದಲ್ಲಿ ಉಳಿದ ಚರ್ಮದಿಂದ ಗುರುತಿಸಬಹುದಾದ ಒಂದು ಜೊತೆ ದುಂಡು ಕಿವಿ ತಮಟೆಗಳಿವೆ.
ಮುಂಡ ಭಾಗಕ್ಕೆ ಪಕ್ಕೆಗಳಲ್ಲಿ ಅಂಟಿಕೊಂಡಂತೆ ಎರಡು ಜೊತೆ ಕಾಲುಗಳಿವೆ. ಮುಂಗಾಲುಗಳು ಕಿವಿ ತಮಟೆಗಳ ಹಿಂದೆ ಇವೆ. ಹಿಂಗಾಲುಗಳು ಮುಂಡದ ಹಿಂತುದಿಯಲ್ಲಿ ಅಕ್ಕಪಕ್ಕದಲ್ಲಿ ಅಂಟಿಕೊಂಡಿವೆ. ಹಿಂಗಾಲುಗಳು ಮುಂಡಕ್ಕೆ ತಗುಲಿದ ಭಾಗಗಳ ನಡುವೆ ಕ್ಲೊಯಕ ರಂಧ್ರವಿದೆ. ಇದರ ಮೂಲಕ ಮಲ, ಮೂತ್ರ ಮತ್ತು ಲಿಂಗಾಣುಗಳು ವಿಸರ್ಜನೆಗೊಳ್ಳುತ್ತವೆ. ಕಾಲುಗಳು ಪಂಚಾಂಗುಲಿ ಮಾದರಿಯವು. ಎರಡೂ ಒಂದೇ ತೆರೆನಾದ ವಿಭಜನೆಯನ್ನು ತೋರುತ್ತವೆ. ಹಸ್ತದಲ್ಲಿ ನಾಲ್ಕು ಬೆರಳುಗಳಿದ್ದು ಹೆಬ್ಬೆರಳು ಇಲ್ಲ. ಪಾದದಲ್ಲಿ ವಿವಿಧ ಉದ್ದದ ಐದು ಬೆರಳುಗಳಿದ್ದು ಅವುಗಳ ನಡುವೆ ಜಾಲಪಾದವಿದೆ. ಇದರಿಂದ ಕಪ್ಪೆ ನೀರಿನಲ್ಲಿ ಸುಲಭವಾಗಿ ಚಲಿಸಬಲ್ಲದು. ಪಾದದ ಹೆಬ್ಬೆರಳಿನ ಪಕ್ಕದಲ್ಲಿ ಕ್ಷೀಣಿಸಿದ ಬೆರಳನ್ನು ಹೋಲುವ ಒಂದು ರಚನೆ ಇದೆ. ಅದನ್ನು ಕ್ಯಾಲ್ಕಾರ ಎಂದು ಕರೆಯುತ್ತಾರೆ. ಅದು ಕ್ಷಯಿಸಿ ಕಳೆದು ಹೋದ ಆರನೆಯ ಬೆರಳನ್ನು ಪ್ರತಿನಿಧಿಸುತ್ತದೆಂದು ಈ ಕಪ್ಪೆ ಪ್ರಭೇಧಕ್ಕೆ ಹೆಕ್ಸಡ್ಯಾಕ್ಟೈಲ ಎಂಬ ಹೆಸರು ಕೊಟ್ಟಿದ್ದಾರೆ.
ಗಂಡು ಕಪ್ಪೆಯಲ್ಲಿ ಕತ್ತಿನ ಭಾಗದಲ್ಲಿ ಒಂದು ಜೊತೆ ಧ್ವನಿಸಂಚಿಗಳಿವೆ. ಇವು ದವಡೆಯ ಕೋನಗಳ ಬಳಿ ಚರ್ಮದ ಚೀಲಗಳಂತಿದ್ದು ಓರೆಯಾದ ಸೀಳಿನಂತಿರುವ ತೆರಪಿನ ಮೂಲಕ ಹೊರಕ್ಕೆ ತೆರೆಯುತ್ತವೆ. ಇದಕ್ಕೆ ಬಾಯಿ ಅಂಗಳದ ತಳಭಾಗದಿಂದ ಸಂಬಂಧವಿದೆ. ಕಪ್ಪೆ ಮಾಡುವ ಶಬ್ದವನ್ನು ಜೋರಾಗಿ ಮಾರ್ನುಡಿಸಿ ವಟ ಗುಟ್ಟುವ ಸದ್ದು ಹೊರಬರುವಂತೆ ಮಾಡುತ್ತದೆ.
ಗಂಡು ಕಪ್ಪೆಯ ಹಸ್ತದ ತೋಳು ಬೆರಳಿನ ಬುಡದಲ್ಲಿ ಋತು ಮಾಸದಲ್ಲಿ ಊದಿಕೊಂಡ ದಪ್ಪ ಮೆತ್ತೆಯೊಂದು ಬೆಳಯುತ್ತದೆ. ಮೊಟ್ಟೆ ಇಡುವ ಕಾಲದಲ್ಲಿ ಮೈತುನ ಸಂದರ್ಭದಲ್ಲಿ ಗಂಡು ಕಪ್ಪೆಯು ಹೆಣ್ಣು ಕಪ್ಪೆಯನ್ನು ಭದ್ರವಾಗಿ ಹಿಡಿದುಕೊಳ್ಳಲು ನೆರವಾಗುತ್ತದೆ.
ಹೆಣ್ಣು ಕಪ್ಪೆಯಲ್ಲಿ ಈ ಕೈಯ ಮೆತ್ತೆಯಾಗಲಿ, ಧ್ವನಿಯಾಗಲಿ ಇರುವುದಿಲ್ಲ.
ಚರ್ಮವು ಮೇಲ್ಬಾಗದಲ್ಲಿ ದಟ್ಟ ಹಸಿರು ಬಣ್ಣವಾಗಿದ್ದು, ಹೊಟ್ಟೆಯ ಭಾಗದಲ್ಲಿ ತಿಳಿ ಹಳದಿ ಬಣ್ಣವಾಗಿದೆ. ಚರ್ಮವು ಸಡಿಲವಾಗಿ ದೇಹಕ್ಕೆ ಅಂಟಿಕೊಂಡಿದೆ. ಇದಕ್ಕೆ ಯಾವುದೇ ರೀತಿಯ ಹೊರ ಅಸ್ಥಿಪಂಜರದ ಆಧಾರ, ರಕ್ಷಣೆ ಇಲ್ಲ.
ಸಂತಾನಾಭಿವೃದ್ಧಿ : ಮಳೆಗಾಲದ ಆರಂಭವು ಇವುಗಳ ಸಂತಾನೋತ್ಪತ್ತಿ ಚಟುವಟಿಕೆಯ ಕಾಲ. ಇದು ಅಂಡಜ. ಒಮ್ಮೆಗೆ ಹಲವು ನೂರು ಮೊಟ್ಟೆಗಳನ್ನಿಡುತ್ತದೆ. ಮೊಟ್ಟೆಗಳು ಸಾಸುವೆಯಂತೆ ದುಂಡಾಗಿವೆ. ಅವುಗಳ ಸುತ್ತು ಜೆಲ್ಲಿಯ ಒಂದು ಹೊದಿಕೆ ಇದ್ದು, ನೀರಿನಲ್ಲಿ ರಕ್ಷಿಸಿ, ತೇಲಲು ನೆರವಾಗುತ್ತದೆ. ಮೂರು ದಿನಗಳಲ್ಲಿ ಮೊಟ್ಟೆಗಳು ಒಡೆದು ಗೊದಮೊಟ್ಟೆಗಳು ಹೊರಬರುತ್ತವೆ. ಅವು ರೂಪ ಪರಿವರ್ತನೆಗೊಂಡು ಮರಿಕಪ್ಪೆಗಳು ನೀರಿನಿಂದ ಹೊರಕ್ಕೆ ಕುಪ್ಪಳಿಸುತ್ತ ಬರುತ್ತವೆ.
ಸ್ವಭಾವ : ಮೊದಲ ಮಳೆ ಬಿದ್ದು ಮಳೆಗಾಲ ಆರಂಭವಾಗುತ್ತಿದ್ದಂತೆಯೆ ಗಂಡು ಕಪ್ಪೆಗಳು ನೀರು ತುಂಬಿದ ಕೆರೆಕಟ್ಟೆಗಳ ಬಳಿಗೆ ವಲಸೆ ಬಂದು ಶಬ್ದ ಮಾಡಿ, ಮೊಟ್ಟೆಗಳನ್ನಿಡುವಂತೆ ಹೆಣ್ಣು ಕಪ್ಪೆಗಳನ್ನು ಆಹ್ವಾನಿಸುತ್ತವೆ. ನೀರಿನ ಬಳಿಗೆ ಹೆಣ್ಣು ಕಪ್ಪೆಗಳು ಬರುತ್ತಿದ್ದಂತೆಯೇ, ಹಾರಿ ಅವುಗಳ ಬೆನ್ನಮೇಲೆ ಕುಳಿತು ಕಾಲುಗಳಿಂದ ಅಪ್ಪಿಕೊಳ್ಳುತ್ತವೆ. ಇದನ್ನು ಆಂಪ್ಲೆಕ್ಸ್‌ಸ್‌ (ಮೈಥುನಾಲಿಂಗನ ಎಂದು ಕರೆಯುತ್ತಾರೆ). ಇದು ಹೆಣ್ಣು ಕಪ್ಪೆ ಮೊಟ್ಟೆಗಳನ್ನು ವಿಸರ್ಜಿಸಲು ಅಗತ್ಯವಾದ ಪ್ರಚೋದನೆಯನ್ನು ಕೊಡುತ್ತದೆ. ಹೆಣ್ಣು ಕಪ್ಪೆ ಮೊಟ್ಟೆಗಳನ್ನು ಹೊರಚೆಲ್ಲುತ್ತಿದ್ದಂತೆ ಅವುಗಳ ಮೇಲೆ ಗಂಡು ಕಪ್ಪೆಯು ತನ್ನ ವೀರ್ಯವನ್ನು ಸುರಿಸುತ್ತದೆ. ಮೊಟ್ಟೆಗಳು ನೀರನ್ನು ತಲುಪಿ, ಅವುಗಳ ಸುತ್ತಲಿನ ಜೆಲ್ಲಿ ಪದರ ಊದಿ ದಪ್ಪವಾಗುವ ಮೊದಲು ಪುರುಷಾಣುಗಳು ತತ್ತಿಯನ್ನು ತಲುಪಿ ನಿಷೇಚನಗೊಳ್ಳಬೇಕೆಂದು ಈ ಅಭ್ಯಾಸ. ಏಕೆಂದರೆ ಜೆಲ್ಲಿ ಊದಿತೆಂದರೆ ಅದು ಪುರುಷಾಣುಗಳ ಪ್ರವೇಶಕ್ಕೆ ತಡೆಯೊಡ್ಡುತ್ತದೆ.
ಮೊಟ್ಟೆಗಳು ಮತ್ತು ಗೊದಮೊಟ್ಟೆಗಳು ಸಂಪೂರ್ಣ ನೀರಿನಲ್ಲಿಯೇ ಬೆಳೆಯುತ್ತವೆ.
ಈ ಕಪ್ಪೆಯ ಕಾಲುಗಳಿಗೆ ಬೇಡಿಕೆಯುಂಟು. ದಕ್ಷಿಣ ಕನ್ನಡ ಜಿಲ್ಲೆಯ ಗದ್ದೆಗಳಲ್ಲಿ ಹೇರಳವಾಗಿ ದೊರಕುವ ಈ ಕಪ್ಪೆಗಳನ್ನು ಹಿಡಿದು, ಕಾಲುಗಳನ್ನು ಕತ್ತರಿಸಿ ರಪ್ತು ಮಾಡಲಾಗುತ್ತಿದೆ. ಈ ಕಪ್ಪೆಗಳನ್ನು ಕೃತಕವಾಗಿ ಸಂತಾನೋತ್ಪತ್ತಿ ನಡೆಸಬಹುದಾದ ಸಾಧ್ಯತೆ ಇದ್ದು ಕೃತಕವಾಗಿ ನಿಷೇಚಿಸಿ ಸಾಕಿ ಬೆಳಸಬಹುದಾದ ತಂತ್ರಜ್ಞಾನವಿದ್ದರೂ ಯಾರೂ ಭಾರತದಲ್ಲಿ ಇದರ ಕಡೆಗೆ ಗಮನ ನೀಡಿ ಕಪ್ಪೆ ಸಾಕಾಣಿಕೆ ಕೇಂದ್ರಗಳನ್ನು ಆರಂಭಿಸದಿರುವುದು ಶೋಚನೀಯ.
 —-
ಗಣ : ಅನೂರ
ಕುಟುಂಬ : ರಾನಿಡೀ (Ranidae)
ಉದಾ : ಗೂಳಿ ಕಪ್ಪೆ (Bull frog)
ಶಾಸ್ತ್ರೀಯನಾಮ : ರಾನ ಟೈಗರಿನ (Rana tigerina)

ವಿತರಣೆ : ಶಾಶ್ವತ ಸಿಹಿನೀರು ತಾಣಗಳಾದ ಕೆರೆ, ಕೊಳ ಮತ್ತು ನದಿಗಳು, ಸಿಹಿನೀರಿನ ಮೂಲದ ಬಳಿ ಅಥವಾ ತೇವ ಪ್ರದೇಶಗಳಲ್ಲಿ ವಾಸ. ಇದು ಚರ್ಮದ ಮೂಲಕವೂ ಉಸಿರಾಡುವುದರಿಂದ ಮತ್ತು ಸುಲಭವಾಗಿ ನೀರಿಗಿಳಿದು, ಮುಳುಗಿ, ಈಜಿ ಶತೃಗಳಿಂದ ತಪ್ಪಿಸಿಕೊಳ್ಳಬಹುದಾದುದರಿಂದ ತನ್ನ ಜೀವಿತದ ಹೆಚ್ಚು ಕಾಲವನ್ನು ನೀರಿನಲ್ಲಿ ಕಳೆಯುತ್ತದೆ.
ಗಾತ್ರ : ೧೨ ರಿಂದ ೧೮ ಸೆಂ. ಮೀ ಉದ್ದ, ೫ ರಿಂದ ೮ ಸೆಂ. ಮೀ ಅಗಲ, ೧೪೦ ರಿಂದ ೧೫೦ ಗ್ರಾಂ ತೂಕ.
ಆಹಾರ : ಮಾಂಸಹಾರಿ, ಜೀವಂತ ಕೀಟಗಳು, ಹುಳುಗಳು, ಮೃದ್ವಂಗಿಗಳು, ಗೊದಮೊಟ್ಟೆಗಳು ಇತ್ಯಾದಿ ಇದರ ಆಹಾರ.
ಲಕ್ಷಣಗಳು : ದೇಹವನ್ನು ತಲೆ, ಮುಂಡ, ಕಾಲುಗಳೆಂದು ವಿಭಾಗಿಸಬಹುದು. ತಲೆಯು ಮುಂಡದಿಂದ ಸ್ಪಷ್ಟವಾಗಿ ಗುರುತಿಸಬಹುದಾಗಿದೆ. ತಲೆ ಚಪ್ಪಟೆ ಸುಮಾರಾಗಿ ತ್ರಿಕೋನಾಕಾರವಾಗಿದೆ. ಮುಂಭಾಗದಲ್ಲಿ ಮೊಂಡಾದ ಮೊಂಡು ಮೂತಿ ಉಂಟು. ಅಗಲವಾದ ದೊಡ್ಡಬಾಯಿ, ಎರಡು ಸಣ್ಣ ನಾಸಿಕಗಳು ತಲೆಯ ಮೇಲೆ ಮೂತಿಯ ತುದಿಯಲ್ಲಿವೆ. ಇವು ಉಸಿರಾಟಕ್ಕೆ ನೆರವಾಗುತ್ತವೆ. ಎರಡು ದೊಡ್ಡ ಉಬ್ಬಿದ ಕಣ್ಣುಗಳಿವೆ. ಮೇಲು ಕಣ್ಣು ರೆಪ್ಪೆ ದಪ್ಪ, ವರ್ಣಭರಿತ ಮತ್ತು ನಿಶ್ಚಲ. ಕೆಳರೆಪ್ಪೆಯು ತೆಳು, ಅರೆ ಪಾರದರ್ಶಕ ಮತ್ತು ಸುಲಭವಾಗಿ ಚಲಿಸುತ್ತದೆ. ಇದರ ಕೆಳಗೆ ನಿಮೇಷಕಪಟಲ ಎಂಬ ಸಂಪೂರ್ಣ ಪಾರದರ್ಶಕ ಮೂರನೆಯ ಕಣ್ಣು ರೆಪ್ಪೆಯೊಂದಿದೆ. ನೀರಿನಲ್ಲಿ ಈಜುವಾಗ ಕಣ್ಣನ್ನು ಮುಚ್ಚಿರಕ್ಷಿಸುತ್ತದೆ ಮತ್ತು ನೀರಿನಿಂದ ಹೊರಗಿರುವಾಗ ಕಣ್ಣನ್ನು ಒದ್ದೆಯಾಗಿಡುತ್ತದೆ. ಕಣ್ಣುಗಳ ಮುಂದೆ ಒಂದು ಹಣೆ ಗುರುತು ಇದೆ. ಇದು ಇಂಗಿ ಹೋದ ಪೈನಿಯಲ್, ಮೂರನೆಯ/ಹಣೆ ಕಣ್ಣನ್ನು ಪ್ರತಿನಿಧಿಸುತ್ತದೆ. ಪ್ರತಿಕಣ್ಣಿನ ಹಿಂಭಾಗದಲ್ಲಿ ಸುತ್ತಲ ಚರ್ಮದಿಂದ ಪ್ರತ್ಯೇಕವಾಗಿ ಸ್ಪಷ್ಟವಾಗಿ ಕಾಣುವ ದಂಡನೆಯ ಕಿವಿ ತಮಟೆ/ಟಿಂಪೆನಮ್‌ಇದೆ. ಇದು ಗಾಳಿಯಲ್ಲಿನ ಕಂಪನಗಳನ್ನು ಗ್ರಹಿಸಲು ನೆರವಾಗುತ್ತದೆ. ಇದರ ವಿನಹ ಹೊರ ಕಿವಿಗಳಿಲ್ಲ. ಗಂಡು ಗೂಳಿ ಕಪ್ಪೆಗಳಲ್ಲಿ ಗಂಟಲಿನ ಬಳಿ ಎರಡೂ ಪಕ್ಕಗಳಲ್ಲಿ ಒಂದೊಂದರಂತೆ ಎರಡು ನೀಲಿಬಣ್ಣದ ಚರ್ಮದ ಗುರುತಿದೆ. ಅದು ಒಳಗಿರುವ ಧ್ವನಿ ಸಂಚಿಯ ಸುಳಿವು ನೀಡುತ್ತವೆ. ಋತುಮಾಸದಲ್ಲಿ ಗಂಡುಕಪ್ಪೆ ಮಾಡು ವಟಗುಟ್ಟು ಸದ್ದನ್ನು ಈ ಸಂಚಿಗಳು ಧ್ವನಿವರ್ಧಿಸುತ್ತವೆ.
ಮುಂಡ ಭಾಗವು ಚಪ್ಪಟೆಯಾಗಿ ಅಂಡಾಕಾರವಾಗಿದೆ. ಇದು ವಿಸ್ತಾರವಾಗಿ ತಲೆಯೊಂದಿಗೆ ಕೂಡಿಕೊಂಡಿದೆ. ಮುಂಡದ ಮೇಲ್ಬಾಗವು ಸೊಂಟದ ಬಳಿ ಕುಳಿತಾಗ ವಿಶೇಷ ರೀತಿಯಲ್ಲಿ ಮೇಲೆದ್ದು ಗೂನು ರೀತಿಯಲ್ಲಿರುತ್ತದೆ. ಮುಂಡದ ಹಿಂದಿನ ತುದಿಯಲ್ಲಿ ಹಿಂಗಾಲುಗಳು ಮುಂಡಕ್ಕೆ ಸೇರಿರುವ ಭಾಗದಲ್ಲಿ ಅವೆರಡರ ನಡುವೆ ಕ್ಲೋಯಕ ರಂಧ್ರವಿದೆ. ಇದರ ಮೂಲಕ ಮಲ, ಮೂತ್ರ ಮತ್ತು ಲಿಂಗಾಣುಗಳ ವಿಸರ್ಜನೆಯಾಗುತ್ತದೆ. ಮುಂಡದ ಪಕ್ಕದಲ್ಲಿ ಮುಂಡಕ್ಕೆ ಸೇರಿದಂತೆ ಎರಡು ಜೊತೆ ಕಾಲುಗಳಿವೆ. ತಲೆಯ ಹಿಂಬಾಗದಲ್ಲಿ ಮುಂಡದ ಮುಂತುದಿಯಲ್ಲಿ, ಕುಳ್ಳಗಿನ ಮುಂಗಾಲುಗಳಿವೆ. ಹಸ್ತದಲ್ಲಿ ನಾಲ್ಕು ಬೆರಳುಗಳಿವೆ. ಇವಕ್ಕೆ ಜಾಲಪಾದವಿಲ್ಲ. ಹೆಬ್ಬೆರಳು ಕ್ಷೀಣಿಸಿದ ಅವಸ್ಥೆಯಲ್ಲಿದೆ. ಗಂಡು ಕಪ್ಪೆಯಲ್ಲಿ ಮುಂಗಾಲಿನ ಮೊದಲ ಬೆರಳ ಬುಡದಲ್ಲಿ ದಪ್ಪ ಮೆತ್ತೆ ಇದ್ದು ಋತು ಮಾಸದಲ್ಲಿ ಶೋಭನ (ನಪ್ಷಿಯಲ್) ಮೆತ್ತೆಯಾಗಿ ಮೈಥುನಾಲಿಂಗನ ಕಾಲದಲ್ಲಿ ಹೆಣ್ಣು ಕಪ್ಪೆಯನ್ನು ಬಿಗಿಯಾಗಿ ಅಪ್ಪಿಕೊಳ್ಳಲು ನೆರವಾಗುತ್ತದೆ. ಹಿಂಗಾಲುಗಳು ಬಲವಾಗಿವೆ, ಮುಂಗಾಲುಗಳಿಂತ ಉದ್ದವಾಗಿವೆ ಮತ್ತು ಮುಂಡದ ಹಿಂತುದಿಯಲ್ಲಿ ಪರಸ್ಪರ ಹತ್ತಿರದಲ್ಲಿ ಹುಟ್ಟುತ್ತವೆ. ಪಾದಗಳಲ್ಲಿ ನೀಳ ಐದು ಬೆರಳುಗಳಿದ್ದು ಅವು ಜಾಲಪಾದದಿಂದ ಕೂಡಿಕೊಂಡಿವೆ ಮತ್ತು ಈಜಲು ನೆರವಾಗುತ್ತವೆ.
ದೇಹದ ಮೇಲಿನ ಚರ್ಮವು ಲೋಳೆಯುಕ್ತವಾಗಿ ನುಣುಚಲಾಗಿ, ನಯವಾಗಿದೆ ಮತ್ತು ದೇಹಕ್ಕೆ ಸಡಿಲವಾಗಿ ಅಂಟಿಕೊಂಡಿದೆ. ಚರ್ಮದಲ್ಲಿ ಹುರುಪೆಗಳಿಲ್ಲ ಮತ್ತು ಯಾವುದೇ ರೀತಿಯ ಹೊರ ಅಸ್ಥಿಪಂಜರ ರಚನೆಗಳಿಲ್ಲ.
ಚರ್ಮವು ಬೆನ್ನಿನ ಭಾಗದಲ್ಲಿ ಹಸಿರು ಅದರ ಮೇಲೆ ಕಪ್ಪು ಅಥವ ಕಂದು ಚುಕ್ಕೆ ಗುರುತು ಕಂಗೊಳಿಸುವುದು. ಹೊಟ್ಟೆಯ ಭಾಗ ಬಿಳುಪು ಅಥವಾ ತೆಳು ಹಳದಿ. ಇದರ ಬೆನ್ನಿನ ಬಣ್ಣ ವೈವಿದ್ಯವು ಹುಲಿಯನ್ನು ಹೋಲುವುದರಿಂದ ಟೈಗರಿನ ಎಂದು ಹೆಸರಿಡಲಾಗಿದೆ. ಮೂತಿಯ ಮುಂತುದಿಯಿಂದ ಮಂಡದ ಹಿಂತುದಿಯವರೆಗೆ ಬೆನ್ನಿನ ಭಾಗದಲ್ಲಿ ಒಂದು ಮಸುಕು ಗೆರೆ ಇದೆ.
ಸಂತಾನಾಭಿವೃದ್ಧಿ : ಅಂಡಜ, ಮುಂಗಾರು ಕಾಲದಲ್ಲಿ ಮೊಟ್ಟೆಗಳನ್ನಿಡುತ್ತದೆ. ಮೊಟ್ಟೆಗಳ ಸುತ್ತ ಜೆಲ್ಲಿ ಹೊದಿಕೆ ಇದ್ದು ಅವುಗಳನ್ನು ರಕ್ಷಿಸುತ್ತದೆ. ಒಮ್ಮೆಗೆ ಹಲವು ನೂರು ಮೊಟ್ಟೆಗಳನ್ನಿಡುತ್ತದೆ. ಮೊಟ್ಟೆಗಳು ಬಂಡಾರಭರಿತವಾಗಿವೆ. ಮೂರು ದಿನಗಳಲ್ಲಿ ಮೊಟ್ಟೆ ಒಡೆದು ಗೊದ ಮೊಟ್ಟೆಗಳು ಹೊರಬಂದು, ಸ್ವತಂತ್ರ ಜೀವನ ನಡೆಸಿ, ಮೂರು ತಿಂಗಳಲ್ಲಿ ರೋಪಪರಿವರ್ತನೆಗೊಂಡು ಪ್ರಬುದ್ಧಾವಸ್ಥೆಯನ್ನು ತಲುಪುತ್ತವೆ.
ಸ್ವಭಾವ : ಇದೊಂದು ನಿರುಪದ್ರವಕಾರಿ, ವಿಷವಲ್ಲದ, ಸಾಮಾನ್ಯವಾಗಿ ನಿಃಶಬ್ಧವಾಗಿರುವ ಪ್ರಾಣಿ, ಗಲಭೆಯಾಗಿ ಅದು ಚಲಿಸುವವರೆಗೆ ಅದು ಇರುವುದೇ ಗೊತ್ತಾಗುವುದಿಲ್ಲ. ಕಪ್ಪೆ ನೆಲದ ಮೇಲೆ ಕುಪ್ಪಳಿಸಿ ನಡೆಯುತ್ತದೆ ಮತ್ತು ನೀರಿನಲ್ಲಿ ಸಮರ್ಥವಾಗಿ ಈಜುತ್ತದೆ.
ಇದರ ಸರಳ ರಚನೆ, ಹೆಚ್ಚು ವೆಚ್ಚವಿಲ್ಲದೆ ಸಂಶೋಧನಾಲಯದಲ್ಲಿ ಇಡಬಹುದಾದ ಅನುಕೂಲದಿಂದ ಪಾಠಕ್ರಮದ ಅಭ್ಯಾಸಕ್ಕೆ, ಸಂಶೋಧನೆಗೆ ಅದರಲ್ಲಿಯೂ ಶಾರೀರಕ್ರಿಯೆ, ಔಷಧಶಾಸ್ತ್ರ ಗರ್ಭಾವಸ್ಥೆ ಪರೀಕ್ಷೆಗಳಿಗೆ ಬಳಕೆಯಾಗುತ್ತದೆ. ಬೆಳವಣಿಗೆ ಹಾನಿಕಾರಕವಾದ ಕೀಟಗಳನ್ನು ತಿಂದು ರೈತನಿಗೆ ಸಹಾಯವಾಗುತ್ತದೆ. ಇವನ್ನು ಬೆಳಸಬಹುದು ಮತ್ತು ಸಾಕಬಹುದು. ಇದರ ಕಾಲುಗಳು ಉತ್ತಮ ಆಹಾರ ಮತ್ತು ಪಾಶ್ಚಿಮಾತ್ಯ ದೇಶಗಳಲ್ಲಿ ಅತ್ಯಧಿಕಾ ಬೇಡಿಕೆ ಉಂಟು. ಇದನ್ನು ಬೆಳಸದೆ, ನಿಸರ್ಗದಲ್ಲಿ ಸ್ವಾಭಾವಿಕವಾಗಿ ದೊರಕುವವುಗಳನ್ನೇ ಪಾಠ ಪ್ರವಚನಗಳಿಗೆ ಸಂಶೋಧನೆಗೆ ಕಾಲುಗಳನ್ನು ರಫ್ತು ಮಾಡಲು ಇದರ ನಾಶವಾಗುತ್ತಿದೆ. ಕೆಲವು ದೇಶಗಳಲ್ಲಿ ಅಭ್ಯಾಸಕ್ಕೆ ಇದರ ಬಳಕೆಯ ಮೇಲೆ ಕಾನೂನಿನ ತಡೆ ಇದೆ.
 —-
ಗಣ : ಅನೂರ
ಕುಟುಂಬ : ಬ್ಯೂಫೊನಿಡೀ (Bufonidae)
ಉದಾ : ನೆಲಗಪ್ಪೆ (Toad)
ಶಾಸ್ತ್ರೀಯನಾಮ : ಬುಪೋ ಮೆಲನೊಸ್ಟಿಕ್ಟಸ್‌(Bufo melanostictus)

ವಿತರಣೆ : ಆಸ್ಟ್ರೇಲಿಯಾ ಖಂಡ ವಿನಹ ಉಳಿದೆಲ್ಲ ಖಂಡಗಳಲ್ಲಿಯೂ ಕಂಡುಬರುತ್ತದೆ. ಈ ಕುಟುಂಬಕ್ಕೆ ಸೇರಿದಂತೆ ೩೦೦ ಪ್ರಭೇಧಗಳಿವೆ. ಸಮುದ್ರ ಮಟ್ಟದಿಂದ ೩೦೦೦ ಮೀಟರ್ ಎತ್ತರದವರೆಗೆ ಎಲ್ಲ ಪ್ರದೇಶಗಳಲ್ಲಿಯೂ ದೊರಕುತ್ತದೆ. ನೆಲದ ಮೇಲೆ ತೇವಾಂಶ ಇರುವಲ್ಲಿ ವಾಸಿಸುತ್ತದೆ.
ಗಾತ್ರ : ೩ ರಿಂದ ೪ ಸೆಂ. ಮೀ. ಉದ್ದ, ೨೫-೪೦ ಗ್ರಾಂ ತೂಕ
ಆಹಾರ : ಹುಳುಗಳು, ಶಂಭುಕಗಳು, ಕೀಟಗಳು.
ಲಕ್ಷಣಗಳು : ಕೆಲವು ಸಣ್ಣ ಪುಟ್ಟ ವ್ಯತ್ಯಾಸಗಳ ವಿನಹ ಉಳಿದೆಲ್ಲ ರಚನೆಗಳಲ್ಲಿ ಇದು ಕಪ್ಪೆಗಳನ್ನು ಹೋಲುತ್ತದೆ.
ತಲೆಯ ಮೆಲೆ ಚರ್ಮವು ಸುಕ್ಕುಗಟ್ಟಿ ಏಣುಗಳಾಗಿವೆ. ಚರ್ಮ ಹೆಚ್ಚು ಒಣಗಿದಂತಿದೆ ಮತ್ತು ಚರ್ಮವ ಮೇಲೆಲ್ಲಾ ಗಂತಿಗಳಿವೆ. ಕಿವಿ ತಮಟೆಗಳ ಹಿಂಭಾಗದಲ್ಲಿ ಚರ್ಮದ ಗ್ರಂಥಿಗಳು ಮಾರ್ಪಟ್ಟು ವಿಷ ಉತ್ಪತ್ತಿ ಮಾಡಲು. ಪರಿಣಿತವಾದ ಒಂದೂ ಜೊತೆ ಪೆರೊಟಿಡ್‌ಗ್ರಂಥಿಗಳಾಗಿವೆ. ಹಿಡಿಯುವ ಶತೃಗಳಿಗೆ ಕಿರುಕುಳ ಕೊಡುವಂತಹ ಒಂದು ರೀತಿಯ ಸ್ರಾವಿಕೆಯನ್ನು ಉತ್ಪತ್ತಿಮಾಡುತ್ತವೆ. ಎರಡೂ ದವಡೆಗಳಲ್ಲಿ ಹಲ್ಲುಗಳಿಲ್ಲ. ಕಪ್ಪೆಗಳಲ್ಲಿರುವ ವೂಮರೈನ್‌ಹಲ್ಲುಗಳೂ ಇಲ್ಲ. ಮೂತಿ ಸಣ್ಣದು ಮತ್ತು ಮೊಂಡು. ನಾಲಗೆ ಬಿಡಿ ತುದಿ ಸೀಳಿಲ್ಲ.
ಸೊಂಟ ಅಗಲವಾಗಿದೆ. ಹಿಂದಿನ ಕಾಲುಗಳು ಕಪ್ಪೆಗಳ ಹಿಂಗಾಲುಗಳಿಗೆ ಹೋಲಿಸದರೆ ಮೋಟು. ಹಸ್ತದಲ್ಲಿ ನಾಲ್ಕು ಬೆರಳುಗಳಿವೆ. ಪಾದಗಳಲ್ಲಿ ಅರೆಜಾಲಪಾದವಿರುವ ಐದು ಬೆರಗಳುಗಳಿವೆ. ಕೈಬೆರಳಿನ ತುದಿಗಳು ಹಿಗ್ಗಿ ಸಣ್ಣ ತಟ್ಟೆಗಳಂತಾಗಿವೆ.
ಸಂತಾನಾಭಿವೃದ್ಧಿ : ಮಳೆಗಾಲದಲ್ಲಿ ಮೊಟ್ಟೆ ಇಡುತ್ತವೆ. ಇವುಗಳಲ್ಲಿಯೂ ಗಂಡು ಹೆಣ್ಣನ್ನು ಅಪ್ಪಿಕೊಳ್ಳುವ ಮೈಥುನ ಆಲಿಂಗನ ಇದೆ. ಇವುಗಳಲ್ಲಿಯೂ ಮೊಟ್ಟೆಗಳ ಸುತ್ತ ಜೆಲ್ಲಿ ಇರುತ್ತಾದರೂ ಅದು ಮಣಿಸರದಂತೆ ಇರುತ್ತದೆ. ಜೆಲ್ಲಿ ಕೊಳವೆಯಾಕಾರವಾಗಿ ಉದ್ದವಾಗಿದ್ದು ಅದರೊಳಗೆ ಅಲ್ಲಲ್ಲಿ ಮೊಟ್ಟೆಗಳಿರುತ್ತವೆ. ಈ ಮೊಟ್ಟೆ ಸರಗಳನ್ನು ಯಾವುದಾದರೂ ಜಲಸಸ್ಯಕ್ಕೆ ಸುತ್ತಿ ಕೊಚ್ಚಿ ಹೋಗದಂತೆ ರಕ್ಷಿಸುತ್ತವೆ.
ಸ್ವಭಾವ : ನೆಲಗಪ್ಪೆಯನ್ನು ಹಿಡಿದಾಗ ಅವು ಮೂತ್ರ ವಿಸರ್ಜಿಸುವ ಮತ್ತು ದುರ್ಗಂಧ ಹೊಲಸು ಸ್ರವಿಕೆಯನ್ನು ಉತ್ಪತ್ತಿ ಮಾಡಿ ತನ್ನನ್ನು ರಕ್ಷಿಸಿಕೊಳ್ಳುವ ಪ್ರವೃತ್ತಿ ತೋರುತ್ತದೆ. ಇದರಿಂದ ಹೇಸಿಕೊಂಡ ಶತ್ರುಗಳು ಇವುಗಳನ್ನು ತಿನ್ನದಂತೆ ತ್ಯಜಿಸಲು ಪ್ರಚೋದಿಸುತ್ತದೆ. ನೆಲಗಪ್ಪೆಗಳನ್ನು ಮುಟ್ಟಿದರೆ ಕೈಗಳ ಮೇಲೆ ಗಂತಿಗಳೇಳುತ್ತವೆ ಎಂಬ ಮೂಢ ನಂಬಿಕೆ ಉಂಟು.
—- 
ಗಣ : ಅನೂರ
ಕುಟುಂಬ : ಮೈಕ್ರೊಹೈಲಿಡೀ (Microhylidae)
ಉದಾ : ಹಾರುವ ಕಪ್ಪೆ (Flying frog)
ಶಾಸ್ತ್ರೀಯನಾಮ : ಮೈಕ್ರೋಹೈಲ ಒರ್ನೇಟ (Microhyla ornata)

ವಿತರಣೆ : ಪಶ್ಚಿಮ ಘಟ್ಟದ ಸುತ್ತಲಿನ ಪ್ರದೇಶ. ಕೊಟ್ಟಿಗೆಹಾರ ಬಳಿ (ಹಾಸನ ಜಿಲ್ಲೆ ) ಕೆಂಪು ಹೊಳೆಯ ಕೆಸವಿನ ಗಿಡದ ಪುಷ್ಪ ಗುಚ್ಛದಲ್ಲಿ ಸಾಮಾನ್ಯವಾಗಿ ವಾಸ.
ಗಾತ್ರ : ೧ ರಿಂದ ೨ ಸೆಂ. ಮೀ.
ಆಹಾರ : ಕೀಟಾಹಾರಿ.
ಲಕ್ಷಣಗಳು : ಉಳಿದೆಲ್ಲ ಲಕ್ಷಣಗಳಲ್ಲಿ ಕಪ್ಪೆಗಳಂತೆಯೇ ಇದ್ದು ಆಕಾರದಲ್ಲಿ ಸಣ್ಣವು. ದೇಹದ ಬಣ್ಣ ಹಸಿರು. ಬೆರಳುಗಳು ಉದ್ದವಾಗಿದ್ದು ಬೆರಳುಗಳ ತುದಿಯ ಮೂಳೆಗಳು ನಖಗಳಂತಿದ್ದು ಮರಗಳ ಜೀವನಕ್ಕೆ ಹೊಂದಿಕೊಂಡಿವೆ. ಬೆರಳುಗಳ ತುದಿಗಳು ಹಿಗ್ಗಿ ತಟ್ಟೆಯಂತಹ ರಚನೆಗಳು ಅಥವಾ ಮೆತ್ತೆಗಳಾಗಿವೆ. ಈ ಫಲಕಗಳು ಅಂಟಾಗಿದೆ. ಅವು ಹೀರು ಬಟ್ಟಲುಗಳಂತೆ ವರ್ತಿಸುವುದಿಲ್ಲ. ಆದರೆ ತೇವವಾದ ತಂತು ರೂಪದ ನೆರಿಗೆಗಳಿದ್ದು ಜಾರದಂತೆ ಹಿಡಿತ ಸಾಧಿಸಲು ಅನುವಾಗಿವೆ. ಇದರಿಂದ ಇದು ವಾಸಿಸುವ ಎಲೆಗಳ ಮೇಲೆ ಬಿಗಿ ಹಿಡಿತ ಸಾಧಿಸುತ್ತದೆ. ಇದರಲ್ಲಿ ಲೋಮನಾಳ ಆಕರ್ಷಣೆ ವಿಧಾನವು ಪಾತ್ರವಹಿಸುತ್ತದೆ. ಜೊತೆಗೆ ಲೋಳೆಯಿಂದ ಅಂಟಿಕೊಳ್ಳುವುದೂ ನಡೆಯುತ್ತದೆ.
ಇವು ಮರಗಿಡಗಳ ನಡುವಿನ ಜೀವನಕ್ಕೆ ಹೊಂದಿಕೊಂಡಿವೆ. ಬೆರಳುಗಳ ಅಂಗುಲಿ ಮೂಳೆಗಳ ನಡುವೆ ಮೃದ್ವಸ್ಥಿಗಳಿದ್ದು ವಸ್ತುಗಳನ್ನು ಭಧ್ರವಾಗಿ ಹಿಡಿಯಲು ಹೆಚ್ಚು ಒತ್ತು ಕೊಡುತ್ತದೆ.
ಇವು ಮಾದುವ ಸದ್ದು ಸುಮಾರು ದೂರದವರೆಗೆ ಕೇಳಿಸುತ್ತದೆ. ಇದು ಬಡಿಗೆಯಿಂದ ಹೊಡೆಯುವ ಅಥವಾ ಹಕ್ಕಿಗಳ ಶಿಲ್ಪಿ ಕೂಗಿನಂತೆ ಇರುತ್ತದೆ.
 
ಗಣ : ಅನೂರ
ಕುಟುಂಬ : ರ್ಹಾಕೋಫೋರಿಡೀ (Rhacophoridae)
ಉದಾ : ಮರಗಪ್ಪೆ (Tree frog)
ಶಾಸ್ತ್ರೀಯನಾಮ : ರ್ಹಾಕೊಫೋರಸ್‌ಮಲಬಾರಿಕಸ್‌(Rhacophorus malabaricus)

ವಿತರಣೆ : ಪಶ್ಚಿಮ ಘಟ್ಟದ ಆಜು ಬಾಜು ಜಿಲ್ಲೆಗಳಾದ ಚಾಮರಾಜನಗರ, ಮೈಸೂರು, ಕೊಡಗು, ದಕ್ಷಿಣ ಕನ್ನಡ ಮತ್ತು ಹಾಸನ ಇಲ್ಲಿ ಮರಗಿಡಗಳಲ್ಲಿ ಮತ್ತು ಕೆಲವೊಮ್ಮೆ ಮನೆಗಳ ಹಿತ್ತಲಲ್ಲಿ ಕಂಡುಬರುತ್ತವೆ.
ಗಾತ್ರ : ೨ ರಿಂದ ೩ ಸೆಂ. ಮೀ. ಉದ್ದ. ತೂಕ ೧೦-೧೨ ಗ್ರಾಂ.
ಆಹಾರ : ಮುಖ್ಯವಾಗಿ ಕೀಟಾಹಾರಿ.
ಲಕ್ಷಣಗಳು : ಉಳಿದೆಲ್ಲ ವಿಧದಲ್ಲಿಯೂ ಕಪ್ಪೆಯಂತಿರುವ ಈ ಪ್ರಾಣಿ ತನ್ನ ಶಾಖಾ ಜೀವನಕ್ಕೆ ಮತ್ತು ಗಾಳಿಯಲ್ಲಿ ತೇಲಿ, ಜಾರುವ ಜೀವನಕ್ಕೆ ಅನುವಾಗುವಂತೆ ಕೆಲವು ಮಾರ್ಪಾಡುಗಳನ್ನು ಮಾಡಿಕೊಂಡಿದೆ. ಕಾಲು ಬೆರಳುಗಳು ಉದ್ದವಾಗಿದ್ದು ಬೆರಳುಗಳ ನಡುವೆ ಜಾಲಪಾದ ಬೆಳೆದಿದೆ. ದೇಹದ ಬಣ್ಣ ಕಂದು ಅಥವಾ ಹಸಿರು ಮಿಶ್ರಿತ ಕಂದು. ಇದು ವಾಸಿಸುವ ಮರಗಿಡಗಳ ನಡುವೆ ಇದರ ಬಣ್ಣ ಈ ಕಪ್ಪೆಯನ್ನು ಶತೃಗಳಿಂದ ರಕ್ಷಿಸಲು ನೆರವಾಗುತ್ತದೆ ಇದು ಮಲಬಾರಿನ ತೇಲು ಜಾರುಕಪ್ಪೆ (ಮಲಬಾರ್ ಗ್ಲೇಡಿಂಗ್ ಫ್ರಾಗ್) ಎಂದೇ ಪ್ರಸಿದ್ಧಿಯಾಗಿದೆ.
ಇದರ ಅಗಲವಾದ ಹೊಟ್ಟೆಯ ಭಾಗ ಮತ್ತು ಉದ್ದನಾದ ಕಾಲು ಬೆರಳುಗಳ ನಡುವಿನ ಜಾಲಪಾದಗಳು ಜೊತೆಯಾಗಿ ಜಾರಿಳಿಯುವ ವಿಧಾನವನ್ನು ರೂಢಿಸಿಕೊಟ್ಟಿವೆ. ಇದರ ನೆರವಿನಿಂದ ಗಾಳಿಯಲ್ಲಿ ಜಾರಿ ಮರದ ರೆಂಬೆಗಳ ನಡುವೆ, ಮರದಿಂದ ಮರಕ್ಕೆ, ಸಾಮಾನ್ಯವಾಗಿ ಎತ್ತರ ಪ್ರದೇಶದಿಂದ ತಗ್ಗಾದ ಪ್ರದೇಶಕ್ಕೆ ಜಾರಿ ಚಲಿಸುತ್ತವೆ. ಇದು ಮರದಿಂದ ನೆಲಕ್ಕಿಳಿಯುವಾಗ ಸುಮಾರು ೩೦ ಅಡಿಗಳಿಗೂ ಹೆಚ್ಚು ದೂರವನ್ನು ಕ್ರಮಿಸಬಲ್ಲದು.
ಸಂತಾನಾಭಿವೃದ್ದಿ : ಸಾಮಾನ್ಯವಾಗಿ ಉಳಿದೆಲ್ಲ ಕಪ್ಪೆ ಜಾತಿಗಳಂತೆ ಇದೂ ಕೂಡ ಮಳೆಗಾಲದಲ್ಲಿಯೆ ಸಂತಾನೋತ್ಪತ್ತಿ ನಡೆಸುತ್ತದೆ. ಮೊಟ್ಟೆಗಳನ್ನು ಜಿಲಾಟಿನ್‌ಉಂಡೆಯ ಒಳಗೆ ಹುದುಗಿಸಿ ನೀರ ಮೇಲಿನ ಆಧಾರಗಳಿಗೆ ಅಂಟಿಸುತ್ತದೆ. ಬೆಳೆದ ಮರಿ ಮೊಟ್ಟೆಯೊಡೆದು ಕೆಳಗಿನ ನೀರಿಗೆ ಬಿದ್ದು, ನೀರಿನಲ್ಲಿ ಜೀವಿಸಿ, ರೂಪ ಪರಿವರ್ತನೆ ಗೊಳ್ಳುತ್ತದೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಆಂಫಿಬಿಯ (ಉಭಯಚರಿಗಳು) (೨)
ಗಣ : ಅಪೋಡ
ಉಷ್ಣವಲಯದಲ್ಲಿರುವ (ಕೇಂದ್ರ ಮತ್ತು ದಕ್ಷಿಣ ಅಮೇರಿಕ, ಸಮಭಾಜಕ ವೃತ್ತದ ಸನಿಹದ ಆಫ್ರಿಕ, ಭಾರತ ಮತ್ತು ಮಲಯ ಪರ್ಯಾಯ ದ್ವೀಪಗಳು) ಸಿಸೀಲಿಯನ್‌ಗಳು ಈ ಗಣಕ್ಕೆ ಸೇರುತ್ತವೆ. ಕಾಲುಗಳಿಲ್ಲದ ಈ ಪ್ರಾಣಿಗಳು ಹುಳುವಿನಂತಿರುವ ಉಭಯಚರಿಗಳು. ಒದ್ದೆ ಭೂಮಿ, ಝರಿಗಳು, ಹಳ್ಳಗಳ ಬದಿಯಲ್ಲಿ ಮೇಲ್ಮಟ್ಟದಲ್ಲಿರುವ ಬಿಲಗಳಲ್ಲಿ ವಾಸ. ಆಹಾರ ಸಾಮಾನ್ಯವಾಗಿ ಹುಳುಗಳು.
ದೇಹದ ಮೇಲಿನ ಚರ್ಮವು ಅಡ್ಡ ಸುಕ್ಕುಗಳನ್ನು ತೋರುತ್ತದೆ ಮತ್ತು ಲೋಳೆ ಭರಿತವಾಗಿವೆ. ಮೂಳೆ ಘಟಕಗಳಂತಹ ಹುರುಪೆಗಳು ಚರ್ಮದಲ್ಲಿ ಹುದುಗಿವೆ. ಈ ಹುರುಪೆಗಳು ಉಭಯಚರಿಗಳ ಪುರಾತನರ ಗಟ್ಟಿಯಾದ ಬಹಿರ್ ಅಸ್ಥಿಪಂಜರದ ಉಳಿಕೆಗಳು ಎಂದು ಊಹಿಸುತ್ತಾರೆ. ಕಣ್ಣುಗಳು ತುಂಬ ಚಿಕ್ಕವು, ನೋಟಕ್ರಿಯಾರಹಿತ ರಚನೆಗಳು, ಚರ್ಮದಿಂದ ಮುಚ್ಚಿವೆ. ನಾಸಿಕಗಳ ಹಿಂದೆ ಇರುವ ಮ್ಯಾಕ್ಸಿಲರಿ ಮೂಳೆಗಳಲ್ಲಿ ತೂತುಗಳ ರೂಪದ ಕುಳಿಗಳಿವೆ. ಈ ಕುಳಿಗಳಿಂದ ಹೊರಕ್ಕೆ ಚಾಚಿ ಒಳಕ್ಕೆಳೆದು ಕೊಳ್ಳಬಹುದಾದ ಒಂದು ಜೊತೆ ಕುಳ್ಳು ಕರಬಳ್ಳಿಗಳಿವೆ. ಕಿವಿ ತಗ್ಗಾಗಲಿ, ಕಿವಿ ತಮಟೆಯಾಗಲಿ ಇಲ. ಬಾಲ ಇಲ್ಲ. ಇದ್ದರೂ ಕ್ಷಯಿಸಿ ಉಳಿದ ಮೋಟು ಬಾಲ.
ನೋಟೊಕಾರ್ಡ ಭ್ರೂಣಾವಸ್ಥೆಯನಂತರವೂ ಪ್ರಬುದ್ಧಾವಸ್ಥೆಯವರೆಗೆ ಉಳಿಯುತ್ತದೆ. ಕಶೇರು ಮಣಿಗಳು ಆಂಫಿಸೀಲಸ್ ವಿಧಾನದ ರಚನೆಗಳು. ಪಕ್ಕೆಲಬುಗಳಿವೆ. ಆದರೆ ಅವು ಊರೋಸ್ಥಿ (ಸ್ಟರ್ನಂ) ಯನ್ನು ತಲುಪುವುದಿಲ್ಲ. ಕಾಲುಗಳು ಇಲ್ಲದಿರುವುದರಿಂದ ಕಾಲಿನ ಮೂಳೆಗಳಾಗಲಿ ಅಥವಾ ಅವಕ್ಕೆ ಆಧಾರ ಒದಗಿಸುವ ಭುಜ, ನಡುಪಟ್ಟಿಗಳು ಇಲ್ಲ.
ತಲೆ ಬುರುಡೆಯು ಅಡಕವಾದ ರಚನೆಯಾಗಿದ್ದು ಅವುಗಳ ಬಿಲವಾಸಕ್ಕೆ ಅನುವಾಗಿದೆ. ತಲೆ ಬುರುಡೆಯ ಮೇಲ್ಭಾಗದಲ್ಲಿ ಪೂರ್ಣ ಮೂಳೆಗಳ ಹೊದಿಕೆ ಇದೆ. ಇದರ ಅನೇಕ ಮೂಳೆಗಳು ಕೂಡಿವೆ. ಮೇಲಿನ ದವಡೆಯಲ್ಲಿ ಹಲ್ಲುಗಳಿಲ್ಲ. ಕೆಳ ದವಡೆಯಲ್ಲಿ ಎರಡು ಸಾಲು ಮೂಳೆಗಳಿವೆ.
ಕ್ಲೋಯಕದ ಭಿತ್ತಿಯು ಹೊರಚಾಚಬಹುದಾಗಿದ್ದು ಅದು ಆಲಿಂಗನಾಂಗವಾಗಿ ವರ್ತಿಸುತ್ತದೆ. ಸಾಮಾನ್ಯವಾಗಿ ಮತ್ತಾವ ಉಭಯ ಚರಿ ಗುಂಪುಗಳಲ್ಲಿಯೂ ಆಲಿಂಗನಾಂಗಗಳಿಲ್ಲ. ಅಂತಹುದರಲ್ಲಿ ಇವುಗಳಲ್ಲಿ ಆಲಿಂಗನಾಂಗಗಳಿರುವುದು ಅಪರೂಪದ ವಿಷಯ. ಅಂತರ ನಿಷಚನ ನಡೆಯುತ್ತದೆ. ಸರದಂತೆ ಮೊಟ್ಟೆಗಳನ್ನು ಮಣ್ಣಿನಲ್ಲಿ ಹುದಿಗಿಡುತ್ತವೆ ಮತ್ತು ಹೆಣ್ಣು ಪ್ರಾಣಿ ಮೊಟ್ಟೆಗಳು ಒಡೆದು ಮರಿಗಳು ಹೊರ ಬರುವವರೆಗೆ ಅವುಗಳ ಸುತ್ತ ಸುತ್ತಿಕೊಂಡು ರಕ್ಷಿಸುತ್ತದೆ. ಮೊಟ್ಟೆಗಳು ಬಂಡಾರವನ್ನೊಳಗೊಂಡು ದೊಡ್ಡವಾಗಿರುತ್ತವೆ. ಈ ಬಂಡಾರವನ್ನು ಬಳಸಿಕೊಂಡು ಬೆಳವಣಿಗೆಯ ಆದಿ ಹಂತಗಳನ್ನು ದಾಟಿ ಮರಿ ಹೊರಬರುತ್ತದೆ. ಬೆಳವಣಿಗೆಯ ಈ ಕಾಲದಲ್ಲಿ ಮೂರು ಜೊತೆ ಹೊರಕಿವಿರುಗಳು ಕಾಣಿಸಿಕೊಳ್ಳುತ್ತವೆ. ಅದರೆ ಮೊಟ್ಟೆ ಒಡೆದು ಹೊರಬರುವ ಮರಿಗೆ ಕೇವಲ ಒಂದು ಜೊತೆ ಕಿವಿರು ರಂಧ್ರಗಳಿರುತ್ತವೆಯಾದರೂ ಹೊರಕಿವಿರುಗಳಿರುವುದಿಲ್ಲ. ಚೆನ್ನಾಗಿ ರೂಪುಗೊಂಡ ಬಾಲ, ಬಾಲದ ಈಜುರೆಕ್ಕೆ ಇರುತ್ತದೆ. ಇವುಗಳ ನೆರವಿನಿಂದ ಈ ಮರಿಲಾರ್ವ ಸಾಕಷ್ಟು ಕಾಲ ಹಾವು ಮೀನಿನಂತೆ ಈಜಾಡಿ ಜೀವಿಸುತ್ತದೆ ಮತ್ತು ಸಾಕಷ್ಟು ಕಾಲ ಲಾರ್ವ ಅವಸ್ಥೆಯಲ್ಲಿ ಕಳೆಯುತ್ತದೆ. ಅನಂತರ ರೂಪಪರಿವರ್ತನೆಗೊಂಡು ಪ್ರಬುದ್ಧಾಸ್ಥೆಯನ್ನು ತಲುಪುತ್ತದೆ. ರೂಪಪರಿವರ್ತನೆಯ ಕಾಲದಲ್ಲಿ ಕಿವಿರು ರಂಧ್ರಗಳು ಮತ್ತು ಬಾಲದ ಈಜುರೆಕ್ಕೆ ಕಳೆದು ಹೋಗುತ್ತವೆ. ಇದೇ ರೀತಿ ಗಾಳಿಯನ್ನು ಉಸಿರಾಡುವ ಶ್ವಾಸ ಕೋಶ ಮತ್ತು ಅದಕ್ಕೆ ಸಂಬಂಧಿಸಿದಂತೆ ರಕ್ತಪರಿಚಲನಾ ಮಂಡಲವೂ ಮಾರ್ಪಟ್ಟು ಪ್ರಬುದ್ಧಾವಸ್ಥೆಯನ್ನು ತಲುಪುತ್ತವೆ.
ಚರ್ಮದಲ್ಲಿ ಹುದುಗಿರುವ ಹುರುಪೆಗಳು, ಲಾರ್ವವಸ್ಥೆಯಲ್ಲಿ ಕಿವಿರುಗಳಿರುವುದು. ಮತ್ತು ಇವುಗಳಲ್ಲಿ ಆಲಿಂಗನಾಂಗಗಳಿರುವ ಲಕ್ಷಣಗಳಲ್ಲಿ ಈ ಗಣದ ಪ್ರಾಣಿಗಳು ಇತರ ಉಭಯಚರಿಗಳಿಂದ ಭಿನ್ನವಾಗಿದ್ದರೂ ಉಳಿದ ಲಕ್ಷಣಗಳಲ್ಲಿ ಅವು ಉಭಯಚರಿಗಳನ್ನು ಹೋಲುತ್ತದೆ.
ಕರ್ನಾಟಕದಲ್ಲಿ ಈ ಗಣದ ಮೂರು ಜಾತಿಯಾ ಪ್ರಾಣಿಗಳು ದೊರಕುತ್ತವೆ.
೧. ಇಕ್ತಿಯಾಫಿಸ್ : ಚರ್ಮದಲ್ಲಿ ಸೈಕ್ಲಾಯಿಡ್ ಹುರುಪೆಗಳಿವೆ. ಸ್ಟಷ್ಟವಾದ ಕಣ್ಣುಗಳು, ಕೆಳದವಡೆಯಲ್ಲಿ ಎರಡು ಸಾಲು ಹಲ್ಲುಗಳಿವೆ.
ಉದಾ : ಇ.ಗ್ಲುಟಿನೋಸಸ್, ಇ. ಮಾನೋಕೋರಸ್
೨.ಯೂರಿಯೊಟಿಫ್ಲಸ್ : ಇಕ್ತಿಯೋಫಿಸ್ ನಂತೆಯೇ ಇವುಗಳಲ್ಲಿಯೂ ಹುರುಪೆಗಳು, ಕಣ್ಣುಗಳು ಮತ್ತು ಹಲ್ಲುಗಳಿವೆಯಾದರೂ ತಲೆ ಬುರುಡೆಯ ಮೂಳೆಗಳು ವ್ಯವಸ್ಥೆಯಲ್ಲಿ ತುಸು ವ್ಯತ್ಯಾಸ ತೋರುತ್ತವೆ.
ಉದಾ : ಯೂ. ಮೆನೊನಿ, ಯೂ. ಆಕ್ಸಿಯೂರಿಸ್
೩. ಜಿಜಿನೊಫಿಸ್ : ಇವುಗಳಲ್ಲಿ ಹುರುಪೆಗಳು ಇಲ್ಲ.
ಉದಾ : ಜಿ. ಕಾರ್ನೋಸಸ್ ಇವೆಲ್ಲವೂ ಕೊಡಗು, ದಕ್ಷಿಣ ಕನ್ನಡ ಹಾಸನ, ಚಿಕ್ಕಮಗಳೂರು ಜಿಲ್ಲೆಗಳ ಪಶ್ಚಿಮಘಟ್ಟ ಭಾಗದಲ್ಲಿ ದೊರಕುತ್ತವೆ.
 —-
ಗಣ : ಅಪೋಡ
ಕುಟುಂಬ : ಇಕ್ತಿಯಾಫಿಡೀ (Ichtyophidae)
ಉದಾ : ಇತ್ತಲೆ ಮಂಡಲ (ಇಕ್ತಿಯಾಫಿಸ್, ಸಿಸೀಲಿಯನ್ )
ಶಾಸ್ತ್ರೀಯನಾಮ : ಇಕ್ತಿಯಾಫಿಸ್ ಗ್ಲುಟಿನೋಸಸ್ (Iehtyophis glutinosus)
ವಿತರಣೆ : ಪ್ರಪಂಚದ ಉಷ್ಣವಲಯ ಪ್ರದೇಶಗಳಿಗೆ ಸೀಮಿತವಾದ ಈ ಪ್ರಾಣಿಗಳು ಕರ್ನಾಟಕದ ಪಶ್ಚಿಮಘಟ್ಟ ಪ್ರದೇಶದಲ್ಲಿ ಕೊಡಗು, ದಕ್ಷಿಣ ಕನ್ನಡ, ಹಾಸನ, ಚಿಕ್ಕಮಗಳೂರು ಜಿಲ್ಲೆಗಳಲ್ಲಿ ಮಾತ್ರದೊರಕುವುದೊಂದು ವಿಶೇಷ. ಇವು ಸಂಪೂರ್ಣವಾಗಿ ಬಿಲವಾಸಿಗಳು.
ಗಾತ್ರ : ೮ ರಿಂದ ೧೨ ಅಂಗುಲ ಉದ್ದ ಕೆಲವು ಗ್ರಾಂಗಳ ತೂಕ.
ಆಹಾರ : ಮಣ್ಣಿನಲ್ಲಿ ವಾಸಿಸುವ ಸಣ್ಣ ಪುಟ್ಟ ಹುಳ ಹುಪ್ಪಡಿಗಳು.
ಲಕ್ಷಣಗಳು : ತೆಳುವಾದ ಉದ್ದನೆಯ ಹುಳುವಿನಂತಹ ದೇಹ. ತುಂಬಾ ಇಂಗಿ ಮೋಟಾದ ಬಾಲ, ಇದರಿಂದಾಗಿ ಕ್ಲೋಯಕ ಹೆಚ್ಚು ಕಡಿಮೆ ಹಿಂದಿನ ತುದಿಯಲ್ಲಿ ತೆರೆಯುತ್ತದೆ. ಕಾಲುಗಳಿಲ್ಲ. ಆದ್ದರಿಂದ ಕಾಲಿನ ಮೂಳೆಗಳಾಗಲಿ, ಅದಕ್ಕೆ ಆಧಾರವಾಗುವ ಭುಜ, ನಡುಪಟ್ಟಿ ಮೂಳೆಗಳೂ ಇಲ್ಲ. ಕೆಲವು ಡರ್ಮಲ್ ಹುರುಪೆಗಳು ಚರ್ಮದಲ್ಲಿ ಹುದುಗಿರುವುದು ಕಂಡುಬರುತ್ತದೆ. ಇವುಗಳ ಕಶೇರುಸ್ತಂಭ (ಬೆನ್ನು ಮೂಳೆ )ದಲ್ಲಿ ೨೫೦ಕ್ಕೂ ಮಿಕ್ಕು ಕಶೇರುಮಣಿ (ವರ್ಟಿಬ್ರ) ಗಳಿರಬಹುದು. ತೀರಾ ಕ್ಷೀಣಿಸಿದ ಕಣ್ಣುಗಳಿಂದಾಗಿ ಕೆಲವೊಮ್ಮೆ ಇವುಗಳನ್ನು ಕುರುಡು ಹುಳುಗಳೆಂದು ಕರೆಯುವುದುಂಟು. ಮೂಗು ಮತ್ತು ಕಣ್ಣಿನ ನಡುವೆ ಒಂದು ಜಾಡು ಇದ್ದು ಇದರಿಂದ ಚಾಚಿ ಹಿಂದಕ್ಕೆಳೆದುಕೊಳ್ಳಬಹುದಾದ ಸಂವೇದನೆ ಶಕ್ತಿ ಇರುವ ಒಂದು ಜೊತೆ ಕರಬಳ್ಳಿಗಳಿವೆ. ಇದರ ನೆರವಿನಿಂದ ದಾರಿಯನ್ನು ತಿಳಿದುಕೊಂಡು ಓಡಾಡುತ್ತವೆ.
ಸಂತಾನಾಭಿವೃದ್ಧಿ : ಗಂಡಿನ ಕ್ಲೋಯಕದ ಅಂಚಿನ ಭಿತ್ತಿಯು ಚಾಚಬಹುದಾಗಿ ಸಂಭೋಗ ಕಾಲದಲ್ಲಿ ಆಲಿಂಗನಾಂಗವಾಗಿ ವರ್ತಿಸುತ್ತದೆ. ಅಂತರ ನಿಷೇಚನ. ಹೆಣ್ಣು ಇತ್ತಲೆ ಮಂಡಲ ಒದ್ದೆ ಮಣ್ಣಿನಲ್ಲಿ ದೊಡ್ಡ ಗಾತ್ರದ ಮೊಟ್ಟೆಗಳನಿಡುತ್ತದೆ. ಮೊಟ್ಟೆಗಳು ಒಡೆಯುವವರೆಗೆ ಹೆಣ್ಣು ಇತ್ತಲೆ ಮಂಡಲ ಅವುಗಳ ಸುತ್ತ ಸುತ್ತಿಕೊಂಡು ರಕ್ಷಿಸುತ್ತದೆ. ಮೊಟ್ಟೆಯೊಳಗೆ ಲಾರ್ವ ಅವಸ್ಥೆಯ ಬಹುಕಾಲ ಕಳೆದು ಬಲಿತ ಲಾರ್ವ ಮೊಟ್ಟೆ ಒಡೆದು ಹೊರಬರುತ್ತದೆ, ಮೊಟ್ಟೆಯೊಳಗಿನ ಬೆಳವಣಿಗೆಯ ಕಾಲದಲ್ಲಿ ೩ ಜೊತೆ ಹೊರಕಿವಿಗಳು ಕಾಣಿಸಿಕೊಳ್ಳುತ್ತವೆ. ಮೊಟ್ಟೆಯಿಂದ ಹೊರ ಬರುವಾಗ ಅವು ಕಳೆದು ಹೋಗಿರುತ್ತವೆ.
ಸ್ವಭಾವ : ಗಟ್ಟಿಯಾದ ತಲೆಯನ್ನು ಬಳಸಿ ಒದ್ದೆ ಮಣ್ಣಿನಲ್ಲಿ ಬಿಲ ತೋಡಿ ಅದರಲ್ಲಿ ವಾಸಿಸುತ್ತವೆ.
 
ಕರ್ನಾಟಕದಲ್ಲಿ ದೊರಕುವ ಉಭಯ ಚರಿ ಪ್ರಭೇಧಗಳು
ಗಣ : ಅನೂರ
೧. ಕುಟುಂಬ : ಬ್ಯೂಪೊನಿಡೀ (Bufonidai) ನೆಲಗಪ್ಪೆ ಜಾತಿಗಳು :
ಅನ್‌ಸೋನಿಯ ಓರ್ನೇಟ
ಬ್ಯೂಫೊ ಬ್ರಿವಿರೋಸ್ಟ್ರಿಸ್‌
ಬ್ಯೂ. ಫರ್ ಗುಸೋನಿ
ಬ್ಯೂ. ಹೋಲೊಲಿಯಸ್‌
ಬ್ಯೂ. ಮೆಲನೊಸ್ಟಿಕ್ಟಸ್‌
ಬ್ಯೂ. ಮೈಕ್ರೊಟಿಂಪೆನಮ್‌
ಬ್ಯೂ. ಪೆರೈಟೀಲಿಸ್‌
ಬ್ಯೂ. ಸೊಮ್ಯಾಟಿಕಸ್‌
೨. ಕುಟುಂಬ : ಮೈಕ್ರೊಹೈಲಿಡೀ (Microhylidae)
ಕಲೌಲ ಪುಲ್‌ಕ್ರ
ಮೈಕ್ರೊಹೈಲ ಓರ್ನೇಟ
ಮೈ. ರೂಬ್ರ
ರಾಮನೆಲ್ಲ ಮೈನರ್
ರಾ. ಮೇರ್ ಮರೇಟ
ರಾ. ಟ್ರೈಯೊಂಗುಲೇರಿಸ್‌
ರಾ. ವೆರಿಗೇಟ
ಯುಪೆರೊಡಾನ್‌ಗ್ಲೊಬುಲೋಸಸ್‌
ಯು. ಸಿಸ್ಟೊಮ
೩. ಕುಟುಂಬ : ರಾನಿಡೀ (Ranidae)
ಮೈಕ್ರಿಕ್ಯಾಲಸ್‌ಸಾಕ್ಸಿಕೋಲ
ನಾನ್ನೊಬಟ್ರಾಕಸ್‌ಕೆಂಫೋಲೆಯೆನ್ಸಿಸ್‌
ನಿಕ್ಟೆಬಟ್ರಾಕಸ್‌ಸಿಲ್ವಾಟಿಕಸ್‌
ರಾನ ಆರಾಂಟಿಕ/ ಭಾಗಮೆಂಡಲೆನ್ಸಿಸ್‌
ರಾನ ಬೆಡ್ಡೊಮಿ
ರಾನ ಕುರ್ಟಿಪೆಸ್‌
ರಾನ ಸೆಯನೊಫ್ಲಿಕ್ಟಿಸ್‌(ಜಿಗಿ ಕಪ್ಪೆ)
ರಾನ ಹೆಕ್ಸಡ್ಯಾಕ್ಟೈಲ (ಹಸಿರು ಕಪ್ಪೆ)
ರಾನ ಇಂಟರ್ ಮೀಡಿಯಸ್‌
ರಾನ ಕೇರಲೆನ್ಸಿಸ್‌/ ವೆರೈಕೋಸ
ರಾನ ಲೈತೀ
ರಾನ ಲಿಮ್ನೊಕೇರಿಸ್‌
ರಾನ ಮಲಬಾರಿಕ
ರಾನ ಸಾರಿಸೆಪ್ಸ್‌
ರಾನ ಟೆಂಪೊರಾಲಿಸ್‌
ರಾನ ಟೆನುಯಿಲಿಗುಯ
ರಾನ ಟೈಗರಿನ (ಗೂಳಿ ಕಪ್ಪೆ)
ರಾನಿಕ್ಯಾಲಸ್‌ಗುಂಡಿಯ
ಟೊಮೊಪ್ಪರ್ನ ಬ್ರೆವಿಸೆಪ್ಸ
ಟೊ. ದೊಬ್ಬೊನೀ
ಟೊ. ಲ್ಯೂಕೊರ್ಹಿಂಸ್‌
೪. ಕುಟುಂಬ : ರ್ಹ್ಯಾಕೊಫೋರಿಡೀ (Rhacophoridae)
ಫಿಲಾಟಸ್‌ಕೇರಿಯಸ್‌
ಫಿ. ಕ್ರೆರ್ನಿ
ಫಿ. ಎಲಿಗನ್ಸ್
ಫಿ. ಫೆಮೊರಾಲಿಸ್‌
ಫಿ. ಹೆಸ್ಸೆನೆನ್ಸಿಸ್‌
ಫಿ. ಕೊಟ್ಟಿಗೆಹಾರೆನ್ಸಿಸ್‌
ಫಿ. ಲಾಂಗಿಯೊರಸ್‌
ಫಿ. ಮೆಲನೆನ್ಸಿಸ್‌
ಫಿ. ಮಾಂಟನಸ್‌
ಫಿ. ನಾರಿಯೆನ್ಸಿಸ್‌
ಫಿ. ಸ್ವಾಮಿಯನಸ್‌
ಫಿ. ಟೆಂಪೋರಾಲಿಸ್‌
ಪಾಲಿಪೆಡೇಟಸ್‌ಮ್ಯಾಕುಲೇಟಸ್‌
ಪಾಲಿಪೆಡೇಟಸ್‌ಕ್ರೂಸಿಗರ್
ರ್ಹಾಕೊಫೋರಸ್‌ಮಲಬಾರಿಕಸ್‌
ಗಣ : ಅಪೋಡ
ಕುಟುಂಬ : ಇಕ್ತಿಯಾಫಿಡೀ
ಇ. ಗ್ಲೂಟಿನೊಸಸ್ಸ್‌
ಇ. ಯೂನೊಕೋರಸ್‌
ಇ. ಬೆಡ್ಡೋಮಿ
ಕುಟುಂಬ : ಯೂರಿಯೊಟಿಪ್ಲಿಡೀ
ಯೂರಿಯೊಟಿಪ್ಲಸ್‌ಮೆನೊನಿ
ಯೂ. ಆಕ್ಸಿಯೂರಿಸ್‌
ಕುಟುಂಬ : ಜಿಜಿನೋಫಿಡೀ
ಜಿಜಿನೊಫಸ್‌ಕಾರ್ನೊಸಸ್‌.
ಪಶ್ಚಿಮದ ಘಟ್ಟ ಮತ್ತು ಕರ್ನಾಟಕದಲ್ಲಿ ದೊರಕುವ ಉಭಯಚರಿಗಳು ವಿತರಣೆ ವಿಧಾನದ ಒಂದು ಇಣಕು ನೋಟ
	ಗಣ
	ಕುಟುಂಬ
	ಜಾತಿ
	ಪಶ್ಚಿಮ ಘಟ್ಟ (ಪ್ರಭೇಧಗಳ)
	ಕರ್ನಾಟಕ ಸಂಖ್ಯೆ

	ಅನ್ಯೂರ (ಕಪ್ಪೆಗಳು)
	ಬ್ಯೂಫೋನಿಡೀ
	ಅನ್‌ಸೋನಿಯ
	೦೨
	೦೧

	
	
	ಬುಫೊ
	೧೦
	೦೭

	
	
	ಪೆಡೊಸ್ಟೆಪಿಸ್‌
	೦೧
	–

	
	ಮೈಕ್ರೊಹೈಲಿಡೀ
	ಕಪಿಲ
	೦೧
	೦೧

	
	
	ಮೆಲನೊಬೆಟ್ರಾಕಸ್‌
	೦೧
	–

	
	
	ಮೈಕ್ರೊಹೈಲ
	೦೨
	೦೨

	
	
	ರಾಮನೆಲ್ಲ
	೦೬
	೦೪

	
	
	ಯುಪೆರೊಡಾನ್‌
	೦೨
	೦೨

	
	ರಾನಿಡೀ
	ಮಿಕ್ರಿಕ್ಸಾಲಸ್‌
	೦೬
	೦೧

	
	
	ನಾನ್ನೊಬೆಟ್ರಾಕಸ್‌
	೦೨
	೦೧

	
	
	ನಿಕ್ಟಿಬೆಟ್ರಾಕಸ್‌
	೦೮
	೦೫

	
	
	ರಾನ
	೨೫
	೧೪

	
	
	ರಾನಿಕ್ಯಾಲಸ್‌
	೦೧
	೦೧

	
	
	ಟೊಮೊಪ್ಟೆರ್ನೆ
	೦೬
	೦೩

	
	ರ್ಹಾಕೊಫೋರಿಡೀ
	ಫಿಲಾಟಸ್‌
	೦೧
	೦೧

	
	
	ಪಾಲಿಪಿಡೇಟಸ್‌
	೦೨
	೦೨

	
	
	ರ್ಹಾಕೊಫೋರಸ್‌
	೦೪
	೦೧

	ಅಪೋಡ (ಜಿಮ್ನೊಫಿಯಾನ)
	ಇಕ್ತಿಯಫಿಡೀ
	ಇಕ್ತಿಯೊಫಿಸ್‌
	೦೭
	೦೧

	
	
	ಯೂರಿಯೊಟಿಪ್ಲಸ್‌
	೦೪
	೦೧

	
	ಸಿಸಿಲ್ಲಿಡೀ
	ಜಿಜಿನೊಫಿಸ್‌
	೦೨
	೦೧

	
	
	ಇಂಡೊಟಿಪಫ್ಲಿಸ್‌
	೦೧
	–

	ಒಟ್ಟು
	೦೬
	೨೧
	೧೧೭
	೫೮



ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಸಸ್ತನಿಗಳು (ಮ್ಯಾಮೇಲಿಯ / Mammalia) (೧)
ಸಸ್ತನಿಗಳ ಸಾಮಾನ್ಯ ಲಕ್ಷಣಗಳು
ಸಸ್ತನಿಗಳು ಪ್ರಾಣಿ ವರ್ಗದ ಅತ್ಯಂತ ಉನ್ನತ ಮಟ್ಟದ ಕಶೇರುಕ ಪ್ರಾಣಿಗಳು. ಕೂದಲಿನ ಹೊದಿಕೆ ಹೊಂದಿ. ಶ್ವಾಸಕೋಶಗಳಿಂದ ಉಸಿರಾಡುವ, ಬಿಸಿರಕ್ತದ, ತನ್ನಂತಹ ಮರಿಗಳಿಗೇ ಜನ್ಮವಿತ್ತು ಹಾಲುಣಿಸುವ ಮತ್ತು ಕಶೇರುಮಣಿ ಸರಣಿ ಹೊಂದಿರುವ ಚತುಷ್ಪಾದಿಗಳು.
೧. ದೇಹದ ಮೇಲೆ ಕೂದಲ ಹೊದಿಕೆ ಇದೆ. ಭೂವಾಸಿಗಳು, ಗಾಳಿಯನ್ನು ಉಸಿರಾಡುತ್ತವೆ.
೨. ದೇಹವನ್ನು ತಲೆ, ಮುಂಡ, ಬಾಲ ಮತ್ತು ಕೈಕಾಲುಗಳೆಂದು ವಿಂಗಡಿಸಬಹುದು. ತಲೆಗೂ ಮುಂಡಕ್ಕೂ ನಡುವೆ ಸಣ್ಣ ಕುತ್ತಿಗೆ ಇದೆ. ಎರಡು ಜೊತೆ ಕಾಲುಗಳಿವೆ. ಇವು ಪಂಚಾಂಗುಲಿಗಳು ಅಂದರೆ ಪ್ರತಿ ಹಸ್ತ ಮತ್ತು ಪಾದವು ಐದೈದು ಬೆರಳುಗಳನ್ನು ಹೊಂದಿವೆ. ಕಾಲು ಮತ್ತು ಬೆರಳುಗಳು ನಡೆಯಲು ಹತ್ತಲು, ಹಾರಲು, ಬಿಲತೋಡಲು, ಈಜಲು ಮಾರ್ಪಟ್ಟಿವೆ.
೩. ಚರ್ಮದಲ್ಲಿ ಬೆವರಿನ ಮತ್ತು ಶ್ವೇಧ ಗ್ರಂಥಿಗಳಿವೆ. ಕೆಲವು ಪ್ರಾಣಿಗಳಲ್ಲಿ ಸುಗಂಧ ಗ್ರಂಥಿಗಳಿರಬಹುದು. ಶ್ವೇಧ ಗ್ರಂಥಿಗಳು ಹೆಣ್ಣು ಸಸ್ತನಿಗಳಲ್ಲಿ ಸ್ತನಗಳಾಗಿ ಮಾರ್ಪಟ್ಟಿವೆ. ಅವು ಉತ್ಪತ್ತಿ ಮಾಡುವ ಹಾಲನ್ನು ಮರಿಗಳ ಪೋಷಣೆಗೆ ಮಾರ್ಪಟ್ಟಿವೆ. ಅವು ಉತ್ಪತ್ತಿ ಮಾಡುವ ಹಾಲನ್ನು ಮರಿಗಳ ಪೋಷಣೆಗೆ ಉಪಯೋಗಿಸುತ್ತವೆ. ಸ್ತನಗಳಿರುವುದು ಈ ಪ್ರಾಣಿಗಳ ವಿಶೇಷ ಲಕ್ಷಣ ಮತ್ತು ಇದರಿಂದಾಗಿಯೇ ಇವಕ್ಕೆ ಸಸ್ತನಿಗಳೆಂಬ ಹೆಸರು ಬಂದಿದೆ. ನಿರ್ಜೀವ ಕೊಂಬಿನ ಕೂದಲು, ಮುಳ್ಳುಗಳು, ಹುರುಪೆಗಳು. ನಖಗಳು, ಉಗುರು, ಗೊರಸು, ಕೊಂಬುಗಳ ಇತ್ಯಾದಿಗಳು ಬಹಿರ್ ಅಸ್ಥಿಪಂಜರವನ್ನು ಪ್ರತಿನಿಧಿಸುತ್ತವೆ.
೪. ಮುಂಡದಲ್ಲಿ ಮುಂದಿನ ವಕ್ಷ(ಎದೆ) ಮತ್ತು ಹಿಂದಿನ ಉದರಗಳಿದ್ದು, ಎರಡನ್ನೂ ಪ್ರತ್ಯೇಕಿಸುವ ವಪೆ ಎಂಬ ಸ್ನಾಯು ಪಟಲವಿದೆ.
೫. ಅಂತಃ ಅಸ್ಥಿಪಂಜರವು ಬಹಳವಾಗಿ ಅಸ್ಥೀಕರಣಗೊಂಡಿದೆ. ತಲೆ ಬುರುಡೆಯಲ್ಲಿ ಎರಡು ಅಸ್ಥಿಕಂದ (ಕಾಂಡೈಲ್)ಗಳಿವೆ. ದೊಡ್ಡ ಕಪಾಲವಿದೆ. ಜೈಗೊಮಾಟಿಕ್‌ಕಮಾನು ಇದ್ದು ಇದು ಕೆಳದವಡೆಯ ಪ್ರತಿ ಅರ್ಧವೂ ಡೆಂಟರಿ ಎಂಬ ಏಕೈಕ ಮೂಳೆಯಿಂದ ರಚಿತವಾಗಿದೆ. ನಡುಕಿವಿಯಲ್ಲಿ ಮ್ಯಾಲಿಯಸ್‌, ಇಂಕಸ್‌ಮತ್ತು ಸ್ಟೇಪಿಸ್‌ಎಂಬ ಮೂರು ಅಸ್ಥಿಕಗಳಿವೆ. ತಲೆಬುರುಡೆಯ ಮೂಳೆಗಳು ಪರಸ್ಪರ ಸೀವನೆ (ಸ್ಯೂಚರ್)ದಿಂದ ಕೂಡಿವೆ. ಸಾಮಾನ್ಯವಾಗಿ ಕಂಠ ಭಾಗದಲ್ಲಿ ಏಳು ಕಶೇರುಮಣಿಗಳಿರುತ್ತವೆ.
೬.      ಅನ್ನನಾಳವು ಗುಧದ್ವಾರದಲ್ಲಿ ಕೊನೆಗೊಳ್ಳುತ್ತದೆ. ಬಾಯಂಗಳವು ನಾಸಿಕ ನಾಳದಿಂದ ಗಟ್ಟಿಯಾದ ಪ್ಯಾಲೆಟ್‌ನಿಂದ ಪ್ರತ್ಯೇಕವಾಗಿದೆ. ಗಂಟಲಿನಲ್ಲಿ ಧ್ವನಿ ಪೆಟ್ಟಿಗೆ ಇದ್ದು, ಶಬ್ದ ಉತ್ಪತ್ತಿ ಮಾಡಲು ನೆರವಾಗುತ್ತದೆ. ಇವು ಭಿನ್ನದಂತಿಗಳು (ಹೆಟರೊಡಾಂಟ್), ಅಂದರೆ ಬಾಚಿಹಲ್ಲು, ಕೋರೆಹಲ್ಲು, ಮುಂದವಡೆ ಮತ್ತು ದವಡೆ ಹಲ್ಲುಗಳೆಂದು ನಾಲ್ಕು ರೀತಿಯಾಗಿವೆ. ಹಲ್ಲುಗಳು ಕುಳಿದಂತಿಗಳು, ಅಂದರೆ ದವಡೆಗಳಲ್ಲಿನ ಕುಳಿಗಳಲ್ಲಿ ಕುಳಿತಿವೆ. ಇದನ್ನು ತಿಕೊಡಾಂಟ್‌ ವಿಧದ ಹಲ್ಲುಗಳೆಂದು ಕರೆಯುತ್ತಾರೆ. ಸಸ್ತನಿಗಳ ಜೀವನದಲ್ಲಿ ಎರಡು ಗುಂಪು ಹಲ್ಲುಗಳು, ಎಳೆಯ ವಯಸ್ಸಿನ ಹಾಲು ಹಲ್ಲುಗಳ ಲಕ್ಷಣವನ್ನು ಡೈಫಿಯೊಡಾಂಟ್ ಎಂದು ಕರೆಯುತ್ತಾರೆ. ವಿವಿಧ ರೀತಿಯ ಹಲ್ಲುಗಳ ಸಂಖ್ಯೆ ಮತ್ತು ಹಲ್ಲುಗಳ ರಚನೆ ವಿವಿಧ ಗುಂಪುಗಳಲ್ಲಿ ಪ್ರಾಣಿಯ ಜೀವನ ಮತ್ತು ಆಹಾರ ಕ್ರಮವನ್ನನುಸರಿಸಿ ಬದಲಾಗುತ್ತದೆ. ವಿವಿಧ ಹಲ್ಲುಗಳ ಸಂಖ್ಯೆಯನ್ನು ದಂತ ಸೂತ್ರ ಎಂದು ಕರೆಯುತ್ತಾರೆ. ವಿವಿಧ ಗಣದ ಸಸ್ತನಿ ಗುಂಪುಗಳಿಗೆ ವಿಶಿಷ್ಟವಾದ ನಿಖರವಾದ ದಂತ ಸೂತ್ರವಿದೆ.
೭. ಇವು ಶ್ವಾಸಕೋಶಗಳ ಮೂಲಕ ಉಸಿರಾಡುತ್ತವೆ. ಶ್ವಾಸಕೋಶಗಳು ಸ್ಪಂಜಿನಂತಿವೆ.
೮. ರಕ್ತ ಪರಿಚಲನಾ ಮಂಡಲದಲ್ಲಿ ೪ ಕೋಣೆಗಳ ಹೃದಯವಿದೆ. ಈ ಕೋಣೆಗಳನ್ನು ಎಡ ಮತ್ತು ಬಲ ಹೃತ್ಕುಕ್ಷಿ ಮತ್ತು ಹೃತ್ಕರಣಗಳೆನ್ನುತ್ತಾರೆ. ಹೃದಯದ ಎಡಭಾಗದಿಂದ ಹೊರಡುವ ಮಹಾಪಧಮನಿ (ಅಯೊರ್ಟ) ಇದೆ. ಸಾಮಾನ್ಯವಾಗಿ ಕೆಂಪು ರಕ್ತಕಣಗಳಲ್ಲಿ ನ್ಯೂಕ್ಲಿಯಸ್‌ ಇರುವುದಿಲ್ಲ.
೯. ಬಿಸಿರಕ್ತದ ಪ್ರಾಣಿಗಳು.
೧೦. ಚೆನ್ನಾಗಿ ರೂಪುಗೊಂಡ ಮಿದುಳಿದೆ. ಮುಮ್ಮಿದುಳಿನ ಎರಡು ಸೆರಬ್ರಲ್ ಗೋಳಗಳನ್ನು ಬಂಧಿಸುವ ಕಾರ್ಪಸ್ ಕೆಲೊಸಮ್ ಎಂಬ ನರಪಟ್ಟಿಯಿದೆ. ದೃಷ್ಟಿ ಸಂವೇದನೆಗೆ ಸಂಬಂಧಿಸಿದಂತೆ ಇರುವ ದೃಷ್ಟಿ (ಅಕ್ಷು) ಗೋಳಭಾಗವು ೪ ಪಾಲಿಗಳಾಗಿ ವಿಭಾಗವಾಗಿದೆ. ಇದನ್ನು ಕಾರ್ಪೋರ ಕ್ವಾಡ್ರಿಜೆಮೈನ ಎಂದು ಕರೆಯುತ್ತಾರೆ. ಸೆರಬ್ರಮ್‌ನಲ್ಲಿ ಅಲೆಯೋಪಾದಿಯ ಮಡಿಕೆಗಳಿವೆ. ಈ ರೀತಿಯ ಮಡಿಕೆಗಳಿರುವುದು ಸಸ್ತನಿಗಳ ವಿಶೇಷ ಲಕ್ಷಣ. ೧೨ ಜೊತೆ ಕಪಾಲ ನರಗಳಿವೆ.
೧೧. ಚೆನ್ನಾಗಿ ಬೆಳೆದ ಸಂವೇದನಾಂಗಳಿವೆ. ಕಣ್ಣು ರೆಪ್ಪೆಗಳಿರುವ ಒಂದು ಜೊತೆ ಕಣ್ಣುಗಳಿವೆ. ಪಿನ್ನ ಎಂಬ ಹೊರಕಿವಿಯುಂಟು. ನಡುಕಿವಿಯಲ್ಲಿ ಮೂರು ಕರ್ಣಾಸ್ಥಿಗಳಿವೆ. ಒಳ ಕಿವಿಯ ಕಾಕ್ಲಿಯ ಭಾಗವು ಸುರುಳಿ ರೂಪದಲ್ಲಿ ನುಲಿದುಕೊಂಡಿದೆ. ಟಿಂಪೆನಿಕ್ ಬುಲ್ಲ ಎಂಬ ಶ್ರವಣೇಂದ್ರಿಯಗಳನ್ನೊಳಗೊಂಡ ಟಿಂಪನಿಕ್ ಮೂಳೆಯ ಉಬ್ಬಿದ ರಚನೆ ಇದೆ. ಇದು ಸಸ್ತನಿಗಳ ವಿಶೇಷ ಲಕ್ಷಣ.
೧೨. ಒಂದು ಜೊತೆ ಮೂತ್ರಪಿಂಡಗಳಿವೆ. ಇವು ಮೆಟನೆಫ್ರಿಕ್ ಮಾದರಿಯವು. ಮೂತ್ರವಾಹಿನಿಗಳು ಮೂತ್ರಕೋಶಕ್ಕೆ ತೆರೆಯುತ್ತವೆ. ಮೂತ್ರಪಿಂಡಗಳು ವಿಸರ್ಜನಾಂಗಗಳು. ನೈಟ್ರೊಜೆನಿಕ್ ಕಲ್ಮಷಗಳು ದ್ರವರೂಪದ ಮೂತ್ರವಾಗಿ ವಿಸರ್ಜನೆಗೊಳ್ಳುತ್ತವೆ.
೧೩. ಭಿನ್ನಲಿಂಗಿಗಳು. ವೃಷಣಗಳು ಉದರಾವಕಾಶದ ಹೊರಗೆ ಸ್ಕ್ರೋಟಮ್ ಎಂಬ ಚರ್ಮದ ಚೀಲದಲ್ಲಿರುತ್ತವೆ. ಅಂತಃ ನಿಷೇಚನ ನಡೆಯುತ್ತದೆ. ತತ್ತಿ ತುಂಬಾ ಸಣ್ಣದು ಮತ್ತು ಬಂಡಾರ ರಹಿತವಾದದ್ದು. ನಿಷೇಚಿತ ತತ್ತಿಯು ಹೆಣ್ಣಿನ ಗರ್ಭಕೋಶದಲ್ಲಿ ಉಳಿದು ಗರ್ಭಕೋಶದ ಭಿತ್ತಿಗೆ ಸಂಬಂಧ ಪಡೆದು ಪೋಷಣೆ, ರಕ್ಷಣೆ ಪಡೆದು ಬೆಳೆದು ಪೂರ್ಣಬೆಳೆದ ಮರಿ ಜನಿಸುತ್ತದೆ. ಆದ್ದರಿಂದ ಕೆಲವು ಅಪವಾದಗಳ ವಿನಹ ಇವು ಜರಾಯುಜಗಳು, ಅಂದರೆ ಮರಿ ಹಾಕುತ್ತವೆ. ಬೆಳವಣಿಗೆಯ ಕಾಲಕ್ಕೆ ಭ್ರೂಣಕ್ಕೂ ಹಾಗೂ ತಾಯಿಯ ಗರ್ಭಕೋಶಕ್ಕೂ ನಡುವೆ ಪ್ಲಾಸೆಂಟ ಎಂಬ ರಚನೆ ಬೆಳೆಯುತ್ತದೆ.
ಸಸ್ತನಿಗಳ ವರ್ಗೀಕರಣ
ಸಸ್ತನಿಗಳನ್ನು ಸ್ಥೂಲವಾಗಿ ಮೂರು ಉಪವರ್ಗಗಳಾಗಿ ವರ್ಗೀಕರಿಸಿದೆ.
ಉಪವರ್ಗ ೧ : ಪ್ರೋಟೊತೀರಿಯ (ಮಾನೊಟ್ರಿಮೇಟ) ಇವು ತುಂಬಾ ಆದಿಮ ಸಸ್ತನಿಗಳು ಮತ್ತು ಅಂಡಜಗಳು. ಇಂದು ಕೇವಲ ಎರಡು ಸಸ್ತನಿಗಳು ಮಾತ್ರ ಬದುಕಿವೆ.
ಎಕಿಡ್ನ ಮತ್ತು ಪ್ಲಾಟಿಪಸ್. ಇವು ಆಸ್ಟ್ರೇಲಿಯ ಖಂಡಕ್ಕೆ ಸೀಮಿತವಾಗಿವೆ.
ಉಪವರ್ಗ ೨ : ಮೆಟತೀರಿಯ (ಮಾರ್ಸುಪಿಯೇಲಿಯ) ಇವು ಜೋಗುಳಿ ಪ್ರಾಣಿಗಳು. ಈ ಉಪವರ್ಗಕ್ಕೆ ಸೇರಿದ ಹೆಣ್ಣಿನ ಉದರ ಭಾಗದಲ್ಲಿ ಮಾರ್ಸುಪಿಯಮ್ (ಜೋಗುಳಿ) ಎನ್ನುವ ಚರ್ಮದ ಚೀಲವಿದೆ. ಇದರಲ್ಲಿ ಅಪೂರ್ಣವಾಗಿ ಬೆಳೆದ ಮರಿಯನ್ನು ಇಟ್ಟುಕೊಂಡು ಹೆಣ್ಣು ರಕ್ಷಿಸಿ, ಪೋಷಿಸಿ ಬೆಳಸುತ್ತದೆ.
ಕಾಂಗರು, ಅಪೋಸಮ್, ಮಾರ್ಸುಪಿಯಲ್ ಮೋಲ್ ಇತ್ಯಾದಿಗಳು, ಇವು ಆಸ್ಟ್ರೇಲಿಯ ಮತ್ತು ದಕ್ಷಿಣ ಅಮೇರಿಕ ಖಂಡಗಳಿಗೆ ಸೀಮಿತವಾಗಿವೆ.
ಉಪವರ್ಗ ೩ : ಯೂತೀರಿಯ (ಪ್ಲಾಸೆಂಟಲಿಯ)
ಇವು ನಿಜವಾದ ಜರಾಯುಜ ಸಸ್ತಿನಿಗಳು ಇವುಗಳಲ್ಲಿ ತೊಟ್ಟುಳ್ಳ ಸ್ತನಗಳು ಚೆನ್ನಾಗಿ ಬೆಳೆದಿರುತ್ತವೆ. ಕಾರ್ಪಸ್ ಕೆಲೋಸಮ್ ಚೆನ್ನಾಗಿ ಬೆಳೆದಿದೆ ಮತ್ತು ಸೆರಬ್ರಲ್‌ಗೋಳಗಳು ತುಂಬಾ ದೊಡ್ಡವು. ಭ್ರೂಣಗಳನ್ನು ಪೂರ್ಣಬೆಳವಣಿಗೆಯವರೆಗೂ ಗರ್ಭಕೋಶದಲ್ಲಿ ಉಳಿಸಿಕೊಂಡು ಪ್ಲಾಸೆಂಟ ಮೂಲಕ ರಕ್ಷಿಸಿ, ಪೋಷಿಸಿ ಮರಿಗಳನ್ನು ಹೆರುತ್ತವೆ. ಸಾಮಾನ್ಯವಾಗಿ ವೃಷಣಗಳು ಸ್ಕ್ಟೋಟಮ್ ಸಂಚಿಯೊಳಗಿರುತ್ತವೆ. ಇವು ಶಿಶ್ನುವಿನ ಹಿಂಭಾಗದಲ್ಲಿರುತ್ತವೆ. ಜನನದನಂತರವೂ ಮರಿಯನ್ನು ಹಾಲುಣಿಸಿ, ಪೋಷಿಸಿ, ಸಂತಾನ ರಕ್ಷಣೆ ಮಾಡುತ್ತವೆ. ಇವುಗಳ ಮಾದರಿ ದಂತ ಸೂತ್ರವು ೩, ೧, ೪, ೩ / ೩, ೧, ೪, ೩ = ೪೪ ಯೂತೀರಿಯ ಉಪವರ್ಗವನ್ನು ೧೬ ಗಣಗಳಾಗಿ ವರ್ಗೀಕರಿಸಿದೆ.
ಗಣ ೧ : ಇನ್‌ಸೆಕ್ಟಿವೋರ (ಕೀಟಾಹಾರಿಗಳು)
ಉದಾ : ಮೂಗಿಲಿಗಳು.
ಗಣ ೨. ಕೈರಾಪ್ಟೆರ (ಹಾರು ಸಸ್ತನಿಗಳು)
ಉದಾ : ಬಾವಲಿಗಳು.
ಗಣ ೩. ಡರ್ಮಾಪ್ಟೆರ
ಉದಾ : ಹಾರುವ ಲೆಮರ್ (ಕರ್ನಾಟಕದಲ್ಲಿ ದೊರಕುವುದಿಲ್ಲ)
ಗಣ ೪. ಈಡೆಂಟೇಟ. (ಹಲ್ಲುಗಳು ಕ್ಷಯಿಸಿವೆ ಅಥವಾ ಇಲ್ಲ)
ಉದಾ : ದೈತ್ಯ ಇರುವೆ ತಿನಿಗಳು, ಆರ್ಮಾಡಿಲ್ಲೊ,
ಗಣ ೫. ಫೋಲಿಡೋಟ
ಉದಾ : ಚಿಪ್ಪು ಹಂದಿ.
ಗಣ ೬. ಟ್ಯೂಬಿಲಿಡೆಂಟೇಟ
ಉದಾ : ಆರ್ಡ್‌ವಾಕ್ (ಕರ್ನಾಟಕದಲ್ಲಿಲ್ಲ)
ಗಣ ೭. ಪ್ರೈಮೇಟ (ಪ್ರಮುಖಿಗಳು)
ಉದಾ : ಮಂಗಗಳು, ವಾನರಗಳು ಮತ್ತು ಮನುಷ್ಯ.
ಗಣ ೮. ರೊಡೆನ್ಷಿಯ
ಉದಾ : ಇಲಿ, ಸುಂಡಿಲಿ, ಅಳಿಲು ಇತ್ಯಾದಿ
ಗಣ ೯. ಲ್ಯಾಗೊಮಾರ್ಫ
ಉದಾ : ಮೊಲಗಳು.
ಗಣ ೧೦. ಸಿಟೇಪಿಯ
ಉದಾ : ತಿಮಿಂಗಿಲಗಳು
ಗಣ ೧೧. ಸೈರೀನಿಯ
ಉದಾ : ಡ್ಯುಗಾಂಗ್.
ಗಣ ೧೨. ಕಾರ್ನಿವೋರ (ಮಾಂಸಾಹಾರಿಗಳು)
ಉದಾ : ಹುಲಿ, ನರಿ, ಚಿರತೆ, ನಾಯಿ, ಬೆಕ್ಕು ಇತ್ಯಾದಿ
ಗಣ ೧೩. ಹೈರಕಾಯಿಡಿಯ
ಉದಾ : ಕೋನಿಗಳು. ಕರ್ನಾಟಕದಲ್ಲಿಲ್ಲ.
ಗಣ ೧೪. ಪ್ರೊಬಾಸಿಡಿಯ
ಉದಾ : ಆನೆಗಳು.
ಗಣ ೧೫. ಪೆರಿಸ್ಸೊಡ್ಯಾಕ್ಟೈಲ (ಏಕಖುರಗಳು)
ಉದಾ : ಕುದುರೆ, ಕತ್ತೆ, ಖಡ್ಗಮೃಗ ಇತ್ಯಾದಿ
ಗಣ ೧೬. ಆರ್ಟಿಯೊಡ್ಯಾಕ್ಟೈಲ (ಸಮಖುರಗಳು)
ಉದಾ : ಆಕಳುಗಳು, ಜಿಂಕೆಗಳು, ಒಂಟೆ, ಆಡು, ಕುರಿ, ಎಮ್ಮೆ ಇತ್ಯಾದಿ
ಗಣ : ಇನ್ಸೆಕ್ಟಿವೋರ (ಕೀಟಾಹಾರಿಗಳು)
ಈ ಗಣಕ್ಕೆ ಮೂಗಿಲಿ, ಮುಳ್ಳಿಲಿ ಮತ್ತು ಮೋಲ್‌ಗಳು ಸೇರುತ್ತವೆ. ಸಾಮಾನ್ಯವಾಗಿ ಗಾತ್ರದಲ್ಲಿ ಸಣ್ಣವು. ದೇಹದ ಮೇಲೆ ತುವ್ಪುಳು ಹೊದಿಕೆ ಇದೆ. ಮೂತಿಯು ಕೆಳದವಡೆಯಿಂದ ಮುಂದಕ್ಕೆ ಸೊಂಡಿಲಿನಂತೆ ಉದ್ದನಾಗಿ, ಕಿರಿದಾಗಿ ಮುಂಚಾಚಿದೆ. ದಂತ ಸೂತ್ರ ೩, ೧, ೪, ೩ / ೩, ೧, ೪, ೩ ಆದರೆ ಹಲ್ಲುಗಳೆಲ್ಲವೂ ಒಂದೇ ತೆರನಾಗಿದ್ದು ಚೂಪಾಗಿರುತ್ತವೆ. ಪಂಚಾಂಗುಲಿಗಳು ಮತ್ತು ಪಾದಗಾಮಿ (ಊರು ಗಾಮಿ)ಗಳು, (ಅಂದರೆ ಪಾದಗಳ ಮೇಲೆ ನಡೆಯುತ್ತವೆ). ಉದರ ಭಾಗದಲ್ಲಿ ಕೈಸಂದುಗಳಿಂದ ಕಾಲು ಸಂದುಗಳವರೆಗೂ ಸ್ತನಗಳು ಹರಡಿವೆ. ಗರ್ಭಕೋಶವು ಎರಡು ಪಾಲಿಗಳಾಗಿರುತ್ತದೆ. ಬೆಳವಣಿಗೆಯ ಕಾಲದಲ್ಲಿ ತಟ್ಟೆಯಾಕಾರದ ಪ್ಲಾಸೆಂಟ ರೂಪುಗೊಳ್ಳುತ್ತದೆ. ನಿಶಾಚರಿಗಳು, ಅನೇಕವು ಭೂವಾಸಿಗಳು. ಕೆಲವು ಶಾಖಾವಾಸಿಗಳು ಮತ್ತು ಕೆಲವು ಬಿಲವಾಸಿಗಳು. ಜಲವಾಸಿ ಉದಾಹರಣೆಗಳೂ ಉಂಟು.
ಯೂತೀರಿಯ ಸಸ್ತನಿಗಳಲ್ಲಿಯ ಕೀಟಾಹಾರಿಗಳು ತುಂಬಾ ಆದಿಮ ಪ್ರಾಣಿಗಳು. ಇವುಗಳ ಅಂಗರಚನೆ ತುಂಬಾ ಕೆಳಮಟ್ಟದ್ದು. ಸಾಮಾನ್ಯವಾದ ದಂತಸೂತ್ರವೇ ಇದಕ್ಕೆ ಒಂದು ನಿದರ್ಶನ. ಮಿದುಳಿನ ಸೆರಬ್ರಲ್ ಗೋಳಗಳು ತುಂಬಾ ಚಿಕ್ಕವು. ಇದರಿಂದಾಗಿ ಕಾರ್ಪಸ್ ಕೆಲೋಸಮ್ ಮತ್ತು ಕಾರ್ಪಸ್ ಕ್ವಾರ್ಡಿಜೆಮೈನ್‌ಗಳು ಅನಾವರಣಗೊಂಡು ನೇರವಾಗಿ ಕಾಣಿಸುತ್ತವೆ. ಗಂಡುಗಳಲ್ಲಿ ಸ್ಕ್ರೋಟಮ್ ಇಲ್ಲ ವೃಷಣಗಳು ಉದರಭಾಗದಲ್ಲಿವೆ. ಆಸ್ಟ್ರೇಲಿಯ ಖಂಡ ವಿನಹ ಮಿಕ್ಕೆಲ್ಲಾ ಖಂಡಗಳಲ್ಲಿಯೂ ಈ ಪ್ರಾಣಿಗಳು ಕಂಡುಬರುತ್ತವೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಸಸ್ತನಿಗಳು (ಮ್ಯಾಮೇಲಿಯ / Mammalia) (೨)
೧. ಗಣ : ಇನ್ಸೆಕ್ಟಿವೋರ
ಉದಾ : ಮುಳ್ಳಿಲಿ (Hedge hog)
ಶಾಸ್ತ್ರೀಯ ನಾಮ : ಪ್ಯಾರ ಎಕಿನಸ್ ನ್ಯುಡಿವೆಂಟ್ರಿಸ್ (Paraechinus nudiventris)

ವಿತರಣೆ ಮತ್ತು ಆವಾಸ : ಇದು ಸಾಮಾನ್ಯ ಮುಳ್ಳಿಲಿ. ಕರ್ನಾಟಕವೂ ಸೇರಿದಂತೆ ದಕ್ಷಿಣ ಭಾರತದ ಬಯಲು ಸೀಮೆಗಳಲ್ಲಿ ಕಂಡುಬರುತ್ತದೆ.
ಗಾತ್ರ : ಸಣ್ಣ ಇಲಿಯ ಗಾತ್ರ.
ಆಹಾರ : ಇದು ಸರ್ವಭಕ್ಷ, ಬಸವನ ಹುಳು, ಕೀಟಗಳು, ಹುಳುಗಳು ಇದರ ಸಾಮಾನ್ಯ ಆಹಾರವಾದರೂ, ಸುಂಡಿಲಿ, ಇಲಿ, ಕಪ್ಪೆ, ಹಲ್ಲಿ, ಸಣ್ಣ ಹಾವುಗಳನ್ನು ಅಪರೂಪವಾಗಿ ತಿನ್ನುತ್ತದೆ. ಇವು ಹಣ್ಣನ್ನೂ ತಿನ್ನುವುದುಂಟು. ಕೆಲವು ಬೇರು ಹಾಗೂ ಇತರೆ ಸಸ್ಯಗಳನ್ನು ತಿನ್ನುತ್ತವೆ.
ಲಕ್ಷಣಗಳು : ಇದು ಸಣ್ಣ ತುಪ್ಪಳು ಪ್ರಾಣಿ. ಇದರ ಕೂದಲುಗಳು ನವಿರಾದ ಮೃದು ಮುಳ್ಳುಗಳಾಗಿ ಮಾರ್ಪಟ್ಟಿವೆ. ಈ ಮುಳ್ಳುಗಳ ಹೊದಿಕೆಯಿಂದಾಗಿ ಈ ಪ್ರಾಣಿಯನ್ನು ಮುಳ್ಳುಹಂದಿ ಎಂದು ತಪ್ಪಾಗಿ ತಿಳಿಯಲು ಅವಕಾಶವಿದೆ. ಇದಕ್ಕೆ ಬಾಗಬಲ್ಲ, ಚೂಪಾದ ಮೂತಿ ಇದೆ. ಮೂತಿಯು ಕೆಳದವಡೆಯಿಂದ ಮುಂದಕ್ಕೆ ಚಾಚಿ ಒಂದು ಪುಟ್ಟ ಸೊಂಡಿಲಿನಂತಾಗಿದೆ. ಕಾಲುಗಳಲ್ಲಿ ಐದೈದು ಬೆರಳುಗಳಿದ್ದು ಎಲ್ಲಾ ಬೆರಳುಗಳಿಗೂ ನಖಗಳಿವೆ. ಇದು ಪಾದಗಾಮಿ. ಇದರ ಎಲ್ಲಾ ಹಲ್ಲುಗಳು ಒಂದೇ ತೆರನಾಗಿದ್ದು ಚೂಪಾದ ಶಿಖೆಗಳನ್ನು ಹೊಂದಿವೆ. ಇದರ ದಂತ ಸೂತ್ರ ೩, ೧, ೪, ೩ / ೩, ೧, ೪, ೩ ಇದ್ದು ಇದು ಸಸ್ತನಿಗಳ ಸಾಮಾನ್ಯೀಕೃತ ದಂತ ಸೂತ್ರವನ್ನು ಹೋಲುತ್ತದೆ. ಸ್ತನಗಳು ಕಂಕುಳಿಂದ ತೊಡೆ ಸಂದಿನವರೆಗೂ ಹರಡಿರುತ್ತವೆ. ವೃಷಣಗಳು ಉದರಾವಕಾಶದಲ್ಲಿವೆ. ಮುಳ್ಳುಗಳು ಬೆನ್ನು ಮತ್ತು ಪಕ್ಕೆಗಳಲ್ಲಿವೆ, ಹೊಟ್ಟೆಯ ಭಾಗದಲ್ಲಿಯೂ ಇವೆ.
ಸಂತಾನಾಭಿವೃದ್ಧಿ : ವರ್ಷದಲ್ಲಿ ಎರಡು ಬಾರಿ ಮೇ-ಜುಲೈ, ಆಗಸ್ಟ್-ಸೆಪ್ಟೆಂಬರ್ ನಲ್ಲಿ ಮರಿ ಹಾಕುತ್ತವೆ. ಗರ್ಭಾವಧಿ ೩೧-೪೦ ದಿನಗಳು. ಒಂದು ಸೂಲದಲ್ಲಿ ೩-೭ ಮರಿಗಳು ಜನಿಸುತ್ತವೆ.
ಸ್ವಭಾವ : ನಿಶಾಚರಿ, ಬೆಳಗಿನ ಹೊತ್ತು ಬಿಲಗಳಲ್ಲಿ ಅಥವಾ ಪೊದರುಗಳಲ್ಲಿ ಅಡಗಿಕೊಂಡಿದ್ದು ಕತ್ತಲಾಗುತ್ತಲೇ ಆಹಾರಾನ್ವೇಷಣೆಗೆ ಹೊರಡುತ್ತದೆ. ಅಪಾಯದ ಮುನ್ಸೂಚನೆ ಕಂಡಾಗ ಅಥವಾ ಶತ್ರು ಎದುರಾದಾಗ ಚೆಂಡಿನಂತೆ ಸುತ್ತಿಕೊಂಡು ರಕ್ಷಿಸಿಕೊಳ್ಳುತ್ತದೆ.
—- 
ಗಣ : ಇನ್ಸೆಕ್ಟಿವೋರ
ಉದಾ : ಸಿಂಡು ಮೂಗಿಲಿ (ಚುಂಡಿಲಿ) (Musk shrew)
ಶಾಸ್ತ್ರೀಯ ನಾಮ : ಕ್ರೊಸಿಡುರ ಸೆರುಲಿಯಸ್ (ಸಂಕಸ್ ಸೆರುಲಿಯಸ್) (Crocidura Caeruleus)
ವಿತರಣೆ : ಮತ್ತು ಆವಾಸ : ಇವು ಭಾರತದ ಎಲ್ಲೆಡೆಯಲ್ಲಿಯೂ ಕಂಡುಬರುತ್ತವೆ. ಕೆಲವು ಬಯಲು ಸೀಮೆಗೆ ಸೀಮಿತವಾಗಿವೆ. ಮತ್ತೆ ಕೆಲವು ಗುಡ್ಡನಾಡಿನಲ್ಲಿ ಬಿಲಗಳಲ್ಲಿ ವಾಸಿಸುತ್ತವೆ. ಸಾಮಾನ್ಯವಾದ ಬೂದು ಕಸ್ತೂರಿ ಸಿಂಡು ಮೂಗಿಲಿಗಳು ದಕ್ಷಿಣ ಭಾರತದಲ್ಲಿ ವಾಸಿಸುತ್ತವೆ. ಸಾಮಾನ್ಯ ರಚನೆಯಲ್ಲಿ ಸುಂಡಿಲಿಗಳನ್ನು ಹೋಲುವ ಪುಟ್ಟ ಪ್ರಾಣಿಗಳು. ಬಿಲಗಳಲ್ಲಿ, ಕೆಲವು ನೀರಿನ ಬಳಿ ವಾಸಿಸುತ್ತವೆ. ಇವು ಜಲಜೀವನಕ್ಕೆ ಹೊಂದಿಕೊಂಡಿವೆ.
ಗಾತ್ರ : ತಲೆ ಮತ್ತು ದೇಹ ಸೇರಿ ೬ ಅಂಗುಲ ಉದ್ದ, ಬಾಲ ೩ ಅಂಗುಲ ಉದ್ದ.
ಆಹಾರ : ಕೀಟಾಹಾರಿ. ನೊಣ, ಸೊಳ್ಳೆ, ಜಿರಲೆ, ತಿಗಣಿ ಮುಂತಾದ ಕೀಟಗಳು ಇವುಗಳ ಆಹಾರ. ಮೂಲತಃ ಕೀಟಾಹಾರಿಗಳಾದರೂ ತಾವು ಸೋಲಿಸಬಹುದಾದ ಶಂಖದ ಪ್ರಾಣಿ, ಹುಳುಗಳಂತಹ ಯಾವುದೇ ಸಣ್ಣ ಪ್ರಾಣಿಗಳನ್ನು ತಿನ್ನುತ್ತವೆ. ಸತ್ತ ಪ್ರಾಣಿಗಳ ಶವಗಳನ್ನು ತಿನ್ನುವುದುಂಟು. ಅಪರೂಪವಾಗಿ ಧಾನ್ಯಗಳನ್ನೂ ಕೆಲವೊಮ್ಮೆ ಸಸ್ಯಗಳ ಕಾಂಡವನ್ನೂ ತಿನ್ನುವುದುಂಟು ವಿಕಿರಣತೆಯಿಂದ ದೇಹದ ಶಾಖವನ್ನು ಕಳೆದುಕೊಳ್ಳುತ್ತವೆ. ಹೀಗೆ ಕಳೆದುಕೊಂಡ ಶಾಖವನ್ನು ಆಹಾರದ ಮೂಲಕ ಪುನಃ ಗಳಿಸಿಕೊಳ್ಳುತ್ತವೆ. ಇವು ಪ್ರತಿ ೩ ಗಂಟೆಗಳಿಗೊಮ್ಮೆ ಆಹಾರ ಸೇವಿಸಲೇಬೇಕು. ಇಲ್ಲದಿದ್ದರೆ ಸಾಯುತ್ತವೆ.
ಲಕ್ಷಣಗಳು : ಚಿಕ್ಕವು. ಕಿವಿ ಅಲೆಗಳು ದುಂಡಾಗಿವೆ. ದೇಹಕ್ಕೆ ಮೃದುವಾದ ತುಪ್ಪುಳ ಹೊದಿಕೆಯಿದೆ. ತುಪ್ಪುಳ ತಿಳಿ ಬೂದು ಅಥವಾ ಕಂದು ಛಾಯೆ ಇರಬಹುದು. ಕಾಲು ಮತ್ತು ಬಾಲದ ಮೇಲೆ ವಿರಳವಾಗಿ ಹರಡಿದ ಕೂದಲ ಹೊದಿಕೆ ಇದೆ. ಕಾಲುಗಳು ಹತ್ತಲು ಮತ್ತು ತೋಡಲು ಅನುವಾಗಿಲ್ಲ. ಮುಂದಿನ ಎರಡು ಹಲ್ಲುಗಳು ಇತರೆ ಹಲ್ಲುಗಳಿಂದ ಭಿನ್ನವಾಗಿವೆ. ಮೇಲು ದವಡೆಯ ಹಲ್ಲುಗಳು ಬಾಗಿವೆ ಮತ್ತ ಅವಕ್ಕೆ ಸದೃಢವಾದ ಬುಡದ ಶಿಖೆಗಳಿವೆ. ಕೆಳದವಡೆಯಲ್ಲಿ ಹಲ್ಲುಗಳು ಉದ್ದವಾಗಿದ್ದು ಸಮಾಂತರದಲ್ಲಿ ಮುಂದಕ್ಕೆ ಬಾಚಿವೆ. ಕೆಲವು ಸಾರಿ ತುದಿಯಲ್ಲಿ ಸ್ವಲ್ಪ ಮೇಲಕ್ಕೆ ಬಾಗಿರಬಹುದು. ಚೂಪಾದ ಮೂತಿ, ಅದುಮಿದಂತಿರುವ ಕಿವಿಯಾಲೆಗಳು ಮತ್ತು ಹಲ್ಲುಗಳ ಲಕ್ಷಣದಿಂದ ಈ ಮೂಗಿಲಿಗಳನ್ನು ಇಲಿಗಳಿಂದ ಪ್ರತ್ಯೇಕಿಸಿ ಗುರುತಿಸಬಹುದು. ತೀಕ್ಷ್ಣವಾದ ಕಸ್ತೂರಿ ಕಂಪನ್ನು ಈ ಚುಂಡಿಲಿ ಹೊರಸೂಸುತ್ತವೆ. ಈ ಕಂಪು ಕಂಕುಳ ಹಿಂದಿರುವ ಕಸ್ತೂರಿ ಗ್ರಂಥಿಗಳಿಂದ ಸ್ರವಿಸಲ್ಪಡುವುದು. ಕೆಲವು ಪ್ರಭೇದಗಳಲ್ಲಿ ಈ ಗ್ರಂಥಿಗಳು ಇಲ್ಲ. ಸಂಭೋಗ ಕಾಲದಲ್ಲಿ ಈ ಕಂಪು ಸ್ರಾವಿಕೆಯನ್ನು ಹೆಚ್ಚು ಉತ್ಪತ್ತಿ ಮಾಡುತ್ತವೆ. ಮೂತಿ, ಕಿವಿಗಳು, ಕಾಲುಗಳು ಮತ್ತು ಬಾಲಗಳ ಬಳಿಯ ಚರ್ಮವು ಕಡುಕೆಂಪು. ಈ ಭಾಗಗಳಲ್ಲಿ ಕೂದಲುಗಳು ವಿರಳವಾಗಿರುವುದರಿಂದ ಕಡು ಕೆಂಪು ಬಣ್ಣವು ಕಾಣಿಸುತ್ತದೆ.
ಸಂತಾನಾಭಿವೃದ್ಧಿ : ಪ್ರಬುದ್ಧಾವಸ್ಥೆಯನ್ನು ತಲುಪುವ, ಮುನ್ನವೇ ಸಂತಾನೋತ್ಪತ್ತಿ ನಡೆಸುತ್ತವೆ. ಒಣಹಲ್ಲು, ಎಲೆಗಳು ಮತ್ತು ಇತರ ಕೊಳೆಯುವ ವಸ್ತುಗಳಿಂದ ಒರಟಾದ ಗೂಡುಗಳನ್ನು ಕಟ್ಟಿ ಅದರಲ್ಲಿ ಮರಿಗಳನ್ನು ಇಡುತ್ತವೆ. ಒಂದು ಸೂಲಿಗೆ ೨ ಅಥವಾ ೩ (೪-೮) ಮರಿಗಳು ಜನಿಸುತ್ತವೆ. ಗರ್ಭಾವಧಿಯ ವಿಷಯ ತಿಳಿಯದು. ಮರಿಗಳು ಚಟುವಟಿಕೆಯಿಂದಿದ್ದು ತಾಯಿಯ ಬಾಲದ ತುದಿಯನ್ನು ಕಚ್ಚಿಕೊಂಡು ಅದರ ಹಿಂದೆ ಓಡಾಡುತ್ತವೆ. ಮರಿಗಳು ತಮ್ಮ ಮುಂದಿರುವ ತಾಯಿ ಅಥವಾ ಇನ್ನೊಂದು ಮರಿಯ ಬಾಲವನ್ನು ಕಚ್ಚಿಕೊಂಡು ಒಂದರ ಹಿಂದೆ ಒಂದರಂತೆ ಹಿಂಬಾಲಿಸುತ್ತವೆ.
ಸ್ವಭಾವ : ಇವು ಕತ್ತಲಿನಲ್ಲಿ ಮನೆಗಳನ್ನು ಪ್ರವೇಶಿಸಿ ಕೀಟಗಳನ್ನು ಹುಡುಕುತ್ತವೆ. ಹೆದರಿದಾಗ ಒಂದು ರೀತಿಯ ಕೀಚಲು ಧ್ವನಿಯನ್ನುಂಟು ಮಾಡುತ್ತವೆ. ಇವು ಇಲಿಗಳಂತಿರುವುದರಿಂದ ಅಹಿತಕರವಾದ ಕಂಪನ್ನು ಉತ್ಪತ್ತಿ ಮಾಡುವುದರಿಂದ ಈ ಮೂಗಿಲಿಗಳನ್ನು ಇಲಿಗಳೆಂದು ತಪ್ಪಾಗಿ ಭಾವಿಸಿ ಇವುಗಳನ್ನು ಕಂಡಲ್ಲಿ ಕೊಲ್ಲುವುದುಂಟು. ವಾಸ್ತವವಾಗಿ ಇವು ಉಪಯುಕ್ತ ಪ್ರಾಣಿಗಳು. ಒಂದು ರೀತಿಯಲ್ಲಿ ಗಬ್ಬು ಪಿಡಸುಗಳಾದ ಜಿರಲೆ ಮತ್ತು ಇತರ ಮನೆಯ ಕೀಟಗಳನ್ನು ತಿಂದು ನಾಶಪಡಿಸಿ ಉಪಕಾರ ಮಾಡುತ್ತವೆ. ಇವು ಇಲಿಗಳ ಇರುವನ್ನು ಸಹಿಸುವುದಿಲ್ಲ ಮತ್ತು ಇವುಗಳ ಇರುವಿನಿಂದ ಅವನ್ನು ದೂರವಿಡುತ್ತವೆ. ಹಿಂಸ್ರ ಪ್ರಾಣಿಗಳು, ಮಾಂಸಾಹಾರಿ ಪಕ್ಷಿಗಳು (ಹಕ್ಕಿಗಳು), ಅನೇಕ ಮಾಂಸಾಹಾರಿಗಳು ಚುಂಡಿಲಿಗಳನ್ನು ತಿನ್ನುತ್ತವೆ. ಇವು ಜಗಳಗಂಟಿಗಳು ಮತ್ತು ಮುಂಗೋಪಿಗಳು ಮನೆಗೆ ಚುಂಡಿಲಿ ಪ್ರವೇಶಿಸಿದರೆ ಅದೊಂದು ಶುಭ ಸೂಚನೆ ಎಂಬ ನಂಬಿಕೆಯುಂಟು.
—- 
ಗಣ : ಇನ್ಸೆಕ್ಟಿವೋರ
ಉದಾ : ಮೂಗಿಲಿ
ಶಾಸ್ತ್ರೀಯ ನಾಮ : ಸಂಕಸ್ ಮುರಿನಸ್ (Suncus murinus)

ವಿತರಣೆ ಮತ್ತು ಆವಾಸ : ವ್ಯಾಪಕವಾಗಿ ವಿತರಣೆಗೊಂಡ ಕೀಟಾಹಾರಿ ಸಸ್ತನಿಗಳು ಉಷ್ಣವಲಯ ಮತ್ತು ಸಮಶೀತೋಷ್ಣವಲಯಗಳೆರಡರಲ್ಲೂ ಕಾಣಬರುತ್ತವೆ. ಇದರ ಅನೇಕ ಪ್ರಭೇದಗಳು ಭಾರತದಲ್ಲಿ ಮತ್ತು ಕರ್ನಾಟಕದಲ್ಲಿ ದೊರಕುತ್ತವೆ. ಇದು ಬಯಲು ಸೀಮೆ ಮತ್ತು ಬೆಟ್ಟಗುಡ್ಡಗಳಲ್ಲಿ ವಾಸಿಸುತ್ತವೆ. ಅವುಗಳಲ್ಲಿ ಬಹಳ ಸಾಮಾನ್ಯವಾಗಿ ದೊರಕುವುದು ಕಂದು ಕಸ್ತೂರಿ ಮೂಗಿಲಿ.
ಗಾತ್ರ : ತಲೆ ಮತ್ತು ದೇಹದ ಉದ್ದ ೧೫ ಸೆಂ.ಮೀ. ಬಾಲ ೮ ಸೆಂ.ಮಿ. ಉದ್ದ.
ಆಹಾರ : ಜಿರಲೆ ಮತ್ತು ಇತರ (ಗೃಹ) ಮನೆಯ ಕೊಳಕು ಕೀಟಗಳನ್ನು ತಿನ್ನುತ್ತವೆ.
ಲಕ್ಷಣಗಳು : ಕೆಳತುಟಿಗಿಂತಲೂ ಮುಂದಕ್ಕೆ ಚಾಚುವ ಮೂತಿಯಿಂದಾಗಿ ಇವಕ್ಕೆ ಮೂಗಿಲಿ ಎನ್ನುತ್ತಾರೆ. ಕಣ್ಣುಗಳು ಸಣ್ಣವು, ಕಿವಿದಂಡು, ಆಕಾರದಲ್ಲಿ ಹೆಚ್ಚು ಕಡಿಮೆ ಮನುಷ್ಯನ ಕಿವಿಗಳಂತಿವೆ. ದೇಹದ ಮೇಲೆ ಮೃದು ತುಪ್ಪಳು ಹೊದಿಕೆ ಇದೆ. ಆದರೆ ಕಾಲುಗಳು ಮತ್ತು ಬಾಲದ ಮೇಲೆ ತೆಳು ತುಪ್ಪುಳಿದೆ. ಕಾಲುಗಳು ಹತ್ತಲು ಮತ್ತು ತೋಡಲು ವಿಶೇಷವಾಗಿ ಪರಿಣಿತವಾಗಿವೆ. ಹಲ್ಲುಗಳು, ವಿಶೇಷವಾಗಿವೆ. ಮುಂದಿನ ಎರಡು ಹಲ್ಲುಗಳು ಉಳಿದೆಲ್ಲವುಗಳಿಂದ ಭಿನ್ನವಾಗಿವೆ. ಮೇಲು ದವಡೆಯ ಹಲ್ಲುಗಳು ಬಾಗಿವೆ, ಮತ್ತು ಅವುಗಳ ಶಿಖೆ ಅಥವಾ ಹಲ್ಲುಗಳ ಬುಡದಲ್ಲಿ ಗಮನಾರ್ಹ ಶಿಖೆಗಳಿವೆ. ಕೆಳದವಡೆಯಲ್ಲಿ ಅವು ಉದ್ದವಾಗಿದ್ದು ನೇರವಾಗಿ ಮುಂದಕ್ಕೆ ಚಾಚಿವೆ. ತುದಿಯಲ್ಲಿ ಕೆಲವೊಮ್ಮೆ ಮೇಲಕ್ಕೆ ಬಾಗಿರುತ್ತವೆ. ಮೂತಿ ಚೂಪಾಗಿದೆ. ಚೂಪಾದ ಮೂತಿ, ಚಪ್ಪಟೆಯಾದ ಕಿವಿಗಳು ಮತ್ತು ಹಲ್ಲುಗಳ ಆಕಾರದಿಂದ ಇವುಗಳನ್ನು ಇಲಿಗಳಿಂದ ಪ್ರತ್ಯೇಕಿಸಿ ಗುರುತಿಸಬಹುದು. ಇದನ್ನು ಬಹಳೊಮ್ಮೆ ಇಲಿ ಎಂದೇ ತಪ್ಪು ತಿಳಿದು ‘ಕಸ್ತೂರಿ ಇಲಿ’ ಎಂದು ಹೇಳುವುದುಂಟು. ಇವು ಒಂದು ರೀತಿಯ ಘಾಟು ವಾಸನೆಯನ್ನು ಉತ್ಪತ್ತಿ ಮಾಡುತ್ತವೆ. ದೇಹದ ಎರಡು ಕಡೆಗಳಲ್ಲಿರುವ ಗ್ರಂಥಿಗಳು ಈ ವಾಸನೆ ವಸ್ತುವನ್ನು ಉತ್ಪತ್ತಿ ಮಾಡುತ್ತವೆ. ಈ ಗ್ರಂಥಿಯ ತೆರಪುಗಳು ಹಿಂದಕ್ಕೆ ಬಾಗಿದ ಒರಟು ಬಿರುಗೂದಲುಗಳಿಂದ ಮುಚ್ಚಿದೆ. ಋತು ಮಾಸದಲ್ಲಿ ಇದರ ಸ್ರಾವಿಕೆ ಹೆಚ್ಚು.
ಇದರ ಮೃದು ತುಪ್ಪೂಳು ತಿಳಿಕಂದು ಅಥವಾ ಕಂದು ಬಣ್ಣವಾಗಿರುತ್ತದೆ. ಅಥವಾ ಬೂದು ಕಂದಾಗಿರಬಹುದು. ಮೂತಿ, ಕಿವಿಗಳು, ಕಾಲುಗಳು ಮತ್ತು ಬಾಲದ ಕಡುಕೆಂಪು ಚರ್ಮ ತೆಳು ಕೂದಲೊಳಗಿನಿಂದ (ತುಪ್ಪುಳ ಒಳಗಿನಿಂದ) ಎದ್ದು ಕಾಣುತ್ತದೆ.
ಸಂತಾನಾಭಿವೃದ್ಧಿ : ಪ್ರಾಯಕ್ಕೆ ಮೊದಲೇ ಸಂತಾನಾಭಿವೃದ್ಧಿಗೆ ತೊಡಗುತ್ತವೆ. ಒಂದು ಸೂಲಿಗೆ ೨-೩ ಮರಿಗಳು ಜನಿಸುತ್ತವೆ. ಅವುಗಳನ್ನು ಹುಲ್ಲು, ಬಿದ್ದ ಎಲೆಗಳು ಮತ್ತು ಇತರ ಕಸಕಡ್ಡಿಗಳ ನಡುವಿನ ಗೂಡುಗಳಲ್ಲಿಟ್ಟು ಸಾಕುತ್ತವೆ. ಮರಿಗಳು ತುಂಬಾ ಚೂಟಿ. ತನ್ನ ದವಡೆಗಳಿಂದ ಮುಂದಿರುವ ಮರಿಯ ಬಾಲ ಕಚ್ಚಿಕೊಂಡು ಸಾಲಾಗಿ ತಾಯಿಯನ್ನು ಹಿಂಬಾಲಿಸುತ್ತವೆ.
ಸ್ವಭಾವ : ದೀಪ ಹಚ್ಚಿದ ಮೇಲೆ ಅಥವಾ ಕತ್ತಲಿನಲ್ಲಿ ಕೀಟಗಳನ್ನು ಹುಡುಕುತ್ತಾ ಮನೆಗಳನ್ನು ಪ್ರವೇಶಿಸುವ ದೊಡ್ಡ ಗಾತ್ರದ ಮೂಗಿಲಿ ಇದು. ಹೆದರಿದಾಗ ಅದು ಉತ್ಪತ್ತಿ ಮಾಡುವ ಜೋರಾದ ‘ಕಿಚ್‌ಕಿಚ್‌’ ಸದ್ದು ಅದರ ಇರಿವನ್ನು ತಿಳಿಸುತ್ತದೆ. ಇಲಿಗಳಂತಿರುವ ಅವುಗಳ ಆಕಾರ, ಅವು ಉತ್ಪತ್ತಿ ಮಾಡುವ ದುರ್ನಾತದಿಂದಾಗಿ ಕಂಡಕೂಡಲೆ ಅವುಗಳನ್ನು ಕೊಲ್ಲುತ್ತಾರೆ. ಆದರೆ ಇವು ಮನೆಗಳಲ್ಲಿ ಜಿರಲೆ ಮತ್ತಿತರ ಕೆಟ್ಟ ಕೀಟಗಳನ್ನು ತಿಂದು ಉಪಕಾರ ಮಾಡುತ್ತವೆ. ತಾವು ಮುಟ್ಟಿದ ವಸ್ತುಗಳಿಗೆ ತಮ್ಮ ಪುನುಗು ಹೆಚ್ಚುತ್ತವೆ ಎಂಬ ಭಾವನೆ ತಪ್ಪು.
ಇದರ ಇತರ ಪ್ರಭೇದಗಳು.
ಸಂಕಸ್ ಮಲಬಾರಿಕಸ್ : ದಕ್ಷಿಣ ಭಾರತ, ಕೊಚಿನ್, ಕೊಡಗು
ಸಂಕಸ್ ಎಟ್ರೊಪಸ್ ಎಟ್ರೊಪಸ್ : ನೀಲಗಿರಿ ಬೆಟ್ಟಗಳು.
ಸಂಕಸ್ ಡೇಸ್ (ಹಗಲು ಚುಂಡಿಲಿ) : ದಕ್ಷಿಣ ಭಾರತದ ದ್ವೀಪ ಕಲ್ಪಗಳು.
ಸಂಕಸ್ ಮುರಿನಸ್ (ಮನೆಯ ಚುಂಡಿಲಿ) : ಭಾರತದೆಲ್ಲೆಡೆಗಳಲ್ಲಿ ಕಂಡುಬರುತ್ತವೆ.
—- 
ಗಣ : ಇನ್ಸೆಕ್ಟಿವೋರ
ಉದಾ : ಮರ ಮೂಗಿಲಿ (Tree Shrew)
ಶಾಸ್ತ್ರೀಯ ನಾಮ : ಟುಪೇಯ ಇಲ್ಲಿಯೋಟಿ (Tupaia ellioti)
ಸ್ಥಳೀಯ ಹೆಸರುಗಳು : ಮೂಗಿಲ್, ಅನತನ್

ವಿತರಣೆ ಮತ್ತು ಆವಾಸ : ಮುಖ್ಯವಾಗಿ ಭೂವಾಸಿಗಳು. ರಕ್ಷಣೆಗಾಗಿ ಮರಗಳನ್ನು ಏರುತ್ತವೆ. ಅನತನ್ ಇಲ್ಲಿಯೋಟಿ ಭಾರತದ ಪರ್ಯಾಯ ದ್ವೀಪದಲ್ಲಿ ವಾಸಿಸುತ್ತದೆ. ಶುಷ್ಕ ಮತ್ತು ತೇವ ಕಾಡುಗಳೆರಡರಲ್ಲಿಯೂ ಕಂಡುಬರುತ್ತವೆ.
ಗಾತ್ರ : ತಲೆ ಮತ್ತು ದೇಹ ೧೭೫ ರಿಂದ ೨೦೦ ಮೀ.ಮೀ. ಉದ್ದ. ಬಾಲ ೨೦೦-೨೩೦ ಮೀ.ಮೀ. ಉದ್ದ.
ಆಹಾರ : ಹಣ್ಣುಗಳು ಮತ್ತು ಕೀಟಗಳು ಇದರ ಆಹಾರ. ಸಸ್ತನಿಗಳು ಮತ್ತು ಹಕ್ಕಿಗಳನ್ನು ಸಣ್ಣ ಪ್ರಾಣಿಗಳನ್ನೂ ತಿನ್ನುತ್ತದೆ. ಕುಡಿಯಲು ಮತ್ತು ಸ್ನಾನಮಾಡಲು ನೀರನ್ನು ಕಂಡರೆ ಇಷ್ಟ.
ಲಕ್ಷಣಗಳು : ಈ ಮರ ಮೂಗಿಲಿಯು ತನ್ನ ದೇಹ. ದುಂಡಾದ ಕಿವಿ, ಕಾಲುಗಳು ಮತ್ತು ಬಾಲದ ರಚನೆಯಲ್ಲಿ ಅಳಿಲಿನ ಆಕಾರದಲ್ಲಿದೆ. ಅಳಿಲು ಮತ್ತು ಚುಂಡಿಲಿಯನ್ನು ಹೋಲುತ್ತದೆ. ಇದರ ಉದ್ದವಾದ ಮೂತಿಯು ಚುಂಡಿಲಿಯದರಂತಿದೆ. ಪಾದಗಳು ಅಳಿಲಿನಂತಿದ್ದು ಹತ್ತಲು ಚೆನ್ನಾಗಿ ಹೊಂದಿಕೊಂಡಿವೆ. ಪಾದ ಮೆತ್ತೆಗಳು ಬೆತ್ತಲೆಯಾಗಿವೆ. ಬೆರಳುಗಳು ಉದ್ದ, ನಯವಾಗಿವೆ. ನಖಗಳು ಉದ್ದ ಮತ್ತು ಸ್ವಲ್ಪ ಬಾಗಿವೆ.
ದೇಹದ ತಳಭಾಗ ಚಿಕ್ಕಗಳಿರುವ ಹಳದಿ ಮತ್ತು ಕಂದು ಬಣ್ಣ, ಉಳಿದ ಭಾಗ ಹಳದಿಯಿಂದ ಕೆಂಪಿನವರೆಗೆ ಬದಲಾಗಬಹುದು. ಕೆಲವೊಮ್ಮೆ ಕಂದು ಆಗಿರಬಹುದು. ಇದು ಓಡಾಡುವ ರೀತಿಯಲ್ಲಿಯೂ ಅಳಿಲನ್ನು ಹೋಲುತ್ತದೆ.
ಸಂತಾನಾಭಿವೃದ್ಧಿ : ಹೆಚ್ಚು ತಿಳಿಯದು. ಹೆಣ್ಣು ಒಮ್ಮೆಗೆ ಒಂದು ಮರಿಯನ್ನು ಹಾಕುತ್ತದೆ. ಆದರೆ ೩ ಮರಿಗಳನ್ನೂ ಹಾಕಿದ ನಿದರ್ಶನಗಳಿವೆ.
ಸ್ವಭಾವ : ಮಲಯ ಭಾಷೆಯಲ್ಲಿ ಟುಪೇಯ ಅಂದರೆ ಅಳಿಲು ಎಂದರ್ಥ. ಮರ ಮೂಗಿಲಿ ಎಂಬ ಹೆಸರು ಅದು ಮರವಾಸಿ ಇರಬಹುದೆಂಬ ತಪ್ಪು ಅಭಿಪ್ರಾಯ ಮೂಡಿಸುತ್ತದೆ. ಮರ ಹತ್ತಲು ಪರಿಣಿತ ಪ್ರಾಣಿಗಳಾದರೂ, ಆತ್ಮರಕ್ಷಣೆಗೆ ಅಗತ್ಯವಾದಾಗ ಮಾತ್ರ ಮರಹತ್ತುತ್ತವೆ. ಅವು ತಮ್ಮ ಕಾಲವನ್ನೆಲ್ಲಾ ಉದುರಿದ ಎಲೆಗಳು, ಕಲ್ಲುಗಳ ಕೆಳಗೆ, ಸಂದುಗಳು, ಬಿರುಕುಗಳಲ್ಲಿ ಮತ್ತು ನೆಲದ ಮೇಲೆ ಬೆಳೆದ ಕುರುಚಲು ಗಿಡಗಳನ್ನು ಹತ್ತಿ ಇಳಿದು ನೆಲದ ಮಟ್ಟದಲ್ಲಿ ಆಹಾರ ಹುಡುಕುತ್ತಾ ಕಳೆಯುತ್ತವೆ. ಇವುಗಳ ಚುರುಕಾದ ಓಡಾಟ ಮುಂಗುಸಿಯ ನೆನಪು ಮಾಡಿಕೊಡುತ್ತದೆ. ಆದರೆ ಮರದ ಮೇಲಿನ ಇವುಗಳ ಚಟುವಟಿಕೆ ಅಳಿಲುಗಳಂತಿಲ್ಲ. ಅಳಿಲುಗಳಂತೆ ಮರದಿಂದ ಮರಕ್ಕೆ ನೆಗೆಯಲಾರವು. ಬಾಲ ಅಲ್ಲಾಡಿಸವು ಅಥವಾ ತಲೆಕೆಳಗಾಗಿ ಕಾಂಡಗಳಿಗೆ ನೇತುಬೀಳವು. ಅಳಿಲುಗಳಿಗೆ ಇವುಗಳ ಹೋಲಿಕೆ ಕೇವಲ ಆಕಾರದಲ್ಲಿ ಮಾತ್ರ. ಅವುಗಳ ಸ್ವಭಾವದಲ್ಲಿ ಅಳಿಲಿನ ಸ್ವಭಾವ ಕಿಂಚಿತ್ತೂ ಇಲ್ಲ. ಒಮ್ಮೆ ಮರಮೂಗಿಲಿ ಎಂದು ಗುರುತಿಸಿದರೆ ಅದನ್ನು ಮರೆಯುವಂತಿಲ್ಲ. ಒಂದು ಜೊತೆ ಒಂದು ಪ್ರದೇಶವನ್ನು ಅಕ್ರಮಿಸಿಕೊಂಡು ಸ್ವಾಮ್ಯ ಸ್ಥಾಪಿಸಿದವೆಂದರೆ ತಮ್ಮದೇ ಪ್ರಭೇದದ ಇತರ ಪ್ರಾಣಿಗಳನ್ನು ಅಲ್ಲಿಗೆ ಬಿಡಗೊಡುವುದಿಲ್ಲ. ಅವುಗಳನ್ನು ಸುಲಭವಾಗಿ ಪಳಗಿಸಬಹುದು. ಮನೆಗಳಿಗೆ ನುಗ್ಗಿ ಬಿಡಿಬೀಸಾಗಿ ಆಹಾರ ಹುಡುಕುತ್ತವೆ. ಹಾಸಿಗೆ, ಮೇಜುಗಳನ್ನೇರಿ ಓಡಾಡುತ್ತವೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಸಸ್ತನಿಗಳು (ಮ್ಯಾಮೇಲಿಯ / Mammalia) (೩)
೨. ಗಣ : ಕೈರಾಪ್ಟೆರ
ಬಾವಲಿಗಳು (Bats)
ಬಾಪಲಿಗಳು ಪ್ರಪಂಚಾದ್ಯಂತ ದೊರಕುತ್ತವೆ. ಇವುಗಳಲ್ಲಿ ೪೨ ಜಾತಿಗಳು ೩೬೩ ಪ್ರಭೇದಗಳಿವೆ. ಸಾಮಾನ್ಯವಾಗಿ ಉಷ್ಣವಲಯ ಮತ್ತು ಸಮಶೀತೋಷ್ಣ ವಲಯಗಳಲ್ಲಿ ಹೆಚ್ಚಾಗಿ ಕಂಡುಬರುತ್ತವೆ. ಧ್ರುವ ಪ್ರದೇಶಗಳಲ್ಲಿ, ಮತ್ತು ಎರಡು ದ್ವೀಪ ರಾಷ್ಟ್ರಗಳಲ್ಲಿ (ಗ್ರೀನ್ ಲ್ಯಾಂಡ್ ಮತ್ತು ಐಸ್ ಲ್ಯಾಂಡ್) ಮಾತ್ರ ಕಂಡುಬರುವುದಿಲ್ಲ.
ಈ ಗಣಕ್ಕೆ ಸೇರಿದ ಸಸ್ತನಿಗಳು ಹಕ್ಕಿಗಳಂತೆ ಸ್ವತಂತ್ರವಾಗಿ ಹಾರಬಲ್ಲ ಏಕಮಾತ್ರ ಸಸ್ತನಿ ಗುಂಪು. ಬಾವಲಿ, ಕಪಟ, ಚಕ್ಕಳದ ಹಕ್ಕಿ, ತೋಲಕ್ಕಿ ಮುಂತಾದವು ಈ ಪ್ರಾಣಿಗಳನ್ನು ವಿವರಿಸಲು ಬಳಸುವ, ಪರ್ಯಾಯ ನಾಮಗಳು.
ಇವು ಹಾರಲು ಅನುಕೂಲವಾಗುವಂತೆ ‘ಪೆಟಾಜಿಯಂ’ ಎನ್ನುವ ಒಂದು ರೀತಿಯ ಎರಡು ಪದರದ ರೆಕ್ಕೆಗಳು ಬೆಳೆದಿವೆ. ಮುಂಗೈನ ಬೆರಳುಗಳು ನೀಳವಾಗಿ ಬೆಳೆದು, ಭುಜ, ಕೈಬೆರಳುಗಳ ನಡುವೆ, ಮುಂಗಾಲು ಮತ್ತು ಹಿಂಗಾಲುಗಳ ನಡುವೆ, ಹಾಗೂ ಹಿಂದೆ ಕೆಲವುಗಳಲ್ಲಿ ಹಿಂಗಾಲುಗಳ ನಡುವೆ, ಬಾಲವನ್ನು ಒಳಗೊಂಡು ಚರ್ಮದ ಮಡಿಕೆಯೊಂದು ಬೆಳೆದು ರೆಕ್ಕೆ ರೂಪುಗೊಂಡಿದೆ. ಕೈಕಾಲುಗಳು ಸೇರಿ ರೆಕ್ಕೆಗಳಾಗಿ ಮಾರ್ಪಟ್ಟಿರುವುದು ಬಾವಲಿಗಳ ವೈಶಿಷ್ಟ್ಯ. ಹಾರದಿರುವಾಗ ವಿಶ್ರಮಿಸಿಕೊಳ್ಳಲು ಯಾವುದಾದರೂ ಆಸರೆಗೆ ತಮ್ಮ ನಖಗಳಿಂದ ತಲೆಕೆಳಗಾಗಿ ನೇತು ಬೀಳುವುದು ಇವುಗಳ ಸ್ವಭಾವ.
ಕೈ ಮತ್ತು ಬೆರಳುಗಳ ಮೂಳೆಗಳು ತೆಳುವಾಗಿ ಹಾಗೂ ಉದ್ದವಾಗಿ ಬಾಚಿಕೊಂಡಿವೆ. ಆದರೆ ಕೈನ ಮೊದಲನೆಯ ಬೆರಳು (ಹೆಬ್ಬೆಟ್ಟು) ಮೋಟಾಗಿದೆ. ಇದರ ತುದಿಯಲ್ಲಿ ಚಪ್ಪಟೆಯಾದ ಮತ್ತು ಕೊಕ್ಕೆಯಂತಹ ನಖವಿದೆ. ಆದ್ದರಿಂದ ರೆಕ್ಕೆಯ ರಚನೆಯಲ್ಲಿ ಹೆಬ್ಬೆರಳು ಪಾಲುಗೊಳ್ಳುವುದಿಲ್ಲ. ಈ ನಖವು ಪ್ರಾಣಿಗಳು ವಿಶ್ರಮಿಸಿಕೊಳ್ಳುವಾಗ ಆಸರೆಯನ್ನು ಹಿಡಿದುಕೊಳ್ಳುವುದಕ್ಕೆ ಮಾತ್ರ ಉಪಯೋಗವಾಗುತ್ತವೆ. ಉಳಿದ ನಾಲ್ಕು ಬೆರಳುಗಳು ಉದ್ದವಾಗಿದ್ದು ರೆಕ್ಕೆಯನ್ನು ಬಿಚ್ಚಿ ಅಗಲವಾಗಿ ಹರಡಲು ಮತ್ತು ಹಾರದಿರುವಾಗ ರೆಕ್ಕೆಯನ್ನು ಮಡಿಸಿಕೊಳ್ಳಲು ಸಹಾಯಕವಾಗಿವೆ. ಈ ಬೆರಳುಗಳಿಗೆ ನಖಗಳಿಲ್ಲ. ತೋಳು ಮತ್ತು ಬೆರಳುಗಳ ನಡುವೆ ಹರಡಿಕೊಂಡಿರುವ ತೆಳುವಾದ ಪೊರೆಯೇ ರೆಕ್ಕೆ. ಇದು ಬೆನ್ನಿನ ಮತ್ತು ಹೊಟ್ಟೆಯ ಭಾಗದ ಚರ್ಮದ ಪಾರ್ಶ್ವ ವಿಸ್ತೃತ ರಚನೆ ಇದನ್ನು ಪೆಟಾಜಿಯಂ (ರೆಕ್ಕೆಪೊರೆ) ಎಂದು ಕರೆಯುವುದುಂಟು. ಈ ಪೊರೆ ಭುಜದಿಂದ ಆರಂಭವಾಗಿ ಮುಂಗೈ ಅಂಚಿನಲ್ಲಿ ಮತ್ತು ಹೆಬ್ಬೆಟ್ಟಿನ ಬುಡದವರೆಗೆ ಹರಡಿ, ನೀಳವಾದ ಬೆರಳುಗಳ ನಡುವೆ ಮತ್ತು ಹಿಂಭಾಗದಲ್ಲಿ ಎರಡೂ ತೊಡೆಗಳ ಮಧ್ಯೆಯೂ ಹರಡಿರುತ್ತದೆ. ಕೆಲವು ಬಾವಲಿಗಳಲ್ಲಿ ಈ ಪೆಟಾಜಿಯಂನಲ್ಲಿ ಬಾಲವೂ ಸೇರಿರಬಹುದು. ಮೊಣಕಾಲಿನ ಕೀಲು ಬಾವಲಿಗಳಲ್ಲಿ ಹಿಂದಕ್ಕೆ ಮಡಚಿಕೊಳ್ಳುತ್ತದೆ. ಇದು ಇವುಗಳ ಇನ್ನೊಂದು ವಿಶೇಷ ಲಕ್ಷಣ. ಇದರಿಂದಾಗಿ ಬಾವಲಿಗಳು ತಲೆಕೆಳಗಾಗಿ ನೇತುಹಾಕಿಕೊಂಡಾಗ ತಲೆಯನ್ನು ಕಾಲ್ಟೆರಳುಗಳ ಹತ್ತಿರಕ್ಕೆ ತರುವುದು ಸಾಧ್ಯವಾಗಿದೆ. ಹಿಂಗಾಲಿನ ಮೂಳೆಗಳು ತೆಳುವಾಗಿದ್ದರೂ ಮುಂಗೈನ ಮೊಳೆಗಳಷ್ಟು ಉದ್ದವಾಗಿಲ್ಲ. ಪಾದಗಳಲ್ಲಿ ಸಮ ಉದ್ದದ ಕೊಕ್ಕೆಗಳಂತಿರುವ ನಖಗಳನ್ನು ಹೊಂದಿದ ೫ ಬೆರಳುಗಳಿವೆ. ಈ ನಖಗಳೂ ಆಸರೆಗೆ ನೇತು ಹಾಕಿಕೊಳ್ಳಲು ನೆರವಾಗುತ್ತವೆ.
ಇವುಗಳು ಸೇವಿಸುವ ಆಹಾರವನ್ನನುಸರಿಸಿ ಈ ಗಣವನ್ನು ಎರಡು ಉಪಗಣಗಳನ್ನಾಗಿ ವಿಂಗಡಿಸಿದೆ. ೧. ಹಣ್ಣು ತಿನ್ನುವ ಮೆಗಾಕೈರಾಪ್ಟೆರ ೨. ಕೀಟಗಳನ್ನು ತಿನ್ನುವ ಮೈಕ್ರೊಕೈರಾಪ್ಟೆರ- ಹೆಸರೇ ಸೂಚಿಸುವಂತೆ ಮೆಗಾಕೈರಾಪ್ಟೆರ ಉಪಗಣಕ್ಕೆ ಸೇರಿದ ಬಾವಲಿಗಳು ಗಾತ್ರದಲ್ಲಿ ದೊಡ್ಡವು. ಮೈಕ್ರೊಕೈರಾಪ್ಟೆರಗಳು ಗಾತ್ರದಲ್ಲಿ ಸಣ್ಣವು.
ಆಹಾರ ಸೇವೆಯನ್ನನುಸರಿಸಿ ಬಾವಲಿಗಳ ಹಲ್ಲುಗಳ ಆಕಾರ, ಸಂಖ್ಯೆ ವ್ಯತ್ಯಾಸವಾಗುತ್ತವೆ. ಸಾಮಾನ್ಯ ಸಂಖ್ಯೆ ೩೮ ನ್ನು ಮೀರುವುದಿಲ್ಲ. ೨, ೧, ೩, ೩ / ೩, ೧, ೩, ೩ ಇವುಗಳ ಸಾಮಾನ್ಯ ದಂತ ಸೂತ್ರ.
ಇವು ವರ್ಷವಿಡೀ ಸಂತಾನೋತ್ಪತ್ತಿ ನಡೆಸುತ್ತವೆ. ಬಹಳ ಪ್ರಾಣಿಗಳು ನಿಯಮಿತವಾದ ಋತು ಚಕ್ರಗಳನ್ನು ತೋರುತ್ತವೆ. ಒಂದು ಸೂಲದಲ್ಲಿ ೧ ಅಥವಾ ೨ ಮರಿಗಳನ್ನು ಹಾಕುತ್ತವೆ.
ಪೆಟಾಜಿಯಂ, ಬಾಯಿಯ ಸುತ್ತಲಭಾಗ ಮತ್ತು ಮೂಗಿನ ಹೊಳ್ಳೆಯ ಪ್ರದೇಶವನ್ನುಳಿದು ದೇಹದ ಉಳಿದ ಭಾಗದಲ್ಲೆಲ್ಲಾ ಮೃದುವಾದ ತುಪ್ಪುಳದಿಂದ ಕೂಡಿದ ಕೂದಲ ಹೊದಿಕೆ ಇದೆ. ಹೊರ ಕಿವಿಗಳು ಸಾಮಾನ್ಯವಾಗಿ ದೊಡ್ಡವು. ಕೆಲವು ಬಾವಲಿಗಳಲ್ಲಿ ಕಿವಿಗಳು ಸಾಧಾರಣವಾಗಿ ತೆಳುಪೊರೆಯಂತಿವೆ ಮತ್ತು ಕೂದಲುಗಳಿಂದಾವೃತವಾಗಿಲ್ಲ. ಹೊರ ಕಿವಿಯ ಒಳಮೈಮೇಲೆ, ಕಿವಿಯ ಬುಡದಿಂದ ಹೊರ ಅಂಚಿನವರೆಗೆ ಚಾಚಿರುವ ಕೋಡುಗಳು, ದಿಂಡುಗಳು ಇವೆ. ಇವುಗಳ ಆಕಾರ, ರಚನಾ ಕ್ರಮ ಮತ್ತು ವ್ಯವಸ್ಥೆ ವಿವಿಧ ನಮೂನೆಗಳಾಗಿವೆ. ಇವುಗಳನ್ನು ಜಾತಿ ಮತ್ತು ಪ್ರಬೇಧಗಳನ್ನು ಗುರುತಿಸುವ ಚಿಹ್ನೆಗಳಾಗಿ ಬಳಸುತ್ತಾರೆ. ಕೆಲವುಗಳ ಕಿವಿಯಲ್ಲಿ ಟ್ರೇಗಸ್ ಎಂಬ ದೊಡ್ಡ ಕಿವಿಯಾಲೆಯಿದೆ. ಇದಕ್ಕೆ ಶ್ರವಣಾತೀತ ಶಬ್ದದ ಅಲೆಗಳನ್ನು ಗ್ರಹಿಸುವ ಶಕ್ತಿ ಇದೆ ಎಂದು ಹೇಳುತ್ತಾರೆ. ಇದರ ಸಹಾಯದಿಂದ ತಾನು ಚಲಿಸುವ ದಿಕ್ಕಿನಲ್ಲಿ ಇರಬಹುದಾದ ವಸ್ತು ಸ್ಥಿತಿಗಳನ್ನು ಅರಿತುಕೊಂಡು ಹಾರುವ ದಿಕ್ಕನ್ನು ಬದಲಿಸಬಹುದು. ಕೆಲವರಲ್ಲಿ ವಿವಿಧ ನಾಸಿಕ ಪತ್ರಗಳಿವೆ. ಇವೂ ಕೂಡ ಚಲಿಸುವಾಗ ದೇಹವನ್ನು ಯಾವ ಪದಾರ್ಥಕ್ಕೂ ತಗಲದಂತೆ ಹಾರುವ ಮತ್ತು ಹಾರುವ ದಿಕ್ಕಿನಲ್ಲಿ ಯಾವುದಾದರೂ ಅಡ್ಡಿ ಇದ್ದರೆ ಅದನ್ನು ದೂರದಿಂದಲೇ ತಿಳಿದುಕೊಳ್ಳುವುದರಲ್ಲಿ ನೆರವಾಗುತ್ತವೆ ಎಂದು ಹೇಳುತ್ತಾರೆ. ಈ ನಾಸಿಕ ಪತ್ರಗಳಿಂದಾಗಿ ಮನುಷ್ಯ ಗುರುತಿಸಲು ಅಸಾಧ್ಯವಾದ ಜ್ಞಾನವಾಹಿನಿ ಶಕ್ತಿ ಇವಕ್ಕೆ ಇದೆ ಎಂದು ತಿಳಿದು ಬರುತ್ತದೆ. ಬಾವಲಿಯು ತನ್ನ ಬಾಯಿಂದ ತೀಕ್ಷ್ಣವಾದ ಏರುದನಿಯ ಶಬ್ದ ತರಂಗಗಳನ್ನು ಉತ್ಪಾದಿಸಿ, ಅದರ ಸಹಾಯದಿಂದ ವಸ್ತುಗಳ ಇರುವಿಕೆಯನ್ನು ಪತ್ತೆ ಹಚ್ಚುತ್ತವೆ. ಕತ್ತಲಿನಲ್ಲಿ ಈ ಶಬ್ದತರಂಗಗಳು ಹೊರಹೊಮ್ಮಿದಾಗ ಪತ್ತೆ ಹಚ್ಚುತ್ತವೆ. ಕತ್ತಲಿನಲ್ಲಿ ಈ ಶಬ್ದತರಂಗಗಳು ಹೊರಹೊಮ್ಮಿದಾಗ ಇವು ವಸ್ತುಗಳಿಗೆ ತಾಕಿ ಬಂದ ಪ್ರತಿಧ್ವನಿಗಳಿಂದ ಸುಗುಮವಾಗಿ ಹಾರುತ್ತವಷ್ಟೇ ಅಲ್ಲ, ತನ್ನ ಬೇಟೆಗಳನ್ನು ಗುರುತಿಸುತ್ತವೆ. ಕಣ್ಣುಗಳು ಸಣ್ಣವು, ಆದರೆ, ದೃಷ್ಟಿ ಬಹು ಸೂಕ್ಷ್ಮ. ಮತ್ತೊಂದು ವಿಶಿಷ್ಟ ಲಕ್ಷಣವೆಂದರೆ ಇವುಗಳ ಮೂತಿಯ ಕೆಳಭಾಗಕ್ಕೂ ತುಪ್ಪಳಕ್ಕೂ ನಡುವೆ ಇರುವ ಸೆಬೇಷಿಯಸ್ ಗ್ರಂಥಿಗಳು. ಈ ಗ್ರಂಥಿಗಳು ಒಂದು ಬಗೆಯ ಕಮಟು ವಾಸನೆಯ ದ್ರವವನ್ನು ಒಸರುತ್ತವೆ. ಇದು ತುಪ್ಪುಳನ್ನು ಮೃದುವಾಗಿ ಮತ್ತು ನಯವಾಗಿ ಇಡುವುದಲ್ಲದೆ, ಬಾವಲಿಗಳು ವಾಸಿಸುವ ಸ್ಥಳವನ್ನು ದುರ್ಗಂಧಮಯವನ್ನಾಗಿ ಮಾಡಿ ಬೇರಾವ ಪ್ರಾಣಿಯೂ ಆ ಸ್ಥಳಕ್ಕೆ ಸುಳಿಯದಂತೆ ಮಾಡುತ್ತದೆ.
ಬಾವಲಿಗಳ ಹಾರುವಿಕೆ ವೈಶಿಷ್ಟ್ಯಪೂರ್ಣವೂ, ವೈವಿಧ್ಯಮಯವೂ ಆಗಿದೆ. ಇವು ತಲೆಕೆಳಗಾಗಿ ನೇತಾಡುತ್ತಾ ವಿಶ್ರಾಂತಿ ಪಡೆಯುವಾಗ ತಮ್ಮ ರೆಕ್ಕೆಗಳ ಒಳ ಮತ್ತು ಹೊರಭಾಗಗಳನ್ನು ನಾಲಿಗೆಯಿಂದ ನೆಕ್ಕಿ ಶುಚಿ ಮಾಡಿಕೊಳ್ಳುತ್ತವೆ. ಕಾಲಿನ ನಖಗಳಿಂದ ತುಪ್ಪುಳನ್ನು ಬಾಚಿಕೊಳ್ಳುತ್ತವೆ. ಮಲಗಿರುವಾಗ ರೆಕ್ಕೆಗಳನ್ನು ಪೂರ್ತಿ ಅಗಲಿಸಿ, ಕೊಡವಿ, ಜಾಗರೂಕತೆಯಿಂದ ಪುನಃ ಮಡಿಚಿಕೊಳ್ಳುವುದುಂಟು. ಇಷ್ಟೆಲ್ಲಾ ಎಚ್ಚರಿಕೆವಹಿಸಿದರೂ ತುಪ್ಪುಳದಲ್ಲಿ ಅನೇಕ ಪರತಂತ್ರ ಜೀವಿಗಳು ಇದ್ದೇ ಇರುತ್ತವೆ. ಇವುಗಳ ವಸತಿಯ ಬಳಿ ಇರುವ ದುರ್ಗಂಧ ವಾಸನೆಯನ್ನು ಬಿಟ್ಟರೆ ಇವು ಕೊಳಕು ಪ್ರಾಣಿಗಳು ಎನ್ನುವ ಅಭಿಪ್ರಾಯ ತಪ್ಪು.
ಇವು ಸಾಮಾನ್ಯವಾಗಿ ಸಂಘಜೀವಿಗಳು. ನೂರಾರು-ಲಕ್ಷಾಂತರ ಬಾವಲಿಗಳು ಗುಂಪು ಗುಂಪಾಗಿ ವಿರಮಿಸುತ್ತವೆ. ಮತ್ತು ಜೊತೆಯಲ್ಲಿ ಹಾರಾಡುತ್ತವೆ. ಗುಹೆಗಳಲ್ಲಿ, ಮರಗಳಲ್ಲಿ, ಪಾಳುಮನೆಗಳಲ್ಲಿ, ಸುರಂಗಗಳಲ್ಲಿ ವಾಸಿಸುತ್ತವೆ. ಹಲವಾರು ವರ್ಷಗಳು. ಕೆಲವೊಮ್ಮೆ ನೂರಾರು ವರ್ಷಗಳು ಒಂದೇ ನೆಲೆಯಲ್ಲಿ ಜೀವಿಸುವುದು ಇವುಗಳ ಇನ್ನೊಂದು ವಿಶೇಷ ಗುಣ. ರಾತ್ರಿಯೆಲ್ಲಾ ಆಹಾರದ ಬೇಟೆಯನ್ನಾಡಿ, ಬೆಳಗಿನ ಜಾವ ನೆಲೆಗೆ ಹಿಂದಿರುಗಿ ಬಂದು ಮೇಲಿನ ರೆಂಬೆಗಳಿಗೆ ಅಥವಾ ಮೇಲ್ಚಾವಣಿಗಳಿಗೆ ನೇತು ಬಿದ್ದು ನಿದ್ದೆ ಹೋಗುತ್ತವೆ.
ಸಂತಾನಾಭಿವೃದ್ಧಿ ಕಾಲದಲ್ಲಿ ಮಾತ್ರ ಗಂಡು ಹೆಣ್ಣುಗಳು ಒಂದೆಡೆ ಕೂಡಿ ಜೀವಿಸುತ್ತವೆ. ಮರಿಗಳನ್ನು ಈಯುವ ಕಾಲಕ್ಕೆ ಬೇರ್ಪಟ್ಟು ಮರಿಗಳು ಹುಟ್ಟಿದ ಕೆಲವು ವಾರಗಳ ನಂತರ ಪುನಃ ಒಂದು ಗೂಡುತ್ತವೆ. ಸಂತಾನೋತ್ಪತ್ತಿಯ ಕ್ರಮವೂ ವಿಶೇಷ ರೀತಿಯದು. ಶೀತ ವಲಯ ಮತ್ತು ಸಮಶೀತೋಷ್ಣ ವಲಯಗಳಲ್ಲಿ ವಾಸಿಸುವ ಬಾವಲಿಗಳು ಚಳಿಗಾಲವನ್ನು ಹೈಬರ್ನೇಷನ್ ಎನ್ನುವ ನಿಶ್ಚೇಷ್ಟಾವಸ್ಥೆಯಲ್ಲಿ ಕಳೆಯುವುದು ವಾಡಿಕೆ. ಚಳಿಗಾಲ ಕಳೆದು ವಸಂತ ಋತು ಆರಂಭವಾದಾಗ ಸಂತಾನೋತ್ಪತ್ತಿಯ ಚಟುವಟಿಕೆಯನ್ನು ಪ್ರಾರಂಭಿಸಿದರೆ, ಗರ್ಭಕಟ್ಟುವ ಕಾಲಕ್ಕೆ ಪುನಃ ಚಳಿಗಾಲದ ಆರಂಭವಾಗಬಹುದು. ಆದುದರಿಂದ ಇದನ್ನು ತಪ್ಪಿಸಲು ಚಳಿಗಾಲ ಆರಂಭವಾಗುವ ಮುನ್ನವೇ ಸಂತಾನೋತ್ಪತ್ತಿಯ ಪ್ರಕ್ರಿಯೆಗಳನ್ನು ಮುಗಿಸಿ, ಸಂಭೋಗ ನಡೆಸಿ ಪಡೆದ ಪುರುಷಾಣುಗಳನ್ನು ಗರ್ಭಕೋಶದಲ್ಲಿ ಕೂಡಿಟ್ಟುಕೊಂಡಿದ್ದು, ಚಳಿಗಾಲ ಮುಗಿದ ಮೇಲೆ ನಿಷೇಚಿಸಿ, ಗರ್ಭಧರಿಸಿ ಈಯುತ್ತವೆ. ಇದನ್ನು ಸಾವಕಾಶ ನಿಷೇಚನವೆಂದು ಹೇಳುತ್ತಾರೆ. ಮತ್ತು ಇದು ಬಾವಲಿಗಳ ವಿಶೇಷ ಲಕ್ಷಣ. ಇದು ಉಷ್ಣವಲಯದ ಬಾವಲಿಗಳಲ್ಲಿ ಕಂಡು ಬರುವುದಿಲ್ಲ. ಬಹುಪಾಲು ಬಾವಲಿಗಳು ವರ್ಷಕ್ಕೆ ಒಂದು ಸಾರಿ ಸಂತಾನೋತ್ಪತ್ತಿ ನಡೆಸುತ್ತವೆ. ಹುಟ್ಟಿದ ಮರಿಗಳಿಗೆ ತುಪ್ಪುಳು ಹೊದಿಕೆ ಇರುವುದಿಲ್ಲ. ಕಣ್ಣುಗಳು ತೆರೆದಿರುವುದಿಲ್ಲ. ಸಾಕಷ್ಟು ಬೆಳೆಯುವವರೆಗೆ ತಾಯಿ ಬಾವಲಿ ಮರಿ ಹಾಕುವಾಗ ಮಾತ್ರ ತನ್ನ ಕೈ ಬೆರಳುಗಳಿಂದ ಆಸರೆಯನ್ನು ಬಲವಾಗಿ ಹಿಡಿದು ನೇರವಾಗಿ ನೇತಾಡುತ್ತದೆ. ಚರ್ಮದ ಪದರದ ರೆಕ್ಕೆಗಳನ್ನು ಕೆಳಗೆ ಮಡಿಚಿ, ಮರಿಗಳು ತಾಯಿ ಬಾವಲಿ ಹಾರುವಾಗ ಅದರ ಮೈ ಮೇಲಿರುವ ತುಪ್ಪುಳವನ್ನು ಗಟ್ಟಿಯಾಗಿ ಹಿಡಿದುಕೊಂಡು ತಾನು ಬೀಳದಂತೆ ಸಂಭಾಳಿಸಿಕೊಳ್ಳುತ್ತದೆ.
ಬಾವಲಿಗಳು ಹಾರಿ ಬಂದು ಸರಕ್ಕನೆ ಕಣ್ಣುಗಳನ್ನು ಕಿತ್ತುಕೊಂಡು ಹೋಗುತ್ತವೆಂಬ ಮೂಢನಂಬಿಕೆ ಇದೆ. ಪಾಶ್ಚಾತ್ಯರು ಇದನ್ನು ಅಪಶಕುನವೆಂದು ನಂಬಿದ್ದಾರೆ.
	ಮೆಗಾಕೈರಾಪ್ಟೆರ
	ಮೈಕ್ರೊಕೈರಾಪ್ಟೆರ

	ಸಾಮಾನ್ಯವಾಗಿ ಸಸ್ಯಾಹಾರಿಗಳು, ಹೆಚ್ಚಾಗಿ ಹಣ್ಣನ್ನು ತಿನ್ನುತ್ತವೆ. ಕಣ್ಣುಗಳು ದೊಡ್ಡವು, ಮೂತಿ ಉದ್ದ, ಮೂಗಿಗೆ ಮತ್ತು ಕಿವಿಗೆ ಸಂಬಂಧಿಸಿದಂತೆ ಹೆಚ್ಚಿನ ಉಪಾಂಗಗಳಿಲ್ಲ. ಕೈಯ ಎರಡನೆ ಬೆರಳಿನಲ್ಲಿಯೂ ನಖವಿದೆ. ಬಾಲ ಇದ್ದಾಗ ಇದು ರೆಕ್ಕೆಯಲ್ಲಿ ಒಳಗೊಂಡಿರುವುದಿಲ್ಲ. ಈ ಉಪಗಣಕ್ಕೆ ಹಾರು ಬೆಕ್ಕು ಎನ್ನುವ ಟೀರೊಫಸ್‌ಕುಟುಂಬದ ಬಾವಲಿಗಳು ಸೇರುತ್ತವೆ. ದವಡೆಯ ಹಲ್ಲುಗಳು ವಸಡುಗಳಿಂದ ಮೇಲೆ ಹೆಚ್ಚು ಎತ್ತರ ಚಾಚಿರುವುದಿಲ್ಲ. ಮತ್ತು ಇವುಗಳ ಮೇಲ್ಭಾಗ ಅಗಲವಾಗಿಯೂ, ಚಪ್ಪಟೆಯಾಗಿಯೂ ಇದ್ದು ಆಹಾರವನ್ನು ಅರೆಯುವುದಕ್ಕೆ ಸಹಕಾರಿಯಾಗಿದೆ.
ಮಕರಂದವನ್ನು ಆಹಾರವಾಗಿ ಸೇವಿಸುವ ಬಾವಲಿಗಳಲ್ಲಿ ಮೂತಿ ಉದ್ದವಾಗಿದ್ದು ಹಲ್ಲುಗಳು ಕ್ಷಯಿಸಿವೆ. ಬಹಳ ಉದ್ದವಾದ ಹಾಗೂ ತೆಳುವಾದ ನಾಲಿಗೆ ಇದೆ. ನೀಳವಾದ ಈ ನಾಲಿಗೆಯ ನೆರವಿನಿಂದ ಹೂವಿನ ತಳದಲ್ಲಿರುವ ಮಕರಂದವನ್ನು ಇವು ಲೊಚಲೊಚನೆ ನೆಕ್ಕುತ್ತವೆ. ಭಾರತದ ಟೀರೊಫಸ್‌ಜಾತಿಯ ಒಂದು ಪ್ರಭೇದದ ರೆಕ್ಕೆಯ ವಿಸ್ತಾರ ೫ ಅಡಿಗಳಷ್ಟಿದೆ.
ಈ ಉಪಗಣಕ್ಕೆ ಸೇರಿದಂತೆ ಒಂದು ಕುಟುಂಬ. ೪೦ ಜಾತಿ ಮತ್ತು ೨೫೦ ಪ್ರಭೇದಗಳಿವೆ.
	ಪ್ರಪಂಚದಾದ್ಯಂತ ವಿಸ್ತಾರವಾಗಿ ಹರಡಿವೆ. ವಿಶೇಷವಾಗಿ ಕೀಟಾಹಾರಿಗಳು. ಮೂತಿ ಮೋಟು. ಸಾಮಾನ್ಯವಾಗಿ ಪಟಲಾಕೃತಿಯ ನಾಸಿಕ ಮತ್ತು ಕಿವಿಯ ಉಪಾಂಗಗಳಿರುತ್ತವೆ. ಕೈಯ ಎರಡನೆಯ ಬೆರಳಿನಲ್ಲಿ ನಖವಿಲ್ಲ. ಬಾಲ ಇದ್ದಾಗ ಪಾರ್ಶ್ವವಾಗಿ ರೆಕ್ಕೆಯಲ್ಲಿ ಒಳಗೊಂಡಿರುತ್ತದೆ. ಕಣ್ಣುಗಳು ಸಣ್ಣವು ಆದರೆ ಕುರುಡಲ್ಲ. ಇವು ದಟ್ಟ ಕತ್ತಲಿನಲ್ಲಿಯೂ ಚಲಿಸಬಲ್ಲವು. ಮಾನವಕಲ್ಪಿತ ರಾಡಾರ್‌ ವಿಧಾನವನ್ನನುಸರಿಸುವ ಯಾಂತ್ರಿಕ ವಿಧಾನದಿಂದ ತಮ್ಮ ಸುತ್ತಲ ಪರಿಸರದ ಪರಿಸ್ಥಿತಿಗಳನ್ನು ಗ್ರಹಿಸುತ್ತವೆ. ಈ ಕ್ರಿಯೆಯನ್ನು ಇಕೊಲೊಕೇಷನ್‌(Echolocation) ಎಂದು ಕರೆಯುತ್ತಾರೆ. ದವಡೆ ಹಲ್ಲುಗಳಿಗೆ ಚೂಪಾದ ಶಿಖೆಗಳಿರುತ್ತವೆ.
ರಕ್ತ ಪಿಪಾಸು ಪಿಶಾಚಿಗಳೆಂದು ಹೆಸರಾದ ವ್ಯಾಂಪೈರ್‌ಬಾವಲಿಗಳು ಈ ಉಪಗಣಕ್ಕೆ ಸೇರುತ್ತವೆ.
ಇದರಲ್ಲಿ ೧೮ ಕುಟುಂಬಗಳು, ೨೫೦ ಜಾತಿಗಳು, ೧೦೩೦ ಪ್ರಭೇದಗಳು ಸೇರಿವೆ. ಇವು ಕೀಟಗಳ ಜೊತೆಗೆ ಸಣ್ಣ ಕಶೇರುಕಗಳನ್ನು ತಿನ್ನುತ್ತವೆ ಮತ್ತು ಮೀನುಗಳನ್ನು ಭಕ್ಷಿಸುತ್ತವೆ. ಕೋರೆ ಹಲ್ಲುಗಳು ಉದ್ದವಾಗಿಯೂ ತುದಿ ಮೊನಚಾಗಿಯೂ ಇವೆ. ಇವುಗಳ ಸಹಾಯದಿಂದ ಕೀಟಗಳನ್ನು ಹಿಡಿದು, ಸಿಗಿದು ತಿನ್ನುತ್ತವೆ.


ಬಾವಲಿಗಳು ಹಾರುವ ಜೀವನಕ್ಕೆ ನಿಜವಾಗಿ ಹೊಂದಿಕೊಂಡ ಸಸ್ತಿನಿಗಳು ಇವು. ಹಾರಲು ಅನುಕೂಲವಾಗುವಂತೆ ಇವುಗಳ ಮುಂಗಾಲುಗಳು ಮಾರ್ಪಟ್ಟಿವೆ. ಕೈಯ ಬೆರಳುಗಳು ಉದ್ದವಾಗಿ ಬೆಳೆದು, ಭುಜಕ್ಕೂ ತೋಳಿಗೂ ನಡುವೆ ಹೆಬ್ಬೆರಳ ಬುಡದಿಂದ ಬೆರಳುಗಳ ನಡುವೆ, ಮುಂಗಾಲುಗಳಿಗೂ ಹಿಂಗಾಲುಗಳಿಗೂ ನಡುವೆ ಪಕ್ಕೆಗಳ ಉದ್ದಕ್ಕೂ, ಹಿಂಗಾಲುಗಳ ನಡುವೆ ಬಾಲವನ್ನು ಒಳಗೊಂಡು ಅಥವಾ ಒಳಗೊಳ್ಳದೆ ಚರ್ಮದ ಮಡಿಕೆ ಬೆಳೆದು ರೆಕ್ಕೆ ರೂಪುಗೊಂಡಿವೆ. ಇದನ್ನು ಪೆಟಾಜಿಯಂ ಎಂದು ಕರೆಯುತ್ತಾರೆ. ಕೈಯ ಹೆಬ್ಬೆರಳಿನಲ್ಲಿ ನಖವಿದೆ. ಇದು ಪೆಟಾಜಿಯಂನಲ್ಲಿ ಸೇರಿಲ್ಲ. ಹಿಂಗಾಲುಗಳಲ್ಲಿ ನಖಗಳಿರುವ ೫ ಬೆರಳುಗಳಿವೆ. ಮಂಡಿಯು ಉಳಿದ ಸಸ್ತನಿಗಳಲ್ಲಿನಂತೆ ಮುಂದಕ್ಕೆ ಬಾಗಿರದೆ ಹಿಂದಕ್ಕೆ ಬಾಗಿದೆ. ಬಾವಲಿಗಳು ನಡೆಯಲಾರವು. ಕೈಯ ಹೆಬ್ಬೆರಳಿನ ನಖವು ದೊಡ್ಡದಾಗಿ ಬಲವಾಗಿದೆ. ನಖಗಳು ಬಾವಲಿ ಹಾರದೆ ವಿಶ್ರಮಿಸಿಕೊಳ್ಳುತ್ತಿರುವಾಗ ಯಾವುದಾದರೂ ಮರದ ಕೊಂಬೆಗಳು, ಗೋಡೆಯ ಬಿರುಕುಗಳು ಮುಂತಾದವುಗಳಿಗೆ ನೇತುಹಾಕಿಕೊಳ್ಳಲು ನೆರವಾಗುತ್ತವೆ. ನಿಶಾಚರಿಗಳು. ಕಣ್ಣುಗಳು ಕ್ಷಯಿಸಿವೆ. ದೃಷ್ಟಿ ಕಡಿಮೆ. ಸ್ಪರ್ಶಾಂಗಗಳು ಮತ್ತು ಶ್ರವಣಾಂಗಗಳು ಚೆನ್ನಾಗಿ ಬೆಳೆದಿವೆ. ಕೆಲವು ಬಾವಲಿಗಳಲ್ಲಿ ಮೂಗಿನ ಸುತ್ತ ಸಂವೇದನಾಶೀಲ ಎಲೆಯಾಕಾರದ (ನಾಸಿಕ ಪತ್ರಗಳು) ರಚನೆಗಳು ಬೆಳೆದಿವೆ. ಹೊರ ಕಿವಿಯಾಲೆಯು ತುಂಬಾ ದೊಡ್ಡದು ಮತ್ತು ನಿಶ್ಚಿತ ಮಡಿಕೆಗಳಿರುತ್ತವೆ. ಅವಕ್ಕೆ ಸ್ಪರ್ಶ ಸಂವೇದನೆ ಉಂಟು ಮತ್ತು ಶ್ರವಣ ಶಕ್ತಿ ಹೆಚ್ಚು ಇದರಿಂದಾಗಿ ಬಹಳ ಸೂಕ್ಷ್ಮವಾದ ಹಾಗೂ ಅತಿ ವೇಗದ ಶಬ್ದದ ಅಲೆಗಳನ್ನು ಗ್ರಹಿಸಬಲ್ಲವು. ಒಂದು ಅಥವಾ ೨ ಜೊತೆ ಸ್ತನಗಳಿವೆ.

ಇವು ನಿಶಾಚರಿಗಳು. ಹಗಲನ್ನು ಕತ್ತಲಾದ ಜಾಗಗಳಲ್ಲಿ ಯಾವುದಾದರೂ ಆಧಾರಕ್ಕೆ ತಲೆಕೆಳಗಾಗಿ ನೇತು ಬಿದ್ದು ಕಳೆಯುತ್ತವೆ. ಸಂಜೆಗತ್ತಲಿನಲ್ಲಿ ಆಹಾರಾನ್ವೇಷಣೆಗೆ ಹೋರಡುತ್ತವೆ. ಇವು ಕೀಟಾಹಾರಿಗಳು ಅಥವಾ ಫಲಾಹಾರಿಗಳು. ಆಹಾರವನ್ನನುಸರಿಸಿ ಇವುಗಳು ಹಲ್ಲುಗಳು ಮಾರ್ಪಟ್ಟಿವೆ. ದಂತ ಸೂತ್ರ ೨, ೧, ೩, ೩ / ೩, ೧, ೩, ೩ ಕೆಲವು ಸಾರಿ ಈ ಸಂಖ್ಯೆ ಕಡಿಮೆಯಾಗಬಹುದು. ಒಮ್ಮೆಗೆ ಒಂದು ಮರಿ ಹಾಕುತ್ತವೆ ಮತ್ತು ಎಳೆಯ ಮರಿಯನ್ನು ತಾಯಿ ಹೊತ್ತು ತಿರುಗುತ್ತದೆ. ಈ ಗಣವನ್ನು ಎರಡು ಉಪಗಣಗಳನ್ನಾಗಿ ವರ್ಗೀಕರಿಸಿದೆ.
ಉಪಗಣ ೧. ಮೈಕ್ರೋಕೈರಾಪ್ಟೆರ (ಸಣ್ಣ ಕೀಟಾಹಾರಿ ಬಾವಲಿಗಳು)
ಉಪಗಣ ೨. ಮೆಗಕೈರಾಪ್ಟೆರ (ದೊಡ್ಡ ಫಲಾಹಾರಿ ಬಾವಲಿಗಳು)
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಸಸ್ತನಿಗಳು (ಮ್ಯಾಮೇಲಿಯ / Mammalia) (೪)
ಗಣ : ಕೈರಾಪ್ಟೆರ
ಉದಾ : ಡಾಬ್‌ಸನ್‌ರ ಉದ್ದ ನಾಲಿಗೆಯ ಹಣ್ಣು ಬಾವಲಿ (Dobson’s long tongued fruit bat)
ಶಾಸ್ತ್ರೀಯ ನಾಮ : ಇಯೊನೆಕ್ಟೆರಿಸ್ ಸ್ಪಿಲೆ (Eonyeteris Spelae)
ವಿತರಣೆ ಮತ್ತು ಆವಾಸ : ಉತ್ತರ ಕನ್ನಡ ಜಿಲ್ಲೆಯಲ್ಲಿ ದೊರಕುತ್ತದೆ.
ಗಾತ್ರ : ತಲೆ ಮತ್ತು ದೇಹ ೧೩೫ ಸೆಂ. ಮೀ. ಬಾಲ ೧೫ ಸೆಂ.ಮೀ. ಉದ್ದ.
ಆಹಾರ : ಫಲಾಹಾರಿ ಮತ್ತು ಹೂವಿನ ಮಧುವನ್ನು ಹೀರುತ್ತದೆ.
ಲಕ್ಷಣಗಳು : ಸಾಧಾರಣ ಗಾತ್ರದ ದುಂಡು ತುದಿಯ ಕಿವಿಗಳಿವೆ. ಬುಡದಲ್ಲಿ ಬಾಚಿಕೊಂಡ ಸಣ್ಣ ಪಾಲಿ ಇದೆ. ಹೆಬ್ಬೆರಳು ಮೋಟು, ಇದರ ತುದಿಯ ಭಾಗ ರೆಕ್ಕೆಯಲ್ಲಿ ಸೇರಿದೆ. ತುಪ್ಪುಳು ಸಣ್ಣ ಮತ್ತು ತೆಳುವು. ಗುದದ್ವಾರದ ಇಕ್ಕೆಡೆಗಳಲ್ಲಿಯೂ ಹಿಂಭಾಗದಲ್ಲಿ ಚರ್ಮದ ಕೆಳಗಿನ ಒಂದು ಗ್ರಂಥಿ ಕಾಯವಿದೆ. ಬಾಯಿಂದ ಹೊರಕ್ಕೆ ಚಾಚಬಹುದಾದ ನಾಲಿಗೆಯಿದೆ. ದೇಹವು ಕಡು ಕಂದು ಬಣ್ಣ ತಳಭಾಗ ಸ್ವಲ್ಪ ತಿಳಿಯಾಗಿರಬಹುದು.
ಸಂತಾನಾಭಿವೃದ್ಧಿ : ವಿವರಗಳು ತಿಳಿದಿಲ್ಲ.
ಸ್ವಭಾವ : ಸಾಮಾನ್ಯವಾಗಿ ತೋಟ ಮತ್ತು ಗುಡ್ಡಗಳ ಗುಹೆಗಳಲ್ಲಿ ವಿರಮಿಸುತ್ತದೆ. ಹೆಚ್ಚು ವಿಷಯಗಳು ತಿಳಿಯದು.
—-
ಗಣ : ಕೈರಾಪ್ಟೆರ
ಉದಾ : ಪತ್ರ ನಾಸಿಕ ಬಾವಲಿ (Leaf nosed bat)
ಶಾಸ್ತ್ರೀಯ ನಾಮ : ಹಿಪ್ಪೊಸಿಡೆರಸ್ ಸ್ಪಿ ರೊರಿಸ್ (Hipposiderus Speroris)
ವಿತರಣೆ ಮತ್ತು ಆವಾಸ : ಕರ್ನಾಟಕದಲ್ಲಿ ಧಾರವಾಡ, ದಕ್ಷಿಣ ಮತ್ತು ಉತ್ತರ ಕನ್ನಡ ಜಿಲ್ಲೆ, ಮೈಸೂರು, ಕೊಡಗು, ಹಂಪಿ, ಪಟ್ಟದಕಲ್ಲು, ಬಾದಾಮಿ, ಗದಗ, ಗೇರುಸೊಪ್ಪೆ, ಚಿತ್ರದುರ್ಗ ಜಿಲ್ಲೆಗಳಲ್ಲಿ ಕಂಡುಬರುತ್ತದೆ.
ಗಾತ್ರ : ತಲೆ ಮತ್ತು ದೇಹ ೭೦ ಸೆಂ.ಮೀ. ಬಾಲ ೨೧ ಸೆಂ.ಮೀ. ಉದ್ದ.
ಆಹಾರ : ಕೀಟಾಹಾರಿ
ಲಕ್ಷಣಗಳು : ಕಿವಿಗಳು ಅಗಲವಾಗಿ ಚೂಪಾಗಿವೆ ಮತ್ತು ಹೊರ ಅಂಚುಗಳು ನಿಮ್ನವಾಗಿವೆ. ಮಧ್ಯಭಾಗದಲ್ಲಿ ಒಂದು ಮುಳ್ಳಿನ ರೀತಿಯ ರಚನೆಯಿದೆ. ಬಾಲವು ರೆಕ್ಕೆಯಲ್ಲಿ ಸೇರಿದ್ದರೂ ಅದರ ತುದಿಯು ಹೊರಕ್ಕೆ ಚಾಚಿಕೊಂಡಿದೆ. ದೇಹದ ಮೇಲ್ಭಾಗದ ತುಪ್ಪುಳು ಕಂದು, ಬಂಗಾರ ಕಂದಿನಿಂದ ಮಾಸಲು ಬಣ್ಣದವರೆಗೂ ಬದಲಾಗುತ್ತದೆ. ಹೊಟ್ಟೆಯ ಭಾಗ ಬಿಳುಪು.
ನಾಸಿಕ ಪತ್ರವು ಚಚ್ಚೌಕವಾಗಿದೆ, ಮತ್ತು ರಚನೆಯಲ್ಲಿ ಜಟಿಲವಾಗಿದೆ. ಇದರಲ್ಲಿ ೩ ಭಾಗಗಳಿವೆ. ಅಗ್ರ ಭಾಗವು ಕುದುರೆಯ ಲಾಳಾಕಾರ ಅಥವಾ ಅರೆ ವೃತ್ತಾಕಾರದಲ್ಲಿದೆ, ಮೂತಿಯ ಮೇಲೆ ಚಪ್ಪಟೆಯಾಗಿ ಒರಗಿದೆ. ಇಲ್ಲಿ ಕಚ್ಚು ಇಲ್ಲ. ಈ ಲಾಳಾಕಾರದ ನಡುವೆ ನಾಸಿಕಗಳು ತೆರೆಯುತ್ತವೆ. ನಾಸಿಕ ರಂಧ್ರಗಳು ಪಾರ್ಶ್ವವಾಗಿ ಅಥವಾ ಪೂರ್ಣವಾಗಿ ಎಲೆಯಾಕಾರದ ರಚನೆಗಳಿಂದ ಮುಚ್ಚಲ್ಪಟ್ಟಿವೆ. ಎರಡು ನಾಸಿಕಗಳ ನಡುವೆ ಒಂದು ಏಣಿದೆ. ಲಾಳಾಕಾರದ ರಚನೆಯ ಸುತ್ತ ಅನುಷಂಗಿಕ ಪತ್ರಗಳಿದ್ದು ಕುಚ್ಚಿನಂತಾಗಿರುತ್ತದೆ. ನಾಸಿಕ ಪತ್ರದ ಹಿಂಭಾಗದಲ್ಲಿ ಸಾಮಾನ್ಯವಾಗಿ ಗಂಡುಗಳಲ್ಲಿ ಒಂದು ದೊಡ್ಡ ರಂಧ್ರವಿದೆ. ಇದು ಒಂದು ಗ್ರಂಥಿಯಂತಿರುವ ಸಂಚಿಯ ತೆರಪು, ಈ ತೆರಪಿನ ಪಕ್ಕಗಳಲ್ಲಿ ಮತ್ತು ಕಣ್ಣುಗಳ ಮೇಲ್ಭಾಗದಲ್ಲಿ ಗ್ರಂಥಿಯಂತಹ ರಚನೆಗಳಿವೆ. ಇವುಗಳಲ್ಲಿ ಕೆಲವೊಮ್ಮೆ ರಂಧ್ರಗಳಿರಬಹುದು. ದಂತ ಸೂತ್ರ ೨, ೧, ೨, ೩ / ೩, ೧, ೨, ೩.
ಸ್ವಭಾವ : ಪಾಳು ಬಿದ್ದ ಮನೆಗಳು, ಗುಹೆಗಳು, ಬಾವಿಗಳು, ಸಮಾಧಿಗಳಲ್ಲಿ ಗುಂಪುಗಳಲ್ಲಿ ವಾಸಿಸುತ್ತವೆ. ರಾತ್ರಿಯ ಹೊತ್ತು ಆಹಾರದ ಬೇಟೆಗೆ ಹೊರಡುತ್ತವೆ.
—-
ಗಣ : ಕೈರಾಪ್ಟೆರ
ಉದಾ : ಬಣ್ಣಾಲಂಕೃತ (Painted bat)
ಶಾಸ್ತ್ರೀಯ ನಾಮ : ಕೆರಿವೊಲ ಪಿಕ್ಟ್ (Kerivoula picta)

ವಿತರಣೆ ಮತ್ತು ಆವಾಸ : ಕರ್ನಾಟಕವೂ ಸೇರಿದಂತೆ ಭಾರತದ ದಕ್ಷಿಣ ದ್ವೀಪಕಲ್ಪಗಳಲ್ಲಿ ಕಂಡು ಬರುತ್ತವೆ.
ಗಾತ್ರ : ತಲೆ ಮತ್ತು ದೇಹ ೩.೮ ಸೆಂ.ಮೀ. –ಬಾಲ ೪.೩ ಸೆಂ.ಮೀ. ಉದ್ದ
ಆಹಾರ : ಕೀಟಾಹಾರಿ
ಲಕ್ಷಣಗಳು : ಪ್ರಕಾಶಕ ಕಿತ್ತಳೆ ಬಣ್ಣ, ಮಬ್ಬು ಹಳದಿ ದೇಹದ ಬಣ್ಣ ಗಮನಾರ್ಹ. ಕಿತ್ತಲೆ ಬಣ್ಣವು ಬೆರಳುಗಳ ಮೂಲಕ ರೆಕ್ಕೆಗಳಿಗೂ ಮತ್ತು ಪಕ್ಕೆಗಳಿಗೂ ಹರಡಿದೆ. ರೆಕ್ಕೆಗಳು ತೆಳು ಪೊರೆಯಂತಿದ್ದು ಕಪ್ಪು ಮತ್ತು ಕಿತ್ತಲೆ ಬಣ್ಣದ ಚುಕ್ಕೆಗಳಿವೆ. ಎರಡು ತೊಡೆಗಳ ನಡುವಿನ ರೆಕ್ಕೆ ಭಾಗವು ಪ್ರಕಾಶಕ ಕಿತ್ತಳೆ ಬಣ್ಣವಾಗಿದೆ. ಕಿವಿಗಳು ಲಾಲಿಕೆಯಾಕಾರದಲ್ಲಿವೆ. ಟ್ರ್ಯಾಗಸ್‌ಸಂವೇದನಾಂಗವು ನೀಳವಾಗಿ ಕಿರಿದಾಗಿ ಮತ್ತು ಪಾರದರ್ಶಕವಾಗಿದೆ.
ಸಂತಾನಾಭಿವೃದ್ಧಿ : ಏನೂ ವಿಷಯ ತಿಳಿದಿಲ್ಲ.
ಸ್ವಭಾವ : ಇದು ಪ್ರಕಾಶಕ ವರ್ಣವೈವಿಧ್ಯ ಪ್ರಾಣಿಯಾದರೂ ಕಾಣಿಸಿಕೊಳ್ಳವುದು ಅಪರೂಪ. ಏಕೆಂದರೆ ಇದರ ಬಣ್ಣವು ಇದು ವಿರಮಿಸುವ ಒಣಗಿದ ಎಲೆಗಳ ನಡುವೆ ಮುಚ್ಚಿ ಹೋಗುತ್ತದೆ. ಇವು ಒಣಗಿದ ಎಲೆಗಳ ನಡುವೆ ಒಂಟಿಯಾಗಿ ಅಥವಾ ಜೊತೆಯಾಗಿ ವಿರಮಿಸುತ್ತವೆ. ಇದರ ಹಾರುವಿಕೆ ಪತಂಗದ ಹಾರುವಿಕೆಯಂತಿದೆ.
—- 
ಗಣ : ಕೈರಾಪ್ಟೆರ
ಉದಾ : ಮೂಡಣ ಬೃಹತ್‌ ಕುದರೆ ಲಾಳ ಬಾವಲಿ (Great eastern horseshoe bat)
ಶಾಸ್ತ್ರೀಯ ನಾಮ : ರೈನೊಲೋಫಸ್‌ಲುಕ್ಟಸ್‌(Rhinolophus luctus)

ವಿತರಣೆ ಮತ್ತು ಆವಾಸ : ಕರ್ನಾಟಕವೂ ಸೇರಿದಂತೆ ಭಾರತದ ದಕ್ಷಿಣ ದ್ವೀಪ ಕಲ್ಪಗಳಲ್ಲಿ ಕಂಡುಬರುತ್ತದೆ. ಪಶ್ಚಿಮಘಟ್ಟಗಳಲ್ಲಿಯೂ ಕಾಣಬರುತ್ತದೆ.
ಗಾತ್ರ : ತಲೆ ಮತ್ತು ದೇಹ ೧೧ ಸೆಂ.ಮೀ ಬಾಲ ೧ ಸೆಂ.ಮೀ ಉದ್ದ.
ಆಹಾರ : ಕೀಟಾಹಾರಿ
ಲಕ್ಷಣಗಳು : ಈ ಜಾತಿಯಲ್ಲಿ ಇದೇ ತುಂಬಾ ದೊಡ್ಡದಾದ ಬಾವಲಿ. ದೇಹದ ಮೇಲಿರುವ ತುಪ್ಪುಳು ಉದ್ದವಾಗಿ ಉಣ್ಣೆಯಂತೆ ಗುಂಗುರುಗುಂಗುರಾಗಿದೆ. ದೇಹ ಕಡು ಕಪ್ಪು ಬಣ್ಣ ಕೂದಲಿನ ತುದಿ ಬೂದು ಬಣ್ಣ. ಅಪರೂಪವಾಗಿ ಕೆಂಪು ಕಂದು ಇರಬಹುದು. ಕಿವಿಗಳೂ ತುಂಬಾ ದೊಡ್ಡವು. ತುದಿ ಚೂಪಾಗಿದೆ ಮತ್ತು ತುದಿಯು ನಿಮ್ನ ಮಧ್ಯ ಮತ್ತು ಗರಗಸದಂತಿದೆ. ಒಂದು ಆಳವಾದ ಕಚ್ಚು ಕಿವಿ ಅಲೆಯನ್ನು ಟ್ರ್ಯಾಗಸ್‌ನಿಂದ ಬೇರ್ಪಡಿಸುತ್ತದೆ. ಮೂಗಿನ ಬಳಿ ಎಲೆಯಂತಿರುವ ಕುದುರೆ ಲಾಳಾಕಾರದ ರಚನೆಯೊಂದು ತುಟಿಯ ಮೇಲ್ಗಡೆ ಚಾಚಿಕೊಂಡಿದೆ. ನಡು ಭಾಗದಲ್ಲಿ ಇದು ಕತ್ತರಿಸಿದಂತೆ ಕಾಣುತ್ತದೆ. ಕೆಳತುಟಿಯ ಮಧ್ಯದಲ್ಲಿ ಒಂದು ಜಾಡಿದೆ. ಬಾಲವು ವಿಸ್ತಾರವಾದ ತೊಡೆಗಳ ಮಧ್ಯದ ರೆಕ್ಕೆ ಪಟಲದಲ್ಲಿ ಸೇರಿದೆ.
ರೈನೊಲೋಫಸ್‌ : ನಾಸಿಕ ಪತ್ರವು ದೊಡ್ಡದು ಮತ್ತು ಮಾದರಿ ಆಕಾರವನ್ನು ಹೊಂದಿದೆ. ಇದರಲ್ಲಿ ಅಗ್ರ, ಮಧ್ಯ ಮತ್ತು ಪಶ್ಚ ಈ ಮೂರು ಭಾಗಗಳು ಚೆನ್ನಾಗಿ ಬೆಳೆದಿವೆ. ಅಗ್ರ ಭಾಗವು ಕುದುರೆಯ ಲಾಳಾಕಾರದಲ್ಲಿದೆ ಮತ್ತು ಅದರ ಮುಂತುದಿಯಲ್ಲಿ ಒಂದು ಕಚ್ಚು ಇದೆ. ಈ ಲಾಳಾಕಾರದ ರಚನೆಯ ಮೂತಿಯ ಮೆಲೆ ಚಪ್ಪಟೆಯಾಗಿ ಒರಗಿದೆ. ಈ ಲಾಳಾಕಾರದ ರಚನೆಯು ಎರಡು ಭಾಗಗಳಲ್ಲಿ ನಾಸಿಕಗಳು ತೆರೆಯುತ್ತವೆ. ರೆಕ್ಕೆಗಳು ತುಂಬಾ ದೊಡ್ಡವು. ದಂತಸೂತ್ರ ೨, ೧, ೨, ೩ / ೪, ೧, ೩, ೩
ಸಂತಾನಾಭಿವೃದ್ಧಿ : ಹೆಚ್ಚು ತಿಳಿಯದು. ಪಶ್ಚಿಮ ಘಟ್ಟದ ಬಾವಲಿಗಳಲ್ಲಿ ಮರಿಯೊಂದಿಗಿನ ಹೆಣ್ಣುಗಳು ಮೇ ತಿಂಗಳಲ್ಲಿ ಕಂಡುಬರುತ್ತವೆ.
ಸ್ವಭಾವ : ಬಹಳ ಅಪರೂಪದ ಪ್ರಾಣಿ. ಪಾಳು ಬಿದ್ದ ಮನೆ ಮತ್ತು ಗುಹೆಗಳಲ್ಲಿ, ನಿರ್ಜನವಾದ ಪ್ರದೇಶದಲ್ಲಿ ಶ್ರೀರಂಗಪಟ್ಟಣದ ನೆಲಮಾಳಿಗೆಯ ಮದ್ದು ಮನೆಗಳಲ್ಲಿ ಒಂಟಿಯಾಗಿ ಅಥವಾ ಜೊತೆಯಾಗಿ ವಿರಮಿಸುತ್ತವೆ. ಸಂಜೆ ಬೇಗನೆ ಬೇಟೆಗೆ ಹೊರಡುತ್ತವೆ. ಮನೆಗಳು ಮತ್ತು ಮರಗಳ ಸುತ್ತ ನಿಶ್ಯಬ್ದವಾಗಿ ಹಾರಾಡುತ್ತವೆ. ೨೦ ಅಥವಾ ೩೦ ಅಡಿಗಳ ಮೇಲಕ್ಕೆ ಹಾರುವುದಿಲ್ಲ.
—- 
ಗಣ : ಕೈರಾಪ್ಟೆರ
ಉದಾ : ಸಾಮಾನ್ಯ ಹಳದಿ ಬಾವಲಿ (Common yellow bat)
ಶಾಸ್ತ್ರೀಯ ನಾಮ : ಸ್ಕೋಟೊಫಿಲಸ್‌ಹೀಥಿ (Scotophilus heathi)

ವಿತರಣೆ ಮತ್ತು ಆವಾಸ : ಕರ್ನಾಟಕವೂ ಸೇರಿದಂತೆ ಭಾರತದ ದಕ್ಷಿಣ ದ್ವೀಪ ಕಲ್ಪಗಳಲ್ಲಿ ಕಂಡು ಬರುತ್ತವೆ.
ಗಾತ್ರ : ತಲೆ ಮತ್ತು ದೇಹ ೭-೬ ಸೆಂ.ಮೀ ಬಾಲ ೫ ಸೆಂ.ಮೀ ಉದ್ದ
ಆಹಾರ : ಕೀಟಾಹಾರಿ
ಲಕ್ಷಣಗಳು : ಇದರ ದೇಹದ ತಳಭಾಗದ ಗಿಣಿ ಹಳದಿ ಬಣ್ಣ ಬಹಳ ವಿಶಿಷ್ಟ. ಕೆಲವುಗಳಲ್ಲಿ ಕೆಂಪಾಗಿಯೂ ಇರಬಹುದು. ದೇಹದ ಮೇಲ್ಭಾಗ (ಬೆನ್ನಿನ) ಹಳದಿ ಕಂದು ಗಾತ್ರ ಮತ್ತು ಬಣ್ಣ ತುಂಬಾ ಬದಲಾಗುತ್ತದೆ.
ಸಂತಾನಾಭಿವೃದ್ಧಿ : ಜೂನ್‌-ಜುಲೈ ತಿಂಗಳಲ್ಲಿ ಈಯುತ್ತದೆ. ಒಂದು ಸೂಲದಲ್ಲಿ ೨ ಮರಿಗಳು ಹುಟ್ಟುತ್ತವೆ.
ಸ್ವಭಾವ : ಗುಂಪಿನಲ್ಲಿ ವಾಸಿಸುತ್ತವೆ. ಸಾಮಾನ್ಯವಾಗಿ ಮೇಲ್ಛಾವಣಿಯ ಬಿರುಕುಗಳು. ತೂತುಗಳು, ಸಂದುಗಳು, ತೊಲೆಗಳಿಗೆ ನೇತು ಬಿದ್ದು ಹಗಲನ್ನು ಕಳೆಯುತ್ತವೆ. ಬೇಟೆಯಾಡುವ ಸಮಯದಲ್ಲಿ ನಡು-ನಡುವೆ ತಮ್ಮ ಹಗಲಿನ ವಿರಾಮ, ವಿಶ್ರಾಂತಿ ಸ್ಥಾನಕ್ಕೆ ಹಿಂದುರುಗಿ ತಮ್ಮ ತಮ್ಮಲ್ಲಿಯೇ ಜೋರಾಗಿ ಶಬ್ದ ಮಾಡುತ್ತಾ ಜಗಳವಾಡುತ್ತವೆ. ಸಾಮಾನ್ಯವಾಗಿ ಸಂಜೆ ಬಹುಬೇಗನೆ ಆಹಾರಾನ್ವೇಷಣೆಗೆ ಹೊರಡುತ್ತವೆ ಮತ್ತು ಗುಂಪಿನಲ್ಲಿ ಬೇಟೆಯಾಡುತ್ತವೆ. ವಿಶೇಷವಾಗಿ ಹಾರುವ ಇರುವೆಗಳನ್ನು ಇಷ್ಟಪಡುವಂತೆ ಕಾಣುತ್ತದೆ.

ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಸಸ್ತನಿಗಳು (ಮ್ಯಾಮೇಲಿಯ / Mammalia) (೫)
ಗಣ : ಕೈರಾಪ್ಟೆರ
ಕುಟುಂಬ : ಎಂಬೆಲ್ಲೋನ್ಯೂರಿಡೀ (Emballonuridae)
ಉದಾ : ಪೊರೆಯಾವೃತ ಬಾಲದ ಗಡ್ಡ ಬಾವಲಿ (Bearded sheathed tailed bat)
ಶಾಸ್ತ್ರೀಯ ನಾಮ : ಟ್ಯಾಫೊಜೋಸ್‌ಮೆಲನೊಪೋಗಾನ್‌ (Taphozous melanopogan)

ವಿತರಣೆ ಮತ್ತು ಆವಾಸ : ಕರ್ನಾಟಕವೂ ಸೇರಿದಂತೆ ಭಾರತದ ದಕ್ಷಿಣ ದ್ವೀಪ ಕಲ್ಪಗಳಲ್ಲಿ ಕಂಡುಬರುತ್ತವೆ.
ಗಾತ್ರ : ತಲೆ ಮತ್ತು ದೇಹ ೮ ಸೆಂ.ಮೀ. ಬಾಲ ೧ ಸೆಂ.ಮೀ. ಗಿಂತ ಕಡಿಮೆ ಉದ್ದ.
ಆಹಾರ : ಕೀಟಾಹಾರಿ
ಲಕ್ಷಣಗಳು : ಹೆಣ್ಣು ಗಂಡುಗಳ ನಡುವೆ ಬಣ್ಣದಲ್ಲಿ ವ್ಯತ್ಯಾಸವಿದೆ. ಗಂಡುಗಳು ಹಳದಿ ಮಿಶ್ರಿತ ಬೂದು ಮತ್ತು ದಟ್ಟವಾದ ಕಪ್ಪು ಕೂದಲಿನ ಗಡ್ಡವಿದೆ. ಹೆಣ್ಣುಗಳು ಕೆಂಪು ಛಾಯೆಯಿರುವ ಕಂದು, ಬಣ್ಣ-ಮರಿಗಳು ಕಡು ಕಂದು. ೫-೬ ತಿಂಗಳಿಗೆ ಗಂಡು ಮರಿಗಳಲ್ಲಿ ಗಡ್ಡ ಬೆಳೆಯಲು ಆರಂಭವಾಗುತ್ತದೆ. ಋತುಮಾಸದಲ್ಲಿ ಗಡ್ಡವು ಕೆನ್ನೆಯ ಕೆಳಗಿರುವ ಸಣ್ಣ ಗ್ರಂಥಿಗಳು ಉತ್ಪತ್ತಿ ಮಾಡಿದ ಗಟ್ಟಿ ಸ್ರಾವಿಕೆಯಲ್ಲಿ ನೆನೆದಿರುತ್ತದೆ.
ಸಂತಾನಾಭಿವೃದ್ಧಿ : ಸಂತಾನೋತ್ಪತ್ತಿ ಚಟುವಟಿಕೆ ಜನವರಿ-ಫೆಬ್ರವರಿ ತಿಂಗಳಲ್ಲಿ ಹೆಚ್ಚಾಗಿರುತ್ತದೆ. ಮರಿಗಳು ಏಪ್ರೀಲ್‌ಮೇ ತಿಂಗಳಲ್ಲಿ ಜನಿಸುತ್ತವೆ. ಇದು ಮರಿಗಳನ್ನು ಪಕ್ಕದಲ್ಲಿ ರೆಕ್ಕೆಯ ಕೆಳಗಡೆ ಒಂದು ತಿಂಗಳವರೆಗೆ ಹೊತ್ತು ತಿರುಗುತ್ತದೆ. ಸುಮಾರು ೨ ತಿಂಗಳುಗಳವರೆಗೆ ಹಾಲು ಕುಡಿಸುತ್ತದೆ. ಒಂದು ಸೂಲದಲ್ಲಿ ೧ ಮರಿಯನ್ನು ಈಯುತ್ತದೆ.
—- 
ಗಣ : ಕೈರಾಪ್ಟೆರ
ಕುಟುಂಬ : ಟೀರೊಪೋಡಿಡೀ
ಉದಾ : ಫಲ್ವಸ್ ಹಣ್ಣ ಬಾವಲಿ
ಶಾಸ್ತ್ರೀಯ ನಾಮ : ರೂಸೆಟ್ಟಸ್‌ಲೆಸ್ಸಾನಾಲ್ಟಿ (Rousettus leschenaulti)

ವಿತರಣೆ ಮತ್ತು ಆವಾಸ : ಭಾರತದ ದಕ್ಷಿಣ ದ್ವೀಪ ಕಲ್ಪದಲ್ಲಿ ಕಂಡು ಬರುತ್ತದೆ.
ಗಾತ್ರ : ತಲೆ ಮತ್ತು ದೇಹ ೧೩ ಸೆಂ.ಮೀ. ಬಾಲ ೧-೮ ಸೆಂ.ಮೀ.
ಆಹಾರ : ಹಣ್ಣುಗಳನ್ನು ಚೆನ್ನಾಗಿ ಅಗಿದು ಹಣ್ಣಿನ ರಸವನ್ನು ಮಾತ್ರ ಹೀರಿಕೊಂಡು ಗಟ್ಟಿಭಾಗವನ್ನು ಉಗಿಯುತ್ತವೆ.
ಲಕ್ಷಣಗಳು : ಸಾಧಾರಣ ಗಾತ್ರದ ಬಾವಲಿಗಳು ದೇಹ ಪೂರ್ತಿ ಒಂದೇ ರೀತಿಯಾಗಿ ಕಂದು ಬಣ್ಣ. ಅಪರೂಪವಾಗಿ ಹಳದಿಯೂ ಇರಬಹುದು. ವಯಸ್ಸಾದ ಗಂಡುಗಳ ಪಕ್ಕೆಗಳು ಮಂದ ಬೂದು ಬಣ್ಣವಿರುತ್ತದೆ. ಬೇಸಿಗೆ ಮತ್ತು ವಸಂತ ಋತುವಿನಲ್ಲಿ ಚರ್ಮ ಕಳೆಯುವಾಗ (ತುಪ್ಪುಳು ಬದಲಾಯಿಸುವಾಗ) ಕೂದಲು ರಹಿತ ಪ್ರಾಣಿಗಳನ್ನು ಕಾಣಬಹುದು. ಈ ಪ್ರಾಣಿಗಳಲ್ಲಿ ಹಳಸಲು ಹಣ್ಣುಗಳ ವಾಸನೆ ಕಂಡುಬರುತ್ತದೆ.
ಸಂತಾನಾಭಿವೃದ್ಧಿ : ಸಾಮಾನ್ಯವಾಗಿ ನವೆಂಬರ್‌ ಮತ್ತು ಮಾರ್ಚ್‌ ತಿಂಗಳ ನಡುವೆ ಸಂಭೋಗ ನಡೆಯುತ್ತದೆ. ಇವು ವರ್ಷದಲ್ಲಿ ೨ ಸಾರಿ. ಒಮ್ಮೆ ಮಾರ್ಚ್‌ತಿಂಗಳಲ್ಲಿ ಮತ್ತು ಇನ್ನೊಮ್ಮೆ ಆಗಸ್ಟ್‌ತಿಂಗಳಲ್ಲಿ ಮರಿಯನ್ನು ಈಯಬಹುದು. ಹುಟ್ಟಿದ ಮರಿ ಕಡುಕೆಂಪಾಗಿರುತ್ತದೆ. ಮತ್ತು ಕೂದಲುಗಳಿರುವುದಿಲ್ಲ. ಎರಡು ತಿಂಗಳುವರೆಗೆ ತನ್ನ ರಾತ್ರಿಯ ಆಹಾರಾನ್ವೇಷಣೆಯ ಸಮಯದಲ್ಲಿ ಮರಿಯನ್ನು ತಾಯಿ ಹೊತ್ತು ತಿರುಗುತ್ತದೆ. ಒಂದು ವರ್ಷದ ವೇಳೆಗೆ ಮರಿಗಳು ಪೂರ್ಣ ಬೆಳೆಯುತ್ತವೆ.
ಸ್ವಭಾವ : ಸಾಮಾನ್ಯವಾಗಿ ಗುಂಪಿನಲ್ಲಿ ವಿಶ್ರಾಮ ಸ್ಥಾನದ ಬಳಿ ವಿರಮಿಸುತ್ತವೆ. ಗುಹೆಗಳಲ್ಲಿ, ಸುರಂಗಗಳಲ್ಲಿ, ಕಲ್ಲು ತೆಗೆದ ಗೂಡುಗಳಲ್ಲಿ, ಬಾವಿಗಳಲ್ಲಿ, ಪಾಳು ಮನೆಗಳಲ್ಲಿ ೧೦ರಿಂದ ೨,೦೦೦ ಸಂಖ್ಯೆಯವರೆಗೆ ಗುಂಪಿನಲ್ಲಿ ವಾಸಿಸುತ್ತವೆ. ಗಲಾಟೆಯಾದರೆ ತಮ್ಮ ಸ್ಥಾನವನ್ನು ಬದಲಾಯಿಸಬಹುದು. ವಿರಮಿಸುವ ಜಾಗದ ಸುತ್ತ ದೊರಕುವ ಹಣ್ಣು ಮರಗಳನ್ನನುಸರಿಸಿ ತಮ್ಮ ವಿಶ್ರಾಂತಿ ಸ್ಥಳವನ್ನು ಬದಲಾಯಿಸಬಹುದು. ಇವುಗಳಿಗಿರುವ ದೊಡ್ಡ ಹೊಳಪು ಕಣ್ಣುಗಳಿಂದ ಇವುಗಳಂತೆಯೇ ಇರುವ ಕೀಟಾಹಾರಿ ಬಾವಲಿಗಳಿಂದ ಸುಲಭವಾಗಿ ಪ್ರತ್ಯೇಕಿಸಿ ಗುರುತಿಸಬಹುದು. ಸಾಮಾನ್ಯವಾಗಿ ಲಿಂಗ ಪ್ರತ್ಯೇಕತೆ ಇವುಗಳಲ್ಲಿ ಕಂಡು ಬರುವುದಿಲ್ಲ. ಆದರೆ ಕೆಲವು ವೇಳೆ ಬೇರೆ, ಬೇರೆ ಲಿಂಗದ ಪ್ರಾಣಿಗಳು ಬೇರೆ ಬೇರೆಯಾಗಿ ಗುಂಪು ಕೂಡುವುದು ಕಂಡು ಬಂದಿದೆ. ತಾಯಿಯ ಪಾಲನೆಯಿಂದ ಬಿಡಿಸಿಕೊಂಡು ಸ್ವತಂತ್ರವಾದ ಮರಿಗಳು ತಮ್ಮದೇ ಹಿಂಡು (ಗುಂಪು) ರಚಿಸಿಕೊಂಡು ಜೀವಿಸುತ್ತವೆ. ಇವಕ್ಕೆ ಚೆನ್ನಾಗಿ ಬೆಳೆದ ವಾಸನೆಯ ಸಂವೇದನೆ ಇದೆ. ಅಲ್ಲದೆ ತಾವು ವಾಸಿಸುವ ಪ್ರದೇಶದ ಸನಿಹದಲ್ಲಿರುವ ಹಣ್ಣು ಮರಗಳ ವಿಷಯದಲ್ಲಿ ಒಳ್ಳೆಯ ನೆನಪಿಟ್ಟುಕೊಳ್ಳುವಂತೆ ಕಾಣುತ್ತದೆ. ಹಣ್ಣುಗಳನ್ನು ಹುಡುಕಿಕೊಂಡು ಇವು ಅನತಿದೂರ ಹೋಗಬಹುದು.
 —-
ಗಣ : ಕೈರಾಪ್ಟೆರ
ಕುಟುಂಬ : ಟೀರೊಪೋಡಿಡೀ
ಉದಾ : ಭಾರತದ ಪಿಪಿಸ್ಟ್ರೆಲೆ (Indian Pipistrelle)
ಶಾಸ್ತ್ರೀಯ ನಾಮ : ಪಿಪಿಸ್ಟ್ರೆಲ್ಲಸ್ ಕೋರೊಮ್ಯಾಂಡ್ರ (pipistrellus coromandra)

ವಿತರಣೆ ಮತ್ತು ಆವಾಸ : ಭಾರತದ ದಕ್ಷಿಣ ದ್ವೀಪ ಕಲ್ಪದಲ್ಲಿ ಕಂಡುಬರುತ್ತದೆ.
ಗಾತ್ರ : ತಲೆ ಮತ್ತು ದೇಹ ೪.೬ ಸೆಂ.ಮೀ. ಬಾಲ ೩.೬ ಸೆಂ.ಮೀ.
ಆಹಾರ : ಇದು ಕೀಟಹಾರಿ. ಆಹಾರವನ್ನರುಸುತ್ತಾ ಮನೆಗಳನ್ನು ಪ್ರವೇಶಿಸಬಹುದು.
ಲಕ್ಷಣಗಳು : ಸಾಮಾನ್ಯವಾಗಿ ದೇಹದ ಬಣ್ಣ ಕಡು ಕಂದು, ಹೊಟ್ಟೆಯ ಭಾಗ ತುಸು ತಿಳಿ. ಮೂತಿ ಮೊಂಡಾಗಿದೆ. ವಯಸ್ಕ ಪ್ರಾಣಿಯಲ್ಲಿ ತುಪ್ಪುಳು ಕಣ್ಣಿನವರೆಗೂ ಇರುವುದಿಲ್ಲ. ತಲೆ ಮತ್ತು ಹಣೆಯ ನಡುವಿನ ನೆತ್ತಿಯಲ್ಲಿ ತುಪ್ಪುಳು ಒತ್ತಾಗಿದೆ. ಕಿವಿಗಳು ಮೊಂಡು, ತ್ರಿಕೋನಾಕಾರ ಮತ್ತು ತುದಿಯಲ್ಲಿ ದುಂಡಾಗಿವೆ.
ಸಂತಾನಾಭಿವೃದ್ಧಿ : ಹೆಚ್ಚು ವಿಷಯಗಳು ತಿಳಿಯದು. ಮೇ ತಿಂಗಳಲ್ಲಿ ಮರಿಗಳು ಕಾಣಿಸಿಕೊಳ್ಳುತ್ತವೆ ಮತ್ತು ಸೆಪ್ಟೆಂಬರ್ ತಿಂಗಳಲ್ಲಿ ಗರ್ಭ ಕಟ್ಟಿದ ಹೆಣ್ಣುಗಳು ಸಿಕ್ಕಿವೆ. ಇದರ ಆಧಾರದಿಂದ ಈ ಬಾವಲಿ ವರ್ಷಕ್ಕೆ ೨ ಸಾರಿ ಈಯಬಹುದೆಂದು ಹೇಳಬಹುದು. ಒಂದು ಸಾರಿಗೆ ೨ ಮರಿಗಳನ್ನು ಈಯುವಂತೆ ಕಾಣುತ್ತದೆ.
ಸ್ವಭಾವ : ಇದು ಮನೆಗಳ ಮೇಲ್ಛಾವಣಿಯಲ್ಲಿ, ಹೆಂಚುಗಳ ಸಂದಿನಲ್ಲಿ, ಹಳೆಯ ಮನೆಗಳಲ್ಲಿ, ಮರಗಳ ತೊಗಟೆಯ ಕೆಳಗೂ ಕಂಡುಬರುತ್ತವೆ. ಸೂರ್ಯಾಸ್ತವಾಗುತ್ತಿದ್ದಂತೆಯೇ ಆಹಾರಾನ್ವೇಷಣೆಗೆ ಹೊರಡುತ್ತವೆ. ರಾತ್ರಿಯೆಲ್ಲಾ ಹಾರಾಡುತ್ತಿದ್ದು ಸೂರ್ಯೋದಯಕ್ಕೆ ತುಸು ಮುಂಚೆ ತನ್ನ ವಿರಾಮ ಸ್ಥಾನಕ್ಕೆ ವಿರಮಿಸುತ್ತದೆ. ಇವು ಗೊತ್ತು ಗುರಿಯಿಲ್ಲದೆ ಹಾರುತ್ತಾ ಸಣ್ಣ ಕೀಟಗಳನ್ನು ಮತ್ತು ನೊಣಗಳನ್ನು ಹುಡುಕುತ್ತಾ ವಾಸದ ಮನೆಗಳನ್ನು ಪ್ರವೇಶಿಸಬಹುದು. ಕೀಟ ಮತ್ತು ನೊಣಗಳನ್ನು ಹೇರಳವಾಗಿ ಸೇವಿಸುತ್ತದೆ.
—- 
ಗಣ : ಕೈರಾಪ್ಟೆರ
ಕುಟುಂಬ : ಟೀರೊಪೋಡಿಡೀ
ಉದಾ : ಮೋಟು ಮೂಗಿನ ಹಣ್ಣು ಬಾವಲಿ (Short nosed fruit bat)
ಶಾಸ್ತ್ರೀಯ ನಾಮ : ಸೈನಾಪ್ಟೆರಸ್ ಸ್ಫಿಂಕ್ಸ್ (Cynopterus sphinx)

ವಿತರಣೆ ಮತ್ತು ಆವಾಸ : ಕರ್ನಾಟಕವೂ ಸೇರಿದಂತೆ ಭಾರತದ ದಕ್ಷಿಣ ದ್ವೀಪ ಕಲ್ಪದಲ್ಲಿ ದೊರಕುತ್ತವೆ.
ಗಾತ್ರ : ತಲೆ ಮತ್ತು ದೇಹ ೧೧.೨ ಸೆಂ.ಮೀ. ಬಾಲ ೧ ಸೆಂ.ಮೀ. ಉದ್ದ
ಆಹಾರ : ಹಣ್ಣು ಮತ್ತು ಹೂವಿನ ಮಧು.
ಲಕ್ಷಣಗಳು : ಹೆಚ್ಚು ಕಡಿಮೆ ಕೂದಲಿಲ್ಲದ ಬೆತ್ತಲೆ ಕಿವಿಗಳು. ಬೇರೆ ಬೇರೆ ದಿಕ್ಕಿನಲ್ಲಿ ತಿರುಗಿದ ನಾಸಿಕಗಳು ಇದರ ನಿರ್ದಿಷ್ಟ ಲಕ್ಷಣಗಳು. ಕಿವಿಗಳಿಗೆ ಬಿಳಿಯ ಅಂಚಿದೆ. ಮೈ ಬಣ್ಣ ಭಿನ್ನವಾದ ಛಾಯೆಯ ಕಂದು ಹಳದಿ ಅಥವಾ ಮಾಸಲು ಬೂದು ಕಂದು. ಗಂಡುಗಳಲ್ಲಿ ಕುತ್ತಿಗೆಯು ಪ್ರಕಾಶಕ ಕೆಂಪು ಕಂದು ಅಥವಾ ತುಕ್ಕು ಕಂದು ಬಣ್ಣವಾಗಿರುತ್ತದೆ.
ಸಂತಾನಾಭಿವೃದ್ಧಿ : ವರ್ಷದಲ್ಲಿ ಎರಡು ಸಾರಿ ಮರಿ ಹಾಕುವ ಸೂಚನೆಗಳಿವೆ. ಫೆಬ್ರವರಿ ಮತ್ತು ಸೆಪ್ಟೆಂಬರ್ ತಿಂಗಳುಗಳಲ್ಲಿ ಮರಿಗಳನ್ನು ಹೊತ್ತು ಹೆಣ್ಣು ಬಾವಲಿಗಳು ಕಾಣಬರುತ್ತವೆ. ಗರ್ಭಾವಧಿ ೧೧೫ ರಿಂದ ೧೨೦ ದಿನಗಳು.
ಸ್ವಭಾವ : ಸಾಮಾನ್ಯವಾಗಿ ಹಣ್ಣು ಬಾವಲಿಯಾದರೂ ತೊಗಲಕ್ಕಿಯಷ್ಟು ಸಾಮಾನ್ಯವಲ್ಲ. ಒಂಟಿಯಾಗಿ ಅಥವಾ ಸಣ್ಣ ಗುಂಪುಗಳಲ್ಲಿ ತಾಳೆ ಮರ. ಆಲದ ಮರದ ನೇತು ಬಿದ್ದ ಬೇರುಗಳಲ್ಲಿ, ಮರದ ಪೊಟರುಗಳಲ್ಲಿ ಹಗಲನ್ನು ಕಳೆಯುತ್ತವೆ. ಅಪರೂಪವಾಗಿ ಪಾಳು ಬಿದ್ದ ಮನೆ ಮತ್ತು ಗುಹೆಗಳಲ್ಲಿ, ಗಂಗೋತ್ರಿಯ ವಿದ್ಯುತ್ತಿನ ಜಂಕ್ಷನ್ ಬಾಕ್ಸ್‌ಗಳಲ್ಲಿ ಕಂಡುಬರುತ್ತವೆ. ಆಹಾರಾನ್ವೇಷಣೆಗೆ ಸಂಜೆ ಬಹುಬೇಗ ಹೊರಡುತ್ತವೆ. ಹಣ್ಣಿರುವ ಮರಗಳಿಗೆ ಅಥವಾ ಮಧುವಿರುವ ಹೂವುಗಳಿಗೆ ಹಾರಿ, ಹೂವಿನಿಂದ ಹೂವಿಗೆ ನಿಲ್ಲದೆ ಮಧುವನ್ನು ಹೀರುತ್ತಾ ಹಾರುವುದು ಸಾಮಾನ್ಯ ದೃಶ್ಯ. ಬಹಳೊಮ್ಮೆ ಹಣ್ಣುಗಳನ್ನು ಕಚ್ಚಿ ದೂರಕ್ಕೊಯ್ದು, ವಿರಾಮವಾಗಿ ತಿನ್ನುತ್ತವೆ. ಅಂತರಪರಾಗಸ್ಪರ್ಶ ಮತ್ತು ಬೀಜಗಳ ಪ್ರಸರಣದಲ್ಲಿ ಪಾತ್ರವಹಿಸಿದರೂ ಹಣ್ಣುಗಳನ್ನು ತಿಂದು, ಹೂವುಗಳನ್ನು ಕೆದಕಿ ತೋಟವನ್ನು ನಾಶಪಡಿಸುತ್ತವೆ.
—- 
ಗಣ : ಕೈರಾಪ್ಟೆರ
ಕುಟುಂಬ : ಟೀರೊಪೋಡಿಡೀ
ಉದಾ : ಹಾರುವ ಬಾವಲಿ, ಹಾರು ಬೆಕ್ಕು (Flying Fox)
ಶಾಸ್ತ್ರೀಯ ನಾಮ : ಟೀರೋಪಸ್ ಜೈಜಾಂಟಿಕಸ್ (Pteropus giganticus)

ವಿತರಣೆ ಮತ್ತು ಆವಾಸ : ಕನ್ನಡದಲ್ಲಿ ಇದನ್ನು ತೊಗಲಕ್ಕಿ (ಸಿಕಿತ್‌ಯಲ್ಲ) ಎಂದು ಕರೆಯುತ್ತಾರೆ. ಕರ್ನಾಟಕದ ಎಲ್ಲಾ ಜಿಲ್ಲೆಗಳಲ್ಲಿಯೂ ದೊರಕುತ್ತದೆ. ಹಗಲು ಎತ್ತರವಾದ ಮರಗಳಿಗೆ ನೇತು ಬಿದ್ದಿರುವುದು ಸಾಮಾನ್ಯ ದೃಶ್ಯ. ಮೈಸೂರಿನ ಮೃಗಾಲಯದಲ್ಲಿ ದೊಡ್ಡ ಮರಕ್ಕೆ ನೇತುಬಿದ್ದಿರುವುದನ್ನು ಕಾಣಬಹುದು.
ಗಾತ್ರ : ತಲೆ ಮತ್ತು ದೇಹ ೨೩ ಸೆಂ.ಮೀ. ರೆಕ್ಕೆಯ ಹರವು ೧-೨೨ ಮೀ. ತೂಕ ೫೬೮-೬೫೦ ಗ್ರಾಂ.
ಆಹಾರ : ಹಣ್ಣು ಹಂಪಲುಗಳು, ಅದಕ್ಕೆಂದೇ ಅವಕ್ಕೆ ಹಣ್ಣು ತಿನ್ನುವ ಬಾವಲಿಗಳೆಂದು ಹೆಸರು ಬಂದಿದೆ. ಹಣ್ಣುಗಳನ್ನು ಚೆನ್ನಾಗಿ ಅಗಿದು ರಸವನ್ನು ಮಾತ್ರ ನುಂಗಿ ಉಳಿದ ಭಾಗವನ್ನು ಉಗಿಯುತ್ತವೆ. ಬಾಳೆಯ ಹಣ್ಣಿನಂತೆ ಹಣ್ಣುಗಳು ಮೃದುವಾಗಿದ್ದರೆ ಅವನ್ನು ನುಂಗುತ್ತವೆ. ನೀಲಗಿರಿ ಎಲೆ, ಹೂವು ಮತ್ತು ಅದರ ಪರಾಗವನ್ನು ಅಗಿದು ರಸವನ್ನು ಹೀರುತ್ತಾ ನೀರನ್ನು ಕುಡಿಯುತ್ತವೆ.
ಲಕ್ಷಣಗಳು : ತಲೆ ಸಾಮಾನ್ಯವಾಗಿ ಕೆಂಪು ಕಂದು, ಮೂತಿ ಕಡುಕಂದು, ಕಂದು ಬಣ್ಣವಾಗಿರಬಹುದು ಅಥವಾ ಕಪ್ಪಾಗಿರಬಹುದು. ಕುತ್ತಿಗೆಯ ಹಿಂಭಾಗ ಮತ್ತು ಭುಜಗಳು ತೆಳು ಕಂದು ಹಳದಿಯಿಂದ ಒಣ ಹುಲ್ಲಿನ ಬಣ್ಣವಿರಬಹುದು. ಭುಜಗಳ ಹಿಂಭಾಗ ಪುನಃ ಕಡುಕಂದು ಅಥವಾ ಕಪ್ಪು. ಹೊಟ್ಟೆಯ ಭಾಗ ಹಳದಿ ಮಿಶ್ರಿತ ಕಂದು ಕೆನ್ನೆ, ಕತ್ತು ದೇಹದ ತೆರಪುಗಳು ಮತ್ತು ಪಕ್ಕೆಗಳು ಸ್ವಲ್ಪ ತೀವ್ರ ಬಣ್ಣದಿಂದ ಕೂಡಿವೆ. ರೆಕ್ಕೆಗಳು ಕಪ್ಪು ಬಣ್ಣ. ದಂತ ಸೂತ್ರ ೨, ೧, ೩, ೨ / ೨, ೧, ೩, ೩
ಸಂತಾನಾಭಿವೃದ್ಧಿ : ವರ್ಷಕ್ಕೆ ಒಮ್ಮೆ ಈಯುತ್ತವೆ. ಗರ್ಭಾವಧಿ ೧೪೦ ರಿಂದ ೧೫೦ ದಿನಗಳು. ಸಾಮಾನ್ಯವಾಗಿ ಫೆಬ್ರವರಿ-ಮಾರ್ಚ್‌ತಿಂಗಳಲ್ಲಿ ಮರಿಹಾಕುತ್ತವೆ. ಮರಿ ಸಮರ್ಥವಾಗಿ ಹಾರುವಂತಾಗುವವರೆಗೆ ಮರಿಯನ್ನು ತಾಯಿ ಹೊತ್ತು ತಿರುಗುತ್ತವೆ.
ಸ್ವಭಾವ : ಭಾರತದಲ್ಲಿನ ಬಾವಲಿಗಳಲ್ಲಿ ಇದು ಅತ್ಯಂತ ದೊಡ್ಡದು. ಸೂರ್ಯಾಸ್ತವಾಗುತ್ತಿದ್ದಂತೆಯೇ ತಮ್ಮ ವಿಸ್ತಾರವಾದ ರೆಕ್ಕೆಗಳನ್ನು ನಿಧಾನವಾಗಿ ಬಡಿಯುತ್ತಾ ಹಾರಿ ಬರುವುದು ಸಾಮಾನ್ಯ ದೃಶ್ಯ. ಹಗಲು ಮರಗಳ ಎತ್ತರದಲ್ಲಿರುವ ರೆಂಬೆಗಳಿಗೆ ನೇತು ಬಿದ್ದು ಕಾಲ ಕಳೆಯುತ್ತವೆ. ಸಾಮಾನ್ಯವಾಗಿ ಗುಂಪಿನಲ್ಲಿ ನೂರಾರು ಅಥವಾ ಸಾವಿರಾರು ಬಾವಲಿಗಳು ಒಟ್ಟಿಗೆ ವಾಸಿಸುತ್ತವೆ. ಹೆಚ್ಚು ಮಾನವ ವಸತಿ ಮತ್ತು ಆತನ ತೀವ್ರ ಚಟುವಟಿಕೆಗಳಿರುವ ಪಟ್ಟಣಗಳು ಮತ್ತು ಹಳ್ಳಿಗಳ ನಡುವೆಯೂ ವಾಸಿಸುತ್ತವೆ. ಇವು ಅಭ್ಯಾಸಶೀಲ ಪ್ರಾಣಿಗಳು. ಸೂರ್ಯಾಸ್ತವಾದ ಅರ್ಧ ಗಂಟೆಯಲ್ಲಿ ತಮ್ಮ ನೆಲೆಯನ್ನು ಬಿಟ್ಟು ಅನುದಿನವೂ ಒಂದೇ ದಿಕ್ಕಿನಲ್ಲಿ ಒಂದರ ಹಿಂದೆ ಒಂದರಂತೆ ಒಂದು ಸಾಲಿನಲ್ಲಿ ಆಹಾರವನ್ನು ಹುಡುಕುತ್ತಾ ಹೊರಡುತ್ತವೆ. ಹಣ್ಣಿನ ಮರದಲ್ಲಿರುವಾಗಲೇ ಹೊಟ್ಟೆ ತುಂಬಾ ತಿಂದು ವಿರಮಿಸಿ ಅರಗಿಸಿಕೊಂಡು ಮರದಲ್ಲಿಯೇ ಅನೇಕ ಗಂಟೆಗಳನ್ನು ಕಳೆಯುತ್ತವೆ. ಇವು ಆಹಾರಕ್ಕಾಗಿ ಅನತಿ ದೂರ, ಕೆಲವೊಮ್ಮೆ ಕಡಲಿನ ಭಾಗಗಳನ್ನು ದಾಟಿ ಹೋಗಬಹುದು. ಇವುಗಳಿಗೆ ಹಣ್ಣು ಬಿಡುವ ಮರಗಳಿರುವ ಸ್ಥಳ ಮತ್ತು ಹಣ್ಣು ಬಿಡುವ ಕಾಲದ ವಿಷಯದಲ್ಲಿ ಅಲೌಕಿಕ ನೆನಪು ಇವೆ. ಇವು ಹಣ್ಣಿನ ತೋಟಗಳಿಗೆ ಮಾರಕವಾದ ಪಿಡುಗುಗಳು. ಈ ಬಾವಲಿಗಳನ್ನು ತೋಟಗಳಿಂದ ದೂರವಿಡಲು ಅನೇಕ ಪ್ರಯತ್ನಗಳು ನಡೆದಿದ್ದರೂ ಅವು ಸಫಲವಾಗಿಲ್ಲ. ಕೆಲವು ಭಾಗಗಳಲ್ಲಿ ಇದರ ಮಾಂಸವನ್ನು ತಿನ್ನುತ್ತಾರೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಸಸ್ತನಿಗಳು (ಮ್ಯಾಮೇಲಿಯ / Mammalia) (೬)
ಗಣ : ಕೈರಾಪ್ಟೆರ (ಮೈಕ್ರೊಕೈರಾಪ್ಟೆರ)
ಕುಟುಂಬ : ಮೆಗಡರ್ಮಟಿಡೀ (Megadermatidae)
ಉದಾ : ಭಾರತದ ಸಟೆ ರಕ್ತ ಪಿಶಾಚಿ (Indian false vampire)
ಶಾಸ್ತ್ರೀಯ ನಾಮ : ಮೆಗಾಡರ್ಮ ಲೈರ ಲೈರ (Megaderma lyra lyra)

ವಿತರಣೆ ಮತ್ತು ಆವಾಸ : ಭಾರತದ ದಕ್ಷಿಣ ದ್ವೀಪಕಲ್ಪದಲ್ಲಿ ಕಂಡು ಬರುತ್ತದೆ. ಶ್ರೀರಂಗ ಪಟ್ಟಣದ ಅನಂತ ಪದ್ಮನಾಭ ಸ್ವಾಮಿ ದೇವಸ್ಥಾನದಲ್ಲಿ ಹೇರಳ ಸಂಖ್ಯೆಯಲ್ಲಿ ವಾಸಿಸುತ್ತವೆ.
ಗಾತ್ರ : ತಲೆ ಮತ್ತು ದೇಹ ೯ ಸೆಂ.ಮೀ.
ಆಹಾರ : ಟಸ್ಸಾರ್ ರೇಷ್ಮೆಹುಳು, ಪತಂಗಗಳು, ಮಿಡತೆಗಳಂತಹ ದೊಡ್ಡ ಕೀಟಗಳನ್ನು ತಿನ್ನುತ್ತವೆ. ಸಣ್ಣ ಕಶೇರುಕಗಳನ್ನೂ ತಿಂದು ಬದುಕುತ್ತವೆ. ಎಳೆಯ ಇಲಿಗಳು, ಪಿಪಿಸ್ಟ್ರೆಲ್ಲಿಸ್‌ನಂತಹ ಸಣ್ಣ ಬಾವಲಿಗಳು, ಸಣ್ಣ ಹಕ್ಕಿಗಳು, ಗೌಳಿಗಳು ಮತ್ತು ಕಪ್ಪೆಗಳು ಇದರ ಆಹಾರ. ಇದು ಹಾರುತ್ತಾ ನೆಲದ ಬಳಿಗೆ ಬಂದಾಗ ಈ ಪ್ರಾಣಿಗಳನ್ನು ಎತ್ತಿಕೊಂಡು ಎತ್ತರವಾದ ಕಲ್ಲು ಬಂಡೆಗಳು ಅಥವಾ ಗೋಡೆಗಳ ಮೇಲೆ ಕುಳಿತು ನಿಧಾನವಾಗಿ ತಿನ್ನುತ್ತದೆ. ಮೀನುಗಳನ್ನು ಹಿಡಿಯುತ್ತವೆಯೋ ಅಥವಾ ದಂಡೆಯ ಮೇಲೆ ಬಂದು ಬಿದ್ದಿರುವ ಮೀನುಗಳನ್ನು ಹಾರಿಸಿ ತಂದು ತಿನ್ನುತ್ತವೆಯೋ ಗೊತ್ತಿಲ್ಲ.
ಲಕ್ಷಣಗಳು : ಕಡು ಬೂದು ಕಂದು, ಅಥವಾ ಸ್ಲೇಟಿನಂತಹ ಕಂದು ಬಣ್ಣ, ಹೊಟ್ಟೆಯ ಭಾಗ ತಿಳಿ ಬಣ್ಣ, ಕಿವಿಗಳು ಉದ್ದ ಮತ್ತು ದುಂಡಗಿವೆ. ಎರಡು ಕಿವಿಗಳು ಸುಮಾರು ಮೂರನೆಯ (೧/೩) ಒಂದು ಭಾಗದಷ್ಟು ಉದ್ದ, ಪರಸ್ಪರ ಕೂಡಿಕೊಂಡಿವೆ. ನಾಸಿಕ ಪಟಲಗಳಿವೆ ಮತ್ತು ಇವು ಕತ್ತರಿಸಿದ ಆಕಾರದಲ್ಲಿವೆ. ಬಾಲವಿಲ್ಲ.
ಸಂತಾನಾಭಿವೃದ್ಧಿ : ವರ್ಷಕ್ಕೆ ಒಂದು ಸಾರಿ ಮರಿ ಹಾಕುತ್ತವೆ. ಸಂತಾನೋತ್ಪತ್ತಿ ಚಟುವಟಿಕೆ ಅಕ್ಟೋಬರ್-ನವೆಂಬರ್ ತಿಂಗಳುಗಳಲ್ಲಿ ಹೆಚ್ಚು ಏಪ್ರೀಲ್ ತಿಂಗಳಲ್ಲಿ ಮರಿಗಳು ಹುಟ್ಟುತ್ತವೆ. ಹೆಣ್ಣು ಬಾವಲಿಗಳು ಸಾಕಷ್ಟು ಕಾಲ ಮರಿಗಳನ್ನು ಹೊತ್ತು ಸಾಕುತ್ತವೆ.
ಸ್ವಭಾವ : ಸಾಮಾನ್ಯವಾಗಿ ಗುಂಪುಗಳಲ್ಲಿ ವಾಸಿಸುತ್ತವೆ. ಬಹಳವಾಗಿ ೩೦ ಸಂಖ್ಯೆಯ ಗುಂಪುಗಳಿದ್ದರೂ, ಔರಂಗಾಬಾದ್ ಬಳಿ ೧,೫೦೦-೨,೦೦೦ ದವರೆಗಿನ ಗುಂಪು ಕಂಡುಬಂದಿದೆ. ಶ್ರೀರಂಗ ಪಟ್ಟಣದಲ್ಲಿ ನೂರಾರು ಸಂಖ್ಯೆಯ ಗುಂಪುಗಳಿವೆ. ಪಾಳು ಬಿದ್ದ ಮನೆಗಳು. ಬಾವಿಗಳು ಮತ್ತು ಗುಹೆಗಳಲ್ಲಿ ಸಾಮಾನ್ಯವಾಗಿ ವಿರಮಿಸುತ್ತವೆ. ಸೂರ್ಯಾಸ್ತವಾಗಿ ಕತ್ತಲು ಹರಡಿದ ಮೇಲೆಯೇ ಆಹಾರಾನ್ವೇಷಣೆಗೆ ಹೊರಬರುವುದು.
—- 
ಗಣ : ಕೈರಾಪ್ಟೆರ
ಕುಟುಂಬ : ವೆಸ್ಟರ್ಟಿಲಿಯೊನಿಡೀ (vespertilionidae)
ಉದಾ : ವೆಸ್ಟರ್ಟಿಲಿಯೊನಿಡೆ ಬಾವಲಿ
ಶಾಸ್ತ್ರೀಯ ನಾಮ : ಸ್ಕೊಟೊಫೈಲಸ್ ರಾಟೋನಿ (Secotophilus wroughtoni)
ವಿತರಣೆ ಮತ್ತು ಆವಾಸ : ಬೆಂಗಳೂರಿನ ಬಳಿ ಹೊಸಕೋಟೆ ಮತ್ತು ಶ್ರೀರಂಗಪಟ್ಟಣಗಳಲ್ಲಿ ಇದು ದೊರಕಿದೆ.
ಗಾತ್ರ : ಸುಮಾರು ಗಾತ್ರದ ಬಾವಲಿ.
ಆಹಾರ : ಕೀಟಾಹಾರಿ
ಲಕ್ಷಣಗಳು : ಕಂದು ಬಣ್ಣದ ಉದರ ಮತ್ತು ಕಡು ಕಪ್ಪಾದ ಬೆನ್ನು ತೊಡೆಗಳ ನಡುವಿನ ಪೆಟಾಜಿಯಂ ಪಟಲದಿಂದಾಚೆಗೆ ಬಾಲವು ತುಸು ಚಾಚಿರುತ್ತದೆ. ಉಳಿದ ಲಕ್ಷಣಗಳಲ್ಲಿ ಇತರೆ ಕೀಟಾಹಾರಿ ಬಾವಲಿಗಳನ್ನು ಹೋಲುತ್ತದೆ.
ಸಂತಾನಾಭಿವೃದ್ಧಿ : ಜನವರಿ ತಿಂಗಳಲ್ಲಿ ಗರ್ಭಕಟ್ಟಿದ ಬಾವಲಿಗಳು ದೊರಕುತ್ತವೆ. ಪ್ರತಿ ಸೂಲಿನಲ್ಲಿಯೂ ೨ ಮರಿಗಳಿರುತ್ತವೆ.
ಸ್ವಭಾವ : ಮರಗಳಲ್ಲಿನ ಪೊಟರುಗಳೊಳಗಿನ ಚಾಚುಗಳಿಗೆ ನೇತು ಬಿದ್ದು ವಿರಮಿಸುತ್ತವೆ. ಉಗ್ರವಾದ ಬಾವಲಿಗಳು ಮತ್ತು ಇವು ಕಚ್ಚುತ್ತವೆ.
—- 
ಗಣ : ಕೈರಾಪ್ಟೆರ
ಉದಾ : ರಾಟನ್ನರ ಬಿಡಿ ಬಾಲದ ಬಾವಲಿ (Wroughton’s freetailed bat)

ಹೆಚ್ಚಿನ ವಿವರಗಳು ದೊರಕುತ್ತಿಲ್ಲ. ಲಪ್ತವಾಗಿದೆ ಅಥವ ಅಳಿವಿನ ಅಂಚಿನಲ್ಲಿದೆ ಎಂದು ಭಾವಿಸಿ ಕರ್ನಾಟಕದ ಬೆಳಗಾವಿ ಜಿಲ್ಲೆ ಖಾನಾಪುರ ತಾಲ್ಲೋಕಿನ ತಳೆವಾಡಿ ಸಮೀಪದ ಬಾರಾಪೇಡಿ ಗುಹೆಯೊಂದರಲ್ಲಿ ಇದೆ ಎಂದು ನಂಬಲಾಗಿತ್ತು. ಆದರೆ ಇತ್ತೀಚೆಗೆ – ೨೦೦೬ರ ಜುಲೈ ೧೫ ರಂದಿನ ಪ್ರಜಾವಾಣಿ ಮತ್ತು ಇಂಗ್ಲೀಷ್‌ನ ಹಿಂದು ಪತ್ರಿಕೆಯಲ್ಲಿ ಪ್ರಕಟವಾದಂತೆ ಅಳಿವಿನಂಚಿನಲ್ಲಿರುವ ಅಪರೂಪದ ಪ್ರಾಣಿ ಹಾಗೂ ಸಸ್ಯಸಂಕುಲಗಳನ್ನು ಗುರುತಿಸಿ ರಕ್ಷಿಸಲು ಮುಂದಾಗಿರುವ ಸೆಂಟರ್ ಫಾರ್ ಗ್ರೀನ್ ಸಂಸ್ಥೆಯ ಧಾರವಾಡದ ಚಾರಣಿಗರು ತಮ್ಮದೊಂದು ಸಂಶೋಧನಾ ಪ್ರಯತ್ನದಲ್ಲಿ ಅತ್ಯಪರೂಪವಾದ ಈ ರಕ್ಕಸ ಬಾವಲಿಯನ್ನು ಪಶ್ಚಿಮ ಘಟ್ಟಗಳ ದುರ್ಗಮ ಪ್ರದೇಶದಲ್ಲಿ ಪತ್ತೆ ಹಚ್ಚಿ ಛಾಯಾಚಿತ್ರ ಸಹಿತ ವರದಿ ಮಾಡಿದ್ದಾರೆ.
ಇಂಟರ್ ನ್ಯಾಷನಲ್ ಯೂನಿಯನ್ ಫಾರ್ ಕನ್ಸ್‌ರ್ವೇಶನ ಆಫ್ ನ್ಯಾಚುರಲ್ ರಿಸೋಸರ್ಸ್‌ಸಂಸ್ಥೆ ಅದರ ಸಂರಕ್ಷಣೆಗೆ ಶಿಫಾರಸ್ಸು ಮಾಡಿರುವ ಅಮೂಲ್ಯ ಪ್ರಾಣಿ.
೩. ಗಣ : ಡರ್ಮಾಪ್ಟೆರ (Dermoptera)
ಈ ಗಣಕ್ಕೆ ಸೇರಿದ ಪ್ರಾಣಿಗಳಲ್ಲಿ ಚರ್ಮದಿಂದಾದ ರೆಕ್ಕೆಗಳಿರುವುದರಿಂದ ಈ ಹೆಸರು ಬಂದಿದೆ. (ಗ್ರೀಕ್ ಭಾಷೆಯಲ್ಲಿ ಡರ್ಮ್‌ಎಂದರೆ ಚರ್ಮ. ಟೆರಾನ್ ಎಂದರೆ ರೆಕ್ಕೆ)- ಈ ಗಣಕ್ಕೆ ಗೇಲಿಯೊ ಫೆಥಿಕಸ್ ಎಂಬ ಒಂದೇ ಜಾತಿಯ ಪ್ರಾಣಿ ಸೇರುತ್ತದೆ. ಸಾಮಾನ್ಯವಾಗಿ ಇವನ್ನು ಹಾರುವ ಕಾಡು ಪಾಪ ಎಂದು ಕರೆಯುತ್ತಾರೆ. ಇದು ಮಲೇಷಿಯಾ ಮತ್ತು ಫಿಲಿಫೆನ್ಸ್ ದ್ವೀಪಸ್ತೋಮಗಳಲ್ಲಿ ಮಾತ್ರ ಕಂಡುಬರುವ ಪ್ರಾಣಿ. ಇವು ಶಾಖಾವಾಸಿಗಳು ಮತ್ತು ಸಸ್ಯಾಹಾರಿಗಳು. ಕರ್ನಾಟಕದಲ್ಲಿ ಇಲ್ಲ.
೪. ಗಣ : ಈಡೆಂಟೇಟ
ಈ ಗಣಕ್ಕೆ ದಕ್ಷಿಣ ಮತ್ತು ಮಧ್ಯ ಅಮೆರಿಕೆಯ ಸ್ಲಾತ್‌ಗಳು ಮತ್ತು ಆರ್ಮಡಿಲ್ಲೊಗಳಂತಹ ಇರುವೆ ತಿನಿ ಸಸ್ತನಿಗಳು ಸೇರುತ್ತವೆ. ಇರುವೆ ತಿನಿಗಳ ಬಾಯಲ್ಲಿ ಹಲ್ಲುಗಳಿಲ್ಲ. ಆದರೆ ಸ್ಲಾತ್ ಮತ್ತು ಆರ್ಮಡಿಲ್ಲೊಗಳಲ್ಲಿ ಬಾಚಿ ಹಾಗೂ ಕೋರೆಹಲ್ಲುಗಳು ಇಲ್ಲ. ದವಡೆ ಹಲ್ಲುಗಳಿಗೆ ಎನಾಮಲ್ ಹೊದಿಕೆ ಇಲ್ಲ ಮತ್ತು ಇವು ನಿರಂತರವಾಗಿ ಬೆಳೆಯುತ್ತಿರುತ್ತವೆ. ಹಾಲು ಹಲ್ಲುಗಳಿಲ್ಲ. ಇವುಗಳ ದಂತ ವಿನ್ಯಾಸ ಮಾನೊಫಿಯೊಡಾಂಟ್ ವಿಧಾನದ್ದು. ಕಾಲು ಬೆರಳುಗಳಲ್ಲಿ ಚೆನ್ನಾಗಿ ಬೆಳೆದ ನಖಗಳಿವೆ. ವೃಷಣಗಳು ಉದಾರಾವಕಾಶದಲ್ಲಿವೆ.
೫. ಗಣ : ಪೋಲಿಡೋಟ
ಈ ಗಣಕ್ಕೆ ಚಿಪ್ಪು ಹಂದಿಗಳು ಅಥವಾ ಪ್ಯಾಂಗೊಲಿನ್‌ಗಳು ಸೇರುತ್ತವೆ. ಇವು ಆಫ್ರಿಕಾ ಮತ್ತು ಏಷ್ಯಾ ಖಂಡಗಳಲ್ಲಿ ಮಾತ್ರ ಕಂಡುಬರುತ್ತವೆ. ದೇಹದ ಮೇಲೆ ಮನೆಯ ಹೆಂಚುಗಳಂತೆ ಜೋಡಿಸಿದ ಶಲ್ಕ ಅಥವಾ ಹುರುಪೆಗಳ ಹೊದಿಕೆ ಇವೆ. ಈ ಹುರುಪೆಗಳ ನಡುವೆ ಕೂದಲುಗಳಿವೆ. ಕೂದಲುಗಳು ಕೂಡಿಕೊಂಡು ಹುರುಪೆಗಳಾಗಿವೆ. ಆದ್ದರಿಂದ ಇವುಗಳ ಕೆಳಗೆ ಮೂಳೆಗಳ ಆಧಾರವಿಲ್ಲ. ಮುಂಡ ಭಾಗದ ಬೆನ್ನು ಪಕ್ಕೆಗಳಲ್ಲಿ, ಬಾಲ ಭಾಗದಲ್ಲಿ ಮೇಲೆ ಮತ್ತು ಕೆಳಗೆ ಎರಡೂ ಕಡೆ ಹುರಪೆಗಳು ಇವೆ. ಮೂತಿ ಉದ್ದವಾಗಿದೆ ಹಲ್ಲುಗಳು ಇಲ್ಲ. ನಾಲಿಗೆ ಉದ್ದನಾಗಿದೆ, ಅಂಟಾಗಿದೆ ಮತ್ತು ಬಾಯಿಯಿಂದ ಹೊರಕ್ಕೆ ಚಾಚಬಲ್ಲದಾಗಿದೆ. ನಾಲಿಗೆಯನ್ನು ಹಿಂದಕ್ಕೆಳೆದುಕೊಂಡಾಗ ಅದು ಒಂದು ಸಂಚಿಯಲ್ಲಿರುತ್ತದೆ. ಕಿವಿಗಳು ಕ್ಷಯಿಸಿವೆ. ಕಾಲುಗಳು ಮೋಟು ಮತ್ತು ಪ್ರತಿಯೊಂದು ಕಾಲಿನಲ್ಲಿಯೂ ಐದೈದು ಬೆರಳುಗಳಿವೆ. ಮುಂಗಾಲುಗಳಲ್ಲಿ ಚೆನ್ನಾಗಿ ಬೆಳೆದ ನಖಗಳಿವೆ. ಇವುಗಳ ನೆರವಿನಿಂದ ಮರಹತ್ತುತ್ತವೆ. ವೃಷಣಗಳು ತೊಡೆಯ ಸಂಧಿನಲ್ಲಿವೆ ಮತ್ತು ಚೆನ್ನಾಗಿ ಬೆಳೆದ ಶಿಶ್ನುವಿದೆ. ನಿಶಾಚರಿಗಳು, ಬಿಲವಾಸಿಗಳು, ಇರುವೆ, ಗೆದ್ದಲುಗಳು ಮುಖ್ಯ ಆಹಾರ. ಹೆದರಿದಾಗ ದೇಹವನ್ನು ಚೆಂಡಿನಂತೆ ಸುತ್ತಿಕೊಂಡು ರಕ್ಷಣೆ ಪಡೆಯುತ್ತವೆ. ನಡೆಯುವಾಗ ಮುಂಗಾಲಿನ ನಖಗಳು ಹಿಂದಕ್ಕೆ ಮಡಿಸಿಕೊಂಡಿರುತ್ತವೆ ಮತ್ತು ಹಿಂಗಾಲುಗಳ ಪಾದಗಳ ಮೇಲೆ ನಡೆಯುತ್ತವೆ.
—- 
ಗಣ : ಫಾಲಿಡೋಟ
ಕುಟುಂಬ : ಮ್ಯಾನಿಡೀ
ಉದಾ : ಚಿಪ್ಪು ಹಂದಿ (PANGOLIN)
ಅಥವಾ ಸ್ಕೇಲಿ ಆಂಟ್ ಈಟರ್ (Scaly ant eater)
ಶಾಸ್ತ್ರೀಯ ನಾಮ : ಮೇನಿಸ್ ಕ್ರ್ಯಾಸಿಕಾಡೇಟ (Manis crassicaudata)

ಇದು ಒಂದು ರೀತಿಯ ವಿಚಿತ್ರ ಸಸ್ತನಿ. ಚಿಪ್ಪು ಹಂದಿಯನ್ನು ಸಾಮಾನ್ಯವಾಗಿ ಇರುವೆ ತಿನ್ನುವ ಚಿಪ್ಪಿನ ಪ್ರಾಣಿ ಎಂದು ಕರೆಯುತ್ತಾರೆ. ಇರುವೆ, ಗೆದ್ದಲು ಮುಂತಾದ ಕೀಟಗಳನ್ನು ತಿನ್ನುವುದರಿಂದ ಮತ್ತು ದೇಹದ ಮೇಲೆ ಚಿಪ್ಪಿನಂತಹ ಶಲ್ಕಗಳ ಹೊದಿಕೆ ಇರುವುದರಿಂದ ಇದಕ್ಕೆ ಸ್ಕೇಲಿ ಆಂಟ್ ಈಟರ್ ಎಂಬ ಹೆಸರೂ ಇದೆ. ಆಂಗ್ಲ ಭಾಷೆಯಲ್ಲಿ ಪ್ಯಾಂಗೋಲಿನ್ ಎಂದು ಕರೆಯುತ್ತಾರೆ. ಮಲಯ ಭಾಷೆಯಲ್ಲಿ ಪೆಂಗಗೋಲಿಂಗ ಎಂದರೆ ಗುಂಡಾಗಿ ಸುತ್ತಿಕೊಂಡು ಉರುಳುವುದು ಎಂಬರ್ಥ ಬರುವುದರಿಂದ ಆ ಭಾಷೆಯ ಪದಗಳನ್ನೇ ಬಳಸಿಕೊಂಡು ಪ್ಯಾಂಗೋಲಿನ್ ಎಂದು ಹೆಸರಿಸಿದ್ದಾರೆ.
ವಿತರಣೆ ಮತ್ತು ಆವಾಸ : ಇವು ಆಫ್ರಿಕಾ ಮತ್ತು ಏಷ್ಯಾ ಖಂಡಗಳಲ್ಲಿ ಸಾಮಾನ್ಯ. ಇವು ಬಯಲು ಸೀಮೆ ಮತ್ತು ಕಣಿವೆಗಳ ಕೆಳಗೆ ವಾಸಿಸುತ್ತವೆ. ನೆಲದಲ್ಲಿ ಕೊರೆದು ರಚಿಸಿದ ಬಿಲಗಳಲ್ಲಿ, ಕೆಲವೊಮ್ಮೆ ಮರಗಳ ಪೊಟರೆಗಳಲ್ಲಿಯೂ ವಾಸಿಸುವುದುಂಟು.
ಗಾತ್ರ : ತಲೆ ಮತ್ತು ಮುಂಡಭಾಗದ ಉದ್ದ ೨ ರಿಂದ ೨ ೧/೨ ಅಡಿ ಬಾಲ ೧ ೧/೨ ಅಡಿ ಉದ್ದ. ಅತ್ಯಂತ ಚಿಕ್ಕ ಚಿಪ್ಪು ಹಂದಿ ೩/೪ ಅಡಿ ಉದ್ದ ಮತ್ತು ಬಾಲವು ಉಳಿದ ದೇಹದಷ್ಟೇ ಉದ್ದವಿರುತ್ತದೆ. ದೇಹದ ಸುತ್ತ ೧೧ ರಿಂದ ೧೩ ಸಾಲ ಚಿಪ್ಪುಗಳಿವೆ. ಬಾಲದಲ್ಲಿ ೧೩ ರಿಂದ ೧೫ ಸಾಲು ಚಿಪ್ಪುಗಳಿವೆ.
ಆಹಾರ : ಇರುವೆ, ಗೆದ್ದಲು, ಅವುಗಳ ಮೊಟ್ಟೆಗಳು ಇದರ ಆಹಾರ. ಇದು ಮರಮುಟ್ಟು ಮತ್ತು ಕಲ್ಲುಗಳ ಕೆಳಗಿರುವ ಗೆದ್ದಲುಗಳನ್ನು ಮತ್ತು ತೋಟಗಳಲ್ಲಿ ಕಂಡುಬರುವ ಸಾಮಾನ್ಯ ಸಣ್ಣ ಕೆಂಪು ಇರುವೆಗಳನ್ನು ತಿನ್ನುವುದಿಲ್ಲ. ಆದರೆ ಕಪ್ಪು ಇರುವೆಗಳನ್ನು ನೆಕ್ಕುತ್ತವೆ.
ಲಕ್ಷಣಗಳು : ಅತ್ಯಂತ ಗಮನಾರ್ಹವಾದ ಲಕ್ಷಣವೆಂದರೆ ದೇಹರಕ್ಷಣೆಗಾಗಿ ದೇಹದ ಮೇಲಿರುವ ಚಿಪ್ಪಿನ ಹೊದಿಕೆ. ದೇಹವು ಉದ್ದನಾಗಿದೆ ಮತ್ತು ಚೂಪಾಗಿದೆ. ತಲೆ ಚಿಕ್ಕದು ಮತ್ತು ಅದರ ಆಕಾರ ಶಂಕುವಿನಂತಿದೆ. ಕಣ್ಣು ಹಾಗೂ ಕಿವಿಗಳು ಸಣ್ಣವು. ದೇಹದ ಮೇಲೆಲ್ಲಾ ಮನೆಗೆ ಹೊದಿಸುವ ಹಂಚುಗಳಂತೆ ಜೋಡಣೆಗೊಂಡಿರುವ ಚಿಪ್ಪುಗಳ ಹೊದಿಕೆ ಇದೆ. ಮುಸುಡಿ(ಮೂತಿ), ಗಲ್ಲ, ಮುಖದ ಎರಡು ಪಕ್ಕಗಳಲ್ಲಿ, ಕುತ್ತಿಗೆ, ಹೊಟ್ಟೆ, ಕಾಲುಗಳ ಒಳಭಾಗಗಳ ಮಗ್ಗಲುಗಳಲ್ಲಿ ಚಿಪ್ಪುಗಳಿಲ್ಲ. ಚಿಪ್ಪುಗಳು ಕಡುಕಂದು, ಕಡಹಳದಿ ಕಂದು, ತಿಳಿ ಆಲಿವ್ ಬಣ್ಣ. ಚಿಪ್ಪುಗಳಿಲ್ಲದ ಭಾಗದಲ್ಲಿರುವ ಕೂದಲುಗಳು ಬಿಳಿಯಾಗಿವೆ. ಕೊಂಬಿನಂಥ ವಸ್ತುವಿನಿಂದ ಕೂಡಿದ ಈ ಹುರುಪೆ (ಶಲ್ಕ)ಗಳು ಬಹುಶಃ ಕೂದಲುಗಳೆಲ್ಲಾ ಕೂಡಿಕೊಂಡು ಜಡ್ಡುಗಟ್ಟಿ ಉಂಟಾಗಿರಬಹುದೆಂದು ಭಾವಿಸಲಾಗಿದೆ. ಹುರುಪೆಗಳನ್ನು ದೊಡ್ಡದಾಗಿ ವಿಸ್ತಾರಗೊಂಡ ಮತ್ತು ಚಪ್ಪಟೆಯಾದ ಮುಳ್ಳುಗಳೆಂದು ಪರಿಗಣಿಸಬಹುದು. ಚಿಪ್ಪುಗಳ ಮಧ್ಯೆ ಹಾಗೂ ದೇಹದ ಕೆಳಭಾಗದಲ್ಲಿ ನಿಬಿಡವಾಗಿ ಹರಡಿದ ಕೂದಲುಗಳಿವೆ. ಕೂದಲು ಮತ್ತು ಚರ್ಮ ಕಂದು. ನಾಲಿಗೆ ಬಹಳ ಅಂಟು ಅಂಟಾಗಿ ತೆಳುವಾಗಿದೆ ಮತ್ತು ಅದನ್ನು ಉದ್ದನಾಗಿ ಚಾಚಬಲ್ಲದು. ನಾಲಿಗೆಯು ಸರಿಸುಮಾರು ೫ ಮಿ.ಮೀ. ದಪ್ಪ ಪ್ರಬುದ್ಧ ಪ್ರಾಣಿಗಳು ನಾಲಿಗೆಯನ್ನು ೨೫ ಸೆಂ.ಮೀ. ಉದ್ದಕ್ಕೆ ಚಾಚಬಲ್ಲವು. ಮುಂಗಾಲುಗಳು ಹಿಂಗಾಲುಗಳಿಗಿಂತ ಸ್ವಲ್ಪ ಉದ್ದ, ದೃಢವಾಗಿವೆ. ಪ್ರತಿಯೊಂದು ಕಾಲಿನಲ್ಲಿ ಉದ್ದವಾದ ಬಾಗಿರುವ ಮತ್ತು ಮೊನಚಾದ ನಖಗಳುಳ್ಳ ೫ ಬೆರಳುಗಳಿವೆ. ಮುಂಗಾಲಿನ ೪ ನಖಗಳು ಹೆಚ್ಚು ಉದ್ದನಾಗಿವೆ. ಎರಡು ಕಾಲು ಭಂಗಿಯಲ್ಲಿ ನಡೆಯುತ್ತದೆ. ಅಪರೂಪವಾಗಿ ಬಾಲವೂ ನೆರವಿಗೆ ಬರಬಹುದು. ನೆಲದ ಮೇಲೆ ನಡೆಯುವಾಗ ನಿಧಾನವಾಗಿ ನಡೆಯುತ್ತದೆ. ಹಿಂಗಾಲುಗಳ ಪಾದಗಳನ್ನು ಊರಿ ನಡೆಯುತ್ತದೆ. ದೂರದವರೆಗೆ ನೋಡುವಾಗ ಹಿಂಗಾಲುಗಳ ಮೇಲೆ ಎದ್ದು ನಿಲ್ಲುತ್ತದೆ. ತನ್ನ ತೀಕ್ಷ್ಣವಾದ ಘ್ರಾಣಶಕ್ತಿಯಿಂದ ಹುತ್ತ ಮತ್ತು ಇರುವೆ ಗೂಡುಗಳನ್ನು ಮೂಸುತ್ತಾ ಕೀಟಗಳ ಇರಿವನ್ನು ಪತ್ತೆ ಹಚ್ಚಿ ಮುಂಗಾಲುಗಳ ನಖಗಳಿಂದ ಗೂಡುಗಳನ್ನು ಕೆದಕಿ, ತನ್ನ ಉದ್ದ ನಾಲಿಗೆಯನ್ನು ಒಳಕ್ಕೆ ಚಾಚಿ, ಅಲುಗಾಡಿಸಿ, ನಾಲಿಗೆಗೆ ಅಂಟಿಕೊಳ್ಳುವ ಇರುವೆಗಳನ್ನು ಕೀಟಗಳನ್ನು ಬಾಯೊಳಕ್ಕೆ ಸಾಗಿಸುತ್ತವೆ. ಗಂಡು- ಹೆಣ್ಣಿಗಿಂತ ದೊಡ್ಡದು. ಹೆಣ್ಣಿನಲ್ಲಿ ಅದರ ಎದೆಯ ಭಾಗದಲ್ಲಿ ಎರಡು ಮೊಲೆಗಳಿವೆ. ಹಗಲೆಲ್ಲಾ ಬಿಲದಲ್ಲಿ ತನ್ನ ದೇಹವನ್ನು ಚಂಡಿನಂತೆ ಸುತ್ತಿಕೊಂಡು ಬಾಲದಿಂದ ಮುಚ್ಚಿಕೊಂಡು ನಿದ್ರಿಸುತ್ತಿದ್ದು, ರಾತ್ರಿಯ ವೇಳೆ ಇರುವೆಗಳನ್ನರಿಸಿ ಹೊರಡುತ್ತದೆ. ಶತ್ರುಗಳು ಆಕ್ರಮಿಸಿದಾಗ ಹೀಗೆ ದೇಹವನ್ನು ಚಂಡಿನಂತೆ ಸುತ್ತಿಕೊಂಡು ರಕ್ಷಿಸಿಕೊಳ್ಳಲು ಪ್ರಯತ್ನಿಸುತ್ತದೆ. ಈ ಸುತ್ತಿಕೊಂಡಿರುವ ದೇಹವನ್ನು ಬಿಡಿಸುವುದು ಬಹಳ ಕಷ್ಟ.
ಸಂತಾನಾಭಿವೃದ್ಧಿ : ಜನವರಿ ಮತ್ತು ಮಾರ್ಚ ತಿಂಗಳ ಕಾಲದಲ್ಲಿ ಮರಿ ಹಾಕುತ್ತವೆ. ಒಂದು ಸೂಲದಲ್ಲಿ ೧ ರಿಂದ ೩ ಮರಿಗಳು ಜನಿಸುತ್ತವೆ. ಹುಟ್ಟಿದಾಗ ಮರಿಯು ಸುಮಾರು ೦.೪೫ ಕೆ.ಜಿ. ತೂಗುತ್ತದೆ. ಮರಿಯ ಮೈಮೇಲಿನ ಚಿಪ್ಪುಗಳು ಮೃದುವಾಗಿರುತ್ತವೆ. ಮರಿಗಳು ಬೇಗ ಬೆಳೆಯುತ್ತವೆ. ಹೆಣ್ಣು ಮತ್ತು ಗಂಡುಗಳು ಜೀವಮಾನವಿಡೀ ಜೊತೆಯಾಗಿರುತ್ತವೆ. ಅಪಾಯ ಕಂಡಾಗ ತಾಯಿ ಮರಿಯನ್ನು ತನ್ನ ಸುರುಳಿಯಲ್ಲಿ ಮರೆಮಾಡಿಕೊಂಡು ರಕ್ಷಿಸುತ್ತದೆ. ಸಾಮಾನ್ಯವಾಗಿ ಮರಿಯನ್ನು ತಾಯಿ ತನ್ನ ಬಾಲದ ಮೇಲೆ ಹೊತ್ತು ತಿರುಗುತ್ತದೆ. ಆಗ ಬಾಲವನ್ನು ನೆಲದಿಂದ ಮೇಲಕ್ಕೆ ಎತ್ತಿ ಹಿಡಿದಿರುತ್ತದೆ.
ಸ್ವಭಾವ : ಇದು ನೆಲವಾಸಿಯಾದರೂ, ಮರಗಳನ್ನು ಸುಲಭವಾಗಿ ಹತ್ತಬಲ್ಲದು. ರೆಂಬೆಗಳಿಗೆ ಬಾಲವನ್ನು ಸುತ್ತಿ ಬಲವಾಗಿ ಹಿಡಿದುಕೊಳ್ಳುತ್ತದೆ. ನಖಗಳೂ ಕೂಡ ರೆಂಬೆಗಳನ್ನು ಹಿಡಿಯಲು ಸಹಾಯಕವಾಗಿದೆ. ೬೦೦-೮೦೦ ಮೀ ಎತ್ತರದಲ್ಲಿ ಮರಗಳಲ್ಲಿ ವಾಸಿಸಬಹುದು. ಕಣ್ಣುಗಳು ಸಣ್ಣದಾಗಿರುವುದರಿಂದ ದೃಷ್ಟಿ ಮಂದ. ಘ್ರಾಣೇಂದ್ರಿಯಗಳು ತೀಕ್ಷ್ಣವಾಗಿ ಚುರುಕಾಗಿವೆ. ಕಿವಿಗಳು ವಿಶೇಷವಾಗಿ ಬೆಳೆದಿಲ್ಲ. ನಿಶಾಚರಿ, ಉದ್ರೇಕಗೊಂಡಾಗ ಬುಸುಗುಟ್ಟುವಂತೆ ಶಬ್ದ ಮಾಡುತ್ತದೆ.
ಇತರೆ : ಇದರ ಜೀವನಕ್ರಮ, ಜೀವಾವಧಿ ಮತ್ತು ಸ್ವಾಭಾವಿಕ ವಸತಿ, ಸಂತಾನೋತ್ಪತ್ತಿ ಕ್ರಮ, ಸಾಮಾಜಿಕ ವರ್ತನೆಯ ಬಗ್ಗೆ ತಿಳಿಯದು. ಪಾದಗಾಮಿ. ಗುಧದ ಬಳಿ ಇರುವ ಗ್ರಂಥಿಗಳಿಂದ ಗಾಢವಾಸನೆಯ ಸ್ರಾವಿಕೆಯನ್ನು ಚಿಮ್ಮಿ ತನ್ನನ್ನು ರಕ್ಷಿಸಿಕೊಳ್ಳುತ್ತದೆ.
೬. ಗಣ : ಟ್ಯೂಬಿಲಿಡೆಂಟೇಟ
ಈ ಗಣಕ್ಕೆ ‘ಆರ್ಡ್‌ವಾರ್ಕ್’ ಎಂಬ ಒಂದೇ ಒಂದು ಜಾತಿಯ ಪ್ರಾಣಿ ಸೇರುತ್ತದೆ. ದಕ್ಷಿಣ ಅಮೇರಿಕಾ (ಆಫ್ರಿಕಾ)ಕ್ಕೆ ಸೀಮಿತವಾದ ಪ್ರಾಣಿ. ಅಲ್ಲಿನ ಭಾಷೆಯಲ್ಲಿ ಆರ್ಡ್‌ವಾರ್ಕ್‌ಎಂದರೆ ‘ಮಣ್ಣು ಹಂದಿ’ ಎಂದು ಹೆಸರು. ಹಂದಿ ಗಾತ್ರದ ಬಲಿಷ್ಠ ದೇಹದ ಪ್ರಾಣಿ. ಇದರ ಮೂತಿ ಉದ್ದವಾಗಿ ಕೊಳವೆಯಾಕಾರದಲ್ಲಿದೆ ಅದರ ತುದಿಯಲ್ಲಿ ದುಂಡಾದ ಮೂಗಿದೆ. ಉದ್ದವಾದ ಕಿವಿಗಳು ನೇರವಾಗಿ ನಿಂತಿರುತ್ತವೆ. ಉದ್ದ ಮತ್ತು ಚಾಚಬಲ್ಲ ನಾಲಿಗೆಯುಂಟು. ಮುಂಗಾಲುಗಳು ಮೋಟು. ದಪ್ಪ, ಇವಕ್ಕೆ ನಾಲ್ಕು ಬೆರಳುಗಳಿವೆ. ಉಗುರುಗಳೆನ್ನಬಹುದಾದ ರಚನೆಗಳು ಬೆರಳುಗಳ ಮೇಲಿವೆ. ಕೆಲವರು ಇವನ್ನು ಗೊರಸು ಎಂದು ಭಾವಿಸುತ್ತಾರೆ. ಹಿಂಗಾಲಿನಲ್ಲಿ ೫ ಬೆರಳುಗಳಿವೆ. ಹಲ್ಲುಗಳಿದ್ದರೂ ಅವಕ್ಕೆ ಎನಾಮಲ್ ಹೊದಿಕೆ ಇಲ್ಲ. ಹಲ್ಲಿನ ಡೆಂಟಿನ್ ಭಾಗದಲ್ಲಿ ನಳಿಕೆಗಳಂತಹ ರಂಧ್ರ ಗಳಿರುವುದರಿಂದ ಟ್ಯೂಬಿಲಿಡೆಂಟೇಟ ಎಂಬ ಹೆಸರು ಬಂದಿದೆ. ಮುಖ್ಯ ಆಹಾರ ಇರುವೆ, ಗೆದ್ದಲುಗಳು. ತಮ್ಮ ನಖಗಳಿಂದ ಭೂಮಿಯನ್ನು ಅಗೆಯಬಲ್ಲವು. ಪ್ರಾಣಿಗಳ ಸಂಬಂಧ ಸ್ಪಷ್ಟವಿಲ್ಲ.
೭. ಗಣ : ಪ್ರೈಮೇಟ್ಸ್ (Primates)
ಪ್ರಮುಖಿಗಳು
ಮನುಷ್ಯನೂ ಸೇರಿದಂತೆ ಕಾಡುಪಾಪ, ಮಂಗಗಳು, ವಾನರಗಳು ಸೇರುವ, ಸಸ್ತನಿಗಳಲ್ಲಿಯೇ ಅತ್ಯಂತ ಮುಂದುವರಿದ ಲಕ್ಷಣಗಳನ್ನು ತೋರುವ ಗಣ. ಪಾದಚರಿಗಳು, ಸರ್ವ ಭಕ್ಷಕಗಳು, ಶಾಖಾವಾಸಿಗಳು. ಕೈ ಮತ್ತು ಕಾಲಿನ ಹೆಬ್ಬೆರಳುಗಳು ಉಳಿದ ಬೆರಳುಗಳಲ್ಲಿ ನಖಗಳ ಬದಲು ಚಪ್ಪಟೆಯಾದ ಉಗುರುಗಳಿವೆ. ಹಸ್ತ, ಪಾದ ಮತ್ತು ಮುಖದ ಕೆಲವು ಭಾಗಗಳ ವಿನಹ ಉಳಿದೆಲ್ಲಾ ದೇಹಭಾಗಗಳು ಕೂದಲಿನಿಂದ ಆವೃತವಾಗಿವೆ. ಕಣ್ಣು ಗೂಡುಗಳು ಉಳಿದ ಸಸ್ತನಿಗಳಂತೆ ಪಕ್ಕದಲ್ಲಿರದೆ ಮುಂದಿವೆ ಮತ್ತು ಸಂಪೂರ್ಣವಾಗಿ ಮೂಳೆಗಳಿಂದ ಆವೃತವಾಗಿವೆ. ಕೇವಲ ಎರಡು ಸ್ತನಗಳಿದ್ದು ಅವು ಎದೆಯ ಭಾಗದಲ್ಲಿವೆ. ವೃಷಣಗಳು ಸ್ಕ್ರೋಟಮ್ ಚೀಲದಲ್ಲಿವೆ. ಶಿಶ್ನವು ನೇತಾಡುವ ರೀತಿಯದು. ಸೆರಬ್ರಮ್ ಭಾಗವು ವಿಶಾಲವಾಗಿ ಬೆಳೆದು ಅನೇಕ ಮಡಿಕೆಗಳಾಗಿ ನುಲಿದಿದೆ. ಸರಳವಾದ ಒಂದೇ ಪಾಲಿಯ ಗರ್ಭಕೋಶವಿದೆ. ಸಾಮಾನ್ಯವಾಗಿ ಒಮ್ಮೆಗೆ ಒಂದೇ ಒಂದು ಮರಿ ಹುಟ್ಟುತ್ತವೆ.
ಇದನ್ನು ಸಸ್ತನಿಗಳಲ್ಲಿಯೇ ಅತಿ ಉನ್ನತ ಗಣವೆಂದು ಮೊದಲು ಭಾವಿಸಲಾಗಿತ್ತು. ಆದರೆ ಪಳೆಯುಳಿಕೆಗಳ ಅಭ್ಯಾಸವು ಈ ಗಣ ಬಹಳ ಸರಳ, ಸಾಮಾನ್ಯ ರಚನೆಯನ್ನು ತೋರುವುದೆಂದೂ ಮತ್ತು ಇನ್ಸೆಕ್ಟಿವೋರ (ಕೀಟಾಹಾರಿ) ಗಣಕ್ಕೆ ನಿಕಟ ಸಂಬಂಧ ಹೊಂದಿರಬೇಕೆಂದೂ ಸೂಚಿಸುತ್ತದೆ. ಇವು ಇನ್ಸೆಕ್ಟಿವೋರಗಳಿಂದಲೇ ಉದ್ಭವಿಸಿರಬಹುದೆಂಬ ಸೂಚನೆ ದೊರಕುತ್ತದೆ. ಇದನ್ನು ಮೂರು ಮುಖ್ಯ ಉಪಗಣಗಳನ್ನಾಗಿ ವರ್ಗೀಕರಿಸಿದೆ.
ಉಪಗಣ – ೧ ಲೆಮೂರಾಯಿಡಿಯ : ಸಂಪೂರ್ಣವಾಗಿ ಶಾಖಾವಾಸಿ ಮತ್ತು ನಿಶಾಚರಿಗಳು ತಲೆಯಲ್ಲಿ ಚೂಪಾದ ಮೂತಿಯಿದೆ. ಬಾಲ ಇರಬಹುದು ಅಥವಾ ಇಲ್ಲದಿರಬಹುದು. ಇದ್ದರೂ ಅಪ್ಪು ಬಾಲವಲ್ಲ. ಕಾಡುಪಾಪ ಈ ಉಪಗಣಕ್ಕೆ ಸೇರುತ್ತದೆ ಮತ್ತು ಅದು ಕರ್ನಾಟಕದಲ್ಲಿ ದೊರಕುತ್ತದೆ.
ಉಪಗಣ – ೨ ಟಾರ್ಸಿಯಾಯಿಡಿಯ : ಈ ಉಪಗಣದ ಪ್ರಾಣಿಗಳು ಕರ್ನಾಟಕದಲ್ಲಿ ಇಲ್ಲ.
ಉಪಗಣ – ೩ ಆಂಥ್ರಪಾಯಿಡಿಯ : ಮಂಗಗಳು, ವಾನರಗಳು ಮತ್ತು ಮನುಷ್ಯ ಈ ಉಪಗಣಕ್ಕೆ ಸೇರುತ್ತಾರೆ. ಸಸ್ತನಿಗಳಲ್ಲಿಯೇ ಅತ್ಯಂತ ಸಂಘಟನೆ ಮತ್ತು ಉಚ್ಛ ಮಟ್ಟದಲ್ಲಿ ಬೆಳೆದ ಮಿದುಳನ್ನು ಹೊಂದಿವೆ. ಕೆಲವು ಜಾತಿಯ ಕೋತಿಗಳು ಕರ್ನಾಟಕದಲ್ಲಿ ದೊರಕುತ್ತವೆ. ಹಲ್ಲುಗಳ ಸಂಖ್ಯೆ ೩೨ ರಿಂದ ೩೬ರವರೆಗೆ ಬದಲಾಗುತ್ತದೆ. ಕಾಲುಗಳು ಮತ್ತು ಕೈಗಳೆರಡು ಅಪ್ಪುವಿಕೆಗೆ ಮಾರ್ಪಟ್ಟಿವೆ. ಮನುಷ್ಯನ ಹಿಂಗಾಲು ಇದಕ್ಕೆ ಅಪವಾದ. ಬೆರಳುಗಳಲ್ಲಿ ಉಗುರುಗಳಿವೆ. ಸೆರಬ್ರಲ್‌ಗೋಳಗಳು ವಿಶೇಷವಾಗಿ ಬೆಳೆದು ಸೆರೆಬೆಲ್ಲಮ್ ಭಾಗವನ್ನು ಮುಚ್ಚಿಕೊಂಡಿವೆ. ಭೂವಾಸಿಗಳು ಅಥವಾ ಶಾಖಾವಾಸಿಗಳು ಸಾಮಾನ್ಯವಾಗಿ ದಿನಚರಿಗಳು.
—- 
ಗಣ : ಪ್ರೈಮೇಟ್ಸ್‌
ಕುಟುಂಬ : ಕೈರೋಮೈನೀ
ಉದಾ : ಕಾಡುಪಾಪ ಅಥವಾ ತೆಳ್ಳನೆಯ ಕಾಡುಪಾಪ (Slender Loris)
ಶಾಸ್ತ್ರೀಯ ನಾಮ : ಲೋರಿಸ್ ಟಾರ್ಡಿಗ್ರೇಡಸ್‌(Loris tardigradus)

ಕಾಡುಪಾಪವು ಅಪೂರ್ವವಾದ ಲಕ್ಷಣಗಳನ್ನು ಹೊಂದಿರುವ ಅಪರೂಪದ ಪ್ರಾಣಿ. ಇದು ಅನೇಕ ಲಕ್ಷಣಗಳಲ್ಲಿ ತನ್ನ ಹತ್ತಿರದ ಬಂಧುಗಳಾದ. ಮಂಗ, ವಾನರ ಮತ್ತು ಮನುಷ್ಯನಂತಹ ಪ್ರಾಣಿಗಳೊಂದಿಗೆ ಹೋಲಿಕೆಯನ್ನು ತೋರಿದರೂ ಅನೇಕ ಆದಿಮ ಲಕ್ಷಣಗಳನ್ನು ಇನ್ನೂ ಉಳಿಸಿಕೊಂಡಿದೆ. ಇದು ಬಿದಿರು ಮೆಳೆಗಳಲ್ಲಿ ವಾಸಿಸಿ, ಹೆಚ್ಚು ನಾಚಿಕೆಯ ಸ್ವಭಾವವನ್ನು ತೋರುವುದರಿಂದ ಕಾವ್ಯಮಯವಾಗಿ ಜಾನಪದದಲ್ಲಿ ಇದನ್ನು “ಬಿದಿರಮೇಗಳ ಚದುರೆ” ಎಂದು ಕರೆದಿದ್ದಾರೆ.
ವಿತರಣೆ ಮತ್ತು ಆವಾಸ : ದಕ್ಷಿಣ ಭಾರತದಲ್ಲಿ ಹೆಚ್ಚಾಗಿ ಕರ್ನಾಟಕದಲ್ಲಿ ಕಂಡುಬರುತ್ತದೆ. ನೀಲಗಿರಿ ಮರ, ಆಲದಮರ, ಅರಳಿಮರ, ಸರ್ವೇಮರಗಳು ಮತ್ತು ಹುಣಿಸೆ ಮರಗಳಲ್ಲಿ ಹೆಚ್ಚಾಗಿ ವಾಸಿಸುತ್ತವೆ. ಇವು ದಟ್ಟಕಾಡುಗಳಿಗೆ ಸೀಮಿತವಾಗಿರದೆ ತೆಳು ಕಾಡಿನಲ್ಲಿಯ ಮೈದಾನ ಪ್ರದೇಶಗಳಲ್ಲಿಯೂ ಕಂಡು ಬರುತ್ತವೆ.
ಗಾತ್ರ : ತಲೆ ಮತ್ತು ದೇಹದ ಉದ್ದ (೨೦-೨೫ ಸೆಂ.ಮಿ.) ೮ ರಿಂದ ೧೦ ಅಂಗುಲ. ಗಂಡಿನ ತೂಕ ೨೮೦-೩೪೦ ಗ್ರಾಂ. ಹೆಣ್ಣಿನ ತೂಕ ೨೨೫ ಗ್ರಾಂ.
ಆಹಾರ : ಸರ್ವಭಕ್ಷಕ. ಹಣ್ಣು, ಕಾಯಿ, ಕೀಟಗಳು, ಜೀರುಂಡೆ, ಮಿಡತೆ, ಸಣ್ಣಹಲ್ಲಿ, ಹಾವು ರಾಣಿ, ಸಣ್ಣಹಕ್ಕಿ, ಹಕ್ಕಿಗಳ ಮೊಟ್ಟೆಗಳು, ಮರಗಪ್ಪೆ ಮುಂತಾದವುಗಳನ್ನು ತಿನ್ನುತ್ತದೆ. ಸಾಕಿದ ಕಾಡುಪಾಪಗಳು ಹಾಲು, ಹಣ್ಣು ಸೇವಿಸುವುದುಂಟು. ಕಾಡುಗಳಲ್ಲಿ ಹೇರಳವಾಗಿ ಬೆಳೆಯುವ ಲಂಟಾನ ಗಿಡಗಳ ಹಣ್ಣುಗಳು ಇದಕ್ಕೆ ಅತಿ ಪ್ರಿಯ.
ಲಕ್ಷಣಗಳು : ಕಾಡುಪಾಪಗಳು ನೋಡುವುದಕ್ಕೆ ಅಳಿಲಿನಂತೆ ಕಾಣುತ್ತವೆ. ಆಕಾರದಲ್ಲಿ ಮಂಗಗಳಿಗಿಂತ ಚಿಕ್ಕವು. ದುಂಡುತಲೆ, ಗಿಡ್ಡಮೂತಿ, ಮೂತಿಯ ಬಣ್ಣ ಬಿಳಿ. ಕಿವಿಗಳು ದೊಡ್ಡವು. ತೆಳುವಾಗಿ ದುಂಡಗಿವೆ ಮತ್ತು ಅಂಚಿನಲ್ಲಿ ಬೆತ್ತಲೆ (ತುಪ್ಪುಳು ಇಲ್ಲ). ಇದರ (ಮುಖ್ಯ) ಪ್ರಧಾನ ಲಕ್ಷಣವೆಂದರೆ ಹೊಳೆಯುವ ದುಂಡನೆಯ ದೊಡ್ಡ ಕಣ್ಣುಗಳು. ಕಣ್ಣುಗಳು ಸುತ್ತಲೂ ಕಪ್ಪು ಅಥವಾ ಕಂದು ಬಣ್ಣದ ಉಂಗುರಗಳಿವೆ. ಕಣ್ಣುಗಳು ಸೂರ್ಯನ ಬೆಳಕನ್ನು ಸಹಿಸಲಾರವು. ದೇಹದ ಮೇಲೆಲ್ಲಾ ಮೃದುವಾದ ಉಣ್ಣೆಯಂತಹ ತುಪ್ಪುಳವಿದೆ. ತುಪ್ಪುಳ ಹಳದಿ ಮಿಶ್ರಿತ ಬೂದು ಅಥವಾ ಕಡುಕಂದು ಬಣ್ಣವಾಗಿರಬಹುದು, ಹೊಟ್ಟೆಯ ಭಾಗದಲ್ಲಿ ಬೆಳ್ಳಿ ಬೂದು. ಕೈಕಾಲುಗಳು ಉದ್ದವಾಗಿ ಬಡಿಗೆಯಂತಿವೆ. ಹಿಂಗಾಲುಗಳು ಮುಂಗಾಲುಗಳಿಗಿಂತಲೂ ಚಿಕ್ಕವು, ಕೈಗಳಲ್ಲಿ ಹೆಬ್ಬೆರಳು ದೊಡ್ಡದಾಗಿದೆ. ತೋರು ಬೆರಳು ಚಿಕ್ಕದು ಮತ್ತು ಚೆನ್ನಾಗಿ ಬೆಳೆದಿದೆ. ಕೈಕಾಲುಗಳೆರಡರಲ್ಲಿಯೂ ಹೆಬ್ಬೆರಳು ಉಳಿದ ನಾಲ್ಕು ಬೆರಳುಗಳಿಂದ ವಿರುದ್ಧ ದಿಕ್ಕಿನಲ್ಲಿದ್ದು ಮರದ ರೆಂಬೆಗಳನ್ನು ಹಿಡಿಯಲು ಅನುಕೂಲವಾಗಿವೆ. ಕಾಲಿನ ಎರಡನೆಯ ಬೆರಳುಗಳಲ್ಲಿ ನಖಗಳಿವೆ. ಉಳಿದ ಬೆರಳುಗಳಲ್ಲಿ ಉಗುರುಗಳಿವೆ. ಹಸ್ತ ಮತ್ತು ಪಾದಗಳು ಆಸರೆಯನ್ನು ಹಿಡಿದುಕೊಳ್ಳಲು ಅನುವಾಗಿವೆ. ಇದರಿಂದಾಗಿ ಇವು ಬೇಗನೆ ಯಾವುದಾದರೂ ಆಸರೆಯನ್ನು ಅಥವಾ ವಸ್ತುವನ್ನು ಹಿಡಿದು ಕೊಳ್ಳಬಲ್ಲದು. ಇವುಗಳಿಗೆ ಬಾಲವಿಲ್ಲ. ತುಟಿಗಳು ವಸಡುಗಳಿಗೆ ಅಂಟಿಕೊಂಡಿವೆ ಮತ್ತು ಅವುಗಳನ್ನು ಚಾಚಲಾಗುವುದಿಲ್ಲ.
ದಂತ ಸೂತ್ರ ೨, ೧, ೩, ೩ / ೨, ೧, ೩, ೩
ಸಂತಾನಾಭಿವೃದ್ಧಿ : ಹೆಣ್ಣು ವರ್ಷಕ್ಕೆ ಎರಡು ಸಾರಿ ಬೆದೆಗೆ ಬರುತ್ತದೆ ಮತ್ತು ಎರಡು ಸಾರಿ ಮರಿಗಳನ್ನು ಹಾಕುತ್ತದೆ. ಪ್ರೈಮೇಟ್ ಗಣಕ್ಕೆ ಸೇರಿದ್ದರೂ, ಇದು ಉಳಿದೆಲ್ಲ ಪ್ರೈಮೇಟ್ಸ್‌ಗಳು ರಜಸ್ಸು ಆವರ್ತವನ್ನು ತೋರುವಂತೆ, ಇದು ರಜಸ್ಸು ಆವರ್ತವನ್ನು ತೋರದೆ ಉಳಿದ ಇನ್ನಿತರ ಸಸ್ತನಿಗಳಂತೆ ಈಸ್ಟ್ರಸ್ ಆವರ್ತವನ್ನು ತೋರದೆ ಉಳಿದ ಇನ್ನಿತರ ಸಸ್ತನಿಗಳಂತೆ ಈಸ್ಟ್ರಸ್ ಆವರ್ತವನ್ನು ತೋರಿಸುತ್ತದೆ. ಒಂದು ಸೂಲಿಗೆ ೧ ಅಥವಾ ಅಪರೂಪವಾಗಿ ಎರಡು ಮರಿಗಳು ಹುಟ್ಟಬಹುದು. ಮರಿಯು ತನ್ನನ್ನು ತಾನೇ ಕಾಪಾಡಿಕೊಳ್ಳುವಂತೆ ಆಗುವವರೆಗೆ ತಾಯಿ ಅದನ್ನು ಹೊತ್ತು ತಿರುಗುತ್ತದೆ. ಅಲ್ಲಿಯವರೆಗೆ ತಾಯಿಯ ಪಾಲನೆಯಲ್ಲಿಯೇ ಬೆಳೆಯುತ್ತದೆ. ಇದರ ಪ್ಲಾಸೆಂಟ ಬಹಳ ಹಿಂದುಳಿದ ಲಕ್ಷಣವನ್ನು ತೋರುತ್ತದೆ. ಗರ್ಭಾವಧಿಯ ಕಾಲ ೫-೪ ತಿಂಗಳು. ಹೆಣ್ಣಿನಲ್ಲಿ ಕೆಲವು ಜೊತೆ ಮೊಲೆಗಳು ಎದೆಯ ಮತ್ತು ಉದರದ ತಳಭಾಗದಲ್ಲಿ ಹರಡಿವೆ.
ಸ್ವಭಾವ : ಇವು ಒಂಟಿಯಾಗಿ ಅಥವಾ ಜೋಡಿಯಾಗಿ, ಹಾಗೂ ಅಪರೂಪವಾಗಿ ಗುಂಪುಗಳಲ್ಲಿ ವಾಸಿಸುತ್ತವೆ. ಗೋಪ್ಯ ಸ್ವಭಾವದ ನಿಶಾಚರಿಗಳು. ಹಗಲಿನಲ್ಲಿ ನೆರಳಿನಲ್ಲಿ ಮರದ ರೆಂಬೆಗಳ ಪೊಟರುಗಳಲ್ಲಿ ಎಲೆ ತುಂಬಿದ ರೆಂಬೆಗಳ ತುದಿಯಲ್ಲಿ ನಿದ್ರಿಸಿ ಕಾಲ ಕಳೆಯುತ್ತವೆ. ನಿದ್ರಿಸುವಾಗ ತಲೆಯನ್ನು ಕಾಲುಗಳ ಮಧ್ಯೆ ತೂರಿಸಿ ಚೆಂಡಿನಂತೆ ಸುತ್ತಿಕೊಂಡು ಉಂಡೆಯಾಗಿ ಮಲಗುತ್ತವೆ. ಇವುಗಳ ನಡಿಗೆ ತುಂಬಾ ನಿಧಾನ. ಇವು ಬಲು ನಾಚಿಕೆಯ ಸ್ವಭಾವದವುಗಳು ಮತ್ತು ಅಂಜುಬುರುಕ ಪ್ರಾಣಿಗಳು. ಹೊಸ ಪರಿಸರಗಳಲ್ಲಿ ಮತ್ತು ಪ್ರಖರವಾದ ಬಿಸಿಲಿನಲ್ಲಿ ತುಂಬಾ ಎಚ್ಚರಿಕೆಯಿಂದ ನಿಧಾನವಾಗಿ ಓಡಾಡುತ್ತವೆ. ಆದರೆ ಮಬ್ಬು ಬೆಳಕಿನಲ್ಲಿ (ಮುಚ್ಚಂಜೆ) ಮತ್ತು ಪರಿಚಿತ ಸ್ವಕ್ಷೇತ್ರದಲ್ಲಿ ಚುರುಕಾಗಿ ಓಡಾಡುವುದುಂಟು. ಇವು ಸಿಡುಕಿನ ಸ್ವಭಾವ ತೋರುತ್ತವೆ. ರೆಂಬೆಗಳು ಮತ್ತು ಎಲೆಗಳ ನಡುವೆ ಅಡಗಿಕೊಳ್ಳಲು ಸಾಧ್ಯವಾಗದಿದ್ದಾಗ ತಮ್ಮ ಮುಖವನ್ನು ಹಸ್ತಗಳಿಂದ ಮುಚ್ಚಿಕೊಳ್ಳುತ್ತವೆ. ಇವು ಪ್ರದೇಶ ಪ್ರಭುತ್ವ ನಡತೆಯನ್ನು ಮತ್ತು ನಿವಾಸದ ಕ್ಷೇತ್ರಕ್ಕೆ ಸೀಮಿತವಾಗಿ ಉಳಿಯುವ ಸ್ವಭಾವವನ್ನು ತೋರುತ್ತವೆ. ಮೂತ್ರದ ಮೂಲಕ ತನ್ನ ನೆಲೆಯ ಹದ್ದನ್ನು ನಿರ್ಧರಿಸುತ್ತದೆ. ಇವು ಹಾವಾಡಿಗರ ಪ್ರೀತಿಯ ಪ್ರಾಣಿಗಳು. ಇವುಗಳಿಗೆ ಸಂಬಂಧಿಸಿದಂತೆ ಅನೇಕ ಮೂಢನಂಬಿಕೆಗಳಿವೆ. ಇವುಗಳ ದೇಹ ಭಾಗಗಳಿಗೆ ಔಷಧೀಯ ಗುಣ ಇವೆ ಎಂದು ನಂಬುತ್ತಾರೆ. ಇವುಗಳ ಕಣ್ಣುಗಳಿಗೆ ಕಾಮ ಲೋಲುಪ ಶಕ್ತಿ ಇದೆ ಎಂದು ನಂಬುತ್ತಾರೆ ಮತ್ತು ನೇತ್ರ ಸಂಬಂಧವಾದ ರೋಗಗಳಿಗೆ ಇವುಗಳನ್ನು ಬಳಸುತ್ತಾರೆ. ಈ ಗುಣದಿಂದಾಗಿ ಇವುಗಳನ್ನು ಸಿಕ್ಕಾಪಟ್ಟೆ ಕೊಲ್ಲಲಾಗುತ್ತಿದೆ.
ಕಾಡುಪಾಪ ಆಹಾರ ಪ್ರಾಣಿಯನ್ನು ಕಂಡಾಗ ಅದು ತನ್ನ ಹಿಡಿತಕ್ಕೆ ಸಿಗುವವರೆಗೆ ಮೌನವಾಗಿ ಕಾದಿದ್ದು, ತನ್ನ ಹಿಂಗಾಲುಗಳ ಮೇಲೆ ಎದ್ದು ನಿಂತು ಆಹಾರ ಪ್ರಾಣಿಯ ಮೇಲೆ ಎಗರಿ ಬೇಗನೆ ಹಿಡಿದುಕೊಳ್ಳುತ್ತದೆ. ಇದು ಸದಾ ಆಕ್ರಮಣಕ್ಕೆ ಸಿದ್ಧವಾಗಿರುತ್ತದೆ. ನಡೆಯುವಾಗ ಮರದ ಕವಲುಗಳ ನಡುವೆ ನಿಧಾನವಾಗಿ ಎಚ್ಚರಿಕೆಯಿಂದ ಒಂದು ಪಕ್ಕದ ಕಾಲನ್ನು ಆ ಪಕ್ಕದ ಕೈಯವರೆಗೆ ಎತ್ತಿಟ್ಟು ಬಾಗಿ ಮುಂಗಾಲನ್ನು ಮುಂದಕ್ಕೆ ಎತ್ತಿಡುತ್ತಾ ನಡೆಯುತ್ತದೆ. ಆದುದರಿಂದ ಹೆಚ್ಚಾಗಿ ದಕ್ಷಿಣ ಭಾರತದ ಕಾಡುಗಳಲ್ಲಿ ವಿಶೇಷವಾಗಿ ಕರ್ನಾಟಕದ ನೈರುತ್ಯ ಭಾಗದಲ್ಲಿರುವ ದಟ್ಟ ಕಾಡುಗಳಲ್ಲಿ ಕಂಡುಬರುತ್ತವೆ. ಇವು ಕ್ಷೀಣವಾದ ಕಿಚಕಿಚ ಶಬ್ದ ಮಾಡುತ್ತವೆ ಮತ್ತು ಗುರುಗುಟ್ಟುತ್ತವೆ.
ಇದು ಇಂದು ಅಪಾಯದ ಅಂಚಿನಲ್ಲಿರುವ ಮತ್ತು ಕಾನೂನಿನಿಂದ ರಕ್ಷಿಸಲ್ಪಟ್ಟಿರುವ ಪ್ರಾಣಿ.
ಇದಕ್ಕೆ ನೀರನ್ನು ಕಂಡರೆ ಭಯ. ಕಾಡುಪಾಪಗಳ ಹತ್ತಿರದ ಸಂಬಂಧಿಗಳು ಜಾವ, ಮಲಯ ಪರ್ಯಾಯ ದ್ವೀಪಗಳಲ್ಲಿ ಕಂಡು ಬರುತ್ತವೆ. ಅಲ್ಲಿಯ ಮೂಲ ನೆಲೆಯಿಂದ ದಕ್ಷಿಣ ಭಾರತದ ಕರ್ನಾಟಕವನ್ನು ಇದು ಹೇಗೆ ಬಂದು ತಲುಪಿ ನೆಲೆಸಿತು ಎಂಬುದು ವಿಕಾಸ ತಜ್ಞರು ವಿವರಿಸಲಾಗದ ಸೋಜಿಗದ ಸಂಗತಿಯಾಗಿ ಉಳಿದಿದೆ. ಏಕೆಂದರೆ ಇವು ನೆಲದ ಮೇಲೆ ವಲಸೆ ಬಂದಿದ್ದರೆ ದಾರಿಯಾದ ಬಂಗಾಳ, ಒರಿಸ್ಸಾಗಳಲ್ಲಿ ಯಾವ ಕುರುಹೂ ಇಲ್ಲ.
ಇದರಲ್ಲಿ ಎರಡು ಉಪಪ್ರಭೇದಗಳಿವೆ. ಒಂದು ಲೋರಿಸ್ ಟಾರ್ಡಿಗ್ರೇಡಸ್‌ ಲಿಡಕೇರಿಯಾನ್ಸಸ್‌(L. t. lydekkerianus).ಮತ್ತುಇನ್ನೊಂದು ಲೋರಿಸ್ ಟಾರ್ಡಿಗ್ರೇಡಸ್ ಮಲಬಾರಿಕಸ್. ಇದು ಕರ್ನಾಟಕದ ಬೆಂಗಳೂರು, ಕೋಲಾರ, ತುಮಕೂರು, ಮೈಸೂರು ಮತ್ತು ಚಾಮರಾಜನಗರ ಜಿಲ್ಲೆಗಳಿಗೆ ಸೀಮಿತವಾಗಿವೆ. ಇವು ಈ ಪ್ರದೇಶಗಳ ಕಾಡುಗಳಲ್ಲಿ ವಾಸಿಸುತ್ತವೆ. ಇದರ ತುಪ್ಪುಳು ಮೃದು ಮತ್ತು ಕಡುಬೂದಿನಿಂದ ತಿಳಿ ಕಂದಿನವರೆಗೆ ಬದಲಾಗುತ್ತದೆ. ಈ ತುಪ್ಪುಳನ್ನು ಬೆಳ್ಳಿಯ ಬಣ್ಣದ ಕೂದಲುಗಳು ಚಂದವಾಗಿ ಕಾಣುವಂತೆ ಮಾಡಿವೆ. ಇವು ಸಾಮಾನ್ಯವಾಗಿ ಅವಳಿ ಮರಿಗಳನ್ನು ಹಾಕುತ್ತವೆ.
ಲೋರಿಸ್ ಟಾರ್ಟಿಗ್ರೇಡಸ್‌ ಮಲಬಾರಿಕಸ್ (L. t. malabaricus) ಇದು ದಕ್ಷಿಣ ಭಾರತದ ವೈನಾಡ್, ಕೊಡಗು, ದಕ್ಷಿಣ ಕನ್ನಡ, ಉಡುಪಿ ಕಾರವಾರ, ಕರಾವಳಿಯ ಉದ್ದಕ್ಕೂ ಮತ್ತು ಇತರ ಪಶ್ಚಿಮ ಘಟ್ಟ ಪ್ರದೇಶಗಳಲ್ಲಿ ಹರಡಿದೆ. ಇದು ತಿರುವಾಂಕೂರು ಪ್ರದೇಶದಲ್ಲಿಯೂ ಕಂಡುಬರುತ್ತದೆ. ಇದು ಗಾತ್ರದಲ್ಲಿ ಸಣ್ಣದು ಇದರ ತುಪ್ಪುಳು ಮೃದು, ನೆಲಕಂದು ಬಣ್ಣ ಹೆಚ್ಚು ಒತ್ತಾಗಿಲ್ಲ ಮತ್ತು ಉಣ್ಣೆಯ ರೀತಿಯ ತುಪ್ಪುಳು. ಇದು ಒಂದು ಸೂಲದಲ್ಲಿ ಒಂದು ಮರಿಯನ್ನು ಮಾತ್ರ ಹಾಕುತ್ತದೆ. ಈ ಉಪಪ್ರಭೇದವು ಕೇರಳದ ಕಾಡುಗಳ ಮೂಲಕ ಕೊಡಗನ್ನು ತಲುಪಿದೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಸಸ್ತನಿಗಳು (ಮ್ಯಾಮೇಲಿಯ / Mammalia) (೭)
ಗಣ : ಪ್ರೈಮೇಟ್ಸ್
ಕುಟುಂಬ : ಸರ್ಕೊಪಿತೆಸಿಡೀ (ಸೈನೊಮಾರ್ಫ)
ಉದಾ : ಕಪಿ ಅಥವಾ ಬಾನೆಟ್ ಮಕಾಕ (Bonnet Macaque)
ಶಾಸ್ತ್ರೀಯ ನಾಮ : ಮಕಾಕ ರೇಡಿಯೇಟ (Macaca radiate)

ವಿತರಣೆ ಮತ್ತು ಆವಾಸ : ಇದು ದಕ್ಷಿಣ ಭಾರತಕ್ಕೆ ಮಾತ್ರ ಸೀಮಿತವಾದ ಪ್ರಾಣಿ. ಇದು ಎಲ್ಲ ಪರಿಸರಗಳಲ್ಲಿಯೂ ಇತರ ಮಂಗಗಳೊಂದಿಗೆ ಸಹಬಾಳ್ವೆ ಮಾಡುತ್ತದೆ. ಇವು ದಕ್ಷಿಣ ಭಾರತದಲ್ಲಿ ಕೆಳಗೆ ಕನ್ಯಾಕುಮಾರಿಯಿಂದ ಮೇಲೆ ಪಶ್ಚಿಮಕ್ಕೆ ಮುಂಬೈವರೆಗೆ ಮತ್ತು ಪೂರ್ವಕ್ಕೆ ಗೋದಾವರಿ ನದಿಯವರೆಗೆ ಹರಡಿವೆ. ಇದರಲ್ಲಿ ಎರಡು ಉಪಪ್ರಭೇದಗಳಿವೆ. ಮಕಾಕ ರೇಡಿಯೇಟ ರೇಡಿಯೇಟ ಮತ್ತು ಮಕಾಕ ರೇಡಿಯೇಟ ಡೈಲ್ಯೂಟ.
ಗಾತ್ರ : ಕುಳಿತಾಗ ಇದು ಎತ್ತರದಲ್ಲಿ ೨ ಅಡಿಗಿಂತ ಚಿಕ್ಕದಾಗಿರುತ್ತದೆ. ಮಕಾಕಗಳಲ್ಲೆಲ್ಲಾ ಹೋಲಿಸಿದರೆ ಇದರ ಬಾಲ, ತಲೆ ಮತ್ತು ದೇಹಕ್ಕಿಂತಲೂ ಹೆಚ್ಚು ಉದ್ದವಾಗಿದೆ. ಪೂರ್ಣ ಬೆಳೆದ ಗಂಡು ಕಪಿ ೬ ರಿಂದ ೯ ಕೆ.ಜಿ. ತೂಕವಿರುತ್ತದೆ. ಹೆಣ್ಣು ೩ ರಿಂದ ೪ ಕೆ.ಜಿ. ಇರುತ್ತದೆ.
ಆಹಾರ : ಹಣ್ಣು-ಹಂಪಲು, ಎಲೆ, ಕಾಂಡ, ಹುಳುಹುಪ್ಪಟೆ, ಜೇಡ, ಹಕ್ಕಿಯ ಮೊಟ್ಟೆಗಳನ್ನು ಇವು ತಿನ್ನುತ್ತವೆ.
ಲಕ್ಷಣಗಳು : ಉದ್ದ ಕಪ್ಪು ಕೂದಲುಗಳು ತಲೆಯ ಮೇಲೆ ಸುತ್ತಲೂ ಚೆನ್ನಾಗಿ ಕಾಣುವಂತೆ ಹರಡಿವೆ. ಹಣೆ ಉಬ್ಬಿದೆ. ಹಣೆಯ ಮೇಲೆ ಕೂದಲುಗಳಿಲ್ಲ. ತಲೆಯ ಮುಂದಿನ ಭಾಗದ ಕೂದಲುಗಳು ಮೋಟು ಮತ್ತು ಬೈತಲೆ ತೆಗೆದಂತೆ ಇಬ್ಬಾಗವಾಗಿ ಹರಡಿವೆ. ಋತುಗಳಿಗೆ ಅನುಸಾರವಾಗಿ ಮತ್ತು ಪ್ರಾಣಿಯಿಂದ ಪ್ರಾಣಿಗೆ ಮೈಬಣ್ಣ ವ್ಯತ್ಯಾಸವಾಗುತ್ತದೆ. ಚಳಿಗಾಲದಲ್ಲಿ ಮೈಬಣ್ಣ ಹೊಳಪಿನ ಆಲಿವ್ ಕಂದುಬಣ್ಣವಾಗಿದ್ದು ಬೇಸಿಗೆಯಲ್ಲಿ ಮಾಸಿದಂತೆ ಕಾಣುತ್ತದೆ. ಹೊಟ್ಟೆಯ ಭಾಗ ಬಿಳುಪಾಗಿರುತ್ತದೆ.
ಸಂತಾನಾಭಿವೃದ್ಧಿ : ಸಂತಾನೋತ್ಪತ್ತಿಯ ಚಟುವಟಿಕೆ ವರ್ಷವಿಡೀ ನಡೆಯುತ್ತಿರುತ್ತದೆ. ಆದರೆ ಅಕ್ಟೋಬರ್-ನವೆಂಬರ್ ಗಳಲ್ಲಿ ಚಟುವಟಿಕೆ ಹೆಚ್ಚು ಮತ್ತು ಮರಿಗಳು ಜನವರಿಯಿಂದ ಏಪ್ರೀಲ್‌ವರೆಗೆ, ಅಪರೂಪವಾಗಿ ಜೂನ್‌ನಲ್ಲಿ ಜನಿಸುತ್ತವೆ. ಗರ್ಭಾವಧಿಯ ಕಾಲ ೧೬೦-೧೭೯ ದಿನಗಳು. ಗಂಡು ಮತ್ತು ಹೆಣ್ಣುಗಳೆರಡು ೨ ೧/೨ ಯಿಂದ ೩ ೧/೨ ವರ್ಷದವುಗಳಾದ ಮೇಲೆ ಪ್ರಾಯಕ್ಕೆ ಬರುತ್ತವೆ. ಒಂದು ಸೂಲಿಗೆ ಒಂದೇ ಒಂದು ಮರಿ ಹುಟ್ಟುತ್ತದೆ. ಮರಿಯನ್ನು ಎದೆಗೆ ಅಪ್ಪಿಕೊಂಡು ತಾಯಿ ಕಪಿ ಹೊತ್ತು ತಿರುಗುತ್ತದೆ. ಮತ್ತು ರಕ್ಷಿಸುತ್ತದೆ. ಅವುಗಳ ಸ್ವಾಭಾವಿಕ ಪರಿಸರದ ಜೀವಾವಧಿ ಕಾಲ ಗೊತ್ತಿಲ್ಲ. ಆದರೆ ಬಂಧನದಲ್ಲಿ ೧೨ ರಿಂದ ೧೫ ವರ್ಷಗಳವರೆಗೆ ಬದುಕುತ್ತವೆ. ಒಂದು ಕಪಿ ೩೦ ವರ್ಷದವರೆಗೆ ಬದುಕಿದ ದಾಖಲೆ ಇದೆ.
ಸ್ವಭಾವ : ಮರವಾಸಿಗಳು ಮತ್ತು ಗುಂಪು ಜೀವಿಗಳು. ಒಂದು ಗುಂಪಿನಲ್ಲಿ ಎಲ್ಲಾ ವಯಸ್ಸಿನ ಹೆಣ್ಣು, ಗಂಡು ಕಪಿಗಳು ೨೦ ರಿಂದ ೩೦ ಸಂಖ್ಯೆಗಳವರೆಗೆ ಒಟ್ಟಾಗಿ ಆಹಾರವನ್ನರಸಿ ಹೊರಡುತ್ತವೆ. ಇವುಗಳಲ್ಲಿ ಒಂದು ರೀತಿಯ ಸಮಾಜ ಜೀವನ ಕಂಡುಬರುತ್ತದೆ. ಬಲಿಷ್ಠವಾದ ಗಂಡು ಗುಂಪಿನ ಯಜಮಾನನಾಗಿ ವರ್ತಿಸುತ್ತದೆ. ಉಳಿದ ಕಪಿಗಳು ಯಜಮಾನನ ಆಜ್ಞಾನುಸಾರಿ ಅನುಯಾಯಿಗಳಾಗಿ ಬದುಕುತ್ತವೆ. ೨ ಚದರ ಮೈಲುಗಳಷ್ಟಿನ ಚೆನ್ನಾಗಿ ವ್ಯವಸ್ಥಿತವಾದ ಜಾಗ ಒಂದು ಹಿಂಡಿನ ಪ್ರದೇಶವಾಗುತ್ತದೆ. ಗುಂಪಿನ ರಕ್ಷಣೆಗೆ ಯಜಮಾನ ಕಪಿ ಇತರ ಗಂಡುಗಳೊಂದಿಗೆ ಸಹಕರಿಸಬಹುದು.
ಪ್ರಾಣಿಗಳನ್ನು ಆಡಿಸುವವರ ಬಳಿ ಸಾಮಾನ್ಯವಾಗಿ ಕಂಡುಬರುವ ಸ್ವಲ್ಪ ಬಿಳಿಚಿಕೊಂಡ ಮುಖದ ಕಪಿ ಇದು. ಕಣಿವೆಗಳಲ್ಲಿ, ಬಯಲು ಪ್ರದೇಶದಲ್ಲಿ, ಕಾಡು ಮತ್ತು ಹಳ್ಳಿಗಳ ಬಳಿ ಕಾಣಿಸಿಕೊಳ್ಳುವ ಸಾಮಾನ್ಯ ಪ್ರಭೇದದ್ದು. ಊರುಗಳಿಂದ ದೂರದ ಕಾಡಿನಲ್ಲಿರುವ ಕಪಿಗಳು ಸ್ವಲ್ಪ ನಾಚಿಕೆಯ ಸ್ವಭಾವ ತೋರಿಸಿದರೂ, ಊರುಗಳಲ್ಲಿ ಮನುಷ್ಯನ ಜೊತೆಯಲ್ಲಿ ವಾಸಮಾಡುವ ಕಪಿಗಳು ಅಂಜಿಕೆಯನ್ನು ಕಳೆದುಕೊಂಡು ಧೈರ್ಯವಾಗಿ ವರ್ತಿಸುತ್ತವೆ.
ಮಕಾಕ ಜಾತಿಯು ೧೨ ಪ್ರಭೇದಗಳು ಮತ್ತು ೪೬ ಉಪಪ್ರಭೇದಗಳನ್ನು ಹೊಂದಿದೆ. ಮುಖ್ಯ ಪ್ರಭೇದಗಳೆಂದರೆ, ಮಕಾಕ ರೇಡಿಯೇಟ ಮತ್ತು ಮಕಾಕ ಸೈಲಿನಸ್ ಇವುಗಳಲ್ಲಿ ಯೋನಿಯ ಪಕ್ಕದ ಚರ್ಮವು ರಜಸ್ಸು ಆವರ್ತನ ಪೂರ್ತಿ ಕೆಂಪು ಛಾಯೆಯ ಕೆನ್ನೀಲಿ ಬಣ್ಣತಾಳಿರುತ್ತದೆ.
ಮಕಾಕ ರೇಡಿಯೇಟದ ಎರಡು ಉಪಪ್ರಭೇದಗಳಾದ ಮ.ರೇ. ರೇಡಿಯೇಟವು ದಕ್ಷಿಣ ಭಾರತದ ದ್ವೀಪ ಕಲ್ಪಗಳಲ್ಲಿ ಕಂಡುಬರುತ್ತದೆ. ಮ. ರೇ. ಡೈಲ್ಯೂಟವು ದಕ್ಷಿಣ ಕೇರಳ ಭಾಗಕ್ಕೆ ಸೀಮಿತವಾಗಿದೆ. ಗಂಡು ಕಪಿಯ ದೇಹದ ಉದ್ದ ೫೦೩ ರಿಂದ ೫೯೦ ಮಿ.ಮೀ. ತೂಕ ೫.೬ ಕೆ.ಜಿ.ಯಿಂದ ೮.೮೫ ಕೆ.ಜಿ. ಬಾಲವು ತಲೆ ಮತ್ತು ದೇಹಗಳೆರಡಕ್ಕಿಂತ ಉದ್ದವಾಗಿದೆ. ನಯವಾದ ಕೂದಲುಗಳಿಂದ ಮುಚ್ಚಿದೆ. ದೊಡ್ಡದಾದ ಶಿಶ್ನುವಿದೆ.
—- 
ಗಣ : ಪ್ರೈಮೇಟ್ಸ್
ಕುಟುಂಬ : ಸರ್ಕೊಪಿತೆಸಿಡೀ (ಸೈನೊಮಾರ್ಫ)
ಉದಾ : ಸಾಮಾನ್ಯಲಾಂಗೂರ್ ಅಥವಾ ಹನುಮಾನ ಕಪಿ (Common Langur) (Hanuman Monkey)
ಶಾಸ್ತ್ರೀಯ ನಾಮ : ಪ್ರೆಸ್‌ಬೈಟಿಸ್ ಎನ್‌ಟೆಲ್ಲಸ್ (Presbytis entellus)

ವಿತರಣೆ ಮತ್ತು ಆವಾಸ : ಇದನ್ನು ಮುಸುವ ಅಥವಾ ಕರಿಮಂಗ ಎಂದೂ ಕರೆಯುತ್ತಾರೆ. ಭಾರತದ ಎಲ್ಲೆಡೆ ಇದರ ವಿವಿಧ ಕುಲಗಳು ವಾಸಿಸುತ್ತವೆ. ಪಶ್ಚಿಮ ಭಾರತದ ಮರುಭೂಮಿ ವಿನಹ ಮಿಕ್ಕೆಲ್ಲ ಕಡೆ ಇವು ಹೇರಳವಾಗಿವೆ. ಹೆಚ್ಚು ಕಡಿಮೆ ೧೪ ಕುಲಗಳನ್ನು ಗುರುತಿಸಲಾಗಿದೆ.
ಇವು ಹೆಚ್ಚಾಗಿ ಶಾಖಾವಾಸಿಗಳು, ಕೆಲವೆಡೆ ಬಂಡೆಗಳು ಮತ್ತು ಪ್ರಪಾತಗಳ ಬಳಿ ವಾಸಿಸುವುದುಂಟು. ದಕ್ಷಿಣ ಭಾರತದ ಕಾಡುಗಳು, ಕೆರೆ ಮತ್ತು ದೇವಸ್ಥಾನಗಳ ಸುತ್ತಲಿನ ತೋಪುಗಳು ಮತ್ತು ಊರು, ಹಳ್ಳಿಗಳಲ್ಲಿಯೂ ವಾಸಿಸುತ್ತವೆ. ನೀರು ಇಲ್ಲದೆ ಕೇವಲ ಎಲೆ ಮತ್ತು ತೊಗಟೆಗಳ ನೀರನ್ನೇ ಅವಲಂಬಿಸಬೇಕಾದ ಬಯಲು ಸೀಮೆಯಲ್ಲಿಯೂ ಇವು ಕಂಡುಬರುತ್ತವೆ. ಇವು ದೇವಸ್ಥಾನಗಳ ಬಳಿ, ರೈಲ್ವೆ ನಿಲ್ದಾಣಗಳಲ್ಲಿ ಭಕ್ತರಿಂದ ಹಾಗೂ ಪ್ರಯಾಣಿಕರಿಂದ ಆಹಾರವನ್ನು ಸ್ವೀಕರಿಸುತ್ತವೆ. ಇಲ್ಲವೇ ಕದಿಯುತ್ತವೆ. ಆಹಾರಕ್ಕಾಗಿ ತೋಟ ಮತ್ತು ಜಮೀನುಗಳಿಗೂ ಲಗ್ಗೆ ಹಾಕುವುದುಂಟು.
ಗಾತ್ರ : ಕುಳಿತ ಭಂಗಿಯಲ್ಲಿ ೨ ರಿಂದ ೨ ೧/೨ ಅಡಿ ಎತ್ತರದ, ಬಾಲ ತುಂಬಾ ಉದ್ದವಾಗಿದ್ದು ೨ ರಿಂದ
೨ ೧/೨ ಅಡಿ ಉದ್ದ ಇರುತ್ತದೆ. ತೂಕ ೯ ರಿಂದ ೧೬ ಕೆ.ಜಿ.
ಆಹಾರ : ಸಂಪೂರ್ಣ ಸಸ್ಯಾಹಾರಿಗಳು. ಹಣ್ಣು, ಹೂವು, ಕಾಯಿ, ಚಿಗುರು, ಮೊಗ್ಗು, ಎಲೆಗಳು ಇದರ ಆಹಾರ.
ಲಕ್ಷಣಗಳು : ಉದ್ದ ಕೈಕಾಲುಗಳ, ಉದ್ದ ಬಾಲದ ಕರಿಯ ಮುಖದ ಕಪಿ. ಇದು ಕಾಡಿನಲ್ಲಿದ್ದಷ್ಟೇ ಸ್ವತಂತ್ರವಾಗಿ ಪಟ್ಟಣಗಳಲ್ಲಿ ಮತ್ತು ಹಳ್ಳಿಗಳಲ್ಲಿ ಕಂಡುಬರುತ್ತದೆ. ವಿವಿಧ ಭಾಗಗಳ ಪ್ರಾಣಿಗಳು ತಮ್ಮ ಮೈಬಣ್ಣದಲ್ಲಿ ವ್ಯತ್ಯಾಸ ತೋರುತ್ತವೆ. ಬಿಳಿಚಿಕೊಂಡ ಅಥವಾ ಪೂರ್ಣ ಬೆಳ್ಳಗಿರುವ ತಲೆಯು ಕಪ್ಪಾದ ದೇಹದಿಂದ ಸ್ಪಷ್ಟವಾಗಿ ಕಾಣುತ್ತದೆ. ಕಾಲು ಮತ್ತು ದೇಹದ ಬಣ್ಣಗಳೂ ಬದಲಾಗುವುದುಂಟು. ಡಕ್ಕನ್ ಪ್ರಸ್ಥಭೂಮಿಯ ಕಪಿಗಳಲ್ಲಿ ಬಣ್ಣ ತಿಳಿಯಾಗಿದೆ. ಮತ್ತು ಕರ್ನಾಟಕದಲ್ಲಿರುವ ಕಪಿಗಳಲ್ಲಿ ಹೆಚ್ಚು ಕಡಿಮೆ ಬಿಳುಪು. ಆದರೆ ಬೆಟ್ಟಗಾಡು ಪ್ರದೇಶದವುಗಳು ತುಸುಕಪ್ಪಾಗಿರುತ್ತವೆ.
ಸಂತಾನಾಭಿವೃದ್ಧಿ : ಇವಕ್ಕೆ ಗುರುತರವಾದ ಋತುಮಾಸವಿದೆ. ಜನವರಿ-ಫೆಭ್ರವರಿ ತಿಂಗಳಲ್ಲಿ ಹೆಚ್ಚು ಜನನಗಳಾಗುತ್ತವೆ. (೧ ಬಾರಿ ಮರಿಹಾಕುತ್ತವೆ). ಗರ್ಭಾವಧಿಯ ಕಾಲ ೬ ತಿಂಗಳು. ಹೆಣ್ಣು ೩ ೧/೨ ವರ್ಷಕ್ಕೆ ಲಿಂಗ ಪ್ರೌಢತನವನ್ನು ಪಡೆಯುತ್ತದೆ. ತಾಯಿ ಓಡಾಡುವಾಗ, ನಿದ್ದೆ ಮಾಡುವಾಗ ಮರಿಯನ್ನು ಅಪ್ಪಿಕೊಂಡಿರುತ್ತದೆ. ಒಂದು ಸೂಲಿಗೆ ಸಾಮಾನ್ಯವಾಗಿ ಒಂದೇ ಮರಿ ಹುಟ್ಟುತ್ತದೆ.
ಸ್ವಭಾವ : ಕಪಿಗಳಿಗಿಂತಲೂ ಇವು ಹೆಚ್ಚಾಗಿ ಮರವಾಸಿಗಳು. ರೆಂಬೆಯಿಂದ ರೆಂಬೆಗೆ ಸುಲಭವಾಗಿ ಹಾರಬಲ್ಲವು. ನೆಲದ ಮೇಲೆ ನಾಲ್ಕೂ ಕಾಲುಗಳಿಂದ ನಡೆಯುತ್ತವೆ. ಬೇರೆ ಕಪಿಗಳಿಗೆ ಹೋಲಿಸಿದರೆ ಇವು ತೋಟಗಳಲ್ಲಿ ಕದಿಯುವುದಾಗಲೀ ಅಥವಾ ತೋಟಕ್ಕೆ ಲಗ್ಗೆ ಹಾಕುವುದಾಗಲೀ ಹೆಚ್ಚು ತೀವ್ರವಾಗಿರುವುದಿಲ್ಲ. ತಮ್ಮ ನಡತೆಯಲ್ಲಿ ಒಂದು ರೀತಿಯ ಗಂಭೀರತೆಯನ್ನು ಪ್ರದರ್ಶಿಸುತ್ತವೆ. ಪ್ರಾಯಶಃ ಈ ನಡತೆಯಿಂದಾಗಿಯೇ ಇವುಗಳನ್ನು ಗೌರವಿಸಿ ಪೂಜಿಸುವುದು. ಹಿಂದುಗಳು ಇವನ್ನು ಅದರದಿಂದ ಕಾಣುತ್ತಾರೆ ಮತ್ತು ಅವಕ್ಕೆ ತೊಂದರೆ ಕೊಡುವುದಿಲ್ಲ. ಹೀಗಾಗಿ ಅವು ಮನುಷ್ಯನಿಗೆ ಹೆದರುವುದಿಲ್ಲ. ಆಹಾರಾನ್ವೇಷಣೆಗೆ ಸಾಮಾನ್ಯವಾಗಿ ಬೆಳಗಿನ ಮತ್ತು ಸಂಜೆಯ ಹೊತ್ತಿನಲ್ಲಿ ಹೊರಡುತ್ತವೆ. ಬಿಸಿಲಿನ ತೀವ್ರತೆ ಹೆಚ್ಚಾದ ನಡು ಹಗಲಿನಲ್ಲಿ ತೋಟದ ನೆರಳಿನಲ್ಲಿ ಅಥವಾ ನಾಲೆಗಳ ಬಳಿ ವಿಶ್ರಮಿಸಿಕೊಂಡಿದ್ದು ಸಂಜೆ ಪುನಃ ಆಹಾರ ಹುಡುಕಿಕೊಂಡು ಹೊರಡುತ್ತವೆ. ಈ ಆಹಾರನ್ವೇಷಣೆಯ ಕಾಲದಲ್ಲಿ ಇತರ ಜಾತಿಯ ಕಪಿಗಳೊಡನೆ ಬೆರೆಯಬಹುದಾದರೂ ಸಂಜೆ ತಮ್ಮ ವಿಶ್ರಾಂತ ತಾಣಕ್ಕೆ ಹಿಂತಿರುಗುವಾಗ ತಮ್ಮ ಗುಂಪಿನಲ್ಲಿಯೇ ಉಳಿಯುತ್ತವೆ. ಇದಕ್ಕೆ ತುಂಬಾ ಕ್ರೂರವಾದ ಶತ್ರುವೆಂದರೆ ಚಿರತೆ, ಹುಲಿ ಅಥವಾ ಯಾವುದೇ ಸಂಶಾಯಾಸ್ಪದ ಪ್ರಾಣಿಯನ್ನು ಕಂಡ ತಕ್ಷಣ, ಇವು ಒಂದು ರೀತಿಯ ಭಯದ ಕೂಗನ್ನುಂಟುಮಾಡಿ ಗುಂಪಿನ ಉಳಿದ ಸದಸ್ಯರನ್ನು ಎಚ್ಚರಿಸುತ್ತವೆ ಮತ್ತು ಅಲ್ಲಿಂದ ಓಡಿ ಹೋಗುತ್ತವೆ. ಆದರೆ ಆಹಾರ ದೊರಕಿ, ತೃಪ್ತಿಯಾಗಿ, ಸಂತೋಷವಾಗಿದ್ದಾಗ, ಒಂದು ರೀತಿಯ ಸಂತೋಷದಿಂದ ಕೂಗಿಕೊಂಡು ಮರದಿಂದ ಮರಕ್ಕೆ ನೆಗೆದಾಡುತ್ತವೆ. ಇವು ಮರದಿಂದ ಮರಕ್ಕೆ ಕರಾರುವಕ್ಕಾಗಿ ನೆಗೆಯುವುದು ಆಶ್ಚರ್ಯಕರವಾಗಿರುತ್ತದೆ. ನೆಲದ ಮೇಲೆ ಓಡಾಡುವಾಗ ನಾಲ್ಕೂ ಕಾಲುಗಳಿಂದ ಓಡಾಡುತ್ತವೆ. ಶಾಂತವಾಗಿ, ವಿನೋದದಿಂದ ಗುಂಪುಗಳಲ್ಲಿ ವಾಸಿಸುತ್ತವೆ. ಗುಂಪುಗಳಲ್ಲಿ ಎಲ್ಲಾ ವಯಸ್ಸಿನ ಮತ್ತು ಎರಡೂ ಲಿಂಗದ ೧೮-೨೫ ಸಂಖ್ಯೆಯ ಪ್ರಾಣಿಗಳು ಸೇರಿರುತ್ತವೆ. ಕೆಲವೊಮ್ಮೆ ಬರೀ ಗಂಡುಗಳೇ ಇರುವ ಗುಂಪುಗಳು ಇರುವುದುಂಟು. ಈ ಗುಂಪುಗಳು ಒಡೆಯದಂತೆ ಸ್ಥಿರವಾಗಿ ಉಳಿಯುತ್ತವೆ. ಈ ಗುಂಪಿನ ಆಹಾರಾನ್ವೇಷಣೆಯ ಚಟುವಟಿಕೆಯ ವ್ಯಾಪ್ತಿ ಸುಮಾರು ೫ ಚದರ ಮೈಲಿಗಳವರೆಗೆ ವಿಸ್ತರಿಸಬಹುದು. ಇದರ ಮುಖ್ಯ ಸ್ಥಳ ಸಾಮಾನ್ಯವಾಗಿ ವಿಶ್ರಮಿಸುವ ಮರ, ಮರದ ಗುಂಪುಗಳಿಗೆ ಸೀಮಿತವಾಗಿರುತ್ತದೆ. ಈ ಜಾಗಕ್ಕೆ ರಾತ್ರಿಯಲ್ಲಿ ವಿಶ್ರಾಂತಿಗೆಂದು ವಿರಮಿಸುತ್ತವೆ ಮತ್ತು ರೆಂಬೆಗಳ ತುದಿಗಳಲ್ಲಿ ಕುಳಿತು ನಿದ್ರಿಸುತ್ತವೆ. ಇದು ಇವುಗಳನ್ನು ಅರಸಿ ಬರುವ ಹಿಂಸ್ರ ಪ್ರಾಣಿಗಳಿಂದ ರಕ್ಷಣೆಯ ವಿಧಾನವೆಂದು ಭಾವಿಸಲಾಗಿದೆ. ಇತರ ಪ್ರೈಮೇಟ್ ಸಮಾಜಗಳಂತೆ ಇವುಗಳಲ್ಲಿಯೂ ವಯಸ್ಕ ಗಂಡುಗಳು ಗುಂಪಿನ ನಾಯಕರಾಗುತ್ತವೆ. ನಾಯಕರ ನಡುವೆ, ಜಗಳ, ಹೋರಾಟ ಕಡಿಮೆ.
ಪ್ರೆಸ್‌ಬೈಟಿಸ್ ಎನ್‌ಟೆಲ್ಲಸ್ ಪ್ರಭೇದದಲ್ಲಿ ಎಂಟು ಉಪಪ್ರಭೇದಗಳಿವೆ. ಇವು ವಿತರಣೆಯಲ್ಲಿ ಒಂದು ರೀತಿಯ ವಿಶಿಷ್ಟ ಸೀಮಿತತೆಯನ್ನು ತೋರುತ್ತವೆ. ಪ್ರೆ. ಎನ್‌.ಅಕೇಟಿಸ್ (p.e. achates) ಧಾರವಾಡ, ಬಳ್ಳಾರಿ, ಕೆನರಾ ; ಪ್ರೆ. ಎನ್‌. ಇಯುಲಸ್‌(p. e. iulus) ಕೆನರಾ, ಮೈಸೂರು ಜಿಲ್ಲೆಗಳು ; ಪ್ರೆ. ಎನ್‌. ಡುಸುಮಿಯರಿ (p.e.dussumieri) ಮಲಬಾರ್ ಕರಾವಳಿ ; ಪ್ರೆ. ಎನ್‌. ಹೈಪೊಲ್ಯೂಕಾಸ್‌(p.e. hypoleucos) ತಿರುವಾಂಕೂರು; ಪ್ರೆ. ಎನ್‌.ಪ್ರಿಯಾಂ (p.e. priam) ಕೋರಮಂಡಲ ಕರಾವಳಿ, ನೀಲಗಿರಿ; ಪ್ರೆ. ಎನ್‌.ಪ್ರಿಯಾಮೆಲ್ಲಸ್‌(p. e. elissa) ದಕ್ಷಿಣ ಕೊಡಗು. ಪ್ರೆ. ಎನ್‌. ಥೆರ್ಸಿಟಿಸ್‌(p. e. thersites) ಸಿಲೋನ್‌ಮತ್ತು ತಿರುವಾಂಕೂರುಗಳಲ್ಲಿ ಕಂಡುಬರುತ್ತವೆ.
—- 
ಗಣ : ಪ್ರೈಮೇಟ್ಸ್‌
ಕುಟುಂಬ : ಸರ್ಕೊಪಿತೆಸಿಡೀ (ಸೈನೊಮಾರ್ಫ)
ಉದಾ : ಸಿಂಗಳೀಕ (ಸಿಂಹ ಬಾಲದ ಮಂಗ)(Lion tailed monkey)
ಶಾಸ್ತ್ರೀಯ ನಾಮ : ಮಕಾಕ ಸೈಲಿನಸ್ (Macaca silenus)

ವಿತರಣೆ ಮತ್ತು ಆವಾಸ : ಕರ್ನಾಟಕದ ಪಶ್ಚಿಮ ಘಟ್ಟಗಳ ನಿತ್ಯಹಸಿರಾಗಿರುವ ಕಾಡುಗಳಲ್ಲಿ ಸುಮಾರು ೮೦೦-೧೩೦೦ ಮೀ. ಎತ್ತರದಲ್ಲಿ ನೆಲಸಿವೆ. ಸಾಮಾನ್ಯವಾಗಿ ಮರಗಳ ತುದಿಯಲ್ಲಿ ಇರುತ್ತವೆ. ತಿರುವಾಂಕೂರು, ಕೊಚ್ಚಿನ್ ಮತ್ತು ಕರ್ನಾಟಕದ ಕಾಡಿನಲ್ಲಿ ವಾಸಿಸುತ್ತವೆ. ಕೆಲವು ವೇಳೆ ಮರಗಳಿಲ್ಲದ ಪ್ರಪಾತದಲ್ಲಿ ಕಂಡುಬರುತ್ತವೆ. ಪಶ್ಚಿಮ ಘಟದಲ್ಲಿ ಉತ್ತರ ಕನ್ನಡ ಜಿಲ್ಲೆಯಿಂದ ಆಗುಂಬೆ, ಕುದುರೆಮುಖ ಸಕಲೇಶಪುರದವರೆಗೆ ಮತ್ತು ದಕ್ಷಿಣಕ್ಕೆ ಕೇರಳದ ಮೌನಕೊಳ್ಳ (ಸೈಲೆಂಟ್‌ವ್ಯಾಲಿ) ಕನ್ಯಾಕುಮಾರಿಯವರೆಗೆ ಹರಡಿವೆ.
ಗಾತ್ರ : ತಲೆ ಮತ್ತು ದೇಹದ ಉದ್ದ ೧ ೧/೨ ಅಡಿಯಿಂದ ೨ ೧/೨ ಅಡಿ ಬಾಲ ೧೦ ಅಂಗುಲದಿಂದ ೧೬ ಅಂಗುಲ ಉದ್ದ. ತೂಕ ೬-೮ ಕೆ.ಜಿ. (೧೩ ಕೆ.ಜಿ.ಯವರೆಗೂ ತೂಗಿದೆ.) ಹೆಣ್ಣು ಗಂಡಿಗಿಂತ ಚಿಕ್ಕದು.
ಆಹಾರ : ಇವು ಕೂಡ ಇತರೆ ಕಪಿಗಳಂತೆ ಸರ್ವಭಕ್ಷಕಗಳು. ಎಲ್ಲಾ ರೀತಿಯ ಆಹಾರವನ್ನು ತಿನ್ನುತ್ತವೆ. (ಹಣ್ಣು, ಹೂವು ಎಲೆ, ಕಾಂಡ, ತೊಗಟೆ, ಬೆಂಡು, ಬೇರು ಇತ್ಯಾದಿ). ಬೆಳಗಿನಿಂದ ಸಂಜೆಯವರೆಗೆ ಆಹಾರ ಸೇವನೆಯಲ್ಲಿರುತ್ತವೆ. ಪರಿಸರದಲ್ಲಿ ಸಿಗುವ ಆಹಾರ ಮತ್ತು ಮಳೆ ಆಹಾರ ಸೇವನೆ ಮತತು ಇನ್ನಿತರ ಚಟುವಟಿಕೆಗಳನ್ನು ನಿಯಂತ್ರಿಸುತ್ತದೆ. ಮಳೆ ಇಲ್ಲದಿದ್ದರೆ ಇವು ಹಗಲಿನ ಯಾವ ವೇಳೆಯಲ್ಲಿ ಬೇಕಾದರೂ ಆಹಾರ ಸೇವನೆಗೆ ತೊಡಗುತ್ತವೆ. ಅನಾನುಕೂಲವಾದ ಹವಾಮಾನ ಕಾಲದಲ್ಲಿ ಇವುಗಳ ಚಟುವಟಿಕೆ ಕಡಿಮೆಯಾಗುತ್ತದೆ. ಆಹಾರ ಹೇರಳವಾಗಿ ದೊರಕಿದರೆ ಮಧ್ಯಾಹ್ನದ ಹೊತ್ತಿಗೆ ಆಹಾರ ಸೇವನೆ ಮುಗಿಸಿ ವಿಶ್ರಮಿಸಿಕೊಳ್ಳುತ್ತವೆ. ಆಹಾರ ಸಾಕಾಗದಿದ್ದಾಗ ಪಕ್ಷಿಗಳ ಮೊಟ್ಟೆಗಳು. ಕೀಟಗಳು ಮತ್ತು ಕೀಟಗಳ ಕೋಶಾವಸ್ಥೆಯನ್ನು ತಿನ್ನುತ್ತವೆ. ಅವಕಾಶ ದೊರಕಿದರೆ ಭತ್ತವನ್ನು ತಿನ್ನುತ್ತವೆ. ಸಂಭೋಗ ಕಾಲದಲ್ಲಿ ಹೊರಬೀಳುವ ವೀರ್ಯವನ್ನು ಹೆಣ್ಣು ಗಂಡುಗಳೆರಡೂ ಸೇವಿಸುತ್ತವೆ. ಹೆಚ್ಚಾಗಿ ಇವು ಸಸ್ಯಮೂಲ ಆಹಾರವನ್ನು ಸೇವಿಸುವುದರಿಂದ ನೀರಿನ ಬೇಡಿಕೆ ಸಾಮಾನ್ಯ.
ಲಕ್ಷಣಗಳು : ಮಧ್ಯಮ ಗಾತ್ರದ, ಬಲಿಷ್ಠ ದೇಹದ ಮತ್ತು ಗಟ್ಟಿ ಕಾಲುಗಳುಳ್ಳ ಪ್ರಾಣಿ. ಇದರ ಬಣ್ಣ ಹಳದಿಕಂದು, ಹೊಟ್ಟೆಯ ಭಾಗ ತೆಳು ಹಳದಿ, ಇದಕ್ಕೆ ಕಂದುಬೂದು ಅಥವಾ ಕಪ್ಪು ಬೂದು ಬಣ್ಣದ ಕೂದಲುಗಳ ಹೊದಿಕೆ ಇದೆ. ಬಾಲ ಚಿಕ್ಕದು. ತಲೆ ಮತ್ತು ಗಲ್ಲದಿಂದ ಬೆಳೆದ ಒರಟಾದ ಉದ್ದಕೂದಲುಗಳು ಕುತ್ತಿಗೆಯ ಕೆಳಕ್ಕೆ ಜೋತು ಬಿದ್ದು ಗಂಡುಸಿಂಹದ ಆಯಾಲದಂತಾಗಿದೆ. ಇದು ಗಂಡು ಸಿಂಹದ ಆಯಾಲವನ್ನು ಹೋಲುವುದರಿಂದ ಮತ್ತು ಬಾಲದ ತುದಿಯು ಪೊದೆಯಾಗಿ ಸಿಂಹದ ಬಾಲದಂತಿರುವುದರಿಂದ ಈ ಕಪಿಗೆ ‘ಸಿಂಹ ಬಾಲದ ಮಂಗ’ ಎಂಬ ಹೆಸರು ಬಂದಿದೆ. ಇವುಗಳ ತುಪ್ಪುಳು ಹೊಳಪುಕಪ್ಪು. ಮುಖದ ಮೇಲೆ ಕೂದಲುಗಳಿಲ್ಲದೆ ಮುಖವು ಕಪ್ಪಾಗಿದೆ. ಎಲ್ಲಾ ವಯಸ್ಸಿನ ಹೆಣ್ಣು, ಗಂಡುಗಳೆರಡೂ ಗುಂಪಿನಲ್ಲಿರುತ್ತವೆ.
ಸಂತಾನಾಭಿವೃದ್ಧಿ : ಹೆಚ್ಚು ವಿಷಯ ತಿಳಿಯದು. ನಿರ್ದಿಷ್ಟವಾದ ಸಂತಾನೋತ್ಪತ್ತಿಯ ಕಾಲವಿಲ್ಲ. ಹೊಸದಾಗಿ ಜನಿಸಿದ ಮರಿಗಳು ಸೆಪ್ಟೆಂಬರ್ ತಿಂಗಳಿನಲ್ಲಿ ಕಾಣಿಸುತ್ತವೆ. ಗರ್ಭಾವಧಿಯ ಕಾಲ ೫ ರಿಂದ ೭ ತಿಂಗಳು. ಇವುಗಳ ಆಯಸ್ಸು ಕೂಡ ತಿಳಿಯದು (ಗೊತ್ತಿಲ್ಲ).
ಸ್ವಭಾವ : ಇವುಗಳ ವಸತಿಯ ಮೇಲಾದ ಔದ್ಯೋಗಿಕರಣದ ಅತಿಕ್ರಮಣ ಮತ್ತು ಇವುಗಳ ತುಪ್ಪುಳಕ್ಕಾಗಿ ಇವುಗಳನ್ನು ಕೊಲ್ಲುವುದರಿಂದ ಇವುಗಳ ಸಂಖ್ಯೆ ತುಂಬಾ ಕಡಿಮೆಯಾಗಿ ಇವು ಕಣ್ಮರೆಯಾಗುವ ಸ್ಥಿತಿಯಲ್ಲಿವೆ. ಇದು ಗುಂಪುಗಳಲ್ಲಿ ವಾಸಮಾಡುತ್ತದೆ.
೮. ಗಣ : ರೊಡೆನ್ಷಿಯ
ಅಳಿಲುಗಳು, ಇಲಿಗಳು, ಬಯಲಿಲಿಗಳು, ಸುಂಡಿಲಿಗಳು, ಮುಳ್ಳು ಹಂದಿಗಳು ಈ ಗಣಕ್ಕೆ ಸೇರುತ್ತವೆ. ಇವುಗಳಲ್ಲಿ ಕಡಿಯುವುದಕ್ಕೆ ಮತ್ತು ಅಗಿಯುವುದಕ್ಕೆ ಮಾರ್ಪಟ್ಟ ದಂತವಿನ್ಯಾಸವಿರುವದು ಒಂದು ವಿಶೇಷ ಲಕ್ಷಣ ಬಾಚಿಹಲ್ಲುಗಳು ಉದ್ದವಾಗಿದ್ದು ಮುಂದಕ್ಕೆ ಚಾಚಿವೆ. ಇವುಗಳ ತುದಿಗಳು ನವೆದಂತೆ ಜೀವನ ಪೂರ್ತಿ ನಿರಂತರವಾಗಿ ಬೆಳೆಯುತ್ತಿರುತ್ತದೆ. ಪ್ರತಿ ದವಡೆಯಲ್ಲಿಯೂ ಕೇವಲ ಒಂದು ಜೊತೆ ಬಾಚಿ ಹಲ್ಲುಗಳಿವೆ. ಕೋರೆಹಲ್ಲುಗಳಿಲ್ಲ. ಬಾಚಿಹಲ್ಲುಗಳಿಗೂ ಮತ್ತು ಮುಂದವಡೆ ಹಲ್ಲುಗಳಿಗೂ ನಡುವೆ ಡಯಸ್ಟೆಮ(ದಂತಾವಕಾಶ) ಎಂಬ ಖಾಲಿ ಜಾಗವಿದೆ. ದವಡೆ ಹಲ್ಲುಗಳು ಅರೆಯಲು ಅನುವಾಗಿವೆ. ಕಾಲುಬೆರಳುಗಳಿಗೆ ಮೊಂಡಾದ ಉಗುರಿನಂತಹ ನಖಗಳಿವೆ. ಇವು ಪಾದಚರಿಗಳು ಅಥವಾ ಅಂಗುಲಿಗಾಮಿಗಳು. ವೃಷಣಗಳು ತೊಡೆ ಸಂದು ಅಥವಾ ಉದರಾವಕಾಶದಲ್ಲಿರುತ್ತದೆ. ಸ್ತನಗಳು ಉದರ ಭಾಗಕ್ಕೆ ಸೀಮಿತವಾಗಿರಬಹುದು ಅಥವಾ ಎದೆ ಮತ್ತು ಉದರಭಾಗಗಳೆರಡಲ್ಲಿಯೂ ಇರುತ್ತವೆ. ಗರ್ಭಕೋಶ ಇಪ್ಪಾಲಿಯದು.
—- 
ಗಣ : ರೊಡೆನ್ಷಿಯ
ಕುಟುಂಬ : ಕೇವಿಡೀ
ಉದಾ : ಗಿನಿ ಹಂದಿ(Guinea pig)
ಶಾಸ್ತ್ರೀಯ ನಾಮ : ಕೇವಿಯ ಪಾರ್ಸೆಲಸ್‌(Cavia paracellus)

ಗಿನಿ ಎಂಬ ಪದ ಬಹುಶಃ ಗಿಯಾನ ಎಂಬ ಪದದಿಂದ ಪಡೆದುದಾಗಿರಬಹುದು. ಡಚ್‌ ಮತ್ತು ಇಂಗ್ಲೀಷ್‌ ವ್ಯಾಪಾರಸ್ಥರು ಈ ಪ್ರಾಣಿಗಳನ್ನು ಗಿಯಾನದಿಂದ ಕೊಂಡೊಯ್ದುದರಿಂದ ಈ ಹೆಸರು ಬಂದಿರಬೇಕು. ಇದನ್ನು ಮುದ್ದು ಪ್ರಾಣಿಯಂತೆ ಸಾಕುತ್ತಿದ್ದಾರೆ.
ವಿತರಣೆ ಮತ್ತು ಆವಾಸ : ಕಾಡುಗಳು ಅಥವಾ ಹುಲ್ಲುಗಾವಲುಗಳ ಪಕ್ಕದಲ್ಲಿ ಬಂಡೆ ಕಲ್ಲುಗಳ ಮತ್ತು ಜೌಗು ಇರುವ ಪ್ರದೇಶದಲ್ಲಿ ದೊರಕುತ್ತದೆ.
ಗಾತ್ರ : ಚೆನ್ನಾಗಿ ಬೆಳೆದ ಪ್ರಬುದ್ಧ ಪ್ರಾಣಿಯ ದೇಹದ ಉದ್ದ ೨೫ಸೆಂ.ಮೀ ತೂಕ ಸುಮಾರು ೯೦೦ ಗ್ರಾಂ.
ಆಹಾರ : ಸಸ್ಯಾಹಾರಿ. ಹುಲ್ಲು, ಸೊಪ್ಪುಗಳೇ ಇದರ ಮುಖ್ಯ ಆಹಾರ. ಆಹಾರವನ್ನು ಸಾಕಷ್ಟು ಮೊತ್ತದಲ್ಲಿ ಒದಗಿಸಿದರೆ ಇದು ನೀರಿಲ್ಲದೆಯೇ ಬಹುಕಾಲ ಬದುಕಬಲ್ಲದು. ಆದರೆ ಮರದ ಪೆಟ್ಟಿಗೆಯಲ್ಲಿ ಗೂಡುಮಾಡಿ, ಇಲಿ, ಮೊಲ ಮುಂತಾದವಕ್ಕೆ ಕೊಡುವ ಆಹಾರವನ್ನು ಕೊಟ್ಟಲ್ಲಿ, ನೀರನ್ನು ಕೊಡುವುದು ಅನಿವಾರ್ಯ ಇದು ಸಗಣಿಯನ್ನು ತಿನ್ನುತ್ತದೆ.
ಲಕ್ಷಣಗಳು : ದೇಹದ ಬಣ್ಣ ಸಾಮಾನ್ಯವಾಗಿ ಬಿಳಿ, ಕಪ್ಪು, ಕೆಂಪು, ಕಂದು ಹೀಗೆ ವೈವಿಧ್ಯಮಯ. ಬಾಲವಿಲ್ಲ. ಬಾಲ ಇದ್ದರೆ ಅದು ಅಪೂರ್ಣ. ಆದರೆ ಬಾಲಕ್ಕೆ ಸಂಬಂಧಿಸಿದ ಏಳು ಕಶೇರುಕಮಣಿಗಳು ದೇಹದೊಳಗೆ ಹುದುಗಿರುತ್ತದೆ. ಸ್ಥೂಲದೇಹ, ದಪ್ಪತಲೆ, ಉದ್ದವಾದ ತೆಳುವಾದ ಕೈಕಾಲುಗಳು, ರೋಮರಹಿತವಾದ ಮತ್ತು ಗುಂಡನೆಯ ಚಿಕ್ಕ ಕಿವಿಗಳು, ಮುಂಗಾಲಿನಲ್ಲಿ ನಾಲ್ಕು, ಹಿಂಗಾಲಿನಲ್ಲಿ ೩ ಬೆರಳುಗಳು, ಪ್ರತಿ ಬೆರಳಿನಲ್ಲಿ ಅಗಲವಾದ ನಖಗಳಿವೆ. ದೇಹದ ಮೇಲಿರುವ ಕೂದಲು ರೇಷ್ಮೆಯಂತೆ ನಯವಾಗಿರಬಹುದು, ಅಥವಾ ಒರಟಾಗಿರಬಹುದು. ಚಿಕ್ಕದಾಗಿರಬಹುದು ಇಲ್ಲವೆ ನೀಳವಾಗಿರಬಹುದು.
ಸಂತಾನಾಭಿವೃದ್ಧಿ : ಸಂತಾನ ಶಕ್ತಿಗೆ ಹೆಸರಾದ ಗಿನಿ ಹಂದಿ ವರ್ಷಕ್ಕೆ ೫ ರಿಂದ ೬ ಸಲ ಮರಿಹಾಕುತ್ತದೆ. ಒಂದು ಸೂಲದಲ್ಲಿ ೨-೮ ಮರಿಗಳು ಹುಟ್ಟುತ್ತವೆ. ಗರ್ಭಾವಧಿಯ ಕಾಲ ೬೩-೭೫ ದಿನಗಳು. ಹುಟ್ಟಿದ ಮರಿಗಳಿಗೆ ಕಣ್ಣು ಕಾಣಿಸುತ್ತದೆ. ಅಲ್ಲದೆ ಮರಿಗಳು ಹುಟ್ಟಿದ ತಕ್ಷಣವೇ ಘನ(ಗಟ್ಟಿ) ರೂಪದ ಆಹಾರವನ್ನು ಸೇವಿಸುವ ಸಾಮರ್ಥ್ಯ ಹೊಂದಿರುತ್ತವೆ. ಹುಟ್ಟಿದ ಒಂದರೆಡು ಗಂಟೆಗಳಲ್ಲಿಯೇ ತಾಯಿಯನ್ನು ಹಿಂಬಾಲಿಸಿ ಓಡಾಡುತ್ತವೆ. ಎರಡು ವಾರಗಳ ಕಾಲ ತಾಯಿಯ ಹಾಲನ್ನು ಕುಡಿದು ಬೆಳೆದು ಅನಂತರ ಸ್ವತಂತ್ರ ಜೀವನವನ್ನು ಆರಂಭಿಸುತ್ತವೆ. ಎರಡು ತಿಂಗಳಲ್ಲಿ ಪ್ರೌಢಾವಸ್ಥೆಗೆ ಬರುತ್ತವೆ. ಆಯಸ್ಸು ಸುಮಾರು ೬-೮ ವರ್ಷಗಳು.
ಸ್ವಭಾವ : ತನ್ನ ಬಿಲವನ್ನು ತಾನೇ ತೋಡಿಕೊಳ್ಳುತ್ತದೆ. ಇಲ್ಲವೆ ಇತರ ಪ್ರಾಣಿಗಳ ಬಿಲಗಳನ್ನು ಆಕ್ರಮಿಸಿಕೊಳ್ಳುತ್ತದೆ. ಇದು ಮೊಲಗಳಂತೆ ಮುಂಜಾತೆ ಅಥವಾ ಮುಸ್ಸಂಜೆಯಲ್ಲಿ ಆಹಾರಾನ್ವೇಷಣೆಗೆ ಹೊರಡುತ್ತದೆ. ಇದನ್ನು ಸುಲಭವಾಗಿ ಪಳಗಿಸಬಹುದು.
ಈಗ ಇವನ್ನು ವೈಜ್ಞಾನಿಕ ಪ್ರಯೋಗ ಮಂದಿರಗಳಲ್ಲಿ ಹೆಚ್ಚಾಗಿ ಉಪಯೋಗಿಸುತ್ತಾರೆ. ವೈದ್ಯಕೀಯ, ಜೈವಿಕ ತಳಿವಿಜ್ಞಾನ ಮತ್ತು ಪೋಷಣ ಸಂಬಂಧ ಸಂಶೋಧನೆಗಳಲ್ಲಿ ಇವನ್ನು ಪ್ರಯೋಗ ಪ್ರಾಣಿಯಾಗಿ ಬಳಸಲಾಗುತ್ತದೆ. ಇವು ಎಷ್ಟು ಪ್ರಚಲಿತವೆಂದರೆ ‘ಗಿನಿಹಂದಿಯನ್ನಾಗಿ ಬಳಸು’ ಎಂಬುದು ಈಗ ಒಂದು ನುಡಿಗಟ್ಟಾಗಿ ಬಿಟ್ಟಿದೆ.
—- 
ಗಣ : ರೊಡೆನ್ಷಿಯ
ಕುಟುಂಬ : ಮ್ಯೂರಿಡೀ (Muridae)
ಉದಾ : ಮೃದು ತುಪ್ಪುಳು ಬಯಲು ಇಲಿ (Soft furred rat)
ಶಾಸ್ತ್ರೀಯ ನಾಮ : ಮಿಲಾರ್ಡಿಯ ಮೆಲ್ಟಾಡ (Millardia meltada)

ವಿತರಣೆ ಮತ್ತು ಆವಾಸ : ಇದು ಬಹಳ ಸಾಮಾನ್ಯವಾದ ಬಯಲಿಲಿ. ಕೃಷಿ ಮಾಡಿದ ಕುಷ್ಕಿಜಮೀನನ ಪೊದೆಗಳಲ್ಲೊ, ಅವುಗಳ ಹತ್ತಿರದ ಬಿಲಗಳಲ್ಲೊ ಕಲ್ಲು ಗುಡ್ಡೆಗಳಲ್ಲೊ, ಮಣ್ಣು ಬಿರುಕುಗಳಲ್ಲಿಯೋ ಅಥವಾ ಇತರ ಜಾತಿಯ ಇಲಿಗಳು ವಾಸಿಸುವ ಬಿಲದಲ್ಲಿ ವಾಸಿಸುವುದುಂಟು. ಅಲ್ಲದೆ ಬೇಲಿ ಮತ್ತು ಹಸಿರು ಬಯಲಲ್ಲಿ, ಒಣಗಿ ಬಿರುಕು ಬಿಡುವ ನೆಲದ ಬಿರುಕುಗಳಲ್ಲಿ, ಕೆರೆ ಏರಿಗಳಲ್ಲಿಯೂ ಕಂಡು ಬರುತ್ತವೆ.
ಗಾತ್ರ : ತಲೆ ಮತ್ತು ದೇಹದ ಉದ್ದ ೫ ಅಂಗುಲ (೧೨.೫ ಸೆಂ.ಮೀ) (೧೦೦-೧೫೦ ಮಿ.ಮೀ).
ಲಕ್ಷಣಗಳು : ಮೂತಿ ಕಿರಿದು ಮತ್ತು ಮೊನಚು. ಬಾಲ ಮೋಟು. ಇವು ತೀರ ಸಣ್ಣ ಇಲಿಗಳು. ತುಪ್ಪುಳು ಬಿಳುಪು ಮತ್ತು ಮೃದು. ದೇಹದ ಮೇಲ್ಭಾಗ ಮರಳು ಬೂದು, ಬೂದು ಕಂದು ಅಥವಾ ಒರಟು ಬಿಳುಪು. ಕಂದು ಪಟ್ಟೆಗಳಿರಬಹುದು. ಹೊಟ್ಟೆಯ ಭಾಗ ಬಿಳುಪು ಅಥವಾ ಬೂದು. ಬಾಲ ಮೇಲ್ಭಾಗದಲ್ಲಿ ದಟ್ಟ ಬಣ್ಣ, ತಳಭಾಗದಲ್ಲಿ ತಿಳಿಬಣ್ಣ. ಪಾದಗಳ ಮೆತ್ತೆಗಳು ಕ್ಷಯಿಸಿವೆ. ೫ನೆಯ ಕಾಲ್ಬೆರಳು ಚಿಕ್ಕದು. ಕಿವಿಗಳು ದೊಡ್ಡವು-ಬಾಲದ ಮೇಲೆ ಸೊಂಪಾಗಿ ಕೂದಲಿವೆ.
ಸಂತಾನಾಭಿವೃದ್ಧಿ : ಬಹು ಬೆದೆಯ ಪ್ರಾಣಿ. ವರ್ಷವಿಡೀ ಸಂತಾನೋತ್ಪತ್ತಿ ನಡೆಸುತ್ತದೆ. ಸುಗ್ಗಿಯ ಕಾಲದಲ್ಲಿ ಹೆಚ್ಚಾಗಿರುತ್ತದೆ.
ಸ್ವಭಾವ : ನಿಶಾಚರಿ. ೧ ರಿಂದ ೪ ತೆರಪುಗಳಿರುವ ಬಿಲಗಳಲ್ಲಿ ವಾಸಿಸುತ್ತವೆ. ಇವುಗಳಲ್ಲಿ ಒಂದು ಹಠಾತ್‌ನಿಷ್ಕ್ರಮಣ ದ್ವಾರ. ಬಿಲ ಕೊರೆಯುವ ಶಕ್ತಿ ಇವಕ್ಕೆ ಕಡಿಮೆ. ಆದ್ದರಿಂದ ಇತರ ಜಾತಿಯ ಇಲಿಗಳ ಬಿಲಗಳಲ್ಲಿ ಅಥವಾ ಸ್ವಾಭಾವಿಕ ವಸತಿಗಳಲ್ಲಿ ವಾಸಿಸುತ್ತವೆ. ಒಂದು ಗೂಡಿನಲ್ಲಿ ಹಲವಾರು (೫-೬) ಇಲಿಗಳು ವಾಸಿಸುವುದುಂಟು. ಈ ಇಲಿಗಳು ಪ್ರಮುಖ ವಾಣಿಜ್ಯ ಬೆಳೆಗಳಾದ ಭತ್ತ, ಹತ್ತಿ ಮುಂತಾದ ಬೆಳೆಗಳಿಗೆ ತುಂಬಾ ಹಾನಿ ಉಂಟು ಮಾಡುತ್ತವೆ. ಇವು ನೀರಿನಲ್ಲಿ ಇಳಿಯಲಾರವು. ಅನೇಕ ವೇಳೆ ಮಳೆ ಬಿದ್ದು ನೀರಿನ ಪ್ರವಾಹ ಇವುಗಳ ಬಿಲಗಳಿಗೆ ನುಗ್ಗಿ ಇವುಗಳ ಸಾವಿಗೆ ಕಾರಣವಾಗುತ್ತದೆ. ಈ ಇಲಿಗಳನ್ನು ಮೈಸೂರು, ಕೋಲಾರಗಳಲ್ಲಿಯೂ ಸಂಶೋಧಕರು ಸಂಗ್ರಹಿಸಿದ್ದಾರೆ.
ಇದರಲ್ಲಿ ಎರಡು ಪ್ರಭೇದಗಳಿವೆ.
೧. ಮಿಲಾರ್ಡಿಯ (Millardia gleadown) ಮತ್ತು
೨. ಮಿಲಾರ್ಡಿಯ ಕ್ಯಾಥಲಿನೆ (Millardia Kahtalenae)
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಸಸ್ತನಿಗಳು (ಮ್ಯಾಮೇಲಿಯ / Mammalia) (೮)
ಗಣ : ರೊಡೆನ್ಷಿಯ
ಕುಟುಂಬ : ಮ್ಯೂರಿಡೀ (Muridae)
ಉದಾ : ಭಾರತದ ಮೈದಾನದ ಚುಂಡಿಲಿ (ಬಯಲು) (Indian field Mouse)
ಶಾಸ್ತ್ರೀಯ ನಾಮ : ಮಸ್‌ಬೂದುಗ (Mus booduga)

ವಿತರಣೆ ಮತ್ತು ಆವಾಸ : ಬಯಲು ಇಲಿಯ ಜೊತೆಗೆ ಭಾರತದಲ್ಲಿ ಅನೇಕ ಸಂಖ್ಯೆಯಲ್ಲಿ ಮೈದಾನದ ಇಲಿಗಳಿವೆ. ಅವುಗಳಲ್ಲಿ ಅತ್ಯಂತ ಸಾಮಾನ್ಯವಾದುದೆಂದರೆ ಭಾರತದ ಮೈದಾನದ ಚುಂಡಿಲಿ (ಮಸ್‌ಬೂದುಗ). ಇದು ಭಾರತದ ಬಹುಭಾಗದಲ್ಲಿ ದೊರಕುತ್ತದೆ.
ಗಾತ್ರ : ದೇಹದ ಉದ್ದ ಸುಮಾರು (೫೭.೫ ಸೆಂ.ಮೀ) ೨ ರಿಂದ ೩ ಅಂಗುಲ, ಬಾಲದ ಉದ್ದ ೨ ಅಂಗುಲಗಳಿಗಿಂತ ತುಸು ಹೆಚ್ಚು (೫ಸೆಂ.ಮೀ)
ಲಕ್ಷಣಗಳು : ಬೆನ್ನಿನ ಭಾಗದ ಬಣ್ಣ ಮರಳು ನೆಲದಲ್ಲಿ ವಾಸಿಸುವ ಚುಂಡಿಲಿಗಳಲ್ಲಿ ತಿಳಿ ಮರಳು ಬಣ್ಣದಿಂದ ಮುಳ್ಳು ಕಾಡುಗಳಲ್ಲಿ ವಾಸಿಸುವ ಚುಂಡಿಲಿಗಳ ಕಂದು ಅಥವಾ ಕಡು ಕಂದು ಬಣ್ಣದವರೆಗೆ ಬದಲಾಗುತ್ತದೆ. ಹೊಟಟೆಯ ಭಾಗ ಬಿಳುಪು. ಕೃಷಿಭೂಮಿಯ ಸುತ್ತ ಮುತ್ತಲ ಮೈದಾನಗಳಲ್ಲಿ ಇದು ಸಾಮಾನ್ಯ. ಇದು ಪಾಂಪೊಂಡ್‌, ಕೈತೋಟಗಳಲ್ಲಿ ಇದ್ದು ಮನೆಯನ್ನು ಪ್ರವೇಶಿಸಬಹುದು. ಇದರಷ್ಟೇ ಸಾಮಾನ್ಯವಾದ ಮತ್ತೊಂದು ಪ್ರಭೇದವೆಂದರೆ ಮಸ್‌ ಪ್ಲ್ಯಾಟಿಥ್ರಿಕ್ಸ್‌ ಎಂಬ ಮುಳ್ಳು ಮೈದಾನದ ಚುಂಡಿಲಿ. ಈ ಚುಂಡಿಲಿಯ ತುಪ್ಪುಳು ಮೆಲೆ, ಕೆಳಗೆ ಎರಡೂ ಕಡೆ ಚಪ್ಪಟೆಯಾದ ಮುಳ್ಳುಗಳನ್ನೊಳಗೊಂಡಿದೆ. ಬೆನ್ನಿನ ಮೇಲಿರುವ ಮುಳ್ಳುಗಳು ಪೆಡಸು ಮತ್ತು ಒರಟು, ಹೊಟ್ಟೆಯ ಭಾಗದಲ್ಲಿ ತುಸು ಮೃದುವಾಗಿವೆ. ತುಪ್ಪುಳಿನ ಮುಳ್ಳು ಸ್ವಭಾವ ಮಸೂರದಿಂದ ನೋಡಿದಾಗ ಅಥವಾ ಅದರ ಮೇಲೆ ಕೈಯಾಡಿಸಿದಾಗ ಮಾತ್ರ ಭಾಸವಾಗುತ್ತದೆ. ಮುಳ್ಳಿನ ಮೇಲ್ಬಣ್ಣ ಮರಳು ಅಥವಾ ಕಡುಕಂದು ಮತ್ತು ಕೆಳಗೆ ಬಿಳುಪು. ಈ ಡರಡೂ ಬಣ್ಣಗಳು ಸ್ಪಷ್ಟವಾಗಿ ಪ್ರತ್ಯೇಕವಾಗಿವೆ. ಡಕ್ಕನ್‌ಪ್ರಸ್ತಭೂಮಿಯ ಮುಳ್ಳು ಚುಂಡಿಲಿಗಳು ಹೆಚು ಆಳವಿಲ್ಲದ ಬಿಲಗಳಲ್ಲಿ ವಾಸಿಸುತ್ತವೆ. ಬಿಲವನ್ನು ಹೊಕ್ಕ ಚುಂಡಿಲಿ ಸಣ್ಣ ಕಲ್ಲುಗಳಿಂದ ಬಿಲದ ತೆರಪನ್ನು ಮುಚ್ಚುತ್ತದೆ. ಈ ಕಲ್ಲುಗಳನ್ನು ತೆರಪಿನ ಪಕ್ಕದಲ್ಲಿ ಶೇಖರಿಸಿಟ್ಟಿರುತ್ತದೆ. ಮಲಗುವ ಕೋಣೆಯನ್ನು ಕಲ್ಲುಗಳಿಂದ ತುಂಬಿರಬಹುದು.
ಇದರ ಇನ್ನೊಂದು ಉಪಪ್ರಭೇದ ಮಸ್‌ಬೂದುಗ ಬೂದುಗವು ಭಾರತದ ಬಹುಭಾಗಗಳಲ್ಲಿ ದೊರಕುತ್ತದೆ.
—- 
ಗಣ : ರೊಡೆನ್ಷಿಯ
ಕುಟುಂಬ : ಮ್ಯೂರಿಡೀ (Muridae)
ಉದಾ : ಮನೆ ಇಲಿ (ಬಯಲು) (Common house rat)
ಶಾಸ್ತ್ರೀಯ ನಾಮ : ರ್ಯಾಟಸ್ (Rattus rattus)

ವಿತರಣೆ ಮತ್ತು ಆವಾಸ : ಇಲಿಗಳ ಜಾತಿಗಳಲ್ಲಿ ರ್ಯಾಟಸ್ ಜಾತಿಯೇ ಅತ್ಯಂತ ದೊಡ್ಡ ಸಸ್ತನಿ ಜಾತಿ. ಇದು ೧೨೦ ಉಪಪ್ರಭೇದಗಳನ್ನು ೫೬೦ ವಿಧಗಳನ್ನು ಒಳಗೊಂಡಿದೆ. ಇದರ ವಸತಿ ಮತ್ತು ವಾಸಸ್ಥಾನ ಭಿನ್ನ ವಿಭಿನ್ನ ರೀತಿಯಲ್ಲಿ ಬದಲಾಗುತ್ತದೆ. ಇವು ಶಾಖಾವಾಸಿಗಳು, ಭೂವಾಸಿಗಳು, ನಿಶಾಚರಿಗಳು ಮತ್ತು ಬಿಲವಾಸಿಗಳು. ಮುಖ್ಯವಾಗಿ ಸಸ್ಯಾಹಾರಿಗಳು, ಆದರೂ ಕೆಲವೊಮ್ಮೆ ಮಾಂಸವನ್ನೂ ತಿನ್ನುವ ಸರ್ವಭಕ್ಷಕಗಳು.
ರ್ಯಾಟಸ್ ರೌಟನಿ, ರ್ಯಾಟಸ್ ರೂಫಿಸೆನ್ಸ್‌ಎಂಬೆರಡು ಪ್ರಭೇದಗಳನ್ನು ಮನೆ ಇಲಿ ಎಂಬ ಹೆಸರಿನಿಂದಲೇ ಕರೆಯುವುದುಂಟು. ಇವನ್ನು ಕಪ್ಪು ಇಲಿ ಎಂದೂ ಕರೆಯುತ್ತಾರೆ. ಇವುಗಳ ಉದರದ ಕೂದಲು ಸ್ಲೇಟಿನ ಬಣ್ಣ. ದೇಹದ ಮೇಲಿನ, ಕೆಳಗಿನ ಬಣ್ಣಗಳು ಪಕ್ಕದಲ್ಲಿ ಬೆರೆತಂತಿವೆ. ಅಂಗಾಲಿನಲ್ಲಿ ೬ ಅಥವಾ ಕಡಿಮೆ ಮೆತ್ತೆಗಳಿರುತ್ತವೆ. ಒಟ್ಟು ಸ್ತನಗಳು ೮.
ಇವು ಮನುಷ್ಯನು ವಾಸಿಸುವ ಮನೆಗಳಲ್ಲಿ ವಾಸಿಸುತ್ತವೆ. ಆದುದರಿಂದಲೇ ಇವಕ್ಕೆ ಮನೆ ಇಲಿ ಎಂಬ ಹೆಸರು ಬಂದಿದೆ. ತಲೆ ಮತ್ತು ದೇಹದ ಉದ್ದ (೧೨.೫ ರಿಂದ ೨೦ ಸೆಂ.ಮೀ) ೫ ರಿಂದ ೮ ಅಂಗುಲ. ಬಾಲ (೧೨.೫ ರಿಂದ ೨೫ ಸೆಂ.ಮೀ) ೫ ರಿಂದ ೧೦ ಅಂಗುಲ ಉದ್ದ. ಇವು ಪ್ರಥಮತಃ ಏಷ್ಯಾದಲ್ಲಿ ಉಗಮಿಸಿ, ವಾಣಿಜ್ಯ ಸಾರಿಗೆಗಳ ಮೂಲಕ ಇತರ ಖಂಡಗಳಿಗೂ ಹರಡಿವೆ.
ರ್ಯಾಟಸ್ ನಾರ್ವಿಜಿಕಸ್‌ ಎಂಬ ಪ್ರಭೇದ ಪ್ರಪಂಚದ ಅನೇಕ ಕಡೆಗಳಲ್ಲಿ ಹರಡಿದೆ. ಎಲ್ಲಾ ಪ್ರಭೇದಗಳೂ ಮಾನವನೊಡನೆಯೂ, ಅವನ ಕೃಷಿ ಕ್ಷೇತ್ರಗಳಲ್ಲೂ ವಾಸಿಸುತ್ತವೆ. ಕೆಲವು ಸೂರು, ಹೆಂಚಿನ ಸಂದು, ಹೆಂಚಿನ ಮನೆಗಳ ಮೇಲ್ಚಾವಣಿಯ ಮರಗಳ ಪೊಟರೆ ಇತ್ಯಾದಿ ಸ್ಥಳಗಳಲ್ಲಿ ವಾಸಿಸುತ್ತವೆ. ಈ ಇಲಿ ಗಾತ್ರದಲ್ಲಿ ಸಣ್ಣದಾದರೂ ಇದು ಮಡುವ ಹಾವಳಿ ಅಪಾರ. ಇದು ವಾಸ್ತವವಾಗಿ ಒಂದು ಪಿಡುಗು. ಸಂಗ್ರಹಿಸಿಟ್ಟ ಕಾಳುಕಡ್ಡಿ, ದವಸಧಾನ್ಯಗಳನ್ನೆಲ್ಲಾ ಒಳಗೇ ತಿಂದು ಸಿಪ್ಪೆಯನ್ನು ಮಾತ್ರ ಹಾಗೇ ಉಳಿಸುತ್ತದೆ. ಕೆಲವು ವೇಳೆ ತಿಂದು, ತಿಂದುದಕ್ಕಿಂತಲೂ ಹೆಚ್ಚು ಪಾಲನ್ನು ಸಿಕ್ಕಾಪಟ್ಟೆ ಹರಡಿ, ಹೊಲಸು ಮಾಡಿ ಕೆಡಿಸುತ್ತದೆ. ಇದು ವರ್ಷಕ್ಕೆ ನಾಲ್ಕೈದು ಬಾರಿಯದರೂ ಮರಿ ಹಾಕುತ್ತದೆ ಮತ್ತು ಪ್ರತಿಯೊಂದು ಬಾರಿಯೂ ೧೦-೧೨ ಮರಿಗಳನ್ನು ಹಾಕುವುದರಿಂದ ಇದರ ಸಂತಾನ ತೀವ್ರವೇಗದಲ್ಲಿ ಹೆಚ್ಚುತ್ತದೆ. ಈ ಕಾರಣದಿಂದಾಗಿಯೇ ಕೆಲವೊಂದು ಸಾರಿ ಹಠಾತ್ತನೆ ಇವುಗಳ ಪಿಡುಗು ತೋರುವುದುಂಟು. ಬಿಳಿ ಹೊಟ್ಟೆಯ ರೌಟಿನಿ ತೆಂಗಿನ ಮರಕ್ಕೆ ಹತ್ತಿ ತಿಂಗಿನ ಫಸಲಿಗೆ ಕಂಟಕವಾಗುತ್ತದೆ. ಮರದ ಮೇಲೆ ಸೋಗೆಗಳ ನಡುವೆ ಗೂಡು ಮಾಡಿಕೊಂಡು ತೆಂಗಿನ ಹೂವನ್ನು ತಿನ್ನುವುದು. ಎಳೆಯ ಕಾಯಿಗಳ ನೀರು ಹೀರಿ ಹಾಳುಮಾಡುವುದು, ಹೀಚುಕಾಯಿಗಳನ್ನು ಕಡಿದು ಎಸೆಯುವದರಿಂದ ತೋಟಕ್ಕೆ ವಿಪರೀತ ನಷ್ಟವುಂಟು ಮಾಡುತ್ತದೆ. ಇವು ದವಸ ಧಾನ್ಯಗಳೇ ಅಲ್ಲದೆ ವಾಣಿಜ್ಯ ದೃಷ್ಟಿಯಿಂದ ಪ್ರಮುಖವಾದ ಸಾಂಬಾರ ಪದಾರ್ಥಗಳನ್ನೂ ನಾಶಮಾಡುತ್ತವೆ. ಮಾನವನ ಆಹಾರ ಸಾಮಗ್ರಿಗಳ ನಾಶದಲ್ಲಿ ಇಲಿಗಳು ಮುಖ್ಯ ಪಾತ್ರವಹಿಸುತ್ತವೆ.
ಕರ್ನಾಟಕದಲ್ಲಿ ದೊರಕುವ ಇತರ ರ್ಯಾಟರ್ಸ್‌ ಜಾತಿಯ ಮನೆ ಇಲಿ ಅಥವಾ ರ್ಯಾಟಸ್ ಜಾತಿಯ ಪ್ರಭೇದಗಳು.
೧. ರ್ಯಾಟಸ್ ಬ್ಲಾನ್‌ಪೋರ್ಡಿ (R. blanfordi) : ಭಾರತದ ದಕ್ಷಿಣ ದ್ವೀಪಕಲ್ಪದ ಬಹುಭಾಗದಲ್ಲಿ ದೊರಕುತ್ತದೆ.
೨. ರ್ಯಾಟಸ್(Rattus rattus) : ಭಾರತದ ಬಹುಭಾಗಗಳಲ್ಲಿ ದೊರಕುತ್ತವೆ.
೩. ರ್ಯಾ. ರ್ಯಾ. ರೂಫಿಸೆನ್ಸ್‌(R.r. rufinsense) : ಭಾರತದ ದಕ್ಷಿಣ ದ್ವೀಪಕಲ್ಪದ ಉದ್ದಕ್ಕೂ ದೊರಕುತ್ತದೆ.
೪. ರ್ಯಾ. ರ್ಯಾ. (R. r. wronghtoni) : ದಕ್ಷಿಣ ಭಾರತದ ದಕ್ಷಿಣ ದ್ವೀಪಕಲ್ಪ ಭಾಗ, ಮುಖ್ಯವಾಗಿ ನೀಲಗಿರಿ ಬೆಟ್ಟಗಳಲ್ಲಿ ೬೮-೮೮ ಅಡಿ ಎತ್ತರದವರೆಗೆ ವಾಸಿಸುತ್ತದೆ.
ರ್ಯಾಟಸ್ ಜಾತಿಯ ಕಚ್ಚ ಎಂಬ ಇಲಿಗಳಲ್ಲಿ
ರ್ಯಾ. ಕಚ್ಚಿಕಸ್‌ ಶಿವ ಎಂಬ ಉಪಪ್ರಭೇದವು ಮೈಸೂರು ಭಾಗದಲ್ಲಿ ದೊರಕುತ್ತದೆ.
—- 
ಗಣ : ರೊಡೆನ್ಷಿಯ
ಕುಟುಂಬ : ಮ್ಯೂರಿಡೀ (Muridae)
ಉದಾ : ಹೆಗ್ಗಣ (Bandicoot Rat)
ಶಾಸ್ತ್ರೀಯ ನಾಮ : ಬ್ಯಾಂಡಿಕೋಟ ಇಂಡಿಕಾ (Bandicoota indica)

ವಿತರಣೆ ಮತ್ತು ಆವಾಸ : ಸರ್ವವ್ಯಾಪಿ ಬೇರೆ ದೇಶಗಳಲ್ಲಿ ಬಯಲು ಮತ್ತು ಕಾಡಿನ ಜೀವಿಯಾದರೂ ಭಾರತದಲ್ಲಿ ಇದು ಮನುಷ್ಯನನ್ನು ಅವಲಂಬಿಸಿದ ಪರತಂತ್ರಜೀವಿಯಾಗಿದೆ. ಇದು ಮನುಷ್ಯನ ವಸತಿಗಳ ಹತ್ತಿರ ಅಂದರೆ ಮನೆಯ ಹಿತ್ತಲುಗಳಲ್ಲಿ, ತೋಟಗಳಲ್ಲಿ, ಮನೆಗಳ ಬಳಿ, ಚರಂಡಿಗಳಿಗಾಗಿ ಹಾಕಿರುವ ಕೊಳವೆಗಳಲ್ಲಿ ವಾಸಿಸುತ್ತದೆ. ನೆಲವನ್ನು ಮತ್ತು ಕೆಲವೊಮ್ಮೆ ಕಲ್ಲನ್ನು ಬಗೆದು ಬಿಲತೋಡುತ್ತದೆ. ಇದರ ಉಪ ಪ್ರಭೇದಗಳು ನೇಪಾಳ, ಅಸ್ಸಾಂ, ಬರ್ಮಾ ಮತ್ತು ಶ್ರೀಲಂಕಾಗಳಲ್ಲಿ ದೊರಕುತ್ತವೆ.
ಗಾತ್ರ : ಬೃಹತ್‌ಗಾತ್ರದ ದಂಶಕ ಪ್ರಾಣಿ. ಮೂಗಿನಿಂದ ಬಾಲದವರೆಗೆ (೩೦-೪೦ ಸೆಂ.ಮೀ) ಉದ್ದ ಮತ್ತು ಬಾಲವು ಅಷ್ಟೇ ಉದ್ದ ಇರುತ್ತದೆ. ೦.೯ ರಿಂದ ೧.೪ ಕೆ.ಜಿ. ತೂಗುತ್ತದೆ. ಈ ಗಾತ್ರದಿಂದ ಇದನ್ನು ಬೇರೆ ಇಲಿಗಳಿಂದ ಸುಲಭವಾಗಿ ಗುರುತಿಸಬಹುದು.
ಆಹಾರ : ಸರ್ವಭಕ್ಷಕ. ಹುಲ್ಲು, ಬೇರು, ಕಾಂಡ ಮತ್ತು ಬೆಳೆಗಳ ಹಾಗೂ ಮನೆಯ ಹೊಲಸುಗಳನ್ನು ತಿನ್ನುತ್ತದೆ. ಕಾಳು, ತರಕಾರಿಗಳನ್ನು ತಿನ್ನುತ್ತದೆ. ಕೆಲವೊಮ್ಮೆ ಕೋಳಿ ಕೇಂದ್ರಗಳ ಮೇಲೂ ಧಾಳಿ ಇಡುವುದುಂಟು.
ಲಕ್ಷಣಗಳು : ಬೃಹತ್‌ಗಾತ್ರದ ಜೊತೆಗೆ, ದುಂಡಾದ ತಲೆ, ದುಂಡಗಿರುವ ಕಿವಿಗಳು, ಮೋಟಾದ ಅಗಲವಾದ ಮೂತಿ, ಮೈಮೇಲಿನ ಉದ್ದ ಕೂದಲಿನ ಕುಚ್ಚುಗಳನ್ನು ನಿಮರಿ ನೆಟ್ಟಗೆ ನಿಲ್ಲಿಸಿ ಗುರುಗುಟ್ಟುವುದು ಇದರ ವಿಶೇಷ ಲಕ್ಷಣ.
ಇಂಗ್ಲೀಷಿನ ಬ್ಯಾಂಡಿಕೋಟ ಎಂಬ ಹೆಸರು, ತೆಲುಗಿನ ಪಂದಿ ಕೋಕು (ಹಂದಿ ಇಲಿ) ಎಂಬ ಹೆಸರಿನ ಅಪಭ್ರಂಶ ಇರಬಹುದು. ಮೈಮೇಲಿನ ತುಪ್ಪಳದ ಅರ್ಧದಷ್ಟು ಭಾಗದಲ್ಲಿ ಮುಳ್ಳುಗಳಿವೆ. ಕಾಲುಗಳಲ್ಲಿ ಹೆಬ್ಬೆಟ್ಟಿನ ವಿನಹ ಉಳಿದೆಲ್ಲಾ ಬೆರಳುಗಳ ಮೇಲ್ಭಾಗ ಕಪ್ಪು ಮಿಶ್ರಿತ ಕಂದು, ಪಕ್ಕಗಳಲ್ಲಿ ಬೂದು ಛಾಯೆ, ತಳಭಾಗ ಬೂದು ಮಿಶ್ರಿತ ಕಂದು.
ಸಂತಾನಾಭಿವೃದ್ಧಿ : ಒಂದು ಸೂಲದಲ್ಲಿ ೧ ರಿಂದ ೧೨ ಮರಿಗಳನ್ನು ಹಾಕುತ್ತದೆ.
ಸ್ವಭಾವ : ನಿಶಾಚರಿ ಮತ್ತು ಬಿಲವಾಸಿ. ರೋಷಪೂರಿತ ಪ್ರಾಣಿಯಾಗಿ ಕಂಡರೂ ಅಂಜುಬುರಕ ಪ್ರಾಣಿ. ನಾಯಿಗಳು ಇದನ್ನು ಕಂಡರೆ ಬೇಟೆಯಾಡಿ ತಿಂದು ಬಿಡುತ್ತವೆ. ಆದರೂ ಒಮ್ಮೊಮ್ಮೆ ಶತ್ರುಗಳನ್ನು ಎರಡು ಕಾಲುಗಳ ಮೇಲೆ ಎದ್ದು ನಿಂತು ಎದುರಿಸುವುದುಂಟು. ಕಾಳು ಕಡ್ಡಿಗಳನ್ನು, ದವಸ ಧಾನ್ಯಗಳನ್ನು ಹಣ್ಣು ಹಂಪಲು, ತರಕಾರಿಗಳನ್ನು ಕತ್ತರಿಸಿ ತಿಂದು ನಷ್ಟ ಉಂಟು ಮಾಡುತ್ತದೆ.
ಹಳ್ಳಿಗಳು ಮತ್ತು ಊರುಗಳಿಂದ ದೂರವಿರುವುದಿಲ್ಲ. ಆದರೂ ಮನೆಯ ಇಲಿಗಳಷ್ಟು (ರ್ಯಾಟಸ್ ರ್ಯಾಟಸ್) ಅಪಾರ ಸಂಖ್ಯೆಯಲ್ಲಿರುವುದಿಲ್ಲ. ಇವು ಮನೆ ಇಲಿಗಳಷ್ಟೇ ಒಗ್ಗಿಕೊಂಡಿರುತ್ತವೆ. ಮುಖ್ಯವಾಗಿ ಮನುಷ್ಯನ ವಸತಿಯ ಕಾಂಪೌಂಡ್‌, ಕೈತೋಟ, ಕುದುರೆಲಾಯ, ಕೊಟ್ಟಿಗೆ ಮತ್ತು ಹೊರಮನೆಯಗಳು ಮುಂತಾದ ಸ್ಥಳಗಳಲ್ಲಿ ವಾಸಿಸುತ್ತವೆ. ತಮ್ಮ ಬಿಲತೋಡುವ ಅಭ್ಯಾಸದಿಂದ ನೆಲ ಮತ್ತು ಇಟ್ಟಿಗೆ ಹಾಗೂ ಗಾರೆ ಮೂಲಕ ಸುರಂಗ ತೋಡುವುದರಿಂದ ವಸತಿ ಪ್ರದೇಶವನ್ನು ಕೆಡಿಸುತ್ತವೆ. ಅವುಗಳ ದೊಡ್ಡಬಿಲಗಳು ಅವುಗಳ ಇರುವಿಕೆ ಸಾಕ್ಷಿ.
ಹಗಲು ಹೊತ್ತು ಬಿಲಗಳಲ್ಲಿ ಮರೆಯಾಗಿದ್ದು ರಾತ್ರಿವೇಳೆ ಸಿಕ್ಕಿದೆಡೆಗಳನ್ನೆಲ್ಲಾ ತೋಡಿ ಮಣ್ಣುಗುಡ್ಡೆಗಳನ್ನು ಹಾಕುವುದು ಇದರ ಸ್ವಭಾವ. ಊರು, ಗ್ರಾಮಗಳು ಮತ್ತು ವ್ಯವಸಾಯ (ಕೃಷಿ) ಪ್ರದೇಶಗಳಲ್ಲಿ ಇದರ ಹಾವಳಿ ಹೆಚ್ಚು.
—- 
ಗಣ : ರೊಡೆನ್ಷಿಯ
ಕುಟುಂಬ : ಮ್ಯೂರಿಡೀ (Muridae)
ಉದಾ : ಭಾರತದ ಮಕಮಲ್‌ಹೆಗ್ಗಣ /ಬ್ಯಾಂಡಿಕೋಟ
ಬೆಂಗಾಲೆನ್ಸಿಸ್‌ (Velvet Rat of India)
ಶಾಸ್ತ್ರೀಯ ನಾಮ : (Bandicoota bengalensis)

ತೀರಾ ಕುರುಡು, ಬಿಲ ತೋಡುವ ಹೆಗ್ಗಣ. ಇದು ದಕ್ಷಿಣ ದ್ವೀಪಕಲ್ಪಕ್ಕೆ ಸೀಮಿತವಾಗಿದೆ. ನಿಶಾಚರಿ ಮತ್ತು ಬಿಲವಾಸಿ. ಎಳೆ ತುಂಬಿದ ಜಮೀನು, ಗೋಡಾನ್‌ಕಣಜಗಳಿಗೆ ದಾಳಿ ಇಡುತ್ತದೆ. ಬಿಲತೋಡುವುದರಲ್ಲಿ ನಿಷ್ಣಾತ. ವಿಸ್ತಾರವಾದ ಬಿಲಗಳನ್ನು ತೋಡುತ್ತದೆ ಮತ್ತು ಆಹಾರವನ್ನು ಕೂಡಿಟ್ಟುಕೊಳ್ಳುತ್ತದೆ. ತನ್ನ ಬಿಲವನ್ನು ಕತ್ತಲಿನ ಸುರಕ್ಷತೆಯಲ್ಲಿ ಬಿಟ್ಟು ಹೊರಬರುತ್ತದೆ. ದವಸಧಾನ್ಯಗಳನ್ನು ತಿಂದು ನಾಶಪಡಿಸುವುದೇ ಅಲ್ಲದೆ ತಮ್ಮ ಕೂದಲು, ಮೂತ್ರ ಮತ್ತು ಹಿಕ್ಕಿಗಳನ್ನು ಬಿಟ್ಟು ಧಾನ್ಯಗಳನ್ನು ಕೆಡಿಸುತ್ತದೆ.
ಇವು ಸಮರ್ಥವಾಗಿ ಈಜಬಲ್ಲವು. ಕ್ರೂರ ಮತ್ತು ಜಗಳಗಂಟಿ ಪ್ರಾಣಿ. ರೇಗಿದಾಗ ಒಂದು ರೀತಿ ಮೂಗಿನಿಂದ ಹೊರಡುವ ಶಬ್ದದಂತೆ ಬಗುಳತ್ತದೆ. ಇದನ್ನು ತಿನ್ನುತ್ತಾರೆ.
ವರ್ಷವಿಡೀ ಸಂತಾನೋತ್ಪತ್ತಿ ಕ್ರಿಯೆ ನಡೆಯುತ್ತದೆ. ಮಾರ್ಚ್‌-ಜುಲೈ, ಅಕ್ಟೋಬರ್-ಡಿಸೆಂಬರ್ ನಲ್ಲಿ ಸಂತಾನೋತ್ಪತ್ತಿ ಕ್ರಿಯೆ ಹೆಚ್ಚು ಒಂದು ಸೂಲದಲ್ಲಿ ೫-೮ ಮರಿಗಳು ಹುಟ್ಟುತ್ತವೆ.
ಇದು ಪಳಗಿಸದ ಅಥವಾ ಕಾಡು ಪ್ರಾಣಿ. ಸಾಮಾನ್ಯವಾಗಿ ಗಾತ್ರದಲ್ಲಿ ಚಿಕ್ಕದು. ದೇಹದ ತುಪ್ಪುಳು ಚಿಕ್ಕದಾಗಿದೆ. ಮತ್ತು ಒರಟು. ಬಾಲವು ತಲೆ ಮತ್ತು ದೇಹಕ್ಕಿಂತ ಚಿಕ್ಕದು (೩/೪ ನೇ ಭಾಗ) ಮತ್ತು ಕಪ್ಪಾಗಿದೆ. ದೇಹದ ಮೇಲ್ಭಾಗದ ಬಣ್ಣ ಕಡುಕಂದು ಮತ್ತು ಕೆಳಭಾಗ ಬೂದು, ಕೆಲವೊಮ್ಮೆ ಬಿಳಿ ಅಥವಾ ಕಡುಬೂದು.
ಬ್ಯಾ. ಬೆಂ. ಕಾಕ್‌ ಎಂಬ (B. be. Kok) ಹೆಗ್ಗಣವು ಮೈಸೂರು ಜಿಲ್ಲೆಯ ವಿವಿಧ ಭಾಗಗಳಲ್ಲಿ ದೊರಕುತ್ತದೆ. ಇದರ ತಲೆ ಮತ್ತು ದೇಹದ ಉದ್ದ ೧೬೩ ಮೀ.ಮೀ. ಬಾಲ ೧೨೫ ರಿಂದ ೧೫೦ ಮಿ.ಮೀ. ಉದ್ದವಿರುತ್ತದೆ.
—-
ಗಣ : ರೊಡೆನ್ಷಿಯ
ಕುಟುಂಬ : ಮ್ಯುರಿಡೀ (Muridae)
ಉದಾ : ಮನೆಯ ಚಿಟ್ಟಲಿ (House mouse)
ಶಾಸ್ತ್ರೀಯ ನಾಮ : ಮಸ್‌ ಮಸ್ಕ್ಯುಲಸ್ (Mus musculus)

ವಿತರಣೆ ಮತ್ತು ಆವಾಸ : ಭಾರತದದಕ್ಷಿಣ ದ್ವೀಪಕಲ್ಪದಲ್ಲಿ ವಿಶೇಷವಾಗಿ ಕಂಡುಬರುತ್ತದೆ. ಹೆಚ್ಚಾಗಿ ಮನೆಗಳಲ್ಲಿ, ಕೆಲವು ಸಲ ಊರು ಮತ್ತು ಹಳ್ಳಿಗಳ ಪಕ್ಕದ ಕೃಷಿಭೂಮಿ, ತೋಟಗಳಲ್ಲಿಯೂ ಕಂಡು ಬರುತ್ತದೆ. ಅದು ಏಷ್ಯಾ ಖಂಡದಲ್ಲಿ ಹುಟ್ಟಿ ಜಗತ್ತಿನ ಬೇರೆಲ್ಲಾ ಭಾಗಗಳಿಗೂ ಹರಡಿದೆ ಎಂದು ನಂಬುತ್ತಾರೆ.
ಗಾತ್ರ : ಗಾತ್ರದಲ್ಲಿ ಸಣ್ಣದು. ದೇಹ ಮತ್ತು ತಲೆ ೨-೩ ಅಂಗುಲ ಉದ್ದ. ಮತ್ತು ಅಷ್ಟೇ ಉದ್ದದ ಬಾಲ.
ಆಹಾರ : ಸಸ್ಯಾಹಾರಿ.
ಲಕ್ಷಣಗಳು : ಭಾರತದ ಕೃಷಿ ಭೂಮಿಯ ಸಾಮಾನ್ಯ ಚಿಟ್ಟಿಲಿ. ದೇಹದ ಆಕಾರದಲ್ಲಿ ಇದು ಮನೆಯ ಇಲಿಯ ತದ್ರೂಪ. ಆದರೆ ಗಾತ್ರದಲ್ಲಿ ಸಣ್ಣದು. ಮೂತಿ ಬಲು ಉದ್ದ. ತುಪ್ಪುಳು ಕಡು ಕಂದಿನಿಂದ ತಿಳಿ ಕಂದಿನವರೆಗೆ ವ್ಯತ್ಯಾಸವಾಗಬಹುದು. ಹೊಟ್ಟೆಯ ಭಾಗ ಬಿಳಚಿಕೊಂಡಿರುತ್ತದೆ. ಇದು ಬಹಳ ಚೂಟಿಯಾದ ಪ್ರಾಣಿ. ಬಾವಿಗಳನ್ನು ನೇರವಾದ ಗೋಡೆಗಳನ್ನು ಕುಣಿಯುತ್ತಾ ಹತ್ತುತ್ತದೆ. ಇತರ ಇಲಿಗಳಂತೆ ಇದು ಹೆಚ್ಚು ಓಡಾಡಿದ ದಾರಿಗಳಲ್ಲಿಯೇ ಓಡಾಡುವುದು ಸಾಮಾನ್ಯ. ಮನೆಗಳಲ್ಲಿ ಪ್ರತಿದಿನವೂ ಒಂದೇ ಹಾದಿಯಲ್ಲಿ ಸಾಮಾನ್ಯವಾಗಿ ಗೋಡೆಗಳ ಪಕ್ಕದಲ್ಲಿ ಓಡಾಡುತ್ತದೆ. ಯಾವುದಾದರೂ ಮೂಲೆಯಲ್ಲಿ ನೆಲದ ಕೆಳಗೆ ಅಥವಾ ಮೆಟ್ಟಲುಗಳ ಕೆಳಗೆ, ಪುಸ್ತಕ ಹಾಗೂ ಬಟ್ಟೆಗಳ ನಡುವೆ, ಮರ ಮುಟ್ಟುಗಳ ನಡುವೆ, ಮೆತ್ತನೆಯ ವಸ್ತುಗಳನ್ನು ಬಳಸಿ ಗೂಡುಗಳನ್ನು ಕಟ್ಟುತ್ತದೆ.
ಸಂತಾನಾಭಿವೃದ್ಧಿ : ವರ್ಷಕ್ಕೆ ೩ ರಿಂದ ೫ ಬಾರಿ ಮರಿಹಾಕುತ್ತದೆ. ಒಂದು ಸೂಲದಲ್ಲಿ ೪-೮ ಮರಿಗಳಿರಬಹುದು. ಹುಟ್ಟಿದ ಮರಿಗಳು ಕುರುಡು ಮತ್ತು ಬೆತ್ತಲೆ. ಒಂದು ತಿಂಗಳ ವಯಸ್ಸಿನೊಳಗೆ ಪೂರ್ಣ ಬೆಳೆದು ಸಂತಾನೋತ್ಪತ್ತಿ ನಡೆಸಲು ಸಿದ್ಧವಾಗುತ್ತವೆ.
ಸ್ವಭಾವ : ನಿಶಾಚರಿ, ಬಿಲವಾಸಿ, ಅಪರೂಪವಾಗಿ ದಿನಚರಿ. ಮನೆ ಇಲಿ, ಹೆಗ್ಗಣ ಮತ್ತು ಚುಂಡಿಲಿಗಳೊಂದಿಗೆ ನಿಕಟ ಸಂಬಂಧ ಹೊಂದಿರುತ್ತದೆ. ಮನೆ ಇಲಿಯ ಜೊತೆಯಲ್ಲಿ ಮನೆಗಳಲ್ಲಿ ವಾಸಿಸುತ್ತದೆ.
ಮಸ್ ಮಸ್ಕ್ಯಲಸ್‌ಭಾರತದಿಂದ ಹೊರದೇಶಗಳಿಗೂ ರವಾನೆಯಾಗಿ ಇಂದು ಜಗತ್ತಿನಾದ್ಯಂತ ವಾಸಿಸುತ್ತದೆ. ಇದರಲ್ಲಿ ಅನೇಕ ಉಪಪ್ರಭೇದಗಳಿವೆ.
೧) ಮಸ್ ಮಸ್ಕ್ಯಲಸ್ ಕ್ಯಾಸ್ಪೇನಿಯಸ್ (M.m. castaneus) ಭಾರತದ ದ್ವೀಪಕಲ್ಪದಲ್ಲಿ ದೊರಕುತ್ತದೆ.
ಮಸ್ ಜಾತಿಯ ಇನ್ನೂ ಅನೇಕ ಪ್ರಭೇದಗಳು ಮತ್ತು ಉಪಪ್ರಭೇದಗಳು ದಕ್ಷಿಣ ಭಾರತದಲ್ಲಿ ದೊರಕುತ್ತದೆ.
೧) ಮಸ್ ಸರ್ವಿಕೋಲಾರ್ (M. cervicolor)
೨) ಮ. ಸ. ಫುಲ್ವಿಡೈವೆಂಟ್ರಿಸ್ (M.c. fulvidiventris)
೩) ಮ. ಸ. ಫಿಲಿಫ್ಸಿ (M.c. phillipsi)
೪) ಮ. ಸ. ಪಲ್‌ನಿಕ (M.c. palnica) ಪಳನಿ ಬೆಟ್ಟದಲ್ಲಿ ದೊರಕುತ್ತದೆ.
ನಸು ಹಳದಿ ಛಾಯೆಯ ಕಂದು ಚುಂಡಿಲಿಗಳಲ್ಲಿ ಮಸ್ ಫೆಮುಲಸ್ (M. famulus) ದಕ್ಷಿಣ ಭಾರತ, ನಿಲಗಿರಿ ಬೆಟ್ಟಗಳಲ್ಲಿ ದೊರಕುತ್ತದೆ. ಇದರ ಉಪಪ್ರಭೇದ ಮ.ಫೆ. ಫೆಮುಲಸ್ (M.f. famulus) ನೀಲಗಿರಿ ಬೆಟ್ಟಗಳಿಗೆ ಮಾತ್ರ ಸೀಮಿತವಾದಂತಿದೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಸಸ್ತನಿಗಳು (ಮ್ಯಾಮೇಲಿಯ / Mammalia) (೯)
ಗಣ : ರೊಡೆನ್ಷಿಯ
ಕುಟುಂಬ : ಮ್ಯುರಿಡೀ (Muridae)
ಉದಾ : ಮರ ಇಲಿ (Indian long tailed tree Mouse)
ಶಾಸ್ತ್ರೀಯ ನಾಮ : ವ್ಯಾಂಡುಲೂರಿಯ ಓಲಿರೇಷಿಯ (Vendeleuria oleracea)

ವ್ಯಾಂಡುಲೂರಿಯ ಜಾತಿಯ ಪ್ರಭೇದಗಳನ್ನು ಸುಂಡಿಲಿ ಎಂಬ ಹೆಸರಿನಿಂದ ಕರೆಯುವುದುಂಟು. ಮರಗಳಲ್ಲಿ ವಾಸಿಸುವುದು ಹೆಚ್ಚು ಆದ್ದರಿಂದ ಮರ ಇಲಿ ಎಂಬ ಹೆಸರು ಬಂದಿದೆ.
ವಿತರಣೆ ಮತ್ತು ಆವಾಸ : ಭಾರತದ ದ್ವೀಪಕಲ್ಪಗಳಲ್ಲಿ ಕಂಡು ಬರುತ್ತವೆ. ಹೊಲಗಳಲ್ಲಿ ಆಳವಾದ ತೀರ ಉದ್ದವಿಲ್ಲದ ಬಿಲಗಳಲ್ಲಿ ಕಲ್ಲು ರಾಶಿಗಳಲ್ಲೂ ವಾಸಿಸುತ್ತವೆ. ತೆಂಗಿನ ಮರಗಳು, ಬಿದಿರ ಮೆಳೆಗಳು, ಗುಡಿಸಲು ಸೂರುಗಳಲ್ಲಿಯೂ ವಾಸಿಸುವುದುಂಟು.
ಗಾತ್ರ : ಗಾತ್ರದಲ್ಲಿ ಇವು ಚಿಕ್ಕವು. ತಲೆ ಮತ್ತು ದೇಹದ ಉದ್ದ ೨ ೧/೨ ರಿಂದ ೩ ೧/೨ ಅಂಗುಲ. ಬಾಲದ ಉದ್ದ ೩ ೧/೨ ಯಿಂದ ೪ ೧/೨ ಅಂಗುಲ ಅಥವಾ ದೇಹದ ಉದ್ದದಷ್ಟೇ ಇರುತ್ತದೆ.
ಲಕ್ಷಣಗಳು : ದೇಹದ ಬಣ್ಣ ಕಂದು. ಇದರ ಬಣ್ಣ ಪ್ರದೇಶದಿಂದ ಪ್ರದೇಶಕ್ಕೆ (ಜಾಗದಿಂದ ಜಾಗಕ್ಕೆ) ಬದಲಾಗುತ್ತದೆ. ಪಾದಗಳು ಬಿಳಿ. ತುಪ್ಪುಳು ಒರಟು. ಸ್ತನಗಳು ನಸುಗೆಂಪಾಗಿವೆ. ಹೊಟ್ಟೆಯ ಭಾಗ ಬಿಳುಪು.
ಸ್ವಭಾವ : ಮರಗಳ ಮೇಲೆ ಎಲೆ ಹುಲ್ಲುಗಳಿಂದ ಗೂಡು ಕಟ್ಟುತ್ತದೆ. ರಾಗಿ, ಹತ್ತಿ ಮುಂತಾದ ಬೆಳೆಗಳಿಗೆ ಸ್ವಲ್ಪ ಮಟ್ಟಿಗೆ ನಷ್ಟವುಂಟು ಮಾಡುತ್ತವೆ.
ವ್ಯಾಂಡುಲೂರಿಯ ಓಲಿರೇಷಿಯ ನೀಲಗಿರಿಕ ಎಂಬ ಉಪಪ್ರಭೇದವು ನೀಲಗಿರಿ ಬೆಟ್ಟಗಳಲ್ಲಿ ಕೊಡಗಿನಲ್ಲಿ ಮತ್ತು ಇತರ ದಕ್ಷಿಣ ಭಾರತ ಭಾಗಗಳಲ್ಲಿ ದೊರಕುತ್ತದೆ.
—-
ಗಣ : ರೊಡೆನ್ಷಿಯ
ಕುಟುಂಬ : ಮ್ಯುರಿಡೀ (Muridae)
ಉದಾ : ಮುಳ್ಳು ಬಯಲಿಲಿ (Spiny field mouse)
ಶಾಸ್ತ್ರೀಯ ನಾಮ : ಮಸ್ ಪ್ಲ್ಯಾಟಿಥ್ರಿಕ್ಸ್ (Mus platythrix)

ವಿತರಣೆ : ಮತ್ತು ಆವಾಸ : ಮೈಸೂರಿನ ಸುತ್ತಮುತ್ತ ಕೃಷಿ ಭೂಮಿಗಳಲ್ಲಿ ದೊರಕುತ್ತದೆ ಹಾಗೂ ಭಾರತದ ಎಲ್ಲೆಡೆ ದೊರಕುತ್ತದೆ.
ಗಾತ್ರ : ಸಾಧಾರಣ ಗಾತ್ರ. ಮಸ್‌ಬೂದುಗ ಮತ್ತು ಮಸ್ ಮಸ್ಕ್ಯುಲಿಸ್‌ಗಳಿಗಿಂತ ದೊಡ್ಡದು.
ಲಕ್ಷಣಗಳು : ದಪ್ಪವಾದ ಮತ್ತು ಮುಳ್ಳು ಆವರಿಸಿದ ಬಾಲ. ಉದ್ದದಲ್ಲಿ ಬಾಲ ದೇಹಕ್ಕಿಂತ ಚಿಕ್ಕದು. ದೇಹದ ಮೇಲಿರುವ ತುಪ್ಪುಳವು ಮುಳ್ಳುಮುಳ್ಳಾಗಿದೆ. ಕಡುಕಂದು ಅಥವಾ ಕೆಲವೊಮ್ಮೆ ಬೂದು ಬಣ್ಣ. ಕೆಳಭಾಗ ಮತ್ತು ಕಾಲುಗಳು ಬಿಳುಪು ಅಥವಾ ಬೂದು. ಬಾಲವೂ ಇದೇ ರೀತಿ ಎರಡು ಬಣ್ಣಗಳನ್ನು ತೋರುತ್ತದೆ. ಮೇಲೆ ದಟ್ಟ ಬಣ್ಣ ಕೆಳಗೆ ತಿಳಿಬಣ್ಣ ಅಥವಾ ಬಿಳುಪು. ಮರಿಗಳ ದೇಹದ ಮೇಲೆ ಬೂದುಕಂದು ತುಪ್ಪುಳಿರುತ್ತದೆ.
ಸ್ವಭಾವ : ಮಣ್ಣು ನೆಲದ ಬಿಲಗಳಲ್ಲಿ ವಾಸಿಸುತ್ತದೆ. ಬಿಲಗಳು ೨ ರಿಂದ ೫ ಅಡಿ ಉದ್ದ ೬ ರಿಂದ ೧೫ ಅಂಗುಲ ಆಳವಿರುತ್ತವೆ. ಬಿಲಗಳನ್ನು ಕೃಷಿ ಭೂಮಿಯ ಪಕ್ಕದಲ್ಲಿ ತೋಡುತ್ತವೆ. ಇಲಿ ಬಿಲದೊಳಗಿರುವಾಗ ಬಿಲದ ಬಾಯನ್ನು ಸಣ್ಣ ನೊರಜು ಕಲ್ಲುಗಳಿಂದ ಮುಚ್ಚುತ್ತದೆ. ಬಿಲದ ಬಾಯಿಯ ಪಕ್ಕದಲ್ಲಿ ಸದಾ ನೊರಜು ಕಲ್ಲುಗಳ ಸಂಗ್ರಹವಿರುತ್ತದೆ. ಬಿಲಗಳಲ್ಲಿ ಇಲಿ ವಾಸಿಸುವ ಜಾಗವು ಒಣಗಿದ ಎಲೆಗಳು, ಹತ್ತಿ ಮುಂತಾದ ಮೃದುವಾದ ವಸ್ತುಗಳಿಂದ ಮತ್ತು ನೊರಜು ಕಲ್ಲುಗಳಿಂದ ಮಾಡಲ್ಪಟ್ಟಿರುತ್ತವೆ.
ಮಸ್ ಪ್ಲ್ಯಾಟಿಥ್ರಿಕ್ಸ್ ಪ್ಲ್ಯಾಟಿಥ್ರಿಕ್ಸ್ ಎಂಬ ಉಪಪ್ರಭೇದವು ದಕ್ಷಿಣ ಭಾರತದಲ್ಲಿ ಕಂಡುಬರುತ್ತದೆ.
ಡಯೋಮಿನ್ ಕರುಂಪಿ ದಕ್ಷಿಣ ದ್ವೀಪಕಲ್ಪದಲ್ಲಿ ಕಂಡುಬರುತ್ತದೆ.
—- 
ಗಣ : ರೊಡೆನ್ಷಿಯ
ಕುಟುಂಬ : ಮ್ಯುರಿಡೀ (Muridae)
ಉದಾ : ಮಲಬಾರಿನ ಮುಳ್ಳು ಅಳಿಲುಗಳು (Malabar Spiny Dormice)
ಶಾಸ್ತ್ರೀಯ ನಾಮ : ಪ್ಲಾಟಕ್ಯಾಂಥೊಮಿಸ್ ಲ್ಯಾಸಿಯೂರಸ್ (Platacanthomys lasiurus)
ದಕ್ಷಿಣ ಭಾರತದಲ್ಲಿ ಕೊಡಗು, ತಿರುವಾಂಕೂರು ಮತ್ತು ಮಲಬಾರ್ ಪ್ರದೇಶಗಳಲ್ಲಿ ವಾಸಿಸುತ್ತದೆ. ಸಮುದ್ರ ಮಟ್ಟದಿಂದ ೬೦೦-೮೦೦ ಮೀಟರ್ ಎತ್ತರದವರೆಗಿನ ದೊಡ್ಡ ಮರಗಳಲ್ಲಿ ವಾಸಿಸುತ್ತದೆ.
ಪ್ರೌಢ ಹೆಣ್ಣಿಲಿ ೭೫ ಗ್ರಾಂ. ತೂಗುತ್ತದೆ.
ಬೆನ್ನಿನ ಭಾಗದ ತುಪ್ಪುಳ ಬಿಳುಪು. ಬೆನ್ನಿನ ಭಾಗದ ಕೂದಲುಗಳ ನಡುವೆ ಅಗಲವಾದ ಚಪ್ಪಟೆ ಉರುಳೆಗಳು ಹರಡಿವೆ. ಬಾಲ ಪೊದೆಯಂತಿದೆ.
—- 
ಗಣ : ರೊಡೆನ್ಷಿಯ
ಕುಟುಂಬ : ಮ್ಯುರಿಡೀ (Muridae)
ಉದಾ : ಬಯಲು ಇಲಿ (Antelope rat)
ಜರ್ಬಿಲ್ (Gerbil)
ಶಾಸ್ತ್ರೀಯ ನಾಮ : ಟಾಟೆರ ಇಂಡಿಕ (Tautera indica)

ವಿತರಣೆ ಮತ್ತು ಆವಾಸ : ಕರ್ನಾಟಕವೂ ಸೇರಿದಂತೆ ಹಿಮಾಲಯದಿಂದ ಕನ್ಯಾಕುಮಾರಿಯವರೆಗಿನ ಇಡೀ ಭಾರತದಲ್ಲಿ ದೊರಕುತ್ತದೆ.
ಗಾತ್ರ : ತಲೆ ಮತ್ತು ದೇಹದ ಉದ್ದ ೬ ರಿಂದ ೭ ಅಂಗುಲಗಳು (೧೫-೧೭ ಸೆಂ.ಮೀ.)
ಆಹಾರ : ಮುಖ್ಯವಾಗಿ ಕಾಳು, ಬೀಜಗಳನ್ನು ತಿನ್ನುತ್ತವೆ. ಇದರ ಜೊತೆಗೆ ಗೆಡ್ಡೆಗೆಣಸು, ಹುಲ್ಲು, ಸೊಪ್ಪು, ಮತ್ತು ಹೂವುಗಳನ್ನು ತಿನ್ನುತ್ತವೆ. ಸಾಲ್ವೆಡೇರ (Salvadera) ಗಿಡದ ಕಾಯಿ, ಬೀಜಗಳು ಇವಕ್ಕೆ ತುಂಬಾ ಪ್ರಿಯ.
ಲಕ್ಷಣಗಳು : ಬಯಲು ಇಲಿಗಳನ್ನು ಅವುಗಳ ಉದ್ದ ಬಾಲದಿಂದ ಇಲಿಗಳಿಂದ ಪ್ರತ್ಯೇಕಿಸಿ ಗುರುತಿಸಬಹುದು. ಇವುಗಳ ಮೈಮೇಲೆ ಕೂದಲಿರಬಹುದು. ಅಥವಾ ಇದ್ದರೂ ಕೂದಲುಗಳು ಕುಚ್ಚು ಕುಚ್ಚಾಗಿರುತ್ತವೆ. ಹಿಂಗಾಲುಗಳು ತುಂಬಾ ಉದ್ದ (ಇಲಿಗಳಿಗಿಂತ ಹೆಚ್ಚು ಉದ್ದವಾಗಿವೆ). ಇವು ಅವುಗಳ ನಡಿಗೆ, ಓಟಕ್ಕೆ ಅನುಕೂಲವಾಗಿ ಹೊಂದಿಕೊಂಡಿವೆ. ಈ ಇಲಿಯು ಕುಣಿದು ಕುಪ್ಪಳಿಸಿ, ಜಿಗಿಯುತ್ತಾ ಓಡಾಡುತ್ತದೆ. ಈ ಬಯಲು ಇಲಿಯು ಇದರ ಹತ್ತಿರದ ಸಂಬಂಧಿಗಳಾದ ಮರುಭೂಮಿಯ ಬಯಲು ಇಲಿಗಿಂತ ಗಾತ್ರದಲ್ಲಿ ದೊಡ್ಡದು. ಇದರ ಬಣ್ಣವು ಕೆಂಪು ಕಂದಿನಿಂದ ನಸು ಹಳದಿ ಛಾಯೆಯ ಕಂದು ಅಥವಾ ಬೂದು ನಸುಹಳದಿ ಛಾಯೆಯ ಕಂದುಗಳಾಗಿರಬಹುದು. ತಿಳಿ ಕಂದು ಬಣ್ಣದ ಪಟ್ಟೆಗಳು ಬಾಲದ ಎರಡೂ ಪಕ್ಕಗಳಲ್ಲಿ ಉದ್ದಕ್ಕೂ ಹರಡಿವೆ. ಬಾಲವು ಕೂದಲುಗಳಿಂದ ಮುಚ್ಚಿದೆ ಮತ್ತು ಬಾಲದ ತುದಿಯು ಕುಚ್ಚಾಗಿದೆ. ಬಣ್ಣದ ವ್ಯತ್ಯಾಸಗಳು ಮತ್ತು ಇತರ ಸಣ್ಣಪುಟ್ಟ ರಚನೆಯ ವಿವರಗಳ ವ್ಯತ್ಯಾಸಗಳಿಂದ ಅನೇಕ ಪ್ರಭೇದಗಳನ್ನು ಗುರುತಿಸಿದ್ದಾರೆ. ಆದರೆ ಇವು ನಿಜವಾಗಿಯೂ ಸ್ಪಷ್ಟ ಪ್ರಭೇದಗಳಲ್ಲ ಋತುಗಳ ಮತ್ತು ಪರಿಸರದ ಪ್ರಭಾವೀಯ ಬದಲಾವಣೆಗಳು ಇಲ್ಲವೆ ಭೌಗೋಳಿಕ ಉಪಪ್ರಭೇದಗಳಿರಬಹುದು. ಭಾರತದ ಇಡೀ ದಕ್ಷಿಣ ದ್ವೀಪಕಲ್ಪದಲ್ಲಿ ಇರುವುದು ಒಂದೇ ಒಂದು ಪ್ರಭೇದ ಟಾಟೆರ ಇಂಡಿಕ.
ಸಂತಾನಾಭಿವೃದ್ಧಿ : ಗಂಡು-ಹೆಣ್ಣು ಬಯಲು ಇಲಿಗಳು ಬೇರೆ ಬೇರೆಯಾಗಿ ವಾಸಿಸುತ್ತವೆ. ಎರಡೂ ಯಾವಾಗ ಸಂಧಿಸಿ ಸಂಭೋಗಿಸುತ್ತವೆ ಮತ್ತು ಎಲ್ಲಿ ಸಂಭೋಗಿಸುತ್ತವೆ (ನೆಲದ ಮೇಲೊ ಅಥವಾ ಬಿಲಗಳಲ್ಲಿಯೊ) ಎನ್ನುವುದು ತಿಳಿಯದು. ಇವು ನೆಲವನ್ನು ತೋಡಿ ಗೂಡುಗಳನ್ನು ನಿರ್ಮಿಸುತ್ತವೆ ವಿವಿಧ ಗೂಡುಗಳ ನಡುವೆ ಪರಸ್ಪರ ಸಂಬಂಧ ಇರಬಹುದು. ಇವುಗಳ ಮೂಲಕ ಅವು ಸಂಪರ್ಕ ಹೊಂದುತ್ತವೆ ಮತ್ತು ಸುದ್ದಿ ವಿನಿಮಯ ಮಾಡಿಕೊಳ್ಳುತ್ತವೆ. ನೆಲದಮೇಲೂ ಬಿಲದಿಂದ ಬಿಲಕ್ಕೆ ಹೋಗುವ ದಾರಿಗಳಿರುತ್ತವೆ. ‌ಇದು ಸಂಪರ್ಕದ ಪರ್ಯಾಯ ಮಾರ್ಗ. ಗೂಡುಕೋಣೆಗಳನ್ನು ಎಲೆಗಳಿಂದ ಮತ್ತು ಹುಲ್ಲಿನಿಂದ ಮೆತ್ತೆ ಮಾಡಿರುತ್ತವೆ. ಈ ಕೋಣೆಯ ಗೂಡಿನ ಇತರ ಕೋಣೆಗಳಿಗಿಂತ ಅಗಲವಾಗಿರುತ್ತದೆ ಮತ್ತು ಕೆಳಗಿರುತ್ತದೆ.
ವರ್ಷವಿಡೀ ಸಂತಾನೋತ್ಪತ್ತಿ ಚಟುವಟಿಕೆ ತೋರುತ್ತವೆ. ಒಮ್ಮೆಗೆ ೮-೧೨ ಮರಿಗಳನ್ನು ಹಾಕಬಲ್ಲದು. ಆದರೆ ಸಾಮಾನ್ಯವಾಗಿ ೪ ಮರಿಗಳನ್ನು ಹಾಕುತ್ತದೆ. ಗರ್ಭಕಟ್ಟದಿದ್ದಾಗ ಇದು ಒಂದಾದ ಮೇಲೊಂದರಂತೆ ಈಸ್ಟ್ರಸ್ ಆವರ್ತಗಳನ್ನು ತೋರುತ್ತದೆ. ಇವುಗಳ ಬಿಲಗಳು ನೆಲದ ಕೆಳಗೆ ೧ ಅಡಿಗಿಂತಲೂ ಹೆಚ್ಚು ಆಳದಲ್ಲಿರುತ್ತವೆ.
ಸ್ವಭಾವ : ಬಯಲು ಪ್ರದೇಶದಲ್ಲಿ ಅಥವಾ ಬೋರೆಗಳಲ್ಲಿ, ಕೃಷಿ ಭೂಮಿಯ ಪಕ್ಕದಲ್ಲಿ ವಾಸಿಸುತ್ತವೆ. ಬೇಲಿ ಮತ್ತು ಪೊದರುಗಳ ಹತ್ತಿರ ಅಥವಾ ಅವುಗಳ ಕೆಳಗೆ ಬಿಲಗಳನ್ನು ತೋಡಿ ವಾಸಿಸುತ್ತವೆ. ಕೆಲವೊಮ್ಮೆ ಬಯಲಿನಲ್ಲಿಯೇ ಬಿಗಳಿರಬಹುದು. ಇವು ಒಂದು ಬಿಲದಿಂದ ಇನ್ನೊಂದು ಬಿಲಕ್ಕೆ ಓಡಾಡಿ ಸ್ಪಷ್ಟವಾದ ದಾರಿ ನಿರ್ಮಾಣವಾಗಬಹುದು. ಗಂಡು ಮತ್ತು ಹೆಣ್ಣುಗಳು ಬೇರೆ ಬೇರೆ ಗೂಡುಗಳಲ್ಲಿ ವಾಸಿಸುತ್ತವೆ ಮತ್ತು ಗೂಡುಗಳನ್ನು ಬೇರೆ ಬೇರೆ ಮಟ್ಟದಲ್ಲಿ ಮತ್ತು ರೀತಿಯಲ್ಲಿ ಕಟ್ಟಬಹುದು. ಗಂಡು ವಾಸಿಸುವ ಬಿಲಕ್ಕೆ ಒಂದೇ ದ್ವಾರವಿದ್ದರೆ, ಹೆಣ್ಣು ವಾಸಿಸುವ ಬಿಲಕ್ಕೆ ಒಂದಕ್ಕಿಂತ ಹೆಚ್ಚು ದ್ವಾರಗಳಿರಬಹುದು. ಈ ಪ್ರವೇಶ ದ್ವಾರವು ಸಾಮಾನ್ಯವಾಗಿ ಒಂದು ಅಡಿಗೂ ಕೆಳಗಿರುವ ಮುಖ್ಯಗೂಡಿಗೆ ಸಾಗುತ್ತದೆ. ಗೂಡು ಇರುವ ಆಳವು ಮಣ್ಣಿನ ಗುಣವನ್ನು ಅವಲಂಬಿಸುತ್ತದೆ. ಈ ಗೂಡುಗಳಿಗೆ ಸಾಮಾನ್ಯವಾಗಿ ತಪ್ಪಿಸಿಕೊಂಡು ಓಡಿಹೋಗುವ ಒಂದು ದಾರಿ ಇದ್ದೇ ಇರುತ್ತದೆ. ಈ ದಾರಿಯು ಅವು ವಿಶ್ರಮಿಸುವ ಅಥವಾ ನಿದ್ದೆ ಮಾಡುವ ಗೂಡಿನಿಂದ ನೆಲದ ಮೇಲಕ್ಕೆ ದಾರಿಯಾಗುತ್ತದೆ. ತೆಳುವಾದ ಮಣ್ಣಿನ ಹೆಂಟೆಗಳಿಂದ ತಪ್ಪಿಸಿಕೊಂಡು ಹೋಗುವ ದ್ವಾರವನ್ನು ಮರೆ ಮಾಡಿರುತ್ತವೆ.
ಇವು ನಿಶಾಚರಿಗಳು. ಸ್ವಲ್ಪ ಅಪಾಯದ ಮುನ್ಸೂಚನೆ ಸಿಕ್ಕರೂ ತಮ್ಮ ಗೂಡಿನ ರಕ್ಷಣೆಗೆ ಓಡಿಹೋಗುತ್ತವೆ. ಹೆದರಿದಾಗ ಕುಣಿದು ಕುಪ್ಪಳಿಸಿ ಓಡುತ್ತವೆ. ಹೀಗೆ ಕುಪ್ಪಳಿಸಿದಾಗ ೪ ರಿಂದ ೫ ಅಡಿಗಳಷ್ಟು ದೂರ ನಡೆಯುವುದು.
ಇವು ಕೃಷಿಯ ಪೈರುಗಳನ್ನು ಅವುಗಳ ಬೆಳವಣಿಗೆಯ-ಎಲ್ಲಾ ಹಂತಗಳಲ್ಲಿಯೂ ನಾಶಮಾಡುತ್ತವೆ. ಸುಗ್ಗಿಯ ಕಾಲದಲ್ಲಿ ಇವುಗಳ ಹಾವಳಿ ವಿಪರೀತ. ಸೂರೆ ಹೊಡೆದು ತಂದ ಕಾಳು-ಕಡ್ಡಿಗಳನ್ನು ತಮ್ಮ ಗೂಡಿನಲ್ಲಿ ಶೇಖರಿಸಿಟ್ಟುಕೊಂಡು ಬೇಸಿಗೆಯಲ್ಲಿ ಉಪಯೋಗಿಸುತ್ತವೆ. ಕೂಡಿಟ್ಟ ಆಹಾರ ಮುಗಿದು ಹೋದ ಮೇಲೆ ಹತ್ತಿರದಲ್ಲಿ ಬೆಳೆಯುವ ಗಿಡಮರಗಳು ಬೇರು, ಗೆಡ್ಡೆಗೆಣಸು, ಹಣ್ಣು ಮತ್ತು ಸೊಪ್ಪನ್ನು ತಿನ್ನುತ್ತವೆ. ಹಾಗೆಯೇ ನೆಲದ ಮೇಲೆ ಗೂಡುಕಟ್ಟುವ ಪಕ್ಷಿಗಳ ಗೂಡಿಗೂ ಲಗ್ಗೆ ಇಟ್ಟು ಮೊಟ್ಟೆಗಳು ಮತ್ತು ಸಣ್ಣ ಮರಿಗಳನ್ನು ತಿನ್ನುತ್ತವೆ. ಸಣ್ಣ ದಂಶಕ ಪ್ರಾಣಿಗಳನ್ನೂ ಕೊಂದು ತಿನ್ನಬಹುದು.
ಪ್ರಯೋಗಗಳಿಗೆ ಬಳಸಲೆಂದ ಬಿಳಿ ಇಲಿಗಳನ್ನು ಸಂಶೋಧನಾಲಯಗಳ ಪ್ರಾಣಿಗೃಹಗಳಲ್ಲಿ ಸಾಕಿ ಬೆಳೆಸುವಂತೆ ಜರ್ಬಿಲ್‌ಗಳನ್ನು ಸಾಕಿ ಬೆಳೆಸುವಲ್ಲಿ ಮೈಸೂರಿನ ಕೇಂದ್ರ ಆಹಾರ ತಾಂತ್ರಿಕ ಮತ್ತು ಸಂಶೋಧನಾಯಲದವರು (ಸಿ.ಎಫ್.ಟಿ.ಆರ್.ಇ) ಯಶಸ್ವಿಯಾಗಿದ್ದಾರೆ.
ಇದರ ಉಪಪ್ರಭೇದಗಳೆಂದರೆ
ಟಾ. ಇಂ. ಹಾರ್ಡವಿಕೆ (T.i. hardwicke)ಕೊಡಗು, ಧಾರವಾಡ, ದಕ್ಷಿಣ ಕನ್ನಡ, ಉತ್ತರಕನ್ನಡ ಮತ್ತು ಮೈಸೂರು ಜಿಲ್ಲೆಗಳಲ್ಲಿ ದೊರಕುತ್ತವೆ.
ಟಾ. ಇಂ. ಕ್ಯುವೆರಿ (T.i. cuverii) ನೀಲಗಿರಿ ಬೆಟ್ಟ ಮತ್ತು ಮೈಸೂರು ಜಿಲ್ಲೆಗಳಲ್ಲಿ ದೊರಕುತ್ತವೆ.
ಇವು ನಿಶಾಚರಿಗಳು. ಬಿಲವಾಸಿಗಳು. ಸರಳ ಬಿಲಗಳಲ್ಲಿ ೨೦ರ ವರೆಗಿನ ಗುಂಪುಗಳಲ್ಲಿ ವಾಸಿಸುತ್ತವೆ. ಮಾಂಸವನ್ನು ತಿನ್ನುತ್ತವೆ. ಪಕ್ಷಿಗಳು ಮತ್ತು ಪಕ್ಷಿ ಮೊಟ್ಟೆಗಳನ್ನು ಮತ್ತು ತಮ್ಮ ಮರಿಗಳನ್ನೂ ಕೂಡ ತಿನ್ನುತ್ತವೆ. ನೀರಿನಿಂದ ಅತ್ಯಂತ ದೂರದಲ್ಲಿ ವಾಸಿಸುವುದರಿಂದ ತಮ್ಮ ನೀರಿನ ಅಗತ್ಯಗಳಿಗೆ, ಕಾಳುಗಳಲ್ಲಿ ಮತ್ತು ಗೆಡ್ಡೆಗೆಣಸು ಅಥವಾ ಬೇರುಗಳಲ್ಲಿ ದೊರಕುವ ನೀರಿನ ಅಂಶನ್ನೇ ಅವಲಂಬಿಸುತ್ತವೆ.
ಟಾ. ಇಂ. ಹಾರ್ಡವಿಕೆಯು ಇತರ ಉಪಪ್ರಭೇದಗಳಿಂದ ಅದರ ದೇಹದ ಉದ್ದಳತೆಯಲ್ಲಿ ಹಾಗೂ ಇತರೆ ಸಣ್ಣಪುಟ್ಟ ದೇಹದ ಲಕ್ಷಣಗಳಲ್ಲಿ ವ್ಯತ್ಯಾಸ ತೋರುತ್ತದೆ.
ಟಾ. ಇಂ. ಕ್ಯುವೆರಿಯ ತಲೆ ಮತ್ತು ದೇಹದ ಉದ್ದ ೧೩೫-೧೮೯ ಮಿ.ಮೀ. ಬಾಲದ ಉದ್ದ ೧೯೩ ರಿಂದ ೨೩೪ ಮಿ.ಮೀ.
—-
ಗಣ : ರೊಡನ್ಷಿಯ
ಕುಟುಂಬ : ಮ್ಯುರಿಡೀ (Muridae)
ಉದಾ : ಬಿಳಿ ಇಲಿ
ಶಾಸ್ತ್ರೀಯ ನಾಮ : ಟಾಟೆರ ಕ್ಯುವೆರಿ (Tautera cuvieri)
ಇವು ಕೃಷಿ ಮಾಡಿದ ಹೊಗಳ ಮಣ್ಣಿನಲ್ಲಿ ಬಿಲ ಮಾಡಿಕೊಂಡು ವಾಸಿಸುತ್ತವೆ. ಈ ಬಿಲಗಳಿಗೆ ಒಳಹೋಗಲು ಮತ್ತು ಹೊರಬರಲು ಹಲವಾರು ದ್ವಾರಗಳಿರುತ್ತವೆ. ಸಂಶಯ ಹುಟ್ಟಿದೊಡನೆ ಅಪಾಯದ ಸೂಚನೆ ಕಂಡ ದ್ವಾರದ ಮಾರ್ಗವನ್ನು ಬಿಟ್ಟು ಬೇರೆ ಮಾರ್ಗದ ಮೂಲಕ ಬಿಲದಿಂದ ಓಡಿಹೋಗಿ, ಉಪಾಯದಿಂದ ಮತ್ತು ಜಾಣ್ಮೆಯಿಂದ ತಪ್ಪಿಸಿಕೊಳ್ಳುತ್ತವೆ. ಮರಿಗಳಿಗಾಗಿ ಗೂಡಿನ ಗೋಡೆಯನ್ನು ಹುಲ್ಲಿನ ಮೆತ್ತೆಯಿಂದ ತಟ್ಟಿರುತ್ತವೆ. ಬಿಳಿ ಇಲಿ ರಾಗಿ, ಜೋಳ, ನವಣೆ, ಅವರೆ, ತೊಗರಿ, ಉದ್ದು, ಹೆಸರು, ಅಲಸಂದೆ, ಹುಚ್ಚೆಳ್ಳು, ಕಡಲೆಕಾಯಿ ಹರಳು ಮುಂತಾದ ಕೃಷಿ ಧಾನ್ಯಗಳನ್ನು ತಿಂದು ರೈತನಿಗೆ ಹಾನಿ ಮಾಡುತ್ತದೆ. ಹುಲ್ಲು, ಗೆಡ್ಡೆಗೆಣಸು, ಕೊಡತಿ ಹುಳುಗಳನ್ನು ತಿನ್ನುವುದುಂಟು. ವ್ಯವಸಾಯಕ್ಕೆ ತೊಂದರೆ ಕೊಡುವ ಹುಲ್ಲು, ಕಳೆಗಿಡ, ಕೀಟಗಳು, ಕೊಡತಿ ಹುಳುಗಳನ್ನು ತಿನ್ನುವುದರಿಂದ ರೈತನಿಗೆ ಸ್ವಲ್ಪ ಮಟ್ಟಿಗೆ ಸಹಾಯವಾಗಬಹುದು. ಆದರೂ ಈ ಇಲಿಯಿಂದ ರೈತನಿಗೆ ಅಪಾಯವಾಗುವುದೇ ಹೆಚ್ಚು.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಸಸ್ತನಿಗಳು (ಮ್ಯಾಮೇಲಿಯ / Mammalia) (೧೦)
ಗಣ : ರೊಡೆನ್ಷಿಯ
ಕುಟುಂಬ : ಸೈಯುರಿಡೀ
ಉದಾ : ಕೇಶ ಅಳಿಲು ಅಥವಾ ಭಾರತದ ದೈತ್ಯ ಅಳಿಲು (Indian giant squirrel)
ಶಾಸ್ತ್ರೀಯ ನಾಮ : ರಟುಫ ಇಂಡಿಕ (Ratufa indica)

ವಿತರಣೆ ಮತ್ತು ಆವಾಸ : ವೃಕ್ಷವಾಸಿಗಳು. ನಿತ್ಯಹರಿದ್ವರ್ಣ, ಎಲೆ ಉದುರುವ, ಅರೆನಿತ್ಯ ಹರಿದ್ವರ್ಣ ಕಾಡುಗಳಲ್ಲಿ ಮಾತ್ರ ವಾಸಿಸುತ್ತವೆ. ಎತ್ತರವಾದ ಮರಗಳ ತುದಿಗಳಲ್ಲಿದ್ದು ನೆಲದ ಮೇಲೆ ಬರುವುದು ಅಪರೂಪ. ಇವು ಒಂದು ಮರದಿಂದ ಇನ್ನೊಂದು ಮರಕ್ಕೆ ಅದ್ಭುತವಾಗಿ ಜಿಗಿಯುತ್ತವೆ. ಉತ್ತರ, ದಕ್ಷಿಣ ಕನ್ನಡ ಜಿಲ್ಲೆಗಳ ನಿತ್ಯಹರಿದ್ವರ್ಣ ಕಾಡುಗಳಲ್ಲಿ ಕಂಡುಬರುತ್ತವೆ.
ಗಾತ್ರ : ತಲೆ ಮತ್ತು ದೇಹದ ಉದ್ದ (೩೫-೪೦ ಸೆಂ.ಮೀ.) ೧೪-೧೬ ಅಂಗುಲ, ಬಾಲವೂ ಅಷ್ಟೇ ಉದ್ದ ಅಥವಾ ತುಸು ಉದ್ದ. ೧.೫ ರಿಂದ ೨ ಕೆ.ಜಿ. ತೂಕ.
ಆಹಾರ : ಸಸ್ಯಾಹಾರಿಗಳು. ಹಣ್ಣು, ಕಾಯಿ, ಬೀಜಗಳು ಇವುಗಳ ಮುಖ್ಯ ಆಹಾರ. ಕೆಲವು ಮರಗಳ ತೊಗಟೆ, ಎಲೆ, ಚಿಗರುಗಳನ್ನು ತಿನ್ನುತ್ತವೆ. ಕೀಟಗಳು ಮತ್ತು ಪಕ್ಷಿಗಳ ಮೊಟ್ಟೆಗಳನ್ನು ತಿನ್ನುವುದುಂಟು.
ಲಕ್ಷಣಗಳು : ಮೈಬಣ್ಣ ಹೊಳಪು ಕಪ್ಪು, ತೆಳು ಹಳದಿ ಅಥವಾ ಕಂದು. ಬೆನ್ನಿನ ಭಾಗ ಮತ್ತು ಬಾಲ ಬೂದು ಅಥವಾ ಗಾಡಕಂದುಬೂದು ಅಥವಾ ಅಲ್ಲಲ್ಲಿ ಬಿಳುಪಿದ್ದು ಬೆರೆತ ಬಣ್ಣ ಕಾಣಬಹುದು. ವಾಸಿಸುವ ಸ್ಥಳವನ್ನನುಸರಿಸಿ ಇದರ ಮೈಬಣ್ಣ ಬದಲಾಗುವುದುಂಟು. ಹೊಟ್ಟೆಯ ಬಾಗ ಮಾಸಲು ಹಳದಿ. ಕಾಲುಗಳಲ್ಲಿ ಐದೈದು ಬೆರಳುಗಳಿವೆ. ಮುಂದಿನ ಕಾಲಿನ ಮೊದಲ ಬೆರಳು ಗಿಡ್ಡ. ಇವುಗಳ ಸಸ್ಯಾಹಾರಕ್ಕೆ ಅನುವಾಗುವಂತೆ ಹಲ್ಲುಗಳು ಮಾರ್ಪಟ್ಟಿವೆ. ಕೋರೆಹಲ್ಲುಗಳು ಇಲ್ಲ. ದಂತಾವ(ಡಯಸ್ಟೆಮ)ಕಾಶವಿದೆ. ದಂತಸೂತ್ರ ೧/೧, ೦/೦, ೨/೧, ೩/೩. ಬಾಲ ಉದ್ದವಾದ ಕೂದಲುಗಳಿಂದ ಕೂಡಿದ್ದು ಪೊದೆಯಂತಿರುತ್ತದೆ. ಕಿವಿಗಳು ದುಂಡಾಗಿವೆ ಮತ್ತು ಚುರುಕಾಗಿವೆ. ಹಸ್ತಗಳು ತುಂಬಾ ಅಗಲವಾಗಿವೆ. ಮತ್ತು ಹಿಡಿದುಕೊಳ್ಳಲು ಅನುಕೂಲವಾಗುವಂತೆ ಮೆತ್ತೆಯು ವಿಸ್ತರಿಸಿದೆ. ಉದ್ದವಾದ ಮತ್ತು ಬಲವಾದ ನಖಗಳಿವೆ.
ಸಂತಾನಾಭಿವೃದ್ಧಿ : ಮಾರ್ಚ-ಎಪ್ರೀಲ್, ಸೆಪ್ಟೆಂಬರ್ ಮತ್ತು ಡಿಸೆಂಬರ್ ತಿಂಗಳುಗಳಲ್ಲಿ ಮರಿಹಾಕುತ್ತವೆ. ಮರದ ತುದಿಯಲ್ಲಿ ರೆಂಬೆಗಳ ಮಧ್ಯೆ ಎಲೆ, ಪುರಲೆಗಳಿಂದ ದುಂಡಾಗಿ ಸಾಕಷ್ಟು ಆಳವಾದ ಗೂಡುಕಟ್ಟಿ ಮರಿ ಇಡುತ್ತವೆ. ಈ ಗೂಡುಗಳನ್ನು ವಿಶ್ರಮಿಸಿಕೊಳ್ಳುವುದಕ್ಕೂ ಉಪಯೋಗಿಸಿಕೊಳ್ಳುತ್ತವೆ. ಉತ್ತರ ಕನ್ನಡದ ಜಿಲ್ಲೆಗಳಲ್ಲಿ ಮರಿಗಳು ಮಾರ್ಚ ತಿಂಗಳಲ್ಲಿ ಕಾಣಿಸಿಕೊಂಡಿವೆ. ಗರ್ಭಾವಧಿ ೨೮ ದಿವಸಗಳು.
ಸ್ವಭಾವ : ಇವು ತುಂಬಾ ಚಟುವಟಿಕೆಯ ಚುರುಕು ಪ್ರಾಣಿಗಳು ಬೆಳ್ಳಿಗೆ ಮತ್ತು ಸಂಜೆ ಹೊತ್ತಿನಲ್ಲಿ ಹೆಚ್ಚು ಚಟುವಟಿಕೆಯಿಂದಿದ್ದು, ಮಧ್ಯಾಹ್ನದಲ್ಲಿ ವಿಶ್ರಾಂತಿ ಪಡೆಯುತ್ತವೆ. ವಿಶ್ರಾಂತಿ ತೆಗೆದುಕೊಳ್ಳುವಾಗ ಅಳಿಲು ರೆಂಬೆಯೊಂದರ ಮೇಲೆ ಮಲಗಿ, ಬಾಲ ನೇತು ಬಿದ್ದಿರುವುದನ್ನು ಕಾಣಬಹುದು. ಹವೆ ಅನುಕೂಲವಾಗಿಲ್ಲದಿದ್ದರೆ ಗೂಡುಗಳಲ್ಲಿ ಉಳಿದು ವಿಶ್ರಾಂತಿ ಪಡೆಯುತ್ತವೆ. ಇವು ತುಂಬಾ ನಾಚಿಕೆಯ ಸ್ವಭಾವದ ಅಂಜುಬುರುಕ ಪ್ರಾಣಿಗಳು. ಇವುಗಳನ್ನು ಕಾಣುವುದು ತುಂಬಾ ಕಷ್ಟ. ಇವುಗಳ ದರ್ಶನಕ್ಕಿಂತ ಇವುಗಳುಂಟು ಮಾಡುವ ಕೀಚಲು ಧ್ವನಿಯಿಂದ ಇವುಗಳ ಇರಿವನ್ನು ತಿಳಿಯಬಹುದು. ಒಂದು ಅಳಿಲು ಶಬ್ದಮಾಡ ತೊಡಗಿದರೆ ಆ ಪ್ರದೇಶದಲ್ಲಿರುವ ಇತರ ಅಳಿಲುಗಳು ಪ್ರತಿಕ್ರಿಯಿಸಿ ಶಬ್ದ ಮಾಡತೊಡಗುತ್ತವೆ. ಕೋತಿಗಳಂತೆ ಇವು ಬೊಗಳುತ್ತವೆ. ಬೈಯುತ್ತವೆ ಮತ್ತು ಅಪಾಯಕಂಡಾಗ ಎಚ್ಚರಿಕೆಯ ಧ್ವನಿ ಮಾಡುತ್ತವೆ. ಹೆದರಿದಾಗ ಓಡಿ ಹೋಗುವುದರ ಬದಲು ದಪ್ಪ ರೆಂಬೆಯೊಂದರ ಮೇಲೆ ಅಪ್ಪಿ ಉಳಿಯುವುದು ಅಥವಾ ಅದರ ಹಿಂದೆ ಸರಿದು ಅವಿತುಕೊಳ್ಳುವುದು. ಕೆಲವೊಮ್ಮೆ ಮರದ ಕಾಂಡದ ಮೇಲೆ ಜಾರಿ ಕೆಳಗಿಳಿದು ಕೆಳಗಿನ ಪೊದರುಗಳಲ್ಲಿ ಕಣ್ಮರೆಯಾಗಬಹುದು. ಮರದಿಂದ ಮರಕ್ಕೆ ಜಿಗಿಯುತ್ತವೆ. ಜಿಗಿಯುವಾಗ ಕಾಲುಗಳನ್ನು ಹರಡಿ ಒಮ್ಮೆಗೆ ಸುಮಾರು ೨೦ ಅಡಿ ದೂರದವರೆಗೆ ನೆಗೆಯುತ್ತವೆ.
ಶಾಖಾವಾಸಿಗಳು ಮತ್ತು ತುಂಬಾ ಚುರುಕಾದ ಪ್ರಾಣಿಗಳು. ಒಂಟಿಯಾಗಿರುತ್ತವೆ ಅಥವಾ ಜೊತೆಯಾಗಿರುತ್ತವೆ. ಕಾಡಿನ ದಟ್ಟ ಮರಗಳ ನಡುವೆ ಮರೆಯಾಗಿರುತ್ತವೆ. ಶತ್ರುಗಳು ತಲುಪಲಾರದಂತಹ ಮರದ ರೆಂಬೆಗಳ ತುದಿಗಳಲ್ಲಿ, ಅದರಲ್ಲೂ ಚಿಕ್ಕ ತೆಳು ರೆಂಬೆಗಳ ನಡುವೆ ಕಡ್ಡಿಗಳು ಎಲೆಗಳನ್ನು ಬಳಸಿ ಗುಂಡಾದ ಗೂಡುಗಳನ್ನು ಕಟ್ಟುತ್ತವೆ. ಮರದ ಎಲೆಗಳು ಉದುರಿದಾಗ ಈ ಗೂಡುಗಳು ಎದ್ದು ಕಾಣುತ್ತವೆ.
ಇದರಲ್ಲಿ ಅನೇಕ ಉಪಪ್ರಭೇದಗಳಿವೆ.
ರಟುಫ ಇಂಡಿಕ ಇಂಡಿಕ : ಪಶ್ಚಿಮ ಘಟ್ಟಗಳು, ಉತ್ತರ ಕನ್ನಡ ಮತ್ತು ಧಾರವಾಡ ಜಿಲ್ಲೆಗಳಲ್ಲಿ ಕಂಡುಬರುತ್ತವೆ.
ರಟುಫ ಇಂಡಿಕ ಮ್ಯಾಕ್ಸಿಮ : ನೀಲಗಿರಿ, ಪಳನಿ ಬೆಟ್ಟಗಳು ಮತ್ತು ಮಲಬಾರ್ ಪ್ರದೇಶಗಳಲ್ಲಿ ಕಾಣಬರುತ್ತವೆ.
ರಟುಫ ಇಂಡಿಕ ಬೆಂಗಾಲೆನ್ಸಿಸ್ : ಮೈಸೂರಿನಲ್ಲಿ ದೊರಕುತ್ತದೆ.
ರಟುಫ ಇಂಡಿಕ ಡೀಲ್‌ಬಾಟ : (R. i. dealbata)
ರಟುಫ ಇಂಡಿಕ ಎಲ್ಫಿನ್‌ಸ್ಟೋನಿ (R. i. elpinstoni) : ಇವು ಪಶ್ಚಿಮ ಘಟ್ಟಗಳಲ್ಲಿ ವಾಸಿಸುತ್ತವೆ.
ರಟುಫ ಮ್ಯಾಕ್ರೂರ (Ratufa macroura) : (ಭಾರತದ ನರೆಗೂದಲಿನ ದೈತ್ಯ ಅಳಿಲು)
ಇದು ದಕ್ಷಿಣ ಭಾರತದ ಬೆಟ್ಟಗುಡ್ಡಗಳಲ್ಲಿ ವಾಸಿಸುತ್ತದೆ. ಕಿವಿಯಲ್ಲಿ ಕುಚ್ಚು ಕೂದಲುಗಳಿವೆ. ಇದು ವರ್ಷದಲ್ಲಿ ಅನೇಕ ಬಾರಿ ಮರಿ ಹಾಕುತ್ತದೆ. ಒಂದು ಸೂಲದಲ್ಲಿ ೧ ಅಥವಾ ೨ ಮರಿಗಳನ್ನು ಹಾಕುತ್ತವೆ.
—-
ಗಣ : ರೊಡೆನ್ಷಿಯ
ಕುಟುಂಬ : ಸೈಯುರಿಡೀ
ಉದಾ : ಮೂರು ಮತ್ತು ಐದು ಪಟ್ಟೆಯ ತಾಳೆ ಅಳಿಲು (Three Striped plam squirrel)
ಶಾಸ್ತ್ರೀಯ ನಾಮ : ಫುನಂಬುಲಸ್ ಪಾಮೇರಮ್ (Funambulus palmarum) ಮತ್ತು ಫುನಂಬುಲಸ್ ಪೆನ್ನಾಂಟ (Funumbulus pennanti)

ವಿತರಣೆ ಮತ್ತು ಆವಾಸ : ಇವು ಇಡೀ ಭಾರತದಲ್ಲಿ ಕಂಡುಬರುತ್ತವೆ. ಮರಗಿಡಗಳಲ್ಲಿ ವಾಸಿಸುತ್ತವೆ. ಫುನಂಬುಲಸ್ ಪೆನ್ನಾಂಟ ಕಾಡನ್ನು ಬಿಟ್ಟು ಊರುಗಳಲ್ಲಿನ ಮನುಷ್ಯನ ವಸತಿಯ ಪಕ್ಕದಲ್ಲಿರುವ ಮನೆಗಳಲ್ಲಿ ತೋಟಗಳಲ್ಲಿ, ತೋಪುಗಳಲ್ಲಿ ಮತ್ತು ರಸ್ತೆಯ ಸಾಲುಮರಗಳಲ್ಲಿ ವಾಸಿಸುತ್ತದೆ. ಮೂರುಪಟ್ಟೆಯ ಅಳಿಲು ಕಾಡುವಾಸಿ ಮತ್ತು ದಕ್ಷಿಣ ಭಾರತಕ್ಕೆ ಸೀಮಿತವಾಗಿದೆ. ೫ ಪಟ್ಟೆಯ ಅಳಿಲು ಉತ್ತರ ಭಾರತದಲ್ಲಿ ಹೆಚ್ಚಾಗಿ ಕಂಡುಬರುತ್ತದೆ. ಎರಡೂ ಪ್ರಭೇದಗಳು ಒಂದೇ ಪ್ರದೇಶದಲ್ಲಿ ಒಟ್ಟಿಗೆ ವಾಸಿಸಬಹುದು.
ಗಾತ್ರ : ತಲೆ ಮತ್ತು ದೇಹ (೧೨.೫ ಸೆಂ.ಮೀ., ೧೫ ಸೆಂ.ಮೀ.) ೫ ಅಂಗುಲದಿಂದ ೬ ಅಂಗುಲ ಉದ್ದ, ಬಾಲ ಅದಕ್ಕಿಂತ ತುಸು ಹೆಚ್ಚು ಉದ್ದ.
ಆಹಾರ : ಹಣ್ಣು, ಕಾಯಿ, ಮರಗಿಡಗಳ ಚಿಗುರು, ಮೊಗ್ಗು ಮತ್ತು ತೊಗಟೆ. ಕೆಲವು ಮರದ ಹೂಗಳ ಮಧುವನ್ನು ಕುಡಿಯುತ್ತವೆ. ಕೆಲವು ಸಾರಿ ಕೀಟಗಳನ್ನು ಮತ್ತು ಪಕ್ಷಿಯ ಮೊಟ್ಟೆಗಳನ್ನು ತಿನ್ನುತ್ತವೆ.
ಲಕ್ಷಣಗಳು : ಪೆನ್ನಾಂಟಿ ಪ್ರಭೇದದಲ್ಲಿ ಬೆನ್ನಿನ ಮೇಲೆ ೫ ಪಟ್ಟೆಗಳಿವೆ. ಅದರಲ್ಲಿ ೩ ನಡುವಿನ ಪಟ್ಟೆಗಳು ತಿಳಿಬಣ್ಣದವು. ಈ ಮೂರು ಬೆನ್ನಿನ ಪಟ್ಟಿಗಳ ಪಕ್ಕಗಳಲ್ಲಿ ಒಂದೊಂದು ಹೆಚ್ಚಿನ ತಿಳಿಬಣ್ಣದವು. ಈ ಮೂರು ಬೆನ್ನಿನ ಪಟ್ಟಿಗಳ ಪಕ್ಕಗಳಲ್ಲಿ ಒಂದೊಂದು ಹೆಚ್ಚಿನ ತಿಳಿಬಣ್ಣದ ಪಟ್ಟೆಗಳಿವೆ. ಈ ಪಕ್ಕದ ಪಟ್ಟೆಗಳು ಪಾಮೇರಮ್ ಪ್ರಭೇದದಲ್ಲಿ ಇಲ್ಲ. ಇದರಲ್ಲಿ ಅನೇಕ ವಿಧಗಳನ್ನು ಅದರ ದೇಹದ ಬಣ್ಣದ ತೀವ್ರತೆಯ ಮೇಲೆ ಗುರುತಿಸುತ್ತಾರೆ.
ಸಂತಾನಾಭಿವೃದ್ಧಿ : ಬೆದೆಕಾಲದಲ್ಲಿ ಗಂಡು ಮತ್ತು ಹೆಣ್ಣುಗಳು ಒಂದರೆಡು ದಿನಗಳ ಮಟ್ಟಿಗೆ ಒಟ್ಟಿಗೆ ಇರಬಹುದು. ಈ ಕಾಲದಲ್ಲಿ ಹೆಣ್ಣು ಒಂದಕ್ಕಿಂತ ಹೆಚ್ಚು ಗಂಡುಗಳೊಡನೆ ಸಂಭೋಗಿಸಬಹುದು. ಗರ್ಭಾವಸ್ಥೆ ೬ ವಾರಗಳು. ಮರಿಹಾಕುವ ಮುನ್ನ ಹೆಣ್ಣು ಹುಲ್ಲು, ಎಲೆ, ನಾರುಗಳಿಂದ ಒರಟಾದ ಗೂಡನ್ನು ಕಟ್ಟಿ ಅದರಲ್ಲಿ ಮರಿಹಾಕುತ್ತದೆ. ಗೂಡುಗಳನ್ನು ಮರಗಳಲ್ಲಿ ಅಥವಾ ಮನೆಯ ಮಾಡುಗಳಲ್ಲಿ ಅಥವಾ ಗೋಡೆಯ ಬಿರುಕುಗಳಲ್ಲಿ ಕಟ್ಟಬಹುದು. ಒಂದು ಸೂಲದಲ್ಲಿ ೨-೩ ಮರಿಗಳು ಹುಟ್ಟುತ್ತವೆ. ಹುಟ್ಟಿದ ಮರಿಗಳು ಕುರುಡು. ತಮ್ಮ ಆಹಾರವನ್ನು ತಾವು ಕಂಡುಕೊಳ್ಳುವಂತಾಗುವವರೆಗೆ ಗೂಡಿನಲ್ಲಿ ತಾಯಿಯ ಆರೈಕೆಯಲ್ಲಿರುತ್ತವೆ.
ಸ್ವಭಾವ : ಇವುಗಳ ಕೂಗು ಒಂದು ರೀತಿಯ ಪಕ್ಷಿಯ ಕೀರಲು ಧ್ವನಿಯಂತಿರುತ್ತದೆ. ಇದನ್ನೇ ಪುನಃ ಪುನಃ ಪುನಾರಾವರ್ತಿಸಿ, ಅದರ ತಾಳಕ್ಕೆ ತಕ್ಕಂತೆ ಬಾಲವನ್ನು ಕುಣಿಸುತ್ತದೆ. ಹೂವುಗಳ ಮಧುವನ್ನು ಹೀರುವಾಗ (ಬೂರುಗದ ಮರ / Silk cotton tree, pricklypear) ಪರಾಗಾರ್ಪಣೆಗೂ ನೆರವಾಗುತ್ತವೆ. ಇವು ನೋಡಲು ಅಂದವಾದ ಸದಾ ಚಟುವಟಿಕೆಯಿಂದಿರುವ, ನಿರಂತರ ಓಡಾಡುತ್ತಿರುವ ಪ್ರಾಣಿಗಳು. ಇವುಗಳ ವರ್ತನೆಯು ನೋಡಲು ಚೆನ್ನ.
ರಾಮಾಯಣದಲ್ಲಿ ಅಳಿಲುಗಳ ಸೇವೆಯ ವಿಷಯ ಪ್ರಸ್ತಾಪವಾಗಿ “ಅಳಿಲು ಸೇವೆ ಮಳಲು ಭಕ್ತಿ” ಎಂಬ ಉಕ್ತಿಯೇ ಉಂಟಾಗಿದೆ. ಶ್ರೀರಾಮ ಚಂದ್ರನ ಅನುಯಾಯಿಗಳಾದ ವಾನರರು ಲಂಕೆಗೆ ಸೇತುವೆ ಕಟ್ಟುತ್ತಿದ್ದಾಗ ಒಂದು ಅಳಿಲು ನೀರಿನಲ್ಲಿ ಮುಳುಗುವುದು, ಮರಳ ಮೇಲೆ ಹೊರಳಾಡುವುದು, ಅನಂತರ ಸೇತುವೆ ಮೇಲೆ ಮೈಕೊಡವಿ ಮರಳು ಉದುರಿಸುವುದನ್ನು ಶ್ರದ್ಧೆ ಭಕ್ತಿಯಿಂದ ಮಾಡಿ, ಸೇತುವೆ ಕಟ್ಟುವ ಕಾರ್ಯದಲ್ಲಿ ತನ್ನ ಪಾಲಿನ ಕರ್ತವ್ಯವನ್ನು ನಿರ್ವಹಿಸುತ್ತಿತ್ತು. ಇದನ್ನು ಕಂಡು ಮೆಚ್ಚಿದ ಶ್ರೀರಾಮಚಂದ್ರ ಪ್ರೀತಿ ಮತ್ತು ಕೃತಜ್ಞತೆಗಳಿಂದ ಅದರ ಬೆನ್ನಿನ ಮೇಲೆ ತನ್ನ ಕೈಯಿಟ್ಟು ಬೆರಳುಗಳಿಂದ ಬೆನ್ನು ಸವರಿದ. ಇದರಿಂದಾಗಿ ಅಳಿಲಿನ ಬೆನ್ನಿನ ಮೇಲೆ ಮೂರು ಪಟ್ಟೆಗಳು ಮೂಡಿವೆಯೆಂದು ಭಾವುಕರು ನಂಬುತ್ತಾರೆ. ಹೀಗೆ ಪ್ರತಿಫಲಾಪೇಕ್ಷೆಯಿಲ್ಲದೆ ಶ್ರದ್ಧೆ ಭಕ್ತಿಯಿಂದ ಘನ ಉದ್ದೇಶದಿಂದ ಮಾಡುವ ಕೆಲಸಗಳಿಗೆ ನಮ್ಮ ಸಾಹಿತ್ಯಪ್ರಿಯರು “ಅಳಿಲು ಸೇವೆ” ಎಂದು ನಾಮಕರಣ ಮಾಡಿದ್ದಾರೆ.
ಇದರಲ್ಲಿ ಅನೇಕ ಪ್ರಭೇದ ಮತ್ತು ಉಪಪ್ರಭೇದಗಳಿವೆ.
ಫುನಂಬುಲಸ್ ಸಬ್‌ಲಿನಿಯೇಟಸ್ : ಮಬ್ಬು ಪಟ್ಟೆ ಅಳಿಲು (Dusky striped squirrel) : ಇದು ದಕ್ಷಿಣ ಭಾರತದಲ್ಲಿ ಕಂಡು ಬರುತ್ತದೆ.
ಫ. ಸ. ಸಬ್‌ಲಿನಿಯೇಟಸ್‌ : ಕೊಡಗು ಮತ್ತು ನೀಲಿಗಿರಿ ಬೆಟ್ಟಗಳಲ್ಲಿ ಕಂಡುಬರುತ್ತದೆ.
ಫ. ಟ್ರೈಸ್ಟ್ರಯೇಟಸ್‌ : ಕಾಡು ಪಟ್ಟೆ ಅಳಿಲು : (Jungle Striped Squirrel) : ಇದು ಕೊಡಗು, ಮೈಸೂರು, ಧಾರವಾಡ, ಪಶ್ಚಿಮ ಘಟ್ಟಗಳಲ್ಲಿ ಕಂಡುಬರುತ್ತದೆ.
ಫ. ಟ್ರೈ : ಕೊಡಗನ್ನುಳಿದು ಮಿಕ್ಕ ಜಿಲ್ಲೆಗಳಲ್ಲಿ ಕಂಡುಬರುತ್ತದೆ.
ಫ. ಲಯಾರ್ಡಿ (F. layardi) : ಲೇಯಾರ್ಡನ ಪಟ್ಟೆ ಅಳಿಲು (Layard’s stripped squirrel). ಇದು ದಕ್ಷಿಣ ಭಾರತದಲ್ಲಿ ಕಂಡು ಬರುತ್ತದೆ.
ಇಲಿ, ಸುಂಡಿಲಿಗಳಂತೆ ಅಳಿಲೂ ಮನುಷ್ಯನನ್ನು ಅಹಾರಕ್ಕೆ ಅವಲಂಬಿಸುವ ಜೀವಿಯಾಗಿದೆ.
—-
ಗಣ : ರೊಡೆನ್ಷಿಯ
ಕುಟುಂಬ : ಸೈಯುರಿಡೀ
ಉದಾ : ಹಾರುವ ಅಳಿಲುಗಳು (Flying Squirrels)
೧) ಸಣ್ಣ ತಿರುವಾಂಕೂರು ಹಾರುವ ಅಳಿಲು (Small Travancore flying Squirrel)
ಶಾಸ್ತ್ರೀಯ ನಾಮ : ಪೆಟಿನೊಮಿಸ್ ಫುಸ್ಕೊಕೆಪಿಲ್ಲಸ್ (Petinomys fuscocapillus)
೨) ದೊಡ್ಡ ಕಂದು ಹಾರುವ ಅಳಿಲು (Large brown flying Squirrel)
ಶಾಸ್ತ್ರೀಯ ನಾಮ : ಪೆಟಾರಿಸ್ಟ ಪೆಟಾರಿಸ್ಟ ಫಿಲಿಪೆನ್ಸಿಸ್‌ (Petaurista Petaurista phillipiensis)

ವಿತರಣೆ ಮತ್ತು ಆವಾಸ : ಇವು ಭಾರತದ ದ್ವೀಪಕಲ್ಪದ ದಟ್ಟ ಕಾಡುಗಳಲ್ಲಿ ಕಂಡುಬರುತ್ತವೆ. ಮೊದಲನೆಯ ಪ್ರಭೇದ ನಿರ್ದಿಷ್ಟವಾಗಿ ನೆರೆಯ ಕೇರಳ ಮತ್ತು ನೀಲಗಿರಿ, ಕರ್ನಾಟಕದ ಕೊಡಗು ಜಿಲ್ಲೆಯ ಅರಣ್ಯದಲ್ಲಿ ವಾಸಿಸುತ್ತವೆ. ದೊಡ್ಡ ಕಂದು ಹಾರುವ ಅಳಿಲು ನೀಲಗಿರಿ, ಪಳನಿಬೆಟ್ಟ ಉಷ್ಣವಲಯ ಪ್ರದೇಶದಲ್ಲಿ, ಟ್ರಾವನ್‌ಕೂರ್ ಕಾಡುಗಳಲ್ಲಿ ಕಾಣಬರುತ್ತವೆ.
ಗಾತ್ರ : ಸಣ್ಣ ತಿರುವಾಂಕೂರ ಹಾರುವ ಅಳಿಲು ದೇಹದ ಉದ್ದ ಹೆಚ್ಚು ಕಡಿಮೆ ೧ ಅಡಿ, ಬಾಲವು ಅದಕ್ಕಿಂತ ಕಡಿಮೆ ಉದ್ದ. ಆದರೆ ದೊಡ್ಡ ಕಂದು ಹಾರುವ ಅಳಿಲಿನ ಉದ್ದ ೧ ೧/೨ ಅಡಿಯಿಂದ ೨ ಅಡಿ. ಬಾಲ ಸುಮಾರು ೧ ಅಡಿ ಇರಬಹುದು.
ಆಹಾರ : ಹಣ್ಣುಹಂಪಲು, ಬೀಜ-ಕಾಯಿ, ಮರಗಳ ತೊಗಟೆ, ಕ್ರಿಮಿ-ಕೀಟಗಳು, ಹಕ್ಕಿಗಳ ಮೊಟ್ಟೆ, ಅಂಟು, ಎಲೆ, ಮೊಗ್ಗು ಮೊದಲಾದವುಗಳು ಇವುಗಳ ಆಹಾರ. ಆಹಾರವನ್ನು ಮರದ ತುದಿಗಳಲ್ಲಿ ಹುಡುಕುತ್ತವೆ. ನೆಲದ ಮಟ್ಟದಲ್ಲಿ ಹುಡುಕುವುದು ಅಪರೂಪ.
ಲಕ್ಷಣಗಳು : ತೆಳ್ಳನೆಯ ಮೈಕಟ್ಟು, ಉದ್ದ ಪೊದೆ ಬಾಲ. ಬಾಲವನ್ನು ಚುಕ್ಕಾಣಿಯಂತೆ ಉಪಯೋಗಿಸುತ್ತವೆ. ಇವಕ್ಕೆ ಹಾರಲು ಪೆಟಾಜಿಯಂ ಎನ್ನುವ ರೆಕ್ಕೆಗಳು ಇರುವುದು ವಿಶೇಷ ಲಕ್ಷಣ. ಈ ಪೆಟಾಜಿಯಂ ಮುಂಗಾಲುಗಳಿಗೂ ಹಿಂಗಾಲುಗಳಿಗೂ ನಡುವೆ ದಪ್ಪ ಚರ್ಮದ ಮಡಿಕೆಯಂತಿದೆ. ಉಳಿದ ಲಕ್ಷಣಗಳು ಇತರ ಅಳಿಲುಗಳಂತೆಯೇ ಇವೆ. ಮುಂಗಾಲುಗಳಲ್ಲಿ ೪ ಮತ್ತು ಹಿಂಗಾಲುಗಳಲ್ಲಿ ೫ ಬೆರಳುಗಳಿವೆ ಎಲ್ಲಾ ಬೆರಳುಗಳಲ್ಲಿ ಬಾಗಿದ ನಖಗಳಿವೆ. ಇವುಗಳ ಕಣ್ಣು ಮತ್ತು ಕಿವಿ ಚುರುಕಾಗಿವೆ.
ಪ್ಯಾರಚೂಟ್‌ (ಪೆಟಾಜಿಯಂ) ಮುಂಗಾಲು ಮತ್ತು ಹಿಂಗಾಲುಗಳ ನಡುವೆ ಸಣ್ಣ ಟ್ರಾವಾಂಕೂರ್ (ತಿರುವಾಂಕೂರು) ಹಾರುವ ಅಳಿಲುಗಳಲ್ಲಿ ಹರಡಿರುತ್ತದೆ. ಈ ಅಳಿಲು ನಿಧಾನವಾಗಿ ಗಾಳಿಗೆ ಹಾರಿ ನೆಗೆದು ಪ್ಯಾರಚೂಟ್‌ನ ಸಹಾಯದಿಂದ ಕೆಳಕ್ಕೆ ನಿಧಾನವಾಗಿ ಜಾರಿ ಇಳಿಯುತ್ತವೆ. ಕಂದು ಹಾರುವ ಅಳಿಲಿನಲ್ಲಿ ಎರಡು ತೊಡೆಯ ಮಧ್ಯೆ ಇರುವ ಪೊರೆಯು ಕ್ಷೀಣಿಸಿದೆ ಅಥವಾ ಪೂರ್ತಿ ಇರುವುದಿಲ್ಲ.
ಸಂತಾನಾಭಿವೃದ್ಧಿ : ಇವುಗಳ ಸಂತಾನೋತ್ಪತ್ತಿಯ ಕ್ರಮವನ್ನು ಅಷ್ಟಾಗಿ ಅಭ್ಯಾಸ ಮಾಡಿಲ್ಲ. ಆದರೆ ಅಮೇರಿಕೆಯ ಹಾರುವ ಅಳಿಲುಗಳ ವಿಷಯ ಸ್ವಲ್ಪ ತಿಳಿದಿದೆ. ಅವುಗಳ ಸ್ವಭಾವ ಮರದ ಪೊಟರುಗಳಲ್ಲಿ ಗೂಡು ಮಾಡಿ ಮರಿ ಇಟ್ಟು ಪೋಷಿಸುವುದು. ಅವುಗಳಲ್ಲಿ ಗರ್ಭಾವಧಿ ೪೦ ದಿನಗಳು. ಅವು ಒಂದು ಸೂಲದಲ್ಲಿ ೨ ರಿಂದ ೬ ಮರಿಗಳನ್ನು ಹಾಕುತ್ತವೆ. ಹುಟ್ಟಿದ ಮರಿಗಳು ಕುರುಡು ಮತ್ತು ಬೆತ್ತಲೆ. ಸುಮಾರು ೨೫ ರಿಂದ ೨೮ ದಿನಗಳ ನಂತರ ಮರಿಗಳು ಕಣ್ಣುಬಿಡುತ್ತವೆ. ಜೀವಾವಧಿ ೧೦ ವರ್ಷಗಳು.
ಸ್ವಭಾವ : ಅರಣ್ಯ ವಾಸಿಗಳು ಮತ್ತು ನಿಶಾಚರಿಗಳು. ಸಂಜೆ ತಮ್ಮ ವಿಶ್ರಾಂತಿ ತಾಣದಿಂದ ಹೊರಬಿದ್ದು ಮುಂಜಾವು ಪುನಃ ತಮ್ಮ ನೆಲೆಗೆ ಹಿಂದಿರುಗುತ್ತವೆ. ಹಗಲು ಮರಗಳ ಪೊಟರುಗಳಲ್ಲಿ ಉಂಡೆಯಂತೆ ಸುತ್ತಿಕೊಂಡು ಬಾಲದ ಕೆಳಗಡೆಗೆ ಮೂತಿ ಸೇರಿಸಿ, ತಲೆ ಕೆಳಗಾಗಿ ಮಲಗುತ್ತವೆ. ಕೆಲವು ಸಾರಿ ಕಾಡು, ಮನೆಗಳ ಮೇಲ್ಚಾವಣಿಯ ಕೆಳಗಡೆ ವಿಶ್ರಮಿಸಬಹುದು. ಆಗಾಗ ಇವು ಮರದಿಂದ ಮರಕ್ಕೆ ಮತ್ತು ಮರದಿಂದ ನೆಲದ ಮೇಲಕ್ಕೆ ಹಾರುವ ಅಥವಾ ಹಾರಿ ಇಳಿಯುವ ದೃಶ್ಯವನ್ನು ಕಾಣಬಹುದು. ಹಾರುವ ಮುನ್ನ ಒಂದು ಮರದ ಎತ್ತರಕ್ಕೆ ಏರಿ ಆಮೇಲೆ ನಾಲ್ಕು ಕಾಲುಗಳನ್ನು ಪಕ್ಕಗಳಲ್ಲಿ ಚಾಚಿ ಶರೀರದ ಪಕ್ಕದಲ್ಲಿ ಮಡಿಚಿಕೊಂಡಿರುವ ತೆಳುವಾದ ಚರ್ಮವನ್ನು ಹರಡಿ ತೇಲಿಕೊಂಡು ಇಳಿಯುತ್ತವೆ. ನೆಲದ ಮೇಲೆ ಇದ್ದಾಗ ಮತ್ತು ಗಿಡಮರಗಳನ್ನು ಏರುವಾಗ ಈ ಅಳಿಲುಗಳು ಸಾಮಾನ್ಯ ಅಳಿಲುಗಳಂತೆಯೇ ಕಾಣುತ್ತವೆ. ಹಾರುವ ಕಾಲದಲ್ಲಿ ಹರಡಿಕೊಳ್ಳುವ ಚರ್ಮ ಹಾರದಿರುವಾಗ ಶರೀರದ ಪಕ್ಕದಲ್ಲಿ ಮಡಚಿಕೊಂಡು ಇರುವುದರಿಂದ ಪೆಟಾಜಿಯಂಗಳು ಕಾಣಿಸುವುದಿಲ್ಲ. ಈ ಅಳಿಲುಗಳು ಪಕ್ಷಿಯಂತೆ ಅಥವಾ ಬಾವಲಿಯಂತೆ ಹಾರಾಡಲಾರವು. ಎತ್ತರದಿಂದ ತಗ್ಗಿನ ಸ್ಥಳಗಳಿಗೆ ಗಾಳಿಯಲ್ಲಿ ಜಾರಿ ಇಳಿಯಬಲ್ಲವು. ಹೀಗೆ ಜಾರಿ ಹಾರುವಾಗ ಒಂದು ಸ್ಥಳದಿಂದ ಇನ್ನೊಂದು ಸ್ಥಳಕ್ಕೆ ೯೦ ಮೀಟರ್ ದೂರ ಕ್ರಮಿಸಬಲ್ಲವು.
ರಾತ್ರಿಯಲ್ಲಿ ಸಣ್ಣ ಏಕ ಸ್ವರದಲ್ಲಿ ಪರಸ್ಪರ ಕರೆಯುತ್ತವೆ. ಶಬ್ದವನ್ನು ಉಳಿದ ಅಳಿಲುಗಳೂ ಪುನರುಚ್ಚರಿಸುವುದರಿಂದ ಶಬ್ದದಿಂದ ಅವುಗಳ ತಾಣವನ್ನು ಗುರುತಿಸುವುದು ಕಷ್ಟ. ಸುಲಭವಾಗಿ ಸಾಕಬಹುದು. ಆದರೆ ಬಹಳ ಸೂಕ್ಷ್ಮವಾದ ಪ್ರಾಣಿಗಳು.
—-
ಗಣ : ರೊಡೆನ್ಷಿಯ
ಕುಟುಂಬ : ಹಿಸ್ಟ್ರಿಸಿಡೀ
ಉದಾ : ಮುಳ್ಳುಹಂದಿ (Porcupine)
ಶಾಸ್ತ್ರೀಯ ನಾಮ : ಹಿಸ್ಟ್ರಿಕ್ಸ್ ಇಂಡಿಕ (Hystrix indica)
ಹಿ. ಲ್ಯುಕುರ, ಹಿ. ಬೆಂಗಾಲೆನ್ಸಿಸ್

ವಿತರಣೆ ಮತ್ತು ಆವಾಸ : ಹಿಸ್ಟ್ರಿಕ್ಸ್ ಇಂಡಿಕ ಆಫ್ರಿಕಾ ಮತ್ತು ಏಷ್ಯ ಖಂಡದಲ್ಲಿ ವಾಸಿಸುತ್ತದೆ. ಹಿ. ಲ್ಯುಕರ ಮತ್ತು ಹಿ. ಬೆಂಗಾಲೆನ್ಸಿಸ್ ಗಳು ಭಾರತದಲ್ಲಿ ದೊರಕುತ್ತವೆ. ಇವು ಕಾಡುಗಳಲ್ಲಿ ಕಲ್ಲುಗುಡ್ಡಗಳಲ್ಲಿ ಕಮರಿಗಳಲ್ಲಿ ವಾಸಿಸುತ್ತವೆ. ಹಗಲು ಬಿಲಗಳಲ್ಲಿರುತ್ತವೆ.
ಗಾತ್ರ : ದೇಹದ ಉದ್ದ ೬೦-೮೦ ಸೆಂ.ಮೀ. ಬಾಲ ೧೨.೫ ರಿಂದ ೧೫ ಸೆಂ.ಮೀ. ತೂಕ ೧೭-೨೭ ಕೆ.ಜಿ.
ಆಹಾರ : ಸಸ್ಯಾಹಾರಿ. ತರಕಾರಿಗಳು, ಗಿಡದ ಬೇರುಗಳನ್ನು ತಿನ್ನುತ್ತವೆ. ಹಣ್ಣು, ತೊಗಟೆ, ಗೆಡ್ಡೆಗೆಣಸು ಮತ್ತು ಕೆಲವೊಮ್ಮೆ ಸತ್ತಪ್ರಾಣಿಯನ್ನೂ ತಿನ್ನುತ್ತವೆ.
ಲಕ್ಷಣ : ದೊಡ್ಡದೇಹ, ಮೋಟುಕಾಲುಗಳು ಮತ್ತು ಅಪ್ಪು ಬಾಲವಿರುವ ಪ್ರಾಣಿ. ದೇಹ ಮತ್ತು ಬಾಲದ ಮೇಲೆ ಉದ್ದವಾದ, ಚೂಪಾದ, ನಿಮಿರಿನಿಲ್ಲುವ ಕಪ್ಪು ಅಥವಾ ಕಡುಕಂದು ಮತ್ತು ಬಿಳುಪು ಅಥವಾ ಹಳದಿ ಪಟ್ಟೆಯ ಮುಳ್ಳು ಅಥವಾ ಉರುಳೆಗಳಿವೆ. ಉರುಳೆಗಳು ಮಾರ್ಪಟ್ಟ ಕೂದಲುಗಳು. ಇದು ಪ್ರಾಣಿಯ ರಕ್ಷಣೆಗೆ ಉಂಟಾಗಿರುವ ಮಾರ್ಪಾಡು. ಮುಳ್ಳುಗಳ ನಡುವೆ ಒರಟಾದ ಕೂದಲುಗಳಿವೆ. ಮುಳ್ಳುಗಳು ದೇಹದ ಮಧ್ಯಭಾಗದಲ್ಲಿ ಗಟ್ಟಿಯಾಗಿವೆ. ಆದರೆ ಬಾಲದ ಭಾಗದಲ್ಲಿ ಟೊಳ್ಳು ಉರುಳೆಗಳಾಕಾರದಲ್ಲಿವೆ. ಇವು ದೇಹವನ್ನು ಒದರಿದಾಗ ಬುಡುಬುಡಿಕೆ ಸದ್ದು ಮಾಡುತ್ತವೆ ಮತ್ತು ಮುಳ್ಳುಗಳನ್ನು ರಭಸದಿಂದ ಬಾಣಗಳಂತೆ ಎರಚುತ್ತವೆ. ಇದು ಈ ಪ್ರಾಣಿಗಳ ರಕ್ಷಣಾ ವಿಧಾನ. ಮುಳ್ಳುಗಳಿಗೆ ಕಪ್ಪುಪಟ್ಟೆಗಳಿವೆ. ಇವುಗಳ ನಡುವೆ ಬೆರೆತಂತೆ ಉದ್ದವಾದ, ಹೆಚ್ಚು ತೆಳುವಾದ ಮತ್ತು ಬಾಗಬಲ್ಲ ಹಾಗೂ ಸಾಮಾನ್ಯವಾಗಿ ಪೂರ್ಣಬಿಳುಪಾದ ಉರುಳೆಗಳಿವೆ. ಮುಂದಿನ ಪಾದಗಳು ಅಗಲವಾಗಿವೆ ಮತ್ತು ಚೆನ್ನಾಗಿ ಬೆಳೆದ ನಾಲ್ಕು ಬೆರಳುಗಳಿವೆ. ಬೆರಳುಗಳಿಗೆ ದಪ್ಪನಾದ ನಖಗಳಿವೆ. ಹಿಂಗಾಲುಗಳಲ್ಲಿ ೫ ಬೆರಳುಗಳಿವೆ. ೬ ಕೂದಲುಗಳ ಶಿಖೆಯಿದೆ. ಹಿ. ಇಂಡಿಕದಲ್ಲಿ ಕಣ್ಣು ಮತ್ತು ಕಿವಿಗಳು ಚಿಕ್ಕವು. ಬಾಲಸಣ್ಣದು ಮತ್ತು ಇದನ್ನು ಅಪ್ಪುವುದಕ್ಕೆ ಬಳಸುವುದಿಲ್ಲ.
ಸಂತಾನಾಭಿವೃದ್ಧಿ : ವಸಂತ ಋತುವಿನಲ್ಲಿ ಸಂತಾನೋತ್ಪತ್ತಿ ನಡೆಸುತ್ತವೆ. ಗರ್ಭಾವಧಿ ೧೧೨ ದಿನಗಳು. ಒಂದು ಸೂಲದಲ್ಲಿ ೪ ಮರಿಗಳು ಹುಟ್ಟುತ್ತವೆ. ಒಂದು ವರ್ಷದಲ್ಲಿ ೩ ಸಾರಿ ಮರಿಹಾಕುತ್ತವೆ. ಆಯಸ್ಸು ೩೦ ವರ್ಷಗಳು.
ಸ್ವಭಾವ : ಇದರ ಮುಳ್ಳುಗಳು ಲಕ್ಷಣವಾಗಿ ಮತ್ತು ಆಕರ್ಷಕವಾಗಿರುವುದರಿಂದ ಹಿಂದೆ ಇದನ್ನು ಲೇಖನಿಗಳನ್ನು ತಯಾರಿಸಲು ಬಳಸುತ್ತಿದ್ದರು. ಆದರೂ ಇವುಗಳನ್ನು ಮನೆಗಳಲ್ಲಿಟ್ಟರೆ ಜಗಳಗಳಾಗುತ್ತವೆ ಎಂಬ ಮೂಢನಂಬಿಕೆಯಿಂದ ಇಡಲು ಬಿಡುವುದಿಲ್ಲ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಸಸ್ತನಿಗಳು (ಮ್ಯಾಮೇಲಿಯ / Mammalia) (೧೧)
೯. ಗಣ : ಲ್ಯಾಗೊಮಾರ್ಫ್‌
ಈ ಗಣಕ್ಕೆ ಮೊಲಗಳು ಸೇರುತ್ತವೆ. ಹಿಂದೆ ಇವುಗಳನ್ನು ರೊಡೆನ್ಷಿಯ ಗಣಕ್ಕೆ ಸೇರಿಸಲಾಗಿತ್ತು. ಆದರೆ ಈಗ ಇವಕ್ಕೆ ಒಂದು ಪ್ರತ್ಯೇಕ ಸ್ಥಾನಕೊಡಲಾಗಿದೆ. ಇವುಗಳ ಮೇಲುದವಡೆಯಲ್ಲಿ ಎರಡು ಜೊತೆ ಬಾಚಿಹಲ್ಲುಗಳಿವೆ. ಇವುಗಳಲ್ಲಿ ಒಂದು ಜೊತೆ ಸಣ್ಣವು ಮತ್ತು ಒಂದು ಜೊತೆ ದೊಡ್ಡವು. ಈ ಹಲ್ಲುಗಳ ಎರಡೂ ಭಾಗಗಳಲ್ಲಿ (ಹಿಂದೆ ಮತ್ತು ಮುಂದೆ) ಎನಾಮಲ್ ಹೊದಿಕೆ ಇದೆ. ಕುಪ್ಪಳಿಸಲು ಅನುಕೂಲವಾಗುವಂತೆ ಹಿಂಗಾಲುಗಳು ಮುಂಗಾಲುಗಳಿಗಿಂತಲೂ ಉದ್ದನಾಗಿವೆ. ಇವು ಸಂಪೂರ್ಣವಾಗಿ ಸಸ್ಯಾಹಾರಿಗಳು. ಅಪರೂಪವಾಗಿ ಬಸವನಹುಳು ಮತ್ತು ಕೀಟಗಳನ್ನು ತಿಂದ ನಿದರ್ಶನಗಳಿವೆ. ವೃಷಣಗಳು ಶಾಶ್ವತವಾಗಿ ಸ್ಕ್ರೋಟಮ್‌ನಲ್ಲಿರುತ್ತವೆ.
ಗಣ : ಲ್ಯಾಗೊಮಾರ್ಫ್‌
ಕುಟುಂಬ : ಲೆಪೊರಿಡೀ
ಉದಾ : ಮೊಲ (Rabbit)
ಶಾಸ್ತ್ರೀಯ ನಾಮ : ಒರಿಕ್ಟೊಲ್ಯಾಗಸ್‌ಕ್ಯುನಿಕ್ಯುಲಸ್‌ (Oryctolagus cuniculus)

ವಿತರಣೆ ಮತ್ತು ಆವಾಸ : ಕರ್ನಾಟಕವೂ ಸೇರಿದಂತೆ ಭಾರತಾದ್ಯಂತ ದೊರಕುತ್ತವೆ. ಇವು ಬಿಲಗಳಲ್ಲಿ ಗುಂಪುಗಳಲ್ಲಿ ವಾಸಿಸುತ್ತವೆ. ಸಂಘಜೀವಿ. ಇವು ವಾಸ್ತವವಾಗಿ ಪ್ರಪಂಚಾದ್ಯಂತ ದೊರಕುತ್ತವೆ. ಅಂದರೆ ಸರ್ವವ್ಯಾಪಿ. ಇವು ಮೂಲತಃ ಪಶ್ಚಿಮ ಯುರೋಪು ಮತ್ತು ಆಫ್ರಿಕಾದ ಮೂಲ ನಿವಾಸಿ. ಅಲ್ಲಿಂದ ಮನುಷ್ಯನ ನೆರವಿನಿಂದ ಪ್ರಪಂಚಾದ್ಯಂತ ಹರಡಿವೆ. ಇದು ಬಯಲು, ಹುಲ್ಲುಗಾವಲು ಮತ್ತು ವಿರಳವಾದ ತೆಳು ಕಾಡುಗಳಲ್ಲಿ ವಾಸಿಸುತ್ತದೆ. ಭಾರತದ ಕಾಡುಗಳಲ್ಲಿ ವಾಸಿಸುವುದನ್ನು ಕಾಣುವುದಿಲ್ಲ. ವಿಶೇಷವಾಗಿ ಪ್ರಯೋಗಾಲಯಗಳ ಪ್ರಾಣಿಗೃಹಗಳಿಗೆ ಸೀಮಿತವಾದುದು.
ಗಾತ್ರ : ತಲೆ ಮತ್ತು ದೇಹ ೪೦ ರಿಂದ ೫೦ ಸೆಂ.ಮೀ. ಉದ್ದ, ೧.೮ ರಿಂದ ೨.೩ ಕೆ.ಜಿ. ತೂಕದ ವರೆಗೆ ಬೆಳೆಯುತ್ತವೆ. ಹೇ ಎಂದು ಕರೆಯುವ ಲಿಪಸ್‌ ರೂಫಿಕಾಡೇಟಸ್‌ಗಿಂತ ದೊಡ್ಡದು ಮತ್ತು ತೂಕವು ಹೆಚ್ಚು.
ಆಹಾರ : ಸಸ್ಯಾಹಾರಿ. ಹುಲ್ಲು, ಪೊದರು, ಮೂಲಿಕೆ ಸಸ್ಯಗಳು. ಗೆಡ್ಡೆಗೆಣಸು, ಸೊಪ್ಪು ಎಲೆ ಮುಂತಾದವುಗಳು ಇದರ ಆಹಾರ.
ಲಕ್ಷಣಗಳು : ದೇಹವು ಮಾದರಿ ದ್ವಿಪಾರ್ಶ್ವ ಸಮಮಿತಿಯನ್ನು ಪ್ರದರ್ಶಿಸುತ್ತದೆ. ದೇಹವನ್ನು ತಲೆ, ಮುಂಡ, ಬಾಲ ಮತ್ತು ಕಾಲುಗಳೆಂದು ವಿಂಗಡಿಸಬಹುದು. ತಲೆ ದಪ್ಪ, ಬುಗುರಿಯಾಕಾರ ಮತ್ತು ಮುಂದೆ ದೊಡ್ಡ ಮೂತಿಯಾಗಿ ಚಾಚಿದೆ. ತುದಿ ಒದ್ದೆಯಾಗಿದೆ. ತಲೆಯಲ್ಲಿ ಬಾಯಿ, ಮೀಸೆಗಳು, ಮೂಗು ಹೊಳ್ಳೆಗಳು, ಕಣ್ಣುಗಳು ಮತ್ತು ಉದ್ದ ಕಿವಿಗಳಿವೆ.
ಮೂತಿಯ ಕೆಳಗೆ ಅಗಲವಾದ ಬಾಯಿ ಇದೆ. ಇದು ಸೀಳಿಕೆಯಂತೆ ಕಂಡುಬರುತ್ತದೆ. ಮಾಂಸಲವಾದ ಚಲಿಸಬಲ್ಲ ಸೀಳಿದ ಮೇಲು ತುಟಿ ಇದೆ. ಆದ್ದರಿಂದ ಇದು ಎರಡು ಸಮಭಾಗಗಳಾಗಿದೆ. ಅದಕ್ಕೆಂದೆ ಜನಿಸಿದಾಗ ಸೀಳು ತುಟಿಯನ್ನು ಹೊಂದಿದ ಮಕ್ಕಳನ್ನು ಹೇರ್ ಲಿಪ್ಡ್‌ (Hare lipped) ಎಂದು ಕರೆಯುತ್ತಾರೆ. ಮೇಲು ತುಟಿಯ ಎರಡು ಭಾಗಗಳ ಮೇಲೂ ದಪ್ಪ, ಗಡಸು ಮೀಸೆಗಳೆಂಬ ಕೂದಲುಗಳಿವೆ. ಇವು ಸ್ಪರ್ಶಾಂಗಗಳಂತೆ ವರ್ತಿಸುತ್ತವೆ. ದಂತಸೂತ್ರ ೨/೧, ೦/೦, ೩/೨, ೩/೩, = ೨೮ ಬಾಚಿ ಹಲ್ಲುಗಳಿಗೂ, ಮುಂದವಡೆ ಹಲ್ಲುಗಳಿಗೂ ನಡುವೆ ಡಯಸ್ಟೆಮ ಎಂಬ ಖಾಲಿ ಜಾಗವಿದೆ. ಮೇಲುದವಡೆಯ ಮುಂದಿನ ಬಾಚಿಹಲ್ಲುಗಳು ಉದ್ದ ಮತ್ತು ಬಾಗಿವೆ. ಹಿಂದಿನ ಬಾಚಿಹಲ್ಲುಗಳು ಚಿಕ್ಕವು ಮತ್ತು ತುಸುಬಾಗಿವೆ. ಸವೆದಂತೆ ಹಲ್ಲುಗಳು ಬೆಳೆಯುತ್ತವೆ. ಈ ಲಕ್ಷಣ ಇತರ ಗಣದ ಸಸ್ತನಿಗಳಲ್ಲಿ ಕಂಡುಬರುವುದಿಲ್ಲ. ಆಹಾರವನ್ನು ಬಾಚಿಹಲ್ಲುಗಳ ಸಹಾಯದಿಂದ ಸ್ವಲ್ಪ ಸ್ವಲ್ಪವಾಗಿ ಕಚ್ಚಿ ತಿನ್ನುತ್ತದೆ. ದವಡೆಹಲ್ಲುಗಳ ಸಹಾಯದಿಂದ ಚೆನ್ನಾಗಿ ಆಗಿದು ನುಂಗುತ್ತದೆ. ಹೊರನಾಸಿಕ ರಂಧ್ರಗಳು ಅಂಡಾಕಾರದ ಸೀಳಿಕೆಗಳಂತೆ ಮೂತಿಯ ತುದಿಯಲ್ಲಿವೆ. ಇವುಗಳನ್ನು ಒದ್ದೆಯಾದ ಬೆತ್ತಲೆ ಚರ್ಮ ಸುತ್ತುವರಿದಿದೆ. ಪ್ರಧಾನವಾದ ಎರಡು ದೊಡ್ಡ ಕಣ್ಣುಗಳು ತಲೆಯ ಪಾರ್ಶ್ವಭಾಗದಲ್ಲಿವೆ. ಇವು ತಲೆಯ ಮಧ್ಯ ನಿಟ್ಟಿನಲ್ಲಿವೆ. ಕಣ್ಣುಗಳಿಗೆ ಚಲಿಸಬಲ್ಲ ಮೇಲಿನ ಮತ್ತು ಕೆಳಗಿನ ಕಣ್ಣುರೆಪ್ಪೆಗಳಿವೆ. ಕಣ್ಣು ರೆಪ್ಪೆಗಳಿಗೆ ನವಿರಾದ ರೆಪ್ಪೆ ಕೂದಲುಗಳಿವೆ. ಕ್ಷಯಿಸಿದ ಮೂರನೆಯ ಕಣ್ಣು ರೆಪ್ಪೆ (ನಿಮೇಷಕ ಪಟಲ)ಯು ಕಣ್ಣಿನ ಮುಂದಿನ ತುದಿಯಲ್ಲಿದೆ. ಕಣ್ಣುಗಳನ್ನು ನಿಮೇಷಕ ಪಟಲವು ಮುಚ್ಚಿ ಧೂಳಿನಿಂದ ರಕ್ಷಿಸುತ್ತದೆ. ತಲೆಯ ಪಶ್ಚ ಪಾರ್ಶ್ವಭಾಗದಲ್ಲಿ ನೀಳವಾದ ಚಲಿಸಬಲ್ಲ ಚರ್ಮದ ಮಡಿಕೆಯಂತಿರುವ ಹೊರಕಿವಿಗಳಿವೆ. ತಲೆಯು ಮುಂಡ ಭಾಗಕ್ಕೆ ಕತ್ತಿನ ಮೂಲಕ ಅಂಟಿಕೊಂಡಿದೆ. ಕತ್ತು ಮೋಟು ಆದರೂ ಪ್ರಧಾನವಾಗಿದೆ. ಇದನ್ನು ಸುಲಭವಾಗಿ ಚಲಿಸಿ ತಲೆಯನ್ನು ತಿರುಗಿಸಬಹುದಾಗಿದೆ.
ಬೃಹತ್ ಹಂಡೆಯಾಕಾರದ ಮುಂಡ ಭಾಗವನ್ನು ಮುಂದಿನ ಕಿರಿದಾದ ವಕ್ಷ (ಎದೆ) ಮತ್ತು ಹಿಂದಿನ ಅಗಲವಾದ ಮೃದು ಉದರ (ಹೊಟ್ಟೆಯ) ಭಾಗಗಳೆಂದು ಗುರುತಿಸಬಹುದು. ದೇಹದ ಮೇಲೆ ಮೃದುವಾದ ತುಪ್ಪುಳ ಹೊದಿಕೆ ಇದೆ. ಹೆಣ್ಣು ಮೊಲದಲ್ಲಿ ೪ ರಿಂದ ೫ ಜೊತೆ ಸ್ತನಗಳು ವಕ್ಷ ಮತ್ತು ಉದರದ ಭಾಗಗಳಲ್ಲಿ ಇವೆ. ಇವುಗಳಲ್ಲಿ ಕ್ಲೋಯಕ ಇಲ್ಲ. ಉದರದ ಪಶ್ಚ ಭಾಗದಲ್ಲಿ ಬಾಲದ ಕೆಳಗೆ ಸಣ್ಣ ದುಂಡಾದ ಗುಧದ್ವಾರವಿದೆ. ಗುಧದ್ವಾರದ ಪಕ್ಕಗಳಲ್ಲಿ ರೋಮರಹಿತ ಪೆರಿಏನಲ್ ಸಂಚಿಗಳಿವೆ. ಇದಕ್ಕೆ ಪೆರಿಏನಲ್ ಗ್ರಂಥಿಗಳು ತೆರೆಯುತ್ತವೆ. ಈ ಗ್ರಂಥಿಗಳು ಮೊಲ ಒಂದು ಗೊತ್ತಾದ ರೀತಿಯ ಗಂಧವನ್ನುಂಟು ಮಾಡುವ ದ್ರವ್ಯವನ್ನು ಸ್ರವಿಸುತ್ತವೆ. ಗುಧದ್ವಾರದ ಮುಂದೆ ಗಂಡಿನಲ್ಲಿ ಮೂತ್ರಪ್ರಜನನ ರಂಧ್ರವಿದೆ. ಇದು ಮಾಂಸಲವಾದ ಶಿಶ್ನುವಿನ ತುದಿಯಲ್ಲಿ ತೆರೆಯುತ್ತದೆ. ವೃಷಣಗಳು ಶಿಶ್ನುವಿನ ತುಸು ಮೂತ್ರ ಪ್ರಜನನ ತೆರಪು ಕ್ಲೈಟೊರಿಸ್ ಎಂಬ ಪೆಡಸು ಸರಳಿನ ಬುಡದಲ್ಲಿ ಹೊರಕ್ಕೆ ತೆರೆಯುತ್ತದೆ.
ಪೊದೆಯಂತಿರುವ ಮೋಟು ಬಾಲವಿದೆ. ಇದು ಮುಂಡದ ಹಿಂಭಾಗಕ್ಕೆ ಅಂಟಿಕೊಂಡಿದೆ. ಚಲಿಸುವಾಗ ಅದರ ಸಮತೋಲನವನ್ನು ಕಾಪಾಡಲು ನೆರವಾಗುತ್ತದೆ. ಬಾಲದ ತಳಭಾಗದಲ್ಲಿರುವ ಬಿಳಿಯ ಗುರುತು ತನ್ನ ಹಿಂಡಿನ ಇತರ ಮೊಲಗಳಿಗೆ ಅಪಾಯದ ಮುನ್ಸೂಚನೆಯನ್ನು ಕೊಡಲು ನೆರವಾಗುತ್ತದೆ.
ಎರಡು ಜೊತೆ ಕಾಲುಗಳಿವೆ. ಇವು ಪಂಚಾಂಗುಲೀಯ ಮಾದರಿ ರಚನೆ ತೋರುತ್ತವೆ. ಹೇರ್ ಗೆ ಹೋಲಿಸಿದರೆ ಇವುಗಳ ಮುಂಗಾಲುಗಳು ಹಿಂಗಾಲುಗಳಿಗಿಂತ ಮೋಟಾಗಿದ್ದು ಜಿಗಿ ಚಲನೆಗೆ ಅನುವಾಗಿವೆ. ಹೇರ್ ಗಳಲ್ಲಿ ಎರಡೂ ಜೊತೆ ಕಾಲುಗಳು ಒಂದೇ ಉದ್ದ ಇರುತ್ತವೆ. ಹಿಂಗಾಲುಗಳು ಬಲವಾಗಿವೆ. ಪಾದ ಮತ್ತು ಹಸ್ತಗಳ ಮೇಲೆ ಕೂದಲುಗಳಿವೆ. ಬೆರಳುಗಳಿಗೆ ಚೂಪಾದ ಹರಿತವಾದ ಕೊಂಬಿನ ನಖಗಳಿವೆ.
ಸಂತಾನಾಭಿವೃದ್ಧಿ : ಇವುಭಿನ್ನಲಿಂಗಿಗಳು. ವರ್ಷವಿಡೀ ಸಂತಾನೋತ್ಪತ್ತಿ ಚಟುವಟಿಕೆ ತೋರುತ್ತವೆಯಾದರೂ ಜನವರಿ ಜೂನ್ ತಿಂಗಳಲ್ಲಿ ಹೆಚ್ಚು ಚಟುವಟಿಕೆ ಕಂಡುಬರುತ್ತದೆ. ಒಮ್ಮೆಗೆ ೬ ರಿಂದ ೮ ಮರಿಗಳನ್ನು ಈಯುತ್ತವೆ. ಹುಟ್ಟಿದ ಮರಿ ತುಪ್ಪುಳಿಲ್ಲದೆ ಬೆತ್ತಲೆಯಾಗಿರುತ್ತದೆ ಮತ್ತು ಕಣ್ಣುಗಳು ತೆರೆದಿರುವುದಿಲ್ಲ.
ಸ್ವಭಾವ : ತುಂಬಾ ಚಟುವಟಿಕೆಯ ಪ್ರಾಣಿ. ನಸುಕಿನಲ್ಲಿ ಆಹಾರಾನ್ವೇಷಣೆಗೆ ಹೊರಡುತ್ತವೆ. ಸದಾ ಎಚ್ಚರದಿಂದಿರುತ್ತವೆ. ಜಿಗಿದು ವೇಗವಾಗಿ ಚಲಿಸಬಲ್ಲವು. ಒಳ್ಳೆಯ ಮುದ್ದಿನ ಸಾಕು ಪ್ರಾಣಿ. ಇದರ ತುಪ್ಪುಳು ಮತ್ತು ಮಾಂಸಕ್ಕೆ ಬೆಲೆ ಮತ್ತು ಬೇಡಿಕೆ ಇದೆ. ಒಳ್ಳೆಯ ಪ್ರಯೋಗ ಪ್ರಾಣಿಯೂ ಹೌದು.
—-
ಗಣ : ಲ್ಯಾಗೊಮಾರ್ಫ್
ಕುಟುಂಬ : ಲೆಪೊರಿಡೀ (Leporidae)
ಕಪ್ಪು ಕತ್ತಿನ ಕಂದು ಮೊಲ (Indian Hare)
ಶಾಸ್ತ್ರೀಯ ನಾಮ : ಲೀಪಸ್ ನೈಗ್ರಿಕೋಲಿಸ್ (Lepus nigricollis)

ವಿತರಣೆ ಮತ್ತು ಆವಾಸ : ಕರ್ನಾಟಕವೂ ಸೇರಿದಂತೆ ಭಾರತಾದ್ಯಂತ ದೊರಕುತ್ತವೆ. ಸಮುದ್ರಮಟ್ಟದಿಂದ ಎತ್ತರದ ಬೆಟ್ಟಗಳವರೆಗೆ ಎಲ್ಲಾ ಕಾಡುಗಳಲ್ಲಿಯೂ ವಾಸಿಸುತ್ತವೆ. ಇದರಲ್ಲಿ ಅನೇಕ ಉಪಪ್ರಭೇದಗಳಿವೆ. ಲೀಪಸ್ ನೈಗ್ರಿಕೋಲಿಸ್ ನೈಗ್ರಿಕೋಲಿಸ್ ಉಪಪ್ರಭೇದವು ನೀಲಗಿರಿ ಮತ್ತು ಇತರ ದಕ್ಷಿಣ ಭಾರತದ ಬೆಟ್ಟ ಸಾಲುಗಳಲ್ಲಿ ದೊರಕುತ್ತದೆ.
ಗಾತ್ರ : ತಲೆ ಮತ್ತು ದೇಹದ ಉದ್ದ ೪೦ ರಿಂದ ೫೦ ಸೆಂ.ಮೀ. ತೂಕ ೧.೮ ರಿಂದ ೨.೩ ಕೆ.ಜಿ. ಲೀಪಸ್ ನೈಗ್ರಿಕೋಲಿಸ್ ನೈಗ್ರಿಕೋಲಿಸ್ ಗಾತ್ರದಲ್ಲಿ ದೊಡ್ಡದು ಮತ್ತು ಹೆಚ್ಚು ತೂಕ (೨.೨ ರಿಂದ ೩.೬ ಕೆ.ಜಿ.) ವಿರುತ್ತದೆ.
ಆಹಾರ : ಸಸ್ಯಾಹಾರಿಗಳು. ಮೋಟು ಹುಲ್ಲು, ನೆಲದ ಹಸಿರು ಸಸ್ಯಗಳು, ಸೊಪ್ಪು, ಗೆಡ್ಡೆಗೆಣಸು ಮುಂತಾದವು ಇದರ ಆಹಾರ.
ಲಕ್ಷಣಗಳು : ದಕ್ಷಿಣ ಭಾರತದ ಲೀ. ನೈ. ನೈಗ್ರಿಕೋಲಿಸ್‌ನ ಕುತ್ತಿಗೆಯ ಮೇಲೆ ಕಿವಿಗಳಿಂದ ಭುಜದವರೆಗೆ ಕಡುಕಂದು ಅಥವಾ ಕಪ್ಪು ಗುರುತು ಇರುವುದು ಮತ್ತು ಬಾಲದ ಮೇಲ್ಭಾಗ ಕಪ್ಪಾಗಿರುವುದು ಅದರ ವಿಶೇಷ ಲಕ್ಷಣ. ಈ ಕಂದು ಮೊಲಗಳನ್ನು ಪ್ರತ್ಯೇಕ ಪಂಗಡವೆಂದು ನಿರ್ಧರಿಸಲಾಗಿದೆ. ಇದರ ಇನ್ನೊಂದು ಪಂಗಡ ಲೀ. ನೈ. ರೂಫಿಕಾಡೇಟಸ್ (L. n. ruficaudatus). ಇದರ ಮುಖ, ಬೆನ್ನು, ಎದೆ, ಕಾಲುಗಳು, ಕೆನ್ನೆ, ಕತ್ತಿನ ಮೇಲ್ಭಾಗ ಮುಂತಾದ ಭಾಗಗಳಲ್ಲಿ ಕಪ್ಪು ಮಿಶ್ರಿತ ಕಡುಕಂದು ಬಣ್ಣದ ತುಪ್ಪುಳವಿದೆ. ಕೆಳಭಾಗ ಬಿಳುಪು. ಇವುಗಳ ಕಿವಿ ತುಂಬಾ ಉದ್ದ.
ಸಂತಾನಾಭಿವೃದ್ಧಿ : ಒಂದು ಸೂಲಿನಲ್ಲಿ ೧ ಅಥವಾ ೨ ಮರಿಗಳನ್ನು ಹಾಕುತ್ತವೆ. ಸಂತಾನೋತ್ಪತ್ತಿ ಋತುವಿನ ದಾಖಲೆ ಇಲ್ಲ. ಲೀ. ನೈ. ನೈಗ್ರಿಕೋಲಿಸ್‌ ಅಕ್ಟೋಬರ್ ಮತ್ತು ಫೆಬ್ರವರಿ ನಡುವಣ ಕಾಲದಲ್ಲಿ ಮರಿಹಾಕುತ್ತದೆ. ದಕ್ಷಿಣ ಕನ್ನಡ ಜಿಲ್ಲೆಯಲ್ಲಿ ಸಾಕಿದ ಒಂದು ಕಂದು ಮೊಲ ನವೆಂಬರ್ ತಿಂಗಳಲ್ಲಿ ೨ ಮರಿಗಳನ್ನು ಹಾಕಿದ ದಾಖಲೆ ಇದೆ. ಹುಟ್ಟಿದ ಮರಿಗಳು ಕಣ್ಣು ತೆರೆದಿರುತ್ತವೆ ಮತ್ತು ೧೨ ಗಂಟೆಗಳೊಳಗೆ ಚೂಟಿಯಾಗಿ ಓಡಾಡುತ್ತವೆ.
ಸ್ವಭಾವ : ಇವು ಸಾಮಾನ್ಯವಾಗಿ ಹಳ್ಳಿಗಳು ಮತ್ತು ಕೃಷಿ ಭೂಮಿಯ ನೆರೆಯಲ್ಲಿ ಹೆಚ್ಚಾಗಿ ವಾಸಿಸುತ್ತವೆ. ಇವು ಆಹಾರವನ್ನು ಚೊಕ್ಕವಾಗಿ ತಿನ್ನುವುದಿಲ್ಲ. ಹುಲ್ಲು ಒಣಗಿದ ಬೇಸಿಗೆಯ ಕಾಲದಲ್ಲಿ ಇವು ಹಳ್ಳಿಗಳನ್ನು ಮತ್ತು ಮನೆಯ ಕೈತೋಟಗಳನ್ನು ಪ್ರವೇಶಿಸಿ ಅಲ್ಲಿನ ಹುಲ್ಲನ್ನು ತಿನ್ನುತ್ತವೆ. ನಿಶಾಚರಿಗಳು ಆದರೆ ಸಂಪೂರ್ಣ ನಿಶಾಚರಿಗಳಲ್ಲ. ಹಗಲಿನಲ್ಲಿಯೂ ಹುಲ್ಲು ಇರುವೆಡೆಗಳಲ್ಲಿ ಹುಲ್ಲು ತಿನ್ನುತ್ತಿರುವುದನ್ನು ಕಾಣಬಹುದು. ಕಾಲುಗಳಿಂದ ಹುಲ್ಲನ್ನು ತರಿದು, ಕೆದಕಿ ಚೆಲ್ಲಿ ತಿನ್ನುತ್ತವೆ. ಹೀಗೆ ಮಾಡಿದ ತಗ್ಗಿನಲ್ಲಿಯೇ ಮಲಗಿ ನಿದ್ರಿಸುತ್ತವೆ. ಕೆಲವು ಸಾರಿ ಕಡುಕೆಂಪು ಭೂಮಿಯಲ್ಲಿ ಮಲಗಿ ಬಿಡುತ್ತವೆ. ನರಿ, ಮುಂಗಸಿ, ಕಾಡು ಬೆಕ್ಕು ಮತ್ತು ಊರಿನ ನಾಯಿಗಳು ಕೂಡ ಇವುಗಳನ್ನು ಹಿಡಿದು ತಿನ್ನುವ ಶತ್ರುಗಳು. ನಿಶ್ಚಲವಾಗಿ ಕುಳಿತ ಇವು ಶತ್ರುಗಳ ದೃಷ್ಟಿಗೆ ಸುಲಭವಾಗಿ ಬೀಳುವುದಿಲ್ಲ. ಅವುಗಳ ಸಮೀಪಕ್ಕೆ ಆಕಸ್ಮಿಕವಾಗಿ ಬಂದಾಗಲೇ ಅವುಗಳ ಇರಿವು ತಿಳಿಯುವುದು. ಶತ್ರು ಎದುರಾದಾಗ ಜೋರಾಗಿ ಓಡುತ್ತವೆ. ಮತ್ತು ನೆಲದಲ್ಲಿರುವ ಬಿಲಗಳಲ್ಲಿ ಅಡಗಿ ತಪ್ಪಿಸಿಕೊಳ್ಳಲು ಪ್ರಯತ್ನಿಸುತ್ತವೆ. ರಾತ್ರಿಯ ಹೊತ್ತು ಕಾರು ಬಸ್ಸುಗಳಲ್ಲಿ ಹೊರಟ ಪ್ರಯಾಣಿಕರಿಗೆ ಕಾರು ಬಸ್ಸುಗಳ ಬೆಳಕಿಗೆ ಹೆದರಿ ದಿಗ್ಭ್ರಮೆಯಿಂದ ಅವು ಓಡಿ ಕಣ್ಮರೆಯಾಗುವ ದೃಶ್ಯ ಸಾಮಾನ್ಯ. ತಮ್ಮ ರಕ್ಷಣೆಗೆ ಯಾವ ಅಂಗಗಳೂ ಇಲ್ಲದೆ ಇವು ವೇಗದ ಓಟವನ್ನು ಅವಲಂಬಿಸಿವೆ. ಹಗಲು ಇವು ಪೊದರುಗಳಲ್ಲಿ, ಬಹಳೊಮ್ಮೆ ಹುಲ್ಲಿನ ನಡುವೆ ಅಡಗಿ ಕುಳಿತು ಕಾಲ ಕಳೆಯುತ್ತವೆ.
—-
೧೦. ಗಣ : ಸಿಟೇಷಿಯ (Cetacea)
[image: 457_69_PP_KUH]
ಲ್ಯಾಟಿನ್‌ಭಾಷೆಯಲ್ಲಿ ಸಿಟೇಷಿಯ ಎಂದರೆ ಮೀನಿನಂತಿರುವ ಸಸ್ತನಿಗಳು ಎಂದರ್ಥ. ಇವು ನೀರಿನ ಜೀವನಕ್ಕೆ (ಜಲವಾಸಕ್ಕೆ) ಚೆನ್ನಾಗಿ ಹೊಂದಿಕೊಂಡಿವೆ. ಈ ಗಣಕ್ಕೆ ತಿಮಿಂಗಿಲಗಳು ಮತ್ತು ಡಾಲ್ಫಿನ್‌ಗಳು ಸೇರುತ್ತವೆ.
ದೇಹವು ಮೀನಿನ ಆಕಾರದಲ್ಲಿದೆ. ತಲೆಯು ಉದ್ದನಾಗಿದೆ, ಸ್ಪಷ್ಟವಾದ ಕುತ್ತಿಗೆ ಇಲ್ಲ. ದೇಹದ ಮೇಲಿರಬೇಕಾದ ಕೂದಲುಗಳು ಕಳೆದು ಹೋಗಿ ಬಾಯಿಯ ಸುತ್ತಮುತ್ತ ಕೆಲವು ಒರಟು ಮೀಸೆ ಕೂದಲುಗಳು ಮಾತ್ರ ಉಳಿದಿವೆ. ಚರ್ಮದಲ್ಲಿ ಯಾವ ಗ್ರಂಥಿಗಳೂ ಇಲ್ಲ. ಬಾಲವು ಸಮತಲವಾಗಿ ಅಡ್ಡಡ್ಡನಾಗಿ ತೋರೆಗಳಾಗಿ ಚಪ್ಪಟೆಯಾಗಿದೆ. ಬಾಲವನ್ನು ಮೇಲೆಕ್ಕೆ ಕೆಳಕ್ಕೆ ಬಡಿದು ನೀರಿನಲ್ಲಿ ಈಜುತ್ತವೆ. ಮುಂಗಾಲುಗಳು ಹುಟ್ಟುಗಳಾಕಾರದ ರಚನೆಗಳಾಗಿ ಮಾರ್ಪಟ್ಟಿವೆ. ಬೆರಳುಗಳೆಲ್ಲವೂ ಒಟ್ಟಾಗಿ ಉಭಯ ಸಾಮಾನ್ಯ ಚರ್ಮದೊಳಗೆ ಸೇರಿವೆ. ಹಿಂಗಾಲುಗಳು ಹೊರಗೆ ಕಾಣುವುದಿಲ್ಲ. ಭ್ರೂಣಾವಸ್ಥೆಯಲ್ಲಿ ಅವುಗಳ ಕ್ಷಯಿಸಿದ ಉಳಿದ ಭಾಗಗಳು ಕಂಡುಬಂದರೂ ಅನಂತರ ಕಣ್ಮರೆಯಾಗುತ್ತವೆ. ಕೆಲವು ತಿಮಿಂಗಿಲಗಳಲ್ಲಿ ಮಾಂಸಲವಾದ ಕೊಬ್ಬಿನ ಒಂದು ಬೆನ್ನಿನ ಈಜುರೆಕ್ಕೆ ಇದೆ. ಇದು ಪ್ರಾಣಿಯ ಸಮತೋಲನವನ್ನು ನಿಯಂತ್ರಿಸಲು ನೆರವಾಗುತ್ತದೆ. ಚರ್ಮದ ಕೆಳಗೆ ಬ್ಲಬ್ಬರ್ ಎಂಬ ದಪ್ಪ ಕೊಬ್ಬಿನ ಪದರವಿದ್ದು ದೇಹದ ಶಾಖವು ಕಡಿಮೆಯಾಗುವುದನ್ನು ತಡೆಯುತ್ತದೆ. ಹೊರ ಕಿವಿಯಾಲೆಗಳು ಇಲ್ಲ. ಕಿವಿಯ ತೆರಪುಗಳು ತುಂಬಾ ಸಣ್ಣ ರಂಧ್ರಗಳಂತಿವೆ. ಕಣ್ಣುಗಳು ಸಣ್ಣವು ಮತ್ತು ಕಣ್ಣುರೆಪ್ಪೆಗಳು ಹೆಚ್ಚು ಅಲುಗಾಡುವುದಿಲ್ಲ. ಕಣ್ಣೀರಿನ ಗ್ರಂಥಿಗಳು (ಲ್ಯಾಕ್ರೈಮಲ್ ಗ್ರಂಥಿ) ಕ್ಷೀಣಗೊಂಡಿವೆ ಅಥವಾ ಇಲ್ಲ. ತಲೆಯ ಮೇಲೆ (ಹಿಂಭಾಗದ ತುದಿಯಲ್ಲಿ) ತೀರಾ ಹಿಂದೆ ಒಂದು ಅಥವಾ ಎರಡು ನಾಸಿಕ ರಂಧ್ರಗಳಿವೆ. ವೃಷಣಗಳು ಉದರಭಾಗದಲ್ಲಿವೆ. ಗರ್ಭ ಕೋಶವು ಎರಡು ಪಾಲಿಯದು. ತೊಡೆಯ ಸಂಧಿನ ಭಾಗದಲ್ಲಿ ಒಂದು ಜೊತೆ ಸ್ತನಗಳಿವೆ.
ಇವು ಬಹಳವಾಗಿ ಕಡಲು ವಾಸಿಗಳು. ಹೆಚ್ಚಾಗಿ ಶೀತವಲಯದ ಕಡಲುಗಳಲ್ಲಿ ಕಂಡುಬರುತ್ತವೆ. ಅಪರೂಪವಾಗಿ ದಕ್ಷಿಣ ಕನ್ನಡ ಜಿಲ್ಲೆಯ ಕರಾವಳಿಯಲ್ಲಿ ಸಮುದ್ರದ ಅಲೆಗಳು ತಿಮಿಂಗಿಲಗಳನ್ನು ತಂದು ಹಾಕಿದ್ದುಂಟು. ಆದರೆ ಬಹಳೊಮ್ಮೆ ಇವು ಸತ್ತು ಹೋಗಿರುತ್ತವೆ. ಇಂತಹದೊಂದು ಸತ್ತ ತಿಮಿಂಗಿಲದ ಅಸ್ಥಿಪಂಜರವನ್ನು ಶುಚಿಮಾಡಿ ಮುಲ್ಕಿ ಕಾಲೇಜಿನ ಪ್ರಾಣಿಶಾಸ್ತ್ರ ವಿಭಾಗದ ಸಂಗ್ರಹಾಲಯದಲ್ಲಿ ಇಟ್ಟಿದೆ.
ಡಾಲ್ಫಿನ್ ಬಂಗಾಳಕೊಲ್ಲಿಯಲ್ಲಿ ಹೆಚ್ಚಾಗಿ ಕಂಡುಬಂದರೂ ಕರ್ನಾಟಕದ ಕರಾವಳಿಯ ಬಳಿ ಕಡಲಿನಲ್ಲಿ ಕಂಡುಬಂದಿರುವುದುಂಟು.
—- 
ಗಣ : ಸಿಟೇಷಿಯ
ಉದಾ : ಸಾಮಾನ್ಯ ಡಾಲ್ಫಿನ್
ಶಾಸ್ತ್ರೀಯ ನಾಮ : ಡಾಲ್ಫಿನಸ್ ಡೆಲ್ಫಿಸ್ (Dolphinus delphius)
ವಿತರಣೆ ಮತ್ತು ಆವಾಸ : ಇದು ಪ್ರಪಂಚದ ಉಷ್ಣವಲಯದ ಮತ್ತು ಸಮಶೀತೋಷ್ಣ ವಲಯದ ಕಡಲುಗಳಲ್ಲಿ ಕಂಡುಬರುತ್ತದೆ. ಪ್ರಮುಖವಾಗಿ ಬಂಗಾಳಕೊಲ್ಲಿಯಲ್ಲಿ ಹೇರಳವಾಗಿವೆ. ಆಗಾ ಅರಬ್ಬೀ ಸಮುದ್ರದ ಕರ್ನಾಟಕದ ಕರಾವಳಿಯಲ್ಲಿಯೂ ಕಂಡುಬರುತ್ತವೆ. ಕಡಲ ತೀರದಿಂದ ದೂರದಲ್ಲಿ ಜೊತೆಜೊತೆಯಾಗಿ ಈಜುತ್ತವೆ. ಗುಂಪಿನಲ್ಲಿ ನೂರರಿಂದ ಸಾವಿರದವರೆಗೆ (೧೦೦-೧೦೦೦) ಇರಬಹುದು.
ಗಾತ್ರ : ಇವು (೨.೪ ಮೀ.) ೮ ಅಡಿ ಉದ್ದ, ೫ ಕೆ.ಜಿ. ತೂಕವಿರುತ್ತವೆ.
ಆಹಾರ : ತಂಡ ತಂಡವಾಗಿ ಚಲಿಸುವ ಮೀನುಗಳು, ಸೆಫಿಯ, ಹೆರ್ರಿಂಗ್‌ ಮೀನುಗಳು ಇವುಗಳ ಆಹಾರ.
ಲಕ್ಷಣಗಳು : ದೇಹವು ತೆಳುವಾಗಿ ಕದುರಿನಾಕಾರದಲ್ಲಿದೆ. ತಲೆಯು ಚಪ್ಪಟೆಯಾಗಿ, ಉದ್ದನಾದ ಕೊಕ್ಕು ಅಥವಾ ಮೂತಿಯಾಗಿ ಬೆಳೆದಿದೆ. ಮೂತಿಯ ಉದ್ದ ಅರ್ಧಅಡಿ. ಜಾಡೊಂದರಿಂದ ಮೂತಿಯ ಹಣೆಯಿಂದ ಪ್ರತ್ಯೇಕವಾಗಿದೆ. ಎರಡೂ ದವಡೆಗಳಲ್ಲಿ ೩೫ ಕ್ಕಿಂತಲೂ ಹೆಚ್ಚು ಸಂಖ್ಯೆಯ ಅನೇಕ ಸಣ್ಣ ಹಲ್ಲುಗಳಿರುತ್ತವೆ. ತಲೆಯ ಮೇಲೆ ಒಂದು ಊದು ರಂಧ್ರವಿದೆ. ಭುಜದ ಈಜುರೆಕ್ಕೆಗಳು ಮತ್ತು ಬೆನ್ನಿನ ಈಜು ರೆಕ್ಕೆಗಳು ಕುಡುಗೋಲಿನಂತೆ ಬಾಗಿವೆ. ಚರ್ಮವು ಕೂದಲುಗಳಿಲ್ಲದೆ ನಯವಾಗಿದೆ. ಬೆನ್ನಿನ ಭಾಗವು ಕಪ್ಪು ಅಥವಾ ಕಡುಬೂದು ಬಣ್ಣ, ತಳಭಾಗವು ಬಿಳುಪು ಮತ್ತು ಪಕ್ಕಗಳಲ್ಲಿ ಮಾಸಲು ಹಳದಿ ಬಣ್ಣದ ಪಟ್ಟೆಗಳಿವೆ. ಕಣ್ಣಿನ ಸುತ್ತ ಕಪ್ಪು ವೃತ್ತಗಳಿರುತ್ತವೆ.
ಸಂತಾನಾಭಿವೃದ್ಧಿ : ಸಾಮಾನ್ಯವಾಗಿ ಮರಿಗಳು ಬೇಸಿಗೆಯಲ್ಲಿ ಜನಿಸುತ್ತವೆ. ಒಂದು ಸೂಲಿಗೆ ಒಂದೇ ಮರಿ ಹುಟ್ಟುತ್ತದೆ. ಗರ್ಭಾವಧಿ ೨೭೦ ದಿನಗಳು.
ಸ್ವಭಾವ : ಪ್ರಾಚೀನ ಕಾಲದಿಂದಲೂ ಹಿಂದಿನ ನಾಗರೀಕತೆಯ ದಂತ ಮತ್ತು ಪುರಾಣ ಕಥೆಗಳಲ್ಲಿ ಇದರ ವಿವರಣೆ ಇದೆ. ಅಂದರೆ ಹಿಂದಿನಿಂದಲೂ ಈ ಪ್ರಾಣಿಗಳು ಮನುಷ್ಯನಿಗೆ ಪರಿಚಿತವಾಗಿದ್ದವು. ಇವು ಸಾಮಾನ್ಯವಾಗಿ ಗುಂಪುಗಳಲ್ಲಿ ಓಡಾಡುತ್ತವೆ. ಅತ್ಯಮತ ವೇಗದಲ್ಲಿ ಚಲಿಸುವ ಕಡಲಿನ ಪ್ರಾಣಿಗಳಲ್ಲಿ ಇದೂ ಒಂದು. ಗಂಟೆಗೆ ೩೦ ನಾಟಿಕಲ್ (nautical miles In. mile =೧೮೫೨ ಮೀ.) ವೇಗದಲ್ಲಿ ಚಲಿಸಬಲ್ಲದು. ಇವು ಬೇರೆ ಗುಂಪಿನವುಗಳ ಜೊತೆಗೆ ಜಲಾಂತರ ಶಬ್ದಗಳ ಮೂಲಕ ಸುದ್ದಿ ವಿನಿಮಯ ಮಾಡಿಕೊಳ್ಳುತ್ತವೆ ಮತ್ತು ಪ್ರತಿಧ್ವನಿ ಸ್ಥಾನ ನಿರ್ಧಾರದ ಮೂಲಕ ಆಹಾರ ಜೀವಿಗಳನ್ನು ಕಂಡುಕೊಳ್ಳುತ್ತವೆ. ಸಾಮಾಜಿಕ ಜೀವನವುಳ್ಳ ಬುದ್ಧಿವಂತ ಪ್ರಾಣಿಗಳು. ಜೊತೆಯಲ್ಲಿ ಬೇಟೆಯಾಡುತ್ತವೆ. ಬಂಧನದಲ್ಲಿ ಬದುಕುವುದಿಲ್ಲ.
೧೧. ಗಣ : ಸೈರೀನಿಯ
ಕಡಲಾಕಳು ಎಂದು ಹೆಸರಾದ ಸಸ್ತನಿಗಳು ಈ ಗಣಕ್ಕೆ ಸೇರುತ್ತವೆ. ಇವು ನದಿ ಮುಖಜಭೂಮಿ (ಅಳವೆ), ಲ್ಯಾಗೂನ್‌ಗಳು ಮತ್ತು ತೆರೆದ ಕಡಲುಗಳಲ್ಲಿ ವಾಸಿಸುತ್ತವೆ. ಕಡಲಕಳೆ (ಜೊಂಡು) ಮತ್ತು ಕಡಲ ಸಸ್ಯಗಳನ್ನು ತಿನ್ನುವ ಸಸ್ಯಾಹಾರಿ ಪ್ರಾಣಿಗಳು. ಸಿಟೇಷಿಯಾದ ಪ್ರಾಣಿಗಳಂತೆಯೇ ಇವುಗಳಲ್ಲಿಯೂ ಜಲವಾಸಕ್ಕೆ ಅದೇ ಮಾರ್ಪಾಡುಗಳಿವೆ. ಈ ಲಕ್ಷಣ ಹೋಲಿಕೆ ಇದ್ದರೂ ಎರಡೂ ಗಣದ ಪ್ರಾಣಿಗಳ ನಡುವೆ ನಿಕಟ ಸಂಬಂಧ ಇರುವಂತೆ ಕಾಣಬರುವುದಿಲ್ಲ. ಇವು ವಾಸ್ತವವಾಗಿ ಆದಿಮ ಆರ್ಟಿಯೊಡ್ಯಾಕ್ಟೈಲ ಮೂಲದಿಂದ ಉದ್ಭವಿಸಿರುವಂತೆ ಕಂಡು ಬರುತ್ತದೆ.
ಘರ್ಷಣಾ ರಹಿತ ನಯವಾದ ದೇಹ, ಮೋಟುಕತ್ತು, ರೋಮ ರಹಿತ ದೇಹ, ಕಾಲುಗಳು ಹುಟ್ಟುಗಳಾಗಿ ಮಾರ್ಪಟ್ಟಿರುವುದು, ಅಡ್ಡ ಕ್ಷಿತಿಜದ ಬಾಲದ ಈಜುರೆಕ್ಕೆ, ಬ್ಲಬ್ಬರ್ ಕೊಬ್ಬಿನ ಪದರವಿರುವುದು ನಾಸಿಕ ರಂಧರಗಳು ತಲೆಯ ಮೇಲಿರುವುದು, ಸಣ್ಣ ಕಣ್ಣುಗಳು, ಕಿವಿಯಾಲೆಗಳಿಲ್ಲದಿರುವುದು ಇವೆಲ್ಲಾ ಸಿಟೇಷಿಯಾ ಗಣದ ಲಕ್ಷಣಗಳು. ಆದರೆ ಸಿಟೇಷಿಯಗಳಿಂದ ಭಿನ್ನವಾದ ಲಕ್ಷಣಗಳೆಂದರೆ ದುಂಡುಮೂತಿ, ಸೀಳು ತುಟಿ, ಭಾರವಾದ ಮೂಳೆಗಳು, ೫ ಬೆರಳುಗಳಿರುವುದು ಮತ್ತು ಅವು ಉಭಯ ಸಾಮಾನ್ಯ ಆವರಣದಲ್ಲಿರುವುದು, ಮೂರಕ್ಕಿಂತ ಹೆಚ್ಚು ಗೆಣ್ಣುಗಳಿಲ್ಲದಿರುವುದು ಸ್ತನಗಳು ಎದೆಯ ಭಾಗದಲ್ಲಿರುವುದು.
—- 
ಗಣ : ಸೈರಿನೀಯ
ಉದಾ : ಡ್ಯುಗಾಂಗ್ ಅಥವಾ ಕಡಲಾಕಳು
ಶಾಸ್ತ್ರೀಯ ನಾಮ : ಡ್ಯುಗಾಂಗ್ ಡ್ಯುಗಾಂಗ್ (Dugong dugong)

ವಿತರಣೆ ಮತ್ತು ಆವಾಸ : ಕಡಲಿನಲ್ಲಿ ಸಾಮಾನ್ಯವಾಗಿ ವಾಸಿಸುವ ಈ ಪ್ರಾಣಿ ಕರ್ನಾಟಕದ ಕರಾವಳಿಯಲ್ಲಿಯೂ ಕಾಣಿಸಿಕೊಳ್ಳುತ್ತದೆ. ಇದು ಹಿಂದೂಮಹಾಸಾಗರ ಮತ್ತು ಆಸ್ಟ್ರೇಲಿಯಾದ ಸಮುದ್ರಗಳಲ್ಲಿ ವಾಸಿಸುತ್ತದೆ. ಇದು ಸಮುದ್ರತೀರದಲ್ಲಿ ಆಳವಿಲ್ಲದ ನೀರಿನಲ್ಲಿ ವಿಶೇಷವಾಗಿ ಇರುತ್ತದೆ. ಆಳದ ನೀರಿಗೆ ಹೋಗುವುದೇ ಇಲ್ಲ. ಹಾಗೂ ನದಿಗಳಿಗೂ ನುಗ್ಗುವುದಿಲ್ಲ.
ಗಾತ್ರ : ೧೦ ಅಡಿಗಳಷ್ಟು ಉದ್ದವಿದೆ. ದೇಹದ ಸುತ್ತಳತೆ ೬ ೧/೨ ಅಡಿ. ಹೆಣ್ಣು ಗಂಡಿಗಿಂತಲೂ ಚಿಕ್ಕದು.
ಆಹಾರ : ಸಸ್ಯಾಹಾರಿ. ಇದರ ಆಹಾರ ಸಮುದ್ರದ ಜೊಂಡು ಅಥವಾ ಕಳೆ, ಮತ್ತು ಇತರ ಕಡಲ ಸಸ್ಯಗಳು.
ಲಕ್ಷಣಗಳು : ಉದರ ಭಾಗವು ಸಮತಲವಾಗಿದ್ದು, ಬೆನ್ನು ಮತ್ತು ಪಕ್ಕಗಳು ಉಬ್ಬಿವೆ. ತಲೆಯು ದಪ್ಪನಾಗಿದ್ದು, ಮುಂಡಭಾಗಕ್ಕೆ ನೇರವಾಗಿ ಸೇರಿರುವುದರಿಂದ ಕತ್ತು ಕಾಣಬರುವುದಿಲ್ಲ. ಬಾಲದಲ್ಲಿರುವ ಈಜುರೆಕ್ಕೆಯು ಸಮತಲವಾಗಿ ಚಪ್ಪಟೆಯಾಗಿದೆ. ಬೆನ್ನಿನ ಮೇಲೆ ಈಜುರೆಕ್ಕೆ ಇಲ್ಲ. ಮುಂಗಾಲುಗಳು ಅಗಲವಾಗಿ ಹುಟ್ಟಿನಂತಿವೆ. ಕಣ್ಣುಗಳು ಸಣ್ಣವು. ಬಾಯಿ ಚಿಕ್ಕದು. ಬಾಯಿಯ ಮೇಲಿನ ಸೀಳಿದ ತುಟಿಯು ಕೆಳಗಿನ ತುಟಿಯಿಂದ ಮುಂದೆ ಚಾಚಿ ಕುದುರೆಯ ಲಾಳಾ ಕೃತಿಯದಾಗಿ ಜೋಲು ಬಿದ್ದಿದೆ. ಬಾಯಿ ಸಮುದ್ರದ ಜೊಂಡು, ಕಡಲು ಸಸ್ಯಗಳನ್ನು ಮೇಯಲು ಅನುವಾಗಿದೆ. ಮೂತಿಯ ಮುಂದುಗಡೆ ಬಿರುಸು ಕೂದಲುಗಳಿವೆ. ಕಿವಿಗಳಿಗೆ ಆಲಿಕೆಗಳಿಲ್ಲ. ಸಣ್ಣ ತೂತು ಮಾತ್ರ ಇದೆ. ಹೊರಕಿವಿಗಳು ದುಂಡಗಿವೆ. ಮೂತಿಯ ತುದಿ ಮತ್ತು ಕಣ್ಣುಗಳ ನಡುವೆ ತಲೆಯ ಮೇಲೆ ಸಣ್ಣ ನಾಸಿಕ ರಂಧ್ರಗಳಿವೆ. ನೀರಿನಲ್ಲಿ ಮುಳುಗಿದಾಗ ಈ ರಂಧ್ರಗಳು ಮುಚ್ಚಿಕೊಳ್ಳುತ್ತವೆ. ಸುಕ್ಕುಗಟ್ಟಿದ ಮರದ ತೊಗಟೆಯಂತಹ ದಪ್ಪ ಚರ್ಮ, ಚರ್ಮದ ಕೆಳಗಡೆ ದಪ್ಪನಾದ ಕೊಬ್ಬಿನ ಬ್ಲಬ್ಬರ್ ಎಂಬ ಪದರವಿದೆ. ಕೆಲವು ವೇಳೆ ಚರ್ಮದ ಮೇಲೆ ವಿರಳವಾಗಿ ತೆಳುವಾದ ಕೂದಲು ಇರುತ್ತವೆ. ಗಂಡು ಪ್ರಾಣಿಯಲ್ಲಿ ಮೇಲಿನ ದವಡೆಯ ಬಾಚಿ ಹಲ್ಲುಗಳು ಉದ್ದನಾಗಿ ಬೆಳೆದು ಕೋರೆಯಂತಾಗಿವೆ. ಕಡಲು ಆಕಳಿಗೆ ಚುರುಕು ಶ್ರವಣ ಶಕ್ತಿ ಇದೆ. ಇವು ಆಗಾಗ ನೀರಿನ ಮೇಲೆ ಬಂದು ಗಾಳಿಯನ್ನು ಉಸಿರಾಡುತ್ತವೆ. ಇವು ಗಂಟೆಗೆ ೮೧೦ ಕಿ.ಮೀ. ವೇಗದಲ್ಲಿ ಈಜುತ್ತವೆ.
ಸಂತಾನಾಭಿವೃದ್ಧಿ : ವರ್ಷವಿಡೀ ಸಂತಾನೋತ್ಪತ್ತಿ ಕ್ರಿಯೆ ನಡೆಯುವಂತೆ ಕಾಣಬರುತ್ತದೆ. ಗರ್ಭಾವಧಿ ೧೧ ತಿಂಗಳು. ಒಂದು ಸೂಲದಲ್ಲಿ ಒಂದು ಮರಿ ಹುಟ್ಟುತ್ತದೆ. ತಾಯಿ ತುಂಬಾ ಅಕ್ಕರೆಯಿಂದ ಮರಿಯನ್ನು ನೋಡಿಕೊಳ್ಳುತ್ತದೆ. ಹಾಲು ಕುಡಿಸುವಾಗ ಮರಿಯ ತಲೆಯನ್ನು ಎದೆಯನ್ನು ನೀರಿನಿಂದ ಮೇಲೆಕ್ಕೆತ್ತಿ ಮುಂಗಾಲುಗಳಿಂದ ಮನುಷ್ಯರಂತೆ ಹಿಡಿದುಕೊಳ್ಳುತ್ತದೆ. ಈ ಮಾನವ ಸದೃಶ ಗುಣವನ್ನು ಕಂಡ ನಾವಿಕರು ಮಾನವ ಹೆಣ್ಣೆಂದು ತಪ್ಪುಗ್ರಹಿಸಿ ಜಲಕನ್ಯೆ ಎಂದು ಕರೆಯಲು ಆಧಾರವಾಗಿರಬಹುದು.
ಸ್ವಭಾವ : ಜಡಸ್ವಭಾವದ ಸಾಧುಪ್ರಾಣಿ. ಒಂದು ಕಾಲಕ್ಕೆ ನೂರಾರು ಪ್ರಾಣಿಗಳ ದೊಡ್ಡ ಗುಂಪುಗಳು ಸಮುದ್ರದಲ್ಲಿರುತ್ತಿದ್ದವು. ಮನುಷ್ಯರನ್ನು ಕಂಡರೆ ಹೆದರುತ್ತಿರಲಿಲ್ಲ. ಮನುಷ್ಯರು ಅವುಗಳನ್ನು ಮುಟ್ಟಿದರೂ ಅವು ಸುಮ್ಮನಿರುತ್ತಿದ್ದವು ಆದರೆ ಈಚೆಗೆ ಅವುಗಳ ರುಚಿಕರವಾದ ಮಾಂಸಕ್ಕಾಗಿ ಮತ್ತು ಕೊಬ್ಬಿನ ಎಣ್ಣೆಗಾಗಿ ಇವುಗಳನ್ನು ಕೊಂದು ನಾಶಪಡಿಸಲಾಗಿದೆ. ಆದಕಾರಣ ಇವುಗಳ ಸಂಖ್ಯೆ ತುಂಬಾ ಕಡಿಮೆಯಾಗಿದೆಲ್ಲದೆ, ಇವಕ್ಕೆ ಮನುಷ್ಯನಲ್ಲಿದ್ದ ಸಲಿಗೆಯು ಹೋಗಿ ಬಿಟ್ಟಿದೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಸಸ್ತನಿಗಳು (ಮ್ಯಾಮೇಲಿಯ / Mammalia) (೧೨)
೧೨. ಗಣ : ಕಾರ್ನಿವೋರ (Carnivora)
ಈ ಗಣಕ್ಕೆ ಸೇರಿದ ಪ್ರಾಣಿಗಳು ಮಾಂಸಾಹಾರಿಗಳು. ಲ್ಯಾಟಿನ್ ಮೂಲದಿಂದ ಕಾರ್ನಿವೋರ ಎಂಬ ಹೆಸರು ಬಂದಿದೆ. ವಿಶಿಷ್ಟ ಹಲ್ಲುಗಳ ಲಕ್ಷಣಗಳಿಂದಾಗಿ ಇದು ಇನ್ಸ್‌ಕ್ಟಿವೋರ ಗಣಕ್ಕೆ ಹತ್ತಿರವಾಗಿದ್ದು ಆ ಗಣದ ಬುಡದಿಂದ ವಿಕಾಸಗೊಂಡಿದೆ ಅಥವಾ ಉದ್ಭವಿಸಿದೆ ಎಂದು ಭಾವಿಸಲಾಗಿದೆ. ನಾಯಿಗಳು, ಬೆಕ್ಕುಗಳು, ಹುಲಿ, ಸಿಂಹ, ಕರಡಿ ಮುಂತಾದ ಮಾಂಸಾಹಾರಿ ಸಸ್ತನಿಗಳು ಈ ಗಣಕ್ಕೆ ಸೇರುತ್ತವೆ.
ಈ ಪ್ರಾಣಿಗಳ ಹಲ್ಲುಗಳು ಮಾಂಸವನ್ನು ಸಿಗಿಯಲು, ಕತ್ತರಿಸಲು ಅನುಕೂಲವಾಗುವಂತೆ ಮಾರ್ಪಟ್ಟಿವೆ. ಪ್ರತಿದವಡೆಯ ಒಂದೊಂದು ಭಾಗದಲ್ಲಿ ೩ ಸಣ್ಣ ಬಾಚಿಹಲ್ಲುಗಳು, ಚೆನ್ನಾಗಿ ಬೆಳೆದ ಮತ್ತು ಚೂಪಾದ ಕೋರೆಹಲ್ಲುಗಳು, ಕತ್ತರಿಸುವ ಅಂಚನ್ನುಳ್ಳ ಮುಂದವಡೆ ಹಲ್ಲುಗಳು. ಮೇಲಿನ ದವಡೆಯ ಹಲ್ಲುಗಳು ಪರಸ್ಪರ ಕತ್ತರಿಯ ಅಲಗುಗಳಂತೆ ಕತ್ತರಿಸಲು ಅನುವಾಗಿವೆ. ಈ ಮಾರ್ಪಟ್ಟ ಹಲ್ಲುಗಳನ್ನು ಕಾರ್ನೇಷಿಯಲ್ ಹಲ್ಲು ಎಂದು ಕರೆದಿದ್ದಾರೆ. ಪಾದಚಾರಿಗಳು ಅಥವಾ ಅರೆ ಅಂಗುಲಿಗಾಮಿಗಳು ಅಥವಾ ಅರೆ ಪಾದಚಾರಿಗಳು. ಕಾಲುಗಳಲ್ಲಿ ೪ಕ್ಕಿಂತ ಕಡಿಮೆ ಸಂಖ್ಯೆಯ ಬೆರಳುಗಳಿರುವುದಿಲ್ಲ. ಬೆರಳುಗಳಿಗೆ ಚೂಪಾದ ನಖಗಳಿವೆ. ದವಡೆಗಳ ಮತ್ತು ಕತ್ತಿನ ಮಾಂಸಖಂಡಗಳು ಬಲವಾಗಿವೆ. ಈ ಮಾಂಸಖಂಡಗಳು ಅಂಟಿಕೊಳ್ಳುವ ಸಲುವಾಗಿ ಕಪಾಲದ ಮೇಲೆ ಶಿಖಗಳಿವೆ. ಟಿಂಫೆನಿಕ್ ಬುಲ್ಲಾ ದುಂಡಾಗಿದ್ದು ದೊಡ್ಡದಾಗಿವೆ. ಗರ್ಭಕೋಶದಲ್ಲಿ ೨ ಪಾಲಿಗಳಿವೆ. ಸ್ತನಗಳು ಉದರ ಭಾಗದಲ್ಲಿವೆ.
ಕಾರ್ನಿವೋರ ಗಣವನ್ನು ಪಿನ್ನಿಪೀಡಿಯ ಮತ್ತು ಫಿಸ್ಸಿಪೀಡಿಯ ಎಂಬ ಎರಡು ಉಪಗಣಗಳಾಗಿ ವರ್ಗೀಕರಿಸಿದೆ. ಪಿನ್ನಿಪೀಡಿಯಕ್ಕೆ ಸೇರುವ ಕಡಲ ಪ್ರಾಣಿಗಳು ಜಲವಾಸಕ್ಕೆ ಹೊಂದಿಕೊಂಡಿವೆ. ಇವುಗಳಲ್ಲಿ ಕಾಲು ಮತ್ತು ಕೈ ಬೆರಳುಗಳು ಪೂರ್ತಿಯಾಗಿ ಜಾಲಬಲೆಯಲ್ಲಿ ಸೇರಿವೆ. ಉದಾ : ಸೀಲ್ ಪ್ರಾಣಿಗಳು-ನಮ್ಮ ಕರ್ನಾಟಕದಲ್ಲಿಲ್ಲ. ಫಿಸ್ಸಿಪೀಡಿಯಕ್ಕೆ ಸೇರಿದ ಪ್ರಾಣಿಗಳಲ್ಲಿ ಬೆರಳುಗಳು ಬಿಡಿಯಾಗಿವೆ ಮತ್ತು ಅವುಗಳಿಗೆ ನಖಗಳಿವೆ.
ಕೆಲವು ಪ್ರಾಣಿಗಳಲ್ಲಿ (ಉದಾ : ಬೆಕ್ಕುಗಳು) ನಖಗಳು ಸವೆಯುವುದನ್ನು ತಡೆಯಲು ಮತ್ತು ಅವುಗಳನ್ನು ಹಿಂದೆಳೆದುಕೊಂಡು ರಕ್ಷಿಸಿಕೊಳ್ಳಲು ಅನುಕೂಲವಾಗುವ ಹೊದಿಕೆಗಳಿವೆ.
 ಗಣ : ಕಾರ್ನಿವೋರ
ಕುಟುಂಬ : ಅರ್ಸಿಡೀ
ಉದಾ : ಕರಡಿ (Sloth Bear)
ಶಾಸ್ತ್ರೀಯ ನಾಮ : ಮೆಲರ್ಸಸ್‌ಅರ್ಸಿನಸ್ (Melursus ursinus)

ವಿತರಣೆ ಮತ್ತು ಆವಾಸ : ಕರ್ನಾಟವೂ ಸೇರಿದಂತೆ ಇಡೀ ಭಾರತದಲ್ಲಿ ಈ ಕರಡಿ ಕಂಡುಬರುತ್ತದೆ. ಅರಣ್ಯ ಪ್ರದೇಶದ ಬಂಡೆಗಲ್ಲುಗಳ ಗವಿಗಳಲ್ಲಿ ವಾಸಿಸುತ್ತದೆ.
ಗಾತ್ರ : ೧.೪ ರಿಂದ ೧.೮ ಮೀಟರ್ ಅಂದರೆ ೪ ಅಡಿಯಿಂದ ೫ ಅಡಿ ಉದ್ದ (೭೫ ಸೆಂ.ಮೀ.). ೨ ೧/೨ ಅಡಿಯಿಂದ (೧೦೫ ಸೆಂ.ಮೀ.) ೩ ಅಡಿ ಎತ್ತರ. ಗಂಡು ೧೨೫ ರಿಂದ ೧೪೫ ಕೆ.ಜಿ. ತೂಕವಿರುತ್ತದೆ.
ಆಹಾರ : ಗೆದ್ದಲು ಹುಳು ಮತ್ತು ಜೇನು ಇದರ ಇಷ್ಟವಾದ ಆಹಾರ. ಮಾವು, ನೇರಳೆ, ಆಲ, ಅತ್ತಿಹಣ್ಣು, ಹಲಸು ಮುಂತಾದ ಅರಣ್ಯದಲ್ಲಿ ದೊರಕುವ ಬೇಸಿಗೆ ಹಣ್ಣುಗಳನ್ನು ತಿನ್ನುತ್ತದೆ. ಇಷ್ಟೆಯ ಹೂಗಳನ್ನು ಯಥೇಚ್ಛವಾಗಿ ತಿನ್ನುತ್ತದೆ. ಗೆಡ್ಡೆಗೆಣಸು, ಬೇರುಗಳನ್ನೂ ಸಹ ತಿನ್ನುತ್ತದೆ. ಕೆಲವು ಸಲ ಈಚಲು ಮರವನ್ನೇರಿ ಮರಕ್ಕೆ ಶೇಂದಿಯ ಸಲುವಾಗಿ ಕಟ್ಟಿದ ಮಡಕೆಗಳಲ್ಲಿನ ಶೇಂದಿಯನ್ನು ಕುಡಿದ ನಿದರ್ಶನಗಳಿವೆ. ಕಬ್ಬಿನ ತೋಟ-ಕೆಂಪು ಜೋಳದ (ಗೋವಿನ ಜೋಳ) ಹೊಲಗಳ ಮೇಲೆ ಧಾಳಿ ಮಾಡುತ್ತವೆ. ಅಕಸ್ಮಾತ್ತಾಗಿ ಮಾಂಸವನ್ನೂ ತಿನ್ನುವುದುಂಟು. ಎಲ್ಲಾ ರೀತಿಯ ಕೀಟಗಳನ್ನು ತಿನ್ನುತ್ತವೆ.
ಲಕ್ಷಣಗಳು : ದೇಹದ ಮೇಲೆ ಕಪ್ಪು ಬಣ್ಣದ ಒರಟು ಒಒದೆ ಕೂದಲ ಹೊದಿಕೆ ಇದೆ. ಮತ್ತು ದಪ್ಪ ತುಟಿಗಳಿವೆ. ಹಿಂಗಾಲುಗಳು ಮುಂಗಾಲುಗಳಿಗಿಂತ ಮೋಟು. ಪಾದಗಳ ಬೆರಳುಗಳಿಗೆ ಬಾಗಿದ ಉದ್ದವಾದ (೮-೧೦ ಸೆಂ.ಮೀ) ಬಲವಾದ ನಖಗಳಿವೆ. ಎದೆಯ ಮೇಲೆ ‘A’ ಅಥವಾ ‘Y’ ಆಕಾರದ ಬಿಳಿಯ ಮಚ್ಚೆ ಇದೆ. ಇದರ ಮೂತಿ ಬಹಳ ಉದ್ದ. ತುಟಿಗಳು ಸರಾಗವಾಗಿ, ಅಡ್ಡಡ್ಡವಾಗಿ ಚಲಿಸಬಲ್ಲವು. ತುಟಿಗಳು ಬೆತ್ತಲೆಯಾಗಿದ್ದು, ಉದ್ದವಾಗಿದ್ದು ಗೆದ್ದಲು ಹುಳುಗಳನ್ನು ಹೀರಿಕೊಳ್ಳುವಾಗ ಬಾಯಿ ನಳಿಕೆಯಂತಾಗುತ್ತದೆ. ಮುಚ್ಚಿಕೊಳ್ಳಬಲ್ಲ ಮೂಗಿನ ಹೊಳ್ಳೆಗಳಿವೆ. ಬಾಚಿಹಲ್ಲುಗಳು ಇಲ್ಲ. ಮೂತಿ, ಪಾದದ ತುದಿ ಬೂದು ಅಥವಾ ತಿಳಿಹಳದಿ. ಭುಜ ಮತ್ತು ಕುತ್ತಿಗೆಯ ಮೇಲೆ ಇನ್ನುಳಿದ ಕಡೆಗಳಿಗಿಂತಲೂ ಒತ್ತಾದ ಉದ್ದ ಕಾಲುಗಳಿವೆ. ಕರಡಿಗಳಲ್ಲಿ ಪೂರ್ಣ ಕಂದು ಇಲ್ಲವೆ ಕಂದು ಬಣ್ಣದ ಛಾಯೆಯುಳ್ಳ ಕರಡಿಗಳಿವೆ. ಇವು ಊರುಗಾಲಿಗಳು. ನಡೆಯುವಾಗ ಅಂಗಾಲನ್ನು ಅದರಲ್ಲಿಯೂ ಹಿಮ್ಮಡಿಯನ್ನು ನೆಲಕ್ಕೆ ಊರುವುದರಿಂದ ಇವುಗಳ ನಡಿಗೆ ವಿಚಿತ್ರವಾಗಿದ್ದು ತೂಗುತ್ತಾ ನಡೆಯುವಂತೆ ಕಾಣುತ್ತದೆ. ನಾಲ್ಕು ಕಾಲುಗಳನ್ನೂ ಊರಿ ನಡೆದರೂ ಕೆಲವೊಮ್ಮೆ ಬರಿಯ ಹಿಂಗಾಲುಗಳ ಮೇಲೆ ನಡೆಯುವುದೂ ಉಂಟು. ನೆಲದ ಮೇಲೆ ತಮ್ಮ ಚಟುವಟಿಕೆಗಳನ್ನು ನಿರ್ವಹಿಸಿದರೂ ಅವುಗಳ ಅಂಗಾಲಿನ ಮೇಲೆ ಕೂದಲುಗಳಿವೆ. ದೃಷ್ಟಿ ಮತ್ತು ಶ್ರವಣ ಶಕ್ತಿಗಳು ಕಡಿಮೆ. ಆದರೆ ಘ್ರಾಣಶಕ್ತಿ ಅತಿ ಚುರುಕು. ವಾಸನೆಯಿಂದಲೇ ಆಹಾರ ಮತ್ತು ಶತ್ರುಗಳ ಸುಳಿವನ್ನು ಕಂಡುಹಿಡಿಕೊಳ್ಳುತ್ತವೆ.
ಸಂತಾನಾಭಿವೃದ್ಧಿ : ಸಾಮಾನ್ಯವಾಗಿ ಮೇ-ಜೂನ್‌ತಿಂಗಳುಗಳಲ್ಲಿ ಗರ್ಭತಾಳುತ್ತವೆ. ಅದಕ್ಕೆ ಮೊದಲು ಚೀರಾಟದ ಚಿನ್ನಾಟವೇ ಇವುಗಳ ಪ್ರಣಯ ಕೇಳಿ. ಗರ್ಭಾವಧಿಯ ಕಾಲ ೬ ರಿಂದ ೯ ತಿಂಗಳು. ಸಾಮಾನ್ಯವಾಗಿ ಅಕ್ಟೋಬರ್-ಮಾರ್ಚ್‌ತಿಂಗಳುಗಳ ನಡುವಿನ ಕಾಲದಲ್ಲಿ ಮರಿ ಹಾಕುತ್ತವೆ. ಒಂದು ಸೂಲಿನಲ್ಲಿ ೧ ಅಥವಾ ೨ ಮರಿಗಳನ್ನು ಹಾಕುತ್ತದೆ. ಮರಿಗಳು ೨೩ ವರ್ಷ ಬೆಳೆಯುವವರೆಗೆ ತಾಯಿಯ ಬಳಿಯೇ ಇರುತ್ತವೆ. ಹೆಣ್ಣು ೩ ವರ್ಷಕ್ಕೊಮ್ಮೆ ಗರ್ಭಧರಿಸುತ್ತದೆ. ಆಹಾರದ ಅನ್ವೇಷಣೆಗಾಗಿ ಅತೀವ ಅಲೆದಾಡಬೇಕಾಗುವದರಿಂದ ಮರಿಗಳನ್ನು ಬೆನ್ನ ಮೇಲೆ ಏರಿಸಿಕೊಂಡು ತಿರುಗುತ್ತದೆ. ೨ ೧/೨ ವರ್ಷಗಳಿಂದ ೬ ವರ್ಷಗಳಲ್ಲಿ ಪ್ರೌಢಾವಸ್ಥೆ ತಲುಪುತ್ತವೆ. ದೀರ್ಘಾಯುಷಿಗಳು. ಸಾಕಿದ ಕರಡಿಗಳು ೪೦ ವರ್ಷಗಳ ಕಾಲ ಬದುಕಿದ ನಿದರ್ಶನಗಳುಂಟು.
ಸ್ವಭಾವ : ನಿಶಾಚರಿ. ಹಗಲು ಗುಡ್ಡಬೆಟ್ಟಗಳಲ್ಲಿನ ಗವಿಗಳಲ್ಲಿ, ದಟ್ಟವಾದ ಪೊದೆಗಳಲ್ಲಿ, ದೊಡ್ಡ ದಿಮ್ಮಿಗಳ ಪೊಟರೆಗಳಲ್ಲಿ ಅಥವಾ ನೆಲ ತೋಡಿಕೊಂಡು ಮಾಡಿಕೊಂಡ ಬಿಲಗಳಲ್ಲಿ ನಿದ್ರಿಸುತ್ತಾ ಕಾಲಕಳೆದು ಸಂಜೆ ಅಥವಾ ರಾತ್ರಿ ಆಹಾರಾನ್ವೇಷಣೆಗಾಗಿ ಹೊರಡುತ್ತದೆ. ಇದು ಅಷ್ಟೊಂದು ಉಗ್ರಪ್ರಾಣಿಯಲ್ಲದಿದ್ದರೂ ಸ್ವಾಭಾವಿಕವಾಗಿ ಶಾಂತ ಪ್ರಾಣಿಯಾದರೂ ತಾನಾಗಿಯೇ ಇತರ ಪ್ರಾಣಿಗಳ ಮೇಲೆ (ಆಹಾರ ಪ್ರಾಣಿಗಳನ್ನು ಬಿಟ್ಟು) ಆಕ್ರಮಣ ಮಾಡುವುದಿಲ್ಲ. ತನ್ನ ಮತ್ತು ಮರಿಗಳ ರಕ್ಷಣೆಗಾಗಿ, ಆಹಾರಕ್ಕಾಗಿ ಇಕ್ಕಟ್ಟಿಗೆ ಸಿಕ್ಕಿದಾಗ ಬಹುಕ್ರೂರವಾಗಿ ಮತ್ತು ಅಪಾಯಕಾರಿಯಾಗಿ ಹೋರಾಡಬಲ್ಲವು, ಮರಗಳನ್ನು ಹತ್ತಬಲ್ಲವು. ಇಳಿಯುವಾಗ ಹಿಂದಿನಿಂದ ಜಾರುತ್ತವೆ. ಕರಡಿಗಳು ವೇಗವಾಗಿ ಹಾಗೂ ಅತ್ಯಂತ ಜಾಗರೂಕತೆಯಿಂದ ನಡೆಯಬಲ್ಲವು. ಸಾಮಾನ್ಯವಾಗಿ ಒಂಟಿ ಜೀವಿಗಳು. ಸಂತಾನಾಭಿವೃದ್ಧಿಯ ಕಾಲದಲ್ಲಿ ಮಾತ್ರ ಜೊತೆಗೂಡುತ್ತವೆ. ಗಾಢನಿದ್ರೆಯವು. ಇವುಗಳಿಗೆ ಮುಂದಿನ ಕಾಲ ನೆಕ್ಕುವ ಸ್ವಭಾವವಿದೆ. ಕರಡಿಗಳು ಎದ್ದು ನಿಂತು ಮನುಷ್ಯನ್ನು ಎದುರಿಸುವುದಿಲ್ಲ. ಅವನ್ನು ಕೆಡವಿ ಮುಖ, ಕಣ್ಣು ಹರಿಯುತ್ತವೆ ಮತ್ತು ಕಡಿಯುವುದೂ ಉಂಟು. ಕರಡಿಗಳನ್ನು ಪಳಗಿಸಿ ಸಾಕಬಹುದಲ್ಲದೆ ಇದಕ್ಕೆ ಹಲವಾರು ಆಟಗಳನ್ನು ಕಲಿಸಬಹುದು.
ಇದು ಗೆದ್ದಲು ಹುಳುವನ್ನು ತಿನ್ನುವ ವಿಧಾನ ಬೇರೆಲ್ಲಾ ಪ್ರಾಣಿಗಳು ಇರುವೆಗಳನ್ನು ತಿನ್ನುವ ವಿಧಾನದಿಂದ ಭಿನ್ನವಾಗಿದೆ ಮತ್ತು ವೈಶಿಷ್ಟ್ಯಪೂರ್ಣವಾಗಿದೆ. ಹುತ್ತವನ್ನು ಒಡೆದು, ಕೆಡವಿ, ಮಣ್ಣನ್ನೂ ಕೊಳೆಯನ್ನೂ ಊದಿ ಮೂತಿಯನ್ನು ಕೊಳವೆಯಂತೆ ಮಾಡಿಕೊಂಡು ಬಾಯನ್ನು ಹುತ್ತದ ಬಾಯಿಗಿಟ್ಟು ಗೆದ್ದಲುಗಳನ್ನು ಬಾಯೊಳಕ್ಕೆ ಸೆಳೆದುಕೊಳ್ಳುತ್ತದೆ. ಹುತ್ತವನ್ನು ಒಡೆಯಲು ತನ್ನ ಬಲವಾದ ನಖಗಳನ್ನು ಬಳಸುತ್ತದೆ. ತನಗೆ ಇಷ್ಟವಾದ ಜೇನನ್ನು ಹುಡುಕಿಕೊಂಡು ಹಲವಾರು ಮೈಲಿಗಳಷ್ಟು ಅಲೆಯುವುದುಂಟು.
ಇದು ಸರ್ವಭಕ್ಷಕ. ಆಹಾರ ನೀತಿಯಿಂದಾಗಿ ಹಲ್ಲುಗಳು ವಿಶೇಷವಾಗಿ ಮಾರ್ಪಟ್ಟಿವೆ. ಮಾಂಸ ತಿನ್ನುವುದು ತ್ಯಜಿಸುವ ಮುಂಚೆ ತನ್ನ ಕೊನೆಯ ದವಡೆ ಹಲ್ಲುಗಳನ್ನು ಕಳೆದುಕೊಂಡಿದೆ. ಇದಕ್ಕೆ ಬದಲಾಗಿ ಉಳಿದ ದವಡೆ ಹಲ್ಲುಗಳು ಹೆಚ್ಚು ಉದ್ದವಾಗಿವೆ ಮತ್ತು ಅವುಗಳ ಅಗಿಯುವ ಮೇಲ್ಮೈ ಸುಕ್ಕುಗಟ್ಟಿದೆ. ಮಾಂಸಾಹಾರವನ್ನು ತ್ಯಜಿಸಿದ ಮೇಲೆ ಆಹಾರ ಜೀವಿಯನ್ನು ಹಿಂಬಾಲಿಸುವ ಅಭ್ಯಾಸ ತಪ್ಪಿದುದರಿಂದ ಕಾಲುಗಳು ಪಾದಗಳು ದಪ್ಪನಾಗಿವೆ ಮತ್ತು ಕುಳ್ಳಾಗಿವೆ. ನೆಲದ ಮೇಲಿನ ಮಾಂಸಾಹಾರಿಗಳಲ್ಲೆಲ್ಲಾ ಇದು ಅತ್ಯಂತ ದೊಡ್ಡದು, ಆದರೆ ಕಂದು ಕರಡಿಗಿಂತ ಚಿಕ್ಕದು.
—- 
ಗಣ : ಕಾರ್ನಿವೋರ
ಕುಟುಂಬ : ಕ್ಯಾನಿಡೀ
ಉದಾ : ಗುಳ್ಳೆನರಿ (Jackal)
ಶಾಸ್ತ್ರೀಯ ನಾಮ : ಕೇನಿಸ್ ಆರಿಯಸ್ (Canis aureus)

ಇದನ್ನು ಕುನ್ನಿನರಿ, ಶೃಗಾಲ ಎಂದೂ ಕರೆಯುತ್ತಾರೆ.
ವಿತರಣೆ ಮತ್ತು ಆವಾಸ : ಭಾರತದ ಕರ್ನಾಟಕವೂ ಸೇರಿದಂತೆ ಪ್ರಪಂಚದ ಬಹು ಭಾಗಗಳಲ್ಲಿ ಈ ನರಿ ಕಂಡುಬರುತ್ತದೆ. ಇದರಲ್ಲಿ ಅನೇಕ ಪ್ರಭೇದಗಳಿದ್ದು, ಮುಖ್ಯವಾದುದು ಕೇನಿಸ್ ಆರಿಯಸ್. ಭಾರತದ ವಿವಿಧ ಭಾಗಗಳಲ್ಲಿ ಈ ಪ್ರಭೇದದ ವಿವಿಧ ತಳಿಗಳು ಕಂಡುಬಂದರೂ ದಕ್ಷಿಣ ಭಾರತಕ್ಕೆ ಸೀಮಿತವಾದ ಈ ಗುಳ್ಳೆ ನರಿಯು ಮುಖ್ಯ. ದಟ್ಟವಾದ ಕಾಡುಗಳಿಗಿಂತ ಹೆಚ್ಚಾಗಿ ಬಯಲು ಪ್ರದೇಶಗಳಲ್ಲಿ ಇಲ್ಲವೇ ಕುರುಚಲು ಕಾಡಿನ ಪ್ರದೇಶಗಳಲ್ಲಿ ವಾಸಿಸಲು ಇಷ್ಟಪಡುತ್ತವೆ. ಪಟ್ಟಣ, ಹಳ್ಳಿಗಳ ಸುತ್ತಮುತ್ತ, ಗಿಡಗೆಂಟೆಗಳಲ್ಲಿ, ಹೊಲಗಳ ಒಡ್ಡುಗಳಲ್ಲಿ ಆಳದ ಹೋರುಗಳಲ್ಲಿ ವಾಸಿಸುತ್ತವೆ.
ಗಾತ್ರ : ತಲೆ ಮತ್ತು ದೇಹದ ಉದ್ದ (೬೦-೭೫ ಸೆಂ.ಮೀ.) ೨ ರಿಂದ ೨ ೧/೨ ಅಡಿ. ಬಾಲ ಸುಮಾರು (೩೦ ಸೆಂ.ಮೀ) ೧ ಅಡಿ ಉದ್ದ ಎತ್ತರ ಸುಮಾರು (೩೦-೪೫ ಸೆಂ.ಮೀ) ೧ ರಿಂದ ೧ ೧/೨ ಅಡಿ. ತೂಕ ೮ ರಿಂದ ೧೧ ಕೆ.ಜಿ. ದಕ್ಷಿಣ ಭಾರತದ ಪ್ರಾಣಿಗಳು ಗಾತ್ರ ಮತ್ತು ತೂಕದಲ್ಲಿ ತುಸು ಕಡಿಮೆ.
ಆಹಾರ : ಇವು ಹುಲಿ, ಚಿರತೆ ಮುಂತಾದವುಗಳನ್ನು ಹಿಂಬಾಲಿಸಿ ಅವು ತಿಂದು ಬಿಟ್ಟ ಮಾಂಸವನ್ನು ತಿಂದು ಬದುಕುತ್ತವೆ. ಕೆಲವೊಮ್ಮೆ ಹುಲಿ ಅಥವಾ ಚಿರತೆ ಜಿಂಕೆಯೊಂದನ್ನು ಕೊಂದು, ಅವು ತಮಗೆ ತೃಪ್ತಿಯಾಗುವ ತನಕ ತಿಂದು ಮುಗಿಸುವವರೆಗೂ ಹಲವಾರು ಗಂಟೆಗಳು ಕಾದಿದ್ದು ಅನಂತರ ಬಿಟ್ಟು ಹೋದ ಜಿಂಕೆಯ ಮಾಂಸವನ್ನು ತಿನ್ನುವುದುಂಟು. ಇವು ಸತ್ತ ಪ್ರಾಣಿಗಳನ್ನು ತಿನ್ನುತ್ತವೆ. ರಾತ್ರಿವೇಳೆ ಹಳ್ಳಿಗಳಿಗೆ ನುಗ್ಗಿ ಅಲ್ಲಿ ಸಿಕ್ಕುವ ಹೊಲಸನ್ನು, ಕೆಲವೊಮ್ಮೆ ಕೋಳಿ, ಕುರಿಮರಿ ಮುಂತಾದ ಸಾಕುಪ್ರಾಣಿಗಳನ್ನು ತಿನ್ನುವುದುಂಟು. ಹಲ್ಲಿ, ಓತಿ, ಕೀಟಗಳು, ಸಣ್ಣಪುಟ್ಟ ಸಸ್ತನಿ ಮುಂತಾದವುಗಳನ್ನು ತಿನ್ನುತ್ತವೆ. ಇದೇ ಅಲ್ಲದೆ ಕಾಫಿ ಹಣ್ಣು, ಎಲಚಿಹಣ್ಣು, ಅನೇಕ ಸಲ ದ್ರಾಕ್ಷಿ, ಕಲ್ಲಂಗಡಿ, ಕಕ್ಕೆ, ಬೋರೆ, ಅತ್ತಿ, ನೆಲ್ಲಿಕಾಯಿ, ಕಬ್ಬು ಇತ್ಯಾದಿ ಸಸ್ಯಾಹಾರವನ್ನು ಸೇವಿಸುತ್ತವೆ.
ಲಕ್ಷಣಗಳು : ಮೈಬಣ್ಣ ಕಪ್ಪು ಮಿಶ್ರಿತ ಬಿಳಿ. ಭುಜ, ಕಿವಿ ಮತ್ತು ಕಾಲುಗಳು ಬಾದಾಮಿ ಬಣ್ಣ, ಬಾಲದ ತುದಿ ಕಪ್ಪು. ಇವುಗಳಲ್ಲಿ ಕೆಂಪು, ಬೂದು ಮತ್ತು ನೀಲಿಗಪ್ಪು ತಳಿಗಳೂ ಉಂಟು. ಕಿವಿಗಳು ಉದ್ದವಾಗಿವೆ. ಕಣ್ಣು ಹಳದಿಯಾಗಿದ್ದು ರಾತ್ರಿಯ ಹೊತ್ತು ಹೊಳೆಯುತ್ತವೆ. ಬಾಲವು ಹೊತ್ತೆಯಾಗಿದ್ದು ಮೊನಚಾಗಿಲ್ಲ. ಯಾವಾಗಲೂ ಕೆಳಕ್ಕೆ ಬಾಗಿರುತ್ತದೆ. ಇದು ತನ್ನ ಹತ್ತಿರದ ಸಂಬಂಧಿ ತೋಳಗಳನ್ನು ಹೆಚ್ಚು ಹೋಲುತ್ತದೆ. ಆದರೆ ತೋಳಕ್ಕಿಂತ ಗಾತ್ರದಲ್ಲಿ ಚಿಕ್ಕದು ಮತ್ತು ಸ್ವಭಾವದಲ್ಲಿ ನೀಚಪ್ರಾಣಿ. ಬಾಲದ ಬಳಿ ಒಂದು ರೀತಿಯ ವಾಸನೆಯನ್ನು ಉತ್ಪತ್ತಿ ಮಾಡುವ ಗ್ರಂಥಿಗಳಿವೆ.
ಸಂತಾನಾಭಿವೃದ್ಧಿ : ಎಲ್ಲಾ ಋತುಗಳಲ್ಲಿಯೂ ಮರಿಗಳು ಕಂಡು ಬರುತ್ತವೆ. ಆದರೆ ಹೆಚ್ಚಾಗಿ ಮಾರ್ಚ ತಿಂಗಳಲ್ಲಿ ಮರಿಗಳು ಕಾಣಿಸಿಕೊಳ್ಳುತ್ತವೆ. ಇತರ ಪ್ರಾಣಿಗಳು ಬಿಟ್ಟು ಹೋದ, ಇಲ್ಲವೇ ತಾವೇ ತೋಡಿದ ಬಿಲಗಳಲ್ಲಿ ಮರಿಗಳನ್ನು ಹಾಕಿ ಸಾಕುತ್ತವೆ. ಗರ್ಭಾವಧಿ ೬೦ ರಿಂದ ೬೩ ದಿನಗಳು. ಒಂದು ಸೂಲದಲ್ಲಿ ೩ ರಿಂದ ೫ ಮರಿಗಳು ಹುಟ್ಟುತ್ತವೆ. ಹುಟ್ಟಿದ ಮರಿಗಳು ಕುರುಡು, ೯ ದಿನಗಳನಂತರ ಕಣ್ಣು ಬಿಡುತ್ತವೆ. ೧೦ ತಿಂಗಳಲ್ಲಿ ದೊಡ್ಡವಾಗಿ ಸ್ವತಃ ಆಹಾರ ಹುಡುಕಲು ಹೊರಡುತ್ತವೆ. ಎಳೆಯ ಮರಿಗಳನ್ನು ಹೆಣ್ಣುಗಂಡುಗಳೆರಡೂ (ತಂದೆತಾಯಿ ನರಿ) ಜೋಪಾನವಾಗಿ ನೋಡಿಕೊಳ್ಳುತ್ತವೆ. ಗಂಡು ೨೨ ತಿಂಗಳಿಗೆ ಮತ್ತು ಹೆಣ್ಣು ೧೧ ರಿಂದ ೧೨ ತಿಂಗಳುಗಳಲ್ಲಿ ಲಿಂಗಪ್ರೌಢತನ ಗಳಿಸಿಕೊಳ್ಳುತ್ತವೆ. ಬಂಧನದಲ್ಲಿ ಇವುಗಳ ಆಯಸ್ಸು ೧೫ ರಿಂದ ೧೮ ವರ್ಷಗಳು.
ಸ್ವಭಾವ : ನಿಶಾಚರಿಗಳು. ವಾಡಿಕೆಯಾಗಿ ಒಂಟಿ ಅಥವಾ ಜೋಡಿ. ಹಲವು ಬಾರಿ ಗುಂಪುಗಳಾಗಿ ಓಡಾಡುತ್ತವೆ. ಗಂಡುಹೆಣ್ಣು ಜೀವನದುದ್ದಕ್ಕೂ ಜೋಡಿಯಾಗಿದ್ದು ಉದಾಹರಣೆಗಳಿವೆ. ಹಾಳು ಬಿದ್ದ ಜಾಗಗಳಲ್ಲಿನ ಬಿಲಗಳಲ್ಲಿ ಇಲ್ಲವೇ ಪೊದೆಗಳ ನಡುವೆ ಹಗಲಿನಲ್ಲಿ ಅಡಗಿಕೊಂಡಿದ್ದು ಮಬ್ಬಗತ್ತಲ ವೇಳೆ ಮತ್ತು ಮುಚ್ಚಂಜೆಯಲ್ಲಿ ಆಹಾರವನ್ನು ಹುಡುಕಿಕೊಂಡು ಹೊರಬರುತ್ತವೆ. ಇವು ಬಹಳ ಗೋಪ್ಯ ಸ್ವಭಾವದವು. ಆದ್ದರಿಂದ ಇವುಗಳ ಚಲನವಲನಗಳನ್ನು ತಿಳಿಯುವುದು ಕಷ್ಟ. ಬೇಟೆಯಾಡಿ ತಿಂದು ಬಿಟ್ಟ ಮತ್ತು ಸತ್ತ ಪ್ರಾಣಿಗಳನ್ನು ತಿನ್ನುವುದರಿಂದ ಗುಳ್ಳೆ ನರಿಗಳನ್ನು ಕಾಡಿನ ಜಾಡಮಾಲಿಗಳೆಂದು ಕರೆಯುತ್ತಾರೆ. ತಿಂದು ಉಳಿದ ಹೆಚ್ಚಿನ ಮಾಂಸವನ್ನು ಹೂಳಿಟ್ಟು ಆಮೇಲೆ ತಿನ್ನುವುದುಂಟು. ಹಳ್ಳಿಗಳಿಗೆ ನುಗ್ಗಿ ಕೋಳಿಗಳನ್ನು ಕದಿಯುವುದುಂಟು. ಕೃಷಿ ಭೂಮಿಯಲ್ಲಿ ಬೆಳೆದ ಗೋವಿನಜೋಳ ಮುಂತಾದ ತೋಟದ ಪೈರುಗಳ ಮೇಲೆ ಧಾಳಿ ಮಾಡುವುದುಂಟು. ಸಾಮಾನ್ಯವಾಗಿ ಒಂಟಿಯಾಗಿಯೇ ಆಹಾರ ಹುಡುಕಿದರೂ ಕೆಲವು ಸಲ ಗುಂಪು ಕೂಡಿಕೊಂಡು ಚಿಗರಿಗಳನ್ನು ಬೇಟೆಯಾಡುವುದುಂಟು. ಬೇಟೆ ಪ್ರಾಣಿಯನ್ನು ಅಟ್ಟಿಸಿಕೊಂಡು ವೇಗವಾಗಿ ಅಂದರೆ ಗಂಟೆಗೆ ೩೫ ಮೈಲಿ ವೇಗದಲ್ಲಿ ಓಡಬಲ್ಲವು ಎಂದು ತಿಳಿದುಬಂದಿದೆ. ಸಂಜೆಯ ವೇಳೆಯಲ್ಲಿ ಲಕ್ಷಣ. ದೀರ್ಘವಾದ ೩೪ ಕೂಗುಗಳು, ಕೊನೆಯಲ್ಲಿ ಹ್ರಸ್ವ ಬಗುಳುವಿಕೆಗಳನ್ನು ಒಳಗೊಂಡಿರುವ ಈ ಊಳಿಡುವಿಕೆಯನ್ನು ಕೇಳಿದವರು ಸುಲಭವಾಗಿ ಮರೆಯಲಾರರು.
ಕೇನಿಸ್ ಅಡಸ್ಟಸ್‌ : ಇವು ಸತ್ತಪ್ರಾಣಿಗಳನ್ನು, ಸಸ್ಯಾಹಾರವನ್ನು ತಿನ್ನುತ್ತವೆ. ಬಿಲಗಳು, ಗುಹೆಗಳು, ಪೊಟರೆಗಳು ಮತ್ತು ಬಂಡೆಸಂದುಗಳಲ್ಲಿ ವಾಸಿಸುತ್ತವೆ. ದಣಿವಾಗದಂತೆ ಓಡಾಡಬಲ್ಲವು. ತಮ್ಮ ಬೆರಳುಗಳ ಮೇಲೆ ಓಡುತ್ತವೆ. ಅಥವಾ ನಡೆಯುತ್ತವೆ. ಒಂದು ಸೂಲಿಗೆ ೨ ರಿಂದ ೩ ಮರಿಗಳನ್ನು ಹಾಕುತ್ತವೆ. ಗರ್ಭಾವಧಿ ೪೯-೭೦ ದಿನಗಳು. ಹುಟ್ಟಿದ ಮರಿಗಳು ಕುರುಡಾಗಿರುತ್ತವೆ. ಆದರೆ ತುಪ್ಪುಳ ಹೊದಿಕೆ ಇರುತ್ತದೆ. ೬ ವಾರಗಳವರೆಗೆ ಮರಿಗಳಿಗೆ ಹಾಲುಣಿಸಿ ಪೋಷಿಸುತ್ತವೆ.
—- 
ಗಣ : ಕಾರ್ನಿವೋರ
ಕುಟುಂಬ : ಕೈನಿಡೀ
ಉದಾ : ಕಾಡುನಾಯಿ (Wild dog)
ಶಾಸ್ತ್ರೀಯ ನಾಮ : ಕ್ಯೂಅನ್‌ಆಲ್ಪಿನಸ್ (Cuon alpinus)

ಕಾಡುನಾಯಿ ಶಾಸ್ತ್ರೀಯ ಹೆಸರು ಅಥವಾ ಶಾಸ್ತ್ರೀಯ ನಾಮ ಕ್ಯೂಅನ್‌ಅಲ್ಪಿನಸ್ (Cuon alpinus).ಇದನ್ನು ಹಂಟಿಂಗ್ ಡಾಗ್ ಎಂತಲೂ ಹೇಳುತ್ತಾರೆ. ಭಾರತದಲ್ಲಿ ಇದಕ್ಕೆ ಡೋಲ್ ಎಂದು ಹೆಸರಿದೆ. ಕೆಲವೆಡೆ ಇದನ್ನು ಸೀಳು ನಾಯಿ ಎಂದೂ ಕರೆಯುವುದುಂಟು.
ವಿವರಣೆ ಮತ್ತು ಆವಾಸ : ಕರ್ನಾಟಕವೂ ಸೇರಿದಂತೆ ಭಾರತದಲ್ಲಿ ಹಿಮಾಲಯದಿಂದ ಕನ್ಯಾಕುಮಾರಿಯವರೆಗೂ ಕಾಡು ನಾಯಿಗಳು ಕಂಡುಬರುತ್ತವೆ. ದಟ್ಟವಾದ ಕಾಡುಗಳಲ್ಲಿ ವಾಸಿಸುತ್ತವೆ. ಸಾಧಾರಣವಾಗಿ ಗುಹೆಗಳಲ್ಲೊ, ಪೊದೆಗಳಲ್ಲೊ ಇದ್ದು ಹಗಲಿನಲ್ಲಿ ವಿಶ್ರಾಂತಿ ಪಡೆಯುತ್ತವೆ.
ಗಾತ್ರ : ದೇಹದ ಉದ್ದ (೬೦-೯೦ ಸೆಂ.ಮೀ.) ೨ ರಿಂದ ೩ ಅಡಿ. ಬಾಲ ಸುಮಾರು (೪೫ ಸೆಂ.ಮೀ.) ೧ ೧/೨ ಅಡಿ ಉದ್ದ. ಈ ಪ್ರಾಣಿಯ ಎತ್ತರ (೪೫ ರಿಂದ ೬೦ ಸೆಂ.ಮೀ.) ೧ ೧/೨ ಅಡಿಯಿಂದ ೨ ಅಡಿ. ತೂಕ ಸುಮಾರು ೨೦ ಕೆ.ಜಿ.
ಆಹಾರ : ಸಾರಗ (ಎರಳೆ), ಜಿಂಕೆ, ಕಾಡುಹಂದಿ, ಕಾಡೆಮ್ಮೆ, ಕಾಟಿ ಮುಂತಾದವುಗಳನ್ನು ಗುಂಪಿನಲ್ಲಿ ಬೇಟೆಯಾಡಿ ತಿನ್ನುತ್ತವೆ.
ಲಕ್ಷಣಗಳು : ಕಾಡುನಾಯಿ ಬಹುವಿಧದಲ್ಲಿ ಸಾಕಿದ ನಾಯಿಗಳನ್ನೇ ಹೋಲುವಂತಿದ್ದರೂ ಕೆಲವು ಲಕ್ಷಣಗಳಲ್ಲಿ ಅವುಗಳಿಂದ ಭಿನ್ನವಾಗಿದೆ. ದೇಹದ ಮೇಲೆ ಕುದಲು ಕಡಿಮೆ, ಬಾಲ ಹೆಚ್ಚು ಕಡಿಮೆ ನರಿಯ ಬಾಲದಂತಿದೆ. ದವಡೆಯಲ್ಲಿ ೬ ದವಡೆ ಹಲ್ಲುಗಳಿವೆ. ೧೨ ರಿಂದ ೧೪ ಮೊಲೆ (೬-೭ ಜೊತೆ ಸ್ತನ)ಗಳಿವೆ. ದೇಹದ ಬಣ್ಣ ಏಕ ರೀತಿಯ ಹಳದಿಯ ಮೆರಗು ಕೂಡಿದ ಕೆಂಪು. ಹೊಟ್ಟೆಯ ಭಾಗ ಮಾಸಲು ಬಿಳುಪು. ಹೆಣ್ಣು ನಾಯಿಗಳ ಬಣ್ಣ ಸ್ವಲ್ಪ ತಿಳಿ. ಕಿವಿಗಳ ತುದಿ ದುಂಡಾಗಿದೆ. ಬಾಲವು ಪೊದೆಯಾಗಿ ತುದಿಯಲ್ಲಿ ಕಪ್ಪು. ಬಾಲದ ಕೂದಲುಗಳು ಅರ್ಧ ಅಡಿಯಷ್ಟು ಉದ್ದವಿರುತ್ತವೆ. ಇದರ ಮೂಗು ತೀಕ್ಷ್ಣ ಮತ್ತು ಇದು ಬೇಟೆಯನ್ನು ಹಿಡಿಯಲು ನೆರವಾಗುತ್ತದೆ.
ಸಂತಾನಾಭಿವೃದ್ಧಿ : ಜನವರಿ-ಫೆಬ್ರವರಿ ತಿಂಗಳುಗಳಲ್ಲಿ ಮರಿಗಳನ್ನು ಹಾಕುತ್ತವೆ. ಗರ್ಭಾವಧಿಯಕಾಲ ೭೦ ದಿನಗಳು. ಒಂದು ಸೂಲದಲ್ಲಿ ೪-೬ ಮರಿಗಳು ಹುಟ್ಟುತ್ತವೆ. ಹುಟ್ಟಿದ ಮರಿಗಳು ಕಣ್ಣು ತೆರೆದಿರುವುದಿಲ್ಲ ಮತ್ತು ಚರ್ಮದ ಮೇಲೆ ಕೂದಲುಗಳು ಇರುವುದಿಲ್ಲ. ಒಂದು ವರ್ಷ ಆಗುವವರೆಗೂ ಗಂಡು ಮತ್ತು ಹೆಣ್ಣು ನಾಯಿಗಳೆರಡೂ ಅವುಗಳ ಪಾಲನೆ ಮಾಡುತ್ತವೆ. ಬೇಟೆಗೆ ಹಿಂಡು ನಾಯಿಗಳು ಹೋದಾಗ ಹೆಣ್ಣು ನಾಯಿಯೊಂದೇ ಮರಿಗಳ ರಕ್ಷಣೆ ಮಾಡುತ್ತದೆ. ಒಂದು ವರ್ಷಕ್ಕೇ ಲಿಂಗಪ್ರೌಢತನಗಳಿಸುತ್ತವೆ. ಇವು ಸಾಕಿದ ನಾಯಿಗಳೊಂದಿಗೆ ಸಂಭೋಗ ನಡೆಸಬಹುದು.
ಸ್ವಭಾವ : ಅರಣ್ಯವಾಸಿಗಳು, ಸಂಘಜೀವಿಗಳು ಮತ್ತು ನಿಶಾಚರಿಗಳು. ಸ್ವಭಾವತಃ ಹೆಚ್ಚು ಕ್ರೂರಿಗಳು. ಬೇಟೆಯಾಡುವಲ್ಲಿ ಹೆಚ್ಚು ನೈಪುಣ್ಯತೆ ತೋರುತ್ತವೆ. ಮತ್ತು ಗುಂಪಿನಲ್ಲಿ ಬೇಟೆಯಾಡುತ್ತವೆ. ಇವು ಬೇಟೆಯಾಡುವ ಕ್ರಮವೂ ವಿಶಿಷ್ಟವಾದುದು. ಇವು ತಮ್ಮ ಚುರುಕಾದ ಘ್ರಾಣ ಶಕ್ತಿಯಿಂದ ಆಹಾರ ಜೀವಿಗಳ ಸುಳಿವು ಹಿಡಿದು ಅವನ್ನು ಬೆನ್ನಟ್ಟುತ್ತವೆ. ಒಂದು ಹಿಂಡಿನಲ್ಲಿ ೪೦ರ ವರೆಗೆ ನಾಯಿಗಳಿರಬಹುದು. ಹಿಂಡಿನ ಮಂಚೂಣಿಯಲ್ಲಿ ದೊಡ್ಡ ಗಂಡು ನಾಯಿಯೊಂದಿರುತ್ತದೆ. ಆಹಾರ ಜೀವಿಯ ಸುಳಿವು ಸಿಕ್ಕ ತಕ್ಷಣ ಅದು ಸಿಳ್ಳಿನಂತೆ ಕೂಗಿ ಹಿಂಡಿನ ಉಳಿದ ನಾಯಿಗಳಿಗೆ ಸುದ್ದಿ ಕೊಡುತ್ತದೆ ಮತ್ತು ಬೇಟೆಗೆ ಆಹ್ವಾನಿಸುತ್ತದೆ. ನಿಧಾನವಾಗಿ ಅದನ್ನು ಓಡಿಸಿಕೊಂಡು ಹೋಗಿ ಯಾವುದಾದರೂ ಇಕ್ಕಟ್ಟಿನ ಸ್ಥಳದಲ್ಲಿ ಸಿಕ್ಕಿಸಿಕೊಂಡು, ಸುತ್ತುವರಿದು ನಂತರ ಎಲ್ಲಾ ದಿಕ್ಕುಗಳಿಂದ ಅದರ ಮೇಲೆ ಎರಗುತ್ತವೆ. ಆಹಾರ ಜೀವಿಯನ್ನು ಬೆನ್ನಟ್ಟುವಾಗ ಸದ್ದುಮಾಡದಂತೆ ಎಚ್ಚರಿಕೆ ವಹಿಸುತ್ತವೆ. ಆದರೆ ಆಗಾಗ ಕುಂಯ್ ಗುಡುವುದುಂಟು. ಮುಂಚೂಣಿಯ ಮುಂದಾಳು ನಾಯಿ ಮಾತ್ರ ಲಘುವಾಗಿ ಕೀರಲು ಧ್ವನಿಯಲ್ಲಿ ಬಗಳುವುದರ ಮೂಲಕ ತನ್ನ ಹಿಂಡನ್ನು ನಿರ್ದೇಶಿಸುತ್ತದೆ. ಬಹಳ ಎಚ್ಚರಿಕೆಯಿಂದ ಆಹಾರ ಜೀವಿಯನ್ನು ಸುತ್ತುವರಿದು ಅದು ಸಾಕಷ್ಟು ಬಳಲಿ ಎಚ್ಚರ ತಪ್ಪಿದಾಗ ಮುಂದಾಳು ನಾಯಿ ಅದರ ಮೇಲೆ ಹಠಾತ್ತನೆ ಎರಗಿ ಅದರ ಕುತ್ತಿಗೆ ಅಥವಾ ಹೊಟ್ಟೆಗೆ ಬಾಯಿ ಹಾಕುತ್ತದೆ. ಇದೇ ಸೂಚನೆಯೆಂಬಂತೆ ಹಿಂಡಿನ ಉಳಿದೆಲ್ಲ ನಾಯಿಗಳು ಅದರ ಮೇಲೆರಗಿ ಅದನ್ನು ಕಚ್ಚಿ ತಿನ್ನುತ್ತವೆ.
ಕಾಡು ನಾಯಿಗಳು ಊಳಿಡುತ್ತವೆ. ಸಣ್ಣದನಿಯಲ್ಲಿ (ಲಘುವಾಗಿ) ಬಗುಳುತ್ತವೆ. ಸಿಳ್ಳಿನ ಕೂಗು ಹಾಕುತ್ತವೆ. ಆಹಾರ ಜೀವಿ ನೀರಿನಲ್ಲಿ ಸೇರಿದರೂ ಅದನ್ನು ಬಿಡದೆ ಬೆನ್ನಟ್ಟುತ್ತವೆ. ಹಿಂಡಿನ ಒಂದೊಂದು ನಾಯಿಯ ಧ್ವನಿ ಭಿನ್ನವಾಗಿದ್ದರೂ, ಹಿಂಡಿನ ಇತರ ನಾಯಿಗಳು ಗುರುತಿಸುತ್ತವೆ. ಇವು ಮನುಷ್ಯನ ಮೇಲೆ ಎರಗಿದ ನಿದರ್ಶನಗಳಿಲ್ಲ ಇವುಗಳನ್ನು ಸಾಕಲಾಗಿಲ್ಲ.
ಈ ಕಾಡುನಾಯಿಗಳು ಹೊಲಗದ್ದೆಗಳಿಗೆ ನುಗ್ಗಿ ಪೈರನ್ನು ಹಾಳು ಮಾಡುವ ಕಾಡು ಹಂದಿಗಳನ್ನು ಕೊಂದು ರೈತನಿಗೆ ಉಪಕಾರ ಮಾಡಿದರೂ, ಕೆಲವೊಮ್ಮೆ ಸಾಕಿದ ಪ್ರಾಣಿಗಳನ್ನು ತಿಂದು ಹಾನಿ ಮಾಡುವುದುಂಟು. ಇವುಗಳನ್ನು ಪಳಗಿಸುವುದು ಸಾಧ್ಯವಿಲ್ಲ.
ಕ್ಯೂಆನ್‌ಡಕ್‌ನೆನ್ಸಿಸ್‌(Cuon dukhnensis)ಎಂಬ ಸೀಳು ನಾಯಿಯು ದಕ್ಷಿಣದ ಪರ್ಯಾಯ ದ್ವೀಪದ ದಟ್ಟಕಾಡುಗಳಲ್ಲಿ ಕಂಡುಬರುತ್ತದೆ.
—- 
ಗಣ : ಕಾರ್ನಿವೋರ
ಕುಟುಂಬ : ಕೈನಿಡೀ
ಉದಾ : ತೋಳ (Common Wolf)
ಶಾಸ್ತ್ರೀಯ ನಾಮ : ಕೇನಿಸ್ ಲೂಪಸ್ (Canis lupus)

ವಿತರಣೆ ಮತ್ತು ಆವಾಸ : ದಕ್ಷಿಣ ಭಾರತದಲ್ಲಿ ಒತ್ತಾದ ಮರಗಳಿರುವ ಪೊದೆ ಹಾಗೂ ಗುಡ್ಡಗಾಡುಗಳಲ್ಲಿ ವಾಸಿಸುತ್ತವೆ. ಇತ್ತೀಚೆಗೆ ಕರ್ನಾಟಕದ ಮಂಡ್ಯ ಜಿಲ್ಲೆಯ ಮೇಲುಕೋಟೆಯಲ್ಲಿ ತೋಳಗಳ ಅಭಯಾರಣ್ಯವನ್ನು ಸ್ಥಾಪಿಸಿರುವುದು ಗಮನಾರ್ಹ.
ಗಾತ್ರ : ತೋಳದ ಶರೀರದ ಉದ್ದ ೧೦೫ ಸೆಂ.ಮೀ. ಬಾಲದ ಉದ್ದ (೩೦ ರಿಂದ ೪೫ ಸೆಂ.ಮೀ.) ೧ ರಿಂದ ೧ ೧/೨ ಅಡಿ ಮತ್ತು ಇದರ ಎತ್ತರ ೨ ರಿಂದ ೨ ೧/೨ ಅಡಿ (೬೦-೭೫ ಸೆಂ.ಮೀ.) ತೂಕ ೧೮ ರಿಂದ ೨೭ ಕೆ.ಜಿ.
ಆಹಾರ : ಗಂಡು ಎರಳೆ, ಜಿಂಕೆ, ಮೊಲ, ಹಂದಿ, ಮುಂಗಸಿ ಮುಂತಾದ ಚಿಕ್ಕ ಪ್ರಾಣಿಗಳನ್ನು ಮತ್ತು ಕುದುರೆಯಂತಹ ದೊಡ್ಡ ಪ್ರಾಣಿಯನ್ನೂ, ಊರಿನ ಸಮೀಪ ಬಂದಾಗ ಆಡು, ಕುರಿ, ನಾಯಿ, ಕರುಗಳನ್ನು ಬೇಟೆಯಾಡುತ್ತವೆ. ಬೇಟೆ ದೊರಕದಿದ್ದಾಗ ಕೊಳೆತ ಮಾಂಸವನ್ನು ತಿನ್ನುವುದುಂಟು. ಇತ್ತೀಚೆಗೆ ಕರ್ನಾಟಕದ ತುಮಕೂರು ಜಿಲ್ಲೆಯ ಪಾವಗಡದ ಬಳಿ ಮಕ್ಕಳನ್ನು ಅಪಹರಿಸಿ ಸುದ್ದಿಮಾಡಿವೆ.
ಲಕ್ಷಣಗಳು : ತೋಳದ ಮೈಮೇಲಿನ ತುಪ್ಪುಳು ಒತ್ತಾಗಿ ಮತ್ತು ಉದ್ದವಾಗಿದೆ. ಒಂದು ರೀತಿಯ ಜಿಗುಟು (ಜಿಡುಪು) ಸ್ವಭಾವದ ತುಪ್ಪಳು. ಮೈ ಬಣ್ಣ ಬೂದು ಅಥವಾ ಕಪ್ಪು ಮಿಶ್ರಿತ ಬೂದು. ಮೈದಾನದಲ್ಲಿ ವಾಸಿಸುವುದರಿಂದ ಮೈ ಬಣ್ಣ ಮರಳಿನ ಬಣ್ಣವಾಗಿದ್ದು ದೃಷ್ಟಿಗೆ ಬೀಳದಂತೆ ತಪ್ಪಿಸಿಕೊಳ್ಳು ನೆರವಾಗುತ್ತದೆ. ಇದರ ತಲೆಬುರುಡೆ ಅಗಲವಾಗಿದೆ. ಕಾಲುಗಳು ದಪ್ಪಗೆ ಬಲಯುತವಾಗಿವೆ. ಪಾದ ಅಗಲವಾಗಿದೆ. ಸಿಟ್ಟಿನಲ್ಲಿದ್ದಾಗ ಇದರ ಕುತ್ತಿಗೆಯ ಕೂದಲುಗಳು ನಿಮಿರಿ ನಿಲ್ಲುತ್ತವೆ. ವಕ್ರಾಕಾರದ ಹುಬ್ಬು ಮತ್ತು ಎತ್ತರದ ಹಣೆ ತೋಳಗಳಿಗೆ ವಿಶಿಷ್ಟ ರೂಪುಕೊಟ್ಟಿದೆ.
ಸಂತಾನಾಭಿವೃದ್ಧಿ : ತೋಳಗಳು ೨-೩ ವರ್ಷ ವಯಸ್ಸಾದಾಗ ಲೈಂಗಿಕ ಪ್ರೌಢತನಗಳಿಸಿ ಬೆದೆಗೆ ಬರುತ್ತವೆ. ಗಂಡು ಮತ್ತು ಹೆಣ್ಣುಗಳು ಒಮ್ಮೆ ಜೊತೆ ಕೂಡಿದರೆ ಜೀವನ ಪೂರ್ತಿ ಅನ್ಯೋನ್ಯ ಸಂಗಾತಿಗಳಾಗಿ ಬಾಳುತ್ತವೆ. ಹೆಣ್ಣುಗಂಡುಗಳು ಜನವರಿ-ಮಾರ್ಚ್‌ತಿಂಗಳುಗಳಲ್ಲಿ ಸಂಭೋಗ ನಡೆಸುತ್ತವೆ. ಗರ್ಭಾವಧಿಯ ಕಾಲ ೬೦ ರಿಂದ ೬೩ ದಿನಗಳು. ಒಂದು ಸೂಲದಲ್ಲಿ ೩ ರಿಂದ ೯ ಮರಿಗಳು ಹುಟ್ಟುತ್ತವೆ. ಹುಟ್ಟಿದ ಮರಿಗಳು ಕುರುಡು ಮತ್ತು ಕಿವುಡು. ೮ ವಾರಗಳ ನಂತರ ಹಾಲು ಕುಡಿಯುವುದನ್ನು ಬಿಟ್ಟು ತಂದೆ-ತಾಯಿಗಳು ತಂದು ಒದಗಿಸಿದ ಮಾಂಸವನ್ನು ತಿನ್ನಲು ಆರಂಭಿಸುತ್ತವೆ. ಹೆಣ್ಣು ಮರಿಗಳ ಪಾಲನೆಯಲ್ಲಿ ಇದ್ದಾಗ ಗಂಡು ಆಹಾರ ಒದಗಿಸುತ್ತದೆ.
ಸ್ವಭಾವ : ತೋಳಗಳು ಜೊತೆಯಾಗಿ ಬಾಳುತ್ತವೆ. ಒಂಟಿಯಾಗಿ ಅಥವಾ ತಂಡದಲ್ಲಿ ಬೇಟೆಯಾಡುತ್ತವೆ. ತಂಡದಲ್ಲಿರುವ ಪ್ರಾಣಿಗಳು ಸಾಮಾನ್ಯವಾಗಿ ಒಂದೇ ಕುಟುಂಬಕ್ಕೆ ಸೇರಿದವು. ತಂಡದಲ್ಲಿ ೩೦ರ ವರೆಗೂ ಇರುತ್ತವೆ. ಗವಿಯಂತಿರುವ ದೊಗರು, ಗವಿ ಮುಂತಾದ ತಾಣಗಳಲ್ಲಿ ವಾಸಿಸುತ್ತವೆ. ಬೇರೆ ಪ್ರಾಣಿಗಳು ನಿರ್ಮಿಸಿಕೊಂಡಿದ್ದ ವಾಸಸ್ಥಳಗಳನ್ನು ಆಕ್ರಮಿಸಿಕೊಳ್ಳುವುದುಂಟು. ಚೆನ್ನಾಗಿ ಗಾಳಿ ಮತ್ತು ಬೆಳಕು ಬೀಳುವ ಸ್ಥಳಗಳನ್ನು ಇವು ಇಷ್ಟಪಡುತ್ತವೆ. ಒಂದೇ ಕುಟುಂಬದ ತೋಳಗಳು ಒಂದರೊಡನೊಂದು ಹೊಂದಿಕೊಂಡು ಸ್ನೇಹದಿಂದ ಬದುಕುತ್ತವೆ, ಅಲ್ಲದೆ ತಮ್ಮ ಗುಂಪಿಗೆ ಬೇರೆ ಗುಂಪಿನ ತೋಳಗಳನ್ನು ಸೇರಿಸುವುದಿಲ್ಲ. ಹಸಿದಾಗ ಇವು ಮನುಷ್ಯನ ಮೇಲೂ ಎರಗಬಹುದು. ಕೀಟಲೆ ಮಾಡಿದರೆ ಉಗ್ರವಾಗಿ ವರ್ತಿಸುತ್ತವೆ. ತೋಳಗಳು ಮಕ್ಕಳನ್ನು ಎತ್ತಿಕೊಂಡು ಹೋಗಿ ಸಾಕಿದ ಕತೆಗಳು ಹಿಂದಿನ ಕಾಲದಿಂದಲೂ ಉಂಟು. ಇವುಗಳ ಚಟುವಟಿಕೆಯ ಪ್ರದೇಶವು ೮೦ ಕಿ.ಮೀ. ವ್ಯಾಸವಿರುತ್ತದೆ.
೧೯೮೩ರಲ್ಲಿ ಪಾವಗಡದಿಂದ ಏಳು ಮಕ್ಕಳನ್ನು ಕೊಂಡೊಯ್ದವೆಂದು ೧೩ ತೋಳಗಳನ್ನು ಕೊಲ್ಲಲಾಯಿತು. ಆದರೆ ನಿಜವಾದ ನರಭಕ್ಷಕ ತೋಳಗಳು ತಪ್ಪಿಸಿಕೊಂಡಿವೆ. ಇವು ನರಭಕ್ಷಕವಾಗಲು ಕಾರಣ ಅವುಗಳ ಆಹಾರದ ಅಭಾವ ಮತ್ತು ನೆಲೆಯ ನಾಶವಿರಬಹುದು. ಸಾಮಾನ್ಯವಾಗಿ ತೋಳಗಳು ಚಿಕ್ಕ ಚಿಕ್ಕ ಗುಂಪುಗಳನ್ನು ಕಟ್ಟಿಕೊಂಡು ಬೇಟೆಯಾಡುತ್ತವೆ. ಬೇಟೆಯ ಸಮಯದಲ್ಲಿ ಇವು ತೋರುವ ತಾಳ್ಮೆ ಹಾಗೂ ವೇಗ ಮೆಚ್ಚತಕ್ಕದ್ದು. ಮುದಿ ತೋಳಗಳು ಹೆಚ್ಚಾಗಿ ಸಾಕುಪ್ರಾಣಿಗಳನ್ನು ಬೇಟೆಯಾಡುವುದುಂಟು.
ಕೇನಿಸ್ ಲೂಪಸ್ ಪ್ಯಾಲಿಪಸ್ ಎಂಬ ತೋಳವು ದಕ್ಷಿಣ ಭಾರತದಲ್ಲಿ ಧಾರವಾಡದವರೆಗೂ ಕಂಡುಬರುತ್ತದೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಸಸ್ತನಿಗಳು (ಮ್ಯಾಮೇಲಿಯ / Mammalia) (೧೪)
ಗಣ : ಕಾರ್ನಿವೋರ
ಕುಟುಂಬ : ಫೀಲಿಡೀ
ಉದಾ : ತುಕ್ಕು ಚುಕ್ಕೆಗಳ ಬೆಕ್ಕು (Rusty Spotted Cat)
ಶಾಸ್ತ್ರೀಯ ನಾಮ : ಪ್ರಿಯೊನೈಲೂರಸ್‌ರುಬಿಜಿನೊಸಸ್‌ (Prionailurus rubliginousus)

ವಿತರಣೆ ಮತ್ತು ಆವಾಸ : ದಕ್ಷಿಣ ಭಾರತದ ಹುಲ್ಲುಗಾವಲು ಮತ್ತು ಒಣಹವೆಯ ಕುರುಚಲು ಕಾಡುಗಳಲ್ಲಿ ಕಂಡುಬರುತ್ತದೆ.
ಗಾತ್ರ : ತಲೆ ಮತ್ತು ದೇಹದ ಉದ್ದ ೧ ೧/೨ ಅಡಿ ಅಥವಾ ಅದಕ್ಕಿಂತ ಸ್ವಲ್ಪ ಕಡಿಮೆ. ಬಾಲ ಸುಮಾರು ೩/೪ ಅಡಿ ಉದ್ದ.
ಆಹಾರ : ಸಣ್ಣ ಸಸ್ತನಿಗಳು, ಪಕ್ಷಿಗಳು, ಓತಿಗಳನ್ನು ಬೇಟೆಯಾಡಿ ತಿನ್ನುತ್ತದೆ.
ಲಕ್ಷಣಗಳು : ನಯವಾದ ತುಪ್ಪುಳಿದೆ. ಕೆಂಪು-ಬೂದು ಮೈಬಣ್ಣದ ಮೇಲೆ ತಿಳಿವರ್ಣದ ಪಟ್ಟೆಗಳು ಮತ್ತು ಚುಕ್ಕೆಗಳು ಸರಿಯದ ಸಾಲಿನಲ್ಲಿವೆ. ಬಾಲದ ಮೇಲೆ ಚುಕ್ಕೆಗಳಿಲ್ಲ. ಈ ಕಾರಣದಿಂದಾಗಿ ಇದನ್ನು ಚಿರತೆ ಬೆಕ್ಕಿನಿಂದ ಗುರುತಿಸಬಹುದು. ಇದು ಮನೆಯ ಬೆಕ್ಕಿನ ಗಾತ್ರದ ಅರ್ಧ ಅಥವಾ ಮುಕ್ಕಾಲಷ್ಟು ಉದ್ದ ಇದೆ. ಸಾಧಾರಣ ಉದ್ದದ ಬಾಲ. ಕಣ್ಣುಗಳಿಂದ ಮತ್ತು ಮೂಗಿನ ತುದಿಯಿಂದ ತಲೆಯ ಮೇಲಿನವರೆಗೆ ನಾಲ್ಕು ಕಪ್ಪು ಸಾಲುಗಳಿವೆ. ಕೆನ್ನೆಗಳ ಮೇಲೂ ಒಂದೊಂದು ಜೊತೆ ಪಟ್ಟೆಗಳಿವೆ. ಹೊಟ್ಟೆಯ ಭಾಗ ಮತ್ತು ಕಾಲುಗಳ ಒಳಭಾಗ ಬೆಳ್ಳಗಿದ್ದು ದೊಡ್ಡ ಕಪ್ಪು ಗುರುತುಗಳಿವೆ. ಬಾಲ ಒಂದೇ ತೆರನಾದ ಬಣ್ಣವುಳ್ಳದ್ದು ಮತ್ತು ಅಸ್ಪಷ್ಟ ನಮೂನೆಯನ್ನು ತೋರುತ್ತದೆ. ಕಿವಿಗಳು ಸಣ್ಣವು, ದುಂಡುಗಿದೆ ಮತ್ತು ಹೊರಭಾಗದಲ್ಲಿ ಕೆಂಗಂದು ಬಣ್ಣವಾಗಿದ್ದು, ಒಂದು ದೊಡ್ಡ ಬಿಳಿಯ ಗುರುತಿದೆ. ಇದು ಹೆಚ್ಚು ಮರವಾಸಿಯಲ್ಲ. ಸಾಮಾನ್ಯವಾಗಿ ಕುರುಚಲು ಕಾಡುಗಳಲ್ಲಿ ವಾಸಿಸುತ್ತದೆ ಮತ್ತು ಹಳ್ಳಿಗಳ ಸನಿಹದಲ್ಲಿರುವ ಕಾಡುಗಳಲ್ಲಿ ಹೆಚ್ಚು ಕಂಡುಬರುತ್ತದೆ.
—- 
ಗಣ : ಕಾರ್ನಿವೋರ
ಕುಟುಂಬ : ಫೀಲಿಡೀ
ಉದಾ : ಚಿರತೆ ಬೆಕ್ಕು (Leopard Cat)
ಶಾಸ್ತ್ರೀಯ ನಾಮ : ಪ್ರಿಯೊನೈಲೂರಸ್‌ಬೆಂಗಾಲೆನ್ಸಿಸ್‌(Prionailurus bengalensis)
ವಿತರಣೆ ಮತ್ತು ಆವಾಸ : ಕರ್ನಾಟಕವೂ ಸೇರಿದಂತೆ ಭಾರತದ ದ್ವೀಪಕಲ್ಪಗಳಲ್ಲಿ ಕಂಡುಬರುತ್ತದೆ. ಹೆಚ್ಚಾಗಿ ಅರಣ್ಯ ಪ್ರದೇಶದಲ್ಲಿ ವಾಸಿಸುತ್ತದೆ. ಇದು ಪಶ್ಚಿಮ ಘಟ್ಟಗಳಲ್ಲಿ ಮತ್ತು ಕೊಡಗಿನ ಕಾಡುಗಳಲ್ಲಿಯೂ ಕಂಡುಬರುತ್ತದೆ. ಮಾನವ ವಸತಿಯ ಹತ್ತಿರದಲ್ಲಿಯೂ ಕಾಣಬರುತ್ತದೆ.
ಗಾತ್ರ : ತಲೆ ಮತ್ತು ದೇಹದ ಉದ್ದ ೨ ಅಡಿ, ಬಾಲ ೧ ಅಡಿ ಅಥವಾ ಅದಕ್ಕಿಂತ ಸ್ವಲ್ಪ ಹೆಚ್ಚು ೩ ರಿಂದ ೪ ಕೆ.ಜಿ. ತೂಕವಿರುತ್ತದೆ. ಮನೆ ಬೆಕ್ಕಿನ ಗಾತ್ರ.
ಆಹಾರ : ಸಣ್ಣ ಸಸ್ತನಿ ಮತ್ತು ಪಕ್ಷಿಗಳನ್ನು ತಿಂದು ಜೀವಿಸುತ್ತದೆ. ಕೋಳಿ ಸಾಕಣಿಕೆ ಕೇಂದ್ರಗಳಿಗೆ ಧಾಳಿಯಿಟ್ಟು ಕೋಳಿಗಳಿಗೆ ಆಹಾರವಾಗಿ ಬಳಸುವ ಹುಳುಗಳನ್ನು ವಿಶೇಷವಾಗಿ ತಿನ್ನುತ್ತದೆ. ಇದರಿಂದಾಗಿ ಕೋಳಿ ಸಾಕಣಿಕಾ ಕೇಂದ್ರಗಳಿಗೆ ನಷ್ಟ ಉಂಟುಮಾಡುತ್ತದೆ.
ಲಕ್ಷಣಗಳು : ದೇಹದ ಮೇಲ್ಭಾಗದ ಬಣ್ಣ ಹಳದಿ. ಕೆಳಭಾಗ ಬಿಳುಪು. ದೇಹದ ಮತ್ತು ಬಾಲದ ಮೇಲೆ ಕಪ್ಪು ಅಥವಾ ಕಂದುಕಪ್ಪು ಚುಕ್ಕೆಗಳಿವೆ. ಇದು ಸಾಮಾನ್ಯವಾಗಿ ಸಾಕಿದ ಬೆಕ್ಕಿನಂತೆ ಕಾಣುತ್ತಾದರೂ ಚುಕ್ಕೆಗಳಿಂದ ಚಿರತೆಯಂತೆ ಕಾಣುತ್ತದೆ. ಕಿವಿಗಳು ದುಂಡುಗಿವೆ. ಕಿವಿಯ ಹಿಂಭಾಗದಲ್ಲಿ ದೊಡ್ಡದಾದ ಒಂದು ಬಿಳಿಯ ಗುರುತಿದೆ. ಕಾಲುಗಳು ಉದ್ದ. ಕೆನ್ನೆಗಳ ಮೇಲೆ ಎರಡು ಕಿರಿದಾದ ಕಪ್ಪು ಪಟ್ಟೆಗಳಿದ್ದು ನಡುವೆ ಬೆಳ್ಳಗಿದೆ. ಕಣ್ಣಿನ ಒಳತುದಿಯಿಂದ ತಲೆಯ ಮೇಲೆ ಹಬ್ಬಿದಂತೆ ೪ ಕಪ್ಪು ಪಟ್ಟೆಗಳಿವೆ. ಬಾಲದ ಮೇಲಿನ ಗುರುತುಗಳು ತುದಿಯಲ್ಲಿ ಅಡ್ಡಪಟ್ಟೆಗಳಂತಿವೆ.
ಸಂತಾನಾಭಿವೃದ್ಧಿ : ಗರ್ಭಾವಧಿ ೬೫ ರಿಂದ ೭೦ ದಿನಗಳು. ಒಂದು ಸೂಲದಲ್ಲಿ ೨ ರಿಂದ ೪ ಮರಿಗಳು ಹುಟ್ಟುತ್ತವೆ. ಮೇ ತಿಂಗಳಲ್ಲಿ ಸಾಮಾನ್ಯವಾಗಿ ಈಯುತ್ತವೆ. ಹುಟ್ಟಿದ ಮರಿಗಳು ತುಂಬಾ ಸಣ್ಣವು. ಮರಿಗಳು ೭೮ ರಿಂದ ೯೫ ಗ್ರಾಂ ತೂಕವಿರುತ್ತದೆ.
ಸ್ವಭಾವ : ಗಂಡು-ಹೆಣ್ಣುಗಳು ಜೊತೆಯಾಗಿರುತ್ತವೆ ಎಂದು ತಿಳಿದು ಬಂದಿದೆ. ಇದು ಸಾಕು ಬೆಕ್ಕಿನ ಕೂಡ ಲೈಂಗಿಕ ಸಂಪರ್ಕ ಬೆಳೆಸುತ್ತದೆ. ನಿಶಾಚರಿ. ಇದು ಮರದ ಪೊಟರುಗಳಲ್ಲಿ ವಾಸಿಸುತ್ತದೆ. ಇದು ಕೊಡಗಿನಲ್ಲಿ ಸಾಮಾನ್ಯ. ಅಲ್ಲಿ ಕೋಳಿಸಾಕಣಿಕೆಗೆ ತುಂಬಾ ತೊಂದರೆ ಕೊಡುತ್ತದೆ ಎಂದು ತಿಳಿದು ಬರುತ್ತದೆ. ಇದರಲ್ಲಿ ೩ ಉಪಪ್ರಭೇದಗಳಿವೆ.
—- 
ಗಣ : ಕಾರ್ನಿವೋರ
ಕುಟುಂಬ : ಫೀಲಿಡೀ (Felidae)
ಉದಾ : ಹುಲಿ (Tiger)
ಶಾಸ್ತ್ರೀಯ ನಾಮ : ಪ್ಯಾಂಥೆರ ಟೈಗ್ರಿಸ್‌(Phanthera tigris)

ವಿತರಣೆ ಮತ್ತು ಆವಾಸ : ಹುಲಿಯು ಫೀಲಿಡೀ ಕುಟುಂಬದಲ್ಲಿಯೇ ಅತ್ಯಂತ ದೊಡ್ಡ ಗಾತ್ರದ ಪ್ರಾಣಿ. ಹುಲಿಗಳು ಏಷ್ಯಾ ಖಂಡಕ್ಕೆ ಮಾತ್ರ ಸೀಮಿತವಾಗಿವೆ. ದಕ್ಷಿಣ ಭಾರತದಲ್ಲಿ ಇವು ಕಂಡುಬರುತ್ತವೆ. ಭಾರತದಲ್ಲಿ ಹಿಮಾಲಯದಿಂದ ಕನ್ಯಾಕುಮಾರಿಯವರೆಗೆ ಕಾಡುಗಳಲ್ಲಿ ಕಂಡುಬರುತ್ತದೆ. ಹಿಮಾಲಯದಲ್ಲಿ ೧೦,೦೦೦ ಅಡಿ ಎತ್ತರದವರೆಗೆ ಹುಲಿಗಳು ಕಂಡಿವೆ. ಸಾಮಾನ್ಯವಾಗಿ ತೇವ ವಾತಾವರಣದ ದಟ್ಟಕಾಡಿನ ನಿರ್ಜನ ಪ್ರದೇಶದಲ್ಲಿ ಹೆಚ್ಚಾಗಿ ಕಂಡುಬರುತ್ತದೆ. ಆದರೆ ಕೆಲವು ಸಲ ಆರ್ದ್ರ ಶುಷ್ಕಪರ್ಣಿ, ಶುಷ್ಕಪರ್ಣಿ ಅರಣ್ಯಗಳಲ್ಲಿಯೂ ವಾಸಿಸುತ್ತವೆ.
ಗಾತ್ರ : ಗಂಡು ಹುಲಿಯ ಪೂರ್ಣ ಉದ್ದ ೮.೮ ಅಡಿಯಿಂದ ೯.೬ ಅಡಿ. ಎತ್ತರ ೩ ರಿಂದ ೩ ೧/೨ ಅಡಿ. ಬಾಲ ೩ ಅಡಿ. ಹುಲಿಯ ತೂಕ ೧೮೦ ರಿಂದ ೨೩೦ ಕೆ.ಜಿ. ಹೆಣ್ಣು ಹುಲಿ ಗಂಡಿಗಿಂತ ಉದ್ದದಲ್ಲಿ ೧/೪ ಅಡಿಯಿಂದ ೧/೨ ಅಡಿ, ತೂಕದಲ್ಲಿ ೪೫ ಕೆ.ಜಿ. ಕಡಿಮೆ. ದಕ್ಷಿಣ ಭಾರತದ ಹುಲಿಗಳು ಬಂಗಾಳ ಮತ್ತು ಹಿಮಾಲಯದಡಿ ಪ್ರದೇಶದ ಹುಲಿಗಳಿಗಿಂತ ಮೈಕಟ್ಟಿನಲ್ಲಿ ಸಣ್ಣವು.
ಆಹಾರ : ಮಾಂಸಾಹಾರಿ, ಹುಲಿಯು ಸಣ್ಣ ಪ್ರಾಣಿಗಳಿಂದ ದೊಡ್ಡ ಪ್ರಾಣಿಗಳವರೆಗೆ ಬೇಟೆಯಾಡುತ್ತದೆ. ವಿಶೇಷವಾಗಿ ಕಡವೆ, ಜಿಂಕೆ, ಚಿಗರಿ (ಎರಳೆ), ಕಾಟಿ, ಕಾಡು ಹಂದಿ, ಕಾಡು ಎಮ್ಮೆಗಳನ್ನು ಹಿಡಿಯುತ್ತದೆ. ಹಿಂಡುಗಳಲ್ಲಿದ್ದ ಆನೆ, ಘೆಂಡಾಮೃಗ, ಕಾಟಿ, ಕಾಡು ಎಮ್ಮೆಗಳ ಸಮೀಪಕ್ಕೆ ಸುಳಿಯುವುದಿಲ್ಲ. ಆದರೆ ಹಿಂಡಿನಿಂದ ಹಿಂದುಳಿದ ಮರಕರುಗಳನ್ನು ರೋಗರುಜಿನುಗಳಿಂದ ಬಳಲಿ ಅಶಕ್ತವಾದ ಪ್ರಾಣಿಗಳನ್ನು ಹಿಡಿಯುತ್ತದೆ. ಅರಣ್ಯ ಪ್ರಾಣಿಗಳು ಸಿಕ್ಕದೆ ಇದ್ದಾಗ ಸಾಕಿದ ದನಕರುಗಳ ಮೇಲೆ ಬೀಳಬಹುದು. ಅನಿವಾರ್ಯ ಸಂದರ್ಭಗಳಲ್ಲಿ ಇವು ನರಭಕ್ಷಕವೂ ಆಗಬಹುದು. ಸ್ವಾಭಾವಿಕವಾಗಿ ಮನುಷ್ಯನ ಭಯ, ಹಸಿವೆಯನ್ನು ಹಿಂಗಿಸುತ್ತದೆ. ಇದು ಎಲ್ಲಾ ತರಹದ ಮಾಂಸವನ್ನು ತಿನ್ನುತ್ತದೆ. ಕೊಳೆತ ಮಾಂಸವನ್ನು ತಿನ್ನುತ್ತದೆ. ಒಂದೊಂದು ಸಲ ಮಾಂಸಾಹಾರಿ ಪ್ರಾಣಿಗಳಾದ ಕರಡಿ, ನಾಯಿಗಳನ್ನು ಹಿಡಿಯುತ್ತದೆ. ಸ್ವಜಾತೀಯ ಪ್ರಾಣಿಗಳನ್ನು ತಿಂದ ಉದಾಹರಣೆಗಳಿವೆ. ಸಣ್ಣ ಪ್ರಾಣಿಗಳಾದ ಜಿಂಕೆ, ಎರಳೆಗಳನ್ನು ಹಿಡಿದರೆ ಒಂದೇ ರಾತ್ರಿಯಲ್ಲಿ ತಿಂದು ಮುಗಿಸಿ ಬಿಡುತ್ತದೆ. ದೊಡ್ಡ ಪ್ರಾಣಿಗಳಾದರೆ ಅವುಗಳ ಮಾಂಸವನ್ನು ಬಚ್ಚಿಟ್ಟು ಎರಡುಮೂರು ದಿನ ತಿನ್ನುತ್ತದೆ. ಒಂದು ಸಲಕ್ಕೆ ೧೮-೨೭ ಕೆ.ಜಿ. ಮಾಂಸವನ್ನು ತಿನ್ನುತ್ತದೆ. ತಿಂಗಳಲ್ಲಿ ೩-೪ ಬಾರಿಯಾದರೂ ಹೊಟ್ಟೆ ಹರಿಯುವ ಊಟಬೇಕು. ಬೆಳೆದ ಹುಲಿ ೩೦ ಕೆ.ಜಿ. ಮಾಂಸವನ್ನು ತಿನ್ನುತ್ತದೆ.
ಲಕ್ಷಣಗಳು : ಸಾಮಾನ್ಯವಾಗಿ ಕೆಂಪುಕೂಡಿದ ಕಿತ್ತಳೆ ಹಳದಿ ಅಥವಾ ನಸುಗೆಂಪಿನ ದೇಹದ ಬಣ್ಣದ ಮೇಲೆ ನೇರವಾಗಿ ಇಳಿದ ಕಪ್ಪು ಪಟ್ಟೆಗಳಿವೆ. ಈ ಪಟ್ಟೆಗಳು ಉದ್ದ ಮತ್ತು ಅಗಲದಲ್ಲಿ ಬೇರೆ ಬೇರೆ ಹುಲಿಗಳಲ್ಲಿ ಭಿನ್ನವಾಗಿವೆ. ಗಲ್ಲ, ಗಂಟಲು, ಹೊಟ್ಟೆ, ಕಾಲು, ಕವಿಯ ಒಳಮಗ್ಗಲು ಬಿಳಿ ಬಣ್ಣ. ಮರಗಳ ಮೇಲೆ ಇರುವ ಪಟ್ಟೆಗಳ ವಿನ್ಯಾಸ ದೊಡ್ಡವಾದ ಮೇಲೂ ಹಾಗೆ ಉಳಿಯುತ್ತವೆ. ಬೇಸಿಗೆಯಲ್ಲಿ ಮೈಬಣ್ಣಮಾಸಲಾಗುತ್ತದೆ. ಕಣ್ಣುಗಳ ಮೇಲಿನ ಬಿಳಿ ಕೂದಲಿನ ತೇಪೆಯಲ್ಲಿಯ ಕಪ್ಪುಕಲೆಗಳ ಮತ್ತು ಪಾದಗಳು ಊರಿದ ಹೆಜ್ಜೆಗಳ ಮೇಲೆ ಹುಲಿಗಳನ್ನು ಒಂದರಿಂದ ಇನ್ನೊಂದನ್ನು ಗುರುತಿಸಬಹುದು. ಪರಿಸರಗಳಿಗೆ ಅನುಗುಣವಾಗಿ ಹುಲಿಗಳು ಆಕಾರ ಉದ್ದ, ತೂಕ ಬಣ್ಣದಲ್ಲಿ ಬೇರೆಯಾಗಿವೆ. ಬಿಳಿಹುಲಿಗಳು ಭಾರತದಲ್ಲಿ ಅಪರೂಪವಾಗಿ ಕಂಡಿವೆ. ದೃಷ್ಟಿ ಮತ್ತು ಘ್ರಾಣಶಕ್ತಿ ಕಡಿಮೆ. ಆದರೆ ಶ್ರವಣ ಶಕ್ತಿ ಚುರುಕು. ಈ ಇಂದ್ರಿಯಗಳ ಶಕ್ತಿ ಪ್ರಮಾಣ ೨ : ೫ : ೭ ಎಂದು ಹೇಳಬಹುದು. ಕಣ್ಣುಗಳು ತಿಳಿಹಳದಿ. ಕಿವಿ ಗಿಡ್ಡ ಮತ್ತು ದುಂಡು. ಬಲವಾದ ಸ್ನಾಯುಗಳಿರುವ ದೇಹ ಮತ್ತು ಮೊನಚಾದ ಕೋರೆಹಲ್ಲುಗಳು ಹುಲಿಗಳ ವೈಶಿಷ್ಟ್ಯ. ಮುಂಗಾಲುಗಳಲ್ಲಿ ೫, ಹಿಂಗಾಲುಗಳಲ್ಲಿ ೪ ಬೆರಳುಗಳಿದ್ದು, ಬೆರಳುಗಳಿಗೆ ಒಳ ಸೇರುವ ನಖಗಳಿವೆ. ಇವುಗಳಿಗೆ ಬೆಕ್ಕುಗಳಂತೆ ಮೆತ್ತನೆಯ ಪಾದ, ಬಿರುಸಾದ ಮೀಸೆ, ಒರಟಾದ ನಾಲಿಗೆ ಇವೆ. ಬಾಲದಲ್ಲಿ ಕಪ್ಪು ಉಂಗುರಗಳಿವೆ. ಪ್ರಾಯದ ಹುಲಿಯ ಚರ್ಮ ಹೊಳಪಾಗಿದ್ದು ನೋಡಲು ಸುಂದರವಾಗಿರುತ್ತದೆ. ವಯಸ್ಸಾದಂತೆ ಚರ್ಮದ ಬಣ್ಣ ಮಸುಕಾಗುತ್ತದೆ. ಗಲ್ಲಗಳ ಮೇಲೆ ಗಡ್ಡದ ಹಾಗೆ ಕೂದಲುಗಳಿವೆ. ಇವು ಗಂಡು ಹುಲಿಗಳಲ್ಲಿ ಎದ್ದು ಕಾಣುತ್ತವೆ.
ಸಂತಾನಾಭಿವೃದ್ಧಿ : ಗಂಡು ಹುಲಿ ಅನೇಕ ಹೆಣ್ಣು ಹುಲಿಗಳ ಜೊತೆ ಬೆದೆಯ ಸಮಯದಲ್ಲಿ ಮಾತ್ರ ಲೈಂಗಿಕ ಸಂಪರ್ಕ ಬೆಳೆಸುತ್ತದೆ. ಗಂಡು ಸಾಮಾನ್ಯವಾಗಿ ಒಂಟಿಯಾಗಿರುತ್ತದೆ. ಹೆಣ್ಣು ೨-೩ ಮರಿಗಳೊಂದಿಗೆ ಕಾಣಿಸಿಕೊಳ್ಳುತ್ತದೆ. ಹೆಣ್ಣು ೩-೪ ವರ್ಷಕ್ಕೆ ಮತ್ತು ಗಂಡು ೪-೫ ವರ್ಷಕ್ಕೆ ಪ್ರಾಯಕ್ಕೆ ಬರುತ್ತವೆ. ಹೆಣ್ಣುಗಳು ವರ್ಷವಿಡೀ ಮರಿಹಾಕುತ್ತವೆ. ಆದರೆ ಹೆಚ್ಚಾಗಿ ಮಳೆಗಾಲದ ನಂತರ ನವೆಂಬರ್ ನಲ್ಲಿ ಮತ್ತು ಬೇಸಿಗೆಯ ಪ್ರಾರಂಭದ ಏಪ್ರೀಲ್ ತಿಂಗಳಲ್ಲಿ ಮರಿಗಳು ಕಣ್ಣಿಗೆ ಬೀಳುತ್ತವೆ. ಗರ್ಭಾವಧಿ ೧೦೫-೧೩೩ ದಿನಗಳು. ಒಂದು ಸೂಲದಲ್ಲಿ ೨-೩ ಮರಿಗಳು ಹುಟ್ಟುತ್ತವೆ. ೭ ಮರಿಗಳು ಹುಟ್ಟಿದ ದಾಖಲೆಗಳಿವೆ. ಹುಟ್ಟಿದಾಗ ಮರಿಗಳ ಕಣ್ಣುಗಳಲ್ಲಿ ಪೊರೆ ಇರುವುದರಿಂದ ಅವು ಕುರುಡು. ಮರಿಗಳ ತೂಕ ೮೦೦ ರಿಂದ ೧,೫೦೦ ಗ್ರಾಂ. ಹುಟ್ಟಿದ ೯-೧೪ ದಿನಗಳ ನಂತರ ಪೊರೆ ಹರಿದು ಕಣ್ಣು ತೆರೆಯುತ್ತವೆ. ಮರಿಗಳು ಮೊದಲ ೯೦-೧೦೦ ದಿನಗಳವರೆಗೆ ಮೊಲೆ ಹಾಲು ಕುಡಿಯುತ್ತವೆ. ನಂತರ ಮಾಂಸ ತಿನ್ನಲು ಆರಂಭಿಸುತ್ತವೆ. ತಾಯಿಯ ದಕ್ಷತೆಯಲ್ಲಿ ತರಬೇತಿ ಹೊಂದಿ ೧೬ ತಿಂಗಳಲ್ಲಿ ತಾಯಿಯ ಗಾತ್ರ ಬೆಳೆದು, ಆಮೇಲೆ ತಾವೇ ಸ್ವತಃ ಬೇಟೆಯಾಡಲು ಪ್ರಾರಂಭಿಸುತ್ತವೆ. ಸುಮಾರು ೩೦ ತಿಂಗಳಲ್ಲಿ ಪೂರ್ಣ ಶಾರೀರಿಕ ಬೆಳವಣಿಗೆ ಹೊಂದಿ ಪ್ರಾಯಕ್ಕೆ ಬರುತ್ತವೆ. ಮರಿಗಳ ಪೋಷಣೆಯಲ್ಲಿ ಇನ್ನಿತರ ಗಂಡುಹೆಣ್ಣುಗಳು ಪಾಲುಗೊಳ್ಳುವುದಿಲ್ಲ. ತಾಯಿಯು ಸತ್ತರೆ ಆಹಾರವಿಲ್ಲದೆ ಮರಿಗಳೂ ಸಾಯುತ್ತವೆ. ೬ ತಿಂಗಳವರೆಗೆ ಗಂಡು ಮತ್ತು ಹೆಣ್ಣು ಮರಿಗಳು ಒಂದೇ ಉದ್ದ ಮತ್ತು ತೂಕದವಾಗಿರುತ್ತವೆ. ನಂತರ ಗಂಡು ವೇಗವಾಗಿ ಬೆಳೆಯಲು ತೊಡಗುತ್ತದೆ. ೧೮ ತಿಂಗಳವರೆಗೆ ಈ ಬೆಳವಣಿಗೆ ತೀವ್ರಗತಿಯಲ್ಲಿದ್ದು ನಂತರ ೪ ವರ್ಷಕ್ಕೆ ನಿಲ್ಲುತ್ತದೆ. ಹುಟ್ಟಿದ ಮರಿಗಳು ಯಾವುದಾದರೂ ಕಾರಣದಿಂದ ಸತ್ತರೆ ತಾಯಿಯು ಪುನಃ ತೀವ್ರ ಬೆದೆಗೆ ಬರುತ್ತದೆ. ಬೆದೆಯಲ್ಲಿದ್ದ ಹೆಣ್ಣು ಸಂಭೋಗ ನಡೆಸದೆ ಹೋದರೆ, ಆ ಹೆಣ್ಣು ೪೫-೫೫ ದಿನಗಳ ನಂತರ ಮತ್ತೆ ಬೆದೆಗೆ ಬರುತ್ತದೆ. ಹೆಣ್ಣು ೨-೩ ವರ್ಷಗಳ ಅಂತರದಲ್ಲಿ ಮರಿಗಳನ್ನು ಹಾಕುತ್ತದೆ ಎಂದು ತಿಳಿದಿದೆ. ಒಂದು ಹೆಣ್ಣು ಹುಲಿಯು ತನ್ನ ಜೀವಮಾನದಲ್ಲಿ ಸರಾಸರಿ ವರ್ಷಕ್ಕೆ ಒಂದು ಮರಿಯನ್ನು ಯಶಸ್ವಿಯಾಗಿ ಬೆಳೆಸಿದರೆ ಅದರ ಸಂತಾನಾಭಿವೃದ್ಧಿಯು ಸಮಾಧಾನವಾಗಿದೆ ಎಂದು ಹೇಳಬಹುದು. ಒಮ್ಮೊಮ್ಮೆ ಒಂದು ಗುಂಪಿನಲ್ಲಿ ಒಂದು ಗಂಡು ಬೆಳೆದ ಎರಡು ಹೆಣ್ಣು ಮತ್ತು ೨-೩ ಮರಿಗಳನ್ನು ಕಾಣಬಹುದು. ವಾಡಿಕೆಯಾಗಿ ಗಂಡುಹೆಣ್ಣಿನ ಪ್ರಮಾಣ ೪೫ : ೫೫ ಎಂದು ತಿಳಿದಿದೆ. ಜೀವಾವಧಿ ೨೦-೨೫ ವರ್ಷಗಳು. ಭಾರತದ ಹುಲಿಯು ಬಂಧನದಲ್ಲಿ ೨೬ ವರ್ಷ ಬದುಕಿದ ದಾಖಲೆ ಇದೆ.
ಸ್ವಭಾವ : ವಾಡಿಕೆಯಾಗಿ ಹುಲಿಗಳಿಗೆ ಶಾಖವನ್ನು ಸಹಿಸಲಾಗುವುದಿಲ್ಲ. ನೀರು, ನೆರಳು, ತೇವವಿದ್ದ ಜಾಗವನ್ನು ಆರಿಸುತ್ತವೆ. ಚೆನ್ನಾಗಿ ಈಜಬಲ್ಲವು. ಬೇಸಿಗೆಯಲ್ಲಿ ನೀರಿನ ಆಶ್ರಯವನ್ನು ಹೊಂದುತ್ತವೆ. ಗಿಡಮರಗಳನ್ನು ಏರುವುದಿಲ್ಲ. ಸ್ವಾಭಾವಿಕವಾಗಿ ಮನುಷ್ಯನನ್ನು ಎದುರಿಸುವುದಿಲ್ಲ ಮತ್ತು ಸಾಕಿದ ಜಾನುವಾರುಗಳನ್ನು ಎತ್ತಿಕೊಂಡು ಹೋಗುವುದಿಲ್ಲ. ಹುಲಿಯು ಶಕ್ತಿ, ವೇಗ ಮತ್ತು ಕ್ರೂರತನದ ಲಾಂಛನ. ಅದು ಮಾಂಸಮೂಳೆ ತುಂಬಿದ ಪಟ್ಟೆ ಪಟ್ಟೆ ಚರ್ಮದ ಪ್ರಾಣಿಯಲ್ಲಿ ಅರಣ್ಯದ ನಿರಂಕುಶ ಪ್ರಭು. ನಂಬಲಾರದ ಶಕ್ತಿಯ ಸಂಕೇತ. ಕಾಡಿನ ಸುಂದರ ಪ್ರಾಣಿ, ನಿಸರ್ಗದ ಲಾವಣ್ಯ. ನಿಶಾಚರಿ, ರಾತ್ರಿಯಲ್ಲಿ ಬೇಟೆಯಾಡುತ್ತದೆ. ಭಿನ್ನ ಪರಿಸರಗಳಲ್ಲಿ ನೆಲಸಿದ ಹುಲಿಗಳ ಸ್ವಭಾವದಲ್ಲಿ ಭಿನ್ನತೆಯು ಎದ್ದು ಕಾಣುತ್ತದೆ.
ಹುಲಿಗಳು ಸಾಮಾನ್ಯವಾಗಿ ಸಾಂಬಾರ್, ಬಾರಾಸಿಂಗ, ಕಾಟ, ಚಿತ್ರಲ, ಸಾಕಿದ ಆಕಳು, ಸಾಕಿದ ಎಮ್ಮೆ ಮತ್ತು ಒಂದೆರಡು ಕಾಡುಹಂದಿಗಳನ್ನು ಬೇಟೆಯಾಡುತ್ತವೆ. ಈ ಆಹಾರವು ಪ್ರಾದೇಶಿಕ ಸಸ್ಯಾಹಾರಿಗಳ ವಿಫಲತೆಯ ಮೇಲೆ ಹೆಚ್ಚು ಕಡಿಮೆ ಆಗುವುದುಂಟು. ಹುಲಿ ಕೊಲ್ಲಬೇಕೆಂದು ಪ್ರಾಣಿಗಳನ್ನು ಕೊಲ್ಲುವುದಿಲ್ಲ. ಆದರೆ ಒಂದೊಂದು ಸಲ ಅದೇ ತಾನೇ ಪ್ರಾಯಕ್ಕೆ ಬಂದ ಪ್ರಾಣಿಗಳು ತಮ್ಮ ಶಕ್ತಿ ಪ್ರದರ್ಶನಕ್ಕಾಗಿ ಹಿಂಡಿನಲ್ಲಿನ ನಾಲ್ಕಾರು ಹಸುಗಳನ್ನು ಕೊಲ್ಲಬಹುದು. ಒಂದು ಹುಲಿಯ ಅಧೀನ ಪ್ರದೇಶ ಸುಮಾರು ೪೫-೫೫ ಚದರ ಕಿಲೊ ಮೀಟರ್. ಈ ಕ್ಷೇತ್ರವನ್ನು ಅದು ಕಟ್ಟು-ನಿಟ್ಟಾಗಿ ರಕ್ಷಿಸುತ್ತದೆ. ಮಲ-ಮೂತ್ರದಿಂದ ಕ್ಷೇತ್ರದ ಗಡಿಯನ್ನು ನಿರ್ಮಿಸುತ್ತದೆ. ವಿವಿಧ ಪ್ರಾಣಿಗಳನ್ನು ಹಿಡಿಯುವ ವಿಧಾನಗಳು ಬೇರೆ ಬೇರೆಯಾಗಿವೆ. ವೇಗವಾಗಿ ಓಡುವ ಪ್ರಾಣಿಗಳನ್ನು ಬೇಟೆಯಾಡುವಾಗ ನೆಲಕ್ಕೆ ದೇಹವನ್ನು ರಬ್ಬಿ, ಅವಿತುಕೊಂಡು ಸಾವಕಾಶವಾಗಿ ಸಮೀಪಿಸಿ, ತಾಸಿಗೆ ೬೪ ಕಿ.ಮೀ. ವೇಗದಲ್ಲಿ ಒಮ್ಮೆಗೆ ಹಾರಿ ಒಂದೆರಡು ಜಿಗಿತದಲ್ಲಿ ಕೋಡುಗಳು ತಾಗದಂತೆ ಕುತ್ತಿಗೆಯ ಮೂಳೆಯನ್ನು ತನ್ನ ಮೊನಚಾದ ಕೋರೆ ಹಲ್ಲುಗಳಿಂದ ಹಿಸುಕಿ, ಹೊರಳಿಸಿ, ಕೆಡವಿ ಕೊಲ್ಲುತ್ತದೆ. ಇಲ್ಲವೆ ಗಂಟಲಿಗೆ ಬಾಯಿ ಹಾಕಿ ಅದರ ಕತ್ತಿನ ಹತ್ತಿರದ ಅಭಿಧಮನಿಯನ್ನು ಹರಿಯುತ್ತವೆ. ಇವುಗಳ ಹಿಡಿತದಲ್ಲಿ ಸಿಕ್ಕ ಪ್ರಾಣಿಗಳು ಪಾರಾಗುವುದು ಕಠಿಣ. ಆದರೆ ಒಮ್ಮೆ ಪಾರಾದ ಪ್ರಾಣಿಗಳ ಬೆನ್ನು ಹತ್ತುವುದಿಲ್ಲ. ಕೊಂದ ಪ್ರಾಣಿಯನ್ನು ಕೆಲವು ಸಲ ೧-೬ ಕಿ.ಮೀ. ದೂರದವರೆಗೆ ಜಗ್ಗಿ ಎಳೆದೊಯ್ಯುತ್ತವೆ. ಸಣ್ಣ ಪ್ರಾಣಿಯಾದರೆ ಬಾಯಲ್ಲಿ ಹಿಡಿದ ಎತ್ತಿ ಬೇರೆ ಕಡೆಗೆ ಸಾಗಿಸುತ್ತವೆ.
ನರಭಕ್ಷಕಗಳಾದ ಅಥವಾ ಸಾಕಿದ ಜಾನುವಾರುಗಳನ್ನು ಎತ್ತುವ ತಂದೆತಾಯಿಗಳ ಸಹವಾಸದಲ್ಲಿ ಬೆಳೆದ ಮರಿಗಳು. ಇಲ್ಲವೆ ಗಾಯಗೊಂಡು ಅಥವಾ ಮುಪ್ಪಾಗಿ ಬೇಟೆಯಾಡಲು ಅಸಮರ್ಥವಾದ ಹುಲಿಗಳು, ಹೂಳದೆ ಇದ್ದ ಅಥವಾ ಅರೆಮರೆಯಾಗಿ ಹೂಳಿದ ಮೃತ ದೇಹವನ್ನು ತಿಂದು ಮನುಷ್ಯನ ಮಾಂಸದ ರುಚಿ ನೋಡಿದ ಹುಲಿಗಳು ಸಾಮಾನ್ಯವಾಗಿ ನರಭಕ್ಷಕಗಳಾಗುವುದುಂಟು. ದಕ್ಷಿಣಭಾರತದಲ್ಲಿ ನರಭಕ್ಷಕ ಹುಲಿಗಳ ಉಪಟಳವಿಲ್ಲ. ಆದರೆ ಕೆಲವು ಸಲ ಆಹಾರದ ಅಭಾವವಾಗಿ ಸಾಕಿದ ಜಾನುವಾರಗಳ ಮೇಲೆ ಬೀಳುತ್ತವೆ.
‘ಜಿಮ್ ಕಾರ್ಬೆಟ್’ ಅವರು ಕುಮಾವು ಬೆಟ್ಟದಲ್ಲಿ ಗುಂಡಿಕ್ಕಿ ಕೊಂದ ಚಂಪಾವತ್ತ ಬಳಿಯ ನರಭಕ್ಷಕಿ ೪೩೪ ಜನರನ್ನು ಆಹುತಿ ತೆಗೆದುಕೊಂಡಿತ್ತು. ಒಮ್ಮೆ ನರಭಕ್ಷಕವಾದ ಹುಲಿಯು ನರಭಕ್ಷಕವಾಗಿಯೇ ಉಳಿಯುತ್ತದೆಂದು ಹೇಳಲು ಬರುವುದಿಲ್ಲ.
ನಿಸರ್ಗದಲ್ಲಿ ಹುಲಿ, ಸಿಂಹಗಳು ಲೈಂಗಿಕವಾಗಿ ಕೂಡುವುದಿಲ್ಲ. ಮೃಗಾಲಯಗಳಲ್ಲಿ ಹುಲಿ, ಸಿಂಹಗಳನ್ನು ಒತ್ತಟ್ಟಿಗಿಟ್ಟು ಮರಿಗಳನ್ನು ಪಡೆದದ್ದುಂಟು. ಗಂಡು ಹುಲಿ ಮತ್ತು ಹೆಣ್ಣು ಸಿಂಹದಿಂದ ಹುಟ್ಟಿದ ಸಂತತಿಗೆ ಟಾಯಗಾನ್ (Tigan)ಎಂದು, ಗಂಡು ಸಿಂಹ ಮತ್ತು ಹೆಣ್ಣು ಹುಲಿಯಿಂದಾದ ಸಂತತಿಗೆ ಲಾಯಗನ್ (Ligan) ಎಂದು ಹೆಸರಿಡಲಾಗಿದೆ. ಆದರೆ ಈ ಸಂಕರಣಗಳಿಂದ ಹುಟ್ಟಿದ ಮರಿಗಳು ಮುಂದೆ ಬದುಕಿದ ದಾಖಲೆಗಳಿಲ್ಲ.
೧೯ನೆಯ ಶತಮಾನದ ಅಂತ್ಯದಲ್ಲಿ ಮತ್ತು ೨೦ನೆಯ ಶತಮಾನದ ಆದಿಯಲ್ಲಿ ಬ್ರಿಟಿಷ್ ಅಧಿಕಾರಿಗಳು ಮತ್ತು ನಮ್ಮ ದೇಶದ ಸಂಸ್ಥಾನಿಕರು ಹುಲಿಗಳನ್ನು ಅಮಾನುಷವಾಗಿ ಬೇಟೆಯಾಡಿದರು. ಒಬ್ಬೊಬ್ಬರೂ ೪,೦೦೦ಕ್ಕೂ ಮೇಲ್ಪಟ್ಟು ಹುಲಿಗಳನ್ನು ಕೊಂದ ಉದಾಹರಣೆಗಳಿವೆ.
ಹುಲಿಗಳ ಆವಾಸದ ಮೇಲಾದ ಹಾವಳಿ, ನೆಲೆಯ ಅತಿಕ್ರಮಣ ಮತ್ತು ವಿಪರೀತ ಕೊಲೆ, ಅವುಗಳ ಕ್ಷೀಣತೆಗೆ ಕಾರಣ ಎಂದು ನಂಬಲಾಗಿದೆ. ನಾಶದ ಹಾದಿಯಲ್ಲಿದ್ದ ಈ ಸುಂದರ ಹುಲಿಗಳ ಸಂರಕ್ಷಣೆ ಮತ್ತು ವಂಶಾಭಿವೃದ್ಧಿಗಾಗಿ ಭಾರತವು ೧೯೭೩ ರಿಂದ “ಪ್ರೊಜೆಕ್ಟ್ ಟಾಯ್ಗರ್” (Tiger Project) ಎಂಬ ಬೃಹತ್ ಯೋಜನೆಯನ್ನು ಜಾಗತಿಕ ವನ್ಯಜೀವಿಗಳ ನಿಧಿ ಸಂಸ್ಥೆಯ ಸಹಾಯದಿಂದ ಹಮ್ಮಿಕೊಂಡು ೧೫ ಅರಣ್ಯ ಕ್ಷೇತ್ರಗಳನ್ನು ಕಾಯ್ದಿರಿಸಿದೆ. ಅಲ್ಲದೆ ಇಡೀ ಭಾರತದಲ್ಲಿ ಹುಲಿಗಳ ಬೇಟೆಯನ್ನು ನಿಷೇಧಿಸಿದೆ. ಕರ್ನಾಟಕದ, ಬಂಡೀಪುರ ಅರಣ್ಯ ಪ್ರದೇಶವೂ ಕಾಯ್ದಿಟ್ಟ ಕ್ಷೇತ್ರಗಳಲ್ಲಿ ಒಂದು. ಇದರ ವಿಸ್ತಾರ ೬೯೦ ಚ.ಕಿ.ಮೀ. ಈ ರೀತಿ ಕಾಯ್ದಿಟ್ಟ ಕ್ಷೇತ್ರಗಳಲ್ಲಿ ಹುಲಿಗಳ ಸಂಖ್ಯೆಯು ನಿಧಾನವಾಗಿ ಸುಧಾರಿಸುತ್ತಿರುವುದು ಶುಭ ಚಿಹ್ನೆ.
ಹುಲಿಯು ಭಾರತದ ರಾಷ್ಟ್ರೀಯ ಮೃಗ.
—-
ಗಣ : ಕಾರ್ನಿವೋರ
ಕುಟುಂಬ : ಮಸ್ಟೆಲಿಡೀ
ಉದಾ : ನೀರು ನಾಯಿ (Otter)
ಶಾಸ್ತ್ರೀಯ ನಾಮ : ಲುಟ್ರ ಲುಟ್ರ (Lutra lutra)

ವಿತರಣೆ ಮತ್ತು ಆವಾಸ : ಇದು ಮಾಂಸಾಹಾರಿ, ಜಲವಾಸಿ ಸಸ್ತನಿ. ದಕ್ಷಿಣ ಭಾರತದ ನದಿಗಳು ಮತ್ತು ಜಲಾಶಯಗಳಲ್ಲಿ ಕಂಡು ಬರುತ್ತದೆ. ನದಿ ನೀರಿನ ಪ್ರಾಣಿಗಳು. ಹೊಳೆ, ಹಳ್ಳ, ಕೆರೆಕುಂಟೆಗಳ ಸಮೀಪದಲ್ಲಿ ವಾಸಿಸುತ್ತವೆ.
ಗಾತ್ರ : ತಲೆ ಮತ್ತು ದೇಹ (೬೦ ಸೆಂ.ಮೀ) ೨ ಅಡಿ ಯಿಂದ (೮೦ ಸೆಂ.ಈ) ೨ ಅಡಿ ೮ ಅಂಗುಲ ಉದ್ದ. ಬಾಲ (೪೫ ಸೆಂ.ಮೀ) ೧ ೧/೨ ಅಡಿ ಉದ್ದ ಇರುತ್ತದೆ. ಉತ್ತರ ಭಾರತದಲ್ಲಿರುವ ಪ್ರಾಣಿಗಳಿಗೆ ಹೋಲಿಸಿದರೆ, ದಕ್ಷಿಣ ಭಾರತದ ನೀರುನಾಯಿಯು ಗಾತ್ರದಲ್ಲಿ ಸಣ್ಣದು.
ಆಹಾರ : ಸಾಮಾನ್ಯವಾಗಿ ಮತ್ಸ್ಯಾಹಾರಿ (ಪ್ರಧಾನ ಆಹಾರ ಮೀನು), ಆದರೆ ಪಕ್ಷಿ, ಕಪ್ಪೆ, ಕ್ರಿಮಿ ಕೀಟಗಳು, ನೀರಾಮೆ, ಸೀಗಡಿ ಮುಂತಾದುವನ್ನು ತಿನ್ನುತ್ತದೆ. ಕೆಲವೊಮ್ಮೆ ಸಣ್ಣಪುಟ್ಟ ಸಸ್ತನಿಗಳನ್ನು ಬೇಟೆ ಯಾಡುವುದಿದೆ. ಇದು ಕೆಲವು ಬಾರಿ ಮೀನು ಹುಡುಕುತ್ತಾ ಸಮುದ್ರಕ್ಕೂ ನುಗ್ಗುವುದುಂಟು. ಹಿಡಿದ ಮೀನುಗಳನ್ನು ದಡಕ್ಕೆ ತಂದು ತಿನ್ನುತ್ತದೆ. ಸಾಕಿದ ನೀರುನಾಯಿಗಳು ಹಣ್ಣುಕಾಯಿ, ತರಕಾರಿಯನ್ನು ತಿನ್ನುತ್ತವೆ.
ಲಕ್ಷಣಗಳು : ನೀರುನಾಯಿ ಹೆಚ್ಚು ಕಡಿಮೆ ಮುಂಗುಸಿಯಂತೆ ಕಾಣುತ್ತದೆ. ದೇಹವು ಜಲವಾಸಕ್ಕೆ ಹೊಂದಿಕೊಂಡಿದೆ. ದೇಹವು ಉದ್ದವಾಗಿದ್ದು, ಕಾಲುಗಳು ಗಿಡ್ಡವಾಗಿವೆ. ಬಾಲವು ಬುಡದಲ್ಲಿ ಗಡುತರವಾಗಿದ್ದು ತುದಿಯ ಕಡೆಗೆ ಕ್ರಮೇಣ ಚೂಪಾಗುತ್ತದೆ. ಬಾಲವು ಚುಕ್ಕಾಣಿಯಂತೆ ವರ್ತಿಸಿ ಈಜುವುದಕ್ಕೆ ನೆರವಾಗುತ್ತದೆ. ದೇಹ ಉರುಳೆಯಂತಿದ್ದು ಸುಲಭವಾಗಿ ಬಳಕುತ್ತದೆ. ತಲೆ ಅಗಲವಾಗಿದ್ದು ಚಪ್ಪಟೆಯಾಗಿದೆ. ಅಗಲವಾದ ಮೂತಿ ಇದೆ. ಮೂತಿಯಲ್ಲಿ ಬಿರುಸಾದ ಮೀಸೆಗಳಿವೆ. ಹೊರ ಕಿವಿಗಳು ಚಿಕ್ಕವು. ದೇಹದ ಮೇಲೆ ಒತ್ತಾಗಿ ಹರಡಿದ ನಯವಾದ ಜಲವಿರೋಧಿ ತುಪ್ಪುಳದ ಹೊದಿಕೆ ಇದೆ. ಕಾಲುಬೆರಳುಗಳ ನಡುವೆ ಜಾಲವುಂಟು. ಮುಂಗಾಲುಗಳು ಹಿಂಗಾಲುಗಳಿಗಿಂತ ಚಿಕ್ಕವು. ನಾಸಿಕ ರಂಧ್ರಗಳಿಗೆ ಕವಾಟಗಳಿವೆ. ನೀರಿನಲ್ಲಿ ಮುಳುಗಿದಾಗ ನೀರು ಮೂಗಿನ ಮೂಲಕ ಒಳನುಗ್ಗುವುದನ್ನು ಕವಾಟಗಳು ತಡೆಯುತ್ತವೆ. ಮೂತಿಯ ತುದಿಯಲ್ಲಿರುವ ಮೀಸೆಗಳು ಸಂವೇದನಾಂಗಗಳಂತೆ ಆಹಾರ ಜೀವಿಗಳನ್ನು ಪತ್ತೆ ಹಚ್ಚುವುದರಲ್ಲಿ ನೆರವಾಗುತ್ತವೆ. ಇದರ ಅಂಗಾಲುಗಳೂ ಕೂಡ ಆಹಾರ ಜೀವಿಯನ್ನು ಪತ್ತೆಹಚ್ಚಲು ನೆರವಾಗುವಂತೆ ಸೂಕ್ಷ್ಮಗ್ರಾಹಿಗಳಾಗಿವೆ. ನದಿಯ ತಳದ ಉಸುಕಿನಲ್ಲಿ ಹುದುಗಿರಬಹುದಾದ ಮೀನುಗಳನ್ನು ಸುಲಭವಾಗಿ ಪತ್ತೆ ಹಚ್ಚಬಲ್ಲವು. ಹಿಡಿದ ಮೀನುಗಳನ್ನು ಕಳಚಿಕೊಂಡು ಹೋಗದಂತೆ ದೃಢವಾಗಿ ಹಿಡಿಯಲು ಅನುಕೂಲವಾಗುವಂತೆ ಹಲ್ಲುಗಳಲ್ಲಿ ಚೂಪಾದ ಹಲವಾರು ಮೊನೆಗಳುಂಟು. ಇವೆಲ್ಲವೂ ನೀರಿನಲ್ಲಿ ಈಜಲು ಮತ್ತು ಜಲವಾಸಕ್ಕೆ ಉತ್ತಮ ರೀತಿಯಲ್ಲಿ ಹೊಂದಿ ಕೊಂಡಿವೆ. ಕೂದಲುಗಳು ತಳದಲ್ಲಿ ಬೂದು ಮತ್ತು ತುದಿಯಲ್ಲಿ ಕಂದುಬಣ್ಣವಾಗಿವೆ. ಕುತ್ತಿಗೆ ಬಳಿಯ ಮತ್ತು ಹೊಟ್ಟೆಯ ತಳಭಾಗದ ಕೂದಲುಗಳು ಮಾಸಲು ಕಂದು. ನೀರುನಾಯಿಗಳಿಗೆ ಒಟ್ಟು ೩೬ ಹಲ್ಲುಗಳಿವೆ.
ದಂತ ಸೂತ್ರ ೩, ೧, ೪, ೧ / ೩, ೧, ೩, ೨
ಸಂತಾನಾಭಿವೃದ್ಧಿ : ವಸಂತ ಋತುವಿನಲ್ಲಿ ಹೆಣ್ಣುಗಂಡುಗಳು ಕೂಡುತ್ತವೆ. ಗರ್ಭಾವಧಿ ೨ ತಿಂಗಳು. ಒಂದು ಸೂಲದಲ್ಲಿ ೨ ರಿಂದ ೩ ಮರಿಗಳು ಹುಟ್ಟುತ್ತವೆ. ಹುಟ್ಟಿದ ಮರಿಗಳು ಕುರುಡು ಮತ್ತು ಅವಕ್ಕೆ ಹಲ್ಲುಗಳಿರುವುದಿಲ್ಲ. ಹುಟ್ಟಿದ ೩೫ ದಿನಗಳ ನಂತರ ಕಣ್ಣು ತೆರೆಯುತ್ತವೆ. ಮರಿಗಳು ೮ ವಾರ ನೀರಿನ ಅಂಚಿನಲ್ಲಿನ ಗೂಡಿನಲ್ಲಿ ಉಳಿದಿರುತ್ತವೆ. ತಾಯಿ ಮರಿಗಳನ್ನು ತುಂಬಾ ಚೆನ್ನಾಗಿ ನೋಡಿಕೊಳ್ಳುತ್ತದೆ. ಸಾಮಾನ್ಯವಾಗಿ ಒಂದು ವರ್ಷ ವಯಸ್ಸಾಗುವವರೆಗೆ ಅಥವಾ ಪುನಃ ಗರ್ಭಧರಿಸುವವರೆಗೆ ಮರಿಗಳು ತಾಯಿಯನ್ನು ಹಿಂಬಾಲಿಸುತ್ತವೆ. ತಾಯಿ ಅವಕ್ಕೆ ಈಜುವುದು ಬೇಟೆಯಾಡುವುದು ಮುಂತಾದ ಚಟುವಟಿಕೆಗಳನ್ನು ಕಲಿಸುತ್ತದೆ. ಇವು ವರ್ಷಕ್ಕೆ ಒಮ್ಮೆ ಮಾತ್ರ ಮರಿಹಾಕುತ್ತವೆ. ಜೀವಾವಧಿ ೧೫ ವರ್ಷಗಳು. ಪ್ರಾಣಿ ಸಂಗ್ರಹಾಲಯದಲ್ಲಿ ಸುಮಾರು ೨೦ ವರ್ಷಗಳು ಬದುಕಿದ ದಾಖಲೆಗಳಿವೆ.
ಸ್ವಭಾವ : ಇವು ಈಜುವುದಕ್ಕೆ ಮತ್ತು ನೀರಿನಲ್ಲಿ ಮುಳುಗುವುದಕ್ಕೆ ಪರಿಣಿತಿ ಪಡೆದ ಪ್ರಾಣಿಗಳು. ನೀರಿನ ಜೀವನಕ್ಕೆ ಅತಿಯಾಗಿ ಹೊಂದಿಕೊಂಡು ತಾಸು ತಾಸುಗಳವರೆಗೆ ನೀರಿನಲ್ಲಿ ಆಡುತ್ತವೆ. ನದಿಯ ದಂಡೆಗಳನ್ನು ಕೊರೆದು ಬಿಲ ರಚಿಸಿ ಅಲ್ಲಿ ಮಲಗುತ್ತವೆ. ವಿಶ್ರಮಿಸಿಕೊಳ್ಳುತ್ತವೆ ಮತ್ತು ಮರಿಗಳನ್ನು ಹಾಕಿ ಪೋಷಿಸುತ್ತವೆ. ಒಣ ಸಸ್ಯಗಳನ್ನು ಸಂಗ್ರಹಿಸಿ ತಂದು ಬಿಲಗಳ ಗೋಡೆಗಳಿಗೆ ಮೆತ್ತುವ ಪರಿಪಾಠವೂ ಉಂಟು. ಆಹಾರವನ್ನು ಇವು ಒಂಟಿಯಾಗಿ ಮತ್ತು ಕೆಲವೊಮ್ಮೆ ಜೊತೆಯಾಗಿ ಬೇಟೆಯಾಡುತ್ತವೆ.

ಕರ್ನಾಟಕದ ಕೊಡಗಿನಲ್ಲಿ ದೊರಕುವ ಮತ್ತೊಂದು ಮುಖ್ಯ ನೀರುನಾಯಿ ಪ್ರಭೇದ ಇಯೊನಿಕ್ಸ್‌ಸಿನೇರೆ (Aonyx Cinerae) ಇದನ್ನು ನಖಗಳಿಲ್ಲದ ನೀರುನಾಯಿ (Clawless otter) ಎಂದು ಕರೆಯುತ್ತಾರೆ. ಇದರಲ್ಲಿ ನಖಗಳು ಹೆಚ್ಚು ನಶಿಸಿವೆ. ಇದು ಲುಟ್ರಲುಟ್ರ ಪ್ರಭೇದಕ್ಕಿಂತ ಚಿಕ್ಕದು. ದೇಹ ಮತ್ತು ತಲೆಯ ಉದ್ದ (೪೫ ಸೆಂ.ಮೀ) ೧ ೧/೨ ಅಡಿಯಿಂದ (೬೦ ಸೆಂ.ಮೀ) ೨ ಅಡಿ ಬಲ (೨೪ ಸೆಂ.ಮೀ) ೩ ೩/೪ ಅಡಿಯಿಂದ (೩೦ ಸೆಂ.ಮೀ) ೧ ಅಡಿ. ತೂಕ ೩ ರಿಂದ ೬ ಕೆ.ಜಿ. ಇದರ ದೇಹದ ಬಣ್ಣ ಬೂದು ಅಥವಾ ಕಪ್ಪು ಕಂದು. ಕತ್ತು ಬಿಳುಪು. ಹೊಳೆಹಳ್ಳಗಳ ಬದಿಯಲ್ಲಿ ವಾಸಿಸುತ್ತದೆ. ಏಡಿ, ಬಸವನ ಹುಳುಗಳು ಇದರ ಮುಖ್ಯ ಆಹಾರ. ಅಷ್ಟಾಗಿ ಮೀನುಗಳನ್ನು ಹಿಡಯುವುದಿಲ್ಲ.
ಭಾರತದ ಕೆಲವು ಭಾಗಗಳಲ್ಲಿ ನೀರುನಾಯಿಗಳನ್ನು ಮೀನುಗಳನ್ನು ಹಿಡಿಯಲು ಬಳಸುತ್ತಾರೆ.
—-
ಗಣ : ಕಾರ್ನಿವೋರ
ಕುಟುಂಬ : ಮಸ್ಟೆಲಿಡೀ (Mustelidae)
ಉದಾ : ಹಳದಿ ಕಂಠದ ಮಾರ್ಟಿನ್‌(ಮುರ್ರನಾಯಿ) (Yellow Throated Morten)
ಶಾಸ್ತ್ರೀಯ ನಾಮ : (ನೀಲಗಿರಿ ಮಾರ್ಟಿನ್‌) ಮಾರ್ಟಿಸ್‌ಗ್ವಾಲ್‌ಕೆನ್ಸಿ (The Nilgiri Morten, (Martes gwalkinsi)
[image: 473_69_PP_KUH]
ವಿತರಣೆ ಮತ್ತು ಆವಾಸ : ಕರ್ನಾಟಕವೂ ಒಳಗೊಂಡಂತೆ ಭಾರತ, ಮುಖ್ಯವಾಗಿ ನೀಲಗಿರಿ, ದಕ್ಷಿಣ ಕೊಡಗು ಮತ್ತು ತಿರುವಾಂಕೂರಿನಲ್ಲಿ ಕಂಡುಬರುತ್ತದೆ.
ಗಾತ್ರ : ತಲೆ ಮತ್ತು ದೇಹ (೪೫ ರಿಂದ ೬೦ ಸೆಂ.ಮೀ) ೧ ೧/೨ ಯಿಂದ ೨ ಅಡಿ. ಬಾಲ ೩೮-೪೭ ಸೆಂ.ಮೀ.
ಆಹಾರ : ಹೂವು, ಹಣ್ಣು, ಹೂವುಗಳ ಮಧು, ಸಣ್ಣಪುಟ್ಟ ಪ್ರಾಣಿಗಳು. ಮರಗಳ ಮೇಲಿರುವ ಅಳಿಲುಗಳು, ಪಕ್ಷಿಗಳು ಮತ್ತು ಅವುಗಳ ಮೊಟ್ಟೆಮರಿಗಳು. ನೆಲದ ಮೇಲೆ ಇಲಿಚುಂಡಿಲಿಗಳು, ಮೊಲಗಳು, ಫೆಸಂಟ ಹಕ್ಕಿ ಮತ್ತು ಕವುಜಲಹಕ್ಕಿ. ಅರಕ್ಷಿತ ದೊಡ್ಡ ಪ್ರಾಣಿಗಳಾದ ಜಿಂಕೆಗಳನ್ನು ಆಕ್ರಮಿಸುತ್ತವೆ. ಹಸಿವೆ ಹೆಚ್ಚಾದಾಗ ಸತ್ತ ಪ್ರಾಣಿಗಳು, ಹಾವುಗಳು, ಹಲ್ಲಿಗಳು ಮತ್ತು ಕೀಟಗಳನ್ನೂ ತಿನ್ನುತ್ತವೆ.
ಲಕ್ಷಣಗಳು : ದೇಹದ ಮುಕ್ಕಾಲು ಭಾಗ ಉದ್ದ ಬಾಲವಿರುವ ಬಂಡೆ ಮಾರ್ಟಿನ್‌ಗಿಂತ ದೊಡ್ಡದಾದ ಪ್ರಾಣಿ. ಋತುಗಳನ್ನನುಸರಿಸಿ ಮತ್ತು ಪ್ರಾಣಿಗಳನ್ನನುಸರಿಸಿ ಬಣ್ಣ ಬದಲಾಗುತ್ತದೆ. ಆದರೂ ಅದರ ಬಣ್ಣ ಏಕರೀತಿಯಾಗಿ ಬಂಡೆ ಮಾರ್ಟಿನ್‌ನಂತೆ ಕಂದು ಅಥವಾ ಬೂದುಕಂದು ಬಣ್ಣವಿರುವುದಿಲ್ಲ. ಬೆನ್ನಿನ ಭಾಗದ ತುಪ್ಪುಳು ಗಾಢಕಂದು, ಕಪ್ಪು ಮತ್ತು ಹಳದಿ ಮಿಶ್ರಿತವಾಗಿರುತ್ತದೆ. ಕತ್ತಿನ ಹಳದಿ ಬಣ್ಣವು ಗಾಢ ಬಣ್ಣದ ಪಟ್ಟೆಗಳಿಂದ ಎದ್ದು ಕಾಣುತ್ತದೆ. ಅದರಿಂದ ಹಳದಿ ಕಂಠದ ಮಾರ್ಟಿನ್‌ಎಂದೇ ಹೆಸರಾಗಿದೆ. ಆದರೆ ಇದರ ಬೆನ್ನಿನ ಬಣ್ಣ ಅಷ್ಟಾಗಿ ಎದ್ದು ಕಾಣುವುದಿಲ್ಲ. ಅದು ತಲೆಯಿಂದ ಹಿಂದಿನ ತುದಿಯವರೆಗೂ ಗಾಢ ಕಂದು. ಮುಂಭಾಗ ಹೆಚ್ಚಾಗಿ ಕೆಂಪು.
ಸಂತಾನಾಭಿವೃದ್ಧಿ : ಹೆಚ್ಚು ತಿಳಿಯದು. ಪ್ರಾಯಶಃ ಬಂಡೆ ಮಾರ್ಟಿನ್‌ಗಳಂತೆ ಫೆಬ್ರವರಿಯಲ್ಲಿ ಗಂಡು ಮತ್ತು ಹೆಣ್ಣು ಕೂಡಬಹುದು. ಏಪ್ರೀಲ್‌ಕೊನೆಗೆ ಮರಿಗಳು ಹುಟ್ಟುತ್ತವೆ. ಮರದ ಪೊಟರೆ ಅಥವಾ ಬಂಡೆಗಳ ನಡುವಿನ ಸಂದು ಮರಿಗಳನ್ನು ಬೆಳೆಸುವ ಗೂಡಾಗಬಹುದು. ಅದನ್ನು ಹುಲ್ಲು ಅಥವಾ ಒಣ ಎಲೆಗಳಿಂದ ಮೃದುವಾಗಿಸುತ್ತವೆ. ಮರಿಗಳು ಹುಟ್ಟಿದಾಗ ಕುರುಡು, ಬೆತ್ತಲೆ ಮತ್ತು ಅಸಹಾಯಕ ಸ್ಥಿತಿಯಲ್ಲಿರುತ್ತವೆ. ತುಸು ಬೆಳೆದ ಮೇಲೆ ತಾಯಿಯೊಡನೆ ಆಹಾರ ಬೇಟೆಗೆ ಹೋಗುತ್ತವೆ. ತಮ್ಮನ್ನು ತಾವು ನೋಡಿಕೊಳ್ಳುವಂತಾದ ಮೇಲೆ ತಮ್ಮ ದಾರಿ ತಾವು ಹಿಡಿಯುತ್ತವೆ.
ಸ್ವಭಾವ : ವಿವಿಧ ರೀತಿಯ ಪರಿಸರಗಳಿಗೆ ಹೊಂದಿಕೊಳ್ಳಬಲ್ಲ ಸಾಮರ್ಥ್ಯ ಗಮನಾರ್ಹ. ಇವು ಬೆಟ್ಟ ಗುಡ್ಡ ಕಾಡಿಗೆ ಸೀಮಿತವಾಗಿ ಉಳಿಯುತ್ತವೆ. ಸಾಮಾನ್ಯವಾಗಿ ಸಮುದ್ರ ಮಟ್ಟದಿಂದ ೩,೦೦೦ ಅಡಿ (೯೧೫ ಮಿ.) ಗಿಂತ ಕೆಳಗೆ ಕಾಣಬರುವುದಿಲ್ಲ. ಇವು ನಿರಂತರ ಚಟುವಟಿಕೆಯ ಪ್ರಾಣಿಗಳು. ರಾತ್ರಿ-ಹಗಲು ಎರಡೂ ಹೊತ್ತು ಬೇಟೆಯಾಡುತ್ತವೆ. ನೆಲಕ್ಕಿಂತ ಸಾಮಾನ್ಯವಾಗಿ ಮರಗಳ ನಡುವೆ ಬೇಟೆಯಾಡುವುದು ಹೆಚ್ಚು. ಋತುಮಾಸದಲ್ಲಿ ಜೋಡಿ ಅಥವಾ ತಾಯಿ ಕೆಲವು ಮರಗಳೊಂದಿಗೆ ಒಡಗೂಡಿ ಬೇಟೆಯಾಡುತ್ತದೆ. ಸಾಮಾನ್ಯವಾಗಿ ಒಂಟಿ ಜೀವಿಗಳು ಮತ್ತು ಒಂಟಿಯಾಗಿಯೇ ಬೇಟೆಯಾಡುತ್ತವೆ. ಮರಗಳ ತುದಿಯಲ್ಲಿದ್ದಾಗ ತುಂಬಾ ಚೂಟಿಯಾಗಿರುತ್ತವೆ. ರೆಂಬೆಯಿಂದ ರೆಂಬೆಗೆ ಹಾರುತ್ತಾ ಅಥವಾ ಅವುಗಳಿಗೆ ನೇತು ಬಿದ್ದು ಸಾಗುತ್ತವೆ. ಅವುಗಳ ಚಟುವಟಿಕೆಯ ವೇಗ ಮತ್ತು ಆಕ್ರಮಿಸುವಾಗಿನ ಧೈರ್ಯ ಎಂತಹ ಪ್ರಾಣಿಯನ್ನಾದರೂ ಅಂಜುವಂತೆ ಮಾಡುತ್ತದೆ. ಅವು ಸಣ್ಣ ಪ್ರಾಣಿಗೆ ಭಯಂಕರ ಶತ್ರುಗಳು. ದೂದಿ ಹತ್ತಿಮರದ ಕಡು ಕೆಂಪು ಹೂವುಗಳೊಳಕ್ಕೆ ತಮ್ಮ ಮೂತಿಯನ್ನು ತೂರಿಸಿ ಅಲ್ಲಿರುವ ಅಧಿಕ ಮಧುವನ್ನು ಹೀರುತ್ತವೆ. ಈ ರೀತಿಯಲ್ಲಿ ಅವು ಪರಾಗಾರ್ಪಣೆಗೆ ನೆರವಾಗುತ್ತವೆ. ಈ ಮಾರ್ಟಿನ್‌ಗಳು ಮಾನವ ವಸತಿಗಳಿಂದ ದೂರ ಇರುತ್ತವೆ. ಇವುಗಳನ್ನು ಸುಲಭವಾಗಿ ಸಾಕಬಹುದು ಮತ್ತು ಹೇಳಿದಂತೆ ಕೇಳಲು ಕಲಿಸಬಹುದು.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಸಸ್ತನಿಗಳು (ಮ್ಯಾಮೇಲಿಯ / Mammalia) (೧೫)
ಗಣ : ಕಾರ್ನಿವೋರ
ಕುಟುಂಬ : ವಿವೆರಿಡೀ
ಉದಾ : ತಾಳೆಬೆಕ್ಕು (Plam civet)
ಶಾಸ್ತ್ರೀಯ ನಾಮ : ಪ್ಯಾರಡಕ್ಸೂರಸ್ ಹರ್ಮಾಪ್ರೊಡೈಟಸ್‌ (Paradoxurus hermaphroditus)

ವಿತರಣೆ ಮತ್ತು ಆವಾಸ : ಇದಕ್ಕೆ ಮರಬೆಕ್ಕು. ಮಂಚಬೆಕ್ಕು ಎಂಬ ಹೆಸರುಗಳೂ ಉಂಟು. ಕರ್ನಾಟಕವೂ ಸೇರಿದಂತೆ ಇಡೀ ದಕ್ಷಿಣ ಭಾರತದ ಬಯಲು ಪ್ರದೇಶಗಳಲ್ಲಿ ಈ ಬೆಕ್ಕು ಕಂಡುಬರುತ್ತದೆ. ಇದು ಮರವಾಸಿ. ಬಹಳವಾಗಿ ತಾಳೆಮರ, ಮಾವಿನಮರ ಮುಂತಾದ ಮರಗಳ ಮೇಲೆ ವಾಸಿಸುತ್ತದೆ. ದಟ್ಟ ಕಾಡುಗಳಲ್ಲಿ ಹೆಚ್ಚಾಗಿ ಕಂಡುಬರುತ್ತದೆ. ನಗರಗಳು ಮತ್ತು ಹಳ್ಳಿಗಳ ಹತ್ತಿರವೂ ಕಂಡು ಬರುವುದುಂಟು. ಆದರೆ ತಾಳೆ ಮರವೇ ಇದಕ್ಕೆ ತುಂಬಾ ಪ್ರಿಯವಾದ ಆವಾಸ ಸ್ಥಾನ.
ಗಾತ್ರ : ತಲೆ ಮತ್ತು ದೇಹ ೨ ಅಡಿ ಉದ್ದ. ಅಷ್ಟೇ ಉದ್ದದ ಬಾಲ. ತೂಕ ೨.೭ ರಿಂದ ೪.೫ ಕೆ.ಜಿ. ಮನೆಯ ಬೆಕ್ಕುಗಳಿಗಿಂತ ಸ್ವಲ್ಪ ದೊಡ್ಡದು.
ಆಹಾರ : ಇಲಿ, ಅಳಿಲು, ಸಣ್ಣಪುಟ್ಟ ಹಕ್ಕಿಗಳು ಇದರ ಮುಖ್ಯ ಆಹಾರ. ಇದು ಜೊತೆಗೆ ವಿವಿಧ ಬಗೆಯ ಹಣ್ಣುಕಾಯಿಗಳನ್ನು ತಿನ್ನುವುದೂ ಉಂಟು. ಕೆಲವು ಸಲ ಊರುಗಳಿಗೆ ನುಗ್ಗಿ ಕೋಳಿ ಮರಿಗಳನ್ನು ಹಿಡಿದು ಕೊಂಡೊಯ್ದು ತಿನ್ನುವುದುಂಟು. ಈಚಲು ಮರಕ್ಕೆ ಹೆಂಡ ಇಳಿಸಲೆಂದು ಕಟ್ಟುವ ಮಡಿಕೆಗಳನ್ನು ಕೊಳ್ಳೆ ಹೊಡೆದು ಅದರಲ್ಲಿ ಶೇಖರಿಸಿರುವ ಹೆಂಡವನ್ನು ಕುಡಿಯುವ ವಿಚಿತ್ರ ಅಭ್ಯಾಸ ಇದಕ್ಕೆ ಇರುವುದರಿಂದಾಗಿ ತಾಳೆಬೆಕ್ಕು ಎನ್ನುವ ಹೆಸರು ಬಂದಿದೆ.
ಲಕ್ಷಣಗಳು : ದೇಹದ ಬಣ್ಣ ಕಪ್ಪು ಅಥವಾ ಕಪ್ಪು ಮಿಶ್ರಿತ ಕಂದು. ಹೊಟ್ಟೆಯ ಭಾಗ ಬಿಳುಪು, ಮಾಸಲು ಬಿಳಿ, ಇಲ್ಲವೇ ಹಳದಿ. ದೇಹದ ಮೇಲೆ ಬಿರುಸಾದ ಕೂದಲುಗಳಿವೆ. ಕಣ್ಣಿನ ಕೆಳಗೆ, ಕೆನ್ನೆಯ ಮೇಲೆ ಬಿಳಿಯ ಮಚ್ಚೆಗಳು ಇರುತ್ತವೆ. ವರ್ಷಕ್ಕೊಮ್ಮೆ ಮೈಮೇಲಿನ ಕೂದಲಿನ ಹೊದಿಕೆ ಉದುರಿ ಹೊಸ ಹೊದಿಕೆ ಹುಟ್ಟುತ್ತದೆ. ಹೊಸ ಹೊದಿಕೆ ಹುಟ್ಟುವಾಗ ಬೆನ್ನಿನ ಮೇಲೆ ಪಕ್ಕೆಗಳಲ್ಲಿ ಉದ್ದುದ್ದನೆಯ ಪಟ್ಟೆಗಳು ಮತ್ತು ಭುಜ ಹಾಗೂ ತೊಡೆಗಳ ಮೇಲೆ ಮಚ್ಚೆಗಳು ಕಾಣುತ್ತವೆ. ಕಾಲುಗಳು ಸದಾ ಕಪ್ಪು ಅಥವಾ ಕಡುಕಂದು. ಮುಖದ ಮೇಲಿನ ಗುರುತುಗಳು ಪ್ರಾಣಿಯಿಂದ ಪ್ರಾಣಿಗೆ ಬದಲಾಗಬಹುದು. ಸಾಮಾನ್ಯವಾಗಿ ಕಣ್ಣಿನ ಕೆಳಗೆ, ಕೆಲವೊಮ್ಮೆ ಅದರ ಮೇಲೂ ಮತ್ತು ಮೂಗಿನ ಎರಡು ಕಡೆಗಳಲ್ಲಿಯೂ ಬಿಳಿಯ ಮಚ್ಚೆಗಳು ಅಥವಾ ಚುಕ್ಕೆಗಳು ಇರುವುದುಂಟು.
ಸಂತಾನಾಭಿವೃದ್ಧಿ : ವರ್ಷದ ಎಲ್ಲಾ ಕಾಲದಲ್ಲಿಯೂ ಮರಿ ಹಾಕುತ್ತದೆ. ಮರಿಗಳನ್ನು ಮರದ ಪೊಟರುಗಳಲ್ಲಿ ಅಥವಾ ಬಂಡೆಗಳ ನಡುವಿನ ಸುರಕ್ಷಿತ ಸ್ಥಾನದಲ್ಲಿ ಹಾಕುತ್ತದೆ. ಒಮ್ಮೆಗೆ ಸಾಮಾನ್ಯವಾಗಿ ೩-೪ ಮರಿಗಳನ್ನು ಈಯುತ್ತದೆ. ಮರಿಗಳನ್ನು ಈಯಲು ನಿರ್ದಿಷ್ಟ ಪ್ರಾಯವಿಲ್ಲ.
ಸ್ವಭಾವ : ನಿಶಾಚರಿ, ವನವಾಸಿ ಮತ್ತು ಮರವಾಸಿಯಾದರೂ ಆ ಜೀವನ ಬಿಟ್ಟು ಜನ ಸಂದಣಿಯಿರುವ ಊರುಗಳಲ್ಲಿ ವಾಸಿಸಲು ಹೊಂದಿಕೊಂಡಿದೆ. ಕಾಡಿನಲ್ಲಿದ್ದಾಗ ಮರದ ಪೊಟರೆಗಳಲ್ಲಿ ಹಗಲೆಲ್ಲಾ ಅವಿತಿದ್ದು ರಾತ್ರಿ ಆಹಾರಾನ್ವೇಷಣೆಗೆ ಹೊರಡುತ್ತದೆ. ಮನೆಯ ಮೇಲ್ಚಾವಣಿ, ಮನೆಯ ಹಿಂದಿನ ಸಣ್ಣ ಮನೆಗಳು, ಚರಂಡಿ ಮುಂತಾದ ಸ್ಥಳಗಳಲ್ಲಿ ಅವಿತಿಟ್ಟುಕೊಳ್ಳುತ್ತದೆ. ಹಗಲು ಹೊತ್ತು ಮರಗಳಲ್ಲಿಯೊ ಅಥವಾ ನೆಲದ ಮೇಲೊ ಇದ್ದು ರಾತ್ರಿ ಹೊತ್ತು ಆಹಾರವನ್ನು ಅರಸುತ್ತದೆ. ಪಕ್ಷಿ ಮತ್ತು ಸಣ್ಣ ಸಸ್ತನಿಗಳನ್ನು ಕೊಂದು ತಿನ್ನುತ್ತದೆ. ಕೆಲವು ಸಾರಿ ಹಣ್ಣುಗಳನ್ನು ತಿನ್ನಬಹುದು. ಮನುಷ್ಯನನ್ನು ಅವಲಂಬಿಸಿ ಜೀವಿಸುವ ಈ ಪ್ರಾಣಿ ಆತನ ವಸತಿಯ ಸುತ್ತ ಬರುವ ಇಲಿಗಳನ್ನು ಮುಖ್ಯವಾಗಿ ತಿನ್ನುತ್ತದೆ. ಇದು ಹಣ್ಣುಗಳಿಗಾಗಿ ಕಾಫಿತೋಟ ಮತ್ತು ಅನಾನಸ್ ತೋಟಗಳಿಗೆ ಲಗ್ಗೆ ಹಾಕುವುದುಂಟು. ಕಾಫಿ ಹಣ್ಣುಗಳನ್ನು ತಿಂದು ಜೀರ್ಣಿಸಲಾಗದ ವಿಸರ್ಜಿತ ಬೀಜಗಳು ಅತ್ಯುತ್ತಮ ಗುಣಮಟ್ಟದವು ಎನ್ನುವ ಭಾವನೆ ಇದೆ. ಇದನ್ನು ಸುಲಭವಾಗಿ ಸಾಕಬಹುದು.
ಉತ್ತರ ಕನ್ನಡ ಜಿಲ್ಲೆಯ ಬೆಟ್ಟಕಾಡುಗಳಲ್ಲಿ ಕಂದುಬಣ್ಣದ ತಾಳೆ ಬೆಕ್ಕು ಜಾತಿ ದೊರಕುತ್ತದೆ. ಇದರ ಶಾಸ್ತ್ರೀಯನಾಮ ಪ್ಯಾರಡಕ್ಸೂರಸ್ ಜೆರ್ಡೋನಿ (Paradoxurus jerdoni) ಇದು ನಾಚಿಕೆಯ ಸ್ವಭಾವದ ಕಾಡು ಪ್ರಾಣಿ. ಅಪರೂಪವಾಗಿ ಮನುಷ್ಯನ ವಸತಿಗಳ ಹತ್ತಿರ ಬರುತ್ತದೆ. ಇದರ ಮೈಬಣ್ಣ ಕಡುಕಂದಾದುದರಿಂದ ಇದನ್ನು ಕಂದು ತಾಳೆ ಬೆಕ್ಕು ಎಂದೇ ಕರೆಯುತ್ತಾರೆ. ಇದು ತಾಳೆಬೆಕ್ಕನ್ನೇ ಹೆಚ್ಚಾಗಿ ಹೋಲುತ್ತದೆ.
—-
ಗಣ : ಕಾರ್ನಿವೋರ
ಕುಟುಂಬ : ವಿವೆರಿಡೀ
ಉದಾ : ಪುನುಗುಬೆಕ್ಕು (Small Indian Civet Cat)
ಶಾಸ್ತ್ರೀಯ ನಾಮ : ವಿವೆರಿಕುಲ ಇಂಡಿಕ (Viverricula indica)

ವಿತರಣೆ ಮತ್ತು ಆವಾಸ : ಕರ್ನಾಟಕವೂ ಸೇರಿದಂತೆ ಭಾರತದ ತುಂಬೆಲ್ಲಾ ಹರಡಿದೆ. ದಟ್ಟಕಾಡುಗಳಿಂದ ದೂರವಿರುತ್ತದೆ. ಆದರೆ ಉದ್ದಹುಲ್ಲುಗಾವಲು ಅಥವಾ ಕುರುಚಲು ಕಾಡುಗಳಲ್ಲಿ ಇರಲು ಇಷ್ಟಪಡುತ್ತದೆ. ತನ್ನ ವಸತಿಯ ಆಯ್ಕೆಯಲ್ಲಿ ಒಣ ಅಥವಾ ತೇವದ ಪರಿಸ್ಥಿತಿಗಳನ್ನು ಗಣನೆಗೆ ತೆಗೆದುಕೊಳ್ಳುವುದಿಲ್ಲ. ಇದು ಪೊಟರುಗಳಲ್ಲಿ ಅಥವಾ ಕಲ್ಲುಗಳ ಕೆಳಗೆ ಅಥವಾ ಹುಲ್ಲಿನ ಮಧ್ಯೆ ಅಥವಾ ಪೊದರುಗಳಲ್ಲಿ ರಕ್ಷಣೆ ಪಡೆಯುತ್ತದೆ. ಹೆಚ್ಚು ಸಂಖ್ಯೆಯಲ್ಲಿ ಊರುಗಳ ಬಳಿ ವಾಸಿಸಿ, ಜನಸಂಖ್ಯೆ ಹೆಚ್ಚಾಗಿರುವ ವಸತಿಗಳ ಮಧ್ಯೆ ಚರಂಡಿಗಳ ಮತ್ತು ಮನೆಯ ಹಿಂಭಾಗದ ಚಿಕ್ಕ ಮನೆಗಳಲ್ಲಿ ರಕ್ಷಣೆ ಪಡೆಯುತ್ತವೆ.
ಗಾತ್ರ : ಪೂರ್ಣ ಉದ್ದಳತೆ (೧೧೫ ಸೆಂ.ಮೀ.) ೩ ಅಡಿ ಬಾಲ (೩೦ ಸೆಂ.ಮೀ) ೧ ಅಡಿಗಿಂತಲೂ ಸ್ವಲ್ಪ ಉದ್ದ. ತೂಕ ೩ ರಿಂದ ೪ ಕೆ.ಜಿ.
ಆಹಾರ : ಇವು ಸರ್ವಭಕ್ಷಕಗಳು. ಇಲಿ, ಹೆಗ್ಗಣ, ಏಡಿ, ಅಳಿಲು, ಹಕ್ಕಿ, ಓತಿ, ಕ್ರಿಮಿಕೀಟಗಳನ್ನು ತಿನ್ನುತ್ತದೆ. ಅವಕಾಶ ದೊರಕಿದರೆ ಕೋಳಿ ಗೂಡುಗಳು ಮೇಲೆ ಧಾಳಿ ಇಕ್ಕುತ್ತವೆ. ಕೆಲವೊಮ್ಮೆ ಹಣ್ಣುಹಂಪಲು, ಗೆಡ್ಡೆಗೆಣಸುಗಳನ್ನು ತಿನ್ನುವುದುಂಟು.
ಲಕ್ಷಣಗಳು : ದೇಹ ಉದ್ದ. ಕಾಲುಗಳು ಗಿಡ್ಡ. ಪ್ರತಿಕಾಲಿನಲ್ಲಿಯೂ ೫ ಬೆರಳುಗಳಿದ್ದು ಪ್ರತಿಬೆರಳಿಗೂ ಒಳಕ್ಕೆ ಸೆಳೆದುಕೊಳ್ಳಬಹುದಾದ ನಖಗಳಿವೆ. ತಲೆ ನೀಳ ಮತ್ತು ಮೂತಿ ಚೂಪು. ಇದಕ್ಕೆ ೪೦ ಹಲ್ಲುಗಳಿವೆ. ದಂತಸೂತ್ರ ೩, ೧, ೪, ೨ / ೩, ೧, ೪, ೨. ಕೊಳೆ ಬೂದು ಅಥವಾ ಬೂದು ಕಂದು ಮೈಬಣ್ಣ. ಬೆನ್ನಿನ ಭಾಗದಲ್ಲಿ ಉದ್ದಕ್ಕೆ ಹರಡಿದ ಪಟ್ಟೆಗಳಿವೆ. ಪಕ್ಕೆಗಳಲ್ಲಿ ಸಾಲುಗಳಲ್ಲಿ ವ್ಯವಸ್ಥಿತವಾದ ಚುಕ್ಕೆಗಳಿವೆ. ಕುತ್ತಿಗೆಯ ಬಳಿ ಹೆಚ್ಚು ಕಡಿಮೆ ಅಡ್ಡಪಟ್ಟೆಯ ಸಾಲುಗಳಿವೆ. ಇದರ ಆಕಾರವನ್ನು ಪುನುಗು ಬೆಕ್ಕಿನ ರೀತಿಯ ಆಕಾರವೇ ಎಂದು ಹೇಳುತ್ತಾರೆ. ದೊಡ್ಡ ಜಾತಿಯ ಪುನುಗು ಬೆಕ್ಕಿನಿಂದ ಇದರ ಬೆನ್ನಿನ ಮೇಲಿರುವ ಶಿಖೆಯು ಇಲ್ಲದಿರುವುದರಿಂದ ಇದನ್ನು ಗುರುತಿಸಬಹುದು. ಬಾಲ ಬಿಳಿ. ಬಾಲದುದ್ದಕ್ಕೂ ಕಪ್ಪು ಉಂಗುರಗಳಿವೆ. ಗಿಡ್ಡತಲೆ, ದೊಡ್ಡಕಿವಿ, ಹದನಾದ ನಖಗಳಿವೆ. ಗಂಡು ಮತ್ತು ಹೆಣ್ಣು ಗಳೆರಡರಲ್ಲಿಯೂ ಜನನೇಂದ್ರಿಯಗಳ ಬಳಿ ಸುಗಂಧ ಗ್ರಂಥಿಗಳಿವೆ. ಇವು ದೊಡ್ಡ ಚೀಲಗಳಂತಿದ್ದು ಅದನ್ನು ಮುಚ್ಚುವ ಮತ್ತು ತೆರೆಯುವ ರೋಮಭರಿತ ತುಟಿಗಳಿವೆ.
ಸಂತಾನಾಭಿವೃದ್ಧಿ : ಮರಿಗಳು ವರ್ಷದ ಎಲ್ಲಾ ಕಾಲದಲ್ಲಿಯೂ ಕಂಡುಬರುತ್ತವೆ. ಆದ್ದರಿಂದ ಸಂತಾನಾಭಿವೃದ್ಧಿಯು ವರ್ಷದ ಯಾವುದೇ ಋತುವಿಗೆ ಸೀಮಿತವಾದಂತೆ ಕಂಡುಬರುವುದಿಲ್ಲ. ಚಿಕ್ಕ ಬಿಲದ ಒಳ ತುದಿಯಲ್ಲಿ ಕೊರೆದು ಸಣ್ಣಕೋಣೆಯನ್ನು ರಚಿಸಿ, ಅದರಲ್ಲಿ ಮರಿಯನ್ನು ಹಾಕಿ ಸಾಕಿ ಬೆಳಸುತ್ತವೆ. ಈ ಬಿಲಗಳು ಬಂಡೆಗಳ ಕೆಳಗೆ ಅಥವಾ ಮರಗಳ ಬುಡದಲ್ಲಿ ಅಥವಾ ನೀರು ಹರಿಯುವ ಬಯಲ ನಾಲೆಗಳ ಕೆಳಗೆ ಕೊರೆದು ಮಾಡಿದ್ದಾಗಿರಬಹುದು. ಇವು ಯಾವಾಗಲೂ ಜೋಡಿಯಲ್ಲಿ ಇಲ್ಲದಿರುವುದರಿಂದ ಮರಿಗಳ ಪಾಲನೆಯ ತಾಯಿಯ ಸಂಪೂರ್ಣ ಜವಾಬ್ದಾರಿಯಾಗುತ್ತದೆ. ಒಂದು ಸೂಲದಲ್ಲಿ ೪-೫ ಮರಿಗಳನ್ನು ಹಾಕಬಹುದು.
ಸ್ವಭಾವ : ಇವು ತೀವ್ರವಾದ ನಿಶಾಚರಿಗಳಲ್ಲ. ಒಂಟಿ ಜೀವಿಗಳು. ತನ್ನ ವಸತಿಯನ್ನು ಆರಿಸುವಾಗ ಒಣ ಅಥವಾ ತೇವ ಪರಿಸರಗಳನ್ನು ಪರಿಗಣಿಸುವುದಿಲ್ಲ. ಇವುಗಳಿಗೆ ದಟ್ಟ ಕಾಡುಗಳು ಆಗುವುದಿಲ್ಲ. ಆದ್ದರಿಂದ ಹೆಚ್ಚಾಗಿ ಹುಲ್ಲುಗಾವಲು ಮತ್ತು ಕುರುಚಲು ಕಾಡುಗಳಲ್ಲಿ ವಾಸಿಸುತ್ತವೆ. ಮರಗಳನ್ನು ಹತ್ತಬಲ್ಲವು. ನೀರಿನಲ್ಲಿ ಈಜಬಲ್ಲವು. ಕುತ್ತಿಗೆಯ ಮೇಲೆ ನಿಮಿರಿಸುವ ಕೂದಲುಗಳಿಲ್ಲ. ಸ್ವಾಭಾವಿಕವಾಗಿ ನಾಲಿಗೆಯಿಂದ ನೆಕ್ಕಿ ಮೈಯನ್ನು ಸ್ವಚ್ಛ ಮಾಡಿಕೊಳ್ಳುತ್ತವೆ. ಮರಿಗಳು ಬೆಕ್ಕುಗಳ ರೀತಿಯಲ್ಲಿ ಮಿಯಾವ್ ಎಂದು ಕೂಗುತ್ತವೆ. ಪ್ರಬುದ್ಧ (ವಯಸ್ಕ) ಪ್ರಾಣಿಗಳು ಸಂತೋಷವಾಗಿದ್ದಾಗ ಲೊಚಗುಟ್ಟುತ್ತವೆ. ಇವುಗಳಲ್ಲಿರುವ ಸುಗಂಧ ಗ್ರಂಥಿಯು ಸ್ರವಿಸುವ ದ್ರವವು ಚೀಲಕ್ಕೆ ಒಸರದೆ ಮುಚ್ಚಿದ ಚರ್ಮಕ್ಕೆ ಸ್ರವಿಸುತ್ತವೆ. ಇದನ್ನು ಮರದ ಚಮಚದಿಂದ ತೆಗೆಯುತ್ತಾರೆ. ಈ ದ್ರವದ ಸಾಂದ್ರತೆಯು ಹೆಚ್ಚಿದಾಗ ದುರ್ವಾಸನೆ ಬರುತ್ತದೆ. ಆದರೆ ತಿಳಿಯಾದಂತೆ ಸುವಾಸನೆಯು ಹೆಚ್ಚುತ್ತದೆ. ಸಾಕಿದ ಪುನುಗು ಬೆಕ್ಕಿನ ಪುನುಗನ್ನು ವಾರಕ್ಕೆ ೧/೮ ಔನ್ಸ್ ತೆಗೆಯಬಹುದು. ಇದನ್ನು ಬೆಲೆ ಬಾಳುವ ಸುಗಂಧ ದ್ರವ್ಯ ತಯಾರಿಕೆಯಲ್ಲಿ ಬಳಸುತ್ತಾರೆ. ಆದರೆ ಇತ್ತೀಚೆಗೆ ಕೃತಕ ಸುಗಂಧ ದ್ರವ್ಯಗಳು ಬಂದು ಈ ಪ್ರಾಣಿಯ ಸುಗಂಧ ದ್ರವ್ಯದ ಬೇಡಿಕೆ ಕಡಿಮೆಯಾಗಿದೆ. ಸುಗಂಧ ದ್ರವ್ಯವನ್ನು ಪಡೆಯುವದಕ್ಕೋಸ್ಕರ ಊದುಗಡ್ಡಿ ತಯಾರಿಕರು ಇವುಗಳನ್ನು ಸಾಕುತ್ತಾರೆ. ಇವುಗಳನ್ನು ಸುಲಭವಾಗಿ ಪಳಗಿಸಬಹುದು. ಇದರಲ್ಲಿ ೫ ಉಪಪ್ರಭೇದಗಳಿವೆ. ಅವುಗಳಲ್ಲಿ ಕೆಲವು ಕರ್ನಾಟಕದಲ್ಲಿಯೂ ದೊರಕುತ್ತವೆ.
—- 
ಗಣ : ಕಾರ್ನಿವೋರ
ಕುಟುಂಬ : ವಿವೆರಿಡೀ
ಉದಾ : ಮಲಬಾರ್ ಪುನುಗು ಬೆಕ್ಕು (Malabar Civet)
ಶಾಸ್ತ್ರೀಯ ನಾಮ : ವಿವೆರ ಮೆಗಾಸ್ಟಿಲ (Viverra megaspila)
ವಿತರಣೆ ಮತ್ತು ಆವಾಸ : ಕೇರಳ ಮತ್ತು ನೆರೆಯ ಕರ್ನಾಟಕದ ಕರಾವಳಿಗೆ ಸೇರಿದಂತಿರುವ ಜಿಲ್ಲೆಗಳು, ದಕ್ಷಿಣ ಕನ್ನಡ ಮತ್ತು ಕೊಡಗಿನಲ್ಲಿ ಕಂಡುಬರುತ್ತವೆ. ಮರಗಳಿರುವ ಬಯಲು ಪ್ರದೇಶಗಳಲ್ಲಿ ಹೆಚ್ಚಾಗಿ ವಾಸಿಸುತ್ತವೆ. ಅಪರೂಪವಾಗಿ ಬೆಟ್ಟಗುಡ್ಡಗಳ ಕಾಡುಗಳಲ್ಲಿಯೂ ಕಾಣಬರುತ್ತವೆ.
ಗಾತ್ರ : ತಲೆ ಮತ್ತು ದೇಹ ೨ ೧/೨ ಅಡಿಯಿಂದ ೨ ೩/೪ ಅಡಿ ಉದ್ದ (೭೫ ರಿಮದ ೮೦ ಸೆಂ.ಮೀ.). ಬಾಲದ ಉದ್ದ ೧ ರಿಂದ ೧ ೧/೨ ಅಡಿ (೩೨ ರಿಂದ ೩೫ ಸೆಂ.ಮೀ.)
ಆಹಾರ : ಪುನಗುಬೆಕ್ಕಿನಂತೆ ಇದು ಕೂಡ ಇಲಿ, ಹೆಗ್ಗಣ, ಏಡಿ, ಅಳಿಲು, ಹಕ್ಕಿ, ಓತಿ, ಕ್ರಿಮಿ ಕೀಟಗಳನ್ನು ತಿನ್ನುತ್ತದೆ.
ಲಕ್ಷಣಗಳು : ಎಲ್ಲಾ ವಿಧದಲ್ಲಿಯೂ ಇದು ಭಾರತದ ಪುನುಗುಬೆಕ್ಕನ್ನೇ ಹೋಲುತ್ತದೆ. ಪಾದ ಮೃದುವಾಗಿ ಅರಕ್ಷಿತವಾಗಿದೆ. ಬೆರಳುಗಳ ನಡುವೆ ಜಾಲಪಾದವಿದೆ. ಭುಜದಿಂದ ಬಾಲದ ತುದಿಯವರೆಗೂ ನೆಟ್ಟಗೆ ನಿಲ್ಲುವ ಕಪ್ಪು ಕೂದಲಿನ ಶಿಖೆಯಂತಹ ರಚನೆ ಇದೆ. ಬಾಲದಲ್ಲಿ ಅಗಲವಾದ ಕಪ್ಪು ಉಂಗುರಗಳಿವೆ. ಇದರ ನಡುವೆ ಅಪೂರ್ಣವಾದ ಹಳದಿ ಬಿಳುಪು ಉಂಗುರುಗಳಿವೆ. ದೇಹದ ಬಣ್ಣ ಹಳದಿ ಹಿಂಭಾಗದಲ್ಲಿ ಕಪ್ಪು ಪಟ್ಟೆಗಳ ಬದಲು ಗುರುತುಗಳಿವೆ. (Spot). ತಲೆಯ ಬಣ್ಣ ಬೂದು ಕೆನ್ನೆಗಳು ಕಂದು ಮತ್ತು ಕಿವಿಯ ಬುಡಗಳು ಹೆಚ್ಚು ಬಣ್ಣವಾಗಿರುತ್ತವೆ. ಕತ್ತು ಮುಂಭಾಗದಲ್ಲಿ ಬಿಳುಪು. ಮೇಲ್ಭಾಗದಲ್ಲಿ ಮಬ್ಬು ಕಪ್ಪು, ಪಕ್ಕಗಳಲ್ಲಿ ಕಂಠಾಹಾರದ ರೀತಿಯ ೩ ಕಪ್ಪು ಪಟ್ಟೆಗಳಿವೆ.
—- 
ಗಣ : ಕಾರ್ನಿವೋರ
ಕುಟುಂಬ : ಹೈಯನಿಡೀ
ಉದಾ : ಕತ್ತೆಕಿರುಬ
ಶಾಸ್ತ್ರೀಯ ನಾಮ : ಹಾಯನಾ ಹಾಯನಾ (Hyaena hyaena)

ವಿತರಣೆ ಮತ್ತು ಆವಾಸ : ಇದು ದಕ್ಷಿಣ ಭಾರತದಲ್ಲಿ ಎಲ್ಲೆಡೆಯೂ ಕಾಣಬರುತ್ತದೆ.
ಗಾತ್ರ : ತಲೆ ಮತ್ತು ದೇಹದ ಉದ್ದ ೩ರಿಂದ ೪ ಅಡಿ (೯೦-೧೨೦ ಸೆಂ.ಮೀ.) ಬಾಲದ ಉದ್ದ ೧-ಅಡಿ (೩೦ ಸೆಂ.ಮೀ.). ತೂಕ ೨೪ ರಿಂದ ೫೪ ಕೆ.ಜಿ.
ಆಹಾರ : ಮುಖ್ಯವಾಗಿ ಸತ್ತಪ್ರಾಣಿಗಳನ್ನು ತಿಂದು ಜೀವಿಸುತ್ತದೆ. ಹುಲಿ, ಚಿರತೆ, ಮುಂತಾದ ಹಿಂಸ್ರ ಪ್ರಾಣಿಗಳ ಬೇಟೆಯಾಡಿ ತಿಂದು ಮುಗಿಸಿ ಉಳಿದಿದ್ದು ಇದರ ಆಹಾರ. ಕೆಲವೊಮ್ಮೆ ಕುರಿ, ಆಡು, ನಾಯಿ, ಮುಂತಾದ ಸಾಕು ಪ್ರಾಣಿಗಳನ್ನು ಕದ್ದೊಯ್ಯೊವುದು ಉಂಟು, ಆಹಾರವನ್ನು ವಾಸನೆಯಿಂದ ಪತ್ತೆ ಹಚ್ಚುತ್ತವೆ.
ಲಕ್ಷಣಗಳು : ಕತ್ತೆಕಿರುಬಗಳು ಮೈಕಟ್ಟು ಮತ್ತು ಬಾಹ್ಯರೂಪದಲ್ಲಿ ಸಾಮಾನ್ಯವಾಗಿ ನಾಯಿ ಕುಟುಂಬದ ಪ್ರಾಣಿಗಳನ್ನು ಹೋಲಿದರೂ, ತಲೆ ಬುರುಡೆ, ಹಲ್ಲು ಮತ್ತು ಅಂಗರಚನೆಗಳಲ್ಲಿ ಬೆಕ್ಕಿನ ಬಳಗದ ಪ್ರಾಣಿಗಳನ್ನು ಹೋಲುತ್ತವೆ. ಇದು ಸುಮಾರು ತೋಳದ ಗಾತ್ರದಷ್ಟಿರುತ್ತದೆ. ಕತ್ತೆ ಕಿರುಬಗಳಿಗೆ ದೊಡ್ಡ ತಲೆ, ನಿಮಿರಿ ನಿಲ್ಲುವ ಆಯಾಲ, ಅಗಲವಾದ ಕಿವಿ ಮತ್ತು ಗಿಡ್ಡ ಬಾಲ ಇವೆ. ಮೈಕಟ್ಟು ಬಲವಾಗಿ ಭಾರವಾಗಿದೆ. ಇದರ ಮೈ ಬಣ್ಣ ಬೂದು ಮಿಶ್ರಿತ ಕಂದು, ಇದರ ದೇಹದ ಮೇಲೆ ಅಸ್ಪಷ್ಟವಾದ ಉದ್ದುದ್ದ ಹರಡಿದ ಪಟ್ಟೆಗಳಿವೆ. ಕುತ್ತಿಗೆ ಮತ್ತು ಬೆನ್ನಿನ ಉದ್ದಕ್ಕೂ ಕೇಸರಗಳ ಸಾಲಿವೆ. ಮುಂಗಾಲುಗಳು ಹೆಚ್ಚು ಬಲವಾಗಿ, ಎತ್ತರವಾಗಿ, ಶರೀರವು ಹಿಂದೆ ಬಾಗಿದಂತೆ ಕಾಣುತ್ತದೆ. ಹಿಂದಿನ ಕಾಲುಗಳು ಗಿಡ್ಡ ಮತ್ತು ದುರ್ಭಲ. ಇವು ಅಂಗುಲಿಗಾಮಿಗಳು. ನಾಲ್ಕು ಕಾಲುಗಳಲ್ಲಿ ಒಂದೊಂದಕ್ಕೂ ನಾಲ್ಕು ಬೆರಳುಗಳಿದ್ದು ಹಿಂದಕ್ಕೆ ಸೆಳೆದು ಕೊಳ್ಳಲಾಗದ ನಖಗಳಿವೆ. ನಖಗಳು ದುಮಡಾಗಿ ಮೊಂಡಾಗಿವೆ. ಬೆರಳುಗಳಲ್ಲಿ ಜಾಲ ಪಾದವಿದೆ. ದವಡೆಗಳು ಮತ್ತು ಕತ್ತು ಸ್ಥೂಲವಾಗಿ ಶಕ್ತಿಯುತವಾಗಿವೆ. ದೇಹದ ಮೇಲ್ಭಾಗದಲ್ಲಿರುವ ಕೂದಲಿನ ಸಾಲು ತಲೆಯಿಂದ ಬಾಲದವರೆಗೆ ಹಬ್ಬಿದೆ. ಇದಕ್ಕೆ ೩೨ ರಿಂದ ೩೪ ಹಲ್ಲುಗಳಿವೆ. ಹಲ್ಲುಗಳು ತುಂಬಾ ಬಲವಾಗಿದ್ದು, ದಪ್ಪನಾದ ಮೂಳೆಗಳನ್ನು ಅಗಿಯುವಷ್ಟು ಬಲವಾಗಿವೆ. ದಂತ ಸೂತ್ರ ೩, ೧, ೩-೪, ೧ / ೩, ೧, ೩-೩, ೧. ಇವುಗಳ ಕಾಲಿನ ಹೆಜ್ಜೆಯ ಗುರುತುಗಳು ನಾಯಿಯ ಕಾಲಿನಂತಿದ್ದು, ಹಿಂದಿನ ಕಾಲಿನ ಹೆಜ್ಜೆಗಳು ಚಿಕ್ಕವಿವೆ.
ಸಂತಾನಾಭಿವೃದ್ಧಿ : ಹೆಣ್ಣು-ಗಂಡುಗಳು ಚಳಿಗಾಲದಲ್ಲಿ ಕೂಡುತ್ತವೆ. ಗರ್ಭಾವಧಿ ಮೂರು (೩) ತಿಂಗಳು. ಮರಿಗಳು ಬೇಸಿಗೆಯಲ್ಲಿ ಹುಟ್ಟುತ್ತವೆ. ಒಂದು ಸೂಲಿಗೆ ೨-೪ ಮರಿಗಳು ಹುಟ್ಟುತ್ತವೆ. ಹುಟ್ಟಿದಾಗ ಮರಿಗಳು ಕುರುಡು ಮತ್ತು ಕಿವುಡು. ಸಾಮಾನ್ಯವಾಗಿ ತಾಯಿಯೇ ಮರಿಗಳನ್ನು ಹಾಲುಣಿಸಿ ಸಾಕುವುದು. ಕೆಲವೊಮ್ಮೆ ಗಂಡು-ಹೆಣ್ಣು ಗಳೆರಡೂ ಮರಿಗಳನ್ನು ಪಾಲಿಸುತ್ತವೆ. ಒಂದು ಹೆಣ್ಣು ವರ್ಷದಲ್ಲಿ ೨ ಸಲ ಈಯಬಹುದು. ಜೀವಾವಧಿ-ಬಂಧನದಲ್ಲಿ ೨೪ ವರ್ಷಗಳು ಬದುಕಿದ ನಿದರ್ಶನಗಳಿವೆ.
ಸ್ವಭಾವ : ಇವು ಸ್ವಭಾವ ಮತ್ತು ರೂಪದಲ್ಲಿ ಜಿಗುಪ್ಸೆ ಹುಟ್ಟಿಸುವ ಕುರೂಪಿ ವನ್ಯ ಪ್ರಾಣಿಗಳು. ನಿಶಾಚರಿಗಳು. ಆದರೆ ಇವಕ್ಕೆ ಆಕ್ರಮಣಕಾರಿ ಸ್ವಭಾವವಿದೆ. ಮನುಷ್ಯನನ್ನು ಕಂಡರೆ ಭಯ, ಆದುದರಿಂದ ಮನುಷ್ಯನ ವಾಸಸ್ಥಾನದಿಂದ ದೂರವಿರುತ್ತವೆ. ಆಕಸ್ಮಾತ್ತಾಗಿ ಮನುಷ್ಯನ ಮೇಲೆ ಎರಗುವುದುಂಟು. ಕತ್ತೆಕಿರುಬಗಳನ್ನು ಪಳಗಿಸುವುದೂ ಉಂಟು. ಸಾಕಿದ ಕಿರುಬಗಳು ಸಾಧುವಾಗಿಯೂ ನಂಬಿಕೆಗೆ ಅರ್ಹವಾಗಿಯೂ ಇರುತ್ತವೆ.
ರೋಗ-ರುಜಿನಗಳಿಂದ ಸತ್ತ ಮತ್ತು ಇತರೆ ಮಾಂಸಹಾರಿ ಪ್ರಾಣಿಗಳು ಕೊಂದು ತಿಂದುಳಿದ ಮುಸುರೆಯನ್ನು ತಿನ್ನುವುದರಿಂದ ಇವುಗಳಿಗೆ ಜಾಡಮಾಲಿಗಳೆಂದು ಹೇಳುವುದುಂಟು. ಇವು ಕೂಡಿ ಬೇಟೆಯನ್ನಾಡಿ ಕೊಂದ ಚಿರತೆಯನ್ನು ಓಡಿಸಿ ಆ ಕೊಂದ ಬೇಟೆಯನ್ನು ತಾವು ಕಸಿದುಕೊಳ್ಳುತ್ತವೆ. ಇವುಗಳ ಧ್ವನಿ ನಗುವ ಧ್ವನಿಯಂತೆ ಕೇಳುತ್ತದೆ. ನಾಯಿಗಳು ಬೆನ್ನು ಹತ್ತಿದಾಗ ಸತ್ತಂತೆ ಬಿದ್ದಿದ್ದು, ಆ ಮೇಲೆ ಎದ್ದು ಓಡಿ ಹೋಗುವ ಅಭ್ಯಾಸವಿದೆ.
ಹಗಲಿನಲ್ಲಿ ಬಂಡೆಗಳ ಮತ್ತು ಹೋರುಗಳಲ್ಲಿ ವಾಸಿಸುತ್ತವೆ. ಸಾಮಾನ್ಯವಾಗಿ ಹೆಣ್ಣು-ಗಂಡು ಕೂಡಿ ಬಾಳುತ್ತವೆ. ಕೆಲವು ಸಾರಿ ೫-೬ ಪ್ರಾಣಿಗಳ ಕುಟುಂಬದ ಗುಂಪುಗಳನ್ನು ನೋಡಬಹುದು.
—- 
೧೩. ಗಣ : ಹೈರಾಕಾಯಿಡಿಯಾ
ಉದಾ : ಕೋನಿಗಳು, ಇವು ಕರ್ನಾಟಕದಲ್ಲಿ ಇರುವುದಿಲ್ಲ
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಸಸ್ತನಿಗಳು (ಮ್ಯಾಮೇಲಿಯ / Mammalia) (೧೬)
೧೪. ಗಣ : ಪ್ರೊಬಾಸಿಡಿಯ
ಆನೆಗಳು ಈ ಗಣಕ್ಕೆ ಸೇರುತ್ತವೆ. ಉದ್ದನಾದ ಬಾಗಬಲ್ಲ ಸೊಂಡಿಲು, ವಿಶೇಷವಾದ ದಂತ ವಿನ್ಯಾಸ, ಬೃಹದಾಕಾರದ ದೇಹ ಈ ಪ್ರಾಣಿಗಳ ಕೆಲವು ಲಕ್ಷಣಗಳು. ಅಗಲವಾದ ಕಿವಿ ಮತ್ತು ದಪ್ಪ ಚರ್ಮ ಇದೆ. ಕೂದಲು ಬಾಲದ ತುದಿಗೆ ಮಾತ್ರ ಸೀಮಿತವಾಗಿದೆ. ಮೂಗು ಮತ್ತು ಮೇಲಿನ ತುಟಿಗಳು ಲಂಬಿಸಿ ಸೊಂಡಿಲಾಗಿದೆ. ಸೊಂಡಿಲ ತುದಿಯಲ್ಲಿ ನಾಸಿಕ ರಂಧ್ರಗಳಿವೆ. ಸೊಂಡಿಲನ್ನು ಅಪ್ಪು ಅಂಗವಾಗಿ ಬಳಸುತ್ತವೆ. ಮುಖ ಚಿಕ್ಕದು. ದೊಡ್ಡ ಗಾತ್ರದ ತಲೆಬುರುಡೆ, ತಲೆಬುರುಡೆಯ ಅನೇಕ ಮೂಳೆಗಳಲ್ಲಿ ಗಾಳಿ ಅವಕಾಶಗಳಿವೆ. ಅವು ನಾಸಿಕ ನಾಲೆಯೊಂದಿಗೆ ಸಂಪರ್ಕ ಹೊಂದಿವೆ. ಕಾಲುಗಳು ದೊಡ್ಡವು ಮತ್ತು ಕಂಬಗಳಂತಿವೆ. ಮೊಳಕೈ ಅಥವಾ ಮಂಡಿಯ ಬಳಿ ಮಡಿಸಿಕೊಳ್ಳಲು ಆಗುವುದಿಲ್ಲ. ಕಾಲುಗಳಲ್ಲಿ ಐದೈದು ಬೆರುಳುಗಳಿದ್ದು ಅವು ಮಾಂಸ ಮತ್ತು ಚರ್ಮದ ಒಳಗೆ ಹುದುಗಿ ಹೋಗಿವೆ. ಬೆರಳಿನ ತುದಿಯಲ್ಲಿ ಗೊರಸಿನ ರೀತಿಯ ಉಗುರುಗಳಿವೆ. ಅರೆಪಾದಚರಿ ವಿಧಾನದ ನಡಿಗೆ, ಕಣ್ಣುಗಳು ಚಿಕ್ಕವು. ದಂತಸೂತ್ರ ೧, ೦, ೩, ೩ / ೦, ೦, ೩, ೩. ಕೋರೆಹಲ್ಲುಗಳಿಲ್ಲ. ಮುಂದಿನ ಎರಡನೇ ಜೊತೆ ಬಾಚಿಹಲ್ಲುಗಳು ಮಾತ್ರವಿದ್ದು ಅವು ದಂತಗಳಾಗಿ ರೂಪುಗೊಂಡಿವೆ. ದವಡೆ ಹಲ್ಲುಗಳು ಚೆನ್ನಾಗಿ ರೂಪುಗೊಂಡಿವೆ. ಸಣ್ಣ ಮುಂದವಡೆ ಹಲ್ಲುಗಳಿದ್ದು ಅವು ಬೇಗನೆ ಬಿದ್ದು ಹೋಗುತ್ತವೆ. ಎಲ್ಲಾ ದವಡೆ ಹಲ್ಲುಗಳೂ ಏಕಕಾಲದಲ್ಲಿ ಕೆಲಸ ಮಾಡುವುದಿಲ್ಲ. ಒಮ್ಮೆಗೆ ಪ್ರತಿ ಅರ್ಧದವಡೆಗಳಲ್ಲಿ ಒಂದು (ಮೇಲು ಮತ್ತು ಕೆಳದವಡೆಯದು) ಜೊತೆ ಮಾತ್ರ ಕೆಲಸ ಮಾಡುತ್ತವೆ. ಅವು ಸವೆದು ಬಿದ್ದ ಮೇಲೆ ಇನ್ನೊಂದು ಜೊತೆ ಮಾತ್ರ ಕೆಲಸ ಮಾಡುತ್ತವೆ. ಅವು ಸವೆದು ಬಿದ್ದ ಮೇಲೆ ಇನ್ನೊಂದು ಜೊತೆ ಬೆಳೆಯುತ್ತವೆ. ಹೀಗೆ ಒಂದಾದನಂತರ ಮತ್ತೊಂದು ಜೊತೆ ದವಡೆ ಹಲ್ಲುಗಳು ಕಾರ್ಯನಿರ್ವಹಿಸುತ್ತವೆ. ಜಠರ ಸರಳ. ವೃಷಣಗಳು ಉದರಾವಕಾಶದಲ್ಲಿವೆ. ಗರ್ಭಕೋಶವು ಎರಡು ಪಾಲಿಯದು. ಸ್ತನಗಳು ಎರಡು ಮಾತ್ರ. ಅವು ಎದೆಯ ಭಾಗದಲ್ಲಿವೆ.
ಈ ಗಣಕ್ಕೆ ಸೇರಿದಂತೆ ಎರಡೇ ಎರಡು ಪ್ರಭೇದಗಳಿವೆ. ಎಲಿಫಾಸ್‌ಆಫ್ರಿಕಾನ ಎಂಬುದು ಆಫ್ರಿಕಾ ಖಂಡಕ್ಕೆ ಸೀಮಿತವಾಗಿದೆ. ಎಲಿಫಾಸ್‌ಮ್ಯಾಕ್ಸಿಮಸ್‌ಎಂಬುದು ಕರ್ನಾಟಕವೂ ಸೇರಿದಂತೆ ಭಾರತಕ್ಕೆ ಮಾತ್ರ ಸೀಮಿತವಾಗಿದೆ. ಭಾರತದ ಆನೆಯು ಆಫ್ರಿಕಾದ ಆನೆಗಿಂತ ಚಿಕ್ಕದು.
 
ಗಣ : ಪ್ರೊಬಾಸಿಡಿಯ
ಉದಾ : ಭಾರತದ ಆನೆ (Elephant)
ಶಾಸ್ತ್ರೀಯ ನಾಮ : ಎಲಿಫಾಸ್‌ಮ್ಯಾಕ್ಸಿಮಸ್‌(Elephas maximus)

ವಿತರಣೆ ಮತ್ತು ಆವಾಸ : ಆನೆಗಳು ಭಾರತ, ಶ್ರೀಲಂಕ, ಥೈಲಾಂಡ್‌, ಬರ್ಮಾ, ಇಂಡೊಚೈನಾ, ಮಲಯ ಸುಮಾತ್ರವರೆಗೆ ಹರಡಿವೆ. ಭಾರತದಲ್ಲಿ ಆನೆಗಳ ಸಂಖ್ಯೆ ಇನ್ನುಳಿದ ಕಡೆಗಳಿಗಿಂತ ಹೆಚ್ಚಾಗಿದೆ. ಭಾರತದಲ್ಲಿ ಆನೆಗಳು ಉತ್ತರಪ್ರದೇಶದ ಪೂರ್ವಭಾಗ, ಅಸ್ಸಾಂ, ಪಶ್ಚಿಮಬಂಗಾಳ, ಓರಿಸ್ಸಾ, ನೀಲಗೀರಿ, ಕರ್ನಾಟಕ, ತಮಿಳುನಾಡು, ಕೇರಳದಲ್ಲಿ ನೆಲಸಿವೆ. ಈ ಪ್ರದೇಶಗಳಲ್ಲಿಯೂ ಒಂದೆಡೆಗಳಿಂದ ವಿತರಣೆಗೊಂಡಿಲ್ಲ. ಅರಣ್ಯನಾಶದಿಂದಾಗಿ ಕೆಲವು ಕ್ಷೇತ್ರಗಳಿಗೆ ಹಂಚಿಹೋಗಿವೆ.
ಆನೆಗಳು ಮೈಸೂರಿನಿಂದ ದಕ್ಷಿಣಕ್ಕೆ ಪಶ್ಚಿಮಘಟ್ಟದ ಪ್ರದೇಶದಲ್ಲಿ ವಾಸಿಸುತ್ತವೆ. ದಟ್ಟವಾದ ಕಾಡುಗಳಿಂದ ಬಯಲು ಪ್ರದೇಶದ ಹುಲ್ಲುಗಾವಲುಗಳಲ್ಲಿ ಕಂಡುಬರುತ್ತದೆ.
ಗಾತ್ರ : ಜೀವಂತ ಭೂಚರ ಪ್ರಾಣಿಗಳಲ್ಲಿಯೇ ಇದು ಅತಿ ದೊಡ್ಡದು. (೩.೧೫ಮಿ) ೧೦ ೧/೨ ಅಡಿಗಿಂತ ಹೆಚ್ಚು ಎತ್ತರವಿರುವುದಿಲ್ಲ. ಒಂದು ಗಂಡು ಆನೆಯ ಸರಾಸರಿ ಎತ್ತರ (೨.೭ ಮಿ) ೯ ಅಡಿ ಮತ್ತು ಹೆಣ್ಣು ಗಂಡಿನದಕ್ಕಿಂತ (೩೦ ಸೆಂ.ಮೀ) ೧ ಅಡಿ ಕಡಿಮೆ ಎತ್ತರವಿರುತ್ತದೆ. (೨.೫ ಮೀ) ೮ ೧/೨ ಅಡಿ ಎತ್ತರವಿರುವ ಹೆಣ್ಣು ಆನೆಗಳು ಬಹಳ ವಿರಳ. ಬಾಲ (೧೨೦ ಸೆಂ.ಮಿ) ೪ ಅಡಿಯಿಂದ (೧೫೦ ಸೆಂ.ಮಿ) ೫ ಅಡಿ ಉದ್ದವಿರುತ್ತದೆ. ತೂಕ ೪,೦೦೦ ಕೆ.ಜಿ.ಗಳಷ್ಟು ದಂತ ಗಂಡು ಆನೆಗಳಲ್ಲಿ ಮಾತ್ರ ಕಂಡುಬರುತ್ತದೆ. ದಂತ (೧೫೦-೧೮೦ ಸೆಂ.ಮೀ) ೫-೬ ಅಡಿ ಉದ್ದ ಬೆಳೆಯುತ್ತವೆ. ಗರಿಷ್ಟ ದಾಖಲೆ (೨೫೫ ಸೆಂ.ಮೀ) ೮ ೧/೨ ಅಡಿ ಮತ್ತು ೭೩ ಕೆ.ಜಿ.ಯಷ್ಟು ತೂಕ.
ಆಹಾರ : ವಿವಿಧ ರೀತಿಯ ಹುಲ್ಲುಗಳು, ಎಲೆಗಳು, ಕಾಂಡಗಳು ಮತ್ತು ಕಾಡುಬಿದರಿನ ಎಲೆಗಳು ಮತ್ತು ಬಾಳೆಗಿಡಗಳು. ಎಲ್ಲಾ ತರದ ಪಯಿರು ಮತ್ತು ಗೊತ್ತಾದ ಜಾತಿಯ ಮರದ ತೊಗಟೆಗಳು, ಹಣ್ಣುಗಳು. ಕಬ್ಬು ಇದಕ್ಕೆ ತುಂಬಾ ಇಷ್ಟವಾದ ಆಹಾರ. ಪೂರ್ಣ ಬೆಳೆದ ಆನೆಯು ಒಂದು ದಿನಕ್ಕೆ ೨೭೦-೩೨೦ ಕೆ.ಜಿ. ಆಹಾರವನ್ನು ತಿನ್ನುತ್ತದೆ.
ಲಕ್ಷಣಗಳು : ಏಷ್ಯಾದ ಆನೆಗಳು ಆಫ್ರಿಕಾದ ಆನೆಗಳಿಗಿಂತ ಚಿಕ್ಕವು. ಕಿವಿಗಳು ಮೊರದಂತೆ ದೊಡ್ಡದಾಗಿ ಅಗಲವಾಗಿವೆ. ಕಂಬದಂತಿರುವ ಉದ್ದವಾದ ಕಾಲುಗಳಿವೆ. ಮುಂಗಾಲುಗಳಲ್ಲಿ ೫ ಮತ್ತು ಹಿಂಗಾಲುಗಳಲ್ಲಿ ೪ ಬೆರಳುಗಳಿರುತ್ತವೆ. ಬೆರಳುಗಳಿಗೆ ಉಗುರುಗಳಿವೆ. ಮಂಡಿಭಾಗ ಬಾಗಿಲ್ಲ. ನಡೆಯುವಾಗ ತನ್ನ ದೇಹದ ಭಾರವನ್ನು ಕಾಲಿನ ಹಿಂಭಾಗದಲ್ಲಿರುವ ಮೆತ್ತೆಯ ಮೇಲೆ ಹೇರುತ್ತದೆ. ಕಾಲಿನ ಹರಡಿನಲ್ಲಿ ಕೀಲು ಇಲ್ಲ. ಗಂಡು ಆನೆಗಳಲ್ಲಿ ಬಾಚಿ ಹಲ್ಲುಗಳು ಕೋರೆ (ದಂತ)ಗಳಾಗಿ ಮಾರ್ಪಟ್ಟಿವೆ. ಹೆಣ್ಣುಗಳಲ್ಲಿ ದಂತ ಇರುವುದಿಲ್ಲ. ಇದ್ದರೂ ಅವು ಚಿಕ್ಕವು ಮತ್ತು ಬಾಯಿಯಿಂದ ಕೆಲವು ಇಂಚು ಮಾತ್ರ ಹೊರಕ್ಕೆ ಚಾಚುತ್ತದೆ. ಕೋರೆಗಳು ವಕ್ರಾಕಾರವಾಗಿರುತ್ತವೆ. ಆಕಾರದಲ್ಲಿ ವ್ಯತ್ಯಾಸವಿರುತ್ತದೆ. ಅವು ಅಗಲವಾಗಿ ಚಾಚಿರಬಹುದು, ಬಾಗಿರಬಹುದು, ನೇರವಾಗಿರಬಹುದು ಅಥವಾ ಚೂಪಾಗಿ ಕೆಳಕ್ಕೆ ಚಾಚಿರಬಹುದು. ಕೆಲವು ಗಂಡು ಆನೆಗಳಲ್ಲಿ ದಂತ ಇರವುದಿಲ್ಲ. ಇಂತಹ ಆನೆಗಳನ್ನು ಮಕಾಸ್‌(Makhnas) ಎಂದು ಕರೆಯುತ್ತಾರೆ.
ವಿಶಿಷ್ಟ ರೀತಿಯ ದಂತ ವಿನ್ಯಾಸವಿದೆ. ದಂತಸೂತ್ರ ೧, ೦, ೩, ೩ / ೦, ೦, ೩, ೩ ಎಲ್ಲಾ ದವಡೆ ಹಲ್ಲುಗಳೂ ಒಟ್ಟಿಗೆ ಕಾಣಿಸಿಕೊಳ್ಳುವುದಿಲ್ಲ. ಒಂದು ಅಥವಾ ಎರಡು ದವಡೆ ಹಲ್ಲು ಮಾತ್ರ ಒಂದೇ ಕಾಲಕ್ಕೆ ಕೆಲಸ ಮಾಡುತ್ತವೆ. ಅದು ಸವೆದಂತೆ ಹಿಂದಿನ ದವಡೆ ಹಲ್ಲು ಕೆಲಸ ಮಾಡಲು ಆರಂಭಿಸುತ್ತದೆ. ಹೀಗೆ ಒಂದಾದ ಮೇಲೆ ಒಂದರಂತೆ ಅನುಕ್ರಮವಾಗಿ ಹಲ್ಲುಗಳು ಕೆಲಸ ನಿರ್ವಹಿಸುತ್ತವೆ. ದವಡೆಗಳು ತುಂಬಾ ಚಿಕ್ಕವು. ಆದರೆ ದವಡೆ ಹಲ್ಲುಗಳು ತುಂಬಾ ದೊಡ್ಡವು.
ಮೇಲಿನ ತುಟಿ ಮತ್ತು ಮೂಗು ಸೇರಿ ಮುಂದಕ್ಕೆ ಚಾಚಿ ಸೊಂಡಿಲಾಗಿದೆ. ಸೊಂಡಿಲ ತುದಿಯಲ್ಲಿ ಒಂದು ತುಟಿ ಇದೆ. ದೇಹವು ಸ್ಥೂಲವಾಗಿ ಬೆಳೆದಿದೆ. ಬಾಲ ಉದ್ದವಾಗಿದೆ. ಅದರ ತುದಿಯಲ್ಲಿ ಕುಚ್ಚಿನಂತಿರುವ ಕೂದಲುಗಳಿವೆ. ಇವುಗಳ ಬಣ್ಣ ದಟ್ಟ ಬೂದು ಬಣ್ಣದಿಂದ ಕಂದು ಬಣ್ಣದ್ದಾಗಿರಬಹುದು. ಹಣೆಯ ಮೇಲೆ ಕಿವಿಗಳು ಮತ್ತು ಮುಂಡಭಾಗದ ತಳ ಹಾಗೂ ಎದೆ ಬಿಳಿ ಮಚ್ಚೆಗಳನ್ನು ಹೊಂದಿರಬಹುದು. ಬೆನ್ನಿನ ಹಿಂಭಾಗವು ಇಳಿಜಾರಾಗಿದೆ. ದೇಹದ ಚರ್ಮದಪ್ಪ ಮತ್ತು ದೇಹದ ಮೇಲೆ ಕಡಿಮೆ ಕೂದಲುಗಳಿವೆ. ಅವು ಒರಟಾಗಿ ಬಿರುಗೂದಲಿನಂತಿವೆ. ದೃಷ್ಟಿ ಮಂದ. ಕಿವಿ ಮತ್‌ಉತ ಮೂಗುಗಳು ಇತರ ಪ್ರಾಣಿಗಳಿಗಿಂತ ತೀಕ್ಷ್ಣವಾಗಿವೆ. ಘ್ರಾಣೀಂದ್ರಿಯ, ಶ್ರವಣೇಂದ್ರಿಯಗಳು ಚೆನ್ನಾಗಿ ಬೆಳೆದಿವೆ. ಸಾಧಾರಣವಾಗಿ ಆನೆ ೧೦೦-೧೫೦ ವರ್ಷಗಳವರೆಗೆ ಜೀವಿಸುತ್ತದೆ.
ಸಂತಾನಾಭಿವೃದ್ಧಿ : ನಿರ್ಧಿಷ್ಟ ಋತುಮಾಸವಿಲ್ಲ. ಆದರೆ ಸಾಮಾನ್ಯವಾಗಿ ಮರಿಗಳು ಸೆಪ್ಟೆಂಬ್‌ನವೆಂಬ್‌ತಿಂಗಳುಗಳಲ್ಲಿ ಹುಟ್ಟುತ್ತವೆ. ಗರ್ಭಾವಧಿ ೧೮ ರಿಂದ ೨೨ ತಿಂಗಳುಗಳು. (೬೦೭-೬೧೪ ದಿನಗಳು). ಒಂದು ಸೂಲದಲ್ಲಿ ಸಾಮಾನ್ಯವಾಗಿ ಒಂದು ಮರಿ, ಅಪರೂಪವಾಗಿ ೨ ಮರಿಗಳು ಹುಟ್ಟಬಹುದು. ಹುಟ್ಟಿದ ಮರಿ ೧೦೦ ಕೆ.ಜಿ. ತೂಕವಿರುತ್ತದೆ. ಮತ್ತು ೩ ೧/೨ ಅಡಿ ಎತ್ತರವಿರುತ್ತದೆ. ಹುಟ್ಟಿದ ೫ ನಿಮಿಷಗಳಲ್ಲಿ ಎದ್ದು ನಿಲ್ಲುತ್ತದೆ ಮತ್ತು ಒಂದು ಗಂಟೆಯಲ್ಲಿ ನಡೆದಾಡುತ್ತದೆ. ಸುಮಾರು ೨ ತಿಂಗಳುವರೆಗೆ ತಾಯಿಯ ಹಾಲು ಕುಡಿದು ಬೆಳೆಯುತ್ತವೆ. ಮುಂಗಾಲುಗಳ ಹಿಂದೆ ಇರುವ ೨ ಸ್ತನಗಳಿಂದ ಮರಿ ಸೊಂಡಿಲನ್ನು ಹಿಂದಕ್ಕೆ ಸರಸಿ ಬಾಯಿಂದ ಹಾಲು ಕುಡಿಯುತ್ತದೆ. ಮರಿಗಳಲ್ಲಿ ಒಮ್ಮೆ ಕಾಣಿಸಿಕೊಂಡ ದಂತಗಳು ಜೀವಮಾನವಿಡೀ ಬೆಳೆಯುತ್ತಿರುತ್ತವೆ. ಗಂಡು ಆನೆ ಪ್ರಬುದ್ಧಕ್ಕೆ ಬರಬೇಕಾದರೆ ಕನಿಷ್ಠ ಪಕ್ಷ ೨೦-೨೫ ವರ್ಷಗಳಾಗಬೇಕು. ಆದರೆ ಹೆಣ್ಣಿಗೆ ೨೦ ವರ್ಷಗಳ ಸಾಕು.
ಸ್ವಭಾವ : ಆನೆಗಳು ಮುಖ್ಯವಾಗಿ ಹೆಚ್ಚಾಗಿ ಬಿದಿರು ಬೆಳೆಯುವ ಮತ್ತು ದಟ್ಟಕಾಡುಗಳಿಮದ ಕೂಡಿದ ಬೆಟ್ಟ ಪ್ರದೇಶಗಳಲ್ಲಿ ಕಂಡುಬರುತ್ತವೆ. ದಟ್ಟಕಾಡುಗಳಿಂದ ಕೂಡಿದ ಬೆಟ್ಟ ಪ್ರದೇಶಗಳಲ್ಲಿ ಕಂಡಬರುತ್ತವೆ. ತೇವವಾದ ಕಾಡು ಪ್ರದೇಶದಲ್ಲಿ ಅಥವಾ ತಂಪಾದ ಎತ್ತರವಾದ ದಟ್ಟಕಾಡು ಪ್ರದೇಶಕ್ಕೆ ಹೊಂದಿಕೊಂಡು ಅಲ್ಲಿ ಬದುಕಬಲ್ಲವು. ಬೇಸಿಗೆ ಕಾಲದಲ್ಲಿ ದಟ್ಟಕಾಡುಗಳಲ್ಲಿದ್ದು ಮಳೆಗಾಲದಲ್ಲಿ ಕಾಡುಗಳಿಂದ ಬಯಲು ಪ್ರದೇಶಕ್ಕೆ ಬರುವುದಲ್ಲದೆ, ಆಗಾಗ್ಗೆ ಕೃಷಿ ಮಾಡಿದ ಪ್ರದೇಶಗಳಿಗು ಪ್ರವೇಶಿಸುತ್ತವೆ.
ಆನೆಗಳು ಸಂಘಜೀವಿಗಳು. ಒಂದು ಗುಂಪಿನಲ್ಲಿ ಪ್ರಬಲವದ ಗಂಡು ಆನೆ (ಸಲಗ) ನಾಯಕನಾಗಿರುತ್ತದೆ ಮತ್ತು ತನ್ನ ಗುಂಪಿನಲ್ಲಿ ಬೇರೆ ಗಂಡು ಆನೆಗಳು ಇರಲು ಬಿಡುವುದಿಲ್ಲ. ಒಂದು ಗುಂಪಿನಲ್ಲಿ ಒಂದೇ ಕುಟುಂಬದ ಆನೆಗಳಿರುವುದು ಸಾಮಾನ್ಯ. ಆದರೆ ಕೆಲವು ಸಾರಿ ಹೆಣ್ಣಾನೆಗಳು ತಮ್ಮ ಮರಿಗಳೊಂದಿಗೆ ಹಿಂಡನ್ನು ಬದಲಾಯಿಸಬಹುದು. ಒಂದೊಂದು ಗುಂಪಿನಲ್ಲಿ ೫೬೦ ಆನೆಗಳಿರುತ್ತವೆ. ಗುಂಪಿನಲ್ಲಿ ವಿವಿಧ ಗಾತ್ರದ, ವಯಸ್ಸಿನ ಆನೆಗಳಿರುತ್ತವೆ. ಒಂದು ಗುಂಪಿನ ಆನೆಗಳು ಇನ್ನೊಂದು ಗುಂಪಿನದರ ಜೊತೆ ಸೇರುವುದಿಲ್ಲ. ಆದರೆ ತಪ್ಪಿಸಿಕೊಂಡ ಹೆಣ್ಣಾನೆ (ಹಿಂಡಿನಿಂದ ಬೇರೆಯಾದ) ಮತ್ತು ಗಂಡುಮರಿ ಆನೆಗಳು ಒಂದು ಗುಂಪಿನಿಂದ ಇನ್ನೊಂದು ಗುಂಪಿಗೆ ಬರಬಹುದು.
ಆಹಾರವು ವಿರಳವಾದಾಗ ಆನೆಯ ದೊಡ್ಡ ಗುಂಪುಗಳು ಸಣ್ಣ ಗುಂಪುಗಳಾಗಿ ಬೇರ್ಪಡುತ್ತವೆ. ನಂತರ ಆಹಾರ ಯಥೇಚ್ಛವಾಗಿ ದೊರಕಿದಾಗ ಪುನಃ ಎಲ್ಲವೂ ಒಂದುಗೂಡುತ್ತವೆ. ಸಾಮಾನ್ಯವಾಗಿ ದೊಡ್ಡ ಕೊಂಬಿನ ಆನೆಗಳು ತಮ್ಮ ಪ್ರಧಾನ ಗುಂಪಿನಿಂದ ದೂರವಿದ್ದು ಒಂಟಿಯಾಗಿ ಆಹಾರವನ್ನು ತಿನ್ನುತ್ತಿರುವುದು ಕಾಣಬರುತ್ತದೆ. ಒಂದು ಗಂಡು ಆನೆ ಒಂದು ಗೊತ್ತಾದ ವಯಸ್ಸನ್ನು ತಲುಪಿದ ನಂತರ ಒಂಟಿಯಾಗಿ ಆಹಾರವನ್ನು ತಿನ್ನುತ್ತಿರುವುದು ಕಾಣಬರುತ್ತದೆ. ಒಂದು ಗಂಡು ಆನೆ ಒಂದು ಗೊತ್ತಾದ ವಯಸ್ಸನ್ನು ತಲುಪಿದ ನಂತರ ಒಂಟಿಯಾಗಿ ಜೀವನ ನಡೆಸುತ್ತದೆ. ಕೆಲವು ವೇಳೆ ಸಮಾನ ವಯಸ್ಸಿನ ಎರಡು ಗಂಡಾನೆಗಳು ಒಟ್ಟಾಗಿರುವುದುಂಟು. ಕಾಡಿನ ಒಂದೇ ಭಾಗದಲ್ಲಿದ್ದಾಗ ಒಂಟಿ ಗಂಡಾನೆ ಗುಂಪಿನ ಆನೆಗಳ ಜೊತೆ ಹುಲ್ಲನ್ನು ತಿನ್ನುತ್ತದೆ. ಅಲ್ಲದೆ ಸಂಭೋಗ ಕಾಲದಲ್ಲಿಯೂ ಗುಂಪುಗಳ ಜೊತೆ ಇದ್ದು ಸಂಭೋಗಾನಂತರ ಅವುಗಳನ್ನು ತೊರೆದು ಬರುತ್ತದೆ. ಕೆಲವೊಮ್ಮೆ ಸಲಗ ಮದವೇರಿದಾಗ ರೊಚ್ಚಿಗೆದ್ದು ಅಪಾಯಕಾರಿಯಾಬಲ್ಲದು. ಅಂಥ ಮದಗಜ ಹಿಂಡಿನಿಂದ ಹೊರದೂಡಲ್ಪಡುತ್ತದೆ.
ಆನೆಗಳು ಹಗಲಿನಲ್ಲಿ ವಿಶ್ರಾಂತಿ ಪಡೆದು ರಾತ್ರಿ, ಬೆಳಗಿನ ಜಾವ ಮತ್ತು ಸಂಜೆ ಆಹಾರಕ್ಕಾಗಿ ಅಲೆದಾಡುತ್ತವೆ. ಇವು ನೀರಿನಿಂದ ದೂರ ಉಳಿಯುವುದಿಲ್ಲ. ಸಂಜೆಯಾದ ನಂತರ ಒತ್ತಾಗಿಲ್ಲದ ಕಾಡಿಗೆ ಅಥವಾ ಕೃಷಿಪ್ರದೇಶಕ್ಕೆ ಬರುತ್ತವೆ. ಅಲ್ಲಿಂದ ಮಧ್ಯರಾತ್ರಿಯ ನಂತರ ಮಲಗಲು ಹಿಂದಕ್ಕೆ ಹೋಗುತ್ತವೆ. ಆಹಾರ ಅಧಿಕ ಪ್ರಮಾಣದಲ್ಲಿ ಬೇಕು. ಆದ್ದರಿಂದ ಇವು ಆಹಾರಕ್ಕಾಗಿ ಬಹುದೂರ ಸಂಚರಿಸುತ್ತವೆ. ವೇಗ ಒಂದು ಗಂಟೆಗೆ ಸುಮಾರು ೧೫ ಮೈಲಿ. ಕೆರೆಗಳನ್ನು, ನದಿಗಳನ್ನು ಈಸಿ ದಾಟುತ್ತವೆ. ಆನೆಗಳಿಗೆ ಹೆಚ್ಚಿನ ನೆನಪಿನ ಶಕ್ತಿ ಇದೆ. ಆನೆಗಳನ್ನು ಸಾಕಬಹುದು ಮತ್ತು ಅವುಗಳನ್ನು ಸವಾರಿ ಹಾಗೂ ಸಾಮಾನುಗಳನ್ನು ಸಾಗಿಸಲು ಬಳಸಬಹುದು. ಈಗಲೂ ಕಾಡುಗಳಲ್ಲಿ ಮರದ ದಿಮ್ಮಿಗಳನ್ನು ಎಳೆಯಲು ಆನೆಯನ್ನು ಬಳಸುತ್ತಾರೆ. ಹಿಂದೆ ರಾಜಮಹಾರಾಜರುಗಳು ಕುದುರೆಗಳಂತೆ ಆನೆಗಳನ್ನು ಸೈನ್ಯಕ್ಕೆ ಸೇರಿಸಿಕೊಂಡು ಗಜದಳಗಳನ್ನು ಸ್ಥಾಪಿಸುತ್ತಿದ್ದುದು ಸಾಮಾನ್ಯ. ಇವುಗಳನ್ನು ಬೇಟೆಗೂ ಬಳಸುತ್ತಿದ್ದರು. ಏಷ್ಯಾದ ಆನೆಗಳು ಬಹಳ ಹಿಂದಿನಿಂದಲೂ ಮನುಷ್ಯನಿಗೆ ಉಪಯುಕ್ತ ಪ್ರಾಣಿ ಎನಿಸಿವೆ. ಕಾಡಾನೆಗಳನ್ನು ಪಳಗಿಸಿ, ಮಠಗಳಲ್ಲಿ, ಅರಮನೆಗಳಲ್ಲಿ (ಪಟ್ಟದಾನೆ) ಗೌರವ ಸಂಕೇತವಾಗಿ ಇಡುತ್ತಿದ್ದರು. ಆನೆಗಳನ್ನು ಹಿಡಿದು ಅವುಗಳನ್ನು ಪಳಗಿಸುವುದು ಒಂದು ದೊಡ್ಡ ವಿದ್ಯೆ. ಇದನ್ನು ಖೆಡ್ಡಾ ಎಂದು ಕರೆಯುತ್ತಿದ್ದರು. ಹಳೆಯ ಮೈಸೂರಿನಲ್ಲಿ ಇದು ನಡೆಯುತ್ತಿತ್ತು. ಈಗ ಇಲ್ಲ.
ಆನೆಗಳು ತೀವ್ರ ಗತಿಯಲ್ಲಿ ನಡೆಯುತ್ತವೆ. ಆದರೆ ಓಡಲಾರವು. ಕೆಲವು ಸಾರಿ ಗಂಡಾನೆಗಳ ನೆತ್ತಿಯ ಮೇಲೆ ಒಂದು ರೀತಿಯ ದ್ರವ ಒಸರುತ್ತದೆ. ಈ ದ್ರವವನ್ನು ಮಸ್ತ್ ಎನ್ನುತ್ತಾರೆ. ಮಸ್ತ್ ಅನ್ನು ಜಿಂಕೆಗಳ ಮದಕ್ಕೆ ಸಮ ಎಂದು ಹೇಳುವುದುಂಟು. ಇದಕ್ಕೂ ಗಂಡಿನ ಲೈಂಗಿಕ ಚಟುವಟಿಕೆಗೂ ಸಂಬಂಧ ಇರುವಂತೆ ತೋರುತ್ತದೆ. ಮಸ್ತ್ ಹೆಚ್ಚಾಗಿ ಚಳಿಗಾಲದಲ್ಲಿ ಕಂಡುಬರುತ್ತದೆ. ಇದು ಯಾವಾಗಲೂ ನಿಜ ಅಲ್ಲ.
ಆನೆಯ ಶತ್ರು ಹುಲಿ.
ಆನೆಗಳಲ್ಲಿ ಎರಡು ಪ್ರಭೇದಗಳಿವೆ. ಆಫ್ರಿಕಾದ ಆನೆ ಮತ್ತು ಏಷ್ಯಾದ ಆನೆ. ಇವೆರಡಕ್ಕೂ ಎತ್ತರದಲ್ಲಿ, ಕಿವಿ ಮತ್ತು ದಂತರಚನೆಗಳಲ್ಲಿ ಸಾಕಷ್ಟು ವ್ಯತ್ಯಾಸಗಳಿವೆ.
ಭಾರತದಲ್ಲಿ ಮುಸಲ್ಮಾನರು ಮತ್ತು ಕಾಡುಕುರುಬರು ಆನೆಗಳನ್ನು ಹಿಡಿದು ಪಳಗಿಸುವುದರಲ್ಲಿ ಚೆನ್ನಾಗಿ ನುರಿತವರು. ಆನೆಗಳನ್ನು ಅವುಗಳ ಸಂಚಾರ ಮಾರ್ಗದಲ್ಲಿ ದೊಡ್ಡಗುಂಡಿಗಳನ್ನು ತೆಗೆದು ಅದರಲ್ಲಿ ಬೀಳಿಸಿ ಹಿಡಿಯುತ್ತಾರೆ. ಇದನ್ನು ಖೆಡ್ಡಾ ಎನ್ನುತ್ತಾರೆ. ಬಯಲು ಶಿಕಾರಿಯಿಂದಲೂ ಹಿಡಿಯುತ್ತಾರೆ.
೧೫. ಗಣ : ಪೆರಿಸ್ಸೊಡ್ಯಾಕ್ಟೈಲ
ಈ ಗಣಕ್ಕೆ ಕುದುರೆ, ಕತ್ತೆ ಮತ್ತು ಖಡ್ಗ ಮೃಗಗಳು ಸೇರುತ್ತವೆ. ಇವು ಗೊರಸು ಸಸ್ತನಿಗಳು, ಏಕಖುರ ಪ್ರಾಣಿಗಳು, ಸಸ್ಯಾಹಾರಿಗಳು, ಕಾಲುಗಳಲ್ಲಿ ಬೆರಳುಗಳ ಸಂಖ್ಯೆ ಒಂದಕ್ಕೆ ಕ್ಷಯಿಸಿದೆ. ಮಧ್ಯದ ಬೆರಳು ದೊಡ್ಡದಾಗಿದ್ದು ಅದು ದೇಹದ ಭಾರವನ್ನು ಹೊರುತ್ತದೆ. ಇದು ಓಡುವುದಕ್ಕೆ ಆಗಿರುವ ಮಾರ್ಪಾಡು. ಬೆರಳಿನ ತುದಿಯಲ್ಲಿ ಗೊರಸು ಇದೆ. ಮುಂದವಡೆ ಹಲ್ಲುಗಳು ದವಡೆ ಹಲ್ಲುಗಳನ್ನು ಹೋಲುತ್ತವೆ ಮತ್ತು ಅವು ಲೋಪೊಡಾಂಟ್ ಮಾದರಿಯವು. ಸರಳವಾದ ಜಠರವಿದೆ. ಮಿದುಳು ಹೆಚ್ಚು ನುಲಿದು ಕೊಂಡಿದೆ. ಸ್ತನಗಳು ತೊಡೆಯ ಸಂಧುಗಳಲ್ಲಿವೆ.
—-
ಗಣ : ಪೆರಿಸ್ಸೊಡ್ಯಾಕ್ಟೈಲ
ಕುಟುಂಬ : ಈಕ್ವಿಡೀ
ಉದಾ : ಕತ್ತೆ (Ass/Donkey)
ಶಾಸ್ತ್ರೀಯ ನಾಮ : ಈಕ್ವಸ್ ಅಸಿನಸ್ (ಈ ಹೆಮಿಯೋನಸ್) (Equass ascins)
ವಿತರಣೆ ಮತ್ತು ಆವಾಸ : ಇದು ಮೂಲತಃ ಈಶಾನ್ಯ ಆಫ್ರಿಕಾದ ನಿವಾಸಿ. ಇಂದು ಕರ್ನಾಟಕದಲ್ಲಿ ಕಂಡುಬರುವ, ಅಗಸರು ಬಳಸುವ ಸಾಕು ಕತ್ತೆ ತಳಿ ಇದರಿಂದ ಅಭಿವೃದ್ಧಿ ಗೊಂಡುದೆಯ ನಂಬಲಾಗಿದೆ. ಭಾರತದ ಗುಜರಾತ್ ರಾಜ್ಯದ ಕಚ್ ಪ್ರದೇಶದಲ್ಲಿ ಕಾಡು ಕತ್ತೆ (ಈ.ಹೆ.ಆನಜರ್) ತಳಿ ದೊರಕುತ್ತದೆ.
ಗಾತ್ರ : ಎತ್ತರ ಮತ್ತು ಗಾತ್ರದಲ್ಲಿ ಕುದುರೆಗಿಂತ ಚಿಕ್ಕದು.
ಆಹಾರ : ಸಸ್ಯಾಹಾರಿ. ಸಸ್ಯಮೂಲವಾದ ಕಾಗದವನ್ನು ತಿನ್ನುತ್ತದೆ.
ಲಕ್ಷಣಗಳು : ಕಿವಿಗಳು ಉದ್ದ, ಕುದುರೆಗಳಿಗಿಂತ ಸಣ್ಣದಾದ ಗೊರಸು, ಕುಚ್ಚಿನಂತಿರುವ ಬಾಲದ ತುದಿ, ಕತ್ತಿನ ಮೇಲೆ ಉದ್ದವಾದ ಕೆಳಕ್ಕೆ ಬಾಗಿರುವ ಅಥವಾ ನೆಟ್ಟಗಿರುವ ಕೂದಲಿನ ಆಯಾಲವಿದೆ. ಬೆನ್ನಿನ ಮೇಲೆ ನಡು ಭಾಗದಲ್ಲಿ ಬಾಲದವರೆಗೂ ವಿಸ್ತರಿಸಿದ ಪಟ್ಟೆ ಇದೆ. ಭುಜದಿಂದ ಭುಜಕ್ಕೆ ಹರಡುವ ಅಡ್ಡ ಪಟ್ಟಿ ಇದೆ. ಕಾಲುಗಳ ಮೇಲೂ ಮಸುಕಾದ ಪಟ್ಟೆಗಳಿರಬಹುದು. ಕತ್ತೆಯ ಕೂಗು ಬಹಳ ವಿಶಿಷ್ಟವಾದುದು ಮತ್ತು ವಿಚಿತ್ರವಾದುದು. ದೇಹದ ಬಣ್ಣ, ಬೂದು, ಕಂದು, ಕಪ್ಪು ಅಥವಾ ಈ ಮೂರು ಬಣ್ಣಗಳ ಮಿಶ್ರ ಬಣ್ಣ.
ಸಂತಾನಾಭಿವೃದ್ಧಿ : ಸಾಮಾನ್ಯವಾಗಿ ಆಗಸ್ಟ್-ಅಕ್ಟೊಬರ್, ತಿಂಗಳುಗಳಲ್ಲಿ ಸಂಭೋಗಿಸುತ್ತವೆ. ಒಮ್ಮೆಗೆ ಒಂದು ಮರಿಯನ್ನು ಈಯುತ್ತವೆ. ಗರ್ಭಾವಧಿ ೧೧ ರಿಂದ ೧೨ ತಿಂಗಳುಗಳು. ಹುಟ್ಟಿದ ಮರಿಯ ಕಣ್ಣುಗಳು ತೆರೆದಿರುತ್ತವೆ. ದೇಹದ ಮೇಲೆ ಕೂದಲಿನ ಹೊದಿಕೆ ಇರುತ್ತದೆ ಮತ್ತು ನೆಗೆದು ಓಡಾಡಬಲ್ಲದು.
ಸ್ವಭಾವ : ಸಾಮಾನ್ಯವಾಗಿ ಹೇರು ಹೊರಲು ಮಾತ್ರ ಇವನ್ನು ಬಳಸುತ್ತಾರೆ. ಇದು ಕಷ್ಟು ಸಹಿಷ್ಣು. ಬುಡಕಟ್ಟಿನ ಜನರು ಕತ್ತೆ ಹಾಲು ಕುಡಿಯುವುದುಂಟು, ಮಾಂಸವನ್ನು ತಿನ್ನುವುದುಂಟು.
—-
ಗಣ : ಪೆರಿಸ್ಸೊಡ್ಯಾಕ್ಟೈಲ
ಕುಟುಂಬ : ಈಕ್ವಿಡೀ
ಉದಾ : ಸಾಕಿದ ಕುದುರೆ (Horse)
ಶಾಸ್ತ್ರೀಯ ನಾಮ : ಈಕ್ವಸ್ ಕೆಬಲಸ್ (Equs Cabalus)
ವಿತರಣೆ ಮತ್ತು ಆವಾಸ : ಇದು ಭಾರತದ/ಕರ್ನಾಟಕದ ಮೂಲ ನಿವಾಸಿಯಲ್ಲ. ಉತ್ತರ ಮಧ್ಯ ಏಷ್ಯಾ (ಅರೇಬಿಯಾ)ದಿಂದ ಬಂದುದು. ಅನೇಕಾನೇಕ ಉಪಯೋಗಗಳಿಂದಾಗಿ ಸಾಕಿ, ಈಗ ಇದು ಸಾಕು ಪ್ರಾಣಿಯಾಗಿ ಉಳಿದಿದೆ.
ಗಾತ್ರ : ಅನೇಕ ವಿಧದ ಕುದುರೆಗಳಿವೆ. ಅವುಗಳ ಉಪಯುಕ್ತತೆಯ ಆಧಾರದ ಮೇಲೆ ಅವನ್ನು ಸಾಕುತ್ತಿದ್ದಾರೆ ಮತ್ತು ಈ ಆಧಾರದಿಂದ ಅವುಗಳ ಗಾತ್ರ ಬದಲಾಗುತ್ತದೆ. ಸಣ್ಣದು ೫೬” ಎತ್ತರ ಮೀರದು. ಕೆಲವು ೬೮-೮೦” ಎತ್ತರವಿದೆ.
ಆಹಾರ : ಸಸ್ಯಾಹಾರಿ, ಹುಲ್ಲನ್ನು ತಿನ್ನುತ್ತದೆ.
ಲಕ್ಷಣಗಳು : ಇದು ಗೊರಸಿನ ಪ್ರಾಣಿ. ಏಕಖುರಿ. ಕಾಲುಗಳಲ್ಲಿ ಒಂದೇ ಒಂದು ಬೆರಳಿದೆ. ಉದ್ದನಾದ ತಲೆ, ಮುಂದಿನ ತುದಿಯಲ್ಲಿ ಬಾಯಿ. ಬಾಯಿಯ ಮೇಲೆ ನಾಸಿಕಗಳಿವೆ. ಕಾಲುಗಳು ಸಾಪೇಕ್ಷಿಯವಾಗಿ ಉದ್ದವೂ ಬಲಯುತವೂ ಆಗಿದ್ದು ವೇಗವಾಗಿ ಓಡಲು ಮಾರ್ಪಟ್ಟಿವೆ. ಗೊರಸು ಅಗಲವಾಗಿದೆ ಮತ್ತು ಇದರ ಇಕ್ಕೆಡೆಗಳಲ್ಲಿಯೂ ಕೊಂಬಿನ ಕೆಲ್ಲೊಸಿಟಿ (Callosity) ಎಂಬ ಕ್ಷಯಿಸಿದ ಗೊರಸುಗಳಿವೆ. ಸಂಪೂರ್ಣ ಕೂದಲಿನಿಂದ ಆವೃತವಾದ, ಪೊದರಿನಂತಹ ಬಾಲವಿದೆ. ನೇರವಾಗಿರುವ ಆದರೆ ಸಣ್ಣ ಕಿವಿಗಳಿವೆ. ಕಿವಿಯ ಹಿಂಭಾಗದಿಂದ ಭುಜದವರೆಗೆ ಮೇಲ್ಭಾಗದಲ್ಲಿ ಉದ್ದವಾದ ಕೂದಲಿನ ಆಯಾಲವಿದೆ. ಮೈಯಮೇಲೆ ಹೊಳಪಾದ ಕೂದಲು ಹೊದಿಕೆ ಇದೆ. ದೇಹದ ಬಣ್ಣದಲ್ಲಿ ವ್ಯತ್ಯಾಸ ತೋರುತ್ತವೆ. ಕಂದು, ಕಪ್ಪು, ಚೆಸ್ಟ್‌ನಟ್‌ಬೂದು, ಕೆಂಗಂದು, ಬಿಳಿಬೂದು ಇತ್ಯಾದಿ, ದಂತಸೂತ್ರ ೩, ೧, ೪, ೨ / ೩, ೧, ೪, ೩ = ೪೨.
ಸಂತಾನಾಭಿವೃದ್ಧಿ : ವರ್ಷಕ್ಕೆ ಒಮ್ಮೆ ಬೆದೆಗೆ ಬರುತ್ತದೆ. ಅದಕ್ಕೆ ನಿರ್ದಿಷ್ಟವಾದ ಕಾಲವಿಲ್ಲ. ಗರ್ಭಾವಧಿ ೩೪೦ ದಿವಸಗಳು. ಒಮ್ಮೆಗೆ ಸಾಮಾನ್ಯವಾಗಿ ಒಂದು ಮರಿಯನ್ನು ಈಯುತ್ತದೆ. ಹುಟ್ಟಿದ ಮರಿಗೆ ಕಣ್ಣು ಕಾಣಿಸುತ್ತವೆ. ಮೈಮೇಲೆ ಕೂದಲ ಹೊದಿಕೆ ಇದೆ. ಹುಟ್ಟಿದ ಮರಿ ಎದ್ದು ಓಡಾಡಬಲ್ಲದು.
ಸ್ವಭಾವ : ಅನೇಕ ವಿಧದಲ್ಲಿ ಮನುಷ್ಯನಿಗೆ ಉಪಯುಕ್ತವಾದ ಪ್ರಾಣಿ. ಸವಾರಿ ಮಾಡಲು, ಹೇರು ಹೊರಲು, ಗಾಡಿ ಎಳೆಯಲು, ಸ್ಪರ್ಧೆಗೆ ಓಡಿಸಲು ಮುಂತಾಗಿ. ರೇಸ್ ಕುದುರೆ ತಳಿಗಳ ಅಭಿವೃದ್ಧಿಗೆಂದು ಕರ್ನಾಟಕದ ಕುಣಿಗಲ್ ಬಳಿ ತಳಿ ಅಭಿವೃದ್ಧಿ (ಸ್ಟಡ್‌ಫಾರಂ) ಕೇಂದ್ರವಿದೆ. ಅತಿ ಹಿಂದಿನ ಕಾಲದಿಂದಲೂ ಕುದುರೆ ರಾಜಮಹಾರಾಜರ ರಥ ಎಳೆಯಲು, ಸೈನಿಕರು ಸವಾರಿ ಮಾಡಲು (ಅಶ್ವದಳ) ಮುಂತಾಗಿ ಬಳಕೆಯಲ್ಲಿದ್ದವು. ರಾಮಾಯಣ ಮಹಾಭಾರತಗಳಲ್ಲಿಯೂ ಇವುಗಳ ಪ್ರಸ್ತಾಪ ಬರುತ್ತದೆ. ರಾಮಾಯಣದಲ್ಲಿ ಶ್ರೀರಾಮ, ಮಹಾಭಾರತದಲ್ಲಿ ಧರ್ಮರಾಜ ಅಶ್ವಮೇಧಯಾಗಗಳನ್ನು ಆಚರಿಸಿದ ಪ್ರಸಂಗಗಳಿವೆ. ಹಿಂದೂಗಳಿಗೆ ಕುದುರೆ ಪೂಜ್ಯವಾದ ಪ್ರಾಣಿ. ರಾಜಮಹಾರಾಜರುಗಳು ತಮ್ಮ ರೀತಿ ರಿವಾಜುಗಳಲ್ಲಿ ಅದಕ್ಕೆ ಪ್ರಮುಖ ಸ್ಥಾನವಿತ್ತು ಪಟ್ಟದ ಕುದುರೆಗಳನ್ನು ನೇಮಿಸಿಕೊಳ್ಳುತ್ತಿದ್ದರು. ಕುದುರೆಯ ಮಾಂಸವನ್ನು ತಿನ್ನುತ್ತಾರೆ. ಚರ್ಮವನ್ನು ಹದಗೊಳಿಸಿ ಉಡುಪು, ಚಪ್ಪಲಿ, ಬೂಟು ಇತ್ಯಾದಿಗಳನ್ನು ತಯಾರಿಸಲು ಬಳಸುತ್ತಾರೆ. ಕುದುರೆ ಹಾಲನ್ನು ಕುಡಿಯುತ್ತಾರೆ. ಇದರ ದೇಹದ ಅಂಗಾಂಶಗಳಿಂದ ಅಂಟು ಸೀರಮ್ ತಯಾರಿಸುತ್ತಾರೆ.
—-
೧೬. ಗಣ : ಆರ್ಟಿಯೊಡ್ಯಾಕ್ಟೈಲ
ಇವು ಸಮಖುರ ಸಸ್ತನಿಗಳು. ಈ ಗಣಕ್ಕೆ ಕುರಿ, ಹಂದಿ, ಆಡು, ದನ, ಜಿಂಕೆ, ನೀರುಕುದುರೆ, ಒಂಟೆಗಳು ಸೇರುತ್ತವೆ. ಸಂಪೂರ್ಣವಾಗಿ ಸಸ್ಯಾಹಾರಿಗಳು, ಕಾಲುಗಳಲ್ಲಿ ೨ ಅಥವಾ ೪ ಬೆರಳುಗಳಿರುತ್ತವೆ. ಮುಂದವಡೆ ಮತ್ತು ದವಡೆ ಹಲ್ಲುಗಳು ಭಿನ್ನವಾಗಿದ್ದು ಬ್ಯುನೊಡಾಂಟ್ ಅಥವಾ ಸೊಲೆನೊಡಾಂಟ್ ಮಾದರಿಯವಾಗಿರುತ್ತವೆ. ಈ ಪ್ರಾಣಿಗಳು ಮೆಲಕು ಹಾಕುವ ಲಕ್ಷಣಗಳನ್ನು ಬೆಳೆಸಿಕೊಂಡಿವೆ. ಜಠರವು ೪ ಭಾಗಗಳಾಗಿ ವಿಭಾಗವಾಗಿದೆ. ಸ್ತನಗಳು ಕಡಿಮೆ ಸಂಖ್ಯೆಯಲ್ಲಿದ್ದಾಗ ತೊಡೆಯ ಸಂದುಗಳಲ್ಲಿರುತ್ತವೆ. ಹೆಚ್ಚು ಸಂಖ್ಯೆಯಲ್ಲಿದ್ದಾಗ ಉದರ ಭಾಗದಲ್ಲಿರುತ್ತವೆ. ಪ್ರಪಂಚದ ಎಲ್ಲಾ ಭಾಗಗಳಲ್ಲಿ ಕಂಡುಬರುತ್ತವೆ. ಇವು ಕೂಡ ಪೆರಿಸ್ಸೊಡ್ಯಾಕ್ಟೈಲ್‌ಗಳಂತೆ ಗೊರಸು ಪ್ರಾಣಿಗಳು.
 
ಗಣ : ಆರ್ಟಿಯೊಡ್ಯಾಕ್ಟೈಲ
ಕುಟುಂಬ : ಟ್ರಾಗುಲಿಡೀ
ಉದಾ : ಭಾರತದ ಚೆವರೋಷಿಯನ್ (The Indian chevrotain)
ಮೌಸ್ ಡೀಯರ್ (Mouse deer)
ಶಾಸ್ತ್ರೀಯ ನಾಮ : ಟ್ರಾಗುಲಸ್ ಮೆಮಿನ (Tragulus mamina)

ವಿತರಣೆ ಮತ್ತು ಆವಾಸ : ಕರ್ನಾಟಕದ ಕಾಡುಗಳಲ್ಲಿ ಸುಮಾರು ೧,೮೫೦ ಮೀಟರ್ ಎತ್ತರದವರೆಗೆ ಕಾಣಬರುತ್ತವೆ. ಹುಲ್ಲು ಬೆಳೆದ ಬಂಡೆಗಲ್ಲಿನ ಗುಡ್ಡಗಳ ಓರೆಗಳಲ್ಲಿ ಮತ್ತು ಕಾಡಿನಲ್ಲಿ ನೆಲಸಿವೆ.
ಗಾತ್ರ : ೩೦ ಸೆಂ.ಈ. (೧ ಅಡಿ) ಎತ್ತರ. ೪೫ ಸೆಂ.ಮೀ. (೧ ೧/೨ ಅಡಿಯಷ್ಟು) ಉದ್ದ, ೨ ೧/೪ ರಿಂದ ೨ ೧/೨ ಕೆ.ಜಿ. ತೂಕ.
ಆಹಾರ : ಹುಲ್ಲು ಮತ್ತು ಗಿಡ ಗಂಟೆಗಳು, ಸೊಪ್ಪು ತಿನ್ನುತ್ತವೆ.
ಲಕ್ಷಣಗಳು : ಇವುಗಳನ್ನು ಬಹಳ ನಾಜೂಕಾದ, ಮೊಲಗಳಂತಹ ಚಿಕ್ಕ ಜಿಂಕೆಗಳೆಂದು ಹೇಳಬಹುದು. ದೇಹದ ಬಣ್ಣ ಆಲಿವ್ ಕಂದು ಬಣ್ಣದ ಮೇಲೆ ಹಳದಿ ಚುಕ್ಕೆಗಳಿವೆ. ಪಕ್ಕಗಳಲ್ಲಿ ಬಿಳಿಯ ಚುಕ್ಕೆಗಳ ಸಾಲುಗಳಿವೆ. ಇವು ಉದ್ದನೆಯ ಪಟ್ಟಿಗಳಂತೆ ಕಾಣುತ್ತವೆ. ಕೊಂಬುಗಳಿಲ್ಲ. ಅಷ್ಟೇನೂ ಮುಂದುವರಿದ ಜಿಂಕೆಗಳಲ್ಲ. ಕಾಲುಗಳು ತುಂಬಾ ಕೃಶವಾಗಿವೆ. ಹಿಂಭಾಗ ಎತ್ತರವಾಗಿದೆ. ಎರಡೂ ದವಡೆಗಳಲ್ಲಿ ಕೋರೆ ಹಲ್ಲುಗಳಿವೆ. ಮೇಲ್ದವಡೆಯ ಕೋರೆಹಲ್ಲುಗಳು ದೊಡ್ಡವು ಮತ್ತು ದಾಡೆಗಳಂತೆ ಕಾಣುತ್ತವೆ. ಮೇಲ್ದವಡೆಯಲ್ಲಿ ಬಾಚಿ ಹಲ್ಲುಗಳು ಇಲ್ಲ. ಪ್ರತಿಕಾಲಿನಲ್ಲಿಯೂ ನಾಲ್ಕು ಬೆರಳುಗಳಿವೆ. ಪೂರ್ಣ ಬೆಳೆದ ನಾಲ್ಕು ಬೆರಳುಗಳಿದ್ದರೂ, ಎರಡನ್ನು ಮಾತ್ರ ಉಪಯೋಗಿಸುತ್ತವೆ. ಇವುಗಳಿಗೆ ೩೪ ಹಲ್ಲುಗಳಿವೆ. ದಂತ ಸೂತ್ರ = ೧, ೧, ೩, ೩ / ೩, ೧, ೩, ೩. ಮುಂದಿನ ಕಾಲುಗಳು ಗಿಡ್ಡ ಆದುದರಿಂದ ದೇಹದ ಹಿಂಭಾಗ ಎತ್ತರವಾಗಿ ಕಾಣುತ್ತದೆ.
ಸಂತಾನಾಭಿವೃದ್ಧಿ : ಸಾಮಾನ್ಯವಾಗಿ ಒಂಟಿಯಾಗಿ (ಏಕಾಂಗಿ)ರುವ ಗಂಡುಗಳು, ಬೆದೆಯ ಸಮಯದಲ್ಲಿ ಮಾತ್ರ ಹೆಣ್ಣುಗಳನ್ನು ಕೂಡುತ್ತವೆ. ಗರ್ಭಾವಧಿ ೧೫೦-೧೫೫ ದಿನಗಳು. ಒಂದು ಸೂಲದಲ್ಲಿ ಒಂದು ಅಥವಾ ೩ ಮರಿಗಳು ಹುಟ್ಟುತ್ತವೆ. ಮಳೆಗಾಲದ ನಂತರ ಅಥವಾ ಚಳಿಗಾಲದ ಪ್ರಾರಂಭದಲ್ಲಿ ಮರಿಹಾಕುತ್ತವೆ.
ಸ್ವಭಾವ : ನಾಚಿಕೆಯ ಮತ್ತು ಸಾಧು ಸ್ವಭಾವದ ಜಿಂಕೆಗಳು. ಅಂಜಿದಾಗ ಅಥವಾ ವೈರಿಗಳನ್ನು ಕಂಡಾಗ ಅವುಗಳ ಕಣ್ಣಿಗೆ ಕಾಣಿಸದಂತೆ, ಹುಲ್ಲು, ಗಿಡ-ಗಂಟೆಗಳಲ್ಲಿ ನುಸುಳಿ ಮರೆಯಾಗುತ್ತವೆ. ಸಾಮಾನ್ಯವಾಗಿ ಒಂಟಿಜೀವಿಗಳು.
—-
ಗಣ : ಆರ್ಟಿಯೊಡ್ಯಾಕ್ಟೈಲ
ಕುಟುಂಬ : ಬೋವಿಡೀ
ಉದಾ : ಆಡು (ಮೇಕೆ) (Goat)
ಶಾಸ್ತ್ರೀಯ ನಾಮ : ಕ್ಯಾಪ್ರ ಹಿರ್ಕಸ್ (Capra hircus)
ವಿತರಣೆ ಮತ್ತು ಆವಾಸ : ಇದು ಕರ್ನಾಟಕವಿರಲಿ, ಭಾರತದ ಮೂಲ ನಿವಾಸಿಯಲ್ಲ. ಮೂಲತಃ ಇದರ ತೌರುಮನೆ ನೈಋತ್ಯ ಏಷ್ಯಾ. ೮೧೦ ಸಾವಿರ ವರ್ಷಗಳ ಹಿಮದೆ ಪಳಗಿಸಲ್ಪಟ್ಟು ಎಲ್ಲಾ ಕಡೆಗೂ ಹರಡಿವೆ. ಕರ್ನಾಟಕದಲ್ಲಿಯೂ ಹಾಲು, ಚರ್ಮ, ಮಾಂಸಕ್ಕಾಗಿ ಸಾಕುತ್ತಾರೆ. ಇಂದಿಗೂ ಕಾಡು ಆಡುಗಳೂ ಇದ್ದರೂ, ಕರ್ನಾಟಕದಲ್ಲಿ ಇಲ್ಲ. ಹಳ್ಳ ತಗ್ಗಿನ ಪರ್ವತ ಪ್ರದೇಶ ಇವು ವಾಸಿಸಲು ಇಷ್ಟ ಪಡುವ ಜಾಗ. ಕುರುಚಲು ಗಿಡಗಳ ಮೈದಾನ ಪ್ರದೇಶದಲ್ಲಿಯೂ ಕಂಡಬುರುತ್ತವೆ.
ಗಾತ್ರ : ೧.೩ – ೧.೪ ಅಡಿ ಉದ್ದ. ೦.೭೫ – ೧.೦ ಮೀ. ಎತ್ತರ ಉದ್ದವಾದ ಕಾಲುಗಳು ೧.೩ – ೧.೪ ಮೀ. ಉದ್ದ. ೫೦ – ೫೫ ಕೆ.ಜಿ. ತೂಕ. ಹೋತದ ತೂಕ ೭೫ – ೧೨೦ ಕೆ.ಜಿ.
ಆಹಾರ : ಸಸ್ಯಾಹಾರಿಗಳು. ಏನೆಲ್ಲಾ ಗಿಡಗಳನ್ನು ತಿನ್ನುತ್ತವೆ. ಆಡುಮುಟ್ಟದ ಸೊಪ್ಪಿಲ್ಲ ಎಂಬ ಗಾದೆಯೇ ಇದೆ. ಗಿಡದ ಎಳೆಯ ಕುಡಿಗಳನ್ನು ಕುರುಕಿ, ತೊಗಟಿ ಸುಲಿದು ಹಾಳುಗೈಯುತ್ತವೆ.
ಲಕ್ಷಣ : ಸಿಂಪೀಡಿತವಾಗಿ ಚಪ್ಪಟೆಯಾದ, ಹಿಂದಕ್ಕೆ ಮತ್ತು ಹೊರಕ್ಕೆ ಬಾಗಿದ, ಸಾಮಾನ್ಯವಾಗಿ ಏಣುಗಳಿರುವ ಒಂದು ಜೊತೆ ಕೊಂಬುಗಳಿರುತ್ತವೆ. ಕೆಲವೊಮ್ಮೆ ೧ ಮೀ. ಉದ್ದ ಇರಬಹುದು. ಮೇಲ್ದವಡೆಯಲ್ಲಿ ಮುಂದಿನ ಹಲ್ಲುಗಳಿಲ್ಲ (ಬಾಚಿ). ದಂತಸೂತ್ರ : ದನಗಳಂತೆ ೩೨ = ೦, ೦, ೩, ೩ / ೩, ೧, ೩, ೩. ಮೇಲಕು ಹಾಕುವ ಪ್ರಾಣಿಗಳು. ದೇಹದ ಮೇಲೆ ನುಣುಪಾದ ಹೊಳಪು ಕೂದಲ ಹೊದಿಕೆ ಇದೆ. ಗಂಡು ಆಡನ್ನು ಹೋತ ಎನ್ನುತ್ತಾರೆ. ಹೋತದ ಗಡ್ಡದ ಬಳಿ ಹೆಣ್ಣುಗಳಿಗಿಂತಲೂ ಉದ್ದವಾದ ಗಡ್ಡ ಕೂದಲುಗಳಿವೆ. ಇದರಿಂದಾಗಿಯೆ ಆಡಿನ ಗಡ್ಡ ಎಂಬ ನಾಣ್ಣುಡಿ ಹುಟ್ಟಿದೆ. ಉಬ್ಬಿದ ಹಣೆ, ಮುಸುಡಿ ಚೂಪಾಗಿದೆ. ಗಡ್ಡದ ಬಳಿ ಗ್ರಂಥಿಗಳು ಸಿಂಡು ವಾಸನೆಯ ದ್ರವ ಉತ್ಪತ್ತಿ ಮಾಡುತ್ತವೆ. ಕಾಲುಗಳಲ್ಲಿ ನಾಲ್ಕು ಬೆರಳುಗಳಿದ್ದು ಎರಡು ಮಾತ್ರ ಪ್ರಧಾನವಾಗಿದ್ದು ಗೊರಸಿರುತ್ತದೆ. ಉಳಿದೆರಡು ಕ್ಷೀಣವಾಗಿ ಹಿಂದಕ್ಕೆ ಚಾಚಿದ ಗಂಟುಗಳಂತೆ ಕಾಣುತ್ತವೆ. ಇವು ದೊಡ್ಡವಾದ ಬೆರಡಳ ಗೊರಸುಗಳ ಮೇಲೆ ಓಡಾಡುತ್ತವೆ. ನಿಗರಿದ ಮೋಟು ಕಿವಿಗಳಿವೆ.
ಸಂತಾನಾಭಿವೃದ್ಧಿ : ೧೫ ತಿಂಗಳಿಗೆ (ಮೇಕೆ) ಆಡು ಬೆದೆಗೆ ಬರುತ್ತದೆ. ಯಾವ ಕಾಲದಲ್ಲಿ ಬೇಕಾದರೂ ಬೆದೆಗೆ ಬರಬಹುದು. ನಿರ್ದಿಷ್ಟ ಋತು ಮಾಸವಿಲ್ಲ. ಗರ್ಭಾವಧಿ ೧೪೭ – ೧೫೪ ದಿನಗಳು. ಅವಳಿ ಮರಿಗಳು ಹುಟ್ಟುವುದು ಸಾಮಾನ್ಯ. ೮-೧೨ ವರ್ಷ ಬದುಕಿರುತ್ತವೆ. ೧೮ ವರ್ಷ ಬದುಕಿದ ನಿದರ್ಶನವಿದೆ.
ಸ್ವಭಾವ : ೫ – ೧೦ರ ಮಂದೆಗಳಲ್ಲಿ ವಾಸಿಸುತ್ತವೆ. ಆದರೆ ಆಡು ಸಾಕುವವರು ನೂರರವರೆಗೆ ಸಾಕುತ್ತಾರೆ. ಆಡು ಹೋದ ಕಾಡು ಹಾಳು ಎಂಬ ನಾಣ್ಣುಡಿ ಇದೆ. ಇವು ಬೇಸಾಯಗಾರನ, ಗೋಟಗಾರನ ಶತ್ರು. ಕುರಿಗಳಿಗೆ ಹೋಲಿಸಿದರೆ ಇದು ಚುರುಕಾದ ಪ್ರಾಣಿ. ಇದರ (ಮೇಕೆ) ಹಾಲು ಪುಷ್ಟಿಕರ. ಹಾಲು, ಮಾಂಸಕ್ಕಾಗಿ ಸಾಕುತ್ತಾರೆ. ಕಾಶ್ಮೀರದ ಅಂಗೋರ ಆಡು ತನ್ನ ಮೃದುವಾದ ತುಪ್ಪಳಿಗೆ ಹೆಸರುವಾಸಿ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಸಸ್ತನಿಗಳು (ಮ್ಯಾಮೇಲಿಯ / Mammalia) (೧೭)
ಗಣ : ಆರ್ಟಿಯೊಡ್ಯಾಕ್ಟೈಲ
ಕುಟುಂಬ : ಬೋವಿಡೀ
ಉದಾ: ಕಾಡು ಕುರಿ (Sheep)
ಶಾಸ್ತ್ರೀಯ ನಾಮ:
ವಿತರಣೆ ಮತ್ತು ಆವಾಸ: ನಮ್ಮಲ್ಲಿ ಕಾಡುಗಳಲ್ಲಿ ಕಾಡುಕುರುಬ ಎಂಬ ಬುಡಕಟ್ಟು ಜನರು ಇರುವುದರಿಂದ, ಅವರ ಉದ್ಯೋಗ ಕುರಿ ಸಾಕುವುದು ಮತ್ತು ಅದರ ಉತ್ಪನ್ನಗಳನ್ನು ಮಾರಿ ಜೀವಿಸುವುದರಿಂದ ಕುರಿಗಳ ವಿಷಯ ಇಲ್ಲಿ ಸೇರಿಸಲಾಗಿದೆ. ಕುರಿಗಳು ಬಹುಪಾಲು ಸಾಕು ಕುರಿಗಳು. ಒಂದು ಕಾಲಕ್ಕೆ ಇವು ಮಧ್ಯ ಏಷ್ಯಾದಲ್ಲಿ ಹೆಚ್ಚಾಗಿ ಜೀವಿಸುತ್ತಿದ್ದವು. ಕೆಲವು ಏಷ್ಯಾ ರಾಷ್ಟ್ರಗಳಲ್ಲಿ (ಉದಾ : ಲಡಕ್, ಟಿಬೆಟ್, ಮಂಗೋಲಿಯ ಮರು ಭೂಮಿಗಳಲ್ಲಿ) ಈಗಲೂ ವಾಸಿಸುತ್ತವೆ. ಮೈಸೂರು ಪ್ರಾಂತ್ಯದಲ್ಲಿಯೂ ಇವೆ.
ಗಾತ್ರ : ಎತ್ತರ ೪ ಅಡಿ. ತೂಕ ೩೦೦ ಪೌಂಡ್.
ಆಹಾರ : ಸಸ್ಯಾಹಾರಿ. ಹುಲ್ಲು, ಎಲೆ, ಗಿಡಗಂಟೆಗಳು ಮುಂತಾದುವನ್ನು ತಿನ್ನುತ್ತವೆ.
ಲಕ್ಷಣ : ಉದ್ದ ಕಾಲು, ಬಡಕಲು ದೇಹ, ಟೊಳ್ಳುಕೊಂಬು, ಆಡುಗಳನ್ನು ಹೆಚ್ಚಾಗಿ ಹೋಲುತ್ತವೆ. ಗಂಡು ಮತ್ತು ಹೆಣ್ಣುಗಳೆರಡರಲ್ಲಿಯೂ ಕೊಂಬುಗಳಿರಬಹುದಾದರೂ ಹೆಣ್ಣಿನದು ಚಿಕ್ಕವು. ಕೆಲವು ಪ್ರಭೇದದಲ್ಲಿ ಹೆಣ್ಣಿನಲ್ಲಿ ಕೊಂಬುಗಳಿರುವುದಿಲ್ಲ. ಕೊಂಬು ಹೊರಮುಖವಾಗಿ ಬಾಗಿ ಸುರಳಿ ಸುತ್ತಿರುತ್ತದೆ. ಗಂಡಿನ ಗದ್ದದ ಬಳಿ ಆಡಿಗಿರುವಂತೆ ಗದ್ದವಿಲ್ಲ. ಬಾಲ ಮೋಟು ಅಥವಾ ಮೊಟಕು. ಮೇಲು ದವಡೆಯ ಹಲ್ಲುಗಳು ಚಿಕ್ಕವು. ಮೈಬಣ್ಣ ಬಿಳಿ, ಮಾಸಲು ಕಂದು, ಬೂದು, ಬಂಗಾರದ ಬಣ್ಣ ಮತ್ತು ಕಪ್ಪು, ಗಂಡು ಕುರಿಯನ್ನು ಟಗರು ಎನ್ನುತ್ತಾರೆ. ಟಗರಿನ ತಲೆಯ ಮೇಲೆ ಎರಡು ಕೊಂಬುಗಳಿರುತ್ತವೆ. ಕಾಲಿನ ಮಧ್ಯದ ಎರಡು ಬೆರಳುಗಳ ನಡೆಉವೆ ಗ್ರಂಥಿಯೊಂದಿದ್ದು ಅದರಿಂದ ಕಟುವಾಸನೆಯ ದ್ರವ ಒಸರುತ್ತದೆ. ಅದನ್ನು ಕುರಿಗಳ ಸಿಂಡು ವಾಸನೆ ಎನ್ನುತ್ತಾರೆ. ಈ ಸಿಂಡುವಾಸನೆ ಕುರಿಗಳು ಹೋದಡೆಯಲ್ಲೆಲ್ಲಾ ಹರಡುವುದರಿಂದ ಅವು ತಮ್ಮ ಹಿಂಡಿನ ಪ್ರಾಣಿಗಳು ಹೋದುದನ್ನು ಗುರುತಿಸಿ ಅನುಸರಿಸಬಲ್ಲುವು. ಇವುಗಳಿಗೆ ತುಂಬಾ ತೀಕ್ಷ್ಣ (ಪಟುವಾದ) ಘ್ರಾಣ ಶಕ್ತಿ ಇದೆ. ಉಣ್ಣೆ ಇದರ ವಿಶೇಷ ಲಕ್ಷಣ.
ಸಂತಾನಾಭಿವೃದ್ಧಿ : ವರ್ಷಕ್ಕೆ ಒಮ್ಮೆ ಬೆದೆಗೆ ಬರುತ್ತವೆಡ. ಗಭಾವಧಿ ೫ರಿಂದ ೬ ತಿಂಗಳು. ಒಮ್ಮೆಗೆ ೧ರಿಂದ ೩ ಮರಿ ಹಾಕುತ್ತವೆ. ಹುಟ್ಟಿದ ಮರಿಗಳ ಕಣ್ಣುಗಳು ತೆರೆದಿರುತ್ತವೆ. ತುಪ್ಪುಳು ಹೊದಿಕೆ ಇರುತ್ತದೆ, ಮತ್ತು ಓಡಾಡಬಲ್ಲವು.
ಸ್ವಭಾವ : ಮಂದ ಬುದ್ಧಿಗೆ ಹೆಸರಾದ ಪ್ರಾಣಿ. ಅದು ನಾಣ್ಣುಡಿಯಾಗಿದೆ. ಬುದ್ಧಿ ಇಲ್ಲದೆ ವರ್ತಿಸುವವರನ್ನು ಕುರಿಗಳೆಂದೇ ಕರೆಯುತ್ತೇವೆ. ಅವಕ್ಕೆ ವಿವೇಚನಾ ಶಕ್ತಿ ಇಲ್ಲವೇ ಇಲ್ಲ. ಕಣ್ಣು ಮುಚ್ಚಿಕೊಂಡು ಎಂಬಂತೆ ಮುಂದಿನ ಕುರಿಯನ್ನು ಅನುಸರಿಸುತ್ತವೆ. ಇದರ ಉಣ್ಣೆ, ಹಾಲು, ಮಾಂಸ ಉಪಯುಕ್ತ ಉತ್ಪನ್ನಗಳು. ರುಚಿಯಾದ ಮಾಂಸಕ್ಕೆ ಮಂಡ್ಯ ಬಳಿಯ ಬನ್ನೂರು ಕುರಿ ಹೆಸರುವಾಸಿಯಾಗಿದೆ ಕತ್ತಿರಸಿದಂತೆ ಉಣ್ಣೆ ಬೆಳೆಯುವುದರಿಂದ ಉಣ್ಣೆಗಾಗಿಯೂ ಸಾಕುತ್ತಾರೆ. ಉಣ್ಣೆಗೆ ೨ ಸಾರಿ ಉಣ್ಣೆಯನ್ನು ಕತ್ತರಿಸಬಹುದು. ಕಾಡು ಜೀವಿಗಳಾಗಿದ್ದಾಗ ಅವು ಮಂದೆಗಳಲ್ಲಿ ವಾಸಿಸುತ್ತದ್ದವು ಮತ್ತು ವಾಸಿಸುತ್ತವೆ. ಇವುಗಳ ಹಿಕ್ಕೆ ಅತ್ಯಂತ ಉತ್ಕೃಷ್ಟವಾದ ಗೊಬ್ಬರ (ಕುರಿಗೊಬ್ಬರ) ಎಂದು ಹೆಸರಾಗಿದೆ. ಟಗರುಗಳನ್ನು ಆಟ, ಟಗರುಗಳ ಕಾಳಗಕ್ಕೂ ಸಾಕುವುದುಂಟು. ಅನೇಕ ತಳಿಗಳಿವೆ, ದಖನಿ, ನೆಲ್ಲೂರು ಜಾತಿ, ಮಂಡ್ಯ, ಹಾಸನ, ಬಳ್ಳಾರಿ. ಕುರಿಯ ಹಾಲಿಗೆ ಔಷಧ ಗುಣವಿದೆಯೆಂದು ಆಯುರ್ವೇದದಲ್ಲಿ ಹೇಳುತ್ತಾರೆ.
—- 
ಗಣ : ಆರ್ಟಿಯೊಡ್ಯಾಕ್ಟೈಲ
ಕುಟುಂಬ : ಬೋವಿಡೀ
ಉದಾ : ನೀಲ್ಗಾಯ್ ಅಥವಾ ನೀಲಿಗೂಳಿ (Nilgai or Blue Bull)
ಶಾಸ್ತ್ರೀಯ ನಾಮ : ಬೇಸೆಲೆಫಸ್ ಟ್ರ್ಯಾಗೊಕೆಮಿಲಸ್ (Baselaphus tragocamelus)

ವಿವರಣೆ ಮತ್ತು ಆವಾಸ : ಭಾರತದಲ್ಲಿ ಹಿಮಾಲಯದ ತಪ್ಪಲಿನಿಂದ ಕರ್ನಾಟಕದವರೆಗೂ ಹರಡಿರುವ ದ್ವೀಪಕಲ್ಪದಲ್ಲಿ ಮಾತ್ರ ಕಂಡುಬರುವ ಪ್ರಾಣಿ. ಪೂರ್ವದಲ್ಲಿ ಬಂಗಾಳದಲ್ಲಿ ಅಥವಾ ಅಸ್ಸಾಮ್‌ನಲ್ಲಿಯಾಗಲೀ, ದಕ್ಷಿಣದಲ್ಲಿ ಕೇರಳದಲ್ಲಿಯಾಗಲೀ ಇವು (ದೊರಕುವುದಿಲ್ಲ) ಕಂಡುಬರುವುದಿಲ್ಲ. ಇವು ಸಾಮಾನ್ಯವಾಗಿ ಸ್ಟೇಪಿಸ್ ಹುಲ್ಲುಗಾವಲು ಮತ್ತು ಕುರುಚಲು ಗಿಡದಿಂದ ಕೂಡಿರುವ ಪ್ರದೇಶದಲ್ಲಿ ಕೆಲವು ಸಾರಿ ಅರಣ್ಯ ಪ್ರದೇಶಗಳಲ್ಲಿಯೂ ಕಾಣಬರುತ್ತವೆ.
ಗಾತ್ರ : ಗಂಟು ೪ ೧/೪ ಅಡಿಯಿಂದ ೪ ೩/೪ ಅಡಿಯವರೆಗೆ ಇತ್ತರ, ಕೆಲವೊಮ್ಮೆ ಇನ್ನೂ ಎತ್ತರಕ್ಕೆ ಬೆಳೆಯಬಹುದು. ಗಂಡಿಗೆ ಹೋಲಿಸಿದಾಗ ಹೆಣ್ಣುಗಳೂ ತುಂಬಾ ಸಣ್ಣವು. ಕೊಂಬುಗಳು ೫ ಅಂಗುಲ ಉದ್ದ, ಅಪರೂಪವಾಗಿ ಒಂದು ಅಡಿಯಷ್ಟು ಉದ್ದ ಬೆಳೆಯಬಹುದು.
ಆಹಾರ : ಎಲಚಿ, ನೆಲ್ಲಿ ಮುಂತಾದ ಗಿಡಮರಗಳ ಎಳೆಚಿಗುರು, ನೆಲದ ಮೇಲೆ ಬಿದ್ದಿರುವ ಇಪ್ಪೆ ಹೂಗಳು ಇವುಗಳಿಗೆ ಬಲು ಅಚ್ಚು ಮೆಚ್ಚು ಹೊಸದಾಗಿ ಉದುರಿದ ಹೂಗಳು ತುಂಬಾ ಇಷ್ಟ. ಜಿಜಿಪಸ್ ಗಿಡದ ಹಣ್ಣುಗಳನ್ನು ಮತ್ತು ಎಲೆಗಳನ್ನು ತಿನ್ನುತ್ತವೆ. ಕಬ್ಬುಗಳನ್ನೂ ತಿನ್ನುತ್ತವೆ.
ಲಕ್ಷಣಗಳು : ಈ ಪ್ರಾಣಿಗಳು ವಿಕಾರವಾಗಿವೆ. ಎತ್ತರವಾದ ಸ್ಕಂದ ಮತ್ತು ತಗ್ಗಾದ ಪೃಷ್ಟ ಭಾಗಗಳನ್ನೊಳಗೊಂಡ ರಚನೆಯಲ್ಲಿ ಸ್ವಲ್ಪ ಕುದುರೆಗಳಂತೆ ಕಂಡುಬರುತ್ತವೆ. ಮುಖ ಕುದುರೆಯ ಮುಖದಂತಿದೆ. ತಲೆ ಉದ್ದವಾಗಿ ತುದಿ ಚೂಪಾಗಿದೆ. ದೇಹ ಹಸುವಿನಂತಿದೆ. ಕತ್ತು ಗಿಡ್ಡ, ದೇಹದ ಹಿಂಭಾಗ ಡುಬ್ಬಿನಿಂದ ಹಿಂದಕ್ಕೆ ಹೋದಂತೆ ಇಳಿಯುತ್ತಾ ಹೋಗುತ್ತದೆ. ದೇಹದ ಮುಂಬಾಗ ಹಿಂಭಾಗಕ್ಕಿಂತ ಹೆಚ್ಚು ಮಾಂಸಲವಾಗಿ ದಪ್ಪವಾಗಿ ಕಾಣುತ್ತದೆ. ಗಂಡು ನೀಲಿಗೂಳಿಗಳಲ್ಲಿ ಮಾತ್ರ ಕೊಂಬುಗಳಿವೆ. ಕೊಂಬುಗಳು ಬಲವಾದ ಬುಡ ಮತ್ತು ಚೂಪಾದ ತುದಿಯನ್ನು ಹೊಂದಿವೆ. ಬುಡವು ತ್ರಿಕೋನಾಕಾರವಾಗಿದ್ದು ತುದಿತು ವೃತ್ತಾಕಾರವಾಗಿದೆ. ಕೊಂಬುಗಳು ಚೂಪಾಗಿಯೂ ಚಿಕ್ಕದಾಗಿಯೂ ಇವೆ. ಕೊಂಬುಗಳಿಗೆ ಉಂಗುರಗಳಿಲ್ಲ. ತೂಕ ಮತ್ತು ಗಾತ್ರದಲ್ಲಿ ಗಂಡು ಹೆಣ್ಣಿಗಿಂತ ದೊಡ್ಡದು. ಗಂಡನ್ನು ನೀಲ್ಗಾವೋ ಎನ್ನುತ್ತಾರೆ. ಗಂಡಿನ ಕತ್ತಿನ ಮೇಲ್ಭಾಗದಲ್ಲಿ ಕೇಸರದಂತೆ ಮತ್ತು ಕತ್ತಿನ ಕೆಳಭಾಗದಲ್ಲಿ ಕುಚ್ಚಿನಂತಿರುವ ಕೇಶರಾಶಿ ಇದೆ. ಕೆನ್ನೆಗಳ ಮೇಲೆ ಎರಡು ಬಿಳಿಯ ಚುಕ್ಕೆಗಳಿವೆ. ದೇಹದ ಬಣ್ಣ ಕಪ್ಪು ಮಿಶ್ರಿತ ಬೂದು. ಹೆಣ್ಣನ್ನು ನೀಲ್ಗಾಯ್ ಎಂದು ಕರೆಯುತ್ತಾರೆ. ಹೆಣ್ಣಿನ ಬಣ್ಣ ಬಿಳಿ ಮಿಶ್ರಿತ ಕಂದು. ಗಂಡು ಮತ್ತು ಹೆಣ್ಣುಗಳೆರಡರಲ್ಲೂ ಕತ್ತಿನ ಕೆಳಭಾಗ ಮತ್ತು ಗೊರಸಿನ ಮೇಲ್ಭಾಗ ಬಿಳಿಯ ಕೂದಲಿನಿಂದ ಆವರಿಸಲ್ಪಟ್ಟಿವೆ. ಮುಂಗಾಲುಗಳು ಹಿಂಗಾಲುಗಳಿಗಿಂತ ಉದ್ದನಾಗಿವೆ.
ಕುದುರೆಗಳಲ್ಲಿ ಗೊರಸಿನ ಮೇಲ್ಗಡೆಯ ಮೇಲ್ಭಾಗದಲ್ಲಿ ಕೂದಲು ಕುಚ್ಚು ಕುಚ್ಚಾಗಿ ಬೆಳೆಯುವ ಸ್ಥಳವನ್ನು ಚುಂಚುಕಾಲು ಎಂತಲೂ, ಮತ್ತು ಆ ಕೂದಲನ್ನು ಕುಚ್ಚು ಕೂದಲು ಎಂದು ಕರೆಯುತ್ತಾರೆ. ಚುಂಚು ಕಾಲಿನ ಕೆಳಗೆ ಒಂದು ಬಿಳಿಯ ಉಂಗುರವಿದೆ. ಗುಟಿಗಳು, ಕೆನ್ನೆ ಕಿವಿಯ ಒಳಭಾಗ ಮತ್ತು ಬಾಲದ ಒಳ ಭಾಗಗಳು ಬಿಳುಪು. ಕರುಗಳು ಮತ್ತು ಹೆಣ್ಣುಗಳ ಬಣ್ಣ ಕಂದು ಹಳದಿ. ಗಂಡು ಮತ್ತು ಹೆಣ್ಣುಗಳೆರಡರಲ್ಲಿಯೂ ಕಪ್ಪಾದ ಆಯಾಲಗಳಿವೆ. ಆದರೆ ಗಂಡುಗಳಲ್ಲಿ ಕತ್ತಿನ ಬಳಿ ಸೆಟೆದುನಿಂತ ಕಪ್ಪು ಕೂದಲ ಗೊಂಚಲಿದೆ.
ಸಂತಾನಾಭಿವೃದ್ಧಿ : ಗಂಡು ಮತ್ತು ಹೆಣ್ಣುಗಳನ್ನು ಅವುಗಳ ಆಕಾರದಿಂದ ಗುರುತಿಸಬಹುದು. ಸಂಭೋಗ ಕಾಲ ಮಾರ್ಚ್-ಏಪ್ರೀಲ್ ತಿಂಗಳು. ಪ್ರಣಾಯಾಚಾರಣೆಯ ಸಮಯದಲ್ಲಿ ಗಂಡು ತನ್ನ ಕತ್ತನ್ನು ನೀಳವಾಗಿ ಚಾಚಿ ಹೆಣ್ಣಿನ ಹಿಂಭಾಗದ ಮೇಲೆ ತಲೆಯನ್ನು ಇಡುತ್ತದೆ. ವರ್ಷದ ಎಲ್ಲಾ ಕಾಲದಲ್ಲಿಯೂ ಕರುಗಳು ಹುಟ್ಟಬಹುದು. ಗರ್ಭಾವಧಿ ೮-೯ ತಿಂಗಳು. ಒಮ್ಮೆಗೆ ಒಂದು ಅಥವಾ ಎರಡು ಕರುಗಳನ್ನು ಈಯುತ್ತವೆ. ಮೊದಲ ಗರ್ಭಧಾರಣೆಯಲ್ಲಿ ಒಂದೇ ಒಂದು ಕರುವನ್ನು ಮತ್ತು ಅನಂತರದ ಗರ್ಭಧಾರಣೆಗಳಲ್ಲಿ ಎರಡು ಕರುಗಳನ್ನು ಹಾಕುವುದು ಸಾಮಾನ್ಯ. ಹೆಣ್ಣು ೨೫ ತಿಂಗಳಿಗೆ ಲಿಂಗ ಪ್ರೌಢತನ ಗಳಿಸಿಕೊಳ್ಳುತ್ತದೆ. ಇವು ೧೫ ವರ್ಷಗಳವರೆಗೆ ಬದುಕಿರುತ್ತವೆ.
ಸ್ವಭಾವ : ಇವು ಕಾಡಿನಿಂದ ದೂರ ಉಳಿಯುತ್ತವೆ. ಸಾಮಾನ್ಯವಾಗಿ ಗುಡ್ಡಗಳು, ಹೆಚ್ಚು ದಟ್ಟವಲ್ಲದ ಕಾಡುಗಳು ಅಥವಾ ಹುಲ್ಲು ಮತ್ತು ಕುರುಚಲು ಗಿಡಗಳನ್ನೊಳಗೊಂಡ ಬಯಲು ಸೀಮೆಗಳಲ್ಲಿ ವಾಸಿಸುತ್ತವೆ. ಇವು ಕೃಷಿ ಮಾಡಿದ ಜಮೀನುಗಳಿಗೆ ಸುಲಭವಾಗಿ ನುಗ್ಗಿ ಪೈರನ್ನು ನಾಶಪಡಿಸುತ್ತವೆ. ಪ್ರಾತಃಕಾಲ ಮತ್ತು ಸಾಯಂಕಾಲ ಇವು ಮೇಯುವ ಕಾಲ. ಬಿಸಿಲಿಗೆ ಅಷ್ಟಾಗಿ ಹೆದರುವುದಿಲ್ಲ. ಆದರೆ ವಿಪರೀತ ಶೆಖೆಯಲ್ಲಿ ನೆರಳನ್ನು ಆಶ್ರಯಿಸುತ್ತವೆ. ಇವು ಹುಲ್ಲನ್ನು ಮೇಯುತ್ತವೆ ಮತ್ತು ಸೊಪ್ಪು ಸೆದೆಗಳನ್ನು ತಿನ್ನುತ್ತವೆ. ಇವು ೨-೩ ದಿನಗಳಿಗೊಮ್ಮೆ ನೀರು ಕುಡಿಯುತ್ತವೆ. ಬೇಸಿಗೆಯಲ್ಲಿಯೂ ಕ್ರಮವಾಗಿ ನೀರು ಕುಡಿಯುವುದಿಲ್ಲ. ಇವು ಎಚ್ಚರಿಕೆಯ ಧ್ವನಿಯಾಗಿ ಗುಟುರು ಹಾಕುತ್ತವೆ. ಈ ಧ್ವನಿಯಿಂದ ಗುಂಪಿನ ಇತರ ಪ್ರಾಣಿಗಳು ಬೆದರಿ ಚದುರಿ ಹೋಗುತ್ತವೆ. ಓಡುವಾಗ ತಲೆಯನ್ನು ಮೇಲೆತ್ತಿ ಆಕಾಶ ನೋಡುತ್ತಿರುವಂತೆ ಕಾಣುತ್ತವೆ. ಶ್ರವಣ ಶಕ್ತಿ ಮಂದ, ಆದರೆ ಕಣ್ಣು ಮತ್ತು ಮೂಗು ಚುರುಕಾಗಿವೆ. ಶತ್ರುಗಳಿಂದ ತಪ್ಪಿಸಿಕೊಳ್ಳಲು ವೇಗವಾಗಿ ಓಡುತ್ತವೆ. ಜಿಂಕೆಗಳಂತೆ ಹಿಕ್ಕೆ ಹಾಕಲು ಒಂದೇ ಸ್ಥಳಕ್ಕೆ ಬರುವ ಪ್ರವೃತ್ತಿಯನ್ನು ತೋರುತ್ತವೆ. ಇವು ಗೋವುಗಳಿಗೆ ಹತ್ತಿರದ ಸಂಬಂಧಿಗಳೆಂಬ ಭಾವನೆಯಿಂದ ಹಳ್ಳಿ ಮತ್ತು ಗುಡ್ಡಗಾಡಿನ ಜನ ಅವುಗಳನ್ನು ಪೂಜನೀಯವಾಗಿ ಕಾಣುತ್ತಾರೆ, ಮತ್ತು ಅವನ್ನು ಕೊಲ್ಲುವುದಿಲ್ಲ.
ಇದು ಸಂಘಜೀವಿ. ಒಂದು ಹಿಂಡಿನಲ್ಲಿ ೪-೧೨ ನೀಲ್ಗಾಯ್‌ಗಳಿರುತ್ತವೆ. ಚೆನ್ನಾಗಿ ಬೆಳೆದ ಬಲವಾದ ಗಂಡು ಹಿಂಡಿನ ಮುಖಂಡನಂತೆ ವರ್ತಿಸುತ್ತದೆ. ಹಸುಗಳು, ಕರುಗಳು ಮತ್ತು ಎಳೆಯ ಗೂಳಿಗಳು ಒಟ್ಟಿಗೆ ಇರುತ್ತವೆ. ವಯಸ್ಸಾದ ಗೂಳಿಗಳು ಇತರೆ ನೀಲ್ಗಾಯ್‌ಗಳ ಜೊತೆ ಸೇರದೆ ತಮ್ಮಷ್ಟಕ್ಕೇ ತಾವೇ ಇರುತ್ತವೆ.
ಇದರ ಮುಖ್ಯ ವೈರಿಯೆಂದರೆ ಚಿರತೆ ಮತ್ತು ಹುಲಿ.
—-
ಗಣ : ಆರ್ಟಿಯೊಡ್ಯಾಕ್ಟೈಲ
ಕುಟುಂಬ : ಬೋವಿಡೀ
ಉದಾ : ಕೃಷ್ಣಮೃಗ ಅಥವಾ ಭಾರತದ ಚಿಗರಿ (ಸಾರಂಗ) (Black Buck or Indian Antelope)
ಶಾಸ್ತ್ರೀಯ ನಾಮ : ಆಂಟೆಲೋಪ್‌ಸರ್ವಿಕ್ಯಾಪ್ರ (Antelope cervicapra)

ವಿತರಣೆ ಮತ್ತು ಆವಾಸ : ಇದು ಹಿಂದೆ ಭಾರತದ ಎಲ್ಲಾ ಬಯಲು ಪ್ರದೇಶಗಳಲ್ಲಿಯೂ ದೊರಕುತ್ತಿತ್ತು. ಆದರೆ ಈಗ ಇವುಗಳ ಸಂಖ್ಯೆ ಕ್ಷೀಣಿಸಿದೆ. ಇವು ಬೆಟ್ಟಗುಡ್ಡಗಳ ಕಾಡುಗಳಿಂದ ದೂರವಿರುತ್ತವೆ. ಇವುಗಳ ಸಂಖ್ಯೆ ಕ್ಷೀಣಿಸುತ್ತಿರುವುದರಿಂದ ಇವುಗಳನ್ನು ಸಂರಕ್ಷಿಸಲು ಕರ್ನಾಟಕದ ರಾಣೆಬೆನ್ನೂರಿನ ಬಳಿ ಒಂದು ಪ್ರಾಣಿಧಾಮವನ್ನು ಮಾಡಿದ್ದಾರೆ.
ಗಾತ್ರ : ಮಧ್ಯಮ ಗಾತ್ರದವು. ಪೂರ್ಣ ಬೆಳೆದ ಚಿಗರಿ-ಭುಜದ ಬಳಿ ೮೦ ಸೆಂ.ಮೀ. (೩೮ ಅಂಗುಲ) ಎತ್ತರ. ತಲೆ ಮತ್ತು ದೇಹದ ಉದ್ದ ೪ ರಿಂದ ೪ ೧/೨ ಅಡಿ. ಬಾಲದ ಉದ್ದ ೧ ೧/೨ ಅಡಿ. ತೂಕ ಸುಮಾರು ೪೦ ಕೆ.ಜಿ. ಹೆಣ್ಣು-ಗಂಡಿಗಿಂತ ಚಿಕ್ಕದು.
ಆಹಾರ : ಹುಲ್ಲು ಮತ್ತು ವಿವಿಧ ರೀತಿಯ ಕೃಷಿ ಬೆಳೆಗಳನ್ನು ತಿನ್ನುತ್ತವೆ. ಗಿಡಮರಗಳ ಚಿಗುರು ಹಣ್ಣುಹಂಪಲುಗಳೂ ಇದರ ಆಹಾರ. ಇದು ನೀರು ಕುಡಿಯುವುದು ಕಡಿಮೆ.
ಲಕ್ಷಣಗಳು : ಚಿಗರಿ ಜಾತಿಯಲ್ಲಿ ಇದು ಭಾರತದ ಏಕೈಕ ಪ್ರತಿನಿಧಿ. ಇವುಗಳ ಗಮನಾರ್ಹವಾದ ಮೈ ಬಣ್ಣ ಮತ್ತು ಸುಂದರವಾದ ನುಲಿದ ಕೊಂಬುಗಳು ಇವಕ್ಕೆ ಒಂದು ರೀತಿಯ ಸೊಬಗನ್ನು ಕೊಡುತ್ತವೆ. ಮೈಬಣ್ಣದ ವೈವಿಧ್ಯತೆಯಲ್ಲಿ ಗಂಡುಹೆಣ್ಣುಗಳು ವ್ಯತ್ಯಾಸ ತೋರುತ್ತವೆ. ಗಂಡುಗಳು ಕಡುಕಂದಾಗಿದ್ದರೆ, ಹೆಣ್ಣುಗಳು ಹಲದಿ ಮಿಶ್ರಿತ ಕಂದು. ಇವು ಕೋಮಲವಾದ ಚೆಲವು ಪ್ರಾಣಿಗಳು. ಈ ರೀತಿಯ ಸೊಬಗು ಮತ್ತಾವ ಪ್ರಾಣಿಯಲ್ಲಿಯೂ ಕಂಡುಬರುವುದಿಲ್ಲ. ಭಾರತಕ್ಕೆ ಸೀಮಿತವಾದ ಈ ಚಿಗರಿಗಳು ಅವುಗಳ ಜಾತಿಯಲ್ಲಿಯೇ ಅತ್ಯಂತ ಸುಂದರ ವಾದವುಗಳು. ತುಪ್ಪುಳ ಬಣ್ಣ ಅವು ಚಿಕ್ಕವಾಗಿದ್ದಾಗ ಹಳದಿ ಛಾಯೆಯ ಕಂದು ಬಣ್ಣವಾಗಿರುತ್ತದೆ. ಇವಕ್ಕೆ ಮೂರು ವರ್ಷವಾಗುತ್ತಿದ್ದಂತೆಯೇ ತುಪ್ಪುಳ ಬಣ್ಣ ಕಪ್ಪಾಗಲು ತಿರುಗುತ್ತದೆ. ಆದ್ದರಿಂದ ಈ ಚಿಗರಿಗೆ ಕೃಷ್ಣಮೃಗವೆಂಬ ಹೆಸರು. ಗಂಡು ಮತ್ತು ಹೆಣ್ಣು ಎರಡರಲ್ಲಿಯೂ ಎದೆ, ಕಾಲುಗಳ ಒಳಭಾಗ, ಪಕ್ಕದ ಅಂಚು, ಕಿವಿಯ ಒಳಮಗ್ಗಲು, ಮುಸುಡಿ, ಕಣ್ಣಿನ ಸುತ್ತ, ಬಾಲದ ಬುಡ ಬಿಳಿ. ದಕ್ಷಿಣ ಭಾರತದಲ್ಲಿ ಪ್ರಬುದ್ಧ ಚಿಗರಿ ಸಾಮಾನ್ಯವಾಗಿ ಬೇಸಿಗೆಯಲ್ಲಿ ಅಥವಾ ಬಿಸಿವಾತಾವರಣದಲ್ಲಿ ಇದರ ಬಣ್ಣ ಮಾಸುತ್ತದೆ ಮತ್ತು ಮಳೆಗಾಲದಲ್ಲಿ ಇದರ ಮಕ್‌ಮಲ್‌ ಹೊಳಪು ಹೆಚ್ಚುತ್ತದೆ.

ಗಂಡುಗಳಿಗೆ ಕಣ್ಣುಗಳ ಕೆಳಗೆ ಗ್ರಂಥಿಗಳಿವೆ ಮದವೇರಿದಾಗ ಈ ಗ್ರಂಥಿಗಳು ಅಗಲವಾಗಿ ಅವುಗಳಿಂದ ವಾಸನೆಯ ದ್ರವ ಒಸರುತ್ತದೆ. ೩೮ ರಿಮದ ೫೫ ಸೆಂ.ಮೀ. ಉದ್ದವಿರುವ ಕೊಂಬುಗಳಿಗೆ ೩ ರಿಂದ ೫ ನುಲಿಕೆಗಳು ಇದ್ದು, ಉಂಗುರಗಳಿವೆ. ತುದಿಯಲ್ಲಿ ಉಂಗುರಗಳಿಲ್ಲ. ತುದಿಗಳು ಚೂಪಾಗಿವೆ. ಕೊಂಬುಗಳು ವರ್ಷಕ್ಕೂ ಬೆಳೆಯುತ್ತವೆ. ಒಂದು ಸಾರಿ ಮುರಿದರೆ ಮತ್ತೆ ಮರಳಿ ಬೆಳೆಯುವುದಿಲ್ಲ. ಕರುಗಳ ಕೊಂಬು ನುಲಿದಿರುವುದಿಲ್ಲ. ಎರಡನೆಯ ವರ್ಷದಲ್ಲಿ ನುಲಿಯುವುದಕ್ಕೆ ಆರಂಭವಾಗಿ ಮೂರನೆ ವರ್ಷಕ್ಕೆ ಸಂಪೂರ್ಣವಾಗುತ್ತದೆ. ಹೆಣ್ಣುಗಳಲ್ಲಿಯೂ ಕೊಂಬುಗಳಿರುವ ಚಿಗರಿಗಳಿವೆ. ಆದರೆ ಅವುಗಳು ಕಾಣುವುದು ಅಪರೂಪ.
ಇದಕ್ಕೆ ಕುರಿಯ ಮೂತಿಯಂತಿರುವ ಕಿರಿದಾದ ಮುತಿ ಇದೆ. ಬಾಲ ಮೋಟು. ಗೊರಸುಗಳು ನವಿರಾಗಿವೆ ಮತ್ತು ಚೂಪಾಗಿವೆ. ಕಿವಿಗಳು ದೊಡ್ಡವು ಮತ್ತು ಚಲಿಸಬಲ್ಲವು. ಕುತ್ತಿಗೆ ಉದ್ದವಿದೆ. ಗಂಡುಗಳಿಗೆ ಶಾಶ್ವತ ಕೊಂಬುಗಳಿವೆ. ಹೆಣ್ಣುಗಳಲ್ಲಿ ಕೊಂಬುಗಳು ಸಾಮಾನ್ಯವಾಗಿ ಇಲ್ಲ. ಕೊಂಬುಗಳ ಬಣ್ಣ ಕಪ್ಪು. ಹೆಣ್ಣಿನಲ್ಲಿ ಕೆಚ್ಚಲಿನಲ್ಲಿ ಎರಡು ಮೊಲೆಗಳಿವೆ.
ಸಂತಾನಾಭಿವೃದ್ಧಿ : ಸಂತಾನಾಭಿವೃದ್ಧಿಯ ಬಗ್ಗೆ ಹೆಚ್ಚು ತಿಳಿಯದು. ಹೆಣ್ಣು ಚಿಗರಿಗಳು ೧೯ ರಿಂದ ೨೩ ತಿಂಗಳಲ್ಲಿ ಲಿಂಗ ಪ್ರೌಢತನ ಪಡೆಯುತ್ತವೆ. ಇವು ಎಲ್ಲಾ ಋತುಗಳಲ್ಲಿಯೂ ಮರಿಹಾಕುತ್ತವೆ. ಆದರೆ ಗಂಡುಗಳು ಏಪ್ರೀಲ್-ಮೇ ತಿಂಗಳಲ್ಲಿ ಮದವೇರುತ್ತವೆ. ಹೆಣ್ಣಿಗಾಗಿ ಗಂಡುಗಳ ನಡುವೆ ಕಾದಾಟ ನಡೆಯುತ್ತದೆ. ಗೆದ್ದ ಗಂಡು ಪ್ರಣಯಾಚರಣೆಯ ಅಂಗವಾಗಿ ಬಿಂಕದಿಂದ ನಡೆದು ಸವಾಲಾಗಿ ಗುಟುರು ಹಾಕುತ್ತವೆ. ಕೊಂಬುಗಳು ಬೆನ್ನಿನ ಮೇಲೆ ಬರುವಂತೆ ತಲೆಯನ್ನು ಎತ್ತಿ ಹಿಡಿದು, ಬಾಲವನ್ನು ಎತ್ತಿ ಹಿಡಿದು ತನ್ನ ಸುಮದರ ಶರೀರವನ್ನು ಹೆಣ್ಣುಗಳ ಮುಂದೆ ಪ್ರದರ್ಶಿಸುತ್ತದೆ. ಮುಖದ ಗ್ರಂಥಿಗಳನ್ನು ತೆರೆಯುತ್ತದೆ. ಹುಟ್ಟಿದ ಮರಿಗಳನ್ನು ತಾಯಿ ಚಿಗರಿ ಹುಲ್ಲಿನಲ್ಲಿ ಬಚ್ಚಿಟ್ಟು ಸಾಕುತ್ತದೆ. ಬೆಳೆದ ಮೇಲೆ ಅವು ಹಿಮಡನ್ನು ಸೇರುತ್ತವೆ. ಒಮದು ಸೂಲಿಗೆ ೧ ಅಥವಾ ೨ ಮರಿಗಳನ್ನು ಈಯುತ್ತವೆ. ಗರ್ಭಾವಧಿ ೧೭೦ ರಿಂದ ೧೮೦ ದಿನಗಳು. ಜೀವಾವಧಿ ೧೫ ವರ್ಷಗಳು.
ಸ್ವಭಾವ : ಭಾರತವನ್ನುಳಿದು, ಜಗತ್ತಿನ ಬೇರೆಡೆ ಈ ಜಾತಿಯ ಆಂಟಿಲೋಪ್‌ಗಳು ಇಲ್ಲ. ಗಂಡು ಆಂಟಿಲೋಪ್‌ಜಗತ್ತಿನಲ್ಲಿಯೇ ಸುಂದರವಾದ ಆಂಟಿಲೋಪ್‌ಗಳಲ್ಲಿ ಒಂದು. ಇವು ೨೦ ರಿಂದ ೩೦ ಪ್ರಾಣಿಗಳನ್ನೊಳಗೊಂಡ ಹಿಂಡುಗಳಲ್ಲಿ ಕಾಣಿಸಿಕೊಳ್ಳುತ್ತವೆ. ಹಿಂಡಿನಲ್ಲಿ ೫-೬ ಪ್ರಾಯಸ್ಥ ಗಂಡುಗಳು, ಉಳಿದವು ಹೆಣ್ಣು ಮತ್ತು ಕರುಗಳು. ಇವು ಕುರುಚಲು ಗಿಡಗಳಿರುವ ಅಥವಾ ಕೃಷಿಮಾಡಿದ ಬಯಲು ಪ್ರದೇಶಗಳಲ್ಲಿ ವಾಸಿಸುತ್ತವೆ. ವಿಸ್ತಾರವಾದ ಹುಲ್ಲುಗಾವಲುಗಳಿರುವ ಕಾಡು ಪ್ರದೇಶವನ್ನು ಪ್ರವೇಶಿಸುವುದುಂಟು. ಇವುಗಳಿಗೆ ತೊಮದರೆಯಾದಾಗ- ಕಾಡಿನಮರೆ ಹೋಗುವುದುಂಟು. ಇವು ನಡು ಹಗಲಿನವರೆಗೂ ಮತ್ತು ಮಧ್ಯಾಹ್ನದ ನಂತರವೂ ಮೇವು ಮೇಯುತ್ತಿರುತ್ತವೆ. ವಾತಾವರಣದಲ್ಲಿ ಬಿಸಿ ಏರಿದಾಗ ವಿಶ್ರಾಂತಿ ಪಡೆಯುತ್ತವೆ. ಶ್ರವಣಶಕ್ತಿ ಸಾಮಾನ್ಯ, ಘ್ರಾಣಶಕ್ತಿ ತುಸು ಉತ್ತಮ, ಆದರೆ ದೃಷ್ಟಿ ತುಂಬಾ ಉತ್ತಮ. ದೃಷ್ಟಿ ಮತ್ತು ವೇಗದ ಓಟಗಳೇ ಇವಕ್ಕೆ ರಕ್ಷಣೆ, ಅಪಾಯದ ಸೂಚನೆ ಸಿಕ್ಕಾಗ ನೆಗೆದು ಒಡಾಡುತ್ತವೆ ಮತ್ತು ನಾಗಾಲೋಟದಿಂದ ಓಡಬಲ್ಲವು. ಗಂಟೆಗೆ ೮೦ ಕಿ.ಮೀ. ವೇಗವನ್ನು ಮುಟ್ಟುವುದಲ್ಲದೆ, ಆ ವೇಗವನ್ನು ಬಹಳ ಕಾಲದವರೆಗೆ ಉಳಿಸಿಕೊಳ್ಳುತ್ತದೆ. ತುಂಬಾ ವಯಸ್ಸಾದ, ಅನುಭವಿ ಮತ್ತು ಹುಷಾರಿಯ ದಕ್ಷ ಹೆಣ್ಣುಗಳು ಹಿಮಡಿನ ಮುಖಂಡತ್ವ ವಹಿಸುತ್ತವೆ. ಇವು ೬ ಮೀ. ಉದ್ದ ಹಾರಬಲ್ಲವು ಮತ್ತು ೩ ಮೀ. ಎತ್ತರ ಜಿಗಿಯಬಲ್ಲವು. ಒಂದು ವರ್ಷದ ಮರಿಗಳ ಕೊಂಬುಗಳು ಗೂಟದಂತಿದ್ದು ನುಲಿದಿರುವುದಿಲ್ಲ. ಇವು ಚೆನ್ನಾಗಿ ಈಜಬಲ್ಲವು. ಬೇಟೆಗಾರರು ಇಷ್ಟಪಡುವ ಪ್ರಾಣಿ.
—-
ಗಣ : ಆರ್ಟಿಯೊಡ್ಯಾಕ್ಟೈಲ
ಕುಟುಂಬ : ಬೋವಿಡೀ
ಉದಾ : ಚೌಸಿಂಗ ಅಥವಾ ನಾಲ್ಕು ಕೊಂಬಿನ ಚಿಗರಿ (Chowsingha or Four horned Antelope)
ಶಾಸ್ತ್ರೀಯ ನಾಮ : ಬೆಟ್ರಾಸೀರಸ್‌ಕ್ವಾಡ್ರಿಕಾರ್ನಿಸ್‌(Tetraceras, quadricarnis)

ವಿತರಣೆ ಮತ್ತು ಆವಾಸ : ಭಾರತದ ದ್ವೀಪಕಲ್ಪದ ದಟ್ಟ ಮರಗಿಡಗಳಿಲ್ಲದ, ವಿರಳವಾಗಿ ಹರಡಿರುವ ಕಾಡುಗಳಲ್ಲಿ ಕಾಣಬರುತ್ತವೆ. ಇವು ಕರಾವಳಿ ಪ್ರದೇಶಗಳಲ್ಲಿ ಇರುವುದಿಲ್ಲ. ವಿಪುಲವಾಗಿ ಹುಲ್ಲು ಬೆಳೆದ ಮೈದಾನ, ಏರಿಳಿತದ ಗುಡ್ಡಗಾಡಿನ ಪ್ರದೇಶಗಳು ಇವುಗಳ ವಾಸಸ್ಥಾನ. ಇವು ಸಾಮಾನ್ಯವಾಗಿ ನೀರಿರುವ ಬಳಿ ವಾಸಿಸುತ್ತವೆ. ಹೆಚ್ಚಾಗಿ ನೀಲಗಿರಿ ಮತ್ತು ಬೆಟ್ಟಗಳಲ್ಲಿ ಕಂಡುಬರುತ್ತವೆ.
ಗಾತ್ರ : ಗಂಡುಗಳು ಭುಜದ ಬಳಿ ೬೦ ಸೆಂ.ಮೀ. (೨ ಅಡಿ) ಎತ್ತರ, ಬಾಲ ೨೫ ಸೆಂ.ಮೀ. (೧೦ ಅಂಗುಲ) ಉದ್ದ. ತೂಕ, ೧೭ ರಿಂದ ೨೦ ಕೆ.ಜಿ.
ಆಹಾರ : ಹುಲ್ಲು ಮತ್ತು ಚಿಗುರು ಇವುಗಳ ಆಹಾರ.
ಲಕ್ಷಣಗಳು : ಮಾಸಿದ ಕೆಂಪು ಕಂದು ಮೈಬಣ್ಣ. ಕೆಳಗೆ ಬಿಳಿ. ವಯಸ್ಸಾದ ಗಂಡುಗಳು ತಿಳಿ ಹಳದಿಯಾಗಿರುತ್ತವೆ. ಕೂದಲು ಒರಟು ಮತ್ತು ಗಿಡ್ಡ. ಪ್ರತಿಕಾಲಿನ ಮುಂಭಾಗದಲ್ಲಿ ಎದ್ದು ಕಾಣುವ ಅಗಲವಾದ ಪಟ್ಟಿ ಇದೆ. ಹಿಂದಿನ ಕಾಲುಗಳ ಗೊರಸುಗಳ ನಡುವೆ ಚೆನ್ನಾಗಿ ಬೆಳೆದ ಎರಡು ಗ್ರಂಥಿಗಳಿವೆ. ಕೂದಲಿನಿಂದ ಆವೃತವಾದ ಬಾಲವು ಸಾಮಾನ್ಯವಾಗಿ ಕಾಲುಗಳ ನಡುವೆ ಇರುತ್ತದೆ. ಇವುಗಳಲ್ಲಿ ಎರಡು ಜೊತೆ ಕೊಂಬುಗಳಿವೆ. ಕೊಂಬುಗಳಲ್ಲಿ ಏಣುಗಳಿವೆ, ಆದರೆ ಉಂಗುರಗಳಿಲ್ಲ. ಒಂದು ಜೊತೆ ಕೊಂಬುಗಳು ಮತ್ತೊಂದು ಜೊತೆಯ ಮುಂದಿವೆ. ಮುಂದಿನ ಜೊತೆ ಹಿಂದಿನ ಜೊತೆಯ ಕೊಂಬುಗಳಿಗಿಂತ ಚಿಕ್ಕವು. ಕೆಲವೊಮ್ಮೆ ಕ್ಷಯಿಸಿ ಗಂಟಿನ ರೂಪದಲ್ಲಿ ಕಾಣಬಹುದು. ಮುಂದಿನ ಕೊಂಬುಗಳ ಉದ್ದ ೧ ರಿಂದ ೨.೫ ಸೆಂ.ಮೀ. ಮತ್ತು ಹಿಂದಿನ ಕೊಂಬುಗಳ ಉದ್ದ ೮ ರಿಂದ ೧೦ ಸೆಂ.ಮೀ. ಹೆಣ್ಣು ಚಿಗರಿಗಳಲ್ಲಿ ಕೊಂಬುಗಳಿಲ್ಲ.
ಸಂತಾನಾಭಿವೃದ್ಧಿ : ಹೆಣ್ಣು, ಬೇಸಿಗೆ ಮತ್ತು ಮಳೆಗಾಲದಲ್ಲಿ ಬೆದೆಗೆ ಬರುತ್ತದೆ. ಗರ್ಭಾವಧಿ ೮ ರಿಂದ ೮ ೧/೨ ತಿಂಗಳು. ಮರಿಗಳು ಜನವರಿ-ಫೆಬ್ರವರಿ ತಿಂಗಳುಗಳಲ್ಲಿ ಹುಟ್ಟುತ್ತವೆ. ಒಂದು ಸೂಲದಲ್ಲಿ ೧ ಅಥವಾ ೨ ಮರಿಗಳು ಹುಟ್ಟಬಹುದು.
ಸ್ವಭಾವ : ಲಜ್ಜೆಯ ಸ್ವಭಾವದವು. ಒಂಟಿಯಾಗಿ ಅಥವಾ ಜೊತೆಯಾಗಿ ಓಡಾಡುತ್ತವೆ. ಕೆಲವೊಮ್ಮೆ ಒಂದು ಗಂಡು ನಾಲ್ಕು-ಐದು ಹೆಣ್ಣುಗಳಿರುವ ಗುಂಪನ್ನು ಕಾಣಬಹುದು. ಮರಿಗಳನ್ನು ಪಳಗಿಸಬಹುದಾದರೂ ಅವು ಬೆಳೆದ ಮೇಲೆ ಕೆಲವೊಮ್ಮೆ ಉಗ್ರ ರೀತಿಯಲ್ಲಿ ವರ್ತಿಸಬಹುದು.
—- 
ಗಣ : ಆರ್ಟಿಯೊಡ್ಯಾಕ್ಟೈಲ
ಕುಟುಂಬ : ಬೋವಿಡೀ
ಉದಾ : ಚಿಂಕಾರ ಅಥವಾ ಭಾರತದ ಗಸೆಲ (Indian Gazzelle)
ಶಾಸ್ತ್ರೀಯ ನಾಮ : ಗಸೆಲ ಗಸೆಲ ಬೆನ್ನಟ್ಟಿ (Gazzella gazzella bennetti)

ವಿತರಣೆ ಮತ್ತು ಆವಾಸ : ವಾಯುವ್ಯ ಮತ್ತು ಮಧ್ಯ ಭಾರತದಿಂದ ದಕ್ಷಿಣಕ್ಕೆ ಮಹಾರಾಷ್ಟ್ರ ಮತ್ತು ಕರ್ನಾಟಕದವರೆಗೆ ಹರಡಿವೆ. ಎತ್ತರ ವಿಲ್ಲದ ಗುಡ್ಡಗಳಲ್ಲಿ ಮತ್ತು ಮೈದಾನಗಳಲ್ಲಿ ವಾಸಿಸುತ್ತವೆ. ತೊರೆ ಮತ್ತು ಕೊಳ್ಳಗಳಿಂದ ಬೇರ್ಪಟ್ಟ ಬಯಲು ಪ್ರದೇಶಗಳು, ಹರಡಿದ ಪೊದೆಗಳು ಮತ್ತು ತೆಳುಕಾಡುಗಳು ಇವುಗಳ ನೆಲೆ.
ಗಾತ್ರ : ಪೂರ್ಣ ಬೆಳೆದ ಒಂದು ಗಂಡು ಭುಜದ ಬಳಿ ೬೫ ಸೆಂ.ಮೀ. (೨೬ ಅಂಗುಲ) ಎತ್ತರವಿರುತ್ತದೆ. ೧ ರಿಂದ ೧-೨ ಮೀಟರ್ ಉದ್ದ ಮತ್ತು ಕೆ.ಜಿ. ತೂಕ. ಕೊಂಬುಗಳು ಸರಾಸರಿ ೨೫ ರಿಂದ ೩೦ ಸೆಂ.ಮೀ. (೧೦ ರಿಂದ ೧೨ ಅಂಗುಲ) ಉದ್ದ. ಹೆಣ್ಣಿನ ಕೊಂಬುಗಳು ಚಿಕ್ಕವು ಮತ್ತು ೧೦-೧೨.೫ ಸೆಂ.ಮೀ. (೪-೫ ಅಂಗುಲ) ಉದ್ದವಿರುತ್ತವೆ. ಬಾಲದ ೪ ೧/೨ ಯಿಂದ (೬ ಅಂಗುಲ) ೧೧-೧೫ ಸೆಂ.ಮೀ. ಇವು ಮಧ್ಯಮ ಗಾತ್ರದವು.
ಆಹಾರ : ಹುಲ್ಲು, ಎಳೆಚಿಗುರು ಮುಖ್ಯ ಆಹಾರ. ಕಾಯಿ, ಹಣ್ಣುಗಳನ್ನು ತಿನ್ನುತ್ತವೆ. ನೀರು ಇಲ್ಲದೆ ಬಹಳ ಕಾಲದವರೆಗೆ ಇರಬಲ್ಲವು. ಅಗತ್ಯವಾದರೆ, ನೀರನ್ನು ಹಸಿರು ಸಸ್ಯಭಾಗಗಳು, ಇಬ್ಬನಿಗಳಿಂದ ಪಡೆಯುತ್ತವೆ.
ಲಕ್ಷಣಗಳು : ಆಕಾರದಲ್ಲಿ ಸಣ್ಣವು, ತೆಳುದೇಹದ, ಸೊಬಗಿನ, ಚೆಲವು ರಚನೆಯ ಪ್ರಾಣಿಗಳು. ಈ ಚಿಗರೆಗೆ ಕೊಟ್ಟಿರುವ ಗಸ್ಸೆಲೆ ಎಂಬ ಹೆಸರು ಬೆಡಗು ಮತ್ತು ಚೆಲುವನ್ನು ಸೂಚಿಸುತ್ತದೆ. ದೇಹದ ಬಣ್ಣ ಗಾಢ ಕಂದಿನಿಂದ ಬೂದುಬಿಳಿಯವರೆಗೆ ವ್ಯತ್ಯಾಸ ತೋರಿ ವೈವಿಧ್ಯ ಪೂರ್ಣವಾಗಿದೆ. ತಳಭಾಗವು ಬಿಳಿಯಾಗಿದ್ದು, ಅದನ್ನು ಸಂಧಿಸುವ ಪಕ್ಕೆಗಳು, ಅಂಡು ಮತ್ತು ಹಿಂಭಾಗಗಳಲ್ಲಿ ಬಣ್ಣ ಗಾಢವಾಗಿದೆ. ಒಟ್ಟಿನಲ್ಲಿ ಇವುಗಳು ಚೆಸ್ಟ್‌ನಟ್‌ಬಣ್ಣದವು. ಮುಖದ ಎರಡೂ ಬದಿಗಳಲ್ಲಿ ಬಿಳಿ ಪಟ್ಟೆಗಳಿವೆ. ಮೂಗಿನ ಮೇಲೆ ತಿಳಿ ಕಪ್ಪು ಬಣ್ಣದ ಕಲೆ ಇದೆ, ಗಂಡುಗಳಲ್ಲಿ ‘‍ಲೈರ್’ (ಒಂದು ಪಾಶ್ಚಿಮಾತ್ವ ಸಂಗೀತವಾದ್ಯ) ಆಕಾರದ ಕೊಂಬು ಇದ್ದು ಅದರ ತುದಿಯಲ್ಲಿ ೧೫ ರಿಂದ ೨೫ ಉಂಗುರಗಳಿವೆ. ಮುಂದಿನಿಂದ ನೋಡಿದಾಗ ತುಸು ಇಂಗ್ಲೀಷ ಅಕ್ಷರವಾದ‘S’ಆಕಾರದಲ್ಲಿ ಬಾಗಿರುವಂತೆ ತೋರುತ್ತವೆ. ಹೆಣ್ಣು ಪ್ರಾಣಿಯ ಕೊಂಬುಗಳು ನೇರವಾಗಿ ನಯವಾಗಿವೆ ಮತ್ತು ಅವುಗಳಿಗೆ ಉಂಗುರಗಳಿಲ್ಲ. ಕೊಂಬಿಲ್ಲದ ಹೆಣ್ಣುಗಳಿರುವುದೂ ಉಂಟು. ಇವುಗಳ (ಚಿಂಕಾರಗಳ) ಕಿವಿಯ ಒಳಗೆ ವಿಪುಲ ಸಂಖ್ಯೆಯ ಬಿಳಿ ಕೂದಲುಗಳಿವೆ. ಯಾವಾಗಲೂ ಬಾಲವನ್ನು ಅಲ್ಲಾಡಿಸುತ್ತಿರುತ್ತವೆ.
ಸಂತಾನಾಭಿವೃದ್ಧಿ : ಸಂತಾನೋತ್ಪತ್ತಿ ಕ್ರಿಯೆಗೆ ಮೀಸಲಾದ ನಿರ್ದಿಷ್ಟ ಕಾಲವಿಲ್ಲದಿದ್ದರೂ, ಏಪ್ರೀಲ್-ಮೇ ತಿಂಗಳಲ್ಲಿ ಈ ಕ್ರಿಯೆ ತೀವ್ರವಾಗಿರುತ್ತವೆ. ಒಂದು ಸೂಲದಲ್ಲಿ ೧ ಅಥವಾ ೩ ಮರಿಗಳು ಹುಟ್ಟುತ್ತವೆ. ಕೆಲವೊಮ್ಮೆ ಇವು ಕೃಷ್ಣಮೃಗಗಳೊಂದಿಗೆ ಲೈಂಗಿಕ ಸಂಭೋಗ ನಡೆಸುವುದುಂಟು. ಈ ಸಂಭೋಗದಿಂದ ಹುಟ್ಟಿದ ಮಿಶ್ರತಳಿಗಳ ವಿಷಯ ಹೆಚ್ಚು ತಿಳಿಯದು. ಆದರೆ ಮಿಶ್ರತಳಿಯ ಗಂಡು ಚಿಂಕಾರಗಳು ಬಲಯುತವಾದವುಗಳೆಂದು ಹೇಳುತ್ತಾರೆ. ಒಂದು ವಾರದಲ್ಲಿಯೇ ಮರಿಗಳಿಗೆ ಸಾಕಷ್ಟು ಶಕ್ತಿ ಬಂದು ಸ್ವತಂತ್ರವಾಗಿ ಓಡಾಡುವಂತಾಗುತ್ತವೆ. ಇವುಗಳ ಆಯಸ್ಸು ಸುಮಾರು ೧೦-೧೨ ವರ್ಷಗಳು.
ಸ್ವಭಾವ : ಇವು ಅತ್ಯಂತ ನಾಚಿಕೆಯ ಸ್ವಭಾವದವು. ಮನುಷ್ಯನಿಂದ ದೂರ ಉಳಿಯುತ್ತವೆ. ಕೃಷಿ ಮಾಡಿದ ಜಮೀನುಗಳ ಬಳಿ ಹೆಚ್ಚಾಗಿ ಬರುವುದಿಲ್ಲ. ಇವು ತೀರ್ವ ನಿಶಾಚರಿಗಳು. ಈ ಎಲ್ಲಾ ವಿಷಯಗಳಲ್ಲಿ ಇವು ಕೃಷ್ಣಮೃಗಗಳಿಂದ ಭಿನ್ನವಾಗಿವೆ. ಇವು ಬೆಳಗಿನಲ್ಲಿ ಮಲಗಿದ್ದು ಸಂಜೆಯಲ್ಲಿ ಆಹಾರಾನ್ವೇಷಣೆಗೆ ಹೊರಡುತ್ತವೆ. ಗಾಬರಿಯಾದಾಗ ಹಿಂಡು ಚದುರಿ ಓಡಿ ೨೦೦-೩೦೦ ಗಜ ತಲುಪಿದ ಮೇಲೆ ನಿಂತು ಗಾಬರಿಗೆ ಕಾರಣವನ್ನು ಪರಿಶೀಲಿಸುತ್ತವೆ. ಶ್ರವಣ, ನೋಟ, ವಾಸನೆಯ ಗ್ರಹಣ ಶಕ್ತಿಗಳು ಚೆನ್ನಾಗಿ ಬೆಳೆದಿವೆ.
ಇವು ೧-೧೨ ಚಿಂಕಾರಗಳನ್ನೊಳಗೊಂಡ ಸಣ್ಣ ಹಿಂಡುಗಳಲ್ಲಿ ವಾಸಿಸುತ್ತವೆ. ಮಾಂಸಾಹಾರಿಗಳ ಆಕ್ರಮಣದಿಂದ ತಪ್ಪಿಸಿಕೊಳ್ಳಲು ಇವು ತಮ್ಮ ವೇಗದ ಓಟವನ್ನು ಅವಲಂಬಿಸುತ್ತವೆ. ಇವು ವೇಗದ ಓಟಕ್ಕೆ ಹೆಸರಾಗಿವೆ. ಬಹುಶಃ ಬೇಟೆಯಾಡುವ ಚಿರತೆ, ಬೇಟೆನಾಯಿ ಮತ್ತು ವಿಶೇಷ ತರಪೇತು ಪಡೆದ ಗಿಡುಗಗಳನ್ನು ಬಿಟ್ಟರೆ ಇವೇ ಅತ್ಯಂತ ವೇಗವಾಗಿ ಓಡಬಲ್ಲ ಕಾಡುಪ್ರಾಣಿಗಳು. ಇದರ ಮಾಂಸ ಅತ್ಯಂತ ರುಚಿಯಾಗಿರುತ್ತದೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಸಸ್ತನಿಗಳು (ಮ್ಯಾಮೇಲಿಯ / Mammalia) (೧೮)
ಗಣ : ಆರ್ಟಿಯೊಡ್ಯಾಕ್ಟೈಲ
ಕುಟುಂಬ : ಬೋವಿಡೀ
ಉದಾ : ನೀಲಗಿರಿ ಟಾಹರ್ (Nilagiri Tahr)
ಶಾಸ್ತ್ರೀಯ ನಾಮ : ಹೆಮಿಟ್ರ್ಯಾಗಸ್ ಹೈಲೊಕ್ರಿಯಸ್ (Hemitragus hylocrius)

ವಿತರಣೆ ಮತ್ತು ಆವಾಸ : ನೀಲಗಿರಿ ಬೆಟ್ಟಗಳು, ಅಣ್ಣಾಮಲೈಗಳಲ್ಲಿ ಹೆಚ್ಚಾಗಿ ೪,೦೦೦ ದಿಂದ ೬, ೦೦೦ ಅಡಿ ಎತ್ತರದಲ್ಲಿ ಕಂಡುಬರುತ್ತವೆ. ಪಶ್ಚಿಮಘಟ್ಟದಲ್ಲಿ ೧,೩೦೦ ರಿಂದ ೨, ೬೦೦ ಮೀ. ಎತ್ತರದವರೆಗೆ ಕಂಡುಬರುತ್ತವೆ. ತಿರುವಾಂಕೂರಿನಿಂದ ದಕ್ಷಿಣಕ್ಕೆ ಮತ್ತು ಇತರ ದಕ್ಷಿಣ ಭಾಗಗಳಲ್ಲಿ ಮರಗಳು ಬೆಳೆದ ತಪ್ಪಲು ಪ್ರದೇಶದ ಇಳಿಜಾರುಗಳಲ್ಲಿ ವಾಸಿಸುತ್ತವೆ.
ಗಾತ್ರ : ೧.೧ ಮೀ. ಉದ್ದ. ೯ ಸೆಂ.ಮೀ. ಬಾಲದ ಉದ್ದ. ಭುಜದ ಬಳಿಯ ಎತ್ತರ ೧ ರಿಂದ ೧.೨ ಮೀ. ಹೆಣ್ಣು ತುಸು ಕುಳ್ಳು. ತೂಕ ೧೦೦ ಕೆ.ಜಿ. ಗಂಡಿನ ಕೊಂಬು ೪೪.೫ ಸೆಂ.ಮೀ. ಉದ್ದ ಮತ್ತು ೨೫ ಸೆಂ.ಮೀ. ದಪ್ಪ ಇರುತ್ತವೆ. ಆದರೆ ಹೆಣ್ಣಿನ ಕೊಂಬು ೩೬ ಸೆಂ.ಮೀ. ಉದ್ದ.
ಆಹಾರ : ಹುಲ್ಲು, ಸಸ್ಯಗಳ ಎಲೆ ಮುಂತಾದ ಸಸ್ಯಾಹಾರ.
ಲಕ್ಷಣಗಳು : ಇದೊಂದು ದಷ್ಟಪುಷ್ಟವಾದ ಕಾಡು ಆಡು, ಗಡಸು ದೇಹದ ಬೆಟ್ಟದ ಆಡು. ದೇಹದ ಬಣ್ಣ ಗಾಢ ಹಳದಿಯಿಂದ ಕೆಂಪು ಕಂದು. ಇದಕ್ಕೆ ಕಟ್ಟು ಮಸ್ತಾದ ಉದ್ದಕಾಲುಗಳು ಮತ್ತು ಕಿರಿದಾದ ನೇರ ನಿಲ್ಲುವ ಕಿವಿಗಳು ಇವೆ. ಕೊಂಬುಗಳು ಸಣ್ಣವು ಮತ್ತು ಕೊಂಬುಗಳು ಅಡ್ಡಡ್ಡನಾಗಿ ಸುಕ್ಕಾಗಿವೆ. ಕೊಂಬಿನ ಉದ್ದ ೧ ೧/೨ ಅಡಿ. ಎರಡು ಕೊಂಬುಗಳು ಬುಡದ ಬಳಿ ಹೆಚ್ಚು ಕಡಿಮೆ ಕೂಡಿಕೊಂಡಿದ್ದು ಅನಂತರ ಸಮಾಂತರವಾಗಿ ಸ್ವಲ್ಪ ದೂರದವರೆಗೆ ಮೇಲೆ ಬೆಳೆದು ಅನಂತರ ಅಗಲಿ ಹಿಂದಕ್ಕೆ ಬಾಗಿವೆ. ಮುದಿಯಾದ ಗಂಡು ಕಡುಕಂದಾಗಿರುತ್ತದೆ ಅಥವಾ ಹೆಚ್ಚು ಕಡಿಮೆ ಕಪ್ಪಾಗಿರುತ್ತದೆ. ಮತ್ತು ನರೆತ ಕೂದಲನ್ನು ನೆನಪು ಮಾಡುವಂತೆ ಇದೆ. ಇದರ ಹಿಂಭಾಗದ ತೊಡೆಯ ಸಂಧಿನಲ್ಲಿ ಒಂದು ಬಿಳಿಯ ಪಟ್ಟೆಯಿರುತ್ತದೆ. ಮರಿಗಳು ಹಳದಿ-ಕಂದು ಬಣ್ಣವಾಗಿರುತ್ತವೆ. ತಳ ಭಾಗವು ತಿಳಿ ಬಣ್ಣವಾಗಿರುತ್ತದೆ. ಗಂಡಿನ ಕುತ್ತಿಗೆಯ ಏಣಿನ ಮೇಲೆ ಮತ್ತು ಭುಜದ ಮೇಲೆ ಮೋಟಾದ ಜೂಲುಕೂದಲಿದೆ. ಮೈಮೇಲೆ ಅಷ್ಟಾಗಿ ಕೂದಲುಗಳಿಲ್ಲ. ಬೆನ್ನಿನ ಮೇಲೆ ಬಿಳಿಗೂದಲುಗಳಿವೆ. ಗಂಡಿಗೆ ಗದ್ದ ಮತ್ತು ಆಯಾಲವಿಲ್ಲ. ಕೂದಲಿಲ್ಲದ ಮೂತಿ. ಕೊಂಬುಗಳು ನುಲಿದಿಲ್ಲ ಮತ್ತು ಪಕ್ಕದಲ್ಲಿ ಚಪ್ಪಟೆಯಾಗಿವೆ. ಕಾಲುಗಳಲ್ಲಿ ಗ್ರಂಥಿಗಳಿವೆ.
ಸಂತಾನಾಭಿವೃದ್ಧಿ : ವರ್ಷವಿಡೀ ಸಂತಾನೋತ್ಪತ್ತಿಕ್ರಿಯೆ ನಡೆಯುವಂತೆ ಕಾಣಬರುತ್ತದೆ. ವರ್ಷವಿಡೀ ಮಂದೆಗಳಲ್ಲಿ ಮರಿಗಳು ಕಂಡು ಬರುತ್ತವೆ. ಒಂದು ಸೂಲದಲ್ಲಿ ೧ ಅಥವಾ ೨ ಮರಿಗಳು ಹುಟ್ಟುತ್ತವೆ. ಗರ್ಭಾವಧಿಯ ಕಾಲ ೧೮೦-೨೪೨ ದಿನಗಳು. ಜೀವಾವಧಿ ೧೬-೧೮ ವರ್ಷಗಳು.
ಸ್ವಭಾವ : ಇವು ೫ ರಿಂದ ೫೦ ರ ಮಂದೆಗಳಲ್ಲಿ ಕಡಿದು ಬಂಡೆಗಳ ನಡುವೆ, ಪ್ರಪಾತಗಳ ಬಳಿ ಮತ್ತು ಹುಲ್ಲು ಬೆಳೆದ ಬೆಟ್ಟಗುಡ್ಡಗಳಲ್ಲಿ ವಾಸಿಸುತ್ತವೆ. ಇದು ಕಾಡಿನಿಂದ ಎತ್ತರದಲ್ಲಿದ್ದು ಅಪರೂಪವಾಗಿ ಕಾಡಿಗೂ ನುಗ್ಗಿ ಮುಂಜಾನೆ ಮತ್ತು ಸಂಜೆ ಹುಲ್ಲು ಮೇಯುತ್ತವೆ. ಗುಂಪಿನ ಪ್ರಾಣಿಗಳು ವಿಶ್ರಾಂತಿ ಪಡೆಯುತ್ತಿರುವಾಗ ಒಂದೆರಡು ಹೆಣ್ಣುಗಳು ನಿಗಾ ಇಡುತ್ತವೆ. ಇದರ ಮಾಂಸ ಬಹಳ ಉತ್ಕೃಷ್ಟವಾದುದು. ಮಾಂಸಕ್ಕಾಗಿ ಮತ್ತು ಚರ್ಮಕ್ಕಾಗಿ ಇವುಗಳನ್ನು ಹೆಚ್ಚಾಗಿ ಕೊಲ್ಲುತ್ತಿದ್ದಾರೆ. ಈಗ ಇವು ನಾಶವಾಗಿ ವಿನಾಶದ ಅಂಚಿನಲ್ಲಿವೆ (ಗಂಡಾಂತರದಲ್ಲಿರುವ ಪ್ರಾಣಿಗಳು).
—- 
ಗಣ : ಆರ್ಟಿಯೊಡ್ಯಾಕ್ಟೈಲ
ಕುಟುಂಬ : ಬೋವಿಡೀ
ಉದಾ : ಕಾಡೆಮ್ಮೆ (Wild Buffalo) ಕಾಡು ಕೋಣ
ಶಾಸ್ತ್ರೀಯ ನಾಮ : ಬುಬಾಲಸ್ ಬುಬಾಲಸ್ (Bubalus bubalus)

ವಿತರಣೆ ಮತ್ತು ಆವಾಸ : ಕಾಡೆಮ್ಮೆಗಳು ಭಾರತ ದೇಶದ ಪಶ್ಚಿಮಘಟ್ಟಗಳ ಹುಲ್ಲು ಎತ್ತರವಾಗಿ ಬೆಳೆಯುವ ಕಾಡು ಪ್ರದೇಶದಲ್ಲಿ ವಾಸಿಸುತ್ತವೆ.
ಗಾತ್ರ : ತಲೆ ಮತ್ತು ದೇಹದ ಉದ್ದ. ೨೪೦-೨೭೫ ಸೆಂ.ಮೀ. ೮ ರಿಂದ ೯ ಅಡಿ. ಬಾಲ (೬೦-೧೦೫ ಸೆಂ.ಮೀ) ೨ ರಿಮದ ೩ ೧/೪ ಅಡಿ ಉದ್ದ. ಭುಜದ ಬಳಿ ಎತ್ತರ ೫ ೧/೨ ಅಡಿಯಿಂದ (೧೭೦ ಸೆಂ.ಮೀ.) ೬ ಅಡಿ. ತೂಕ ೯೦೦ ಕೆ.ಜಿ. ಕೊಂಬು ೬ ೧/೨ ಅಡಿ ಉದ್ದ. ಇದು ದಾಖಲೆಯ ಉದ್ದಕೊಂಬು, ಉದ್ದ ೧೯೭ ಸೆಂ.ಮೀ.
ಆಹಾರ : ಇದು ಹೆಚ್ಚಾಗಿ ತಿನ್ನುವುದು ಆನೆ ಮತ್ತು ಕಾಟಿಗಳು ತಿನ್ನದ ಬಿರುಸು ಹುಲ್ಲು.
ಲಕ್ಷಣಗಳು : ದೇಹ ಕಪ್ಪು, ಕೂದಲು ಕಪ್ಪು ಮತ್ತು ವಿರಳ. ಹಣೆಯ ಮೇಲೆ ಒಂದು ಕುಚ್ಚು ಮುಂದೆ ಬಾಗಿದ ಕೂದಲುಗಳಿವೆ. ಕೆಲವು ಕಾಡೆಮ್ಮೆಗಳಿಗೆ ಮೊಳಕಾಲ ಕೆಳಗೆ ಬಿಳಿ ರಾಡಿ ಬಣ್ಣವಿದೆ. ನೋಡುವುದಕ್ಕೆ ಗಂಭೀರವಾದ ಪ್ರಾಣಿಯಂತೆ ಕಂಡರೂ ಸಾಮಾನ್ಯ ಲಕ್ಷಣಗಳಲ್ಲಿ ಅದು ಸಾಕಿದ ಎಮ್ಮೆಯನ್ನೇ ಹೋಲುತ್ತದೆ. ಅದಕ್ಕಿಂತ ಬಲಯುತವಾಗಿದೆ ಮತ್ತು ಹೊಳಪು ದೇಹದ ಪ್ರಾಣಿ. ಹೆಣ್ಣುಗಂಡುಗಳೆರಡರಲ್ಲಿಯೂ ಕೊಂಬುಗಳಿವೆ. ಕೊಂಬುಗಳ ಬಣ್ಣ ಕಪ್ಪು ಅವು ಮುಂಭಾಗದಲ್ಲಿ ಚಪ್ಪಟೆಯಾಗಿ, ಅಡ್ಡಸೀಳಿಕೆಯಲ್ಲಿ ತ್ರಿಕೋನಾಕಾರವಾಗಿವೆ. ಜಗತ್ತಿನಲ್ಲಿಯೇ ಇವು ಉದ್ದಕೊಂಬಿನ ಪ್ರಾಣಿಗಳು. ಹೆಣ್ಣುಗಂಡುಗಳಲ್ಲಿ ಹೆಚ್ಚು ವ್ಯತ್ಯಾಸವಿಲ್ಲ. ಅವುಗಳನ್ನು ದೂರದಿಂದ ಗುರುತಿಸಿ, ನಿರ್ಧರಿಸುವುದು ಕಷ್ಟ ಮುಖವು ಕಿರಿದಾಗಿ ಉದ್ದನಾಗಿದೆ. ಇಬ್ಭಾಗವಾದ ದೊಡ್ಡ ಗೊರಸುಗಳಿವೆ. ಮೂಗು ತೀಕ್ಷ್ಣ ಕಿವಿ ಸಾಧಾರಣ, ಕಣ್ಣು ಮಂದ. ಸಾಕಿದ ಎಮ್ಮೆ ಕೋಣಗಳಿಗೂ ಮತ್ತು ಕಾಡು ಎಮ್ಮೆ ಕೋಣಗಳಿಗೂ ಅಷ್ಟಾಗಿ ಭೇದವಿಲ್ಲ. ಹೊಸದಾಗಿ ಹುಟ್ಟಿದ ಕರು ತಿಳಿ ಹಳದಿ.
ಭಾರತದಲ್ಲಿರುವ ಸಾಕುವ ಎಮ್ಮೆ ಕೋಣಗಳನ್ನು ಕಾಡು ಪ್ರಭೇದಗಳಿಮದ ಪಳಗಿಸಲಾಯಿತೆಂದು ತಿಳಿದುಬರುತ್ತದೆ. ಈಗಲೂ ಕಾಡು ಮತ್ತು ಸಾಕುತಳಿಗಳ ನಡುವೆ ತಳಿ ಸಂಮ್ಮಿಶ್ರಣ ಸಾಧ್ಯ ಮತ್ತು ಈ ಮಿಶ್ರತಳಿಯು ಶಕ್ತಿಯಲ್ಲಿ ಉತ್ತಮವೆಂದು ಕಂಡಬರುತ್ತದೆ.
ಸಂತಾನಾಭಿವೃದ್ಧಿ : ಸಾಮಾನ್ಯವಾಗಿ ಮಳೆಗಾಲದ ಅಂತ್ಯದಲ್ಲಿ ಹೆಣ್ಣು ಬೆದೆಗೆ ಬರುತ್ತದೆ. ಗರ್ಭಾವಧಿ ೧೦ ತಿಂಗಳು. ಮಾರ್ಚ್‌, ಏಪ್ರೀಲ್, ಮೇ ತಿಂಗಳುಗಳಲ್ಲಿ ಕರುಗಳು ಹುಟ್ಟುತ್ತವೆ. ಒಂದು ಸೂಲದಲ್ಲಿ ಒಂದೇ ಕರು ಹುಟ್ಟುತ್ತದೆ. ಅಪರೂಪವಾಗಿ ಎರಡು ಕರುಗಳು ಹುಟ್ಟುತ್ತವೆ. ಜೀವಾವಧಿ ೧೮ ವರ್ಷಗಳು.
ಸ್ವಭಾವ : ಹೇರಳವಾಗಿ ಹುಲ್ಲು ಮತ್ತು ನೀರಿರುವ ಸ್ಥಳಗಳನ್ನು ವಿಶೇಷವಾಗಿ ಆರಿಸಿಕೊಳ್ಳುತ್ತವೆ. ಕಾಟಿಗಳಷ್ಟು ನಿಶಾಚರಿಗಳಲ್ಲ. ಇವು ಬಿಸಿಲನ್ನು ಸಹಿಸುತ್ತವೆ. ಬೇಸಿಗೆಯಲ್ಲಿ ಕೆಸರಿನಲ್ಲಿ ಬಿದ್ದು ದಿನವಿಡೀ ಹೊರಳಾಡುತ್ತವೆ. ಮೈದಾನದ ಪ್ರಾಣಿಗಳು ಗುಡ್ಡವನ್ನು ಏರುವುದಿಲ್ಲ. ದನಕರುಗಳ ಜಾತಿಯಲ್ಲಿಯೇ ಇವು ಅತಿ ಹೆಚ್ಚು ಧೈರ್ಯಶಾಲಿಗಳು ಮತ್ತು ಮುಂಗೋಪಿಗಳು. ಹುಲಿಯನ್ನು ಎದುರಿಸಿ ಹೋರಾಡಬಲ್ಲವು. ಸಂಘಜೀವಿಗಳು. ಒಂದು ಹಿಂಡಿನಲ್ಲಿ ೧೦-೨೦ ಪ್ರಾಣಿಗಳಿರುತ್ತವೆ. ಮನುಷ್ಯನಿಗೆ ಅಂಜುವುದಿಲ್ಲ. ಮನುಷ್ಯನ ಸಹವಾಸವಿಲ್ಲದೆ ಸ್ವಭಾವದಲ್ಲಿ ಉಗ್ರವಾಗಿವೆ. ಕೆಣಕದೆಯೇ ಮೈಮೇಲೆರಗಬಹುದು. ವಯಸ್ಸಾದ ಕೋಣಗಳು ಒಂಟಿಯಾಗಿ ಜೀವಿಸುತ್ತವೆ. ಒಂಟಿ ಕೋಣಗಳನ್ನು ಸಮೀಪಿಸುವುದು ಗಂಡಾಂತರಕಾರಿ. ಒಳ್ಳೆಯ ಗುಣಮಟ್ಟದ ಹಾಲು ಕೊಡುತ್ತವೆ. ಇವುಗಳನ್ನು ಹೇರು ಪ್ರಾಣಿಗಳಾಗಿ ಬಳಸಬಹುದು.
ಇದರಲ್ಲಿ ಎರಡು ಉಪಪ್ರಭೇದಗಳಿವೆ :
೧) ಬುಬಾಲಿಸ್ ಬುಬಾಲಿಸ್ ಬುಬಾಲಸ್ ಮತ್ತು ಬುಬಾಲಿಸ್ ಬುಬಾಲಿಸ್ ಫುಲ್ವಸ್.
—- 
ಗಣ : ಆರ್ಟಿಯೊಡ್ಯಾಕ್ಟೈಲ
ಕುಟುಂಬ : ಬೋವಿಡೀ
ಉದಾ : ಕಾಟಿ (ಕಾಡುಕೋಣ) (Bison)
ಅಥವಾ (Gaur) ಗೌರ್
ಶಾಸ್ತ್ರೀಯ ನಾಮ : ಬಾಸ್‌ಗೌರಸ್ (Bos gaurus)

ಕಾಡುಕೋಣಗಳಲ್ಲಿ ಪ್ರಮುಖವಾಗಿ ಎರಡು ಜಾತಿಗಳಿವೆ. ಬೈಸನ್ ಬೈಸನ್ ಎಂಬುದು ಅಮೇರಿಕ ಮತ್ತು ಯುರೋಪಿನ ಕಾಡುಕೋಣ. ಬಾಸ್ ಗೌರಸ್ ಎಂಬುದು ಭಾರತದಲ್ಲಿ ವಾಸಿಸುತ್ತದೆ. ಇದನ್ನು ಕರ್ನಾಟಕದಲ್ಲಿ ಕಾಟಿ ಎಂದೂ ಕರೆಯುತ್ತಾರೆ.
ವಿತರಣೆ ಮತ್ತು ಆವಾಸ : ಬಾಸ್ ಗೌರಸ್ ಭಾರತ, ನೇಪಾಳ, ಬರ್ಮಾ, ವಿಯಟ್ನಾಂ, ಸಯಾಂ ಮತ್ತು ಮಲಯ ದ್ವೀಪಕಲ್ಪದಲ್ಲಿ ಹರಡಿದೆ. ಭಾರತದಲ್ಲಿ ಕರ್ನಾಟಕದ ಪಶ್ಚಿಮ ಘಟ್ಟಗಳಲ್ಲಿ ವಿಶೇಷವಾಗಿ ಕಂಡುಬರುತ್ತದೆ. ಇದು ಸುಮಾರು ೭೫೦ ರಿಂದ ೧,೮೦೦ ಮೀಟರ್ ಎತ್ತರದ ಗುಡ್ಡ-ಗಾಡು ಪ್ರದೇಶಗಳಲ್ಲಿ, ಗುಡ್ಡಗಳ ಮೇಲೆ, ಹುಲ್ಲು ಗಾವಲುಗಳಿರುವಂತೆ ಸ್ಥಳಗಳಲ್ಲಿ ಸಾಮಾನ್ಯವಾಗಿ ವಾಸಿಸುತ್ತದೆ. ಕರ್ನಾಟಕದ ಮಲೆನಾಡು ಪ್ರದೇಶದಲ್ಲಿ ಹಿಂದೊಮ್ಮೆ ಹೇರಳ ಸಂಖ್ಯೆಯಲ್ಲಿದ್ದವು, ಈಗ ಬಿಳಿಗಿರಿರಂಗನ ಬೆಟ್ಟದ ಶ್ರೇಣಿ, ಬಂಡೀಪುರ ಅಭಯರಾಣ್ಯ, ನಾಗರಹೊಳೆ, ಲಕ್ಕವಳ್ಳಿ, ದಾಂಡೇಲಿ ಮುಂತಾದ ಪ್ರದೇಶಗಳಲ್ಲಿ ಮಾತ್ರ ಉಳಿದಿವೆ. ಇವು ದಕ್ಷಿಣ ಭಾರತದಲ್ಲಿ ಅಣ್ಣಾ ಮಲೈ, ಪಳನಿಬೆಟ್ಟ ವೈನಾಡ್‌ಮತ್ತು ಕೊಡಗುಗಳಲ್ಲಿ ಕಂಡುಬರುತ್ತವೆ.
ಗಾತ್ರ : ಕಾಟಿ ಬಹಳ ದೊಡ್ಡ ಗಾತ್ರದ ಪ್ರಾಣಿ. ದೇಹ ೩-೩.೨೫ ಮೀಟರ್ (೧೦ ರಿಂದ ೧೩ ಅಡಿ) ಉದ್ದ (ಬಾಲ ಬಿಟ್ಟು). ಭುಜದ ಬಳಿ ಎತ್ತರ (೧.೯ ಮೀ) ೬ ೧/೨ ಅಡಿ. ಎದೆಯ ಸುತ್ತಳತೆ (೩ಮಿ.) ೧೦ ಅಡಿ, ಬಾಲ (೪೫ ಸೆಂ.ಮೀ.) ೩ ಅಡಿ ಉದ್ದ. ಸುಮಾರು ೧,೦೦೦ ಕೆ.ಜಿ. ತೂಕವಿರುತ್ತದೆ.
ಆಹಾರ : ಹುಲ್ಲು, ಚಿಗುರು, ಬಿದಿರುಎಲೆ, ಗಿಡಗಳ ಎಲೆ, ತೊಗಟೆ, ಹಣ್ಣು ಕಾಯಿಗಳನ್ನು ತಿನ್ನುತ್ತದೆ.
ಲಕ್ಷಣಗಳು : ಹಸುಗಳ ಜಾತಿಯಲ್ಲಿಯೇ ನಿಲುವಿನಲ್ಲಿ ಸಾಕಷ್ಟು ಎತ್ತರದ, ಗಂಭೀರ ಪ್ರವೃತ್ತಿಯ, ದೃಢಕಾಯದ, ಭವ್ಯ ಪ್ರಾಣಿ. ಇವು ನೋಡುವುದಕ್ಕೆ ಎಮ್ಮೆ ಕೋಣಗಳಂತೆ ಕಾಣುವುದರಿಂದ ಇವುಗಳಿಗೆ ಕಾಡುಕೋಣಗಳೆಂದು ಹೆಸರು ಬಂದಿದೆ. ಆದರೆ ಇವು ಆಕಳ ಜಾತಿಯವು. ಇವುಗಳಿಗೆ ಇಂಡಿಯನ್ ಬೈಸನ್‌ಗಳೆಂದು ಹೇಳುವುದುಂಟು. ಆದರೆ ಇವು ಬೈಸನ್‌ಗಳಲ್ಲ. ಅಮೇರಿಕದ ಬೈಸನ್‌ಗಳು ಬೈಸನ್‌ ಜಾತಿಗೆ ಸೇರಿದರೆ, ಇವು ಬಾಸ್ ಜಾತಿಗೆ ಸೇರಿವೆ. ಅದೇ ಎಮ್ಮೆ-ಕೋಣಗಳು ಬ್ಯುಬಾಲಸ್ ಜಾತಿಗೆ ಸೇರುತ್ತವೆ.
ಹಿಂಗಾಲು ಸ್ವಲ್ಪ ಗಿಡ್ಡ ಮತ್ತು ಮುಂಗಾಲು ಉದ್ದ. ಕೋಣನ ಬಾಯಿಯಂತೆ ತುಸು ಅಗಲವಾದ ಬಾಯಿ. ದೊಡ್ಡ ಮುಖ, ಬೂದುಬಣ್ಣದ ಉಬ್ಬಿದ ತಲೆ ಪಟ್ಟಿ ‘C’ ಆಕಾರದ ಮೊನಚಾದ ಕೊಂಬುಗಳು. ಬಿಳಿ ‘ಕಾಲು ಚೀಲದ’ ಕಾಲುಗಳು. ಒತ್ತಾದ ಗಿಡ್ಡ ಕೂದಲಿನ ದೇಹ. ಕೊಂಬುಗಳು ಟೊಳ್ಳು. ಗಂಡುಗಳ ಕೊಂಬುಗಳು ತುದಿಯಲ್ಲಿ ಮೊನಚಾಗಿವೆ. ಗಂಡುಗಳನ್ನು ಗೂಳಿಗಳೆಂದು ಕರೆಯುತ್ತಾರೆ. ದೇಹದ ಬಣ್ಣ ಕಪ್ಪು ಮಿಶ್ರಿತ ಕಂದು. ಕಾಲುಗಳು ಮಾತ್ರ ಕೆಳಗೆ ಬೆಳ್ಳಗಿವೆ. ಮೈಮೇಲೆ ಮೃದುವಾದ ರೇಷ್ಮೆಯಂತಹ ಕೂದಲಿವೆ. ಹೆಗಲಿನಿಂದ ಬೆನ್ನಿನ ಮಧ್ಯದ ವರೆಗೂ ಎತ್ತರವಾದ ಏಣು ಇದೆ. ಕೊಂಬುಗಳ ನಡುವೆ ಇರುವ ನೆತ್ತಿ ಏಣಿನಂತೆ ಎದ್ದುಕೊಂಡಿದೆ. ಬಾಲಕ್ಕೆ ಕೂದಲುಗಳ ಗುಚ್ಛವಿದೆ. ಗಾತ್ರಕ್ಕೆ ಅನುಗುಣವಾಗಿ ಕಾಟಿಗಳ ಗದ್ದದ ಕೆಳಗೆ ಸಣ್ಣ ಗಂಗೆದೊಗಲು ಮತ್ತು ಮುಂಗಾಲುಗಳ ಮಧ್ಯೆ ದೊಡ್ಡಗಂಗೆದೊಗಲು ಇಳಿಬಿದ್ದಿವೆ. ಇವುಗಳಿಗೆ ಹಣೆ ಇಲ್ಲ. ಗೂಳಿಗಳು ಮುಪ್ಪಾದಂತೆ ಬಣ್ಣ ಅತಿ ಕಪ್ಪಾಗಿ ಮೈಗೂದಲುಗಳು ಇಲ್ಲದಂತಾಗುತ್ತವೆ. ಇವುಗಳ ಕಿವಿ ಮತ್ತು ಮೂಗು ಅತಿ ತೀಕ್ಷ್ಣ. ಕಣ್ಣು ಮಂದ ೧೫ ಮೀಟರ್ ಗಳ ದೂರದಿಂದ. ವಾಸನೆ ಹಿಡಿಯಬಲ್ಲವು.
ಸಂತಾನಾಭಿವೃದ್ಧಿ : ವರ್ಷವಿಡೀ ಕರುಗಳನ್ನು ಹಾಕುತ್ತವೆ. ಆದರೆ ದಕ್ಷಿಣ ಭಾರತದಲ್ಲಿ ಬೆದೆಯ ಸಮಯ ನವೆಂಬರ್‌ನಿಂದ ಮಾರ್ಚ್‌ವರೆಗೆ ಇರುತ್ತದೆ. ಗರ್ಭಾವಧಿಕಾಲ ೨೭೦ ರಿಂದ ೨೮೫ ದಿನಗಳು. ಒಂದು ಸೂಲದಲ್ಲಿ ಒಂದೇ ಕರು ಹುಟ್ಟುತ್ತದೆ. ಅಪರೂಪವಾಗಿ ೨ ಕರುಗಳು ಹುಟ್ಟಬಹುದು. ಕರುಗಳು ಹುಟ್ಟಿದಾಗ ತಿಳಿಹಳದಿ ಬಣ್ಣವಿದ್ದು ಅನಂತರ ಕಂದು ಬಣ್ಣಕ್ಕೆ ತಿರುಗುತ್ತವೆ. ಕರು ಹುಟ್ಟಿದ ೧೦ ನಿಮಿಷಗಳಲ್ಲಿಯೇ ಎದ್ದು ಓಡಾಡುತ್ತದೆ. ಕರುವಿನ ಪಾಲನೆಯನ್ನು ತಾಯಿ ೨ ವರ್ಷಗಳವರೆಗೆ ಮಾಡುತ್ತದೆ. ಹೆಣ್ಣು ೨ ವರ್ಷಕ್ಕೆ ಪ್ರಾಯಕ್ಕೆ ಬಂದು ಮುಂದೆ ಪ್ರತಿ ವರ್ಷ ಈಯುತ್ತದೆ. ಬಂಧನದಲ್ಲಿ ಹೆಚ್ಚುದಿನ ಬದುಕುವುದಿಲ್ಲ. ಆದರೆ ೨೪ ವರ್ಷ ಬದುಕಿದ ದಾಖಲೆ ಇದೆ.
ಸ್ವಭಾವ : ಗುಡ್ಡಗಾಡಿನ ಅರಣ್ಯ ವಾಸಿಗಳು. ಮಧ್ಯಾಹ್ನದ ಬಿಸಿಲಿನಲ್ಲಿ ದಟ್ಟವಾದ ಪೊದೆಗಳ ನೆರಳಿನಲ್ಲಿ ವಿಶ್ರಾಂತಿ ಪಡೆದು, ಮುಂಜಾನೆ ಮತ್ತು ಸಂಜೆ ಮೇಯುತ್ತವೆ. ಇವು ಮೆಲಕು ಹಾಕುತ್ತವೆ. ವಾಡಿಕೆಯಾಗಿ ರಾತ್ರಿ ಚಟುವಟಿಕೆ. ನಾಚಿಕೆ ಹಾಗೂ ಸಾಧು ಸ್ವಭಾವದವು. ನೋಡವುದಕ್ಕೆ ಉಗ್ರವಾಗಿ ಕಂಡರೂ ಪುಕ್ಕಲು ಪ್ರಾಣಿಗಳು. ತಾವಾಗಿ ಎಂದೂ ಮೈಮೇಲೆ ಬೀಳುವುದಿಲ್ಲ. ಗಾಯಗೊಂಡ ಒಂಟಿ ಗೂಳಿಯನ್ನು ಸಮೀಪಿಸುವುದು ಅಪಾಯಕರ. ಗಾಯಗೊಂಡಾಗ ಮತ್ತು ಶತ್ರುಗಳು ಆಕ್ರಮಿಸಿದಾಗ ಕ್ರೂರವಾಗಿ ಹೋರಾಡಬಲ್ಲದು. ಶತ್ರುವಿನ ಸುಳಿವು ಸಿಕ್ಕಾಗ ಸ್ಥೂಲ ಶರೀರಿಯಾದರೂ ಮರಗಿಡಗಳ ಮಳೆಗಳ ನಡುವೆ ವೇಗವಾಗಿ ಓಡಿ ಹೋಗಬಲ್ಲದು. ಸಾಮಾನ್ಯವಾಗಿ ಎಮ್ಮೆ-ಹಸುಗಳಂತೆ ಕೂಗುತ್ತಾ ಕೆಸರಿನಲ್ಲಿ ಹೊರಳಾಡುವುದಿಲ್ಲವಾದರೂ, ಅಪಾಯ ಸನ್ನಿಹಿತವಾದಾಗ ಸಿಳ್ಳೆಯಂತಹ ಗುಟುರು ಹಾಕುತ್ತವೆ.
ಸಂಘ ಜೀವಿಗಳು. ಒಂದೊಂದು ಹಿಂಡಿನಲ್ಲಿ ಆಕಳು, ಕರು, ಗೂಳಿ ಸೇರಿ ೩೦ ರಿಂದ ೪೦ ಪ್ರಾಣಿಗಳಿರಬಹುದು. ಆಕಳುಗಳು ಸಾಮಾನ್ಯವಾಗಿ ಒಂಟಿಯಾಗಿರುವುದಿಲ್ಲ. ಹಿಂಡಿಗೆ ಬಲಿಷ್ಠ ಗೂಳಿಯೇ ಯಜಮಾನ. ಆಕಳುಗಳು ಬೆದೆಗೆ ಬಂದಾಗ ಮುಖಂಡ ಗೂಳಿಯು ಉಳಿದ ಗುಂಪಿನ ಗೂಳಿ (ಹೋರಿ) ಗಳನ್ನು ಸಮೀಪ ಸುಳಿಯಗೊಡುವುದಿಲ್ಲ. ಹೆಣ್ಣನ್ನು ಒಲಿಸಿಕೊಳ್ಳಲು ಘೋರ ಕಾದಾಟ ಆಗುವುದುಂಟು. ಹರೆಯದ ಗೂಳಿಗಳು ಪ್ರಭುವಾದಾಗ ಯಜಮಾನನನ್ನು ಹಿಂದೆ ಸರಿಸಿ ತಮ್ಮ ಪ್ರಭುತ್ವವನ್ನು ಚಲಾಯಿಸುತ್ತವೆ. ಆಗ ಮುಪ್ಪಾಗಿ ನಿರ್ಭಲವಾದ ಯಜಮಾನ ಗೂಳಿ ಗುಂಪಿನಿಂದ ಹಿಂದೆ ಸರಿದು ಒಂಟಿಯಾಗಿ ಉಳಿಯುತ್ತದೆ. ಬೆದೆಯ ಸಮಯದಲ್ಲಿ ಒಂದು ಗುಂಪಿನ ಯಜಮಾನ ಗೂಳಿ ಇನ್ನೊಂದು ಗುಂಪಿನ ಆಕಳುಗಳ ಮೇಲೆ ಬಲಾತ್ಕಾರ ಮಾಡಬಹುದು.
ಹುಲಿ, ಚಿರತೆ, ಕಾಡು ನಾಯಿಗಳ ಆಕ್ರಮಣ ನಡೆದಾಗ ಹಿಂಡಿನಲ್ಲಿಯ ಇತರ ಆಕಳು ಮತ್ತು ಕರುಗಳನ್ನು ನಡುವೆ ಸೇರಿಸಿ ಸುತ್ತುವರಿದು ರಕ್ಷಿಸುತ್ತವೆ. ಆದರೆ ಒಮ್ಮೊಮ್ಮೆ ಹಿಂಡಿನಿಂದ ಹಿಂದುಳಿದ ಕರುಗಳು ಮತ್ತು ರೋಗದಿಂದ ಬಳಲುತ್ತಿರುವ ಅಸಹಾಯಕ ಕಾಟಿಗಳು ಮಾಂಸಾಹಾರಿಗಳಿಗೆ ಬೇಟೆಯಾಗುತ್ತವೆ. ಸಾಮಾನ್ಯವಾಗಿ ಒಂದೇ ಹುಲಿ ಬೆಳೆದ ಕಾಟಿಯ ಮೇಲೆ ಬೀಳುವುದಿಲ್ಲ. ಆದರೆ ಎರಡು ಹುಲಿಗಳು ಕೂಡಿ ಕಾಟಿಯನ್ನು ಬೇಟೆಯಾಡಬಹುದು. ನೀರಿನ ಸಮೀಪದಲ್ಲಿ ಮತ್ತು ಉಪ್ಪು ನೆಕ್ಕುಗಳು ಇದ್ದೆಡೆ ಅನೇಕ ಕಾಟಿಗಳು ಇರುವುದನ್ನು ಕಾಣಬಹುದು.
ಕರ್ನಾಟಕದ ಅಭಯಾರಣ್ಯವು ಕಾಟಿಗಳಿಗೆ ಹೆಸರಾದ ತೌರು. ಹಿಂದೆ ಭದ್ರಾವತಿಯ ಕಾಗದ ಕಾರ್ಖಾನೆಯವರು ನೋಟ್‌ಪುಸ್ತಕಗಳ ಮೇಲೆ ಕಾಟಿಯ ಭವ್ಯಚಿತ್ರವನ್ನು ಅಚ್ಚುಹಾಕುತ್ತಿದ್ದರು. ಸಾಕ ದನಕರುಗಳಿಗೆ ತಗಲುವ ರೋಗಗಳು ಇವುಗಳಿಗೂ ತಗುಲಿ ಗುಂಪಿಗೆ ಗುಂಪೇ ನಾಶವಾಗಬಹುದು. ೧೯೬೮ರಲ್ಲಿ ‘ರಿಂಡ್‌ಪೆಸ್ಟ್‌’ ರೋಗವು ಅಸಂಖ್ಯಾತ ಕಾಟಿಗಳನ್ನು ಬಲಿತೆಗೆದುಕೊಂಡಿತು.
 —-
ಗಣ : ಆರ್ಟಿಯೊಡ್ಯಾಕ್ಟೈಲ
ಕುಟುಂಬ : ಸರ್ವೀಡೀ
ಉದಾ : ಚಿತಾಲ್‌ ಅಥವಾ ಸಾರಂಗ ಜಿಂಕೆ ಅಥವಾ ಚುಕ್ಕೆ ಜಿಂಕೆ (Chital or Spotted deer)
ಶಾಸ್ತ್ರೀಯ ನಾಮ : ಆಕ್ಸಿಸ್‌ಆಕ್ಸಿಸ್‌(Axis axis)

ವಿತರಣೆ ಮತ್ತು ಆವಾಸ : ಇವು ಹಿಮಾಲಯದ ತಪ್ಪಲಿನಿಂದ ದಕ್ಷಿಣದ ದ್ವೀಪಕಲ್ಪದಿಂದ ಶ್ರೀಲಂಕಾದವರೆಗೆ ಹರಡಿವೆ. ನೀರಿಲ್ಲದ ಹೆಚ್ಚು ಕಡಿಮೆ ಮರುಭೂಮಿಯಾದ ಪಂಜಾಬ್‌ಮತ್ತು ರಾಜಸ್ಥಾನಗಳಲ್ಲಿ ಇವು ಕಾಣಿಸುವುದಿಲ್ಲ. ಇವು ಸಾಮಾನ್ಯವಾಗಿ ಮೇಯಲು ಹುಲ್ಲು ದೊರಕುವ ಕಾಡುಗಳಲ್ಲಿ, ಕುಡಿಯಲು ನೀರು ಸಿಗುವ ಪ್ರದೇಶಗಳಲ್ಲಿ ವಾಸಿಸುತ್ತವೆ. ಬಯಲು ಪ್ರದೇಶದ ಕುರುಚಲು ಇಲ್ಲವೆ ಪರ್ಣಪಾತಿ ಗಿಡಗಳ ಕಾಡುಗಳಲ್ಲಿ, ಹುಲ್ಲುಗಾವಲುಗಳಲ್ಲಿ ವಾಸಿಸುತ್ತವೆ. ಸಮುದ್ರ ಮಟ್ಟದಿಂದ ಸುಮಾರು ೪,೦೦೦ ಅಡಿ ಎತ್ತರದ ಪ್ರದೇಶದವರೆಗೂ ಕಾಣಬರುತ್ತವೆ. ಕರ್ನಾಟಕದಲ್ಲಿ ಇವು ಹೇರಳವಾಗಿವೆ.
ಗಾತ್ರ : ಮಧ್ಯಮ ಗಾತ್ರದ ಜಿಂಕೆಗಳು ಒಂದು ಗಂಡು ಜಿಂಕೆಯ ಉದ್ದ ೩ ರಿಂದ ೫ ಅಡಿಗಳವರೆಗೆ ಇರುತ್ತದೆ. ಭುಜದ ಬಳಿ (೯೦ ಸೆಂ.ಮಿ) ೩ ಅಡಿ ಎತ್ತರ. ತೂಕ ೮೫ ಕೆ.ಜಿ. ಕೊಂಬು ಸರಾಸರಿ (೭೫ ಸೆಂ.ಮೀ) ೨ ೧/೨ ಅಡಿಯಿಂದ (೯೦ ಸೆಂ.ಮೀ) ೩ ಅಡಿ ಉದ್ದವಿರುತ್ತವೆ. ಬಾಲ (೧೨.೫ ಸೆಂ.ಮೀ) ೫ ಅಂಗುಲದಿಂದ (೩೭.೫ ಸೆಂ.ಮೀ) ೧೩ ಅಂಗುಲ ಉದ್ದವಿರುತ್ತದೆ.
ಆಹಾರ : ಹುಲ್ಲು, ಎಳೆ ಚಿಗುರು ಇವುಗಳ ಪ್ರಧಾನ ಆಹಾರ, ಅತ್ತಿ, ಆಲ, ಕರಂಬಳ ಮೊದಲಾದ ಅರಣ್ಯ ಮರಗಳು ಫಲಬಿಟ್ಟಾಗ, ಅವುಗಳ ಬುಡದಲ್ಲಿ ಉದುರಿದ ಹಣ್ಣುಗಳಿಗಾಗಿ ಮುಗಿಬೀಳುತ್ತವೆ. ಕಪಿಗಳು ಇಂತಹ ಹಣ್ಣುಗಳನ್ನು ಉದುರಿಸುವುದರಿಂದ ಕಪಿ ಹಿಂಡುಗಳನ್ನು ಬೆನ್ನು ಹತ್ತುತ್ತವೆ. ಇವಕ್ಕೆ ಹೂಗಳು ಮತ್ತು ಹಣ್ಣುಗಳು (ಅತ್ತಿ, ಆಲ, ಕರಂಬಳದ) ಅಚ್ಚುಮೆಚ್ಚಿನ ಆಹಾರ.
ಲಕ್ಷಣಗಳು : ಮಾಟವಾದ ದೇಹ, ಹೊನ್ನಿನ ಮೈ ಬಣ್ನ. ಮೈ ಬಣ್ಣದ ಮೇಲೆ ಸುಂದರವಾದ ಬಿಳಿ ಚುಕ್ಕೆಗಳಿವೆ. ಕಪ್ಪು ಪಟ್ಟಿಯು ನಡುಬೆನ್ನಿನ ಮೆಲೆ ಹುರಿಯಾಗಿ ಕುತ್ತಿಗೆಯಿಂದ ಬಾಲದವರೆಗೆ ಹರಡಿದೆ. ಚುಕ್ಕೆಗಳು ಎಲ್ಲಾ ವಯಸ್ಸಿನ ಜಿಂಕೆಗಳಲ್ಲಿಯೂ ಮತ್ತು ಎಲ್ಲ ಋತುಗಳಲ್ಲಿಯೂ ಹೇರಳವಾಗಿರುತ್ತವೆ. ವಯಸ್ಸಾದ ಗಂಡುಗಳು ಕಡು ಕಂದು ಬಣ್ಣವಾಗಿರುತ್ತವೆ. ಪಕ್ಕೆಯ ಕೆಳಗಿನ ಸಾಲಿನ ಬಿಳಿ ಚುಕ್ಕೆಗಳು ಉದ್ದ ಸಾಲಿನಲ್ಲಿ ಹರಡಿ ವಿಚ್ಛೇದಿತ ಸರಳ ರೇಖೆಗಳಂತೆ ಕಾಣುತ್ತವೆ. ಹೊಟ್ಟೆಯ ಭಾಗ ತಿಳಿ ಬಿಳಿಯಾಗಿದೆ. ಕಾತರ ಮತ್ತು ಚಂಚಲತೆಯನ್ನು ಹೊರ ಸೂಸುವ ವಿಶಾಲವಾದ ಕಣ್ಣುಗಳು, ಸದ್ದು ಬಂದ ಕಡೆಗೆ ತಿರುಗಿ ನಿಮಿರಿ ನಿಲ್ಲುವ ಕಿವಿಗಳು. ಬಾಲದ ತಳಭಾಗ ಬೆಳ್ಳಗಿದೆ. ಇವುಗಳು ಅತ್ಯಂತ ಸುಂದರವಾದ ಹಾಗೂ ಆಕರ್ಷಕವಾದ ಜಿಂಕೆಗಳು. ಇದರಿಂದಲೇ ಕವಿಗಳು ಸುಂದರ ತರುಣಿಯರನ್ನು ಜಿಂಕೆಯ ಅಂಗಾಂಗಗಳಿಗೆ ಹೋಲಿಸಿದ್ದಾರೆ.
ಕೊಂಬುಗಳು ಒಂದು ವರ್ಷದ ಜಿಂಕೆಗಳಲ್ಲಿ (೧೦-೧೨.೫ ಸೆಂ.ಮೀ) ೪ ರಿಂದ ೫ ಅಂಗುಲ ಉದ್ದವಾಗಿದ್ದು ಟಿಸಲುಗಳಿಲ್ಲದೆ ಚೂಪಾಗಿರುತ್ತವೆ. ಇವು ಉದುರಿ ಮತ್ತೆ ಬೇರೆ ಕೊಂಬುಗಳು ಹುಟ್ಟುತ್ತವೆ. ವಯಸ್ಸಾದಂತೆ ಕೊಂಬುಗಳಲ್ಲಿ ಕವಲುಗಳು ಮುಡುತ್ತವೆ. ೪೫ ವರ್ಷ ವಯಸ್ಸಿಗೆ ಸಾಧಾರಣ (೭೫ ಸೆಂ.ಮೀ)೨ ೧/೨ ಅಡಿಯಿಂದ (೯೦ ಸೆಂ.ಮೀ) ೩ ಅಡಿ ಉದ್ದದ ಕೊಂಬುಗಳಿರುತ್ತವೆ. ಪೂರ್ಣ ಬೆಳೆದ ಕೊಂಬುಗಳಿಗೆ ೩ ತುದಿಗಳಿದ್ದು ತ್ರಿಶೂಲಾಕಾರವಾಗಿರುತ್ತವೆ. ಎತ್ತರವಾಗಿ ಬೆಳೆಯುವ ಕೊಂಬಿನ ತುದಿಯನ್ನು ಜಂತಿಕೊಂಬು ಎಂದು ಪರಿಗಣಿಸುತ್ತಾರೆ. ಹಣೆಯ ಭಾಗದಲ್ಲಿ ಜಂತಿಕೊಂಬಿನಿಂದ ಸಮಕೋನದಲ್ಲಿ ಮುಂದಕ್ಕೆ ಬೆಳೆದ ಒಂದರ ತುದಿ ಮುಂದೆ ಸ್ವಲ್ಪ ಮೇಲಕ್ಕೆ ಬಾಗಿದೆ. ಜಂತಿಕೊಂಬಿನ ಒಳಗಡೆ ಮತ್ತೊಂದು ಸಣ್ಣಟಿಸಿಲು ಕೊಂಬಿದೆ. ಮೂರು ತುದಿಗಳಲ್ಲಿ ಜಂತಿಕೊಂಬು ಸದಾ ಉದ್ದವಾಗಿರುತ್ತದೆ. ಕೊಂಬುಗಳು ವರ್ಷಕ್ಕೊಮ್ಮೆ ಉದುರಿಹೋಗಿ ಅಗಸ್ಟ್‌ಸೆಪ್ಟೆಂಬರ್ ತಿಂಗಳುಗಳಲ್ಲಿ ಮತ್ತೆ ಬೆಳೆಯುವ ಕೊಂಬುಗಳು ಮಕಮಲ್ಲಿನಂತಿರುವ ತುಪ್ಪುಳು ಚರ್ಮದಿಂದ ಆವೃತವಾಗಿರುತ್ತವೆ. ಈ ಚರ್ಮವು ಕೊಂಬನ್ನು ಮರಗಿಡಗಳಿಗೆ ಉಜ್ಜುವುದರಿಂದ ಕಳಚುತ್ತದೆ. ಡಿಸೆಂಬರ್‌ತಿಂಗಳವರೆಗೆ ಬೆಳೆಯುತ್ತಿರುವ ಕೊಂಬು ಈ ಚರ್ಮದಿಂದ ಮುಚ್ಚಿರುತ್ತದೆ. ಆದರೆ ವವಿಧ ಅವಸ್ಥೆಗಳಲ್ಲಿನ ಬೆಳೆಯುತ್ತಿರುವ ಕೊಂಬುಗಳುಳ್ಳ ಗಂಡು ಜಿಂಕೆಗಳು ವರ್ಷದ ಎಲ್ಲಾ ಕಾಲದಲ್ಲಿಯೂ ಕಂಡುಬರುತ್ತವೆ. ಪೂರ್ಣ ಬೆಳೆದ ಕೊಂಬಿನ ಗಂಡು ಜಿಂಕೆ ಉಗ್ರ ಸ್ವರೂಪಪ್ರದರ್ಶಿಸುತ್ತದೆ ಮತ್ತು ಕೊಂಬುಗಳು ಬಿದ್ದಾಗ ಅಥವಾ ಮೆದುವಾಗಿದ್ದಾಗ ಸಾಧುವಾಗಿ ವರ್ತಿಸುತ್ತವೆ.
ಬಾಲ ತೆಳುವಾಗಿಯೂ, ಉಳಿದ ಜಿಂಕೆಗಳ ಬಾಲಕ್ಕಿಂತ ಉದ್ದನಾಗಿಯೂ ಇದೆ. ಗುಂಪಿನ ನಾಯಕ ಗಂಡು ಜಿಂಕೆ. ಇದು ತನ್ನ ಬಾಲವನ್ನು ಎತ್ತಿ ಹಿಡಿದು ಬಾಲದ ಬೆಳ್ಳಗಿನ ಭಾಗವನ್ನು ಪ್ರದರ್ಶಿಸಿ ಹಿಂಡಿನ ಇತರ ಜಿಂಕೆಗಳಿಗೆ ಅಪಾಯದ ಮುನ್ಸೂಚನೆ ಕೊಡುತ್ತದೆ. ಹಲ್ಲುಗಳು ಸಸ್ಯಾಹಾರಕ್ಕೆ ಮಾರ್ಪಟ್ಟು ಹೊಂದಿಕೊಂಡಿವೆ. ಮೇಲ್ದವಡೆಯ ಕೋರೆ ಹಲ್ಲುಗಳು ಇಲ್ಲ.
ಸಂತಾನಾಭಿವೃದ್ಧಿ : ಮಾರ್ಚನಿಂದ ಜೂನ್‌ವರೆಗೆ ಗಂಡು ಜಿಂಕೆಗಳು ಮದವೇರಿ ಸಂಭೋಗ ಕ್ರಿಯೆಗೆ ಸಿದ್ಧವಾಗುತ್ತವೆ. ಮದವೇರಿದ ಗಂಡು ಒಂದು ರೀತಿಯ ಕಿರಿಕಿರಿಯ ಕರ್ಕಶವಾದ ಎತ್ತರದ ದನಿಯಲ್ಲಿ ಕೂಗುತ್ತದೆ. ಗರ್ಭಾವಧಿಯ ಕಾಲ ೭ ರಿಂದ ೮ ತಿಂಗಳು. ಸಾಮಾನ್ಯವಾಗಿ ಒಂದು ಸೂಲದಲ್ಲಿ ಒಂದೇ ಒಂದು ಮರಿ ಹುಟ್ಟುತ್ತದೆ. ಅಪರೂಪವಾಗಿ ೨ ಮರಿಗಳು ಹುಟ್ಟುಬಹುದು. ಎಲ್ಲಾ ಋತುಗಳಲ್ಲಿಯೂ ಮರಿಗಳು ಕಂಡುಬರುತ್ತವೆ. ಇವುಗಳ ಸಂತಾನೋತ್ಪತ್ತಿ ಅಪಾರ. ೬ ತಿಂಗಳಿಗೊಮ್ಮೆ ಮರಿ ಹಾಕಲು ಸಿದ್ಧವಾಗುತ್ತವೆ. ಜೀವಾವಧಿ ೧೦-೧೫ ವರ್ಷಗಳು.
ಸ್ವಭಾವ : ಇವು ಹಿಂಡುಗಳಲ್ಲಿ ವಾಸಿಸುತ್ತವೆ. ಸಾಮಾನ್ಯವಾಗಿ ಚಿತಾಲ್‌ಎಂದಾಕ್ಷಣ ಸುಂದರ ಪರಿಸರದ ಕಲ್ಪನೆ ಮೂಡುತ್ತದೆ. ಒಂದು ಹಿಂಡಿನಲ್ಲಿ ೧೦ ರಿಂದ ೩೦ ಜಿಂಕೆಗಳಿರುತ್ತವೆ. ಸಾಮಾನ್ಯವಾಗಿ ಪ್ರಾಯಸ್ತ ಹೆಣ್ಣು ಹಿಂಡಿನ ಮುಖಂಡತ್ವವನ್ನು ವಹಿಸುತ್ತದೆ. ಇವು ಹಳ್ಳಿಗಳು, ಕೃಷಿ ಮಾಡಿದ ಜಮೀನುಗಳ ಪಕ್ಕದಲ್ಲಿರುತ್ತವೆ. ಕಪಿಗಳಂತಹ ಇತರ ಕಾಡು ಪ್ರಾಣಿಗಳ ಜೊತೆಯಲ್ಲಿರುತ್ತವೆ. ಇತರ ಜಿಂಕೆಗಳಿಗೆ ಹೋಲಿಸಿದರೆ ತೀವ್ರ ನಿಶಾಚರಿಗಳಲ್ಲ. ಮುಂಜಾನೆ ಮತ್ತು ಬೆಳಗಿನಲ್ಲಿಯೂ ಮೇಯುತ್ತಿರುವುದು ಸಾಮಾನ್ಯ. ಪುನಃ ಮಧ್ಯಾಹ್ನದಲ್ಲಿಯೂ ಮೇಯಲು ತೊಡಗುತ್ತವೆ. ನಡುನಡುವೆ ಆಗಾಗ ನೆರಳಿನ ಪ್ರದೇಶದಲ್ಲಿ ಮಲಗಿ ವಿಶ್ರಮಿಸಿಕೊಳ್ಳುತ್ತವೆ. ಈ ಜಿಂಕೆಗಳು ಮನುಷ್ಯನಿಗೆ ಹೆಚ್ಚಾಗಿ ಹೆದರುವುದಿಲ್ಲ.
ಇವು ಬಲುಸುಂದರವಾಗಿರುವದರಿಂದ ಇವನ್ನು ಸಾಕುತ್ತಾರೆ. ಚರ್ಮ ಮತ್ತು ಕೊಂಬುಗಳನ್ನು ಗೃಹ ಅಲಂಕಾರಕ್ಕಾಗಿ ಬಳಸುತ್ತಾರೆ. ಹದಗೊಳಿಸಿದ ಇದರ ಚರ್ಮವನ್ನು ಸಾಧುಸಂತರು ಹಾಸಿಕುಳಿತುಕೊಳ್ಳಲು ಬಳಸುತ್ತಾರೆ. ಕೊಂಬಿಗೆ ಔಷಧೀಯ ಗುಣಗಳೂ ಉಂಟು. ಇವುಗಳ ಮಾಂಸ ಬಹಳ ರುಚಿಯೆಂದು ಹೇಳುತ್ತಾರೆ. ಆಗಾಗ ನೀರಿಗೆ ಇಳಿಯುವುದುಂಟು. ಚೆನ್ನಾಗಿ ಈಜಬಲ್ಲವು. ಜಿಂಕೆಗಳ ವೈರಿಗಳು ಕಾಡುನಾಯಿ, ಹುಲಿ, ಚಿರತೆ, ಹೆಬ್ಬಾವು ಮತ್ತು ಮನುಷ್ಯ.
—- 
ಗಣ : ಆರ್ಟಿಯೊಡ್ಯಾಕ್ಟೈಲ
ಕುಟುಂಬ : ಸರ್ವೀಡೀ
ಉದಾ : ಸಾಂಬಾರ್‌(ಕಡವೆ) (Sambar)
ಶಾಸ್ತ್ರೀಯ ನಾಮ : ಸರ್ವಸ್‌ಯೂನಿಕೊಲರ್ (Cervus unicolor)
ವಿತರಣೆ ಮತ್ತು ಆವಾಸ : ಭಾರತ ಮತ್ತು ಶ್ರೀಲಂಕಾದ ದಟ್ಟ ಕಾಡುಗಳು, ಬೆಟ್ಟ ಗುಡ್ಡಗಳು ಇದರ ಬೀಡು. ಭಾರತದಲ್ಲಿ ನೀಲಗಿರಿ ಮತ್ತು ಪಳನಿ ಬೆಟ್ಟಗಳಲ್ಲಿ ಹೇರಳವಾಗಿ ಕಂಡು ಬರುತ್ತದೆ.
ಗಾತ್ರ : ಸುಮಾರು (೧೫೦ ಸೆಂ.ಮೀ.) ೫ ಅಡಿಗಿಂತ ಹೆಚ್ಚು ಎತ್ತರ ಮತ್ತು ೨೦೦ ರಿಂದ ೩೨೦ ಕೆ.ಜಿ. ತೂಕವಿರುತ್ತದೆ. ಭಾರತದ ಜಿಂಕೆಗಳಲ್ಲಿ ಸಾಂಬಾರ್ ಅತ್ಯಂತ ದೊಡ್ಡದು ಮತ್ತು ಪೂರ್ಣವಾಗಿ ಬೆಳೆದ ಒಂದು ಗಂಡು ೨೨೫ ರಿಂದ ೩೨೦ ಕೆ.ಜಿ. ತೂಕವಿರುತ್ತದೆ. ಒಂದು ಕವಡೆಯ ಕೊಂಬು (೧೨೦ ಸೆಂ.ಮೀ.) ೪ ಅಡಿ ಉದ್ದವಿರುತ್ತದೆ. ಆದರೆ ಈಗ ಅಪರೂಪವಾಗಿದೆ. ಈಗ ದೊರಕುವ ಕಡವೆಗಳ ಕೊಂಬು ಸಾಮಾನ್ಯವಾಗಿ (೯೦ ಸೆಂ.ಮೀ.) ೩ ಅಡಿ ಉದ್ದ ಇರುತ್ತವೆ.
ಆಹಾರ : ಹುಲ್ಲು, ಎಳೆ ಚಿಗುರು, ಹಣ್ಣುಹಂಪಲು, ಬಿದಿರು, ಕಾಡುಗಿಡಗಳ ಸೊಪ್ಪು, ತೊಗಟೆ, ಕಾಯಿ ಇತ್ಯಾದಿಗಳು ಇದರ ಆಹಾರ.
ಲಕ್ಷಣಗಳು : ಇವುಗಳ ದೇಹದ ಬಣ್ಣ ಬೂದು ಕಂದು. ವಯಸ್ಸಾದಂತೆ ಕಪ್ಪು ಕಂದಾಗುತ್ತದೆ. ಹೆಣ್ಣು ಮತ್ತು ಮರಿಗಳ ಬಣ್ಣ ಕೆಂಗಂದು. ಮೈಮೇಲೆ ಒರಟು ಬೊಂತೆ ಕೂದಲುಗಳ ಹೊದಿಕೆ ಇದೆ. ಗಂಡು ಕಡವೆಯ ಕುತ್ತಿಗೆಯ ಭಾಗದಲ್ಲಿ ಕೂದಲುಗಳು ಉದ್ದವಾಗಿದ್ದು ಒಂದು ರೀತಿಯ ‘ಆಯಾಲು ನಿರ್ಮಾಣವಾಗಿದೆ. ಬಿಸಿ ವಾತಾವರಣದಲ್ಲಿ ಕೂದಲುಗಳು ಉದುರಿ ಹೋಗುತ್ತವೆ. ಒರಟಾದ ಚರ್ಮದಿಂದ ಮುಚ್ಚಿದ ಕವಲೊಡೆದ ಗಂಭೀರ ಆಕಾರದ ಕೊಂಬುಗಳಿವೆ. ಕೊಂಬುಗಳು ಪ್ರತಿವರ್ಷ ಮಾರ್ಚ್‌ತಿಂಗಳ ವೇಳೆಯಲ್ಲಿ ಉದುರಿ ಅವುಗಳ ಸ್ಥಳದಲ್ಲಿ ಹೊಸ ಕೊಂಬುಗಳು ಹುಟ್ಟುತ್ತವೆ. ಹೆಣ್ಣು ಕಡವೆಗಳಲ್ಲಿ ಕೊಂಬುಗಳಿಲ್ಲ. ಆದುದರಿಂದ ಕೊಂಬುಗಳಿರುವುದು ಒಂದು ರೀತಿಯ ಲಿಂಗದ್ವಿರೂಪತ್ವಕ್ಕೆ ಸಾಕ್ಷಿ. ಕೊಂಬುಗಳು ತುದಿಯಲ್ಲಿ ಸಮಭಾಗಗಳಾಗಿ ಕವಲೊಡೆದಿರುತ್ತವೆ. ವಯಸ್ಸಾದ ಕಡವೆಗಳ ಕೊಂಬುಗಳು ಹೆಚ್ಚು ಹೊಳಪು ಕಪ್ಪಾಗಿರುತ್ತವೆ. ಹುಟ್ಟಿದ ಮರಿಗಳಲ್ಲಿ ಕವಲುಗಳು ಪೂರ್ಣಬೆಳೆದಿರದೆ ಮೋಟುಗೂಟದಂತಿರುತ್ತವೆ. ಒಂದು ವರ್ಷದ ನಂತರ ಬೆಳೆಯಲು ಆರಂಭಿಸುತ್ತವೆ. ಬೆಳೆಯುವಾಗ ಕೊಂಬುಗಳು ಮೃದುವಾಗಿರುತ್ತವೆ ಮತ್ತು ಅವುಗಳ ಮೇಲೆ ಪೊರೆಯಂತಹ ಚರ್ಮದ ಹೊದಿಕೆ ಇರುತ್ತದೆ. ಕೊಂಬು ಸದೃಢವಾಗಿ ಬೆಳೆದ ಮೇಲೆ ಕೊಂಬಿನ ಬುಡವನ್ನು ಮರಗಳಿಗೆ ತಿಕ್ಕಿ ಹಸನು ಮಾಡಿ, ಚರ್ಮದ ಹೊದಿಕೆಯನ್ನು ಕಳೆದುಕೊಳ್ಳುತ್ತವೆ. ಇವುಗಳ ದೃಷ್ಟಿ ಸಾಧಾರಣ. ಆದರೆ, ಉದ್ದವಾದ ದಂಡು ಚಂಚಲ ಕಿವಿಗಳು ಮತ್ತು ಅಗಲವಾದ ಮೂಗಿನ ಹೊಳ್ಳೆಗಳಿವೆ. ಅಂದರೆ ಇವುಗಳಲ್ಲಿ ಶ್ರವಣ ಮತ್ತು ಘ್ರಾಣ ಸಂವೇದನೆ ಚೆನ್ನಾಗಿ ಬೆಳೆದಿದೆ. ಸಾಮಾನ್ಯವಾಗಿ ರಾತ್ರಿಯ ವೇಳೆ ಮಾತ್ರ ಆಹಾರಕ್ಕಾಗಿ ಅಲೆದಾಡುತ್ತವೆ. ಹಗಲು ದಟ್ಟವಾದ ಪೊದೆಗಳಲ್ಲಿ ಅಡಗಿ ಕಾಲಕಳೆಯುತ್ತವೆ. ನೀರನ್ನು ಕಂಡರೆ ಇಷ್ಟ ತುಂಬಾ ಚೆನ್ನಾಗಿ ಈಜಲೂ ಬಲ್ಲವು.
ಸಂತಾನಾಭಿವೃದ್ಧಿ : ಹೆಣ್ಣನ್ನು ಒಲಿಸಿಕೊಳ್ಳಲು ಗಂಡುಗಳು ಘೋರವಾಗಿ ಹೋರಾಡುವುದುಂಟು. ಇವು ಅಕ್ಟೋಬ್‌ರ್‌ಮತ್ತು ಡಿಸೆಂಬರ್‌ನಡುವೆ ಸಂಭೋಗಕ್ಕೆ ಸಿದ್ಧವಾಗುತ್ತವೆ. ಕಾಮೋದ್ರೇಕಗೊಂಡ ಗಂಡುಗಳು ಹೂಂಕರಿಸುತ್ತವೆ. ಮದವೇರಿದ ಗಂಡುಗಳ ಕಣ್ಣಿನ ಬುಡದಲ್ಲಿರುವ ಗ್ರಂಥಿಗಳಿಂದ ತೀಕ್ಷ್ಣವಾಸನೆಯ ಒಂದು ರೀತಿಯ ದ್ರವ ಸೋರುತ್ತದೆ. ಗರ್ಭಾವಧಿ ೨೪೦ ರಿಂದ ೨೬೦ ದಿನಗಳು. ಮೇ ಮತ್ತು ಜೂನ್‌ ತಿಂಗಳುಗಳ ಪ್ರಾರಂಭದಲ್ಲಿ ಮರಿಹಾಕುತ್ತವೆ. ಒಂದು ಸೂಲದಲ್ಲಿ ೩ ಮರಿಗಳು ಹುಟ್ಟುತ್ತವೆ. ೩ ವರ್ಷಕ್ಕೆ ಹೆಣ್ಣುಗಳು ಲಿಂಗಪ್ರೌಢತನ ಗಳಿಸಿಕೊಂಡು ಈಯಲು (ಮರಿಹಾಕಲು) ಪ್ರಾರಂಭಿಸುತ್ತವೆ. ಇವು ಪ್ರತಿವರ್ಷವೂ ಮರಿ ಹಾಕುವುದುಂಟು. ಹುಟ್ಟಿದ ಮರಿಗಳಿಗೆ ಮೊದಮೊದಲು ಮೈಮೆಲೆ ಚುಕ್ಕೆಗಳಿರುವುದಿಲ್ಲ. ದೇಹ ತಿಳಿಕಂದು ಬಣ್ಣವಾಗಿರುತ್ತದೆ. ಇವು ೮-೧೦ ವರ್ಷಗಳ ಕಾಲ ಬದುಕುತ್ತವೆ.
ಸ್ವಭಾವ : ಇವು ಕಾಡಿನಲ್ಲಿ ವಾಸಮಾಡಿದರೂ, ಕೃಷಿ ಮಾಡಿದ ಜಮೀನಿನ ಬಳಿ ಇರಲು ಇಷ್ಟಪಡುತ್ತವೆ. ನೀರು, ವಿಪುಲ ಹುಲ್ಲು, ಬಿದಿರುಗಳಿದ್ದ ಪ್ರದೇಶದಲ್ಲಿ ಇರಲು ಇಷ್ಟಪಡುತ್ತವೆ. ಗಂಡು ಕಡವೆ ತಾನು ಆರಿಸಿಕೊಂಡು ನೆಲೆಸಿದ ಕ್ಷೇತ್ರವನ್ನು ಈರ್ಷೆಯಿಂದ ರಕ್ಷಿಸಿಕೊಳ್ಳುತ್ತದೆ. ಇವು ಗುಂಪುಗಳಲ್ಲಿ ವಾಸಿಸುತ್ತವೆ. ಗುಂಪಿನಲ್ಲಿ ಒಂದು ಗಂಡು ಮತ್ತು ೫ ರಿಂದ ೧೨ ರ ವರೆಗೆ ಹೆಣ್ಣುಗಳಿರುತ್ತವೆ. ಬೆದೆಯ ಕಾಲ ಮುಗಿದ ಮೆಲೆ ಗುಂಪು ಚದುರುತ್ತದೆ. ಹುಟ್ಟಿದ ಮರಿಗಳು ಕೆಲವು ಕಾಲ ತಾಯಿ ಗುಂಪಿನಲ್ಲಿ ಉಳಿದಿರುತ್ತವೆ. ಕಡವೆಗಳು ಎಮ್ಮೆಗಳಂತೆ ಕೆಸರಿನಲ್ಲಿ ಬಿದ್ದು ಹೊರಳಾಡುತ್ತವೆ. ಇವು ಬಹಳ ಆಕರ್ಷಕವಾದ ಪ್ರಾಣಿಗಳು. ಜೋರಾಗಿ ಓಡಿ ಬೆನ್ನಟ್ಟಿಬರುವ ಚಿರತೆ, ಹುಲಿ, ತೋಳ, ಕಾಡುನಾಯಿಗಳಿಂದ ತಪ್ಪಿಸಿಕೊಳ್ಳುತ್ತವೆ. ಅನಿವಾರ್ಯವಾಗಿ ಎದುರಾದಾಗ ಕೊಂಬಿನಿಂದ ಇರಿಯುವ, ಕಾಲಿನಿಂದ ಒದೆಯುವ ಪ್ರವೃತ್ತಿ ತೋರುತ್ತವೆ.
ಕೆರೆ-ಕುಂಟೆಗಳಲ್ಲಿನ ಜಲಸಸ್ಯಗಳನ್ನು ತಿನ್ನಲು ನೀರಿಗೆ ನುಗ್ಗುತ್ತವೆ. ಎತ್ತರದ ಮರದ ಎಲೆ ಸೊಪ್ಪುಗಳನ್ನು ತಿನ್ನಲು ಹಿಂಗಾಲುಗಳ ಮೇಲೆ ಎದ್ದು ನಿಂತು ಎಲೆಗಳನ್ನು ಎಟುಕಿಸಿಕೊಂಡು ತಿನ್ನುತ್ತವೆ.
ಕಡವೆಗಳು ತುಂಬಾ ಧೈರ್ಯಶಾಲಿಗಳು ಮತ್ತು ವೈರಿಗಳೊಂದಿಗೆ ಧೈರ್ಯವಾಗಿ ಹೋರಾಡುತ್ತವೆ. ಇವುಗಳ ಕೊಂಬುಗಳನ್ನು ಮನೆಗಳಲ್ಲಿ ಅಲಂಕಾರಕ್ಕಾಗಿ ಇಡುವುದು ಸಾಮಾನ್ಯ. ದಟ್ಟಕಾಡಿನಲ್ಲಿ ನಿಶ್ಯಬ್ದವಾಗಿ ಚಲಿಸಬಹುದಾದ ಇವುಗಳ ಸಾಮಥ್ಥ್ಯ ಅದ್ಭುತ. ತಲೆ ಮತ್ತು ಕೊಂಬುಗಳ ಮಾತ್ರ ನೀರಿನಿಂದ ಹೊರಗಿದ್ದು ಇಡೀ ದೇಹ ನೀರಿನಲ್ಲಿ ಮುಳುಗಿ ಈಜುತ್ತವೆ. ಇವು ಹುಲಿಗೆ ಸಾಮಾನ್ಯ ಆಹಾರವಾಗುತ್ತದೆ.
 —-
ಗಣ : ಆರ್ಟಿಯೊಡ್ಯಾಕ್ಟೈಲ
ಕುಟುಂಬ : ಸರ್ವೀಡೀ
ಉದಾ : ಬಗಳು ಜಿಂಕೆ ಅಥವಾ ಏಣು ಮುಖದ ಜಿಂಕೆ (Barking deer or Rib faced deer)
ಶಾಸ್ತ್ರೀಯ ನಾಮ : ಮಂಟಿಯಾಕಸ್‌ಮಂಟ್‌ಜ್ಯಾಕ್‌ (Muntiacus muntjak)
(ಮಂಟಿಯಾಕಸ್‌ಮಂಟ್‌ಜ್ಯಾಕ್‌) (Muntiacus muntjak)
[image: 489_69_PP_KUH]
ವಿತರಣೆ ಮತ್ತು ಆವಾಸ : ಪೂರ್ವ ಏಷ್ಯಾದಲ್ಲಿ ವಿಸ್ತಾರವಾಗಿ ಹರಡಿವೆ. ಭಾರತದ ಕಾಡುಗಳೆಲ್ಲೆಲ್ಲಾ ನೆಲಸಿವೆ. ಬಿದಿರು ಮತ್ತು ಗಿಡಗಂಟೆಗಳು ತುಂಬಿದ ದಟ್ಟ ಕಾಡುಗಳಲ್ಲಿ ಪರ್ವತ ಸೀಮೆಗಳಲ್ಲಿ ಒಂಟಿಯಾಗಿ ಅಥವಾ ಜೊತೆಜೊತೆಯಾಗಿ ಕಾಣ ಬರುತ್ತವೆ. ಸಾಮಾನ್ಯವಾಗಿ ನೀರಿರುವ ಸ್ಥಳಗಳ ಸನಿಹದಲ್ಲಿ ಓಡಾಡಿಕೊಂಡಿರುತ್ತದೆ.
ಗಾತ್ರ : ಉದ್ದ (೭೫ ಸೆಂ.ಮೀ) ೨ ೧/೨ ಅಡಿಯಿಂದ (೧೦೫ ಸೆಂ.ಮೀ) ೩ ೧/೩ ಅಡಿ. ಭುಜದ ಬಳಿ (೪೫ ಸೆಂ.ಮೀ) ೧ ೧/೨ ಅಡಿಯಿಂದ (೬೦ ಸೆಂ.ಮೀ) ೨ ಅಡಿ ಎತ್ತರ. ತೂಕ ೧೪ ರಿಂದ ೧೮ ಕೆ.ಜಿ. ಹೆಣ್ಣು ಗಂಡಿಗಿಂತಲೂ ತೂಕದಲ್ಲಿ ಕಡಿಮೆ. ಬಾಲ (೧೦ ರಿಂದ ೧೨.೫ ಸೆಂ.ಮಿ) ೪ ರಿಂದ ೫ ಅಂಗುಲ ಉದ್ದವಿದೆ, ಗಂಡಿನ ಕೊಂಬು (೧೨.೫ ಸೆಂ.ಮೀ) ೫ ಅಂಗುಲ ಉದ್ದವಿರುತ್ತದೆ.
ಆಹಾರ : ಹುಲ್ಲು, ಎಳೆ ಚಿಗುರು, ಸೊಪ್ಪು, ಹಣ್ಣು, ಕಾಯಿ, ಹೂವು, ಮೊಗ್ಗುಗಳನ್ನು ತಿನ್ನುತ್ತದೆ.
ಲಕ್ಷಣಗಳು : ದೇಹದ ಮೇಲೆ ಮೃದು ಕೂದಲಿನ ಹೊದಿಕೆ ಇದೆ. ಮೈ ಬಣ್ಣ ಗಾಢ ಕಂದು (ಚೆಸ್ಟ್‌ನಟ್‌) ಅಥವಾ ಬೂದುಮಿಶ್ರಿತ ಕಂದು, ದೇಹದ ಕೆಳಗೆ ಬಣ್ಣ ತಿಳಿಯಾಗಿ, ಬೆನ್ನಿನ ಮೇಲೆ ದಟ್ಟವಾಗಿದೆ. ತೊಡೆಯ ಹಿಂಭಾಗ, ಹೊಟ್ಟೆಯ ತಳ, ಬಾಲದಬುಡ, ಗದ್ದ ಮತ್ತು ಕುತ್ತಿಗೆಯ ಮೇಲ್ಭಾಗ ಬಿಳಿಯಾಗಿರುತ್ತವೆ. ಇವುಗಳಲ್ಲಿ ಬಿಳಿ ಬಣ್ಣದ ಗುಲಾಬಿ ಕಣ್ಣಿನ ಆಲ್ಬಿನೊ ಬಗಳು ಜಿಂಕೆಗಳೂ ಇವೆ. ಆದರೆ ಅಪರೂಪ.
ಕೊಂಬುಗಳು ಗಂಡುಜಿಂಕೆಗಳಲ್ಲಿ ಮಾತ್ರ ಕಂಡುಬರುತ್ತವೆ. ಕೊಂಬುಗಳು ಪ್ರತಿ ವರ್ಷವೂ ಮೇ ಜೂನ್‌ತಿಂಗಳಲ್ಲಿ ಉದುರಿ ಮಳೆಗಾಲದ ಪ್ರಾರಂಭದಲ್ಲಿ ಬೆಳೆಯುತ್ತವೆ. ಕೊಂಬು ೫ ಅಂಗುಲದಿಂದ ೬ ಅಂಗುಲ ಉದ್ದವಿರುತ್ತವೆ. ಕೊಂಬುಗಳು ಉದ್ದವಾಗಿ, ಗಟ್ಟಿಯಾಗಿವೆ. ಬುಡದಲ್ಲಿ ಕೂದಲುಗಳಿಂದ ಮುಚರಚಿವೆ. ಮೇಲ್ದವಡೆಯ ಕೋರೆಹಲ್ಲುಗಳು ಉದ್ದವಾಗಿ ಬಾಯಿಯಿಂದ ಹೊರಚಾಚಿ ನಸುಬಾಗಿದ ದಾಡೆಗಳಾಗಿವೆ. ಹರಿತವಾದ ಈ ದಾಡೆಗಳನ್ನು ಪರಿಣಾಮಕಾರಿ ಅಸ್ತ್ರವಾಗಿ ಬಳಸುತ್ತವೆ. ಹೆಣ್ಣುಗಳಲ್ಲಿ ಕೋರೆಹಲ್ಲುಗಳು ಸಣ್ಣವು ಮತ್ತು ಗಂಡಿನಷ್ಟು ಹರಿತವೂ ಅಲ್ಲ.
ತಲೆ ಬುರುಡೆ ಮುಖದ ವಿಚಿತ್ರ ಆಕಾರವುಳ್ಳ ಎಲುಬುಗಳ ಉಬ್ಬುಗಳನ್ನು ಹೊಂದಿದೆ. ಇದರಿಂದಾಗಿ ಇದಕ್ಕೆ ಏಣುಮುಖದ ಜಿಂಕೆ ಎಂಬ ಹೆಸರು ಬಂದಿದೆ. ಉಬ್ಬುಗಳ ಮೇಲ್ಗಡೆ ಕೊಂಬುಗಳ ಪೀಠಗಳಾಗಿವೆ. ಹೆಣ್ಣುಗಳಲ್ಲಿ ಮುಖದ ಎಲುಬಿನ ಉಬ್ಬುಗಳು ಕೊಂಬಾಗಿ ಬೆಳೆಯದೆ ಬಿರುಸು ಕೂದಲುಗಳ ಗಮ್ಮಟೆಯಾಗಿವೆ. ಕೊಂಬುಗಳಿಗೆ ಹಣೆಯ ಕವಲು ಮಾತ್ರ ಇವೆ. ಸಾಮಾನ್ಯವಾಗಿ ಕೊಂಬಿನ ಕವಲುಗಳ ಅಂತರ ೩ ೧/೨ ಅಂಗುಲ.
ಈ ಜಿಂಕೆಗೆ ಉದ್ದನಾದ ನಾಲಿಗೆ ಇದೆ. ಇದರಿಂದ ಇದು ತನ್ನ ಮುಖವನ್ನು ನೆಕ್ಕುತ್ತಿರುತ್ತದೆ. ಕಿವಿ ಮತ್ತು ಮೂಗುಗಳು ತೀಕ್ಷ್ಣವಾಗಿವೆ. ದೇಹಕ್ಕೆ ಒಂದು ರೀತಿಯ ವಾಸನೆ ಇದೆ. ಇವು ಹಗಲು ಸಂಚರಿಸುವ ಪ್ರಾಣಿಗಳು. ಉದ್ರೇಕಗೊಂಡಾಗ ಅಥವಾ ಗಾಬರಿಗೊಂಡಾಗ ಅಥವಾ ಸಂತಾನಾಭಿವೃದ್ಧಿ ಸಮಯದಲ್ಲಿ ನಾಯಿಗಳಂತೆ ಬಗುಳುತ್ತವೆ. ಆದುದರಿಂದ ಇವುಗಳನ್ನು ಬಗಳುವ ಜಿಂಕೆ ಎಂದೂ ಕರೆಯುತ್ತಾರೆ.
ಸಂತಾನಾಭಿವೃದ್ಧಿ : ವರ್ಷದ ಯಾವ ಕಾಲದಲ್ಲಿಯಾದರೂ ಗಂಡು-ಹೆಣ್ಣುಗಳು ಕೂಡಬಹುದು. ಹೆಣ್ಣು ಗರ್ಭಧರಿಸಬಹುದು ಮತ್ತು ಮರಿ ಹಾಕಬಹುದು. ಆದರೂ ಜನವರಿ ಫೆಬ್ರವರಿ ತಿಂಗಳುಗಳಲ್ಲಿ ಸಂತಾನಾಭಿವೃದ್ಧಿ ಚಟುವಟಿಕೆ ಹೆಚ್ಚು. ಚಳಿಗಾಲದಲ್ಲಿ ಗಂಡುಗಳಿಗೆ ಮದಬರುತ್ತದೆ. ಆಗ ಮುಖದ ಮೇಲಿನ ಗ್ರಂಥಿಗಳಿಂದ ತೀಕ್ಷ್ಣವಾಸನೆಯ ದ್ರವವು ಒಸರುತ್ತದೆ. ಹೆಣ್ಣನ್ನು ಒಲಿಸಿಕೊಳ್ಳುವುದಕ್ಕಾಗಿ ಮದದಲ್ಲಿರುವ ಗಂಡುಗಳು ಉಗ್ರವಾಗಿ ಹೋರಾಡುತ್ತವೆ. ಗರ್ಭಾವಧಿಯ ಕಾಲ ೧೮೦ ದಿನಗಳು. ಬೇಸಿಗೆಯಲ್ಲಿ ಮರಿ ಹಾಕಿದಾಗ ಒಂದು ಸೂಲದಲ್ಲಿ ಒಂದೆರಡು ಮರಿಗಳು ಹುಟ್ಟುತ್ತವೆ. ಹುಟ್ಟಿದಾಗ ಮರಿಗಳ ಮೈಮೇಲೆ ಚುಕ್ಕೆಗಳು ಕಾಣಿಸುತ್ತವೆ. ಇವುಗಳ ಆಯಸ್ಸು ಸುಮಾರು ೧೦ ವರ್ಷಗಳು.
ಸ್ವಭಾವ : ಒಂಟಿಯಾಗಿ ಅಥವಾ ಜೊತೆಯಾಗಿರುತ್ತವೆ. ಆಕಸ್ಮಿಕವಾಗಿ ಒಂದೇ ಕುಟುಂಬದ ೩-೪ ಜಿಂಕೆಗಳನ್ನು ಒಟ್ಟಿಗೆ ಕಾಣಬಹುದು. ಇದು ಗಾತ್ರದಲ್ಲಿ ಚಿಕ್ಕದಾದರೂ ಇದರ ಕೂಗು ಅನತಿ ದೂರದವರೆಗೂ ಕೇಳಬರುತ್ತದೆ. ಒಮ್ಮೊಮ್ಮೆ ಸತತವಾಗಿ ಅರ್ಧಗಂಟೆಯವರೆಗೆ ಬಗಳುವುದುಂಟು. ಇವು ನಡೆಯುವಾಗ ಒಂದು ರೀತಿಯ ಗಿಲಕಿ ಸಪ್ಪಳ ಉಂಟಾಗುತ್ತದೆ. ಈ ಸಪ್ಪಳ ಈ ಜಿಂಕೆಯ ಗುರುತು ಧ್ವನಿ ಎಂದು ಭಾವಿಸುತ್ತಾರೆ. ಇದು ಹಿಕ್ಕೆ ಹಾಕಲು ಪುನಃ ಪುನಃ ಒಂದೇ ಸ್ಥಳಕ್ಕೆ ಬರುವುದುಂಟು. ಇದರ ಮಾಂಸ ಮತ್ತು ಚರ್ಮಗಳಿಗಾಗಿ ಇದನ್ನು ಬೇಟೆಯಾಡುತ್ತಾರೆ. ಹುಲಿ, ಚಿರತೆಗಳು ಇವುಗಳ ಸ್ವಾಭಾವಿಕ ಶತ್ರುಗಳು.
ಈ ಜಿಂಕೆಗಳಲ್ಲಿ ೨೦ ಉಪಪ್ರಭೇದಗಳನ್ನು ಗುರುತಿಸಲಾಗಿದೆ. ಇವುಗಳಲ್ಲಿ ಮೂರು ಭಾರತದಲ್ಲಿ ದೊರಕುತ್ತದೆ.
ಎಂ.ಎಂ. ವೆಜೈನಾಲಿಸ್‌ (M.m vaginalis). ಉತ್ತರ ಭಾರತದಲ್ಲಿ ದೊರಕುತ್ತದೆ.
ಎಂ. ಎಂ. ಆರಿಯಸ್‌ (M.m aureus) ದಕ್ಷಿಣ ಭಾರತದಲ್ಲಿ ದೊರಕುತ್ತದೆ.
ಎಂ. ಎಂ. ಮಲಬಾರಿಕಸ್‌ (M. m malabaricus). ಮಲಬಾರ್‌, ಶ್ರೀಲಂಕಾದಲ್ಲಿ ಕಾಣಬರುತ್ತದೆ.
—- 
ಗಣ : ಆರ್ಟಿಯೊಡ್ಯಾಕ್ಟೈಲ
ಕುಟುಂಬ : ಸೂಯಿಡೀ
ಉದಾ : ಕಾಡು ಹಂದಿ (Wild Boar)
ಶಾಸ್ತ್ರೀಯ ನಾಮ : ಸಸ್‌ಸ್ಕ್ರಾಫ (Sus Scrofa)

ವಿತರಣೆ ಮತ್ತು ಆವಾಸ : ಇದು ವ್ಯಾಪಕವಾಗಿ ಹರಡಿರುವ ಪ್ರಾಣಿ. ಭಾರತದ ಎಲ್ಲೆಡೆಯಲ್ಲಿಯೂ ಕಂಡುಬರುತ್ತದೆ. ಹುಲ್ಲುಗಾವಲು, ಕುರುಚಲು ಕಾಡು ಮತ್ತು ದಟ್ಟ ಕಾಡುಗಳಲ್ಲಿ, ನೀರು ಮತ್ತು ಜಾಗುಪ್ರದೇಶಗಳಲ್ಲಿ ಹೆಚ್ಚಾಗಿ ಜೀವಿಸುತ್ತವೆ.
ಗಾತ್ರ : ಚೆನ್ನಾಗಿ ಬೆಳೆದ ಒಂದು ಗಂಡು ಭುಜದ ಬಳಿ (೯೦ ಸೆಂ.ಮೀ) ೩ ಅಡಿ ಎತ್ತರ ಮತ್ತು ೨೩೦ ಕೆ.ಜಿ. ತೂಕವಿರುತ್ತದೆ. ಕೆಳಗಿನ ದಾಡೆ ಹಲ್ಲುಗಳ ಬಾಗಿದ ಹೊರ ಭಾಗವೇ (೩೦ ಸೆಂ.ಮೀ) ೧ ಅಡಿ ಉದ್ದ ಇರುತ್ತದೆ.
ಆಹಾರ : ಸರ್ವಭಕ್ಷಕಗಳಾದರೂ ವಿಶೇಷತಹ ಸಸ್ಯಾಹಾರಿಗಳು. ವಿವಿಧ ಬಗೆಯ ಆಹಾರವನ್ನು ತಿನ್ನುತ್ತವೆ. ಬೇರು, ಎಲೆ, ಕಾಂಡ, ಗೆಡ್ಡೆಗಳು, ಅಣಬೆಗಳು, ಮುಂತಾದವುಗಳನ್ನೊಳಗೊಂಡ ಸಸ್ಯಾಹಾರವೇ ಮುಖ್ಯವಾದರೂ ಕೆಲವು ಬಗೆಯ ಹುಳುಹುಪ್ಪಟೆ, ಬಸವನ ಹುಳು, ಹಾವು, ಪಕ್ಷಿಗಳು, ಪಕ್ಷಿಗಳ ಮೊಟ್ಟೆಗಳು, ಸಣ್ಣ ಇಲಿಗಳು, ಹಾಗೂ ಸತ್ತ ಪ್ರಾಣಿಗಳ ಮಾಂಸವನ್ನು ತಿನ್ನುತ್ತವೆ. ಮೂತಿಯಿಂದ ದಾಡೆಗಳಿಂದ ನೆಲವನ್ನು ಬಗೆದು ಆಹಾರವನ್ನು ಹುಡುಕಿ, ಹೊರತೆಗೆದು ತಿನ್ನುವುದು ಇವಕ್ಕೆ ಇಷ್ಟ ಹೀಗೆ ಕೃಷಿ ಜಮೀನುಗಳ ಮೆಲೆ ಧಾಳಿ ಮಾಡಿ ಅತಿಯಾಗಿ ನಷ್ಟವುಂಟು ಮಾಡುತ್ತದೆ.
ಲಕ್ಷಣಗಳು : ಉದ್ದವಾದ ಚೂಪಾದ ತಲೆ, ಮೊಟಕಾದ ಕತ್ತು, ಗುಡಾಣದಂತಹ ದೇಹ, ಮೊಂಡು ತುದಿಯ ಮೂತಿ, ಮೂತಿಯ ತುದಿಯಲ್ಲಿರುವ ಮೂಗಿನ ಹೊಳ್ಳೆಗಳು, ಸಣ್ಣಕಣ್ಣುಗಳು, ಉದ್ದನೆಯ ಕಿವಿಗಳೂ, ಮೋಟು ಕಾಲುಗಳು, ಒಂದೊಂದು ಪಾದದಲ್ಲಿಯೂ ನಾಲ್ಕು ಬೆರಳುಗಳಿರುವುದು ಇವುಗಳ ಸಾಮಾನ್ಯ ಲಕ್ಷಣಗಳು. ನಾಲ್ಕು ಬೆರಳುಗಳಿದ್ದರೂ ೨ ಬೆರಳುಗಳನ್ನು ಮಾತ್ರ ಊರಿ ಓಡಾಡುತ್ತವೆ. ಮೈಮೇಲೆ ಕೂದಲ ಹೊದಿಕೆ ವಿರಳ, ಆದರೆ ಕುತ್ತಿಗೆಯಿಂದ ಬೆನ್ನಿನವರಗೆ ದಟ್ಟವಾದ ಬಿರುಸು ಕಪ್ಪು ಕೂದಲುಗಳ ಆಯಾಲವಿದೆ. ದೇಹದ ಬಣ್ಣ ಬೂದು, ಕಂದು ಮತ್ತು ಬಿಳಿಯ ಕೂದಲುಗಳನ್ನೊಳಗೊಂಡ ಕಪ್ಪು. ಮರಿ ಹಂದಿಗಳು ಹೆಚ್ಚು ಕಂದಾಗಿದ್ದರೆ, ಬೆಳೆದ ಪ್ರಾಣಿಗಳು ಹೆಚ್ಚು ಬೂದು ಅಥವಾ ಬೂದು ಕಪ್ಪು ಬಣ್ಣದವು. ಹೊಸದಾಗಿ ಹುಟ್ಟಿದ ಮರಿಗಳಿಗೆ ಮೈಮೇಲೆ ತಿಳಿಹಳದಿಯ ಅಡ್ಡಪಟ್ಟೆಗಳಿವೆ. ಗಂಡುಗಳಲ್ಲಿ ದಾಡೆಗಳು ವಕ್ರಾಕಾರವಾಗಿ ಚೆನ್ನಾಗಿ ಬೆಳೆದಿವೆ. ದಾಡೆಗಳು ಟೊಳ್ಳಾಗಿವೆ. ಮೇಲಿನ ಮತ್ತು ಕೆಳಗಿನ ದಾಡೆಗಳೆರಡೂ ಮೇಲಕ್ಕೆ ಬಾಗಿ ಬಾಯಿಯಿಂದ ಹೊರಕ್ಕೆ ಬಾಚಿಕೊಂಡಿರುತ್ತವೆ. ಇವು ಚಾಕುವಿನಂತೆ ಹರಿತವಾಗಿದ್ದು ಆತ್ಮ ರಕ್ಷಣೆಗೆ ಅನುಕೂಲವಾಗಿವೆ. ಬಾಲ ಗಿಡ್ಡನಾಗಿದ್ದು ಅದರ ತುದಿಯಲ್ಲಿ ಕುಚ್ಚು ಕೂದಲುಗಳಿವೆ.
ಸಂತಾನಾಭಿವೃದ್ಧಿ : ವರ್ಷದ ಯಾವ ಕಾಲದಲ್ಲಿ ಬೇಕಾದರೂ ಹೆಣ್ಣುಗಳು ಬೆದೆಗೆ ಬರುತ್ತವೆ. ಇವು ಬಹು ಸಂತಾನಿಗಳು. ಗರ್ಭಾವಧಿ ೧೧೪ ರಿಂದ ೧೭೫ ದಿನಗಳು. ಮಳೆಗಾಲದ ಮೊದಲು ಮತ್ತು ಅನಂತರ ವಿಶೇಷವಾಗಿ ಮರಿಗಳನ್ನು ಕಾಣಬಹುದು. ಸಾಮಾನ್ಯವಾಗಿ ಒಂದು ಸೂಲದಲ್ಲಿ ೪ ರಿಂದ ೬ ಮರಿಗಳು ಹುಟ್ಟುತ್ತವೆ. ಇವು ೪ ೧/೨ ವರ್ಷಕ್ಕೆ ಲಿಂಗ ಪ್ರೌಢತನ ಗಳಿಸಿಕೊಳ್ಳುತ್ತವೆ. ಇವಕ್ಕೆ ೬ (೩ ಜೊತೆ) ಮೊಲೆಗಳಿದ್ದು ಅವು ಹೊಟ್ಟೆಯ ಭಾಗದಲ್ಲಿವೆ. ಕೆಲವು ಬಾರಿ ೧೪ ಮರಿಗಳವರೆಗೆ ಹುಟ್ಟುಬಹುದು. ತಾಯಿ ಮರಿಗಳಿಗೆ ಹಾಲುಣಿಸಿ ರಕ್ಷಿಸುತ್ತದೆ. ಹುಲ್ಲು ಮತ್ತು ಕಸಕಡ್ಡಿಗಳಿಂದ ತಾನೇ ನಿರ್ಮಿಸಿದ ರಕ್ಷಣಾ ಸ್ಥಾನಗಳಲ್ಲಿ ಮರಿಗಳನ್ನಿಟ್ಟು ರಕ್ಷಿಸುತ್ತದೆ. ಮರಿ ಹಾಕಿದ ನಂತರ ದೊಡ್ಡ ಗಂಡು ಹಂದಿಗಳು ಒಂಟಿಯಾಗಿ ಅಥವಾ ತಮ್ಮದೇ ಗಾತ್ರದ ೧ ಅಥವಾ ೨ ಹೆಣ್ಣು ಹಂದಿಗಳೊಡನೆ ವಾಸಿಸುತ್ತವೆ. ಆಯಸ್ಸು ೩೦ ವರ್ಷ.
ಸ್ವಭಾವ : ಒಂಟಿಯಾಗಿ ಹಾಗೂ ಗುಂಪುಗಳಲ್ಲಿಯೂ ವಾಸಿಸುತ್ತವೆ. ದೃಷ್ಟಿಮಂದ, ಕಿವಿ ಮತ್ತು ಮೂಗು ಚುರುಕು. ಅವಕಾಶ ದೊರಕಿದಾಗ ಹೆಚ್ಚು ಬುದ್ಧಿವಂತಿಕೆಯನ್ನು ಮತ್ತು ಧೈರ್ಯವನ್ನು ಪ್ರದರ್ಶಿಸುತ್ತವೆ. ಇವು ಕ್ರೂರಿಗಳು ಹೌದು. ಬಲಶಾಲಿಯಾದ ಪ್ರಾಯದ ಗಂಡು ಹುಲಿಯನ್ನು ಎದುರಿಸಿ, ಕಾದಾಡಿ ಕೊಂದ ಅನೇಕ ಉದಾಹರಣೆಗಳಿವೆ. ಚೀರಾಡುತ್ತ ಕಾಡಿನಲ್ಲಿ ಓಡಾಡುತ್ತವೆ. ಪ್ರಾತಃಕಾಲ ಮತ್ತು ಸಾಯಂಕಾಲಗಳಲ್ಲಿ ಆಹಾರಾನ್ವೇಷಣೆ ನಡೆಸುತ್ತವೆ. ಹೆಚ್ಚು ಗಲಭೆಯಿದ್ದಾಗ ರಾತ್ರಿಯಲ್ಲಿ ಆಹಾರ ಹುಡುಕಿ ಹೊರಡುತ್ತವೆ. ಕಾಡುಹಂದಿಗಳು ಸಂಘಜೀವಿಗಳು. ಒಂದು ಹಿಂಡಿನಲ್ಲಿ ೪೦ ರಿಂದ ೫೦ ಪ್ರಾಣಿಗಳಿರುತ್ತವೆ. ವೇಗವಾಗಿ ಓಡಬಲ್ಲವು. ಚೆನ್ನಾಗಿ ಈಜಬಲ್ಲವು. ಕೆಸರಿನಲ್ಲಿ ಹೊರಳಾಡುವುದು ಇವಕ್ಕೆ ಹೆಚ್ಚು ಪ್ರಿಯ. ರಾತ್ರಿ ಕಾಲದಲ್ಲಿ ಅಥವಾ ವಿಶ್ರಮಿಸಿಕೊಳ್ಳುವಾಗ ಕೆಸರಿನಲ್ಲಿ ಹೊರಳಾಡಿಕೊಂಡೊ, ಉದ್ದವಾಗಿ ಬೆಳೆದ ಹುಲ್ಲಿನ ಮರೆಯಲ್ಲೋ ಅಥವಾ ತಾವೇ ನಿರ್ಮಿಸಿಕೊಂಡ ಇಲ್ಲವೇ ಬೇರೆ ಪ್ರಾಣಿಗಲ ಬಿಲಗಳಲ್ಲಿ ಉಳಿದು ಕಾಲಕಳೆಯುತ್ತವೆ. ಮಲಗುವಾಗ ಒಂದಕ್ಕೊಂದು ತಾಗಿ ಮಲಗುತ್ತವೆ. ಇವುಗಳ ಮೈಯಲ್ಲಿ ಕೊಬ್ಬು ಹೆಚ್ಚು ಇವುಗಳ ಮಾಂಸವನ್ನು ಪೋರ್ಕ್‌ ಎಂದು ಕರೆಯುತ್ತಾರೆ. ಇದು ಯುರೋಪಿನ್ನಯರಿಗೆ ಹೆಚ್ಚು ಪ್ರಿಯವಾದ ಆಹಾರ. ಆದರೆ ಮುಸಲ್ಮಾನರಿಗೆ ವರ್ಜ್ಯ.
ಕಾಡುಹಂದಿಗಳು ಹೊಲಗದ್ದೆಗಳಿಗೆ ನುಗ್ಗಿ, ಪೈರು ಹಾಳು ಮಾಡುವುದಕ್ಕೆ ಹೆಸರಾದ ಪ್ರಾಣಿಗಳು. ಗೆಡ್ಡೆ-ಗೆಣಸು ಇವಕ್ಕೆ ಬಲು ಇಷ್ಟ. ಆದುದರಿಂದ ಇವು ಮಾನವನಿಗೆ, ಮುಖ್ಯವಾಗಿ ರೈತನಿಗೆ ಶತ್ರುಗಳೆನಿಸಿವೆ. ಮಾನವ ಇವನ್ನು ಬೇಟೆಯಾಡುತ್ತಾ ಬಂದಿದ್ದಾನೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೧)
ಸಾಮಾನ್ಯ ಲಕ್ಷಣಗಳು : ಹಕ್ಕಿಗಳು ಹಾರುವ ಯಂತ್ರಗಳು. ಜೀವಂತ ಯಂತ್ರಗಳು. ಹಕ್ಕಿ ಸಮೂಹದಲ್ಲಿ ಗುರುತಿಸಬಹುದಾದ ಎಲ್ಲ ಲಕ್ಷಣಗಳೂ ಅವುಗಳ ಹಾರುವ ಪ್ರವೃತ್ತಿಗೆ ಪೂರಕ. ಬಹುಶಃ ಎಲ್ಲರೂ, ಎಲ್ಲ ಕಾಲದಲ್ಲೂ ಸುಲಭವಾಗಿ ಗುರುತಿಸಬಲ್ಲ ಏಕೈಕ ಪ್ರಾಣಿ ಗುಂಪೆಂದರೆ ಹಕ್ಕಿಗಳದ್ದು. ಆದ್ದರಿಂದ ಹಕ್ಕಿ – ಮನುಷ್ಯನ ನಂಟು ಅನಾದಿ, ಅನಂತ.
ಹಕ್ಕಿಗಳ ಪ್ರಮುಖ ಲಕ್ಷಣವೆಂದರೆ ಗರಿಗಳು. ಗರಿಗಳಿಲ್ಲದ ಹಕ್ಕಿಗಳೇ ಇಲ್ಲ. ದೇಹದ ಹೊದಿಕೆಯಾಗಿ, ಶಾಖನಿಯಂತ್ರಕವಾಗಿ ಗರಿಗಳು, ರೆಕ್ಕೆಗಳ ಅವಿಭಾಜ್ಯ ಅಂಗಗಳೂ ಹೌದು. ಹಕ್ಕಿ ಸಮೂಹಕ್ಕೆ ಬಣ್ಣ ವೈವಿಧ್ಯವೂ ಗರಿಗಳಿಂದಲೇ. ಗಂಡು ನವಿಲಿನ ಬಾಲದ ಗರಿಗಳು ಬೀಸಣಿಗೆಯಂತೆ ಚಾಚಿದಾಗ ಯಾರಿಗೆ ತಾನೆ ಖುಷಿಯಾಗುವುದಿಲ್ಲ.
ಹಕ್ಕಿಗಳಿಗೆ ನಾಲ್ಕು ಕಾಲುಗಳು! ಆದರೆ ಮುಂದಿನ ಎರಡು ಕಾಲುಗಳು ರೆಕ್ಕೆಗಳಾಗಿ ರೂಪಾಂತರಗೊಂಡಿವೆ. ಹಕ್ಕಿಗಳ ಹೆಚ್ಚುಗಾರಿಕೆಗೆ ಈ ರೆಕ್ಕೆಗಳೇ ಮೂಲ ಕಾರಣ. ಹಕ್ಕಿಯೊಂದರ ರೆಕ್ಕೆಗಳ ಆಕಾರ, ಗಾತ್ರ, ರಚನೆ ಅದರ ಹರಾಟದ ಸಾಮರ್ಥ್ಯವನ್ನು ಸೂಚಿಸುತ್ತವೆ. ಹಕ್ಕಿಗಳ ಇನ್ನೊಂದು ಗಮನಾರ್ಹ ಲಕ್ಷಣವೆಂದರೆ ಕೊಕ್ಕುಗಳು. ಹಕ್ಕಿಗಳ ಬಾಯಲ್ಲಿ ಹಲ್ಲಿಲ್ಲ. ಆದರೆ ಕೊಕ್ಕು ಆ ಕೊರತೆ ನೀಗಿಸುತ್ತದೆ. ಮಾತ್ರವಲ್ಲ ಕೊಕ್ಕು ಹಕ್ಕಿಗಳ ಆಹಾರಾಭ್ಯಾಸವನ್ನು ಸೂಚಿಸುತ್ತದೆ. ಗೂಡು ಕಟ್ಟುವ ಸಾಧನವಾಗಿ, ವೈರಿಗಳನ್ನು ಎದುರಿಸುವ ಅಸ್ತ್ರವಾಗಿ, ಮರಿಗಳಿಗೆ ಆಹಾರ ಉಣಿಸುವ ಚಮಚವಾಗಿ, ಪ್ರೇಮ ಸಲ್ಲಾಪದಲ್ಲಿ ಮುಖ ತೀಡುವ ಅಂಗವಾಗಿ ಕೊಕ್ಕು ಉಪಯುಕ್ತ.
ಹಾರುವಾಗ ದೇಹದ ಭಾರ ಕಡಿಮೆಯಾಗಿಸಿಕೊಳ್ಳುವುದು ಅನಿವಾರ್ಯ. ಹಕ್ಕಿ ದೇಹದ ಒಳರಚನೆ ಈ ದಿಸೆಯಲ್ಲಿ ರೂಪುಗೊಂಡಿದೆ. ಮೂಳೆಗಳು ತೆಳುವಾಗಿವೆ, ಇಲ್ಲವೆ ಒಂದಕ್ಕೊಂದು ಕೂಡಿಕೊಂಡಿವೆ. ಕೆಲವೆಡೆ ಮೂಳೆಗಳ ಸಂಖ್ಯೆಯೂ ಕಡಿಮೆ. ಜೊತೆಗೆ ಅನೇಕ ಮೂಳೆಗಳು ಟೊಳ್ಳು. ಹಕ್ಕಿಗಳ ಶ್ವಾಸಕೋಶಗಳಂತೂ ವಿಶಿಷ್ಟ ೯ ಚೀಲಗಳು ಶ್ವಾಸಕೋಶಗಳಿಗೆ ಅಂಟಿಕೊಂಡಿವೆ ಮತ್ತು ಶ್ವಾಸಕೋಶದ ಸಾಮಾರ್ಥ್ಯವನ್ನು ದುಪ್ಪಟ್ಟುಗೊಳಿಸಿವೆ. ಅತ್ಯಂತ ಲವಲವಿಕೆಯ, ಸದಾ ಚಟುವಟಿಕೆಯ ಹಕ್ಕಿಗಳ ಜೈವಿಕ ಕ್ರಿಯೆಗಳು ಇತರೆ ಪ್ರಾಣಿಗಳಿಗಿಂತ ಮೇಲ್ದರ್ಜೆಯದು. ಉದಾಹರಣೆಗೆ, ಮನುಷ್ಯನ ಉಷ್ಣಾಂಶ ೩೭೦ ಸೆ ಆದರೆ, ಹಕ್ಕಿಗಳದ್ದು ೪೨೦ ಯಿಂದ ೪೫೦ ಸೆ. ಅಂದರೆ ಹಕ್ಕಿಗಳ ದೇಹ ಯಾವಾಗಲೂ ಬಿಸಿ. ಹೀಗಾಗಿ ಹಕ್ಕಿಗಳ ಜೀರ್ಣಕ್ರಿಯೆಯೂ ಅಸಾಮಾನ್ಯ. ಸಸ್ತನಿಯೊಂದು ತನ್ನ ಒಂದು ಕಿಲೋ ಗ್ರಾಂ ಬೆಳವಣಿಗೆಗೆ ಸುಮಾರು ಹತ್ತು ಕಿಲೋ ಗ್ರಾಂ ಆಹಾರ ಉಪಯೋಗಿಸಿಕೊಳ್ಳುತ್ತದೆ. ಆದರೆ ಸ್ಟೋರ್ಕ್‌ಹಕ್ಕಿ ಮರಿಯೊಂದು ಕೇವಲ ಮೂರು ಕಿಲೋ ಗ್ರಾಂ ಆಹಾರದಿಂದ ಒಂದು ಕಿಲೋ ಗ್ರಾಂ ತೂಕ ಹೆಚ್ಚಿಸಿಕೊಳ್ಳುತ್ತದೆ. ರಕ್ತದ ಒತ್ತಡ, ಹೃದಯ ಬಡಿತ, ಶ್ವಾಸೋಚ್ಛಾಸ ಎಲ್ಲವೂ ಹಕ್ಕಿಗಳಲ್ಲಿ ಹೆಚ್ಚು.
ಹಕ್ಕಿಗಳ ಎದೆಯ ಮಾಂಸಖಂಡ ವಿಶಿಷ್ಟ ದೇಹದ ಶೇಕಡಾ ೩೦ರಷ್ಟು ತೂಕ ಈ ಮಾಂಸಖಂಡಗಳಿಂದ. ರೆಕ್ಕೆಗಳ ಬಡಿತದ ಹಿಡಿತ ಇರುವುದೇ ಈ ಎದೆಯ ಮಾಂಸಖಂಡಗಳಲ್ಲಿ.
ಹಕ್ಕಿಗಳು ತೀಕ್ಷ್ಣ ಇಂದ್ರಿಯದ ಜೀವಿಗಳು. ವಾಸನೆ ಗ್ರಹಿಸುವುದು ಹಕ್ಕಿಗಳಿಗೆ ಸಾಧ್ಯ. (ಕಿವಿ ಹಕ್ಕಿ ಇದಕ್ಕೆ ಅಪವಾದ) ಆದರೆ ಕಿವಿ ಸೂಕ್ಷ್ಮ ಇಂಚರದ ಇಂಪು ಆಲೈಸಲು ತಕ್ಕ ಕಿವಿ ಬೇಕಲ್ಲವೆ? ಕಣ್ಣುಗಳು ಕೂಡಾ ಹಕ್ಕಿಗಳಲ್ಲಿ ಅತಿ ಸೂಕ್ಷ್ಮ. ಗೂಬೆಯ ಕಣ್ಣು ಮನುಷ್ಯರ ಕಣ್ಣುಗಳಿಗಿಂತ ಒಂದು ಸಾವಿರ ಪಟ್ಟು ಸೂಕ್ಷ್ಮವಂತೆ! (ಕಣ್ಣು ಸೂಕ್ಷ್ಮ ವಾಗಿಸಲು ಗೂಬೆ ಕಣ್ಣು ತಿನ್ನುವ ಜನಾಂಗವೂ ಇದೆ) ರುಚಿ ಹಕ್ಕಿಗಳಿಗೆ ಅಷ್ಟೊಂದು ಪ್ರಾಮುಖ್ಯವಲ್ಲ ಕಾರಣ ರುಚಿ ನೋಡುವ ಗ್ರಂಥಿಗಳು ಬಾಯಿಯ ತೀರ ಹಿಂಭಾಗದಲ್ಲಿವೆ.
ಹಕ್ಕಿಗಳ ನಡವಳಿಕೆ ಜೀವ ವಿಜ್ಞಾನದ ಅಚ್ಚರಿಗಳಲ್ಲಿ ಒಂದು ವಲಸೆ ಹೋಗುವ ಪ್ರವೃತ್ತಿ ಕಾಲ ಪ್ರಜ್ಞೆ, ಕಾಳಜಿ ಗೂಡು ನಿರ್ಮಿಸುವದರಲ್ಲಿ ತೋರುವ ನೈಪುಣ್ಯ, ಮರಿಗಳ ಬಗೆಗಿನ ಸದಾ ತೋರುವ ಜೀವನೋತ್ಸಾಹ ಎಂತಹವರನ್ನು ಬೆರಗುಗೊಳಿಸಬಹುದು. ಜಗತ್ತಿನ ಎಲ್ಲೆಡೆ, ಎಲ್ಲ ಆವಾಸಗಳಲ್ಲಿ ಕಂಡುಬರುವ ಹಕ್ಕಿಗಳ ಗುಂಪು ನಿಸರ್ಗದ ಅದ್ಭುತ ಸೃಷ್ಟಿ.
ಪಕ್ಷಿಗಳ ವರ್ಗೀಕರಣ
ವರ್ಗ : ಏವಿಸ್
ಉಪವರ್ಗಗಳು :
೧.  ಆರ್ಖಿಯಾರ್ನಿಥಿಸ್ (Archeornithes) : ಈಗಾಗಲೇ ವಿನಾಶಗೊಂಡ ಪುರಾತನ ಪಕ್ಷಿಗಳ ಗುಂಪು. ಈಗ ಪಳೆಯುಳಿಕೆ ರೂಪದಲ್ಲಿ ಮಾತ್ರ ಲಭ್ಯ. ಹಲ್ಲುಗಳಿವೆ; ಉಗುರುಗಳುಳ್ಳ ಮೂರು ಬೆರಳಗಳು; ಮೂಳೆಗಳುಳ್ಳ ಉದ್ದನೆಯ ಬಾಲ ಈ ಉಪವರ್ಗದ ಪ್ರಮುಖ ಲಕ್ಷಣಗಳು.
೨.  ನಿಯೊರ್ನಿಥಿಸ್ (Neornithes) : ನಿಜವಾದ ಹಕ್ಕಿಗಳು; ಕೈ ಬೆರಳುಗಳು ಕೂಡಿಕೊಂಡಿವೆ; ಎದೆ ಮೂಳೆ ಬಲಿಷ್ಠ; ಬಾಲದ ಕಶೇರುಕ ಮಣಿಗಳು ಕಡಿಮೆ. ನಿಯೊರ್ನಿಥಿಸ್ ಉಪವರ್ಗದಲ್ಲಿ ೨೭ ಗಣಗಳು ಮತ್ತು ೧೬೫ ಕುಟುಂಬಗಳಿವೆ. ಇವುಗಳನ್ನು ಪ್ರಮುಖವಾಗಿ ಹಾರಲಾರದ ಮತ್ತು ಹಾರುವ ಪಕ್ಷಿಗಳೆಂದು ಗುಂಪಾಗಿಸಬಹುದು.
ಹಾರಲಾರದ ಪಕ್ಷಿಗಳು (Flightless birds) : ಸಾಮಾನ್ಯವಾಗಿ ದೊಡ್ಡ ಗಾತ್ರದ ಹಕ್ಕಿಗಳು. ನೆಲದ ಮೇಲೆ ಓಡಾಡುವುದು ಇಲ್ಲವೆ ಈಜುವುದು. ಭಾರತದಲ್ಲಿ ಹಾರಲಾರದ ಹಕ್ಕಿ ಜಾತಿ ಇಲ್ಲ.
ಗಣ ೧ : ಇಂಪೆನ್ನೆ (Impennae) : ಹಾರಾಲಾರದ, ಜಾಲಪಾದ ವಿರುವ ಸಮುದ್ರವಾಸಿ ಪಕ್ಷಿಗಳು. ರೆಕ್ಕೆ ಈಜುರೆಕ್ಕೆಗಳಾಗಿವೆ. ಗರಿಗಳು ಹುರುಪೆಯಂತಿವೆ. ಉದಾ : ಪೆಂಗ್ವಿನ್.
ಗಣ ೨ : ಸ್ಟ್ರುತಿಯೋನಿಫಾರ್ಮಿಸ್ (Struthioniformes) : ವೇಗದ ನಡಿಗೆಯ ದೊಡ್ಡ ಪಕ್ಷಿ. ದೊಡ್ಡ ಭಾರವಾದ ಕಾಲುಗಳು, ಪ್ರತಿ ಕಾಲಿನಲ್ಲೂ ಎರಡೂ ಬೆರಳುಗಳು ಕುತ್ತಿಗೆ ಮತ್ತು ತಲೆ ಬೆತ್ತಲೆ. ಚಿಕ್ಕ ತೆಲೆ ಮಿದುಳು ಉದಾ : ಉಷ್ಟ್ರ ಪಕ್ಷಿ.
ಗಣ ೩ : ರಿಯಾಫಾರ್ಮಿಸ್ (Rheaformes) : ಆಸ್ಟ್ರೇಲಿಯಾದ, ವೇಗದ ನಡಿಗೆಯ ದೊಡ್ಡ ಪಕ್ಷಿ; ಬಲಿಷ್ಟ ಕಾಲು; ಪ್ರತಿ ಕಾಲಿನಲ್ಲೂ ಮೂರು ಬೆರಳುಗಳು. ಎತ್ತರ ೧.೫ ಮೀ. ಉದಾ : ರಿಯಾ (Rhea)
ಗಣ ೪ : ಕ್ಯಾಸುಯಾರಿಫಾರ್ಮಿಸ್ (Casuariformes) : ಸಾಮಾನ್ಯವಾಗಿ ಕಾಡಿನಲ್ಲಿ ವಾಸ. ನ್ಯೂಗಿನಿ, ಆಸ್ಟ್ರೇಲಿಯಾ ಮತ್ತು ಸನಿಹದ ಇತರೆ ದ್ವೀಪಗಳಿಗೆ ಸೀಮಿತ. ಗಂಡುಗಳಿಗಿಂತ ಹೆಣ್ಣು ಹಕ್ಕಿಗಳು ತುಸು ದೊಡ್ಡವು. ಕಾಲುಗಳಲ್ಲಿ ಮೂರು ಬೆರಳುಗಳು. ಕ್ಯಾಸುವಾರಿ ಮತ್ತು ಎಮು ಉದಾಹರಣೆಗಳು.
ಗಣ ೫ : ಎಟಿರಿಜಿಫಾರ್ಮಿಸ್ (Apterygiformes) : ನ್ಯೂಜಿಲೆಂಡಿನ ಹಾರಲಾರದ ಪಕ್ಷಿ. ಉಳಿದ ಹಾರಲಾರದ ಪಕ್ಷಿಗಳಿಗೆ ಹೋಲಿಸಿದರೆ ಚಿಕ್ಕವು. ಅತಿ ಚಿಕ್ಕ ರೆಕ್ಕೆಗಳು; ಉದ್ದನೆಯ ನಳಿಗೆಯಂತಹ ಕೊಕ್ಕು. ಕೊಕ್ಕಿನ ತುದಿಯಲ್ಲಿ ಮೂಗಿನ ಹೊಳ್ಳೆ ಈ ಗುಂಪಿನ ಪ್ರಮುಖ ಲಕ್ಷಣಗಳು-ಗರಿಗಳು ಕೂದಲಿನಂತಿವೆ. ಉದಾ : ಕಿವಿ (Kiwi)
ಹಾರುವ ಪಕ್ಷಿಗಳು :
ಸುಮಾರು ೨೦ ಗಣಗಳಲ್ಲಿ ೧೫೪ ಕುಟುಂಬಗಳಿವೆ.
ಗಣ ೧ : ಗೇವಿಫಾರ್ಮಿಸ್ (Gaviformes) : ಜಲವಾಸಕ್ಕೆ ಅನುಕೂಲವಾದ ರಚನೆಗಳುಳ್ಳ ಪಕ್ಷಿಗಳು. ಉದಾ : ಲೂನ್ಗಳು.
ಗಣ ೨ : ಪೊಡಿಸಿಪೆಡಿಫಾರ್ಮಿಸ್ (Podicipediformes) : ಜಲಚರ ಪಕ್ಷಗಳು. ಉದಾ : ನೀರು ಬಾತುಕೋಳಿಗಳು
ಗಣ ೩ : ಪ್ರೊಸೆಲ್ಲಾರಿಫಾರ್ಮಿಸ್ (Procellariformes) : ಸಮುದ್ರವಾಸಿ, ದೊಡ್ಡ ಗಾತ್ರದ, ಗಾಳಿಯಲ್ಲಿ ಬಹಳ ಕಾಲ ತೇಲ ಬಲ್ಲ ಪಕ್ಷಿ ಗುಂಪು. ಉದಾ : ಅಲ್ಬೆಟ್ರಾಸ್, ಪೆಟ್ರೆಲ್ ಗಳು.
ಗಣ ೪ : ಪೆಲಿಕಾನಿಫಾರ್ಮಿಸ್ (Plecaniformes) : ಮಧ್ಯಮ ಗಾತ್ರದ ಜಲಪಕ್ಷಿಗಳು. ಜಾಲಪಾದವಿದೆ. ಉದಾ : ಹೆಜ್ಜಾರ್ಲೆ, ನೀರು ಕಾಗೆ, ಹಾವು ಹಕ್ಕಿ ಮತ್ತು ಬೂಬಿ.
ಗಣ ೫ : ಸಿಕೋನಿಫಾರ್ಮಿಸ್ (Ciconiformes) : ಉದ್ದನೆ ಕಾಲಿನ ನೀರ್ನಡಿಗೆ ಹಕ್ಕಿಗಳು. ಜಾಲಪಾದವಿಲ್ಲ. ಉದಾ : ಬರ್ಕ, ಕೊಕ್ಕರೆ ತುಪ್ಪಳ, ನಾರಾಯಿಣಿ.
ಗಣ ೬ : ಆಂಸರಿಫಾರ್ಮಿಸ್ (Anseriformes) : ಬಹುತೇಕ ಸಿಹಿ ನೀರಿನಲ್ಲಿ ವಾಸಿಸುವ ಬಾತುಕೋಳಿಗಳಂತಹ ಹಕ್ಕಿಗಳ ಗುಂಪು. ಉದಾ : ಹಂಸ, ಬಾತುಕೋಳಿ, ಇತ್ಯಾದಿಗಳು.
ಗಣ ೭ : ಫಾಲ್ಕೊನಿಫಾರ್ಮಿಸ್ (Falconiformes) : ಹಿಂಸ್ರಕ ಹಕ್ಕಿಗಳು. ಉದಾ : ಹದ್ದು, ರಣಹದ್ದು, ಡೇಂಗೆ, ಗಿಡುಗ ಇತ್ಯಾದಿಗಳು.
ಗಣ ೮ : ಗ್ಯಾಲಿಫಾರ್ಮಿಸ್ (Galliformes) : ಕೋಳಿ, ಟರ್ಕಿ, ಗಿನಿ ಹಕ್ಕಿಗಳು.
ಗಣ ೯ : ಗ್ರೂಯಿಫಾರ್ಮಿಸ್ (Grueiformes) : ಉದ್ದ ಕಾಲಿನ ನೀರ್ನಡಿಗೆ ಹಕ್ಕಿಗಳು. ಉದಾ. ಕೊಕ್ಕರೆ, ಕೆನ್ನವಿಲು ಇತ್ಯಾದಿ.
ಗಣ ೧೦ : ಚರಾಡ್ರಿಫಾರ್ಮಿಸ್ (Charadriiformes) : ಜಕಣಾ, ಕಡಲುಕಾಗೆ, ತಿತ್ತಿರಿ, ಪ್ಲೋವರ‍್ ಮೊದಲಾದ ವಿಭಿನ್ನ ಪಕ್ಷಿಗಳು.
ಗಣ ೧೧ : ಕೊಲಂಬಿಫಾರ್ಮಿಸ್ (Columbiformes) : ಕಾಡು ಪಕ್ಷಿಗಳ ಗುಂಪು. ಕಪೋತ, ಪಾರಿವಾಳ ಮೊದಲಾದವು.
ಗಣ ೧೨ : ಸಿಟ್ಟಾಸಿಫಾರ್ಮಿಸ್ (Psittasiformes) : ಗಿಳಿಗಳ ಕುಟುಂಬಕ್ಕೆ ಸೇರಿದ ಪಕ್ಷಿಗಳು.
ಗಣ ೧೩ : ಸ್ವ್ರಿಜಿಫಾರ್ಮಿಸ್ (Strigiformes) : ಮಾಂಸಾಹಾರಿ ನಿಶಾಚರಿ ಪಕ್ಷಿಗಳು. ಉದಾ. ಗೂಬೆಗಳು.
ಗಣ ೧೪ : ಕುಕುಲಿಫಾರ್ಮಿಸ್ (Cuculiformes) : ಉದಾ. ಕೋಗಿಲೆ. ಕೆಂಬೂತ, ಮುಂತಾದವುಗಳು.
ಗಣ ೧೫ : ಕೇಪ್ರಿಮಲ್ಜಿಫಾರ್ಮಿಸ್ (Caprimulgiformes) : ಉದಾ. ನೆತ್ತಿಂಗ, ಕಪ್ಪೆ ಬಾಯಿ ಹಕ್ಕಿ ಮೊದಲಾದವುಗಳ ಗಣ
ಗಣ ೧೬ : ಅಪೊಡಿಫಾರ್ಮಿಸ್ (Apodiformes) : ಉದಾ. ತಾಳೆಗುಬ್ಬಿ ತೋಕೆ ಮೊದಲಾದ ಚಿಕ್ಕ ಹಕ್ಕಿಗಳ ಗಣ.
ಗಣ ೧೭ : ಟ್ರೋಗೊನಿಫಾರ್ಮಿಸ್ (Trogoniformes) : ಸುಂದರ ಗರಿಗಳ ಆಕರ್ಷಕ ಪಕ್ಷಿಗಳ ಗುಂಪು ಉದಾ : ಟ್ರೋಗಾನ್
ಗಣ ೧೮ : ಕೋರಾಸಿಫಾರ್ಮಿಸ್ (Coraciformes) : ಉದಾ. ಮೀಂಚುಳ್ಳಿ, ಚಂದ್ರಮುಕುಟ, ಜೇನ್ನೋಣಬಾಕ ಮೊದಲಾದ ಚಿಕ್ಕ ಪಕ್ಷಿಗಳ ಗುಂಪು.
ಗಣ ೧೯ : ಪಿಸಿಫಾರ್ಮಿಸ್ (Piciformes) : ಉದಾ. ಮರಕುಟಿಕ, ಕುಟ್ರುಹಕ್ಕಿ, ಮೊದಲಾದವುಗಳು.
ಗಣ ೨೦ : ಪ್ಯಾಸರಿಫಾರ್ಮಿಸ್ (Passeriformes) : ಅತ್ಯಂತ ಹೆಚ್ಚು ಪ್ರಭೇದಗಳುಳ್ಳ ಗಣವಿದು. ಉದಾ. ಪಿಕಾಳಾರ, ಮೈನಾ, ಮಡಿವಾಳ ಹಕ್ಕಿ, ಮುನಿಯಾ, ಪಿಟ್ಟಾ ಮೊದಲಾದ ಹಾಡುಹಕ್ಕಿಗಳ ಗುಂಪು.
ಪಕ್ಷಿಗಳ ವಲಸೆ
ವಲಸೆ ಹೋಗುವುದು ಅನೇಕ ಹಕ್ಕಿಗಳ ವಿಶಿಷ್ಟ ನಡವಳಿಕೆ. ನಮ್ಮ ದೇಶದಲ್ಲಿ ಕಂಡುಬರುವ ಸುಮಾರು ೨,೧೦೦ ವಿವಿಧ ರೀತಿಯ ಹಕ್ಕಿಗಳಲ್ಲಿ ೧೫೯ರಷ್ಟು ಹಕ್ಕಿಗಳು ವಿದೇಶಗಳಿಂದ ಚಳಿಗಾಳದಲ್ಲಿ ವಲಸೆ ಬರುವಂಥವು. ಕರ್ನಾಟಕದ ಕಡಲ ತೀರಕ್ಕೆ ೩೧ ವಿವಿಧ ಪಕ್ಷಿಗಳು ಹಿಮಾಲಯ ದಾಚೆಯಿಂದ ವಲಸೆ ಬರುತ್ತಿರುವುದನ್ನು ದಾಖಲಿಸಲಾಗಿದೆ.
ಹಕ್ಕಿಗಳೇಕೆ ವಲಸೆ ಹೋಗುತ್ತವೆ. ಎಂಬುದು ಪಕ್ಷಿ ತಜ್ಞರನ್ನು ಬಹಳ ಕಾಲದಿಂದ ಕಾಡಿದ ಸಮಸ್ಯೆ. ಸಾವಿರಾರು ಕಿ.ಮೀ.ಗಳಷ್ಟು ದೂರ ಸಾಗಿ, ಅನೇಕ ಕಷ್ಟ ನಷ್ಟಗಳನ್ನು ಅನುಭವಿಸಿ ನಿರ್ಧಿಷ್ಟ ಸ್ಥಳವೊಂದನ್ನು ಸೇರುವುದರಲ್ಲಿ ಯಾವುದೋ ಹೇಳದ ಅನುಕೂಲವಿರಬೇಕಷ್ಟೆ ಇತ್ತೀಚಿನ ಅಧ್ಯಯನಗಳ ಪ್ರಕರ ಹಕ್ಕಿಗಳು ವಲಸೆ ಹೋಗುವುದರಿಂದ ಅವುಗಳಿಗೆ ಹತ್ತು ವಿವಿಧ ಅನುಕೂಲಗಳಿವೆ. ಅತಿ ಮುಖ್ಯವಾದ ಅನುಕೂಲಗಳೆಂದರೆ ೧) ವರ್ಷವಿಡೀ ಸೂಕ್ತ ಹವಾಗುಣದ ಪರಿಸರದಲ್ಲಿ ಬದುಕುವುದು. ಚಳಿಗಾಲದಲ್ಲಿ ದಕ್ಷಿಣಾರ್ಧದ ಗೋಲಕ್ಕೆ ಬಿಸಿ ಹವೆಯತ್ತ ಬರುವುದು. ಬೇಸಗೆಯಲ್ಲಿ ಉತ್ತಾರಾರ್ಧ ಗೋಲದ ತವರೂರಿನಲ್ಲಿ ತಂಗುವುದು, ವಲಸೆ ಹೋಗುವುದರಿಮದ ಮತ್ರ ಸಾಧ್ಯ. ೨) ಉತ್ತರಾರ್ಧ ಗೋಲದಲ್ಲಿ ಬದುಕುವ ಹಕ್ಕಿ ಸಮೂಹ ಅಲ್ಲೆ ಉಳಿದು ಮುಂದುವರಿದರೆ ಆಹಾರದ ಕೊರೆತ ಸಹಜ. ವಲಸೆ ಹೋಗಿ ಬದುಕುವುದರಿಂದ ಸ್ಥಳೀಯವಾಗಿ ಲಭ್ಯವಿರುವ ಆಹಾರದ ಮೇಲಿನ ಒತ್ತಡ ಕಡಿಮೆಯಾಗುತ್ತದೆ. ೩) ವಲಸೆ ಹೋಗುವುದರಿಂದ ಎರಡು ವಿಭಿನ್ನ ಆವಾಸಗಳ ಆಹಾರ ದೊರೆಯುವಂತಾಗಿ, ಆಹಾರದಲ್ಲಿ ಆಯ್ಕೆ, ವೈವಿಧ್ಯತೆ ಹೆಚ್ಚುತ್ತದೆ. ೪) ಕೆಲವು ಅಪೂರ್ವ ಖನಿಜ-ಲವಣಗಳ ಪೂರೈಕೆಯೂ ವಲಸೆ ಹೋಗುವುದರಿಂದ ಲಭ್ಯ. ಹಕ್ಕಿಗಳು ಚಳಿಗಾಲದಲ್ಲಿ ವಲಸೆ ಹೋಗಿ ತಮ್ಮ ಅಗತ್ಯದ ಖನಿಜಗಳನ್ನು ದೇಹದಲ್ಲಿ ಶೇಕರಿಸಿಕೊಂಡು ಬೇಸಗೆಯಲ್ಲಿ ಬಳಸುತ್ತವೆ. ೫) ಸಂತಾನಾಭಿವೃದ್ಧಿಯಾದ ನಂತರ ಮರಿಗಳೊಂದಿಗೆ ದೂರಕ್ಕೆ ವಲಸೆ ಹೋಗುವುದರಿಂದ, ಹಕ್ಕಿಗಳನ್ನು ಹಿಡಿದು ತಿನ್ನುವ ಹಿಂಸ್ರಕ ಪ್ರಾಣಿಗಳ ಮೇಲೆ ನಿಯಂತ್ರಣ ಉಂಟಾಗಿ, ಬದುಕು ನಿರುಮ್ಮಳವಾಗುತ್ತದೆ. ೬) ಬಹುಶಃ ಹಕ್ಕಿಗಳ ವಲಸೆ ಹೋಗುವ ಪ್ರವೃತ್ತಿ ಅನುವಂಶೀಯವಾಗಿಯೂ ನಿರ್ಧರಿಸಲ್ಪಡುತ್ತದೆ. ದೂರಕ್ಕೆ ವಲಸೆಹೋಗುವುದರಿಂದ ವಿಭಿನ್ನ ಹಕ್ಕಿಗಳ ಸಮೂಹ ಒಂದಾಗಿ, ಪರಸ್ಪರ ಜೀನಿ ವಿನಿಮಯವೂ ಸಾಧ್ಯ. ೭) ವಲಸೆಹೋಗುವುದರಿಂದ ಪಕ್ಷಿಗಳನ್ನು ಕಾಡುವ ಕ್ರಿಮಿ, ಕೀಟ ಮತ್ತಿತರ ಪರಾವಲಂಬಿಗಳ ಮೇಲೂ ನಿಯಂತ್ರಣವಿರುತ್ತದೆ. ಸ್ಥಳ ಬದಲಾದಾಗ, ಪರಾವಲಂಬಿಗಳ ಬದುಕು ದುಸ್ತರವಾಗುತ್ತದೆ. ೮) ಇಕ್ಕಟ್ಟಾದ ತಮ್ಮ ಸ್ವದೇಶದಿಂದ ವಿಶಾಲವಾದ ದೂರದ ಪ್ರದೇಶಕ್ಕೆ ಹೋಗುವುದರಿಂದ, ಸ್ವಜನ ಬಂಧುಗಳ ನಡುವಿನ ಕಾದಾಟ ಕಡಿಮೆಯಾಗುತ್ತದೆ. ೯) ಚಳಿ ಪ್ರದೇಶದಲ್ಲಿ ಪಕ್ಷಿಗಳ ಬೆಳವಣಿಗೆ ನಿಧಾನವಾಗುವುದು ಸಹಜ. ವಲಸೆ ಹೋಗುವುದರಿಂದ ಈ ಅನಾನುಕೂಲತೆ ಇರುವುದಿಲ್ಲ. ೧೦) ಬಹುಶಃ ಮಹತ್ವದ ಅನುಕೂಲವೆಂದರೆ ಡಾರ್ವಿನ್ನನ ವಿಕಾಸವಾದ ಸಬಲರ ಆಯ್ಕೆ. ಅತ್ಯಂತ ಕಠಿಣವಾದ ದೂರದ ವಲಸೆಯು ಹಕ್ಕಿಗಳ ಸಾಮಾರ್ಥ್ಯಕ್ಕೊಂದು ಸವಾಲು. ಈ ಪರೀಕ್ಷೆಯಲ್ಲಿ ಗೆದ್ದು ಬದುಕುವ ಹಕ್ಕಿಗಳು ನಿಜಕ್ಕೂ ಸರ್ವ ಸಮರ್ಥ.
ವಲಸೆ ಪಕ್ಷಿಗಳ ಹಾರಾಟದ ಎತ್ತರ, ಹೋಗುವ ದೂರ, ಚಲಿಸುವ ವೇಗ, ಇತ್ಯಾದಿಗಳು ಪಕ್ಷಿ ವಿಜ್ಞಾನದ ರೋಚಕ ವಿಷಯಗಳು. ಅತ್ಯಂತ ದೂರ ವಲಸೆ ಹೋಗುವ ಹಕ್ಕಿಯೆಂದರೆ ಉತ್ತರ ಧ್ರುವದ ಟರ್ನ್ (Sterna paradesea), ಉತ್ತರಧ್ರುವ ಪ್ರದೇಶದಿಂದ ಹೊರಟ ಈ ಪಕ್ಷಿ ದಕ್ಷಿಣಧ್ರುವದ ಪ್ರದೇಶ ತಲುಪುವಾಗ ಸುಮಾರು ೧೮ ಸಾವಿರ ಕಿಲೋ ಮಿಟರ್ ಸಾಗಿರುತ್ತದೆ. ಇದೊಂದು ವಿಶ್ವದಾಖಲೆ! ಮತ್ತೆ ಅಷ್ಟೇ ದೂರ ಹಾರಿ ಸ್ವದೇಶ ತಲುಪುವುದನ್ನು ಊಹಿಸುವುದು ಕಷ್ಟ. ಆದರೆ ನಿಜ! ಯೂರೋಪಿನ ಉತ್ತರ ಭಾಗದಿಂದ ಕರ್ನಾಟಕದ ಕರಾವಳಿಗೆ ಬರುವ ಗೋಲ್ಡನ್ ಪ್ಲೋವರ್ ಕೂಡಾ ದೂರ ವಲಸೆಯ ವಿಶಿಷ್ಟ ಪಕ್ಷಿ.
ಇಷ್ಟು ದೂರ ವಲಸೆ ಹೋಗಲು ಅದೆಷ್ಟು ದಿನಗಳು ಬೇಕಾದೀತು ಎಂಬ ಪ್ರಶ್ನೆಯೂ ಸಹಜ ಉತ್ತರ ಧ್ರುವದ ಟರ್ನ್ ಹಕ್ಕಿ ಪ್ರತಿದಿನ ಸರಾಸರಿ ೧೨೫ ಕಿಲೋ ಮೀಟರ್ ಚಲಿಸಿದರೆ, ಯೂರೋಪಿನ ಸ್ವಿಫ್ಟ್ ಪ್ರತಿದಿನ ೯೦೦ ಕಿಲೋ ಮೀಟರ‍್ ಹಾರಬಹುದು. ಬಿಳಿ ನೆತ್ತಿಯ ಗುಬ್ಬಚ್ಚಿ ೫೦೦ ಕಿಲೋ ಮೀಟರ್ ದೂರವನ್ನು ೧೨ ಗಂಟೆಗಳಲ್ಲಿ ಹಾರಿಬಿಡುತ್ತವೆ. ಅಂದರೆ ದಿನಕ್ಕೆ ೧೦೦೦ ಕಿ.ಮೀ. ನಷ್ಟು. ಆದರೆ ವಲಸೆ ಪಕ್ಷಿಗಳು ಪ್ರತಿದಿನ ಸರಸರಿ ೧೦೦ ಕಿಲೋ ಮೀಟರ‍್ಗಳಷ್ಟು ಹಾರುವುದು ಸಾಮಾನ್ಯ.
ದೂರ ಮಾತ್ರವಲ್ಲ. ಎತ್ತರಕ್ಕೆ ಏರುವುದರಲ್ಲಿ ಪಕ್ಷಿಗಳು ಅದ್ವೀತೀಯ! ಹಿಮಾಲಯ ಪರ್ವತ ಶ್ರೇಣಿಯನ್ನು ದಾಟಿ ಪಕ್ಷಿಗಳು ಹಾರುವುದನ್ನು ಪರ್ವತಾರೋಹಿಗಳು ಗಮನಿಸಿದ್ದಾರೆ. ಬಹುಶಃ ೮,೮೦೦ ಮೀಟರ‍್ಗಳಷ್ಟು ಎತ್ತರದಲ್ಲಿ ಅನಾಯಾಸವಾಗಿ ಚಲಿಸುವ ಸಾಮರ್ಥ ಹಕ್ಕಿಗಳಿಗೆ ಮಾತ್ರ! ಹಿಮಾಲಯದ ಎತ್ತರಕ್ಕೆ ಹಾರಿ ನಮ್ಮ ದೇಶಕ್ಕೆ ಬರುವ ಹಕ್ಕಿಗಳಲ್ಲಿ ಪಟ್ಟೆತಲೆ ಬಾತು (barheaded goose) ಮುಖ್ಯವಾದುದು. ವಲಸೆ ಹೋಗುವ ಬಹುತೇಕ ಪಕ್ಷಿಗಳು ರಾತ್ರಿ ವೇಳೆ ಹೆಚ್ಚು ಕಡಿಮೆ ೧೫೦೦ ಮೀಟರ್ ಮತ್ತು ಹಗಲು ೬೫೦-೭೦೦ ಮೀಟರ್ ಎತ್ತರದಲ್ಲಿ ಸಾಗುತ್ತವೆ.
ಕರ್ನಾಟಕಕ್ಕೆ ಬಲುದೂರದಿಂದ ಚಳಿಗಾಲದಲ್ಲಿ ವಲಸೆ ಬರುವ ಸಹಸ್ರಾರು ಪಕ್ಷಿಗಳಲ್ಲಿ ಎರಡು ವಿಧೆ : ಅ) ಏಷ್ಯಾ ಯುರೋಪ್ ಖಂಡಗಳಿಂದ ಸುಮಾರು ೧೯ ವಿವಿಧ ಪಕ್ಷಿಗಳು ದಕ್ಷಿಣದ ದ್ವೀಪಗಳಿಗೆ ವಲಸೆ ಹೋಗುವ ದಾರಿಯಲ್ಲಿ ಕರ್ನಾಟಕದಲ್ಲಿ ಕೆಲಕಾಲ ತಂಗಿ ಮತ್ತೆ ಮುಂದುವರಿಯುವಂತವು. ಆ) ಚಳಿಗಾಲವಿಡೀ ಕರ್ನಾಟಕದಲ್ಲಿ ಉಳಿಯುವಂತವು.
ಕರ್ಲ್ಯೂ (Curlew) ಹಕ್ಕಿಗಳು ಜುಲೈ ತಿಂಗಳಲ್ಲಿ ಕರಾವಳಿ ಜಿಲ್ಲೆಗಳಲ್ಲಿ ಕಂಡು ಬರುವುದು ಮೊದಲನೆ ವರ್ಗಕ್ಕೆ ಸೇರಿದವು. ೧೯೮೨ರ ಜನವರಿ ತಿಂಗಳಲ್ಲಿ ಉಡುಪಿ ಸಮೀಪದ ಮಲ್ಪೆ ತೀರದಲ್ಲಿ ಕಂಡು ಬಂದ ಮತ್ತು ರಶ್ಯಾದಲ್ಲಿ ತೊಡಿಸಿದ ಗುರುತಿನ ಉಂಗುರವುಳ್ಳ ಟರ್ನ್‌ಹಕ್ಕಿ ಈ ವಾದವನ್ನು ಸ್ಪಷ್ಟೀಕರಿಸುತ್ತದೆ. ಚಳಿಗಾಲದಲ್ಲಿ ಕರ್ನಾಟಕಕ್ಕೆ ವಲಸೆ ಬರುವ ಹಕ್ಕಿಗಳು ಬಹಳಷ್ಟಿವೆ. ಕರ್ನಾಟಕದ ಮಟ್ಟಿಗೆ ಹೇಳುವುದಾದರೆ, ನಮ್ಮ ಪ್ರದೇಶ ಪಕ್ಷಿಗಳ ವಲಸೆ ಬಗ್ಗೆ ತಿಳಿವಳಿಕೆ ತೀರ ಕಡಿಮೆ. ಕೇರಳದಲ್ಲಿ ಕಾಲುಂಗರ ತೋಡಿಸಿದ ಹಳದಿ ಸಿಂಪಿಗಹಕ್ಕಿ ಹಿಮಾಲಯ ಪ್ರದೇಶ ಮತ್ತು ಬಲೂಚಿಸ್ಥಾನದಲ್ಲಿ ಕಂಡುಬಂದಿದೆ. ಗುಲಾಬಿ ಮೈನಾ ಪಾಕಿಸ್ಥಾನದಿಂದ ಕರ್ನಾಟಕಕ್ಕೆ ಬರುವುದು ದಾಖಲಿಸಲಾಗಿದೆ. ಆದರೂ ನಮ್ಮ ಬಹುತೇಕ ವಲಸೆ ಪಕ್ಷಿಗಳ ಬಗ್ಗೆ ನಿಖರ ದಾಖಲಾತಿ ಸಧ್ಯಕ್ಕಂತೂ ಇಲ್ಲ.
ಚಳಿಗಾಲದಲ್ಲಿ ಕರ್ನಾಟಕಕ್ಕೆ ದೂರದಿಂದ ವಲಸೆ ಬರುವ ಹಕ್ಕಿಗಳು

	ಹಿಮಾಲಯ

	೫೨.
	ನೀಲಿ ರಾಕ್ ಥ್ರಶ್
	Monticola solitarius
	ಲಡಕ್

	೫೩.
	ಸಿಂಪಿಹಿಡುಕ
	Haemotopus ostralegus
	ಮಧ್ಯಯುರೋಪು

	೫೪.
	ಕೆಂಪು ಗಂಟಲಿನ ನೊಣ ಹಿಡುಕ
	Ficedula parva
	ಪಶ್ಚಿಮ ಹಿಮಾಲಯ

	೫೫.
	ನೀಲಿ ಗಂಟಲಿನ ನೊಣ ಹಿಡುಕ
	Cyornis rubeculoides
	ಈಶಾನ್ಯ ಹಿಮಾಲಯ

	೫೬.
	ಕಪ್ಪು ರೆಡ್ ಸ್ಟಾರ್ಟ್
	Phoenicurus ochruros
	ಹಿಮಾಲಯ

	೫೭.
	ಗುಲಾಬಿ ಮೈನಾ
	Sternus roseus
	ಪಶ್ಚಿಮ ಹಿಮಾಲಯ, ಪಾಕಿಸ್ತಾನ

	೫೮.
	ಬಾರ್ನ್‌ತೋಕೆ
	Hirundo rustica
	ಪಾಕಿಸ್ತಾನ ಗುಡ್ಡಗಳು, ಹಿಮಾಲಯ

	೫೯.
	ಕ್ರಾಗ್ ಮಾರ್ಟಿನ್
	H. rupestris
	ಪಾಕಿಸ್ತಾನ, ಹಿಮಾಲಯ

	೬೦.
	ಗದ್ದೆ ಉಳಿಯಕ್ಕಿ
	 
	Acrocephalus bistrigiceps

	೬೧.
	ಬ್ಲಿತ್ಸ್ ಜೊಂಡು ಉಳಿಯಕ್ಕಿ
	 
	A. dumetorum

	೬೨.
	ಕಾಡು ಕುಂಡೆಕುಸುಕ
	Dendronanthus indicus
	ಅಸ್ಸಾಮ್

	೬೩.
	ಬಿಳಿ ಕುಂಡೆಕುಸುಕ
	Motacilla alba
	ಪಾಕಿಸ್ತಾನ, ಕಾಶ್ಮೀರ

	೬೪.
	ಹಳದಿ ಕುಂಡೆಕುಸುಕ
	M. fkava
	ಹಿಮಾಲಯ

	೬೫.
	ಬೂದು ಕುಂಡೆಕುಸುಕ
	M. cinerea
	ಹಿಮಾಲಯ

	೬೬.
	ಮರದ ಪಿಪಿಟ್
	Anthus tivialis
	ಪಶ್ಚಿಮ ಹಿಮಾಲಯ

	೬೭.
	ಸಾಮಾನ್ಯ ಗುಲಾಬಿ ಫಿಂಚ್
	Carpodacus erythrinus
	ಕಾಶ್ಮೀರಿ, ಟಿಬೇಟು

	೬೮.
	ಕೆಂಪು ತಲೆಯ ಬಂಟಿಂಗ್
	Emberiza bruniceps
	ಪಶ್ಚಿಮ ಏಷ್ಯಾ ಮತ್ತು ಪೂರ್ವ ಯುರೋಪು

	೬೯.
	ಕೆಂಪು ತಲೆಯ ಬಂಟಿಂಗ್
	E. melanocephala
	ಪಶ್ಚಿಮ ಏಷ್ಯಾ ಮತ್ತು ಪೂರ್ವ ಯುರೋಪು

	೭೦.
	ಹಳದಿ ಕಂಠ ಬುಲ್ಬುಲ್
	Pycnonotus xantholaemus
	ಹಿಮಾಲಯ


ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೨)
ಮುಳುಗು ಬಾತು (DABCHICK)
ಪೊಡಿಸೆಪ್ಸ ರುಫಿಕೊಲೊಸ್ (Podiceps ruficolis)

ಗಾತ್ರ : ೨೦-೨೫ ಸೆಂ.ಮೀ. ಬಾತುಕೋಳಿಗಳ ಜಾತಿಯಲ್ಲಿ ಅತಿ ಚಿಕ್ಕದು.
ಆವಾಸ : ಕೆರೆ, ಜಲಾಶಯ, ಸರೋವರ ಮತ್ತಿತರ ಸಸ್ಯಗಳಿರುವ ನೀರಿನಾಶ್ರಯದ ಪ್ರದೇಶ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು-ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ರೇಶ್ಮೆಯಂತಹ ಗರಿಗಳು. ಮಸುಕಾದ ನಸುಕಂದು ಬಣ್ಣದ ಮೇಲ್ಭಾಗ ಗಲ್ಲಕಪ್ಪು, ಹೊಟ್ಟೆಯ ಭಾಗ ಬಿಳಿ. ಗಿಡ್ಡ ಆದರೂ ಚೂಪಾದ ಕೊಕ್ಕು. ಬಾಲವಿಲ್ಲ. ದೂರ ಹರಲಾರದ ಜಲಪಕ್ಷಿಯಿದು. ಸಂತಾನಾಭಿವೃದ್ಧಿ ಕಾಲದಲ್ಲಿ ಕುತ್ತಿಗೆ, ತಲೆ ಮತ್ತು ಗಂಟಲು ದಟ್ಟ ಕಂದು ಬಣ್ಣಕ್ಕೆ ತಿರುಗುತ್ತದೆ. ನೀರಿನಲ್ಲಿ ಮುಳುಗಿ ಬಲುದೂರ ಗೋಚರಿಸದಂತೆ ಈಜಿ ನಂತರ ಹೊರಬರುವುದು ಇದರ ಸ್ವಭಾವ.
ಆಹಾರ : ಮೀನು, ಸೀಗಡಿ, ಗೊದಮೊಟ್ಟೆ ಮತ್ತು ನೀರಿನಲ್ಲಿರುವ ಕೀಟಗಳು.
ಸಂತಾನಾಭಿವೃದ್ಧಿ : ಏಪ್ರಿಲಿನಿಂದ ಅಕ್ಟೋಬರವರೆಗೆ. ಸ್ಥಳೀಯವಾಗಿ ವ್ಯತ್ಯಾಸವಿರಬಹುದು. ನೀರಿನ ಮೇಲೆ ತೇಲುವ ತೆಪ್ಪದಂತಹ ಗೂಡು. ೩-೫ ಬಿಳಿ ಮೊಟ್ಟೆಗಳು. ಕ್ರಮೇಣ ಕಂದುಬಣ್ಣ.
—- 
ಬೂದು ಹೆಜ್ಜಾರ್ತಿ (SPOTBILLED PELICAN)
ಪೆಲಿಕನಸ್ ಫಿಲಿಪೆನ್ಸಿಸ್ (Pelecanus philippensis)

ಗಾತ್ರ : ೧೫೦-೧೬೦ ಸೆಂ.ಮೀ.
ಆವಾಸ : ಕೆರೆ, ಕೊಳ, ಸರೋವರ, ಜಲಾಶಯ ಮತ್ತು ನದಿ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಸುಲಭವಾಗಿ ಗುರುತಿಸಬಹುದಾದ ದೊಡ್ಡ ಗಾತ್ರದ ನೀರು ಹಕ್ಕಿ. ಬೂದು ಬಣ್ಣ. ಬೆನ್ನಿನ ಕೆಳಭಾಗದಲ್ಲಿ ನಸುಗಂದು. ದೊಡ್ಡದಾದ ಭಾರವಾದ ಮತ್ತು ಮೊನಚಾದ ಕೊಕ್ಕು. ಕೊಕ್ಕಿನ ಕೆಳಗೆ ಹಿಗ್ಗು ಚೀಲವಿರುವುದು ಪ್ರಮುಖ ಲಕ್ಷಣ. ಸಣ್ಣ ಕಾಲುಗಳು ಜಲಪಾದವಿರುವುದು ನೀರು ಹಕ್ಕಿಯ ದ್ಯೋತಕ. ಒಂಟಿಯಾಗಿ ಇಲ್ಲವೆ ಗುಂಪಾಗಿ ಮೀನುಗಳ ಬೇಟೆಯಾಡುತ್ತವೆ.
ಆಹಾರ : ಮೀನು ಪ್ರಮುಖ ಆಹಾರ. ಅವಸರದಲ್ಲಿ ಮೀನುಗಳನ್ನು ಹೆಕ್ಕಿ ಕುತ್ತಿಗೆ ಚೀಲದಲ್ಲಿ ತುಂಬಿಸಿಕೊಂಡು, ಅನಂತರ ನಿಧಾನವಾಗಿ ನುಂಗುತ್ತದೆ.
ಸಂತಾನಾಭಿವೃದ್ಧಿ : ನವಂಬರಿನಿಂದ ಏಪ್ರಿಲ್‌ವರೆಗೆ ಮಂಡ್ಯದ ಬಳಿಯ ಕೊಕ್ಕರೆ ಬೆಳ್ಳೂರಿನಲ್ಲಿ ಡಿಸೆಂಬರ್ ಜನವರಿ ತಿಂಗಳಲ್ಲಿ ಮರಗಳ ಮೇಲೆ ಕಡ್ಡಿ-ಟೊಂಗೆಗಳ ಅಟ್ಟಣಿಯ ಗೂಡು. ಅನೇಕ ಗೂಡುಗಳು ಒಂದೇ ಮರದಲ್ಲಿ ಕಾಣಬಹುದು. ೩ ಬಿಳಿ ಮೊಟ್ಟೆಗಳು ಕ್ರಮೇಣ ಮಾಸಲು ಬಣ್ಣಕ್ಕೆ ತಿರುಗುತ್ತವೆ.
 —-
ದೊಡ್ಡ ನೀರುಕಾಗೆ (LARGE CORMORANT)
ಫೆಲೆಕ್ರೊಕೊರಾಕ್ಸ್ ಕಾರ್ಬೊ (Phalacrocorax carbo)
[image: 110_69_PP_KUH]
ಗಾತ್ರ : ೮೦-೮೫ ಸೆಂ.ಮೀ.
ಆವಾಸ : ಹಿನ್ನೀರು, ಜಲಾಶಯ, ಕೆರೆ, ನದಿ ಮತ್ತು ಸಮುದ್ರ ತೀರ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು-ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಕಾಗೆಯಂತಹ ಕಪ್ಪು ಜಲಪಕ್ಷಿ, ಲೇಹದಂತೆ ಹೊಳೆಯುತ್ತದೆ. ಹಳದಿ ಬಣ್ಣದ ಚಿಕ್ಕ ಕುತ್ತಿಗೆ ಚೀಲ. ತೊಡೆಯ ಮೇಲೆ ಬಿಳಿ ಗುರುತು. ಸಂತಾಭಿವೃದ್ಧಿಕಾಲದಲ್ಲಿ ತಲೆ ಮತ್ತು ಕುತ್ತಿಗೆ ಮೇಲೆ ಬಿಳಿ ಗುರುತು ತೊಡೆಯ ಮೇಲಿನ ಗುರುತು ಅಸ್ಪಷ್ಟ. ಬಿಸಿಲಿನಲ್ಲಿ ರೆಕ್ಕೆ ಬಿಚ್ಚಿ ಮೈ ಒಣಗಿಸಿ ಕೊಳ್ಳುವುದು ಸಾಮಾನ್ಯ.
ಆಹಾರ : ಮೀನು ಪ್ರಮುಖ ಆಹಾರ. ನೀರಿನಲ್ಲಿ ಮುಳುಗಿ ಅಟ್ಟಿಸಿಕೊಂಡು ಹೋಗಿ ಮೀನು ಹಿಡಿದು ತಿನ್ನುವುದು ಅದರ ಸ್ವಭಾವ.
ಸಂತಾನಾಭಿವೃದ್ಧಿ : ಸೆಪ್ಟೆಂಬರ‍್ನಿಂದ ಫೆಬ್ರವರಿವರೆಗೆ ಇತರೆ ಹಕ್ಕಿಗಳೊಂದಿಗೆ ಒಂದೇ ಮರದಲ್ಲಿ ವಾಸ. ಹಲವಾರು ಗೂಡುಗಳಿರಬಹುದು. ದೊಡ್ಡ ಗಾತ್ರದ ಕಡ್ಡಿಗಳ ಗೂಡು. ಸಾಮಾನ್ಯವಾಗಿ ನೀರಿನಾಶ್ರಯದ ಬಳಿ. ೩-೫ ತಿಳಿ ನೀಲಿ ಮೊಟ್ಟೆಗಳು.
—- 
ಚಿಕ್ಕ ನೀರ್ಕಾಗೆ (LITTLE CORMORANT)
ಫೆ. ನೈಗರ್ (P. niger)

ಗಾತ್ರ : ೪೫-೫೦ ಸೆಂ.ಮೀ. ನೀರ್ಕಾಗೆಗಳ ಜಾತಿಯಲ್ಲಿ ಚಿಕ್ಕದು.
ಆವಾಸ : ಇತರೆ ನೀರ್ಕಾಗೆಗಳಿರುವೆಡೆ ಅಂದರೆ ಕೆರೆ, ಸರೋವರ, ಹಿನ್ನಿರು. ಜಲಾಶಯ ಮತ್ತು ನದಿ. ಸ್ಥಳೀಯ ಹಕ್ಕಿ.
ಲಕ್ಷಣಗಳು : ಗಂಡು-ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಹೊಳೆಯುವ ಕಪ್ಪು ಬಣ್ಣ. ಕುತ್ತಿಗೆ ಪಟ್ಟಿಯಿಲ್ಲ. ನೆತ್ತಿ ಮತ್ತು ತಲೆಯ ಇಕ್ಕೆಡೆಗಳಲ್ಲಿ ರೇಶ್ಮೆಯಂತಹ ಬಿಳಿಗರಿಗಳು. ಬಾಲ ಉದ್ದ, ಕೊಕ್ಕು ಚೂಪು ಮತ್ತು ಬಾಗಿದೆ. ಬಿಳಿಗಲ್ಲ. ತಲೆ ಮಾತ್ರ ಮೇಲೆತ್ತಿಕೊಂಡು ಈಜುವುದು. ರೆಕ್ಕೆ ಬಿಚ್ಚಿ ಒಣಗಿಸಿಕೊಳ್ಳುವುದು ವಿಶೇಷ ಲಕ್ಷಣ.
ಆಹಾರ : ಮೀನು, ಏಡಿ, ಮತ್ತು ಗೊದಮೊಟ್ಟೆ.
ಸಂತಾನಾಭಿವೃದ್ಧಿ : ನವಂಬರಿನಿಂದ ಫೆಬ್ರವರಿವರೆಗೆ ಸ್ಥಳೀಯವಾಗಿ ವ್ಯತ್ಯಾಸವಿರಬಹುದು. ಕಾಗೆಯ ಗೂಡಿನಂತಹ ಗೂಡು. ಇತರೆ ಪಕ್ಷಿಗಳೊಂದಿಗೆ ಸಂತಾನಾಭಿವೃದ್ಧಿ. ೪-೫ ತಿಳಿ ಹಸಿರು ಮೊಟ್ಟೆಗಳು.
—- 
ನೀರು ಕಾಗೆ (INDIAN SHAG)
ಫೆಲಾಕ್ರೊಕೊರಾಕ್ಸ್ ಫ್ಯೂಸಿಕೊಲಿಸ್ (Phalacrocoras fuscicollis)

ಗಾತ್ರ : ೬೫-೭೦ ಸೆಂ.ಮೀ.
ಆವಾಸ : ಇತರೆ ನೀರು ಕಾಗೆಗಳಂತೆ ಕೆರೆ, ಹಿನ್ನಿರು, ಸರೋವರ, ಜಲಾಶಯ ನದಿ ಇತ್ಯಾದಿಗಳು ಸ್ಥಳೀಯವಾಗಿ ವಲಸೆ ಹೋಗಬಹುದು.
ಲಕ್ಷಣಗಳು : ಹೊಳೆಯುವ ಹಿತ್ತಾಳೆ ಕಪ್ಪು. ಗಂಡು ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ತಲೆ ಮೇಲೆ ಬಿಳಿ ಚುಕ್ಕೆಗಳು. ಕೊಕ್ಕು ತೆಳ್ಳಗೆ ಮತ್ತು ಉದ್ದ. ಹಳದಿ ಕುತ್ತಿಗೆ ಚೀಲ. ಗುಂಪಾಗಿ ಇರುತ್ತವೆ; ಒಟ್ಟಿಗೆ ಆಹಾರ ಬೇಟೆ. ರೆಕ್ಕೆ ಮತ್ತು ಬಾಲ ಬಿಚ್ಚಿ ಮೈ ಒಣಗಿಸುವುದು ಸಾಮಾನ್ಯ.
ಆಹಾರ : ಹೆಚ್ಚು ಕಡಿಮೆ ಮೀನುಗಳು ಮಾತ್ರ.
ಸಂತಾನಾಭಿವೃದ್ಧಿ : ಜುಲೈ ತಿಂಗಳಿಂದ ಫೆಬ್ರವರಿವರೆಗೆ. ಸ್ಥಳೀಯವಾಗಿ ಬದಲಾಗಬಹುದು. ಕಾಗೆ ಗೂಡಿನಂತಹ ಕಡ್ಡಿಗಳ ಗೂಡು. ಬೆಳ್ಳಕ್ಕಿಗಳ ಗೂಡುಗಳಿರುವ ಮರಗಳಲ್ಲಿಯೇ ಗೂಡು ನಿರ್ಮಾಣ ಮಾಡುವುದು. ಸಾಮಾನ್ಯ. ೩-೬ ತಿಳಿ ಪಚ್ಚೆಯ ಮೊಟ್ಟೆಗಳು.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೩)
ಹಾವು ಹಕ್ಕಿ (DARTER)
ಅನ್ ಹಿಂಗ ರೂಫ (Anhinga rufa)

ಗಾತ್ರ : ೮೫-೯೦ ಸೆಂ.ಮೀ.
ಆವಾಸ : ಸಿಹಿನೀರಿನ ಕೆರೆ, ಜಲಾಶಯ, ನದಿ, ಇತ್ಯಾದಿ. ನೀರ್ಕಾಗೆಯ ಸಹವರ್ತಿ, ಆದರೆ ಬಹುತೇಕ ಒಂಟಿಜೀವಿ. ಸ್ಥಳೀಯ ಹಕ್ಕಿ.
ಲಕ್ಷಣಗಳು : ಗಂಡು-ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಹಾವಿನಂತೆ ಕಾಣುವ ಉದ್ದನೆಯ ಕುತ್ತಿಗೆ. ಉದ್ದನೆಯ ಮೊನಚಾದ ಕೊಕ್ಕು. ಬಹುತೇಕ ಕಪ್ಪು ಬಣ್ಣ. ರೆಕ್ಕೆಯ ಹಿಂಭಾಗದಲ್ಲಿ ಬೆಳ್ಳಿ ಗೆರೆಗಳು. ಬಿಳಿಗಲ್ಲ ಮತ್ತು ಗಂಡಲು. ಉಳಿದಂತೆ ಕೆಳಭಾಗ ಕಪ್ಪು. ನೀರಿನಲ್ಲಿ ಮುಳುಗಿ ಮೀನು ಹಿಡಿಯುವುದರಲ್ಲಿ ನಿಸ್ಸೀಮ. ನೀರಿನಲ್ಲಿ ಈಜುವಾಗ ಕುತ್ತಿಗೆ ಮತ್ತು ತಲೆ ಮಾತ್ರ ಗೋಚರ. ದೂರದಿಂದ ನೋಡುವಾಗ ಹಾವಿನಂತೆ ಕಾಣಬಹುದು.
ಆಹಾರ : ಮುಖ್ಯವಾಗಿ ಮೀನು.
ಸಂತಾನಾಭಿವೃದ್ಧಿ : ನವಂಬರಿನಿಂದ ಫೆಬ್ರವರಿವರೆಗೆ. ಸ್ಥಳೀಯವಾಗಿ ಬದಲಾಗಬಹುದು. ಕಾಗೆ ಗೂಡಿನಂತಹ ಗೂಡು. ನೀರ್ಕಾಗೆ ಬೆಳ್ಳಕ್ಕಿಗಳ ಜೊತೆಗೆ ಸಂತಾನಾಭಿವೃದ್ಧಿ. ೩-೪ ತಿಳಿ ಪಚ್ಚೆ ಮೊಟ್ಟೆಗಳು.
—- 
ಬೂದು ಕೊಕ್ಕರೆ (GREY HERON)
ಆರ್ಡಿಯ ಸಿನೇರಿಯಾ (Ardea cineria)

ಗಾತ್ರ : ೧೦೦ ಸೆಂ.ಮೀ. ಉದ್ದಕಾಲಿನ ದೊಡ್ಡ ಹಕ್ಕಿ.
ಆವಾಸ : ಜವುಗು ಪ್ರದೇಶ, ಕೆರೆ, ಆಲವಿಲ್ಲದೆ ವಿಧಾನ ಹರಿಯುವ ನದಿ ಇತ್ಯಾದಿ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ನಮ್ಮ ಸುತ್ತಮುತ್ತಲಿನ ಎತ್ತರದಲ್ಲಿ ವಾಸಿಸುವ ಹಕ್ಕಿಗಳಲ್ಲಿ ಒಂದು. ಬೂದು ಬಣ್ಣ ಎದ್ದು ಕಾಣುವ ಮೈಮಾಟ. ನೆತ್ತಿ ಕುತ್ತಿಗೆ, ಕೆಳಭಾಗ ಬಿಳಿ. ಕೊಕ್ಕು ಮೇಲೆ ಕಪ್ಪು ಪಟ್ಟಿ ಹೊಳೆಯುವ ಹಳದಿ ಕಣ್ಣುಗಳು. S–ಆಕೃತಿಯ ಕುತ್ತಿಗೆ. ಅರೆ ಜಾಗರೂಕತೆಯ ಹಕ್ಕಿ. ನೀರಿನ ಮಧ್ಯದ ಮಣ್ಣಿನ ದಿಣ್ಣೆಯ ಮೇಲೆ ದೀರ್ಘಕಾಲ ನಿಂತಿರುವುದು ಸಾಮಾನ್ಯ. ಚೂಪು ಹಾಗೂ ಮೊನಚಾದ ಕೊಕ್ಕು.
ಆಹಾರ : ಹುಳು, ಮೀನು, ಮೃದ್ವಂಗಿ, ಕಪ್ಪೆ, ಗೊದಮೊಟ್ಟೆ ಇತ್ಯಾದಿ.
ಸಂತಾನಾಭಿವೃದ್ಧಿ : ನವಂಬರಿನಿಂದ ಮಾರ್ಚ್‌ವರೆಗೆ. ಕಡ್ಡಿಗಳ ಗೂಡು. ಎತ್ತರದ ಮರಗಳಲ್ಲಿ ೩-೬ ಹಸಿರು ಮೊಟ್ಟೆಗಳು.
—- 
ಕೆನ್ನೀಲಿ ಕೊಕ್ಕರೆ (PURPLE HERON)
ಆ. ಪುರ‍್ಪುರಿಯ (Ardea purpurea)

ಗಾತ್ರ : ಸುಮಾರು ೧೦೦ ಸೆಂ.ಮಿ.
ಆವಾಸ : ಹೊಳೆಯ ಬದಿ, ಕೆರೆ, ಆಳವಿಲ್ಲದ ನಿಂತ ನೀರಿನ ಪ್ರದೇಶಗಳು. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು-ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಕೆನ್ನೀಲಿ ಕಲೆ ಮತ್ತು ಕುತ್ತಿಗೆ. ದಟ್ಟ ಕಂದು ಬಣ್ಣ ಕೆಳಭಾಗ. ಬೂದು ಕಂದು ಮೇಲ್ಭಾಗ. ಬಿಸಿಲಿನಲ್ಲಿ ಕಂದು ಬಣ್ಣ ಹೊಳೆಯುತ್ತದೆ. ಕುತ್ತಿಗೆ ಮೇಲೆ ಕಪ್ಪು ಪಟ್ಟಿ, ಗಲ್ಲ, ಗಂಟಲು, ರೆಕ್ಕೆ ಮತ್ತು ಬಾಲ ಬಹುತೇಕ ಕಪ್ಪು, ಸದ್ದುಗದ್ದಲ ಮಾಡದ ‘ನಾಚಿಕೆ’ ಪ್ರವೃತ್ತಿಯ ಹಕ್ಕಿ.
ಆಹಾರ : ಕಪ್ಪೆ ಮೀನು, ಗೊದಮೊಟ್ಟೆ, ಹುಳು ಇತ್ಯಾದಿ.
ಸಂತಾನಾಭಿವೃದ್ಧಿ : ಜೂನ್ ತಿಂಗಳನಿಂದ ಮಾರ್ಚ್‌ವರೆಗೆ. ಸ್ಥಳೀಯವಾಗಿ ಸಂತಾನಾಭಿವೃದ್ಧಿ ಕಾಲ ಸ್ವಲ್ಪ ಬದಲಾಗಬಹುದು. ಕಳೆಗಳ ಒಳಹಾಸಿನ ಕಡ್ಡಿಗಳ ಗೂಡು. ೩-೫ ತಿಳಿ ಹಸಿರು ಮೊಟ್ಟೆಗಳು.
—- 
ದೊಡ್ಡ ತುಪ್ಪಳ (LARGE EGRET)
ಆ. ಆಲ್ಬ (Ardeo alba)

ಗಾತ್ರ : ೯೦-೯೫ ಸೆಂ.ಮೀ.
ಆವಾಸ : ಜೌಗು ಪ್ರದೇಶ, ನದಿ ತೀರ, ಭತ್ತದ ಗದ್ದೆ, ಆಳವಿಲ್ಲದ ಕೆರೆ ಇತ್ಯಾದಿ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಅಚ್ಚ ಬಿಳುಪಿನ ರುಧ್ರಪಕ್ಷಿ. ಹೆಣ್ಣ ಗಂಡುಗಳ ನಡುವೆ ವ್ಯತ್ಯಾಸವಲ್ಲ. ಹಳದಿ- ಕಪ್ಪು ಕೊಕ್ಕು, ಉದ್ದನೆಯ ಕಪ್ಪು ಕಾಲುಗಳು, ಸಂತಾನಭಿವೃದ್ಧಿ ಕಾಲದಲ್ಲಿ ಬೆನ್ನು ಮತ್ತು ಎದೆಯ ಮೇಲೆ ಬಿಳಿ ಗರಿ ಗುಚ್ಚ ಬೆಳೆಯುತ್ತದೆ. ಸಾಮಾನ್ಯವಾಗಿ ಒಂಟಿ ಜೀವಿ.
ಆಹಾರ : ಕಪ್ಪೆ, ಮೀನು, ಹುಳು, ಕೀಟ, ಮೃದ್ವಂಗಿ ಇತ್ಯಾದಿ. ನೀರಿನ ಬಳಿ ಅಲುಗಾಡದೆ ನಿಂತು ಹೊಂಚು ಹಾಕಿ ಮೀನು ಹಿಡಿಯುವುದು ಲಕ್ಷಣ.
ಸಂತಾನಾಭಿವೃದ್ಧಿ : ಜುಲೈ ತಿಂಗಳಿನಿಂದ ಫೆಬ್ರವರಿವರೆಗೆ. ಸ್ಥಳೀಯವಾಗಿ ಸ್ವಲ್ಪ ಬದಲಾಗಬಹುದು. ಇತರೆ ಬೆಳ್ಳಕ್ಕಿಯೊಂದಿಗೆ ಸಮೂಹ ಜೀವನ. ಕಡ್ಡಿಗಳ ಅಟ್ಟಣೆಯಂತಹ ಗೂಡು. ೩-೪ ತಿಳಿ ಹಸಿರು ಮೊಟ್ಟೆಗಳು.
—- 
ಪುಟ್ಟ ತುಪ್ಪಳ (LITTLE EGRET)
ಇಗ್ರೆಟ್ಟ ಗಾರ್ಜೆಟ್ಟ (Egretta garzete)
[image: 117_69_PP_KUH]
ಗಾತ್ರ : ೬೦-೬೫ ಸೆಂ.ಮೀ.
ಆವಾಸ : ನೀರಿರುವ ಭತ್ತದ ಗದ್ದೆ, ಕೊಳ, ನದಿ ತೀರ, ಕಾಂಡ್ಲಕಾಡು. ಸಮುದ್ರ ತೀರ ಇತ್ಯಾದಿ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಶುದ್ಧ ಬೆಳ್ಳಕ್ಕಿ. ಕಾಲುಗಳು ಮತ್ತು ಕೊಕ್ಕು ಮಾತ್ರ ಕಪ್ಪು. ಪಾದ ಹಳದಿ. ಸಂತಾನಾಭಿವೃದ್ಧಿ ಕಾಲದ್ಲಲಿ ಬೆನ್ನು ಮತ್ತು ಎದೆಯ ಮೇಲೆ ಬಿಳಿ ಗರಿ ಗುಚ್ಚ ಎದ್ದು ಕಾಣುತ್ತದೆ.
ಆಹಾರ : ಕಪ್ಪೆ, ಹಾವು, ಕೀಟ, ಮೀನು ಇತ್ಯಾದಿ.
ಸಂತಾನಾಭಿವೃದ್ಧಿ : ಜೂನ್ ತಿಂಗಳಿನಿಂದ ನವಂಬರ‍್ವರೆಗೆ, ಮರಗಳ ಮೇಲೆ ಕಾಗೆ ಗೂಡಿನಂತಹ ಗೂಡು. ಬಿಳಿಪಟ್ಟೆ ಮೊಟ್ಟೆಗಳು.
4
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೪)
ಕೊಳದ ಬಕ (POND HERON)
ಆ. ಗ್ರೆಯಿ (Ardeoca grayii)

ಗಾತ್ರ : ೪೫ ಸೆಂ.ಮೀ.
ಆವಾಸ : ಭತ್ತದ ಗದ್ದೆ, ಕೊಳ, ನದಿ ತೀರ, ಕಾಂಡ್ಲವನ, ಹಿನ್ನೀರು, ರಸ್ತೆಯ ಬದಿ ಚರಂಡಿ, ಸ್ಥಳೀಯ ಹಕ್ಕಿ.
ಲಕ್ಷಣಗಳು : ಗಂಡು-ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ನಾಡಿನಾದ್ಯಂತ ಕಂಡು ಬರುವ ಅತ್ಯಂತ ಸಾಮಾನ್ಯ ಬಕ. ಕರಿದು ಬಣ್ಣ, ಮಾಸಿದ ಹಸಿರು ಕಾಲುಗಳು, ಕೊಕ್ಕಿನ ಬುಡ ಹಳದಿ, ಕಾಲು ಮತ್ತು ಕುತ್ತಿಗೆ ಕೊಕ್ಕರೆಗಳಿಗಿಂತ ಚಿಕ್ಕವು. ಸಂತಾನಾಭಿವೃದ್ಧಿ ಕಾಲದಲ್ಲಿ ದಟ್ಟಕಂದು. ಗಲ್ಲ ಮತ್ತು ಗಂಟಲು ಮೇಲ್ಭಾಗ ಬಿಳಿ. ಹಾರುವಾಗತ ಬಿಳಿ ಬಣ್ಣ ಎದ್ದು ಕಾಣುತ್ತದೆ. ಸಂತಾನಾಭಿವೃದ್ಧಿ ಕಾಲದಲ್ಲಿ ಹಿಂತಲೆಯಲ್ಲಿ ಜುಟ್ಟು.
ಆಹಾರ : ಕಪ್ಪೆ, ಮೀನು, ಹುಳು, ಮೃದ್ವಂಗಿ, ಹಾವಿನ ಮರಿ, ಕೀಟ ಇತ್ಯಾದಿ.
ಸಂತಾನಾಭಿವೃದ್ಧಿ : ಮಳೆಗಾಲದ್ಲಲಿ ಮೇಯಿಂದ ಆಗಸ್ಟವರೆಗೆ, ಕಾಗೆ ಗೂಡಿನಂತಹ ಕಡ್ಡಿಗಳ ಗೂಡು. ಮರ ಅಥವಾ ಕೇದಿಗೆ ವನದಲ್ಲಿ ಗೂಡು. ೩-೫ ಪಚ್ಚೆ ಮೊಟ್ಟೆಗಳು.
—- 
ಗೋವಕ್ಕಿ (CATTLE EGRET)
ಬುಬುಲ್ಕಸ್ ಐಬಿಸ್ (Bubulcus ibis)

ಗಾತ್ರ : ೫೦ಸೆಂ.ಮೀ.
ಆವಾಸ : ನಾಡಿನಾದ್ಯಂತ ಕಂಡು ಬರುವ ಸರ್ವೆ ಸಾಮಾನ್ಯಹಕ್ಕಿ. ಬೆಟ್ಟಗುಡ್ಡಗಳಿಂದ ಹಿಡಿದು ಭತ್ತದ ಗದ್ದೆಗಳವರೆಗೆ ನೋಡಬಹುದು. ದನಕರುಗಳ ನಡುವೆ ಓಡಾಡುತ್ತಿರುವುದು ಸಾಮಾನ್ಯ.
ಲಕ್ಷಣಗಳು : ಗಂಡು-ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಇದೊಂದು ಬೆಳ್ಳಕ್ಕಿ, ಕೊಕ್ಕು ಹಳದಿ. ಆದರೆ ಸಂತಾನಾಭಿವೃದ್ಧಿ ಕಾಲದಲ್ಲಿ ತಲೆ ಮತ್ತು ಬೆನ್ನು ಕಿತ್ತಳೆ ಬಣ್ಣಕ್ಕೆ ತಿರುಗುತ್ತದೆ. ಉಳಿದಂತೆ ಬಿಳಿ. ಗುಂಪಾಗಿ ಕಂಡು ಬರುತ್ತವೆ.
ಆಹಾರ : ಕೀಟಗಳು, ಹಾವು, ಹಲ್ಲಿ, ಮೀನು, ಕಪ್ಪೆ ಇತ್ಯಾದಿ.
ಸಂತಾನಾಭಿವೃದ್ಧಿ : ಮಾರ್ಚನಿಂದ ಜೂನ್‌ವರೆಗೆ. ಮರಗಳ ಮೇಲೆ ಕಾಗೆ ಗೂಡಿನಂತಹ ಗೂಡು. ಇತರೆ ಹಕ್ಕಿಗಳ ನಡುವೆ ಸಮೂಹ ಜೀವನ. ೩-೫ ತಿಳಿ ನೀಲಿ ಮೊಟ್ಟೆಗಳು.
—- 
ಪುಟ್ಟ ಹಸಿರುಬಕ (LITTLE GREEN HERON)
ಆರ್ಡಿಯೋಲಾ ಸ್ಟ್ರೈಯೇಟಸ್ (Ardeola striatus)

ಗಾತ್ರ : ೪೫-೫೦ ಸೆಂ.ಮೀ.
ಆವಾಸ : ಕೆರೆ, ಕೊಳ, ತೊರೆಗಳ ದಡದಲ್ಲಿ ಕಾಂಡ್ಲವನದಲ್ಲೂ ಕಾಣ ಸಿಗಬಹುದು. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು-ಹೆಣ್ಣುಗಳು ನಡುವೆ ವ್ಯತ್ಯಾಸವಿಲ್ಲ. ಬೂದು, ಕಪ್ಪು ಮತ್ತು ಲೋಹ ಹಸಿರು ಮೈಬಣ್ಣ. ಬೂದು ಹಿನ್ನೆಲೆಯಲ್ಲಿ ಹೊಳೆಯುವ ಹಸಿರಿನ ಮೆರಗು. ಗಂಟಲು ಮತ್ತು ದವಡೆ ಬಿಳಿ ಹಣೆ-ನೆತ್ತಿ ದಟ್ಟ ಹಸಿರು. ರೆಕ್ಕೆಗಳನ್ನು ಬಿಳಿ ಪಟ್ಟಿ, ಕೆಳಭಾಗ ಬೂದು ಬಿಳಿ. ಒಂಟಿ ಹಕ್ಕಿ. ನೀರಿನ ಬಳಿ ತಾಳ್ಮೆಯಿಂದ ಕಾದುಕೂತು ಮೀನು ಹಿಡಿಯುವ ಸ್ವಭಾವ. ಅಳುಕಿನ ಪಕ್ಷಿ.
ಆಹಾರ : ಏಡಿ, ಶಿಗಡಿ, ಮೀನು, ಕೀಟ, ಹುಳು ಇತ್ಯಾದಿ.
ಸಂತಾನಾಭಿವೃದ್ಧಿ : ಮಾರ್ಚಿನಿಂದ ಆಗಸ್ಟ್‌ವರೆಗೆ, ನೀರಿನ ಬಳಿಯ ಮರಗಳ ಮೇಲೆ ಕಡ್ಡಿಗಳ ಗೂಡು. ೩-೫ ತಿಳಿ ಪಟ್ಟೆ ಮೊಟ್ಟೆಗಳು.
—- 
ಬಂಡೆ ಬಕ (REEF HERON)
ಇ. ಗ್ಯುಲಾರಿಸ್ (Egretta gularis)

ಗಾತ್ರ : ೬೦-೬೫ ಸೆಂ.ಮೀ.
ಆವಾಸ : ಸಮುದ್ರ ತೀರದ ಬಂಡೆ ಕಲ್ಲುಗಳ ಮೇಲೆ, ಮರಳ ದಿಣ್ಣೆಯ ಮೇಲೆ, ಇದೊಂದು ಸಮುದ್ರ ತೀರದ ಬೆಳ್ಳಕ್ಕಿ, ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು-ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಆದರೆ ಜೀವನದಲ್ಲಿ ಎರಡು ಮಜಲುಗಳಿವೆ. ಮೊದಲನೆಯದು ದಟ್ಟವರ್ಣದ ಹಂಪ. ಕಪ್ಪು ಮಿಶ್ರಿತ ನೀಲಿ ಬಣ್ಣ; ಬಿಳಿ ಗಂಟಲು ಮತ್ತು ಕುತ್ತಿಗೆ ಮುಂಭಾಗ. ಎರಡನೆಯದು-ತಿಳಿ ಬಣ್ಣದ ಬಿಳಿ ಹಂತ. ಚಿಕ್ಕ ಬೆಳಕ್ಕಿಯನ್ನು ಎಲ್ಲ ದೃಷ್ಟಿಯಲ್ಲೂ ಹೋಲುತ್ತದೆ. ಆದರೆ ಬಂಡೆ ಬಕ ಬಹುತೇಕ ಬಂಡೆ ಮತ್ತು ಸಮುದ್ರತೀರಕ್ಕೆ ಮಾತ್ರ ಸೀಮಿತ.
ಆಹಾರ : ಮೃದ್ವಂಗಿ, ಮೀನು, ಏಡಿ ಇತ್ಯಾದಿ.
ಸಂತಾನಾಭಿವೃದ್ಧಿ : ಮಾರ್ಚಿನಿಂದ ಜುಲೈವರೆಗೆ. ಕಾಗೆ ಗೂಡಿ ನಂತಹ ಗೂಡು. ೩-೪ ತಿಳಿ ಪಟ್ಟೆಯ ಮೊಟ್ಟೆಗಳು.
—- 
ರಾತ್ರಿ ಬಕ (NIGHT HERON)
ನಿಕ್ಟಿಕೊರಾಕ್ಸ್ ನಿಕ್ಟಿಕೊರಾಕ್ಸ್ (Nycticorax nycticorax)
[image: 122_69_PP_KUH]
ಗಾತ್ರ : ೬೦-೬೫ ಸೆಂ.ಮೀ.
ಆವಾಸ : ಕೆರೆ, ತೊರೆ, ನದಿತೀರ, ಜಲಾಶ, ಸಮುದ್ರ ತೀರ, ಕಾಂಡ್ಲಕಾಡು ಇತ್ಯಾದಿ.
ಲಕ್ಷಣಗಳು : ಬೂದು, ಕಪ್ಪು ಮತ್ತು ಬಿಳಿ ಗರಿಗಳ ಚೆಂದದ ಹಕ್ಕಿ. ಕಪ್ಪು ತಲೆ ಮತ್ತು ಬೆನ್ನು ಬಿಳಿ ಹಣೆ, ಕಣ್ಣಿಗೊಂದು ಪಟ್ಟಿ ಕೆಂಪುಕಣ್ಣುಗಳು. ಇದೊಂದು ’ಕರಿ ಉಡುಗೆಯ ಮಹಾಶಯ’. ಸಂತಾನಾಭಿವೃದ್ಧಿ ಕಾಲದಲ್ಲಿ ತಲೆಯ ಮೇಲೆ ಉದ್ದನೆಯ ಬಿಳಿ ಗರಿಗಳು.
ಆಹಾರ : ಮೀನು, ಏಡಿ, ಕಪ್ಪೆ, ಸೀಗಡಿ, ಹುಳು ಕೀಟ, ಇತ್ಯಾದಿಗಳು.
ಸಂತಾನಾಭಿವೃದ್ಧಿ : ಡಿಸೆಂಬರ ತಿಂಗಳಿನಿಂದ ಫೆಬ್ರವರಿವರೆಗೆ. ಇತರೆ ಬಕಗಳಂತೆ ಕಡ್ಡಿಗಳ ಗೂಡು. ೪-೫ ತಿಳಿ ಹಸಿರು ಮೊಟ್ಟೆ
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೫)
ಬಣ್ಣದ ಕೊಕ್ಕರೆ (PAINTED STORK)
ಮಿಕ್ಟೀರಿಯ ಲ್ಯುಕೊಸಿಫಾಲ (Mycteria leucocephala)

ಗಾತ್ರ : ೯೦ – ೯೫ ಸೆಂ.ಮೀ.
ಆವಾಸ : ಜೌವುಗು ಪ್ರದೇಶ, ನದಿ ತೀರ, ಕೊಳ ಇತ್ಯಾದಿ ನೀರಿರುವ ಪ್ರದೇಶ.
ಲಕ್ಷಣಗಳು : ಗಂಡು-ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ದೊಡ್ಡ ಗಾತ್ರದ ಎದ್ದು ಕಾಣುವ ಸುಂದರ ಪಕ್ಷಿ. ಬಿಳಿ ಬಣ್ಣ ರೆಕ್ಕೆ ಕಪ್ಪು-ಬಿಳಿ ಮಿಶ್ರಿತ. ಕಿತ್ತಳೆ ಮುಖ. ಭುಜ ಮತ್ತು ರೆಕ್ಕೆಗಳ ಮೇಲೆ ಗುಲಾಬಿ ಬಣ್ಣ. ದೊಡ್ಡ, ಬಲಿಷ್ಠ, ಉದ್ದ ಮತ್ತು ಭಾರದ ಕೊಕ್ಕು, ಬಾಲದ ಗರಿಗಳು ಕಪ್ಪು.
ಆಹಾರ : ಕಪ್ಪೆ, ಮೀನು, ಏಡಿ ಸೀಗಡಿ ಇತ್ಯಾದಿ.
ಸಂತಾನಾಭಿವೃದ್ಧಿ : ಮುಖ್ಯವಾಗಿ ಜನವರಿ ಫೆಬ್ರವರಿ ತಿಂಗಳುಗಳಲ್ಲಿ. ಕಡ್ಡಿಗಳು, ಹಸಿರು ಟೊಂಗೆಗಳ ದೊಡ್ಡ ಗೂಡು. ಒಳಗೆ ಎಲೆ-ಹುಲ್ಲುಗಳ ಹಾಸು. ೧೦-೧೩ ಗೂಡುಗಳು ಒಂದೇ ಮರದಲ್ಲಿರಬಹುದು. ೩-೫ ಕಂದು ಚುಕ್ಕೆಗಳ ಬಿಳಿ ಮೊಟ್ಟೆಗಳು.
 —-
ಕೆಂಗಂದು ನಾರಾಯಿಣಿ (CHESTNUT BITTERN)
ಇಕ್ಸೊಬ್ರೈಕಸ್ ಸಿನ್ನಮೊನಿಯಸ್ (Ixobrychus cinnamoneus)

ಗಾತ್ರ : ೩೫-೪೦ ಸೆಂ.ಮೀ.
ಆವಾಸ : ಜನಸಸ್ಯವಿರುವ ಕೆರೆ, ಕೊಳಗಳಲ್ಲಿ, ನದಿ-ತೊರೆಗಳ ದಡದಲ್ಲಿ, ಸದಿಲ್ಲದ ಓಡಾಟ, ಸ್ಥಳೀಯವಾಗಿ ವಲಸೆ ಪಕ್ಷಿ.
ಲಕ್ಷಣಗಳು : ಮೇಲುಭಾಗ ದಟ್ಟ ಕೆಂಗದ್ದು ತಿಳಿ, ಕೆಳಭಾಗ-ಗಲ್ಲ ಬಿಳಿ, ಹಣೆ ಹೆಚ್ಚು ದಟ್ಟ ಕಂಗೆಂದು. ತಳಭಾಗ ಕಂದು. ಅಪಾಯದ ಸೂಚನೆ ಸಿಕ್ಕಾಗ ಹೆಪ್ಪು ಗಟ್ಟಿ ನಿಲ್ಲುತ್ತದೆ. ಮಳಿಗಾಲದಲ್ಲಿ ಸಾಮಾನ್ಯವಾಗಿ ಕಾಣಬಹುದು.
ಆಹಾರ : ಕೀಟ, ಮೀನು ಮತ್ತು ಕಪ್ಪೆಗಳು.
ಸಂತಾನಾಭಿವೃದ್ಧಿ : ಜೂನ್ ನಿಂದ ಆಗಸ್ಟ್ ವರೆಗೆ. ನೀರಿನಲ್ಲಿ ಬೆಳೆದ ಜೊಂಡುಗಳ ನಡುವೆ ಗೂಡು. ೩-೪ ಬಿಳಿ ಮೊಟ್ಟೆಗಳು.
—- 
ತೆರೆದ ಕೊಕ್ಕಿನ ಕೊಕ್ಕರೆ (OPENBILLED STORK)
ಅನಸ್ಟೋಮಸ್ ಓಸಿಯೇಟಸ್ (Anastomus osciatus)

ಗಾತ್ರ : ೮೦-೮೫ ಸೆಂ.ಮಿ.
ಆವಾಸ : ಜೌಗು ಪ್ರದೇಶ, ಕೆರೆ, ನದಿ ತೀರ, ಹಳ್ಳ ಇತ್ಯಾದಿ. ಸ್ಥಳೀಯ ಹಕ್ಕಿಗಳು.
ಲಕ್ಷಣಗಳು : ಗಂಡು-ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಸ್ಟೋರ್ಕ್ ಜಾತಿಯಲ್ಲಿ ಅತಿ ಚಿಕ್ಕದು. ಕಪ್ಪು-ಬಿಳಿ ಹಕ್ಕಿ. ಸ್ವಲ್ಪ ಬೂದು ಛಾಯೆ ಬಿಳಿಯ ಮೈ. ಕಪ್ಪು ಬಾಲ ಮತ್ತು ರೆಕ್ಕೆಯ ತುದಿ. ದೊಡ್ಡ ಬಲಿಷ್ಠ ಕೊಕ್ಕು. ಕೊಕ್ಕಿನ ಮಧ್ಯ ಸ್ವಲ್ಪ ಜಾಗ. ಆದ್ದರಿಂದಲೇ ತೆರೆದ- ಕೊಕ್ಕಿನ ಎಂದು ಹೆಸರು. ಮೃದ್ವಂಗಿಗಳ ಚಿಪ್ಪು ಒಡೆಯಲು ಅನುಕೂಲ (ಅಡ್ಡ ಕತ್ತರಿಯಂತೆ)
ಆಹಾರ : ಮೃದ್ವಂಗಿ, ಕಪ್ಪೆ – ಮೀನು
ಸಂತಾನಾಭಿವೃದ್ಧಿ : ನವಂಬರಿನಿಂದ ಫೆಬ್ರವರಿವರೆಗೆ. ಇತರೆ ಕೊಕ್ಕರೆಗಳ ಜೊತೆಗೆ ಸಂತಾನಾಭಿವೃದ್ಧಿ. ಕಡ್ಡಿಗಳ ಗೂಡು. ೨-೪ ಬಿಳಿ ಮೊಟ್ಟೆಗಳು.
—- 
ಬಿಳಿ ಕತ್ತಿನ ಕೊಕ್ಕರೆ (WHITENECKED STORK)
ಸಿಕೋನಿಯ ಎಪಿಸ್ಕೊಪಸ್ (Ciconia episcopus)

ಗಾತ್ರ : ೯೦-೧೦೦ ಸೆಂ.ಮೀ.
ಆವಾಸ : ಜೌಗು ಪ್ರದೇಶ, ಭತ್ತದ ಗದ್ದೆ, ಮೈದಾನದ ನೀರಿನಾಶ್ರಯ.
ಲಕ್ಷಣಗಳು : ಗಂಡು ಹೆಣ್ಣುಗಳು ನಡುವೆ ವ್ಯತ್ಯಾಸವಿಲ್ಲ. ದೊಡ್ಡ ಗಾತ್ರ ಬಿಳಿ ಕುತ್ತಿಗೆಯ ಕಪ್ಪು ಕೊಕ್ಕರೆ. ಕಾಲುಗಳು ಕೆಂಪು, ನೆತ್ತಿ ಹೊಳೆಯುವ ಕಪ್ಪು. ಹೊಟ್ಟೆಯ ಕೆಳಭಾಗ ಕೂಡಬಿಳಿ. ದೊಡ್ಡ ಬಲಿಷ್ಠವಾದ ಕೆಂಪು ಛಾಯೆಯ ಕಪ್ಪು ಕೊಕ್ಕು.
ಆಹಾರ : ಕಪ್ಪೆ, ಹಾವು, ಹರಣೆ, ಏಡಿ, ಕೀಟ ಇತ್ಯಾದಿ.
ಸಂತಾನಾಭಿವೃದ್ಧಿ : ಕಡ್ಡಿಗಳ ದಿಣ್ಣೆಯ ಗೂಡು ದೊಡ್ಡ ಮರಗಳ ಮೇಲೆ. ೩-೪ ಬಿಳಿ ಮೊಟ್ಟೆಗಳು.
—- 
ಕಪ್ಪು ಕತ್ತಿನ ಕೊಕ್ಕರೆ (BLACKNECKED STORK)
ಎಪಿಪ್ಪಿನೊ ಏಷಿಯಾಟಿಕಸ್ (Ephippino asiaticus)

ಗಾತ್ರ : ೧೨೫-೧೩೦ ಸೆಂ.ಮೀ.
ಆವಾಸ : ದೊಡ್ಡನದಿಗಳು, ಜೌಗು ಪ್ರದೇಶ, ಮೈದಾನದ ನೀರಿನಾಶ್ರಯ ಸ್ಥಳೀಯ ಹಕ್ಕಿ.
ಲಕ್ಷಣಗಳು : ಗಂಡು-ಹೆಣ್ಣುಗಳು ನಡುವೆ ವ್ಯತ್ಯಾಸವಿಲ್ಲ. ಭಾರತದ ಅತಿ ದೊಡ್ಡ ಸ್ಟೋರ್ಕ್, ತಲೆ ಮತ್ತು ಕತ್ತು ಹೊಳೆಯುವ ನೀಲಿ ಕಪ್ಪು. ಉಳಿದಂತೆ ಬಿಳಿ ದೇಹ, ರೆಕ್ಕೆಗಳ ಮೇಲೆ ಕಪ್ಪು ಪಟ್ಟಿ ಕಾಲುಗಳು ಕೆಂಪು. ಒಂಟಿಯಾಗಿ ಇಲ್ಲವೆ ಜೊತೆಯಾಗಿರಬಹುದು. ತಿಳಿ ಹಳದಿ ಕಣ್ಣು.
ಆಹಾರ : ಮೀನು, ಕಪ್ಪೆ, ಹಲ್ಲಿ, ಹಾವು, ಕೀಟ ಇತ್ಯಾದಿ.
ಸಂತಾನಾಭಿವೃದ್ಧಿ : ಆಗಸ್ಟ್ ನಿಂದ ಜನವರಿವರೆಗೆ. ಗುಂಪಾಗಿ ಸಂತಾನಾಭಿವೃದ್ಧಿ ಮರಗಳ ಮೇಲೆ ಕಡ್ಡಿಗಳ ದೊಡ್ಡ ಗಾತ್ರದ ಗೂಡು. ೨-೪ ಬಿಳಿ ಮೊಟ್ಟೆಗಳು.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೬)
ಬಿಳಿ ಐಬಿಸ್ (WHITE IBIS)
ತ್ರಿಸ್ಕಿಯಾರ‍್ನಿಸ್ ಎತಿಯೋಪಿಕ (Threskiornis aethiopica)

ಗಾತ್ರ : ೭೦-೭೫ ಸೆಂ.ಮೀ.
ಆವಾಸ : ಗದ್ದೆ, ಕೊಳ, ನದಿತೀರ ಮತ್ತು ಜಲಾಶಯಗಳಲ್ಲಿ ಗುಂಪಾಗಿರುತ್ತವೆ. ಸ್ಥಳೀಯವಾಗಿ ವಲಸೆ ಹೋಗಬಹುದು.
ಲಕ್ಷಣಗಳು : ಗಂಡು-ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಬಿಳಿ ದೇಹ; ಕಪ್ಪು ಕೊಕ್ಕು ಮತ್ತು ತಲೆ. ರೆಕ್ಕೆಗಳ ಕೆಳಗೆ ಕೆಂಪು ತೇಪೆ. ಉದ್ದನೇಯ ಬಾಗಿದ, ಚೂಪಾದ ಕೊಕ್ಕು. ಸಂತಾನಾಭಿವೃದ್ಧಿ ಕಾಲದಲ್ಲಿ ಕುತ್ತಿಗೆಯ ಮೇಲೆ ಉದ್ದನೆಯ ಬಿಳಿಗರಿಗಳು. ರೆಕ್ಕೆ ಸ್ವಲ್ಪ ಬೂದು ಬಣ್ಣ.
ಆಹಾರ : ಮೃದ್ವಂಗಿ, ಕೀಟ, ಮೀನು, ಕಪ್ಪೆ ಇತ್ಯಾದಿ
ಸಂತಾನಾಭಿವೃದ್ಧಿ : ನವಂಬರಿನಿಂದ ಫೆಬ್ರವರಿವರೆಗೆ ನೀರಿನ ಬಳಿ ಇರುವ ಮರಗಳ ಮೇಲೆ ಕಡ್ಡಿಗಳ ದಿಣ್ಣೆಯಂತಹ ಗೂಡು. ೩-೪ ತಿಳಿ ನೀಲಿ ಮೊಟ್ಟೆಗಳು. ಕೆಲವೊಮ್ಮೆ ಕಂದು ಹಳದಿ ಚುಕ್ಕೆಗಳಿರಬಹುದು.
—- 
ಹೆಬ್ಬಕ (ADJUTANT STORK)
ಲೆಪ್ಟೋಟಿಲಾಸ್ ಜವಾನಿಯಸ್ (Leptoptilos javanius)

ಗಾತ್ರ : ೧೦೦ ಸೆಂ.ಮೀ.
ಆವಾಸ : ನೀರಿನಾಶ್ರಯ. ಮರಮುಟ್ಟಗಳಿರುವ ಪ್ರದೇಶ.
ಲಕ್ಷಣಗಳು : ಎತ್ತರದ ಎದ್ದು ಕಾಣುವ ದೇಹ. ಬಲಿಷ್ಠ. ಮೊನಚಾದ ಕೊಕ್ಕು. ದೇಹ ಕಪ್ಪು. ಬೆನ್ನು ಮತ್ತು ರೆಕ್ಕೆ ಕೆಳಭಾಗ ಬಿಳಿ, ತಲೆ, ಕುತ್ತಿಗೆ, ಬೆತ್ತಲೆ, ಕುತ್ತಿಗೆ ಚೀಲವಿಲ್ಲ. ಗಂಡು ಹೆಣ್ಣು ಒಂದೇ ತರಹ.
ಆಹಾರ : ಮೀನು, ಕಪ್ಪೆ, ಸರೀಸೃಪ ಮತ್ತು ಇತರೆ ಚಿಕ್ಕ ಪ್ರಾಣಿಗಳು.
ಸಂತಾನಾಭಿವೃದ್ಧಿ : ನವೆಂಬರಿನಿಂದ ಜನವರಿವರೆಗೆ. ದೊಡ್ಡ ಮರಗಳ ಮೇಲೆ ಕಡ್ಡಿಗಳಿಂದ ಕೂಡಿದ ದೊಡ್ಡಗಾತ್ರದ ಗೂಡು. ೩-೪ ಬಿಳಿ ಮೊಟ್ಟೆಗಳು.
 —-
ಕಪ್ಪು ಐಬಿಸ್ (BLACK IBIS
ಸೂಡಿಬಿಸ್ ಪಾಪಿಲ್ಲೋಸ (Pseudibis popillosa)

ಗಾತ್ರ : ೬೫-೭೦ ಸೆಂ.ಮೀ.
ಆವಾಸ : ಬೇಸಾಯದ ಭೂಮಿ, ಕೊಳ, ಕೆರೆ, ನದಿ ತೀರ, ಸಣ್ಣ ಗುಂಪುಗಳಲ್ಲಿ ವಾಸ.
ಲಕ್ಷಣಗಳು : ಗಂಡು-ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಹೊಳೆಯುವ ಕಪ್ಪು ಬಣ್ಣ. ಚೂಪಾದ, ಉದ್ದನೆಯ ಬಾಗಿದ ಕಪ್ಪು ಕೊಕ್ಕು. ತಲೆ ಹಿಂಬದಿಯಲ್ಲಿ ಕೆಂಪು ಛಾಯೆ. ಹೆಗಲ ಮೇಲೆ ಬಿಳಿ ಪಟ್ಟಿ. ಕೆಂಪು ಕಾಲುಗಳು.
ಆಹಾರ : ಕಾಳು, ಕೀಟ, ಹುಳು. ಮೀನು ಇತ್ಯಾದಿ.
ಸಂತಾನಾಭಿವೃದ್ಧಿ : ನವೆಂಬರ್, ಡಿಸೆಂಬರ್, ತಿಂಗಳಲ್ಲಿ. ದೊಡ್ಡ ಬಟ್ಟಲಿನಂತಹ ಕಡ್ಡಿಗಳ ಗೂಡು. ಒಳಗೆ ಹುಲ್ಲುಗರಿಗಳ ಹಾಸು. ಎತ್ತರ ಮರದ ಮೇಲೆ ಒಂಟಿ ಸಂಸಾರ. ಇತರ ಪಕ್ಷಿಗಳೊಂದಿಗೆ ಗೂಡುಕಟ್ಟುವುದಿಲ್ಲ. ೨-೪ ತಿಳಿ ಹಸಿರು ಮೊಟ್ಟೆಗಳು, ಕೆಲವೊಮ್ಮೆ ಕಂದು ಚುಕ್ಕೆಗಳಿರಬಹುದು.
—- 
ಚಮಚ ಕೊಕ್ಕಿನ ಹಕ್ಕಿ (SPOONBILL) (ಚಮಚಮುಖಿ)
ಪ್ಲೆಟಾಲಿಯ ಬುಕೊರೂಡಿಯ (Platalea bucorodia)

ಗಾತ್ರ : ೬೫-೭೦ ಸೆಂ.ಮೀ.
ಆವಾಸ : ನೀರಿನ ಮಧ್ಯದ ಮಣ್ಣಿನ ದಿಣ್ಣಿ, ಹಿನ್ನೀರು, ಕಾಂಡ್ಲವನ, ಕೆರೆ, ಜೌಗು ಪ್ರದೇಶ, ನದಿ ತೀರ ಇತ್ಯಾದಿ, ಸ್ಥಳೀಯ ಹಕ್ಕಿ.
ಲಕ್ಷಣಗಳು : ಗಂಡು-ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಬಿಳಿ ಹಕ್ಕಿ, ಚಪ್ಪಟೆ ಚಮಚದಂತಹ ಕೊಕ್ಕು. ತುದಿಯಲ್ಲಿ ಹಳದಿ. ಕಪ್ಪು ಕಾಲುಗಳು, ಕುತ್ತಿಗೆಯಲ್ಲಿ ಕೆಂಬಣ್ಣದ ತೇಪೆ. ಸಂತಾನಾಭಿವೃದ್ಧಿ ಕಾಲದಲ್ಲಿ ಬಿಳಿಯ ಗರಿಗಳ ಗುಚ್ಛ ಎದ್ದು ಕಾಣುತ್ತದೆ. ಸದ್ದುಗದ್ದಲವಿಲ್ಲದ ಹಕ್ಕಿ.
ಆಹಾರ : ಮೀನು, ಕಪ್ಪೆ, ಹುಳು-ಹುಪ್ಪಟೆ.
ಸಂತಾನಾಭಿವೃದ್ಧಿ : ನವೆಂಬರ ತಿಂಗಳ ನಂತರ ಮುಂಗಾರು ಆಧರಿಸಿ. ವ್ಯತ್ಯಾಸವಾಗಬಹುದು. ಕಡ್ಡಿಗಳ ಕಾಗೆ ಗೂಡಿ ನಂತರ ದೊಡ್ಡ ಗೂಡು. ಸಾಮಾನ್ಯವಾಗಿ ನೀರಿರುವೆಡೆ. ೪ ಬಿಳಿ ಮೊಟ್ಟೆಗಳು. ಕೆಂಚು ಚುಕ್ಕೆಗಳಿರಬಹುದು.
—- 
ಪಟ್ಟೆ ತೆಲೆಬಾತು (BARHEADED GOOSE)
ಆಂಸರ್ ಇಂಡಿಕಸ್ (Anser indicus)

ಗಾತ್ರ : ೭೦-೭೪ ಸೆಂ.ಮೀ.
ಆವಾಸ : ಕೆರೆ, ಸರೋವರಗಳಲ್ಲಿ ಗುಂಪಾಗಿರುತ್ತವೆ. ಚಳಿಗಾಲದಲ್ಲಿ ವಲಸೆ ಬರುವ ಹಕ್ಕಿಗಳು, ಹಗಲು ನೀರಿನ ನಡುವೆ ಮಣ್ಣಿನ ದಿಣ್ಣೆಯ ಮೇಲೆ ಕುಳಿತಿರಬಹುದು.
ಲಕ್ಷಣಗಳು : ಗಂಡು-ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಬಿಳಿ ತಲೆಯ ಇಕ್ಕೆಡೆಗಳಲ್ಲಿ ಕಪ್ಪು ಪಟ್ಟಿ ಪ್ರಮುಖ ಲಕ್ಷಣ. ಕಂದು ಬಣ್ಣದ ಕುತ್ತಿಗೆ ಉಳಿದಂತೆ ಬೂದು-ಬಿಳಿ ಬಣ್ಣ; ಹಳದಿ ಕಾಲುಗಳು. ಕೊಕ್ಕಿನ ತುದಿ ಕಪ್ಪು, ಗುಂಪಾಗಿ ಹಾರುತ್ತವೆ.
ಆಹಾರ : ಭತ್ತ, ಧಾನ್ಯ ಮತ್ತು ಗಡ್ಡೆ ಗೆಣಸುಗಳ ಎಳೆಯ ಕಾಂಡ.
ಸಂತಾನಾಭಿವೃದ್ಧಿ : ಲಡಾಕ್ ಮತ್ತು ಟಿಬೆಟ್ ನಲ್ಲಿ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೭)
ಸಣ್ಣ ರಾಜಹಂಸ (LESSER FLAMINGO)
ಫೊನಿಕೊಂನೆಯಸ್ ಮೈನರ‍್ (Phoeniconaias minor)

ಗಾತ್ರ : ೦೦-೧೧೦ ಸೆಂ.ಮೀ.
ಆವಾಸ : ಚೌಳಿನ ಒಳನಾಡು ಸರೋವರ; ಕೆರೆ, ಉಪ್ಪು ಹಿನ್ನೀರು, ಇತ್ಯಾದಿ, ಕರ್ನಾಟಕಕ್ಕೆ ವಲಸೆ ಬರುತ್ತದೆ.
ಲಕ್ಷಣಗಳು : ಗುಲಾಬಿ ಗರಿಗಳು, ಬಾಗಿದ ದಪ್ಪ ಕೊಕ್ಕು, ತುದಿಯಲ್ಲಿ ಕಪ್ಪು; ಕೆಂಪು ಉದ್ದನೆಯ ಕಾಲುಗಳು ಮತ್ತು ಕುತ್ತಿಗೆ, ಹೆಣ್ಣು ಹಕ್ಕಿ ಗಂಡಿಗಿಂತ ತುಸು ಚಿಕ್ಕದು ಎದೆಯಲ್ಲಿ ಕೆಂಬಣ್ಣವಿಲ್ಲ, ಗಂಡು ಹಕ್ಕಿಯಲ್ಲಿ ಎದ್ದು ಕಾಣುತ್ತದೆ.
ಆಹಾರ : ಸೂಕ್ಷ್ಮಜೀವಿಗಳು, ಹಲ್ಲಿ, ಡಯಾಟಮ್ ಮತ್ತು ಕೀಟಗಳು.
ಸಂತಾನಾಭಿವೃದ್ಧಿ : ಜೂನಿನಿಂದ ಜುಲೈವರೆಗೆ. ನೀರಿನಲ್ಲಿ ಮಣ್ಣು ದಿಣ್ಣಿಯಂತಹ ಗೂಡು. ೧೫-೨೦ ಸೆಂ.ಮೀ ಎತ್ತರ. ಮಧ್ಯದಲ್ಲಿ ಮೊಟ್ಟೆಯಿಡಲು ಅನುಕೂಲವಾದ ಕುಳಿ. ಗುಜರಾತಿನ ಕಚ್ ಪ್ರದೇಶದಲ್ಲಿ ಸಂತಾನಾಭಿವೃದ್ಧಿ ೧-೩ ಬಿಳಿ ಮೊಟ್ಟೆಗಳು.
—- 
ಮರಬಾತು (TREE DUCK)
ಡೆಂಡ್ರೊಸಿಗ್ನಾ ಜವಾನಿಕ (Dendrocygma javanica)

ಗಾತ್ರ : ೪೦-೪೫ ಸೆಂ.ಮೀ.
ಆವಾಸ : ಜೊಂಡು ತುಂಬಿದ ಕೆರೆ, ಸರೋವರ, ಹೆಚ್ಚು ಆಳವಿಲ್ಲದ ನಿಂತ ನೀರಿರುವ ಇತರೆ ಪ್ರದೇಶ, ನೀರಿನಾಶ್ರಯ ಅವಲಂಬಿಸಿ ಸ್ಥಳೀಯವಾಗಿ ವಲಸೆ.
ಲಕ್ಷಣಗಳು : ಗಂಡು-ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಕೆಂಗೆಂದು-ಕಂದು ಬಣ್ಣದ ದೇಹ, ಕಂದು ಬಣ್ಣದ ತಲೆ, ಕಪ್ಪು ಚಪ್ಪಟೆ ಕೊಕ್ಕು, ಹಳದಿ ಕಂದು ಬಾಲದ ಗರಿಗಳು, ಗುಂಪಾಗಿ ವಾಸ.
ಆಹಾರ : ಎಳೆಯ ಕಾಂಡ, ಕಾಳು, ಮೀನು, ಹುಳು ಇತ್ಯಾದಿ.
ಸಂತಾನಾಭಿವೃದ್ಧಿ : ಮಳೆಗಾಲದಲ್ಲಿ ಮರಗಳ ಪೊಟರೆಯಲ್ಲಿ ಗೂಡು. ಒಳಗೆ ಹುಲ್ಲು, ಕಡ್ಡಿಗಳ ಹಾಸು, ೭-೧೨ ದಂತ ಬಿಳಿ ಮೊಟ್ಟೆಗಳೂ.
—- 
ಬ್ರಾಹ್ಮಿಣಿ ಡಕ್ (ಬಾತು) (BRAHMINI DUCK)
ಟಾರ್ಡೋರ್ ಫೆರ್ರು‍ಗಿನಿಯಾ (Tardorna ferruginea)

ಗಾತ್ರ : ೬೫ ಸೆಂ.ಮೀ.
ಆವಾಸ : ಜೌಗು ಪ್ರದೇಶ, ನೀರಿನ ಬಳಿಯ ಮರಳು ಅಥವಾ ಮಣ್ಣಿನ ದಿಣ್ಣೆಯಲ್ಲಿ ಕಾಣಬಹುದು. ವಲಸೆ ಬರುವ ಹಕ್ಕಿ.
ಲಕ್ಷಣಗಳು : ದೊಡ್ಡ ಗಾತ್ರದ ಕಿತ್ತಲೆ ಕಂದು ಬಣ್ಣದ ಪಕ್ಷಿ. ತೆಲೆ ಮತ್ತು ಕುತ್ತಿಗೆ ಸ್ವಲ್ಪ ತಿಳಿ, ರೆಕ್ಕೆಗಳ ಮೇಲೆ ಬಿಳಿ, ಕಪ್ಪು ಮತ್ತು ಹಸಿರು ವಿನ್ಯಾಸ. ಬಾಲ ಕಪ್ಪು. ಹೆಣ್ಣು ಹಕ್ಕಿಗಳ ಲತೆ ಗಂಡಿಗಿಂತ ತಿಳಿ. ಕುತ್ತಿಗೆಯಲ್ಲಿ ಕಪ್ಪು ಪಟ್ಟಿ.
ಆಹಾರ : ಸಸ್ಯಜನ್ಯ ವಸ್ತು, ಮೃದ್ವಂಗಿ, ಕೀಟಗಳು ಮತ್ತು ಮೀನು.
ಸಂತಾನಾಭಿವೃದ್ಧಿ : ಟಿಬೇಟು, ನೇಪಾಳ ಲಡಾಕ್ ನಲ್ಲಿ. ಚಳಿಗಾಲದಲ್ಲಿ ಕರ್ನಾಟಕಕ್ಕೆ ವಲಸೆ.
—- 
ಸೂಜಿಬಾಲದ ಬಾತು (ಸೋಲರಿ ) (PINTAIL)
ಆನಾಸ್ ಅಕ್ಯೂಟ (Anas acuta)

ಗಾತ್ರ : ಸೆಂ.ಮೀ.
ಆವಾಸ : ವಲಸೆ ಬರುವ ಹಕ್ಕಿಗಳಲ್ಲಿ ಅತಿ ಸಾಮಾನ್ಯವಾದುದು. ಕೆರೆಗಳಲ್ಲಿ ಜೌಗು ಪ್ರದೇಶಗಳಲ್ಲಿ ಗುಂಪಾಗಿರುತ್ತವೆ.
ಲಕ್ಷಣಗಳು : ತಲೆ ಚಾಕೊಲೇಟ್ ಕಂದು, ಕುತ್ತಿಗೆ ಇಕ್ಕೆಡೆ ಮತ್ತು ದೇಹದ ಕೆಳಭಾಗ ಬಿಳಿ. ಉದ್ದ ಸೂಜಿಯಂತಹ ಬಾಲ ಪ್ರಮುಖ ಲಕ್ಷಣ. ಹೆಣ್ಣು ಹಕ್ಕಿ ತುಸು ಮಾಸಲು.
ಆಹಾರ : ಜಲಚರ ಕೀಟಗಳು, ಕಪ್ಪೆ, ಮೀನು, ಸಸ್ಯಜನ್ಯ ವಸ್ತು.
ಸಂತಾನಾಭಿವೃದ್ಧಿ : ಉತ್ತರ ಯುರೋಪು, ಚಳಿಗಾಲದಲ್ಲಿ ವಲಸೆ.
—- 
ಸಾಮಾನ್ಯ ಸೋಲಾರಿ (COMMON TEAL)
ಅನಾಸ್ ಕ್ರೆಕ್ಕಾ (Anas crecca)

ಗಾತ್ರ : ಸೆಂ.ಮೀ.
ಆವಾಸ : ಅತ್ಯಂತ ಸಾಮಾನ್ಯವಾದ ವಲಸೆ ಬರುವ ಹಕ್ಕಿ. ಬಂದೂಕು ಪ್ರಿಯರಿಗೆ ಅಚ್ಚುಮೆಚ್ಚು ಕೆರೆ, ಸರೋವರ, ಕೊಳ ಇತ್ಯಾದಿಗಳಲ್ಲಿ ಗುಂಪಾಗಿ ವಾಸ.
ಲಕ್ಷಣಗಳು : ಬೂದು ಬಣ್ಣ, ತೆಲೆ ಕೆಂಗಂದು. ಕಣ್ಣಿನ ಇಕ್ಕೆಡೆಗಳಲ್ಲಿ ಲೋಹ ಹಸಿರು ಪಟ್ಟಿ. ಹಸಿರು ಪಟ್ಟಿಗಳ ಮೇಲೆ ಬಿಳಿ ಗೆರೆಗಳು. ಮೂರು ಬಣ್ಣದ ರೆಕ್ಕೆ ಗರಿಗಳು. ಹೆಣ್ಣು-ತಿಳಿಗಂದು. ಕೆಳಭಾಗ ಮಾಸಲು ಜೊತೆಗೆ ಬಿಳಿ ರೇಖೆಗಳು.
ಆಹಾರ : ಬಹುತೇಕ ಸಸ್ಯಾಹಾರಿ. ಕಾಳು, ಕಂಡದ ಚಿಗುರು ಅಚ್ಚುಮೆಚ್ಚು
ಸಂತಾನಾಭಿವೃದ್ಧಿ : ಉತ್ತರ ಯುರೋಪು ಮತ್ತು ಸೈಬೀರಿಯ. ಚಳಿಗಾಲದಲ್ಲಿ ಕರ್ನಾಟಕಕ್ಕೆ ವಲಸೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೮)
ಚುಕ್ಕೆ ಕೊಕ್ಕು ಬಾತು (SPOTBILL)
ಅ. ಪೊಸಿಲೊರ್ಹಿಂಕ (Anas poecilorhoghcha)

ಗಾತ್ರ : ಸೆಂ.ಮೀ.
ಆವಾಸ : ಸಾಮಾನ್ಯವಾಗಿ ಕಂಡುಬರುವ ಸ್ಥಳೀಯ ಪಕ್ಷಿ. ಕೆರೆ, ಸರೋವರ, ಕೊಳ ಇತ್ಯಾದಿಗಳಲ್ಲಿ ಕಾಣಬಹುದು. ಸ್ಥಳೀಯವಾಗಿ ವಲಸೆ ಹೋಗಬಹುದು.
ಲಕ್ಷಣಗಳು : ಗಂಡು ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ದೊಡ್ಡ ಗಾತ್ರದ ಬಾತುಕೋಳಿ. ತಿಳಿ-ದಟ್ಟ ಬಣ್ಣಗಳ ಹುರುಪೆಯಂತಹ ಮೈ. ರೆಕ್ಕೆಯ ಮೇಲೆ ಹೊಳೆಯುವ ಹಸಿರು ಗುರುತು. ಬಾಲದ ಇಕ್ಕೆಡೆ ಬಿಳಿ. ಕೊಕ್ಕಿನ ಬಳಿ ತುದಿ ಹಳದಿ; ಬುಡದಲ್ಲಿ ಹಳದಿ ಚುಕ್ಕೆ. ಕಿತ್ತಳೆ ಬಣ್ಣದ ಕಾಲುಗಳು ಸಣ್ಣ ಗುಂಪುಗಳಲ್ಲಿ ಕಾಣಬಹುದು.
ಆಹಾರ : ಸಸ್ಯಜನ್ಯ ವಸ್ತುಗಳು-ಕಾಳು, ಕಾಂಡ ಇತ್ಯಾದಿ.
ಸಂತಾನಾಭಿವೃದ್ಧಿ : ಜುಲೈಯಿಂದ ಸೆಪ್ಟಂಬರ‍್ವರೆಗೆ. ಕೆರೆಯ ಅಂಚಿನ ಜೊಂಡುಗಳ ನಡುವೆ ಹುಲ್ಲು ಜೊಂಡುಗಳ ಗೂಡು. ೬-೧೨ ತಿಳಿ ಹಸಿರು ಮೊಟ್ಟೆಗಳು.
 —-
ಶೊವೆಲ್ಲಾರ್ ಬಾತುಕೋಲಿ (SHOVELLER)
ಅ. ಕ್ಲೈಪಿಯೇಟ (Anas clypeata)

ಗಾತ್ರ : ೫೦ ಸೆಂ.ಮೀ.
ಆವಾಸ : ವಲಸೆ ಬರುವ ಜಲಪಕ್ಷಿ ನೀರಿನಾಶ್ರಯವಿರುವೆಡೆ ಸಾಮಾನ್ಯ ಕೆರೆ, ಸರೋವರಗಳಲ್ಲಿ ಈಜುತ್ತಿರುತ್ತವೆ.
ಲಕ್ಷಣಗಳು : ಉದ್ದ, ಸ್ಪಾತುಲಾದಂತಹ ಕೊಕ್ಕು. ತಲೆ ಮತ್ತು ಕುತ್ತಿಗೆ ಹೊಳೆಯುವ ಕಡು ಹಸಿರು. ರೆಕ್ಕೆಯ ಮುಂಭಾಗದಲ್ಲಿ ತಿಳಿನೀಲಿ. ಎದೆ ಬಿಳಿ. ಹೆಣ್ಣು ಹಕ್ಕಿಗೆ ಚುಕ್ಕೆ ಮಿಶ್ರಿತ ಕಡು ಕಂದು ಬಣ್ಣ; ರೆಕ್ಕೆಗಳ ಮೇಲೆ ಪಟ್ಟಿ, ಎದ್ದು ಕಾಣುವ ಕಿತ್ತಳೆ ಕೊಕ್ಕು.
ಆಹಾರ : ಪ್ರಾಣಿಗಳು, ಚಿಕ್ಕಪುಟ್ಟ ಎಲ್ಲಾ ತರದ ಪ್ರಾಣಿಗಳು ಆಹಾರ.
ಸಂತಾನಾಭಿವೃದ್ಧಿ : ಉತ್ತರ ಯುರೋಪಿನಲ್ಲಿ ಚಳಿಗಾಲದಲ್ಲಿ ವಲಸೆ.
—- 
ಹತ್ತಿ ಸೋಲರಿ ಹಕ್ಕಿ (COTTON TEAL)
ನೆಟ್ಟ ಪಸ್ ಕೊರಮಂಡೆಲಿಯನಸ್ (Nettapus cormandelianus)

ಗಾತ್ರ : ೩೦-೩೫ ಸೆಂ.ಮೀ.
ಆವಾಸ : ಎಲ್ಲ ತರಹದ ನೀರಿರುವ ಪ್ರದೇಶ ; ಕೆರೆ, ಕೊಳ್ಳ, ಭತ್ತದ ಗದ್ದೆ, ಸರೋವರ, ಜೌಗು ಪ್ರದೇಶ ಇತ್ಯಾದಿ. ಬಾತುಕೋಳಿಗಳಲ್ಲಿ ಚಿಕ್ಕದು. ಸ್ಥಳೀಯವಾಗಿ ವಲಸೆ ಹೋಗಬಹುದು.
ಲಕ್ಷಣಗಳು : ಗಂಡು ಹಕ್ಕಿಯ ಮೇಲ್ಭಾಗ ಹೊಳಪು ಕರಿಬಣ್ಣ. ಬಿಳಿ ತಲೆ, ಕುತ್ತಿಗೆ ಮತ್ತು ಕೆಳಭಾಗ ಕುತ್ತಿಗೆ ಪಟ್ಟಿ ಎದ್ದು ಕಾಣುತ್ತದೆ. ಹೆಣ್ಣು ಹಕ್ಕಿಗೆ ತಿಳಿ ಬಣ್ಣ ಕುತ್ತಿಗೆ ಪಟ್ಟಿ ಇಲ್ಲ.
ಆಹಾರ : ಕಾಳು ಮತ್ತು ಚಿಗುರು ಕಾಂಡ ಮುಖ್ಯ. ಕೀಟಗಳನ್ನು ತಿನ್ನುವುದು ಉಂಟು.
ಸಂತಾನಾಭಿವೃದ್ಧಿ : ಜುಲೈನಿಂದ ಸೆಪ್ಟೆಂಬರವರೆಗೆ. ಮರದಪೊಟರೆ ಗೂಡು. ೬-೧೨ ದಂತ ಬಿಳಿ ಮೊಟ್ಟೆಗಳು.
—- 
ದೊಡ್ಡ ಸರಳೆ ಹಕ್ಕಿ (NAKTA)SARKIDIORNIS
ಸಾರ್ಕಿಡಿಯಾರ್ನಿಸ್ ಮೆಲಂಟೋಸ್ (S. melanotos)

ಗಾತ್ರ : ೬೦ ಸೆಂ.ಮೀ.
ಆವಾಸ : ಮರ ಮಟ್ಟು ಇರುವ ಕೆರೆ, ಕೊಳ ಇತ್ಯಧಿ ನೀರಿರುವ ಪ್ರದೇಶ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಕಪ್ಪು-ಬಿಳಿ ಹಕ್ಕಿ. ಬೆನ್ನು ರೆಕ್ಕೆ ಕಪ್ಪು ಕುತ್ತಿಗೆ, ಎದೆ ಮತ್ತು ಹೊಟ್ಟೆ ಬಳಿ. ತಲೆ ಮತ್ತು ಕುತ್ತಿಗೆ ಮೇಲೆ ಕಪ್ಪು ಚುಕ್ಕೆಗಳು. ಕೊಕ್ಕಿನ ಬುಡದಲ್ಲಿ ಹೆಣಿಗೆಯಂತಹ ರಚನೆ ಪ್ರಮುಖ ಲಕ್ಷಣ, ಹೆಣ್ಣು ಹಕ್ಕಿ ಗಾತ್ರದಲ್ಲಿ ಚಿಕ್ಕದು. ಕೊಕ್ಕಿನ ‘ಹೆಣಿಗೆ’ ಇಲ್ಲ. ಉಳಿದಂತೆ ಗಂಡನ್ನು ಹೋಲುತ್ತದೆ.
ಆಹಾರ : ಕಾಳು ಮತ್ತು ಚಿಗುರು ಕಾಂಡ.
ಸಂತಾನಾಭಿವೃದ್ಧಿ : ಜುಲೈನಿಂದ ಸೆಪ್ಟಂಬರ‍್ವರೆಗೆ. ನೀರಿನ ಬಳಿ ಇರುವ ಮರದ ಪೊಟರೆಯಲ್ಲಿ ಗೂಡು. ಕೆಲಮೊಮ್ಮೆ ಗೂಡಿಗೆ ಒಳ ಹಾಸಿದೆ. ೮-೧೨ ಕೆನೆ ಬಣ್ಣದ ಮೊಟ್ಟೆಗಳು.
 —-
ಕಪ್ಪು ರೆಕ್ಕೆಯ ಗಿಡುಗ (BLACKWINGED KITE)
ಇಲಾನಸ್ ಸೆರುಲಿಯಸ್ (Elanus caeruleus)

ಗಾತ್ರ : ೩೫ ಸೆಂ.ಮೀ.
ಆವಾಸ : ಹುಲ್ಲುಗಾವಲು, ವ್ಯವಸಾಯ ಪ್ರದೇಶ ಮತ್ತು ತೆರೆದ ಕುರುಚಲು ಕಾಡು. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು ಹೆಣ್ಣು ಒಂದೇ ತೆರ. ಬೂದು ಮತ್ತು ಬಿಳಿ ಹಕ್ಕಿ. ರೆಕ್ಕೆಯ ಮೇಲೆ ಕರಿ ತೇಪೆ. ರೆಕ್ಕೆಗಳು ಮಡಚಿದಾಗ ಬಾಲದಿಂದ ಹೊರಚಾಚುತ್ತವೆ. ಎದೆ, ಹೊಟ್ಟೆ ಬಿಳಿ. ಮೇಲ್ಭಾಗ ಬೂದು.
ಆಹಾರ : ಕೀಟಗಳು, ಇಲಿ, ಓತಿ ಇತ್ಯಾದಿ.
ಸಂತಾನಾಭಿವೃದ್ಧಿ : ಹೆಚ್ಚು ಕಡಿಮೆ ವರ್ಷವಿಡಿ. ಅಷ್ಟೊಂದು ಚೆಂದವಲ್ಲದ ಕಡಿಗಳ ದಿಣ್ಣೆಯಂತಹ ಗೂಡು. ಒಳಗೆ ಹುಲ್ಲು, ಎಳೆಗಳ ಹಸು. ೩-೪ ಹಳದಿ ಬಿಳಿ ಮೊಟ್ಟೆಗಳು. ಅವುಗಳ ಮೇಲೆ ಕಂದು ಚುಕ್ಕೆಗಳಿರಬಹುದು.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೯)
ಕಪ್ಪು ಜುಟ್ಟಿನ ಗೂದ್ರ (BLACKCRESTED BAZA)
ಅವಿಸಿಡಾ ಲ್ಯೂಪೋಟೆಸ್ (Avecida leuphotes)

ಗಾತ್ರ : ೩೩ ಸೆಂ.ಮೀ.
ಆವಾಸ : ಪಶ್ಚಿಮ ಘಟ್ಟದ ಕಾಡುಗಳಲ್ಲಿ ವಾಸ. ಚಳಿಗಾಲದಲ್ಲಿ ಪೂರ್ವ ಕರಾವಳಿಯಲ್ಲಿ ವಲಸೆ ಹೋಗುವುದನ್ನು ದಾಖಲಿಸಲಾಗಿದೆ.
ಲಕ್ಷಣಗಳು : ಬಹುತೇಕ ಕಪ್ಪು ಬಿಳಿ ಪಕ್ಷಿ. ತಲೆಯ ಮೇಲಿನ ಕಪ್ಪು ಜುಟ್ಟು ಪ್ರಮುಖ ಲಕ್ಷಣ. ಎದೆಯ ಮೇಲೆ ಬಿಳಿ. ರೆಕ್ಕೆಗಳ ಕೆಂಗಂದು ಮತ್ತು ಬಿಳಿ ತೇಪೆಗಳು. ಗಂಡು ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ.
ಆಹಾರ : ಕೀಟಗಳು ಮತ್ತು ಚಿಕ್ಕ ಪುಟ್ಟ ಇತರೆ ಪ್ರಾಣಿಗಳು.
ಸಂತಾನಾಭಿವೃದ್ಧಿ : ಮಾರ್ಚ್ ಎಪ್ರಿಲ್ ತಿಂಗಳುಗಳಲ್ಲಿ. ಕಡ್ಡಿಗಳ ದಿಣ್ಣೆಯಂತಹ ಗೂಡು, ಒಳಗೆ ಹುಲ್ಲು ಮತ್ತು ಎಲೆಗಳ ಹಾಸು. ೨-೩ ತಿಳಿ ಬೂದು ಬಿಳಿಮೊಟ್ಟೆಗಳು.
 —-
ಓತಿ ಗಿಡುಗ (BLYTH’S BAZA)
ಅವಿಸೆಡಾ ಜೆರ್ಡೋನಿ(Aviceda jerdoni)

ಗಾತ್ರ : ೪೫ ಸೆಂ.ಮೀ.
ಆವಾಸ : ನಿತ್ಯಹರಿದ್ವರ್ಣ ಕಾಡು ಅಥವಾ ತೆರೆದ ಕಾಡು. ಮಸ್ಸಂಜೆ ವೇಳೆ ಚಟುವಟಿಕೆ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಬಿಳಿ ತುದಿಯಿರುವ ಕಪ್ಪು ಜುಟ್ಟು ಪ್ರಮುಖ ಲಕ್ಷಣ. ಹೆಚ್ಚು ಕಡಿಮೆ ಕಂದುಬಣ್ಣ, ತಲೆ ಕೆಂಗಂದು ಮತ್ತು ಕಪ್ಪು ಗಲ್ಲ ಮತ್ತು ಗಂಟಲ ಮೇಲೆ ಕೆಂಗಂದು ಮತ್ತು ಬಿಳಿ. ಎದೆ ಕೆಂಗಂದು. ಉದ್ದ ಹಾಗೂ ದೊಡ್ಡ ರೆಕ್ಕೆಗಳು.
ಆಹಾರ : ಕಪ್ಪೆ, ಇಲಿ, ಓತಿ ಇತ್ಯಾದಿ ಸಣ್ಣ ಪ್ರಾಣಿಗಳು ಮತ್ತು ಕೀಟಗಳು.
ಸಂತಾನಾಭಿವೃದ್ಧಿ : ಫೆಬ್ರವರಿಯಿಂದ ಏಪ್ರಿಲ್. ಎಲೆಗಳುಳ್ಳ ಟೊಂಗೆಗಳಿಂದ ರಚಿತವಾದ ಸುಂದರ ಗೂಡು. ೨-೩ ತಿಳಿ ಹಸಿರು-ಬಿಳಿ ಮೊಟ್ಟೆಗಳು.
—- 
 ಮಧು ಗಿಡುಗ (HONEY BUZZARD)
ಟಿಲೋರ್ಹಿಂಕಸ್ (Pernis ptilorhynchus)

ಗಾತ್ರ : ೫೭-೬೦ ಸೆಂ.ಮೀ.
ಆವಾಸ : ತೋಪು, ತೆರೆದ ಕಾಡು, ಹಕ್ಕಿ ಗಂಡು ಇತ್ಯಾದಿ.
ಲಕ್ಷಣಗಳು : ಗಂಡು ಹೆಣ್ಣುಗಳು ನಡುವೆ ವ್ಯತ್ಯಸವಿಲ್ಲ. ಬೂದು ಕೆಂಗಂದು ಮೆಲ್ಭಾಗ, ತಲೆ ಬೂದು. ತಿಳಿ ಕಂದು ಕೆಳಭಾಗ ಜೊತೆಗೆ ಬಿಳಿ ಅಡ್ಡ ಪಟ್ಟಿಗಳು. ಬೆಳ್ಳಿ ಬೂದು ಗರಿಗಳು, ರೆಕ್ಕೆಗಳ ಕೆಳಭಾಗದಲ್ಲಿ ಅಡ್ಡ ಗೆರೆಗಳು.
ಆಹಾರ : ಜೇನು, ಜೇನು ಮರಿಗಳು. ಕಪ್ಪೆ, ಚಿಕ್ಕ ಹಕ್ಕಿ ಇತ್ಯಾದಿಗಳನ್ನು ತಿನ್ನಬಹುದು.
ಸಂತಾನಾಭಿವೃದ್ಧಿ : ಏಪ್ರಿಲ್‌ನಿಂದ ಜೂನ್ ವರೆಗೆ, ಕಡ್ಡಿಗಳ ದಿಣ್ಣೆಯಂತಹ ಗೂಡು, ೩ ಬಿಳಿ ಕೆನೆ ಬಣ್ಣದ ಮೊಟ್ಟೆಗಳು.
—- 
ಗುಬ್ಬಚ್ಚಿ ಗಿಡುಗ (SPARROW HAWK)
ಅಸ್ಸಿಪಿಟರ್ ನಿಸಸ್ (Accipiter nisus)

ಗಾತ್ರ : ೩೧-೩೬ ಸೆಂ.ಮೀ.
ಆವಾಸ : ದಡ್ಡ ಕಾಡು, ತೆರದ ಅರಣ್ಯ. ಸ್ಥಳೀಯ ಹಾಗೂ ವಲಸೆ ಪಕ್ಷಿ.
ಲಕ್ಷಣಗಳು : ಚಿಕ್ಕ ರೆಕ್ಕೆಗಳ ಮಧ್ಯಮ ಗಾತ್ರದ ಪಕ್ಷಿ. ಶಿಕ್ರವನ್ನು ಹೋಲುತ್ತದೆ. ಗಂಡು ಹಕ್ಕಿ ಕೆಳಭಾಗ ಶಿಕ್ರಾಕ್ರಿಂತ ಕಡು ಬರಜ ಕಾಲುಗಳು ಕೂಡಾ ಉದ್ದ ಬಾಲದ ಮೇಲೆ ೪೫ ಕರಿಯ ಪಟ್ಟಿಗಳು. ಹೆಣ್ಣು ಗಂಡಿಗಿಂತ ತುಸು ದೊಡ್ಡದು, ಮತ್ತು ಹೆಚ್ಚು ಕಂದು.
ಆಹಾರ : ಹೆಚ್ಚು ಕಡಿಮೆ ಇತರೆ ಹಕ್ಕಿಗಳು.
ಸಂತಾನಾಭಿವೃದ್ಧಿ : ಎಪ್ರೀಲಿನಿಂದ ಜೂನ್ ವರೆಗೆ. ಕಾಡಿನ ಕಾಗೆಗಳು ಬಿಟ್ಟುಹೋದ ಗೂಡು. ೪-೬ ನೀಲಿ ಬಿಳಿ ಮೊಟ್ಟೆಗಳು.
—- 
ಜಾಡಮಾಲಿ ಗರುಡ (PARIAH KITE)
ಮಿಲ್ವಸ್ ಮೈಗ್ರೆನ್ಸ್ (Milvus migrans)

ಗಾತ್ರ : ೫೫-೬೫ ಸೆಂ.ಮೀ.
ಆವಾಸ : ಅತೀ ಸಾಮಾನ್ಯವಾಗಿ ಕಂಡುಬರುವ ಹಿಂಸಕ ಪಕ್ಷಿ. ಸ್ಥಳೀಯ ಪಕ್ಷಿ ಮನುಷ್ಯರ ಆವಾಸದ ಸುತ್ತು ಮತ್ತು ಮೀನು-ಮಾಂಸದಂಡಗಿನ ಬಳಿ ಇತ್ಯಾದಿ.
ಲಕ್ಷಣಗಳು : ಗಂಡು ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ದಟ್ಟ ಕಂದು ಬಣ್ಣ ಗಿಡ್ಡ ಬಾಗಿದ, ಮೊನಚಾದ ಕೊಕ್ಕು. ಬಾಲ ಕತ್ತರಿಯಂತೆ ಇರುವುದು ಮುಖ್ಯ ಲಕ್ಷಣ. ಕಣ್ಣಿನ ಕೆಳಗೆ, ಕೊಕ್ಕಿನ ಬುಡದಿಂದ ಚಿಕ್ಕ ಹಳದಿ ಗೆರೆ, ಬಾಲದ ಮೇಲೆ ಕಂದು ಅಡ್ಡ ಪಟ್ಟಿಗಳು.
ಆಹಾರ : ಹುಳು ಹುಪ್ಪಟೆ ಸತ್ವ ಪ್ರಾಣಿಗಳು, ಎರೆಹುಳು, ಗೆದ್ದಲು ಇತ್ಯಾದಿ.
ಸಂತಾನಾಭಿವೃದ್ಧಿ : ಕಡ್ಡಿಗಳ ಜೊತೆಗೆ ತಂತಿಗಳು ಸೇರಿಸಿದ ಎತ್ತರ ಮರದ ಮೇಲೆ ದಿಣ್ಣೆಯಂತಹ ಗೂಡು. ೩-೪ ತಿಳಿ ಗುಲಾಬಿ ಬಿಳಿ ಮೊಟ್ಟೆಗಳು.

ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೧೦)
ಬ್ರಾಹ್ಮಿಣಿ ಗರುಡ (BRAHMINI KITE)
ಹರಿಯಾಸ್ಟಸ್ ಇಂಡಸ್ (Haliastus indus)

ಗಾತ್ರ : ೬೫ ಸೆಂ.ಮೀ.
ಆವಾಸ : ಭತ್ತದ ಗದ್ದೆ, ಮೀನುಮಾರುಕಟ್ಟೆ, ಹೊಳೆ ಕೆರೆಗಳ ಸಮೀಪ, ಸಮುದ್ರ ತೀರ ಇತ್ಯಾದಿ.
ಲಕ್ಷಣಗಳು : ಗಂಡು ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಸುಲಭವಾಗಿ ಗುರುತಿಸಬಹುದಾದ ಗರುಡ. ಕಂದು ದೇಹ. ತಲೆ, ಕುತ್ತಿಗೆ ಮತ್ತು ಹೊಟ್ಟೆ ಬಿಳಿ. ಕಾಲು ಮತ್ತು ಕೊಕ್ಕು ಹಳದಿ. ಕಪ್ಪು ಕಣ್ಣಗಳು ಬಾಲ ಕತ್ತರಿಯಾಗಿಲ್ಲ.
ಆಹಾರ : ಮೀನು, ಕಪ್ಪೆ ಹಾವುಗಳು, ಬಾವಲಿ ಇತ್ಯಾದಿ.
ಸಂತಾನಾಭಿವೃದ್ಧಿ : ಡಿಸೆಂಬರದಿಂದ ಏಪ್ರಿಲ್‌ವರೆಗೆ. ಕಡ್ಡಿಗಳ ದಿಣ್ಣೆಯಿಂತಹ ಗೂಡು. ಒಳಗೆ ಹಸಿರೆಲೆಗಳ ಹಾಸು. ಆಲದ ಮರದಂತಹ ದೊಡ್ಡಮರಗಳಲ್ಲಿ ಗೂಡು. ೨ ತಿಳಿ ಬೂದು ಬಿಳಿ ಮೊಟ್ಟೆಗಳು.
—- 
ಅವೋಸಟ್ (AVOCET)
ರಿಕರ್ವಿರೋಸ್ಟ್ರ ಅವೊಸೆಟ್ಟ(Recurvirostra avosetta)

ಗಾತ್ರ : ೪೨ -೪೫ ಸೆಂ.ಮೀ.
ಆವಾಸ : ಜೌಗು ಪ್ರದೇಶ, ಆಳಿವೆ ಮತ್ತು ಸಮುದ್ರ ತೀರದ ಮಣ್ಣು ದಿಬ್ಬಗಳು.
ಲಕ್ಷಣಗಳು : ಗಂಡು ಹೆಣ್ಣಗಳು ಒಂದೇ ತೆರನಾಗಿವೆ. ದೊಡ್ಡ ಗಾತ್ರದ ನೀರ್ನಡಿಗೆ ಹಕ್ಕಿ. ತಲೆ, ರೆಕ್ಕೆಗಳ ಬದಿ ಮತ್ತು ಬಾಲದ ತುದಿ ಕಪ್ಪು. ಉಳಿದಂತೆ ಅಚ್ಚ ಬಿಳುಪು. ಚೂಪಾದ ಉದ್ದನೆಯ, ಮೇಲಕ್ಕೆ ಬಾಗಿದ ಕೊಕ್ಕು ಪ್ರಮುಖ ಲಕ್ಷಣಗಳು. ಕಣ್ಣು ಕೆಂಪು; ಕಾಲುಗಳು ನೀಲಿ-ಬೂದು.
ಆಹಾರ : ನೀರಿನೊಳಗೆ ಮಣ್ಣನ್ನು ಕೆದಕಿ ಹುಳು ಆರಿಸಿ ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಮಧ್ಯ ಏಷ್ಯಾದಲ್ಲಿ. ಕರ್ನಾಟಕದ ಕರಾವಳಿ ಪ್ರದೇಶಕ್ಕೆ ಅಪರೂಪದಲ್ಲಿ ವಲಸೆ ಬರುತ್ತವೆ.
—- 
ಶಿಕ್ರ (SHIKRA)
ಆಕ್ಸಿಪಿಟರ್ ಬಾಡಿಯಸ್(Accipiter badius)

ಗಾತ್ರ : ೩೦-೩೬ ಸೆಂ.ಮೀ.
ಆವಾಸ : ತೆರೆದ ಕಾಡು ; ಹಳ್ಳ ಬದಿಯ ಎತ್ತರ ಮರಗಳ ತೋಪು; ವ್ಯವಸಾಯ ಭೂಮಿಯ ಪಕ್ಕದ ಕಡಲ್ಲಿ ಇತ್ಯಾದಿ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ತಿಳಿ ಬೂದು ಬಣ್ಣದ ಸಾಮಾನ್ಯ ಗಾತ್ರದ ಡೇಗೆ. ಬೂದು – ನೀಲಿ ಮೇಲ್ಭಾಗ; ಕಂದು ಅಡ್ಡ ಪಟ್ಟಿಯುಳ್ಳ ಬಿಳಿ ಕೆಳಭಾಗ : ಕೊಕ್ಕು ಮತ್ತು ಕಾಲು ಹಳದಿ. ಹೆಣ್ಣು ಪಕ್ಷಿಗೆ ಹೆಚ್ಚು ಕಂದು ಬಣ್ಣ.
ಆಹಾರ : ಸರೀಸೃಪಗಳು, ಇಲಿ, ಅಳಿಲು, ಹಕ್ಕಿ ಇತ್ಯಾದಿ.
ಸಂತಾನಾಭಿವೃದ್ಧಿ : ಮಾರ್ಚಿನಿಂದ ಜೂನ್ ವರೆಗೆ, ಕಾಗೆ ಗೂಡಿನಂತೆ ಕಡ್ಡಿಗಳ ಡಿಣ್ಣೆಯ ಗೂಡು. ಒಳಗೆ ಬೇರು ಮತ್ತು ಎಲೆ ಹಾಸು. ೩-೪ ತಿಳಿನೀಲಿ ಬಿಳಿ ಮೊಟ್ಟೆಗಳು.
—- 
ಜುಟ್ಟಿನ ಗೋಶ್ವಾಕು (CRESTED GOSHWAK)
ಅಸ್ಸಿಪಿಟರ್ ಟ್ರಿವಿರ್ಗಾಟಸ್ (Accipiter trivirgatus)

ಗಾತ್ರ : ೩೦-೪೬ ಸೆಂ.ಮೀ.
ಆವಾಸ : ಕಾಡು ಹಕ್ಕಿ. ಎಲೆ ಉದುರುವ ಅಥವಾ ನಿತ್ಯ ಹರಿದ್ವರ್ಣ ಕಾಡುಗಳಲ್ಲಿ ಕಾಣಬಹುದು. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಶಿಕ್ರವನ್ನು ಹೋಲುವ ಪಕ್ಷಿ. ಹಿಂದೆ ತಲೆಯ ಮೇಲೆ ಜುಟ್ಟು ಗಿಡ್ಡ ಮತ್ತು ಅಗಲವಾದ ರೆಕ್ಕೆಗಳು ಪ್ರಮುಖ ಲಕ್ಷಣಗಳು ಗಂಡು ಹಕ್ಕಿಯ ತಲೆ ಕಡು ಬೂದು; ಬಾಲದ ಮೇಲೆ ನಾಲ್ಕು ಕಂದು ಅಡ್ಡ ಪಟ್ಟಿಗಳು. ಗಂಟಲು ಮತ್ತು ಬಾಲದ ಕೆಳಗೆ ಬಿಳಿ. ಹೆಣ್ಣು ಹಕ್ಕಿಯ ನೆತ್ತಿ ಕಂದು ಬಣ್ಣ. ಕೆಳಭಾಗದಲ್ಲಿ ಕಂದು ಅಡ್ಡ ಪಟ್ಟಿಗಳು.
ಸಂತಾನಾಭಿವೃದ್ಧಿ : ಮಾರ್ಚಿನಿಂದ ಮೇ ವರೆಗೆ. ಕಡ್ಡಿಗಳ ದೊಡ್ಡ ಗೂಡು. ೨-೩ ತಿಳಿ ನೀಲಿ-ಬಿಳಿ ಮೊಟ್ಟೆಗಳು
—- 
ಉದ್ದಕಾಲಿನ ಬಸರ್ಡ್ (LONGLEGGED BUZZARD)
ಬ್ಯೂಟಿಯೊರುಫಿನಸ್ (Butio rufinus)

ಗಾತ್ರ : ೫೦ ಸೆಂ.ಮಿ.
ಆವಾಸ : ಮರಗಳ ಮೇಲೆ, ತೆರೆದ ಕಾಡಿನಲ್ಲಿ, ಹುಲ್ಲು ಗಾವಲಿನ ಎತ್ತರದ ಮರಗಳಲ್ಲಿ. ಕಾಳ್ಗಿಚ್ಚಿನಲ್ಲಿ ತಪ್ಪಿಸಿಕೊಳ್ಳುವ ಪ್ರಾಣಿಗಳನ್ನು ಹಿಡಿದು ತಿನ್ನುವುದು ಸಾಮಾನ್ಯ.
ಲಕ್ಷಣಗಳು : ವಿಭಿನ್ನ ಛಾಯೆಗಳ ಕಂದುಬಣ್ಣ, ಹೆಚ್ಚು, ಕಡಿಮೆ ಬಿಳಿ, ತಲೆ ಕುತ್ತಿಗೆ ಮತ್ತು ಎದೆ. ಕೆನೆ ಬಿಳಿ ಬಾಲ ಮತ್ತು ಅಡ್ಡ ಪಟ್ಟಿಗಳು ಎದ್ದು ಕಾಣುತ್ತವೆ. ಕಾಲುಗಳ ಮೇಲೆ ಗರಿಗಳಿಲ್ಲ.
ಆಹಾರ : ಸತ್ತು ಬಿದ್ದ ಪ್ರಾಣಿಗಳು, ಚಿಕ್ಕ ಸಸ್ತನಿಗಳು, ಗಾಯಗೊಂಡು ಹಕ್ಕಿಗಳು, ಹಾವು ಇತ್ಯಾದಿ.
ಸಂತಾನಾಭಿವೃದ್ಧಿ : ಮಾರ್ಚಿನಿಂದ ಮೇ ವರೆಗೆ. ಕಡ್ಡಿಗಳ ದೊಡ್ಡ ಗೂಡು ದೊಡ್ಡ ಮರಗಳ ಮೇಲೆ, ಇಲ್ಲವೆ ಎತ್ತರ ಬಂಡೆಗಳ ಮೇಲೆ ೨-೩ ಬಿಳಿ ಅಥವಾ ಕಂದು ಬಣ್ಣದ ತೇಪೆ ಇರುವ ಮೊಟ್ಟೆಗಳು.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೧೧)
ಬಸ್ಟರ್ಡ್ (BUSTARD)
ಬ್ಯೂಟಿಯೊ ಬ್ಯುಟಿಯೊ (Buteo buteo)

ಗಾತ್ರ : ೫೦-೫೫ ಸೆಂ.ಮೀ.
ಆವಾಸ : ಸಾಕಷ್ಟು ಮಾಹಿತಿ ಇಲ್ಲ. ಕೆಲವೊಮ್ಮೆ ರಣಹದ್ದುಗಳ ಜೊತೆಗೆ ನೋಡಬಹುದು.
ಲಕ್ಷಣಗಳು : ಕಪ್ಪು ಬಿಳಿ ಗರಿಗಳು. ಎಳೆಯ ಗಿಡುಗವನ್ನು ಹೋಲಬಹುದು. ಕಾಲಿನ ಅರ್ಧದಷ್ಟು ಮುಂಭಾಗದಲ್ಲಿ ಗರಿಗಳು. ಹಾರುವಾಗ ಅಗಲವಾದ ಕಪ್ಪು ತುದಿಯ ರೆಕ್ಕೆಯಲ್ಲಿ ಬಿಳಿಯ ತೇಪೆ ವಿಶೇಷ ಲಕ್ಷಣ.
ಆಹಾರ : ಸತ್ತ ಪ್ರಾಣಿಗಳು, ಸಣ್ಣ ಪುಟ್ಟ ಹಕ್ಕಿಗಳು, ಹಾವು-ಹರಣಿ ಇತ್ಯಾದಿ.
ಸಂತಾನಾಭಿವೃದ್ಧಿ : ಮಾಹಿತಿ ಅಲಭ್ಯ.
 —-
ಜುಟ್ಟಿನ ಗಿಡುಗ (CRESTED HAWK EAGLE)
ಸ್ಪಿಜೇಟಸ್ ಸಿರ‍್ಹೇಟಸ್ (Spigaetus cirrhatus)

ಗಾತ್ರ : ೬೦-೬೫ ಸೆಂ.ಮೀ.
ಆವಾಸ : ಅರೆ ಹರಿದ್ವರ್ಣ ಮತ್ತು ಎಲೆ ಉದುರವ ಕಾಡುಗಳ ಮರಗಳ ಮೇಲೆ.
ಲಕ್ಷಣಗಳು : ಗಂಡು-ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಆದರೆ ಹೆಣ್ಣು ಗಂಡಿಗಿಂತ ತುಸು ದೊಡ್ಡದಾಗಿರಬಹುದು. ದೊಡ್ಡ ಗಾತ್ರದ, ಕೃಶವಾದ, ಜುಟ್ಟಿನ ಗಿಡುಗ, ಮೇಲ್ಭಾಗ ಕಂದು ಬಣ್ಣ. ಕೆಳಭಾಗ ಬಿಳಿ ಹಿನ್ನೆಲೆಯಲ್ಲಿ ಕಂದು ರಚನೆಗಳು. ಹಾರುವಾಗ ಬಾಲ ದುಂಡಗಿರುತ್ತದೆ. ತಲೆ ಮೇಲೆ ಜುಟ್ಟು ಪ್ರಮುಖ ಲಕ್ಷಣ ಬಾಗಿದ. ಮೊನಚಾದ ಗಿಡ್ಡ ಕೊಕ್ಕು ಬೆಳಚು ಕಾಲುಗಳು.
ಆಹಾರ : ಸಣ್ಣ ಪುಟ್ಟ ಹಕ್ಕಿಗಳು, ಅಳಿಲು, ಓತಿ, ಮೊಲ ಇತ್ಯಾದಿ.
ಸಂತಾನಾಭಿವೃದ್ಧಿ : ಡಿಸೆಂಬರ‍್ನಿಂದ ಏಪ್ರಿಲ್ವರೆಗೆ. ಮರಗಳ ಮೇಲೆ ಕಡ್ಡಿಗಳ ಗೂಡು. ಒಳಗೆ ಹಸಿರು ಎಲೆಗಳ ಹಾಸು. ಬೂದು-ಬಿಳಿಯ ಏಕ ಮಾತ್ರ ಮೊಟ್ಟೆ ಕೆಂಪು ಗುರುತುಗಳಿರಬಹುದು.
—- 
ಬೊನೆಲ್ಲಿ ಗಿಡುಗ (BONELLIS EAGLE)
ಮೈಕ್ರೋಯೇಸ್ಟಿಯಸ್ ಫೇಸಿಯೇಟಸ್ (Microaestus fasciatus)

ಗಾತ್ರ : ೭೦-೭೫ ಸೆಂ.ಮೀ.
ಆವಾಸ : ಎತ್ತರದ ಮರಗಳ ಕಾಡು. ಅಪರೂಪದ ಪಕ್ಷಿ.
ಲಕ್ಷಣಗಳು : ಗಂಡು-ಹೆಣ್ಣು ಒಂದೇ ತರನಾಗಿ ಕಂಡರೂ, ಹೆಣ್ಣು ಹಕ್ಕಿ ತುಸು ದೊಡ್ಡದು. ಇದೊಂದು ಉದ್ದ ಬಾಲದ ಕಾಡಿನ ಗಿಡುಗ. ದಟ್ಟ ಕಂದು ಮೇಲ್ಭಾಗ ಮಾಸಲು ಬಿಳಿ ಕೆಳಭಾಗ ಜೊತೆಗೆ ಕಪ್ಪು ಪಟ್ಟಿಗಳು. ಬಾಲ ಬೂದು ಮೇಲ್ಭಾಗ, ಕೆಳಭಾಗ ಬಿಳಿ. ಹಾರುವಾಗ ಬಿಳಿ ಕೆಳಭಾಗ ಎದ್ದು ಕಾಣುತ್ತದೆ.
ಆಹಾರ : ನೆಲದ ಮೇಲೆ ಚಿಕ್ಕ ಪುಟ್ಟ ಪ್ರಾಣಿ ಪಕ್ಷಿಗಳು
ಸಂತಾನಾಭಿವೃದ್ಧಿ : ಡಿಸೆಂಬರ್ ಜನವರಿ ತಿಂಗಳುಗಳಲ್ಲಿ. ಎತ್ತರದ ಮರಗಳ ಮೇಲೆ ಕಡ್ಡಿಗಳ ದೊಡ್ಡ ಗೂಡು. ಒಳಗೆ ಎಲೆಗಳ ಹಾಸು. ೩ ಬಿಳಿ ಮೊಟ್ಟೆಗಳು.
 —-
ಕಿತ್ತಳೆ ಕಂದು ಗಿಡುಗ (TAWNY EAGLE)
ಅಕ್ವಿಲ ರೇಪೆಕ್ಸ್ (Aquila rapax)
[image: 156_69_PP_KUH]
ಗಾತ್ರ : ೭೦-೭೫ ಸೆಂ.ಮೀ.
ಆವಾಸ : ಕಾಡು, ಹಳ್ಳಿಗಳ ಸುತ್ತಮುತ್ತ ಮತ್ತು ಬೆಟ್ಟಗಳ ಪ್ರದೇಶ, ಸಾಮಾನ್ಯ ಗಿಡುಗ ಸ್ಥಳೀಯಪಕ್ಷಿ.
ಲಕ್ಷಣಗಳು : ಗಂಡು-ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಹೆಣ್ಣು ಸ್ವಲ್ಪ ದೊಡ್ಡದಾಗಿರಬಹುದು. ದಟ್ಟ ಕಂದು ಬಣ್ಣ, ಬಾಲ ಚಿಕ್ಕದು, ತಿಳಿ ಅಡ್ಡ ಪಟ್ಟಿ ಬಾಲದ ಮೇಲೆ ಬಲಿಷ್ಟವಾದ ಬಾಗಿದ ಕೊಕ್ಕು, ಕಾಲುಗಳ ಮೇಲೆ ಸಂಪೂರ್ಣ ಗರಿಗಳ ಹೊದಿಕೆ, ರೆಕ್ಕೆಗಳ ಉದ್ದ, ಕುಳಿತಾಗ ರೆಕ್ಕೆಗಳ ತುದಿ, ಬಾಳದ ತುದಿ ಮುಟ್ಟಬಹುದು.
ಆಹಾರ : ಸತ್ತ ಪ್ರಾಣಿಗಳು, ಚಿಕ್ಕಪುಟ್ಟ ಹಕ್ಕಿ, ಓತಿ ಇತ್ಯಾದಿ.
ಸಂತಾನಾಭಿವೃದ್ಧಿ : ನವಂಬರಿನಿಂದ ಏಪ್ರಿಲ್. ಎತ್ತರದ ಮುಳ್ಳುಗಳ ಮರದ ಮೇಲೆ ಕಡ್ಡಿಗಳ ಗೂಡು, ಒಳಗೆ, ಎಲೆ, ಹುಲ್ಲುಗಳ ಹಾಸು. ೨-೩ ಕೆಂಗಂದು, ಚುಕ್ಕೆಗಳಿರುವ ಮೊಟ್ಟೆಗಳು.
—- 
ರಾಜ ರಣಹದ್ದು (KING VULTURE)
ಸಾರ್ಕೊಜಿಪ್ಸ್ ಕೆಲ್ವಸ್ (Sarcogyps calvus)

ಗಾತ್ರ : ೮೦-೯೦ ಸೆಂ.ಮೀ.
ಆವಾಸ : ತೆರೆದ ಕಾಡು, ಹಳ್ಳಿಗಳ ಸುತ್ತಮುತ್ತ, ಎತ್ತರದ ಮರಗಳ ಮೇಲೆ, ಅಪರೂಪ. ವಿನಾಶದ ಭಯದಲ್ಲಿರುವ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು-ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ದೊಡ್ಡಗಾತ್ರ. ಅಸಹ್ಯ ಭಯ ಹುಟ್ಟಿಸುವ ಕಪ್ಪು ಪಕ್ಷಿ. ತೊಡೆ ಮತ್ತು ಎದೆ ಮೇಲೆ ಬಿಳಿ. ತಲೆ, ಕುತ್ತಿಗೆ ಮತ್ತು ಕಾಲುಗಳು ನಗ್ನ ಕೆಂಪು. ಬಲಿಷ್ಠ ಮೊನಚಾದ ಮತ್ತು ಬಾಗಿದ ಕೊಕ್ಕು, ಗಿಡ್ಡ ಕಾಲುಗಳು, ಒಂಟಿ ಜೀವನ, ಸತ್ತ ಪ್ರಾಣಿಯ ಬಳಿ ಇತರೆ ಹದ್ದುಗಳು ಜೊತೆಗೆ ನೋಡಬಹುದು. ಆಕಾಶದೆತ್ತರದಲ್ಲಿ ಸುತ್ತುತ್ತವೆ.
ಆಹಾರ : ಇದೊಂದು ಜಾಡಮಾಲಿ ಹಕ್ಕಿ, ಸತ್ತ ಪ್ರಾಣಿಗಳೇ ಆಹಾರ.
ಸಂತಾನಾಭೀವೃದ್ಧಿ : ಡಿಸೆಂಬರ‍್ನಿಂದ ಏಪ್ರಿಲ್ ವರೆಗೆ. ೧೦-೧೫ ಮೀಟರ್ ಎತ್ತರದ ಮರಗಳ ಮೇಲೆ ಕಡ್ಡಿಗಳ ದೊಡ್ಡ ಗೂಡು, ಬಿಳಿಯ ಒಂದೇ ಒಂದು ಮೊಟ್ಟೆ
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೧೨)
ಬಿಳಿ ಬೆನ್ನಿನ ರಣಹದ್ದು (WHITEBACKED VULTURE)
ಜಿಪ್ಸ್ ಬೆಂಗಾಲೆನಸಿಸ್ (Gyps bemgalensis)

ಗಾತ್ರ : ೮೫-೯೦ ಸೆಂ.ಮೀ.
ಆವಾಸ : ತೆರೆದ ಕಾಡು, ಹಳ್ಳಿಗಳ ಸುತ್ತ ಮುತ್ತ ಕಂಡುಬರುವ ಅತ್ಯಂತ ಸಾಮಾನ್ಯ ರಣಹದ್ದು. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು ಹೆಣ್ಣುಗಳು ನಡುವೆ ವ್ಯತ್ಯಾಸವಿಲ್ಲ. ಕಪ್ಪು ಒತ್ತಿನ ಕಂದು ಬಣ್ಣದ ಗರಿಗಳು. ಹೆಚ್ಚು ಕಡಿಮೆ ಸಣ್ಣ ತಲೆ-ಕುತ್ತಿಗೆ. ಕುಳಿತಾಗ ಬೆನ್ನಿನ ಮೇಲಿನ ಬಿಳಿ ಪ್ರಮುಖ ಲಕ್ಷಣ. ದಪ್ಪ ಬಾಗಿದ, ಮೊನಚಾದ ಕೊಕ್ಕು, ಅಸಹ್ಯ ನೋಟದ ದೊಡ್ಡ ಪಕ್ಷಿ.
ಆಹಾರ : ಸತ್ತ ಪ್ರಾಣಿಗಳನ್ನು ಕ್ಷಣ ಮಾತ್ರದಲ್ಲಿ ತಿಂದು ತೇಗುವ ಜಾಡಮಾಲಿ. ಸಾಮೂಹಿಕ ಆಹಾರ ಸೇವನೆ.
ಸಂತಾನಾಭಿವೃದ್ಧಿ : ಅಕ್ಟೋಬರ‍್ನಿಂದ ಮಾರ್ಚವರೆಗೆ, ಎತ್ತರದ (ಹುಣಸೆ ಅಥವಾ ಆಲದ) ಮರದ ಮೇಲೆ ಕಡ್ಡಿಗಳ ಗೂಡು. ಒಂದು ಮೊಟ್ಟೆ. ಬಿಳಿ ಬಣ್ಣ. ಕೆಲವೊಮ್ಮೆ ಕೆಂಚು ಚುಕ್ಕೆಗಳಿರಬಹುದು.
 —-
ಜವುಗು ಡೇಗೆ (MARSH HARRIER)
ಸರ್ಕಸ್ ಆರುಗಿನೋಸಸ್ (Circus aeruginosus)

ಗಾತ್ರ : ೫೦-೫೫ ಸೆಂ.ಮೀ.
ಆವಾಸ : ಜೌಗು (ಜವುಳು) ಪ್ರದೇಶ, ಭತ್ತದ ಗದ್ದೆ, ಮುಂತಾದೆಡೆ, ಚಳಿಗಾಲದಲ್ಲಿ ವಲಸೆ ಬರುತ್ತದೆ.
ಲಕ್ಷಣಗಳು : ಗಂಡು ದಟ್ಟ ಕಂದು ಬಣ್ಣ. ತಿಳಿ ಕೆಂಗಂದು, ತಲೆ, ಕುತ್ತಿಗೆ ಮತ್ತು ಎದೆ, ಬಿಳಿ ಬೂದು ರೆಕ್ಕೆ ಮತ್ತು ಬಾಲ. ಹೆಣ್ಣು ದಟ್ಟ ಚಾಕೊ ಈಟೆ ಕಂದ ಬಣ್ಣ. ಕೆನೆ ಬಣ್ಣದ ತಲೆ, ಬಾಲ ದುಂಡಗೆ, ಒಂಟಿ ಅಥವಾ ಜೊತೆಯಾಗಿ.
ಆಹಾರ : ಇಲಿ, ಕಪ್ಪೆ, ಮೀನು, ಕೀಟ ಇತ್ಯಾದಿ.
ಸಂತಾನಾಭಿವೃದ್ಧಿ : ವಲಸೆ ಹಕ್ಕಿ, ಸಂತಾನಾಭಿವೃದ್ಧಿ ದೇಶದಿಂದ ಹೊರಗೆ.
—- 
ಜಾಡಮಾಲಿ ರಣಹದ್ದು (SCAVENGER VULTURE)
ನಿಯೋಫ್ರಾನ್ ಪರ್ಕ್ನೊಪ್ಟಸ್(Neophron perchnopterus)

ಗಾತ್ರ : ೬೦-೬೫ ಸೆಂ.ಮೀ.
ಆವಾಸ : ಹಳ್ಳಿ ಪಕ್ಕದ ತೆರೆದ ಕಾಡು; ಮನುಷ್ಯ ವಾಸ ಪ್ರದೇಶ, ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಇದನ್ನು ಇಜಿಪ್ಸಿಯನ್ ರಣಹದ್ದು ಎಂತಲೂ ಕರೆಯುತ್ತಾರೆ. ಬಿಳಿ ಗರಿ. ರೆಕ್ಕೆಗಳಲ್ಲಿ ಕಪ್ಪು ಗರಿಗಳು. ಹಳದಿ ತಲೆ ಕುತ್ತಿಗೆ ಮತ್ತು ಗಂಟಲು; ಹಳದಿ ಕೊಕ್ಕು-ಚೂಪು ಮತ್ತು ಮೊನಚು.
ಆಹಾರ : ಇದೊಂದು ಪ್ರಮುಖ ಜಾಡಮಾಲಿ ಹಕ್ಕಿ. ನಗರಗಳ ಕಸದ ರಾಶಿಯಲ್ಲಿ ತಿನ್ನುತ್ತಿರುವುದು ಸಾಮಾನ್ಯ. ಸತ್ತ ಪ್ರಾಣಿ, ಕೀಟ, ಇತರೆ ಚಿಕ್ಕ ಪ್ರಾಣಿಗಳು.
ಸಂತಾನಾಭಿವೃದ್ಧಿ : ಫೆಬ್ರವರಿಯಿಂದ ಏಪ್ರಿಲ್‌ವರೆಗೆ, ಕಸ ಕಡ್ಡಿ ತ್ಯಾಜ್ಯ ವಸ್ತುಗಳಿಂದ ಕೂಡಿದ ಕಡ್ಡಿಗಳ ಗೂಡು. ೨ ಬಿಳಿ ಅಥವಾ ತಿಳಿ ಕೆಂಪು ಮೊಟ್ಟೆಗಳು.
—- 
ಜುಟ್ಟಳ್ಳ ಹಾವು ಗಿಡುಗ (CRESTED SERPENT EAGLE)
ಸ್ಪೈಲೊರ‍್ನ್ನಿಸ್ ಕೀಲ(Spilornis cheela)

ಗಾತ್ರ : ೭೦-೭೫ ಸೆಂ.ಮೀ.
ಆವಾಸ : ಕಾಡು, ತೆರೆದ ಹಳ್ಳಿ ಬದಿಯ ವನ. ಸ್ಥಳೀಯ ಹಕ್ಕಿ.
ಲಕ್ಷಣಗಳು : ಗಂಡು-ಹೆಣ್ಣುಗಳು ಒಂದೇ ತರ. ಹೆಣ್ಣು ಗಾತ್ರದಲ್ಲಿ ದೊಡ್ಡದು. ದಟ್ಟ ಕಂದು ಬಣ್ಣದ ಗರಿಗಳು. ಕಪ್ಪು-ಬಿಳಿ ಜುಟ್ಟು, ಕೆಳಭಾಗ ತಿಳಿ ಕಂದು. ಸೂಕ್ಷ್ಮ ಬಿಳಿ ಚುಕ್ಕೆಗಳು. ಹಾರಾಡುವಾಗ ದುಂಡನೆಯ ಬಾಲದ ಮೇಲೆ ಎರಡು ಅಡ್ಡ ಪಟ್ಟಿಗಳು ಗಮನಾರ್ಹ.
ಆಹಾರ : ಹಾವು, ಓತಿ, ಹಕ್ಕಿ, ಇಲಿ, ಅಳಿಲು ಇತ್ಯಾದಿ.
ಸಂತಾನಾಭಿವೃದ್ಧಿ : ಡಿಸೆಂಬರ‍್ನಿಂದ ಮಾರ್ಚ್‌ವರೆಗೆ. ಕಡ್ಡಿಗಳ ದೊಡ್ಡ ಗೂಡು. ಒಳಗೆ ಎಲೆಗಳ ಹಾಸು. ಬಿಳಿಯ ಒಂದೇ ಮೊಟ್ಟೆ
—- 
ಆಸ್ಫ್ರೆ (OSPREY)
ಪಾಂಡಿಯೋನ್ ಹೇಲಿಯಾಕ್ಟಸ್ (Pandion haliactus)

ಗಾತ್ರ : ೫೫-೬೦ ಸೆಂ.ಮೀ
ಆವಾಸ : ಸಮುದ್ರ ತೀರ, ಸರೋವರ, ಹೊಳೆ ಬಳಿ.
ಲಕ್ಷಣಗಳು : ಹೆಣ್ಣು ಗಂಡಿಗಿಂತ ತುಸು ದೊಡ್ಡದು. ಉಳಿದಂತೆ ವ್ಯತ್ಯಾಸವಿಲ್ಲ. ದಟ್ಟ ಕಂದು ಬಣ್ಣದ ಮೇಲ್ಭಾಗ, ತಲೆ ಮೇಲೆ ಸ್ವಲ್ಪ ಬಿಳಿ. ಕೆಳಭಾಗ ಬಿಳಿ, ಕಂದು ಎದೆ ಪಟ್ಟಿ ಒಂಟಿಯಾಗಿರುತ್ತದೆ.
ಆಹಾರ : ದೊಡ್ಡ ಗಾತ್ರದ ಮೀನು.
ಸಂತಾನಾಭಿವೃದ್ಧಿ : ಹಿಮಾಲಯದಲ್ಲಿ ಕರ್ನಾಟಕಕ್ಕೆ ಚಳಿಗಾಲದಲ್ಲಿ ವಲಸೆ ಬರುತ್ತದೆ.

ಕೆಸ್ಟ್ರಲ್ (ಕಿರುಡೇಗೆ) (KESRTEL)
ಫಾಲ್ಕೊ ಟಿನಂಕುಲಸ್ (Falco tinnunculus)

ಗಾತ್ರ : ೩೫-೪೦ ಸೆಂ.ಮೀ.
ಆವಾಸ : ಹುಲ್ಲುಗಾವಲು, ವ್ಯವಸಾಯ ಭೂಮಿ.
ಲಕ್ಷಣಗಳು : ಗಂಡು-ಕಪ್ಪು ಗೆರೆಗಳ ಬೂದು ತಲೆ, ಹಣೆ-ಇಟ್ಟಿಗೆ ಕೆಂಪು ಮೇಲ್ಭಾಗ ದುಂಡನೆಯ ಬೂದುಬಾಲ, ಹಾರುವಾಗ ಮೊನಚಾದ ಕಪ್ಪು ರೆಕ್ಕೆ ಗುರುತಿಸುವುದು ಸುಲಭ, ಹೆಣ್ಣು ಕಂಗೆಂದು ಮೇಲ್ಭಾಗ. ತಲೆ ಅಡ್ಡ ಕಪ್ಪು ಗೆರೆಗಳು, ಕೆಳಭಾಗ ದಪ್ಪವಾದ ಗೆರೆಗಳು.
ಆಹಾರ : ಕೀಟ, ಓತಿ, ಇಲಿ ಇತ್ಯಾದಿ.
ಸಂತಾನಾಭಿವೃದ್ಧಿ : ಫೆಬ್ರವರಿಯಿಂದ ಏಪ್ರಿಲ್, ಅಚ್ಚುಕಟ್ಟಿಲ್ಲದ ಕಸದಡ್ಡಿಗಳು ಸೇರಿಸಲ್ಪಟ್ಟ ಪೊಟರೆ ಅಥವಾ ಸಂದಿಗಳು, ೩-೬ ತಿಳಿಗೆಂಪು ಮೊಟ್ಟೆಗಳು.
 —
ಬಣ್ಣದ ಗೌಜಲ ಹಕ್ಕಿ (PAINTED PARTRIDGE)
ಫ್ರಾಂಕೋಲಿನಸ್ ಪಿಕ್ಟಸ್ (Francolinus pictus)

ಗಾತ್ರ : ೩೦ ಸೆಂ.ಮೀ.
ಆವಾಸ : ಕುರುಚಲು ಕಾಡು ಮತ್ತು ಹುಲ್ಲುಗಾವಲು. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು ಕಂದು ಮಿಶ್ರಿತ ಕಪ್ಪು ಬಣ್ಣ. ಸಾಕಷ್ಟು ಬಿಳಿ ಚುಕ್ಕೆಗಳು. ತಿಳಿಗಂದು ತಲೆ, ಮುಖ ಮತ್ತು ಗಂಟಲು, ತಳ ಭಾಗ ಕಪ್ಪು ಆದರೆ ದಟ್ಟವಾದ ಬಿಳಿ ಚುಕ್ಕೆಗಳು ಹೆಣ್ಣು ಗಂಡನ್ನು ಹೋಲುತ್ತದೆ. ಆದರೆ ಗಂಟಲು ಭಾಗ ಮಾಸಲು ಬಿಳಿ. ದೊಡ್ಡ ದೇಹ ಸಣ್ಣ ತಲೆ. ಗಿಡ್ಡ ಕಾಲುಗಳು ಮತ್ತು ಬಾಲ.
ಆಹಾರ : ಹುಲ್ಲು, ಕಾಳು ಮತ್ತಿತರ ಬೀಜಗಳು.
ಸಂತಾನಾಭಿವೃದ್ಧಿ : ಜೂನ್ ನಿಂದ ಸೆಪ್ಟೆಂಬರ‍್ವರೆಗೆ ಬೇಸಯದ ಗದ್ದೆಗಳಲ್ಲಿ ಆಲವಿಲ್ಲದ ಹುಲ್ಲು ಹಾಸಿನ ಗೂಡು. ೬-೮ ತಿಳಿ ಚಾಕೋಲೇಟ್ ಕಂದು ಬಣ್ಣದ ಮೊಟ್ಟೆಗಳು.
—- 
ಹಳದಿ ಕಾಲಿನ ಲಾವಕ್ಕಿ (YELLOWLEGGED BUTTON QUALI)
ಟರ್ಮಿಕ್ಸ್ ಟಾಂಕಿ (Turmix tanki)

ಗಾತ್ರ : ೧೪-೧೮ ಸೆಂ.ಮೀ.
ಆವಾಸ : ತೇವವಿರುವ ಹುಲ್ಲುಗಾವಲು, ಕುರುಚಲು ಕಡು, ಭತ್ತದ ಗದ್ದೆ.
ಲಕ್ಷಣಗಳು : ೩ ಬೆರಳಿನ ಲಾವಕ್ಕಿ, ಹೆಣ್ಣು ಗಾತ್ರದಲ್ಲಿ ಸ್ವಲ್ಪ ದೊಡ್ಡದು. ಹಳದಿ ಕಾಲು, ಹಳದಿ ಕೊಕ್ಕು, ವಿಶೇಷ ಲಕ್ಷಣ. ಗಂಡು-ನೆತ್ತಿ ಕಪ್ಪು, ತಿಳಿಯಾದ ಗೆರೆಗಳು ಬಿಳಿಗಲ್ಲ, ಮಾಸಲು ಕೆಳಭಾಗ ಎದೆಯ ಮೇಲೆ ಕಪ್ಪು ಚುಕ್ಕೆಗಳು. ರೆಕ್ಕೆಗಳ ಮೇಲೆ ಕಪ್ಪು ಚುಕ್ಕೆಗಳು ಎದ್ದು ಕಾಣುತ್ತವೆ. ಹೆಣ್ಣು-ಕೆಂಗಂದು ಕುತ್ತಿಗೆ ಪಟ್ಟಿ.
ಆಹಾರ : ಕೀಟ, ಕಾಳು ಮತ್ತು ಎಲೆಯ ಕಾಂಡ.
ಸಂತಾನಾಭಿವೃದ್ಧಿ : ನಿರ್ದಿಷ್ಟ ಕಾಲವಿಲ್ಲ. ಸ್ಥಳೀಯವಾಗಿ ವ್ಯತ್ಯಾಸವಾಗಬಹುದು. ಹುಲ್ಲುಗಾವಲಿನಲ್ಲಿ, ಎಲೆಗಳ ಹೊದಿಕೆಯ ಕುಳಿಗಳಲ್ಲಿ ೪ ಮೊಟ್ಟೆಗಳು ಎದ್ದು ಕಾಣುವ ಬಣ್ಣ.
—- 
ಕೆಂಪು ಮುಳ್ಳುಕೋಳಿ (RED SPURFOWL)
ಗ್ಯಾಲ್ಲೋಪರ್ಡಿಕ್ಸ್ ಸ್ಪಡಿಸಿಯ (Galloperdix spadicia)

ಗಾತ್ರ : ೩೦-೩೪ ಸೆಂ.ಮೀ.
ಆವಾಸ : ಕುರುಚಲು ಕಾಡು, ಗುಡ್ಡಗಾಡು ಪ್ರದೇಶ.
ಲಕ್ಷಣಗಳು : ಗಂಡು-ನೆತ್ತಿ ಕಡು ಕಂದು, ಕಣ್ಣಿನ ಸುತ್ತು ಇಟ್ಟಿಗೆ ಕೆಂಪು, ಕೆಂಪು ಕಂದು ಗರಿಗಳು, ಕೆಳಭಾಗ ಬೂದು ಕಂದು, ಹೆಣ್ಣು- ಮರಳು ಕೆಂಗಂದು, ಸಣ್ಣ ಅಡ್ಡ ಪಟ್ಟಿಗಳು, ಕೆಂಪು ಕಾಲುಗಳು, ಗಂಡಿನ ಕಾಲಿನಲ್ಲಿ ೨-೪ ಮೊನಚಾದ ಮುಳ್ಳುಗಳು. ಹೆಣ್ಣು ಹಕ್ಕಿಯ ಕಾಲಿನಲ್ಲಿ ೧ ಅಥವಾ ೩ ಮುಳ್ಳುಗಳು.
ಆವಾಸ : ಕಾಳು, ಹಣ್ಣು ಮತ್ತು ಕೀಟಗಳು.
ಸಂತಾನಾಭಿವೃದ್ಧಿ : ಜನೇವರಿಯಿಂದ-ಜೂನ್‌‌ವರೆಗೆ, ನೆಲದ ಮೇಲೆ ಕುರುಚಲು ಕಾಡಿನಲ್ಲಿ ಹುಲ್ಲು ಹಾಸಿದ ಗುಳಿ. ೩-೫ ಮಾಸಿದ ಬಣ್ಣದ ಮೊಟ್ಟೆಗಳು.
—- 
ಬಣ್ಣದ ಮುಳ್ಳು ಕೋಳಿ (PAINTED SPURFOWL)
ಗಾ. ಲ್ಯುನುಲೇಟ (Galloperdix lunulate)

ಗಾತ್ರ : ೩೦-೩೫ ಸೆಂ.ಮೀ.
ಆವಾಸ : ಬಿದಿರು ಕಾಡು, ಮುಳ್ಳು ಕುರುಚಲು ಕಾಡು ಇತ್ಯಾದಿ.
ಲಕ್ಷಣಗಳು : ಗಂಡು ಲೋಹದ ಹಸಿರು-ಕಪ್ಪು ನೆತ್ತಿ, ತಿಳಿಯಾದ ಬಿಳಿ ರೇಖೆಗಳು. ತಲೆಯ ಇಕ್ಕೆಡೆ, ಕುತ್ತಿಗೆ ಕಪ್ಪಾಗಿದ್ದು ಬಿಳಿಯ ಚುಕ್ಕೆಗಳಿವೆ. ಲೋಹದ ಹಿತ್ತಾಳೆ-ಹಸಿರು ರೆಕ್ಕೆ ಮತ್ತು ಬಾಲ. ಹೆಣ್ನು ಸಾಮಾನ್ಯ ಕೆಂಗೆಂದು ಗರಿಗಳಲ್ಲಿ ಬಿಳಿ ಚುಕ್ಕೆಗಳು, ನೆತ್ತಿ ಕಪ್ಪು.
ಆಹಾರ : ಕಾಳು, ಹಣ್ಣು ಮತ್ತು ಕೀಟಗಳು.
ಸಂತಾನಾಭಿವೃದ್ಧಿ : ಫೆಬ್ರವರಿಯಿಂದ ಮೇವರೆಗೆ. ನೆಲದಲ್ಲಿ ಗುಳಿ. ಹುಲ್ಲು ಎಲೆಗಳ ಹಾಸು ೩-೪ ತಿಳಿ ಮಾಸಲು ಮೊಟ್ಟೆಗಳು.

ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೧೪)
ಕಾಡುಕೋಳಿ (GREY JUNGLEFOWL)
ಗ್ಯಾಲಸ್ ಸೊನ್ನೆರಟಿ (Gallus sonnerati)

ಗಾತ್ರ : ೭೫-೮೦ ಸೆಂ.ಮೀ.
ಆವಾಸ : ಕಾಡು, ಕಾಡಿನಂಚು, ಕಾಫಿ-ಟಿ ತೋಟಗಳು.
ಲಕ್ಷಣಗಳು : ಗಂಡು-ಕಪ್ಪೊತ್ತಿನ ಬೂದು ಬಣ್ಣ. ಲೋಹದ ಹೊಳಪಿನ ಕಪ್ಪು, ಕತ್ತಿಯಂತಹ ಬಾಲ, ನೆತ್ತಿಕುತ್ತಿಗೆ ಕಪ್ಪು ಜೊತೆಗೆ ಬಿಳಿ ಚುಕ್ಕೆಗಳು. ನೆತ್ತಿನ ಮೇಲೆ ಕೆಂಪು ಕೀರಿಟ. ಹೆಣ್ಣು-ಗಾತ್ರದಲ್ಲಿ ಚಿಕ್ಕದು. ಹೆಚ್ಚು ಕಡಿಮೆ ಕಂದು ಬಣ್ಣ. ಬಿಳಿಗಲ್ಲ ಮತ್ತು ಗಂಟಲು.
ಆಹಾರ : ಕಾಳುಗಳು, ಎಳೆಯ ಕಂಡ, ಗದ್ದೆ, ಕೀಟ ಇತ್ಯಾದಿ ಸಂತಾನಾಭಿವೃದ್ಧಿ : ಫೆಬ್ರವರಿಯಿಂದ-ಮೇವರೆಗೆ. ಪೊದೆಯಲ್ಲಿ ನೆಲದ ಮೇಲೆ ಗೂಡು, ಹಲ್ಲು-ಎಲೆ ಹಾಸು, ೪-೭ ಮಾಸಲು ಮೊಟ್ಟೆಗಳು.
—- 
ನವಿಲು (PEAFOWL)
ಪೇವೋಕ್ರಿಸ್ಟೇಟಸ್ (Pavocristatus)

ಗಾತ್ರ : ೧೦೦ ಸೆಂ.ಮೀ.
ಆವಾಸ : ಕಾಡು, ಹಳ್ಳಿ ನೆರೆಹೊರೆ, ವ್ಯವಸಾಯ ಪ್ರದೇಶ, ಗುಡ್ಡಗಳಲ್ಲಿ.
ಲಕ್ಷಣಗಳು : ಗಂಡು-ಹೋಲೆಯುವ ನೀಲಿ ಕುತ್ತಿಗೆ ಮತ್ತು ಎದೆ. ತಲೆಯ ಮೇಲೆ ಗರಿಗಳ ಗುಚ್ಛ ಬಾಲದ ಗರಿಗಳನ್ನು ಬೀಸಣಿಗೆಯಂತೆ ನೃತ್ಯ ಮಾಡುವಾಗ ತೆರೆದು ಪ್ರದರ್ಶಿಸುತ್ತದೆ. ಬಾಲದ ಗರಿಗಳು ಅತ್ಯಂತ ಉದ್ದ ಮತ್ತು ಕಣ್ಣಿನಂತೆ ರಚನೆಗಳಿವೆ.
ಹೆಣ್ಣು – ಅಷ್ಟೊಂದು ಆಕರ್ಷಣೀಯವಲ್ಲ. ಬಾಲದ ಗರಿಗಳು ಗಿಡ್ಡ ಮತ್ತು ಸಾಮಾನ್ಯ ಕುತ್ತಿಗೆ ಮತ್ತು ಎದೆಯ ಮೇಲೆ ನೀಲಿ ಗರಿಗಳಿಲ್ಲ. ಚಿರಪರಿಚಿತ ಪಕ್ಷಿ. ನವಿಲು ನಮ್ಮ ರಾಷ್ಟ್ರಪಕ್ಷಿ.
ಆಹಾರ : ಹಣ್ಣು, ಕಾಳು, ಹುಳು, ಹಾವು, ಎಳೆಯ ಸಸಿಗಳು ಇತ್ಯಾದಿ. ಸಂತಾನಾಭಿವೃದ್ಧಿ ಜನವರಿಯಿಂದ ಅಕ್ಟೋಬರ್ ನೆಲದ ಮೇಲೆ ಗೂಡು. ಕಡ್ಡಿ ಹಲ್ಲು ಹಾಸು. ೩-೫ ಕೆನೆ ಬಣ್ಣದ ಮೊಟ್ಟೆಗಳು.
—- 
ಬೂದು ಗೌಜಲ ಹಕ್ಕಿ (GREY PARTRIDGE)
ಫ್ರಾಂಕೋಲಿನಸ್ (Francolinus pondicerianus)

ಗಾತ್ರ : ಹುಲ್ಲುಗಾವಲು, ಕುರುಚಲು ಮತ್ತು ವ್ಯವಸಾಯ ಭೂಮಿ.
ಲಕ್ಷಣಗಳು : ಗಂಡು-ಹೆಣ್ಣು ಒಂದೇ ತರ. ಬೂದು-ಕಂದು ಮತ್ತು ಮೇಲ್ಭಾಗ ಕೆಂಗಂದು ಅಡ್ಡ ಪಟ್ಟಿ ತೇಪೆಗಳು, ಕೆಳಗಡೆ ಮಾಸಲು ಕೆಂಗಂದು ಹೊಟ್ಟೆಯ ಮೇಲೆ ಸೂಕ್ಷ್ಮ ಕಪ್ಪು ಗೆರೆಗಳು, ಹಳದಿ ಗಂಟಲು. ಗಂಡಿನ ಕಾಲಿನ ಮೇಲೆ ಮೊನಚಾದ ಮುಳ್ಳಿದೆ ಜೋತೆಯಾಗಿರುತ್ತದೆ.
ಆಹಾರ : ಹಸಿರು ಎಳೆಯ ಕಾಂಡ, ಹುಲ್ಲು, ಬೀಜ ಕಾಳುಗಳು, ಕೀಟ ಇತ್ಯಾದಿ.
ಸಂತಾನಾಭಿವೃದ್ಧಿ : ವರ್ಷವಿಡೀ ಉತ್ತಗದ್ದೆಗಳಲ್ಲಿ, ಕುರುಚಲು ಕಾಡುಗಳಲ್ಲಿ ನೆಲದ ಮೇಲೆ ಹುಲ್ಲು ಹಾಸಿದ ಆಳವಿಲ್ಲದ ಗುಂಡಿ, ೪-೫ ಮಾಸಲು ಅಥವಾ ಕಲ್ಲಿನ ಬಣ್ಣದ ಮೊಟ್ಟೆಗಳು. ವಿನಾಶದ ಭಯದ ಪಕ್ಷಿ, ಅಪರೂಪ.
 —-
ಬೂದು ಲಾವಕ್ಕೆ (ಪುರುಹಕ್ಕಿ) (GREY QUAIL)
ಕೋರ್ಟನಿಕ್ಸ್ ಕೋರ್ಟಿನಿಕ್ಸ್ (Coturnix coturnix)

ಗಾತ್ರ : ೧೮-೨೦ ಸೆಂ.ಮೀ.
ಆವಾಸ : ಹುಲ್ಲುಗಾವಲು, ಪೈರು, ವ್ಯವಸಾಯ ಭೂಮಿ.
ಲಕ್ಷಣಗಳು : ಗಂಡು-ಬಾಲವಿಲ್ಲದ, ದುಂಡನೆಯ ಗೌಜಲ ಹಕ್ಕಿ. ತಿಳಿ ಕಂದು ಮೇಲ್ಭಾಗ ಅಗಲವಾದ ರೇಖೆಗಳ ಗುರುತು, ಕಪ್ಪು ಗಲ್ಲ. ಮಾಸಲು ಕಂಗೆಂದು ಎದೆ ಜೊತೆಗೆ ಬಿಳಿ ರೇಖೆ. ಹೆಣ್ಣಿನ ಗಂಟಲಿನಲ್ಲಿ (anchor) ತಿರುವುದಿಲ್ಲ. ಎದೆಯಲ್ಲಿ ಹೆಚ್ಚು ಒತ್ತೊತ್ತಾದ ಕಪ್ಪು ಗೆರೆಗಳು.
ಆಹಾರ : ಬೀಜ, ಕಾಳು ಮತ್ತು ಕೀಟ.
ಸಂತಾನಾಭಿವೃದ್ಧಿ : ಮಾರ್ಚಿನಿಂದ ಮೇವರೆಗೆ. ಆಳವಿಲ್ಲದ ಗುಂಡಿಯಲ್ಲಿ ಹುಲ್ಲಿನ ಹಾಸು. ಹುಲ್ಲುಗಳ ನಡುವೆ ಅಗೋಚರ, ೬-೧೪ ಕೆಂಚು ಮೊಟ್ಟೆಗಳು.
—- 
ಕರಿ ಲಾವಕ್ಕಿ (JUNGLE BUSH QUAIL)
ಪರ್ಡಿಕ್ಯುಲ ಏಸಿಯಾಟಿಕ (Perdicula asiatica)

ಗಾತ್ರ : ೧೮ ಸೆಂ.ಮೀ.
ಆವಾಸ : ಕಾಡಿನ ಅಂಚು, ಹುಲ್ಲುಗಾವಲು, ಕುರುಚಲು ಕಾಡು.
ಲಕ್ಷಣಗಳು : ಗಂಡು : ಕಂದು. ಚುಕ್ಕೆಗಳಿರುವ ಚಿಕ್ಕ ಕೌಜಲ, ದಟ್ಟ ಮಾಸಲು ಮತ್ತು ಕೆಂಗೆಂದು ಮುಖ, ಕೆಂಚು ಗಂಟಲು, ಕೆಳಭಾಗ ಬಿಳಿ. ಜೊತೆಗೆ ಹತ್ತಿರ ಹತ್ತಿರವಿರುವ ಕಪ್ಪು ಉಂಗುರಗಳು. ಹೆಣ್ಣು ಗಂಡನ್ನು ಹೋಲುತ್ತದೆ. ಆದರೆ ತಳಭಾಗಕ್ಕೆ ಗುಲಾಬಿ ಛಾಯೆ ಇದೆ. ಕೆಂಗೆಂದು ಇಲ್ಲ.
ಆಹಾರ : ಹುಲ್ಲಿನ ಬೀಜಗಳು, ಕೀಟಗಳು.
ಸಂತಾನಾಭಿವೃದ್ಧಿ : ಸರಿಯಾದ ದಾಖಲೆ ಸಿಗುವುದಿಲ್ಲ. ನೆಲದ ಮೇಲೆ ಹುಲ್ಲು ಹಾಸಿನ ಗುಳಿ, ೪-೮ ಕೆನೆಬಿಳಿ ಬಣ್ಣದ ಮೊಟ್ಟೆಗಳು.

ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೧೫)
ಸಾಮಾನ್ಯ ಕೊಕ್ಕರೆ (COMMON CRANE)
ಗ್ರಸ್ ಗ್ರಸ್ (Grus grus)
[image: 173_69_PP_KUH]
ಗಾತ್ರ : ೭೦-೧೦೦ ಸೆಂ.ಮೀ.
ಆವಾಸ : ಭತ್ತ, ಗೋಧಿ, ನೆಲಗಡಲೆ ಮತ್ತಿತರ ವ್ಯವಸಾಯ ಭೂಮಿಯಲ್ಲಿ, ಕೆಲವೊಮ್ಮೆ ನದಿ ದಂಡೆಯಲ್ಲಿ ಅಥವಾ ಕೆರೆ – ಸರೋವರಗಳ ಬಳಿಯೂ ಕಾಣಬಹುದು.
ಲಕ್ಷಣಗಳು : ಗಂಡು-ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ತಲೆ ಮತ್ತು ಕುತ್ತಿಗೆ ಮುಂಭಾಗ ಕಪ್ಪು, ಕಣ್ಣುಗಳ ಹಿಂದೆ ಬಿಳಿ ಪಟ್ಟಿ ತಿಳಿ ಬೂದು ಮೈಬಣ್ಣ ತಲೆಯ ಮೇಲೆ ಸ್ವಲ್ಪ ಕೆಂಬಣ್ಣ.
ಆಹಾರ : ಸಸ್ಯಾಹಾರಿ, ಗೆಡ್ಡೆ, ಹೆಣಸು, ಎಳೆ ಕಾಂಡ, ಕಾಳು ಮತ್ತು ಕೆಲವೊಮ್ಮೆ ಕೀಟ ಹಾಗೂ ಚಿಕ್ಕ ಸರೀಸೃಪಗಳನ್ನು ತಿನ್ನಬಹುದು.
ಸಂತಾನಾಭಿವೃದ್ಧಿ : ನಮ್ಮ ದೇಶಕ್ಕೆ ವಲಸೆ ಬರುವ ಹಕ್ಕಿ. ಉತ್ತರ ಕರ್ನಾಟಕಕ್ಕೆ ವಲಸೆ ಬರುತ್ತದೆ. ಇಲ್ಲಿ ಸಂತಾನಾಭಿವೃದ್ಧಿ ಮಾಡುವುದಿಲ್ಲ.
 —-
ಡೆಮ್ಯೊಸೆಲ್ ಕೊಕ್ಕರೆ (DEMOISELLE CRANE)
ಆಂತ್ರೋಪೋಡಿಯಸ್ ವರ್ಗೊ (Anthropodius virgo)

ಗಾತ್ರ : ೯೦-೧೦೦ ಸೆಂ.ಮೀ.
ಆವಾಸ : ನೀರಿನಾಶ್ರಯದ ಬಳಿ ಗದ್ದೆಗಳಲ್ಲಿ. ಕೆರೆ, ಸರೋವರಗಳಲ್ಲಿ. ಗುಂಪುಗಳಲ್ಲಿ ಕಂಡುಬರುತ್ತವೆ.
ಲಕ್ಷಣಗಳು : ಬೂದು ಬಣ್ಣದ ಕೊಕ್ಕರೆ. ಕುತ್ತಿಗೆ ಮತ್ತು ಕಪ್ಪು ಕಣ್ಣುಗಳ ಹಿಂದೆ ಬಿಳಿ ಗರಿಗುಚ್ಛ, ನೆತ್ತಿ ಬೂದು ಬಣ್ಣ. ಕುತ್ತಿಗೆ ಗರಿಗಳಿಗೂ ಎದೆಯ ಮೇಲೆ ಬಾಗಿರುತ್ತದೆ. ಗಂಡು ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ.
ಆಹಾರ : ಉಳಿದ ಕೊಕ್ಕರೆಗಳಂತೆ ಕಾಳು, ಚಿಗುರು, ಕಪ್ಪೆ ಮತ್ತು ಕೀಟ.
ಸಂತಾನಾಭಿವೃದ್ಧಿ : ನಮ್ಮ ದೇಶದಲ್ಲಿ ಸಂತಾನಾಭಿವೃದ್ಧಿ ಮಾಡುವುದಿಲ್ಲ. ಕರ್ನಾಟಕದ ಉತ್ತರ ಭಾಗಕ್ಕೆ ಚಳಿಗಾಲದಲ್ಲಿ ವಲಸೆಬರುತ್ತವೆ.
—- 
ಸಾಮಾನ್ಯ ಲಾವಕ್ಕಿ (ಕಾರೆ ಚಕ್ಕಿ) (COMMON-BUSTARD)
ಟರ‍್ನಿಕ್ಸ್ ಸಸಿಟೇಟರ‍್ (Quail-turnix suscitator)

ಗಾತ್ರ : ೧೫ ಸೆಂ.ಮೀ.
ಆವಾಸ : ಮರಳುಗಾಡು ಮತ್ತು ದಟ್ಟ ಅರಣ್ಯ ಬಿಟ್ಟರೆ ಉಳಿದಂತೆ ಸಾಮಾನ್ಯವಾಗಿ ಕಂಡುಬರುತ್ತದೆ.
ಲಕ್ಷಣಗಳು : ಬೂದು ಕೊಕ್ಕು ಮತ್ತು ಕಾಲುಗಳು. ಕೆಂಗಂದು ಮೇಲ್ಭಾಗ ಮತ್ತು ಮಾಸಲು ಕೆಳಗೆ. ಗಲ್ಲಿ ಕುತ್ತಿಗೆ ಮತ್ತು ಎದೆ ಕಪ್ಪು, ಒತ್ತೊತ್ತಾದ ಪಟ್ಟಿಗಳು. ಗಂಡು-ಹೆಣ್ಣಿಗಿಂತ ದೊಡ್ಡದು. ತಿಳಿಹಳದಿ ಕಣ್ಣು ಪ್ರಮುಖ ಲಕ್ಷಣ.
ಆಹಾರ : ಕಾಳು, ಚಿಗುರು, ಕೀಟಗಳು.
ಸಂತಾನಾಭಿವೃದ್ಧಿ : ವರ್ಷವಿಡಿ, ಕುರುಚಲು ಕಾಡು ಅಥವಾ ಗದ್ದೆಗಳಲ್ಲಿ ಹುಲ್ಲು ಹಾಸಿದ ಗುಳಿಗಳಲ್ಲಿ ೩-೪ ಕಂದು ಚುಕ್ಕೆಗಳುಳ್ಳ ತಿಳಿ ಬೂದು ಮೊಟ್ಟೆಗಳು.
—- 
ನೀಲಿ ಎದೆ ಕೊರವಾಕ (BLUEBREASTED BANDED RAIL)
ರಾಲಸ್ ಸ್ಟ್ರೈಯೇಟಸ್ (Rallus striatus)

ಗಾತ್ರ : ೨೬-೨೮ ಸೆಂ.ಮೀ.
ಆವಾಸ : ನೀರಿರುವ ಪ್ರದೇಶ, ಸಸ್ಯಗಳಿಂದ ತುಂಬಿದ ಕೆರೆ, ಹಿನ್ನೀರು, ಕಾಂಡ್ಲವನ
ಲಕ್ಷಣಗಳು : ಗಂಡು-ಚಿಕ್ಕ ಬಿಳಿ ಚುಕ್ಕೆಗಳಿರುವ ದಟ್ಟ ಕಂದು ಮೇಲ್ಭಾಗ, ಕೆಂಗೆಂದು ತಲೆ, ಕುತ್ತಿಗೆ, ಗಲ್ಲ ಬಿಳಿ, ಬೂದು ನೀಲಿ ಎದೆ. ಕೆಲವು ಕೊಕ್ಕು ಮತ್ತು ಕಣ್ಣುಗಳು. ಬೂದು ಕಾಲುಗಳು.
ಆಹಾರ : ಮೃದ್ವಂಗಿ, ಕೀಟಗಳು, ಚಿಗುರು ಕಾಂಡಗಳು.
ಸಂತಾನಾಭಿವೃದ್ಧಿ : ಜೂನ್‌ದಿಂದ ಅಕ್ಟೋಬರ‍್ವರೆಗೆ ಸಸ್ಯಗಳು ಚಾಪೆಯಂತಹ ಗೂಡು. ಜಲಸಸ್ಯಗಳ ನಡುವೆ ೫-೭ ಕೆಂಚು ಚುಕ್ಕೆಗಳಿರುವ ಮೊಟ್ಟೆಗಳು.
 —-
ಚಿಕ್ಕ ಸೀಮೆ ಕಾಗೆ (LITTLE CRAKE)
ಪೋರ್ಜಾನಾ ಪಾರ್ರ (Porgana parra)

ಗಾತ್ರ : ೨೦-೨೩ ಸೆಂ.ಮೀ.
ಆವಾಸ : ನೀರಿರುವ ಜಾಗಗಳು ಕೆರೆ, ತೋಡು ಇತ್ಯಾದಿ.
ಲಕ್ಷಣಗಳು : ತಲೆ-ಕುತ್ತಿಗೆ ಕೆಳಭಾಗ ಬೂದು. ನೆತ್ತಿ ಮತ್ತು ಕುತ್ತಿಗೆ ಕೆಂಗಂದು. ಉಳಿದಂತೆ ಮೇಲ್ಭಾಗ ಬಿಳಿ ಗೆರೆಗಳಿರುವ ಹಸಿರು-ಕಂದು. ಕೆಳ ಭಾಗದಲ್ಲಿ ಬೂದುಬಿಳಿ ಪಟ್ಟೆಗಳು.
ಆಹಾರ : ಬಹುತೇಕ ಕೀಟಗಳು ಮತ್ತು ಹುಳುಗಳು.
ಸಂತಾನಾಭಿವೃದ್ಧಿ : ಕರ್ನಾಟಕದಲ್ಲಿ ಸಂತಾನಾಭಿವೃದ್ಧಿ ಇಲ್ಲ. ಇದೊಂದು ವಲಸೆ ಬರುವ ಹಕ್ಕಿ.

ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೧೬)
ಕಂದು ಸೀಮೆ ಕಾಗೆ (BROWN CRAKE)
ಅಮೋರೋಸ್ ಅಕೂಲ (Amaurornis akool)

ಗಾತ್ರ : ೨೮ ಸೆಂ.ಮೀ.
ಆವಾಸ : ಜಲ ಸಸ್ಯವಿರುವ ನಾಳ, ಕೊಳ, ಕೆರೆ ಇತ್ಯಾದಿಗಳು. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಆಲಿವ್ ಕಂದು ಮೇಲ್ಭಾಗ, ಬೂದು ಕೆಳಭಾಗ, ಗಿಡ್ಡ ಬಾಲ. ತಿಳಿ ಹಸಿರು ಕೊಕ್ಕು. ಗುಲಾಬಿ ಕಾಲು, ಗಲ್ಲ ಮತ್ತು ಕುತ್ತಿಗೆ ಬಿಳಿ.
ಆಹಾರ : ಕೀಟ, ಮೃದ್ವಂಗಿ ಮತ್ತು ಕಾಳುಗಳು.
ಸಂತಾನಾಭಿವೃದ್ಧಿ : ಮೇದಿಂದ ಆಗಸ್ಟ್ ವರೆಗೆ. ಹುಲ್ಲಿನ, ಕಡ್ಡಿ ಎಲೆಗಳಿಂದ ಕೂಡಿದ ಗೂಡು. ನೀರಿಗೆ ಸಮೀಪ. ೫-೬ ಚುಕ್ಕೆ ಕೆಂಗಂದು ಮೊಟ್ಟೆಗಳು.
—- 
ಬಿಳಿ ಎದೆ ನೀರು ಕೋಳಿ (WHITEBREASTED WATERHEN)
ಅಮೋರೊರ್ನಿಸ್ ಪೋನಿಕ್ಯುರಸ್ (Amourornis phoenicurus)

ಗಾತ್ರ : ೩೨ ಸೆಂ.ಮೀ.
ಆವಾಸ : ಜೊಂಡಿನಿಂದ ಕೂಡಿದ ಕೆರೆ, ಕಾಲುವೆ, ತೊರೆ, ನೀರಿರುವ ಗದ್ದೆ ಇತ್ಯಾದಿ. ಸಾಮಾನ್ಯವಾಗಿ ಕಂಡು ಬರುವ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು-ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಮುಂದಲೆ ತಲೆಯ ಇಕ್ಕೆಡೆ ಮತ್ತು ಭಾಗ ಬಿಳಿ. ಗುದದ್ವಾರದ ಬಳಿ ಕೆಂಗಂದು ಬಣ್ಣವಿರುತ್ತದೆ. ದಟ್ಟಬೂದು ಮೈ ಬಣ್ಣವಿರುತ್ತದೆ.
ಆಹಾರ : ಕೀಟ, ಹುಳು, ಮೃದ್ವಂಗಿ, ಕಾಳು ಮತ್ತು ಚಿಗುರು ಕಾಂಡಗಳು.
ಸಂತಾನಾಭಿವೃದ್ಧಿ : ಮಳೆಗಾಲದಲ್ಲಿ (ಜೂನ್ ನಿಂದ ಅಕ್ಟೋಬರ್ ವರೆಗೆ). ಕಡ್ಡಿ, ಬಳ್ಳಿ. ಎಲೆ ಇತ್ಯಾದಿಗಳಿಂದ ಬಟ್ಟಲಿನಂತಹ ಗೂಡು ಕಟ್ಟಿ ೬-೭ ಬಿಳಿ ಅಥವಾ ಗುಲಾಬಿ ಛಾಯೆ ಇರುವ ಮೊಟ್ಟೆಗಳನ್ನಿಡುತ್ತವೆ. ಕರಿಕೆಂದು ಚುಕ್ಕೆಗಳಿರಬಹುದು.
—- 
ಸಾಮಾನ್ಯ ಬಂಜರು ಕೋಳಿ (INDIAN MOORHEN)
ಗ್ಯಾಲಿನುಲ ಕ್ಲೋರೋಪಸ್ (Gallinula chloropus)

ಗಾತ್ರ : ೩೦-೩೫ ಸೆಂ.ಮೀ.
ಆವಾಸ : ಜೊಂಡು ತುಂಬಿದ ಕೆರೆ. ಕೊಳ ಇತ್ಯಾದಿ. ನಾಡಿನಾದ್ಯಂತ ಕಂಡು ಬರುವ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಕಡು ಬೂದು ಮತ್ತು ಕಂಗೆಂದು ಬಣ್ಣದ ನೀರುಕೋಳಿ. ಗಂಡು-ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಕಡು ಬೂದು ತಲೆ, ಕುತ್ತಿಗೆಯ ಮೇಲ್ಭಾಗ ಆಲಿವ್ ಕಂದು, ಕೆಳಭಾಗ ಕಡು ಬೂದು. ಹೊಟ್ಟೆಯ ಮಧ್ಯಭಾಗ ಬಿಳಿ ಕೊಕ್ಕಿನ ಬುಡದಲ್ಲಿ ಕೆಂಪು ಕವಚ; ಹಸಿರು-ಹಳದಿಯ ಕೊಕ್ಕು ಪ್ರಮುಖ ಲಕ್ಷಣ. ಹಸಿರು ಕಾಲುಗಳು, ಸಣ್ಣ ಗುಂಪಿನಲ್ಲಿ ವಾಸ.
ಆಹಾರ : ಕಾಳು-ಬೀಜ ಮತ್ತು ಜನಸಸ್ಯಗಳ ಗಡ್ಡೆ, ಕಪ್ಪೆ, ಕೀಟ, ಬಸವನ ಹುಳು ತಿನ್ನುವುದೂ ಉಂಟು.
ಸಂತಾನಾಭಿವೃದ್ಧಿ : ಮಳೆಗಾಲದಲ್ಲಿ (ಜೂನ್‌ನಿಂದ-ಸೆಂಪ್ಟೆಂಬರ್ ವರೆಗೆ) ಜೊಂಡು, ಕಳೆಗಳಿಂದ ಕೂಡಿದ ತುಸು ದೊಡ್ಡ ಗಾತ್ರದ ಗೂಡು. ಜಲಸಸ್ಯಗಳ ನಡುವೆ ಅಥವಾ ನೀರಿನ ಬಳಿ ಇರುವ ಪೊದೆಗಳಲ್ಲಿ ತಿಳಿ ಹಳದಿ ಅಥವಾ ಕಲ್ಲು ಬಣ್ಣದ ಹಿನ್ನೆಲೆಯಲ್ಲಿ ಕೆಂಪು ಚುಕ್ಕೆಗಳಿರುವ ೫-೧೨ ಮೊಟ್ಟೆಗಳನ್ನಿಡುತ್ತವೆ.
—- 
ಕೆನ್ನೀಲಿ ಬಂಜರು ಕೋಳಿ (PURPLE MOORHEN)
ಪಾರ‍್ಫಿರಿಯೊ (Porphyrio porphyrio)

ಗಾತ್ರ : ೪೫-೫೦ ಸೆಂ.ಮೀ.
ಆವಾಸ : ಜೊಂಡು, ಜಲಸಸ್ಯ ಇತ್ಯಾದಿಗಳಿಂದ ತುಂಬಿದ ಕೊಳ, ಕೆರೆ ಇತ್ಯಾದಿಗಳಲ್ಲಿ ನಾಡಿನಾದ್ಯಂತ ಕಂಡು ಬರುವ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಕೆನ್ನೀಲಿ ಬಣ್ಣದ ಸುಂದರ ಜಲಪಕ್ಷಿ. ಗಂಡು ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಉದ್ದನೆಯ ಕೆಂಪು ಕಾಲುಗಳು, ದಪ್ಪ ಕೆಂಪು ಕೊಕ್ಕು; ಕೆಂಪು ಹಣೆಯಲ್ಲಿ ಕೆಂಪು ಕವಚ, ಗಿಡ್ಡ ಬಾಲದ ಕೆಳಗೆ ಬಿಳಿ ತೇಪೆ.
ಆಹಾರ : ಸಸ್ಯಾಹಾರಿ. ಜಲ ಸಸ್ಯಗಳ ಚಿಗುರು ಪ್ರಮುಖ ಆಹಾರ. ಕೀಟ, ಮೃದ್ವಂಗಿಗಳನ್ನು ತಿನ್ನುವುದೂ ಉಂಟು.
ಸಂತಾನಾಭಿವೃದ್ಧಿ : ಮಳೆಗಾಲ-(ಜೂನ್‌ನಿಂದ-ಸೆಪ್ಟೆಂಬರ‍್ವರೆಗೆ). ತೇಲು ಜೊಂಡು, ಹುಲ್ಲು ಮತ್ತಿತರ ಸಸ್ಯಜನ್ಯ ವಸ್ತುಗಳಿಂದ ದೊಡ್ಡ ಗೂಡು ಕಟ್ಟುತ್ತವೆ. ಗೂಡು ನೀರಿನಿಂದ ಸ್ವಲ್ಪ ಎತ್ತರದಲ್ಲಿರತ್ತದೆ. ತಿಳಿ ಹಳದಿ ಅಥವಾ ಮಾಸಲು ಹಳದಿ ಹಿನ್ನೆಲೆಯಲ್ಲಿ ಕೆಂಗಂದು ಚುಕ್ಕೆಗಳಿರುವ ೩-೭ ಮೊಟ್ಟೆಗಳನ್ನಿಡುತ್ತವೆ.
 —-
ಬಿಳಿ ನಾಮದ ಬಂಜರು ಕೋಳಿ (COOT)
ಫ್ಯುಲಿಕಾ ಆಟ್ರ (Fulica atra)

ಗಾತ್ರ : ೩೮-೪೦ ಸೆಂ.ಮೀ.
ಆವಾಸ : ಕೆರೆ ಸರೋವರಗಳಲ್ಲಿ ಕಂಡುಬರುವ ಈಜು ಪಕ್ಷಿ. ಸರ್ವೇ ಸಾಮಾನ್ಯವಾದ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು-ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಕಪ್ಪು ಗರಿಗಳ ಸೊಬಗಿನ ಪಕ್ಷಿ. ದಂತ ಬಿಳಿ ಕೊಕ್ಕು, ಕೊಕ್ಕಿನ ಮೇಲೆ ಬಿಳಿ ಕವಚ ವಿಶಿಷ್ಟ ಲಕ್ಷಣ. ಬಾಲವಿರುವುದಿಲ್ಲ. ಬಾತುಕೋಳಿಯಂತೆ ಕಾಣಬಹುದು. ಸಾಮಾನ್ಯವಾಗಿ ಗುಂಪಿನಲ್ಲಿದ್ದು ನೀರಿನಲ್ಲಿ ತೇಲುತ್ತಿರುತ್ತವೆ.
ಆಹಾರ : ಕಾಳು, ಬೀಜ, ಜಲಸಸ್ಯಗಳ ಚಿಗುರು, ಕೀಟಗಳು ಮತ್ತು ಮೃದ್ವಂಗಿ ಪ್ರಮುಖ ಆಹಾರ.
ಸಂತಾನಾಭಿವೃದ್ಧಿ : ಜುಲೈ-ಆಗಸ್ಟ್ ತಿಂಗಳುಗಳಲ್ಲಿ. ನೀರಿನಲ್ಲಿನ ಜೊಂಡು ಸಸ್ಯಗಳ ನಡುವೆ ತೆಪ್ಪದಂತಹ ಗೂಡು. ೬-೧೦ ಮಾಸಲು ಬಣ್ಣದ, ಚುಕ್ಕೆಗಳಿರುವ ಮೊಟ್ಟೆಗಳನ್ನಿಡುತ್ತವೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೧೭)
ಕೆನ್ನವಿಲು (GREAT INDIAN BUSTARD)
ಕೊರಿಯೊಟಿಸ್ ನೈಗ್ರಿಸೆಪ್ಸ್ (Choriotis nigriceps)

ಗಾತ್ರ : ೯೨-೧೨೦ ಸೆಂ.ಮೀ.
ಆವಾಸ : ಹುಲ್ಲುಗಾವಲು ಮತ್ತು ಕುರುಚಲು ಕಾಡು. ಕರ್ನಾಟಕದ ರಾಣೇಬೆನ್ನೂರಿನ ವನ್ಯಧಾಮದಲ್ಲಿ ಕಾಣಬಹುದು. ಅಪರೂಪದ ವಿನಾಶದ ಭಯದಲ್ಲಿ ಬದುಕುತ್ತಿರುವ ದೊಡ್ಡ ಪಕ್ಷಿ.
ಲಕ್ಷಣಗಳು : ಗಂಡು-ಹೆಣ್ಣಿಗಿಂತ ತುಸು ದೊಡ್ಡದು. ನೆತ್ತಿ ಕಪ್ಪು, ಚಿಕ್ಕ ಜುಟ್ಟು; ಮಾಸಲು-ಹೊಯಿಗೆ ಬಣ್ಣದ ಮೇಲ್ಭಾಗ ; ಕೆಳಭಾಗ ಬಿಳಿ. ಎದೆಯ ಮೇಲೆ ಕಪ್ಪು ಅಡ್ಡಪಟ್ಟಿ ಹೆಣ್ಣು ಹಕ್ಕಿಯಲ್ಲಿ ಎದೆಯ ಪಟ್ಟಿ ತುಂಡಾಗಿದೆ. ಉಳಿದಂತೆ ಗಂಡು-ಹೆಣ್ಣುಗಳ ನಡುವೆ ಹೆಚ್ಚು ವ್ಯತ್ಯಾಸವಿಲ್ಲ.
ಆಹಾರ : ವಿವಿಧ ಸಸ್ಯಗಳ ಚಿಗುರು, ಕಾಳು-ಬೇಳೆ, ಕೀಟಗಳು, ಹಲ್ಲಿ ಮತ್ತು ಮೃದ್ವಂಗಿಗಳು.
ಸಂತಾನಾಭಿವೃದ್ಧಿ : ಮುಖ್ಯವಾಗಿ ಮಾರ್ಚನಿಂದ-ಸೆಪ್ಟೆಂಬರ‍್ವರೆಗೆ. ಕಡು ಕಂದು ರಚನೆಯ ತಿಳಿ ಆಲಿವ್ ಕಂದು ಬಣ್ಣದ ಒಂದು ಮೊಟ್ಟೆ ಅಪರೂಪವಾಗಿ ಎರಡು ಮೊಟ್ಟೆಗಳನ್ನು ಪೊದೆಯ ಬುಡದಲ್ಲಿ ಇಡುತ್ತವೆ.
—- 
ಉದ್ದ ಬಾಲದ ಜಕಾನಾ (PHEASANTTAILED JACANA)
ಹೈಡ್ರೊಪೇಸಿಯನಸ್ ಕಿರುರ್ಗಸ್ (Hydrophasianus chirurgus)

ಗಾತ್ರ : ೩೦ ಸೆಂ.ಮೀ.
ಆವಾಸ : ತಾವರೆ, ಕೋಳ, ಮೊದಲಾದ ಅಗಲ ಎಲೆಗಳಿರುವ ಕೊಳ, ಕೆರೆಗಳಲ್ಲಿ ವಾಸ. ಸ್ಥಳೀಯ ನೀರ್ನಡಿಗೆ ಹಕ್ಕಿ.
ಲಕ್ಷಣಗಳು : ಗಂಡು-ಹೆಣ್ಣುಗಳು ನಡುವೆ ವ್ಯತ್ಯಾಸವಿಲ್ಲ. ಸಂತಾನಾಭಿವೃದ್ಧಿಯ ಕಾಲದಲ್ಲಿ ೧೪ ಸೆಂ.ಮೀ. ಉದ್ದದ ಕಡು ಕಂದು ಬಣ್ಣದ ಬಾಲ ವಿಶೇಷ ಲಕ್ಷಣ. ಚಾಕೋಲೇಟ್ ಮತ್ತು ಬಿಳಿಬಣ್ಣದ ಸುಂದರ ಹಕ್ಕಿ. ತಲೆ, ಕುತ್ತಿಗೆ ಅಚ್ಚ ಬಿಳುಪು. ರೆಕ್ಕೆ ಮೇಲಿನ ಬಿಳಿ ಎದ್ದು ಕಾಣುತ್ತದೆ. ಜೇಡದ ಕಾಲಿನಂತಹ ಉದ್ದನೆಯ ಕಾಲುಗಳಿರುವುದು ಪ್ರಮುಖ ಲಕ್ಷಣವಾಗಿದೆ.
ಆಹಾರ : ಕಾಳು, ಬೇಳೇ ಬೇರು, ಜಲಸಸ್ಯ, ಕೀಟ ಮತ್ತು ಮೃದ್ವಂಗಿಗಳನ್ನು ತಿನ್ನುತ್ತವೆ.
ಸಂತಾನಾಭಿವೃದ್ಧಿ : ಜೂನ್‌ನಿಂದ ಸೆಪ್ಟೆಂಬರ‍್ವರೆಗಿನ ಸಮಯ. ತೇಲುವ ಎಲೆ, ಹುಲ್ಲು, ಜೊಂಡುಗಳ ತೇಲುವ ಗೂಡು ಕಟ್ಟುತ್ತವೆ. ಕೆಂಗಂದು ಬಣ್ಣದ ಯಾವುದೇ ಗುರುತುಗಳಿಲ್ಲದ ನಾಲ್ಕು ಮೊಟ್ಟೆಗಳನ್ನಿಡುತ್ತವೆ.
—- 
ಹಿತ್ತಾಳೆ ರೆಕ್ಕೆಯ ಜಕಾನಾ (BRONZEWINGED JACANA)
ಮೆಟಪೋಡಿಯಸ್ ಇಂಡಿಕಸ್ (Metopidius indicus)

ಗಾತ್ರ : ೨೮-೩೨ ಸೆಂ.ಮೀ.
ಆವಾಸ : ಜಲ ಸಸ್ಯಗಳಿಂದ ತುಂಬಿದ ಕೆರೆ, ಕೊಳ ಇತ್ಯಾದಿ. ನೀರ್ನಡಿಗೆಯ ಸ್ಥಳೀಯ ಹಕ್ಕಿ.
ಲಕ್ಷಣಗಳು : ಗಂಡು-ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಹೆಣ್ಣು ಗಾತ್ರದಲ್ಲಿ ಸ್ವಲ್ಪ ದೊಡ್ಡದಿರಬಹುದು. ಹೊಳೆಯುವ ಕಪ್ಪು ತಲೆ, ಕುತ್ತಿಗೆ ಮತ್ತು ಎದೆ. ರೆಕ್ಕೆಗಳು ಮತ್ತು ಬೆನ್ನುಹಿತ್ತಾಳೆ ಹಸಿರು ಬಣ್ಣದಿಂದ ಕೂಡಿದೆ. ಕಣ್ಣುಗಳ ಹಿಂದೆ ಅಗಲದ ಬಿಳಿ ಪಟ್ಟಿ ಇರುತ್ತದೆ. ಜೇಡನಂತಹ, ನೀರ್ನಡಿಗೆಗೆ ಅನುಕೂಲವಾದ ಕಾಲುಗಳಿರುತ್ತವೆ.
ಆಹಾರ : ಗಡ್ಡೆ, ಜಲಸಸ್ಯಗಳ ಬೀಜ, ಕೆಲವೊಮ್ಮೆ ಕೀಟ, ಹುಳುಗಳನ್ನು ಸೇವಿಸುವುದುಂಟು.
ಸಂತಾನಾಭಿವೃದ್ಧಿ : ಜೂನಿನಿಂದ-ಸೆಪ್ಟೆಂಬರ ವರೆಗಿನ ಸಮಯ. ಅರೆಮುಳುಗಿದ ಸಸ್ಯಗಳ ನಡುವೆ ಗೂಡು. ನಾಲ್ಕು ಚಂದದ ಹಿತ್ತಾಳೆ. ಕಂದು ಬಣ್ಣದ ಮೊಟ್ಟೆಗಳನ್ನಿಡುತ್ತವೆ.
—- 
ಸಿಂಪಿ ಹಿಡುಕ (OYSTER CATCHER)
ಹಿಮೆಟೋಪಸ್ ಓಸ್ಟ್ರೊಲಿಗಸ್ (Haematopus ostroligus)

ಗಾತ್ರ : ೪೦-೪೬ ಸೆಂ.ಮೀ.
ಆವಾಸ : ಕಪ್ಪೆ ಚಿಪ್ಪು (Pysta)ಇರುವ ಸಮುದ್ರ ತೀರ. ಚಳಿಗಾಲದಲ್ಲಿ ವಲಸೆ ಬರುವ ಹಕ್ಕಿ.
ಲಕ್ಷಣಗಳು : ಗಂಡು-ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಕಪ್ಪು ಬಿಳುಪು ಬಣ್ಣದ ಎದ್ದು ಕಾಣುವ ಹಕ್ಕಿ. ರೆಕ್ಕೆಯ ಮೇಲೆ ಬಿಳಿಯ ಪಟ್ಟಿ ಇರುತ್ತದೆ. ಕೆಂಪಾದ ಬಲಿಷ್ಟ ಕೊಕ್ಕನ್ನು ಹೊಂದಿದೆ. ಗುಲಾಬಿ ಕಾಲುಗಳು. ಎದೆ, ತಲೆ ಮತ್ತು ಬಾಲ ಕಪ್ಪಾಗಿದೆ.
ಆಹಾರ : ಸಿಂಪಿ ಮತ್ತಿತರ ಮೃದ್ವಂಗಿಗಳು. ಚಿಪ್ಪನ್ನು ಬಿಡಿಸಲು ಅನುಕೂಲಕರವಾದ ಕೊಕ್ಕಿರುವುದು ಗಮನಾರ್ಹ.
ಸಂತಾನಾಭಿವೃದ್ಧಿ : ನಾಡಿನ ಹೊರಗೆ ಚಳಿಗಾಲದ ಸಮಯ ಸಮುದ್ರ ತೀರಕ್ಕೆ ವಲಸೆ ಬರುವ ಅಪರೂಪದ ಹಕ್ಕಿ.
—- 
ಕೆಂಪು ಜೋಲಿಯ ತಿತ್ತಿರಿ (REDWATTLED LAPWING)
ವನೆಲ್ಲಸ್ ಇಂಡಿಕಸ್ (Vanellus indicus)

ಗಾತ್ರ : ೩೨-೩೫ ಸೆಂ.ಮೀ.
ಆವಾಸ : ಉತ್ತು ಬಿಟ್ಟ ಭತ್ತದ ಗದ್ದೆ, ಗುಡ್ಡ ಪ್ರದೇಶ, ಕೆರೆಗಳ ಹತ್ತಿರದ ದಡ ಇತ್ಯಾದಿ. ಇದು ಸ್ಥಳಿಯ ಪ್ರಭೇದ.
ಲಕ್ಷಣಗಳು : ಗಂಡು-ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಕಪ್ಪು ತಲೆ, ಎದೆ ಮತ್ತು ಕುತ್ತಿಗೆ. ಹಿತ್ತಾಳೆ ಕಂದು ಬಣ್ಣದ ಮೇಲ್ಭಾಗ, ಬಿಳಿಯಾದ ಕೆಳಭಾಗ, ಕೊಕ್ಕಿನ ಬುಡದಲ್ಲಿ, ಮುಖದ ಮೇಲೆ ಕೆಂಪು ಜೋಲಿಗಳಿರುವುದು ಪ್ರಮುಖ ಲಕ್ಷಣ.
ಆಹಾರ : ಹುಳು, ಕೀಟ,ಮೃದ್ವಂಗಿ ಇತ್ಯಾದಿಗಳನ್ನು ಸೇವಿಸುತ್ತವೆ.
ಸಂತಾನಾಭಿವೃದ್ಧಿ : ಮಾರ್ಚ್‌ನಿಂದ ಆಗಸ್ಟವರೆಗಿನ ಸಮಯ. ನೆಲದ ಮೇಲೆ ಚಿಕ್ಕ ಪುಟ್ಟ ಕಲ್ಲುಗಳ ನಡುವೆ ನಾಲ್ಕು ಕಲ್ಲಿನ ಬಣ್ಣದ ಮೊಟ್ಟೆಗಳನ್ನಿಡುತ್ತವೆ. ವಿಶೇಷವಾದ ಗೂಡು ನಿರ್ಮಾಣ ಇಲ್ಲ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೧೮)
ನೀರುಕೋಳಿ (WATER COCK)
ಗ್ಯಾಲ್ಲಿಕ್ರೆಕ್ಸ್ ಸಿನೇರ (Gallicrex cinerea)

ಗಾತ್ರ : ೩೬-೪೩ ಸೆಂ.ಮೀ.
ಆವಾಸ : ಜೌಗು ಪ್ರದೇಶ, ನೀರು ತುಂಬಿದ ಹೊಲಗದ್ದೆಗಳು. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು ನೀರ್ಕೋಳಿ ೪೩ ಸೆಂ.ಮೀ. ಹೆಣ್ಣು ೩೬ ಸೆಂ.ಮೀ. ಗಂಡು ಬಹುತೇಕ ಬೂದುಕಪ್ಪು, ಹಳದಿ ಕೊಕ್ಕು, ಕೆಂಪು ಕೊಂಬು, ಕಣ್ಣು ಮತ್ತು ಕಾಲುಗಳು ದಟ್ಟಕೆಂಪು.
ಆಹಾರ : ಕಾಳುಗಳು, ಹಸಿರು ಕಾಂಡ, ಕೆಲವೊಮ್ಮೆ ಕೀಟಗಳು ಮೃದ್ವಂಗಿ.
ಸಂತಾನಾಭಿವೃದ್ಧಿ : ಜೂನ್ ನಿಂದ ಸೆಪ್ಟೆಂಬರ‍್ವರೆಗೆ. ಭತ್ತದ ಗದ್ದೆ ಅಥವಾ ಜೊಂಡು ತುಂಬಿದ ಕೆರೆಗಳಲ್ಲಿ ಬಟ್ಟಲಿನಂತಹ ಹುಲ್ಲಿನ ಗೂಡು. ೩-೬ ಬಿಳಿ ಅಥವಾ ತಿಳಿಗುಲಾಬಿ ಬಣ್ಣದ ಮೊಟ್ಟೆಗಳು.
—- 
ಹಳದಿ ಜೋಲಿಯ ತಿತ್ತಿರಿ (YELLOWWATTLED LAPWING)
ವೆನೆಲ್ಲಸ್ ಮಲಬಾರಿಕಸ್ (Vanellus malabaricus)

ಗಾತ್ರ : ೨೬-೨೮ ಸೆಂ.ಮೀ.
ಆವಾಸ : ತೆರೆದ ಗುಡ್ಡ, ಬಯಲು, ಹಾಳು ಬಿದ್ದ ಗದ್ದೆ ಇತ್ಯಾದಿ. ಇದು ಸ್ಥಳೀಯ ಹಕ್ಕಿ.
ಲಕ್ಷಣಗಳು : ಗಂಡು ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಕಪ್ಪು ತಲೆ, ಸುತ್ತಲೂ ಬಿಳಿಪಟ್ಟಿ ಮರಳು ಬಣ್ಣದ ಮೇಲ್ಭಾಗ, ಬಾಲಕ್ಕೆ ಕರಿಯ ಅಂಚು, ಎದೆಯ ಮೇಲೆ ಕರಿಯ ಪಟ್ಟಿ ಇರುತ್ತದೆ. ಹಳದಿ ಬಣ್ಣದ ಕೊಕ್ಕಿನ ಬುಡದ ಜೋಲಿ ಪ್ರಮುಖ ಲಕ್ಷಣ.
ಆಹಾರ : ಪ್ರಮುಖವಾಗಿ ಕೀಟಗಳು ಮತ್ತು ಹುಳುಗಳನ್ನು ತಿನ್ನುತ್ತವೆ.
ಸಂತಾನಾಭಿವೃದ್ಧಿ : ಎಪ್ರಿಲ್‌ನಿಂದ-ಜುಲೈ ತಿಂಗಳ ಅವಧಿ. ಗೂಡು ರಚಿಸುವುದಿಲ್ಲ. ಆರಿಸಿದ ಕೆಲವು ಕಲ್ಲುಗಳ ನಡುವೆ ಅದೇ ಬಣ್ಣದ ನಾಲ್ಕು ಮೊಟ್ಟೆಗಳನ್ನಿಡುತ್ತವೆ. ಮೊಟ್ಟೆಗಳ ಮೇಲೆ ಕಂದು ರಚನೆಗಳಿರುತ್ತವೆ.
—- 
ಉಂಗುರು ಕುತ್ತಿಗೆಯ ಚಿಕ್ಕ ಪ್ಲೊವರ್ (LITTLE PINGED PLOVER)
ಚಾರಾಡ್ರಿಯಸ್ ಚುಬಿಯಸ್ (Charadrius chubius)

ಗಾತ್ರ : ೧೪-೧೬ ಸೆಂ.ಮೀ.
ಆವಾಸ : ಹಿನ್ನೀರು, ಅಳಿವೆ, ನದೀ ಮಧ್ಯದ ಮತ್ತು ಅಳಿವೆ ಮಧ್ಯದ ಮಣ್ಣಿನ ದಿಣ್ಣೆಗಳಲ್ಲಿ ಕಾಣುವ ಈ ಹಕ್ಕಿ ಚಳಿಗಾಲದಲ್ಲಿ ವಲಸೆ ಬರುವಂಥದ್ದಾಗಿದೆ.
ಲಕ್ಷಣಗಳು : ಗಂಡು-ಹೆಣ್ಣು ಒಂದೇ ತೆರನಾಗಿ ಕಾಣುತ್ತವೆ. ದಪ್ಪತಲೆ, ಹಳದಿ ಕಾಲುಗಳು, ಚಿಕ್ಕ ಕೊಕ್ಕು, ಕುತ್ತಿಗೆ ಸುತ್ತ ಬಿಳಿಯ ಉಂಗುರದ ಪಟ್ಟಿ ಪ್ರಮುಖ ಲಕ್ಷಣ. ಕಣ್ಣಿನ ಸುತ್ತ ಹಳದಿ ಉಂಗುರ, ಉಳಿದಂತೆ ಮರಳು-ಕಂದು ಮೇಲ್ಭಾಗ, ಎದೆ ಬಿಳಿಯಾಗಿದೆ. ನೆತ್ತಿಯ ಮೇಲೂ ಬಿಳಿ ಬಣ್ಣ ವಿರುತ್ತದೆ. ಗುಂಪುಗಳಲ್ಲಿ ವಾಸ ಮಾಡುತ್ತವೆ.
ಸಂತಾನಾಭಿವೃದ್ಧಿ : ಕರ್ನಾಟಕದಲ್ಲಿ ಸಂತಾನಾಭಿವೃದ್ಧಿ ಮಾಡಿರುವ ಬಗ್ಗೆ ದಾಖಲೆ ಇಲ್ಲ. ಬಹುತೇಕ ಚಳಿಗಾಲದಲ್ಲಿ ಕಂಡುಬರುತ್ತವೆ.
—- 
ಕೆಂಟಿಶ್ ಪ್ಲೊವರ್ (KENTISH PLOVER)
ಕೆರಾಡ್ರಿಯಸ್ ಅಲೆಕ್ಸಾಂಡ್ರಿನಸ್ (Charadrius alexandrinus)

ಗಾತ್ರ : ೧೫-೧೭ ಸೆಂ.ಮೀ.
ಆವಾಸ : ಉಂಗುರು ಕುತ್ತಿಗೆಯ ಪ್ಲೊವರ‍್ನಂತೆ. ಕೆಲವೊಮ್ಮೆ ಒಂದೇ ಸ್ಥಳದಲ್ಲಿ ಕಂಡು ಬರಬಹುದು. ಸ್ಥಳೀಯ ವಲಸೆ ಹಕ್ಕಿ.
ಲಕ್ಷಣಗಳು : ಉಂಗುರು ಕುತ್ತಿಗೆಯ ಪ್ಲೊವರನ್ನು ಹೋಲುತ್ತದೆ. ಕಪ್ಪು ಕಾಲು, ಕಣ್ಣಿನ ಪಕ್ಕದಲ್ಲಿ ತೆಳುವಾದ ಪಟ್ಟಿ, ಹಣೆಯ ಬಿಳಿಪಟ್ಟಿ ಕೆನ್ನೆಗೂ ಹರಡಿರುವುದು ಮತ್ತು ಉಂಗುರ ಇಲ್ಲದಿರುವುದು ಕೆಂಟಿಕ್ ಪ್ಲೊವರ್ ಲಕ್ಷಣ. ಉಳಿದಂತೆ ಬಿಳಿ ಎದೆ, ಕಂದು ಮೇಲ್ಭಾಗವಿರುವುದು.
ಆಹಾರ : ಕೀಟ ಮತ್ತು ಏಡಿಗಳನ್ನು ತಿನ್ನುತ್ತವೆ.
ಸಂತಾನಾಭಿವೃದ್ಧಿ : ಕರ್ನಾಟಕದಲ್ಲಿ ಸಂತಾನಾಭಿವೃದ್ಧಿ ನಡೆಯುವ ಬಗ್ಗೆ ದಾಖಲೆ ಇಲ್ಲ. ಚಳಿಗಾಲದಲ್ಲಿ ವಲಸೆ ಬರುವುದು ಸಾಮಾನ್ಯ. ಎಪ್ರಿಲ್‌ನಿಂದ ಆಗಸ್ಟ್ ವರೆಗೆ (ದಕ್ಷಿಣ ಭಾರತದಲ್ಲಿ) ಸಂತಾನಾಭಿವೃದ್ಧಿಯ ಸಮಯವಾಗಿರುತ್ತದೆ.
 —-
ಕಿರಿಯ ಮರಳು ಪ್ಲೊವರ್ (LESSER SAND PLOVER)
ಕೆ. ಮಂಗೋಲಸ್ (Charadrius Mongolus)

ಗಾತ್ರ : ೧೯-೨೧ ಸೆಂ.ಮೀ.
ಆವಾಸ : ಉಳಿದ ಪ್ಲೊವರ್ ಮತ್ತು ಮರಳು ಪೀಪಿಗಳ ಜೊತೆಗೆ ಗುಂಪಿನಲ್ಲಿ ಕಾಣಸಿಗುತ್ತವೆ. ಅಳಿವೆ, ಹಿನ್ನೇರು, ಮಣ್ಣಿನ ದಿಬ್ಬಗಳಲ್ಲಿ ಸಾಮಾನ್ಯವಾಗಿರುತ್ತವೆ. ಚಳಿಗಾಲದಲ್ಲಿ ವಲಸೆ ಬರುವಂತಹ ಹಕ್ಕಿ.
ಲಕ್ಷಣಗಳು : ಗಂಡು-ಹೆಣ್ಣುಗಳ ನಡುವೆ ವ್ಯತ್ಯಾಸ ಕಂಡು ಬರುವುದಿಲ್ಲ. ಕೆಂಟಿಕ್ ಪ್ಲೊವರನ್ನು ಹೋಲುತ್ತವೆ. ಆದರೆ ಕಣ್ಣುಪಟ್ಟಿ ಇರುವುದಿಲ್ಲ. ಮೇಲ್ಭಾಗದಲ್ಲಿ ಮರಳು ಕಂಡು, ಕೆಳಭಾಗ ಬಿಳಿ, ಹಣೆ ನಸುಕಂದು, ದಟ್ಟ ಹಸಿರಾದ ಕಾಲುಗಳಿರುತ್ತವೆ.
ಆಹಾರ : ಕೀಟಗಳು, ಏಡಿ ಮತ್ತಿತರ ಸಾಗರದ ಚಿಕ್ಕ ಜೀವಿಗಳನ್ನು ತಿನ್ನುತ್ತವೆ.
ಸಂತಾನಾಭಿವೃದ್ಧಿ : ಹಿಮಾಲಯದಿಂದ ಚಳಿಗಾಲದಲ್ಲಿ ವಲಸೆ ಬರುತ್ತವೆ.

ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೧೯)
ವಿಂಬ್ರೆಲ್ (WHIMBREL)
ನ್ಯುಮೇನಿಯಸ್ ಫೇಕೋಪಸ್(Numenius phecopus)

ಗಾತ್ರ : ೫೦ ಸೆಂ.ಮೀ.
ಆವಾಸ : ಸಮುದ್ರತೀರದ ಕುದುರು, ಹಿನ್ನೀರು, ನದಿ ಇತ್ಯಾದಿಗಳಲ್ಲಿ ಮಣ್ಣಿನ ದಿಣ್ಣೆಯ ಮೇಲೆ ನಿಂತಿರುತ್ತದೆ. ಚಳಿಗಾಲದಲ್ಲಿ ವಲಸೆ ಬರುವ ಹಕ್ಕಿ.
ಲಕ್ಷಣಗಳು : ಗಂಡು-ಹೆಣ್ಣುಗಳ ನಡುವೆ ವ್ಯತ್ಯಸವಿಲ್ಲ. ಮರಳು ಕಂದು ಬಣ್ಣ. ನೆತ್ತಿಕಪ್ಪು, ಬಿಳಿಯಪಟ್ಟೆ ನೆತ್ತಿಯ ಮೇಲೆ, ಬಾಗಿದ ಮೊನಚಾದ ಕೊಕ್ಕು. ನೀಳ ಕಾಲುಗಳು. ಸಾಮಾನ್ಯವಾಗಿ ಒಂಟಿ ಜೀವಿ. ನೆಲದ ಮೇಲೆ ಒಂಟಿಯಾಗಿ ಓಡಬಲ್ಲದು.
ಆಹಾರ : ಏಡಿ, ಶಿಗಡಿ ಕೀಟ, ಮೀನುಗಳು.
ಸಂತಾನಾಭಿವೃದ್ಧಿ : ನಮ್ಮ ನಾಡಿನಲ್ಲಿ ಸಂತಾನಾಭಿವೃದ್ಧಿಯಿಲ್ಲ. ಚಳಿಗಾಲದಲ್ಲಿ ಉತ್ತರದಿಂದ ವಲಸೆ ಬರುತ್ತವೆ.
 —-
ಕರ್ಲ್ಯೂ (ಕೊಂಚೆ) (CURLEW)
ನ್ಯುಮೇನಿಯಸ್ ಆಕ್ಟೇಟಾ (Numenius arquata)

ಗಾತ್ರ : ೫೮-೬೦ ಸೆಂ.ಮೀ.
ಆವಾಸ : ಕರಾವಳಿಯ ಸಮುದ್ರ ತೀರದಲ್ಲಿ ಮತ್ತು ಇತರೆ ನೀರಿನಾಶ್ರಯ ಬಳಿ ಕಂಡು ಬರುತ್ತದೆ. ನೆಲದ ಮೇಲೆ ವೇಗವಾಗಿ ಓಡಬಲ್ಲವು. ವಲಸೆ ಹಕ್ಕಿ
ಲಕ್ಷಣಗಳು : ವಿಂಬ್ರೆಲ್ ಗಿಂತ ಸ್ವಲ್ಪ ದೊಡ್ಡದು. ದೂರದಿಂದ ನೋಡುವಾಗ ಒಂದೇ ರೀತಿ ಕಾಣಬಹುದು. ಗಂಡು-ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಮರಳು ಕಂದು ಬಣ್ಣ ತುಸು ದೊಡ್ಡ ಗಾತ್ರದ ನೀರ್ನಡಿಗೆ ಹಕ್ಕಿ, ಮೇಲ್ಮೈಯಲ್ಲಿ ಕಂಗೆಂದು – ಕಪ್ಪು ಮಿಶ್ರಿತ ರಚನೆಗಳು. ಉದ್ದನೆಯ ಬಿಲ್ಲಿನಂತೆ ಬಾಗಿದ ಕೊಕ್ಕು ಪ್ರಮುಖ ಲಕ್ಷಣ.
ಆಹಾರ : ಮೀನು, ಮೃದ್ವಂಗಿ, ಕೀಟ, ಏಡಿ ಇತ್ಯಾದಿ.
ಸಂತಾನಾಭಿವೃದ್ಧಿ : ಉತ್ತರ ಯುರೋಪು-ಸೈಬೀರಿಯದಲ್ಲಿ. ಚಳಿಗಾಲದಲ್ಲಿ ವಲಸೆ ಬರುವ ಹಕ್ಕಿ.
 —-
ಕಪ್ಪು ಬಾಲದ ಗಾಡ್ ವಿಟ್ (BLACKTAILED GODWIT)
ಲಿಮೋಸ ಲಿಮೋಸ (Limosa limosa)

ಗಾತ್ರ : ೪೦-೪೨ ಸೆಂ.ಮೀ.
ಆವಾಸ : ಜೌಗು ಪ್ರದೇಶ. ಅಳಿವೆ, ಸಮುದ್ರ ತೀರದ ಹಿನ್ನೀರು.
ಲಕ್ಷಣಗಳು : ಗಂಡು ಹೆಣ್ಣು ಒಂದೇ ತೆರನಾಗಿದೆ. ಆದರೆ ಹೆಣ್ಣು ಹಕ್ಕಿ ಗಾತ್ರದಲ್ಲಿ ಸ್ವಲ್ಪ ದೊಡ್ಡದಿರಬಹುದು. ಬಿಳಿ-ಕಂದು ವರ್ಣ ವಿನ್ಯಾಸದ ಉದ್ದನೆಯ ಕಾಲಿನ. ನೀರ್ನಡಿಗೆ ಹಕ್ಕಿ. ಕೊಕ್ಕು ತೆಳು, ಉದ್ದ ಮತ್ತು ಸ್ವಲ್ಪ ಮೇಲಕ್ಕೆ ಬಾಗಿದೆ. ಕೆಳಭಾಗ ಬಿಳಿ ಮಾಸಲು. ಕೊಕ್ಕು ತುದಿ ಕಪ್ಪು, ಬಾಲದ ತುದಿ ಕಪ್ಪು, ಬಾಲದ ತುದಿ ಕಪ್ಪು.
ಆಹಾರ : ಹುಳು, ಕೀಟ, ಮೃದ್ವಂಗಿ, ಏಡಿ ಇತ್ಯಾದಿ.
ಸಂತಾನಾಭಿವೃದ್ಧಿ : ಮಧ್ಯ ಯುರೋಪಿನಲ್ಲಿ ಚಳಿಗಾದಲ್ಲಿ ವಲಸೆ ಬರುತ್ತದೆ.
—- 
ಚುಕ್ಕೆ ಮರಳು ಪೀಪಿ (SPOTTED SANDPIPER)
ಟ್ರಿಂಗ ಗ್ಲೇರಿಯೋಲ (Tringa glareola)

ಗಾತ್ರ : ೨೦-೨೨ ಸೆಂ.ಮೀ.
ಆವಾಸ : ಸ್ವಲ್ಪ ನೀರಿರುವ ಭತ್ತದ ಗದ್ದೆ, ನದಿ ಮಧ್ಯದ ಮಣ್ಣಿನ ದಿಣ್ಣೆ, ಅಳಿವೆಯ ತೀರ ಇತ್ಯಾದಿ.
ಲಕ್ಷಣಗಳು : ಗಂಡು ಹೆಣ್ಣುಗಳು ಒಂದೇ ತೆರನಾಗಿವೆ. ಬೂದು-ಕಂದು ಮೇಲ್ಭಾಗದಲ್ಲಿ ಬಿಳಿಯ ಚುಕ್ಕೆಗಳು. ಕೆಳಭಾಗ ಬಿಳಿ ಕಣ್ಣಿನ ಮೇಲ್ಭಾಗದ ಬಿಳಿಯ ರೇಖೆ ಬಾಲದ ಮೇಲೆ ಅಡ್ಡ ಪಟ್ಟಿಗಳಲ್ಲಿ ಕೊಕ್ಕು ನೇರ ಮತ್ತು ಕಪ್ಪು ಹಸಿರು-ನೀಳ ಕಾಲುಗಳು.
ಆಹಾರ : ಕೀಟ, ಕಪ್ಪೆ, ಮೃದ್ವಂಗಿ, ಹುಳು ಇತ್ಯಾದಿ.
ಸಂತಾನಾಭಿವೃದ್ಧಿ : ದೇಶದ ಹೊರಗೆ. ಚಳಿಗಾಲದಲ್ಲಿ ವಲಸೆ ಬರುತ್ತವೆ.
—-
ಜೌಗು ಮರಳು ಪೀಪಿ (MARSH SAND PIPER)
ಟ್ರಿಂ. ಸ್ಟಾಗ್ನಾಟಿಲಿಯಸ್(Tringa stagnatileus)

ಗಾತ್ರ : ೨೨-೨೫ ಸೆಂ.ಮೀ.
ಆವಾಸ : ಭತ್ತದ ಗದ್ದೆ, ಕೆರೆ, ಜೌಗು ಪ್ರದೇಶ ಅಳಿವೆ ಇತ್ಯಾದಿಗಳ ಅಂಚಿನಲ್ಲಿ.
ಲಕ್ಷಣಗಳು : ಗಂಡು-ಹೆಣ್ಣುಗಳು ಒಂದೇ ತೆರನಾಗಿವೆ. ಹಸಿರು ಕಾಲಿನ ಮರಳು ಪೀಪಿಯಂತೆ ಕಂಡು ಬರುತ್ತದೆ. ಆದರೆ ಚಿಕ್ಕದು ಮತ್ತು ಬಣ್ಣ ತಿಳಿ. ಹಣೆ, ತಲೆಯ ಇಕ್ಕೆಡೆ. ಭುಜ ಮತ್ತು ಕೆಳಭಾಗ ಬಿಳಿ, ಉಳಿದಂತೆ ತಿಳಿ ಬೂದು-ಕಂದು ಉದ್ದನೆಯ ಹಸಿರು ಕಾಲುಗಳು, ತೆಳ್ಳಗಿನ ಉದ್ದನೆಯ ಕೊಕ್ಕು.
ಆಹಾರ : ಕೀಟ, ಮೃದ್ವಂಗಿ ಹುಳು, ಕಪ್ಪೆ ಇತ್ಯಾದಿ.
ಸಂತಾನಾಭಿವೃದ್ಧಿ : ದೇಶದ ಹೊರಗೆ. ಚಳಿಗಾಲದಲ್ಲಿ ವಲಸೆ ಬರುತ್ತವೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೨೦)
ಹಸಿರು ಕಾಲಿನ ಮರಳು ಪೀಪಿ (GREEN SHANK)
ಟ್ರಿಂಗ ನೆಬುಲೇರಿಯಾ (Tringa nebualria)

ಗಾತ್ರ : ೩೪-೩೬ ಸೆಂ.ಮೀ.
ಆವಾಸ : ಸಿಹಿ ನೀರಿನ ಕೊಳ, ಕೆರೆ, ಭತ್ತದ ಗದ್ದೆ ಇತ್ಯಾದಿಗಳಲ್ಲಿ.
ಲಕ್ಷಣಗಳೂ : ಗಂಡು-ಹೆಣ್ಣುಗಳು ಒಂದೇ ತರನಾಗಿವೆ. ಮರಳು ಪೀಪಿ ಜಾತಿಯಲ್ಲಿ ಅತಿ ದೊಡ್ಡದು. ಆಲಿವ್ ಹಸಿರು ಕಾಲುಗಳು ಪ್ರಮುಖ ಲಕ್ಷಣ. ಉದ್ದನೆಯ ಸ್ವಲ್ಪ ಮೇಲಕ್ಕೆ ಬಾಗಿದ ಮಾಸಲು ಕೊಕ್ಕು. ತುದಿಕಪ್ಪು, ಹಣೆ ಬಿಳಿ. ಮೇಲ್ಭಾಗ ಬೂದು ಕಂದು. ಹೊಟ್ಟೆ ಭಾಗ ಬಿಳಿ.
ಆಹಾರ : ಉಳಿದ ಮರಳು ಪೀಪಿಗಳಂತೆ ನೀರಿನಕೀಟ, ಹುಳು ಇತ್ಯಾದಿ.
ಸಂತಾನಾಭಿವೃದ್ಧಿ : ಉತ್ತರ ಯುರೋಪು ಮತ್ತು ಏಷ್ಯಾ. ಚಳಿಗಾಲದಲ್ಲಿ ವಲಸೆ ಬರುತ್ತವೆ.
—-
ಸಾಮಾನ್ಯ ಮರಳು ಪೀಪಿ (COMMON SAND PIPER)
ಟ್ರಿಂ.ಹೈಪೊಲ್ಯುಕಾಸ್ (Tringa hypoleucos)

ಗಾತ್ರ : ೨೦-೨೨ ಸೆಂ.ಮೀ.
ಆವಾಸ : ಸಿಹಿ ನೀರಿನ ಜೌಗು ಪ್ರದೇಶ, ತೇವವಾಗಿರುವ ಭತ್ತದ ಗದ್ದೆ, ನೀರು ಆರಿದ ಕೆರೆ, ಕೊಳ, ಅಳಿವೆ ಇತ್ಯಾದಿ.
 : ಲಕ್ಷಣಗಳು : ಗಂಡು-ಹೆಣ್ಣುಗಳು ಒಂದೇ ತೆರನಾಗಿವೆ. ಉದ್ದ ಕಾಲಿನ ನೀಳ ಕೊಕ್ಕಿನ ಚಟುವಟಿಕೆಯ ಹಕ್ಕಿ. ಮೇಲ್ಭಾಗ ಆಲಿವ್ ಕಂದು ಹೊಟ್ಟೆಭಾಗ ಬಿಳಿ. ಕುತ್ತಿಗೆ ಮುಂಭಾಗದಲ್ಲಿ ಕಪ್ಪು ಗೀಟುಗಳಿವೆ. ಕಪ್ಪು ಕೊಕ್ಕು, ಬಾಲದಲ್ಲಿ ಕಪ್ಪು ಅಡ್ಡ ಗೆರೆಗಳು.
ಆಹಾರ : ಇತರೆ ಮರಳು ಪೀಪಿಗಳಂತೆ ಕೀಟ, ಏಡಿ, ಹುಳು ಇತ್ಯಾದಿ.
ಸಂತಾನಾಭಿವೃದ್ಧಿ : ಹಿಮಾಲಯದ ತಪ್ಪಲಿನಲ್ಲಿ. ಚಳಿಗಾಲದಲ್ಲಿ ಕರ್ನಾಟಕಕ್ಕೆ ವಲಸೆ ಬರುತ್ತದೆ.
—- 
ಗೋಲ್ಡನ್ ಪ್ಲೋವರ್ (GOLDEN PLOVER)
ಪ್ಲುವಿಯಾಲಿಸ್ ಫಲವ (Pluvialis fulva)

ಗಾತ್ರ : ೨೬-೨೯ ಸೆಂ.ಮೀ.
ಆವಾಸ : ಸಮುದ್ರತೀರ, ತೇವವಾಗಿರುವ ಭತ್ತದ ಗದ್ದೆ ಬತ್ತಿದ ಕೊಳ ಇತ್ಯಾದಿ ಕಡೆಗಳಲ್ಲಿ ಕಂಡು ಬರುತ್ತದೆ. ಇದು ವಲಸೆ ಬರುವ ಹಕ್ಕಿ.
ಲಕ್ಷಣಗಳು : ಗಂಡು-ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ದಪ್ಪ ತಲೆ, ಪಾರಿವಾಳದ ಕೊಕ್ಕಿನಂತಹ ಕೊಕ್ಕು, ತಿಳಿ ಬಂಗಾರದ ಹಿನ್ನೆಲೆಯಲ್ಲಿ ಕಂದು ಬಣ್ಣ, ತಳಭಾಗ ಬಿಳಿ ಇರುತ್ತದೆ. ಎದೆಯು ಕಂದು, ಬೂದು ಮತ್ತು ಹಳದಿ ಬಣ್ಣಗಳ ಮಿಶ್ರಣವಾಗಿದೆ. ಗುಂಪುಗಳಲ್ಲಿ ಕಾಣಸಿಗುತ್ತವೆ.
ಆಹಾರ : ಕೀಟ, ಹುಳು ಮತ್ತಿತರ ಚಿಕ್ಕ ಪುಟ್ಟ ಪ್ರಾಣಿಗಳನ್ನು ತಿನ್ನುತ್ತವೆ.
ಸಂತಾನಾಭಿವೃದ್ಧಿ : ನಾಡಿನಿಂದ ಹೊರಗೆ. ಚಳಿಗಾಲದ ಸಮಯ. ನಮ್ಮ ಕಡಲ ಜಿಲ್ಲೆಗಳಲ್ಲಿ ಸಾಮಾನ್ಯವಾಗಿ ಕಂಡುಬರುತ್ತವೆ.
—- 
ಚುಕ್ಕೆಯ ಕೆಂಪು ಕಾಲಿನ ಹಕ್ಕಿ (SPOTTED REDSHANK)
ಟ್ರಿಂಗಾ ಎರಿತ್ರೋಪಸ್ (Tringa erythropus)

ಗಾತ್ರ : ೨೫-೨೮ ಸೆಂ.ಮೀ.
ಆವಾಸ : ಜೌಗು ಪ್ರದೇಶ, ಅಳಿವೆ, ಕರಾವಳಿಯ ಕೆರೆ, ಮತ್ತಿತರ ನೀರಿನಾಶ್ರಯದ ಜಾಗಗಳೂ.
ಲಕ್ಷಣಗಳು : ಗಂಡು-ಹೆಣ್ಣು ಒಂದೇ ತೆರನಾಗಿರುತ್ತದೆ. ಬೂದು-ಕಂದು ಮೇಲ್ಭಾಗ ಕೆಳಗೆ ಬಿಳಿ ಕಪ್ಪು, ನೀಳ, ಮೊನಚಾದ ಕೊಕ್ಕು, ಕಿತ್ತಳೆ-ಕೆಂಪು ಕಾಲು ಪ್ರಮುಖ ಲಕ್ಷಣ. ರೆಕ್ಕೆಯ ಗರಿಗಳಲ್ಲಿ ಕಂದು-ಬಿಳಿ ಪಟ್ಟಿಗಳು ಗಮನಾರ್ಹ. ಬಾಲದಲ್ಲಿ ಕಪ್ಪು-ಬಿಳಿ ಅಡ್ಡ ರೇಖೆಗಳು.
ಆಹಾರ : ನೀರಿನಲ್ಲಿರುವ ಚಿಕ್ಕ ಪುಟ್ಟ ಪ್ರಾಣಿಗಳು.
ಸಂತಾನಾಭಿವೃದ್ಧಿ : ಹೊರದೇಶಗಳಲ್ಲಿ. ಚಳಿಗಾಲದಲ್ಲಿ ಕಡಲ ತೀರದ ನೀರಿರುವ ವಿವಿಧ ಪ್ರದೇಶಗಳಿಗೆ ವಲಸೆ ಬರುತ್ತವೆ.
—-
ರೆಡ್ಡಿ ಟರ್ನ್‌ಸ್ಟೋನ್ (RUDDY TURNSTONE)
ಅರೆನೆರಿಯಾ ಇಂಟರ‍್ಪ್ರೆಸ್ (Arenaria interpres)

ಗಾತ್ರ : ೨೦-೨೨ ಸೆಂ.ಮೀ.
ಆವಾಸ : ಸಮುದ್ರ ತೀರದ ನೀರಿನ ಬಳಿ ಗುಂಪುಗಳಲ್ಲಿ ಕಂಡುಬರುತ್ತವೆ.
ಲಕ್ಷಣಗಳು : ಗಂಡು-ಹೆಣ್ಣುಗಳು ನಡುವೆ ವ್ಯತ್ಯಾಸವಿಲ್ಲ. ಬಿಳಿಯ ಗಲ್ಲ ಮತ್ತು ಗಂಟಲು ಪ್ರಮುಖ ಲಕ್ಷಣ. ನೇರ-ಗಿಡ್ಡ, ಕಪ್ಪು ಕೊಕ್ಕು. ಕಿತ್ತಳೆ ಬಣ್ಣದ ಕಾಲುಗಳು, ಕಂಗೆಂದು ಮತ್ತು ಕಂದು ಬಣ್ಣದ ಮೇಲ್ಭಾಗ. ಕಣ್ಣಿನ ಮೇಲೆ ಬಿಳಿಯ ಪಟ್ಟಿ. ಬಾಲ ಕಡು ಕಂದು ಆದರ ಬಿಳಿಯ ತುದಿ. ಚಟುವಟಿಕೆಯ ಹಕ್ಕಿ.
ಆಹಾರ : ಸಮುದ್ರದ ಚಿಕ್ಕ ಪುಟ್ಟ ಪ್ರಾಣಿಗಳು.
ಸಂತಾನಾಭಿವೃದ್ಧಿ : ಯುರೋಪಿನ ಉತ್ತರಭಾಗ. ಸೈಬೀರಿಯ ಚಳಿಗಾಲದಲ್ಲಿ ವಲಸೆ ಬರುವ ಹಕ್ಕಿ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೨೧)
ಸೂಜಿ ಬಾಲದ ಸ್ನೈಪ್ (PINTAIL SNIPE)
ಗ್ಯಾಲಿನಾಗೊ ಸ್ಟೆನುರಾ (Gallinago stenura)

ಗಾತ್ರ : ೨೪-೨೮ ಸೆಂ.ಮೀ.
ಆವಾಸ : ತೇವವಿರುವ ಗದ್ದೆ, ಮೈದಾನ ಆರಿದ ಕೊಳ ಇತ್ಯಾದಿಗಳಲ್ಲಿ.
ಲಕ್ಷಣಗಳು : ಗಂಡು-ಹೆಣ್ಣುಗಳು ಒಂದೇ ತೆರನಾಗಿವೆ. ಗಿಡ್ಡ ದೇಹ. ಉದ್ದ, ಮೊನಚಾದ ನೀಳ ಕೊಕ್ಕು. ಗಿಡ್ಡ ಕುತ್ತಿಗೆ ಕೆಂಗಂದು, ಕಪ್ಪು, ಬಿಳಿ ಮಿಶ್ರಿತ ವಿನ್ಯಾಸ. ಕಣ್ಣುಗಳು ಕೆಳಗೆ ಬದಿಗೆ ಚಂದ್ರನಾಕಾರದ ಕೆಂಗಂದು ವಿನ್ಯಾಸ. ಬಾಲದ ಹೊರಭಾಗದ ಗರಿಗಳು ಗಿಡ್ಡ ಹಾಗೂ ಗಡಸು. ನಿಶಾಚರಿ. ಒಂಟಿಯಾಗಿ ಓಡಾಡುತ್ತಿರುತ್ತದೆ. ಬಹುತೇಕ ನಿಶ್ಯಬ್ಧ. ಹಾರುವಾಗ ಮಾತ್ರ ಶಬ್ದ.
ಆಹಾರ : ಎರೆಹುಳು, ಡಿಂಬಿ, ಮೃದ್ವಂಗಿಗಳು.
ಸಂತಾನಾಭಿವೃದ್ಧಿ : ದೇಶದ ಹೊರಗೆ- ಚಳಿಗಾಲದಲ್ಲಿ ವಲಸೆ ಬರುತ್ತವೆ.
—-
ಸಾಮಾನ್ಯ ಸ್ನೈಪ್ (COMMON SNIPE)
ಗ್ಯಾಲ್ಲಿನಾಗೊ ಗ್ಯಾಲಿನಾಗೊ (Gallinago gallinago)

ಗಾತ್ರ : ೨೮-೩೦ ಸೆಂ.ಮೀ.
ಆವಾಸ : ಭತ್ತದ ಗದ್ದೆ, ಜೌಗು ಪ್ರದೇಶ, ಕೆರೆ ಇತ್ಯಾದಿಗಳ ಸರಹದ್ದು.
ಲಕ್ಷಣಗಳು : ಗಂಡು-ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಹೆಚ್ಚು ಕಡಿಮೆ ಸೂಜಿ ಬಾಲದ ಸ್ನೈಡನ್ನು ಹೋಲುತ್ತದೆ. ಬಣ್ಣದಲ್ಲಿ ಮಾತ್ರ ಸ್ವಲ್ಪ ತಿಳಿ ಮತ್ತು ಹೆಚ್ಚು ತೇವವಿರುವಲ್ಲಿ ಕಂಡು ಬರುತ್ತದೆ. ಕಡು ಕಂದು ಮೇಲ್ಭಾಗದಲ್ಲಿ ಕಪ್ಪು ಗೆರೆಗಳು ಕೆಳಭಾಗ ಬಿಳಿ.
ಆಹಾರ : ಹುಳು, ಡಿಂಬ, ಕೀಟ ಇತ್ಯಾದಿ.
ಸಂತಾನಾಭಿವೃದ್ಧಿ : ಹಿಮಾಲಯ, ಕಾಶ್ಮೀರಗಳಲ್ಲಿ. ಚಳಿಗಾಲದಲ್ಲಿ ವಲಸೆ ಬರುತ್ತವೆ.
—- 
ಜಾಕ್ ಸ್ನೈಪ್ (JACK SNIPE)
ಗೆ ಮಿನಿಮಾ (G minima)

ಗಾತ್ರ : ೨೦-೨೧ ಸೆಂ.ಮೀ.
ಆವಾಸ : ಉಳಿದ ಸ್ನೈಪುಗಳಂತೆ ತೇವವಿರುವ ಜಾಗಗಳಲ್ಲಿ.
ಲಕ್ಷಣಗಳು : ಗಂಡು-ಹೆಣ್ಣುಗಳು ಒಂದೇ ತೆರನಾಗಿವೆ. ಸ್ನೈಪು ಜಾತಿಗಳಲ್ಲಿ ಅತಿ ಚಿಕ್ಕದು. ಕಣ್ನಿನ ಹಿಮಬದಿಯಲ್ಲಿ ಅರ್ಧ ಚಂದ್ರಾಕೃತಿಯ ಕಂದು ವಿನ್ಯಾಸ. ನೆತ್ತಿಯ ಮೇಲೆ ಪಟ್ಟಿಲ್ಲಿ. ಕೆಂಗಂದು ಬಣ್ಣದ ಉಳಿದ ಸ್ನೈಪುಗಳಂತೆ.
ಆಹಾರ : ಕೀಟ, ಹುಳು ಮತ್ತು ಕಾಳುಗಳು.
ಸಂತಾನಾಭಿವೃದ್ಧಿ : ದೇಶದ ಹೊರಗೆ (ಸೈಬೀರಿಯ-ಯುರೋಪುಗಳಲ್ಲಿ). ಚಳಿಗಾಲದಲ್ಲಿ ಕರ್ನಾಟಕಕ್ಕೆ ವಲಸೆ ಬರುತ್ತವೆ.
—- 
ಮರ ಕೋಳಿ (WOODCOCK)
ಸ್ಕೊಲೊಪೆಕ್ಸ್ ರಸ್ಟಿಕೋಲಾ (Scolopax rusticola)

ಗಾತ್ರ : ೩೬ ಸೆಂ.ಮೀ.
ಆವಾಸ : ಶೋಲಾಕಾಡು, ನಿತ್ಯಹರಿದ್ವರ್ಣ ಕಾಡು, ಕಾಫಿ, ಏಲಕ್ಕಿ ತೋಟಗಳಲ್ಲಿ.
ಲಕ್ಷಣಗಳು : ಗಂಡು ಹೆಣ್ಣುಗಳು ಒಂದೇ ತೆರನಾಗಿದೆ. ಸ್ನೈಪು ಜಾತಿಗಳಲ್ಲಿ ಅತಿ ದೊಡ್ಡದು. ಕಾಲು ಗಿಡ್ಡ. ಕೊಕ್ಕು ಉದ್ದ ಮತ್ತು ತುದಿ ಸ್ವಲ್ಪ ಊದಕಕೊಂಡಿದೆ. ರೆಕ್ಕೆಗಳ ಮೇಲಿನ ಬಿಳಿ ವಿನ್ಯಾಸ ಎದ್ದು ಕಾಣುತ್ತದೆ. ಹೊಟ್ಟೆಯ ಭಾಗ ಉಳಿದ ಸ್ನೈಪುಗಳಿಗಿಂತ ತಿಳಿ.
ಆಹಾರ : ಕೀಟ, ಹುಳು, ಕಾಳು, ಕೆಲವೊಮ್ಮೆ ಚಿಗುರು ಕಾಂಡ ತಿನ್ನುವುದೂ ಉಂಟು.
ಸಂತಾನಾಭಿವೃದ್ಧಿ : ಹಿಮಾಲಯದಲ್ಲಿ ಚಳಿಗಾಲದಲ್ಲಿ ದಕ್ಷಿಣಕ್ಕೆ ವಲಸೆ ಬರುತ್ತವೆ.
—- 
ಸಾಂಡರ್ಲಿಂಗ್ (SANDERLING)
ಕ್ಯಾಲಿಡ್ರಿಸ್ ಆಲ್ಬ (Calidris alba)

ಗಾತ್ರ : ೩೦ ಸೆಂ.ಮೀ.
ಆವಾಸ : ಸಮುದ್ರತೀರ, ತೆರೆಗಳ ಸಮೀಪ ಹಿಂಡಾಗಿ ಕಂಡು ಬರುತ್ತವೆ. ವಲಸೆ ಪಕ್ಷಿ.
ಲಕ್ಷಣಗಳು : ಗಂಡು – ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಬೂದು – ಕಂಗಂದು ಬಣ್ಣದ ಕಡಲ ತೀರದ ಪುಟ್ಟಪಕ್ಷಿ. ಗಿಡ್ಡ – ಚೂಪಾದ ಕೊಕ್ಕು. ಭುಜದಲ್ಲಿ ಕಪ್ಪು ತೇಪೆ. ಬಾಲದ ತುದಿ ಕೂಡಾಕಪ್ಪು. ಕುತ್ತಿಗೆ, ಎದೆ, ಹೊಟ್ಟೆ ಬಿಳಿ.
ಆಹಾರ : ಸಮುದ್ರ ತೀರದ ಹುಳು, ಏಡಿ, ಶಿಗಡಿ, ಇತ್ಯಾದಿ ಚಿಕ್ಕಪುಟ್ಟ ಗಾಲದಲ್ಲಿ ಕರ್ನಾಟಕದ ಕಡಲ ತೀರಕ್ಕೆ ವಲಸೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೨೨)
ಕಿರು ಸ್ಟಿಂಟ್ (LITTLE STINT)
ಕ್ಯಾ. ಮೈನ್ಯೂಟ (Calidris minuta)

ಗಾತ್ರ : ೧೩-೧೫ ಸೆಂ.ಮೀ.
ಆವಾಸ : ಇತರೆ ನೀರ್ನಡಿಗೆ ಪಕ್ಷಿಗಳೊಡನೆ ಗುಂಪಾಗಿ ಕಂಡುಬರುತ್ತವೆ. ಜವುಗು ಪ್ರದೇಶ, ಅಳಿವೆಯ ಮಣ್ಣಿನ ಹರಿವು ಮತ್ತು ಸಮುದ್ರ ತೀರ.
ಲಕ್ಷಣಗಳು : ಚಿಕ್ಕ ನೀರ್ನಡಿಗೆ ಹಕ್ಕಿ. ಗಂಡು-ಹೆಣ್ಣುಗಳು ಒಂದೇ ತೆರನಾಗಿವೆ. ಬೂದು-ಕಂಡು ಬಣ್ಣ. ಹೊಟ್ಟೆ ಭಾಗ ಬಿಳಿ ಕಪ್ಪು ಕಾಲುಗಳು ಮತ್ತು ಕೊಕ್ಕು. ಬಾಲದ ಮಧ್ಯದ ಗರಿಗಳು ಕಡುಕಂದು; ಹೊರ ಗರಿಗಳು ಹೊಗೆಕಂದು.
ಆಹಾರ : ಚಿಕ್ಕ ಪುಟ್ಟ ಮೃದ್ವಂಗಿ, ಏಡಿ ಮತ್ತು ಕೀಟಗಳು.
ಸಂತಾನಾಭಿವೃದ್ಧಿ : ಉತ್ತರ ಯುರೋಪು ಮತ್ತು ಸೈಬೀರಿಯಗಳಲ್ಲಿ. ಚಳಿಗಾಲದಲ್ಲಿ ಹಿಂಡು ಹಿಂಡಾಗಿ ಕರಾವಳಿ ತೀರಕ್ಕೆ ವಲಸೆ ಬರುತ್ತವೆ.
 —-
ಕೆಂಪು ಕಾಲು ಶಾಂಕ್ (RED SHANK)
ಟ್ರಿಂಗ ಟೊಟಾನಸ್(Tringa totanus)

ಗಾತ್ರ : ೨೮-೩೦ ಸೆಂ.ಮೀ.
ಆವಾಸ : ಜವುಗು ಪ್ರದೇಶ, ಅಳಿವೆ, ಕಾಂಡ್ಲವನ, ನೀರಿರುವ ಭತ್ತದ ಗದ್ದೆ ಇತ್ಯಾದಿಗಳಲ್ಲಿ.
ಲಕ್ಷಣಗಳು : ಗಂಡು-ಹೆಣ್ಣು ಒಂದೇ ತೆರನಾಗಿರುತ್ತವೆ. ದೊಡ್ಡ ಜಾತಿಯ ಮರಳು ಪೀಪಿ. ಬೂದು-ಕಂದು ಮೇಲ್ಭಾಗ ಹೊಟ್ಟೆ ಭಾಗ ಬಿಳಿ. ಕಿತ್ತಳೆ ಕೆಂಪು ಬಣ್ಣದ ಉದ್ದನೆ ಕಾಲುಗಳು. ನೇರವಾದ ಉದ್ದನೆಯ ಕೆಂಪುಕೊಕ್ಕು, ತುದಿ ಕಪ್ಪು, ಬಿಳಿಬಾಲ, ಕಪ್ಪು ಅಡ್ಡ ಪಟ್ಟಿಗಳು.
ಆಹಾರ : ನೀರಿನಲ್ಲಿರುವ ಚಿಕ್ಕ ಪುಟ್ಟ ಪ್ರಾಣಿಗಳು.
ಸಂತಾನಾಭಿವೃದ್ಧಿ : ಉತ್ತರ ಭಾರತದಲ್ಲಿ. ಚಳಿಗಾಲದಲ್ಲಿ ಕರ್ನಾಟಕದ ಕಡಲತೀರಕ್ಕೆ ವಲಸೆ ಬರುವ ಹಕ್ಕಿಗಳು.
—- 
ಟೆಮಿಂಕ್ಸ್ ಸ್ಟಿಂಟ್ (TEMMINCKS STINT)
ಕ್ಯಾಲಿಡ್ರಿಸ್ ಟೆಮಿಂಕಿ (Calidris temmincki)


ಗಾತ್ರ : ೧೩-೧೫ ಸೆಂ.ಮೀ.
ಆವಾಸ : ಸಮುದ್ರ ತೀರ ಮತ್ತು ಒಳನಾಡು ನೀರಿನಾಶ್ರಯ.
ಲಕ್ಷಣಗಳು : ಗಂಡು-ಹೆಣ್ಣುಗಳು ಒಂದೇ ತೆರನಾಗಿವೆ. ಕಿರು ಸ್ಟಿಂಟ್‌ನ್ನು ಹೋಲುತ್ತದೆ. ಆದರೆ ಕಾಲುಗಳು ಆಲಿವ್ ಹಸಿರು ಮತ್ತು ಬಾಲದ ಹೊರ ಬದಿಯ ಗರಿಗಳು ಶುದ್ಧ ಬಿಳಿ. ಸಾಮಾನ್ಯ ಮರಳು ಪೀಪಿಯನ್ನು ಹೋಲಿದರೂ ಗಾತ್ರದಲ್ಲಿ ಚಿಕ್ಕದು. ನೆಟ್ಟಗೆನಿಲ್ಲುವ ಪ್ರವೃತ್ತಿ ಪ್ರಮುಖ ಲಕ್ಷಣ.
—- 
ಡನ್ಲಿನ್ (DUNLIN)
ಕ್ಯಾ. ಆಲ್ಪೈನಾ (C. alpina)

ಗಾತ್ರ : ೧೬-೨೨ ಸೆಂ.ಮೀ.
ಆವಾಸ : ಸಮುದ್ರ ತೀರ, ಅಳಿವೆ ಮಧ್ಯದ ಮಣ್ಣಿನ ದಿಣ್ಣೆ ನದಿ ತೀರ, ನೀರು ತುಂಬಿದ ಗದ್ದೆ ಇತ್ಯಾದಿಗಳಲ್ಲಿ.
ಲಕ್ಷಣಗಳು : ಗಂಡು-ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಕರ್ಲ್ಯೂ ಮರಳು ಪೀಪಿಯನ್ನು ಹೋಲುತ್ತಿದ್ದರೂ, ಕೊಕ್ಕು ತುದಿಯಲ್ಲಿ ಸ್ವಲ್ಪ ಬಾಗಿದೆ. ಹೊಟ್ಟೆಯ ಮೇಲೆ ಕಪ್ಪು ಗರಿಗಳು ಉಳಿದಂತೆ ಬಿಳಿ. ಬೂದು ಕಂದು ಮೇಲ್ಭಾಗ.
ಆಹಾರ : ನೀರಿನಲ್ಲಿರುವ ಕೀಟ. ಏಡಿ ಇತ್ಯಾದಿ. ಕೆಲವೊಮ್ಮೆ ಕಾಳು ತಿನ್ನುವುದೂ ಉಂಟು.
ಸಂತಾನಾಭಿವೃದ್ಧಿ : ಉತ್ತರ ಅಮೇರಿಕಾ ಉತ್ತರ ಏಷ್ಯಾ. ಚಳಿಗಾಲದಲ್ಲಿ ವಲಸೆ ಬರುತ್ತವೆ.
—- 
ಕರ್ಲ್ಯೂ ಮರಳು ಪೀಪಿ (CURLEW SANDPIPER)
ಕ್ಯಾ. ಟೆಸ್ಟೇಸಿಯ (C. testacea)

ಗಾತ್ರ : ೧೮-೨೩ ಸೆಂ.ಮೀ.
ಆವಾಸ : ಜವುಗು ಪ್ರದೇಶ, ನದಿ ಮಧ್ಯದ ನೆಲ, ಸಮುದ್ರತೀರ ಇತ್ಯಾದಿಗಳಲ್ಲಿ ಗುಂಪಾಗಿರುತ್ತವೆ.
ಲಕ್ಷಣಗಳು : ಗಂಡು ಹೆಣ್ಣುಗಳು ಒಂದೇ ತೆರನಾಗಿವೆ. ಡನ್ಲಿನ್ನನ್ನು ಹೋಲುತ್ತದೆ. ಆದರೆ ಗಾತ್ರದಲ್ಲಿ ಡನ್ಲಿನ್ನಿಗಿಂತ ದೊಡ್ಡದು. ಕಾಲುಗಳು ಉದ್ದ, ಹೊಟ್ಟೆಯ ಮೇಲೆ ಕಪ್ಪು ಛಾಯೆ ಇಲ್ಲ, ಬದಲಾಗಿ ಬಹುತೇಕ ಬಿಳಿ.
ಆಹಾರ : ಜಲ ಅಕಶೇರುಕಗಳು.
ಸಂತಾನಾಭಿವೃದ್ಧಿ : ಉತ್ತರ ಏಷ್ಯಾದಲ್ಲಿ. ಚಳಿಗಾಲದಲ್ಲಿ ವಲಸೆ ಬರುತ್ತವೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೨೩)
ಬಣ್ಣದ ಸ್ನೈಪ್ (PAINTED SNIPE)
ರೊಸ್ಟ್ರೆಟುಲಾ ಬೆಂಗಾಲೆನ್ ಸಿಸ್ (Rostratula benghalensis)

ಗಾತ್ರ : ೨೫ ಸೆಂ.ಮೀ.
ಆವಾಸ : ಕೆರೆ, ಹಳ್ಳ, ಕೊಳ, ಜೌಗು ಪ್ರದೇಶ, ಭತ್ತದ ಗದ್ದೆ ಇತ್ಯಾದಿಗಳಲ್ಲಿ.
ಲಕ್ಷಣಗಳು : ಸುಂದರ ವರ್ಣ ವಿನ್ಯಾಸದ ಸಾಮಾನ್ಯ ಹಕ್ಕಿ. ಗಂಡು ಹೆಚ್ಚು ಆಕರ್ಷಣೀಯ. ಮೇಲ್ಭಾಗ ಲೋಹದ ಆಲಿವ್ ಹಸಿರು ಜೊತೆಗೆ ಕಪ್ಪು ಗೆರೆಗಳು ಕೆಳಭಾಗದಲ್ಲಿ ಬಹುತೇಕ ಕಂದು ಮತ್ತು ಬಿಳಿ ಗರಿಗಳು ಎದೆ ಮತ್ತು ಕತ್ತು ನಡುವೆ ಕಪ್ಪು, ಹಾರದಂತಹ ಪಟ್ಟಿಮಾಸಲು ಹಳದಿ ಬಣ್ಣದ ಉದ್ದನೆಯ, ತುದಿ ಬಾಗಿದ ಕೊಕ್ಕು.
ಆಹಾರ : ಭತ್ತದ ಕಾಳು, ತರಕಾರಿ, ಕೀಟ, ಹುಳು ಇತ್ಯಾದಿ.
ಸಂತಾನಾಭಿವೃದ್ಧಿ : ವರ್ಷವಿಡೀ, ಕೆರೆ-ಕುಂಟೆಗಳ ದಡದಲ್ಲಿ ಅಥವಾ ಭತ್ತದ ಗದ್ದೆಯ ಬಳಿ ಹಾಸಿಗೆಯಂತಹ ಗೂಡು. ೩-೪ ಹಳದಿ ಕಲ್ಲು ಬಣ್ಣದ ಮೊಟ್ಟೆಗಳು.
—- 
ಕಲ್ಲು ಕೊಂಬೆ (STONE CURLEW
ಬರ‍್ಹಿನಸ್ ಓಡಿಕ್ನೆಮಸ್ (Burhinus oedicnemus)

ಗಾತ್ರ : ೪೦-೪೧ ಸೆಂ.ಮೀ.
ಆವಾಸ : ಕುರುಚಲು ಕಾಡು, ಗುಡ್ಡಬೆಟ್ಟ ಗದ್ದೆ ಮಾವಿನ ತೋಪು ಇತ್ಯಾದಿ.
ಲಕ್ಷಣಗಳು : ಗಂಡು ಹೆಣ್ಣುಗಳು ಒಂದೇ ತೆರನಾಗಿವೆ. ಮರಳು ಕಂದು ಬಣ್ಣದ, ಗೆರೆಗಳುಳ್ಳ, ದೊಡ್ಡ ತಲೆಯ, ಬಲಿಷ್ಟ ಕೊಕ್ಕಿನ ನೆಲಪಕ್ಷಿ, ದೊಡ್ಡ ಹಳದಿ ಕಣ್ಣುಗಳು, ಹಳದಿ ಕಾಲುಗಳು, ಎದೆ ಮತ್ತು ಕುತ್ತಿಗೆ ಮೇಲೆ ಕಂದು ಬಣ್ಣದ ರೇಖೆಗಳು.
ಆಹಾರ : ಕೀಟ, ಹುಳು ಮತ್ತು ಚಿಕ್ಕ ಸರೀಸೃಪಗಳು.
ಸಂತಾನಾಭಿವೃದ್ಧಿ : ಫೆಬ್ರವರಿಯಿಂದ ಅಗಷ್ಟವರೆಗೆ. ೨ ಮಾಸಲು, ಆಲಿವ್ ಹಸಿರು ಮೊಟ್ಟೆಗಳು. ಅವುಗಳ ಮೇಲೆ ಕಂದು ಬಣ್ಣದ ಗುರುತುಗಳಿವೆ. ನಿರ್ದಿಷ್ಟ ಗೂಡಿಲ್ಲ, ನೆಲದ ಮೇಲೆ ಕಲ್ಲುಚೂರುಗಳ ನಡುವೆ ಮೊಟ್ಟೆಗಳನ್ನಿಡುವುದು.
 —-
ಪ್ರಾಟಿನ್ ಕೋಲ್ (PRATINCOLE)
ಗ್ಲಾರಿಯೋಲಾ ಲ್ಯಾಕ್ಟಿಯ (Glareola lactea)

ಗಾತ್ರ : ೧೭ ಸೆಂ.ಮೀ.
ಆವಾಸ : ಬತ್ತದ ಗದ್ದೆ, ಬಯಲು ಪ್ರದೇಶಗಳಲ್ಲಿ ಹಿಂಡು ಹಿಂಡಾಗಿ ಹಗಲೀಡಿ ತೂಕಡಿಸುತ್ತವೆ.
ಲಕ್ಷಣಗಳು : ಗಂಡು ಹೆಣ್ಣುಗಳು ಒಂದೇ ತೆರನಾಗಿವೆ. ಗಿಡ್ಡ ಕೊಕ್ಕಿನ ಮಾಸಲು ಬೂದು ಬಣ್ಣದ ಚಿಕ್ಕ ಹಕ್ಕಿ. ನೆತ್ತಿ ತಿಳಿ ಬೂದು; ಎದೆ ತಿಳಿಕಂದು; ಹೊಟ್ಟೆ ಬಿಳಿ. ಕಣ್ಣಿನಿಂದ ಕೊಕ್ಕಿನ ಬುಡದವರೆಗೆ ಕಪ್ಪು. ಎಳೆ. ಬಿಳಿ, ಚೌಕಾಕಾರದ ಬಾಲ. ರೆಕ್ಕೆಯ ತುದಿ ಕಪ್ಪು. ಹಗಲು ನಿದ್ರೆ. ಮುಸ್ಸಂಜೆ ವೇಳೆ ಚಟುವಟಿಕೆ.
ಆಹಾರ : ಬಹುತೇಕ ಕೀಟ ತಿನ್ನುತ್ತವೆ.
ಸಂತಾನಾಭಿವೃದ್ಧಿ : ಫೆಬ್ರವರಿಯಿಂದ ಏಪ್ರಿಲ್‌ವರೆಗೆ. ನದಿ ದಂಡೆಯಲ್ಲಿ ನೆಲದ ಮೇಲೆ ತಟ್ಟಿಯಂಥ ಗುಂಡಿಯಲ್ಲಿ ೨-೩ ತಿಳಿ ಬೂದು ಮೊಟ್ಟೆಗಳು. ಕಂದು ವಿನ್ಯಾಸ ಮೊಟ್ಟೆಗಳನ್ನು ಮರೆಮಾಡುತ್ತದೆ. ಸ್ಥಳೀಯವಾಗಿ ವಲಸೆ ಹೋಗುತ್ತವೆ.
 —-
ಕಂದು ತಲೆಯ ಕಡಲು ಕಾಗೆ (BROWNHEADED GULL)
ಲಾರಸ್ ಬ್ರುನ್ನಿಸಿಫಾಲಸ್ (Larus brunnicephalus)

ಗಾತ್ರ : ೪೨ ಸೆಂ.ಮೀ.
ಆವಾಸ : ಸಮುದ್ರ ತೀರ, ಸಮುದ್ರ ಮತ್ತು ಕೆಲವೊಮ್ಮೆ ಒಳನಾಡ ಜಲ ಪ್ರದೇಶ.
ಲಕ್ಷಣಗಳು : ಗಂಡು ಹೆಣ್ಣು ಒಂದೇ ತೆರನಾಗಿವೆ. ತಲೆ ಕಂದುಬಣ್ಣ. ಉಳಿದಂತೆ ಮೇಲ್ಭಾಗ ಬೂದು, ಹೊಟ್ಟೆ ಭಾಗ ಬಿಳಿ. ಚಳಿಗಾಲದಲ್ಲಿ ತಲೆ, ಬೂದು-ಬಿಳಿ. ರೆಕ್ಕೆಯ ತುದಿಯ ಕಪ್ಪು ಭಾಗದಲ್ಲಿ ಬಿಳಿ ‘ಕನ್ನಡಿ’. ಸಮುದ್ರ ತೀರದಲ್ಲಿ ಗುಂಪಾಗಿ ಕಂಡುಬರತ್ತವೆ.
ಆಹಾರ : ಮೀನು, ಕೀಟ, ಹುಳು, ಏಡಿ ಮತ್ತು ಕೆಲಮೊಮ್ಮೆ ಚಿಗುರು ಕಾಂಡ
ಸಂತಾನಾಭಿವೃದ್ಧಿ : ಟಿಬೇಟು ಮತ್ತು ಲಡಾಕಗಳಲ್ಲಿ. ಚಲಿಗಾಲದಲ್ಲಿ ನಮ್ಮ ಕಡಲ ತೀರಕ್ಕೆ ವಲಸೆ ಬರುತ್ತವೆ.
—-
ಹೊಳೆ ಟರ್ನ್ (RIVER TERN)
ಸ್ಟೆರ್ನಾ ಆರೆಂಸಿಯಾ (Sterna aurantia)

ಗಾತ್ರ : ೪೦ ಸೆಂ.ಮೀ.
ಆವಾಸ : ಸಿಹಿನೀರಿನ ಕೊಳ, ಕೆರೆ, ಸರೋವರ, ಜಲಾಶಯ ಇತ್ಯಾದಿ
ಲಕ್ಷಣಗಳು : ಗಂಡು-ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಹಣೆ ಮತ್ತು ತಲೆ ಕಡುಕಪ್ಪು ಕಣ್ಣಿನ ಕೆಳಗೆ ಬಿಳಿ ತೇಪೆ. ರೆಕ್ಕೆ ಮತ್ತು ಬಾಲ ಕಡು ಬೂದು. ಚಳಿಗಾಲದಲ್ಲಿ ಬೂದು ಮತ್ತು ಬಿಳಿಹಕ್ಕಿ. ಮುಂತಲೆ ಬಿಳಿ, ಹಳದಿ ಕೊಕ್ಕು, ಗಿಡ್ಡ, ಕೆಂಪು ಕಾಲು.
ಆಹಾರ : ಮೀನು, ಸೀಗಡಿ, ಏಡಿ, ಹುಳು ಇತ್ಯಾದಿ.
ಸಂತಾನಾಭಿವೃದ್ಧಿ : ಮಾರ್ಚಿಯಿಂದ-ಮೇ ವರೆಗೆ, ನೆಲದ ಮೇಲೆ ೩ ಮೊಟ್ಟೆಗಳು. ಕಂದು ಬ್ಣದ ರಚನೆಗಳಿರುವ ತಿಳಿ ನೀಲಿಬಣ್ಣ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೨೪)
ಕಪ್ಪು ರೆಕ್ಕೆಯ ಸ್ಟಿಲ್ಟ್ (BLACKWINGED STILT)
ಹಿಮೇಂಟೋಪನ್ನ
ಹಿಮೇಂಟೋಪಸ್ (Himantopus himantopus)

ಗಾತ್ರ : ೩೫-೪೦ ಸೇಂ.ಮೀ.
ಆವಾಸ : ಸಮುದ್ರ ತೀರದ ಉಪ್ಪು ನೀರಿನ ಪ್ರದೇಶದಿಂದ ಒಳನಾಡಿನ ಸಿಹಿ ನೀರಿನ ಕೆರೆಗಳವರೆಗೆ ವಿವಿಧ ನೀರಿರುವ ಪ್ರದೇಶಗಳು.
ಲಕ್ಷಣಗಳು : ಉದ್ದ ಕಾಲಿನ ನೀರ್ನಡಿಗೆಯ ನೀಳ ಹಕ್ಕಿ. ಕೆಂಪು ಕಾಲುಗಳು ಮತ್ತು ಉದ್ದನೆಯ ಮೊನಚಾದ ಕೊಕ್ಕು. ಗಂಡು ಹಕ್ಕಿಗಳ ರೆಕ್ಕೆ ಕಡುಕಪ್ಪು. ಹೆಣ್ಣು ಹಕ್ಕಿಗಳ ರೆಕ್ಕೆ ಸ್ವಲ್ಪತಿಳಿ ಕಂದು-ಕಪ್ಪು ಬಣ್ಣ ಎದೆ, ಹೊಟ್ಟೆ ಬಿಳಿ.
ಆಹಾರ : ಹುಳು, ಮೃದ್ವಂಗಿ, ಕೀಟ ಇತ್ಯಾದಿಗಳು
ಸಂತಾನಾಭಿವೃದ್ಧಿ : ಏಪ್ರಿಲ್‌ನಿಂದ ಅಗಸ್ಟ್ ವರೆಗೆ ನೀರಿನ ಬಳಿ ನೆಲದ ಮೇಲೆ ಆಳವಿಲ್ಲದ ಹೊಂಡದಲ್ಲಿ. ೩-೪ ಮಾಸಲು ಬಣ್ಣದ ಮೊಟ್ಟೆಗಳು. ಸ್ಥಳೀಯವಾಗಿ ವಲಸೆ ಹೋಗಬಲ್ಲವು.
—- 
ವಿಸ್ಕರ್ಡ್ ಟರ್ನ್ (WHISKERED TERN)
ಕ್ಲಿಡೋನಿಯಸ್ ಹೈಬ್ರಿಡಾ (Chlidonias hybrida)

ಗಾತ್ರ : ೨೪-೨೬ ಸೆಂ.ಮೀ.
ಆವಾಸ : ಸಮುದ್ರ ತೀರ, ಅಳಿವೆ, ಕಾಂಡ್ಲವನ, ಕೆರೆ, ಸರೋವರ ಬತ್ತದ ಗದ್ದೆ ಇತ್ಯಾದಿ.
ಲಕ್ಷಣಗಳು : ಗಂಡು-ಹೆಣ್ಣುಗಳಲ್ಲಿ ವ್ಯತ್ಯಾಸವಿಲ್ಲ. ಚಳಿಗಾಲದಲ್ಲಿ ಮೇಲ್ಭಾಗ ಬೂದು, ಕೆಳಭಾಗ ಬಿಳಿ, ಬಾಲ ಕವಲಾಗಿದೆ. ಕೆಂಪುಕೊಕ್ಕು ಮತ್ತು ಕಾಲುಗಳು. ಹಕ್ಕಿ ಕುಳಿತಾಗ ರೆಕ್ಕೆಗಳ ತುದಿ ಬಾಲದಿಂದ ಮುಂದೆ ಚಾಚಿರುತ್ತದೆ. ಬೇಸಿಗೆಯಲ್ಲಿ ತಲೆ ಕಪ್ಪು ಮತ್ತು ಕೆಳಭಾಗ ಕಡು ಬೂದು.
ಆಹಾರ : ಚಿಕ್ಕಪುಟ್ಟ ಮೀನು, ಗೊದಮೊಟ್ಟೆ, ಏಡಿ, ಕೀಟಗಳು.
ಸಂತಾನಾಭಿವೃದ್ಧಿ : ಉತ್ತರ ಭಾರತ (ಕಾಶ್ಮೀರ). ಚಳಿಗಾಲದಲ್ಲಿ ವಲಸೆ ಬರುತ್ತವೆ.
 —-
ಹೆರ್ರಿಂಗ್ ಕಡಲಕಾಗೆ (HERRING GULL)
ಲಾರಸ್ ಆರ‍್ಗೆಂಟೇಟಸ್ (Larus argentatus)

ಗಾತ್ರ : ೬೦ ಸೆಂ.ಮೀ.
ಆವಾಸ : ಸಮುದ್ರ ಕಿನಾರೆ, ನದಿ, ಸರೋವರ ಮತ್ತು ಜವುಗು ಪ್ರದೇಶ.
ಲಕ್ಷಣಗಳು : ಗಂಡು-ಹೆಣ್ಣುಗಳು ಒಂದೇ ತೆರನಾಗಿವೆ. ದೊಡ್ಡ ಕಡಲ ಕಾಗೆ. ಹಳದಿಕಲುಗಳು, ಉದ್ದ-ಹಳದಿ ಕೊಕ್ಕು, ಕೆಳ ಡವಡೆಯ ತುದಿಯಲ್ಲಿ ಕೆಂಪು ಚುಕ್ಕೆ ಪ್ರಮುಖ ಲಕ್ಷಣಗಳು. ರೆಕ್ಕೆಯ ಕಪ್ಪು ಗರಿಗಳ ಮೇಲೆ ಬಳಿ ‘ಕನ್ನಡಿ’ ಚಳಿಗಾಲದಲ್ಲಿ ತಲೆ ಕಂದುಬಣ್ಣಕ್ಕೆ ತಿರುಗುತ್ತದೆ.
ಆಹಾರ : ಮೃದ್ವಂಗಿ, ಏಡಿ ಮತ್ತು ಮೀನು.
ಸಂತಾನಾಭಿವೃದ್ಧಿ : ಉತ್ತರ ಏಷ್ಯಾದಲ್ಲಿ. ಚಳಿಗಾಲದಲ್ಲಿ ವಲಸೆ ಬರುತ್ತವೆ.
 —-
ಚಿಕ್ಕ ಟರ್ನ್ (LITTLE TERN)
ಸ್ಟರ್ನಾ ಆಲ್ಬಿಫ್ರಾಂಸ್ (Sterna albifrons)

ಗಾತ್ರ : ೨೮ ಸೆಂ.ಮೀ.
ಆವಾಸ : ಉಪ್ಪು ನೀರಿನ ಕೊಳ, ಹಿನ್ನೀರು, ಅಳಿವೆ, ನದಿ ಕೆರೆ ಇತ್ಯಾದಿಗಳು.
ಲಕ್ಷಣಗಳು : ಗಂಡು-ಹೆಣ್ಣುಗಳು ಒಂದೇ ತೆರನಾಗಿವೆ. ಚಿಕ ಟರ್ನ್‌ ಕಪ್ಪು, ಬೂದು, ಬಿಳಿ ಮಿಶ್ರಿತ ಹಕ್ಕಿ. ಬೇಸಗೆಯಲ್ಲಿ ಲತೆ ಕಪ್ಪು ಚಳಿಗಾಲದಲ್ಲಿ ಬಿಳಿ ಛಾಯೆ ಹೆಚ್ಚು ಮುಂತಲೆ ಬಿಳಿ ಕೊಕ್ಕು ಬೇಸಗೆಯಲ್ಲಿ ಹಳದಿ; ಚಳಿಗಾಲದಲ್ಲಿ ಕಪ್ಪು. ಕಾಲು ಬೇಸಗೆಯಲ್ಲಿ ಹಳದಿ, ಚಳಿಗಾಲದಲ್ಲಿ ಕೆಂಪು.
ಆಹಾರ : ಸಣ್ಣ ಮೀನು, ಜಲಚರ ಪ್ರಾಣಿ, ಕೀಟಗಳು.
ಸಂತಾನಾಭಿವೃದ್ಧಿ : ಮೇ ಮತ್ತು ಜೂನ್ ತಿಂಗಳುಗಳಲ್ಲಿ. ಮರಳು ಅಥವಾ ಮಣ್ಣಿನಲ್ಲಿ ತಟ್ಟೆಯಂತಹ ಹೊಂಡದಲ್ಲಿ ಮೊಟ್ಟೆ ಕಂದು ಚುಕ್ಕೆ ಗಳಿರುವ ಮರುಳು ಬಣ್ಣದ ಅಥವಾ ತಿಳಿ ಹಸಿರಿನ ೨-೩ ಮೊಟ್ಟೆಗಳು.
 —-
ಕಪ್ಪು ಹೊಟ್ಟೆಯ ಸ್ಯಾಂಡ್ ಗ್ರೌಸ್ (BLACKBELLIED SANDGROUSE)
ಟಿರೋಕ್ಲಿಸ್ ಓರಿಯಂಟಾಲಿಸ್ (Pterocles orientalis)

ಗಾತ್ರ : ೩೭-೩೯ ಸೆಂ.ಮೀ.
ಆವಾಸ : ನೀರರುವೆಡೆ ಗುಂಪುಗಳಲ್ಲಿ. ಅರೆ ಮರುಭೂಮಿಯಲ್ಲಿ
ಲಕ್ಷಣಗಳು : ಪಾರಿವಾಳವನ್ನು ಹೋಲುವ ಹಕ್ಕಿ. ಗಿಡ್ಡ ಬೂದು ಬಣ್ಣದ
ಕೊಕ್ಕು. ಎದೆ ಮತ್ತು ಹೊಟ್ಟೆ ಕಪ್ಪು. ಮೊನಚಾದ ಬಾಲ. ರೆಕ್ಕೆಗಳ ಕೆಳಭಾಗ ಬಿಳಿ. ಗಂಡು : ಮರುಳು ಬೂದು ಬಣ್ಣ, ಆಲಿವ್ ಕಪ್ಪು ಚುಕ್ಕಿಗಳು ಗಂಡು : ಮರಳು ಬೂದು ಬಣ್ಣ, ಆಲಿವ್ ಕಪ್ಪು ಚುಕ್ಕಿಗಳು ಗಂಟಲು ಮೇಲ್ಭಾಗದಲ್ಲಿ ಕೆಂಗಂದು ಕೆಳಭಾಗದಲ್ಲಿ ಕಪ್ಪು. ಹೆಣ್ಣು : ಗುಲಾಬಿ-ಬೂದು ಕುತ್ತಿಗೆ ಮತ್ತು ತಲೆ ಮೇಲೆ ಚುಕ್ಕೆಗಳು.
ಆಹಾರ : ಹುಲ್ಲು, ಬೀಜ ಮತ್ತು ಕಾಳುಗಳು.
ಸಂತಾನಾಭಿವೃದ್ಧಿ : ಮೆಡಿಟರೇನಿಯನ್ ಮತ್ತು ಮದ್ಯ ಏಷ್ಯಾಗಳಲ್ಲಿ, ಚಳಿಗಾಲದಲ್ಲಿ ವಲಸೆಬರುತ್ತವೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೨೫)
ಸಾಮಾನ್ಯ ಟರ್ನ್ (COMMON TERN)
ಸ್ಟರ್ನಾ ಹಿರುಂಡೋ (Sterna hirnudo)
[image: 223_69_PP_KUH]
ಗಾತ್ರ : ೩೩ ಸೆಂ.ಮೀ.
ಆವಾಸ : ಸಮುದ್ರ ಕಿನಾರೆ, ಸರೋವರ ಮತ್ತು ನದಿ.
ಲಕ್ಷಣಗಳು : ಗಂಡು-ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಮುಂತಲೆ ಬಿಳಿ ತಲೆಯಲ್ಲೂ ಕಪ್ಪು-ಬಿಳಿ ರೇಖೆಗಳು. ಬಿಳಿ ಗಡ್ಡ ಮತ್ತು ಗಂಟಲು. ರೆಕ್ಕೆ ಬೂದು. ಕಪ್ಪು ಕಾಲು ಮತ್ತು ಕೊಕ್ಕು ಎದೆ ಬೂದು.
ಆಹಾರ : ಮೀನು, ಏಡಿ, ಸೀಗಡಿ, ಕೀಟ ಇತ್ಯಾದಿ.
ಸಂತಾನಾಭಿವೃದ್ಧಿ : ಮಧ್ಯ ಏಷ್ಯಾದಲ್ಲಿ. ಚಳಿಗಾಲದಲ್ಲಿ ಕರ್ನಾಟಕದ ಕಡಲ ತೀರಕ್ಕೆ ವಲಸೆ ಬರುತ್ತವೆ.
—- 
ಹಸಿರು ಇಂಪೀರಿಯಲ್ ಪಾರಿವಾಳ (GREEN IMPERIAL PIGEON)
ಡಕುಲಾ ಅನಿಯಾ (Ducula aenea)

ಗಾತ್ರ : ೪೩-೪೭ ಸೆಂ.ಮೀ.
ಆವಾಸ : ಪಶ್ಚಿಮ ಘಟ್ಟಕಾಡು.
ಲಕ್ಷಣಗಳು : ಗಂಡು ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ ತಲೆ, ಕುತ್ತಿಗೆ, ಎದೆ ಮತ್ತು ಹೊಟ್ಟೆ ಬೂದು ಬಣ್ಣ. ಉಳಿದಂತೆ, ಮೇಲ್ಭಾಗ, ರೆಕ್ಕೆಗಳು ಮತ್ತು ಬಾಲ ಹೊಳೆಯುವ ಹಿತ್ತಾಳೆ ಹಸಿರು ಬಣ್ಣ ಬಾಲದ ಕೆಳಭಾಗದಲ್ಲಿ ಕೆಂಗಂದು. ಮರಗಳಲ್ಲಿ ವಾಸಿಸುವ ದೊಡ್ಡ ಗಾತ್ರದ ಪಾರಿವಾಳ. ಒಂಟಿಯಾಗಿ ಇಲ್ಲವೆ ಜೋಡಿಯಾಗಿ ಕಾಣಸಿಗಬಹುದು.
ಆಹಾರ : ಫಲಾಹಾರಿ ಅತ್ತಿ, ಆಲದ ಹಣ್ಣು ಅಚ್ಚುಮೆಚ್ಚು.
ಸಂತಾನಾಭಿವೃದ್ಧಿ : ಬಹುತೇಕ ಏಪ್ರಿಲ್-ಮೇ ತಿಂಗಳುಗಳಲ್ಲಿ ಹೆಚ್ಚು ಎತ್ತರವಿಲ್ಲದ ಮರಗಳ ಮೇಲೆ ಕಡ್ಡಿಗಳ ಗೂಡು. ಒಂದು ಬಿಳಿ ಮೊಟ್ಟೆ
—- 
ಬೂದು ಮುಖದ ಹಸಿರು ಪಾರಿವಾಳ (GREYFRONTED GREEN BIGEON)
ಟ್ರಿರಾನ್ ಪಾಂಪೆಡೋರ (Treron pomadora)

ಗಾತ್ರ : ೨೮೩೦ ಸೆಂ.ಮೀ.
ಆವಾಸ : ಆಲ, ಅಶ್ವಥ ಮೊದಲಾದ ಹಣ್ಣಿರುವ ಮರಗಳಲ್ಲಿ
ಲಕ್ಷಣಗಳು : ಸಾಮಾನ್ಯವಾಗಿ ಹಸಿರು ಪಾರಿವಾಳ. ಕೆಂಪು ಕಾಲುಗಳು ಕೆಂಗಂದು ಕವಚ.
ಆಹಾರ : ರಸವುಳ್ಳ ಹಣ್ಣುಗಳು.
ಸಂತಾನಾಭಿವೃದ್ಧಿ : ಡಿಸೆಂಬರಿನಿಂದ ಮಾರ್ಚ್‌ವರೆಗೆ ಸಾಮಾನ್ಯ ಎತ್ತರದ ಮರದ ಮೇಲೆ ಕಡ್ಡಿಗಳ ಗೂಡು, ೩ ಬಿಳಿ ಮೊಟ್ಟೆಗಳು.
—- 
ಸಾಮಾನ್ಯ ಹಸಿರು ಪಾರಿವಾಳ (COMMON GREEN PIGEON)
ಟ್ರಿ. ಪೋನಿಕಾಪ್ಟೆರ (Treron phoenicoptera)

ಗಾತ್ರ : ೩೦-೩೩ ಸೆಂ.ಮೀ.
ಆವಾಸ : ಮರದ ಮೇಲೆ ವಾಸಿಸುವ ಸ್ವಲ್ಪ ದೊಡ್ಡ ಗಾತ್ರದ ಪಾರಿವಾಳ.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರನಾಗಿವೆ. ಹಳದಿ, ಹಸಿರು, ಕಂದು, ಕಪ್ಪು ಬಣ್ಣಗಳ ಸುಂದರ ಸಪಾರಿವಾಳ. ಕುತ್ತಿಗೆ ಎದೆ ತಿಳಿಹಸಿರಿನ ಹಳದಿ, ಮೇಲ್ಭಾಗ ಹಿತ್ತಾಳೆ ಹಸಿರು, ರೆಕ್ಕೆಗಯ ಬುಡದಲ್ಲಿ ತಿಳಿಗುಲಾಬಿ. ತಲೆ, ಕುತ್ತಿಗೆ ಮೇಲ್ಭಾಗ ಬೂದು.
ಆಹಾರ : ಅತ್ತಿ, ಆಲ, ಅಶ್ವಥ ಹಣ್ಣುಗಳು ಪ್ರಮುಖ ಆಹಾರ. ಇತರೆ ಹಣ್ಣುಗಳನ್ನು ತಿನ್ನುವುದೂ ಉಂಟು.
ಸಂತಾನಾಭಿವೃದ್ಧಿ : ಏಪ್ರೀಲ್ ಮೇ ತಿಂಗಳುಗಳಲ್ಲಿ ಹೆಚ್ಚು ಎತ್ತರವಿಲ್ಲದ ಮರಗಳ ಮೇಲೆ ಕಡ್ಡಿಗಳ ಗೂಡು. ಒಮದು ಬಿಳಿ ಮೊಟ್ಟೆ
—- 
ನೀಲಿ ಪಾರಿವಾಳ (BLUE ROCK PIGEON)
ಕೋಲಂಬ ಲಿವಿಯಾ (Columba livia)

ಗಾತ್ರ : ೩೩ ಸೆಂ.ಮೀ.
ಆವಾಸ : ಮನುಷ್ಯನ ಜೊತೆಗೆ ಬದುಕುವ ಪಕ್ಷಿ. ಹಾಳು ಬಿದ್ದ ಮನೆ ಎತ್ತರದ ಬಂಡೆಗಳು, ಹಳ್ಳಿಗಾಡು ಪಟ್ಟಣ ಇತ್ಯಾದಿ.
ಲಕ್ಷಣಗಳು : ಗಂಡು ಹೆಣ್ಣುಗಳು ನಡುವೆ ವ್ಯತ್ಯಾಸವಿಲ್ಲ. ಚಿರಪರಿಚಿತ ಹಕ್ಕಿ. ಕಡುಬೂದು ಬಣ್ಣದ ಲೋಹ ಪಚ್ಚೆ ಕುತ್ತಿಗೆ, ಕೆಂಪು ಕಾಲಿನ ಗಿಡ್ಡ ಕೊಕ್ಕಿನ ಹಕ್ಕಿ. ರೆಕ್ಕೆಗಳ ಮೇಲೆ ಎರಡು ಕಪ್ಪು ಪಟ್ಟೆಗಳಿವೆ. ಬೂದು. ಬಾಲ, ಮೇಲೆ ಕಪ್ಪು ಛಾಯೆ.
ಆಹಾರ : ಕಾಳು, ಬೇಳೆ, ಬೀಜ ಇತ್ಯಾದಿ.
ಸಂತಾನಾಭಿವೃದ್ಧಿ : ಹೆಚ್ಚು ಕಡಿಮೆ ವರ್ಷವಿಡೀ ಸುರಕ್ಷಿತ ಸ್ಥಳ (ಮನೆಯ ಮಾಡಿನ ಸಂದು, ಎತ್ತರದ ಕಲ್ಲು ಇತ್ಯಾದಿ) ದಲ್ಲಿ ಕಸಕಡ್ಡಿಗಳ ಗೂಡು. ಎರಡು ಬಿಳಿ ಮೊಟ್ಟೆಗಳು.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೨೬)
ನೀಲಗಿರಿ ಕಾಡು ಪಾರಿವಾಳ (NILGIRI WOODPIGEON)
ಕೊಲಂಬ ಎಲ್ಫಿನ್ ಸ್ಟೋನಿ (Columba elphinstonii)

ಗಾತ್ರ : ೪೨ ಸೆಂ.ಮೀ.
ಆವಾಸ : ಪಶ್ಚಿಮ ಘಟ್ಟದ ಕಡುಗಳಲ್ಲಿ ಕಂಡುಬರುವ ಇದು ಸ್ಥಳೀಯ ಪ್ರಭೈದ.
ಲಕ್ಷಣಗಳು : ಗಂಡುಹೆಣ್ಣುಗಳು ಒಂದೇ ತೆರನಾಗಿವೆ. ಕೆಂಗಂದು ಬಣ್ಣದ ದೊಡ್ಡ ಗಾತ್ರದ ಪಾರಿವಾಳ. ಕುತ್ತಿಗೆಯ ಮೇಲೆ ಚದುರಂಗದ ಮಣೆಯಂತಹ ರಚನೆಯಿರುತ್ತದೆ. ಕೊಕ್ಕಿನ ಬುಡಕೆಂಪು, ತಲೆ, ಎದೆ, ಕುತ್ತಿಗೆಯ ಕೆಳಭಾಗ ಬೂದು ಬಣ್ಣದಿಂದಿರುವುದು.
ಆಹಾರ : ಚಿಕ್ಕ ದೊಡ್ಡ ವಿವಿಧ ರೀತಿಯ ಹಣ್ಣುಗಳನ್ನು ಸೇವಿಸುತ್ತದೆ.
ಸಂತಾನಾಭಿವೃದ್ಧಿ : ಏಪ್ರೀಲ್‌ನಿಂದ ಜೂನ್‌ವರೆಗಿನ ಸಮಯ ಇತರ ಪಾರಿವಾಳಗಳಂತೆ ಕಸಕಡ್ಡಿಗಳಿಂದ ಗೂಡುಕಟ್ಟಿ ಒಂದು ಬಿಳಿ ಮೊಟ್ಟೆ ಇಡುತ್ತದೆ.
—- 
ಕೆಂಪು ಕಪೋತ (RED TURTLE DOVE)
ಸ್ಟ್ರೆಪ್ಟೊಪಿಲಿಯಾ ಟ್ರಾಂಕ್ವಿಬಾರಿಕ (Streptopelia tranquebarica)

ಗಾತ್ರ : ೨೩ ಸೆಂ.ಮೀ.
ಆವಾಸ : ಅಪರೂಪದ ಕಪೋತ. ವ್ಯವಸಾಯ ಭೂಮಿಯ ಸಮೀಪ ಮರಗಳಲ್ಲಿ ಕಾಣಬಹುದು.
ಲಕ್ಷಣಗಳು : ಗಂಡು ಕಪೋತ ಕಡು ಗುಲಾಬಿ ಅಥವಾ ಇಟ್ಟಿಗೆ ಬಣ್ಣ ಹೊಂದಿರುತ್ತದೆ. ತಲೆ ಬೂದು, ಕುತ್ತಿಗೆಯ ಮೇಲೆ ಕಪ್ಪು ಅಡ್ಡ ಪಟ್ಟಿ ಇರುತ್ತದೆ. ಬಾಲ ಬೂದುಬಣ್ಣ, ರೆಕ್ಕೆಗಳ ತುದಿ ಕಪ್ಪು. ಹೆಣ್ಣು ಕಪೋತಕ್ಕೆ ತಿಳಿಗೆಗೆಂಪು ಬಣ್ಣ, ಕಪ್ಪು ಕೊಕ್ಕು, ಕೆಂಪುಕಾಲು ಇರುತ್ತದೆ.
ಆಹಾರ : ಕಾಳು, ಬೀಜ ಇತ್ಯಾದಿ ಸೇವಿಸುತ್ತದೆ.
ಸಂತಾನಾಭಿವೃದ್ಧಿ : ಸರಿಯಾಗಿ ತಿಳಿದಿಲ್ಲ. ಬಹುಶಃ ವರ್ಷವಿಡೀ ಸಂತಾನಾಭಿವೃದ್ಧಿ ಮಾಡಬಹುದು. ಮರಗಳ ಮೇಲೆ ಕಡ್ಡಿಕಸಗಳಿಂದ ಗೂಡು ಕಟ್ಟಿ ಎರಡು ಬಿಳಿ ಮೊಟ್ಟೆಗಳನ್ನು ಇಡುತ್ತದೆ.
—- 
ಚುಕ್ಕೆ ಕಪೋತ (SPOTTED DOVE)
ಸ್ಟ್ರೆಪ್ಟೊಪಿಲಿಯಾ ಚೈನೆನ್ಸಿಸ್ (Streptopelia chinensis)

ಗಾತ್ರ : ೩೦ ಸೆಂ.ಮೀ.
ಆವಾಸ : ಕಾಡು, ಹಳ್ಳಿ ಸಮೀಪದ ತೋಪು ಮೊದಲಾದೆಡೆ ಇರುವ ಇದನ್ನು ಮನೆಗಳ ಹತ್ತಿರ, ಹೂತೋಟಗಳಲ್ಲೂ ಕಾಣಬಹುದು.
ಲಕ್ಷಣಗಳು : ಗಂಡುಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ತಿಳಿ ಗುಲಾಬಿ ಬಣ್ಣ, ಕುತ್ತಿಗೆಯ ಮೇಲೆ ಕಪ್ಪು ಬಿಳಿ ಚುಕ್ಕೆಗಳಿರುತ್ತವೆ. ಕೆಳಭಾಗ ಬೂದು ಬಣ್ಣದಿಂದ ಕೂಡಿದ್ದು ಕೆಂಪು ಕಾಲುಗಳಿರುತ್ತವೆ.
ಆಹಾರ : ಕಾಳು, ಬೀಜ ಇತ್ಯಾದಿಗಳನ್ನು ಸೇವಿಸುತ್ತವೆ.
ಸಂತಾನಾಭಿವೃದ್ಧಿ : ವಾಸವಿರದ ಮನೆ, ಮರಗಳಕೊಂಬೆಗಳ ನಡುವೆ ಕಸಕಡ್ಡಿಗಳಿಂದ ಗೂಡುಕಟ್ಟಿ ಎರಡು ಬಿಳಿ ಮೊಟ್ಟೆಗಳನ್ನಿಡುತ್ತವೆ. ವರ್ಷವಿಡೀ ಸಮತಾನಾಭಿವೃದ್ಧಿಯ ಪ್ರಕ್ರಿಯೆಯನ್ನು ಕಾಣಬಹುದು.
—- 
ಪಚ್ಚೆ ಕಪೋತ (EMERALD DOVE)
ಚ್ಯಾಲ್ಕೊಫಾಪ್ಸ್ ಇಂಡಿಕ (Chalcophaps indica)

ಗಾತ್ರ : ೨೭ ಸೆಂ.ಮೀ.
ಆವಾಸ : ಪಶ್ಚಿಮ ಘಟ್ಟದ ಕಾಡುಗಳು, ಘಟ್ಟ ಪ್ರದೇಶದ ರಸ್ತೆಗಳ ಮೇಲೆ ಸಾಮಾನ್ಯವಾಗಿ ಕಂಡುಬರುತ್ತವೆ. ಬಿದಿರು ಮೆಳೆಗಳು ಇವುಗಳಿಗೆ ಪ್ರಶಸ್ತ ವಾಸಸ್ಥಳಗಳು.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರನಾಗಿವೆ. ಬೂದು ಕಂದು, ಪಚ್ಚೆ ಮತ್ತು ಕಪ್ಪ ಬಣ್ಣಗಳ ಆಕರ್ಷಕ ಪಕ್ಷಿ ಮಂದಲೆ ಬಿಳಿ, ಉಳಿದಂತೆ ತಿಳಿಂದು, ರೆಕ್ಕೆ ಮತ್ತು ದೇಹದ ಮೇಲ್ಭಾಗ ಪಚ್ಚೆ ರಕ್ಕೆಯ ತುದಿ ಮತ್ತು ಬಾಲದ ತುದಿ ಕಪ್ಪು, ಕೆಳಭಾಗ ಕರಿಕೆಂದು ಬಣ್ಣದಿಂದೊಡಗೂಡಿದೆ.
ಆಹಾರ : ಕಾಳು, ಬೇಳೆ, ಮತ್ತು ಹಣ್ಣುಗಳನ್ನು ಸೇವಿಸುತ್ತವೆ.
ಸಂತಾನಾಭಿವೃದ್ಧಿ : ಜನವರಿಯಿಂದ ಮೇ ವರೆಗಿನ ಅವಧಿ. ಕೆಳಮಟ್ಟದ ಮರ ಅಥವಾ ಬಿದಿರು ಮೆಳೆಗಳಲ್ಲಿ ಕಡ್ಡಿಗಳಿಂದ ಗೂಡುಕಟ್ಟಿ ಎರಡು ‘ಬಿಳಿಕಾಫಿ’ ಬಣ್ಣದ ಮೊಟ್ಟೆಗಳನ್ನಿಡುತ್ತವೆ.
—- 
ದೊಡ್ಡ ಗಿಳಿ (LARGE PARAKEET)
ಸಿಟ್ಟಕ್ಯುಲ ಯುಪಟ್ರಿಯ (Psittacula eupatria)

ಗಾತ್ರ : ೫೩ ಸೆಂ.ಮೀ.
ಆವಾಸ : ಹಳ್ಳಿಕಾಡು, ವ್ಯವಸಾಯ ಭೂಮಿ ಬಳಿ ಮತ್ತು ತೋಪುಗಳಲ್ಲಿ ಕಾಣಬಹುದು.
ಲಕ್ಷಣಗಳು : ನಮ್ಮ ನಾಡಿನ ದೊಡ್ಡ ಗಾತ್ರದ ಗಿಳಿ, ಹಸಿರು ಮೇಬಣ್ಣ, ಬಲಿಷ್ಠ ಬಾಗಿದ ಕೆಂಪು ಕೊಕ್ಕು, ಭುಜದ ಮೇಲೆ ಕೆಂಪು ಪಟ್ಟಿ ಪ್ರಮುಖ ಲಕ್ಷಣ. ಕುತ್ತಿಗೆಯ ಮೇಲೆ ಗುಲಾಬಿ ಕತ್ತು ಪಟ್ಟಿ, ಕೆಳಭಾಗದಲ್ಲಿ ಕಪ್ಪು ಪಟ್ಟಿ ಇರುತ್ತದೆ. ಹೆಣ್ಣುಗಿಳಿಗೆ ಈ ಪಟ್ಟಿಗಳಿಲ್ಲ. ಗುಂಪುಗಳಲ್ಲಿ ವಾಸಿಸುವ ಇವು ಸದಾ ಗದಲದ ಹಕ್ಕಿಗಳು.
ಆಹಾರ : ಕಾಳು, ಬೇಳೆ ಮತ್ತು ಹಣ್ಣುಗಳನ್ನು ತಿನ್ನುತ್ತವೆ.
ಸಂತಾನಾಭಿವೃದ್ಧಿ : ಡಿಸೆಂಬರ‍್ನಿಂದ ಎಪ್ರೀಲ್‌ನ ಅವಧಿ. ಹಳೆ ಮನೆಯ ಗೋಡೆಯಲ್ಲಿ, ಮರದ ಪೊಟರೆಯಲ್ಲಿ ಗೂಡು ಕಟ್ಟುತ್ತವೆ. ಹಳೆಯ ರಂಧ್ರ ಅಥವಾ ಪೊಟರೆ ಉಪಯೋಗಿಸಬಹುದು. ೨-೪ ಬಿಳಿ ಮೊಟ್ಟೆಗಳನ್ನಿಡುತ್ತವೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೨೭)
ಗುಲಾಬಿ ಉಂಗುರದ ಗಿಳಿ (ROSERINGED PARAKEET)
ಸಿಟ್ಟಕ್ಯುಲಾ ಕ್ರಮೆರಿ (Psittacula krameri)

ಗಾತ್ರ : ೪೨ ಸೆಂ.ಮೀ.
ಆವಾಸ : ಅತ್ಯಂತ ಸಾಮಾನ್ಯ ಗಿಳಿ ಭತ್ತದ ಗದ್ದೆಗಳಿಂದ ಹಿಡದು ಪೇಟೆ ಪಟ್ಟಣ ಕಾಡುಗಳಲ್ಲಿಯೂ ಕಾಣಬಹುದು.
ಲಕ್ಷಣಗಳು : ಹಸಿರು ತಲೆ, ಬಾಗಿದ ಮೊನಚಾದ ಕೆಂಪುಕೊಕ್ಕು, ಪಚ್ಚೆ ಬಾಲ, ಗಂಡು ಗಿಳಿಯ ಕುತ್ತಿಗೆಯ ಸುತ್ತ ಗುಲಬಿಕಪ್ಪು ಬಣ್ಣದ ಉಂಗುರವಿರುತ್ತದೆ. ಹೆಣ್ಣುಗಿಳಿಗೆ ಈ ಉಂಗುರವಿಲ್ಲ. ಸದ್ದು ಮಾಡುತ್ತಾ ಗುಂಪಾಗಿ ಗದ್ದೆಗೆ ಇಳಿಯುತ್ತವೆ.
ಆಹಾರ : ಹಣ್ಣು, ಕಾಳು, ಬೀಜ ಇತ್ಯಾದಿಗಳನ್ನು ತಿನ್ನುತ್ತವೆ. ಕೆಲವೊಮ್ಮೆ ಪೈರಿಗೆ ಸಾಕಷ್ಟು ಹಾನಿ ಮಾಡುತ್ತವೆ.
ಸಂತಾನಾಭಿವೃದ್ಧಿ : ಫೆಬ್ರವರಿಯಿಂದ ಏಪ್ರಿಲ್‌ವರೆಗಿನ ಸಮಯ. ಮರದ ಸಹಜ ಪೊಟರೆಯಲ್ಲಿ ಇವುಗಳ ಗೂಡು. ಹಳೆಯ ಎತ್ತರದ ಗೋಡೆಯಲ್ಲಿ ರಂಧ್ರು ಕೊರೆದು ಗೂಡು ಮಾಡಬಹುದು. ೪-೬ ಬಿಳಿ ಮೊಟ್ಟೆಗಳನ್ನು ಇಡುತ್ತವೆ.
—- 
ಗುಲಾಬಿ ತಲೆಯ ಗಿಳಿ (BLOSSOMHEADED PARAKEET)
ಸಿ. ಸೈಯೊನೋಸಿಫಾಲ (Psittacula cyanocephala)

ಗಾತ್ರ : ೩೬ ಸೆ.ಮೀ.
ಆವಾಸ : ಪೇಟೆ, ಪಟ್ಟಣ, ಹಳ್ಳಿ, ಕಾಡು ಹೀಗೆ ಎಲ್ಲೆಡೆ ಕಂಡುಬರುವ ಸಾಮಾನ್ಯಗಿಳಿ.
ಲಕ್ಷಣಗಳು : ಉದ್ದನೆಯ ಬಾಲದ ಸುಂದರ ಗಿಳಿ. ಗುಲಾಬಿಕೆಂಪು ತಲೆ, ಮಾಸಲು ಕೊಕ್ಕು ಹೊಂದಿರುತ್ತದೆ. ಕೆಂಪು ಭುಜದ ಪಟ್ಟಿ ಕುತ್ತಿಗೆಯ ಸುತ್ತ ಕಪ್ಪು ಉಂಗುರವಿದೆ. ಹೆಣ್ಣು ಗಿಳಿಯ ತಲೆ ಬೂದು ಬಣ್ಣ ಕುತ್ತಿಗೆಯ ಸುತ್ತ ಹಳದಿ ಪಟ್ಟಿ ಇರುತ್ತದೆ. ಆದರೆ ಕೆಂಪು ಭುಜದ ಪಟ್ಟಿ ಇರುವುದಿಲ್ಲ. ಬಾಲದ ಗರಿಗಳ ತುದಿಯ ಬಿಳಿ ಪ್ರಮುಖ ಲಕ್ಷಣ.
ಆಹಾರ : ಪೈರು, ಪಜ್ಜೆಗಳ ಕಾಳು, ಹಣ್ಣು ಇತ್ಯಾದಿ ತಿನ್ನುವ ಪಕ್ಷಿ. ಪೀಡೆ ಎಂದು ಗುರುತಿಸಲಾಗುವುದು.
ಸಂತಾನಾಭಿವೃದ್ಧಿ : ಜನವರಿಯಿಂದ ಮೇ ತಿಂಗಳ ಸಮಯದಲ್ಲಿ ಮರಗಳ ತೂತುಗಳಲ್ಲಿ ೪-೫ ಬಿಳಿ ಮೊಟ್ಟೆ ಇಡುತ್ತವೆ.
—- 
ನೀಲಿ ರೆಕ್ಕೆಗಿಳಿ (BLUEWINGED PARAKEET)
ಸಿ. ಕೊಲುಂಬಾಯಿಡಿಸ್ (Psittacula columboides)

ಗಾತ್ರ : ೩೮ ಸೆಂ.ಮೀ.
ಆವಾಸ : ಹಳ್ಳಿಗಾಡು, ತೆರೆದ ಕಾಡು, ಪಟ್ಟಣದಲ್ಲಿನ ಎತ್ತರದ ಮರಗಳಲ್ಲಿ ವಾಸ. ಇದು ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗುಲಾಬಿ ತಲೆ ಗಿಳಿಯನ್ನು ಹೋಲುತ್ತದೆ. ಆದರೆ ತಲೆ ನೀಲಿ ಬೂದು. ಕತ್ತಿನ ಕರಿಪಟ್ಟಿಯ ಕೆಳಗೆ ನೀಲಿ ಪಟ್ಟಿ. ಬಾಲದ ಗರಿಗಳು ನೀಲಿ, ರೆಕ್ಕೆಯ ಗರಿಗಳೂ ನೀಲಿಹಸಿರು, ಕೆಂಪು ಕೊಕ್ಕು, ಹೆಣ್ಣು ಗಿಳಿಯ ಕೊಕ್ಕು ಕಪ್ಪಾಗಿದೆ, ಕತ್ತಿನಲ್ಲಿ ನೀಲಿ ಪಟ್ಟಿ ಇಲ್ಲ.
ಆಹಾರ : ಹಣ್ಣು, ಕಾಳು ಇತ್ಯಾದಿ. ಕೆಲವೊಮ್ಮೆ ಭತ್ತದ ಗದ್ದೆಗೆ ಹಾನಿಯನ್ನುಂಟು ಮಾಡಬಹುದು.
ಸಂತಾನಾಭಿವೃದ್ಧಿ : ಜನವರಿಯಿಂದ ಮಾರ್ಚ್‌ನ ಅವಧಿ ಮರಕುಟುಕ ಕುಟ್ರುಹಕ್ಕಿಗಳ ಗೂಡನ್ನು ಉಪಯೋಗಿಸಿಕೊಂಡು ನಾಲ್ಕು ಬಿಳಿ ಮೊಟ್ಟೆಗಳನ್ನು ಇಡುತ್ತದೆ.
—- 
ಕಿರುಗಿಳಿ (LORIKEET)
ಲೋರಿಕ್ಯುಲಸ್ ವರ‍್ಲಿಸ್ (Loriculus vernalis)

ಗಾತ್ರ : ೧೪ ಸೆಂ.ಮೀ.
ಆವಾಸ : ಮರಗಳ ಮೇಲೆ ವಾಸ. ಎಲೆಗಳಿಂದ ತುಂಬಿದ ಮರಗಳಲ್ಲೇ ಹೆಚ್ಚಾಗಿರುತ್ತವೆ.
ಲಕ್ಷಣಗಳು : ಎದ್ದು ಕಾಣುವ ಹಸಿರು ಬಣ್ಣದ ಚಿಕ್ಕ ಗಿಳಿ. ಕೆಂಪಾದ ಕೊಕ್ಕು ಹಾಗು ಕಾಲು, ಗಿಡ್ಡಬಾಲ ಪ್ರಮುಖ ಲಕ್ಷಣಗಳು. ಬಾಲದ ಬುಡದಲ್ಲಿ ಕೆಂಪು ಗುರುತು. ಗಂಡು ಗಿಳಿಯ ಗಂಟಲಿನಲ್ಲಿ ನೀಲಿ ಪಟ್ಟಿ. ಹೆಣ್ಣು ಹಕ್ಕಿಯ ಕೊಕ್ಕು ತಿಳಿಗೆಂಪು. ಬಾಲದ ಬುಡದ ಕೆಂಪು ಗುರುತು ಅಸ್ಪಷ್ಟ.
ಆಹಾರ : ಆಲದ ಹಣ್ಣು ಅಚ್ಚುಮೆಚ್ಚು. ಇತರೆ ಹಣ್ಣು ಮತ್ತು ಮಕರಂಧ ಸೇವಿಸುವುದು ಸಾಮಾನ್ಯ.
ಸಂತಾನಾಭಿವೃದ್ಧಿ : ಜನವರಿಯಿಂದ ಏಪ್ರೀಲ್‌ನ ಅವಧಿ. ಹಳೆಯ ಲಡ್ಡುವರದ ಪೊಟರೆಯಲ್ಲಿ ಗೂಡು. ಚಿಕ್ಕ ಮೂರು ಬಿಳಿ ಮೊಟ್ಟೆ ಗಳನ್ನಿಡುತ್ತದೆ.
—- 
ಶಬಲ ಜುಟ್ಟಿನ ಕೋಗಿಲೆ (PIEDCRESTED CUCKOO)
ಕ್ಲಮೆಟಾರ್ ಜಾಕೊಬಿನಸ್ (Clamator jacobinus)

ಗಾತ್ರ : ೩೩ ಸೆಂ.ಮೀ.
ಆವಾಸ : ತೆರೆದ ಕಾಡು, ಹಳ್ಳಿಗಾಡು ಮತ್ತು ಮನುಷ್ಯರ ಆವಾಸ.
ಲಕ್ಷಣಗಳು : ಗಂಡುಹೆಣ್ಣುಗಳು ಒಂದೇ ತೆರನಾಗಿರುತ್ತವೆ. ಕಪ್ಪು ಬಿಳುಪು ಕೋಗಿಲೆ ಜಾತಿ ಪಕ್ಷಿ ಬಾಲದ ತುದಿ ಮತ್ತು ರೆಕ್ಕೆಗಳ ಮೇಲೆ ಬಿಳಿ ಗುರುತು. ಮೇಲ್ಭಾಗ ಕಪ್ಪು ಗಂಟಲು, ಕುತ್ತಿಗೆ ಕೆಳಭಾಗ ಬಿಳಿ. ತಲೆಯ ಮೇಲೆ ಕರಿ ಜುಟ್ಟು ಪ್ರಮುಖ ಲಕ್ಷಣ.
ಆಹಾರ : ಕೀಟಗಳು ಮತ್ತು ಹುಳು, ಡಿಂಬ ಇತ್ಯಾದಿ.
ಸಂತಾನಾಭಿವೃದ್ಧಿ : ಜೂನ್ ನಿಂದ ಆಗಸ್ಟ್ ವರೆಗಿನ ಅವಧಿ. ಬಾಬ್ಲರ್ ಗೂಡಿನಲ್ಲಿ ಮೊಟ್ಟೆ ಇಡುವ ಪರಾವಲಂಬಿ ಹಕ್ಕಿ ಇದು. ಬಾಬ್ಲರ್ ಮೊಟ್ಟೆಯನ್ನು ಹೋಲುವ ನೀಲಿಯ ಮೊಟ್ಟೆಗಳಿರುತ್ತವೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೨೮)
ಭಾರತದ ಚಾತಕ (INDIAN CUCKOO)
ಕು. ಮೈಕ್ರೊಪ್ಟೆರಸ್ (Cuculus micropterus)

ಗಾತ್ರ : ೩೩ ಸೆಂ.ಮೀ.
ಆವಾಸ : ಕಾಡು ಮತ್ತು ತೋಪುಗಳಲ್ಲಿ ಕಾಣಸಿಗುತ್ತದೆ.
ಲಕ್ಷಣಗಳು : ಮೇಲ್ಭಾಗ ಬಳಪದ ಕಂದು. ತಲೆ, ಕುತ್ತಿಗೆ ಬೂದು. ಕೆಳಗಡೆ ಬಿಳಿ, ಬಾಲದ ತುದಿಗೆ ಸ್ವಲ್ಪ ಮೊದಲು ಅಡ್ಡಪಟ್ಟಿ ಪ್ರಮುಖ ಲಕ್ಷಣ. ಹೆಣ್ಣುಗಳಿಗೆ ಕೆಂಗಂದು ಛಾಯೆಯ ಎದೆ ಮತ್ತು ಗಂಟಲು ಇರುತ್ತದೆ.
ಆಹಾರ : ಕೀಟಗಳು ಮತ್ತು ಕಂಬಳಿ ಹುಳುಗಳೆಂದರೆ ಅಚ್ಚುಮೆಚ್ಚು.
ಸಂತಾನಾಭಿವೃದ್ಧಿ : ಮಾರ್ಚ್‌ನಿಂದ ಆಗಸ್ಟನ್ ಅವಧಿ. ಕಾಜಾಣ, ಬಂಗಾರದ ಹಕ್ಕಿಗಳ ಪರಾವಲಂಬಿ.
—- 
ಕುಕೂ (ಚಾತಕ) (CUCKOO)
ಕ್ಯುಕುಲಸ್ ಕೆನೊರಸ್ (Cuculus canorus)

ಗಾತ್ರ : ೩೨-೩೪ ಸೆಂ.ಮೀ.
ಆವಾಸ : ಕಾಡುಗಳಲ್ಲಿ ಮರಗಳ ಮೇಲೆ ವಾಸ.
ಲಕ್ಷಣಗಳು : ಕಡು ಬೂದು ಮೇಲ್ಭಾಗ. ಕುತ್ತಿಗೆ, ತಲೆ ಮತ್ತು ಹೊಟ್ಟೆಯ ಭಾಗದಲ್ಲಿ ಬಿಳಿ ಹಿನ್ನೆಲೆಯ ಕಪ್ಪು ಅಡ್ಡಪಟ್ಟಿಗಳು. ಬಾಲ ಕಪ್ಪು ಕಂದು ಬಣ್ಣದಿಂದ ಕೂಡಿದ್ದು ಬಿಳಿ ಗುರುತುಗಳಿರುತ್ತವೆ. ಹೆಣ್ಣು ಕೆಂಗಂದು ಅಥವಾ ಕಪ್ಪು ಕಂದು.
ಆಹಾರ : ಕೀಟುಗಳು, ಕಂಬಳಿ ಹುಳು, ಜೀರುಂಡೆಗಳಿಗೆ ಪ್ರಾಶಸ್ರ ಯ
ಸಂತಾಕನಾಭಿವೃದ್ಧಿ : ಮಾರ್ಚ್‌ನಿಂದ ಆಗಸ್ಟ್‌ವರೆಗಿನ ಸಮಯ. ಹಲವಾರು ಹಕ್ಕಿಗಳ ಗೂಡನ್ನು ಅವಲಂಬಿಸುತ್ತದೆ.
—- 
ಗೋಳಿನ ಕೋಗಿಲೆ (BAYBANDED CUCKOO)
ಕಕೊಮೆಂಟಿಸ್ ಸೊನ್ನೆರೇಟಿ (Cacomantis sonneratii)

ಗಾತ್ರ : ೨೩ ಸೆಂ.ಮೀ.
ಆವಾಸ : ತೆರೆದ ಕಾಡು, ತೋಪು, ತೋಟಗಳು.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರನಾಗಿವೆ. ಬೂದು ತಲೆ, ಬೂದುಕಂದು ಮೇಲ್ಭಾಗ, ಬಾಲದ ತುದಿ ಬಿಳಿ ಕೆಳಭಾಗದಲ್ಲಿ ತಿಳಿಬೂದು ಬಣ್ಣ ಜೊತೆಗೆ ಕರಿ ಅಡ್ಡ ಪಟ್ಟಿಗಳಿರುತ್ತವೆ. ಹೆಣ್ಣು ಹಕ್ಕಿಯಲ್ಲಿ ಕೆಂಪು ಹಂತ ತಲುಪಬಹುದು ಉಳಿದಂತೆ ವ್ಯತ್ಯಾಸವಿಲ್ಲ.
ಆಹಾರ : ಕೀಟಗಳು, ಕಂಬಳಿ ಹುಳಗಳನ್ನು ತಿನ್ನುವುದು.
ಸಂತಾನಾಭಿವೃದ್ಧಿ : ಜುಲೈನಿಂದ ಆಗಸ್ಟ್‌ವರೆಗಿನ ಅವಧಿ. ದರ್ಜಿ ಮತ್ತು ಬಾಬ್ಲರ್ ಹಕ್ಕಿಗಳ ಪರಾವಲಂಬಿ.
—- 
ಕಾಜಾಣ ಕುಕೂ (DRONGO CUCKOO)
ಸುರಿನ್ನಿಕ್ಯುಲಸ್ ಲಗಬ್ರಿಸ್ (Surniculus lugubris)

ಗಾತ್ರ : ೨೫ ಸೆಂ.ಮೀ.
ಆವಾಸ : ತೆರೆದ ಕಾಡು, ಹಳ್ಳ ಗಾಡು ಇತ್ಯಾದಿಗಳ ಮರಗಳ ಮೇಲೆ ವಾಸ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಕಪ್ಪು ಕಾಜಾಣವನ್ನು ಹೋಲುತ್ತದೆ, ಬಾಲದ ಕೆಳಗಿನ ಬಿಳಿ ಗರಿಗಳು. ಬಾಲದ ಇಕ್ಕೆಡೆಯ ಗರಿಗಳಲ್ಲಿ ಬಿಳಿಯ ಅಡ್ಡ ಪಟ್ಟಿ ಪ್ರಮುಖ ಲಕ್ಷಣ.
ಆಹಾರ : ಹುಳುಗಳು ಮತ್ತು ಕೀಟಗಳು.
ಸಂತಾನಾಭಿವೃದ್ಧಿ : ಮಾರ್ಚ್‌ನಿಂದ ಅಕ್ಟೋಬರ‍್ವರೆಗೆ ಇತರೆ ಹಕ್ಕಿಗಳ ಗೂಡಿನಲ್ಲಿ ಮೊಟ್ಟೆಯಿಡುವ ಪರಾವಲಂಬಿ.
—- 
ಕೋಗಿಲೆ (KOEL)
ಯೂಡೈನಮಿಸ್ ಸ್ಕೋಲಪೇಸಿಯ (Eudynamis scolopacea)

ಗಾತ್ರ : ೪೨ ಸೆಂ.ಮೀ.
ಆವಾಸ : ಕಾಡು, ಮಾವಿನ ತೋಪು, ತೋಟ ಇತ್ಯಾದಿಗಳಲ್ಲಿ ಕಾಣುವುದು. ಇದು ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು ಹೊಳೆಯುವ ಕಪ್ಪು ಬಣ್ಣ, ತಿಳಿ ಹಸಿರು ಕೊಕ್ಕು, ಕೆಂಪು ಕಣ್ಣಗಳು. ಹೆಣ್ಣು ಕಡು ಕಂದು ಬಣ್ಣ, ದೇಹದ ಮೇಲೆ ಬಿಳಿ ಚುಕ್ಕೆಗಳು ಅಥವಾ ಅಡ್ಡ ಪಟ್ಟಿಗಳು. ಬಾಲ ಉದ್ದ, ಹಸಿರು ಕೊಕ್ಕು, ಮಧುರ ಕಂಠವು ಗಂಡು ಕೋಗಿಲೆಯ ಹೆಚ್ಚುಗಾರಿಕೆ. ಮರದಲ್ಲೆ ವಾಸ. ಅಪರೂಪವಾಗಿ ನೆಲಕ್ಕಿಳಿಯುತ್ತವೆ.
ಆಹಾರ : ಹೆಚ್ಚಾಗಿ ಹಣ್ಣುಗಳು, ಕಂಬಳಿ ಹುಳು ಮತ್ತು ಕೀಟಗಳನ್ನು ತಿನ್ನುವುದು ಉಂಟು.
ಸಂತಾನಾಭಿವೃದ್ಧಿ : ಎಪ್ರೀಲ್‌ನಿಂದ ಆಗಸ್ಟ್‌ನ ಅವಧಿ. ಕಾಗೆ ಗೂಡಿನಲ್ಲಿ ಮೊಟ್ಟೆ ಇಡುವ ಪರಾವಲಂಬಿ. ಕಾಗೆ ಮೊಟ್ಟೆಗಿಂತ ತುಸು ಚಿಕ್ಕ ತಿಳಿನೀಲಿ ಮೊಟ್ಟೆಗಳನ್ನಿಡುತ್ತವೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೨೯)
ನೀಲಿ ಕೊಕ್ಕಿನ ಮಲ್ಕೋಹ (GREENBILLED MALKOHA)
ರ್ಹಾಪೊಡೈಟಿಸ್ ವಿರಿಡಿರೋಸ್ಟ್ರಿಸ್ (Rhopodytes viridirostris)

ಗಾತ್ರ : ೩೯ ಸೆಂ.ಮೀ.
ಆವಾಸ : ಕುರುಚಲು ಕಾಡು. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಹಸಿರು ಬೂದು ಬಣ್ಣದ ಪಕ್ಷಿ. ಹಸಿರು ಕೊಕ್ಕು, ನೀಲಿ ಕಣ್ಣು ಸುತ್ತು, ಹಸಿರುತಿಳಿಕಂದು ಕೆಳಭಾಗವಿರುತ್ತದೆ. ಬಿಳಿ ತುದಿಯ ಉದ್ದನೆಯ ಅಗಲವಾದ ಬಾಲವಿರುತ್ತದೆ.
ಆಹಾರ : ಕಂಬಳಿ ಹುಳು, ಕೀಟ ಮತ್ತು ಇತರೆ ಸಣ್ಣ ಪ್ರಾಣಿಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಕಂಬಳಿ ಹುಳು, ಕೀಟ ಮತ್ತು ಇತರೆ ಸಣ್ಣ ಪ್ರಾಣಿಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಮಾರ್ಚ್‌ನಿಂದ ಮೇ ವರೆಗಿನ ಅವಧಿ. ಕಡ್ಡಿಗಳ ಅಟ್ಟೆಯಲ್ಲಿ ಎರಡು ಬಿಳಿ ಮೊಟ್ಟೆಗಳನ್ನಿಡುತ್ತದೆ.
—- 
ಕುಪ್ಪಳ (COUCAL)
ಸೆಂಟ್ರೋಪಸ್ ಸೈನೆನ್ಸಿಸ್ (Centropus sinensis)

ಗಾತ್ರ : ೪೮ ಸೆ.ಮೀ.
ಆವಾಸ : ಹುಲ್ಲುಗಾವಲು, ತೋಟ ಮತ್ತು ಕುರುಚಲು ಕಾಡುಗಳಲ್ಲಿ ವಾಸಿಸುವ ಇದು ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಹೊಳೆಯುವ ಕಪ್ಪು ಬಣ್ಣದ ಹಕ್ಕಿ. ರೆಕ್ಕೆ ಕಂದು ಬಣ್ಣ (ಕೆಂಗಂದು) ದೊಡ್ಡ, ಉದ್ದ, ಅಗಲ, ಕಪ್ಪು ಬಾಲ. ಕೆಂಪು ಕಣ್ಣುಗಳು. ಬಲಿಷ್ಠ, ಮೊನಚಾದ ಕಪ್ಪು ಕೊಕ್ಕು, ಹೆಣ್ಣು ಗಾತ್ರದಲ್ಲಿ ಸ್ವಲ್ಪ ದೊಡ್ಡದು.
ಆಹಾರ : ಕೀಟ, ಕಪ್ಪೆ, ಸರೀಸೃಪ ಇತರ ಪಕ್ಷಿ ಮತ್ತು ಮೊಟ್ಟೆ ಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಫೆಬ್ರವರಿಯಿಂದ ಸೆಪ್ಟೆಂಬರ‍್ವರೆಗಿನ ಸಮಯ. ಕಡ್ಡಿ, ಎಲೆ, ಇತ್ಯಾದಿಗಳ ಗೂಡುಕಟ್ಟಿ ೩-೪ ಬಿಳಿ ಮೊಟ್ಟೆಗಳನ್ನಿಡುತ್ತದೆ.
—- 
ಬಾರ್ನ್‌ಗೂಬೆ (BARN OWL)
ಟೈಲೊ ಆಲ್ಬ (Tyto alba)

ಗಾತ್ರ : ೩೬ ಸೆಂ.ಮೀ.
ಆವಾಸ : ಹುಲ್ಲುಗಾವಲು, ಹಳೆಯ ಉಪಯೋಗಿಸದ ಮನೆ, ಮನುಷ್ಯ ವಾಸದ ಸುತ್ತ ಮುತ್ತ ಕಾಣಬಹುದು. ಇದು ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಎದುರು ದೃಷ್ಟಿಯ ಕಣ್ಣುಗಳು. ಹೃದಯದ ಆಕಾರದ ಬಿಳಿಮುಖ. ಮಾಸಲು ಬಂಗಾರದ ಬಣ್ಣ, ಕೆಳಭಾಗ ಬಿಳಿ, ಅಲ್ಲಲ್ಲಿ ಹುಂಡುಗಳು. ಮೊನಚಾದ ಚಿಕ್ಕ ಕೊಕ್ಕು ಬಲಿಷ್ಠ ಕಾಲುಗಳು.
ಆಹಾರ : ಇಲಿ, ಹೆಗ್ಗಣ ಇತ್ಯಾದಿಗಳನ್ನು ತಿನ್ನುತ್ತದೆ. ಇಲಿ ನಿಯಂತ್ರಣದಲ್ಲಿ ಸಹಕಾರಿ.
ಸಂತಾನಾಭಿವೃದ್ಧಿ : ಬಹುಶಃ ವರ್ಷವಿಡೀ ಸಂತಾನಾಭಿವೃದ್ಧಿ ನಡೆಸುತ್ತವೆ. ಹಳೆ ಮನೆಯ ಗೋಡೆಯಲ್ಲಿ ಅಥವಾ ಮರದ ಪೊಟರೆಯಲ್ಲಿ ಗೂಡು, ಛಾವಣಿಯ ನಡುವಿನ ಸ್ಥಳದ್ಲಲಿ ಗೂಡುಕಟ್ಟಬಹುದು. ೪-೭ ಮೊಟ್ಟೆಗಳಿರುತ್ತವೆ.
—- 
ಹುಲ್ಲುಗೂಬೆ (GRASS OWL)
ಟೈಟೊ ಕೇಪೆನ್ಸಿಸ್ (Tyto capensis)

ಗಾತ್ರ : ೩೬ ಸೆಂ.ಮೀ.
ಆವಾಸ : ಹುಲ್ಲುಗಾವಲು ಮತ್ತು ಅಲ್ಲಲ್ಲಿ ಮರವಿರುವ ಎತ್ತರದ ಹುಲ್ಲುಗಳ ಪ್ರದೇಶ. ಇದು ಸ್ಥಳೀಯ ಪ್ರಭೇದ.
ಲಕ್ಷಣಗಳು : ಬಾರ್ನ್ ಗೂಬೆಯನ್ನು ಹೋಲುತ್ತದೆ. ಆದರೆ ಹುಲ್ಲುಗೂಬೆ ಇರುವುದು ಹುಲ್ಲುಗಾವಲಿನಲ್ಲಿ. ಬಿಳಿ ಮುಖ ಮತ್ತು ಬಿಳಿಯ ಕೆಳಭಾಗ. ದಟ್ಟ ಕಂದು ಮೇಲ್ಭಾಗದಲ್ಲಿ ಬಿಳಿ ಚುಕ್ಕೆಗಳು. ಕಣ್ಣುಗಳ ಮುಂದೆ ಎದ್ದುದ ಕಾಣುವ ಕಪ್ಪು ಚುಕ್ಕೆಗಳು ಪ್ರಮುಖ ಲಕ್ಷಣ.
ಆಹಾರ : ಮುಖ್ಯವಾಗಿ ಇಲಿ, ಕೀಟ, ಹಾವು, ಇತರೆ ಹಕ್ಕಿಗಳನ್ನು ತಿನ್ನಬಹುದು.
ಸಂತಾನಾಭಿವೃದ್ಧಿ : ಅಕ್ಟೋಬರ‍್ನಿಂದ ಮಾರ್ಚ್‌ವರೆಗಿನ ಅವಧಿ. ಎತ್ತರ ಹುಲ್ಲುಗಳ ನಡುವೆ ಹುಲ್ಲಿನ ಹಾಸಿನಲ್ಲಿ ೪-೬ ಬಿಳಿ ಮೊಟ್ಟೆಗಳನ್ನಿಡುತ್ತದೆ.
—- 
ಚಿಕ್ಕ ಕೊಂಬು ಗೂಬೆ (SCOPS OWL)
ಓಟಸ್ ಸ್ಕೌಪ್ಸ್ (Otus scops)

ಗಾತ್ರ : ೧೯ ಸೆಂ.ಮೀ.
ಆವಾಸ : ಬೆಟ್ಟಗಳು ಮತ್ತು ಕಣಿವೆಗಳಲ್ಲಿರುವ ಇದು ಪೊಟರೆ ಅಥವಾ ಹಸಿರೆಲೆಗಳ ನಡುವೆ ಹಗಲು ವಿಶ್ರಾಂತಿ ಪಡೆಯುತ್ತಿದೆ. ಸ್ಥಳೀಯ ಪ್ರಭೇದ.
ಆವಾಸ : ಬೆಟ್ಟಗಳು ಮತ್ತು ಕಣಿವೆಗಳಲ್ಲಿರುವ ಇದು ಪೊಟರೆ ಅಥವಾ ಹಸಿರೆಲೆಗಳ ನಡುವೆ ಹಗಲು ವಿಶ್ರಾಂತಿ ಪಡೆಯುತ್ತದೆ. ಸ್ಥಳೀಯ ಪ್ರಭೇದ.
ಲಕ್ಷಣಗಳು : ಕೃಶ ಮೈ ಕಟ್ಟಿನ ಚಿಕ್ಕ ಗೂಬೆ. ಗಂಡುಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ತಲೆಯ ಮೇಲೆ ಚಿಕ್ಕ ಕೊಂಬಿನಂತಹ ರಚನೆಗಳಿವೆ. ಕಂದು ಬಣ್ಣ ಗಡ್ಡ ಬಿಳಿ. ರೆಕ್ಕೆಗಳ ಮೇಲೆ ಬಿಳಿ ಚುಕ್ಕೆಗಳ ಸಾಲು ಕಾಣಬಹುದು.
ಆಹಾರ : ಕೀಟ, ಇಲಿ ಹಾಗು ಚಿಕ್ಕ ಸರೀಸೃಪಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧ : ಫೆಬ್ರವರಿಯಿಂದ ಮೇ ವರೆಗಿನ ಅವಧಿ. ಮರದ ಪೊಟರೆಯಲ್ಲಿ ಗೂಡು. ೩-೪ ಬಿಳಿ ಮೊಟ್ಟೆಗಳನ್ನಿಡುತ್ತದೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೩೦)
ಕಾಡು ಗೂಬೆ (FOREST EAGLE OWL)
ಬ್ಯೂ.ನಿಪೆಲ್ಸೆಸ್ (Bubo nipalensis)

ಗಾತ್ರ : ೬೩ ಸೆಂ.ಮೀ.
ಆವಾಸ : ದಟ್ಟ ಕಾಡುಗಳಲ್ಲಿ ಎತ್ತರದ ಮರಗಳ ಮೇಲೆ ವಾಸ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ದೊಡ್ಡ ಕಂದು ಬಣ್ಣದ ಗೂಬೆ. ಗಂಡುಹೆಣ್ಣು ಒಂದೇ ತೆರನಗಿವೆ. ‘ಕೊಂಬು’ ಎರಡೂ ಬದಿಗೆ ಚಾಚಿವೆ. ಕಂದು ಕಣ್ಣುಗಳು. ಕಾಲು ತುಂಬ ಗರಿಗಳಿವೆ. ಹೊಟ್ಟೆ ಎದೆ ಮೇಲೆ ಬಿಳಿ ಹಿನ್ನೆಲೆಯಲ್ಲಿ ಕಂದು ಅಡ್ಡ ಗೆರೆಗಳಿವೆ.
ಆಹಾರ : ಹಕ್ಕಿ ಮತ್ತು ಸಸ್ತನಿಗಳನ್ನು ತಿನ್ನುತ್ತವೆ. ನರಿಗಳಂತಹ ಸಸ್ತನಿಗಳನ್ನು ಹಿಡಿದು ತಿನ್ನಬಲ್ಲವು.
ಸಂತಾನಾಭಿವೃದ್ಧಿ : ಡಿಸೆಂಬರ‍್ನಿಂದ ಮಾರ್ಚ್‌ವರೆಗಿನ ಅವಧಿ. ಹಳೆಯ ಎತ್ತರವಾದ ಮರದ ಪೊಟರೆಯಲ್ಲಿ ಗೂಡು. ಬಿಳಿಯ ಒಂದು ಮೊಟ್ಟೆಯನ್ನು ಇಡುತ್ತದೆ.
—- 
ಕೊಂಬು ಗೂಬೆ (HORNED OWL)
ಬ್ಯೂಬೊ ಬ್ಯೂಬೊ (Bubo bubo)

ಗಾತ್ರ : ೫೬-೬೬ ಸೆಂ.ಮೀ.
ಆವಾಸ : ನದಿತೊರೆಗಳ ಸಮೀಪದ ಮರಗಳು. ಅಥವಾ ಕಲ್ಲು ಬಂಡೆಗಳಿಂದ ಕೂಡಿದ ಬೆಟ್ಟ ಗುಡ್ಡಗಳಲ್ಲಿ ಕಾಣಸಿಗುತ್ತದೆ. ಸ್ಥಳೀಯ ಪ್ರಭೇದ.
ಲಕ್ಷಣಗಳು : ಗಂಡುಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ದೊಡ್ಡ ಗಾತ್ರದ ಗೂಬೆ. ನೆತ್ತಿಯ ಮೇಲಿನ ಎರಡು ‘ಕೊಂಬುಗಳು’ ವಿಶೇಷ ಲಕ್ಷಣ. ಮೇಲ್ಭಾಗ ಚುಕ್ಕೆಗಳಿಂದ ಕೂಡಿದ ಕಡು ಕಂದು. ಕೆಳಭಾಗ ನಸುಕಂದು, ಚಿಕ್ಕ ಪುಟ್ಟ ಗೆರೆಗಳು. ಕಾಲುಗಳಲ್ಲಿ ಗರಿಗಳಿವೆ.
ಆಹಾರ : ಚಿಕ್ಕ ಪುಟ್ಟ ಸಸ್ತನಿಗಳು, ಹಕ್ಕಿಗಳು, ಹಾವುರಾಣಿ, ಮೀನು ಇತ್ಯಾದಿಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ನವಂಬರ‍್ನಿಂದ ಎಪ್ರಿಲ್ ವರೆಗಿನ ಅವಧಿ. ನೆಲದ ಮೇಲೆ ೩-೪ ಬಿಳಿಯ ಮೊಟ್ಟೆಗಳನ್ನಿಡುತ್ತದೆ.
—- 
ಕಂದು ಡೇಗೆ ಗೂಬೆ (BROWN HAWK-OWL)
ನೈನೊಕ್ಸ್ ಸ್ಕುಟುಲೇಟಾ (Ninox scutulata)

ಗಾತ್ರ : ೩೨ ಸೆ.ಮೀ.
ಆವಾಸ : ಕಾಡು ಮತ್ತು ತುಂಬ ಮರಗಳಿರುವ ಪ್ರದೇಶ. ನದಿ ಬಳಿಯ ಕಾಡು ಪ್ರಶಸ್ತ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಡೇಗೆ ರೂಪದ ಗೂಬೆ. ಕಪ್ಪು ಮುಖ, ಕೆಂಗಂದು ಕೆಳಭಾಗ ಹಳದಿ ಬಣ್ಣದ ದೊಡ್ಡ ಕಣ್ಣುಗಳು, ಕೊಕ್ಕಿನ ಬುಡ ಬಿಳಿ. ಹೊಟ್ಟೆಯ ಮೇಲೆ ತಿಳಿ ಚುಕ್ಕೆಗಳು, ಹಳದಿಕಾಲು. ಗಂಡು ಹೆಣ್ಣುಗಳಲ್ಲಿ ವ್ಯತ್ಯಾಸವಿಲ್ಲ.
ಆಹಾರ : ದೊಡ್ಡ ಕೀಟಗಳು, ಕಪ್ಪೆ, ಇಲಿ, ಚಿಕ್ಕ ಹಾವು ಇತ್ಯಾದಿ.
ಸಂತಾನಾಭಿವೃದ್ಧಿ : ಜನವರಿಯಿಮದ ಜುಲೈವರೆಗೆ. ಮರದ ಪೊಟರೆಯಲ್ಲಿ ಗೂಡು ೩-೪ ಬಿಳಿ ಮೊಟ್ಟೆಗಳನ್ನಿಡುತ್ತದೆ.
—-
ಕಂದುಮೀನುಗೂಬೆ (BROWN FISH OWL)
ಬ್ಯು ಜೈಲೊನೆನ್ಸಿಸ್ (Bubo zeylonensis)

ಗಾತ್ರ : ೫೬-೫೮ ಸೆಂ.ಮೀ.
ಆವಾಸ : ನದೀ ತೀರದ ದಟ್ಟ ಕಾಡು. ಎತ್ತರದ ಮರಗಳು ಪ್ರಶಸ್ತ. ಇದು ಸ್ಥಳೀಯ ಪಕ್ಷಿ.
ಲಕ್ಷಣಗಳು : ದೊಡ್ಡ ಗಾತ್ರದ, ದಟ್ಟ ಕಂದು ಬಣ್ಣದ ಗೂಬೆ. ಗಂಡುಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಕೆಳಭಾಗ ತಿಳಿಗಂದು ಮತ್ತು ನೇರ ಗೆರೆಗಳು. ಮೇಲ್ಭಾಗ ದಟ್ಟಕಂದು. ‘ಕೊಂಬು’ ನೇರವಾಗಿವೆ. ಹಳದಿ ಬಣ್ಣದ ದೊಡ್ಡ ಕಣ್ಣುಗಳು. ಕಾಲುಗಳಲ್ಲಿ ಗರಿಗಳಿಲ್ಲದಿರುವುದು ಪ್ರಮುಖ ಲಕ್ಷಣ.
ಆಹಾರ : ಪ್ರಮುಖವಾಗಿ ಮೀನು, ಕಪ್ಪೆ, ಹಾವು, ಇಲಿ ಇತ್ಯಾದಿಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಡಿಸೆಂಬರೆನಿಂದ ಮಾರ್ಚ್‌ನ ಅವಧಿ. ಮರದ ಪೊಟರೆ ಅಥವಾ ಎತ್ತರದ ಬಂಡೆಯ ತುದಿಯಲ್ಲಿ ಗೂಡು. ೧ ಅಥವಾ ೨ ಬಿಳಿ ಮೊಟ್ಟೆಗಳನ್ನು ಇಡುತ್ತದೆ.
 —-
ಚುಕ್ಕಿ ಕಿರುಗೂಬೆ (SPOTTED OWLET)
ಅಥೀನೆ ಬ್ರಾಮ (Athene brama)

ಗಾತ್ರ : ೨೦-೨೧ ಸೆಂ.ಮೀ.
ಆವಾಸ : ಪೇಟೆಪಟ್ಟಣಗಳ ಹಳೆ ಮನೆಯ ಸಂದಿಗಳು. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಚಿಕ್ಕ ಗೂಬೆ. ಗಂಡುಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಕಂದು ಹಿನ್ನೆಲೆಯಲ್ಲಿ ಮೈಯೆಲ್ಲಾ ಬಿಳಿ ಚುಕ್ಕೆಗಳು. ರೇಖೆಗಳು. ದೊಡ್ಡ ದಂಡುಗಿತ ತಲೆ ಇರುತ್ತದೆ. ಮುಖದ ಎದುರಿಗೆ ಎರಡು ದೊಡ್ಡ ಹಳದಿ ಕಣ್ಣುಗಳಿವೆ. ಎದೆಯ ಮುಂಬಾಗದಲ್ಲಿದ ಬಿಳಿಯ ಅಡ್ಡ ಪಟ್ಟಿ ಇರುವುದು.
ಆಹಾರ : ಹೆಚ್ಚಾಗಿ ಕೀಟಗಳು, ಇಲಿ, ಚಿಕ್ಕ ಹಕ್ಕಿಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ನವಂಬರ‍್ನಿಂದ ಏಫ್ರೀಲ್ ನ ಅವಧಿ. ಹಳೆಯ ಗೋಡೆಯ ಸಂದು ಮರದ ಪೊಟರೆಯಲ್ಲಿ ಗೂಡು. ೩ ರಿಂದ ೪ ಬಿಳಿ ಮೊಟ್ಟೆಗಳನ್ನಿಡುವುದು.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೩೧)
ಕಾಡು ಗೂಬೆ (WOOD OWL)
ಸ್ಟ್ರಿಕ್ಸ್ ಆಸೆಲ್ಲೇಟ (Strix ocellata)

ಗಾತ್ರ : ೪೮ ಸೆಂ.ಮೀ.
ಆವಾಸ : ತೋಪು, ವ್ಯವಸಾಯ ಭೂಮಿಯ ಬಳಿಯ ಮರಗಳು, ತೆರೆದ ಕಾಡು ಮೊದಲಾದೆಡೆ ವಾಸ. ಇದು ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರನಾಗಿವೆ. ಮಧ್ಯಮ ಗಾತ್ರದ ಗೂಬೆ.
ಆಹಾರ : ಚಿಕ್ಕ ಹಕ್ಕಿಗಳು, ಇಲಿ, ಅಳಿಲುಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ನವೆಂಬರ‍್ನಿಂದ ಎಪ್ರೀಲ್‌ವರೆಗಿನ ಸಮಯ. ಹಳೆಮರದ ಪೊಟರೆಯ ಗೂಡಿನಲ್ಲಿ ೩ ತಿಳಿಕೆಂಪು ಕೆನೆಬಣ್ಣದ ಮೊಟ್ಟೆಗಳನ್ನಿಡುತ್ತದೆ.
 —-
ಕಂದು ಕಾಡು ಗೂಬೆ (BROWN WOOD OWL)
ಸ್ಟ್ರಿಕ್ಸ್ ಲೆಪ್ಟೊಗ್ರಾಮ್ಮಿಕಾ (Strix leptogrammica)

ಗಾತ್ರ : ೪೭-೫೦ ಸೆಂ.ಮೀ.
ಆವಾಸ : ಅಗಲ ಎಲೆಗಳ ದಟ್ಟವಾದ ಅರಣ್ಯ. ಪಶ್ಚಿಮ ಘಟ್ಟದ ನಿತ್ಯ ಹರಿದ್ವರ್ಣದ ಕಾಡುಗಳಲ್ಲಿ ಕಾಣಬಹುದು. ಸ್ಥಳೀಯ ಪ್ರಭೇದ.
ಲಕ್ಷಣಗಳು : ದೊಡ್ಡ ಗಾತ್ರದ ಚಾಕೋಲೇಟ್ ಕಂದು ಬಣ್ಣದ ಗೂಬೆ. ಗಂಡು ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಮುಖದ ಮೇಲೆ ಎರಡು ಬಿಳಿಯ ವೃತ್ತಗಳು, ಮಧ್ಯೆ ದೊಡ್ಡ ಕಣ್ಣುಗಳು. ತಲೆಯ ಮೇಲ್ಭಾಗ, ಕುತ್ತಿಗೆ ಕಡುಕಂದು. ಬಾಲದ ತುದಿ ಬಿಳಿ. ಹೊಟ್ಟೆಯ ಭಾಗದಲ್ಲಿ ಒತ್ತೊತ್ತಾಗಿರುವ ಅಡ್ಡ ಪಟ್ಟಿಗಳಿರುತ್ತವೆ.
ಆಹಾರ : ಸಣ್ಣ ಸಸ್ತನಿಗಳು, ಹಕ್ಕಿಗಳು, ಸರೀಸೃಪಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಜನವರಿಯಿಂದ ಮಾರ್ಚ್‌ನ ಅವಧಿ. ಮರಗಳ ಪೊಟರೆಯಲ್ಲಿ ಅಥವಾ ಹೆಬ್ಬಂಡೆಯ ಮೇಲೆ ಕಡ್ಡಿಗಳನ್ನು ಇರಿಸಿದ ಗೂಡು. ೨ ಮೊಟ್ಟೆಗಳನ್ನಿಡುತ್ತದೆ.
—- 
ಕಾಲರು ಗೂಬೆ (COLLARED OWL)
ಓಟಸ್ ಬೆಕ್ಕುಮೀನ (Otus bakkamoena)

ಗಾತ್ರ : ೨೩-೨೫ ಸೆಂ.ಮೀ.
ಆವಾಸ : ಕಾಡುಮರಗಳು ಹೆಚ್ಚಿರುವ ಪ್ರದೇಶ, ಸಾಮಾನ್ಯವಾಗಿ ಹಳ್ಳಿ ಬದಿಯ ಕಾಡುತೋಪುಗಳಲ್ಲಿ ವಾಸಿಸುತ್ತದೆ. ಇದು ಸ್ಥಳೀಯ ಪ್ರಭೇದ.
ಲಕ್ಷಣಗಳು : ಗಂಡುಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಕೊಂಬಿನ ಗೂಬೆಯನ್ನು ಹೋಲುತ್ತದೆ. ಕಂದು ಕುತ್ತಿಗೆ ಪಟ್ಟಿ ಪ್ರಮುಖ ಲಕ್ಷಣ. ಮೂಗಿನ ಮೇಲೆ ‘X’ ಆಕಾರದ ತುದಿಯಲ್ಲಿ ‘ಕೊಂಬುಗಳು’. ಮಾಸಲು ಕಂದು ಬಣ್ಣ. ಬಿಳಿಗಡ್ಡ, ಮೈಮೇಲೆ ಕಂದು ಚುಕ್ಕೆಗಳು, ಅಡ್ಡ ಕಣ್ಣುಗಳು.
ಆಹಾರ : ಕೀಟ, ಕ್ವಜತ್ತಾಗಿ ಇಲಿ, ಓತಿಕಾಟ ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಜನವರಿಯಿಂದ ಏಪ್ರೀಲ್ ವರೆಗೆ, ಮರದ ಪೊಟರೆಯಲ್ಲಿ ಗೂಡು. ೩-೫ ಗೋಲಾಕೃತಿಯ ಮೂರು ಮೊಟ್ಟೆಗಳು.
—- 
ಕಾಡು ನೆತ್ತಿಂಗೆ (JUNGLE NIGHTJAR)
ಕ್ಯಾಪ್ರಿಮಲಗಸ್ ಇಂಡಿಕಸ್ (Caprimulgus indicus)

ಗಾತ್ರ : ೩೦ ಸೆಂ.ಮೀ.
ಆವಾಸ : ಕಡಿದ ಕಾಡುಗಳಲ್ಲಿ, ಪೊದೆಗಳಿರುವ ನದಿ, ನದಿ ತೀರದಲ್ಲಿ ಕಾಣಸಿಗುವ ಇದು ಸ್ಥಳೀಯ ಹಕ್ಕಿ.
ಲಕ್ಷಣಗಳು : ಸಾಮಾನ್ಯ ಕಂದು ಬಣ್ಣ. ಆವಾಸಕ್ಕೆ ಹೊಂದಿಕೊಳ್ಳುವ ಮೈಬಣ್ಣ. ನೆಲದ ಮೇಲೆ ಹೊಟ್ಟೆಯೊತ್ತಿ ಕುಳಿತಿರುತ್ತದೆ. ಬಾಲದ ಹೊರಬದಿಯ ನಾಲ್ಕು ಗರಿಗಳಲ್ಲಿ ಬಿಳಿ ಚುಕ್ಕೆಗಳಿವೆ. ಹೆಣ್ಣು ಹಕ್ಕಿಯಲ್ಲಿ ಈ ಚುಕ್ಕೆಗಳಿಲ್ಲ. ನಿಶಾಚರಿ, ಒಂಟಿಯಾಗಿ ಕಾಣಸಿಗುತ್ತದೆ.
ಆಹಾರ : ಕೀಟಾಹಾರಿ. ಹಾರು ಕೀಟಗಳನ್ನು ಹಾರುತ್ತಲೇ ಹಿಡಿಯುವುದು ಅದರ ಸ್ವಭಾವ.
ಸಂತಾನಾಭಿವೃದ್ಧಿ : ಮಾರ್ಚ್‌ನಿಂದ ಮೇ ವರೆಗಿನ ಅವಧಿ, ಗೂಡು ಕಟ್ಟುವ ಅಭ್ಯಾಸವಿಲ್ಲ. ಸಾಮಾನ್ಯವಾಗಿ ೩ ಮೊಟ್ಟೆಗಳಿರುತ್ತವೆ. ಕೆನೆ ಬಣ್ಣದ ಮೊಟ್ಟೆಗಳ ಮೇಲೆ ಕಂದು ಚುಕ್ಕೆಗಳಿರುತ್ತದೆ.
—- 
ಸಾಮಾನ್ಯ ನೆತ್ತಿಂಗ (COMMON NIGHTJAR)
ಕ್ಯಾ. ಏಸಿಯೊಟಿಕಸ್ (Caprimulgus asiaticus)

ಗಾತ್ರ : ೨೪ ಸೆಂ.ಮೀ
ಆವಾಸ : ಕಲ್ಲು ಬಂಡೆಗಳಿರುವ ಬೆಟ್ಟದ ಬುಡಗಳಲ್ಲಿ, ತೆರೆದ ಕಾಡುಗಳಲ್ಲಿ. ಮೈದಾನ ಪ್ರದೇಶಗಳಲ್ಲಿ, ಮನುಷ್ಯ ವಾಸದ ಸನಿಹದಲ್ಲಿ ಇರುತ್ತವೆ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ನಿಶಾಚರಿ, ನೆತ್ತಿಯ ಮೇಲೆ ತಿಳಿ ಆದರೆ ಸ್ಪಷ್ಟವಾದ ರೇಖೆಗಳು. ಹಾರುವಾಗ ರೆಕ್ಕೆಗಳ ಮೇಲಿನ ಬಿಳಿ ತೇಪೆ ಎದ್ದು ಕಾಣುತ್ತದೆ.
ಆಹಾರ : ದುಂಬಿ, ಹಾತೆ, ಮತ್ತಿತರ ಕೀಟಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಫೆಬ್ರವರಿಯಿಂದ ಮಾರ್ಚ್‌ನ ಅವಧಿ. ಗೂಡು ಕಟ್ಟುವುದಿಲ್ಲ. ಕಂದು ಚುಕ್ಕೆಗಳಿರುವ ಎರಡು ತಿಳಿಗುಲಾಬಿ ಮೊಟ್ಟೆಗಳಿರುತ್ತವೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೩೨)
ಪುಟ್ಟ ಬಾನಕ್ಕಿ (EDIBLE SWIFLET)
ಕೊಲಕೇಲಿಯಾ ಯುನಿಕಲರ್ (Collocolia unicolor)

ಗಾತ್ರ : ೧೨ ಸೆಂ.ಮೀ.
ಆವಾಸ : ಗುಹೆ, ಹೆಬ್ಬಂಡೆಗಳ ತುದಿ, ಸಮುದ್ರ ದ್ವೀಪಗಳಲ್ಲಿ ಇರುತ್ತವೆ. ಸ್ಥಳೀಯ ಹಕ್ಕಿ.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರನಾಗಿವೆ. ಚಿಕ್ಕ ಜಾತಿಯ ಲವಲವಿಕೆಯ ಹಕ್ಕಿ. ಕಪ್ಪು ಕಂದು ಬಣ್ಣದ ಗರಿಗಳಿರುತ್ತವೆ. ಸ್ವಲ್ಪ ಕವಲಾದ ಬಾಲ. ಬಾವಲಿಯಂತೆ ಹಾರುತ್ತವೆ. ಕುತ್ತಿಗೆ ತಿಳಿಕಂದು. ದೊಡ್ಡ ಗುಂಪುಗಳಲ್ಲಿ ವಾಸಿಸುತ್ತವೆ. ರಾತ್ರಿವೇಳೆ ಗುಹೆಗಳಲ್ಲಿ ತಂಗುತ್ತದೆ.
ಆಹಾರ : ದುಂಬಿ, ಜೇನ್ನೋಣ, ಹಾತೆ ಮತ್ತು ಇತರ ಹಾರಾಡುವ ಕೀಟಗಳನ್ನು ತಿನ್ನುತ್ತವೆ.
ಸಂತಾನಾಭಿವೃದ್ಧಿ : ಮಾರ್ಚ್‌ನಿಂದ ಜೂನ್‌ವರೆಗಿನ ಅವಧಿ. ಜೊಲ್ಲು ರಸದಿಂದ ರಚಿಸಲಾಗುವ ಗೂಡು. ಕೆಲವೊಮ್ಮೆ ಹುಲ್ಲು ಗರಿಗಳೂ ಸೇರಿರುತ್ತವೆ. ಪ್ರೊಟೀನುಯುಕ್ತ ಈ ಜೊಲ್ಲುರಸದ ಗೂಡನ್ನು ಆಹಾರವಾಗಿ ಉಪಯೋಗಿಸುತ್ತಾರೆ. ಎರಡೂ ಬಿಳಿಯ ಮೊಟ್ಟೆಗಳನ್ನು ಇಡುತ್ತದೆ.
—- 
ಬೆಟ್ಟದ ಬಾನಾಡಿ (ALPINE SWIFT)
ಅಪಸ್ ಮೆಲ್ಬ (Apus melba)

ಗಾತ್ರ : ೨೦-೨೨ ಸೆಂ.ಮೀ.
ಆವಾಸ : ಗುಡ್ಡ ಕಾಡು ಪ್ರದೇಶ ಮತ್ತು ಕಡಿಕಲ್ಲು (cliffs) ಗಳಲ್ಲಿ ಕಾಣಸಿಗುತ್ತದೆ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ವೇಗವಾಗಿ ಹಾರಾಡುತ್ತವೆ. ಉದ್ದ, ಚೂಪಾದ, ಕತ್ತಿಯಾಕೃತಿಯ ರೆಕ್ಕೆಗಳು ಕಡು ಕಡು ಕಂದು ಮೇಲ್ಭಾಗ, ಕೆಳಭಾಗ ಮತ್ತು ಕುತ್ತಿಗೆ ಬಿಳಿ. ಹಾರಾಡುವಾಗ ಎದ್ದು ಕಾಣುತ್ತದೆ.
ಆಹಾರ : ಹಾರಾಡುವ ಕೀಟಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಡಿಸೆಂಬರ‍್ನಿಂದ ಜನವರಿ. ಹುಲ್ಲು, ಗರಿ ಇತ್ಯಾದಿಗಳನ್ನು ಒಳಗೊಂಡು ಜೊಲ್ಲುರಸದ ಗೂಡು ಇರುತ್ತದೆ. ಜೋಗ ಜಲಪಾತದ ಕಡಿಬಂಡೆಗಳಲ್ಲಿನ ಅವುಗಳ ವಾಸ ಪ್ರಸಿದ್ಧವಾಗಿದೆ. ೨-೪ ಹೊಳೆಯುವ ಮೊಟ್ಟೆಗಳನ್ನಿಡುವುದು.
—- 
ಮನೆ ಬಾನಾಡಿ (HOUSE SWIFT)
ಅ. ಅಫಿನಿಸ್ (Apus affinis)

ಗಾತ್ರ : ೧೫ ಸೆಂ.ಮೀ.
ಆವಾಸ : ಹಳೆಯ ಕೋಟೆ, ಹಾಳುಬಿದ್ದ ಮನೆಗಳು, ಕೆಳವೊಮ್ಮೆ ವಾಸವಾಗಿರುವ ಮನೆಯ ಹತ್ತಿರ ಇರುವುದೂ ಉಂಟು. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ವೇಗದಿಂದ ಹಾರಾಡುವ, ಹೊಗೆಕಪ್ಪು ಬಣ್ಣದ ಸಾಮಾನ್ಯ ಪಕ್ಷಿ. ಗಂಡುಹೆಣ್ಣು ಒಂದೇ ತೆರ. ಬಾಲದ ಬುಡ ಮತ್ತು ಗಂಟಲು ಬಿಳಿ. ಬಾಲ ಚೌಕವಾಗಿದ್ದು ರೆಕ್ಕೆಗಳು ಹೆಚ್ಚು ಉದ್ದವಿಲ್ಲ.
ಆಹಾರ : ಹಾರಾಡುವ ಕೀಟಗಳು ವಿವಿಧ ರೀತಿಯ ನೊಣಗಳನ್ನು ತಿನ್ನುತ್ತವೆ.
ಸಂತಾನಾಭಿವೃದ್ಧಿ : ಫೆಬ್ರವರಿಯಿಂದ ಸೆಪ್ಟೆಂಬರ‍್ ವರೆಗಿನ ಸಮಯ. ಗರಿ, ಹುಲ್ಲು, ಹತ್ತಿ ಇತ್ಯಾದಿಗಳನ್ನು ಜೊಲ್ಲಿನಿಂದ ಗೋಡೆ, ಬಂಡೆಗಳಿಗೆ ಅಂಟಿಸಿ ಅಂದವಿಲ್ಲದ ಗೂಡು ಕಟ್ಟುತ್ತದೆ. ೨-೪ ಬಿಳಿ ಮೊಟ್ಟೆ ಇರುತ್ತವೆ.
—- 
ಜುಟ್ಟಿನ ಬಾನಾಡಿ (CRESTED SWIFT)
ಹೆಮಿಪ್ರೊಕ್ನೆ ಲಾಂಗಿಪೆನ್ನಿಸ್ (Hemiprocne longipennis)

ಗಾತ್ರ : ೨೩ ಸೆಂ.ಮೀ.
ಆವಾಸ : ಮರಮಟ್ಟು ಇರುವ ಪ್ರದೇಶ ಮತ್ತು ತೆರೆದ ಕಾಡು.
ಲಕ್ಷಣಗಳು : ಗಂಡು ನೀಲಿಬೂದು ಬಣ್ಣ. ಕೆಳಭಾಗ ತಿಳಿ. ಮುಂದಲೆಯ ಮೇಲೆ ಜುಟ್ಟು ಪ್ರಮುಖ ಲಕ್ಷಣ. ಚೂಪಾದ ಉದ್ದ ರೆಕ್ಕೆಗಳು. ಕತ್ತರಿಯಂತೆ ಆಳವಾದ ಕವಲೊಡೆದ ಬಾಲ. ತಲೆ ಕೆಂಗಂದು, ಹೆಣ್ಣಿನ ತಲೆ ಬೂದು ಬಣ್ಣವನ್ನು ಹೊಂದಿರುವುದು.
ಆಹಾರ : ಹಾರಾಡುವ ಕೀಟಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಡಿಸೆಂಬರ‍್ನಿಂದ ಜುಲೈವರೆಗಿನ ಸಮಯ. ತೊಗಟೆ ಮತ್ತು ಗರಿಗಳನ್ನು ಜೊಲ್ಲುರಸದಿಂದ ಎಲೆಗಳಿಲ್ಲದ ಟೊಂಗೆಗೆ ಜೋಡಿಸಿ ಚಿಕ್ಕ ಬಟ್ಟಲಿನಂತಹ ಗೂಡನ್ನು ರಚಿಸುತ್ತದೆ. ಒಂದು ತಿಳಿಬೂದು ಬಣ್ಣದ ಮೊಟ್ಟೆಯನ್ನಿಡುತ್ತದೆ.
—- 
ಹಾಡುವ ಪೊದೆ ಬಾನಾಡಿ (SINGING BUSHLARK)
ಮಿರಾಫ್ರೆ ಜಾವಾನಿಕ (Mirafra javanica)

ಗಾತ್ರ : ೧೪ ಸೆಂ.ಮೀ.
ಆವಾಸ : ಪಾಳು ಜುಮೀನು. ಹುಲ್ಲುಗಾವಲು, ಕುರುಚಲು ಕಾಡು, ಅರೆ ಮರುಭೂಮಿ ಇತ್ಯಾದಿ ಕಡೆ ಇರುತ್ತದೆ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಹೆಣ್ಣು ಗುಬ್ಬಚ್ಚಿಯಂತೆ ಕಾಡುತ್ತದೆ. ಸ್ವಲ್ಪ ದಪ್ಪ ಕೊಕ್ಕು ರೆಕ್ಕೆಗಳ ಮೇಲೆ ಕೆಂಗಂದು. ಬಾಲದ ಅಂಚು ಬಿಳಿ ಬೆಳುಚುಗಲ್ಲ ಹೊಟ್ಟೆ, ಕಪ್ಪು ಕಣ್ಣು. ಕಣ್ನುಗಳ ಮೇಲ್ಭಾಗದಲ್ಲಿ ಬಿಳಿಯ ಪಟ್ಟಿ ಇರುತ್ತದೆ.
ಆಹಾರ : ಹುಲ್ಲು ಮತ್ತು ಕಳೆಗಳ ಬೀಜ, ಕೀಟಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಮಾರ್ಚ್‌‌ನಿಂದ ಸೆಪ್ಟೆಂಬರ‍್ ವರೆಗಿನ ಅವಧಿ. ಹುಲ್ಲುಗಳಿಂದ ರಚಿತವಾದ ಬಟ್ಟಲಿನಂತಹ ಗೂಡು ರಚಿಸಿ ೨-೪ ಮೊಟ್ಟೆಗಳನ್ನಿಡುತ್ತದೆ.

ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೩೩)
ಕೆಂಪುರೆಕ್ಕೆ ಬಾನಾಡಿ (REDWINGED BUSH LARK)
ಮಿರಾಫ್ರೆ ಎರಿತ್ರೊಪ್ಟೆರ (Mirafra erythroptera)

ಗಾತ್ರ : ೧೪ ಸೆಂ.ಮೀ.
ಆವಾಸ : ಕುರುಚಲು ಕಾಡು, ಸ್ಥಳೀಯ ಪಕ್ಷಿ.
ಲಕ್ಷಣಗಳು : ದಪ್ಪ ಕೊಕ್ಕು, ರೆಕ್ಕೆಯ ಮೇಲೆ ಕೆಂಗಂದು, ಎದೆಯ ಮೇಲೆ ಗಡುಸಾದ ಕಪ್ಪು ಚುಕ್ಕೆಗಳು, ಉಳಿದಂತೆ ಕೆಳಭಾಗ ಬಿಳಿ. ಎಲೆಗಳಿಲ್ಲದ ಪೊದೆಯ ಮೇಲೆ ಕುಳಿತಿರುವುದು ಸಾಮಾನ್ಯ.
ಆಹಾರ : ಇತರೆ ಬಾನಾಡಿಗಳಂತೆ ಕೀಟಗಳು ಮತ್ತು ಕಾಳುಗಳು.
ಸಂತಾನಾಭಿವೃದ್ಧಿ : ಎಪ್ರೀಲ್‌ನಿಂದ ಅಕ್ಟೋಬರ‍್ವರೆಗೆ. ಹುಲ್ಲು ಎಳೆಗಳ ಬಟ್ಟಲಿನಂತಹ ಗೂಡು, ಪೂದೆಯ ಬುಡದಲ್ಲಿ ಅಡಗಿಸಿರುವುದು ಸಾಮಾನ್ಯ ೨ ರಿಂದ ೪ ತಿಳಿ ಬೂದುಬಿಳಿ ಮೊಟ್ಟೆಗಳು.
 —-
ಪೊದೆ ಬಾನಾಡಿ (BUSH LARK)
ಮಿರಾಫ್ರೆ ಅಸ್ಸಾಮಿಕ (Mirafra assamica)

ಗಾತ್ರ : ೧೪ ಸೆಂ.ಮೀ.
ಆವಾಸ : ಮೈದಾನ ಪ್ರದೇಶಗಳಲ್ಲಿ ಕಾಣಸಿಗುತ್ತದೆ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ದಪ್ಪ ಕೊಕ್ಕು. ರೆಕ್ಕೆಗಳ ಮೇಲೆ ಕೆಂಗಂದು. ಎದೆಯ ಮೇಲೆ ಕಂದು ಚುಕ್ಕೆಗಳು ಪ್ರಮುಖ ಲಕ್ಷಣ. ಕಿವಿಯ ಬದಿಯಲ್ಲೂ ಕಂದು ಚುಕ್ಕೆಗಳು ಹೊಟ್ಟೆ ಭಾಗ ಬೆಳುಚು.
ಆಹಾರ : ಕಳೆ ಮತ್ತು ಹುಲ್ಲುಗಳ ಬೀಜ, ಕೀಟಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಮಾರ್ಚ್‌ನಿಂದ ಮೇ ವರೆಗಿನ ಅವಧಿ. ಹುಲ್ಲಿನಿಂದ ರಚಿಸಲ್ಪಟ್ಟ ಬಟ್ಟಲಿನಂತಹ ಗೂಡು ನಿರ್ಮಿಸಿ ಚುಕ್ಕೆಗಳಿರುವ ೩ ರಿಂದ ೪ ಬೂದು ಮೊಟ್ಟೆಗಳನ್ನಿಡುತ್ತದೆ.
—- 
ಜುಟ್ಟು ಬಾನಾಡಿ (CRESTED LARK)
ಗ್ಯಾಲೆರಿಡ ಕ್ರಿಸ್ಟೇಟ (Galerida cristata)

ಗಾತ್ರ : ೧೮ ಸೆಂ.ಮೀ.
ಆವಾಸ : ಮರುಭೂಮಿ, ಅರೆ ಮರುಭೂಮಿ, ವ್ಯವಸಾಯ ಭೂಮಿ ಮತ್ತೆ ಕರಾವಳಿ ಮಣ್ಣಿನ ದಿಣ್ಣೆಯಲ್ಲಿ ಕಾಣಸಿಗುತ್ತದೆ.
ಲಕ್ಷಣಗಳು : ನೆತ್ತಿ ಮೇಲಿನ ಜುಟ್ಟು ಪ್ರಮುಖ ಲಕ್ಷಣ. ಗಂಡು ಹೆಣ್ಣಯು ಒಂದೇ ತೆರನಾಗಿವೆ. ಮೇಲ್ಭಾಗ ಮರುಳು ಕಂದು, ಕಂದು ಗೀಟುಗಳಿರುವ ಎದೆ, ಅಗಲ ಮತ್ತು ದುಂಡನೆಯ ರೆಕ್ಕೆಗಳು. ಬಾಲದ ಹೊರ ಗರಿಗಳು ಕೆಂಗಂದು. ಕಣ್ಣಿನ ಮೇಲೆ ಬಿಳಿಪಟ್ಟಿ ಇರುತ್ತದೆ.
ಆಹಾರ : ಕೀಟಗಳು ಮತ್ತು ಬೀಜಗಳನ್ನು ತಿನ್ನುತ್ತವೆ.
ಸಂತಾನಾಭಿವೃದ್ಧಿ : ಮಾರ್ಚ್‌ನಿಂದ ಜೂನ್‌ವರೆಗಿನ ಅವಧಿ. ಹುಲ್ಲು, ಕೂದಲುಗಳ ಬಟ್ಟಲಿನಂತಹ ಗೂಡು ನಿರ್ಮಿಸಿ ಹುಲ್ಲುಗಳ ಬುಡದಲ್ಲಿ ೩-೪ ತಿಳಿ ಹಳದಿ ಮೊಟ್ಟೆಗಳನ್ನಿಡುತ್ತದೆ.
 —-
ಚಿಕ್ಕ ಬಾನಾಡಿ (SMALL SKYLARK)
ಅಲೌಡ ಗುಲ್ಗುಲ (Alauda gulgula)

ಗಾತ್ರ : ೧೬ ಸೆಂ.ಮೀ.
ಆವಾಸ : ಹುಲ್ಲುಗಾವಲು, ವ್ಯವಸಾಯ ಒಣ ಭೂಮಿ ಸಮುದ್ರ ತೀರದ ಮಣ್ಣಿನ ತಟಗಳಲ್ಲಿ ಕಂಡುಬರುವ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಹೆಣ್ಣು ಗುಬ್ಬಚ್ಚಿಯಂತೆ ಇರುತ್ತದೆ. ಗಂಡು ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಕಣ್ಣಿನ ಸುತ್ತಲೂ ಬಿಳಿ, ಹೊಟ್ಟೆ ತಿಳಿಗಂದು, ಕಂದು ಚುಕ್ಕೆಗಳು ಸಣ್ಣ ಕೊಕ್ಕು, ಪ್ರಮುಖ ಲಕ್ಷಣ.
ಆಹಾರ : ಬೀಜಗಳು ಮತ್ತು ಕೀಟಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಫೆಬ್ರವರಿಯಿಂದ ಜುಲೈನ ಅವಧಿ. ಬಟ್ಟಲಿನಂತಹ ಗುಳಿಯಲ್ಲಿ ಹುಲ್ಲಿನ ಹಾಸಿನ ಗೂಡು ರಚಿಸಿ ೨-೪ ಬಿಳಿ ಬೂದು ಮೊಟ್ಟೆಗಳನ್ನಿಡುತ್ತದೆ.
—- 
ಸೈಕೇಸ್ ಬಾನಾಡಿ (SYKE’S CRESTEDLARK)
ಗ್ಯಾಲೆರಿಡ ಡೇವ (Galerida deva)

ಗಾತ್ರ : ೧೪ ಸೆ.ಮೀ.
ಆವಾಸ : ಕಲ್ಲು ಬಡೆಗಳ ಗುಡ್ಡ, ಕುರುಚಲು ಕಾಡಿನ ಪ್ರದೇಶ ಮತ್ತು ಒಣಗಿರುವ ಗದ್ದೆಗಳಲ್ಲಿ ಕಂಡುಬರುತ್ತದೆ.
ಲಕ್ಷಣಗಳು : ದಟ್ಟ ಕಂಗೆಂದು ಬಣ್ಣದ ಜುಟ್ಟಿರುವ ಬಾನಾಡಿ. ಜುಟ್ಟಿನ ಬಾನಾಡಿಯನ್ನು ಹೋಲುತ್ತದೆ. ಆದರೆ ಬಣ್ಣ ಇನ್ನಷ್ಟು ಕಪ್ಪು ಕುತ್ತಿಗೆ, ಎದೆ, ಹೊಟ್ಟೆ ತಿಳಿಗಂದು.
ಆಹಾರ : ಬೀಜ ಮತ್ತು ಕೀಟಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಮಾರ್ಚ್‌ನಿಂದ ಸೆಪ್ಟೆಂಬ‌ರ್ನ್‌ ಅವಧಿ. ಹುಲ್ಲಿನ ಬಟ್ಟಲಿನಂತಹ ಗೂಡು. ೨-೩ ತಿಳಿಬೂದು ಮೊಟ್ಟೆಗಳನ್ನು ಇಡುತ್ತದೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೩೪)
ದಕ್ಷಿಣದ ಟ್ರೊಗೊನ್ (SOUTHERN TROGON)
ಹರ‍್ಪಕ್ಟಿಸ್ ಫೇಸಿಯೇಟಸ್ (Harpactes fasciatus)

ಗಾತ್ರ : ೩೦-೩೨ ಸೆಂ.ಮೀ.
ಆವಾಸ : ತೆರೆದ, ಎಲೆ ಉದುರುವ ಕಾಡುಗಳಲ್ಲಿ ವಾಸ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಕಪ್ಪು, ತಲೆ, ಕುತ್ತಿಗೆ ಮತ್ತು ಎದೆ. ಹಳದಿ ಕಂದು ಬೆನ್ನು. ಕಪ್ಪು ರೆಕ್ಕೆಗಳು, ಬಿಳಿ ಅಂಚು, ಉದ್ದನೆಯ ಬಾಲ ಇದ್ದು ಬೆನ್ನು ಕೆಂಪಿರುತ್ತದೆ. ಬಿಳಿಯ ಎದೆ ಪಟ್ಟಿ ಇದೆ. ಹೆಣ್ಣು ಹೆಚ್ಚು ಕಡಿಮೆ ಮಂದ ಬಣ್ಣ ತಲೆ ಮೇಲೆ ಕಪ್ಪು ಇಲ್ಲ. ಕಿತ್ತಳೆಕಂದು. ಹೊಟ್ಟೆ ಮತ್ತು ಬೆನ್ನು. ಕಡು ಹಳದಿಕಂದು ತಲೆ ಮತ್ತು ಕುತ್ತಿಗೆ. ರೆಕ್ಕೆಗಳ ಅಂಚಿನಲ್ಲಿ ಬಿಳಿ ಪಟ್ಟಿ ಇಲ್ಲ.
ಆಹಾರ : ಹೆಚ್ಚಾಗಿ ಕೀಟಗಳು. ಹಣ್ಣುಗಳನ್ನು ತಿನ್ನುವುದು.
ಸಂತಾನಾಭಿವೃದ್ಧಿ : ಫೆಬ್ರವರಿಯಿಂದ ಜೂನ್ ವರೆಗಿನ ಅವಧಿ. ಕಾಡಿನ ಮಧ್ಯದ ಮರದ ಪೊಟರೆಯಲ್ಲಿ ಗೂಡು. ೨-೪ ಹೊಳೆಯುವ ದಂತಬಿಳಿ ಮೊಟ್ಟೆಗಳಿರುತ್ತವೆ.
—- 
ಕಪ್ಪು ಬಿಳಿ ಮೀಂಚುಳ್ಳಿ (PIED KINGFISHER)
ಸೆರಿಲ್ ರೂಡಿಸ್ (Ceryle rudis)

ಗಾತ್ರ : ೧೨-೧೩ ಸೆಂ.ಮೀ.
ಆವಾಸ : ನದಿ, ತೊರೆ, ಕೆರೆ ಇತ್ಯಾದಿಗಳ ದಡದಲ್ಲಿರುವುದು. ಕರಾವಳಿಯಲ್ಲಿ ಸಾಮಾನ್ಯ.
ಲಕ್ಷಣಗಳು : ಇದೊಂದು ಕಪ್ಪು ಬಿಳಿ ಮೀಂಚುಳ್ಳಿ. ಆಕಾಶದಲ್ಲಿ ಹೆಲಿಕಾಪ್ಟರಿನಂತೆ ನಿಂತು ರೆಕ್ಕೆ ಬಡಿಯುವುದು ಇದರ ಲಕ್ಷಣ. ಮೊನಚಾದ ಬಲಿಷ್ಠ ಕಪ್ಪು ಕೊಕ್ಕು. ತೆಲೆಯ ಮೇಲೆ ಹಿಂದಕ್ಕೆ ಬಾಗಿದ ಗರಿಗಳ ಜುಟ್ಟು. ಬಿಳಿಕುತ್ತಿಗೆ, ಕೆಳಗೆ ಎರಡು ಕಪ್ಪು ಪಟ್ಟಿಗಳಿರುವುದು ಗಂಡುಹಕ್ಕಿಯ ಲಕ್ಷಣ. ಹೆಣ್ಣಿನಲ್ಲಿ ಒಂದೇ ತುಂಡಾದ ಪಟ್ಟಿ. ಸಾಮಾನ್ಯವಾಗಿ ಒಂಟಿಯಾಗಿರುತ್ತದೆ.
ಆಹಾರ : ಮೀನು, ಕಪ್ಪೆ, ಗೊದಮೊಟ್ಟೆ ಇತ್ಯಾದಿಗಳನ್ನು ತಿನ್ನುವುದು.
ಸಂತಾನಾಭಿವೃದ್ಧಿ : ಅಕ್ಟೋಬರ‍್ನಿಂದ ಮೇ ವರೆಗಿನ ಸಮಯ ಮಣ್ಣುದಿಬ್ಬದಲ್ಲಿ, ಕಡಿದಾದ ಅಂಚಿನಲ್ಲಿ ಕೊಳವೆಯಂಥ ಗೂಡುರಚಿಸಿ ೫-೬ ಹೊಳೆಯುವ ಬಿಳಿ ಮೊಟ್ಟೆಗಳನ್ನಿಡುತ್ತದೆ.
—- 
ಚಿಕ್ಕ ನೀಲಿ ಮೀಂಚುಳ್ಳಿ (SMALL BLUE KINGFISHER)
ಅಲ್ಸೆಡೊ ಅಥಿಸ್ (Alcedo atthis)

ಗಾತ್ರ : ೧೮ ಸೆಂ.ಮೀ.
ಆವಾಸ : ಕೊಳ, ಕೆರೆ, ನದಿ, ತೊರೆ ಇತ್ಯಾದಿಗಳಲ್ಲಿ ಇರುತ್ತದೆ. ಇದು ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರನಾಗಿವೆ. ಮೇಲ್ಭಾಗ ಉಜ್ವಲ ನೀಲಿ. ಗರಿಗಳು ಹಸಿರುನೀಲಿ. ಕೆನ್ನೆ ತಿಳಿಗಂದು, ಗಲ್ಲ ಬಿಳಿ, ಗಿಡ್ಡ ಕಾಲುಗಳು. ಉದ್ದನೆಯ, ಬಲಿಷ್ಠ ಚೂರಿಯಂತಹ ಕೊಕ್ಕು. ಹೊಟ್ಟೆಯ ಭಾಗ ತಿಳಿಕಂದು. ನಮ್ಮಲ್ಲಿ ಕಂಡುಬರುವ ಅತ್ಯಂತ ಸಾಮಾನ್ಯವಾದ ಮೀಂಚುಳ್ಳಿ.
ಆಹಾರ : ಪ್ರಮುಖವಾಗಿ ಮೀನು. ಹುಳು, ಕೀಟ, ಸರೀಸೃಪಗಳನ್ನು ತಿನ್ನುವುದೂ ಉಂಟು.
ಸಂತಾನಾಭಿವೃದ್ಧಿ : ಮಾರ್ಚ್‌ನಿಂದ ಜೂನ್ ವರೆಗಿನ ಅವಧಿ. ಮಣ್ಣಿನ ರಾಶಿ, ಕಡಿದಾದ ಗೋಡೆಯಂತಹ ನೆಲದಲ್ಲಿ ಕೊಳವೆಯಾಕಾರದ ಗೂಡು ರಚಿಸಿ ೫-೭ ಹೊಳೆವ ಮೊಟ್ಟೆಗಳನ್ನು ಇಡುತ್ತದೆ.
—-
ನೀಲಿಕಿವಿಯ ಮೀಂಚುಳ್ಳಿ (BLUE EARED KINGFISHER)
ಅಲ್ಸೆಡೊ ಮೆನಿಂಟಿಂಗ್ (Alcedo meninting)

ಗಾತ್ರ : ೧೬ ಸೆಂ.ಮೀ.
ಆವಾಸ : ದಟ್ಟವಾದ ಕಾಡಿನ ಮಧ್ಯದ ತೊರೆಯಲ್ಲಿ ಇರುತ್ತದೆ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಚಿಕ್ಕ ನೀಲಿ ಮೀಂಚುಳ್ಳಿಯಲ್ಲಿ ಹೋಲುತ್ತದೆ. ಆದರೆ ವಸ್ತುಶಃ ಕಾಡಿನ ಮೀಂಚಳ್ಳಿ. ನೇರಳೆ ನೀಲಿ ಬಾಲ. ಕಿವಿಯ ಹಿಂದೆ ಬಿಳಿ ಪಟ್ಟಿ ಕಿವಿಯ ಮೇಲೆ ನೀಲಿ ಗರಿಗಳು. ಕುತ್ತಿಗೆಯಲ್ಲಿ ಬಿಳಿ ಪಟ್ಟಿ ಇಲ್ಲ.
ಆಹಾರ : ಮೀನು ಮತ್ತು ನೀರಿನಲ್ಲಿರುವ ಕೀಟಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಏಪ್ರಿಲ್ನಿಂದ ಆಗಸ್ಟ್ನ ಅವಧಿ. ತೊರೆಯ ಪಕ್ಕದಡದಲ್ಲಿ ಉದ್ದನೆಯ ಕೊಳವೆಯಾಕಾರದ ಗೂಡು ರಚಿಸಿ ೫-೮ ಮೊಟ್ಟೆಗಳನ್ನಿಡುತ್ತದೆ.
—- 
ಮೂರು ಬೆರಳಿನ ಮೀಂಚುಳ್ಳಿ (THREE TOED KINGFISHER)
ಸೆರಿಕ್ಸ್ ಎರತೇಕಸ್ (Ceryx erithacus)

ಗಾತ್ರ : ೧೩ ಸೆಂ.ಮೀ.
ಆವಾಸ : ತೇವದ ಕಾಡುಗಳ ನೆರಳಿರುವ ತೊರೆಗಳ ಬಳಿ ಕಾಣಸಿಗುವ ಇದು ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಇದೊಂದು ಕುಬ್ಜ ಮೀಂಚುಳ್ಳಿ. ಆದರೆ ಸುಂದರ ಪಕ್ಷಿ. ಕೆನ್ನೀಲಿ ಬಣ್ಣ. ಕಿತ್ತಳೆ, ಹಳದಿ ಹೊಟ್ಟೆ ಎದೆ ಮತ್ತು ಹವಳಕೆಂಪು ಕೊಕ್ಕು. ಕುತ್ತಿಗೆ ಮತ್ತು ಕಿವಿಯ ಹಿಂದೆ ಬಿಳಿಯ ಮಚ್ಚೆ. ಕಿವಿಯ ಬಳಿ ಕಪ್ಪು ಚುಕ್ಕೆ. ಕಾಲಿನಲ್ಲಿ ಮೂರು ಬೆರಳಿರುವುದು ಪ್ರಮುಖ ಲಕ್ಷಣ.
ಆಹಾರ : ಸಣ್ಣ ಮೀನುಗಳು ಮತ್ತು ಕೀಟಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಜುಲೈನಿಂದ ಸೆಪ್ಟೆಂಬರ‍್ವರೆಗಿನ ಅವಧಿ. ರಸ್ತೆ ಬಳಿಯ ಮಣ್ಣು ದಂಡೆಯಲ್ಲಿ ಕೊಳವೆಯಂತಹ ಗೂಡು. ೪-೫ ಮೊಟ್ಟೆಗಳಿರುತ್ತವೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೩೫)
ಬಿಳಿ ಎದೆಯ ಮೀಂಚುಳ್ಳಿ (WHITEBREASTED KINGFISHER)
ಹ್ಯಾಲ್ಸಿಯಾನ್ ಸ್ಮಿರ್ನೀಯನ್‌ಸಿಸ್ (Halcyon smyrnensis)

ಗಾತ್ರ : ೨೮ ಸೆಂ.ಮೀ.
ಆವಾಸ : ಅತ್ಯಂತ ಸಾಮಾನ್ಯ ಮೀಂಚುಳ್ಳಿ ನೀರನಾಶ್ರಯ ಇರುವ ಎಲ್ಲ ಕಡೆ ಅಂದರೆ ಕಾಡಿನಿಂದ ಹಿಡಿದು ಸಮುದ್ರ ತೀರದವರೆಗೆ ಕಾಣಸಿಗುತ್ತದೆ.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರನಾಗಿವೆ. ಕಡುಕಂದು ತಲೆ, ಗಂಟಲು ಮತ್ತು ಎದೆ ಬಿಳಿ, ಹೊಟ್ಟೆ ಭಾಗ ಕಂದು, ಗಲ್ಲ ಬಿಳಿ, ಚೂರಿಯಂತಹ ಕೆಂಪು ಕೊಕ್ಕು, ಹವಳಕೆಂಪು ಕಾಲನ್ನು ಹೊಂದಿರುತ್ತದೆ. ಒಂಟಿಯಾಗಿ ಕಾಣಸಿಗುತ್ತದೆ.
ಆಹಾರ : ಕೀಟ, ಹುಳು, ಹರಣೆ, ಮೀನು ಇತ್ಯಾದಿಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಮಾರ್ಚ್‌ದಿಂದ ಜುಲೈ. ೪-೭ ಮೊಟ್ಟೆಗಳನ್ನು ಇಡುತ್ತದೆ.
—- 
ಕಪ್ಪು ಟೋಪಿ ಮೀಂಚುಳ್ಳಿ (BLACKCAPPED KINGFISHER)
ಹ್ಯಾ. ಪಿಲೇಟ (Halcyon pileata)

ಗಾತ್ರ : ೩೦ ಸೆಂ.ಮೀ.
ಆವಾಸ : ಪ್ರಮುಖವಾಗಿ ಕರಾವಳಿ ಪ್ರದೇಶ, ಕಾಂಡ್ಲಾ ಕಾಡು, ಹಿನ್ನೀರು. ನದಿ, ಅಳಿವೆ ಇತ್ಯಾದಿ ಸ್ಥಳಗಳಲ್ಲಿರುವ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣುಗಳು ಒಂದೇ ತೆರನಾಗಿವೆ. ಬಿಳಿ ಟೋಪಿ ಮತ್ತು ಕತ್ತು ಪಟ್ಟಿ ಪ್ರಮುಖ ಲಕ್ಷಣಗಳು. ಹವಳ ಕೆಂಪು ಕೊಕ್ಕು ಮತ್ತು ಕಾಲು, ನೇರಳೆನೀಲಿ ಮೇಲ್ಭಾಗ; ತಿಳಿಕಂದು ಹೊಟ್ಟೆ ಇರುತ್ತದೆ.
ಆಹಾರ : ಮೀನು, ಕಪ್ಪೆ, ಕೀಟ, ಹುಳು ಇತ್ಯಾದಿಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಮೇ ಮತ್ತು ಜೂನ್ ತಿಂಗಳ ಸಮಯ. ಎತ್ತರ ಮಣ್ಣಿನ ದಂಡೆಯಲ್ಲಿ ಟನಲ್‌ನಂತಹ ಗೂಡು ರಚಿಸಿ ೪-೫ ಬಿಳಿ ಮೊಟ್ಟೆಗಳನ್ನಿಡುತ್ತದೆ.
—- 
ಕೊಕ್ಕರೆ ಕೊಕ್ಕಿನ ಮೀಂಚುಳ್ಳ (STORKBILLED KINGFISHER)
ಪೆಲಾರೊಗಪ್ಸಿಸ್ ಕಾಪೆನ್ಸಿಸೆ (Pelargopsis capensis)

ಗಾತ್ರ : ೩೮ ಸೆಂ.ಮೀ. ನಮ್ಮಲ್ಲಿ ಕಂಡುಬರುವ ಮಿಂಚುಳ್ಳಿಗಳಲ್ಲಿ ಅತಿ ದೊಡ್ಡದು.
ಆವಾಸ : ತೊರೆ, ನದಿ, ಹಿನ್ನೀರು, ಕೆರೆ ಇತ್ಯಾದಿಗಳ ಬಳಿ ಇರುತ್ತದೆ.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರನಾಗಿವೆ. ಒಂಟಿ ಜೀವಿ, ದಪ್ಪ, ದೊಡ್ಡ ಬಲಿಷ್ಠ ಕೆಂಪು ಕೊಕ್ಕೆ ಪ್ರಮುಖ ಲಕ್ಷಣ. ತಲೆ ಕಂದು, ಬೆನ್ನುಭಾಗ ತಿಳಿ ಪಚ್ಚೆ, ಹೊಟ್ಟೆ ಮತ್ತು ಎದೆಯ ಭಾಗ ತಿಳಿಹಳದಿಕಂದು ಬಣ್ಣ.
ಆಹಾರ : ಮೀನು, ಏಡಿ, ಹಾವು, ಹರಣಿ ಕಪ್ಪೆ ಇತ್ಯಾದಿ.
ಸಂತಾನಾಭಿವೃದ್ಧಿ : ಜನವರಿಯಿಂದ ಜುಲೈವರೆಗಿನ ಅವಧಿ. ಟನಲ್‌ನಂತಹ ಉದ್ದನೆಯ ಗೂಡು. ಮಣ್ಣಿನ ದಿಣ್ಣೆ ಅಥವಾ ನದಿ ದಡದಲ್ಲಿ ಗೂಡು ರಚಿಸಿ ೪-೫ ಬಿಳಿ ಹೊಳೆಯ ಮೊಟ್ಟೆಗಳನ್ನಿಡುತ್ತದೆ.
—- 
ಕಂದು ತಲೆಯ ಗುಂಗುರು ಪಂಚ (CHESTNUTHEADED BEE-EATER)
ಮಿರಾಪ್ಸ್ ಲೆಸ್ಕಿನಾಲ್ಟಿ (Merops leschenaulti)

ಗಾತ್ರ : ೧೮-೨೦ ಸೆಂ.ಮೀ.
ಆವಾಸ : ಕಾಡಿನಲ್ಲಿ ನೀರು ಇರುವ ಕಡೆ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರನಾಗಿವೆ. ಹುಲ್ಲುಹಸಿರು ಮೈ ಬಣ್ಣ. ತಲೆ ದಟ್ಟ ಕೆಂಗಂದು. ಗಲ್ಲು, ಗಂಟಲು ಹಳದಿ, ಗಂಟಲ ಕೆಳಗೆ ಕಪ್ಪು ಸರದಂತದೆ. ಮೊನಚಾದ ಉದ್ದನೆಯ ಕೊಕ್ಕು ತುದಿ ಸ್ವಲ್ಪ ಬಾಗಿದೆ. ರೆಕ್ಕೆ ತುದಿ ಕಪ್ಪು, ಬಾಲ ಚೌಕಾಕಾರವಾಗಿದೆ.
ಆಹಾರ : ಜೇನ್ನೂಣ, ಮತ್ತಿತರ ಹಾರುವ ಕೀಟಗಳನ್ನು ತಿನ್ನುತ್ತದೆ. ಗಾಳಿಯಲ್ಲೇ ಹಾರುವ ಕೀಟಗಳನ್ನು ಹಿಡಿಯುವುದು ಇದರ ಸಹಜಸಾಮಾನ್ಯ ವರ್ತನೆ.
ಸಂತಾನಾಭಿವೃದ್ಧಿ : ಮಾರ್ಚ್‌ನಿಂದ ಜೂನ್ ವರೆಗಿನ ಅವಧಿ. ನದಿ, ಗದ್ದೆ ಬದಿಯ ಮಣ್ಣಿನ ದಿಣ್ಣೆಯಲ್ಲಿ ಉದ್ದನೆಯ ಟನೆಲ್ ಗೂಡು ರಚಿಸಿ ೫-೬ ಹೊಳೆವ ಬಿಳಿ ಮೊಟ್ಟೆಗಳನ್ನು ಇಡುತ್ತದೆ.
—- 
ನೀಲಿ ಬಾಲದ ಗುಂಗುರು ಪಂಚ (BLUETAILED BEE-EATER)
ಮೀರಾಪ್ಸ್ ಫಿಲಿಪೈನಸ್ (Merops philippinus)
[image: 277_69_PP_KUH]
ಗಾತ್ರ : ೨೩-೨೬ ಸೆಂ.ಮೀ.
ಆವಾಸ : ಮೈದಾನ ಪ್ರದೇಶ, ತೆರೆದ ಕಾಡು, ತಿಳಿಕಾಡು, ಕರಾವಳಿ ಪ್ರದೇಶದಲ್ಲಿ ವಾಸಿಸುವ ಇದು ಸ್ಥಳೀಯ ಪ್ರಭೇದ.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರನಾಗಿವೆ. ಹಸಿರು ದೇಹದ ನೀಲಿ ಬಾಲದ ಗುಂಗುರು ಪಂಚ. ಗಲ್ಲ, ಕುತ್ತಿಗೆ ಕಂದು, ಕೊಕ್ಕು ಕಪ್ಪಾಗಿದೆ. ಕಣ್ಣನ್ನು ಹಾದು ಹೋಗುವ ಕಪ್ಪು ಪಟ್ಟಿ ರೆಕ್ಕೆಯ ಅಂಚು ಕಪ್ಪು. ಬಾಲದ ಮಧ್ಯದ ಗರಿ ಕಡ್ಡಿಯಂತೆ ನೀಳವಾಗಿದೆ.
ಆಹಾರ : ಹಾರಾಡುವ ಕೀಟಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಮಾರ್ಚ್‌ನಿಂದ ಜೂನ್ ಅವಧಿ. ನದಿ, ತೊರೆ, ಗದ್ದೆ ಬದಿಯ ಮಣ್ಣಿನ ದಿಣ್ಣೆಯಲ್ಲಿ ಉದ್ದನೆಯ ಟನೆಲ್ ಗೂಡು ರಚಿಸಿ ೫-೭ ಬಿಳಿ ಮೊಟ್ಟೆಗಳನ್ನಿಡುತ್ತದೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೩೬)
ಚಿಕ್ಕ ಹಸಿರು ಗುಂಗುರು ಪಂಚ (SMALLGREEN BEE-EATER)
ಮೀ.. ಓರಿಯೆಂಟಾಲಿಸ್ (Merops orientalis)

ಗಾತ್ರ : ೧೬-೧೮ ಸೆಂ.ಮೀ.
ಆವಾಸ : ಮೈದಾನ, ಹುಲ್ಲುಗಾವಲು, ತೋಟ, ಗದ್ದೆ ಇತ್ಯಾದಿಗಳಲ್ಲಿ ಕಂಡುಬರುವ ಸಾಮಾನ್ಯ ಹಕ್ಕಿ. ಸ್ಥಳೀಯ ಪ್ರಭೇದ.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರನಾಗಿವೆ. ಸಣ್ಣ ಗಾತ್ರ, ನೀಲಿಕೆನ್ನೆ ಕಪ್ಪು ಕತ್ತು ಪಟ್ಟಿ ತಿಳಿಕಂದು ತಲೆ. ಬಾಲದ ಮಧ್ಯದಲ್ಲಿ ಎರಡು ಕಡ್ಡಿಗಳಂತಿರುವ ಉದ್ದದ ಗರಿಗಳಿರುತ್ತವೆ. ಉದ್ದ, ತೆಳುವಾದ, ತುಸು ಬಾಗಿದ ಕಪ್ಪು ಕೊಕ್ಕು, ಕೆಂಗಣ್ಣು. ತಂತಿಕಂಬ, ಬೇಲಿ, ತಂತಿಗಳು ಮೇಲೆ ಕುಳಿತಿರುತ್ತದೆ.
ಆಹಾರ : ಹಾರುವ ಕೀಟಗಳು. ಹಾರುತ್ತಲೇ ಹಿಡಿಯುತ್ತವೆ. ಜೇನ್ನೊಣ ಇತ್ಯಾದಿ ನೊಣಗಳು ಪ್ರಮುಖ ಆಹಾರ.
ಸಂತಾನಾಭಿವೃದ್ಧಿ : ಮಾರ್ಚ್‌ನಿಂದ ಮೇ ತಿಂಗಳ ಅವಧಿ. ಗದ್ದೆಯ ಅಂಚು, ಮಣ್ಣಿನ ದಿಣ್ಣೆಯಲ್ಲಿ ಟನೆಲ್‌ನಂತಹ ಗೂಡು ರಚಿಸಿ ೪-೬ ಬಿಳಿ ಮೊಟ್ಟೆಗಳನ್ನಿಡುತ್ತದೆ.
 —-
ನೀಲಕಂಠ (BLUE JAY)
ಕೊರಾಸಿಯಾಸ್ ಬೆಂಗಾಲೆನ್ಸಿಸ್ (Coracias benghalensis)

ಗಾತ್ರ : ೩೩ ಸೆಂ.ಮೀ.
ಆವಾಸ : ಗದ್ದೆ, ರಸ್ತೆ, ಬದಿ, ತೋಟ, ತೆರೆದ ಕಾಡು ಇತ್ಯಾದಿಗಳಲ್ಲಿ ಕಂಡುಬರುವ ಸ್ಥಳೀಯ ಸಾಮಾನ್ಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ನೀಲಿ ನೇರಳೆ, ಕಂದು, ಕಪ್ಪು ಮೊದಲಾದ ಬಣ್ಣದ ಸುಂದರ ಪಕ್ಷಿ. ಸ್ವಲ್ಪ ದೊಡ್ಡದಾಗಿ ಕಾಣುವ ತಲೆ, ಭಾರವಾದ ಕೊಕ್ಕು, ತಿಳಿ ಕಂದು ಕುತ್ತಿಗೆ, ತಿಳಿ ನೀಲಿ ಹೊಟ್ಟೆ ಮತ್ತು ಬಾಲದ ಕೆಳಭಾಗ ರೆಕ್ಕೆಗಳಲ್ಲಿ ನೇರಳೆ ಬಣ್ಣ, ಅಂಚ್ಚು ಕಪ್ಪು, ಬಾಲದ ತುದಿ ಕಡು ನೀಲಿಯಾಗಿರುತ್ತದೆ.
ಆಹಾರ : ಗದ್ದೆಗಳ ಹಾನಿಕಾರಕ ಕೀಟ ತಿನ್ನುವ ಉಪಕಾರಿ ಪಕ್ಷಿ.
ಸಂತಾನಾಭಿವೃದ್ಧಿ : ಮಾರ್ಚ್‌ನಿಂದ ಜೂನ್ ವರೆಗಿನ ಅವಧಿ. ಮರದ ಪೊಟರೆಯಲ್ಲಿ ಕಡ್ಡಿ, ಹುಲ್ಲು, ಎಲೆ ಇತ್ಯಾದಿಗಳಿಂದ ಕೂಡಿದ ಗೂಡುಕಟ್ಟಿ ೪-೫ ಹೊಳೆಯುವ ಬಿಳಿ ಮೊಟ್ಟೆಗಳನ್ನು ಇಡುತ್ತದೆ.
 —-
ಚಂದ್ರಮುಕುಟ (HOOPE)
ಯುಪುಪ ಇಪಾಪ್ಸ್ (Upupa epops)

ಗಾತ್ರ : ೩೦-೩೧ ಸೆಂ.ಮೀ.
ಆವಾಸ : ಮೈದಾನ, ಗುಡ್ಡಬೆಟ್ಟ, ಗದ್ದೆಗಳು ತೆರೆದ ಕಾಡು ಇತ್ಯಾದಿ ಕಡೆಗಳಲ್ಲಿರುತ್ತದೆ. ಸ್ಥಳೀಯವಾಗಿ ವಲಸೆ ಹೋಗುವ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ತಿಳಿಕಂದು (ಹಳದಿಕಂದು) ಬಣ್ಣದ, ಕಪ್ಪು ಬಿಳಿ ವಿನ್ಯಾಸದ ಹಕ್ಕಿ. ಬೀಸಣಿಗೆಯಂತೆ ಮಡಚಿ ಬಿಡಿಸಬಲ್ಲ ತಲೆಯ ಮೇಲಿನ ಮುಕುಟ ಪ್ರಮುಖ ಲಕ್ಷಣ. ಮೊನಚಾದ ಉದ್ದನೆಯ ಕೊಕ್ಕು, ಕಪ್ಪು ಬಿಳಿ ರೆಕ್ಕೆ ಮತ್ತು ಬಾಲ. ಬಾಲದ ತುದಿ ಚೌಕಾಕಾರ, ಕಪ್ಪು ಪಟ್ಟಿ ಇರುತ್ತದೆ.
ಆಹಾರ : ಕೀಟ, ಹುಳು ಮತ್ತು ಡಿಂಬ. ಮಣ್ಣನ್ನು ಕೆದಕಿ ಕೀಟ ಹೆಕ್ಕುತ್ತದೆ.
ಸಂತಾನಾಭಿವೃದ್ಧಿ : ಫೆಬ್ರವರಿಯಿಂದ ಮೇ ವರೆಗಿನ ಅವಧಿ. ಹಳೆಯ ಗೋಡೆ ಅಥವಾ ಮರದ ಪೊಟರೆಯಲ್ಲಿ ಕಸದ ರಾಶಿಯಂತಹ ಗೂಡು ರಚಿಸಿ ೫-೬ ಬಿಳಿ ಮೊಟ್ಟೆಗಳನ್ನು ಇಡುತ್ತದೆ.
 —-
ಬೂದು ಮಲೆಹಕ್ಕಿ (ಕೊಂಬುಕೊಕ್ಕು) (GREY HORNBILL)
ಟಾಕಸ್ ಬೈರೊಸ್ಟ್ರಿಸ್ (Tockus birostris)

ಗಾತ್ರ : ೫೦ ಸೆಂ.ಮೀ.
ಆವಾಸ : ತೆರೆದ ಕಾಡು, ಎತ್ತರದ ಮರಗಳಿರುವ ಪ್ರದೇಶಗಳಲ್ಲಿರುತ್ತದೆ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಸ್ವಲ್ಪ ಕಂದು ಬೂದು ಬಣ್ಣದ ಹಕ್ಕಿ. ತುಂಬಾ ದೊಡ್ಡದಾದ, ಕಪ್ಪು ಬಿಳಿ ಕೊಕ್ಕು. ತುದಿ ಸ್ವಲ್ಪ ಬಾಗಿದೆ. ಕೊಕ್ಕಿನ ಮೇಲೆ ಶಿಖೆ. ಹೆಣ್ಣು ಹಕ್ಕಿಯಲ್ಲಿ ಶಿಖೆ ಸ್ವಲ್ಪ ಚಿಕ್ಕದು. ಹೊಟ್ಟೆಯ ಭಾಗ. ಸ್ವಲ್ಪ ತಿಳಿ ಬೂದು. ಬಾಲದ ತುದಿಯಲ್ಲಿ ಕಪ್ಪು ತೇಪೆಗಳಿರುತ್ತದೆ.
ಆಹಾರ : ಮುಖ್ಯವಾಗಿ ಹಣ್ಣು ಆಲದ ಹಣ್ಣೆಂದರೆ ಹೆಚ್ಚು ಪ್ರೀತಿ. ಕೀಟ, ಸರೀಸೃಪಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಮಾರ್ಚ್‌ನಿಂದ ಜೂನ್‌ನ ಅವಧಿ. ಎತ್ತರದ ಮರದ ಪೊಟರೆ, ಹಿಕ್ಕೆಗಳಿಂದ ಭಿತ್ತಿ, ಹೆಣ್ಣು ಒಳಗಡೆ ಬಂಧನ. ೨-೩ ಬಿಳಿ ಮೊಟ್ಟೆಗಳನ್ನಿಡುತ್ತದೆ. ಮರಿಗಳು ಹೊರ ಬರುವವರೆಗೆ ಗಂಡು ಹೆಣ್ಣಿಗೆ ಆಹಾರ ಪೂರೈಸುತ್ತದೆ.
—- 
ಮಲಬಾರು ಬೂದು ಮಲೆಹಕ್ಕಿ (MALABAR GREY HORNBILL)
ಟಾ. ಗ್ರಿಸಿಯಸ್ (Tockus griseus)

ಆವಾಸ : ಆಲ, ಆಸ್ವತ್ಥ ಮರಗಳಿರುವ ದಟ್ಟ ಕಾಡು ಮತ್ತು ತೆರೆದ ಕಾಡಿನಲ್ಲಿ ವಾಸಿಸುತ್ತವೆ.
ಲಕ್ಷಣಗಳು : ಸಾಮಾನ್ಯವಾಗಿ ಬೂದು ಮಳೆಹಕ್ಕಿಯನ್ನು ಹೋಲುತ್ತದೆ. ಆದರೆ ಕೊಕ್ಕಿನ ಮೇಲೆ ಸಿಖೆ ಇಲ್ಲ. ಕಣ್ಣುಗಳ ಮೇಲೆ ಎರಡು ಬಿಳಿ ರೇಖೆಗಳು. ಕೊಕ್ಕು ಹಳದಿ. ಕಪ್ಪು ಬಾಲ ತುದಿಯಲ್ಲಿ ಬಿಳಿ. ಕಡುಬೂದು ಮೇಲ್ಭಾಗ ತಿಳಿಯಾದ ಹೊಟ್ಟೆಯ ಭಾಗ. ಹೆಣ್ಣು ಹಕ್ಕಿಯ ಕೊಕ್ಕಿನ ಬುಡದಲ್ಲಿ ಕಪ್ಪು ಮಚ್ಚೆ ಇದೆ. ಕೊಕ್ಕು ತಿಳಿ ಹಳದಿ.
ಆಹಾರ : ಗೋಳಿ, ಆಲ, ಅಶ್ವತ್ಥ ಹಣ್ಣುಗಳು. ಕೀಟ, ಚಿಕ್ಕಪುಟ್ಟ ಇತರೆ ಪ್ರಾಣಿಗಳನ್ನು ತಿನ್ನುವುದು.
ಸಂತಾನಾಭಿವೃದ್ಧಿ : ಜನವರಿಯಿಂದ ಏಪ್ರಿಲ್ ನ ಅವಧಿ. ಮರದ ಪೊಟರೆಯ ಗೂಡಲ್ಲಿ ೩-೪ ಮೊಟ್ಟೆಗಳನ್ನಿಡುತ್ತದೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೩೮)
ತಾಮ್ರ ಕುಟಿಕ (COPPERSMITH)
ಮೆ. ಹೀಮೆಸಿಫಾಲ (Megalaima haemacephala)

ಗಾತ್ರ : ೧೭ ಸೆಂ.ಮೀ.
ಆವಾಸ : ಹಳ್ಳಿಗಾಡು, ಪಟ್ಟಣದಲ್ಲಿ ಮಠಗಳಿರುವ ಸ್ಥಳ. ತೋಟ ಇತ್ಯಾದಿ ಕಡೆ ಇರುತ್ತದೆ. ಇದು ಸ್ಥಳೀಯ ಪ್ರಭೇದ.
ಲಕ್ಷಣಗಳು : ಚಿಕ್ಕ ಸುಂದರ ಹಸಿರು ಹಕ್ಕಿ. ಗಂಡುಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಕೆಂಪು ಹಣೆ ಮತ್ತು ಎದೆ ಪ್ರಮುಖ ಲಕ್ಷಣ. ಗಂಟಲು ಹಳದಿ, ಕಣ್ಣಿನ ಮೇಲೆ ಮತ್ತು ಕೆಳಗೆ ಹಳದಿ ಪಟ್ಟಿಗಳು. ಹೊಟ್ಟೆ ತಿಳಿಹಸಿರು ಉಳಿದಂತೆ ಕಡುಹಸಿರು. ಕೆಂಪು ಕಾಲುಗಳಿರುತ್ತವೆ.
ಆಹಾರ : ಉಳಿದ ಕುಟ್ರು ಹಕ್ಕಿಗಳಂತೆ ಆಲದ ಹಣ್ಣು, ರಸವುಳ್ಳ ಹಣ್ಣುಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಜನವರಿಯಿಂದ ಜೂನ್ ವರೆಗಿನ ಅವಧಿ. ಮೆದು ಮರಗಳ ರೆಂಬೆಯಲ್ಲಿ ಕೊರದ ಗೂಡು, ೩ ಬಿಳಿ ಮೊಟ್ಟೆಗಳನ್ನು ಇಡುತ್ತದೆ.
—-
ಕಾಫಿ ಕಂದು ಮರಕುಟಿಕ (RUFOUS WOODPECKER)
ಮೈಕ್ರೊಪ್ಟೆರ್ನಸ್ ಬ್ರಾಕಿಯೂರಸ್ (Micropternus brachyurus)

ಗಾತ್ರ : ೨೫ ಸೆಂ.ಮೀ.
ಆವಾಸ : ಕಾಡು, ದ್ವಿತೀಯ ಬೆಳವಣಿಗೆಯ ಅರಣ್ಯದಲ್ಲಿ ಇರುತ್ತದೆ. ಸ್ಥಳೀಯ ಪ್ರಭೇದ.
ಲಕ್ಷಣಗಳು : ಕಾಫಿ ಕಂದು ಬಣ್ಣದ ಮರಕುಟಿಕ. ಕಣ್ಣಿನ ಅರ್ಧ ಸುತ್ತು ಕೆಂಗಂದು. ಮೊನಚಾದ ಕಪ್ಪು ಕೊಕ್ಕು. ರೆಕ್ಕೆ ಮತ್ತು ಬಾಲದ ಮೇಲೆ ಕಪ್ಪು ಅಡ್ಡ ಪಟ್ಟಿಗಳು. ಹೆಣ್ಣಿನ ಕಣ್ಣ ಬಳಿ ಕೆಂಗಂದು ರಚನೆಯಿಲ್ಲ. ಇದನ್ನು ಬಿಟ್ಟರೆ ಉಳಿದಂತೆ ಗಂಡುಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ.
ಆಹಾರ : ಇರುವೆಗಳ ಮೊಟ್ಟೆ, ಮರಿ ಮತ್ತು ಬಲಿತ ಇರುವೆಗಳನ್ನು ತಿನ್ನುತ್ತವೆ.
ಸಂತಾನಾಭಿವೃದ್ಧಿ : ಏಪ್ರೀಲ್ ಮತ್ತು ಮೇ. ಮರ ಇರುವೆಯ (Cremafogasta) ಗೂಡನ್ನು ತೋಡಿ ಗೂಡು ನಿರ್ಮಿಸುತ್ತದೆ. ಈ ಕಟ್ಟಿರುವೆಗಳಿರುವಾಗಲೇ ಗೂಡು ಕಟ್ಟುತ್ತದೆ. ೨-೩ ಬಿಳಿ ಮೊಟ್ಟೆಗಳನ್ನಿಡುತ್ತದೆ.
—- 
ಹುರುಪೆ ಹೊಟ್ಟೆಯ ಹಸಿರು ಮರಕುಟಿಕ (SCALYBELLIED GREEN WOODPECKER)
ಪೈಕಸ್ ಮಿರ‍್ಮ್ಮೆಕೊಫೊನಿಯಸ್ (Picus myrmecophoneus)

ಗಾತ್ರ : ೩೦ ಸೆಂ.ಮೀ.
ಆವಾಸ : ಅರೆ ನಿತ್ಯ ಹರಿದ್ವರ್ಣ ಕಾಡು ಮತ್ತು ಎಲೆ ಉದುರುವ ಕಾಡಿನಲ್ಲಿರುತ್ತದೆ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಒಂದು ಸಾಮಾನ್ಯ ಮರಕುಟಿಕ. ಮೊನಚಾದ, ನೇರ, ಗಟ್ಟಿಯಾದ ಕೊಕ್ಕು, ತಿಳಿಹಸಿರು ಮೇಲ್ಭಾಗ, ಬಾಲದ ಬುಡ ಹಳದಿ, ಹಸಿರುಕಂದು ಬಾಲದ ಮೇಲೆ ಬಿಳಿ ಅಡ್ಡ ಪಟ್ಟಿಗಳು. ನೆತ್ತಿಯು ಕೆಂಪು, ಗರಿಗೆಂಪು. ಹೆಣ್ಣು ಹಕ್ಕಿಗಳಲ್ಲಿ ಈ ರಚನೆ ಕಪ್ಪು. ಕೆನ್ನೆ ತಿಳಿಬೂದು ಗಂಟಲಲ್ಲಿ ಬಿಳಿಗೆರೆಗಳು.
ಆಹಾರ : ಇರುವೆ, ಗೆದ್ದಲು, ದುಂಬಿ ಮತ್ತು ಮಕರಂದ.
ಸಂತಾನಾಭಿವೃದ್ಧಿ : ಜನವರಿಯಿಂದ ಜೂನ್‌ನ ಅವಧಿ. ಮರವನ್ನು ಕೊರೆದು ರಚಿಸಿದ ಗೂಡಿನಲ್ಲಿ ೫-೬ ಬಿಳಿ ಮೊಟ್ಟೆಗಳನ್ನು ಇಡುತ್ತದೆ.
—- 
ಬಂಗಾರದ ಬೆನ್ನಿನ ಮರಕುಟುಕ (GOLDENBACKED WOODPECKER)
ಡಿನೊಪಿಯಮ್ ಬೆಂಗಾಲೆನ್ಸ್ (Dinopium benghalense)

ಗಾತ್ರ : ೨೬-೨೯ ಸೆಂ.ಮೀ.
ಆವಾಸ : ಮಾವಿನ ತೋಪು, ಕುರುಚಲು ಕಾಡು, ತೆರೆದ ದೊಡ್ಡ ಮರಗಳು ಮತ್ತು ತೆಂಗಿನ ತೋಟದಲ್ಲಿ ಕಾಣಸಿಗುತ್ತದೆ.
ಲಕ್ಷಣಗಳು : ಮೇಲ್ಭಾಗ ಬಂಗಾರದ ಹಳದಿ ಮತ್ತು ಕಪ್ಪು ಹೊಟ್ಟೆ ಎದೆಯ ಭಾಗ ಬಿಳಿ ಜೊತೆಗೆ ಕರಿಗೆರೆಗಳು. ನೆತ್ತಿ, ಮುಂತಲೆ ಕೆಂಪು, ಕಪ್ಪು ಕಲ್ಲು ಪಟ್ಟಿ ಮತ್ತು ಗಂಟಲು, ರೆಕ್ಕೆಗಳ ಮೇಲೆ ಬಿಳಿ ಚುಕ್ಕೆಗಳು. ಬಾಲ ಕಪ್ಪು. ಹೆಣ್ಣು ಹಕ್ಕಿಯ ಮುಂತಲೆ ಕಪ್ಪಾಗಿದ್ದು ಬಿಳಿ ರೇಖೆಗಳಿರುತ್ತವೆ.
ಆಹಾರ : ಕರಿ ಇರುವೆ, ಹಣ್ಣಿನ ತಿರುಳು ಮತ್ತು ಮಕರಂದ.
ಸಂತಾನಾಭಿವೃದ್ಧಿ : ಮಾರ್ಚ್‌ನಿಂದ ಆಗಸ್ಟ್‌ನ ಅವಧಿ. ಮರದ ಕಾಂಡಕೊಂಬೆಯಲ್ಲಿ ರಂಧ್ರ ಕೊರೆದು, ಗೂಡು ರಚಿಸಿ, ೩ ಬಿಳಿ ಮೊಟ್ಟೆಗಳನ್ನಿಡುತ್ತದೆ.
—- 
ಮೂರು ಬೆರಳು ಮರಕುಟಿಕ (Three toed woodpecker)
ಡಿನೊಪಿಯಮ್ ಜಾವನಿಯೂಸ್ (Dinopium javanense)

ಗಾತ್ರ : ೨೮-೩೦ ಸೆಂ.ಮೀ.
ಆವಾಸ : ಪಶ್ಚಿಮ ಘಟ್ಟತಟದ ನಿತ್ಯ ಹರಿದ್ವರ್ಣ ಮತ್ತು ಎಲೆ ಉದುರುವ ಕಾಡುಗಳಲ್ಲಿ ಕಾಣಸಿಗುವ ಇದು ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಬಂಗಾರದ ಬೆನ್ನಿನ ಮರಕುಟಿಕವನ್ನು ಹೋಲುತ್ತದೆ. ಆದರೆ ರೆಕ್ಕೆ ಮತ್ತು ಬೆನ್ನು ಕಡುಬಂಗಾರದ ಬಣ್ಣ. ರೆಕ್ಕೆಗಳ ಮೇಲೆ ಬಿಳಿ ಗುರುತುಗಳಿಲ್ಲ. ಕುತ್ತಿಗೆಯ ಇಕ್ಕೆಡೆ ಕಪ್ಪು ರೇಖೆ ಎದ್ದು ಕಾಣುತ್ತದೆ. ಹಿಂತಲೆ ಕಪ್ಪು.
ಆಹಾರ : ಕೀಟಗಳು ಮತ್ತು ಅವುಗಳ ಮರಿಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಜನವರಿಯಿಂದ ಮೇ ವರೆಗಿನ ಅವಧಿ. ಮರವನ್ನು ಕೊರೆದು ಗೂಡು ರಚಿಸಿ ೨-೪ ಬಿಳಿ ಮೊಟ್ಟೆಗಳನ್ನಿಡುತ್ತದೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೩೯)
ಕಪ್ಪು ಮರಕುಟಿಕ (BLACK WOODPECKR)
ಡ್ರೈಯೊಕೊಪಸ್ ಜಾವಾನಿಯನ್ ಸಿಸ್ (Dryocopus javanenses)

ಗಾತ್ರ : ೪-೮ ಸೆಂ.ಮೀ.
ಆವಾಸ : ಕಾಡು ಮತ್ತು ಎತ್ತರದ ಮರಗಳಿರುವ ಪ್ರದೇಶಗಳಲ್ಲಿರುತ್ತದೆ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ದೊಡ್ಡ ಗಾತ್ರದ ಕಪ್ಪು ಮರಕುಟಿಕ. ಹೊಟ್ಟೆಯ ಬಿಳಿ ಎದ್ದು ಕಾಣುವುದು ಪ್ರಮುಖ ಲಕ್ಷಣ. ಮುಂತಲೆ, ನೆತ್ತಿ, ಹಿಂತಲೆ, ಕಣ್ಣುಗಳ ಕೆಳಗೆ ಕಂಪು. ಹೆಣ್ಣು ಹಕ್ಕಿಗೆ ಈ ಕೆಂಪು ಹಿಂತಲೆಗೆ ಮಾತ್ರ ಸೀಮಿತ. ಉಳಿದಂತೆ ಕಡುಕಪ್ಪು ಇರುತ್ತದೆ.
ಆಹಾರ : ಇರುವೆ, ದುಂಬಿ ಮತ್ತು ಡಿಂಬಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಜನವರಿಯಿಂದ ಮಾರ್ಚ್‌ವರೆಗಿನ ಅವಧಿ ಎತ್ತರದ ಮರದ ಕಾಂಡ, ರೆಂಬೆಗಳಲ್ಲಿ ರಂಧ್ರ ಕೊರೆದು ಗೂಡು ನಿರ್ಮಿಸಿ ೨ ಮೊಟ್ಟೆಗಳನ್ನಿಡುತ್ತದೆ.
—- 
ಮರಾಠ ಮರುಕುಟಿಕ (MAHRATTA WOODPECKER)
ಪಿಕೇಯಿಡಿಸ್ ಮಹಾರಾಟೆನ್ಸಿಸ್ (Picoides mahrattensis)

ಗಾತ್ರ : ೧೭-೧೮ ಸೆಂ.ಮೀ.
ಆವಾಸ : ತೆರೆದ ಕಾಡು, ಮರಗಳಿರುವೆಡೆ, ಕಾಡು ಇತ್ಯಾದಿ ಕಡೆ ಸಿಗುತ್ತದೆ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಚಿಕ್ಕ ಮರುಕುಟಿಕ. ಉದ್ದ, ಮೊನಚಾದ, ಗಟ್ಟಿಯಾದ ಕೊಕ್ಕು, ಬೆಣೆಯಾಕಾರದ ಬಾಲ. ಬೆನ್ನ ಮೇಲೆ ಕಪ್ಪು ಬಿಳಿ ಚುಕ್ಕೆಗಳು. ಹಳದಿ ಮುಂತಲೆ, ಹೊಟ್ಟೆಯ ಮೇಲೆ ಅಲ್ಲಲ್ಲಿ ಕೆಂಪುಗೆರೆಗಳಿರುತ್ತವೆ. ಹಿಂತಲೆಯಲ್ಲಿ ಕೆಂಪು ಪಟ್ಟಿ. ಆದರೆ ಹೆಣ್ಣಿಗೆ ಈ ಭಾಗ್ಯವಿಲ್ಲ ಕಣ್ಣುಗಳ ಕೆಳಗೆ (ಕೆನ್ನೆಯಲ್ಲಿ) ಬಿಳಿ ಬಣ್ಣವಿರುತ್ತದೆ. ಆಹಾರ : ಕೀಟ, ದುಂಬಿ ಮತ್ತು ಹುಳುಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಜನವರಿಯಿಂದ ಮೇ ವರೆಗಿನ ಅವಧಿ. ಮರದ ಕೊಂಬೆ, ಕಾಂಡದಲ್ಲಿ ತೂತು ಕೊರದು ಗೂಡು ರಚಿಸಿ ೩ ಬಿಳಿ ಮೊಟ್ಟೆಗಳನ್ನಿಡುತ್ತದೆ.
—- 
ಕುಬ್ಜ ಮರಕುಟಿಕ (PIGMY WOODPECKER)
ಪಕಾಯಿಡಿಸ್ ನೇನಸ್ (Picoides nanus)

ಗಾತ್ರ : ೧೩ ಸೆಂ.ಮೀ.
ಆವಾಸ : ತೆಳುವಾದ ಕಾಡು, ದ್ವಿತೀಯ ಹಂತದ ಸಸ್ಯವರ್ಗ ಮತ್ತು ಮರಗಳು ಇರುವ ಕಡೆ ಕಾಣಸಿಗುತ್ತದೆ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಪುಟ್ಟ ಮರಕುಟುಕ. ಬೆನ್ನ ಮೇಲೆ ಕಡುಕಂದು ಚುಕ್ಕೆಗಳು. ಹೊಟ್ಟೆಯ ಭಾಗ ಮಾಸಿದ ಬಿಳಿ, ಅಲ್ಲಲ್ಲಿ ಕಂದು ಗೆರೆಗಳು, ಕಣ್ಣುಗಳ ಮೇಲೆ ಎರಡು ಬಿಳಿ ಪಟ್ಟಿಗಳು ಕುತ್ತಿಗೆ ವರೆಗೂ ಹಬ್ಬಿವೆ. ಬೆಳ್ಳಿ ಪಟ್ಟಿ ಮಧ್ಯದಲ್ಲಿ ಕೆಂಪು ಚುಕ್ಕೆ. ಹೆಣ್ಣಿನಲ್ಲಿ ಕೆಂಪು ರೇಖೆಯಿಲ್ಲ.
ಆಹಾರ : ಹಣ್ಣು, ಕೀಟ ಮತ್ತು ಮಕರಂದವನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಫೆಬ್ರವರಿಯಿಂದ ಎಪ್ರೀಲ್ ನವರೆಗೆ. ಬಣ ಹಳೆಯ ರೆಂಬೆಯಲ್ಲಿ ರಂಧ್ರು ಕೊರೆದು ಗೂಡು ಕಟ್ಟಿ ೨-೩ ಬಿಳಿ ಮೊಟ್ಟೆಯನ್ನಿಡುತ್ತದೆ.
 —-
ಟಿಕೆಲ್ಸ್ ಹೂಕುಟುಕ (TICKELL’S FLOWER PECKER)
ಡಿಸೀಮ್ ಎರಿಥ್ರೋರ‍್ಹಿಂಕಾಸ್ (Dicaeum erythrorhynchos)

ಗಾತ್ರ : ೮ ಸೆಂ.ಮೀ.
ಆವಾಸ : ತೋಪು, ತೆಳು ಕಾಡು. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು ಹೆಣ್ಣು ಒಂದೇ ತೆರನಾಗಿವೆ. ಆಲಿವ್‌ಕಂದು ಮೇಲ್ಭಾಗ, ಬೂದುಬಿಳಿ ಕೆಳಭಾಗ, ಹಳದಿ ಕಂದುಕೊಕ್ಕು, ಇತರೆ ಯಾವುದೇ ಆಕರ್ಷಕ ವಿನ್ಯಾಸವಿಲ್ಲ.
ಆಹಾರ : ಹಣ್ಣು, ಜೇಡ, ಕೀಟಗಳು, ಹಣ್ಣಿನ ತೋಟಕ್ಕೆ ಸಾಕಷ್ಟು ಹಾನಿ ಮಾಡುಬಹುದು.
ಸಂತಾನಾಭಿವೃದ್ಧಿ : ಫೆಬ್ರವರಿಯಿಂದ ಜೂನ್ ವರೆಗೆ. ಅಂದವಾದ ನೇತಾಡುವ ಗೂಡು. ಬದಿಯಲ್ಲಿ ದಾರಿ, ೨ ಬಿಳಿ ಮೊಟ್ಟೆಗಳು.
—-
ಹೃದಯ ಗುರುತಿಸಿ ಮರಕುಟಿಕ (HEARTSPOTTED WOODPECKER)
ಹೆಮಿಸರ‍್ಕಸ್ ಕನೆಂಟ (Hemicircus canente)

ಗಾತ್ರ : ೧೬ ಸೆಂ.ಮೀ.
ಆವಾಸ : ಕಾಫಿ ತೋಟ, ಅಗಲ ಎಲೆಗಳ ದಟ್ಟ ಅರಣ್ಯದಲ್ಲಿ ಕಂಡುಬರುತ್ತದೆ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಕಪ್ಪು ಬಿಳುಪು ಮರ ಕುಟುಕ. ಕಪ್ಪು ತಲೆ ಮೇಲೆ ನೇರ ಜುಟ್ಟು, ಬೆನ್ನಿನ ಮೇಲೆ ಹೃದಯಾಕಾರದ ಕಪ್ಪು ಛಾಯೆ. ಗಲ್ಲ, ಕುತ್ತಿಗೆ ಬೆಳ್ಳಗಿರುತ್ತದೆ. ಅತಿಗಿಡ್ಡ ಬಾಲ. ರೆಕ್ಕೆಗಳ ಮೇಲೆ ಚಿಕ್ಕ ಚಿಕ್ಕ ಹೃದಯಾಕರದ ಗುರುತುಗಳು ಹೊಟ್ಟೆಯ ಭಾಗ ಹೊಗೆ ಕಪ್ಪು. ಹೆಣ್ಣು ಹಕ್ಕಿಗೆ ಬಿಳಿನೆತ್ತಿ.
ಆಹಾರ : ಇರುವೆ, ಗೆದ್ದಲು, ಕಂಬಳಿ ಹುಳು ಇತ್ಯಾದಿಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ನವೆಂಬರ‍್ನಿಂದ ಏಪ್ರೀಲ್ ವರೆಗಿನ ಅವಧಿ. ಒಣಮರದ ಕೊಂಬೆಯಲ್ಲಿ ಚಿಕ್ಕ ರಂಧ್ರುದಂತಹ ಗೂಡು ರಚಿಸಿ ೨-೩ ಬಿಳಿ ಮೊಟ್ಟೆಗಳನ್ನಿಡುತ್ತದೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೪೦)
ಹಳದಿ ಹಿಂತಲೆ ಮರಕುಟಿಕ (YELLOWNAPED WOODPECKER)
ಪೈಕಸ್ ಕ್ಲೋರೊಲೊಪಸ್ (Picus chlorolopus)

ಗಾತ್ರ : ೨-೭ ಸೆಂ.ಮೀ.
ಆವಾಸ : ತೋಟ, ಕಾಡು, ದ್ವಿತೀಯ ಹಂತದ ಸಸ್ಯಗಳಿರುವ ಕಡೆ ಕಂಡುಬರುವ ಇದು ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಮಧ್ಯಮ ಗಾತ್ರದ ಮರಕುಟಿಕ. ಬಂಗಾರಹಳದಿಯ ಹಿಂತಲೆ ಮುಖ್ಯಲಕ್ಷಣ. ಕಣ್ಣಿನ ಮೇಲೆ, ಕೆಳಗೆ ಹಿಂಬದಿಯಲ್ಲಿ ಕೆಂಪು ಗೆರೆಗಳಿರುತ್ತವೆ. ಹೆಣ್ಣು ಹಕ್ಕಿಯ ನೆತ್ತಿಯ ಇಕ್ಕೆಡೆ ಅಗಲವಾದ ಕೆಂಪು ಗೆರೆಗಳಿರುತ್ತವೆ. ಎದೆ ಬಿಳಿ, ಕಪ್ಪು ಅಡ್ಡ ಪಟ್ಟಿಗಳು ಕಂಡುಬರುತ್ತವೆ.
ಆಹಾರ : ಇರುವೆ, ಗೆದ್ದಲು, ಡಿಂಬಗಳು ಇತ್ಯಾದಿಯನ್ನು ತಿನ್ನುತ್ತವೆ.
ಸಂತಾನಾಭಿವೃದ್ಧಿ : ಜನವರಿಯಿಂದ ಜುಲೈನ ಅವಧಿ. ಕಾಡಿನ ಮರದಲ್ಲಿ ತೂತುಕೊರೆದು ೨ ಬಿಳಿ ಮೊಟ್ಟೆಗಳನ್ನಿಡುತ್ತದೆ.
—- 
ಪಿಟ್ಟ (PITTA)
ಪಿಟ್ಟ ಬ್ರಾಕಿಯೂರ (Pitta brachyura)

ಗಾತ್ರ : ೧೯ ಸೆಂ.ಮೀ.
ಆವಾಸ : ಕುರುಚಲು ಕಾಡು, ಎಲೆ ಉದುರುವ ಕಾಡು, ನಿತ್ಯ ಹರಿದ್ವರ್ಣ ಕಾಡುಗಳಲ್ಲಿ, ನೆಲದ ಮೇಲೆ ಕಾಣಿಸಿಕೊಳ್ಳುತ್ತದೆ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ನೆಲದ ಮೇಲೆ ಸದ್ದಿಲ್ಲದೆ ಓಡಾಡುವ ಬಣ್ಣ ಬಣ್ಣದ ಪುಟ್ಟ ಹಕ್ಕಿ. ನೀಲಿ, ಹಸಿರು, ನಸುಗೆಂಪಿನ ಹಳದಿ, ಕಪ್ಪು ಮತ್ತು ಬಿಳಿವರ್ಣಗಳ ಸಂಯುಕ್ತ ವಿನ್ಯಾಸವನ್ನು ಕಾಣಬಹುದು. ಗಂಡು ಹೆಣ್ಣು ಒಂದೇ ತೆರನಾಗಿವೆ. ತಲೆ ಮೇಲೆ ಕಪ್ಪು, ಕಣ್ಣಿನ ಮೂಲಕ ಕಪ್ಪು ಪಟ್ಟಿ ಹಾದಿ ಹೋಗುತ್ತದೆ. ಕುತ್ತಿಗೆ, ಕೆನ್ನೆ ಬಿಳಿ, ಹೊಟ್ಟೆ ಬಾಲದ ಕೆಳಗೆ ಕಗ್ಗೆಂಪು. ರೆಕ್ಕೆ ಹಸಿರು ಬುಡದಲ್ಲಿ ನೀಲಿ ಇರುತ್ತದೆ.
ಆಹಾರ : ಒದ್ದೆಯಾಗಿರುವ ನೆಲ ಕೆದರಿ ಕೀಟ, ಹುಳು, ಹೆಕ್ಕಿ ತಿನ್ನುವುದು.
ಸಂತಾನಾಭಿವೃದ್ಧಿ : ಮೇನಿಂದ ಆಗಸ್ಟ್ ತಿಂಗಳ ಅವಧಿ. ಪೊದೆ ಅಥವಾ ಚಿಕ್ಕ ಮರದ ನೆಲ್ಲುಗಳ ನಡುವೆ ಹುಲ್ಲು, ಬೇರು, ಕಡ್ಡಿಗಳ ದೊಡ್ಡ ಗೂಡು ರಚಿಸಿ ಚುಕ್ಕಿಗಳಿರುವ ೪-೬ ಮೊಟ್ಟೆಗಳನ್ನು ಇಡುತ್ತದೆ.
—- 
ಸಾಮಾನ್ಯ ಕವಲು ತೋಕೆ (COMMON SWALLOW)
ಹಿರುಂಡೊ ರಸ್ಟಿಕಾ (Hirundo rustica)

ಗಾತ್ರ : ೧೮ ಸೆಂ.ಮೀ.
ಆವಾಸ : ನದಿ, ಸರೋವರ, ಬಯಲು ಗದ್ದೆ ಮತ್ತು ಹಳ್ಳಿಗಾಡಿನಲ್ಲಿ ಕಾಣಸಿಗುತ್ತದೆ. ವಲಸೆ ಹಕ್ಕಿ.
ಲಕ್ಷಣಗಳು : ಕೆಂಪೊತ್ತಿನ ಕಡು ನೀಲಿ ಮೇಲ್ಭಾಗ. ಗಂಡುಹೆಣ್ಣಿನ ನಡುವೆ ವ್ಯತ್ಯಾಸವಿಲ್ಲ. ತಿಳಿಗೆಂಪಿನ ಕೆಳಭಾಗವಿರುತ್ತದೆ. ಮುಂತಲೆ ಮತ್ತು ಗಂಟಲು ಕೆಂಪು. ಬಾಲದ ಇಕ್ಕಡೆಯ ಗರಿಗಳು ತುಂಬಾ ಉದ್ದ ವಿರುವುದು ಕವಲು ತೋಕೆಯ ಲಕ್ಷಣ. ಗುಂಪಾಗಿ ತಂತಿಯ ಮೇಲೆ ಕುಳಿತಿರುತ್ತವೆ.
ಆಹಾರ : ಕೀಟಗಳನ್ನು ತಿನ್ನುತ್ತವೆ.
ಸಂತಾನಾಭಿವೃದ್ಧಿ : ಉತ್ತರ ಭಾರತದಲ್ಲಿ. ಚಳಿಗಾಲದಲ್ಲಿ ವಲಸೆ ಬರುತ್ತವೆ.
 —-
ನೀಲಗಿರಿ ಕವಲು ತೋಕೆ (NILGIRI HOUSE SWALLOW)
ಹಿ. ಟ್ಯಾಲೈಟಿಕ (Hirundo talhitica)

ಗಾತ್ರ : ೧೩ ಸೆಂ.ಮೀ.
ಆವಾಸ : ಹುಲ್ಲುಗಾವಲಿನ ಬೆಟ್ಟ, ನದಿ ಮತ್ತು ಮನುಷ್ಯರ ವಾಸಸ್ಥಳದ (ಕೊಡಗು ಜಿಲ್ಲೆ) ಸಮೀಪ ಇರುತ್ತವೆ. ಸ್ಥಳೀಯ ಪಕ್ಷಿಯಿದು.
ಲಕ್ಷಣಗಳು : ಚಿಕ್ಕ ಕೊಕ್ಕು, ಗಂಡುಹೆಣ್ಣು ಒಂದೇ ತೆರನಾಗಿವೆ. ಮುಂತಲೆ ಕೆಂಗಂದು ಹಾಗೆಯೇ ಗಲ್ಲ ಮತ್ತು ಕುತ್ತಿಗೆ. ಉಳಿದಂತೆ ಹೊಳೆಯುವ ಕಪ್ಪು ಮೈಬಣ್ಣವಿರುತ್ತದೆ. ಮೇಲ್ಭಾಗದಲ್ಲಿ ಲೋಹದ ಹಸಿರು ಲೇಪವಿದೆ. ಹೊಟ್ಟೆಯ ಭಾಗ ಬೂದುಬಿಳಿ. ಬಾಲ ಕವಲಾಗಿದೆ ಆದರೆ ಉದ್ದನೆಯ ಗರಿಗಳಿಲ್ಲ.
ಆಹಾರ : ಹಾರುತ್ತಿರುವ ಕೀಟಗಳನ್ನು ತಿನ್ನುತ್ತವೆ.
ಸಂತಾನಾಭಿವೃದ್ಧಿ : ಮಾರ್ಚ್‌ನಿಂದ ಮೇ ವರೆಗಿನ ಅವಧಿ. ಗೋಡೆ, ಕಿರುಸೇತುವೆ. ಎತ್ತರದ ಬಂಡೆಗಳ ಮೇಲೆ ತಟ್ಟೆಯಂಥ ಮಣ್ಣಿನ ಗೂಡುಕಟ್ಟಿ ಚಿಕ್ಕ ಚುಕ್ಕೆಯಿರುವ ೨-೩ ಬಿಳಿ ಮೊಟ್ಟೆಗಳನ್ನಿಡುತ್ತದೆ.
 —-
ತಂತಿ ಬಾಲದ ಕವಲು ತೋಕೆ (WIRETAILED SWALLOW)
ಹಿ. ಸ್ಮಿಥೀ (Hirundo smithi)
[image: 302_69_PP_KUH]
ಗಾತ್ರ : ೧೪ ಸೆಂ.ಮೀ.
ಆವಾಸ : ನೀರಿನ ಬಳಿ ಇರುವ ಗದ್ದೆ ಬಯಲು ಮತ್ತು ಗುಡ್ಡದಲ್ಲಿ ಕಾಣಸಿಗುತ್ತದೆ. ಸ್ಥಳೀಯ ಸಾಮಾನ್ಯ ಪಕ್ಷಿ.
ಲಕ್ಷಣಗಳು : ಮೇಲ್ಭಾಗ ಹೊಳೆಯುವ ಕಬ್ಬಿಣನೀಲಿ. ಕೆಂಗಂದು ಟೋಪಿ. ಹೊಳೆಯುವ ಬಿಳಿ ಕೆಳಭಾಗ. ಬಾಲದಿಂದ ಹೊರಟ ಎರಡು ತಂತಿಯಂತಹ ಗರಿಗಳು ಪ್ರಮುಖ ಲಕ್ಷಣವಾಗಿದೆ. ಹೆಣ್ಣು ಹಕ್ಕಿಯಲ್ಲಿ ಈ ಬಾಲದ ತಂತಿಗಳು ಸ್ವಲ್ಪ ಗಿಡ್ಡ. ಉಳಿದಂತೆ ಗಂಡುಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ.
ಆಹಾರ : ನೆಲದಿಂದ ಜಿಗಿಯುವ ಕೀಟಗಳನ್ನು ಹಿಡಿದು ತಿನ್ನುತ್ತವೆ.
ಸಂತಾನಾಭಿವೃದ್ಧಿ : ಹೆಚ್ಚು ಕಡಿಮೆ ವರ್ಷವಿಡೀ ಸಂತಾನಾಭಿವೃದ್ಧಿಯಲ್ಲಿ ತೊಡಗುತ್ತವೆ. ಮಣ್ಣಿನ ಬಟ್ಟಲಿನಂತಹ ಗೂಡನ್ನು ಸೇತುವೆಯ ಕೆಳಗೆ, ಗೋಡೆಯಲ್ಲಿ, ಸಮುದ್ರ ತೀರದ ಜಟ್ಟಿಯ ಕೆಳಗೆ ಇತ್ಯಾದಿ ಸಾಮಾನ್ಯವಾಗಿ ಕೆಳಗೆ ನೀರಿರುವ ಸ್ಥಳಗಳಲ್ಲಿ ರಚಿಸಿ ೩-೫ ಚಿಕ್ಕ ಚುಕ್ಕೆಗಳಿರುವ ಬಿಳಿ ಮೊಟ್ಟೆಗಳನ್ನು ಇಡುತ್ತವೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೪೧)
ಮಿದುಳೂತ ಪಕ್ಷಿ (BRAINFEVER BIRD)
ಕುಕುಬಸ್ ವೆರಿಯಸ್ (Cucubus varius)

ಗಾತ್ರ : ೩೫ ಸೆಂ.ಮೀ.
ಆವಾಸ : ಕಾಡು, ಹಳ್ಳಿಕಾಡು ಮತ್ತು ಮನುಷ್ಯರ ವಾಸದ ಸುತ್ತಮುತ್ತ ಕಂಡುಬರುತ್ತದೆ. ಇದು ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಮೇಲ್ಭಾಗ ಬೂದುಬಣ್ಣ, ಬಾಲದ ಮೇಲೆ ಅಡ್ಡ ಪಟ್ಟಿಗಳು ಮಾಸಲುಬಿಳಿ ಕೆಳಭಾಗ, ಚಿಕ್ಕ ಕೊಕ್ಕು, ಮಾಸಲು ತಲೆ, ಒಂಟಿಯಾಗಿ ಕಾಣಸಿಗುವ ಇದರದ್ದು ಮರದ ಮೇಲಿನ ಬದುಕು.
ಆಹಾರ : ಪ್ರಮುಖವಾಗಿ ಕೀಟಗಳು, ಕೆಲವೊಮ್ಮೆ ಸರೀಸೃಪ ಮತ್ತು ಹಣ್ಣುಗಳನ್ನು ತಿನ್ನುವುದುಂಟು.
ಸಂತಾನಾಭಿವೃದ್ಧಿ : ಮಾರ್ಚನಿಂದ ಜೂನ್‌ವರೆಗಿನ ಸಮಯ.  ಬಾಬ್ಲರ್ ಗೂಡಿನಲ್ಲಿ ಮೊಟ್ಟೆ ಇಡುವುದರಿಂದ ಪರಾವಲಂಬಿಯಾಗಿದೆ. ಬಾಬ್ಲರ್ ಮೊಟ್ಟೆಗಳನ್ನು ಹೋಲುವ ನೀಲಿ ಮೊಟ್ಟೆಗಳನ್ನಿಡುತ್ತದೆ.
 —-
ಗೀರು ಗಂಟಲು ಕವಲು ತೋಕೆ (CLIFF SWALLOW)
ಹಿ. ಫ್ಲುವಿಕೋಲ (Hirundo fluvicola)

ಗಾತ್ರ : ೧೧ ಸೆಂ.ಮೀ.
ಆವಾಸ : ನೀರಿನ ಹತ್ತಿರವಿರುವ ಮೈದಾನ, ಗದ್ದೆಗಳಲ್ಲಿ ಕಾಣುವ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಚಿಕ್ಕ ಹಕ್ಕಿ, ಬಾಲ ಅಗಲ, ಸ್ವಲ್ಪ ಮಾತ್ರ ಕವಲು, ಚೌಕಕಾರ, ನೆತ್ತಿಯ ಮೇಲೆ, ಕುತ್ತಿಗೆಯ ಮೇಲೆ ಕೆಂಗಂದು. ಹೊಟ್ಟೆ ಬಿಳಿ, ಗಲ್ಲ, ಗಂಟಲು, ಎದೆಗಳಲ್ಲಿ ಕಂದು ಗೀರುಗಳು ಬೆನ್ನಿನ ಹಿಂಭಾಗ ತಿಳಿಗಂದು ಇರುತ್ತದೆ.
ಆಹಾರ : ಕೀಟಗಳನ್ನು ಸೇವಿಸುತ್ತದೆ.
ಸಂತಾನಾಭಿವೃದ್ಧಿ : ಹೆಚ್ಚು ಕಡಿಮೆ ವರ್ಷವಿಡೀ ನಡೆಸುತ್ತದೆ. ಗುಂಪಾಗಿ ಸಂತಾನಾಭಿವೃದ್ಧಿ ಮಾಡುತ್ತವೆ. ಮಡಕೆಯಂತಹ ಹಲವಾರು ಮಣ್ಣಿನ ರಚನೆಗಳು. ಒಟ್ಟಾಗಿರುವುದು ಸಮೂಹ ಸಂತಾನಾಭಿವೃದ್ಧಿಯ ದ್ಯೋತಕ. ೩-೪ ಬಿಳಿ ಮೊಟ್ಟೆಗಳಿರುತ್ತವೆ.
—- 
ಕೆಂಪು ಪ್ರುಷ್ಠ ಕವಲು ತೋಕೆ (REDRUMPED SWALLOW)
ಹಿ. ಡಾರಿಕಾ (Hirundo daurica)

ಗಾತ್ರ : ೧೬-೧೭ ಸೆಂ.ಮೀ.
ಆವಾಸ : ಕಾಡು ನಾಶವಾದ ಪ್ರದೇಶದಲ್ಲಿ, ಗದ್ದೆಬಯಲುಗಳಲ್ಲಿ ಹುಲ್ಲು ಇರುವ ಬೆಟ್ಟಗಳಲ್ಲಿ ಕಾಣಸಿಗುತ್ತವೆ. ಸ್ಥಳೀಯ ಪ್ರಭೇದ.
ಲಕ್ಷಣಗಳು : ಗಂಡುಹಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಕಂದು ಕಿತ್ತಳೆ ಬಣ್ಣದ ಕುತ್ತಿಗೆ, ಸೊಂಟದ ಭಾಗದಲ್ಲಿ ಕಿತ್ತಳೆಕೆಂಪು ಪ್ರಮುಖ ಲಕ್ಷಣ. ಮೇಲ್ಭಾಗ ಹೊಳೆಯುವ ಲೋಹ ನೀಲಿ ಹೊಟ್ಟೆ, ಕುತ್ತಿಗೆ, ಎದೆ ಮತ್ತು ರೆಕ್ಕೆಯ ಕೆಳಭಾಗ ಮೂರನೇ ಒಂದಂಶ ಕರಿಕೆಂದು ಕಿತ್ತಳೆ. ಉದ್ದನೆಯ ಕವಲು ಬಾಲವಿರುತ್ತದೆ.
ಆಹಾರ : ಹಾರುವ ಕೀಟಗಳನ್ನು ತಿನ್ನುತ್ತವೆ.
ಸಂತಾನಾಭಿವೃದ್ಧಿ : ಎಪ್ರೀಲ್‌ನಿಂದ ಆಗಸ್ಟ್‌ನ ಅವಧಿ. ವೆರಾಂಡ, ಗುಹೆ, ಬಂಡೆಯ ಕೆಳಭಾಗಗಳಲ್ಲಿ ಮಣ್ಣಿನ ಗೂಡು ನಿರ್ಮಿಸಿ (ಕಿರಿದಾದ) ದ್ವಾರವಿರುವ) ೩-೪ ಬಿಳಿ ಮೊಟ್ಟೆಗಳನ್ನು ಇಡುತ್ತದೆ.
—- 
ಮನೆಯ ಕವಲು ತೋಕೆ (HOUSE MARTIN)
ಡೆಲಿಕಾನ್ ಉರ‍್ಬಕ (Delichon urbica)

ಗಾತ್ರ : ೧೩ ಸೆಂ.ಮೀ.
ಆವಾಸ : ಗುಡ್ಡ ಪರ್ವತ ಸುತ್ತಲಿನ ಕಾಡು. ಸ್ಥಳೀಯ ಮತ್ತು ವಲಸೆ ಹೋಗುವ ಪಕ್ಷಿ.
ಲಕ್ಷಣಗಳು : ಸಣ್ಣ ಜಾತಿಯ ಕಪ್ಪು ಬಿಳುಪು ಕವಲು ತೋಕೆ ಪಕ್ಷಿ. ಬಾಲ ಆಳವಾಗಿ ಕವಲಾಗಿಲ್ಲ. ಗಂಡುಹೆಣ್ಣು ಒಂದೇ ತೆರನಾಗಿವೆ. ಹೊಳೆಯುವ ಕಪ್ಪು ಮೇಲ್ಭಾಗ. ಸೊಂಟ ಮತ್ತು ಹೊಟ್ಟೆಯ ಭಾಗ ಬಿಳಿಯಾಗಿರುತ್ತದೆ.
ಆಹಾರ : ಹಾರುತ್ತಿರುವ ಕೀಟಗಳ ಮತ್ತು ಮಿಡತೆಯನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಉತ್ತರ ಭಾರತದಲ್ಲಿ ನಡೆಸುತ್ತದೆ. ದಕ್ಷಿಣಕ್ಕೆ ಬೆಳಗಾವಿಯವರೆಗೆ ವಲಸೆ ಬರುತ್ತವೆ.
—- 
ಕಂದು ಕಳಿಂಗ (BROWN SHRIKE)
ಲೇನಿಯಸ್ ಕ್ರಿಸ್ಟೇಟಸ್ (Lanius cristatus)

ಗಾತ್ರ : ೧೮-೧೯ ಸೆಂ.ಮೀ.
ಆವಾಸ : ಕಾಡಿನ ಅಂಚು, ಹುಲ್ಲು ತುಂಬಿರುವ ಗುಡ್ಡಗಳ ಇಳಿಜಾರು ಒಣ ಎಲೆ ಉದುರಿಸುವ ಕಾಡು ಇತ್ಯಾದಿ ಕಡೆ ವಾಸಿಸುತ್ತವೆ.
ಲಕ್ಷಣಗಳು : ಕಂದು ಬಣ್ಣದ ಶೈಕ್, ಹಣೆ ಬಿಳಿ. ಕಣ್ಣಿನಿಂದ ಕಿವಿವರೆಗೆ ಕಪ್ಪು ಪಟ್ಟಿ ಇರುತ್ತದೆ. ಬಾಲ ಕೆಂಗಂದು, ಹೊಟ್ಟೆ ತಿಳಿಗಂದು.
ಆಹಾರ : ದೊಡ್ಡ ಕೀಟಗಳು, ಸಣ್ಣ ಇತರ ಹಕ್ಕಿಗಳು. ಇಲಿ ಇತ್ಯಾದಿಗಳನ್ನು ತಿನ್ನುತ್ತವೆ.
ಸಂತಾನಾಭಿವೃದ್ಧಿ : ವಲಸೆ ಬರುವ ಹಕ್ಕಿ. ಸಂತಾನಾಭಿವೃದ್ಧಿಯನ್ನು ದೇಶದ ಹೊರಗೆ ನಡೆಸುತ್ತವೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೪೨)
ಬಂಗಾರದ ಹಕ್ಕಿ (GOLDEN ORIOLE)
ಓರಿಯೋಲಸ್ ಓರಿಯೋಲಸ್ (Oriolus oriolus)

ಗಾತ್ರ : ೨೫ ಸೆಂ.ಮೀ.
ಆವಾಸ : ಕಾಡು, ತೋಪು, ಉದ್ಯಾನ, ಮನುಷ್ಯರ ಆವಾಸದ ಸುತ್ತ ಮುತ್ತ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಕಡು ಬಂಗಾರ ಹಳದಿ, ಕಣ್ಣಿನ ಮೂಲಕ ಕಪ್ಪು ಪಟ್ಟಿ, ಕೆಂಪು ಕೊಕ್ಕು, ರೆಕ್ಕೆಗಳು ಮತ್ತು ಬಾಲದ ಮಧ್ಯ ಕಪ್ಪು. ಹೆಣ್ಣು ಹಳದಿಹಸಿರು ಮೇಲ್ಭಾಗ ಕಂದುಹಸಿರು ರೆಕ್ಕೆಗಳು, ಮಾಸಲು ಬಿಳಿ ಕೆಳಭಾಗ ಜೊತೆಗೆ ಕಂದು ಗೆರೆಗಳು ಇರುತ್ತವೆ.
ಆಹಾರ : ಕೀಟ, ಹಣ್ಣು ತಿನ್ನುತ್ತವೆ ಮತ್ತು ಮಕರಂದವನ್ನು ಹೀರುತ್ತದೆ.
ಸಂತಾನಾಭಿವೃದ್ಧಿ : ಏಪ್ರೀಲ್‌ನಿಂದ ಜುಲೈ ವರೆಗಿನ ಅವಧಿ. ಜೇಡನ ಬಲೆ ಬಳಸಿ ಹುಲ್ಲು, ನಾರುಗಳಿಂದ ಜೋಡಿಸಿ ಆಲವಾದ ಬಟ್ಟಲಿನಂತಹ ಗೂಡು ನಿರ್ಮಿಸಿ ೨-೩ ಕಂದು ಚುಕ್ಕೆಗಳಿರುವ ಮೊಟ್ಟೆಯನ್ನಿಡುತ್ತದೆ.
—- 
ಕಪ್ಪು ತಲೆ ಬಂಗಾರದ ಹಕ್ಕಿ (BLACKHEADED ORIOLE)
ಓರಿಯೋಲಸ್ ಗ್ಸಾಂಥೊರ್ನಸ್ (Oriolus xanthornus)

ಗಾತ್ರ : ೨೪-೨೫ ಸೆಂ.ಮೀ.
ಆವಾಸ : ಕಾಡು, ತೋಪು, ಉದ್ಯಾನ, ಕೆಲವೊಮ್ಮೆ ಮನುಷ್ಯನಿರುವಲ್ಲಿ ಇರುತ್ತದೆ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರನಾಗಿವೆ. ಹೊಳೆಯುವ ಚಿನ್ನದ ಹಳದಿ ಬಣ್ಣ. ತಲೆ, ಬಾಲ, ಗಂಟಲು ಕಡುಕಪ್ಪು, ಕೆಂಪು ಕೊಕ್ಕು.
ಆಹಾರ : ಮಕರಂದ, ಕೀಟ ಮತ್ತು ಹಣ್ಣುಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಏಪ್ರಿಲ್‌ನಿಂದ ಜುಲೈವರೆಗಿನ ಅವಧಿ. ಬಂಗಾರದ ಹಕ್ಕಿಯ ಗೂಡಿನಂತಹ ಗೂಡು ನಿರ್ಮಿಸುತ್ತದೆ. ಮೊಟ್ಟೆ ಸ್ವಲ್ಪ ಕೆಂಪು ಹೊಳಪು ಬಣ್ಣ.
—- 
ಕಾಜಾಣ (ರಾಜಕಾಗೆ) (KING CROW)
ಡೈಕ್ರುರಸ್ ಅಡ್ಸಿಮಿಲಿಸ್ (Dicrurus adsimilis)

ಗಾತ್ರ : ೩೨ ಸೆಂ.ಮೀ.
ಆವಾಸ : ಹೊಲಗದ್ದೆ, ರಸ್ತೆ ಬದಿ, ತೆರೆದ ಕಾಡು, ತೋಪು, ಉದ್ಯಾನದ ಪ್ರದೇಶದಲ್ಲಿ ಕಾಣಸಿಗುತ್ತದೆ. ಸಾಮಾನ್ಯವಾದ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಹೊಳೆಯುವ ಅಚ್ಚ ಕಪ್ಪು ಬಣ್ಣದ ಚುರುಕಿನ ಪಕ್ಷಿ. ಬಾಲ ಕವಲೊಡೆದಿದೆ. ತಂತಿ, ದನಕರುಗಳ ಮೇಲೆ ಕುಳಿತಿರುತ್ತದೆ. ಅಪ್ರತಿಮ ಹಾರಾಟಗಾರ ಪಕ್ಷಿ. ಗಾಳಿಯಲ್ಲಿ ತೇಲುತ್ತಾ ಕೀಟ ಹಿಡಿಯುತ್ತವೆ. ಅತಿ ಧೈರ್ಯವಂತ ಪಕ್ಷಿ.
ಆಹಾರ : ಪ್ರಮುಖವಾಗಿ ಕೀಟಗಳು, ಮಕರಂದ ಹೀರುವುದೂ ಉಂಟು.
ಸಂತಾನಾಭಿವೃದ್ಧಿ : ಏಪ್ರೀಲ್‌ನಿಂದ ಆಗಸ್ಟವರೆಗಿನ ಅವಧಿ. ಚಿಕ್ಕಪುಟ್ಟ ಟೊಂಗೆಗಳೊಡನೆ ಹುಲ್ಲು ನಾರುಗಳನ್ನು ಜೋಡಿಸಿ ಬಲೆಯಿಂದ ಕೂಡಿದ ಬಟ್ಟಲಿನಂತಹ ಗೂಡು ರಚಿಸುತ್ತದೆ. ಕೆಂಪು ಚುಕ್ಕೆಗಳಿರುವ ೩-೫ ಬಿಳಿ ಮೊಟ್ಟೆಯನ್ನು ಇಡುತ್ತದೆ.
—- 
ಬೂದು ಕಾಜಾಣ (ASHY DRONGO)
ಡೈ. ಲ್ಯೂಕೊಫೇಕಸ್ (Dicrurus leucophaeus)

ಗಾತ್ರ : ೩೦-೩೨ ಸೆಂ.ಮೀ.
ಆವಾಸ : ಕಾಡುಪಕ್ಷಿ. ಉಳಿದೆಡೆ ಕಂಡು ಬರುವುದು ಕಡಿಮೆ. ವಲಸೆ ಬರುವುದು ಹೆಚ್ಚು.
ಲಕ್ಷಣಗಳು : ಗಂಡು ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಕಪ್ಪು ಹಕ್ಕಿ ಬಾಲವು ಆಳವಾದ ಕವಲಿಂದ ಕೂಡಿದೆ. ಕೆಂಪು ಬಣ್ಣದ ಕಣ್ಣು ಪ್ರಮುಖ ಲಕ್ಷಣ. ಕೆಳಭಾಗ ಬೂದು, ರೆಕ್ಕೆ ಕಂದುಕಪ್ಪಾಗಿರುವುದು.
ಆಹಾರ : ಪ್ರಮುಖವಾಗಿ ಕೀಟಗಳು. ಚಿಕ್ಕಪುಟ್ಟ ಪ್ರಾಣಿಗಳನ್ನು ತಿನ್ನುವುದೂ ಉಂಟು.
ಸಂತಾನಾಭಿವೃದ್ಧಿ : ಹಿಮಾಲಯ ಪ್ರದೇಶದಲ್ಲಿ, ಚಳಿಗಾಲದಲ್ಲಿ ಕರ್ನಾಟಕಕ್ಕೆ ವಲಸೆ ಬರುತ್ತದೆ.
—- 
ಕಂಚಿನ ಕಾಜಾಣ (BRONZE DRONGO)
ಡೈ. ಅನಿಯಸ್ (Dicrurus aeneus)

ಗಾತ್ರ : ೨೪ ಸೆಂ.ಮೀ.
ಆವಾಸ : ಪಶ್ಚಿಮ ಘಟ್ಟದ ಅಗಲ ಎಲೆಗಳ ಕಾಡು. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರನಾಗಿವೆ. ಕಪ್ಪು ಕಾಡು ಕಾಜಾಣ ಇದು. ಬಾಲದ ಕವಲು ಆಲವಾಗಿಲ್ಲ. ತಲೆ, ಬೆನ್ನು, ರೆಕ್ಕೆಗಳ ಮೇಲೆ ಹಸಿರು ಕಂಚು ಬಣ್ಣದ ಲೇಪ ಪ್ರಮುಖ ಲಕ್ಷಣ. ಕೊಕ್ಕು ಅಗಲ ಮತ್ತು ಚಪ್ಪಟೆಯಾಗಿರುತ್ತದೆ.
ಆಹಾರ : ಹಾರಾಡುವ ಕೀಟಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಮಾರ್ಚ್‌ನಿಂದ ಜೂನ್‌ನ ಅವಧಿ. ತೊಗಟೆ, ಎಲೆ, ಎಳೆಗಳಿಂದ ಆಳವಿಲ್ಲದ ಬಟ್ಟಲಿನಂತಹ ಗೂಡು ರಚಿಸಿ ಕೆಂಪು ಚುಕ್ಕೆಗಳಿರುವ ೩-೪ ತಿಳಿಗೆಂಪು ಮೊಟ್ಟೆಗಳನ್ನು ಇಡುತ್ತದೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೪೩)
ರಾಕೆಟ್ ಬಾಲದ ಕಾಜಾಣ (RACKET-TAILED DRONGO)
ಡೈ. ಪೆರೆಡಿಸಿಯಸ್ (Dicrurus paradiseus)

ಗಾತ್ರ : ೬೦ ಸೆಂ.ಮೀ.
ಆವಾಸ : ಕಾಡು, ಬೋಗಿ ಮರಗಳಿರುವ ತೆರೆದ ಕಾಡು, ತೋಪು ಇತ್ಯಾದಿಗಳಲ್ಲಿ ಕಾಣಸಿಗುವ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು-ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಹೊಳೆಯುವ
ಕಪ್ಪು ಬಣ್ಣದ ಕಾಜಾಣ. ಬಾಲದ ಇಕ್ಕೆಡೆಯ ಗರಿಗಳು ರಾಕೆಟ್ ನಂತೆ ಕಾಣುವುದರಿಂದ ಈ ಹೆಸರು. ತಲೆಯ ಮೇಲೆ ಜುಟ್ಟು ಇದೆ.
ಆಹಾರ : ಹಾತೆ ಮತ್ತು ದೊಡ್ಡ ಕೀಟಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಮಾರ್ಚ್‌ನಿಂದ ಜೂನ್ ವರೆಗಿನ ಅವಧಿ. ಜೇಡನ ಬಲೆಯಿಂದ ಅಂಟಿಸಿದ ಬೇರು, ಎಳೆ, ಚಿಕ್ಕ ಟೊಂಗೆ ಇತ್ಯಾದಿಗಳ ಆಳವಿಲ್ಲದ ಬಟ್ಟಲಿನಂತಹ ಗೂಡನ್ನು ನಿರ್ಮಿಸುತ್ತದೆ. ಕೆಂಗಂದು ಚುಕ್ಕೆಗಳಿರುವ ೩-೪ ಕೆನೆ ಬಿಳಿ ಬಣ್ಣದ ಮೊಟ್ಟೆಗಳನ್ನಿಡುತ್ತದೆ.
 —-
ಬೂದು ತಲೆಯ ಗೊರವಂಕ (GREYHEADED MYNA)
ಸ್ಟರ‍್ನಸ್ ಮಲಬಾರಿಕಸ್ (Sturnus malabaricus)

ಗಾತ್ರ : ೨೦-೨೨ ಸೆಂ.ಮೀ.
ಆವಾಸ : ತೋಟ, ತೆರೆದ ಕಾಡು, ಮತ್ತು ಅಲ್ಲಲ್ಲಿ ಮರಗಳಿರುವ ಪ್ರದೇಶಗಳಲ್ಲಿ, ಚಳಿಗಾಲದಲ್ಲಿ ವಲಸೆ ಬರುತ್ತದೆ.
ಲಕ್ಷಣಗಳು : ಗಂಡು ಹೆಣ್ಣು ಒಂದೇ ತೆರನಾಗಿವೆ. ಮೇಲ್ಭಾಗ ಬೆಳ್ಳಿಬೂದು, ಎದೆ, ಹೊಟ್ಟೆ ಕಂದು, ಬಾಲದ ಗರಿಗಳು ಸ್ವಲ್ಪ ಕಪ್ಪು, ಬೂದು ಕೊಕ್ಕು ಇರುತ್ತದೆ. ಗುಂಪುಗಳಲ್ಲಿ ಚಿಲಿಪಿಲಿ ಗುಟ್ಟುತ್ತಾ ಸದ್ದು ಮಾಡುವ ಮೈನಾಹಕ್ಕಿ.
ಆಹಾರ : ಮಕರಂದ, ಹಣ್ಣು ಮತ್ತು ಕೀಟಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಹಿಮಾಲಯದಲ್ಲಿ. ಚಳಿಗಾಲದಲ್ಲಿ ಕರ್ನಾಟಕಕ್ಕೆ ವಲಸೆ ಬರುತ್ತದೆ.
—- 
ಕಪ್ಪು ತಲೆ ಗೊರವಂಕ (BLACKHEADED MYNA)
ಸ್ಟ್ರ. ಪಗೊಡೆರಮ್ (Sturnus pagodarum)

ಗಾತ್ರ : ೨೧ ಸೆಂ.ಮೀ.
ಆವಾಸ : ತೆಳು ಕಾಡು, ತೆರೆದ ಕಾಡು, ತೋಟ, ಹೊಲಗದ್ದೆಗಳ ಕಡೆ ಕಾಣಸಿಗುವ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಸಾಮಾನ್ಯ ಮೈನಾಹಕ್ಕಿ. ಕಪ್ಪು ತಲೆ, ಹಳದಿ ಕೊಕ್ಕು, ಕುತ್ತಿಗೆ, ಎದೆ, ಹೊಟ್ಟೆ ತಿಳಿ ಕಂದಾಗಿರುವುದು ಪ್ರಮುಖ ಲಕ್ಷಣಗಳು. ಬೂದು ಬಾಲದ ಕೊನೆಗೆ ಕಪ್ಪು ಅದಕ್ಕೆ ಬಿಳಿ ಅಂಚು ಇರುತ್ತದೆ.
ಆಹಾರ : ಮಕರಂದ, ಹಣ್ಣು ಮತ್ತು ಕೀಟಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಮೇನಿಂದ ಜುಲೈನ ಅವಧಿ. ಮರದ ಪೊಟರೆ ಅಥವಾ ಹಳೆಯ ಗೋಡೆಯ ಸಂದಿಯಲ್ಲಿ ಕಸಕಡ್ಡಿಗಳ ಗೂಡು ರಚಿಸಿ ೩-೪ ತಿಳಿನೀಲಿ ಮೊಟ್ಟೆಗಳನ್ನಿಡುತ್ತದೆ.
 —-
ಗುಲಾಬಿ ಮೈನಾ (ROSY PASTOR)
ಸ್ಟ. ರೊಸಿಯಸ್ (Sturnus roseus)

ಗಾತ್ರ : ೨-೪ ಸೆಂ.ಮೀ.
ಆವಾಸ : ಮೈದಾನ ಪ್ರದೇಶ, ತೆರೆದ ಕಾಡು, ತೋಟ, ತೋಪು ಹಾಳು ಬಿದ್ದ ಜಮೀನು ಇತ್ಯಾದಿ ಕಡೆ ಕಾಣುವ ವಲಸೆ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣು ಒಂದೆ ತೆರನಾಗಿವೆ. ಗುಲಾಬಿ ಬಣ್ಣದ ಗೊರವಂಕ. ತಲೆ, ಕುತ್ತಿಗೆ, ಎದೆಯ ಮುಂಭಾಗ, ಬಾಲದ ತುದಿ, ರೆಕ್ಕೆ ಕಪ್ಪು ಬಣ್ನದಿಮದ ಕೂಡಿದೆ. ಕಣ್ಣು ಕೊಕ್ಕು. ಹಳದಿ ರೆಕ್ಕೆಯ ಕಪ್ಪಿನ ಮೇಲೆ ಹಸಿರು ಛಾಯೆ ಇದ್ದು ಕಾಲು ಮಾಸಲಾಗಿದೆ.
ಆಹಾರ : ಕಾಳು, ಕೀಟ, ಮಕರಂದವನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಚಳಿಗಾಲದಲ್ಲಿ ವಲಸೆ ಬರುತ್ತದೆ.
—- 
ಕಾಡು ಗೊರವಂಕ (JUNGLE MYNA)
ಅಕ್ರಿಡೊತೆರಿಸ್ ಫುಸ್ಕಸ್ (Acridotheres fuscus)
[image: 316_69_PP_KUH]
ಗಾತ್ರ : ೨೩ ಸೆಂ.ಮೀ.
ಆವಾಸ : ಮರಗಳಿರುವ ಹಳ್ಳಿಗಾಡಿನ ಅಂಚು ವ್ಯವಸಾಯದ ಭೂಮಿ ಇತ್ಯಾದಿ ಕಡೆ ಇರುವ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಕಪ್ಪು ಬಣ್ಣದ ಮೈನಾ, ಬಿಳಿ ಕೊಕ್ಕು ಮತ್ತು ಕಾಲುಗಳು. ತಲೆಯ ಮೇಲೆ ಗರಿಗುಚ್ಛ, ರೆಕ್ಕೆಯ ಮೇಲೆ ಮತ್ತು ಬಾಲದ ತುದಿಯಲ್ಲಿ ಬಿಳಿತೇಪೆಗಳಿರುತ್ತವೆ. ಕಣ್ಣು ಕಪ್ಪು.
ಆಹಾರ : ಕೀಟಗಳು, ಹಣ್ಣು ಇತ್ಯಾದಿ.
ಸಂತಾನಾಭಿವೃದ್ಧಿ : ಫೆಬ್ರವರಿಯಿಂದ ಜುಲೈನ ಅವಧಿ. ಮರ ಕುಟಿಕದ ಗೂಡಲ್ಲಿ ಕಸಕಡ್ಡಿ ಸೇರಿಸಿ ಗೂಡುನಿರ್ಮಿಸುತ್ತದೆ. ೩-೪ ತಿಳಿ ನೀಲಿ ಮೊಟ್ಟೆಗಳಿರುತ್ತವೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೪೪)
ಗುಡ್ಡದ ಗೊರವಂಕ (HILL MYNA)
ಗ್ರಾಕುಲ ರಿಲಿಜಿಯೋಸ (Gracula religiosa)

ಗಾತ್ರ : ೨೮ ಸೆಂ.ಮೀ.
ಆವಾಸ : ತೇವಾಂಶವಿರುವ ಕಾಡುಗಳು, ನೆಡು ತೋಪು ಇತ್ಯಾದಿ ಕಡೆ ಇರುವ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರನಾಗಿವೆ. ಕಪ್ಪು ಮೈಬಣ್ಣದ ಮೇಲೆ ಹೊಳೆಯುವ ಹಸಿರು ಲೇಪವಿರುತ್ತದೆ. ಕಿತ್ತಳೆ ಕೆಂಪು ಕೊಕ್ಕು, ಹಳದಿ ಕಾಲುಗಳು, ಕತ್ತಿನ ಹಿಂಬದಿಯಲ್ಲಿ ಹಳದಿ ತೇಪೆ, ಬಾಲದಲ್ಲಿ ಬಿಳಿ ಮಚ್ಚೆ ಇರುತ್ತದೆ.
ಆಹಾರ : ಹಣ್ಣುಗಳು, ಕೀಟ, ಮಕರಂದ ಮತ್ತು ಸರೀಸೃಪಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಮಾರ್ಚ್‌ನಿಂದ ಅಕ್ಟೋಬರ‍್ನ ಅವಧಿ. ಎತ್ತರದ ಮರಗಳ ಪೊಟರೆಯಲ್ಲಿ ಕಡ್ಡಿ, ಎಲೆ, ಗರಿ ಇತ್ಯಾದಿಗಳ ಕಸದ ರಾಶಿಯಂತಿರುವ ಗೂಡು ನಿರ್ಮಿಸುತ್ತದೆ. ಚುಕ್ಕೆಗಳಿರುವ ೨-೩ ನೀಲಿ ಮೊಟ್ಟೆ ಇರುತ್ತವೆ.
—- 
ಗೊರವಂಕ (MYNA)
ಅಕ್ರಿಡೊತೆರಿಸ್ ಟ್ರಿಸ್ಟಿಸ್ (Acridotheres tristis)

ಗಾತ್ರ : ೨೫ ಸೆಂ.ಮೀ.
ಆವಾಸ : ಮನುಷ್ಯರ ವಾಸ, ವ್ಯವಸಾಯದ ಭೂಮಿ, ತೆರೆದ ಕಾಡುಗಳಲ್ಲಿರುವ ಇದು ಸರ್ವೇ ಸಾಮಾನ್ಯವಾದ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಕಡುಕಂದು ಮೈಬಣ್ಣ, ಹಳದಿ ಕೊಕ್ಕು, ರೆಕ್ಕೆಯ ಮೇಲೆ ಬಿಳಿತೇಪೆ, ಬಾಲದ ಬುಡ ಬಿಳಿಯಾಗಿರುತ್ತದೆ. ಕಣ್ಣು, ಕಣ್ಣಿನ ಸುತ್ತಮುತ್ತ, ಕಾಲು ಹಳದಿಯಾಗಿರುತ್ತದೆ. ಸಾಮನ್ಯವಾಗಿ ಜೊತೆಯಾಗಿ ನೆಲದ ಮೇಲೆ ಓಡಾಡುತ್ತಿರುತ್ತವೆ.
ಆಹಾರ : ಸರ್ವಭಕ್ಷಕ. ಕೀಟ, ಹಣ್ಣು, ಮಕರಂದ, ತರಕಾರಿ, ಮನೆ ತ್ಯಾಜ ಇತ್ಯಾದಿ.
ಸಂತಾನಾಭಿವೃದ್ಧಿ : ಏಪ್ರಿಲ್‌ನಿಂದ ಆಗಸ್ಟ್‌ನ ಅವಧಿ. ಮರದ ತೂತು, ಮನೆ ಛಾವಣಿ, ತಂತಿ ಕಂಬ ಇತ್ಯಾದಿಗಳಲ್ಲಿ ಕಸಕಡ್ಡಿ, ಚಾಕಲೇಟ್ ಕಾಗದ ಪ್ಲಾಸ್ಟಿಕ್ ತುಂಡು ಇತ್ಯಾದಿಗಳಿರುವ ಗೂಡು ನಿರ್ಮಿಸಿ ೪-೫ ಹೊಳೆವ ನೀಲಿ ಮೊಟ್ಟೆಗಳನ್ನಿಡುತ್ತದೆ.
—- 
ಮರಕೋಗಿಲೆ (TREEPIE)
ಡೆಂಡ್ರೊಸಿಟ್ಟ ವೇಗಬುಂಡ (Dendrocitta vegabunda)

ಗಾತ್ರ : ೫೦ ಸೆಂ.ಮೀ.
ಆವಾಸ : ಕಾಡು, ತೋಟ, ಹೊಲಗದ್ದೆ, ಮನುಷ್ಯರ, ವಾಸದ ಕಡೆ ಇರುವ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಉದ್ದ ಬಾಲ, ಕೆಂಗಂದು ಬಣ್ಣದ ಸಾಮಾನ್ಯ ಪಕ್ಷಿ. ಗಂಡು ಹೆಣ್ಣು ಒಂದೇ ತೆರನಾಗಿವೆ. ಕುತ್ತಿಗೆ, ತಲೆ, ಹಾಗು ಕೊಕ್ಕು ಕಪ್ಪಾಗಿದೆ. ಬೆನ್ನು ಕೆಂಗಂದು. ರೆಕ್ಕೆಗೆ ಬಿಳಿಯಂಚು, ಕಪ್ಪು ತುದಿ. ಬಾಲ ಬೂದು, ತುದಿಯಲ್ಲಿ ಕಪ್ಪು. ಕರ್ಕಶ ಧ್ವನಿಯಿಂದ ಆಕರ್ಷಿಸುತ್ತದೆ.
ಆಹಾರ : ಕೀಟಗಳು, ಸರೀಸೃಪಗಳು, ಇಲಿ, ಇತರ ಹಕ್ಕಿಗಳು, ಮೊಟ್ಟೆ ಇತ್ಯಾದಿಗಳನ್ನು ತಿನ್ನುತ್ತದೆ. ಸದ್ದಿಲ್ಲದೆ ಗಿಡಪೊಟರೆಯಲ್ಲಿ ಅಡಗಿರುವ ಚಿಕ್ಕ ಪ್ರಾಣಿಗಳನ್ನು ಬೇಟೆಯಾಡುವುದು ಸಾಮಾನ್ಯ.
ಸಂತಾನಾಭಿವೃದ್ಧಿ : ಫೆಬ್ರವರಿಯಿಂದ ಜುಲೈನ ಅವಧಿ. ಕಾಗೆ ಗೂಡಿನಂತಹ ಗೂಡು ನಿರ್ಮಿಸುತ್ತದೆ. ಕೆಲವೊಮ್ಮೆ ಮುಳ್ಳಿರುವ ಟೊಂಗೆಗಳನ್ನು ಉಪಯೋಗಿಸುವುದೂ ಉಂಟು. ೪-೫ ಬಿಳಿಕಂದು ವಿನ್ಯಾಸದ ಮೊಟ್ಟೆಗಳಿರುತ್ತವೆ.
—-
ನಾಡುಕಾಗೆ (HOUSE CROW)
ಕೋರ‍್ವಸ್ ಸ್ಪ್ಲೆಂಡೆನ್ಸ್ (Corvus splendens)

ಗಾತ್ರ : ೪೦ ಸೆಂ.ಮೀ.
ಆವಾಸ : ವ್ಯವಸಾಯ ಭೂಮಿ, ಮನುಷ್ಯರ ವಾಸದ ಕಡೆ ಇರುತ್ತದೆ.
ಲಕ್ಷಣಗಳು : ಗಂಡುಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಅತ್ಯಂತ ಸಾಮಾನ್ಯ ಹಾಗು ಮನುಷ್ಯ ಪರಿಸರದಲ್ಲಿ ವ್ಯಾಪಕವಾಗಿರುವ ಹಕ್ಕಿ. ಮುಂತಲೆ, ಕೊಕ್ಕು, ಗಂಟಲು ಕಡುಕಪ್ಪು, ಬಲಿಷ್ಠ, ದಪ್ಪ, ದೊಡ್ಡ ಕೊಕ್ಕು, ಕಪ್ಪು ರೆಕ್ಕೆ ಕಪ್ಪು ಬಾಲವಿರುತ್ತದೆ. ಕುತ್ತಿಗೆ ಮತ್ತು ಎದೆ ಬೂದು.
ಆಹಾರ : ಸತ್ತ ಪ್ರಾಣಿಗಳಿಂದ ಹಿಡಿದು ಹಣ್ಣು ಕೀಟಗಳ ವರೆಗೆ ಸರ್ವಭಕ್ಷಕ. ಅತ್ಯಂತ ಉಪಯುಕ್ತ ಜಾಡಮಾಲಿಹಕ್ಕಿ.
ಸಂತಾನಾಭಿವೃದ್ಧಿ : ಹೆಚ್ಚಾಗಿ ಏಪ್ರೀಲ್‌ನಿಂದ ಜೂನ್ ವರೆಗೆ. ಕಡ್ಡಿಗಳಿಂದ ರಚಿಸಿದಗೂಡು. ತಂತಿಗಳನ್ನು ಬಳಸುವುದೂ ಉಂಟು ೪-೫ ತಿಳಿಹಸಿರು ಮೊಟ್ಟೆ ಕಂದು ಗೀಟುಗಳೂ ಇರಬಹುದು.
—- 
ಕಾಡು ಕಾಗೆ (JUNGLE CROW)
ಕೊ. ಮಾಕ್ರೊರಿಂಕಾಸ್ (Corvus macrorhynchos)

ಗಾತ್ರ : ೪೮ ಸೆಂ.ಮೀ.
ಆವಾಸ : ಹಳ್ಳಿಗಾಡು, ಕಾಡು, ಕೆಲವೊಮ್ಮೆ ಪೇಟೆ ಪಟ್ಟಣಗಳಲ್ಲಿ ಸಾಮಾನ್ಯವಾಗಿರುವ ಇದು ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಹೊಳೆಯುವ ಕಪ್ಪು ಗರಿಗಳು. ಬಲಿಷ್ಠ ದಪ್ಪ ಕೊಕ್ಕು ಸ್ವಲ್ಪ ಬಾಗಿದೆ.
ಆಹಾರ : ಸರ್ವ ಭಕ್ಷಕ, ಜಾಡಮಾಲಿ.
ಸಂತಾನಾಭಿವೃದ್ಧಿ : ಡಿಸೆಂಬರ‍್ನಿಂದ ಏಪ್ರೀಲ್‌ನವರೆಗಿನ ಅವಧಿ. ಗೂಡು ಮತ್ತು ಮೊಟ್ಟೆ ಸಾಮಾನ್ಯ ಕಾಗೆಯಂತಿದೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೪೫)
ಕಪ್ಪು ತಲೆ ಕುಕೂ ಶ್ರೈಕ್ (BALCKHEADED CUCKOOSHRIKE)
ಕೊ. ಮೆಲನೊಪ್ಪರ (Coracina melanoptera)

ಗಾತ್ರ : ೩೦ ಸೆಂ.ಮೀ.
ಆವಾಸ : ಕಾಡು, ತೋಟ, ತೋಪುಗಳಲ್ಲಿರುವ ಇದು ಸ್ಥಳೀಯ ಪ್ರಭೇದ.
ಲಕ್ಷಣಗಳು : ಗಂಡುಕಪ್ಪು ತಲೆ ಮತ್ತು ರೆಕ್ಕೆಗಳ ಬೂದು ಬಣ್ಣದ ಹಕ್ಕಿ. ಮೇಲ್ಭಾಗ ಬೂದು. ಬಾಲದ ತುದಿ ಕೂಡಾ ಕಪ್ಪು ಕೆಳಭಾಗ ಅಡ್ಡ ಪಟ್ಟಿಗಳಿರುವ ಬೂದು ಬಣ್ಣದಿಂದ ಕೂಡಿದೆ.
ಆಹಾರ : ಮುಖ್ಯವಾಗಿ ಕೀಟಗಳು, ಹಣ್ಣು ಮತ್ತು ಮಕರಂದಗಳನ್ನು ಹೀರುವುದೂ ಉಂಟು.
ಸಂತಾನಾಭಿವೃದ್ಧಿ : ಮಾರ್ಚ್‌ನಿಂದ ಮೇ ವರೆಗಿನ ಅವಧಿ. ಜೇಡನ ಬಲೆ ಬಳಸಿಕೊಂಡು ಬೇರುನಾರು, ಕಡ್ಡಿಗಳ ಬಟ್ಟಲಿನಂಥ ಗೂಡು ಇರುತ್ತದೆ. ೫ ತಿಳಿ ಹಸಿರಿನ ಬಿಳಿ ಮೊಟ್ಟೆಗಳಿರುತ್ತವೆ.
—-
ದೊಡ್ಡ ಕೂಕೂ ಶ್ರೈಕ್ (LARGE CUCKOO SHRIKE)
ಕೊರಾಸಿನ ನೆವಕೊಲ್ಲಾಂಡಿಯೆ (Coracina novaehollandiae)

ಗಾತ್ರ : ೨೮ ಸೆಂ.ಮೀ.
ಆವಾಸ : ಕೆಳಕಾಡು, ಕಾಡಿನ ಅಂಚು, ವ್ಯವಸಾಯ ಪ್ರದೇಶ ಮತ್ತು ತೋಟಗಳಲ್ಲಿರುವ ಇದು ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು ಮೇಲ್ಭಾಗ ಬೂದು, ಕೊಕ್ಕಿನ ಬುಡದಿಂದ ಕಣ್ಣಿನ ಮೂಲಕ ಕಿವಿಯ ವರೆಗೆ ಕಪ್ಪು ಪಟ್ಟಿ ಇರುತ್ತದೆ. ಕಪ್ಪು ರೆಕ್ಕೆ ಮತ್ತು ಬಾಲ ಕೆಳಭಾಗ ಬಿಳಿ ಇರುವುದು. ಹೆಣ್ಣು ಅಡ್ಡಗೆರೆಗಳಿರುವ ಬೂದು ಬಿಳಿ ಕೆಳಭಾಗ ಕಣ್ಣು ಪಟ್ಟಿ ತಿಳಿಯಾಗಿರುತ್ತದೆ.
ಆಹಾರ : ಮರಗಿಡಗಳ ಸಂಧಿಯಲ್ಲಿರುವ ದೊಡ್ಡ ಕೀಟಗಳನ್ನು ಮತ್ತು ಹಣ್ಣುಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಮೇ ಯಿಂದ ಅಕ್ಟೊಬರ‍್ನ ಅವಧಿ. ಜೇಡಿನ ಬಲೆ ಉಪಯೋಗಿಸಿಕೊಂಡು ಕಡ್ಡಿಗಳಿಂದ ರಚಿತವಾದ ಬಟ್ಟಲಿನಂತಹ ಗೂಡು. ಗೂಡಿಗೆ ಲೈಖೆನ್ ಮತ್ತು ತೊಗಟೆಯ ಸಿಂಗಾರವಿರುವುದು. ೩ ತಿಳಿನೀಲಿ ಮೊಟ್ಟೆಗಳನ್ನಿಡುತ್ತದೆ.
 —-
ಕೇಸರಿಕೆಂಪು ಹಕ್ಕಿ (SCARLET MINIVET)
ಪೆರಿಕ್ರೊಕೊಟಸ್ ಫ್ಲೆಮ್ಮಿಯಸ್ (Pericrocotus flammeus)

ಗಾತ್ರ : ೨೦ ಸೆಂ.ಮೀ.
ಆವಾಸ : ಕಾಡು, ತೋಪು, ತೋಟಗೇರು ತೋಟದಲ್ಲಿ ಸಾಮಾನ್ಯವಾಗಿರುವ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಕಣ್ಣು ಕೋರೈಸುವ ಕೇಸರಿ, ಕೆಂಪು, ಕಪ್ಪು ಹಕ್ಕಿ. ತಲೆ, ಬೆನ್ನು ಬಾಲದ ಮೇಲ್ಭಾಗ ಹೊಳೆಯುವ ಕಪ್ಪು ಹೊಟ್ಟೆ, ಬಾಲದ ಕೆಳಭಾಗ, ರೆಕ್ಕೆಗಳ ಮಧ್ಯೆ ಕಡುಕೇಸರಿ ಕೆಂಪು. ಹೆಣ್ಣು : ಹಳದಿ, ಬೂದು ಕಪ್ಪು ಬಣ್ಣ. ಮುಂತಲೆ ಹಳದಿ, ಹಿಂತಲೆ, ಬೆನ್ನು ತಿಳಿಬೂದು ಹಳದಿ, ಬಾಲದ ಬುಡ, ಎದೆ, ಹೊಟ್ಟೆ ಹಳದಿ, ಕಪ್ಪು ರೆಕ್ಕೆಗಳ ಮೇಲೆ ಹಳದಿ ತೇಪೆ ಇರುತ್ತದೆ.
ಆಹಾರ : ಕೀಟಗಳು ಮತ್ತು ಅವುಗಳ ಮರಿಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಎಪ್ರೀಲ್‌ನಿಂದ ಜುಲೈವರೆಗಿನ ಅವಧಿ ಮರದ ಕೊಂಬೆಯ ಮೇಲೆ ಲೈಖೆನ್ ಹೊದಿಕೆಯ ಬಟ್ಟಲಿನಂತಹ ಗೂಡು ಕಟ್ಟಿ ಕಂದು ಚುಕ್ಕೆಗಳಿರುವ ೨-೪ ತಿಳಿ ಹಸಿರು ಮೊಟ್ಟೆಗಳನ್ನಿಡುತ್ತದೆ.
—- 
ಚಿಕ್ಕ ಮಿನಿವೆಟ್ (SMALL MINIVET)
ಪೆ. ಸಿನ್ನಮೊಮಿಯಸ್ (Perucricitys cinnamommeus)

ಗಾತ್ರ : ೧೫ ಸೆಂ.ಮೀ.
ಆವಾಸ : ಕಡು, ತೋಪು, ಉದ್ಯಾನ, ಮರಗಳಿರುವ ವ್ಯವಸಾಯ ಭೂಮಿಯ ಕಡೆ ಇರುವುದು.
ಲಕ್ಷಣಗಳು : ಗಂಡು ಕಡು ಬೂದು ತಲೆ, ಬೆನ್ನು ಮತ್ತು ಗಂಟಲು ಕಪ್ಪು ರೆಕ್ಕೆಗಳ ಮಧ್ಯೆ ಕೆಂಪು ಛಾಯೆ, ಹೊಟ್ಟೆ ನಸುಕೆಂಗಂದು, ಕಪ್ಪು ಬಾಲಕ್ಕೆ ಕೆಂಪು ಅಂಚೆ. ಹೆಣ್ಣು ಮಾಸಲು ಮೇಲ್ಭಾಗ, ಎದೆ, ಹೊಟ್ಟೆ ಹಳದಿ. ಬಾಲದ ಅಂಚು, ರೆಕ್ಕೆಗಳ ಮಧ್ಯೆ ಹಳದಿ ಇರುತ್ತದೆ.
ಆಹಾರ : ಮುಖ್ಯವಾಗಿ ಕೀಟಗಳು, ಮಕರಂದ ಹೀರುವುದುಂಟು
ಸಂತಾನಾಭಿವೃದ್ಧಿ : ಫೆಬ್ರವರಿ ಮತ್ತು ಸೆಪ್ಟೆಂಬರ್ ನಡುವಿನ ಅವಧಿ. ಜೆಡನ ಬಲೆ ಲೈಖೆಲ್ ಹೊದಿಕೆಯ ಹುಲ್ಲು ಕಡ್ಡಿ, ಎಳೆಗಳ ಗೂಡು ರಚಿಸಿ ೩ ತಿಳಿ ಹಸಿರು ಬಿಳಿ ಮೊಟ್ಟೆಗಳನ್ನು ಇಡುತ್ತದೆ.
—- 
ಬಿಳಿ ಹೊಟ್ಟೆಯ ಮಿನಿವೆಟ್ (WHITEBELLIED MINIVET)
ಪೆ. ಎರಿತ್ರೊಪೈಗಿಯಸ್ (Pericrocotus erythropygius)

ಗಾತ್ರ : ೧೫ ಸೆಂ.ಮೀ.
ಆವಾಸ : ಬಿಳಿ ಕುರುಚಲು ಕಾಡು.
ಲಕ್ಷಣಗಳು : ಗಂಡುಬಹುತೇಕ ಕಪ್ಪು ಬಿಳಿ ಹಕ್ಕಿ. ಎದೆಯಲ್ಲಿ ಕಿತ್ತಳೆಕೆಂಪು ಹೊಟ್ಟೆಯಲ್ಲಿ ಬಿಳಿ ಬಣ್ಣವಿದೆ. ಕರಿ ರೆಕ್ಕೆಗಳ ಮೇಲೆ ಬಿಳಿ ತೇಪೆ. ಬಾಲದ ಬುಡ ನಸುಗಂದು. ಹೆಣ್ಣು : ಗಂಡಿನಲ್ಲಿ ಕಪ್ಪು ಇರುವಡೆ ಹೆಣ್ಣಿನಲ್ಲಿ ತಿಳಿಬೂದು ಬಣ್ಣ. ಎದೆ, ಹೊಟ್ಟೆ, ಬಿಳಿ, ಬಾಲದ ಬುಡ (ಸೊಂಟ) ಕಿತ್ತಳೆ ಹಳದಿ.
ಆಹಾರ : ಕೀಟಗಳು ಮತ್ತು ಜೇಡವನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಜೂನ್‌ನಿಂದ ಅಕ್ಟೋಬರ‍್ನ ಅವಧಿ. ಜೇಡನ ಬಲೆ ಸವರಿದ ಎಳೆಗಳ ಬಟ್ಟಲಿನಂತಹ ಗೂಡು ರಚಿಸಿ ೩ ತಿಳಿ ಬೂದು ಮೊಟ್ಟೆಗಳನ್ನಿಡುತ್ತದೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೪೬)
ಬಿಳಿಹೊಟ್ಟೆಯ ಮರಕೋಗಿಲೆ (WHITEBELLIED TREEPIE)
ಡೆಂ.ಲ್ಯೂಕೊಗ್ಯಾಸ್ಟ್ರೆ (Dendrocitta leucogastra)

ಗಾತ್ರ : ೨೮-೩೦ ಸೆಂ.ಮೀ.
ಆವಾಸ : ಹೆಚ್ಚು ಮಳೆ ಬೀಳುವ ಪಶ್ಚಿಮ ಘಟ್ಟದ ಕಾಡುಗಳಲ್ಲಿ (ಗೋವಾದಿಂದ ದಕ್ಷಿಣಕ್ಕೆ) ಕಂಡುಬರುತ್ತದೆ. ಸ್ಥಳೀಯ ಪಕ್ಷಿಗಳು.
ಲಕ್ಷಣಗಳು : ಗಂಡುಹೆಣ್ಣಿನ ನಡುವೆ ವ್ಯತ್ಯಾಸವಿಲ್ಲ. ಮುಖ ಕಪ್ಪು. ಹಿಂತಲೆ ಹೊಟ್ಟೆ ಬಿಳಿ. ಕೆಂಪು ಕಣ್ಣು, ರೆಕ್ಕೆ ಅರ್ಧಭಾಗ ಕಪ್ಪು. ರೆಕ್ಕೆಗಳ ಮೇಲೆ ಬಿಳಿಯ ಚುಕ್ಕೆ. ಉದ್ದನೆಯ ಬಾಲತುದಿಯ ಮೂರನೇ ಒಂದಂಶ ಕಪ್ಪು ಉಳಿದಂತೆ ಬೂದು ಬಣ್ಣವಿರುವುದು.
ಆಹಾರ : ಕೀಟ, ಹಣ್ಣು ಸತ್ತ ಪ್ರಾಣಿ ಇತ್ಯಾದಿಗಳನ್ನೊಳಗೊಂಡ ಸರ್ವಭಕ್ಷಕ.
ಸಂತಾನಾಭಿವೃದ್ಧಿ : ಫೆಬ್ರವರಿಯಿಂದ ಏಪ್ರೀಲ್‌ವರೆಗಿನ ಅವಧಿ. ಕಾಗೆಯ ಗೂಡಿನಂತಹ ಗೂಡು. ಒಳಗೆ ಚಿಕ್ಕ ಪುಟ್ಟ ಬೇರುಗಳ ಹೊದಿಕೆ ಇರುತ್ತದೆ. ಬಣ್ಣದಲ್ಲಿ ಸಾಕಷ್ಟು ವ್ಯತ್ಯಾಸವಿರುವ ೪-೫ ಮೊಟ್ಟೆಗಳಿರುತ್ತವೆ.
—- 
ಮಡಿವಾಳ (MAGPIE ROBIN)
ಕೊಪ್ಸಿಕಲ್ ಸಾಲರಿಸ್ (Copsychus saularis)

ಗಾತ್ರ : ೨೩ ಸೆಂ.ಮೀ.
ಆವಾಸ : ಉದ್ಯಾನ, ತೋಪು, ಹುಲ್ಲುಗಾವಲು, ಹಳ್ಳಿಪೇಟೆಗಳಲ್ಲಿ ಕಾಣುವ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ನೀಟಾದ ಕಪ್ಪು ಬಿಳಿ ಹಕ್ಕಿ. ಬಾಲ ಎತ್ತಿರುವುದು ಪ್ರಮುಖ ಲಕ್ಷಣ. ತಲೆ, ಬೆನ್ನು, ಬಾಲ, ಗಂಟಲು, ಕೊಕ್ಕು ಕಪ್ಪಾಗಿರುತ್ತದೆ. ಬಾಲದ ಕೆಳಭಾಗ ಬಿಳಿ ರೆಕ್ಕೆಗಳ ಮೇಲೆ ಬಿಳಿ ರೇಖೆ ಇರುತ್ತದೆ. ಗಂಡು ಹಕ್ಕಿಗೆ ಕಪ್ಪು ಇರುವೆಡೆ ಹೆಣ್ಣು ಹಕ್ಕಿಗೆ ಕಡುಬೂದು ಬಣ್ಣವಿರುತ್ತದೆ.
ಆಹಾರ : ಕೀಟಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಏಪ್ರೀಲ್ ನಿಂದ ಜುಲೈ. ಹಳೆಯ ಗೋಡೆಯ ತೂತುಗಳಲ್ಲಿ ಹುಲ್ಲು, ಬೇರುಗಳಿಂದ ಗೂಡು ರಚನೆ. ೩-೫ ತಿಳಿ ನೀಲಿ ಹಸಿರು ಮೊಟ್ಟೆಗಳಿರುತ್ತವೆ.
 —-
ಮಧುರ ಕಂಠ (IORA)
ಏಗಿಥಿನ ಟಿಫಿಯ (Aegithina tiphia)

ಗಾತ್ರ : ೧೪ ಸೆಂ.ಮೀ.
ಆವಾಸ : ಕಾಡು, ತೋಪು, ಉದ್ಯಾನ, ಮರಗಳಿರುವ ಗದ್ದೆ. ಇತ್ಯಾದಿ ಕಡೆ ಇರುವ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಕಪ್ಪು ಹಳದಿ ಮಿಶ್ರಿತ ಹಕ್ಕಿ. ಕಪ್ಪು ರೆಕ್ಕೆಗಳ ಮೇಲೆ ಬಿಳಿ ಅಡ್ಡಪಟ್ಟಿ. ಎದೆ, ಹೊಟ್ಟೆ, ಕುತ್ತಿಗೆ ಹಳದಿ ತಲೆ, ಬಾಲ ಕಪ್ಪಿರುತ್ತದೆ. ಬಾಲದ ಬುಡ ಹಳದಿ ಹಸಿರು. ಸಂತಾನಾಭಿವೃದ್ಧಿ ಕಾಲದಲ್ಲಿ ಬಣ್ಣಗಳು ಹೆಚ್ಚು ಕಡು. ಹೆಣ್ಣು : ತಿಳಿ ಬಣ್ಣ, ಹಳದಿ ಹಸಿರು ಗರಿಗಳು. ಕರಿ ರೆಕ್ಕೆಗಳ ಮೇಲೆ ಬಿಳಿ ಅಡ್ಡ ಗೆರೆಗಳಿರುತ್ತವೆ.
ಆಹಾರ : ಕೀಟಗಳು, ಅವುಗಳ ಮೊಟ್ಟೆ ಮತ್ತು ಮರಿಗಳನ್ನು ತಿನ್ನುತ್ತವೆ.
ಸಂತಾನಾಭಿವೃದ್ಧಿ : ಮೇ ನಿಂದ ಸೆಪ್ಟೆಂಬರ್ ವರೆಗಿನ ಅವಧಿ. ಹುಲ್ಲುಗಳಿಂದ ಬಟ್ಟಲಿನಂತಹ ಗೂಡು ರಚಿಸಿ ಲೈಖೆನ್ ನಿಂದ ಅಂದವಾದ ಹೊದಿಗೆ ಮಾಡುತ್ತವೆ. ೨-೪ ತಿಳಿ ಗುಲಾಬಿಬಿಳಿ ಮೊಟ್ಟೆಗಳಿರುತ್ತವೆ.
 —-
ಬಂಗಾರದ ಹಣೆಯ ಎಲೆಹಕ್ಕಿ (GOLDFRONTED CHLOROPSIS)
ಕ್ಲೋರೊಪ್ಸಿಸ್ ಆರಿಫ್ರೊನ್ಸ್ (Chloropsis aurifrons)

ಗಾತ್ರ : ೧೯ ಸೆಂ.ಮೀ.
ಆವಾಸ : ತೆರೆದ ಕಾಡು, ಮರ, ಪೊದೆಗಳಿರುವ ಕಡೆ ಕಾಣಬಹುದು.
ಲಕ್ಷಣಗಳು : ಎಲೆ ಬಣ್ಣದ ಹಸಿರು ಹಕ್ಕಿ. ಬಂಗಾರದ ಹಳದಿ ಹಣೆ. ಹೆಗಲು ನೀಲಿ, ಗಲ್ಲನೀಲಿ, ಗಂಟಲು ಕಪ್ಪು. ಕೊಕ್ಕಿನ ಬುಡದಿಂದ ಕುತ್ತಿಗೆವರೆಗೆ ಕಪ್ಪು ಪಟ್ಟಿ ಪಕ್ಕದಲ್ಲಿ ಹಳದಿ, ಕೊಕ್ಕು ಕಪ್ಪು ಕಾಲು ಹಸಿರಾಗಿರುತ್ತದೆ.
ಆಹಾರ : ಕೀಟ, ಜೇಡ ಮತ್ತು ಮಕರಂದವನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಮೇ ನಿಂದ ಅಗಸ್ಟ್‌ನವರೆಗೆ. ಎಲೆಗಳ ಮಧ್ಯೆ ಹುಲ್ಲು, ಎಳೆ, ಬಳ್ಳಿಗಳ ಬಟ್ಟಲಿನಂತಹ ಗೂಡು ರಚಿಸುತ್ತದೆ. ಹುಲ್ಲು, ತೊಗಟೆಗಳ ಒಳ ಹೊದಿಕೆ ಇರುತ್ತದೆ. ಚುಕ್ಕೆಗಳಿರುವ ೨ ಕೆನೆಕೆಂಪು ಮೊಟ್ಟೆಗಳಿರುತ್ತವೆ.
 —-
ಮೋಹಕ ನೀಲಿಹಕ್ಕಿ (FAIRY BLUE BIRD)
ಇರುಬ ಪ್ಯುಯೆಲ್ಲ (Irena puella)

ಗಾತ್ರ : ೨೮ ಸೆಂ.ಮೀ.
ಆವಾಸ : ದಡ್ಡ ನಿತ್ಯ ಹರಿದ್ವರ್ಣದ ಕಾಡು. ಸ್ಥಳೀಯಪಕ್ಷಿ.
ಲಕ್ಷಣಗಳು : ಗಂಡುಹೊಳೆವ ಕಡು ಸಾಗರ ನೀಲಿ ಬಣ್ಣದ ಮೇಲ್ಭಾಗ, ವೆಲ್ವೆಟಿನಂತಹ ಕಪ್ಪು ಕೆಳಭಾಗ, ಬಾಲದ ಗರಿಗಳು ನೀಲಿಯಾಗಿರುತ್ತವೆ. ಹೆಣ್ಣು : ತಿಳಿಕಪ್ಪಿನ ಹಿನ್ನೆಲೆಯಲ್ಲಿ ಮಾಸಲು ಪಚ್ಚೆ ಬಣ್ಣ. ಜೊತೆಯಾಗಿ ಅಥವಾ ಸಣ್ಣ ಗುಂಪಿನಲ್ಲಿ ಕಂಡು ಬರುತ್ತವೆ.
ಆಹಾರ : ಹಣ್ಣುಗಳು, ಮಕರಂದ ಮತ್ತು ಕೀಟಗಳನ್ನು ಸೇವಿಸುತ್ತವೆ.
ಸಂತಾನಾಭಿವೃದ್ಧಿ : ಮುಖ್ಯವಾಗಿ ಫೆಬ್ರವರಿಯಿಂದ ಏಪ್ರೀಲ್‌ನ ಅವಧಿ. ಹಸಿರು ಮಾಸ್ ಎಲೆಗಳ ನಾರು ಮತ್ತು ಕಿರು ಬೇರುಗಳ ಕೆಳಗೆ ದಪ್ಪ, ನೇರವಾದ ಕಡ್ಡಿಗಳ ಗೂಡು ರಚಿಸುತ್ತದೆ. ತ್ರಿಕೋನಾಕೃತಿಯ ಕಂದು ವಿನ್ಯಾಸದ ೨ ಆಲಿವ್ ಬೂದು ಮೊಟ್ಟೆಗಳನ್ನಿಡುತ್ತದೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೪೭)
ಬೂದು ತಲೆ ಪಿಕಳಾರ (GREYHEADED BULBUL)
ಪಿಕ್ನೊನೊಟಸ್ ಪ್ರಿಯೊಸಿಫಾಲಸ್ (Pycnonotus priocephalus)
[ಚಿತ್ರ ೩೩೨][image: 332_69_PP_KUH]
ಗಾತ್ರ : ೧೯ ಸೆಂ.ಮೀ.
ಆವಾಸ : ನಿತ್ಯ ಹರಿದ್ವರ್ಣದ ಕಾಡು. ದಡ್ಡ ಸಸ್ಯಗಳಿರುವ ಕಡೆ ಇರುವ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಜುಟ್ಟಿಲ್ಲದ ಬೂದುಹಸಿರು ಪಿಕಳಾರ. ಬೂದು ತಲೆ, ಹಸಿರು ಹಳದಿ ಹಣೆ, ಹಳದಿ ಕೊಕ್ಕು ಮತ್ತು ಕಣ್ಣಗಳು.
ಆಹಾರ : ಚಿಕ್ಕಪುಟ್ಟ ಹಣ್ಣುಗಳು.
ಸಂತಾನಾಭಿವೃದ್ಧಿ : ಮಾರ್ಚ್‌ನಿಂದ ಜುಲೈನ ಅವಧಿ. ಹುಲ್ಲುಗಳ ಬಟ್ಟಲಿನಂತಹ ಗೂಡನ್ನು ದಟ್ಟ ಕಾಡಿನಲ್ಲಿ ರಚಿಸಿ ೧-೨ ಕೆಂಪು ಮೊಟ್ಟೆಗಳನ್ನಿಡುತ್ತದೆ.
 —-
ಕೆಂಪು ಗಂಟಲು ಪಿಕಳಾರ (RUBY THROATED BULBUL)
ಪಿಕ್ನೊನೋಟಸ್ ಮೆಲನಿಕ್ಟೆರಸ್ (Pyconotus melanicterus)

ಗಾತ್ರ : ೧೯ ಸೆಂ.ಮೀ.
ಆವಾಸ : ತೇವದ ಅಗಲ ಎಲೆಯ ಕಾಡು, ಮಿಶ್ರ ಹರಿದ್ವರ್ಣದ ಕಾಡು, ಬಿದಿರು ಮೆಳೆಗಳಿರುವ ಕಾಡು ಇತ್ಯಾದಿ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು-ಹೆಣ್ಣು ಒಂದೇ ತೆರನಾಗಿವೆ. ಶಿಖೆ, ತಲೆ, ಕತ್ತು, ಅಚ್ಚಕಪ್ಪು ಬಣ್ಣ, ಮೇಲ್ಭಾಗ ಆಲಿವ್ ಹಳದಿ, ಕೆಳಭಾಗ ಕಡುಹಳದಿ, ಬಾಲಕಂದು ಹಳದಿ, ಬಿಳಿಕಣ್ಣು ಇರುತ್ತದೆ.
ಆಹಾರ : ಚಿಕ್ಕಪುಟ್ಟ ಹಣ್ಣುಗಳು ಮತ್ತು ಕೀಟಗಳು.
ಸಂತಾನಾಭಿವೃದ್ಧಿ : ಜನವರಿಯಿಂದ ಆಗಸ್ಟ್‌ನ ಅವಧಿ. ಜೇಡನ ಬಲೆಯನ್ನು ಉಪಯೋಗಿಸಿಕೊಂಡು ಹಳದಿ ಎಲೆಯ ಬಟ್ಟಲಿನಂತಹ ಗೂಡು ರಚಿಸುತ್ತದೆ. ೨ ತಿಳಿ ಗುಲಾಬಿಬಿಳಿ ಮೊಟ್ಟೆಗಳಿರುತ್ತವೆ.
 —-
ಕೆಂಪು ಕೆನ್ನೆಯ ಪಿಕಳಾರ (REDWHISKERED BULBUL)
ಪಿ. ಜೀಕೊಸಸ್ (Pycnonotus jacosus)

ಗಾತ್ರ : ೨೦ ಸೆಂ.ಮೀ.
ಆವಾಸ : ಸಾಮಾನ್ಯ ಹಕ್ಕಿ. ಕಾಡು, ಕುರುಚಲು ಕಾಡು, ತೋಟ, ಮನುಷ್ಯರ ವಾಸದ ಬಳಿ ಇರುತ್ತದೆ. ಇದು ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರನಾಗಿವೆ. ಕಂದು ಮೇಲ್ಭಾಗ, ಹೊಟ್ಟೆ, ಎದೆ, ಗಂಟಲು ಬಿಳಿಯಾಗಿರುತ್ತದೆ. ಗುದದ್ವಾರದ ಬಿಳಿ ಕೆಂಪು, ತಲೆ ಕುತ್ತಿಗೆ ಕಪ್ಪು. ನೆತ್ತಿಯ ಮೇಲೆ ಕಪ್ಪು ಶಿಖೆ. ಕಣ್ಣುಗಳ ಹಿಂದೆ, ಕೆನ್ನೆಯ ಮೆಲೆ ಕೆಂಪು ಪಟ್ಟಿ ಪ್ರಮುಖ ಲಕ್ಷಣ. ಹಾಡುವ ಹಕ್ಕಿ.
ಆಹಾರ : ಕೀಟಗಳು, ಮಕರಂದ, ಹಣ್ಣುಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಫೆಬ್ರವರಿಯಿಂದ ಆಗಸ್ಟ್‌ನ ಅವಧಿ. ಹುಲ್ಲು, ನಾರುಗಳ ಬಟ್ಟಲಿನಾಕೃತಿಯ ಗೂಡು. ಪೊದೆಗಳ ಮಧ್ಯೆ ಇರುತ್ತದೆ.
೩-೪ ತಿಳಿ ಗೆಂಪು ಬಿಳಿ ಮೊಟ್ಟೆಗಳಿರುತ್ತವೆ.
— 
ಕೆಂಪು ಕುಂಡೆ ಪಿಕಳಾರ (RED WENTER BULBUL)
ಪಿಕ್ನೊನೋಟಸ್ ಕೇಫರ್ (Pycnonotus cafer)

ಗಾತ್ರ : ೧೯-೨೦ ಸೆಂ.ಮೀ.
ಆವಾಸ : ಕಾಡು, ತೋಟ, ತೋಪು, ಉದ್ಯಾನ, ಕಡಿದ ಕಾಡುಗಳಲ್ಲಿ ಕಾಣಸಿಗುತ್ತದೆ. ಇದು ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರನಾಗಿವೆ. ಹೊಗೆಕಂದು ಬಣ್ಣದ ಹಕ್ಕಿ. ಸ್ವಲ್ಪ ಕಪ್ಪು ಶಿಖೆ, ಸೊಂಟ ಬಿಳಿ, ಹೊಟ್ಟೆ ಕಂದುಬಿಳಿ, ಕುತ್ತಿಗೆ ಮುಖ ಕಪ್ಪು, ಕುಂಡೆ ಭಾಗ ಕೆಂಪು, ಬಾಲದ ತುದಿ ಬಿಳಿ ಇರುವುದು.
ಆಹಾರ : ಹಣ್ಣು, ಕೀಟ, ಮಕರಂದವನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಫೆಬ್ರವರಿಯಿಂದ ಮೇ ವರೆಗಿನ ಅವಧಿ. ತೆಳು ಬೇರು, ಹುಲ್ಲುಗಳು, ಜೇಡನ ಬಲೆಯೊಂದಿಗೆ ಬಟ್ಟಲು ರೀತಿಯ ಗೂಡು ಕಟ್ಟಿ ೨-೩ ತಿಳಿ ಕೆನ್ನೀಲಿ ಮೊಟ್ಟೆಗಳನ್ನು ಇಡುತ್ತದೆ.
 —-
ಹಳದಿ ಗಂಟಲಿನ ಪಿಕಳಾರ (YELOWTHROATED BULBUL)
ಪಿ. ಕ್ಯಾಂಥೊಲೆಮಸ್ (Pycnonotus xantholaemus)

ಗಾತ್ರ : ೨೦ ಸೆಂ.ಮೀ.
ಆವಾಸ : ಕಾಡು, ಕಲ್ಲು ಬಂಡೆಗಳಿರುವ ಎಲೆ ಉದುರುವ ಕಾಡುಗಳಲ್ಲಿ ಸಿಗುವ ಇದು ಸ್ಥಳೀಯ ಪಕ್ಷಿ. ದೇವರಾಯನ ದುರ್ಗದ ಕಾಡುಗಳಲ್ಲಿ ವಿಶೇಷ.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರನಾಗಿವೆ. ಹಳದಿ ಹಸಿರು ತಲೆ, ಗಂಟಲು ಕಡುಹಳದಿ ಇರುವುದು ಪ್ರಮುಖ ಲಕ್ಷಣ. ಬೂದು ಹೊಟ್ಟೆ ಮತ್ತು ಬಾಲದ ಕೆಳಗಿನ ಗರಿ ಹಳದಿ, ಶಿಖೆ ಇರುವುದಿಲ್ಲ.
ಆಹಾರ : ಕೀಟ ಮತ್ತು ಹಣ್ಣುಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಮೇ ಯಿಂದ ಜುಲೈ ವರೆಗಿನ ಅವಧಿ. ಜೇಡನ ಬಲೆಯಿಂದ, ಕಡ್ಡಿ, ಎಲೆ, ನಾರುಗಳನ್ನು ಕೂಡಿಸಿದ ಬಟ್ಟಲಿನಂತಹ ಗೂಡು ರಚಿಸಿ. ಕೆನ್ನೀಲಿ ಕಲೆ ಇರುವ ೨-೩ ಬಿಳಿ ಮೊಟ್ಟೆಗಳನ್ನು ಇಡುತ್ತದೆ.
 
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೪೮)
ಬಿಳಿ ಹುಬ್ಬಿನ ಪಿಕಳಾರ (WHITEBROWED BULBUL)
ಪಿ. ಲ್ಯೂಟಿಯೋಲಸ್ (Pychonotus luteolus)
[image: 337_69_PP_KUH]
ಗಾತ್ರ : ೨೦ ಸೆಂ.ಮೀ.
ಆವಾಸ : ಶುಷ್ಕ ಕುರುಚಲು ಕಾಡು, ಹಕ್ಕಿ ಕಾಡು, ಕಡಿದ ಕಾಡು, ತೋಟ ತೋಪು ಮುಂತಾದೆಡೆ ಇರುತ್ತದೆ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರನಾಗಿವೆ. ಶಿಖೆಯಿಲ್ಲದ ಆಲಿವ್ ಕಂದು ಬಣ್ಣದ ಪಿಕಳಾರ. ಕಣ್ಣಿನ ಮೇಲೆ ಬಿಳಿ ಹುಬ್ಬು ಪ್ರಮುಖ ಲಕ್ಷಣ. ಹೊಟ್ಟೆ ಭಾಗ, ಗಂಟಲು ಬಿಳಿ.
ಆಹಾರ : ಆಲದ ಹಣ್ನು, ಕೀಟ ಮತ್ತು ಮಕರಂದ.
ಸಂತಾನಾಭಿವೃದ್ಧಿ : ಮಾರ್ಚ್‌ನಿಮದ ಜುಲೈನ ಅವಧಿ. ಇತರೆ ಪಿಕಳಾರದಂತೆ ಬಟ್ಟಲಿನಂತಹ ಗೂಡು ಮತ್ತು ಮೊಟ್ಟೆಗಳಿರುತ್ತವೆ.
—- 
ಹಳದಿ ಹುಬ್ಬಿನ ಪಿಕಳಾರ (YELLOWBROWED BULBUL)
ಹಿಸ್ಪಿಪಿಟಿಸ್ ಇಂಟಿಕಸ್ (Hyspipetes indicus)

ಗಾತ್ರ : ೨೦ ಸೆಂ.ಮೀ.
ಆವಾಸ : ಕಾಡು, ಏಲಕ್ಕಿ ತೋಟಗಳಲ್ಲಿರುತ್ತದೆ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರನಾಗಿವೆ. ಹೊಳೆವ ಹಳದಿ ಆಲಿವ್ ಬಣ್ಣ ಮೇಲ್ಭಾಗದಲ್ಲಿರುತ್ತದೆ. ಹಣೆ ಹಳದಿ, ಹಳದಿ ಹುಬ್ಬು ಪ್ರಮುಖ ಲಕ್ಷಣ. ಕಡು ಕಂದು ರೆಕ್ಕೆಗಳು, ಆಲಿವ್ ಹಳದಿ ಬಾಲ ಇರುತ್ತದೆ.
ಆಹಾರ : ಹಣ್ಣುಗಳು, ಕೀಟಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಫೆಬ್ರವರಿಯಿಂದ ಮೇ ತಿಂಗಳ ಅವಧಿ. ಆಳವಾದ ಬಟ್ಟಲಿನಂತಹ ಗೂಡು ನೀಳವಾದ ಕವಲಿನಂತೆ ರಚಿಸುತ್ತದೆ. ಕಂದು ಚುಕ್ಕೆಗಳಿರುವ ೨-೩ ತಿಳಿ, ಕೆನೆ, ಕೆನ್ನೀಲಿ ಮೊಟ್ಟೆಗಳನ್ನಿಡುತ್ತದೆ.
—- 
ಕತ್ತಿ ಕೊಕ್ಕಿನ ಹರಟೆಮಲ್ಲ (SCIMITAR BABBLER)
ಪೊಮೆಟೊರ‍್ಹಿನಸ್ ಹಾರ್‌ಸ್ಫಿಲ್ಡಿ (Pomatorhinus horsfieldii)

ಗಾತ್ರ : ೨೨ ಸೆಂ.ಮೀ.
ಆವಾಸ : ಕಾಡು, ಕುರುಚಲು ಕಾಡು ಮತ್ತು ಬಿದಿರು ಹೆಚ್ಚಾಗಿರುವ ಪ್ರದೇಶಗಳಲ್ಲಿರುವ ಇದು ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರನಾಗಿವೆ. ಹಳದಿ ಬಣ್ಣದ ಕತ್ತಿ ಅಥವಾ ಸಣ್ಣ ಖಡ್ಗದಂತಹ ಕೊಕ್ಕು ಇರುತ್ತದೆ. ಕಡು ಕಂದು ಮೇಲ್ಭಾಗ. ಕಣ್ಣುಗಳ ಮೇಲೆ ಬಿಳಿ ರೇಖೆ ಹೊಟ್ಟೆ, ಕತ್ತು, ಗಲ್ಲ ಬಿಳಿಯಾಗಿರುತ್ತದೆ.
ಆಹಾರ : ಮಕರಂದ, ಕೀಟ, ಜೇಡಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಡಿಸೆಂಬರ‍್ನಿಂದ ಮೆ ವರೆಗಿನ ಸಮಯ. ಹುಲ್ಲು ಬೇರು, ಹಾವಸೆ ಇತ್ಯಾದಿಗಳನ್ನು ಒಳಗೊಂಡು ಜೊಂಡಿನಂತಹ ಗೂಡನ್ನು ಪೊದೆಗಳ ಕೆಳಗೆ ರಚಿಸಿ, ೩-೫ ಬಿಳಿ ಮೊಟ್ಟೆಗಳನ್ನಿಡುತ್ತದೆ.
—- 
ಕೆಂಗಂದು ಹೊಟ್ಟೆಯ ಹರಟೆಮಲ್ಲ (RUFOUSBELLIED BABBLER)
ಡ್ಯುಮೆಸಿಯ ಹೈಪೆರಿತ್ರ (Dumetia hyperythra)
[image: 340_69_PP_KUH]
ಗಾತ್ರ : ೧೩ ಸೆಂ.ಮೀ.
ಆವಾಸ : ಕುರುಚಲು ಮತ್ತು ಬಿದಿರು ಮೆಳೆಗಳ ಕಾಡುಗಳಲ್ಲಿ ಕಂಡು ಬರುವ ಇದು ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣುಗಳು ಒಂದೇ ತೆರನಾಗಿವೆ. ಆಲಿವ್ ಕಂದು ಮೇಲ್ಭಾಗ, ಹೊಟ್ಟೆ, ಕತ್ತು ಕೆಂಗಂದು, ಕಡುಕೆಂಗಂದು ಹಣೆ, ಬಿಳಿಗಲ್ಲ ಇರುವ ಗಲಾಟೆಪಕ್ಷಿ.
ಆಹಾರ : ಕೀಟಗಳು, ಅವುಗಳ ಮರಿ ಮತ್ತು ಮಕರಂದ.
ಸಂತಾನಾಭಿವೃದ್ಧಿ : ಮೇ ಯಿಂದ ಸೆಪ್ಟೆಂಬರ್ ವರೆಗಿನ ಅವಧಿ. ಹುಲ್ಲು ಮತ್ತು ಬಿದಿರು ಎಲೆಗಳ ಚೆಂಡಿನಂತಹ ಗೂಡು ರಚಿಸಿ ಕೆಂಗಂದು ಕಳೆಗಳಿರುವ ೩-೪ ಹೊಳೆವ ತಿಳಿಗೆಂಪುಬಿಳಿ ಮೊಟ್ಟೆಗಳನ್ನಿಡುತ್ತದೆ.
—- 
ಚುಕ್ಕೆ ಹರಟೆಮಲ್ಲ (SPOTTED BABBLER)
ಪೆಲ್ಲೊರ್ನಿಯಮ್ ರುಪಿಸೆಪ್ಸ್ (Pellorneum ruficeps)

ಗಾತ್ರ : ೧೫ ಸೆಂ.ಮೀ.
ಆವಾಸ : ಕಾಡುಗಳ ತಳಮಟ್ಟದ ಸಸ್ಯಗಳು, ದ್ವಿತೀಯ ಹಂತದ ಕಾಡು, ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಆಲಿವ್ ಕಂದು ಬಣ್ಣದ ಚಿಕ್ಕ ಹರಟೆಮಲ್ಲ. ಕೆಂಗಂದು ನೆತ್ತಿ, ಬಿಳಿ ಗಂಟಲು, ಎದೆಯ ಮೇಲೆ ಕಂದು ಮಚ್ಚೆ.
ಆಹಾರ : ಸಾಮಾನ್ಯವಾಗಿ ಚಿಕ್ಕ ಪುಟ್ಟ ಹಣ್ಣುಗಳು, ಕೀಟಗಳನ್ನು ತಿನ್ನುವುದು.
ಸಂತಾನಾಭಿವೃದ್ಧಿ : ಮಾರ್ಚ್‌ನಿಂದ ಮೇ ತಿಂಗಳವರೆಗೆ. ಬಿದಿರು ಎಲೆಗಳ ಚೆಂಡಿನಂತಹ ಗೂಡು. ೨-೩ ಬಿಳಿ ಮೊಟ್ಟೆಗಳು.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೪೯)
ಹಳದಿ ಕಣ್ಣಿನ ಹರಟೆಮಲ್ಲ (YELLOWEYED BABBLER)
ಕ್ರೈಸೊಮ್ಮ ಸೈನೆಸ್ಸ್ (Chrysomma sinense)

ಗಾತ್ರ : ೧೮ ಸೆಂ.ಮೀ.
ಆವಾಸ : ಮುಳ್ಳಿನ ಕುರುಚಲು ಕಾಡು, ಮರಗಳುಳ್ಳ ಹುಲ್ಲು ಗಾವಲು, ಮತ್ತು ವ್ಯವಸಾಯ ಭೂಮಿಯ ಹತ್ತಿರದ ಕಾಡು. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು ಹೆಣ್ಣು ಒಂದೇ ತೆರ. ಹಳದಿ ಕಣ್ಣು ಮತ್ತು ಕಿತ್ತಳೆ ಬಣ್ಣದ ಕಣ್ಣು ಉಂಗುರ ಪ್ರಮುಖ ಲಕ್ಷಣಗಳು. ಬಿಳಿ ಗಂಟಲು ಮತ್ತು ಎದೆ.
ಆಹಾರ : ಜೇಡ ಮತ್ತು ಕೀಟಗಳು.
ಸಂತಾನಾಭಿವೃದ್ಧಿ : ಜೂನ್‌ನಿಂದ ಸೆಪ್ಟೆಂಬರ್. ಹುಲ್ಲಿನ ಬಟ್ಟಲಿನಂತಹ ಗೂಡು. ಜೇಡನ ಬಲೆಯ ಹೊದಿಕೆ ೪-೫ ಹಳದಿಬಿಳಿ ಮೊಟ್ಟೆಗಳು.
—- 
ಸಾಮಾನ್ಯ ಹರಟೆಮಲ್ಲ (COMMON BABBLER)
ಟುರ‍್ಯಿಡಿಸ್ ಕಾಡೇಟಸ್ (Turdoides caudatus)

ಗಾತ್ರ : ೨೩ ಸೆಂ.ಮೀ.
ಆವಾಸ : ಮುಳ್ಳು ಪೊದೆಯೆ ಕಾಡು, ಹುಲ್ಲುಗಾವಲು, ವ್ಯವಸಾಯ ಭೂಮಿ ಮೊದಲಾದೆಡೆ ಇರುವ ಇದು ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರನಾಗಿವೆ. ಗೆರೆಗಳಿರುವ ಮಣ್ಣಿನ ಕಂದು ಬಣ್ಣದ ಮೇಲ್ಭಾಗ, ಕಂದುರೆಕ್ಕೆಗಳು, ಉದ್ದನೆಯ ಅಡ್ಡ ಗೆರೆಗಳ ಕಂದು ಬಣ್ಣದ ಬಾಲ, ಮಸಲು ಬಿಳಿಗಂಟಲು, ತಿಳಿಕಂದು ಹೊಟ್ಟೆ ಇರುತ್ತದೆ.
ಆಹಾರ : ಕೀಟಗಲೂ, ಚಿಕ್ಕಪುಟ್ಟ ಹಣ್ಣುಗಳು ಮತ್ತು ಮಕರಂದ.
ಸಂತಾನಾಭಿವೃದ್ಧಿ : ಮಾರ್ಚ್‌ನಿಂದ ಜುಲೈನ ಅವಧಿ. ಮುಳ್ಳುಗಳಿರುವ ಪೊದೆಯಲ್ಲಿ ಹುಲ್ಲು, ಎಳೆಗಳ ಬಟ್ಟಲಿನಂತಹ ಗೂಡು ರಚಿಸಿ ೩-೪ ಮೊಟ್ಟೆಗಳನ್ನಿಡುತ್ತವೆ. ಕೋಗಿಲೆ ಜಾತಿಯ ಹಕ್ಕಿಗಳಂತೆ ಹರಟೆಮಲ್ಲ ಗೂಡಿನ ಪರಾವಲಂಬಿಗಳು.
—- 
ದೊಡ್ಡ ಬೂದು ಹರಟೆಮಲ್ಲ (LARGE GREY BABBLER)
ಟು. ಮೆಲ್ಕೊಲ್ಮಿ (Turdoides malcolmi)

ಗಾತ್ರ : ೨೮ ಸೆಂ.ಮೀ.
ಆವಾಸ : ಶುಷ್ಕ ಕುರುಚಲು ಕಾಡು. ವ್ಯವಸಾಯ ಭೂಮಿ ಮುಂತಾದ ಕಡೆ ಇರುವ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಕಂದು ಬಣ್ಣದ ಹಿನ್ನೆಲೆಯಲ್ಲಿ ಕಡು ಕಂದು ಬಣ್ಣದ ರೇಖೆಗಳು. ರೆಕ್ಕೆಗಳ ತುದಿ ಮತ್ತು ಬಾಲದ ತುದಿ ಹೊಗೆ ಕಪ್ಪು, ಬಾಲದ ಅಂಚುಬಿಳಿ. ೮-೧೦ರ ಗುಂಪಿನೊಂದಿಗೆ ಸದಾಗದ್ದಲ ಮಾಡುವುದು ಪ್ರಮುಖ ಲಕ್ಷಣ.
ಆಹಾರ : ಕೀಟ, ಕಾಳು ಮತ್ತು ಹಣ್ಣುಗಳನ್ನು ತಿನ್ನುತ್ತವೆ.
ಸಂತಾನಾಭಿವೃದ್ಧಿ : ಹೆಚ್ಚು ಕಡಿಮೆ ವರ್ಷವಿಡಿ. ತುಂಬ ಎಲೆಗಳಿರುವ ಮರಗಳಲ್ಲಿ ಹುಲ್ಲು, ಬೇರು, ತೊಗಟೆಗಳ ಬಟ್ಟಲಿನಂತಹ ಗೂಡು ರಚಿಸಿ ೩-೪ ತಿಳಿ ನೀಲಿ ಮೊಟ್ಟೆಗಳನ್ನಿಡುತ್ತವೆ.
—- 
ಕೆಂಗಂದು ಹರಟೆಮಲ್ಲ (RUFOUS BABBLER)
ಟು. ಸಬ್ ರೂಫಸ್ (Turdoides subrufus)

ಗಾತ್ರ : ೨೫ ಸೆಂ.ಮೀ.
ಆವಾಸ : ಕಾಡುಗಳ ಅಂಚಿನಲ್ಲಿ ಎತ್ತರದ ಬಿದಿರು ಮೆಳೆಗಳಲ್ಲಿರುವ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು ಹೆಣ್ಣು ಒಂದೇ ತೆರನಾಗಿವೆ. ಅಲಿವ್ ಕಂದಿನಲ್ಲಿ ಕೆಂಗಂದು ಬಿತ್ತಿರುವ ಬಣ್ಣ, ಹೊಟ್ಟೆ ಭಾಗ ಕಡುಕಂದು. ಕಪ್ಪು ಹಳದಿ ಕೊಕ್ಕು, ಹಣೆ ಬೂದು ಇರುತ್ತದೆ.
ಆಹಾರ : ಕೀಟ, ಹಣ್ಣು ಮತ್ತು ಮಕರಂದ.
ಸಂತಾನಾಭಿವೃದ್ಧಿ : ಹೆಚ್ಚಾಗಿ ಫೆಬ್ರವರಿಯಿಂದ ಮೇವರೆಗಿನ ಅವಧಿ. ಎಲೆ, ಹುಲ್ಲುಗಳಿಂದ ದೊಡ್ಡದು ಎನ್ನಬಹುದಾದ ಬಟ್ಟಲಿ ನಂತಹ ಗೂಡು ರಚಿಸಿ ೪ ದಟ್ಟ ನೀಲಿ ಬಣ್ಣದ ಮೊಟ್ಟೆಗಳನ್ನಿಡುತ್ತವೆ.
—- 
ಕಾಡು ಹರಟೆಮಲ್ಲ (JUNGLE BABBLER)
ಟು. ಸ್ರೈಯೇಟಸ್ (Turdoides striatus)

ಗಾತ್ರ : ೨೫ ಸೆಂ.ಮೀ.
ಆವಾಸ : ಎಲೆ ಉದುರುವ ಕಾಡು ಮತ್ತು ವ್ಯವಸಾಯದ ಭೂಮಿಯ ಕಡೆ ಕಾಣುವ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಸಂಪೂರ್ಣವಾಗಿ ಕಂದುಬಣ್ಣದ ಹಕ್ಕಿ. ಬಾಲ ಮತ್ತು ರೆಕ್ಕೆಯ ತುದಿ ಕಡು ಕಂದು, ಹಳದಿ ಕೊಕ್ಕು. ಏಳು ಭಗಿನಿಯರು ಎಂದೇ ಪ್ರಸಿದ್ಧವಾದ ಏಳರ ಗುಂಪಿನಲ್ಲಿ ಸದಾ ಗಲಾಟೆ ಮಾಡುತ್ತಿರುವ ಸಾಮಾನ್ಯ ಹಕ್ಕಿ.
ಆಹಾರ : ಜೇಡ, ಜಿರಳೆ ಮತ್ತು ಇತರ ಕೀಟಗಳು ಕಾಳು, ಹಣ್ಣು ತಿನ್ನುವುದೂ ಉಂಟು.
ಸಂತಾನಾಭಿವೃದ್ಧಿ : ಹೆಚ್ಚು ಕಡಿಮೆ ವರ್ಷವಿಡಿ. ಗೂಡು ಉಳಿದ ಹರಟೆಮಲ್ಲ ಹಕ್ಕಿಗಳಂತೆ ಇರುತ್ತದೆ. ೩-೪ ನೀಲಿ ಮೊಟ್ಟೆಗಳನ್ನಿಡುತ್ತದೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೫೦)
ಕ್ವಾಕರ್ ಹರಟೆಮಲ್ಲ (QUAKAR BABBLER)
ಅಲ್ಸಿಪ್ಪೆ ಪಾಯಿಯಿಸಿಫಾಲ (Alcippe poioicephala)

ಗಾತ್ರ : ೧೫ ಸೆಂ.ಮೀ.
ಆವಾಸ : ಅರಣ್ಯದ ಕೆಳಮಟ್ಟದ ಸಸ್ಯಗಳು, ದ್ವಿತೀಯ ಹಂತದ ಸಸ್ಯಗಳು. ಎಲೆ ಉದುರುವ ಕಡು ಮೊದಲಾದೆಡೆ ಇರುವ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರನಾಗಿವೆ. ಚಿಕ್ಕ ಆಲಿವ್ ಕಂದು ಬಣ್ಣದ ಬಾಬ್ಲರ್ ಬೂದು ತಲೆ ಮತ್ತು ಕುತ್ತಿಗೆ ; ತಿಳಿಬೂದು ಕೆಳಭಾಗ, ತುಕ್ಕುಕಂದು ರೆಕ್ಕೆ ಮತ್ತು ಬಾಲ ಬೆನ್ನು ತಿಳಿಹರಿಸು.
ಆಹಾರ : ಜೇಡ, ಕೀಟ, ಮಕರಂದ
ಸಂತಾನಾಭಿವೃದ್ಧಿ : ಮಳೆಗಾಲದ ಸಮಯ, ಬೇರು, ನಾರು, ಲೈಖೆನ್ ಮೊದಲಾದವುಗಳಿಂದ ಬಟ್ಟಲಿನಂತಹ ಒರಟು ಗೂಡು ರಚಿಸಿ ೨-೩ ತಿಳಿಬೂದು ಮೊಟ್ಟೆಗಳನ್ನಿಡುತ್ತದೆ.
 
ನೀಲಗಿರಿ ನಗುವಹಕ್ಕಿ (NILGIRI LAUGHING THRUSH)
ಗ್ಯಾ. ಕ್ಯಾಚಿನ್ನನ್ಸ್ (Garrulax cachinnans)

ಗಾತ್ರ : ೩೦ ಸೆಂ.ಮೀ.
ಆವಾಸ : ಪಶ್ಚಿಮ ಘಟ್ಟದ ಕುರುಚಲು ಕಾಡು, ಶೋಲಾ, ತೋಟದ ಕಡೆ ಇರುವ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣುಗಳು ಒಂದೇ ತೆರನಾಗಿವೆ. ಆಲಿವ್ ಕಂದು ಮತ್ತು ಕೆಂಗಂದು ಬಣ್ಣದ ಹಕ್ಕಿ. ಹುಬ್ಬು ಬಿಳಿ ಎದ್ದು. ಕಾಣುತ್ತದೆ. ಕೊಕ್ಕು ಮತ್ತು ಗಲ್ಲ ಕಪ್ಪು. ಬೂದು ತಲೆ ಹೊಟ್ಟೆ ಎದೆಕೆಂಗಂದು ಉಳಿದಂತೆ ಆಲಿವ್ ಕಂದುಬಣ್ಣ.
ಆಹಾರ : ಚೆರಿ, ಪೇರಳೆ ಹಣ್ಣಗಳು ಮತ್ತು ಕೀಟ.
ಸಂತಾನಾಭಿವೃದ್ಧಿ : ಮೇ-ಜೂನ್ ತಿಂಗಳ ಅವಧಿ. ಲೈಖೆನ್, ಮೋಸ್, ಬೇರು, ನಾರುಗಳ ಬಟ್ಟಲಿನಂತಹ ಗೂಡನ್ನು ಸಣ್ಣ ಮರಗಳಲ್ಲಿ ರಚಿಸಿ ಕೆಂಪು ಚುಕ್ಕೆಗಳಿರುವ ೨-೩ ತಿಳಿ ನೀಲಿ ಮೊಟ್ಟೆಗಳನ್ನಿಡುತ್ತದೆ.
 
ನಗುವ ಹಕ್ಕಿ (LAUGHING THRUSH)
ಗ್ಯಾರ‍್ರುಲ್ಯಾಕ್ಸ್ ಮಾನಿಲಿಗರ್ (Garrulax moniliger)

ಗಾತ್ರ : ೨-೩ ಸೆಂ.ಮೀ.
ಆವಾಸ : ತೇವವಿರುವ ನಿತ್ಯ ಹರಿದ್ವರ್ಣ ಕಾಡು (ಪಶ್ಚಿಮ ಘಟ್ಟ). ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು ಹೆಣ್ಣು ಒಂದೇ ತೆರನಾಗಿವೆ. ತಲೆ, ಕುತ್ತಿಗೆ, ಬಳಪದ ಬೂದು, ಹೊಟ್ಟೆ ಕೆಂಗಂದು, ದಡ್ಡ ಕಂದು ರೆಕ್ಕೆಗಳು, ಗಂಟಲು ಶುದ್ಧ ಬಿಳಿ, ಕಣ್ಣುಗಳ ಮೂಲಕ ಕರಿ ಬೂದು ಪಟ್ಟಿ, ಬಾಲ ಕಪ್ಪುಕಂದು ಇರುತ್ತದೆ.
ಆಹಾರ : ಹಣ್ಣು ಮತ್ತು ಕಿಟಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಮಳೆಗಾಲದ ಸಮಯ. ಬೇರು, ನಾರು, ಬಳ್ಳಿ ತೊಗಟೆಗಳ ಸ್ವಲ್ಪ ದೊಡ್ಡದೆನಿಸಬಹುದಾದ ಗೋಲಾಕೃತಿಯ ಗೂಡು ರಚಿಸಿ ೩-೪ ಬಿಳಿ ಮೊಟ್ಟೆಗಳನ್ನಿಡುತ್ತದೆ.
 
ನೀಲಿತಲೆ ನಗುವ ಹಕ್ಕಿ (BLUEHEADED ROCK THRUSH)
ಮಾಂಟಿಕೋಲ ಸಿನೆಲೊರಿಂಕಸ್ (Monticola cinclorhynchus)

ಗಾತ್ರ : ೧೭ ಸೆಂ.ಮೀ.
ಆವಾಸ : ನೆರಳಿರುವ ಕಾಡು ಪ್ರದೇಶ, ತೋಪು, ವಲಸೆ ಪಕ್ಷಿ.
ಲಕ್ಷಣಗಳು : ಗಂಡು ತಲೆ, ಗಂಟಲು, ಗಲ್ಲ ಆಕಾಶನೀಲಿ. ರೆಕ್ಕೆಗಳ ಮೇಲೆ ಬಿಳಿ ತೇಪೆ, ಸೊಂಟ, ಎದೆ, ಹೊಟ್ಟೆ ಕಿತ್ತಳೆಕಂದು. ರೆಕ್ಕೆಗಳ ಬುಡದಲ್ಲಿ ಸ್ವಲ್ಪ ನೀಲಿ. ಹೆಣ್ಣು ಬೂದುಕಂದು ಮೇಲ್ಭಾಗ, ಮಾಸಲು ಬಿಳಿ ಕೆಳಭಾಗದಲ್ಲೂ ಚುಕ್ಕೆಗಳು.
ಆಹಾರ : ಕೀಟ, ಹಣ್ಣು, ಮಕರಂದ.
ಸಂತಾನಾಭಿವೃದ್ಧಿ : ಹಿಮಾಲಯದಲ್ಲಿ, ಪಶ್ಚಿಮ ಘಟ್ಟಕ್ಕೆ ಚಳಿಗಾಲದಲ್ಲಿ ವಲಸೆ.
 
ಕೇರಳ ನಗುವ ಹಕ್ಕಿ (KERALA LAUGHING THRUSH)
ಗ್ಯಾರುಲ್ಯಾಕ್ಸ್ ಜೆರೊನಿ (Garrulax jerdoni)

ಗಾತ್ರ : ೨೦ ಸೆಂ.ಮೀ.
ಆವಾಸ : ಪಶ್ಚಿಮ ಘಟ್ಟದ ಸ್ಥಳೀಯ ಪಕ್ಷಿ. ಗಿರಿಧಾಮ, ತೋಟಗಳು. ಹಣ್ಣುಗಳಿರುವ ನೆಡುತೋಪು ಮುಂತಾದೆಡೆ ಇರುತ್ತದೆ.
ಲಕ್ಷಣಗಳು : ಗಂಡು-ಹೆಣ್ಣು ಒಂದೇ ತೆರನಾಗಿವೆ. ಹಣೆ, ನೆತ್ತಿ, ಹೊಗೆ ಕಂದು, ಹುಬ್ಬು ಬಿಳಿ, ಕಣ್ಣುಗಳ ಮೂಲಕ ಕಪ್ಪು ರೇಖೆ, ಗಲ್ಲ, ಎದೆ, ಬೂದು, ಎದೆಯ ಮೇಲೆ ಕಂದು ಗೆರೆಗಳು, ಹೊಟ್ಟೆ ಕೆಂಗಂದು ಇರುತ್ತದೆ.
ಆಹಾರ : ಚೆರಿಯಂತಹ ಹಣ್ಣುಗಳು ಮತ್ತು ಕೀಟಗಳು.
ಸಂತಾನಾಭಿವೃದ್ಧಿ : ಡಿಸೆಂಬರ‍್ನಿಂದ ಜೂನ್‌ವರೆಗಿನ ಅವಧಿ. ಒರಟು ಹುಲ್ಲುಗಳ ಬಟ್ಟಲಿನಂತಹ ಗೂಡು ರಚಿಸಿ ಕೆಂಪು ಗುರುತುಗಳಿರುವ ಎರಡು ನೀಲಿ ಮೊಟ್ಟೆಗಳನ್ನಿಡುತ್ತದೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೫೧)
ನೀಲಿ ರಾಕ್ ನಗುವ ಹಕ್ಕಿ (BLUEROCK THRUSH)
ಮಾಂಟಿಕೋಲ ಸೋಲಿಟೇರಿಯಸ್ (Monticola Solitarius)

ಗಾತ್ರ : ೨೩ ಸೆಂ.ಮೀ.
ಆವಾಸ : ಕಲ್ಲುಬಂಡೆಗಳ ಮೇದಾನ ಪ್ರದೇಶ, ಬಂಡ ತುದಿ, ಮನುಷ್ಯ ಆವಾಸ, ವಲಸೆಪಕ್ಷಿ.
ಲಕ್ಷಣಗಳು : ಗಂಡು ಇಂಡಿಗೊ ನೀಲಿ, ಕಂದು ರೆಕ್ಕೆಗಳು ಮತ್ತು ಬಾಲ. ಹೆಣ್ಣು ಬೂದು ಕಂದು ಮೇಲ್ಭಾಗ. ಬಿಳಿ ಕೆಳಭಾಗದಲ್ಲಿ ಕಂದು ಬಣ್ಣದ ಅಡ್ಡಗೆರೆಗಳು.
ಆಹಾರ : ಕೀಟಗಳು, ಚಿಕ್ಕಪುಟ್ಟ ಹಕ್ಕಿಗಳು.
ಸಂತಾನಾಭಿವೃದ್ಧಿ : ಹಿಮಾಲಯದಲ್ಲಿ, ಚಳಿಗಾಲದಲ್ಲಿ ವಲಸೆ ಬರುವುದು.
—- 
ಕೆಂಪುಎದೆ ನೊಣ ಹಿಡುಕ (REDBREASTED FLYCATCHER)
ಮ್ಯೂಸಿಕಾಪ ಪಾರ‍್ವ (Muscicapa parva)

ಗಾತ್ರ : ೧೨-೧೩ ಸೆಂ.ಮೀ.
ಆವಾಸ : ತೆರೆದ ಕಾಡು, ಪೊದೆಗಳು ಮತ್ತು ಮರಗಳಿರುವ ಪ್ರದೇಶ ವಲಸೆ ಪಕ್ಷಿ.
ಲಕ್ಷಣಗಳು : ಗಂಡುಮಾಸಲು ಕಂದು ಮೇಲ್ಭಾಗ, ಬಾಲದ ಕೆಳಗೆ ಬಿಳಿ, ಅಂಚು ಕಪ್ಪು, ಕೆಂಗಂದು ಕಿತ್ತಳೆ ಗಲ್ಲ, ಎದೆ ಮತ್ತು ಹೊಟ್ಟೆಯ ಭಾಗ ಬಿಳಿಚು. ತಲೆ, ಕೆನ್ನೆ ಬೂದು. ಹೆಣ್ಣು, ಬಿಳಿ ಗಂಟಲು, ತಿಳಿ ಕೆಂಪು ಎದೆ. ಹೊಟ್ಟೆ ಹೆಚ್ಚು ಬಿಳಿ ಇರುತ್ತದೆ.
ಆಹಾರ : ಹಾರುವ ಚಿಕ್ಕ ಕೀಟಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಪಶ್ಚಿಮ ಹಿಮಾಲಯ. ಚಳಿಗಾಲದಲ್ಲಿ ವಲಸೆ ಬರುತ್ತದೆ.
—- 
ಕೆಂಗಂದು ಬಾಲದ ನೊಣಹಿಡುಕ (RUFOUSTAILED FLYCATCHER)
ಮ್ಯೂಸಿಕ್ಯಾಪಾ ರುಬಿಕ್ಯುಲಾಯ್ಡಿಸ್ (Muscicapa rubeculoides)

ಗಾತ್ರ : ೧೪ ಸೆಂ.ಮೀ.
ಆವಾಸ : ಕಾಡು, ವಲಸೆ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರನಾಗಿವೆ. ಮಾಸಲು ಬಣ್ಣ, ಬಾಲಕೆಂಗಂದು, ಕಣ್ಣಿನ ಸುತ್ತಲೂ ಬಿಳಿಚು ಹಳದಿ, ಗಂಟಲು ಎದೆ ಬೂದುಕಂದು, ಹೊಟ್ಟೆ ಬಿಳಿ ಇರುತ್ತದೆ.
ಆಹಾರ : ನೊಣಗಳಂತಹ ಕೀಟಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಪಶ್ಚಿಮ ಹಿಮಾಲಯ, ನೇಪಾಳದಲ್ಲಿ, ಚಳಿಗಾಲದಲ್ಲಿ ವಲಸೆ ಬರುತ್ತವೆ.
—- 
ಕಂದು ಎದೆಯ ನೊಣ ಹಿಡುಕು (BROWNBREASTED FLYCATCHER)
ಮ್ಯೂ. ಮುಟ್ಟುಯಿ (Muscicapa muttui)

ಗಾತ್ರ : ೧೪ ಸೆಂ.ಮೀ.
ಆವಾಸ : ನಿತ್ಯ ಹರಿದ್ವರ್ಣದ ಕಾಡು. ವಲಸೆ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರನಾಗಿವೆ. ಕಂದು ನೊಣ ಹಿಡುಕವನ್ನು ಹೋಲುತ್ತದೆ. ಆದರೆ ಹೆಚ್ಚು ಕಂದು. ಕೊಕ್ಕು ತುಸು ದೊಡ್ಡದು. ಎದೆ, ಗಂಡಲು ಬೂದುಕಂದು ; ಮೇಲ್ಭಾಗ ಕಡುಕಂದು, ಹಳದಿ ಕಾಲುಗಳು. ರೆಕ್ಕೆಗಳ ಅಂಚು ತುಕ್ಕು ಕಂದು ಬಣ್ಣದಿಂದ ಕೂಡಿರುತ್ತದೆ.
ಆಹಾರ : ನೊಣದಂತಹ ಹಾರುವ ಕೀಟಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಎತ್ತರದ ಆಗ್ನೇಯ ರಾಜ್ಯಗಳಲ್ಲಿ. ಚಳಿಗಾಲದಲ್ಲಿ ವಲಸೆ ಬರುತ್ತವೆ.
—- 
ಬಿಳಿ ಹುಬ್ಬಿನ (ನೀಲಿ) ನೊಣ ಹಿಡುಕ (WHITEBROWED FLYCATCHER)
ಮ್ಯೂ. ಸುಪರ‍್ಲಿಯಾರಿಸ್ (Muscicapa superciliaris)

ಗಾತ್ರ : ೧೦-೧೨ ಸೆಂ.ಮೀ.
ಆವಾಸ : ಕಾಡು, ಮರಗಳಿರುವ ಇತರ ಪ್ರದೇಶ. ವಲಸೆ ಪಕ್ಷಿ.
ಲಕ್ಷಣಗಳು : ಗಂಡು ಕಡುನೀಲಿ ಮೇಲ್ಭಾಗ, ಉದ್ದ ಬಿಳಿ ಹುಬ್ಬು ಪ್ರಮುಖ ಲಕ್ಷಣ. ಬಾಲದ ಕೆಳಗೆ ಬಿಳಿ, ಕಪ್ಪು ಕಣ್ಣು, ಕೊಕ್ಕು ಇರುತ್ತದೆ. ಹೆಣ್ಣು : ಮಾಸಲು ಬಳಪದ ಬಣ್ಣ, ಬೂದು ಬಿಳಿ ಕೆಳಭಾಗ, ಬಾಲಕ್ಕೆ ಕಪ್ಪು ಅಂಚು, ಕೆಳಭಾಗ ಬಿಳಿ ಕೊಕ್ಕು, ಕಣ್ಣು ಕಪ್ಪು.
ಆಹಾರ : ಕೀಟಗಳನ್ನು ತಿನ್ನುತ್ತವೆ.
ಸಂತಾನಾಭಿವೃದ್ಧಿ : ಹಿಮಾಲಯದಲ್ಲಿ. ಚಳಿಗಾಲದಲ್ಲಿ ವಲಸೆ ಬರುತ್ತವೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೫೨)
ಬಿಳಿಹೊಟ್ಟೆಯ ನೀಲಿನೊಣಹಿಡುಕ (WHITEBELLIED BLUE FLYCATCHER)
ಮ್ಯೂ. ಪಲ್ಲಿಪಸ್ (Muscicapa pallipes)

ಗಾತ್ರ : ೧೫ ಸೆಂ.ಮೀ.
ಆವಾಸ : ಪಶ್ಚಿಮ ಘಟ್ಟದ ಕಾಡಿನಲ್ಲಿರುವ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುನೀಲಿ ಮೇಲ್ಭಾಗ. ಕಣ್ಣಿನ ಸುತ್ತುಮುತ್ತ ಕೊಕ್ಕಿನ ಬುಡ ಕಪ್ಪು. ಗಂಟಲು, ಹಣೆ ನೀಲಿ, ದೊಡ್ಡ ಬಿಳಿಕೆಂಗಂದು ಬಾಲ. ಹೆಣ್ಣುಕಡು ಆಲಿವ್ ಕಂದು ಮೇಲ್ಭಾಗ, ಕೆಂಗಂದು ಬಾಲ, ಕೆಂಗಂದುಕಿತ್ತಳೆ ಗಂಟಲು ಮತ್ತು ಎದೆ, ಕೆಳಭಾಗ ಬಿಳಿ.
ಆಹಾರ : ಕೀಟಗಳು.
ಸಂತಾನಾಭಿವೃದ್ಧಿ : ಫೆಬ್ರವರಿಯಿಂದ ಸೆಪ್ಟೆಂಬರ‍್ನ ಅವಧಿ. ಮೋಸ್, ಹುಲ್ಲು, ಎಳೆಗಳಿಂದ ಅಂದವಿಲ್ಲದ ಬಟ್ಟಲಿನಂತಹ ಗೂಡು. ಕಂದುಬಣ್ಣದ ಕಲೆಯ ೩-೪ ತಿಳಿ ಹಸಿರು ಮೊಟ್ಟೆಗಳಿರುತ್ತವೆ.
 
ನೀಲಿಗಂಟಲಿನ ನೊಣಹಿಡುಕ (BLUETHROATED FLYCATCHER)
ಮ್ಯೂ. ರುಬಿಕ್ಯುಲಾಯಿಡಿಸ್ (Muscicapa rubiculoides)

ಗಾತ್ರ : ೧೪ ಸೆಂ.ಮೀ.
ಆವಾಸ : ಕೆಳಹಂತದ ಗಿಡಗಳಿರುವ ದಟ್ಟಕಾಡು. ವಲಸೆ ಪಕ್ಷಿ.
ಲಕ್ಷಣಗಳು : ಗಂಡು : ನೀಲಿ ಗಂಟಲು ಮತ್ತು ಮೇಲ್ಭಾಗ, ಎದೆ ನಸುಕಂದು. ಹಣೆ ನೀಲಿ, ಕಣ್ಣು, ಕೊಕ್ಕು, ಕೊಕ್ಕಿನ ಬುಡ ಕಪ್ಪು, ಹೊಟ್ಟೆ ಬಿಳಿ. ಹೆಣ್ಣು : ಆಲಿವ್ ಕಂದು ಮೇಲ್ಭಾಗ, ಕಣ್ಣಿನ ಸುತ್ತು ಮತ್ತು ಕೊಕ್ಕಿನ ಬುಡ ತಿಳಿ, ಗಂಟಲು ಮಾಸಲು, ಎದೆ ತಿಳಿಗಂದು ಇರುತ್ತದೆ.
ಆಹಾರ : ಕೀಟಗಳು ಮತ್ತು ಡಿಂಬ.
ಸಂತಾನಾಭಿವೃದ್ಧಿ : ಹಿಮಾಲಯದಲ್ಲಿ ಚಳಿಗಾಲದಲ್ಲಿ ಕರ್ನಾಟಕ್ಕೆ ವಲಸೆ ಬರುತ್ತವೆ.
 
ಟಿಕೆಲ್ಸ್ ನೀಲಿ ನೊಣಹಿಡುಕ (TICKELL’S BLUE FLYCATEHER)
ಮ್ಯೂ. ಟಿಕೆಲ್ಲಿಯೆ (Muscicapa tickelliae)

ಗಾತ್ರ : ೧೪ ಸೆಂ.ಮೀ.
ಆವಾಸ : ತೆರೆದ ಒಣಕಾಡು, ಮರಗಳಿರುವ ಪ್ರದೇಶ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ನೀಲಿ ಗಂಟಲಿನ ನೊಣಬಾಕವನ್ನು ಹೊಲುತ್ತದೆ. ಆದರೆ ಗಂಟಲು ನೀಲಿಯ ಬದಲು ಕೆಂಗಂದು. ಗಂಡು ಮೇಲ್ಭಾಗ ಸ್ವಲ್ಪ ತಿಳಿನೀಲಿ. ಗಂಟಲು, ಎದೆ ಕೆಂಗಂದು. ಹೊಟ್ಟೆ ಬಿಳಿ. ಹೆಣ್ಣು ತಿಳಿ ಮತ್ತು ಮಾಸಲು.
ಆಹಾರ : ಹಾರುವ ನೊಣಗಳಂತಹ ಕೀಟಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಮಾರ್ಚ್‌ನಿಂದ ಆಗಸ್ಟ್‌ನ ಅವಧಿ. ಕಡ್ಡಿ, ಎಲೆ, ತೊಗಟೆ ನಾರು, ಹುಲ್ಲುಗಳಿಂದ ಕೂಡಿದ ಅಂದವಿಲ್ಲದ ಬಟ್ಟಲಿನಂಥ ಗೂಡನ್ನು ಮರದ ಪೊಟರೆಯಲ್ಲಿ ರಚಿಸಿ ಕಂದು ಚುಕ್ಕೆಗಳಿರುವ ೩-೫ ಮಣ್ಣು ಕಂದು ಬಣ್ಣದ ಮೊಟ್ಟೆಗಳನ್ನಿಡುತ್ತದೆ.
 
ನೀಲಿಗಿರಿ ನೊಣಹಿಡುಕ (NILGIRI VERDITER FLYCATCHER)
ಮ್ಯೂ. ಆಲ್ಬಿಕಾಡೇಟ (Muscicapa albicaudata)

ಗಾತ್ರ : ೧೫ ಸೆಂ.ಮೀ.
ಆವಾಸ : ಬೆಟ್ಟದ ಮೇಲಿನ ನಿತ್ಯಹರಿದ್ವರ್ಣದ ಕಾಡು, ಕಾಫಿ, ತೋಟಗಳಲ್ಲಿ ಕಂಡುಬರುವ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು ಇಂಡಿಗೊ ನೀಲಿ, ಹೊಟ್ಟೆ ನೀಲಿ ಬೂದು, ಬಾಲದ ಬುಡ ಬಿಳಿ, ಕಣ್ಣ ಮೂಲಕ ಕಪ್ಪು ಪಟ್ಟಿಕ, ನೀಲಿ ಹಣೆ. ಹೆಣ್ಣುಮಾಸಲು ಬೂದುಹಸಿರು, ಬಾಲದ ಮೇಲೆ ಬಿಳಿ ತೇಪೆ, ಹೊಟ್ಟೆಯ ಭಾಗ ಬೂದು ನೀಲಿ ಇರುತ್ತದೆ.
ಆಹಾರ : ನೊಣ ಇತ್ಯಾದಿ ಕೀಟಗಳು.
ಸಂತಾನಾಭಿವೃದ್ಧಿ : ಮಾರ್ಚ್‌ನಿಂದ ಏಪ್ರೀಲ್ ತಿಂಗಳು. ಮರದ ಪೊಟರೆ, ಗೋಡೆ, ಮಣ್ನೀನ ದಿಣ್ಣೆಗಳಲ್ಲಿ ಹುಲ್ಲು, ಎಲೆ, ಎಳೆಗಳ ಅಂದವಿಲ್ಲದ ಬಟ್ಟಲಿನಂತಹ ಗೂಡು ರಚಿಸಿ ಕೆಂಪು ಚುಕ್ಕೆಗಳ ಕೆನೆಬಿಳಿ ಬಣ್ಣದ ಮೊಟ್ಟೆಗಳನ್ನಿಡುತ್ತದೆ.
 
ವರ್ಡಿಟರ್ ನೊಣಹಿಡುಕ (VERDITER FLYCATCHER)
ಮ್ಯೂ. ತಲಸ್ಸಿನ (Muscicapa thalassina)
ಗಾತ್ರ : ೧೬ ಸೆಂ.ಮೀ.
ಆವಾಸ : ದಟ್ಟ ಮರಗಳಿರುವ ಪ್ರದೇಶ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹಕ್ಕಿ ಬೂದು ನಳಿಲಿ. ಕಪ್ಪು ಕೊಕ್ಕು. ಹೆಣ್ಣು ಹಕ್ಕಿ ಹೆಚ್ಚು ಮಾಸಲು ಮತ್ತು ಬೂದು. ರೆಕ್ಕೆಗಳು ಹೆಚ್ಚು ಕಡುಬೂದು. ಸಾಮಾನ್ಯವಾಗಿ ಒಂಟಿಯಾಗಿ ಕಾಣಸಿಗುತ್ತದೆ.
ಆಹಾರ : ಕೀಟಗಳೇ ಪ್ರಮುಖ ಆಹಾರ.
ಸಂತಾನಾಭಿವೃದ್ಧಿ : ಹಿಮಾಲಯ ಪ್ರದೇಶದಲ್ಲಿ. ಚಳಿಗಾಲದಲ್ಲಿ ಕರ್ನಾಟಕದ ಕಾಡುಗಳಿಗೆ ವಲಸೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೫೩)
ಬೂದು ತಲೆಯ ನೊಣ ಹಿಡುಕ (GREYHEADED FLYCATCHER)
ಕ್ಯುಲಿಸಿಕ್ಯಾಪಾ ಸಿಲೋನೆನ್ಸಿಸ್ (Culicicapa ceylonensis)

ಗಾತ್ರ : ೧೩ ಸೆಂ.ಮೀ.
ಆವಾಸ : ಮರಗಳಿರುವ ಪ್ರದೇಶ, ಕಾಡುಗಳು, ವಲಸೆ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಬೂದು ತಲೆ, ಕುತ್ತಿಗೆ, ಗಂಟಲು ಮತ್ತು ಹಣೆ. ಎದೆ, ಹೊಟ್ಟೆ ಹಳದಿ, ಹಳದಿಹಸಿರು ಮೇಲ್ಭಾಗ. ಕಂದು ಬಾಲ ಮತ್ತು ರೆಕ್ಕೆಗಳ ಮೇಲೆ ಹಳದಿ ರೇಖೆಗಳು ಇರುತ್ತವೆ.
ಆಹಾರ : ಕೀಟಗಳನ್ನು ತಿನ್ನುತ್ತವೆ.
ಸಂತಾನಾಭಿವೃದ್ಧಿ : ಹಿಮಾಲಯದಲ್ಲಿ, ಚಳಿಗಾಲದಲ್ಲಿ ಕರ್ನಾಟಕಕ್ಕೆ ವಲಸೆ ಬರುತ್ತವೆ.
  —-
ಬಿಳಿಹುಬ್ಬಿನ ಬೀಸಣಿಗೆ ಬಾಲ ( WHITEBROWED FANTAIL FLYCATCHER)
ರ‍್ಹಿಪಿಡ್ಯುರ ಆರಿಯೋಲ (Rhipidura aureola)

ಗಾತ್ರ : ೧೮ ಸೆಂ.ಮೀ.
ಆವಾಸ : ಕಾಡು, ಮರಗಳಿರುವ ಪ್ರದೇಶದಲ್ಲಿ ಕಾಣುವ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು ಹೆಣ್ಣು ಒಂದೇ ತೆರನಾಗಿವೆ. ಹೊಗೆ ಕಂದು ಬಣ್ಣದ ನೊಣಹಿಡುಕ. ಹಣೆ ಅಗಲ, ಬಿಳಿ. ಬಿಳಿ ಹುಬ್ಬು ಹಿಂತಲೆಯವರೆಗೆ, ಎದೆ, ಹೊಟ್ಟೆ, ಬಿಳಿ. ಬೀಸಣೆಗೆಯಂತಹ ಬಾಲ ಪ್ರಮುಖ ಲಕ್ಷಣ. ಬಾಲಕ್ಕೆ ಬಿಳಿ ಅಂಚು, ರೆಕ್ಕೆಗಳ ಮೇಲೆ ಬಿಳಿ ಚುಕ್ಕೆಗಳ ಸಾಲು ಕಂಡುಬರುತ್ತದೆ.
ಆಹಾರ : ಕೀಟಗಳು, ಹೆಚ್ಚಾಗಿ ನೊಣದಂಥ ಕೀಟಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಫೆಬ್ರವರಿಯಿಂದ ಆಗಸ್ಟ್. ತೆಳುವಾದ ಹುಲ್ಲುಗಳನ್ನು ಟೊಂಗೆಗೆ ನೀಟಾಗಿ ಜೋಡಿಸಿದ ಬಟ್ಟಲಿನಂತಹ ಗೂಡು. ಕಂದು ಚುಕ್ಕೆಗಳಿರುವ, ಉಂಗುರವಿರುವ, ತಿಳಿಕೆಂಪು, ಕೆನೆಬಣ್ಣದ ಮೊಟ್ಟೆಗಳನ್ನಿಡುತ್ತವೆ.
  —-
ಬಿಳಿ ಚುಕ್ಕೆಯ ಬೀಸಣೆಗೆ ಬಾಲ (WHITESPOTTED FANTAIL FLYCATCHER)
ರ‍್ಹಿ. ಆಲ್ಬಿಕೊಲ್ಲಿಸ್ (Rhipidura albicollis)

ಗಾತ್ರ : ೧೯ ಸೆಂ.ಮೀ.
ಆವಾಸ : ಕಾಡು, ತೋಟ, ತೋಪು, ಕುರುಚಲು ಕಾಡು ಮತ್ತು ಹಳ್ಳಿಪೇಟೆಗಳಲ್ಲಿ ಕಂಡುಬರುವ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಹೊಗೆ ಕಂದು ಬಣ್ಣದ ಚಟುವಟಿಕೆಯ ಹಕ್ಕಿ. ಬಿಳಿ ಹುಬ್ಬು, ಬಿಳಿ ಚುಕ್ಕೆಗಳ ಎದೆ, ಬಿಳುಚು ಹೊಟ್ಟೆ, ಬಿಳಿ ಗಂಟಲು ಪ್ರಮುಖ ಲಕ್ಷಣ. ಬೀಸಣಿಗೆಯಂತಹ ಬಾಲ, ಬಾಲದ ಅಂಚು ಬಿಳಿ ಇರುತ್ತದೆ.
ಆಹಾರ : ಕೀಟಗಳು ಮತ್ತು ಅವುಗಳ ಮರಿಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಮಾರ್ಚ್‌ನಿಂದ ಆಗಸ್ಟ್‌ನ ಅವಧಿ. ಹುಲ್ಲು ಎಳೆನಾರುಗಳ ಸುಂದರ ಬಟ್ಟಲು ಗೂಡು. ಹೊರಗಡೆ ಜೇಡಿನ ಬಲೆಗಳ ಲೇಪ.
 —- 
ಬೀಸಣಿಗೆ ಬಾಲದ ಉಲಿಯಕ್ಕಿ (STREAKED WARBLER)
ಸಿಸ್ಟಿಕೋಲ ಜಾಂಸಿಡಿಸ್ (Cisticola juncidis)

ಗಾತ್ರ : ೧೦ ಸೆಂ.ಮೀ.
ಆವಾಸ : ಗದ್ದೆಗಳು, ಮೈದಾನ ಮತ್ತು ಹುಲ್ಲುಗಾವಲುಗಳನ್ನು ಕಂಡುಬರುವ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗುಬ್ಬಚ್ಚಿಯಂತಹ ಸಣ್ಣ ಪಕ್ಷಿ. ಗಂಡುಹೆಣ್ಣು ಒಂದೇ ತೆರನಾಗಿವೆ. ಗೆರೆಗಳಿರುವ ಕಂದು ಬಣ್ಣದ ಮೇಲ್ಭಾಗ, ಕೆಳಭಾಗ ಬಿಳಿ, ಬಾಲದ ತುದಿ ಬಿಳಿ. ಬೀಸಣಿಗೆಯಂತೆ ಬಾಲವನ್ನು ಬಿಚ್ಚಿರುತ್ತದೆ. ಹುಬ್ಬು ತಿಳಿ ಹಳದಿಕಂದು.
ಆಹಾರೆ : ಸಣ್ಣ ಕೀಟಗಳು ಕಂಬಳಿ ಹುಳುಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಮಳೆಗಾಲದ ಸಮಯದಲ್ಲಿ. ಹುಲ್ಲು, ಎಲೆಗಳ ಗೂಡು. ಜೇಡನ ಬಲೆಯ ಉದ್ದನೆಯ ಗೂಡು ಮೆಲ್ಭಾಗದಲ್ಲಿ ಪ್ರವೇಶ ದ್ವಾರವಿರುತ್ತದೆ. ಚುಕ್ಕೆಗಳಿರುವ ೩-೫ ತಿಳಿನೀಲಿ ಬಿಳಿ ಮೊಟ್ಟೆಗಳನ್ನಿಡುತ್ತದೆ.
 —-
ಸಗ್ಗವಕ್ಕಿ (PARADISE FLYCATCHER)
ಟರ್‌ಪ್ಸಿಫೋನ್ ಪಾರಡಿಸಿ (Terpsiphone paradisi)

ಗಾತ್ರ : ೨೦ ಸೆಂ.ಮೀ.
ಆವಾಸ : ಮರಗಳಿರುವ ಪ್ರದೇಶ. ತೋಪು, ಮನುಷ್ಯವಾಸದ ಸಮೀಪವಿರುವ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು ಶುದ್ಧ ಬಿಳಿ, ರಿಬ್ಬನ್ನಿನಂತಹ ಉದ್ದನೆಯ ಬಾಲ, ತಲೆ, ಕುತ್ತಿಗೆ, ಕಪ್ಪು, ತಲೆಯ ಮೇಲೆ ಕಪ್ಪು ಶಿಖೆ. ರೆಕ್ಕೆಯ ತುದಿ ಕಪ್ಪು. ಹೆಣ್ಣು : ಕಂದು ಮೇಲ್ಭಾಗ, ಹೊಟ್ಟೆ ಬೂದು, ತಲೆ, ಕುತ್ತಿಗೆ, ಕಪ್ಪು. ಕಪ್ಪು ಶಿಖೆ. ಗಲ್ಲ, ಗಂಟಲು ಹೊಗೆ ಬೂದು ಇರುತ್ತದೆ.
ಆಹಾರ : ನೊಣಗಳಂತಹ ಕೀಟಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಫೆಬ್ರವರಿಯಿಂದ ಜುಲೈನ ಅವಧಿ. ನಾರು, ಬೇರು, ಹುಲ್ಲುಗಳಿಂದ ಉಂಟಾದ ಬಟ್ಟಲಿನಂತಹ ಗೂಡು. ಕೆಂಪು ಚುಕ್ಕೆಗಳಿರುವ ೩-೫ ತಿಳಿ ಕೆಂಪು ಕೆನೆಬಣ್ಣದ ಮೊಟ್ಟೆಗಳಿರುತ್ತವೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೫೪)
ವಲಸೆ ಬರುವ ಉಲಿಯಕ್ಕಿಗಳು (THICK BILLED WARBLER)
ದಪ್ಪ ಕೊಕ್ಕಿನ ಉಲಿಯಕ್ಕಿ (Acrocephalus aedon)

ಗಾತ್ರ : ೨೦ ಸೆಂ.ಮೀ.
ಆವಾಸ : ಜೌಗು ಪ್ರದೇಶ ಮತ್ತಿತರ ನೀರಿರುವ ಹುಲ್ಲಿನ ಪ್ರದೇಶದಲ್ಲಿ ಕಂಡು ಬರುತ್ತವೆ.
ಲಕ್ಷಣಗಳು : ಗಂಡು ಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಏಪ್ರಿಲ್‌ನಲ್ಲಿ ಹೊರ ಹೋಗುವ ವಲಸೆ ಹಕ್ಕಿ.
ಆಹಾರ : ಕೀಟಗಳು
ಸಂತಾನಾಭಿವೃದ್ಧಿ : ನಿರ್ದಿಷ್ಟವಾಗಿ ತಿಳಿದಿಲ್ಲ.
—- 
ಕಿನ್ ಉಲಿಯಕ್ಕಿ (FRANKLIN’S WREN WARBLER)
ಪ್ರಿನಿಯ ಹೊಡ್ಗ್ ಸೋನಿ (Prinia hodgsonii)

ಗಾತ್ರ : ೧೧ ಸೆಂ.ಮೀ.
ಆವಾಸ : ಎಲೆಯುದುರುವ ಕಾಡು, ಕಾಡಿನ ಅಂಚು. ಕುರುಚಲು ಸಸ್ಯಗಳ ಪ್ರಧೇಶಗಳಲ್ಲಿ ಕಾಣುವ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಮಸುಕು ಬೂದು ಬಣ್ಣದ ಚಿಕ್ಕ ಹಕ್ಕಿ. ತುಕ್ಕುಕಂದು ರೆಕ್ಕೆಗಳು ಕೆಳಭಾಗ ಬಿಳಿ, ಎದೆಯಲ್ಲಿ ಬೂದು ಬಣ್ಣದ ಅಡ್ಡ ಪಟ್ಟಿ, ಕಪ್ಪು ಬಿಳುಪು ಉದ್ದನೆಯ ಬಾಲದ ತುದಿ ಇರುತ್ತದೆ.
ಆಹಾರ : ಪ್ರಮುಖವಾಗಿ ಕೀಟಗಳು, ಮಕರಂದ ಹೀರುವುದೂ ಉಂಟು.
ಸಂತಾನಾಭಿವೃದ್ಧಿ : ಜೂನ್‌ನಿಂದ ಅಕ್ಟೋಬರ‍್ನ ಅವಧಿ. ನಾರು ಹುಲ್ಲುಗಳ ಬಟ್ಟಲಿನಂತಹ ಗೂಡು ನೇತಾಡುವ ಎಲೆಗಳಲ್ಲಿ ರಚಿಸುತ್ತದೆ. ಕೆಂಪು ಗುರುತಿರುವ ೩-೪ ತಿಲಿನೀಲಿಬಿಳಿ ಮೊಟ್ಟೆಗಳಿಡುತ್ತವೆ.
 —-
ಸರಳ ರೆನ್ ಉಲಿಹಕ್ಕಿ (PLAIN WREN WARBLER)
ಪ್ರಿನಿಯ ಸಬ್ ಫ್ಲೇವ (Prinia subflava)

ಗಾತ್ರ : ೧೩ ಸೆಂ.ಮೀ.
ಆವಾಸ : ವ್ಯವಸಾಯದ ಭೂಮಿ, ಹುಲ್ಲುಗಾವಲು, ಕುರುಚಲು ಕಾಡುಗಳಲ್ಲಿರುವ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರನಾಗಿರುತ್ತವೆ. ತಿಳಿ ಕಂದು ಮೇಲ್ಭಾಗ, ಬಿಳಿ ಹುಬ್ಬು, ಕಡುಕಂದು ಬಾಲರೆಕ್ಕೆಗಳು, ಅಡ್ಡ ಗೆರೆಗಳ ಉದ್ದೆ ಬಾಲತುದಿ ಆಯಪಲ್‌ಅಂಚು ಬಿಳಿ, ಕೆಳಭಾಗ ಮಾಸಲು ಬಿಳಿ ಇರುತ್ತದೆ.
ಆಹಾರ : ಇರುವೆ, ದುಂಬಿ, ಇತರೆ. ಕೀಟಗಳು, ಹುಳುಗಳು ಮತ್ತು ಮಕರಂದವನ್ನು ಸೇವಿಸುತ್ತವೆ.
ಸಂತಾನಾಭಿವೃದ್ಧಿ : ಮಾರ್ಚ್‌ನಿಂದ ಸೆಪ್ಟೆಂಬರ‍್ನ ಅವಧಿ. ಉದ್ದನೆಯ, ನೆತ್ತಿಯ ಮೇಲೆ ರಂಧ್ರವಿರುವ ಹುಲ್ಲುಗಳ ಗೂಡು ರಚಿಸಿ ೩-೫ ಹಸಿರು ನೀಲಿ ಮೊಟ್ಟೆಗಳನ್ನು ಇಡುತ್ತದೆ.
—- 
ಬೂದುರೆನ್ ಉಲಿಹಕ್ಕಿ (ASHY WREN-WARBLER)
ಪ್ರಿ. ಸೋಸಿಯಾಲಿಸ್ (Prinia socialis)

ಗಾತ್ರ : ೧೩ ಸೆಂ.ಮೀ.
ಆವಾಸ : ಕಾಡುಗಳ ಅಂಚು, ಕುರುಚಲು ಕಾಡು, ಉದ್ಯಾನ, ವ್ಯವಸಾಯ ಭೂಮಿಗಳ ಕಡೆ ಇರುವ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರನಾಗಿವೆ. ಬೂದು ಕಂದು ಮೇಲ್ಭಾಗ, ಮಾಸಲು ಬಿಳಿ ಕೆಳಭಾಗ. ಉದ್ದನೆಯ, ಅಡ್ಡ ಗುರುತುಗಳ ಕಪ್ಪು ಬಿಳುಪು ತುದಿಯ ಬಾಲ; ಬಾಲ ರೆಕ್ಕೆ ಕಂದು, ಹುಬ್ಬು ಅಸ್ಪಷ್ಟವಾಗಿರುತ್ತದೆ.
ಆಹಾರ : ಕೀಟಗಳು ಮತ್ತು ಮಕರಂದ.
ಸಂತಾನಾಭಿವೃದ್ಧಿ : ಮಳೆಗಾಲದ ಸಮಯ. ಜೇಡನ ಬಲೆಯಿಂದ ಜೋಡಿಸಿದ ಎಲೆಗಳ ಗೂಡು ರಚಿಸಿ ೩-೪ ಇಟ್ಟಿಗೆ ಕೆಂಪು ಮೊಟ್ಟೆಗಳನ್ನಿಡುತ್ತದೆ.
—- 
ಕಾಡಿನ ರೆನ್ ಉಲಿಹಕ್ಕಿ (JUNGLE WREN WARBLER)
ಪ್ರಿ. ಸಿಲ್ವಟಿಕ (Prinia sylvatica)

ಗಾತ್ರ : ೧೩ ಸೆಂ.ಮೀ.
ಆವಾಸ : ಕುರುಚಲು ಕಾಡು, ಎತ್ತರದ ಹುಲ್ಲುಗಾವಲುಗಳಲ್ಲಿ ಇರುವ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರನಾಗಿವೆ. ಮಣ್ಣಿನ ಕಂದು ಬಣ್ಣದ ಚಿಕ್ಕ ಪಕ್ಷಿ. ಉದ್ದನೆಯ ಅಡ್ಡ ಗೆರೆಗಳ ಬಾಲ, ಹುಬ್ಬು ತೆಳುಗೆರೆ, ಬಾಲದ ತುದಿಬಿಳಿ, ರೆಕ್ಕೆಗಳು ಸಮನಾಗಿವೆ. ಕೆನೆ ಬಣ್ಣದ ಕೆಳಭಾಗ, ಗಂಟಲು ತಿಳಿ ಬೂದು ಇರುತ್ತದೆ.
ಆಹಾರ : ಕೀಟಗಳು ಮತ್ತು ಜೇಡನನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಮಾರ್ಚನಿಂದ ಅಕ್ಟೋಬರ‍್ನ ಅವಧಿ. ಪೊದೆಗಳಲ್ಲಿ ಹುಲ್ಲು, ಜೇಡನ ಬಲೆಯಿಂದ ಚೆಂಡಿನಂತಹ ಗೂಡುರಚಿಸಿ ೪ ಮೊಟ್ಟೆಗಳನ್ನಿಡುತ್ತದೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೫೫)
ದರ್ಜಿ ಹಕ್ಕಿ (TAILOR BIRD)
ಆರೋಟೊಮಸ್ ಸುಟೊರಿಯಸ್ (Orthotomus sutorius)

ಗಾತ್ರ : ೧೩ ಸೆಂ.ಮೀ.
ಆವಾಸ : ಸಾಮಾನ್ಯ ಸ್ಥಳೀಯ ಪಕ್ಷಿ. ಕುರುಚಲು ಕಾಡು, ತೋಟ, ಮನೆಯ ಸುತ್ತಲಿನ ಹೂದೋಟಗಳಲ್ಲಿ ಇರುತ್ತದೆ.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರನಗಿವೆ. ಆಲಿವ್ ಹಸಿರು ಮೇಲ್ಭಾಗ, ತುಕ್ಕುಕಂದು ಹಣೆ, ಮಾಸಲು ಬಿಳಿ ಹೊಟ್ಟೆಯ ಭಾಗ, ಸೂಜಿಯಂತಿರುವ ಬಾಲದ ಗೆರೆಗಳು ಇರುತ್ತವೆ. ಸಂತಾನಾಭಿವೃದ್ಧಿಯ ಕಾಲದಲ್ಲಿ ಗಂಡು ಪಕ್ಷಿಯಲ್ಲಿ ಹೆಚ್ಚು ಬೆಳೆದಿರುತ್ತದೆ.
ಆಹಾರ : ಸಣ್ಣ ಕೀಟಗಳು, ಮರಿಹುಳ ಮತ್ತು ಮಕರಂದ.
ಸಂತಾನಾಭಿವೃದ್ಧಿ : ಏಪ್ರಿಲ್ ನಿಂದ ಸೆಪ್ಟೆಂಬರ‍್ನ ಅವಧಿ. ಒಂದೇ ಎಲೆಯನ್ನು ಮಡಚಿ ಅಥವಾ ಎರಡು ಎಲೆಗಳನ್ನು ಜೋಡಿಸಿ ಹೊಲಿದ ಗೂಡ, ಒಳಗೆ ಹತ್ತಿಯ ಹಾಸು. ಕಂದು ಚುಕ್ಕೆಗಳ ೩-೪ ನೀಲಿಬಿಳಿ ಮೊಟ್ಟೆಗಳಿರುತ್ತವೆ.
—- 
ಹುಲ್ಲು ಉಲಿಯಕ್ಕಿ (GRASS WARBLER)
ಕೀಟೊರ್ನಿಸ್ ಸ್ಟ್ರೆಯೇಟಸ್ (Chaetornis striatus)

ಗಾತ್ರ : ೨೦ ಸೆಂ.ಮೀ.
ಆವಾಸ : ಬತ್ತದಗದ್ದೆ, ಎತ್ತರದ ಹುಲ್ಲುಗಳಿರುವ ಹುಲ್ಲು ಗಾವಲುಗಳಲ್ಲಿರುವ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರನಾಗಿವೆ. ಗುಬ್ಬಚ್ಚಿಯನ್ನು ಹೋಲುವ ಹಕ್ಕಿ. ತಿಳಿಗಂದು ಮೇಲ್ಭಾಗದಲ್ಲಿ ಕಪ್ಪು ಚುಕ್ಕೆಗಳ ಗೆರೆಗಳು, ಅಡ್ಡ ಗೆರೆಗಳ ಬಾಲ, ಮಧ್ಯ ಬಿಳಿಗೆರೆ ಹುಬ್ಬು ತಿಳಿಗಂದು, ಹೊಟ್ಟೆ ಮಾಸಲುಕಂದು ಕುತ್ತಿಗೆ ಬೂದು ಹಿನ್ನೆಲೆಯಲ್ಲಿ ಚುಕ್ಕೆಗಳಿರುತ್ತವೆ.
ಆಹಾರ : ಕೀಟಗಳನ್ನು ತಿನ್ನುತ್ತವೆ.
ಸಂತಾನಾಭಿವೃದ್ಧಿ : ಮೇಯಿಂದ ಸೆಪ್ಟೆಂಬರ‍್ವರೆಗಿನ ಅವಧಿ. ಚೆಂಡಿನಂತಹ ಹುಲ್ಲಿನ ಗೂಡಿಗೆ ಮೇಲ್ಭಾಗದಲ್ಲಿ ಒಳದಾರಿ. ೪-೫ ಮೊಟ್ಟೆಗಳಿರುತ್ತವೆ.
—- 
ದೊಡ್ಡ ಕೊಕ್ಕಿನ ಎಲೆ ಉಲಿಹಕ್ಕಿ (LARGEBILLED LEAF WARBLER)
ಫಿಲ್ಲೊಸ್ಕೋಪಸ್ ಮ್ಯಾಗ್ನಿರೊಸ್ಟ್ರಿಸ್ (Phylloscopus magnirostris)
[image: 373_69_PP_KUH]
ಗಾತ್ರ : ೧೩ ಸೆಂ.ಮೀ.
ಆವಾಸ : ಅಗಲ ಎಲೆಗಳ ಕಾಡು. ವಲಸೆ ಹಕ್ಕಿ.
ಲಕ್ಷಣಗಳು : ಉಲಿ ಹಕ್ಕಿ ಜಾತಿಯಲ್ಲಿ ಅತಿದೊಡ್ಡದು. ಕಂದುಆಲಿವ್ ಮೇಲ್ಭಾಗ. ಉದ್ದನೆಯ ತಿಳಿ ಹಳದಿ ಹುಬ್ಬು. ಕಪ್ಪು ಕಣ್ಣುಪಟ್ಟಿ, ಗಲ್ಲದಲ್ಲಿ ತುಸು ಹಳದಿ, ಕೆಳಭಾಗ ಬಿಳಿ ಹಳದಿ, ಬೂದು ಗಂಟಲು ಹಾಗು ಎದೆ.
ಆಹಾರ : ಕೀಟಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಹಿಮಾಲಯದಲ್ಲಿ ಪಶ್ಚಿಮ ಘಟ್ಟಕ್ಕೆ ಚಳಿಗಾಲದಲ್ಲಿ ವಲಸೆ ಬರುತ್ತವೆ.
—- 
ದೊಡ್ಡ ಜೊಂಡು ಉಲಿಹಕ್ಕಿ (GREAT REED WARBLER)
ಆ. ಸ್ಟೆಂಟೊರಿಯಸ್ (Acrocephalus stentoreus)

ಗಾತ್ರ : ೧೯ ಸೆಂ.ಮೀ.
ಆವಾಸ : ಜೊಂಡು ಮತ್ತು ನೀರಿನ ಹತ್ತಿರ ಇರುವ ಪೊದೆಗಳಲ್ಲಿ ವಾಸಿಸುವ ವಲಸೆ ಹಕ್ಕಿ.
ಲಕ್ಷಣಗಳು : ದೊಡ್ಡ ಜಾತಿಯ ಉಲಿಹಕ್ಕಿ. ಗಂಡುಹೆಣ್ಣು ಒಂದೇ ತೆರನಾಗಿವೆ. ಆಲಿವ್ ಕಂದು ಮೇಲ್ಭಾಗವಿದ್ದು ಎದ್ದು ಕಾಣುವ ಮಾಸಲು ಬಿಳಿಹುಬ್ಬು, ಬಿಳಿಗಂಟಲು, ಮಾಸಲು ಬಿಳಿ ಎದೆ ಮತ್ತು ಹೊಟ್ಟೆ, ಬಾಲದತುದಿ. ಬಿಳಿ ಗಲ್ಲ ಇರುತ್ತದೆ.
ಆಹಾರ : ಕೀಟಗಳನ್ನು ತಿನ್ನುತ್ತವೆ.
ಸಂತಾನಾಭಿವೃದ್ಧಿ : ಉತ್ತರ ಭಾರತದ ಅಲ್ಲಲ್ಲಿ. ವ್ಯಾಪಕವಾಗಿ ವಲಸೆ ಹೋಗುತ್ತವೆ.
—- 
ಗದ್ದೆ ಉಲಿಯಕ್ಕಿ (PADDYFIELD WARBLER)
ಆ. ಅಗ್ರಿಕೋಲ (Acrocephalus agricola)

ಗಾತ್ರ : ೧೫ ಸೆಂ.ಮೀ.
ಆವಾಸ : ಪಾಕಿಸ್ತಾನದಲ್ಲಿ ಸಂತಾನಾಭಿವೃದ್ಧಿ ಮಾಡುವ ಈ ಪುಟ್ಟ ಹಕ್ಕಿ ಚಳಿಗಾಲದಲ್ಲಿ ಬತ್ತಡ ಗದ್ದೆ, ಕಬ್ಬಿಣ ಹಿತ್ತಲು ಇತ್ಯಾದಿ ಕಡೆ ಕಂಡುಬರುತ್ತದೆ. ಇದೊಂದು ಕೆಂಗಂದು ಬಣ್ಣದ ಪಕ್ಷಿ. ಗಂಟಲು ಮತ್ತು ಕೆಳಭಾಗ ಬಿಳಿ.
ಲಕ್ಷಣಗಳು : ಬೆನ್ನು ಮಾಸಲು ಕಂದು ಬಣ್ಣ. ಉದರ ಬಿಳಿ ಭಾಗ ಮತ್ತು ಕಡು ಕಂದು ಬಣ್ಣದಾಗಿದೆ. ಹೆಚ್ಚು ಕೂಗಾಡುತ್ತದೆ.
ಆಹಾರ : ಕೀಟಗಳನ್ನು ತಿನ್ನುತ್ತವೆ.
ಸಂತಾನಾಭಿವೃದ್ಧಿ : ಕರ್ನಾಟಕಕ್ಕೆ ಚಳಿಗಾಲದಲ್ಲಿ ಬಂದು (ಅಕ್ಟೋಬರ‍್ನಿಂದ ಮಾರ್ಚ್) ಪಾಕಿಸ್ತಾನಕ್ಕೆ ಹೋಗಿ ಸಂತಾನೋತ್ಪತ್ತಿ ಮಾಡುತ್ತದೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೫೬)
ತಿಳಿಹಸಿರಿನ ಎಲೆ ಉಲಿಯಕ್ಕಿ (DULLGREEN LEAF WARBLER)
ಫಿಲ್ಲೊಸ್ಕೋಪಸ್ ಟ್ರೊಕಿಲಾಯಿಡಿಸ್ (Phylloscopus trochiloides)

ಗಾತ್ರ : ೧೫ ಸೆಂ.ಮೀ.
ಆವಾಸ : ಮರಗಿಡಿಗಳಲ್ಲಿ ತೋಟ, ಕೈದೋಟಗಳಲ್ಲಿ, ಜಾಲಿ ಗಿಡಗಳ ನಡುವೆ ಮತ್ತು ನಿತ್ಯ ಹರಿದ್ವರ್ಣ ಕಾಡುಗಳಲ್ಲಿ ಒಂಟಿಯಾಗಿ ಇಲ್ಲವೇ ಗುಂಪಿನಲ್ಲಿ ಕೀಟ ಹಿಡಿಯುತ್ತವೆ.
ಲಕ್ಷಣಗಳು : ಅತ್ಯಂತ ಚಟುವಟಿಕೆಯ ಹಕ್ಕಿ. ಬೆನ್ನಿನ ಭಾಗ ಮಾಸಲು ಹಸಿರಾಗಿದೆ. ಹೊಟ್ಟೆ ಭಾಗ ಹಳದಿಯಾಗಿರುತ್ತದೆ. ಚಳಿಗಾಲದಲ್ಲಿ ವಲಸೆ ಬರುತ್ತದೆ.
ಆಹಾರ : ಕೀಟಗಳನ್ನು ತಿನ್ನುತ್ತವೆ.
ಸಂತಾನಾಭಿವೃದ್ಧಿ : ಮರಗಿಡಗಳ ಕವಲುಗಳ ನಡುವೆ, ಪೊಟರೆಗಳಲ್ಲಿ ಒಣ ಎಲೆಗಳನ್ನು ಬಳಸಿ ಚಂಡಿನಂತಹ ಗೂಡನ್ನು ಕಟ್ಟುತ್ತದೆ. ಗೂಡಿನಲ್ಲಿ ಪಾಚಿಯಿಂದ ಮೆತ್ತೆ ಮಾಡುತ್ತದೆ. ಹೆಣ್ಣು ಹಕ್ಕಿ ಕಾವು ಕೊಡುತ್ತದೆ. ಎರಡು ಹಕ್ಕಿಗಳು ಮರಿಯ ಪಾಲನೆ ಪೋಷಣೆಯನ್ನು ಮಾಡುತ್ತವೆ.
—- 
ಬ್ಲಿತ್ಸ್ ಜೊಂಡು ಉಲಿಹಕ್ಕಿ(BLYTH’S REED WARBLER)
ಆ. ಡುಮೆಂಟೊರಮ್ (Acrocephalus dumentorum)

ಗಾತ್ರ : ೧೪ ಸೆಂ.ಮೀ.
ಆವಾಸ : ಪೊದೆ, ಕಾಡಿನಂಚಿನ ಮರಗಳು, ವ್ಯವಸಾಯದ ಭೂಮಿಯ ಕಡೆ ಇರುವ ವಲಸೆ ಹಕ್ಕಿ.
ಲಕ್ಷಣಗಳು : ದೊಡ್ಡ ಜೊಂಡು ಉಲಿಹಕ್ಕಿಯನ್ನು ಹೋಲುವ ಆದರೆ ಸ್ವಲ್ಪ ಸಣ್ಣಗಾತ್ರದ ಹಕ್ಕಿ. ಉದ್ದ ಕೊಕ್ಕು, ಆಲಿವ್ ಬೂದು ಮೇಲ್ಭಾಗ, ಮಾಸಲು ಹುಬ್ಬು, ಬಿಳಿ ಗಂಟಲು, ಉಳಿದಂತೆ ಮಾಸಲು ಬಿಳಿ ಕೆಳಭಾಗ.
ಆಹಾರ : ಕೀಟಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಪಾಕಿಸ್ತಾನದಲ್ಲಿ. ಕರ್ನಾಟಕಕ್ಕೆ ವಲಸೆ ಬರುತ್ತದೆ.
—- 
ಶಾಮಾ (SHAMA)
ಕಾಪ್ಸಿಕಸ್ ಮಲಬಾರಿಕಸ್ (Copsychus malabaricus)

ಗಾತ್ರ : ೨೩ ಸೆಂ.ಮೀ.
ಆವಾಸ : ಕಾಡು, ಬಿದಿರು ಮೆಳೆಗಳು, ಗಿರಿಧಾಮಗಳು. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು : ಹೊಳೆಯುವ ಕಪ್ಪು ತಲೆ, ಬೆನ್ನು ಮತ್ತು ಎದೆ. ಕೆಂಗಂದು ಕಿತ್ತಳೆ ಕೆಳಭಾಗ. ಅಡ್ಡ ಗೆರೆಗಳ ಬಾಲದ ಬುಡದಲ್ಲಿ ಬಿಳಿ. ಹೆಣ್ಣು : ಗಂಡಿನ ಕಪ್ಪಿರುವ ಭಾಗಗಳಲ್ಲಿ ಬೂದು, ಸ್ವಲ್ಪ ಗಿಡ್ಡ ಬಾಲ, ಮಾಸಲು ಕೆಂಗಂದು ಎದೆ ಇರುತ್ತದೆ.
ಆಹಾರ : ಕೀಟಗಳನ್ನು ತಿನ್ನುತ್ತವೆ.
ಸಂತಾನಾಭಿವೃದ್ಧಿ : ಎಪ್ರಿಲ್‌ನಿಂದ ಜೂನ್‌ನ ಅವಧಿ. ಬಿದಿರು ಮಳೆಗಳ ಬುಡದಲ್ಲಿ ಅಥವಾ ಮರದ ಪೊಟರೆಯಲ್ಲಿ ಹುಲ್ಲು, ಎಲೆ, ಬೇರುಗಳ ಆಳವಿಲ್ಲದ ಬಟ್ಟಲಿನಂತಹ ಗೂಡು ರಚಿಸಿ ಕಲೆಗಳಿರುವ ೩-೫ ತಿಳಿ ಪಚ್ಚೆ ಮೊಟ್ಟೆಗಳನ್ನಿಡುತ್ತದೆ.
 —-
ಕಪ್ಪು ರೆಡ್ ಸ್ಟಾರ್ಟ್ (BLACK REDSTART)
ಫೊನಿಕ್ಯುರಸ್ ಓಕ್ರರ‍್ (Phoenicurus ochruros)

ಗಾತ್ರ : ೧೫ ಸೆಂ.ಮೀ.
ಆವಾಸ : ವ್ಯವಸಾಯ ಭೂಮಿ, ಹಳ್ಳಿ ಸುತ್ತಮುತ್ತು, ಮಾವಿನ ತೋಪು ಮತ್ತು ಒಣಕುರುಚಲು ಕಾಡುಗಳಲ್ಲಿ ಕಾಣುವ ವಲಸೆ ಪಕ್ಷಿ.
ಲಕ್ಷಣಗಳು : ಗಂಡು : ಬೂದು ಮೇಲ್ಬಾಗ ; ನೆತ್ತಿ, ಬೆನ್ನ ಹಿಂಭಾಗ, ಬಾಲದ ಬುಡ ಮತ್ತು ಅಂಚು ಕೆಂಗಂದು, ಕಪ್ಪು ಗಂಟಲು ; ಎದೆ, ಹೊಟ್ಟೆ ಕೆಂಗಂದು. ಹೆಣ್ಣು : ಮಾಸಲು ಕಂದು ಮೇಲ್ಭಾಗ, ತಿಳಿಗಂದು ಹೊಟ್ಟೆ ಇರುತ್ತದೆ.
ಆಹಾರ : ಕೀಟಗಳು, ನೆಲದಲ್ಲಿ ಹೆಕ್ಕಿ ತಿನ್ನುವುದು ಸ್ವಭಾವ.
ಸಂತಾನಾಭಿವೃದ್ಧಿ : ಹಿಮಾಲಯದಲ್ಲಿ. ಚಳಿಗಾಲದಲ್ಲಿ ಕರ್ನಾಟಕಕ್ಕೆ ವಲಸೆ ಬರುತ್ತವೆ.
—- 
ಕಪ್ಪು ಮಡಿವಾಳ (INDIAN ROBIN)
ಸಾಕ್ಸಿಕೊಲಾಯಿಡಿಸ್ ಫುಲಿಕೇಟ (Saxicoloides fulicata)

ಗಾತ್ರ : ೧೬ ಸೆಂ.ಮೀ.
ಆವಾಸ : ಮನೆಯ ಸುತ್ತಮುತ್ತ, ತೋಟ, ಕಾಡಿನ ಅಂಚು, ಕುರುಚಲು ಕಾಡು. ಸಾಮಾನ್ಯ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು : ಹೊಗೆ ಕಪ್ಪು ಮೇಲ್ಭಾಗ, ರೆಕ್ಕೆಗಳ ಮೇಲೆ ಬಿಳಿ ಗುರುತು. ಎತ್ತಿದ ಬಾಲದ ಕೆಳಭಾಗ ತುಕ್ಕು ಕಂದು, ಹೆಣ್ಣು : ರೆಕ್ಕೆಗಳ ಮೇಲೆ ಬಿಳಿ ಗುರುತು ಇಲ್ಲ; ಮಾಸಲು ಕಂದು ಬೂದು ಕೆಳಭಾಗ ; ಒಂಟಿ ಅಥವಾ ಜೋಡಿಯಾಗಿ ಓಡಾಡುತ್ತವೆ.
ಆಹಾರ : ಕೀಟಗಳು, ಜೇಡ ಮತ್ತು ಡಿಂಬಗಳು.
ಸಂತಾನಾಭಿವೃದ್ಧಿ : ಫೆಬ್ರವರಿಯಿಂದ ಮೇ. ಕಲ್ಲುಗಳ ಕೆಳಗೆ, ಮರದ ಪೊಟರೆಯಲ್ಲಿ ಅಥವಾ ಇನ್ಯಾವುದೇ ರಂಧ್ರದಲ್ಲಿ ಹುಲ್ಲು, ಬೇರು ಇತ್ಯಾದಿ ಕಸಕಡ್ಡಿಗಳ ಗೂಡು, ೨-೩ ಕೆನೆಬಿಳಿ ಮೊಟ್ಟೆಗಳು.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೫೭)
ಕಪ್ಪು ಬಿಳುಪು ಬೇಲಿ ಹರಟಿಗ (PIED BUSHCHAT)
ಸಾಕ್ಸಿಕೋಲ ಕೇಪ್ರೆಟಾ (Saxicola caprata)

ಗಾತ್ರ : ೧೩ ಸೆಂ.ಮೀ
ಆವಾಸ : ಒಣ ಮೈದಾನ ಪ್ರದೇಶ, ಕುರುಚಲು ಕಾಡು, ವ್ಯವಸಾಯ ಭೂಮಿ ಕಡೆ ಕಾಣುವ ಸ್ಥಳೀಯ ಸಾಮಾನ್ಯ ಪಕ್ಷಿ.
ಲಕ್ಷಣಗಳು : ಗಂಡು : ಕಪ್ಪು, ಬಾಲದ ಬುಡದಲ್ಲಿ ಮತ್ತು ರೆಕ್ಕೆಯ ಮೇಲೆ ಬಿಳಿ ತೇಪೆ. ಹೊಟ್ಟೆ ಮತ್ತು ಬಾಲದ ಕೆಳಭಾಗ ಬಿಳಿ. ಹೆಣ್ಣು : ಮೇಲ್ಭಾಗ ಬೂದು, ಕಂದು, ಕೆಳಭಾಗ ಮಾಸಲು ಹಳದಿಕಂದು; ಎದೆಯ ಮೇಲೆ ತುಕ್ಕಿನ ಛಾಯೆ ಇರುತ್ತದೆ.
ಆಹಾರ : ಕೀಟಗಳನ್ನು ತಿನ್ನುತ್ತವೆ.
ಸಂತಾನಾಭಿವೃದ್ಧಿ : ಫೆಬ್ರವರಿಯಿಂದ ಮೇ. ವರೆಗಿನ ಅವಧಿ. ಭೂಮಿಯ ರಂಧ್ರ ಅಥವಾ ಮಣ್ಣು ದಿಣ್ಣೆಯಲ್ಲಿ ರಂಧ್ರಕೊರೆದು ಹುಲ್ಲು. ಕೂದಲುಗಳಿಂದ ಹೊದಿಸಲ್ಪಟ್ಟ ಗೂಡು ರಚಿಸಿ ಕೆಂಗಂದು ಕಲೆಗಳಿರುವ ೩-೫ ತಿಳಿ ನೀಲಿಬಿಳಿ ಮೊಟ್ಟೆಗಳನ್ನಿಡುತ್ತದೆ.
—- 
ಕಲ್ಲು ಹರಟಿಗ (STONECHAT)
ಸಾಕ್ಸಿಕೋಲ ಟಾರಕ್ವೇಟ (Saxicola torquata)

ಗಾತ್ರ : ೧೬ ಸೆಂ.ಮೀ.
ಆವಾಸ : ಒಣ ಬಯಲು ಪ್ರದೇಶ, ವ್ಯವಸಾಯ ಭೂಮಿ. ಸಮುದ್ರ ತೀರ, ಕೊರಕಲು ಪ್ರದೇಶಗಳಲ್ಲಿ ಕಂಡುಬರುವ ವಲಸೆ ಪಕ್ಷಿ.
ಲಕ್ಷಣಗಳು : ಗಂಡು : ಕಪ್ಪು ತಲೆ, ಕಿತ್ತಳೆಕಂದು ಎದೆ, ಕುತ್ತಿಗೆಯ ಇಕ್ಕೆಡೆ ಬಿಳಿ ಪಟ್ಟಿಗಳು, ಉಳಿದಂತೆ ಕಪ್ಪು. ಹೆಣ್ಣು : ಬೆನ್ನ ಮೇಲೆ ಕಂದು ಹಿನ್ನೆಲೆಯಲ್ಲಿ ಕಡುಕಂದು ರೇಖೆಗಳು. ಕೆಳಭಾಗ ತಿಳಿಕಂದು ಇರುತ್ತದೆ.
ಆಹಾರ : ಕೀಟಗಳನ್ನು ತಿನ್ನುತ್ತವೆ.
ಸಂತಾನಾಭಿವೃದ್ಧಿ : ಹಿಮಾಲಯದಲ್ಲಿ. ಚಳಿಗಾಲದಲ್ಲಿ ವಲಸೆ ಬರುತ್ತವೆ.
—- 
ಸೀಟಿಹೊಡೆಯುವ ಥ್ರಶ್ (ಗಾಯಕ) (MALABAR WHISTHING THRUSH)
ಮಿಯೊಫೋನಸ್ ಹಾರ್ಸ್‌ಫಿಲ್ಡಿ (Myiophonus horsfieldi)

ಗಾತ್ರ : ೨೫ ಸೆಂ.ಮೀ.
ಆವಾಸ : ಕಾಡು ಮಧ್ಯದ ತೊರೆಗಳು, ಜಲಪಾತ ಮತ್ತು ಹತ್ತಿರದ ತೋಟಗಳು. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರ. ಕಡು ನೀಲಿಕಪ್ಪು ಗರಿಗಳು. ಬಾಲ ಮತ್ತು ರೆಕ್ಕೆಗಳ ಮೇಲಿನ ಗರಿಗಳು ಹೊಳೆಯುತ್ತವೆ. ಕೋಬಾಲ್ಟ್‌ನೀಲಿ ಹಣೆ, ಕಪ್ಪು ಕೊಕ್ಕು ಮತ್ತು ಕಾಲುಗಳು.
ಆಹಾರ : ಕೀಟಗಳು, ಏಡಿ, ಬಸವನಹುಳ, ಕಪ್ಪೆ ಮತ್ತು ಚಿಕ್ಕ ಹಣ್ಣುಗಳು.
ಸಂತಾನಾಭಿವೃದ್ಧಿ : ಫೆಬ್ರವರಿಯಿಂದ ಆಗಷ್ಟ್. ಮಣ್ಣಿನಿಂದ ಜೋಡಿಸಿದ ಕಡ್ಡಿ ಹುಲ್ಲುಗಳ ಗೂಡು. ಬೂದುಕಂದು ಚುಕ್ಕೆಗಳಿರುವ ೩-೪ ತಿಳಿ ಕಲ್ಲು ಬಣ್ಣದ ಮೊಟ್ಟೆಗಳು.
—- 
ಕಿತ್ತಳೆತಲೆ ನೆಲದ ಥ್ರಶ್ (ORANGE-HEADED GROUNDTHRUSH)
ಜೂತೆರೆ ಸಿಟ್ರಿನ (Zoothera citrina)

ಗಾತ್ರ : ೨೧ ಸೆಂ.ಮೀ.
ಆವಾಸ : ಕಾಡು, ಬಿದಿರು ಮಳೆ, ತೋಟ, ತೋಪು, ವಲಸೆ ಪಕ್ಷಿ.
ಲಕ್ಷಣಗಳು : ತಲೆ, ಕುತ್ತಿಗೆ ಮತ್ತು ಕೆಳಭಾಗಗಳು ಕಿತ್ತಲೆ ನೆಲಗಂದು, ಬಾಲದದ ಕೆಳಭಾಗ ಬಿಳಿ. ರೆಕ್ಕೆ ಮೇಲೆ ಬಿಳಿ ರೇಖೆ. ಕಣ್ಣಬದಿಯಲ್ಲಿ ಬಿಳಿನೇರೆ ರೇಖೆಗಳು. ಹೆಣ್ಣುಆಲಿವ್ ಕಂದು ಬಣ್ಣ.
ಆಹಾರ : ಕೀಟ, ಬಸವನಹುಳ, ಸಣ್ಣ ಹಕ್ಕಿಗಳು.
ಸಂತಾನಾಭಿವೃದ್ಧಿ : ಹಿಮಾಲಯದಲ್ಲಿ. ಚಳಿಗಾಲದಲ್ಲಿ ವಲಸೆ ಬರುತ್ತದೆ.
—- 
ಕರಿಹಕ್ಕಿ (BLACKBIRD)
ಟುರ್ಡಸ್ ಮೆರುಲ (Turdus merula)

ಗಾತ್ರ : ೨೫ ಸೆಂ.ಮೀ.
ಆವಾಸ : ಗುಡ್ಡಗಳು, ಕಾಡು, ತೋಟ, ತೋಪು. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು : ಸೀಸೆ ಬೂದು ಮೇಲ್ಭಾಗ, ಹೊಗೆಕಂದು ಕೆಳಭಾಗ, ಕಪ್ಪು ಟೋಪಿ ಪ್ರಮುಖ ಲಕ್ಷಣ. ಕಿತ್ತಳೆಹಳದಿ ಕಾಲು, ಕೊಕ್ಕು ಮತ್ತು ಕಣ್ಣುಗಳು. ಹೆಣ್ಣು : ಕಡು ಹೊಗೆ ಕಂದು ಮೇಲ್ಭಾಗ, ಕಂದು ಕೆಳಭಾಗ, ಕಡುಕಂದು ಬಣ್ಣ ಗೆರೆಗಳು ಗಲ್ಲ ಮತ್ತು ಗಂಟಲು ಮೇಲೆ.
ಆಹಾರ : ಎರೆಹುಳು, ಕೀಟಗಳು ಮತ್ತು ಸಣ್ಣ ಹಣ್ಣುಗಳು.
ಸಂತಾನಾಭಿವೃದ್ಧಿ : ಮೇಯಿಂದ ಆಗಸ್ಟ್ ವರೆಗೆ. ಬೇರು, ನಾರು, ಮೋಸ್, ಕೂದಲು ಇತ್ಯಾದಿಗಳನ್ನು ಮಣ್ಣಿನೊಂದಿಗೆ ಸೇರಿಸಿದ ಬಟ್ಟಲಿನಂತಹ ಗೂಡು. ಕಂದು ಕಲೆಗಳಿರುವ ಹಸಿರುಬಿಳಿ ೩-೫ ಮೊಟ್ಟೆಗಳು.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೫೮)
ನೀಲಿರೆಕ್ಕೆಯ ಎಲೆ ಹಕ್ಕಿ (BLUE-WINGED LEAFBIRD)
ಕ್ಲೊರೊಪ್ಸಿಸ್ ಕೊಕಿಂಕಿನಿಯೆಸಿಸ್ (Chloropsis cochinchinensis)

ಗಾತ್ರ : ೨೦ ಸೆಂ. ಮೀ.
ಆವಾಸ : ತೆಳುಕಾಡು ಮತ್ತು ಉದ್ಯಾನ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಬಂಗಾರ ಹೊದಿಕೆಯ ಎಲೆ ಹಕ್ಕಿ ಎಂತಲೂ ಕರೆಯಬಹುದು. ಗಂಡು : ಹಸಿರು ಗರಿಗಳು, ನೀಲಿ ರೆಕ್ಕೆಗಳು. ಹಳದಿ ಹಣೆ. ಕೊಕ್ಕಿನ ಹಿಂಭಾಗ ಕಣ್ಣಿನ ಕೆಳಗೆ ನೀಲಿ ಪಟ್ಟಿ, ಗಂಟಲು ಕಪ್ಪು, ಹೆಣ್ಣು : ಗಂಟಲು ನೀಲಿ. ತಲೆ ಮತ್ತು ಹಣಿ ಹಸಿರುಹಳದಿ.
ಆಹಾರ : ಹಣ್ಣು, ಕೀಟ ಮತ್ತು ಮಕರಂದ.
ಸಂತಾನಾಭಿವೃದ್ಧಿ : ಏಪ್ರೀಲ್‌ನಿಂದ ಆಗಸ್ಟದವರೆಗೆ. ಮಖಮಲ್ಲು ಹಣೆ ಎಲೆಹಕ್ಕಿಯ ಗೂಡಿನಂತಹ ಗೂಡು. ಚುಕ್ಕೆಗಳಿರುವ ಕೆನೆ ಬಿಳುಪಿನ ೨-೩ ಮೊಟ್ಟೆಗಳು.
—- 
ಮಖಮಲ್ಲ ಹಣೆ ನತಾಚ್ (VELVETFRONTED NUTHATCH)
ಸಿಟ್ಟ ಫ್ರಾಂಟಾಲಿಸ್ (Sitta frontalis)

ಗಾತ್ರ : ೧೦ ಸೆಂ.ಮೀ.
ಆವಾಸ : ಕರ್ನಾಟಕದ ಜಿನ್ಸ ಪ್ರದೇಶಗಳಲ್ಲಿರುವ ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು : ಮೇಲ್ಭಾಗ ವೆಲ್ಟೆಟ್ ನೀಲಿ. ಹೆಣ್ಣು : ಕಡು ಕಪ್ಪು ವೆಲ್ವೆಟ್. ಕಣ್ಣುಗಳ ಮೂಲಕ ಕಡುಕಪ್ಪು, ಗಲ್ಲಗಂಟಲು ಬಿಳಿ, ಹವಳದ ಕೆಂಪು ಕೊಕ್ಕು, ಹಳದಿ ಕಣ್ಣು ರೆಕ್ಕೆಯ ಅಂಚು ಕಪ್ಪು, ಕೆಳಭಾಗ ಬೂದುಕೆಂಚು, ಹೆಚ್ಚಿಗೆ ಕಣ್ಣಿನ ಕಪ್ಪು ರೇಖೆ ಇಲ್ಲ.
ಆಹಾರ : ಕೀಟಗಳು.
ಸಂತಾನಾಭಿವೃದ್ಧಿ : ಫೆಬ್ರವರಿಯಿಂದ ಏಪ್ರೀಲ್ ವರೆಗೆ. ಮರ ಕುಟಿಕ ಅಥವಾ ಕುಟ್ರು ಹಕ್ಕಿಯ ಹಳೆಯ ಗೂಡನ್ನು ಉಪಯೋಗಿಸುತ್ತವೆ. ೩-೬ ಕಲೆಗಳಿರುವ ಬಿಳಿ ಮೊಟ್ಟೆಗಳು.
 —-
ಕೆಂಗಂದುಹೊಟ್ಟೆಯ ನತಾಚ್ (CHESTNUTBELLIED NUTHATCH)
ಸಿಟ್ಟ ಕಸ್ಟನಿಯ (Sitta castanea)

ಗಾತ್ರ : ೧೨ ಸೆಂ.ಮೀ.
ಆವಾಸ : ಸ್ಥಳೀಯ ಪಕ್ಷಿ. ಬೆಟ್ಟ ಗುಡ್ಡಗಳ ಕಾಡುಗಳಲ್ಲಿ.
ಲಕ್ಷಣಗಳು : ಗಿಡ್ಡ ಬಾಲ ಹಕ್ಕಿ. ಬೂದು ನೀಲಿ ಮೇಲ್ಭಾಗ, ಕೆಂಗಂದು ಕೆಳಭಾಗ. ಕಣ್ಣುಗಳು ಮೂಲಕ ಕಪ್ಪು ಗೆರೆ, ಬಿಳಿ ಕೆನ್ನೆ ಮತ್ತು ಗಲ್ಲ, ಹೆಣ್ಣು ಹಕ್ಕಿ ಭಾಗ ಹೆಚ್ಚು ತಿಳಿಕಂದು, ಉಳಿದಂತೆ ವ್ಯತಾಸವಿಲ್ಲ.
ಆಹಾರ : ಮರದ ತೊಗಟೆಯಲ್ಲಿರುವ ಕೀಟಗಳು, ಜೇಡ, ಬೀಜ ಕಾಳುಗಳನ್ನು ತಿನ್ನುವುದುಂಟು.
ಸಂತಾನಾಭಿವೃದ್ಧಿ : ಫೆಬ್ರವರಿ ಮೇ ನಡುವೆ. ಮರದ ಪೊಟರೆಯಲ್ಲಿ ಎಲೆ, ಹುಲ್ಲು, ನಾರು, ಹಾವಸೆ ಇತ್ಯಾದಿ ಹಾಸಿದ ಗೂಡು, ಮಣ್ಣಿನ ಲೇಪ. ಕೆಂಪು ಚುಕ್ಕೆಗಳು ೨-೬ ಮೊಟ್ಟೆಗಳು.
 —-
ಬೂದು ಟಿಟ್ (GREY TIT)
ಪರಸ್ ಮೇಜರ್ (Parus major)

ಗಾತ್ರ : ೧೪ ಸೆಂ.ಮೀ.
ಆವಾಸ : ದಟ್ಟವಾದ ಮರಗಳಿರುವಡೆ. ಆದರೆ ದಟ್ಟಾರಣ್ಯಗಳಲ್ಲಿ ಇರುವುದಿಲ್ಲ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರ. ಕಪ್ಪು ತಲೆ, ಕುತ್ತಿಗೆ ಮತ್ತು ಗಂಟಲು ಎದೆಯ ಮೇಲೆ ಕಪ್ಪು ರೇಖೆ. ಕಣ್ಣುಗಳ ಕೆಳಗೆ ಬಳ್ಳಿಗೆ, ಬೂದು ಹೊದಿಕೆ. ಬಾಲದ ಮೇಲೆ ಬಿಳಿ ಗೆರೆ.
ಆಹಾರ : ಹೂಗಳ ಮೊಗ್ಗು, ಹಣ್ಣು, ಬೀಜ ಕಾಳು ಇತ್ಯಾದಿ.
ಸಂತಾನಾಭಿವೃದ್ಧಿ : ಫೆಬ್ರವರಿಯಿಂದ ನವಂಬರ‍್ವರೆಗೆ. ಹುಲ್ಲು, ಎಳೆ, ಹಾವಸೆಗಳ ಹಾಸುಗಳ, ಮರದ ಪೊಟರೆಯಲ್ಲಿ ಗೂಡು. ೪-೬ ಬಿಳಿ ಮೊಟ್ಟೆಗಳು.
—- 
ಬಿಳಿರೆಕ್ಕೆಯ ಕಪ್ಪುಟಿಟ್ (WHITEWINGED BLACK TIT)
ಪ. ನುಕೇಲಿಸ್ (P. nuchalis)

ಗಾತ್ರ : ೧೫ ಸೆಂ.ಮೀ.
ಆವಾಸ : ಕಲ್ಲು ಮುಳ್ಳುಗಳಿರುವ ಬಯಲು ಪ್ರದೇಶಗಳಲ್ಲಿ ವಾಸಿಸುತ್ತವೆ.
ಲಕ್ಷಣಗಳು : ಇದೊಂದು ಕಪ್ಪು ಬಿಳಿ ಟಿಟ್. ಕಣ್ಣಿನ ಕೆಳಭಾಗದಲ್ಲಿ ಬಿಳಿ. ರೆಕ್ಕೆಗಳ ಮೇಲೆ ಕಪ್ಪು ಬಿಳಿ ಪಟ್ಟಿಗಳು. ಆಹಾರ ಆವಾಸ ಉಳಿದ ಟಿಟ್ ಗಳಂತೆ. ಸ್ಥಳೀಯ ಪಕ್ಷಿ.
ಆಹಾರ : ಕೀಟಗಳನ್ನು ತಿನ್ನುತ್ತವೆ.
ಸಂತಾನಾಭಿವೃದ್ಧಿ : ಮೇನಿಂದ ಆಗಸ್ಟ್ ತಿಂಗಳಿನಲ್ಲಿ ನಾರು, ಉಣ್ಣೆಗಳಿಂದ ಒರಟಾದ ಗೂಡು ಕಟ್ಟುತ್ತದೆ. ಎರಡು ಪಕ್ಷಿಗಳು ಮರಿಗಳ ಪೋಷಣೆಯಲ್ಲಿ ಮಾಡುತ್ತವೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೫೯)
ಹಳದಿ ಕೆನ್ನೆಯ ಟಿಟ್ (YELLOWCHEEKED TIT)
ಪ. ಕ್ಸಾಂತೊಗಿನಿಸ್ (Parus xanthogenys)

ಗಾತ್ರ : ೧೪ ಸೆಂ.ಮೀ.
ಆವಾಸ : ಕಾಡು ಮತ್ತು ಕೋಟೆಗಳು. ವಲಸೆ ಪಕ್ಷಿ.
ಲಕ್ಷಣಗಳು : ಗಂಡು ಹೆಣ್ಣು ಒಂದೇ ತೆರ. ಆಲಿವ್ ಹಸಿರು ಬೆನ್ನು, ಕಪ್ಪು ಶಿಖೆ, ಕಣ್ಣುಗಳ ಹಿಂದೆ ಕಪ್ಪು ರೇಖೆ, ಗಲ್ಲದಿಂದ ಹೊಟ್ಟೆಯವರೆಗೆ ಕಪ್ಪು ಪಟ್ಟಿ, ಶಿಖೆಯ ಹಿಂಭಾಗ ಹಳದಿ, ಹೊಟ್ಟೆಯ ಇಕ್ಕೆಡೆ, ಕುತ್ತಿಗೆಯ ಬದಿಗಳು ಹಳದಿ. ಬಾಲದಲ್ಲಿ ಕಪ್ಪು ಮಧ್ಯದ ಗರಿ.
ಆಹಾರ : ಕೀಟಗಳು, ಚಿಕ್ಕಪುಟ್ಟ ಹಣ್ಣುಗಳು.
ಸಂತಾನಾಭಿವೃದ್ಧಿ : ಏಪ್ರೀಲ್‌ನಿಂದ ಸೆಪ್ಟೆಂಬರ‍್ವರೆಗೆ. ಮರದ ಪೊಟರೆ ಅಥವಾ ಹಳೆ ಗೋಡೆಯ ಬಿರುಕಿನಲ್ಲಿ ಬೇರು, ನಾರು, ಗರಿ, ಕೂದಲುಗಳ ಅಂದವಲ್ಲದ ಗೂಡು. ಕಲೆಗಳಿರುವ ೪-೬ ಬಿಳಿ ಮೊಟ್ಟೆಗಳು.
—- 
ಬತ್ತದ ಗದ್ದೆ ಪಿಪಿಟ್ (PADDYFIELD PIPIT)
ಆಂತಸ್ ನೊವೆಸೀಲಾಂಡಿಯ (Anthus novaeseelandiae)

ಗಾತ್ರ : ೧೫ ಸೆಂ.ಮೀ.
ಆವಾಸ : ಹುಲ್ಲುಗಾವಲು, ವ್ಯವಸಾಯ ಭೂಮಿ, ಜವುಗು ಪ್ರದೇಶ ಸ್ಥಳೀಯ ಹಕ್ಕಿ.
ಲಕ್ಷಣಗಳು : ಗಂಡು-ಹೆಣ್ಣು ಒಂದೇ ತೆರ. ಕೆಂಚುಕಂದು ಮೇಲ್ಭಾಗ; ಗರಿಗಳ ಮೇಲೆ ಕಡು ಕಂದುಬಣ್ಣ ಚುಕ್ಕೆಗಳು; ಕಡುಕಂದು ಬಾಲದ ಅಂಚಿನ ಗರಿಗಳು ಬಿಳಿ. ಕೆಳಭಾಗ ತಿಳಿ ಹಳದಿ ಕಂದು. ಬಿಳಿ ಬಾಗಿದ ಹುಬ್ಬು. ಎದೆಯ ಮೇಲೆ ಕಂದು ರೇಖೆಗಳು.
ಆಹಾರ : ಶೀತ, ಜೇಡ ಮತ್ತು ಕಾಳುಗಳು.
ಸಂತಾನಾಭಿವೃದ್ಧಿ : ಫೆಬ್ರವರಿಯಿಂದ ಅಕ್ಟೋಬರ್. ಹುಲ್ಲು, ನಾರು, ಬೇರುಗಳ ಆಳವಿಲ್ಲದ ಬಟ್ಟಲಿನಂತಹ ಗೂಡು, ನೀಲದ ಮೇಲೆ ಕಂದು ಕಲೆಗಳಿರುವ ೩-೪ ಬೂದು ಬಿಳಿ ಮೊಟ್ಟೆಗಳು.
—- 
ಕಂದು ಬಂಡೆ ಪಿಪಿಟ್ (ಕೊಕ್ಕಿನ ಎಪಳಿಕ) (BROWN ROCK PIPIT)
ಆಂ. ಸಿಮಿಲಿಸ್ (Anthus similis)

ಗಾತ್ರ : ೨೦ ಸೆಂ.ಮೀ.
ಆವಾಸ : ಕಲ್ಲುಬಂಡೆಗಳ ಮೇಲೆ; ಕುರುಚಲು ಕಾಡಿನಲ್ಲಿ. ವಲಸೆ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರ. ದೊಡ್ಡಗಾತ್ರ, ಮಾಸಲು ಕಂದು ಬಣ್ಣದ ಉದ್ದಬಾಲದ ಪಿಪಿಟ್. ಮೇಲ್ಭಾಗದಲ್ಲಿ ಗೆರೆಗಳು; ಹುಬ್ಬು ಮಾಸಲು ಹಳದಿ; ಬಾಲ ಮತ್ತು ರೆಕ್ಕೆಗಳು ಹೆಚ್ಚು ಕಂದು. ಹೊಟ್ಟೆ ಮಾಸಲು ಕಂದು, ಹೊಟ್ಟೆಯ ಮೇಲೆ ಗೆರೆಗಳಿಲ್ಲ.
ಆಹಾರ : ಕೀಟಗಳು, ಸಣ್ಣ ಹಣ್ಣುಗಳು.
ಸಂತಾನಾಭಿವೃದ್ಧಿ : ಹಿಮಾಲಯದಲ್ಲಿ ಚಳಿಗಾಲದಲ್ಲಿ ದಕ್ಷಿಣಕ್ಕೆ ವಲಸೆ.
—- 
ಮರದ ಪಿಪಿಟ್ (TREE PIPIT)
ಆಂ. ಹಾಡ್ ಗ್ಗೊನಿ (Anthus hodgsoni)

ಗಾತ್ರ : ೧೫ ಸೆಂ.ಮೀ.
ಆವಾಸ : ಕಾಡು, ಹುಲ್ಲಿರುವ ಬೆಟ್ಟದ ಇಳಿಜಾರು. ವಲಸೆ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರ. ಆಲಿವ್ ಕಂದು ಮೇಲ್ಭಾಗದಲ್ಲಿ ಕಂದು ಬಣ್ಣ ರೇಖೆಗಳು, ಮಾಸಲು ಬಿಳಿ ಹುಬ್ಬು ತಿಳಿಮಾಸಲು ಬಿಳಿ ಕೆಳಭಾಗ. ಕಂದು ಗೆರೆಗಳು ಹೆಚ್ಚು, ಗರಿಗಳ ಎರಡು, ಮತ್ತು ಬಾಲದ ಹೊರ ಗರಿ ಬಿಳಿ.
ಆಹಾರ : ಕೀಟ, ಹುಲ್ಲು ಕಳೆಗಳ ಬೀಜ.
ಸಂತಾನಾಭಿವೃದ್ಧಿ : ಹಿಮಾಲಯದಲ್ಲಿ. ಚಳಿಗಾಲದಲ್ಲಿ ವಲಸೆ.
—- 
ಉದ್ದಬಾಲದ ಕಳಿಂಗ (LONGTAILED SHRIKE)
ಲೇನಿಯಸ್ ಸ್ಕಾಕ್ (Lanius schach)

ಗಾತ್ರ : ೨೫ ಸೆಂ.ಮೀ.
ಆವಾಸ : ಉದ್ಯಾನ, ತೋಟ, ಹೊಲಗದ್ದೆ ಮತ್ತು ತೆರೆದ ಕಾಡುಗಳಲ್ಲಿ ಇರುವ ಇದು ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು ಹೆಣ್ಣುಗಳು ನಡುವೆ ವ್ಯತ್ಯಾಸವಿಲ್ಲ. ತಲೆ ಕುತ್ತಿಗೆ ಮತ್ತು ಬೆನ್ನು ಬೂದು ಬಣ್ಣ. ಬಾಲದ ಬುಡ ಮತ್ತು ಹೊಟ್ಟೆಯ ಕೆಳಭಾಗ ಕೆಂಗಂದು. ಗಿಡ್ಡಬಲಿಷ್ಠ ಕೊಕ್ಕು. ಕಪ್ಪು ರೆಕ್ಕೆಯ ಅಂಚಿನಲ್ಲಿ ಬಿಳಿ ಚುಕ್ಕೆ. ಉದ್ದನೆಯ ಬಾಲ. ಹಣೆ ಮತ್ತು ಕಣ್ಣುಗಳನ್ನು ಒಳಗೊಂಡ ಕಪ್ಪುಪಟ್ಟಿ ಇರುತ್ತದೆ.
ಆಹಾರ : ಕೀಟ, ಇಲಿ, ಚಿಕ್ಕ ಹಕ್ಕಿಗಳ ಮತ್ತು ಸರೀಸೃಪಗಳನ್ನು ತಿನ್ನುತ್ತವೆ.
ಸಂತಾನಾಭಿವೃದ್ಧಿ : ಫೆಬ್ರವರಿಯಿಂದ ಜುಲೈನ ಅವಧಿ. ಕಡ್ಡಿ, ಹುಲ್ಲು, ಉಲ್ಲನ್ ಇತ್ಯಾದಿಗಳ ಆಳವಾದ ಬಟ್ಟಲಿನಂತಹ ಗೂಡು ನಿರ್ಮಿಸಿ ೩-೫ ಹಸಿರುಬಿಳಿ ಮೊಟ್ಟೆಗಳನ್ನಿಡುತ್ತದೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೬೦)
ಕಾಡು ಸಿಪಿಲೆ (FOREST WAGTAIL)
ಮಾಟಸಿಲ್ಲ ಇಂಡಿಕ (Motacilla indica)

ಗಾತ್ರ : ೧೭ ಸೆಂ.ಮೀ.
ಆವಾಸ : ತೊರೆಗಳ ಸಕ್ಕ, ಕಾಡು, ವ್ಯವಸಾಯ ಭೂಮಿ ಇತ್ಯಾದಿ. ವಲಸೆ ಹಕ್ಕಿ.
ಲಕ್ಷಣಗಳು : ಗಂಡು ಹೆಣ್ಣು ಒಂದೇ ತೆರನಾಗಿವೆ. ಆಲಿವ್ ಕಂದು ಮೇಲ್ಭಾಗ, ಹಳದಿಬಿಳಿ ರೆಕ್ಕೆ ರೇಖೆಗಳು. ಕಪ್ಪು ಬಾಲದ ಅಂಚಿನಲ್ಲಿ ಬಿಳಿ ಅಂಚು, ಬಿಳಿ ಹೊಟ್ಟೆ, ಕತ್ತು ಮತ್ತು ಎದೆಯ ಮೇಲೆ ಎರಡು ಅಡ್ಡ ರೇಖೆಗಳು, ಬಿಳಿ ಹುಬ್ಬು, ಬಾಲ ಕುಣಿಸುತ್ತಿರುತ್ತದೆ.
ಆಹಾರ : ಕೀಟ, ಚಿಕ್ಕ ಬಸವನಹುಳು, ಎರೆಹುಳು.
ಸಂತಾನಾಭಿವೃದ್ಧಿ : ಅಸ್ಸಾಮಿನಲ್ಲಿ. ಚಳಿಗಾಲದಲ್ಲಿ ವಲಸೆ.
—- 
ಹಳದಿ ಸಿಪಿಲೆ (YELLOW WAGTAIL)
ಮಾ. ಫ್ಲಾವ (Motacilla flava)

ಗಾತ್ರ : ೧೮ ಸೆಂ.ಮೀ.
ಆವಾಸ : ಜೌಗು ಪ್ರದೇಶ, ಕಾಂಡ್ಲವನ, ವ್ಯವಸಾಯ ಭೂಮಿ. ವಲಸೆ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣು ಹೆಚ್ಚು ಕಡಿಮೆ ಒಂದೇ ತೆರ. ಆವಿಲ್ ಬೆನ್ನು, ಬಿಳುಪು ಬೂದು ತಲೆ, ಬಿಳಿ ಹುಬ್ಬು, ಕಣ್ನು ಮೂಲಕ ಕಪ್ಪು ಅಡ್ಡ ರೇಖೆ, ಕಡುಹಳದಿ ಕುತ್ತಿಗೆ, ಎದೆ, ಹೊಟ್ಟೆ, ಕಪ್ಪು ಬಾಲ. ಬಾಲ ಕುಣಿಸುತ್ತಿರುತ್ತದೆ.
ಆಹಾರ : ಕೀಟಗಳು.
ಸಂತಾನಾಭಿವೃದ್ಧಿ : ಹಿಮಾಲಯದಲ್ಲಿ. ಚಳಿಗಾಲದಲ್ಲಿ ವಲಸೆ.
 —-
ಹಳದಿತಲೆ ಸಿಪಿಲೆ (YELLOWHEADED WAGTAIL)
ಮಾ. ಸಿಟ್ರಿಯೋಲ (Motacilla citreola)

ಗಾತ್ರ : ೧೯ ಸೆಂ.ಮೀ.
ಆವಾಸ : ಜೌಗು ಪ್ರದೇಶ, ತೇವವಾಗಿರುವ ಗದ್ದೆ, ಬಯಲು. ವಲಸೆ ಪಕ್ಷಿ.
ಲಕ್ಷಣಗಳು : ಬೂದು ಬೆನ್ನು, ತಲೆ, ಕತ್ತು, ಎದೆ, ಹೊಟ್ಟೆ, ಹಳಿದಿ ಪ್ರಮುಖ ಲಕ್ಷಣ. ಕಪ್ಪು ರೆಕ್ಕೆಗಳ ಮೇಲೆ ಬಿಳಿ ರೇಖೆಗಳು. ಹೆಣ್ಣು : ಅಗಲ ಹಳದಿ ಹುಬ್ಬು, ತಲೆ, ಬೆನ್ನು ಬೂದು, ಎದೆ ತಿಳಿ ಹಳದಿ, ಹೊಟ್ಟೆ ಬೂದು ಹಳದಿ. ಬಾಲ, ರಕ್ಕೆಗಳ ಗಂಡಿಗಿಂತ ತಿಳಿ ವಿನ್ಯಾಸ.
ಆಹಾರ : ಕೀಟಗಳು, ಸಣ್ಣ ಮೃದ್ವಂಗಿಗಳು.
ಸಂತಾನಾಭಿವೃದ್ಧಿ : ಹಿಮಾಲಯದಲ್ಲಿ. ಚಳಿಗಾಲದಲ್ಲಿ ವಲಸೆ.
 —-
ಬೂದು ಸಿಪಿಲೆ (GREY WAGTAIL)
ಮಾ. ಸಿನೆರಿಯ (Motacilla cinerea)

ಗಾತ್ರ : ೧೯ ಸೆಂ.ಮೀ.
ಆವಾಸ : ನಿಧಾನವಾಗಿ ಹರಿಯುವ ತೊರೆ, ಬೆಟ್ಟಗಳ ಬುಡ, ಕಡಿದ ಕಾಡುಗಳಲ್ಲಿ. ವಲಸೆ ಹಕ್ಕಿ.
ಲಕ್ಷಣಗಳು : ಉಳಿದ ಸಿಪಿಲೆಗಳಿಗಿಂತ ಉದ್ದದ ಬಾಲ. ಹೆಚ್ಚು ಕಡಿಮೆ ಬೂದುಹಳದಿ ಸಿಪಿಲೆ. ಗಂಡುಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಬಿಡಿ ಗಂಟಲು, ತಿಳಿ ಹಳದಿ ಕೆಳಭಾಗ. ಹುಬ್ಬು ನೀಳ ಹಾಗೂ ಬಿಳಿ, ಬಾಲದ ಬುಡ ಹಳದಿ, ತುದಿಕಪ್ಪು.
ಆಹಾರ : ಕೀಟಗಳು, ಸಣ್ಣ ಮೃದ್ವಂಗಿಗಳು.
ಸಂತಾನಾಭಿವೃದ್ಧಿ : ಹಿಮಾಲಯದಲ್ಲಿ. ಚಳಿಗಾಲದಲ್ಲಿ ವಲಸೆ ಬರುತ್ತವೆ.
—- 
ವರ್ಣಮಯ ಸಿಪಿಲೆ (PIED WAGTAIL)
ಮಾ. ಮಾಡೆರಾಸ್ಪೆಟೆನ್ಸಿಸ್ (Motacilla maderasptensis)

ಗಾತ್ರ : ೨೧ ಸೆಂ.ಮೀ.
ಆವಾಸ : ಕಲ್ಲು ಬಂಡೆಗಳ ತೊರೆ ; ನದಿ, ಕೊಳ, ಕೆರೆ ಮತ್ತು ವ್ಯವಸಾಯ ಭೂಮಿ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಅತ್ಯಂತ ಸಾಮಾನ್ಯ ಸಿಪಿಲೆ. ಕಪ್ಪು ಮೇಲ್ಭಾಗ ; ದಟ್ಟ ಬಿಳಿಹುಬ್ಬು ; ದೊಡ್ಡ ರೆಕ್ಕೆಗಳ ಮೇಲೆ ಅಗಲವಾದ ಬಿಳಿ ಪಟ್ಟಿ; ಕಪ್ಪು ತಲೆ, ಕುತ್ತಿಗೆ, ಬೆನ್ನು ಮತ್ತು ಬಾಲ, ಹೊಟ್ಟೆ ಬಿಳಿ; ಹೆಣ್ಣು ಸಾಮಾನ್ಯವಾಗಿ ಬೂದು ಬಣ್ಣ. ವಿನ್ಯಾಸ ಗಂಡಿನದೇ.
ಆಹಾರ : ಕೀಟಗಳು.
ಸಂತಾನಾಭಿವೃದ್ಧಿ : ಮಾರ್ಚಿನಿಂದ ಸೆಪ್ಟೆಂಬರ್. ಬೇರು, ಹುಲ್ಲು, ನಾರುಗಳ ಬಟ್ಟಿಲಿನಂತಹ ಗುಡು, ಹಳೆಯ ಮನೆಯಲ್ಲಿ ಮುಂದೆ ಚಾಚಿದ ಬಂಡೆಯ ಮೇಲೆ ಅಥವಾ ಸೇತುವೆ ಕೆಳಗೆ. ಕಲೆಗಳಿರುವ ೩-೪ ಬೂದುಹಸಿರು ಅಥವಾ ಕಂದು ಮೊಟ್ಟೆಗಳು.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೬೧)
ಬಿಳಿ ಸಿಪಿಲೆ (WHITE WAGTAIL)
ಮಾ. ಆಲ್ಬ (Motacilla alba)

ಗಾತ್ರ : ೧೮ ಸೆಂ.ಮೀ.
ಆವಾಸ : ತೇವವಿರುವ ಮೈದಾನ, ನದಿತೀರ, ವ್ಯವಸಾಯ ಭೂಮಿ, ರಸ್ತೆ ಬದಿ ಚರಂಡಿ ಇತ್ಯಾದಿ. ವಲಸೆ ಪಕ್ಷಿ.
ಲಕ್ಷಣಗಳು : ತಲೆ, ಕುತ್ತಿಗೆ, ಗಂಟಲು, ಎದೆ ಬೆನ್ನು ಕಪ್ಪು, ಹೊಟ್ಟೆ, ಹಣೆ ಬಿಳಿ, ಕಪ್ಪು ಕಣ್ಣುಗಳ ಸುತ್ತ ಬಿಳಿ ಛಾಯೆ. ಕಪ್ಪು ಬಾಲ, ರೆಕ್ಕೆಗಳ ಬುಡ ಬಿಳಿ, ಉಳಿದಂತೆ ಕಪ್ಪು ರೇಖೆಗಳು, ಕಾಲು, ಕೊಕ್ಕು ಕಪ್ಪು.
ಆಹಾರ : ಕೀಟಗಳು.
ಸಂತಾನಾಭಿವೃದ್ಧಿ : ಹಿಮಾಲಯದಲ್ಲಿ. ಚಳಿಗಾಲದಲ್ಲಿ ಕರ್ನಾಟಕಕ್ಕೆ ವಲಸೆ ಬರುತ್ತದೆ.
 —-
ಕೆನ್ನೀಲಿಕಲಿ ಸೂರಕ್ಕಿ (PURPLE RUMPED SUNBIRD)
ನೆಕ್ಟರಿನಿಯ ಜೈಲೊನಿಕ (Nectarinia zeylonica)

ಗಾತ್ರ : ೧೦ ಸೆಂ.ಮೀ.
ಆವಾಸ : ತೆರೆಕಾಡು, ಹೂತೋಟ, ತೋಪು, ಸಸ್ಯಗಳು, ಹಳ್ಳಿ, ಪೇಟೆಗಳಲ್ಲಿ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು ಹೊಳೆಯುವ ಕಪ್ಪು, ಕೆಂಗಂದು ಮೇಲ್ಭಾಗ, ಲೋಹದ ಹಸಿರು ತಲೆ, ಲೋಹ ಕೆನ್ನೀಲಿ (rump)ಮತ್ತು ಗಂಟಲು, ಮರೂನ್ ಬಣ್ಣದ ಕತ್ತುಪಟ್ಟಿ ಎದೆ ಹೊಟ್ಟೆ ಹಳದಿ. ಮೊನಚಾದ, ಸ್ವಲ್ಪ ಬಾಗಿದ, ಉದ್ದನೆಯ ಕೊಕ್ಕು. ಹೆಣ್ಣುಗಂಡು ಜೊತೆಯಾಗಿರುತ್ತವೆ.
ಆಹಾರ : ಕೀಟ, ಜೇಡ ಮತ್ತು ಮಕರಂದ. ಹೂವುಗಳ ಪರಾಗಾರ್ಪಣೆಗೆ ಸಹಾಯಕವಾಗಿವೆ.
ಸಂತಾನಾಭಿವೃದ್ಧಿ : ವರ್ಷದಲ್ಲಿ ಕೆಲವು ಬಾರಿ. ಕಸಕಡ್ಡಿ, ತೊಗಟೆ, ಒಣಗಿದ ಹೂವು, ಜೇಡದ ಬಲೆ ಇತ್ಯಾದಿಗಳ ನೇತಾಡುವ ಅಂದವಲ್ಲದ ಗೂಡು. ಪ್ರದೇಶ ದ್ವಾರದಲ್ಲಿ ಹುಲ್ಲಿನ ಹೂಗಳ ಪೋರ್ಚ್ ೨-೩ ತಿಳಿ ಹಸಿರುಬಿಳಿ ಮೊಟ್ಟೆ.
—- 
ದಪ್ಪ ಕೊಕ್ಕಿನ ಹೂಕುಟುಕ (THICKBILLED FLOWER PECKER)
ಡಿಕೇಯಮ್ ಅಜೈಲ್ (Dicaeum agile)

ಗಾತ್ರ : ೯ ಸೆಂ.ಮೀ.
ಆವಾಸ : ಕಾಡು, ತೋಪು, ತೋಟ ಮತ್ತು ಉದ್ಯಾನ, ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರನಾಗಿವೆ. ಆಲಿವ್ ಬೂದು ಮೇಲ್ಭಾಗ, ಹಸಿರು ಮಾಸಲು ಕೆಳಭಾಗ, ತಿಳಿಯಾದ ಗೆರೆಗಳಿವೆ. ದಪ್ಪ, ನೀಲಿ ಕೊಕ್ಕು, ಬಾಲದ ತುದಿ ಬಿಳ, ಕಿತ್ತಳೆ ಕೆಂಪು ಕಣ್ಣುಗಳು.
ಆಹಾರ : ಲಾಂಟಾನ, ಆಲ, ಬದನಿಕೆ ಮೊದಲಾದ ಸಸ್ಯಗಳ ಹಣ್ಣು, ಕೀಟ, ಜೇಡಗಳನ್ನು ತಿನ್ನುತ್ತದೆ.
ಸಂತಾನಾಭಿವೃದ್ಧಿ : ಜನವರಿಯಿಂದ ಜೂನ್, ಸಸ್ಯಜನ್ಯ ವಸ್ತುಗಳ ಅಂಡಾಕೃತಿಯ ಗೂಡು. ೨ ಬಿಳಿ ಮೊಟ್ಟೆಗಳು.
—- 
ಸಾದಾ ಹೂಕುಟುಕ (PLAIN FLOWER PECKER)
ಡಿಕೆಯಮ್ ಕಾನ್ ಕಲರ್ (Dicaeum concolor)

ಗಾತ್ರ : ೯ ಸೆಂ.ಮೀ.
ಆವಾಸ : ಎಲೆ ಉದುರುವ ಕಾಡು, ನಿತ್ಯಹರಿದ್ವರ್ಣ ಕಾಡು, ತೋಟ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರ. ಟಿಕೆಲ್ಸ್ ಹೂ ಕುಟುಕ ಹೋಲುತ್ತದೆ. ಆದರೆ ಬಣ್ಣ ಹೆಚ್ಚು ಕಡುಕಂದು ಮತ್ತು ಕಪ್ಪು ಕೊಕ್ಕು. ಆಲಿವ್ ಹೊರ ಮೇಲ್ಭಾಗ. ತಿಳಿಹಳದಿ ಬೂದು ಕೆಳಭಾಗ.
ಆಹಾರ : ಚಿಕ್ಕ ಪುಟ್ಟ ಹಕ್ಕಿಗಳು, ಮಕರಂದ, ಕೀಟಗಳು.
ಸಂತಾನಾಭಿವೃದ್ಧಿ : ಜನವರಿಯಿಂದ ಆಗಸ್ಟ್. ಪೊದೆಯ ಮೇಲೆ ನಿರ್ಮಿಸುವ ಚೂರಗಲು ಹತ್ತಿಯ ಜೇನುಹುಟ್ಟಿನಂತಹ ಗೂಡು. ೨-೩ ಬಿಳಿ ಮೊಟ್ಟೆಗಳು.
—- 
ಚಿಕ್ಕ ಸೂರಕ್ಕಿ (SMALL SUNBIRD)
ನೆಕ್ಟೇರಿನಿಯಾ ಮಿನಿಮ (Nectarinia minima)

ಗಾತ್ರ : ೮ ಸೆಂ.ಮೀ.
ಆವಾಸ : ನಿತ್ಯಹರಿದ್ವರ್ಣ ಕಾಡು, ಕಾಪಿ, ಟಿ, ತೋಟಗಳು, ಗಿರಿಧಾಮದ ತೋಟಗಳು. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಕೆನ್ನಿಲಿ ಸೂರಕ್ಕಿಯನ್ನು ಹೋಲುತ್ತದೆ. ಕಡು ಮರೂನ ಬೆನ್ನು, ಭುಜದ ಮೇಲೆ ಲೋಹ ಹಸಿರುಬಣ್ಣ ಅಗಲವಾದ ಕೆಂಪುಮರೂನ್ ಕತ್ತು ಪಟ್ಟಿ, ಹೊಟ್ಟೆ ಲಿಂಬೆಹಳದಿ, ತೆಳು, ಮೊನಚು, ಬಾಗಿದ ಕೊಕ್ಕು, ಹೆಣ್ಣು ಮೇಲ್ಭಾಗ ಆಲಿವ್ ಹಸಿರು, ಬಾಲದ ಬುಡ (ಸೊಂಟ) ಕೆಂಪು, ತಿಳಿಹಳದಿ ಕೆಳಭಾಗ.
ಆಹಾರ : ಮಕರಂದ, ಕೀಟ, ಜೇಡ.
ಸಂತಾನಾಭಿವೃದ್ಧಿ : ಡಿಸೆಂಬರಿನಿಂದ ಏಪ್ರೀಲ್. ಕಸ, ಕಡ್ಡಿ, ತೊಗಟೆ, ಎಲೆ, ಒಣಗಿದ ಹೂವು, ಜೇಡನ ಬಲೆ ಇತ್ಯಾದಿಗಳ ನೇತಾಡುವ ಅಂದವಲ್ಲದ ಗೂಡು. ಪೊದೆಗಳ ನಡುವೆ ಅಥವಾ ಟೊಂಗೆಯಲ್ಲಿ ಕೆಂಪು ಚುಕ್ಕೆಗಳಿರುವ ೨ ಬಿಳಿ ಮೊಟ್ಟೆಗಳು.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೬೨)
ಹಳದಿ ಬೆನ್ನಿನ ಸೂರಕ್ಕಿ (YELLOWBACKED SUNBIRD)
ಏತೊಪೈಗ ಸಿಪರಾಜ (Aethopyga siparaja)

ಗಾತ್ರ : ೧೫ ಸೆಂ.ಮೀ.
ಆವಾಸ : ಕಾಡು ಮತ್ತು ತೋಪುಗಳ ಪೊದೆಗಳು. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು : ಕಣ್ಣು ಕೋರೈಸುವ ಬಣ್ಣಗಳ ಪುಟ್ಟ ಹಕ್ಕಿ. ಉದ್ದ ಬಾಲ, ಲೋಹದ ಹಸಿರು ತಲೆ, ಬಾಲ, ಕಡು ಬೆನ್ನು ಮತ್ತು ಕುತ್ತಿಗೆಯ ಇಕ್ಕೆಡೆ. ಆಲಿವ್ ಹಳದಿ ಹೊಟ್ಟೆ, ಸೊಂಟ ಹಳದಿ. ಎದೆಯಲ್ಲಿ ಗೀರುಗಳ ಹಳದಿ, ಆಲಿವ್ ಗರಿಗಳು, ಹಳದಿ ಕೆಳಭಾಗ.
ಆಹಾರ : ಮಕರಂದ, ಕೀಟ, ಜೇಡ.
ಸಂತಾನಾಭಿವೃದ್ಧಿ : ಏಪ್ರೀಲಿನಿಂದ ಅಕ್ಟೋಬರ್. ಕೆಳ ಪೊದೆಗಳಲ್ಲಿ ಇತರೆ ಸೂರಕ್ಕಿಗಳ ಗೂಡಿನಂತಹ ಗೂಡು. ಕಂದು ಚಿಕ್ಕ ಚುಕ್ಕೆಗಳಿರುವ ೨-೩ ಕೆನೆಬಿಳಿ ಮೊಟ್ಟೆಗಳು.
—- 
ಕೆನ್ನೀಲಿ ಸೂರಕ್ಕಿ (PURPLE SUNBIRD)
ನೆಕ್ಟರೈನಾ ಏಸಿಯಾಟಿಕ (Nectarinia asiatica)

ಗಾತ್ರ : ೧೦ ಸೆಂ.ಮೀ.
ಆವಾಸ : ತೆರೆದ ಕಾಡು, ತೋಪು, ಉದ್ಯಾನ ಮತ್ತು ತೋಟ, ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು ಲೋಹದ ಕಡು ನೀಲಿ ಮೇಲ್ಭಾಗ, ಗಂಟಲು ಮತ್ತು ಎದೆ, ದೂರದಿಂದ ನೋಡುವಾಗ ಸಂಪೂರ್ಣ ಕಪ್ಪು ಹಕ್ಕಿಯಂತೆ ಕಾಣಬಹುದು. ಕಡು ಕಿನ್ನಿಲಿ ಕಪ್ಪು ಹೊಟ್ಟೆ, ಹೊಟ್ಟೆ ಮತ್ತು ಎದೆಯ ಮಧ್ಯ ಕಡು ನೇರಳೆ ಪಟ್ಟಿ ಪ್ರಮುಖಲಕ್ಷಣ. ಹೆಣ್ಣು ಆಲಿವ್ ಕಂದು ಮೇಲ್ಭಾಗ, ತಿಳಿಹಳದಿ ಕೆಳಭಾಗ. ಸಂತಾನಾಭಿವೃದ್ಧಿ ಕಾಲದಲ್ಲಿ ಗಂಡು ಹಕ್ಕಿಗಳನ್ನು ಹೋಲುತ್ತದೆ.
ಆಹಾರ : ಮಕರಂದ, ಕೀಟಗಳು, ಜೇಡ.
ಸಂತಾನಾಭಿವೃದ್ಧಿ : ಸಾಮಾನ್ಯವಾಗಿ, ಮಾರ್ಚ್‌ನಿಂದ ಮೇ. ಉಳಿದ ಸೂರಕ್ಕಿಗಳಂತೆ ನೇತಾಡುವ ಗುಡು. ಕಲೆಗಳಿರುವ ತಿಳಿಹಸಿರುಬಿಳಿ ೨-೩ ಮೊಟ್ಟೆಗಳು.
 —-
ಲೊಟೆನ್ಸ್ ಸೂರಕ್ಕಿ (LOTEN’S SUNIRD)
ನೆ. ಲೊಟಿನಿಯ (Nectarinia lotenia)

ಗಾತ್ರ : ೧೩ ಸೆಂ.ಮೀ.
ಆವಾಸ : ನಿತ್ಯಹರಿದ್ವರ್ಣ ಕಾಡು, ಹೂತೋಟ, ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು : ದೇಹ ಕೆನ್ನೀಲಿಕಪ್ಪು ಮೇಲ್ಭಾಗ, ಮಾಸಲು ಕಪ್ಪು ರೆಕ್ಕೆಗಳು, ಬಾಲ, ಮರೂನ್ ಎದೆ, ರೆಕ್ಕೆಗಳ ಕೆಳಗೆ ಹಳದಿ ಗರಿಗುಚ್ಚಗಳು. ಹೆಣ್ಣು : ಅಲಿವ್ ಮೇಲ್ಭಾಗ, ಕಪ್ಪು ಬಾಲದ ತುದಿಯಲ್ಲಿ ಬಿಳಿ, ತಿಳಿಹಳದಿ ಕೆಳಭಾಗ ಉದ್ದ, ಕಪ್ಪು, ಮೊನಚಾದ, ಬಾಗಿದ ಕೊಕ್ಕು.
ಆಹಾರ : ಬಂದಣಿಗೆ ಹೂವಿನ ಮಕರಂದ ಕೀಟ ಮತ್ತು ಜೇಡ.
ಸಂತಾನಾಭಿವೃದ್ಧಿ : ಮಾರ್ಚಿನಿಂದ ಮೇ. ಅಂಡಾಕೃತಿಯ ಚೀಲದಂತಹ ಗೂಡು. ಪ್ರವೇಶದ್ವಾರದಲ್ಲಿ ಹುಲ್ಲುಗಳು. ಕಂದು ಬಣ್ಣದ ಮೊಟ್ಟೆಗಳು.
 —-
ಕೀರು ಜೇಡವ್ಯಾಧ (LITTLE SPIDERHUNTER)
ಆರಕ್ನೋತೆರಾ ಲಾಂಗಿರೋಸ್ಟ್ರಿಸ್ (Arachnothera longirostris)

ಗಾತ್ರ : ೧೪ ಸೆಂ.ಮೀ.
ಆವಾಸ : ಕಾಡುಗಳು, ಶೋಲಾ, ನಾಲೆ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣುಗಳ ನಡುವೆ ವ್ಯತ್ಯಾಸವಿಲ್ಲ. ಹೆಣ್ಣು ಶೂರಕ್ಕಿಯನ್ನು ಹೋಲುತ್ತದೆ. ಆಲಿವ್ ಹಸಿರು ಮೇಲ್ಭಾಗ ಕಪ್ಪು, ಬಾಲದ ತುದಿ ಬಿಳಿ, ಬೂದು ಬಿಳಿ ಗಂಟಲು, ಹೊಟ್ಟೆ, ಎದೆ ಹಳದಿ, ಅತಿಉದ್ದ, ಚೂಪಾದ, ಸ್ವಲ್ಪ ಬಾಗಿದ ಕೊಕ್ಕು ಪ್ರಮುಖ ಲಕ್ಷಣ.
ಆಹಾರ : ಮಕರಂದ, ಕೀಟ ಮತ್ತು ಜೇಡ.
ಸಂತಾನಾಭಿವೃದ್ಧಿ : ಮಾರ್ಚ್‌ನಿಂದ ಸೆಪ್ಟೆಂಬರ‍್ವರೆಗೆ, ಎಲೆ, ಹುಲ್ಲು, ತೊಗಟೆ ಇತ್ಯಾದಿಗಳ ಆಳವಾದ ಬಟ್ಟಲಿನಂತಹ ಗೂಡು. ಬಾಳೆ ಎಲೆಯಂತ ದೊಡ್ಡ ಎಲೆಗಳ ಕೆಳಗೆ ನಿರ್ಮಾಣ. ಕೆಂಪುಚುಕ್ಕೆಗಳ ೨ ತಿಳಿಗೆಂಪು ಮೊಟ್ಟೆಗಳು.
—-
ಬಿಳಿಗಣ್ಣು (WHITEEYE)
ಜೊಸ್ಟೆರಾಪ್ಸ್‌ಪಾಲ್ಟಿಬ್ರೋಸಾ (Zosterops palpebrosa)

ಗಾತ್ರ : ೧೦ಸೆಂ.ಮೀ.
ಆವಾಸ : ಕಾಡು, ತೋಪು, ತೋಟ, ಉದ್ಯಾನಇತ್ಯಾದಿಸ್ಥಳೀಯಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣುಒಂದೇತೆರ. ಹಸಿರುಬೆನ್ನುಹಳದಿಮೇಲ್ಬಾಗ, ಕಣ್ಣುಮೂಲಕಚಿಕ್ಕಪಟ್ಟಿ, ಕಣ್ಣುಸುತ್ತಬಿಳಿಉಂಗುರಪ್ರಮುಖಲಕ್ಷಣ. ಕಡುಹಳದಿಗಂಟಲು, ಬಾಲದಕೆಳಗೆಬಿಳಿಎದೆಮತ್ತುಹೊಟ್ಟೆಒಳ್ಳೆಮೊನಚಾದಪೃಷ್ಟಭಾಗದಕೊಕ್ಕು. ಗುಂಪುಗಳಲ್ಲಿಓಡಾಟ.
ಸಂತಾನಾಭಿವೃದ್ಧಿ : ಏಪ್ರೀಲ್‌ನಿಂದಜುಲೈ. ಜೇಡನಬಲೆನಾರುಗಳಿಂದಕೂಡಿದಚಿಕ್ಕಬಟ್ಟಲಿನಂತಹಗೂಡು೨-೩ತಿಳಿನೀಲಿಮೊಟ್ಟೆಗಳು.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೬೩)
ಕಪ್ಪು ತಲೆ ಬಂಟಿಂಗು (BLACKHEADED BUNTING)
ಎಂಬರಿಜ ಮೆಲನೊಸಿಫಾಲ (Emberiza melanocephala)

ಗಾತ್ರ : ೧೮ ಸೆಂ.ಮೀ.
ಆವಾಸ : ವ್ಯವಸಾಯ ಭೂಮಿ. ವಲಸೆ ಹಕ್ಕಿ.
ಲಕ್ಷಣಗಳು : ಗಂಡು ಕಪ್ಪು ತಲೆ, ತೆಳುವಾದ ಹಳದಿ ಕುತ್ತಿಗೆ ಪಟ್ಟಿ ಕೆಂಗಂದು ಬೆನ್ನು ಹಳದಿ ಕೆಳಭಾಗ. ಹೆಣ್ಣು ತಿಳಿಕೆಂಗು ಮೇಲ್ಬಾಗ, ಪಟ್ಟಿಗಳಿವೆ, ಹಳದಿ ಸೊಂಟ, ಮಾಸಲು ಹಳದಿ ಕೆಳಭಾಗ.
ಆಹಾರ : ಕಾಳುಗಳು, ಬೆಳೆ.
ಸಂತಾನಾಭಿವೃದ್ಧಿ : ಯುರೋಪು, ಮಧ್ಯಪ್ರದೇಶ. ಚಳಿಗಾಲದಲ್ಲಿ ವಲಸೆ ಬರುತ್ತವೆ.
—- 
ಗೀಜಗ (BAYA WEAVER BIRD)
ಪೊಸ್ಲಿಯಸ್ ಫಿಲಿಪ್ಟನಸ್‌(Ploceus philippinus)
[image: 412_69_PP_KUH]
ಗಾತ್ರ : ೧೫ ಸೆಂ.ಮೀ.
ಆವಾಸ : ಮೈದಾನ, ಹೊಲಗದ್ದೆಗಳು, ತೆಂಗು-ತಾಳೆ ಮರಗಳಿರುವಲ್ಲಿ ಸ್ಥಳೀಯ ಪಕ್ಷಿಗಳು.
ಲಕ್ಷಣಗಳು : ಗುಬ್ಬಚ್ಚಿಯನ್ನು ಹೋಲುತ್ತವೆ. ಗಂಡು ನೆತ್ತಿಯ ಮೇಲೆ ಹಳದಿ ಟೋಪಿ, ಕಡು ಕಂದು ಮೇಲ್ಭಾಗ, ಹಳದಿ ಕುತ್ತಿಗೆ, ಎದೆ, ಕಪ್ಪು ಕೆನೆ, ಗಲ್ಲ ಹೊಟ್ಟೆ ಮಾಸಲು ಬಿಳಿ, ದಪ್ಪ, ಅಗಲಕೊಕ್ಕು, ಹಳದಿ ಕಡು ಗೆರೆಗಳ ಕಂದು ಮೇಲ್ಭಾಗ, ತಿಳಿ ಕತ್ತು ಬಿಳಿಹಳದಿ ಕಣ್ಣು ತಿಳಿಗಂದು.
ಆಹಾರ : ಕಾಳು, ಬೀಜ, ಕೀಟ ಮತ್ತು ಮಕರಂದ.
ಸಂತಾನಾಭಿವೃದ್ಧಿ : ಮೇ ಯಿಂದ ಸೆಪ್ಟೆಂಬರ್, ಉದ್ದನೆಯ ಕೊಳವೆಯಂತಹ ನೇತಾಡುವ ಗೂಡು. ನಾರುಗಳಿಂದ ಅತ್ಯಂತ ಸಂಕೀರ್ಣವಾದ ನೇಯ್ದ ರಚನೆ. ಒಳಗಡೆ ಮರಳಿನ ಹಾಸು. ೨-೪- ಬಿಳಿ ಮೊಟ್ಟೆಗಳು.
—- 
ಹಳದಿ ಗಂಟಲಿನ ಗುಬ್ಬಚ್ಚಿ (YELLOWTHROATED SPARROW)
ಪೆಟ್ರೊನಿಯ ಕ್ಸಾಂತೊಕೊಲ್ಲಿಸ್ (Petronia xanthocollis)
[image: 413_69_PP_KUH]
ಗಾತ್ರ : ೧೪ ಸೆಂ.ಮೀ.
ಆವಾಸ : ಕಾಡು, ತೋಪು, ಉದ್ಯಾನ, ತೋಟ, ವಿರಳ ಜನ ಸಂಖ್ಯೆ ಇರುವೆಡೆ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು : ಮಾಸಲು ಕಂದುಬೂದು ಮೇಲ್ಭಾಗ, ಕರಿಗಂದು ಬುಜ, ರೆಕ್ಕೆಗಳ ಮೇಲೆ ಬಿಳಿ ಚುಕ್ಕೆಗಳು, ಗಂಟಲಲ್ಲಿ ಲಿಂಬೆ ಹಳದಿ ಗುರುತು ಕೊಕ್ಕಿನ ಮೂಲಕ ಕರಿಗೆರೆ, ಹೆಣ್ಣು : ಗಂಟಲಲ್ಲಿ ಹಳದಿ ಗುರುತು ಇಲ್ಲ. ಭುಜದ ಕರಿಗಂದಿನ ಬದಲು ತಿಳಿ ಗಂದು.
ಆಹಾರ : ಕಾಳು, ಮಕರಂದ, ಕೀಟಗಳು.
ಸಂತಾನಾಭಿವೃದ್ಧಿ : ಏಪ್ರಿಲ್‌ನಿಂದ ಜೂನ್‌, ಮರದ ಪೊಟರೆಯಲ್ಲಿ ತುರುಕಿದ ಹುಲ್ಲು ನಾರು, ಬೇರು ಇತ್ಯಾದಿಗಳ ಗೂಡು. ಕಂದು ಕಲೆಗಳ ೩-೪ ತಿಳಿ ಹಸಿರು ಬಿಳಿ ಮೊಟ್ಟೆಗಳು.
—- 
ಗುಬ್ಬಚ್ಚಿ (HOUSE SPARROW)
ಪಾಸೆರ ಡೊಮೆಸ್ಟಿಕಸ್‌ (Passer domesticus)

ಗಾತ್ರ : ೧೫ಸೆಂ.ಮೀ.
ಆವಾಸ : ವ್ಯವಸಾಯದಭೂಮಿ, ಮನೆಯಸುತ್ತಮುತ್ತ. ಸ್ಥಳೀಯಪಕ್ಷಿ.
ಲಕ್ಷಣಗಳು : ಚಿರಪರಿಚಿತಹಕ್ಕಿ. ಗಂಡು : ಬೂದುತಲೆ, ಕಣ್ಣಿನಮುಂದೆಕಪ್ಪು, ಗಿಡ್ಡಅಗಲಕೊಕ್ಕುಗಂಟಲು, ಕುತ್ತಿಗೆಎದೆಕಪ್ಪು, ಬಿಳಿಹೆಗಲು, ರೆಕ್ಕೆಗಳಕೆಂಗಂದು. ಬಾಲಕಡುಕಂದು, ಹೆಣ್ಣು : ಹೊಗೆಬೂದುಕಂದುತಲೆಕುತ್ತಿಗೆ, ಬೂದುಮಾಸಲುಕೆಳಭಾಗ, ಹುಬ್ಬುಕಡುಕಂದು.
ಆಹಾರ : ಸರ್ವಭಕ್ಷ, ಪ್ರಮುಖವಾಗಿಕಾಳುಬೀಜಗಳು.
ಸಂತಾನಾಭಿವೃದ್ಧಿ : ಹೆಚ್ಚುಕಡಿಮೆವರ್ಷವಿಡಿಮಾಡ, ಸಂದು, ಗೋಡೆಬಿರುಕುಇತ್ಯಾದಿಗಳಲ್ಲಿಕಸಕಡ್ಡಿಗರಿ, ಹುಲ್ಲುಇತ್ಯಾದಿಗಳಅಸ್ತವ್ಯಸ್ತಗೂಡು. ಕಂದುಕಲೆಗಳ೩-೫ಹಸಿರುಬಿಳಿಮೊಟ್ಟೆಗಳು.
 —-
ಕಪ್ಪು ತಲೆ ಮುನಿಯ (BLACKHEADED MUNIA)
ಲೊಂಕುರ ಮೆಲಕ್ಕ (Lonchura malacca)

ಗಾತ್ರ : ೧೦ ಸೆಂ.ಮೀ.
ಆವಾಸ : ಜೊಂಡುಗಳಿರುವಲ್ಲಿ ಬತ್ತದಗದ್ದೆ ಹುಲ್ಲು ಮತ್ತು ಕುರುಚಲು. ಸ್ಥಳೀಯ ಪಕ್ಷಿ
ಲಕ್ಷಣಗಳು : ಗಂಡು ಹೆಣ್ಣು ಒಂದೇ ತೆರ. ತಲೆ, ಕುತ್ತಿಗೆ, ಎದೆ, ಹೊಟ್ಟೆ ಕಪ್ಪು, ಭಾರದ, ಗಿಡ್ಡ ದಪ್ಪ ಕೊಕ್ಕು ; ಕೆಂಗಂದು ಮೇಲ್ಭಾಗ, ರೆಕ್ಕೆಗಳು, ಬಾಲ ; ಹೊಟ್ಟೆಯ ಮುಂಬಾಗ ಬಿಳಿ.
ಆಹಾರ : ಹುಲ್ಲಿನ ಬೀಜಗಳು, ಭತ್ತ, ಕೀಟಗಳು.
ಸಂತಾನಾಭಿವೃದ್ಧಿ : ಮಳಿಗಾಲದಲ್ಲಿ ಗೂಡು. ಇತರೆ ಮುನಿಯಗಳಲ್ಲಿರುವಂತೆ ಆದರೆ ಜೊಂಡು ಅಥವಾ ಹುಲ್ಲುಗಳ ನಡುವೆ. ೫ ಬಿಳಿ ಮೊಟ್ಟೆಗಳು.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪಕ್ಷಿ ಸಂಕುಲ (ಏವಿಸ್ / Aves) (೬೪)
ಕೆಂಪು ಮುನಿಯ (ಕೆಂಪುರಾಟವಾಳ) (RED MUNIA)
ಈಸ್ಟ್ರಿಲ್ಡಾ ಅಮಂಡವ (Estrilda amandava)

ಗಾತ್ರ : ೧೦ ಸೆಂ.ಮೀ.
ಆವಾಸ : ದ್ವಿದಳ ಧಾನ್ಯದಹೊಲ, ಹುಲ್ಲುಗಾವಲು, ಜೊಂಡು, ಕಪಾಸದ ಗದ್ದೆ ಕುರುಚಲು ಕಾಡು ಇತ್ಯಾದಿ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು : ಕಾವಿಕೆಂಪು ಮತ್ತು ಕಂದು ಬಣ್ಣ ಪುಟ್ಟ ಪಕ್ಷಿ. ಕಂದು ರೆಕ್ಕೆಗಳ ಮೇಲೆ ಬಿಳಿ ಚುಕ್ಕೆಗಳು, ಬಾಲದ ತುದಿ ಬಿಳಿ ಕೊಕ್ಕು, ತಲೆ, ಎದೆ, ಹೊಗೆ, ಕಾಲು ಕೆಂದು, ಒಟ್ಟು ನಸುಗೆಂಪು ಹೆಣ್ಣು : ಮೇಲ್ಭಾಗ ಕಂದು, ಬಾಲದ ಬುಡ ಮಾನಸು ಬಿಳಿ ಗಂಟಲು, ಹಳದಿಕಂದು ಕೆಳಭಾಗ.
ಆಹಾರ : ಹುಲ್ಲಿನ ಬೀಜಗಳು. ಸಂತಾನಾಭಿವೃದ್ಧಿ ಕಾಲದಲ್ಲಿ ಕೀಟಗಳು.
ಸಂತಾನಾಭಿವೃದ್ಧಿ : ಮಳೆಗಾಲದಲ್ಲಿ ಹುಲ್ಲು, ಗರಿ, ನಾರುಗಳ ಗೋಲಾಕಾರದ ಗೂಡು, ಮುರಿದ ಪೊದೆಗಳಲ್ಲಿ ೪-೭ ಬಿಳಿ ಮೊಟ್ಟೆಗಳು.
—- 
ಶ್ವೇತಕಂಠ ಮುನಿಯ (WHITETHROATED MUNIA)
ಲಾಂಚುರ ಮಲಬಾರಿಕ (Lonchura malabarica)

ಗಾತ್ರ : ೧೦ ಸೆಂ.ಮೀ.
ಆವಾಸ : ಒಣಪ್ರದೇಶಗಳು, ಗದ್ದೆ, ಕುರುಚಲು ಮತ್ತು ಹುಲ್ಲುಗಾವಲು. ಸ್ಥಳೀಯ ಪ್ರಭೇದ.
ಲಕ್ಷಣಗಳು : ಗಂಡುಹೆಣ್ಣು ಒಂದೇ ತೆರ. ತಿಳಿಗಂದು ಮೇಲ್ಭಾಗ, ದಪ್ಪ, ಗಿಡ್ಡ ಕೊಕ್ಕು ಚೂಪಾದ ಬಾಲ ಕಪ್ಪು, ಬಿಳಿ ಕೆಳಭಾಗ, ಕಪ್ಪು ಕಣ್ಣು ಬಾಲದ ಬುಡ ಬಳಿ.
ಆಹಾರ : ಸಣ್ಣ ಬೀಜಗಳು ಮತ್ತು ಕೀಟ.
ಸಂತಾನಾಭಿವೃದ್ಧಿ : ಹೆಚ್ಚು ಕಡಿಮೆ ವರ್ಷವಿಡಿ ಇತರೆ ಮುನಿಯಗಳಂತೆ ದುಂಡನೆಯ ಗೂಡು. ೪-೬ ಬಿಳಿ ಮೊಟ್ಟೆಗಳು.
—- 
ಬಿಳಿಬೆನ್ನಿನ ಮುನಿಯ (WHITEBACKED MUNIA)
ಲಾಂಚುರ ಸ್ಟ್ರೆಯೇಟ(Lonchura striata)

ಗಾತ್ರ : ೧೦ಸೆಂ.ಮೀ.
ಆವಾಸ : ಕುರುಚಲುಕಾಡು, ವ್ಯವಸಾಯಭೂಮಿ, ಹುಲ್ಲುಗಾವಲು. ತೋಟ, ಸ್ಥಳೀಯಪಕ್ಷಿ.
ಲಕ್ಷಣಗಳು : ಗಂಡುಹೆಣ್ಣುಒಂದೇತೆರ. ಇದೊಂದುಕಪ್ಪುಬಿಳಿಮುನಿಯಬೂದುನೀಲಿಕೊಕ್ಕು, ಬಾಲದಬುಡಬಿಳಿ. ಕೆಳಭಾಗಬಿಳಿ, ರೆಕ್ಕೆಗಳಅಂಟುಕಪ್ಪು. ಗಂಟಲು, ಎದೆಬಿಳಿ. ಉಳಿದಂತೆಕಪ್ಪು.
ಆಹಾರ : ಕಾಳು, ಬೀಜಗಳು, ಸಂತಾನಾಭಿವೃದ್ಧಿಕಾಲದಲ್ಲಿಕೀಟಗಳು.
ಸಂತಾನಾಭಿವೃದ್ಧಿ : ವರ್ಷವಿಡಿದೊಡ್ಡಅಂದವಿಲ್ಲದ, ದುಂಡನೆಯಗೂಡು, ಬದಿಯಲ್ಲಿಒಳಿದಾರಿ, ೫-೬ಬಿಳಿಮೊಟ್ಟೆಗಳು.
 —-
ತಿಳಿಗಂದು ಹೊಟ್ಟೆಯ ಮುನಿಯ (RUFOUS BELLIED MUNIA)
ಲಾ. ಕೆಲಾರ್ಟಿ (Lonchura kelaarti)

ಗಾತ್ರ : ೧೨ ಸೆಂ.ಮೀ.
ಆವಾಸ : ಕುರುಚಲು ಪ್ರದೇಶ, ಕಡಿದ ಕಾಡು, ತೋಟ ಇತ್ಯಾದಿ. ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಗಂಡು ಹೆಣ್ಣು ಒಂದೇ ತೆರ. ನೆತ್ತಿ, ಗಲ್ಲ, ಕಣ್ಣುಗಳ ಸುತ್ತು ಕಪ್ಪು, ಬಾಲ, ರೆಕ್ಕೆಗಳು ಕಡು ಕಂದು, ಬೆನ್ನು ಕುತ್ತಿಗೆ ತಿಳಗಂದು, ಹೊಟ್ಟೆ ಕುತ್ತಿಗೆ, ಕಪ್ಪೊತ್ತಿದ ಕಂದು.
ಆಹಾರ : ಹುಲ್ಲು, ಕಳೆಗಳ ಬೀಜ, ಭತ್ತ.
ಸಂತಾನಾಭಿವೃದ್ಧಿ : ಏಪ್ರಿಲ್‌ನಿಂದ ಆಗಸ್ಟ್‌ಗೂಡು ಬಿಳಿ ಬೆನ್ನಿನ ಮುನಿಯನ ಗೂಡಿನಂತೆ ೬-೮ ಬಿಳಿ ಮೊಟ್ಟೆಗಳು.
—- 
ಚುಕ್ಕೆ ಮುನಿಯ (SPOTTED MUNIA)
ಲಾ. ಪಂಕ್ಚುಲೇಟ (Lonchura punctulata)

ಗಾತ್ರ : ೧೦ ಸೆಂ.ಮೀ.
ಆವಾಸ : ಕುರುಚಲು, ಹೊಲ, ತೋಟ, ಸ್ಥಳೀಯ ಪಕ್ಷಿ.
ಲಕ್ಷಣಗಳು : ಬಿಳಿ ಬೆನ್ನಿನ ಮುನಿಯವನ್ನು ಹೋಲುತ್ತದೆ. ಗಂಡು ಹೆಣ್ಣು ಒಂದೇ ತೆರ. ಚಾಕೊಲೇಟ್ ಕಂದು ಮೇಲ್ಭಾಗ, ಮೊನಚಾದ ಆಲಿವ್‌ಹಳದಿ ಬಾಲ, ಸೊಂಟದ ಮೇಲೆ ಬಿಳಿ ಅಡ್ಡಪಟ್ಟಿ, ಬಿಳಿ ಹೊಟ್ಟೆಯ ಮೇಲೆ ಕಂಗಂದು ಚುಕ್ಕೆಗಳು (ಚಳಿಗಾಲದಲ್ಲಿ ಈ ಚುಕ್ಕೆಗಳು ಮಾಯವಾಗಬಹುದು). ಕೆಲವು ಸಲ ಗುಂಪುಗಳಲ್ಲಿ ೨೦೦ರಷ್ಟು ಪಕ್ಷಿಗಳಿರುತ್ತವೆ.
ಆಹಾರ : ಕಾಳು, ಚಿಕ್ಕ ಹಣ್ಣು ಮತ್ತು ಕೀಟ.
ಸಂತಾನಾಭಿವೃದ್ಧಿ : ಜುಲೈಯಿಂದ ಅಕ್ಟೋಬರ್ ವರೆಗೆ, ಇತರೆ ಮುನಿಯಗಳ ಗೂಡಿನಂತಹ ದುಂಡೆಯ ಗೂಡು. ಮುಳ್ಳುಗಳಿರುವ ಪೊದೆಯಲ್ಲಿ ಗೂಡು. ೪-೮ ಬಿಳಿ ಮೊಟ್ಟೆಗಳು.

ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ವರ್ಗ : ರೆಪ್ಟಿಲಿಯ (ಸರೀಸೃಪಗಳು) (೧)
ಜೀವವಿಕಾಸದಲ್ಲಿ ಇತ್ತೀಚೆಗಷ್ಟೆ ಕಾಣಿಸಿಕೊಂಡು, ಉಳಿದೆಲ್ಲ ಪ್ರಾಣಿಗಳಿಗಿಂತ ಆಧುನಿಕವೂ ಹೆಚ್ಚು ಮುಂದುವರಿದವೂ ಎಂದು ಪರಿಗಣಿಸಲ್ಪಟ್ಟಿರುವ ಪಕ್ಷಿಗಳು ಮತ್ತು ಸಸ್ತಿನಿಗಳು ಈ ಜಗತ್ತಿನಲ್ಲಿ ಕಾಣಿಸಿಕೊಳ್ಳುವುದಕ್ಕೂ ೨೦೦ ಮಿಲಿಯ ವರ್ಷಗಳ ಹಿಂದೆಯ ಸರೀಸೃಪಗಳು ಅಸ್ತಿತ್ವದಲ್ಲಿದ್ದವು. ಅದ್ದರಿಂದ ಸರೀಸೃಪಗಳನ್ನು ಪ್ರಾಚೀನ ಪ್ರಾಣಿಗಳೆಂದು, ಕನಿಷ್ಠ ಪಕ್ಷಿಗಳು ಮತ್ತು ಸಸ್ತಿಗಳಿಗಿಂತಲೂ ಪ್ರಾಚೀನ ಎಂದು ಒಪ್ಪಿ ಕೊಳ್ಳಬದಾದರೂ, ಅದೊಂದೇ ಕಾರಣದಿಂದ ಅವನ್ನು ಹಿಂದುಳಿದ ಆದಿಮ ಪ್ರಾಣಿಗಳು ಎಂದು ಪರಿಗಣಿಸುವುದು ತಪ್ಪಾಗುತ್ತದೆ. ಈ ಆದಿಮ ಪ್ರಾಣಿಗಳು ತಾವು ವಾಸಿಸುವ ವಸತಿಗಳಿಗೆ ಹೊಂದಿಕೊಳ್ಳುವಲ್ಲಿ ತೋರುವ ಅಸಾಮಾನ್ಯ ಪದ್ಧತಿಗಳು ಮತ್ತು ಹೇಹರಚನೆಗಳು ಅದ್ಭುತ ! ಅತ್ಯಂತ ಮುಂದುವರಿದ ಪ್ರಾಣಿಗಳೆಂದು ಪ್ರಸಿದ್ಧವಾದ ಸಸ್ತನಿಗಳು ಜೀವಿಸಲಾರದಂತಹ ಪರಿಸರ, ಪರಿಸ್ಥಿತಿಗಳಲ್ಲಿ ಉದಾಹರಣೆಗೆ, ಪ್ರಪಂಚದ ಅತ್ಯಂತ ಒಣವಾತಾವರಣವನ್ನು ಹೊಂದಿದ ಸುಡು ಮರಳಿನ ಮರಳು ಕಾಡುಗಳಂತಹ ವಿಕೋಪ ವಾತಾವರಣಗಳಿಗೂ ಹೊಂದಿಕೊಂಡು ಯಶಸ್ವಿಯಾಗಿ ಬದುಕಿವೆ, ಬದುಕುತ್ತಿವೆ.
ಈ ಯಶಸ್ವಿ ಬದುಕಿನ ಗುಟ್ಟು ಬಹುಶಃ ನಾವು ಕೀಳು ಲಕ್ಷಣ ಎಂದು ಭಾವಿಸುವ ತಂಪು ರಕ್ತ ಗುಣ. ಈ ವಾದ ವಾಸ್ತವವಾಗಿ ತಪ್ಪು ದಾರಿಗೆಳೆಯುವ ಭಾವನೆ. ಮನುಷ್ಯ ತನ್ನ ಮೂಗಿನ ನೇರಕ್ಕೆ ನೋಡುವ ದೃಷ್ಟಿಕೋನದ ಪ್ರಭಾವ ಇದು! ನಿಜ ಹೇಳಬೇಕೆಂದರೆ ಸರೀಸೃಪಗಳೂ ಸಹ ಮನುಷ್ಯನಷ್ಟೇ ಚಟುವಟಿಕೆಯ ಜೀವನ ನಡೆಸುತ್ತವೆ. ಅವುಗಳ ದೇಹದ ಉಷ್ಣತೆ ಬಹಳವಾಗಿ ಮನುಷ್ಯನ ದಕ್ಷ ದೇಹ ಉಷ್ಣತೆಯನ್ನು ಹೊಲುತ್ತದೆ. ಆದರೆ ಮನುಷ್ಯ (ಸಸ್ತನಿಗಳು) ಮತ್ತು ಸರೀಸೃಪಗಳು ತಮ್ಮ ದೇಹದ ಉಷ್ಣತೆಯನ್ನು ಗಳಿಸಿಕೊಳ್ಳುವ ವಿಧಾನಗಳು ಭಿನ್ನ. ಆಂತರಿಕವಾಗಿ, ಅಂದರೆ ತಾನು ಸೇವಿಸುವ ಆಹಾರದಿಂದ ಪಡೆಯುವ ಶಕ್ತಿಯ ಬಹುಭಾಗವನ್ನು ಉರಿಸಿ ಮನುಷ್ಯ ತನ್ನ ಉಷ್ಣತೆಯ ಅಗತ್ಯಗಳನ್ನು ಪೋರೈಸಿಕೊಳ್ಳುತ್ತಾನೆ. ಸರೀಸೃಪಗಳು ಇದಕ್ಕೆ ಭಿನ್ನವಾಗಿ ಬಿಸಿಲು ಕಾಯಿಸಿ ಇಲ್ಲವೇ ಬಿಸಿ ನೀರಿನಲ್ಲಿ ಈಜುತ್ತಾ ಶಾಖವನ್ನು ಪಡೆಯುತ್ತವೆ. ಅದ್ದರಿಂದ ತಮ್ಮ ದೇಹದ ಉಷ್ಣತೆಯನ್ನು ಕಾಪಾಡಿಕೊಳ್ಳಲು ಸರೀಸೃಪಗಳು ಹೆಚ್ಚು ಆಹಾರವನ್ನು ಸೇವಿಸ ಬೇಕಾಗಿಲ್ಲ ಅಂದರೆ ತನ್ನಷ್ಟೇಗಾತ್ರದ ಸಸ್ತನಿಯೊಂದು ಬದುಕುಳಿಯಲು ಬಳಸಬೇಕಾಗುವ ಆಹಾರದ ಕಡಿಮೆ ಭಾಗಾಂಶವನ್ನು ಬಳಸಿ ಸರೀಸೃಪಗಳು ಬದುಕುಳಿಯಬಲ್ಲವು. ಬದುಕುಳಿಯಲು ಬೇಕಾಗುವಷ್ಟು ಉಷ್ಣತೆಯನ್ನು ಪರಿಸರದಿಂದ ಗಳಿಸಿಕೊಳ್ಳಬಹುದಾದ ಸಾದ್ಯತೆಯಿಂದಾಗಿ ಸರೀಸೃಪಗಳು ಆಹಾರ ವಿರಳವಾದ ತಾಣಗಳಲ್ಲಿಯೂ ಬದುಕುಳಿಯಬಲ್ಲವು.
ಆಮೆಗಳು, ಮೊಸಳೆಗಳು, ಹಾವು ಹಲ್ಲಿಗಳನ್ನೊಳಗೊಂಡ ಸರೀ ಸೃಪಗಳ ಗುಂಪು ತಮ್ಮ ಪೂರ್ವಜರಾದ ಉಭಯಚರಿಗಳಿಂದ ಒಂದು ನಿರ್ಣಾಯಕ ವ್ಯತ್ಯಾಸ ತೋರುತ್ತವೆ. ಸರೀಸೃಪಗಳ ಹೊರ ಚರ್ಮ ಜಲಾಬೇದ್ಯವಾದುದು. ದೇಹದ ತೇವಾಂಶ ಕಳೆದುಹೋಗುವುದನ್ನು ತಡೆಯುವ ಹುರುಪೆಗಳ ಹೊದಿಕೆ ಸರೀಸೃಪಗಳಿಗಿದೆ. ಅವುಗಳ ಮೊಟ್ಟೆಗಳಿಗೂ ತೇವಾಂಶ ಸಂರಕ್ಷಕ ಚಿಪ್ಪುಗಳಿವೆ. ಈ ಹೊಂದಾಣಿಕೆಗಳಿಂದಾಗಿ ಸರೀಸೃಪಗಳಿಗೆ ನೀರಿನಿಂದ ಮುಕ್ತ ಜೀವನವನ್ನು ಸಾಧ್ಯ ಮಾಡಿಕೊಟ್ಟಿದೆ. ಆದ್ದರಿಂದ ಅವು ನೀರಿನಲ್ಲಿ ಅಥವಾ ನೀರಿನ ಬಳಿ ವಾಸಿಸಬೇಕಾದ ಅಗತ್ಯವಿಲ್ಲ. ಮರಳುಗಾಡುಗಳು, ಬೆಟ್ಟಗಳು, ಹುಲ್ಲುಗಾವಲು, ಕಾಡುಗಳು, ಸಿಹಿನೀರು ಹಾಗೂ ಉಪ್ಪು ನೀರಿನಂತಹ ಅನೇಕ ವಿಧವಾದ ವಸತಿಗಳಲ್ಲಿ ವಾಸಿಸಬಲ್ಲವು. ನೀರಿನ ಅವಲಂಬನ ಜೀವನದಿಂದ ಮುಕ್ತವಾದ ಈ ಪ್ರಾಣಿಗಳು ನೆಲದ ಮೇಲಿನ ಅಪಾರ ಅನುಕೂಲಗಳನ್ನು ಬಳಸಿಕೊಳ್ಳಲು ಸಿದ್ಧವಾದವು. ಏಕೆಂದರೆ ಸರೀಸೃಪಗಳು ನೆಲದ ಮೇಲೆ ವಾಸಿಸಲು ಆರಂಭಿಸಿದಾಗ ಅವುಗಳೊಡನೆ ಸ್ಪರ್ಧಿಸಲು ಸಸ್ತನಿಗಳಂತಹ ಅಸಾಮಾನ್ಯಪ್ರಾಣಿಗಳು ಇರಲಿಲ್ಲ. ಅಂದು ಸರೀಸೃಪಗಳ ಯುಗ ಆರಂಭವಾಯ್ತು. ೨೮೦ ಮಿಲಿಯ ವರ್ಷಗಳ ಹಿಂದೆ ಆರಂಭವಾದ ಸರೀಸೃಪಗಳ ಯುಗ ೬೫ ಮಿಲಿಯ ವರ್ಷಗಳ ಹಿಂದಿನವರೆಗೆ ಸುಮಾರು ೨೦೦ ಮಿಲಿಯ ವರ್ಷಗಳವರೆಗೆ ಅವ್ಯಾಹತವಾಗಿ ಮುಂದುವರಿಯಿತು. ಅನುಕೂಲವಾದ ಈ ಅವಧಿಯಲ್ಲಿ ಸರೀಸೃಪಗಳು ಅನೇಕ ಆಕಾರ-ವಿಕಾರಗಳನ್ನು ತಾಳಿದವು. ಭಿನ್ನ ವಿಭಿನ್ನ ಪರಿಸರಕ್ಕೆ ತಮ್ಮ ಜೀವನವನ್ನು ಅಳವಡಿಸಿಕೊಂಡು, ವಿವಿಧ ಗಾತ್ರ ಬೆಳೆದವು; ತೆವಳಿದವು, ಓಡಿದವು, ಹಾರಿದವು, ಈಜಿದವು, ಬಿಲಹೊಕ್ಕವು. ಅತ್ಯಂತ ಸಣ್ಣ ಸರೀಸೃಪಗಳೆಂದು ಹೇಳಬಹುದಾದ ಹಲ್ಲಿಗಳಿಂದ ಆ ಕಾಲಕ್ಕೆ ಬದುಕಿ ಮೆರೆದ ದೈತ್ಯಾಕಾರದ ಡೈನೊಸಾರ್ಗಳು ಕಾಣಿಸಿಕೊಂಡವು.
ಕ್ರಿಟೀಷಿಯಸ್ ಅವಧಿಯ ಅಂತ್ಯದಲ್ಲಿ ಅಂದರೆ ಸುಮಾರು ೬೫ ಮಿಲಿಯ ವರ್ಷಗಳವರೆಗೆ ಹಿಂದೆ, ಪ್ರಾಯಶಃ ಅಂದಿನ ವಾಯುಗುಣದ ನಾಟಕೀಯ ಬದಲಾವಣೆಗಳಿಂದಾಗಿ ದೈತ್ಯೋರಗ ಡೈನೊಸಾರ್ಗಳು ಕಣ್ಮರೆಯಾದವು. ಅಂದಿನ ಆ ಪ್ರಳಯದಲ್ಲಿ ಅಳಿದು ಉಳಿದವೆಂದರೆ ಹಾವು ಹಲ್ಲಿಗಳಂತಹ ಸಣ್ಣ ಪುಟ್ಟ ಪ್ರಾಣಿಗಳು. ಅವು ಉಳಿದು ಊರ್ಜಿತಗೊಂಡು, ಇಂದು ಬದುಕುಳಿದ ೬೫೪೭ ಸರೀಸೃಪಗಳಲ್ಲಿ ಹಾವು ಹಲ್ಲಿಗಳದೇ ಇಂದು ಸಿಂಹಪಾಲು.
ಸರೀಸೃಪಗಳ ದೇಹದ ಮೇಲೆ ಕಾಣಿಸಿಕೊಂಡ ಹುರುಪೆಗಳ ಹೊದಿಕೆ ಅಭೇಧ್ಯ ಚರ್ಮ ಒಂದು ಮುಖ್ಯ ಲಕ್ಷಣ. ಇದು ಅವುಗಳ ದೇಹ ಒಣಗುವುದನ್ನು ತಡೆಯುತ್ತದೆ. ಎಲ್ಲಾ ಕಶೇರುಕಗಳಲ್ಲಿಯೂ ಇರುವಂತೆ ಇವುಗಳ ಚರ್ಮದಲ್ಲಿಯೂ ಒಳಗಿನ ಡರ್ಮಿಸ್ ಮತ್ತು ಹೊರಗಿನ ಎಪಿಡರ್ಮಿಸ್ ಎಂಬ ಎರಡು ಪದರಗಳಿವೆ. ಎಪಿಡರ್ಮಿಸ್ ಕೆರಾಟಿನ್ ಎಂಬ ವಸ್ತುವಿನಿಂದಾದ ರಚನೆ. ಸರೀಸೃಪಗಳಲ್ಲಿ ಈ ರಚನೆ ತಟ್ಟಿಗಳು ಅಥವಾ ಹುರುಪೆಗಳಾಗಿ ರೂಪುಗೊಂಡಿದೆ. ಸರೀಸೃಪಗಳ ಹುರುಪೆಗಳು ತಮ್ಮ ಮೇಲೆಯೆ ಮಡಚಿಕೊಂಡು, ಮನೆಯ ಹೆಂಚುಗಳಂತೆ, ಒಂದರ ತುದಿ ಇನ್ನೊಂದರ ತುದಿಯ ಮೇಲಿರುವಂತೆ ಜೋಡಿಸಲ್ಪಟ್ಟಿವೆ. ಇದು ದೇಹಕ್ಕೆ ರಕ್ಷಣೆಯನ್ನು ಒದಗಿಸುತ್ತದೆ. ಸರೀಸೃಪಗಳ ಹುರುಪೆಗಳು ಮೀನುಗಳ ಹುರುಪೆಗಳನ್ನು ಹೋಲಿದರೂ ರಚನೆಯಲ್ಲಿ ಭಿನ್ನವಾಗಿವೆ. ಮೀನುಗಳ ಹುರುಪೆಗಳು ಚರ್ಮದೊಂದಿಗೆ ಸಡಿಲವಾಗಿ ಅಂಟಿಕೊಂಡ ಗಾಜಿನ ಫಲಕಗಳಂತಿರುವ ರಚನೆಗಳು. ಆದರೆ ಸರೀಸೃಪಗಳ ಹುರುಪೆಗಳು ಚರ್ಮದ ಒಂದು ಬಾಗ. ಸರೀಸೃಪ ಹುರುಪೆಗಳು ಸುಲಭವಾಗಿ ಮಣಿಯುವ ಚರ್ಮದ ಮಡಿಕೆಗಳ ನೆರವಿನಿಂದ ಅಂಟಿಕೊಂಡಿವೆ. ಹುರುಪೆಗಳ ನಡುವೆಯೂ ಪರಸ್ಪರ ಸಂಬಂಧವಿದೆಯಾಗಿ ಸರೀಸೃಪಗಳು ತಮ್ಮ ಹೊರ ಚರ್ಮವನ್ನು ಸುಲಭವಾಗಿ ಕಳಚಿ ಹೊರ ಚರ್ಮವನ್ನು ಹೊಸದಾಗಿ ಬೆಳೆಸಿಕೊಳ್ಳುತ್ತವೆ. ಇದೇ ಹಾವುಗಳಲ್ಲಿ ಸಾಮಾನ್ಯವಾಗಿ ಕಂಡು ಬರುವ ಪೊರೆ ಬಿಡುವ ಕ್ರಿಯೆ. ಸರೀಸೃಪಗಳು ತಮ್ಮ ಜೀವಿತ ಕಾಲದಲ್ಲಿ ಅನೇಕ ಸಾರಿ ಪೊರೆ ಕಳಚುತ್ತವೆ. ಈ ಪೊರೆ ಒಂದು ಅಖಂಡ ರಚನೆಯಾಗಿ ಪರಿಪೂರ್ಣವಾಗಿ ಕಳಚಲ್ಪಡುತ್ತದೆ.
ಸರೀಸೃಪಗಳಲ್ಲಿ ಅನೇಕ ವಿಧವಾದ ಹುರುಪೆಗಳಿವೆ. ಅವು ಸಣ್ಣ ತಟ್ಟೆಗಳಂತಿದ್ದು ಒಂದರ ಮೇಲೊಂದರಂತೆ ಹೊದಿಸಿದ್ದು ಅವುಗಳ ಬಿಡಿ ಅಂಚುಗಳು ಮೀನು ಹುರುಪೆಗಳಂತೆ ದುಂಡಾಗಿರಬಹುದು, ಕೋನಾಕಾರವಾಗಿರಬಹುದು, ಅಥವಾ ಮುಳ್ಳುಗಳಂತೆ ಚಾಚಿರಬಹುದು. ಮೊಸಳೆಗಳಲ್ಲಿರುವಂತೆ ಹುರುಪೆಗಳು ಪ್ರಶಲ್ಕಗಳಾಗಿರಬಹುದು. ಹಾವು ಹಲ್ಲಿಗಳ ಮೇಲೆ ದೊಡ್ಡ-ದೊಡ್ಡ ಹುರುಪೆಗಳಿದ್ದು ಒಂದಕ್ಕೊಂದು ಅಂಟಿಕೊಂಡಿರಬಹುದು. ಹಾವುಗಳ ಉದರ ಭಾಗದ ಹುರುಪೆಗಳು ಅಗಲವಾಗಿ ಹರಡಿದ್ದು, ಪಕ್ಕದ ತುದಿಯ ಅಂಚುಗಳು ಕೆಳಕ್ಕೆ ಬಾಗಿ ನೆಲದ ಮೇಲೆ ಹಿಡಿತ ಒದಗಿಸುವಲ್ಲಿ ನೆರವಾಗಿ ಸಂಚಲನೆಗೆ ಸಹಾಯಮಾಡುತ್ತವೆ, ಕೆಲವು ಸರೀಸೃಪಗಳಲ್ಲಿ ಹುರುಪೆಗಳ ಮೇಲೆ ತಂತುಗಳಂತಹರಚನೆಗಳಿರಬಹುದು, ಗೌಳಿಗಳ ಅಂಗಾಲುಗಳಲ್ಲಿ ಈ ತಂತುಗಳು ಫಲಕಗಳಾಗಿ, ಗಾಜಿನಂತೆ ನಯವಾದ ಗೋಡೆಗಳನ್ನು ಹತ್ತಲು ಮತ್ತು ಮೇಲ್ಭಾವಣಿಗಳಿಗೆ ನೇತುಬಿದ್ದು ತಲೆಕೆಳೆಗಾಗಿ ಓಡಾಡಲು ಸಹಕರಿಸುತ್ತವೆ.
ಹಲ್ಲಿ ಆಮೆ, ಮೊಸಳೆಗಳ ಕಾಲು ಬೆರಳುಗಳಿಗೆ ನಖಗಳಿವೆ. ಅಮೆ ಮತ್ತು ಮೊಸಳೆಗಳ ನಖಗಳಿಗೆ ಮೇಲೆ ಮತ್ತು ಕೆಳಗೆ ಕೊಂಬಿನ ಪದರಗಳಿವೆ. ಆದರೆ ಹಲ್ಲಿನ ನಖಗಳಿಗೆ ಮೇಲಿನ ಕೊಂಬು ಹೊದಿಕೆ ಮಾತ್ರವಿದೆ. ಈ ಪ್ರಾಣಿಗಳು ನಡೆದಾಡಿದಾಗ ನಲಕ್ಕೆ ತಾಗುವ ನಖಬಾಗವು ಸವೆಯುತ್ತದೆ ಮತ್ತು ಈ ಸವೆತ ಅವುಗಳನ್ನು ಚೂಪಾಗಿ ಇಡುತ್ತದೆ.
ಅನೇಕ ಸರೀಸೃಪಗಳಲ್ಲಿ ಚರ್ಮದ ಡರ್ಮಿಸ್ ಒಳ ಪದರದಲ್ಲಿ ಅಸ್ಟಿಯೊಡರ್ಮಗಳೆಂಬ ತಟ್ಟೆಯಾಕಾರದ ಮೂಳೆ ರಚನೆಗಳಿವೆ. ಇವು ಒಳಪದರ ಕೆಳಗಿನಿಂದ ಮೇಲಕ್ಕೆ ಬೆಳೆಯುತ್ತವೆ. ಮತ್ತು ಮೇಲಿರುವ ಹುರುಪೆಗಳಿಗೆ ಭದ್ರವಾದ ಆಧಾರವನ್ನು ಒದಗಿಸುತ್ತವೆ. ಹಲ್ಲಿಗಳಲ್ಲಿ ದೇಹದ ಮೇಲೆಲ್ಲಾ ಹರಡಿದಂತೆ ಅಸ್ಟಿಯೊಡರ್ಮಗಳಿವೆ. ಆದರೆ ಮೊಸಳೆಗಳಲ್ಲಿ ಅಸ್ಟಿಯೊಡರ್ಮ ಫಲಕಗಳು ತಲೆ, ಬೆನ್ನು ಮತ್ತು ಬಾಲದ ಮೇಲೆ ಮಾತ್ರ ಇದ್ದು ಏಣು ರಚನೆಗಳಿಗೆ ಕಾರಣವಾಗಿವೆ. ಆಮೆಗಳಲ್ಲಿ ಅಸ್ಟಿಯೊಡರ್ಮಗಳು ವ್ಯಪಕವಾಗಿ ಬೆಳೆದು ಒಂದಕ್ಕೊಂದು ಕೂಡಿಕೊಂಡು ಆಮೆಚಿಪ್ಪಿನ ಮೂಲ ರಚನೆಗಳಾಗಿವೆ. ಆಮೆ ಚಿಪ್ಪಿನ ಮೇಲೆ ಕಾಣಬರುವ ಗಾಜಿನಂತೆ ಹೊಳೆಯುವ ತಟ್ಟೆಗಳು ವಾಸ್ತವವಾಗಿ ಮಾರ್ಪಟ್ಟ ಹುರುಪೆಗಳು.
ಸರೀಸೃಪಗಳಲ್ಲಿ ದೇಹದ ಮೇಲೆ ನಿರ್ಜೀವ ಕೊಂಬಿನ ಹುರುಪೆ ಹೊದಿಕೆ ಇದ್ದರೂ ಅವುಗಳ ಚರ್ಮ ಸಂವೇದನಾಶೀಲವಾಗಿದೆ. ಸರೀಸೃಪಗಳ ಚರ್ಮದಲ್ಲಿ ಹೆಚ್ಚು ಗ್ರಂಥಿಗಳಿಲ್ಲ ಮತ್ತು ಉಭಯಚರಿಗಳಂತೆ ಇವುಗಳ ಚರ್ಮವನ್ನು ಒದ್ದೆಯಾಗಿ ಇಡಬೇಕಾದ ಅಗತ್ಯ ಇಲ್ಲದೆ ಗ್ರಂಥಿಗಳು ಕಳೆದು ಹೋಗಿರಬಹುದು. ಅನೇಕ ಹಲ್ಲಿಗಳು ಮತ್ತು ಆಮೆಗಳ ಹಿಂಗಾಲುಗಳ ಬಳಿ ಕೆಲವು ಗ್ರಂಥಿಗಳಿವೆ. ಅವುಗಳ ಸ್ರಾವಿಕೆಯು ಲಿಂಗಾರ್ಷಕ ಕ್ರಿಯೆಯನ್ನು ನಿರ್ವಹಿಸುವಂತೆ ತೋರುತ್ತದೆ. ಮೊಸಳೆಗಳ ಕತ್ತಿನಲ್ಲಿರುವ ಸುವಾಸನಾ ಗ್ರಂಥಿಗಳ ಸ್ರಾವಿಕೆಯೂ ಪ್ರಾಯಶಃ ಅವುಗಳ ಲೈಂಗಿಕ ವರ್ತನೆಯನ್ನು ನಿಯಂತ್ರಿಸಬಹುದು ಎಂದು ಹೇಳುತ್ತಾರೆ.
ಹಾವುಗಳ ವಿನಹ ಉಳಿದೆಲ್ಲ ಸರೀಸೃಪಗಳಿಗೆ ಎರಡು ಜೊತೆ ಕಾಲುಗಳಿವೆ. ರಚನೆಯಲ್ಲಿ ಅವು ಸಸ್ತನಿ ಕಾಲುಗಳನ್ನು ಹೋಲಿದರೂ ಅವು ದೇಹಕ್ಕೆ ಕೀಲಿಕೊಂಡಿರುವ ವಿಧಾನ ಭೀನ್ನವಾಗಿದೆ. ಅವು ದೇಹದ ಪಕ್ಕಗಳಲ್ಲಿ ಕೀಲಿಕೊಂಡಿರುವುದರಿಂದ ಅವುಗಳ ಪಾದಗಳು ಮುಂದಕ್ಕೆ ಚಾಚಿರುವ ಬದಲು ಪಕ್ಕಕ್ಕೆ ಚಾಚಿರುತ್ತವೆ. ಈ ವ್ಯವಸ್ಥೆಯಿಂದಾಗಿ ಸರೀಸೃಪಗಳ ಸಂಚಲನೆ ವಿಕಾರವಾಗಿ ಕಾಣುತ್ತದೆ.
ಸರೀಸೃಪಗಳ ಆಸ್ಥಿಪಂಜರ ಒಂದು ವಿಶಿಷ್ಟ ರೀತಿಯಲ್ಲಿ ಮಾರ್ಪಟ್ಟಿದೆ. ಆಮೆಗಳಲ್ಲಿ ಬೆನ್ನು ಮೂಳೆ ಮತ್ತು ಪಕ್ಕೆಲಬುಗಳು ಚಿಪ್ಪಿನ ಒಳಭಾಗದೊಂದಿಗೆ ಕೂಡುಕೊಂಡಿವೆ. ಕಡಲಾಮೆಗಳಲ್ಲಿ ಕಾಲುಗಳು ದೋಣಿ ಹುಟ್ಟುಗಳಂತೆ ಮಾರ್ಪಟ್ಟಿವೆ. ಹಾವುಗಳ ಜೀವನ ಕ್ರಮದಿಂದ ಕಾಲುಗಳು ಕಳೆದು ಹೋಗಿವೆ. ಇದರ ಫಲಿತಾಂಶ ಇಡೀ ದೇಹವು ಸಂಚಲನಾಂಗವಾಗಿ ಮಾರ್ಪಟ್ಟಿದೆ. ಹಾವುಗಳಲ್ಲಿ ಕಶೇರು ಮಣಿಗಳ ಸಂಖ್ಯೆಯೂ ವೃದ್ಧಿಯಾಗಿದೆ. ಕೆಲವು ಹಾವುಗಳಲ್ಲಿ ೪೦೦ ಕ್ಕೂ ಹೆಚ್ಚು ಕಶೇರು ಮಣಿಗಳಿವೆ.
ಹಾವುಗಳ ಬಾಯಿ ವಿಪರೀತ ಅಗಲವಾಗಿದೆ. ದವಡೆಗಳ ನಿರ್ಮಾಣದಲ್ಲಿಯೂ ಮಾರ್ಪಾಡಾಗಿದೆ. ಅವುಗಳ ಅರ್ಧಭಾಗಗಳು ಮುಂದಿನ ತುದಿಯಲ್ಲಿ ಉಳಿದ ಕಶೇರುಕಗಳಂತೆ ಕೂಡಿರದೆ ಅಸ್ಥಿಬಂಧಗಳಿಂದ ಕೂಡಿಕೊಂಡಿವೆ. ಇದರಿಂದ ಅವುಗಳನ್ನು ಪಕ್ಕಕ್ಕೇ ಹಿಂಜಿ ಹಿಗ್ಗಿಸಬಹುದು. ಹೀಗಾಗಿ ಹಾವುಗಳು ತನ್ನ ಗಾತ್ರದ ಎರಡರಷ್ಟು ಗಾತ್ರದ ಆಹಾರ ಜೀವಿಗಳನ್ನು ನುಂಗುವುದು ಸಾಧ್ಯ.
ಸರೀಸೃಪಗಳ ಹಲ್ಲುಗಳು ಹೂಟದಂತಿದ್ದು ದವಡೆಗಳಿಗೆ ಅಂಟಿಕೊಂಡಿವೆ. ಹಲ್ಲುಗಳು ಹಿಂದಕ್ಕೆ ಬಾಗಿದ್ದು ಆಹಾರವನ್ನು ಅಗಿಯುವುದಕ್ಕಿಂತ ಹೆಚ್ಚಾಗಿ ಆಹಾರ ಜೀವಿ ಬಾಯಿಂದ ಸುಲಭವಾಗಿ ನುಸುಳಿ ಹೋಗದಂತೆ ಭದ್ರವಾಗಿ ಹಿಡಿಯಲು ಅನುಕೂಲವಾಗಿವೆ. ಆಮೆಗಳ ದವಡೆಗಳಲ್ಲಿ ಹಲ್ಲುಗಳಿಲ್ಲ. ಬದಲು ದವಡೆಗಳ ಮೇಲೆ ಕೊಂಬಿನ ಪದಾರ್ಥದ ಹೊದಿಕೆ ಇದೆ. ವಿಷದ ಹಾವುಗಳಲ್ಲಿ ಕೆಲವು ಹಲ್ಲುಗಳು ಉದ್ದವಾಗಿದ್ದು ಆಹಾರ ಜೀವಿಗೆ ವಿಷವನ್ನು ತಲುಪಿಸಲು ಇಂಜೆಕ್ಷನ್ ಸೂಜಿಗಳಂತಿವೆ. ಇವುಗಳನ್ನು ವಿಷದಂತಗಳೆನ್ನುತ್ತಾರೆ.
ಸಸ್ತನಿಗೆ ಹೋಲಿಸಿದರೆ ಸರೀಸೃಪಗಳ ಮಿದುಳು ಗಾತ್ರದಲ್ಲಿ ಸ್ಸಾಪೇಕ್ಷಿಯವಾಗಿ ಸಣ್ಣದು. ಸರೀಸೃಪಗಳನ್ನು ಬುದ್ಧಿವಂತ ಪ್ರಾಣಿಗಳೆಂದು ಹೇಳುವಂತಿಲ್ಲವಾದರೂ ಅವುಗಳಿಗೆ ಉತ್ತಮವೆಂದು ಹೇಳಬಹುದಾದ ಸಂವೇದನಾಂಗಗಳಿವೆ. ಸರೀಸೃಪಗಳಿಗೆ ಹೊರಕಿವಿಗಳಿಲ್ಲ. ಆದರೆ ಒಳಕಿವಿಗೆ ಸಂಪರ್ಕ ಕಲ್ಪಿಸುವ ಸಂವೇದನಾ ಶಕ್ತಿ ಇರುವ ನರಕೋಶಗಳು, ನರಗಳು ಆ ಕುಳಿಗಳ ಭಿತ್ತಿಯಲ್ಲಿದೆ. ಈ ನರಗಳು ಕುಳಿಗಳನ್ನು ತಲುಪುವ ಕಂಪನಾ ಅಲೆಗಳನ್ನು ಗ್ರಹಿಸಿ ಮಿದುಳಿಗೆ ತಲುಪಿಸುತ್ತವೆ. ಹಾವುಗಳಲ್ಲಿ ಈ ಕುಳಿಗಳೂ ಕೂಡ ಇಲ್ಲ. ಆದರೆ ಹಾವುಗಳು ಕುಳಿಗಳಿಲ್ಲದ ನ್ಯೂನತೆಯನ್ನು ಬೇರೊಂದು ರೀತಿಯಲ್ಲಿ ಪರಿಹರಿಸಿಕೊಂಡಿವೆ. ನೆಲದ ಮೂಲಕ ಹರಡುವ ಕಂಪನಾಲೆಗಳನ್ನು ಗ್ರಹಿಸಿ ಒಳಕಿವೆಗೆ ಒಯ್ದು ಮುಟ್ಟಿಸುವ ಕ್ರಿಯೆಯನ್ನು ಕೆಳದವಡೆಯ ಮೂಳೆಗಳು ವಹಿಸಿಕೊಂಡಿವೆ. ಹಾವುಗಳು ಶಬ್ಧವನ್ನು ಕೇಳಬೇಕಾದರೆ ಅವುಗಳ ಕೆಳದವಡೆಯು ನೆಲಕ್ಕೆ ತಾಗಿರಬೇಕು!
ಸರೀಸೃಪಗಳ ನಾಸಿಕ ರಂಧ್ರಗಳು ಉಸಿರಾಡಿಸಲು ಸಹಾಯ ಮಾಡುವುದರ ಜೊತೆಗೆ ಘ್ರಾಣೇಂದ್ರೀಯಗಳಾಗಿಯೂ ಕೆಲಸ ಮಾಡುತ್ತವೆ. ಅನೇಕ ಸರೀಸೃಪಗಳಲ್ಲಿ ನಾಸಿಕ ನಾಲೆಗೆ ತಾಗುವಂತೆ ಜಾಕಬ್ ಸನ್ನರ ಅಂಗ ಎಂಬ ರಚನೆಯೊಂದಿದ್ದು ಅದು ರಾಸಾಯನಿಕ ಸಂವೇದನೆಗೆ ಪರಿಣಿತವಾಗಿ, ಪ್ರಾಣಿಗಳ ವಾಸನೆಯನ್ನು ಗ್ರಹಿಸುವ ಶಕ್ತಿ ಅಧಿಕಕೊಂಡು ಸ್ಸೂಕ್ಷ್ಮವಾಸನೆಯನ್ನು ತಿಳಿಯುವಲ್ಲಿ ಸಹಾಯವಾಗಿದೆ. ಈ ಪ್ರಾಣಿಗಳು ಉದ್ದವಾದ ತಮ್ಮ ನಾಲಿಗೆಯನ್ನು (ಹಾವುಗಳ ನಾಲಿಗೆ ತುಂಬ ಉದ್ದವೂ ಮುಂತುದಿಯ ಇಬ್ಭಾಗವಾಗಿಯೂ ಇದೆ) ಹೊರಕ್ಕೆ ಚಿಮ್ಮಿ ಚಾಚಿ, ಚಲಿಸುವಾಗ ಸುತ್ತಲ ಗಾಳಿಯಲ್ಲಿನ ರಾಸಾಯನಿಕ ಅಣುಗಳನ್ನು ಸಂಗ್ರಹಿಸುತ್ತವೆ. ಜಾಕಬ್ ಸನ್‌ರ ಅಂಗ ರಾಸಾಯನಿಕ ಅಣುಗಳ ವಿಶ್ಲೇಷಣೆಗೆ ವಿಶೇಷವಾಗಿ ಪರಿಣಿತಿ ಹೊಂದಿರುವಂತೆ ತೋರುತ್ತದೆ. ಇದರ ಸಹಾಯದಿಂದ ಹಲ್ಲಿಗಳು ನೀರಿರುವ ಜಾಗವನ್ನು ಕಂಡುಕೊಳ್ಳುತ್ತವೆ.
ಸರೀಸೃಪಗಳ ಕಣ್ಣುಗಳು ಇತರ ಕಶೇರುಕಗಳ ಕಣ್ಣುಗಳಂತೆಯೇ ಇವೆ. ಹಲ್ಲಿಗಳು ಮತ್ತು ಆಮೆಗಳ ಕಣ್ಣುಗಳ ಒಳಗೆ ಅನೇಕ ಸಣ್ಣ ಮೂಳೆ ಫಲಕಗಳಿದ್ದು ಕಣ್ಣುನ್ನು ಒಂದು ವಸ್ತುವಿನ ಮೇಲೆ ಕೇಂದ್ರೀಕರಿಸುವ ಕ್ರಿಯೆಯಲ್ಲಿ ಸಹಕರಿಸುತ್ತವೆ. ಕಣ್ಣುಗಳನ್ನು ಇಷ್ಟಬಂದಂತೆ ತಿರುಚಿ ವಿಕಾರಗೊಳಿಸಿ, ಮಸೂರಕ್ಕೂ ಅಕ್ಷಿಪಟಲಕ್ಕೂ ನಡುವಿನ ದೂರವನ್ನು ಬದಲಿಸಿ, ವಸ್ತು ದೂರವಿರಲಿ, ಹತ್ತಿರವಿರಲಿ ಸ್ಪಷ್ಟವಾಗಿ ನೋಡಬಹುದಾಗಿದೆ. ಹಾವುಗಳಲ್ಲಿ ಕಣ್ಣು ರೆಪ್ಪೆಗಳು ಶಾಶ್ವತವಾಗಿ ಸ್ಥಿರವಾಗಿದ್ದು ಕಣ್ಣನ್ನು ಮುಚ್ಚಲಾರದಂತಾಗಿ ಅವುಗಳ ಕಣ್ಣುಗಳು ಸದಾ ತೆರೆದಿರುತ್ತವೆ. ಆದರೆ ಕಣ್ಣುಗಳನ್ನು ಧೂಳು ಮತ್ತಿತರ ಪರಿಸರದಿಂದ ಪರಕೀಯ ವಸ್ತುಗಳಿಂದ ರಕ್ಷಿಸಲು ‘ಬ್ರಿಲ್ಲೆ’(Brille) ಎಂಬ ಪಾರದರ್ಶಕ ಫಲಕಗಳಿವೆ. ಹಾವುಗಳು ಪೊರೆ ಕಳಚುವಾಗ ಬ್ರಿಲ್ಲೆಗಳನ್ನು ಕಳಚಿ ಕಳೆದುಕೊಂಡು ಅನಂತರ ಹೊಸದನ್ನು ಬೆಳೆಸಿಕೊಳ್ಳತ್ತವೆ. ಉಳಿದ ಸರೀಸೃಪಗಳಲ್ಲಿ ಕಣ್ಣು ರೆಪ್ಪೆಗಳಿದ್ದು ಕಣ್ಣುಗಳನ್ನು ರಕ್ಷಿಸುತ್ತವೆ. ಇವುಗಳಲ್ಲಿ ನೀಮೇಷಕ (ಪಾರದರ್ಶಕವಾದ ಮೂರನೆಯ ಕಣ್ಣುರೆಪ್ಪೆ) ಪಟಲವೂ ಉಂಟು. ಇದು ಕಣ್ಣುಗಳ ಮೇಲೆ ಪಕ್ಕದಿಂದ ಪಕ್ಕಕ್ಕೆ ಚಲಿಸುತ್ತದೆ. ಸರೀಸೃಪಗಳ ಕಣ್ಣಿನ ಪಾಪೆಯ ಆಕಾರ ಪ್ರಾಣಿಯ ಜೀವನ ಕ್ರಮವನ್ನು ಅನುಸರಿಸಿ ಬದಲಾಗುತ್ತದೆ ದಿವಾಚರಿ (ಹಗಲು ಜೀವಿ) ಗಳಲ್ಲಿ ಅದರ ಆಕಾರ ದುಂಡು ಮತ್ತು ನಿಶಾಚರಿಗಳಲ್ಲಿ ಲಂಬಾಕಾರ.
ಸರೀಸೃಪಗಳಿಗೆ ಸೀಮಿತವಾಗಿರುವ ವಿಶೇಷ ರೀತಿಯ ಸಂವೇದನಾಂಗಗಳೆಂದರೆ ಶಾಖ ಸಂವೇದನಾಂಗಗಳು. ಇವುಗಳ ಸಹಾಯದಿಂದ ತಮ್ಮ ಸುತ್ತಲ ಪರಿಸರದಲ್ಲಿನ ಸೂಕ್ಷ್ಮಾತಿ ಸೂಕ್ಷ್ಮ ಶಾಖ ಬದಲಾವಣೆಗಳನ್ನು ಪ್ರಾಣಿಗಳು ಗ್ರಹಿಸಬಲ್ಲವು. ಈ ಅಂಗಗಳಿರುವ ಸರೀಸೃಪಗಳು ೦.೦೦೧oC ಯಷ್ಟು ಉಷ್ಣತೆಯ ಬದಲಾವಣೆಯನ್ನು ಗ್ರಹಿಸಬಲ್ಲವು. ಕುಳಿ ಮಂಡಲದಂತಹ ಕೆಲವು ಹಾವುಗಳಲ್ಲಿ ಅನೇಕ ಹೆಬ್ಬಾವು ಜಾತಿ ಗಳಲ್ಲಿ ಶಾಖ ಸಂವೇದನಾಂಗಗಳಿವೆ. ಈ ಸಂವೇದನಾಂಗಗಳು ಕುಳಿಗಳ ರೂಪದಲ್ಲಿವೆ. ಈ ಕುಳಿಗಳು ಸುತ್ತಲ ಪರಿಸರದ ಶಾಖದ ಸೂಕ್ಷ್ಮ ಏರಿಳಿತ ಗಳನ್ನು ಗ್ರಹಿಸಬಲವು. ನಿರ್ದಿಷ್ಟವಾಗಿ ವಿವರಿಸುವುದಾದರೆ, ಪ್ರಾಣಿಯ ಸುತ್ತ ಸುಳಿದಾಡುವ ಬಿಸಿ ರಕ್ತದ ಪ್ರಾಣಿಗಳ (ಸಸ್ತನಿಗಳು, ಪಕ್ಷಿಗಳು) ಉಪಸ್ಥಿತಿಯಿಂದ ಉಂಟಾಗುವ ಸೂಕ್ಷ್ಮ ಬದಲಾವಣೆಗಳನ್ನು ಇವು ಗುರುತಿಸಬಲ್ಲವು. ಈ ಸಂವೇದನಾಂಗಗಳು ಸರಳ ಕುಳಿಗಳಂತೆ ಇದ್ದರೂ ಅವುಗಳ ಸಂಖ್ಯೆ ಮತ್ತು ರಚನಾ ವ್ಯವಸ್ಥೆ ಭಿನ್ನವಾಗಿರುತ್ತದೆ. ಕುಳಿ ಮಂಡಲದ ನಾಸಿಕ ಮತ್ತು ಕಣ್ಣುಗಳ ನಡುವೆ ಇರುವ ಕುಳಿಗಳಲ್ಲಿ ಈ ಸಂವೇದನಾಂಗಗಳಿವೆ. ಹೆಬ್ಬಾವುಗಳಲ್ಲಿ ತುಟಿಗಳ ಮೇಲಿವೆ. ಪ್ರತಿ ಕುಳಿಯಲ್ಲಿಯೂ ಹೊರಗಿನ ಗಾಳಿಗೆ ತೆರೆದಿಟ್ಟ ಹೊರಕೋಣೆ ಮತ್ತು ಒಳಗೆ ಆಳದ ಒಳಕೋಣೆಗಳೆಂಬ ಎರಡು ಕೋಣೆಗಳಿರುತ್ತವೆ. ಎರಡೂ ಕೋಣೆಗಳ ನಡುವೆ ಸೂಕ್ಷ್ಮ ರಕ್ತನಾಳಗಳು, ನರಾಗ್ರಗಳು ಹೆಚ್ಚಾಗಿ ಹರಡಿದ ತೆಳು ಪಟಲವೊಂದಿದ್ದು ಎರಡೂ ಕೋಣೆಗಳನ್ನು ಪ್ರತ್ಯೇಕಿಸುತ್ತದೆ. ಇದರ ನರಾಗ್ರಗಳು ಉಷ್ಣತೆಯ ಏರಿಳಿತಗಳನ್ನು ಗ್ರಹಿಸಿ ಮಿದುಳಿಗೆ ವರದಿ ಒಪ್ಪಿಸುತ್ತವೆ. ಇದರ ಸಹಾಯದಿಂದ ಸರೀಸೃಪ ತನ್ನ ನೆರೆಯಲ್ಲಿರುವ ಪ್ರಾಣಿ ಆಹಾರ ಜೀವಿ (ಉದಾ : ಸಣ್ಣ ಸುಂಡಲಿ, ಹಕ್ಕಿಗಳು)ಯ ಉಪಸ್ಥಿತಿ ಮತ್ತು ಅವಿರುವ ದಿಕ್ಕು ಹಾಗೂ ದೂರವನ್ನು ಅವುಗಳ ಇರಿವನ್ನು ಕಾಣುವ ಅಥವಾ ಕೇಳುವ ಮೊದಲೇ ಅರಿತುಕೊಳ್ಳುತ್ತದೆ, ಕುಳಿಗಳು ಸಾಮಾನ್ಯವಾಗಿ ಜೋಡಿಯಲ್ಲಿರುವುದರಿಂದ ಎರಡು ಸಂವೇದನಾಂಗಗಳನ್ನು ಏಕಾಲದಲ್ಲಿ ಒಂದು ನಿರ್ದಿಷ್ಟ ಗುರಿ ಇಲ್ಲವೇ ಆಹಾರ ಜೀವಿಯ ಮೇಲೆ ಕರಾರುವಾಕ್ಕಾಗಿ ಕೇಂದ್ರೀಕರುಸುವುದಷ್ಟೇ ಅಲ್ಲ ಅದು ಇರುವ ದಿಕ್ಕು ಮತ್ತು ದೂರವನ್ನು ನಿರ್ಧರಿಸಬಹುದು. ಈ ಗ್ರಹಣ ಶಕ್ತಿಯಿಂದಾಗಿ ದಟ್ಟ ಕತ್ತಲಿನಲ್ಲಿಯೂ ಆಹಾರ ಜೀವಿಯನ್ನು ಗುರುತಿಸಿ, ನಿಃಶಬ್ಧವಾಗಿ ಸಮೀಪಿಸಿ, ಹಿಡಿದು ಸಾಯಿಸಿ ನುಂಗುತ್ತವೆ.
ನೀರಿನ ಜೀವನವನ್ನು ಸಂಪೂರ್ಣವಾಗಿ ತ್ಯಜಿಸಿ ಭೂಮಿಯ ಮೇಲೆ ವಾಸಿಸತೊಡಗಿದ ಸರೀಸೃಪಗಳ ಸಂತಾನೋತ್ಪತ್ತಿ ವಿಧಾನವೂ ಮಾರ್ಪಡಬೇಕಾಯ್ತು. ಲಿಂಗಾಣುಗಳನ್ನು ನೀರಿನಲ್ಲಿ ವಿಸರ್ಜಿಸಿ, ಅವು ಪರಸ್ಪರರನು ಸಂಧಿಸಿ, ನಿಷೇಚಿಸಿ ಬೆಳೆಯುವ ಮುಕ್ತ ಅವಕಾಶ ಭೂವಾಸಿ ಗಳಾದ ಸರೀಸೃಪಗಳಿಗೆ ವರ್ಜಿತವಾಯ್ತು. ಪುರುಷಾಣುಗಳ ರಚನೆ, ಸ್ವಭಾವ ಈಜಿ ಅಂಡಾಣುಗಳನ್ನು ಸಮೀಪಿಸಲು ಬೇಕಾಗುವ ತೇವಾಂಶ ಪರಿಸರದ ಅಗತ್ಯ ಇಲ್ಲ. ಭೂಮಿಯ ಮೇಲಿನ ಒಣಪರಿಸರದಲ್ಲಿ ಪೊರೈಕೆ ಆಗಲಾರದಾಯ್ತು. ಪುರುಷಾಣುಗಳನ್ನು ಅಂಡಾಣುಗಳಿರುವ, ಅಂದರೆ ಹೆಣ್ಣು ಪ್ರಾಣಿಯ ದೇಹಕ್ಕೆ ತಲುಪಿಸಬೇಕಾಯ್ತು. ದೇಹದ ಒಳಗಡೆಯೆ ನಿಷೇಚನೆಗೆ ಅನುವು ಮಾಡಿಕೊಡುವುದು ಅಗತ್ಯವಾಯ್ತು, ಅನಿವಾರ್ಯ ವಾಯ್ತು. ಹೀಗಾಗಿ ಅಂತಃಅನಿಷೇಚನ ಜಾರಿಗೆ ಬಂದಿತು. ಪುರುಷಾಣುಗಳನ್ನು ಹೆಣ್ಣು ಪ್ರಾಣಿಯ ದೇಹಕ್ಕೆ ತಲುಪಿಸಲು ಮೈಥುನಾಂಗಗಳು ಬೆಳೆದವು. ಸದಾ ಶತ್ರುಗಳ ಭಾದೆ ಇರುವ ಆತಂಕ ಭರಿತ ವಾತಾವರಣದಲ್ಲಿ ಹೆಣ್ಣು-ಗಂಡುಗಳು ಪದೇ ಪದೇ ಸಂಧಿಸುವ ಕಷ್ಟ ತಪ್ಪಿಸಲು, ಒಮ್ಮೆ ನಡೆದ ಸಂಭೋಗ ಕಾಲದಲ್ಲಿ ಅದಷ್ಟು ಹೆಚ್ಚು ಪುರುಷಾಣುಗಳನ್ನು ವರ್ಗಾಯಿಸಿ, ಅವುಗಳ ಬಳಕೆಯಾಗುವವರೆಗೆ ಹೆಣ್ಣು ಪ್ರಾಣಿಯ ದೇಹದಲ್ಲಿ ಸಂಗ್ರಹಿಸಿಟ್ಟುಕೊಂಡು ಬಳಸುವ ಕ್ರಮ ರೂಢಿಗೆ ಬಂದಿತು. ಇದರಿಂದಾಗಿ ಅವು ಒಂದು ಸಾಲಿನಲ್ಲಿ ಒಂದಕ್ಕಿಂತ ಹೆಚ್ಚು ಸಲ ನಿಷೇಚಿತ ತತ್ತಿಗಳನ್ನಿಡುವುದು ಸಾಧ್ಯವಾಯ್ತು. ಮೊಟ್ಟೆ ಇಟ್ಟಾದ ಮೇಲೆ ಅವುಗಳ ರಕ್ಷಣೆಗೆ ಅವಕಾಶ, ವ್ಯವಧಾನ ಇಲ್ಲದೆ ಸ್ಪಲ್ಪವಾದರೂ ತನ್ನ ಸಂತಾನವನ್ನು ಕಾಪಾಡುವ ಉದ್ದೇಶದಿಂದ ನಿಷೇಚಿತ ತತ್ತಿಗಳನ್ನು ಕೆಲಕಾಲ ಹೆಣ್ಣು ಪ್ರಾಣಿ ತನ್ನ ದೇಹದಲ್ಲಿಯೆ ಉಳಿಸಿಕೊಳ್ಳುವ ಪರಿಪಾಠ ರೂಢಿಗೆ ಬಂದಿತು. ಕೆಲವು ಹಲ್ಲಿಗಳು ೩೦ ರಿಂದ ೪೫ ದಿನಗಳವರೆಗೆ ನಿಷೇಚಿತ ತತ್ತಿಗಳನ್ನು ದೇಹದಲ್ಲಿ ಉಳಿಸಿಕೊಳ್ಳುತ್ತವೆ. ಮತ್ತು ಈ ಕಾಲದಲ್ಲಿ ಭ್ರೂಣೀಯ ಬೆಳವಣಿಗೆ ಮುಂದುವರಿಯುತ್ತದೆ. ಮಂಡಲದ ಹಾವುಗಳಂತಹ ಕೆಲವು ಸರೀಸೃಪಗಳ ಮರಿಗಳು ಪೂರ್ಣ ಬೆಳೆಯುವರೆಗೆ ಮೊಟ್ಟೆಗಳನ್ನು ದೇಹದಲ್ಲಿಯೇ ಉಳಿಸಿಕೊಂಡು ಪೂರ್ಣ ಬೆಳೆದ ಮರಿಗಳನ್ನು ಈಯುತ್ತವಾದರೂ ಬಹುಪಾಲು ಸರೀಸೃಪಗಳು ಅಂಡಜಗಳು. ಮೊಟ್ಟೆಗಳು ಹೆಣ್ಣು ಸರೀಸೃಪ ಪ್ರಾಣಿಯ ದೇಹದಲ್ಲಿ ಉಳಿದಿರುವ ಕಾಲವನ್ನು ಗರ್ಭಸ್ಥಕಾಲ ಎಂದೂ ಹೇಳುವುದುಂಟು. ಆದರೆ ಇದಕ್ಕೂ ಸಸ್ತನಿಗಳ ಗರ್ಭಾವಧಿಗೂ ಅರ್ಥಾರ್ತ ಸಂಬಂಧವಿಲ್ಲ. ಸರೀಸೃಪಗಳ ಮೊಟ್ಟೆಗಳಿಗೆ ಒಣಗುವುದನ್ನು ತಡೆಯುವ ಚಿಪ್ಪು ಇದ್ದು, ಒಳಗೆ ಬೆಳೆಯುತ್ತಿರುವ ಮರಿಯನ್ನು ರಕ್ಷಿಸುತ್ತದೆ.
ಸರೀಸೃಪಗಳಲ್ಲಿ ಇನ್ನೊಂದು ಆಶ್ಚರ್ಯಕರವಾದ ಅದ್ಭುತ ವಿಷಯವೆಂದರೆ ಆಮೆಚಿಪ್ಪು. ಅದು ಏಕೆ, ಹೇಗೆ ಅಸ್ತಿತ್ವಕ್ಕೆ ಬಂದಿತೆಂಬ ವಿಷಯ ಸ್ಪಷ್ಟವಾಗಿ ತಿಳಿಯದು. ರಕ್ಷಣಾ ರಹಿತ ಅಮೆಗಳ ದೇಹಕ್ಕೆ ಭದ್ರವಾದ ರಕ್ಷಣಾ ಕವಚವನ್ನು ಸೃಷ್ಟಿಸಿಕೊಟ್ಟಿದೆ. ಆಮೆಚಿಪ್ಪಿನಲ್ಲಿ ಎರಡು ಭಾಗಗಳಿವೆ. ಮೇಲಿನ ಕ್ಯಾರಪೇಸ್ ಮತ್ತು ಕೆಳಗಿನ ಪ್ಲಾಸ್ಟ್ರಾನ್. ಎರಡೂ ಭಾಗಗಳನ್ನು ಅಸ್ಥಿ ರಜ್ಜುಗಳು ಬಂಧಿಸುತ್ತವೆ. ಅಮೆಗಳ ಬೆನ್ನು ಮೂಳೆ ಮತ್ತು ಪಕ್ಕೆಲಬುಗಳು ಕ್ಯಾರಪೇಸ್ ನೊಂದಿಗೆ ಕೂಡಿಕೊಂಡಿವೆ ಮತ್ತು ಅದೇ ರೀತಿ ಕುತ್ತಿಗೆಯ ಕೊರಳ ಮೂಳೆ ಮತ್ತು ಉದರ ಪಕ್ಕೆಲಬುಗಳು ಪ್ಲಾಸ್ಟ್ರಾನ್ ನೊಂದಿಗೆ ಕೂಡಿಕೊಂಡು ಆಮೆಚಿಪ್ಪು ಆಮೆಗಳ ಅವಿಭಾಜ್ಯ ಅಂಗವಾಗಿದೆ. ಚಿಪ್ಪಿನ ಮೇಲೆ ಪ್ರಶಲ್ಕಗಳೆಂಬ ಕೊಬ್ಬಿನ ಫಲಕಗಳ ಹೊದಿಕೆ ಇದೆ. ಚಿಪ್ಪಿನ ಮುಂಭಾಗದಲ್ಲಿ ತಲೆ ಮತ್ತು ಮುಂಗಾಲುಗಳು, ಹಿಂದೆ ಹಿಂಗಾಲುಗಳು ಮತ್ತು ಬಾಲ ಹೊರಕ್ಕೆ ಚಾಚಲು ಮತ್ತು ಚಿಪ್ಪಿನ ರಕ್ಷಣೆಗೆ ಒಳಕ್ಕೆಳೆದುಕೊಳ್ಳಲು ಅನುಕೂಲವಾದ ಎರಡು ತೆರೆಪುಗಳಿವೆ. ಕೆಲವರಲ್ಲಿ ಈ ತೆರೆಪುಗಳನ್ನು ಮುಚ್ಚುವ ವ್ಯವಸ್ಥೆಯೂ ಇದೆ.
ಸರೀಸೃಪಗಳ ಬೆಳವಣಿಗೆಯಲ್ಲಿ ಬೆಳೆಯುತ್ತಿರುವ ಮರಿಗೆ ರಕ್ಷಣೆ ಒದಗಿಸಲು, ಆವರಣ ಸೃಷ್ಟಿಸಲು, ಕೂಡಿಟ್ಟ ಆಹಾರ ಬಳಸಿಕೊಳ್ಳಲು ನೆರವಾಗುವ ಮತ್ತು ಉಸಿರಾಟ ಹಾಗೂ ವಿಸರ್ಜನೆಯಲ್ಲಿ ಸಹಾಯಕ ವಾಗುವ ಕೆಲವೊಂದು ಭ್ರೂಣೀಯ ಪಟಲಗಳೆಂಬ ರಚನೆಗಳು, ಕೋರಿಯಾನ್, ಆಮ್ನಿಯಾನ್, ಯೋಕ್ ಸ್ಯಾಕ್ (ಬಂಡಾರ ಸಂಚಿ) ಮತ್ತು ಅಲ್ಲಂಟಾಯಿಸ್ ಗಳು ಬೆಳೆದು ನೆರವಾಗುತ್ತವೆ. ಇವು ಪಕ್ಷಿಗಳು ಮತ್ತು ಸಸ್ತನಿಗಳ ಬೆಳವಣಿಗೆಯ ಕಾಲದಲ್ಲಿಯೂ ಕಾಣಿಸಿಕೊಂಡು ಇವೇ ಕೆಲಸಗಳನ್ನೂ ನಿರ್ವಹಿಸುತ್ತವೆ. ಆಮ್ನಿಯಾನ್ ಪಟಲ ಈ ಮೂರು ವರ್ಗದ ಕಶೇರುಕಗಳ ಉಭಯ ಸಾಮಾನ್ಯ ರಚನೆಯಾದುದರಿಂದ ಇವುಗಳನ್ನು ಒಟ್ಟಾರೆ ಆಮ್ನಿಯೋಟ ಎಂದು, ಮೀನುಗಳು ಮತ್ತು ಉಭಯಚರಿಗಳನ್ನು ಆನಾಮ್ನಿಯೋಟಗಳೆಂದೂ ಕರೆಯುತ್ತಾರೆ.
ಸರೀಸೃಪಗಳಲ್ಲಿ ಐದು ಗಣಗಳಿವೆ, ಅಂದರೆ ಇಂದು ಬದುಕಿರುವವು.
೧. ಕೀಲೋನಿಯ ಉದಾ : ಆಮೆಗಳು
೨. ಕ್ರೊಕೊಡೀಲಿಯ ಉದಾ : ಮೊಸಳೆಗಳು.
೩. ರಿಂಕೊಸಿಫಾಲಿಯಾ ಉದಾ : ಟುವಟಾರ-ನ್ಯೂಜಿಲ್ಯಾಂಡ ವಿನಹ ಪ್ರಪಂಚದ ಉಳಿದೆಲ್ಲೂ ದೊರಕುವುದಿಲ್ಲ.
೪. ಲ್ಯಾಸರ್ ಟೀಲಿಯ ಉದಾ : ಹಲ್ಲಿಗಳು
೫. ಒಫಿಡಿಯ ಉದಾ : ಹಾವುಗಳು.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ವರ್ಗ : ರೆಪ್ಟಿಲಿಯ (ಸರೀಸೃಪಗಳು) (೨)
ಗಣ : ಕ್ರೊಕೊಡೀಲಿಯ
ಕುಟುಂಬ : ಕ್ರೊಕೊಡಿಲಿಡೀ (Crocodilidae)
ಉದಾ : ಮಗ್ಗರ್, ಜೌಗು ಮೊಸಳೆ (Mugger, marsh crocdile)
ಶಾಸ್ತ್ರೀಯನಾಮ : ಕ್ರೊಕೊಡೈಲಸ್‌ಪಾಲುಸ್ಟ್ರಿಸ್‌ (Crocodilus palustris)

ವಿತರಣೆ : ಕರ್ನಾಟಕವೂ ಸೇರಿದಂತೆ ಭಾರತದ ನದಿಗಳು, ಕೆರೆಗಳು, ಇತರ ನೀರಿನ ಜಲಾಶಯಗಳು ಇದರ ವಾಸ ಸ್ಥಾನಗಳು, ಬಯಲು ಸೀಮೆ ಮತ್ತು ಗುಡ್ಡಗಾಡುಗಳಲ್ಲಿಯೂ, ಸಮುದ್ರ ಮಟ್ಟದಿಂದ ೬೦೦ ಮೀಟರ್ ಎತ್ತರದವರೆಗೆ ನೀರಿನ ವಸತಿಗಳಲ್ಲಿ ವಾಸಿಸುತ್ತದೆ.
ಗಾತ್ರ : ನಾಲ್ಕು ಮೀಟರ್ ಉದ್ದ, ೧.೬ ಮೀ. ದಪ್ಪ, ಸುತ್ತಳತೆ, ಸುಮಾರು ೨೦೦ ಕೆ.ಜಿ. ತೂಕ.
ಆಹಾರ : ಹೆಚ್ಚು ಕಡಿಮೆ ಎಲ್ಲ ಜಲಚರಿ ಪ್ರಾಣಿಗಳನ್ನು ಬೇಟೆಯಾಡುತ್ತದೆ. ಹೆಚ್ಚಾಗಿ ಮತ್ಸ್ಯಾಹಾರಿ. ಯಾವುದೇ ಪ್ರಾಣಿಯನ್ನು ಮಣಿಸಿ ಹಿಡಿಯಬಹುದಾದರೆ ಅದನ್ನು ತಿನ್ನುತ್ತದೆ. ನೀರು ಕುಡಿಯಲು ಬರುವ ಚಿರತೆ, ಬಗಳುವ ಜಿಂಕೆ, ಕಾಡುನಾಯಿ, ಕಪಿಗಳು, ಜಿಂಕೆಗಳು, ಕಡವೆ, ಕರುಗಳು, ಹಂದಿ, ಬಾತು, ಅನೇಕ ಹಕ್ಕಿಗಳು ಮತ್ತು ಹುಲಿಯನ್ನು ಹಿಡಿದು, ಕೊಂದು, ನೀರಿನಲ್ಲಿ ಮುಳುಗಿಸಿ, ಕೊಳೆಸಿ, ಸಿಗಿದು ತಿನ್ನುತ್ತದೆ. ಆಹಾರ ಜೀರ್ಣ ಮಾಡುವುದರಲ್ಲಿ ಸಹಾಯವಾಗುವುದೆಂದು ಕಲ್ಲುಗಳನ್ನು ನುಂಗುತ್ತದೆ ಮರಿಯಾಗಿದ್ದಾಗ ಜಲಕೀಟಗಳು, ಶಂಕು ಹುಳು, ಕಪ್ಪೆಗಳು ಮತ್ತು ಮೀನುಗಳನ್ನು ತಿನ್ನುತ್ತದೆ. ಇದರ ಜಠರದಲ್ಲಿ ಗಿಲೀಟಿನ ಒಡವೆಗಳು ಮತ್ತು ಮನುಷ್ಯ ದೇಹಭಾಗಗಳೂ ದೊರಕಿರುವುದರಿಂದ ಇದು ಹೆಣಗಳನ್ನು ತಿನ್ನಬಹುದೆಂದು ಶಂಕಿಸಲಾಗಿದೆ.
ಲಕ್ಷಣಗಳು : ನೀಳವಾದ ದೇಹ ಮತ್ತು ತಲೆಗಳು ಉರುಳೆಯಾಕಾರದಲ್ಲಿದ್ದರೂ ತುಸು ತಟ್ಟಿದಂತೆ ಕೆಳಗೆ ಚಪ್ಪಟೆ ಅಗಲವಾದ ಮೂತಿ, ನಾಸಿಕಗಳು, ಕಣ್ಣುಗಳು ಮತ್ತು ಕಿವಿ ತೆರಪುಗಳು ತಲೆಯ ಮೇಲಿದ್ದು ಇಡೀ ದೇಹವು ನೀರಿನಲ್ಲಿ ಮುಳುಗಿದ್ದಾಗಲು ಇವು ಮೂರು ನೀರಿನಿಂದ ಮೇಲಿರುತ್ತವೆ. ಇದರಿಂದ ಉಸಿರಾಟ, ನೋಟ ಶ್ರಾವಣ ಕ್ರಿಯೆಗಳು ತೊಂದರೆ ಇಲ್ಲದೆ ನಡೆಯುತ್ತವೆ. ನೀರಿನಲ್ಲಿ ಮುಳುಗಿದಾಗ ನಾಸಿಕಗಳನ್ನು ಮುಚ್ಚಲು ಕವಾಟಗಳಿವೆ. ಕಣ್ಣಿನ ನಿಮೇಷಕ ಪಟಲವಿದೆ. ಇದರಿಂದ ನೀರಿನಲ್ಲಿ ಮುಳುಗಿಯೂ ಆಬಾದಿತವಾಗಿ ನೋಡಬಹುದು. ಮುಳುಗಿದಾಗ ಕಿವಿ ತೆರಪುಗಳನ್ನು ಮುಚ್ಚುವ ಚರ್ಮದ ಮಡಿಕೆಗಳಿವೆ. ಕಣ್ಣುಗಳ ಮುಂದೆ ಸ್ಪಷ್ಟ ಏಣುಗಳಿಲ್ಲ. ಕಾಲುಗಳು ಮೋಟು ಮತ್ತು ಒಂದೊಂದರಲ್ಲಿಯೂ ಐದೈದು ಬೆರಳುಗಳಿವೆ ಮತ್ತು ಬೆರಳುಗಳಿಗೆ ಜಾಲಪಾದವಿದೆ. ದೇಹದ ಮೇಲೆ ದಪ್ಪ ತೊಗಲಿನಂತಹ ಚರ್ಮವಿದೆ. ಇದರಲ್ಲಿ ಬಲವಾದ ಕೊಂಬಿನ ತಟ್ಟಿಗಳಂತಹ ಪ್ರಶಲ್ಕಗಳು ದೇಹಕ್ಕೆ ರಕ್ಷಣೆ ನೀಡುತ್ತವೆ. ತಲೆಯ ಹಿಂಭಾಗದಲ್ಲಿ ಚೂಪಾದ ಮೇಲೆ ಚಾಚಿದ ನಾಲ್ಕು ಸಾಲು ಪುರುಪೆಗಳಿವೆ. ಇವನ್ನು ಪೋಸ್ಟ್ ಆಕ್ಸಿಪಿಟಲ್ ಹುರುಪೆಗಳೆಂದು ಕರೆಯುತ್ತಾರೆ. ಬೆನ್ನಿನ ಮೇಲೆ, ೧೬ ಅಥವಾ ೧೭ ಅಡ್ಡ ಹರಡಿದ ಮತ್ತು ೬ ಉದ್ದಸಾಲಿನ ಮೂಳೆ ತಟ್ಟಿಗಳಿವೆ. ಇವು ಚರ್ಮದಲ್ಲಿ ಹುದುಗಿ ಚರ್ಮವನ್ನು ಅಬೇಧ್ಯ ರಕ್ಷಣಾ ಸ್ತ್ರಾಣವನ್ನಾಗಿ ಮಾಡಿವೆ. ಆದರೆ ಹೊಟ್ಟೆಯ ಭಾಗದಲ್ಲಿ ಯಾವ ರಕ್ಷಣಾ ಫಲಕಗಳೂ ಇಲ್ಲ. ಬಾಲದ ಭಾಗದಲ್ಲಿ ಚಪ್ಪಟೆಯಾದ ನೇರವಾಗಿ ವ್ಯವಸ್ತಿತವಾದ ಎರಡು ಶ್ರೇಣಿ ಹುರುಪೆಗಳಿವೆ. ಇವು ಹಿಂದೆ ಕೂಡಿಕೊಂಡು ಒಂದೇ ಶ್ರೇಣಿಯಾಗಿ ಬಾಲದ ತುದಿಯವರೆಗೂ ಹರಡಿದೆ. ಬಾಲವು ಮಾಂಸಲವಾಗಿದ್ದು ಪಕ್ಕದಿಂದ ಪಕ್ಕಕ್ಕೆ ಬಡಿದು ಸಂಚಲಿಸಲು ಶಕ್ತಿ ಒದಗಿಸುತ್ತದೆ.
ಎರಡು ಜೊತೆ ಸುಗಂಧ ಗ್ರಂಥಿಗಳಿವೆ, ಒಂದು ಜೊತೆ ಕತ್ತಿನ ಬಳಿ ಮತ್ತು ಇನ್ನೊಂದು ಜೊತೆ ಕ್ಲೋಯೊಕ ಬಳಿ ಇವೆ. ಕೋಯಕ್ ಉದ್ದ ಸೀಳಿನಂತಿದೆ.
ಬೆನ್ನಿನ ಭಾಗ ಆಲಿವ್ ಹಸಿರು ಮತ್ತು ಹರಡಿದಂತೆ ಕಪ್ಪು ಚುಕ್ಕೆಗಳಿವೆ. ಹೊಟ್ಟೆಯಭಾಗ ಬಿಳುಪು ಅಥವಾ ಹಳದಿ ಬಿಳುಪು.
ಸಂತಾನಾಭಿವೃದ್ಧಿ : ಇವು ಅಂಡಜಗಳು, ಋತು ಮಾಸದಲ್ಲಿ ಸುಗಂಧ ಗ್ರಂಥಿಗಳು ಸ್ರವಿಸತೊಡಗುತ್ತವೆ. ಇದರ ಸಹಾಯದಿಂದ ಹೆಣ್ಣು ಗಂಡುಗಳು ಸಂಧಿಸಲು ಅನುಕೂಲವಾಗುತ್ತದೆ. ಜನವರಿಯಿಂದ ಮಾರ್ಚವರೆಗೆ ಹೆಣ್ಣು-ಗಂಡುಗಳ ಸಂಭೋಗ ನಡೆಯುತ್ತದೆ. ಸಂಭೋಗ ಸಮಾನ್ಯವಾಗಿ ನೀರಿನಲ್ಲಿ ನಡೆಯುತ್ತದೆ. ಹೆಣ್ಣು ನೀರಿನಿಂದ ೩ ರಿಂದ ೫೦೦ ಮೀಟರ ದೂರದಲ್ಲಿ ಮರಳಿನಲ್ಲಿ ಹೂಜಿಯಾಕಾರದ ೩೦ ಸೆಂ. ಮೀ. ಆಳದ ಗುಂಡಿಗಳನ್ನು ತೋಡಿ ಮೊಟ್ಟೆಗಳನಿಟ್ಟು ಮುಚ್ಚಿಬಿಡುತ್ತದೆ. ಒಂದು ಸಾರಿಗೆ ೩ ರಿಂದ ೪೦ ಮೊಟ್ಟೆಗಳನ್ನಿಡುತ್ತದೆ ಮೊಟ್ಟೆಗಳ ಬಣ್ಣ ಬಿಳುಪು, ೭೦’ ೫೦ ರಿಂದ ೮೦’ ೫೦ ಮಿ. ಮೀ. ಉದ್ದಗಲವಿರುತ್ತವೆ. ಮೊಟ್ಟೆಗಳು ಒಡೆದು ಮರಿಗಳು ಹೊರಬರುವವರೆಗೂ ಹೆಣ್ಣು ಸನಿಹದಲ್ಲಿದ್ದು ಕಾಯುತ್ತದೆ ಮೊಟ್ಟೆಗಳಿಗೆ ೨೯- ೩೦oC ಶಾಖಬೇಕು. ಸುಮಾರು ೯೦ ದಿನಗಳ ಕಾವು ಕಾಲದನಂತರ ಮರಿಗಳು ಹೊರಬರುತ್ತವೆ.
ಸ್ವಭಾವ : ಪ್ರಬುದ್ಧ ಮೊಸಳೆಗೆ ಶತ್ರುಗಳು ಕಡಿಮೆಯಾದರೂ ಇದರ ಮೊಟ್ಟೆಗಳನ್ನು ಉಡ, ನರಿ, ಕಾಡುಹಂದಿಗಳು ಸಿಕ್ಕರೆ ತಿನ್ನುತ್ತವೆ.
ಬೇಸಿಗೆಯಲ್ಲಿ ವಸತಿಯ ನೀರು ಒಣಗಿದಾಗ ಗ್ರೀಷ್ಮ ನಿದ್ರೆಯಲ್ಲಿ ಕಳೆಯುತ್ತವೆ ಅಥವಾ ರಾತ್ರಿಯಲ್ಲಿ ನೀರಿರುವ ವಸತಿಗಳಿಗೆ ವಲಸೆ ಹೋಗುತ್ತವೆ. ನೀರಿನ ವಸತಿಯ ನೆರೆಯಲ್ಲಿ, ಗುಡ್ಡಗಳ ತಪ್ಪಲಲ್ಲಿ ಬಿಲಗಳನ್ನು ನಿರ್ಮಿಸುತ್ತದೆ ಸಮರ್ಥವಾಗಿ ನೀರಿನಲ್ಲಿ ಈಜುತ್ತದೆ. ಬಾಲ ಈಜಲು ನೆರವಾಗುತ್ತದೆ. ನೆಲದ ಮೇಲೆಯೂ ನಡೆದಾಡಬಲ್ಲದು ಮತ್ತು ಓಡಾಡಬಲ್ಲದು. ಹಗಲು ಹೊಟ್ಟೆ ಮಗ್ಗುಲಾಗಿ ಮಲಗಿ ಬಿಸಿಲು ಕಾಯಿಸುತ್ತದೆ. ಇದಕ್ಕೆ ಉತ್ತಮ ನೋಟ, ಶ್ರವಣ, ಘ್ರಾಣಶಕ್ತಿ ಇದೆ. ಬಿಸಿಲು ಕಾಯಿಸುವಾಗ ಎಚ್ಚರಿಕೆಯಿಂದಿರುತ್ತದೆ.
ಇತ್ತೀಚೆಗೆ ಮೊಸಳೆಗಳನ್ನು ಬೆಳೆಸುವ, ಸಾಕುವ ಫಾರಂಗಳು ಆರಂಭವಾಗಿವೆ. ಇದರ ಚರ್ಮಕ್ಕೆ ಉತ್ತಮ ಬೇಡಿಕೆಯುಂಟು. ಇದರ ಚರ್ಮದಿಂದ ಬೆಲ್ಟು ಪರ್ಸು, ಚೀಲ, ಶೂ, ಸೂಟುಕೇಸುಗಳನ್ನು ತಯಾರಿಸುತ್ತಾರೆ.
—- 
ಗಣ : ಲ್ಯಾಸರ್ ಟೀಲಿಯಾ
ಕುಟುಂಬ : ಅಗಾಮಿಡೀ (Agamidae)
ಉದಾ : ಕಲ್ಲುಹಲ್ಲಿ (Rock agama)
ಶಾಸ್ತ್ರೀಯನಾಮ : ಸೆಮ್ಮೊಫಿಲಸ್ ಡಾರ್ಸಾಲಿಸ್ (Prammophilus darsalis)

ವಿತರಣೆ : ಕರ್ನಾಟಕದ ಬಂಡೆಕಲ್ಲುಗಳಿರುವ ಪ್ರದೇಶಗಳಲ್ಲಿ ಸಾಮಾನ್ಯವಾಗಿ ಕಂಡು ಬರುತ್ತದೆ. ಮೈಸೂರಿನ ಬಳಿ ಚಾಮುಂಡಿ ಬೆಟ್ಟದ ಮೇಲೆ, ಮಂಡ್ಯ ಜಿಲ್ಲೆಯ ಪಾಂಡವಪುರದ ಬಳಿಯ ಕಲ್ಲು ಗುಡ್ಡಗಳಲ್ಲಿ ಮೇಲುಕೋಟಿಯ ಗುಡ್ಡಗಳಲ್ಲಿ ದೊರಕುತ್ತದೆ. ಹಾಸನ ಜಿಲ್ಲೆಯ ಹಳೇಬೀಡಿನ ಸುತ್ತ ಮುತ್ತ ದೊರಕುತ್ತದೆ. ಬೆಂಗಳೂರಿನ ಬಳಿಯೂ ದೊರಕುತ್ತದೆಂದು ಹೇಳುತ್ತಾರೆ. ಪ್ರಧಾನವಾಗಿ ಕಲ್ಲು ಬಂಡೆಗಳಿರುವಲ್ಲಿ ವಾಸ, ಸಮುದ್ರ ಮಟ್ಟದಿಂದ ೨೦೦೦ ಮೀ. ಎತ್ತರದವರೆಗೆ ದೊರಕುತ್ತದೆ.
ಗಾತ್ರ : ಓತಿಗಿಂತ ಹೆಚ್ಚು ಉದ್ದ ಹೆಚ್ಚು ಸದೃಢವಾದ ಪ್ರಾಣಿ. ೧೫ ರಿಂದ ೨೫ ಸೆಂ. ಮೀ. ಉದ್ದ ಇರುತ್ತದೆ. ಇದರಲ್ಲಿ ಬಾಲವೇ ಅರ್ಧಕ್ಕಿಂತ ಹೆಚ್ಚು ಉದ್ದ ಇರುತ್ತದೆ.
ಆಹಾರ : ಕೀಟಾಹಾರಿ. ಬಂಧನದಲ್ಲಿ ಜಿರಲೆ ಮತ್ತು ರೇಷ್ಮೆ ಪತಂಗಗಳನ್ನು ತಿನ್ನುತ್ತದೆ.
ಲಕ್ಷಣಗಳು : ಚಪ್ಪಟೆಯಾದ ದೇಹ. ಕುತ್ತಿಗೆಯ ಬಳಿ ಚರ್ಮದ ಮಡಿಕೆಗಳಿವೆ. ಕ್ರಮವಾಗಿ ಜೋಡಿಸಿದ ಹುರುಪೆ ಹೊದಿಕೆ.
ಮಾಸಲು ಕಂದು ಮೈ ಬಣ್ಣ ಅಲ್ಲಲ್ಲಿ ಕಪ್ಪು ಚುಕ್ಕೆಗಳಿರಬಹುದು. ಹೆಣ್ಣು ಹಲ್ಲಿ ಅಡಗು ಬಣ್ಣ ತೋರುತ್ತದೆ. ತಾನು ವಾಸಿಸುವ ಬಂಡೆಕಲ್ಲುಗಳ ನಡುವೆ ಮುಳುಗುವ ಮೈಬಣ್ಣ ಹೊಂದಿರುತ್ತದೆ.
ಸಂತಾನಾಭಿವೃದ್ಧಿ : ಅಂಡಜಗಳು ಲಿಂಗದ್ವಿರೂಪತೆ ಇದೆ. ಹೆಣ್ಣು ಹಲ್ಲಿ ಗಂಡಿಗಿಂತ ಆಕಾರ, ಗಾತ್ರದಲ್ಲಿ ಭಿನ್ನ ಮತ್ತು ಸಣ್ಣ. ಇದನ್ನು ಬೇರೆ ಪ್ರಭೇಧದ ಪ್ರಾಣಿ ಎಂದೇ ತಪ್ಪು ತಿಳಿಯುವಷ್ಟು ಭಿನ್ನ. ಕ್ರಮವಾದ ಸುವ್ಯವಸ್ಥಿತವಾದ ಪ್ರಜನನ ಚಕ್ರವಿದೆ. ಓತಿಯಂತೆ ಜನವರಿಯಿಂದ ಮಾರ್ಚಿವರೆಗೆ ಸಂತಾನೋತ್ಪತ್ತಿ ಚಟುವಟಿಕೆಯ ಪುನಃಶ್ಚೇತನದ ಕಾಲ. ಏಪ್ರಿಲ್‌ನಿಂದ ಆಗಸ್ಟ್‌ವರೆಗೆ ಸಂತಾನೋತ್ಪತ್ತಿ ಕಾಲ. ಗಂಡು ಆಗ ಕಾಮವರ್ಣ ತಾಳುತ್ತದೆ. ತಲೆ ಮತ್ತು ದೇಹದ ಮುಂಭಾಗ ಪ್ರಕಾಶಕ ಕಡುಕೆಂಪು ಬಣ್ಣ ತಾಳುತ್ತದೆ. ಉಳಿದ ಭಾಗವೆಲ್ಲ ಕಪ್ಪು. ಉಳಿದ ಋತುಗಳಲ್ಲಿ ದೇಹದ ಬಣ್ಣ ಮಾಸಲು ಕಪ್ಪು, ಸೆಪ್ಟೆಂಬರ್ ನಿಂದ ಡಿಸೆಂಬರ್ ವರೆಗೆ ಸಂತಾನೋತ್ಪತ್ತಿ ಚಟುವಟಿಕೆ ಸ್ತಗಿತಗೊಳ್ಳುತ್ತದೆ. ಒಂದು ಸಾಲಿಗೆ ೮-೧೦ ಮೊಟ್ಟೆಗಳನ್ನಿಡುತ್ತವೆ. ಒಂದು ಪ್ರಜನನ ಚಕ್ರದಲ್ಲಿ ೨ ಅಥವಾ ಮೂರು ಸಾರಿ ಮೊಟ್ಟೆ ಇಡಬಹುದು. ಹೆಣ್ಣಿನಲ್ಲಿ ಗರ್ಭಸ್ತ ಅವಸ್ಥೆಯೂ ಇದ್ದು ನಷೇಚಿತ ತತ್ತಿಗಳನ್ನು ೨೦-೨೫ ದಿನಗಳವರೆಗೆ ದೇಹದಲ್ಲಿಯೆ ಉಳಿಸಿಕೊಂಡಿದ್ದು ಅನಂತರ ಇಡುತ್ತದೆ. ಗರ್ಭಸ್ತ ಕಾಲದಲ್ಲಿ ಮರಿ ಬೆಳೆಯುತ್ತದೆ. ೪೦-೪೫ ದಿನಗಳ ಕಾವು ಕಾಲದ ನಂತರ ಮರಿಗಳು ಹೊರ ಬೀಳುತ್ತವೆ.
ಸ್ವಭಾವ : ದಿವಾಚರಿ, ಬಿಸಿಲು ಕಾಯಿಸುವ ಅಭ್ಯಾಸ ಇದೆ. ಗಂಡು ಹಲ್ಲಿ ಕ್ಷೇತ್ರ ಪಾಲನೆ ಮಾಡುತ್ತದೆ. ಎತ್ತರದ ಸ್ಥಳದಲ್ಲಿ ಇದ್ದು ತನ್ನ ಕೇತ್ರವನ್ನು ಗಮನಿಸುತ್ತದೆ. ಆಗ ಎದ್ದು ಕೂರುವ, ತಲೆಯನ್ನು ತೂಗುವ ಪ್ರವೃತ್ತಿಯನ್ನು ತೋರುತ್ತದೆ. ಅಪಾಯದ ಮುನ್ಸೂಚನೆ ದೊರಕುತ್ತಿದ್ದಂತೆಯೆ ಕಲ್ಲು ಸಂದುಗಳಿಗೆ ಹೋಗಿ ಅಡಗಿ ರಕ್ಷಿಸಿಕೊಳ್ಳುತ್ತದೆ.
—- 
ಗಣ : ಲ್ಯಾಸರ್ ಟೀಲಿಯಾ
ಕುಟುಂಬ : ವೆರಾನಿಡೀ (Varanidae)
ಉದಾ : ಉಡ (Monitor lizard)
ಶಾಸ್ತ್ರೀಯನಾಮ : ವೆರಾನಸ್‌ಬೆಂಗಾಲೆನ್ಸಿಸ್‌(Varanus bengalensis)

ವಿತರಣೆ : ಕರ್ನಾಟಕವೂ ಸೇರಿದಂತೆ ಇಡೀ ಭಾರತದ ಬೆಟ್ಟ ಗುಡ್ಡಗಳು ಮತ್ತು ಬಯಲು ಸೀಮೆಗಳಲ್ಲಿ ವಾಸಿಸುತ್ತದೆ. ನಿತ್ಯ ಹರಿದ್ವರ್ಣ ಕಾಡುಗಳಿಂದ ಬಯಲು ಸೀಮೆಯವರೆಗೆ ಎಲ್ಲಾ ರೀತಿಯ ಪರಿಸರಗಳಲ್ಲಿಯೂ ಜೀವಿಸುತ್ತದೆ. ಪೊಟರುಗಳು, ದಟ್ಟ ಪೊದೆಗಳು, ಕರಾವಳಿಯ ಬಳಿಯೂ, ನಾಲೆಗಳು, ಹಾಳು ಬಿದ್ದ ಮನೆಗಳು ಇತ್ಯಾದಿಗಳಲ್ಲಿ ದೊರಕುತ್ತದೆ.
ಗಾತ್ರ : ಇದು ೧೭.೫ ಸೆಂ. ಮೀ. ಉದ್ದ ಬೆಳೆಯುತ್ತದೆ. ಅದರ ಬಾಲವೇ ೧೦. ಸೆಂ. ಮೀ. ಉದ್ದ ಇರುತ್ತದೆ.
ಆಹಾರ : ಇದು ಮಾಂಸಾಹಾರಿ ಪ್ರಾಣಿ. ತಾನು ಹಿಡಿದು ಮಣಿಸಬಹುದಾದ ಯಾವುದೇ ಪ್ರಾಣಿಯನ್ನು ಹಿಡುದು ತಿನ್ನುತ್ತದೆ. ಸಣ್ಣ ಸಸ್ತನಿಗಳು, ಪಕ್ಷಿಗಳು, ಪಕ್ಷಿ ಮತ್ತು ಮೊಸಳೆ ಮೊಟ್ಟೆಗಳು, ಹಾವು ರಾಣಿ, ಓತಿ, ಸಣ್ಣ ಆಮೆ, ಹಾವು ಮೀನು, ಸೀಗಡಿ, ಕೀಟಗಳು, ಜೇಡ, ಚೇಳು ಇತ್ಯಾದಿ ಇದರ ಆಹಾರ. ಸತ್ತ ಪ್ರಾಣಿಗಳನ್ನು ತಿನ್ನುತ್ತದೆ.
ಲಕ್ಷಣಗಳು : ದೊಡ್ಡ ಗಾತ್ರದ ಹಲ್ಲಿಯನ್ನು ಹೋಲುತ್ತದೆ. ಮುಂದೆ ಚೂಪಾದ ಮೂತಿ, ಉದ್ದವಾದ ತಲೆ, ಚಪ್ಟಟೆಯಾದ ದೇಹ ಮತ್ತು ಬಾಲಗಳು. ನಾಸಿಕಗಳು ಕಣ್ಣಿನ ಬಳಿ ಇವೆ. ಬಲವಾದ ಕಾಲುಗಳು. ಕಾಲುಗಳಿಗೆ ಬಲವಾದ ನಖಗಳಿವೆ. ದೇಹದ ಮೇಲೆ ನಯವಾದ ಹುರುಪೆಗಳು ಹೊದಿಕೆ ಇದೆ.
ದೇಹ ಆಲಿವ್‌ಕಂದು ಅಥವಾ ಕಂದು ಮೈ ಬಣ್ಣ. ದೇಹದ ಮೇಲೆಲ್ಲಾ ಹರಡಿದಂತೆ ಕಪ್ಪು ಚುಕ್ಕೆಗಳಿರಬಹುದು. ಹೊಟ್ಟೆಯ ಭಾಗ ಹಳದಿ, ಶುದ್ಧ ಹಳದಿ ಅಥವಾ ಕಪ್ಪು ಮಿಶ್ರಿತ ಹಳದಿ, ಮರಿಗಳು ಹೆಚ್ಚು ಹೊಳಪು ಬಣ್ಣವಾಗಿರುತ್ತವೆ.
ಸಂತಾನಾಭಿವೃದ್ಧಿ : ಇದು ಅಂಡಜ. ಬಿಲಗಳನ್ನು ಗುಂಡಿಗಳನ್ನು ತೋಡಿ ಮೊಟ್ಟೆಗಳನ್ನಿಟ್ಟು ಮಣ್ಣು, ಎಲೆ, ಕಸದಿಂದ ಮುಚ್ಚಿ ಬಿಡುತ್ತದೆ. ಒಮ್ಮೆಗೆ ೮ ರಿಂದ ೩೩ ಮೊಟ್ಟೆಗಳನ್ನಿಡುತ್ತದೆ. ಮೊಟ್ಟೆಗಳು ೪೭ x ೩೬ ಮಿ. ಮೀ. ಉದ್ದಳತೆ, ಅಂಡಾಕಾರ, ಮೃದು ಚಿಪ್ಪು ಇದ್ದು ಬೆಳ್ಳಗಿರುತ್ತವೆ. ಬೇಸಗೆಯಲ್ಲಿ ಮೊಟ್ಟೆ ಇಡುತ್ತವೆ.
ಸ್ವಭಾವ : ಇದು ದಿವಾಚರಿ. ಸೂಯೋದಯವಾದ ಮೇಲೆ ತನ್ನ ಅಡಗು ತಾಣದಿಂದ ಹೊರಬಂದು ನಡು ಹಗಲವರೆಗೂ ಓಡಾಡಿಕೊಂಡಿದ್ದು ಮದ್ಯಾಹ್ನದ ಸುಡು ಬಿಸಲಿನಲ್ಲಿ ವಿಶ್ರಾಂತಿಗೆ ಸುರಕ್ಷಿತ ನೆರಳಿನ ಪ್ರದೇಶಗಳಿಗೆ ವಿರಮಿಸುತ್ತದೆ. ಶತೃಗಳು ಅಟ್ಟಿಸಿಕೊಂಡು ಬಂದಾಗ ಓಡಿಹೋಗಿ ಮರದ ಪೊಟರುಗಳಲ್ಲಿ ಹೊಕ್ಕು, ಮರ ಹತ್ತಿ ಅಥವ ನೀರಿಗಿಳಿದು ತಪ್ಪಿಸಿಕೊಳ್ಳುತ್ತದೆ. ನಿರಿನಲ್ಲಿ ಚೆನ್ನಾಗಿ ಈಜಬಲ್ಲದು, ಮರ ಹತ್ತಬಲ್ಲದು. ಪಕ್ಷಿಗೂಡುಗಳಿಗೆ ಲಗ್ಗೆ ಹತ್ತಿ ಮೊಟ್ಟೆಗಳನ್ನು ಕದಿಯುತ್ತದೆ. ಎದರು ಬಿದ್ದು ಕಚ್ಚುವುದುಂಟು. ಕಚ್ಚಿದಾಗ ಇದರಿಂದ ಬಿಡಿಸಿಕೊಳ್ಳುವುದು ಕಷ್ಟ. ಕಾಲು ನಖಗಳು ನೆಲ ಕಚ್ಚುವುದರಲ್ಲಿ ಹೆಸರುವಾಸಿ. ಇದನ್ನರಿತೆ ಹಿಂದಿನ ರಾಜ ಮಹಾರಾಜರುಗಳು ಕೋಟೆಗಳಿಗೆ ಲಗ್ಗೆ ಹತ್ತುವಾಗ ಈ ಪ್ರಾಣಿಗಳನ್ನು ಬಳಸುತ್ತಿದ್ದರು. ಇದರ ಹೊಟ್ಟೆ ಭಾಗಕ್ಕೆ ಹಗ್ಗ ಕಟ್ಟಿ ಕೋಟೆಯ ಮೇಲಕ್ಕೆ ಎಸೆದರೆ ಅದು ಕೋಟೆಯ ಮೇಲೆ ಕೋಟೆಯನ್ನು ಬಲವಾಗಿ ಹಿಡಿದು ಉಳಿಯುತ್ತಿತ್ತು. ಆಗ ಅದಕ್ಕೆ ಕಟ್ಟಿದ ಹಗ್ಗದ ಸಹಾಯದಿಂದ ಸೈನಿಕರು ಮೇಲೇರಿ ಹೋಗುತ್ತಿದ್ದರು. ಇದು ಕೋಳಿ ಮರಿ, ಮೊಟ್ಟೆಗಳನ್ನು ಹುಡುಕಿಕೊಂಡು ಕೋಳಿ ಸಾಕಾಣಿಕೆ ಕೇಂದ್ರಗಳಿಗೆ ಧಾಳಿ ಇಟ್ಟು ಅಪಾರ ಹಾನಿಯುಂಟು ಮಾಡುತ್ತದೆ.
ಇದರ ಚರ್ಮ, ಮಾಂಸ, ಮೊಟ್ಟೆಗಳಿಗೆ ಅಪಾರ ಬೇಡಿಕೆ ಇದ್ದು ಇದನ್ನು ಕೊಲ್ಲುತ್ತಾರೆ. ಇದರ ಮಾಂಸ, ಮೊಟ್ಟೆಗಳು ರುಚಿಯಾದ ಅಪರೂಪದ ತಿನಿಸುಗಳೆಂದು ಪರಿಗಣಿಸುತ್ತಾರೆ. ಇದರ ಕೊಬ್ಬಿಗೆ (ಉಡದ ತುಪ್ಪ) ಔಷಧ ಗುಣವಿದೆಯೆಂದು ನಂಬುತ್ತಾರೆ. ಇದರ ಚರ್ಮಕ್ಕೂ ಅಪಾರ ಬೇಡಿಕೆ ಉಂಟು.
ಇದನ್ನು ಬೆನ್ನಟ್ಟಿದಾಗ ಪ್ರತಿಭಟಿಸಲು ಮುಂಗಾಲುಗಳನ್ನು ಮೇಲೆತ್ತಿ ಬುಸು ಗುಟ್ಟುತ್ತಾ ಬಾಲವನ್ನು ಎತ್ತಿ ಎತ್ತಿ ಬಡಿಯುತ್ತದೆ.
—- 
ಗಣ : ಲ್ಯಾಸರ್ ಟೀಲಿಯ
ಕುಟುಂಬ : ಸಿನ್‌ಸಿಡೀ (Scincidae)
ಉದಾ : ಹಾವುರಾಣಿ (Common or brahminy skink)
ಶಾಸ್ತ್ರೀಯನಾಮ : ಮಬುಯ ಕೆರಿನೇಟ (Mabuya carinata)

ವಿತರಣೆ : ಭಾರತದ ದಕ್ಷಿಣ ದ್ವೀಪಕಲ್ಪದಲ್ಲಿ ವ್ಯಾಪಕವಾಗಿ ಹರಡಿದೆ. ಭಾರತದ ಸುಪ್ರಸಿದ್ಧ ಹಾವುರಾಣಿ. ಹೆಚ್ಚು ಕಡಿಮೆ ಇದು ಮನುಷ್ಯನ ಸಹಜೀವಿಯಾಗಿದೆ. ಕಾಡಿನಲ್ಲಿ ಇದ್ದಷ್ಟೇ ಮುಕ್ತವಾಗಿ ಊರುಗಳಲ್ಲಿಯೂ ವಾಸಿಸುತ್ತವೆ. ಮುಖ್ಯವಾಗಿ ನೆಲದಮೇಲೆ ಓಡಾಡುವ ಪ್ರಾಣಿ.
ಗಾತ್ರ : ಒಟ್ಟು ೨೯೦ ಮಿ. ಮೀ. ಉದ್ದ. ಅದರಲ್ಲಿ ೧೬೫ ಮಿ. ಮೀ. ಉದ್ದ ಬಾಲವೆ ಇರುತ್ತದೆ.
ಆಹಾರ : ಸಾಮಾನ್ಯವಾಗಿ ಸಂಪೂರ್ಣವಾಗಿ ಕೀಟಾಹಾರಿ. ಅಪರೂಪವಾಗಿ ಸಣ್ಣ ಸಸ್ತನಿಗಳನ್ನು ತಿನ್ನುವುದುಂಟು.
ಲಕ್ಷಣಗಳು : ಈ ಹಾವು ರಾಣಿ ಗುಂಪುನ್ನು ಇತರ ಹಾವುರಾಣಿ ಗುಂಪಿನಿಂದ (ಉದಾಹರಣೆಗೆ ಉಮಿಸಿಸ್
[Eumeces] ಜಾತಿಯ ಹಾವುರಾಣಿಗಳಿಂದ ) ಅವುಗಳ ಚೆನ್ನಾಗಿ ಬೆಳೆದ ಕಾಲುಗಳು ಮತ್ತು ಮೂಗಿನ ಮೇಲಿರುವ ಪ್ರಶಲ್ಕಗಳಿಂದ ಗುರುತಿಸಬಹುದು. ದೇಹದಮೇಲೆ ಏಕರೀತಿಯ, ಏಕಾಗಾತ್ರದ ಹುರುಪೆಗಳಿವೆ. ಸಾಮಾನ್ಯ ಹಾವುರಾಣಿ ಹುರುಪೆಗಳನ್ನೊಳಗೊಂಡ ಕೆಳ ಕಣ್ಣು ರೆಪ್ಪೆಯುಂಟು. ದೇಹದ ಸುತ್ತ ೩೦-೩೪ ಹುರುಪೆಗಳಿವೆ ಮತ್ತು ಬೆನ್ನಿನ ಹುರುಪೆಗಳಿಗೆ ೩, ೫ ಅಥವಾ ೭ ಏಣುಗಳಿವೆ. ನಾಲ್ಕನೆಯ ಹಿಂಗಾಲು ಬೆರಳಿಗೆ ೧೪ ರಿಂದ ೧೮ ಫಲಕಗಳಿವೆ. ಇದರಲ್ಲಿ ೪ ಬೆರಳಿನ ಕೆಳಗಿವೆ.
ಇದರ ಮೈ ಬಣ್ಣ ಹೊಳಪು ಕಂದು. ಬೆನ್ನಿನ ಭಾಗ ಆಲಿವ್ ಅಥವ ಕಂಚು ಬಣ್ಣ ಮೇಲೆ ಅಲ್ಲಲ್ಲಿ ಕಡು ಬಣ್ಣದ ಚುಕ್ಕಿಗಳಿರುತ್ತವೆ. ಕಣ್ಣಿನಿಂದ ಬಾಲದ ವರೆಗೆ ತೆಳುಬಣ್ಣದ ಒಂದು ಪಟ್ಟಿ ಇದೆ. ಮೇಲ್ತುಟಿ ಬಿಳುಪು. ಕೆಳತುಟಿ ಬಿಳಿ ಅಥವ ಹಳದಿ. ಸಂತಾನೋತ್ಪತ್ತಿ ಕಾಲದಲ್ಲಿ ಗಂಡು ಹಾವು ರಾಣಿಯ ಪಕ್ಕೆಗಳು ಕೇಸರಿ ಬಣ್ಣವಾಗಿರುತ್ತವೆ.
ಸಂತಾನಾಭಿವೃದ್ಧಿ : ಉಳಿದೆಲ್ಲ ಹಲ್ಲಿ ಜಾತಿಯ ಮತ್ತು ಹಾವುರಾಣಿ ಜಾತಿಗಳು ಏಪ್ರಿಲ್ ಆಗಸ್ಟ್ ತಿಂಗಳುಗಳ ನಡುವಣ ಬೇಸಗೆಯಲ್ಲಿ ಸಂತಾನೋತ್ಪತ್ತಿ ನಡೆಸಿದರೆ ಈ ಹಾವುರಾಣಿ, ಮಬೂಯ ಕೆರಿನೇಟ, ಅಕ್ಟೋಬರ್-ಡಿಸೆಂಬರ ತಿಂಗಳುಗಳ ಚಳಿಗಾಲದಲ್ಲಿ ಸಂತಾನೋತ್ಪತ್ತಿ ನಡೆಸುತ್ತದೆ. ಒಂದು ವರ್ಷದಲ್ಲಿ ಒಂದೇ ಸಾರಿ ಮೊಟ್ಟೆ ಇಡುತ್ತದೆ. ಒಮ್ಮೆಗೆ ೧೦- ೧೫ ಬಿಳಿಯ ಮೊಟ್ಟೆಗಳನ್ನಿಡುತ್ತದೆ. ೨೦-೨೫ ದಿನಗಳ ಗರ್ಭಕಾಲವಿದೆ. ಮೊಟ್ಟೆಗಳು ೧೫ x ೧೦ ಮಿ. ಮೀ. ಉದ್ದಗಲ ಇರುತ್ತವೆ. ಈ ಜಾತಿಯ ಹೆಣ್ಣು ಹಾವುರಾಣಿಯಲ್ಲಿ ಪುರುಷಾಣುಗಳನ್ನು ಸಂಗ್ರಹಿಸಿಟ್ಟುಕೊಳ್ಳುವ ಅನುಕೂಲವಿಲ್ಲ. ಪ್ರಾಯಶಃ ಇದೇ ಕಾರಣಕ್ಕೆ ಇದು ಒಂದು ತಂಡ ಮೊಟ್ಟೆಗಳನ್ನಿಡುತ್ತದೆ.
ಸ್ವಭಾವ : ಇದು ಮನುಷ್ಯನೊಂದಿಗೆ ಜೀವಿಸಲು ಹೊಂದಿಕೊಂಡುಬಿಟ್ಟಿದೆ. ಮನೆಗಳಲ್ಲೆಲ್ಲಾ ಓಡಾಡುತ್ತದೆ. ಇದು ದಿವಾಚಾರಿ. ಹಗಲಿನಲ್ಲಿ ಆಹಾರಾನ್ವೇಷಣೆ ನಡೆಸುತ್ತದೆ. ಇದರಲ್ಲಿ ಅನೇಕ ಪ್ರಭೇಧಗಳಿವೆ.
ಮ. ಬೆಡ್ಡೊಮಿ (M. beddomi)
ಮ. ಕ್ವಾಡ್ರಿಕೇರಿನೇಟ (M. quadricarinata)
ಮ. ಟ್ರಿವಿಟ್ಟೇಟ (M. triviata)
ಮ. ಬಿಬ್ರೋನಿ (M. bibroni)
ಮ. ಮ್ಯಾಕುಲೇರಿಯ (M. Macnlaria)
ಈ ಹಲ್ಲಿಗಳಲ್ಲಿ ಅವುಗಳ ಬಾಲದ ಪುನರುತ್ಪಾದನೆ ಗಮನಾರ್ಹ.
—- 
ಗಣ : ಲ್ಯಾಸೆರ್ ಟೀಲಿಯ
ಕುಟುಂಬ : ಗೆಕ್ಕೊನಿಡೀ (Gekkonidae)
ಉದಾ : ಗೌಳಿ (Gecko)
ಶಾಸ್ತ್ರೀಯನಾಮ : ಹೆಮಿಡ್ಯಾಕ್ಟೆಲಸ್ ಬ್ರೂಕಿ (Hemidactylus brooki)

ವಿತರಣೆ : ಬಹಳ ಸಾಮಾನ್ಯವಾಗಿ ಮನುಷ್ಯ ವಸತಿಗಳ ಪಕ್ಕದಲ್ಲಿ ವಾಸಿಸುವ ಹಲ್ಲಿ. ಭಾರತದ ದಕ್ಷಿಣ ದ್ವೀಪ ಕಲ್ಪದಲ್ಲಿ ಬಹಳ ಸಾಮಾನ್ಯ.
ಗಾತ್ರ : ೧೩೫ ಮಿ. ಮೀ. ಉದ್ದ ಬೆಳೆಯುತ್ತದೆ.
ಆಹಾರ : ಸಂಪೂರ್ಣವಾಗಿ ಕೀಟಾಹಾರಿ.
ಲಕ್ಷಣಗಳು : ದೇಹ ಸಂಪೂರ್ಣವಾಗಿ ಹುರುಪೆಗಳಿಂದ ಅವೃತವಾಗಿದೆ. ಬೆನ್ನಿನ ಮೇಲೆ ಕ್ರಮವಾಗಿ, ವ್ಯವಸ್ಥಿತವಾಗಿ ಹರಡಿದ ಶಂಖುವಿನಾಕಾರದ ಗುಬಟುಗಳಿವೆ. ಹಸ್ತ ಮತ್ತು ಪಾದಗಳ ಕೆಳಗೆ ಮೊದಲ ಬೆರಳಿನಡಿ ೫ ರಿಂದ ೬ ಫಲಕಗಳು ಮತ್ತು ನಾಲ್ಕನೆ ಕಾಲು ಬೆರಳಿನಡಿ ೭ ರಿಂದ ೧೦ ಫಲಕಗಳಿವೆ.
ಮೈಬಣ್ಣ ಬೆನ್ನಿನ ಭಾಗ ತೆಳು ಕಂದು ಅಥವಾ ವಿವಿಧ ರೀತಿಯ ಬೂದು. ಮೇಲೆ ಕಂದು ಗುರುತುಗಳಿರುತ್ತವೆ. ಹೊಟ್ಟೆಯ ಭಾಗ ಬಿಳುಪು.
ಸಂತಾನಾಭಿವೃದ್ಧಿ : ಸಾಮಾನ್ಯವಾಗಿ ಏಪ್ರಿಲ್-ಆಗಸ್ಟ್ ತಿಂಗಳುಗಳ ಬೇಸಗೆಯಲ್ಲಿ ಸಂತಾನೋತ್ಪತ್ತಿ ಚಟುವಟಿಕೆ. ಸಂಭೋಗ ಕಾಲದಲ್ಲಿ ಗಂಡುಗಳು ಒಂದರೊಡನೊಂದು ಕಾದಾಡುತ್ತವೆ. ಹೆಣ್ಣು ಮೂಲೆ, ಗೋಡೆ ಬಿರುಕುಗಳು ಸಂದುಗಳಂತಹ ಹೆಚ್ಚು ಗೋಚರಿಸದ ಭಾಗದಲ್ಲಿ ಒಮ್ಮೆಗೆ ಕೇವಲ ಎರಡು ಮೊಟ್ಟೆಗಳನ್ನು ಇಡುತ್ತದೆ. ೩೫-೪೪ ದಿನಗಳ ಕಾವು ಕಾಲದನಂತರ ಮರಿಗಳು ಹೊರಬರುತ್ತವೆ. ಮೊಟ್ಟೆಗಳು ೯ x ೧೪ ಮಿ. ಮೀ ಉದ್ದಗಲವಿರುತ್ತವೆ. ೯೦೦ ಮಿ. ಗ್ರಾಂ. ತೂಗುತ್ತವೆ. ಅಂಡಾಕಾರವಾಗಿರುತ್ತವೆ.
ಸ್ವಭಾವ : ನಿಶಾಚರಿ ಮತ್ತು ಹಗಲು ಕತ್ತಲು ಕೋಣೆ, ಮೂಲೆಗಳಲ್ಲಿ ಉಳಿದು ವಿಶ್ರಾಂತಿ ಪಡೆಯುತ್ತದೆ. ಇದು ಮನೆಗಳ ಜೊತೆಗೆ ಮರಗಳು, ಕಲ್ಲುಗಳ ಕೆಳಗೂ ವಾಸಿಸುತ್ತದೆ. ಇತರ ಗಂಡುಗಳೊಡನೆ ಕಾದಾಡುವಾಗ, ಶತ್ರು ಅಟ್ಟಿಸಿಕೊಂಡು ಬಂದಾಗ ಅಥವಾ ಆಕಸ್ಮಿಕಗಳಲ್ಲಿ ಬಾಲವನ್ನು ಕಳೆದುಕೊಳ್ಳಬಹುದು. ಹೀಗೆ ಕಳೆದುಕೊಂಡ ಬಾಲವನ್ನು ಪುನಃ ಬೆಳೆಸಿಕೊಳ್ಳುತ್ತದೆ.
ಶತ್ರು ಅಟ್ಟಿಸಿಕೊಂಡು ಬಂದು ಬಾಲವನ್ನು ಹಿಡಿದಾಗ ತಾನಾಗಿಯೆ ತನ್ನ ಬಾಲವನ್ನು ಕಳಚಿ ಹಿಂದೆ ಬಿಟ್ಟು ಓಡಿ ಹೋಗುತ್ತವೆ. ಪ್ರಾಣಿಯ ದೇಹದಿಂದ ಬೇರ್ಪಟ್ಟ ಮೇಲೂ ಬಾಲದ ಚೂರು ನುಲಿದು, ಬಾಗಿ ಜೀವವಿರುವ ಪ್ರಾಣಿಯ ಭ್ರಮೆ ಹುಟ್ಟಿಸುತ್ತದೆ. ಇದನ್ನು ಹಿಡಿದು ತಿನ್ನಲೆಂದು ಅಟ್ಟಿಸಿಕೊಂಡು ಬಂದ ಶತ್ರು ತನ್ನ ತಪ್ಪನ್ನು ಅಂದರೆ ಮೋಸ ಹೋಗಿರುವುದನ್ನು ತಿಳಿದುಕೊಳ್ಳುವಷ್ಟರಲ್ಲಿ ಹಲ್ಲಿ ಸುರಕ್ಷಿತ ಸ್ಥಾನವನ್ನು ಸೇರಿ ಪ್ರಾಣ ರಕ್ಷಣೆ ಮಾಡಿಕೊಂಡಿರುತ್ತದೆ. ಇದನ್ನು ಆಟೊಟೊಮಿ (Autotomy) ಎನ್ನುತ್ತಾರೆ. ಇದು ಈ ಹಲ್ಲಿಗಳ ವಿಶೇಷ ಲಕ್ಷಣ. ಇವು ಕಾಲು ಬೆರಲುಗಳಲ್ಲಿರುವ ಫಲಕಗಳ ನೆರವಿನಿಂದ ನೇರವಾದ ನಯವಾದ ಗೋಡೆಗಳನ್ನು ಹತ್ತಬಲ್ಲವು ಮತ್ತು ಮೇಲ್ಛಾವಣಿಯ ಮೇಲೆ ತಲೆಕೆಳಗಾಗಿ ಓಡಾಡಬಲ್ಲವು ಈ ಹಲ್ಲಿ ಲೊಚಗುಟ್ಟುವ ಶಬ್ಧಮಾಡುವುದೊಂದು ವಿಶೇಷ. ಈ ಶಬ್ಧವನ್ನುನುಸರಿಸಿ ದಿಕ್ಕು. ಕಾಲ ಮತ್ತು ವಾರದ ಆಧಾರದ ಮೇಲೆ ಹಲ್ಲಿ ಶಕುನ ಹೇಳುವ ರೂಢಿ ಇಂದಿಗೂ ಹಳ್ಳಿಗಳಲ್ಲಿದೆ.
ಈ ಜಾತಿಯಲ್ಲಿ ಇನ್ನೂ ಅನೇಕ ಪ್ರಭೇಧಗಳಿವೆ.
ಹೆ. ಫ್ರೆನೆಟಸ್ (H.- frenetus) ಬಹಳೊಮ್ಮೆ ಮನೆಗಳಲ್ಲಿ ಕಂಡುಬರುತ್ತದೆ.
ಹೆ. ಟ್ರೈಡ್ರುಸ್ (H. triedron) ಬಂಡೆಗಳ ನಡುವೆ ವಾಸ.
ಹೆ. ಸಿಮೊಪ್ಸಿಸ್ (H. chemapsis) ಗುಡ್ಡ ವಾಸ,
ಪಶ್ಚಿಮ ಘಟ್ಟದಲ್ಲಿ ೧೧ ಪ್ರಭೇಧಗಳು ದೊರಕುತ್ತವೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ವರ್ಗ : ರೆಪ್ಟಿಲಿಯ (ಸರೀಸೃಪಗಳು) (೩)
ಗಣ : ಲ್ಯಾಸರ್ ಟೀಲಿಯ
ಕುಟುಂಬ : ಅಗಾಮಿಡೀ (Agamidae)
ಉದಾ : ಓತಿ/ಓತಿಕೆತ್ತ / ಹೆಂಟೆಗೊದ್ದ (Garden lizard)
ಶಾಸ್ತ್ರೀಯನಾಮ : ಕೆಲೊಟಿಸ್ ವರ್ಸಿಕೊಲಾರ್ (Calotes versicolor)

ವಿತರಣೆ : ಭಾರತಾದ್ಯಂತ ಬೇಲಿ, ಪೋದೆಗಳಲ್ಲಿ ದೊರಕುತ್ತದೆ. ಇದು ಎಲ್ಲಾ ಪರಿಸರಗಳಲ್ಲಿಯೂ ವಾಸಿಸುತ್ತದೆ.
ಗಾತ್ರ : ಒಂದು ಗಂಡಿನ ಗರಿಷ್ಠ ಉದ್ದ ೪೯ ಸೆಂ. ಮೀ. ಬಾಲವೇ ೩೫ ಸೆಂ. ಮೀ. ಉದ್ದ ಇರುತ್ತದೆ. ಹೆಣ್ಣು ಓತಿಗಳು ಗಂಡಿಗಿಂತ ಚಿಕ್ಕವು.
ಅಹಾರ : ಕೀಟಹಾರಿಗಳು, ಇರುವೆ, ಗೊದ್ದಗಳು, ಸಣ್ಣ ಹಕ್ಕಿಗಳು, ಹಕ್ಕಿ ಗೂಡು ಮರಿಗಳು, ಕಪ್ಪೆ, ಮುಂತಾದ ಸಣ್ಣ ಪ್ರಾಣಿಗಳು ಇದರ ಆಹಾರ. ಬಂಧನದಲ್ಲಿ ಜಿರಲೆ, ರೇಷ್ಮೆಪತಂಗಗಳನ್ನು ತಿನ್ನುತ್ತವೆ.
ಲಕ್ಷಣಗಳು : ಸಾಧಾರಣ ಗಾತ್ರದ ಶಾಖಾವಾಸಿ. ತಲೆ ಅಂಡಾಕಾರವಾಗಿದೆ ಮತ್ತು ಪಕ್ಕದಿಂದ ಪಕ್ಕಕ್ಕೆ ಚಪ್ಪಟೆಯಾಗಿದೆ. ಗಂಡು ಓತಿಗಳಲ್ಲಿ ಕೆನ್ನೆಗಳು ಮಾಂಸಲವಾಗಿ ಊದಿಕೊಂಡತಿವೆ. ಕೆನ್ನೆಯ ಹಿಂಭಾಗದಲ್ಲಿ ಎರಡೂ ಪಕ್ಕಗಳಲ್ಲಿ ತಗ್ಗುಗಳಿವೆ. ಇವೇ ಹೊರ ಕಿವಿ ನಾಲೆಗಳು ಅದರ ತಳದಲ್ಲಿ ಕಿವಿ ತಮ್ಮಟೆ ಉಂಟು. ಈ ಹೊರಕಿವಿ ತಗ್ಗಿನ ಹಿಂದೆ ಎರಡು ದೊಡ್ಡ ಹುರುಪೆಗಳಿವೆ. ಬೆನ್ನಿನ ಮೇಲೆ ಉದ್ದಕ್ಕೂ ಹರಡಿರುವ ಹುರುಪೆಗಳ ಉದ್ದ ಏಣುಗಳು ಶಿಖೆಗಳ ಈಟಿಗಳಂತೆ ಚಾಚಿರುತ್ತವೆ, ನಡು ದೇಹವನ್ನು ೩೫ ರಿಂದ ೫೩ ಸಾಲು ಹುರುಪೆಗಳು ಮುಚ್ಚುತ್ತವೆ. ಬಾಲ ಉದ್ದವಾಗಿದೆ ಮತ್ತು ಉರುಳೆಯಾಕಾರವಾಗಿದೆ. ಬಾಲದ ಬುಡ ತುಸು ಊದಿದಂತಿದೆ. ಬೆರಳುಗಳಿಗೆ ನಖಗಳಿವೆ. ದವಡೆಗಳಲ್ಲಿ ಚೂಪಾದ ಹಲ್ಲುಗಳಿವೆ.
ಬೆನ್ನಿನ ಭಾಗ ಕಂದು ಅಥವಾ ಮರಳು ಕಂದು ಬಣ್ಣ ಕೆಲವೊಮ್ಮೆ ಅಲ್ಲಲ್ಲಿ ಚಿಕ್ಕಿಗಳು ಮತ್ತು ಪಟ್ಟಿಗಳು ಇರುತ್ತವೆ.
ಸಂತಾನಾಭಿವೃದ್ಧಿ : ಈ ಪ್ರಾಣಿಗಳು ಚೆನ್ನಾಗಿ ರೂಪುಗೊಂಡ ಋತು ಚಕ್ರವನ್ನು ತೋರುತ್ತವೆ. ಜನವರಿಯಿಂದ ಏಪ್ರಿಲ್ ವರೆಗೆ ಸ್ಥಗಿತಗೊಂಡಿದ್ದ ಸಂತಾನೋತ್ಪತ್ತಿ ಅಂಗಗಳು ಚೇತರಿಸಿಕೊಂಡು ಮುಂದಿನ ಸಂತಾನೋತ್ಪತ್ತಿ ಚಟುವಟಿಕೆಗಳಿಗೆ ಸಿದ್ಧವಾಗುತ್ತವೆ. ಮೇಯಿಂದ ಆಗಸ್ಟ್ ತಿಂಗಳವರೆಗೆ ಸಂತಾನೋತ್ಪತ್ತಿ ಚಟುವಟಿಕೆ ಪರಕಾಷ್ಟೆ ತಲುತ್ತದೆ. ಗಂಡು ಹೆಣ್ಣುಗಳು ಸಂಧಿಸುತ್ತವೆ. ಸಂಭೋಗಿಸುತ್ತವೆ. ಈ ಕಾಲದಲ್ಲಿ ಗಂಡುಗಳು ದಪ್ಪ ಪುಷ್ಟವಾಗಿದ್ದು ತಲೆ-ಕತ್ತುಗಳು ಕಡು ಕೆಂಪು ಬಣ್ಣ ತಾಳುತ್ತವೆ. ರಕ್ತ ಓಕುಳಿಯಾಡಿದಂತೆ ಕಾಣುತ್ತದೆ. ಇದರಿಂದ ಇವುಗಳನ್ನು ರಕ್ತ ಹೀರು (Blood sucker) ಎಂಬ ಆಡ್ಡಹೆಸರಿನಿಂದ ಕರೆಯುತ್ತಾರೆ. ಹೆಣ್ಣು ಓತಿ ಹಿಂಗಾಲುಗಳಿಂದ ಗುಂಡಿ ತೋಡಿ ಮೊಟ್ಟೆಗಳನ್ನಿಟ್ಟು ಮಣ್ಣು ಮುಚ್ಚಿಬಿಡುತ್ತವೆ. ಮೊಟ್ಟೆ ಇಡುವ ಮೊದಲು ಹೆಣ್ಣು ನಿಷೇಚಿತ ಮೊಟ್ಟೆಗಳನ್ನು ತನ್ನ ಪ್ರಜನನಾಂಗಗಳಲ್ಲಿ ೩೫ ದಿನಗಳವರೆಗೆ ಉಳಿಸಿ ಕೊಂಡಿರುತ್ತದೆ. ಇದನ್ನು ಗರ್ಭಸ್ತ ಕಾಲ ಎನ್ನುವುದುಂಟು ಈ ಕಾಲದಲ್ಲಿ ಮೊಟ್ಟೆಗಳ ಒಳಗೆ ಮರಿಯ ಬೆಳವಣಿಗೆ ಮುಂದುವರಿಯುತ್ತದೆ. ಒಮ್ಮೆಗೆ ೨೮ ರಿಂದ ೩೫ ಬಿಳಿಯ ಮೊಟ್ಟೆಗಳನ್ನಿಡುತ್ತವೆ. ಈ ಮೊಟ್ಟೆಗಳು ೪೦ x ೮೦ ಮಿ. ಮೀ. ಉದ್ದಗಲ ಇರುತ್ತವೆ. ಒಂದು ಹೆಣ್ಣು ಓತಿ ಒಂದು ಋತು ಚಕ್ರದಲ್ಲಿ ಎರಡರಿಂದ ಮೂರು ಸಲ ನಿಷೇಚಿತ ಮೊಟ್ಟೆಗಳನ್ನಿಡುತ್ತದೆ. ೩೭- ೪೭ ದಿನಗಳು ಕಾವು ಕಾಲ. ಮೊಟ್ಟೆಗಳಿಗೆ ತೊಗಲಿನಂತಹ ಚಿಪ್ಪಿನ ಆವರಣವಿದೆ.
ಸ್ವಭಾವ : ಗಂಡು ಓತಿ ಒಂದು ರೀತಿಯ ಕ್ಷೇತ್ರಸ್ವಾಮ್ಯ ಮತ್ತು ಅದರ ರಕ್ಷಣೆಯ ವರ್ತನೆಯನ್ನು ತೋರುತ್ತದೆ. ತನ್ನ ಕ್ಷೇತ್ರದ ಎತ್ತರದ ಗಿಡದ ತುದಿ ಅಥವ ದಿಟ್ಟ ತುದಿಯಲ್ಲಿ ಕುಳಿತು ತನ್ನ ಕ್ಷೇತ್ರವನ್ನು ಕಾಯುತ್ತದೆ.
ಈ ಜಾತಿಯಲ್ಲಿ ಕರ್ನಾಟಕದಲ್ಲಿ ದೊರಕುವ ಇನ್ನು ಮೂರು ಪ್ರಭೇಧಗಳಿವೆ.
—- 
ದಕ್ಷಿಣದ ಹಸಿರು ಓತಿ (Southern green calotes)
ಶಾಸ್ತ್ರೀಯನಾಮ : ಕೆಲೊಟಿಸ್ ಕೆಲೊಟಿಸ್ (Caloter calotes)

ಇದೂ ಸಹ ಶಾಖಾವಾಸಿ. ಇದರ ಹುರುಪೆಗಳು ಹಿಂದಕ್ಕೆ ಚಾಚಿವೆ. ಇದು ೧೩೦ x ೫೦೦ ಮಿ. ಮೀ. ಉದ್ದವಿದೆ. ಬೆನ್ನು ಭಾಗ ಹಸಿರು. ಇದರ ಮೇಲೆ ಬಿಳಿಯ ಅಥವ ಕೆನೆ ಬಣ್ಣದ ಪಟ್ಟೆಗಳಿವೆ. ಇದು ಸಾಮಾನ್ಯವಾಗಿ ದಟ್ಟ ಕಾಡುಗಳಲ್ಲಿ ಮತ್ತು ಎತ್ತರವಾದ ಮರಗಳಲ್ಲಿ ವಾಸಿಸುತ್ತದೆ ೫ ಸೆಂ. ಮೀ. ಆಳದ ಗುಂಡಿ ತೋಡಿ ಮೊಟ್ಟೆಗಳನ್ನಿಡುತ್ತದೆ.
 
ಕೆಲೊಟಿಸ್ ಜೆರ್ದೋ (Calotes jerdoni)

ಉತ್ತರ ಪ್ರಾಂತ್ಯಕ್ಕೆ ಸೀಮಿತವಾಗಿದೆ. ಉದ್ದ ೩೮೮ ಮಿ. ಮೀ.
—- 
ಗಣ : ಲ್ಯಾಸರ್ ಟೀಲಿಯ
ಕುಟುಂಬ : ಡ್ರಾಕೋನಿಡೀ (Draconidae)
ಉದಾ : ಹಾರುವ ಹಲ್ಲಿ (Flying lizard)
ಶಾಸ್ತ್ರೀಯನಾಮ : ಡ್ರ್ಯಾಕೊ ಡುಸ್ಸುಮಿಯರಿ (Draco dusumieric)

ವಿತರಣೆ : ಪಶ್ಚಿಮ ಘಟ್ಟದ (ಕೊಡಗು ಜಿಲ್ಲೆ) ನಿತ್ಯ ಹರಿದ್ವರ್ಣ ಕಾಡುಗಳಲ್ಲಿ ಕಂಡುಬರುತ್ತದೆ. ಸಮುದ್ರ ಮಟ್ಟದಿಂದ ೧೦೦೦ ಮೀ.ಎತ್ತರದವರೆಗೆ ದೊರಕುತ್ತದೆ ಆಡಿಕೆ, ತೆಂಗು, ವಿಳ್ಳೆದೆಲೆ, ಮೆಣ್ಸಿನ ತೋಟಗಳಲ್ಲಿ ಸಾಮಾನ್ಯ. ಇದು ಸಂಪೂರ್ಣ ಶಾಖಾವಾಸಿ.
ಗಾತ್ರ : ೨೩ಸೆಂ. ಮೀ. ಉದ್ದ ಗಂಡು ಹಾರುವ ಹಲ್ಲಿ ಹೆಣ್ಣಿಗಿಂತ ಚಿಕ್ಕದು.
ಆಹಾರ : ಇರುವೆಗಳು ಮತ್ತು ಗೊದ್ದಗಳು. ವಿಶೇಷವಾಗಿ ಕೆಂಪಿರುವೆ.
ಲಕ್ಷಣಗಳು : ಉಳಿದಂತೆ ಇದು ಇನ್ನುಳಿದ ಹಲ್ಲಿಗಳನ್ನು ಬಹಳ ಮಟ್ಟಿಗೆ ಹೋಲಿದರೂ ಇದಕ್ಕೆ ‘ಪೆಟಾಜಿಯಂ’ ಎಂಬ ರಚನೆ ಇರುವುದು ವಿಶೇಷ ಲಕ್ಷಣ. ಪ್ರತಿ ಪಕ್ಕದಲ್ಲಿಯೂ ಆಯಾ ಪಕ್ಕದ ಮುಂಗಾಲು ಮತ್ತು ಹಿಂಗಾಲುಗಳ ನಡುವಿನಲ್ಲಿ ಚರ್ಮದ ಸಡಿಲ ಮಡಿಕೆಯೊಂದಿದ್ದು ಆರು ಮತ್ತು ಅಪರೂಪವಾಗಿ ಏಳು ಪಕ್ಕೆಲುಬುಗಳು ವಿಸ್ತರಿಸಿ ಈ ಚರ್ಮದ ಮಡಿಕೆಗೆ ಆಧಾರ ಒದಗಿಸುತ್ತವೆ. ಇವುಗಳ ನೆರವಿನಿಂದ ಮಡಿಕೆಯನ್ನು ರೆಕ್ಕೆಯಂತೆ ಬಿಚ್ಚಬಹುದು. ಅಥವಾ ಉಪಯೋಗಿಸದಿದ್ದಾಗ ಮಡಿಸಬಹುದು. ಇದನ್ನು ‘ರೆಕ್ಕೆ ಪಟಲ’ ಅಥವಾ ಪೆಟಾಜಿಯಂ ಎಂದು ಕರೆಯುತ್ತಾರೆ. ಇದನ್ನು ಬಿಚ್ಚಿ ಎತ್ತರದ ಪ್ರದೇಶದಿಂದ ತಗ್ಗಿನ ಪ್ರದೇಶಕ್ಕೆ ಜಾರಿ ಸುರಕ್ಷಿತವಾಗಿ ಇಳಿಯಬಹುದು.
ಇದು ಮರಗಳ ಮೇಲೆ ಕುಳಿತಿರುವುದರಿಂದ ಇದರ ದೇಹದ ಬಣ್ಣ ಮರದ ತೊಗಟೆಯನ್ನು ಹೋಲುತ್ತದೆ. ಶತ್ರುಗಳಿಗೆ ಸುಲಭವಾಗಿ ಗೋಚರಿಸಿದಂತೆ ಮಾಡಿ ರಕ್ಷಣೆ ಒದಗಿಸುತ್ತದೆ. ಇದರ ಬಣ್ಣ ಬೂದುಕಂದು. ಅದರ ಮೇಲೆ ಕಡು ಬಣ್ಣದ ವೃತ್ತಗಳಿವೆ. ತಲೆಯ ಮೇಲೆ ಅಡ್ಡಪಟ್ಟಿಗಳಿವೆ. ತಳಭಾಗ ಹಸಿರು-ಹಳದಿ. ಪೆಟಾಜಿಯಂ ಮೇಲ್ಭಾಗ ಕಂದು ಮತ್ತು ಕಡುಕೆಂಪು, ಕೆಳಗೆ ಅಂಚು ಹಳದಿ. ಕೊರಳ ಉಪಾಂಗ ನಿಂಬೆ ಹಳದಿ. ರೆಕ್ಕೆಗಳ ವರ್ಣ ವೈವಿದ್ಯದಿಂದಾಗಿ ಅದು ಹಾರುತ್ತಿರುವಾಗ ಆಕರ್ಶಕ ಬಣ್ಣದಿಂದ ಗಮನ ಸೆಳೆದು, ಇಳಿದು ಕುಳಿತು, ರೆಕ್ಕೆ ಮಡಿಚಿ ಕೊಂಡಾಗ ಹಟಾತ್ತನೆ ಕಣ್ಮರೆಯಾಗುತ್ತದೆ.
ಸಂತಾನಾಭಿವೃದ್ಧಿ : ಸಂತಾನೋತ್ಪತ್ತಿಯಲ್ಲಿ ಋತುಮಾನೀಯ ವ್ಯವಸ್ಥೆಯನ್ನು ತೋರುತ್ತದೆ. ಹೆಣ್ಣು ಗಂಡು ಕೂಡುವ ಮೊದಲು ಅನುರಂಜನೆ ಉಂಟು. ಗಂಡು ತಾನು ಒಂದು ಪ್ರದೇಶವನ್ನು ಆಕ್ರಮಿಸಿ ಕೊಂಡು ಎಚ್ಚರಿಕೆಯಿಂದ ಕಾಯುತ್ತದೆ. ಅನುರಂಜನೆಯ ಕಾಲದಲ್ಲಿ ಹೆಣ್ಣನ್ನು ಆಕರ್ಶಿಸಲು ಗಂಡು ತಲೆಯನ್ನು ತೂಗುತ್ತದೆ, ಮುಂಗಾಲನ್ನು ನೀಡುತ್ತದೆ. ಕೊರಳ ಉಪಾಂಗವನ್ನು ಮಡಿಸಿಕೊಳ್ಳುತ್ತದೆ. ಬಣ್ಣ ಹೊಳಪಾಗುತ್ತದೆ. ಜುಲೈ-ಸೆಪ್ಟಂಬರ್ ತಿಂಗಳುಗಲ್ಲಿ ಗರ್ಭಸ್ತ ಹೆಣ್ಣುಗಳು ದೊರಕುತ್ತವೆ. ಹೆಣ್ಣು ೫ ಸೆಂ. ಮೀ. ಆಳದ ಗುಂಡಿಗಳನ್ನು ತೋಡಿ ಬಿಳಿ ಮೊಟ್ಟೆಗಳನ್ನು ಇಡುತ್ತದೆ. ಮೊಟ್ಟೆ ೧೪ x ೮ ಮಿ. ಮೀ. ಉದ್ದಗಲ ಇರುತ್ತವೆ. ೦.೫೪ ಗ್ರಾಂ ತೂಗುತ್ತವೆ.
ಸ್ವಭಾವ : ಇದು ಮರದಿಂದ ಮರಕ್ಕೆ, ಎತ್ತರದಿಂದ ತಗ್ಗಿಗೆ ಜಾರಿ ಹಾರುತ್ತದೆ. ಒಂದು ಸಾರಿ ನೆಗೆದು ಜಾರಿದರೆ ೨೦. ಮೀಟರ್ ದೂರ ಕ್ರಮಿಸುತ್ತದೆ. ಇನ್ನೊಂದು ಮರದ ತಳಭಾಗದಲ್ಲಿ ಇಳಿದ ಹಲ್ಲಿ ಅದರ ತುದಿಗೆ ಹತ್ತುತ್ತದೆ. ಇದು ದಿವಾಚರಿಯಾದರೂ ಬೆಳಗು ಮತ್ತು ಸಂಜೆ ಚಟುವಟಿಕೆಯಂದಿದ್ದು ನಡು ಹಗಲು ವಿಶ್ರಾಂತಿ ಪಡೆಯುತ್ತದೆ.
—- 
ಗಣ : ಲ್ಯಾಸರ್ಟೀಲಿಯ
ಕುಟುಂಬ : ಕೆಮಿಲಿಯಾನಿಡೀ
ಉದಾ : ಊಸರವಳ್ಳಿ /ಗೋಸುಂಬಿ (Chameleon)
ಶಾಸ್ತ್ರೀಯನಾಮ : ಕೆಮಿಲಿಯಾನ್ ಜಿಲಾನಿಕಸ (Chamelem zelanicus)

ವಿತರಣೆ : ಇದು ಸಾಮಾನ್ಯವಾಗಿ ಶಾಖಾವಾಸಿ, ಭಾರತದ ದಕ್ಷಿಣ ದ್ವೀಪಕಲ್ಪದಲ್ಲಿ ವ್ಯಾಪಕವಾಗಿ ಹರಡಿವೆ. ಹೆಚ್ಚು ಮಳೆ ಬೀಳದಿರುವ ಕಾಡುಗಳ ಮರಗಿಡಗಳಲ್ಲಿ ಬೇಲಿ, ಪೊದರುಗಳಲ್ಲಿ ವಾಸಮಾಡುತ್ತವೆ.
ಗಾತ್ರ : ದೊರಕಿರುವ ಅತ್ಯಂತ ದೊಡ್ಡ ಪ್ರಾಣಿ ೩೭.೫.ಸೆಂ. ಮೀ. ಉದ್ದ ಇತ್ತು.
ಅಹಾರ : ಹೆಚ್ಚಾಗಿ ಕೀಟಾಹಾರಿ. ಸಣ್ಣ ಕಪ್ಪೆಗಳನ್ನು ಹಿಡಿದು ನುಂಗಿದ ನಿದರ್ಶನಗಳಿವೆ.
ಲಕ್ಷಣಗಳು : ಊಸರವಳ್ಳಿ ಅನೇಕ ದೇಹ ರಚನಾ ಮಾರ್ಪಾಡುಗಳ ಆಗರ. ಇದರ ದೇಹಪಕ್ಕದಿಂದ ಪಕ್ಕಕ್ಕೆ ಒತ್ತಿದಂತೆ ಚಪ್ಪಟೆಯಾಗಿದೆ. ತಲೆ ತ್ರಿಕೋನಾಕಾರವಾಗಿದ್ದು ಮೇಲೊಂದು ಚೂಪಾದ ಶಂಕುವಿನಾಕಾರದ ಶಿಖೆ ಇದೆ. ಪ್ರಾಯಶಃ ಗಿಡಗಳ ರೆಂಬೆ, ಎಲೆಗಳ ನಡುವೆ ಓಡಾಡುವಾಗ ದೃಷ್ಟಿಗೆ ಅಡ್ಡಿ ಬರಬಹುದಾದ ಎಲೆ, ಸಣ್ಣ ರೆಂಬೆಗಳನ್ನು ಅತ್ತಿತ್ತ ಸರಿಸಿ ತನ್ನನೋಟದ ಹಾದಿಯನ್ನು ಸುಗಮ ಮಾಡಿಕೊಳ್ಳಲು ಈ ಶಿಖೆ ನೆರವಾಗಬಹುದು. ದೇಹದ ಮೇಲೆ ಕಣಿಕಾಮಯ ಹುರುಪೆಗಳ ಹೊದಿಕೆ ಉಂಟು. ಕಣ್ಣುಗಳು ದೊಡ್ಡವು ಮತ್ತು ಕಣ್ಣಿನ ಪಾಪೆ ಮಾತ್ರ ಕಾಣುವಂತೆ ಒಂದು ಸಣ್ಣ ರಂಧ್ರವನ್ನು ಬಿಟ್ಟು ಉಳಿದೆಲ್ಲ ಭಾಗವೂ ಕಣೀಕೃತ ಹುರುಪೆಗಳಿಂದ ಆವೃತವಾಗಿದೆ. ಈ ಕಣ್ಣುಗಳು ತಮ್ಮ ಅಕ್ಷಿ ಗೂಡಿನಲ್ಲಿ ಎತ್ತೆಂದರತ್ತ ತಿರುಗಿಸಿಬಹುದಾದಂತೆ ಕೂತಿರುವುದರಿಂದ ಮತ್ತು ಕಣ್ಣುಗಳನ್ನು ಪ್ರತ್ಯೇಕವಾಗಿ ವೈಯಕ್ತಿಕವಾಗಿ ತಿರುಗಿಸಿ ತನ್ನ ಸುತ್ತಿನ ಪ್ರದೇಶವನ್ನು ವೀಕ್ಷಿಸಬಹುದು. ಇದಕ್ಕೆ ಕಿವಿತಮಟೆ ಇಲ್ಲ. ಎರಡೂ ಜೊತೆ ಕಾಲುಗಳಲ್ಲಿನ ಬೆರಳುಗಳು ಎರಡು ಗುಂಪುಗಳಾಗಿ, ಆ ಗುಂಪುಗಳು ಎದುರು ಬದರಾಗಿದ್ದು ರೆಂಬೆಗಳನ್ನು ಹಿಡಿದುಕೊಳ್ಳಲು ಮಾರ್ಪಟ್ಟಿವೆ. ಬಾಲವೂ ಸಹ ರೆಂಬೆಗಳ ಸುತ್ತ ಸುತ್ತಿಕೊಂಡು ಹಿಡಿತ ಸಾಧಿಸಲು ಪರಿಗ್ರಾಹಿ ಲಕ್ಷಣವನ್ನು ತೋರುತ್ತದೆ. ಇದರ ನಾಲಿಗೆಯೂ ವಿಶೇಷವಾಗಿ ಮಾರ್ಪಟ್ಟಿದೆ. ನಾಲಗೆಗೆ ಸ್ಥಿತಿಸ್ತಾಪಕ ಶಕ್ತಿ ಇದ್ದು ಅದನ್ನು ಬಾಯಿಂದ ಹೊರಕ್ಕೆ ಒಂದು ಅಡಿಯಷ್ಟು ದೂರ ಚಾಚಬಹುದಾದಷ್ಟು ಉದ್ದವಾಗಿದೆ ಮತ್ತು ಅದರ ತುದಿಯಲ್ಲಿ ಅಂಟುಗುಣದ ಗದೆಯಾಕಾರವಿದೆ.
ತತ್‌ಕ್ಷಣದಲ್ಲಿ ವೇಗವಾಗಿ ಬಣ್ಣ ಬದಲಾಯಿಸಬಲ್ಲ ಸಾಮರ್ಥಕ್ಕೆ ಈ ಪ್ರಾಣಿ ಪ್ರಸಿದ್ಧವಾಗಿದೆ. ಇದು ಎಷ್ಟು ಹೆಸರಾಗಿದೆ ಎಂದರೆ ‘ಊಸರವಳ್ಳಿಯಂತೆ ಬಣ್ಣ ಬದಲಾಯಿಸುವುದು’ ಎಂಬ ಗಾದೆಯೆ ಹುಟ್ಟಿದೆ. ಮೂಲತಃ ಇದರ ದೇಹದ ಬಣ್ಣ ಹಸಿರು. ಇದರ ಮೇಲೆ ಹಳದಿ, ಕಪ್ಪು ಚುಕ್ಕಿಗಳು ಮತ್ತು ಪಟ್ಟಿಗಳಿವೆ. ಒಮ್ಮೊಮ್ಮೆ ಈ ಪ್ರಾಣಿ ತನ್ನ ಪರಿಸರದ ಹಿನ್ನಲೆ ಬಣ್ಣಕ್ಕೆ ಹೊಂದಿಕೊಳ್ಳುವಂತೆ ಬಣ್ಣ ಬದಲಾಯಿಸಿ ಕೊಳ್ಳುತ್ತದೆ ಎನ್ನುವುದು ನಿಜವಲ್ಲ. ಬೆಳಕು, ಉಷ್ಣತೆ, ಪ್ರಾಣಿಯ ಉದ್ವೇಗ ಪರಿಸ್ಥಿತಿಗಳ ಪ್ರಚೋದನೆಯಲ್ಲಿ ಈ ಪ್ರಾಣಿ ಒಂದೇ ಸಮನೆ ಬಣ್ಣ ಬದಲಾಯಿಸುತ್ತ ಹೋಗುತ್ತದೆ. ಅದರ ಹಿನ್ನೆಲೆಯ ಬಣ್ಣವನ್ನು ಹೋಲಿಸಿದರೆ ಅದು ಆಕಸ್ಮಿಕ.
ಸಂತಾನಾಭಿವೃದ್ಧಿ : ಈ ಪ್ರಾಣಿಗಳಲ್ಲಿ ಅನುರಂಜನೆ (ಕೋರ್ಟಶಿಪ್) ನಡೆಯುವುದಿಲ್ಲ. ಹೆಣ್ಣು ಗಂಡುಗಳು ಸಂದಿಸಿ ಸಂಭೋಗ ಅಕ್ಟೋಬರ್ ನಲ್ಲಿ ನಡೆಯಬಹುದು. ಮೊಟ್ಟೆ ಇಡುವ ಕಾಲಕ್ಕೆ ಹೆಣ್ಣು ಊಸರವಳ್ಳಿ ಮರಗಳಿಂದ ಕೆಳಕ್ಕಿಳಿದು ಬಂದು ನೆಲದಲ್ಲಿ ಮುಂಗಾಲುಗಳಿಂದ ೩೦ ಸೆಂ. ಮೀ. ಆಳದ ಗುಂಡಿಗಳನ್ನು ತೋಡಿ, ಒಂದು ಸಾರಿಗೆ ೨೨ ರಿಂದ ೩೩ ರವರೆಗೆ ಮೊಟ್ಟೆಗಳನ್ನಿಟ್ಟು ಗುಂಡಿಗಳನ್ನು ಮಣ್ಣಿನಿಂದ ಮುಚ್ಚಿ ಬಿಡುತ್ತದೆ. ಮೊಟ್ಟೆಗಳು ೧೬ ಮಿ. ಮೀ. ಉದ್ದವಿರುತ್ತವೆ. ೮೧ ದಿನಗಳಿಂದ ೨೪೦ ದಿನಗಳ ಕಾವು ಕಾಲದನಂತರ ಮರಿಗಳು ಹೊರಬರುತ್ತವೆ.
ಸ್ವಭಾವ : ಇದು ದಿವಾಚರಿ. ಹಗಲು ಆಹಾರ ಜೀವಿಗಳ ಬೇಟೆಯಾಡುತ್ತದೆ. ನೆಲದ ಮೇಲೆ ಇದರ ಚಲನೆ ವಿಕಾರವಾದುದು. ಮೆಟ್ಟುಗೋಲು ತೊಟ್ಟು ನಡೆದಂತೆ ಕಾಣುತ್ತದೆ. ಮರದ ರೆಂಬೆಗಳ ನಡುವೆಯೂ ಇದರ ಓಡಾಟ ನಿಧಾನ ಮತ್ತು ನಿಃಶಬ್ಧವಾದುದು. ಇದು ತನ್ನ ದೇಹದ ಬಣ್ಣ ಬದಲಾಯಿಸುವ ಮತ್ತು ಆಹಾರ ಜೀವಿಯನ್ನು ಹಿಡಿಯುವ ಕ್ರಿಯೆಗಳು ಗಮನಾರ್ಹವಾದ ಲಕ್ಷಣಗಳು. ಎಲೆಗಳ ಮರೆಯಲ್ಲಿ ಅವಿತಿದ್ದು ತನ್ನ ಬಣ್ಣ ವೈವಿಧ್ಯದಿಂದ ಆಹಾರ ಜೀವಿಗೆ ಕಾಣದಂತೆ ಉಳಿದು ಕಣ್ಣುಗಳನ್ನು ತಿರುಗಿಸುತ್ತ ಆಹಾರ ಜೀವಿಗಳಿಗಾಗಿ ಹುಡುಕುತ್ತದೆ. ಇದರ ಎರಡು ಕಣ್ಣುಗಳು ಪ್ರತ್ಯೇಕವಾಗಿ ವೈಯಕ್ತಿವಾಗಿ ಚಲಿಸಿ ನೋಡಬಲ್ಲವಾದರೂ ಎರಡೂ ಕಣ್ಣುಗಳನ್ನು ಒಂದೇ ವಸ್ತುವಿನ ಮೇಲೆ ಕೇಂದ್ರೀಕರಿಸಿ ಒಟ್ಟಾಗಿ ನೋಡಬಹುದು. ಆಹಾರ ಜೀವಿ ಅದರ ದೃಷ್ಟಿಗೆ ಬಿದ್ದಂತೆ ಅದರ ನಾಲಿಗೆಯನ್ನು ತಕ್ಷಣ ಹೊರಕ್ಕೆಸೆಯುತ್ತದೆ. ನಾಲಿಗೆಯ ತುದಿಗೆ ಆಹಾರ ಜೀವಿ ಅಂಟಿಕೊಂಡ ತಕ್ಷಣ ನಾಲಿಗೆಯನ್ನು ಆಹಾರ ಜೀವಿಯೊಂದಿಗೆ ಬಾಯಳಕ್ಕೆ ಸೆಳೆದುಕೊಳ್ಳುತ್ತದೆ. ಈ ಕ್ರಿಯೆ ಕಣ್ಣು ಮುಚ್ಚಿ ಕಣ್ಣು ತೆರೆಯುವುದರೊಳಗೆ ಎಸಗುತ್ತದೆ. ತತ್ ಕ್ಷಣ ತನ್ನ ನಾಲಿಗೆಯನ್ನು ಪುನಃ ಹೊರಗೆಸೆಯಬಲ್ಲದು. ಒಂದು ಪ್ರಯೋಗದಲ್ಲಿ ಇದು ೬೨ ಸೆಕೆಂಡುಗಳಲ್ಲಿ ೮ ಕೊಡತಿಹುಳಗಳನ್ನು ಹಿಡಿದು ತಿಂದ ನಿದರ್ಶನವಿದೆ. ಕೀಟ ಬಾರವಾಗಿದ್ದರೆ ನಾಲಿಗೆಯ ಮೇಲಿಂದ ಬಿದ್ದು ಹೋಗಬಹುದು. ನುಣುಪು ದೇಹದ ಕೀಟಗಳು ಇದರ ನಾಲಿಗೆಯ ಹಿಡಿತಕ್ಕೆ ಸಿಗದೆ ಜಾರಿಹೋಗಬಹುದು.
ಮಲೆನಾಡಿನಲ್ಲಿ ಇದರಿಂದ ಸಂಗ್ರಹಿಸಿದ ಒಂದು ವಸ್ತುವನ್ನು ಜನರಿಗೆ ಮದ್ದು ಹಾಕಲು ಬಳಸುತ್ತಾರೆಂಬ ಪ್ರತೀತಿ ಇದೆ. ಈ ರೀತಿ ಮದ್ದಿನ ಪ್ರಯೋಗಕ್ಕೆ ಒಳಗಾದವರು ನವೆದುಹೋಗುತ್ತಾರೆಂದು ಹೇಳುವುದುಂಟು. ವೈಜ್ಞಾನಿಕವಾಗಿ ಇದನ್ನು ವಿವರಿಸುವುದು ಕಷ್ಟ.
 —-
ಗಣ : ಕಿಲೋನಿಯ (Chelonia)
ಸರೀಸೃಪಗಳಲ್ಲಿಯೆ ಅತ್ಯಂತ ಪ್ರಾಚೀನವಾದ ಆದಿಮ ಪ್ರಾಣಿಗಳು ಈ ಗಣಕ್ಕೆ ಸೇರುತ್ತವೆ. ಈ ಗಣಕ್ಕೆ ಸೇರುವ ಆಮೆಗಳನ್ನು ಇಂಗ್ಲೀಷನಲ್ಲಿ ‘ಟಾರ್ ಟಾಯ್ಸ್‌’, ‘ಟರ್ಟಲ್‌’, ‘ಟೆರಪಿನ್‌’ ಎಂದು ಬೇರೆ ಬೇರೆ ಹೆಸರುಗಳಿಂದ ಕರೆದರೂ, ಅವೆಲ್ಲವೂ ಸಮಾನಾರ್ಥ ಕೊಡುವ ಪರ್ಯಾಯ ಪದಗಳು. ಆಮೆಗಳ ವಸತಿ ಲಕ್ಷಣವನ್ನು ಅನುಸರಿಸಿ, ನೆಲವಾಸಿ ಆಮೆಗಳನ್ನು ಟಾರಟಾಯ್ಸ್‌ಗಳೆಂದು, ಸಿಹಿನೀರಿನ ಆಮೆಗಳನ್ನು ಟರ್ಟಲ್‌ಗಳೆಂದು ಕಡಲಾಮೆಗಳನ್ನು ಟೆರಪಿನ್‌ಗಳೆಂದೂ ಕರೆಯುವುದು ರೂಢಿಯಲ್ಲಿದೆ.
ಆಮೆಗಳು ಹೆಚ್ಚಾಗಿ ಉಷ್ಣವಲಯ ಮತ್ತು ಸಮಶೀತೋಷ್ಣ ವಲಯಗಳಲ್ಲಿ ವಾಸಿಸುತ್ತವೆ. ಇವುಗಳಲ್ಲಿ ೩೦೦ಕ್ಕೂ ಹೆಚ್ಚು ಪ್ರಭೇಧಗಳಿವೆ. ಇಂದು ಬದುಕಿರುವ ಆಮೆಗಳಲ್ಲಿ ಕಡಲಾಮೆಗಳು ದೊಡ್ಡವು. ಇವು ಅರ್ಧ ಟನ್‌(೫೦೦ ಕೆ. ಜಿ.)ಗೂ ಹೆಚ್ಚು ತೂಗುತ್ತವೆ. ಜೀವ ವಿಜ್ಞಾನ ಇತಿಹಾಸದಲ್ಲಿ ಪ್ರಮುಖ ಸ್ಥಾನಗಳಿಸಿಕೊಂಡಿವೆ. ಜೀವವಿಕಾಸ ಸಿದ್ಧಾಂತ ಪ್ರತಿಪಾದಕ ಚಾರ್ಲಸ್‌ಡಾರ್ವಿನ್‌ತನ್ನ ದೇಶಪರ್ಯಟನೆಯ ಕಾಲದಲ್ಲಿ. ದಕ್ಷಿಣ ಅಮೇರಿಕಾ ಖಂಡದಿಂದ ಪಶ್ಚಿಮಕ್ಕೆ ೮೦೦ ಮೈಲಿಗಳಾಚೆ ಇರುವ ಗೆಲಪಾಸಗೋಸ ದ್ವೀಪಸ್ತೋಮಗಳಲ್ಲಿ ಅತ್ಯಂತ ದೊಡ್ಡ ಕಡಲಾಮೆಗಳನ್ನು ಕಂಡು, ಮೆಚ್ಚಿ ಸವಾರಿ ಮಾಡಿ ಆನಂದಿಸಿದ. ಆಮೆಗಳು ಪ್ರಾಣಿ ಜಗತ್ತಿನಲ್ಲಿಯೆ ಅತ್ಯಧಿಕ ವರ್ಷಗಳು ಬದುಕುವ ದೀರ್ಘಾಯುಷಿಗಳು. ನೂರು ವರ್ಷಗಳಿಗೂ ಹೆಚ್ಚು ಕಾಲ ಬದುಕುತ್ತವೆ. ಮೈಸೂರಿನ ಚಾಮರಾಜ ಮೃಗಾಲಯದಲ್ಲಿ ಹೆಚ್ಚು ಕಡಿಮೆ ನೂರು ವರ್ಷಗಳ ಬೃಹದ್‌ಆಮೆಗಳಿವೆ. ಕೆಲವು ವರ್ಷಗಳ ಹಿಂದೆ ಮದ್ರಾಸ್‌ನಗರದ ಮೃಗಾಲಯ ಶತಮಾನೋತ್ಸವ ಆಚರಿಸಿದಾಗ ಮೈಸೂರಿನ ಈ ಆಮೆಗಳನ್ನು ಎರವಲು ಪಡೆದು ಪ್ರದರ್ಶನಕ್ಕಿಟ್ಟಿದ್ದರು! ಡಾರ್ಮಿನ್‌ಕಂಡ ಆಮೆಗಳು ೧.೫ ಮೀಟರ್ (ಸುಮಾರು ೫ ಅಡಿ) ಉದ್ದ, ೦.೨೬ ಮೀ. (ಸುಮಾರು ಮೂರು ಅಡಿ) ಎತ್ತರವಿದ್ದು ೯೦ ರಿಂದ ೧೩೫ ಕೆ. ಜಿ. ತೂಗುತ್ತಿದ್ದವು.
ಆಮೆಗಳು ಸಸ್ಯಾಹಾರಿಗಳು ಮತ್ತು ಕೆಲವು ಮಾಂಸಾಹಾರಿಗಳು. ಕೆಲವು ಎರಡೂ ಆಹಾರವನ್ನು ಸೇವಿಸುವ ಸರ್ವಭಕ್ಷಕ ಪ್ರಾಣಿಗಳು. ಜಲಸಸ್ಯ, ಕೀಟಗಳು, ಮೃದ್ವಂಗಿಗಳು, ಕಪ್ಪೆಗಳು ಇವುಗಳ ಸಾಮಾನ್ಯ ಆಹಾರ.
ಆಮೆಗಳ ದೇಹವು ಮೂಳೆ ಫಲಕಗಳ ಜೋಡು ಪೆಟ್ಟಿಗೆಯಂತಹ ರಚನೆಯ ಒಳಗಿದ್ದು ಸುರಕ್ಷಿತವಾಗಿದೆ. ಈ ಪೆಟ್ಟೆಗೆ ರಚನೆಯನ್ನು ‘ಆಮೆ ಚಿಪ್ಪು’ ಎಂದು ಕರೆಯುತ್ತಾರೆ. ಬೆನ್ನಿನ ಚಿಪ್ಪು ಭಾಗವನ್ನು ಕ್ಯಾರಪೇಸ್‌(Carapace) ಮತ್ತು ಎದೆಯ ಭಾಗದ ಚಿಪ್ಪನ್ನು ಪ್ಲಾಸ್ಟ್ರಾನ್‌(Plastron) ಎಂದು ಕರೆಯುತ್ತಾರೆ. ಇವೆರಡು ಗೋಲಾಕಾರವಾಗಿದ್ದು ಅಸ್ಥಿಬಂಧನದಿಂದ ಒಂದಕ್ಕೊಂದು ಬೆಸದಂತೆ ಬಂಧಿತವಾಗಿವೆ. ಈ ಪೆಟ್ಟಿಗೆಯ ರಕ್ಷಣಾ ಸ್ಥಾನದೊಳಗಿನಿಂದ ತಲೆ, ಕೈ, ಕಾಲು ಮತ್ತು ಬಾಲ ಹೊರಕ್ಕೆ ಚಾಚುತ್ತವೆ. ಕೆಣಕಿದಾಗ, ಗಲಭೆಯಾದಾಗ, ಹಿಂಸ್ರಪ್ರಾಣಿಗಳು ಆಕ್ರಮಿಸಿದಾಗ, ಅಪಾಯದ ವೇಳೆ ಆಮೆ ತನ್ನ ತಲೆ ಮತ್ತು ಎಲ್ಲ ಅಂಗಾಂಗಳನ್ನು ಪೆಟ್ಟಿಗೆಯೊಳಕ್ಕೆ ಒಳಸೆಳೆದುಕೊಂಡು ರಕ್ಷಿಸಿಕೊಳ್ಳುತ್ತವೆ.
ಅವುಗಳ ದವಡೆಗಳಲ್ಲಿ ಹಲ್ಲುಗಳಿಲ್ಲ. ಆದರೆ ಕೊಂಬಿನ ಹೊದಿಕೆಯುಂಟು. ಬಲವಾಗಿ ಕಡಿಯಬಲ್ಲದು. ಆಮೆಯ ಕೈಕಾಲುಗಳು ಗಿಡ್ಡ ಮತ್ತು ದಪ್ಪ, ಜಲವಾಸಿ ಆಮೆಗಳ ಕಾಲು ಬೆರಳುಗಳಿಗೆ ಜಾಲಪಾದವಿದ್ದು ಈಜಲು ನೆರವಾಗಿದೆ. ಆಮೆಯ ಕಾಲುಗಳಲ್ಲಿ ನಾಲ್ಕು ಅಥವಾ ಐದು ಬೆರಳುಗಳಿರುತ್ತವೆ. ಬೆರಳುಗಳಲ್ಲಿ ಉಗುರುಗಳಿವೆ. ಇದರ ಸಹಾಯದಿಂದ ಮೊಟ್ಟೆ ಇಡುವಾಗ ನೆಲ ತೋಡುತ್ತದೆ.
ಆಮೆಗಳು ಅಂಡಜಗಳು, ನೆಲವಾಸಿ ಆಮೆಗಳು ಒಂದು ಸಾರಿಗೆ ೫ ರಿಂದ ೧೧ ಮೊಟ್ಟೆಗಳನ್ನಿಡುತ್ತವೆ. ಕಡಲಾಮೆಗಳು, ಸಿಹಿ ನೀರು ಆಮೆಗಳು, ಕಡಲು ದಂಡೆ, ಅಥವಾ ನದಿಗಳ ತೀರಕ್ಕೆ ನೆಲದ ಮೇಲೆ ಮೊಟ್ಟೆ ಇಡಲು ಬರುತ್ತವೆ. ಒರಿಸ್ಸಾ ಮತ್ತು ಆಂದ್ರಪ್ರದೇಶದ ಕರಾವಳಿಗಳು ಕಡಲಾಮೆಗಳು ಮೊಟ್ಟೆ ಇಡಲು ಬರುವ ಜಗತ್ಪ್ರಸಿದ್ಧ ತಾಣಗಳು. ಆಮೆಗಳು ಪ್ರತಿವರ್ಷವೂ ಮೊಟ್ಟೆ ಇಡಲು ಒಂದೇ ಜಾಗಕ್ಕೆ ಬರುತ್ತವೆ. ಮೊಟ್ಟೆಗಳು ಬಿಸಿಲು, ಪರಿಸರದ ಕಾವಿನಲ್ಲಿ ಬೆಳೆದು ೨೩ ತಿಂಗಳಲ್ಲಿ ಮರಿಗಳು ಹೊರ ಬರುತ್ತವೆ. ಮೊಟ್ಟೆಯಿಂದ ಹೊರಬಂದ ಮರಿಗಳು ನೇರವಾಗಿ ಕಡಲಿಗೆ ನಡೆದು ತಮ್ಮ ಜೀವನವನ್ನು ಮುಂದುವರಿಸುತ್ತವೆ. ಮೊಟ್ಟೆ ಇಡುವ ಮೊದಲು ಗುಂಡಿ ತೋಡಿ, ಮೊಟ್ಟೆ ಇಟ್ಟ ಮೇಲೆ ಗುಂಡಿಯನ್ನು ಮುಚ್ಚುವುದರ ವಿನಹ ಆಮೆಗಳು ತಮ್ಮ ಸಂತಾನದ ವಿಷಯದಲ್ಲಿ ಮತ್ತಾವ ಗಮನವನ್ನು ಹರಿಸುವುದಿಲ್ಲ.
ಮಾಂಸಕ್ಕಾಗಿ ಆಮೆಗಳನ್ನು ಕೊಲ್ಲುತ್ತಾರೆ. ಕಡಲಾಮೆಯ ಸೂಪ್‌ಪಾಶ್ಚಿಮಾತ್ಯ ದೇಶಗಳಲ್ಲಿ ಬಹಳ ಪ್ರಿಯವಾದ ತಿನಿಸು. ಆಮೆಯ ಮೊಟ್ಟೆಗಳನ್ನು ತಿನ್ನುತ್ತಾರೆ. ಆಮೆ ಚಿಪ್ಪುಗಳನ್ನು ದಿನಬಳಕೆಯ ಆಟದ, ಅಲಂಕಾರಿಕ ವಸ್ತುಗಳ ರಚನೆಯಲ್ಲಿ ಬಳಸುತ್ತಾರೆ. ಅಮೇರಿಕೆಯಲ್ಲಿ ಆಮೆಗಳನ್ನು ಮುದ್ದಿನ ಪ್ರಾಣಿಗಳನ್ನಾಗಿ ಸಾಕುತ್ತಾರೆ. ಕೊಳ, ಬಾವಿಗಳಲ್ಲಿ ಕೊಳೆ, ಕೀಟಗಳನ್ನು ತಿಂದು ನೀರನ್ನು ಸ್ವಚ್ಛಪಡಿಸಲು, ಮನೆಯ ಬಾವಿಗಳು, ತೋಟದ ಕೊಳಗಳಲ್ಲಿ ಇವನ್ನು ಸಾಕುತ್ತಿದ್ದರು. ವಾಸ್ತವವಾಗಿ ಈ ಪ್ರಾಣಿಗಳು ಮನುಷ್ಯನಿಗೆ ಯಾವ ರೀತಿಯ ಹಾನಿಯನ್ನು ಉಂಟುಮಾಡದೆ ಹುಳು ಹುಪ್ಪಡಿಗಳನ್ನು ತಿಂದು ಉಪಕಾರ ಮಾಡಿದರೂ, ಮನುಷ್ಯನಿಂದಲೇ ಅಪಾಯ ಎದುರಿಸುತ್ತಿರುವುದು ವಿಪರ್ಯಾಸ. ಕೆಲವು ಅಪರೂಪದ ಪ್ರಭೇಧಗಳು ಅವಸಾನದ ಅಂಚನ್ನು ತಲುಪಿರುವುದು ದುರ್ದೈವದ ವಿಷಯ. ಉಪಕಾರ ಮಾಡುವ ಈ ಪ್ರಾಣಿಗಳಿಗೆ ಅಪಕಾರ ಎಸಗುತ್ತಿರುವ ಮನುಷ್ಯನ ಈ ಶೋಚನೀಯ ವರ್ತನೆಗೆ ನಾಚಿಕೆಯಿಂದ ತಲೆತಗ್ಗಿಸಬೇಕಾಗಿದೆ.
ಕೋಟ್ಯಾಂತರ ವರ್ಷಗಳ ಹಿಂದೆ ದೈತ್ಯೋರಗಗಳ ಜೊತೆಯಲ್ಲಿ ಮೀಸೊಜೊಯಿಕ್‌ಅವಧಿಯಲ್ಲಿ ಕಾಣಿಸಿಕೊಂಡ ಆಮೆಗಳು ತಮ್ಮ ಸಹಚರ ಬಂಧುಗಳು ಹೇಳ ಹೆಸರಿಲ್ಲದಂತೆ ಕಣ್ಮರೆಯಾಗಿ ಹೋದರೂ, ತನ್ನ ಆದಿಮ ದೇಹ ರಚನೆ ಸ್ವಭಾವಗಳಿಂದ ಇಂದಿನ ಜೀವನಕ್ಕೆ ಅನುವಾಗಿ ಹೊಂದಿಕೊಂಡಿಲ್ಲದಿದ್ದರೂ ಇಂದಿಗೂ ಬುದುಕಿರುವುದು ಆಶ್ಚರ್ಯದ ವಿಷಯ! ಆದರೆ ಇಂದು ಈ ಆಮೆಗಳು ಮತ್ತಾವ ಹಿಂಸ್ರ ಪ್ರಾಣಿಗಳಿಗಿಂತಲೂ ಹೆಚ್ಚಾಗಿ ಮನುಷ್ಯನಿಂದ ಹೆಚ್ಚಿನ ಅಪಾಯವನ್ನು ಎದುರಿಸುತ್ತಿವೆ.
—- 
ಗಣ : ಕಿಲೋನಿಯ (Chelonia)
ಕುಟುಂಬ : ಡರ್ಮೊಕೈಲಿಡೀ (Dermochelyidae)
ಉದಾ : ಈಶ್ವರ ಆಮೆ / ತೊಗಲುಬೆನ್ನು ಕಡಲಾಮೆ (Leatherback sea turtle)
ಶಾಸ್ತ್ರೀಯನಾಮ : ಡರ್ಮೊಕೆಲಿಸ್‌(ಟೆಸ್ಟುಡೊ) ಕೋರಿಯೇಸಿಯ (Dermochelys (testudo) coriacea)

ವಿತರಣೆ : ಅಂಬಲಿ ಮೀನುಗಳಿಗಾಗಿ ಈ ಆಮೆ ಉತ್ತರದ ಕಡಲುಗಳೆಲ್ಲೆಲ್ಲಾ ಅಡ್ಡಾಡುತ್ತದೆ. ಇದು ನಿಜವಾದ ತೇಲು ಜೀವಿ. ಕೇವಲ ವಿಶ್ರಾಂತಿಗೆಂದು ದಂಡೆಗೆ ಬರುತ್ತದೆ ಇದು ಪರಿಣಿತ ಮುಳುಗು ಪ್ರಾಣಿ. ಸಮುದ್ರ ಮಟ್ಟದಿಂದ ೧೨೦೦ ಮೀ. ಆಳಕ್ಕೆ ಮುಳುಗುತ್ತದೆ. ಪಶ್ಚಿಮ ಕರಾವಳಿಯ ಕಡಲ ತೀರದಲ್ಲಿ ಇದು ಕಂಡು ಬಂದಿದೆ.
ಗಾತ್ರ : ೨೫೬.೫ ಸೆಂ. ಮೀ. ಉದ್ದ, ೯೧೬ ಕೆ. ಜಿ. ತೂಗುವ ಒಂದು ಆಮೆ ದೊರಕಿದ ದಾಖಲೆ ಇದೆ.
ಆಹಾರ : ಇದು ಅಂಬಲಿ ಮೀನುಗಳನ್ನು ತಿನ್ನಲು ತುಂಬಾ ಇಷ್ಟ ಪಡುತ್ತದೆ. ಅಂಬಲಿ ಮೀನುಗಳ ಜೊತೆ ಇರುವ ಕ್ರಸ್ಟೇಸಿಯ ಪರತಂತ್ರ ಜೀವಿಗಳ ಜೊತೆ ಸಹ ಜೀವನ ನಡೆಸುವ ಏಡಿಗಳು ಮೀನುಗಳು ಮತ್ತು ಕಡಲ ಚುರುಕಿಗಳನ್ನು ತಿನ್ನುತ್ತದೆ. ಮೇಲಿನ ದವಡೆಯಲ್ಲಿರುವ ಎರಡು ಚೂಪಾದ ಏಣುಗಳು ಜಾರಿಹೋಗುವಂತಹ ಆಹಾರ ಜೀವಿಯನ್ನು ಹಿಡಿಯಲು ಅನುವಾಗಿವೆ. ಕಡಲ ಚುರಕಿ ಪೈರೊಸೋಮಗಳನ್ನು ತಿನ್ನುತ್ತದೆ.
ಲಕ್ಷಣಗಳು : ಚಿಪ್ಪು ಉದ್ದವಾಗಿದ್ದು ಹಿಂದಿನ ತುದಿ ಕಿರಿದಾಗಿ ಚೂಪಾಗಿ ಕೊನೆಗೊಳ್ಳುತ್ತದೆ. ಏಣಿರುವ ತೊಗಲಿನಂತಿದೆ ಇದರ ಚಿಪ್ಪು. ಅದಕ್ಕೆಂದು ತೊಗಲು ಚಿಪ್ಪಿನ ಆಮೆ ಎಂಬ ಹೆಸರು ಬಂದಿದೆ. ಮೇಲು ದವಡೆಯಲ್ಲಿ ‘W’ ಆಕಾರದ ಶಿಖೆ ಇದೆ. ಕತ್ತು ಮೋಟಾಗಿದೆ ಮತ್ತು ಒಳಕ್ಕೆಳೆದುಕೊಳ್ಳಬಹುದಾಗಿದೆ. ತಲೆ ಮತ್ತು ಕಾಲುಗಳಿಗೆ ಪ್ರಶಲ್ಕಗಳ ಹೊದಿಕೆ ಇಲ್ಲ. ಪ್ಲಾಸ್ಟ್ರಾನ್‌ಗಳಲ್ಲಿ ಎರಡು ಪಾಲಿಗಳಿವೆ. ಮುಂದಿನ ಪಾಲಿ ಹಿಂದಿನಕ್ಕಿಂತ ಹೆಚ್ಚು ಉದ್ದವಾಗಿದೆ ಮತ್ತು ಅಗಲವಾಗಿದೆ. ಕಾಲುಗಳು ದೋಣಿಯ ಹುಟ್ಟಿನಂತಾಗಿವೆ ಮತ್ತು ನಖರಹಿತವಾಗಿವೆ. ದಪ್ಪ ಪಟಲವೊಂದರಿಂದ ಹಿಂಗಾಲುಗಳು ಬಾಲದೊಂದಿಗೆ ಸೇರಿವೆ.
ಮೇಲ್ಭಾಗ ಕಪ್ಪಾಗಿದ್ದು ಕುತ್ತಿಗೆ ಮತ್ತು ಕಾಲಿನ ಬುಡದ ಬಳಿ ಬಿಳಿಯ ಗುರುತುಗಳಿವೆ. ಈ ಗುರುತುಗಳು ನೀಲವರ್ಣ ಅಥವಾ ಕಡುಕೆಂಪಾಗಿಯೂ ಇರಬಹುದು. ತಳಭಾಗವು ತೆಳುಕೆಂಪು ಮತ್ತು ಬಿಳುಪಾಗಿದೆ.
ಸಂತಾನಾಭಿವೃದ್ದಿ : ಪಶ್ಚಿಮ ಕರಾಳವಳಿಯಲ್ಲಿ ಮುಂಗಾರು ಕಾಲದಲ್ಲಿ ಇದು ಮೊಟ್ಟೆ ಇಡುತ್ತದೆ. ಎರಡು ಮೂರು ವರ್ಷಗಳಲ್ಲಿ ಪ್ರಾಯಕ್ಕೆ ಬರುತ್ತದೆ. ರಾತ್ರಿಯ ಹೊತ್ತು ಮೊಟ್ಟೆ ಇಡುತ್ತದೆ. ಮೊಟ್ಟೆಗಳನ್ನು ಒಂದೇ ಕಡೆ ಇಡದೆ ಹಲವಾರು ಕಡೆಗಳಲ್ಲಿ ಹರಡಿದಂತೆ ಇಡುತ್ತದೆ. ಒಮ್ಮೆಗೆ ೯೦-೧೩೦ ಮೊಟ್ಟೆಗಳನ್ನಿಡುತ್ತದೆ. ವರ್ಷದಲ್ಲಿ ೩ ರಿಂದ ೪ ಸಾರಿ ಮೊಟ್ಟೆ ಇಡಬಹುದು. ಮೊಟ್ಟೆಗಳು ದುಂಡಾಗಿದ್ದು ಮೃದುಚಿಪ್ಪು ಇದ್ದು ೫೦-೫೪ ಮಿ. ಮೀ. ವ್ಯಾಸವಿರುತ್ತದೆ. ಮೊಟ್ಟೆ ಚಿಪ್ಪು ಬೆಳ್ಳಗಿದ್ದು ಸಣ್ಣ ಹಸಿರು ಚಿಕ್ಕೆಗಳು ಹರಡಿದಂತೆ ಇರಬಹುದು. ಕಾವು ಕಾಲ ೫೫-೫೬ ದಿನಗಳು. ಈ ಆಮೆಗಳಲ್ಲಿ ಕಾವು ಶಾಖದ ವ್ಯತ್ಯಾಸ ಬೆಳೆಯುವ ಮರಿಯ ಲಿಂಗದ ಮೇಲೆ ಪ್ರಭಾವ ಬೀರುವುದಾಗಿ ಕಂಡು ಬಂದಿದೆ. ೨೭-೨೮.೭೫oC ಯಲ್ಲಿ ಕಾವು ಪಡೆದು ಮೊಟ್ಟೆಗಳಲ್ಲಿ ಹೆಚ್ಚಾಗಿ ಗಂಡುಗಳು, ೨೯.೭೫ ರಿಂದ ೩೨oC ಯಲ್ಲಿ ಹೆಣ್ಣು ಮರಿಗಳು ಬೆಳೆಯುತ್ತವೆ.
ಸ್ವಭಾವ : ಜಗತ್ತಿನಲ್ಲಿ ಮೊಟ್ಟೆ ಇಡುವ ಹೆಣ್ಣುಗಳ ಸಂಖ್ಯೆ ೧೧೫,೦೦೦ ಇರಬಹುದೆಂದು ಅಂದಾಜು ಮಾಡಲಾಗಿದೆ ಮನುಷ್ಯ ಇದರ ಮೊಟ್ಟೆಗಳನ್ನು ಬಳಸುತ್ತಾನಾಗಿ ಇದರ ಸಂಖ್ಯೆ ಕ್ಷೀಣಿಸುತ್ತಿದೆ.
ತಮಿಳುನಾಡಿನಲ್ಲಿ ಇದರ ಚಿಪ್ಪನ್ನು ಚೂರುಮಾಡಿ ಒಂದು ರೀತಿಯ ಎಣ್ಣೆ ತೆಗೆಯುತ್ತಾರೆ. ಇದನ್ನು ಸೋರುವ ದೋಣಿಗಳಿಗೆ ಹಚ್ಚಿ ಸೋರುವುದನ್ನು ನಿಲ್ಲಿಸುತ್ತಾರೆ. ಇದರ ಮಾಂಸವನ್ನು ತಿನ್ನುತ್ತಾರೆ.
ಕಡಲು ಸವೆತವನ್ನು ತಡೆಯಲು ಬಂಡೆಗಳನ್ನು ಬಳಸಿ ಅಡ್ಡಗಟ್ಟು ಕಟ್ಟಿ ಇದು ಮೊಟ್ಟೆ ಇಡಲು ಬರುವ ಜಾಗ ಅದಕ್ಕೆ ದೊರಕದಾಗಿದೆ. ಜೊತೆಗೆ ಕಾಡು ಹಂದಿ, ನರಿಗಳು ಇದರ ಮೊಟ್ಟೆಗಳನ್ನು ತಿನ್ನುತ್ತವೆ. ಇತ್ತೀಚೆಗೆ ಕಡಲಿನಲ್ಲಿ ಕಂಡು ಬರುವ ಪ್ಲಾಷ್ಟಿಕ್‌ಚೀಲಗಳು ಇದರ ಜೀವಕ್ಕೆ ಮಾರಕವಾಗತೊಡಗಿದೆ. ಆಮೆ ಅವು ಅಂಬಲಿ ಮೀನುಗಳಿರಬಹುದೆಂದು ನುಂಗಿ ಬಿಡುತ್ತದೆ. ಇದು ಸಹ ಭಾರತದಲ್ಲಿ ಕಾನೂನು ಸಂರಕ್ಷಣೆಗೆ ಒಳಪಟ್ಟಿದೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ವರ್ಗ : ರೆಪ್ಟಿಲಿಯ (ಸರೀಸೃಪಗಳು) (೪)
ಗಣ : ಕಿಲೋನಿಯ (Chelonia)
ಕುಟುಂಬ : ಕಿಲೋನಿಡೀ (Cheloniidae)
ಉದಾ : ಹಸಿರು ಆಮೆ (Green turtle)
ಶಾಸ್ತ್ರೀಯನಾಮ : ಕಿಲೊನಿಯ (ಟೆಸ್ಟುಡೊ) ಮೈದಾಸ್‌(Chelonia (testudo) mydas)

ವಿತರಣೆ : ಬಹಳವಾಗಿ ಬಿಸಿಯಾದ ವಾತಾವರಣಕ್ಕೆ ಹೊಂದಿಕೊಂಡ ಪ್ರಾಣಿ. ಬೆಳೆದ ಆಮೆಗಳು ಆಲ್ಗ (ಪಾಚಿ) ಹೆಚ್ಚಾಗಿ ಬೆಳೆಯುವ ಎಡೆಗಳಲ್ಲಿ ವಾಸಿಸುತ್ತವೆ. ಈ ಆಮೆಗಳು ಕರಾವಳಿಯ ಉದ್ದಕ್ಕೂ ಕಂಡುಬರುತ್ತವೆ.
ಗಾತ್ರ : ಪ್ರಬುದ್ಧ ಆಮೆಯ ಚಿಪ್ಪು ೧.೦೧ (೩.೩ ಅಡಿ) ಮೀ. ಹೆಚ್ಚು ಉದ್ದ ಬೆಳೆಯುತ್ತವೆ. ತೂಕ ೧೫೫ ಕೆ. ಜಿ. ಇರುತ್ತವೆ.
ಆಹಾರ : ಇದು ಸಸ್ಯಾಹಾರಿ, ಆಲ್ಗ ಮತ್ತು ಸೈಮೊಡೇನಿಯ ಜಾತಿಯ ಕಡಲ ಹುಲ್ಲನ್ನು ಇಷ್ಟಪಟ್ಟು ತಿನ್ನುತ್ತವೆ. ಬಂಧನದಲ್ಲಿ ಇಟ್ಟ ಆಮೆಗಳಿಗೆ ದಿನ ಒಂದಕ್ಕೆ ಸುಮಾರು ೪.೫ ಕೆ.ಜಿ. ಆಹಾರ ಒದಗಿಸಬೇಕಾಗುತ್ತದೆ.
ಲಕ್ಷಣಗಳು : ಇದರ ಮೇಲ್ಚಿಪ್ಪು ಅಂಡಾಕಾರವಾಗಿ, ಒಂದು ರೀತಿಯಲ್ಲಿ ಹೃದಯಾಕಾರವಾಗಿದೆ. ಕ್ಯಾರಪೇಸ್‌ನಲ್ಲಿ ೪ ಕಾಸ್ಟಲ್‌ಮತ್ತು ೨೫ ಮಾರ್ಜಿನಲ್‌ಪ್ರಶಲ್ಕಗಳಿವೆ. ಕ್ಯಾರಪೇಸ್‌ನಲ್ಲಿ ಪ್ರಶಲ್ಕಗಳು ಹೆಂಚು ಹೊದಿಸಿದಂತೆ ವ್ಯವಸ್ತಿತವಾಗಿಲ್ಲ. ತಲೆಯ ಹಣೆ ಭಾಗದಲ್ಲಿ ಒಂದು ಜೊತೆ ಪ್ರಶಲ್ಕಗಳಿವೆ. ದವಡೆಗಳು ಕೊಕ್ಕಿನಂತಿಲ್ಲ. ಕಾಲು ಬೆರಳುಗಳಿಗೆ ನಖಗಳಿವೆ. ಆದರೆ ಒಂದು ಕಾಲಿಗೆ ಒಂದು ನಖ ಮಾತ್ರ ಉಂಟು. ಕಾಲುಗಳ ಮೇಲೆ ಹುರುಪೆಗಳ ಹೊದಿಕೆ ಇದೆ.
ಕ್ಯಾರಪೇಸ್‌ನ ಮೇಲ್ಬಾಗ ಆಲಿವ್‌ಕಂದು ಬಣ್ಣ. ಅದಕ್ಕೆಂದೇ ಇದಕ್ಕೆ ಹಸಿರು ಆಮೆ ಎಂಬ ಸಾಮಾನ್ಯ ಹೆಸರು ಬಂದಿದೆ. ಇದರ ಮೇಲೆ ತ್ರಿಜ್ಯಾಕಾರದ ಪ್ರರೂಪ ರಚನೆ ಇದೆ. ಕೆಳಗಿನ ಚಿಪ್ಪು ಭಾಗವಾದ ಪ್ಲಾಸ್ಟ್ರನ್‌ ತಿಳಿ ಹಳದಿ ಬಣ್ಣ. ತಲೆಯ ಮೇಲಿನ ಹುರುಪೆಗಳಿಗೆ ಹಳದಿ ಅಂಚಿದೆ.
ಸಂತಾನಾಭಿವೃದ್ಧಿ : ಈ ಆಮೆಯ ಸಂತಾನೋತ್ಪತ್ತಿ ಚಟುವಟಿಕೆಯ ಕಾಲ ಪ್ರದೇಶದಿಂದ ಪ್ರದೇಶಕ್ಕೆ ಬದಲಾಗುತ್ತದೆ. ಕರ್ನಾಟಕದ ಪಶ್ಚಿಮ ಕರಾವಳಿಯಲ್ಲಿ ಜುಲೈನಿಂದ ಜನವರಿವರೆಗೆ ಮೊಟ್ಟೆ ಇಡುವ ಪ್ರಕ್ರಿಯೆ ನಡೆಯುತ್ತದೆ. ಮೊಟ್ಟೆ ಇಡುವ ಮೊದಲು ಹೆಣ್ಣು ಆಮೆ ಗೂಡು ರಚಿಸುತ್ತದೆ. ಸಾಮಾನ್ಯವಾಗಿ ರಾತ್ರಿಯ ಹೊತ್ತು ಗೂಡು ಕಟ್ಟುವ ಪರಿಶ್ರಮವಿದೆ. ಮೊಟ್ಟೆ ಇಡುವ ಮುನ್ನ ೫೦ ಸೆಂ. ಮೀ. ಆಳದ ಗುಂಡಿ ತೋಡುತ್ತದೆ. ಸುಮಾರು ೧೦೪ ಮೊಟ್ಟೆಗಳನ್ನು ಇಡುತ್ತದೆ. ಮೊಟ್ಟೆಗಳು ೪೦ ಮಿ. ಮೀ. ವ್ಯಾಸ, ೩೪ ಗ್ರಾಂ. ತೂಕ ಇರುತ್ತವೆ. ಮೊಟ್ಟೆ ಇಟ್ಟ ೪೫ ದಿನಗಳನಂತರ ಮೊಟ್ಟೆ ಒಡೆದು ಮರಿಗಳು ಹೊರಬರುತ್ತವೆ. ಮೊಟ್ಟೆಗಳಲ್ಲಿ ಮರಿಗಳು ಬೆಳೆಯಲು ಸುಮಾರು ೨೮oC ಉಷ್ಣತೆ ಬೇಕಾಗುತ್ತದೆ. ಗೂಡಿಗೆ ಮುಚ್ಚಿದ ಮರಳು ಸೂರ್ಯನ ಬಿಸಿಲ ಶಾಖಕ್ಕೆ ಕಾದು ಕೊಡುವ ಕಾವಿನ ಸೆಲೆಯಲ್ಲಿ ಮರಿಗಳು ಬೆಳೆಯುತ್ತವೆ. ಈ ಆಮೆಗಳು ವರ್ಷವಿಡೀ ಸಂತಾನೋತ್ಪತ್ತಿ ಚಟುವಟಿಕೆ ತೋರುತ್ತವೆ. ಇವುಗಳ ಜೀವನದಲ್ಲಿ ನಿರ್ಧಾರಕವಾದ ಪ್ರಜನನ ಚಕ್ರವಿದೆ. ಪ್ರತಿ ಸಾರಿ ಮೊಟ್ಟೆ ಇಡುವಾಗಲೂ ಹಿಂದೆ ಮೊಟ್ಟೆ ಇಟ್ಟ ಜಾಗಕ್ಕೆ ಪದೇ ಪದೇ ಬರುತ್ತದೆ. ನಾಲ್ಕರಿಂದ ಆರು ವರ್ಷಗಳಲ್ಲಿ ಇವು ಪ್ರಾಯಕ್ಕೆ ಬರುತ್ತವೆಂಬ ಅಭಿಪ್ರಾಯವಿದೆ.
ಸ್ವಭಾವ : ಈ ಆಮೆ ಮನುಷ್ಯನ ಹಾವಳಿ, ದುರಪಯೋಗಕ್ಕೆ ತುತ್ತಾಗಿ ನಾಶವಾಗುತ್ತಿದೆ. ಈ ಆಮೆಯ ಹಸಿರು ಕೊಬ್ಬು ಮೃದ್ವಸ್ಥಿ ಮಾಂಸಗಳಿಗಾಗಿ ಇದನ್ನು ಹಿಡಿಯುತ್ತಾರೆ. ಈ ಪ್ರಾಣಿಯ ಸೂಪ್‌ಬಹಳ ರುಚಿ ಮತ್ತು ಪ್ರಿಯವಾದ ತಿನಿಸು. ಇದರ ಹಸಿರು ಕೊಬ್ಬಿನಿಂದಾಗಿ ಈ ಆಮೆಗೆ ಹಸಿರು ಆಮೆ ಎಂಬ ಹೆಸರು ಬಂದಿದೆ.
ಇದು ವಿಷ್ಣುವಿನ ಅವತಾರವೆಂದು ಕೆಲವು ಹಿಂದೂಗಳು ಪೂಜಿಸುತ್ತಾರೆ ಮತ್ತು ಇದರ ಮಾಂಸವನ್ನು ತಿನ್ನುವುದಿಲ್ಲ.
—- 
ಗಣ : ಕಿಲೋನಿಯ (Chelonia)
ಕುಟುಂಬ : ಕಿಲೋನಿಡೀ (Cheloniicdae)
ಉದಾ : ಆಲಿವ್‌ರಿಡ್ಲಿ ಕಡಲಾಮೆ (Olive ridley sea turtle)
ಶಾಸ್ತ್ರೀಯನಾಮ : ಲೆಪಿಡೊಕೆಲಿಸ್‌ಆಲಿವೇಸಿಯ (Lepidochelys olivacea)

ವಿತರಣೆ : ಉಷ್ಣವಲಯದ ವಾಸಿ, ಜೀವನದ ಬಹುಭಾಗವನ್ನು ಕಡಲಿನಲ್ಲಿ ಕಳೆದರೂ ಮೊಟ್ಟೆ ಇಡುವ ಕಾಲಕ್ಕೆ ಮುಖ್ಯ ಖಂಡದ ಮರಳು ತೀರಗಳಿಗೆ, ವಿಶೇಷವಾಗಿ ಮ್ಯಾಂಗ್ರೋವ್‌ಸಸ್ಯವಲಯದ ಕಡಲ ತೀರಕ್ಕೆ ಬರುತ್ತದೆ. ಇದು ಕರ್ನಾಟಕದ ಕಡಲ ತೀರದಲ್ಲಿಯೂ ಮ್ಯಾಂಗ್ರೊವ್‌ಸಸ್ಯ ವಲಯದ ಬಳಿ ಬಂದು ಮೊಟ್ಟೆ ಇಡುತ್ತದೆ. ಜಗತ್ಪ್ರಸಿದ್ಧ ಒರಿಸ್ಸಾ ರಾಜ್ಯ ಕಡಲ ತೀರದ ಬಳಿ ಬರುವ ಅಪಾರ ಸಂಖ್ಯೆಗೆ ಹೋಲಿಸಿದರೆ ಇದು ಅಲ್ಪ. ಆದರೂ ಗಮನಾರ್ಹ.
ಗಾತ್ರ : ೮೦ ಸೆಂ. ಮೀ. ನಿಂದ ೧ ಮೀಟರ್ ಉದ್ದ ಬೆಳೆಯುತ್ತದೆ.
ಆಹಾರ : ಇದಕ್ಕೆ ಇಂತಹುದೇ ಅಹಾರ ಆಗಬೇಕೆಂದಿಲ್ಲ. ಸಿಕ್ಕಿದ ಆಹಾರವನ್ನು ತಿನ್ನುವುದು ರೂಢಿ. ಮೀನು, ಶಂಕದ ಹುಳುಗಳು, ಏಡಿಗಳು, ಅಂಬಲಿ ಮೀನುಗಳು, ಸೀಗಡಿಗಳು, ಸಮುದ್ರ ನಳ್ಳಿ, ಷ್ರಿಂಪ್‌, ಕಡಲ ಚುರುಕಿಗಳು, ಮುತ್ತು ಚಿಪ್ಪು ಪ್ರಾಣಿ (ಆಯಿಸ್ಟರ್), ಕಂಟಕಚರ್ಮಿಗಳು, ಆಲ್ಗೆ ಸತ್ತ ಮೀನುಗಳು, ಇತ್ಯಾದಿ ವಿಶಾಲ ಆಯ್ಕೆಯ ಆಹಾರ.
ಲಕ್ಷಣ : ಅಗಲವಾದ, ಹೃದಯಾಕಾರದ, ಬಾಂಡಲೆಯಂತೆ ಮೇಲೆ ಉಬ್ಬಿದ ಚಿಪ್ಪು. ತುದಿಗಳು ಚಪ್ಪಟೆಯಾಗಿವೆ. ಹಿಂದಿನ ತುದಿಯ ಅಂಚು ಗರಗಸದಂತೆ ಒರಟಾಗಿದೆ. ತಲೆ ಸಣ್ಣದು. ತಲೆ ತ್ರಿಕೋನಾಕಾರ. ಇದರ ಹಣೆಯ ಮೇಲೆ ನಾಲ್ಕು ಪ್ರಿಫ್ರಾಂಟಲ್‌ಹುರುಪೆಗಳಿವೆ. ಮೇಲಿನ ದವಡೆಗೆ ಕೊಕ್ಕಿದೆಯಾದರೂ ಚೂಪು ಏಣಿಲ್ಲ.
ಕ್ಯಾರಪೇಸ್‌ಆಲಿವ್‌ಹಸಿರು ಬಣ್ಣ ಹೊಟ್ಟೆಯ ಭಾಗವೂ, ಅಂದರೆ ಪ್ಲಾಸ್ಟ್ರಾನ್‌ಸಹ ಹಸಿರು ಮಿಶ್ರಿತ ಹಳದಿ. ಮರಿಗಳ ಕ್ಯಾರಪೇಸ್‌ಕಂದು ಕಪ್ಪು, ಕೆಳಗೆ ಕೆನೆಬಣ್ಣ.
ಸಂತಾನಾಭಿವೃದ್ಧಿ : ಸಾವಿರಾರು ಮೈಲಿಗಳು ಪಯಣಿಸಿ, ಮೊಟ್ಟೆ ಇಡಲು ಕಡಲು ತೀರದ ಆಳವಿಲ್ಲದ ನೀರಿಗೆ ವಲಸೆ ಬರುತ್ತವೆ. ನುರಾರು ಆಮೆಗಳು ಗುಂಪು ಗುಂಪಾಗಿ ಮೊಟ್ಟೆ ಇಡುವ ಜಾಗಕ್ಕೆ, ನಿರ್ದಿಷ್ಟ ಪ್ರದೇಶಕ್ಕೆ, ನಿರ್ದಿಷ್ಟ ಕಾಲದಲ್ಲಿ, ಬರುವುದು ಸಾಮಾನ್ಯ ದೃಶ್ಯ. ಮೊಟ್ಟೆ ಇಡುವ ಜಾಗಕ್ಕೆ ಬಂದಾಗ ನೀರಿನ ಮೇಲ್ಮೈನಲ್ಲಿ ಹೆಣ್ಣು ಗಂಡುಗಳು ಸಂಭೋಗ ನಡೆಯುತ್ತದೆ. ಗಂಡು ಹಿಂದಕ್ಕೆ ಬಾಗಿದ ತನ್ನ ಕಾಲು ಬೆರಳುಗಳ ನಖಗಳಿಂದ ಹೆಣ್ಣು ಆಮೆಯ ಕ್ಯಾರಪೇಸನ್ನು ಭಂದ್ರವಾಗಿ ಹಿಡಿದುಕೊಳ್ಳುತ್ತದೆ. ಮೊಟ್ಟೆ ಇಡುವ ಕಾಲದಲ್ಲಿ ಕರಾವಳಿ ಪ್ರದೇಶದಲ್ಲಿ ಅನೇಕ ಹೆಣ್ಣು ಗಂಡು ಜೋಡಿಗಳನ್ನು ಕಾಣಬಹುದು. ಮೊಟ್ಟೆಯಿಡಲೆಂದು ಅಳವೆಗಳ ಮೂಲಕ ನದಿಗಳನ್ನು ಪ್ರವೇಶಿಸಿ ೧೦೦ ಕಿ. ಮೀ. ದೂರ ಕ್ರಮಿಸಿದ ನಿದರ್ಶನಗಳು, ಬಂಗಾಳದ ಸುಂದರಬನ್‌ಪ್ರದೇಶದಲ್ಲಿ ದೊರಕುತ್ತವೆ. ಹೀಗೆ ಬಂದ ಆಮೆಗಳು ಸಾಮಾನ್ಯವಾಗಿ ಮೊಟ್ಟೆ ಇಡುವುದು ರಾತ್ರಿ. ಒಂದು ರಾತ್ರಿಯಲ್ಲಿ ಒಂದೆಡೆ ಸಾವಿರಾರು ಮೊಟ್ಟೆ ಇಡುಬಹುದು. ಈ ಆಮೆಯು ಮೊಟ್ಟೆ ಇಡುವ ಪ್ರದೇಶಗಳಲ್ಲಿ ಒರಿಸ್ಸಾ ರಾಜ್ಯದ ಕರಾವಳಿಯ ಸಣ್ಣ ಬೀಚ್‌, ಅಕ್ರಿಬಾಡ ಜಗತ್ಪ್ರಸಿದ್ಧ, ಹಾಗೆ ಗಾತಿಮಾಡ ತೀರಕ್ಕು ಸಾವಿರಾರು ಸಂಖ್ಯೆಯಲ್ಲಿ ಬಂದು ಲಕ್ಷಾಂತರ ಮೊಟ್ಟೆಗಳನ್ನಿಡುತ್ತವೆ. ಈ ಪ್ರದೇಶಕ್ಕೆ ಪ್ರತಿವರ್ಷವೂ ಬರುವುದೊಂದು ವಿಶೇಷ.
ಕರ್ನಾಟಕದ ಕರಾವಳಿ ತೀರದಲ್ಲಿ ೮೦ ರಿಂದ ೧೬೦ ಮೊಟ್ಟೆಗಳನ್ನಿಡುತ್ತವೆ. ಈ ಮೊಟ್ಟೆಗಳು ೪೫ ರಿಂದ ೬೦ ದಿನಗಳು ಕಾವು ಕಾಲದ ನಂತರ ಒಡೆದು ಮರಿಗಳು ಹೊರಬರುತ್ತವೆ. ಪಶ್ಚಿಮ ಕರಾವಳಿಯಲ್ಲಿ ಮೊಟ್ಟೆ ಇಡಲು ಮಳೆಗಾಲವನ್ನು ಆರಿಸಿಕೊಂಡರೆ, ಪೂರ್ವ ಕರಾವಳಿಯಲ್ಲಿ ನವೆಂಬರ್ ಫೆಬ್ರುವರಿಯ ಚಳಿಗಾಲವನ್ನು ಆರಿಸಿಕೊಳ್ಳುತ್ತವೆ.
ಒಂದು ವರ್ಷದಲ್ಲಿ ಮೂರು ಸಾರಿ ಮೊಟ್ಟೆ ಇಡುತ್ತವೆ. ಮೊಟ್ಟೆಗಳು ಒಡೆದು ಮರಿಗಳು ಹೊರಬರುವುದಕ್ಕೂ ಅಂಬಲಿ ಮೀನುಗಳ ಸುಗ್ಗಿಗೂ ಸಂಬಂಧವಿರುವಂತೆ ತೋರುತ್ತದೆ.
ಸ್ವಭಾವ : ಇದು ಭಾರತ ಉಪಖಂಡದ ಸಾಮಾನ್ಯ ಆಮೆ. ಮನುಷ್ಯ ಇದನ್ನು ದುರುಪಯೋಗ ಪಡಿಸಿಕೊಳ್ಳುತ್ತಿದ್ದಾನೆ. ಇದನ್ನು ಅದರ ಮಾಂಸ ಮತ್ತು ಚರ್ಮಕ್ಕಾಗಿ ಕೊಲ್ಲಲಾಗುತ್ತಿದೆ. ಇದರ ಕ್ಯಾರಪೇಸನ್ನು ಸಾಮಾನು ಸಾಗಿಸಲು; ಸಗಣಿ ಕಲಸಲು, ಕೋಳಿ ಮತ್ತು ದನಗಳಿಗೆ ಮೇವು ತಿನ್ನಿಸಲು, ಗುಡಿಸಲುಗಳಿಗೆ ಮೇಲೆ ಮುಚ್ಚಲು ಬಳಸುತ್ತಾರೆ.
ಮನುಷ್ಯನ ಜೊತೆಗೆ, ನೀರು, ಉಡ, ಗಲ್‌ಹಕ್ಕಿ, ಕಡಲು ಟರ್ನ್‌ಮತ್ತು ಬೀದಿ ನಾಯಿಗಳು ಇದರ ಶತ್ರುಗಳು.
ಪಶ್ಚಿಮ ಕರಾವಳಿಯಲ್ಲಿ ಇದು ಮೊಟ್ಟೆ ಇಡುವುದು ಕಡಿಮೆಯಾದರೂ ಅವುಗಳ ದುರ್ಬಳಕೆ ಅಪಾರ. ಇದರ ಕೊಬ್ಬು ಶ್ವಾಸಕೋಶ ಸಂಬಂಧ ರೋಗಗಳಿಗೆ ಉತ್ತಮ ಔಷಧ ಎಂಬ ಭಾವನೆ ಇದೆ. ಮಂಗಳೂರಿನ ಬಳಿ ನವೆಂಬರ್ ಫೆಬ್ರುವರಿ ತಿಂಗಳುಗಳಲ್ಲಿ ಮೊಟ್ಟೆ ಇಡಲು ಬರುತ್ತವೆ. ೧೯೭೨ ಭಾರತ ಸರ್ಕಾರದ ಕಾಯಿದೆ ಇವುಗಳಿಗೆ ರಕ್ಷಣೆ ನೀಡುತ್ತದೆ.
—- 
ಗಣ : ಕಿಲೋನಿಯ (Chelonia)
ಕುಟುಂಬ : ಟೆಸ್ಟುಡಿನಿಡೀ (Testudinidae)
ಉದಾ : ಕಾಡು ಆಮೆ / ಭಾರತದ ತಾರಾ ಆಮೆ (Indian star tortoise)
ಶಾಸ್ತ್ರೀಯನಾಮ : ಜಿಯೊಕಿಲೋನ್‌(ಟೆಸ್ಟುಡೊ) ಎಲಿಗನ್ಸ (Geochelone (testudo) elegans)
ವಿ. ಸೂ : ಈ ಆಮೆಯು ಹಿಂದೆ ಟೆಸ್ಟುಡೊ ಎಂಬ ಜಾತಿಗೆ ಸೇರಿಸಿದ್ದು ಈಗ ಅದನ್ನು ಬದಲಾಯಿಸಿ ಜಿಯೊಲೆರ್ಮೆನ್‌ ಎಂಬ ಜಾತಿಗೆ ಸೇರಿಸಿದ್ದಾರೆ.

ವಿತರಣೆ : ಒಣನೆಲ, ಕಲ್ಲಮರಳು ಇರುವ ನೆಲ, ಕರ್ನಾಟಕದ ಕರಾವಳಿಯ ಪೊದರು ಗಿಡಗಳ ನಡುವೆ ವಾಸಿಸುತ್ತದೆ. ಈ ಆಮೆ ದಕ್ಷಿಣ ಭಾರತದ ದ್ವೀಪಕಲ್ಪದಲ್ಲಿ ವಿಶೇಷ. ಕೋಲಾರ ಜಿಲ್ಲೆಯಲ್ಲಿ ದೇವರಾಯಾನದುರ್ಗ ಗುಡ್ಡದಲ್ಲಿ ವಿಶೇಷವಾಗಿ ದೊರಕುತ್ತದೆ. ಹುಲ್ಲು ಕುರುಚಲು ಗಿಡಗಳು ಬೆಳೆಯುವ ಶುಷ್ಕ ಪರಿಸರ ಇದರ ವಾಸಸ್ಥಳ.ತೇವಾಂಶ ಇರುವ ವಸತಿಯನ್ನು ಈ ಆಮೆ ತನ್ನ ವಾಸಕ್ಕೆ ಏಕೆ ಆರಿಸಿಕೊಳ್ಳುವುದಿಲ್ಲ ಎಂಬುದು ತಿಳಿಯದು. ಭಾರತಾದ್ಯಂತ ಸಾಮಾನ್ಯವಾಗಿ ಇದು ಕಂಡುಬರುವ ಆಮೆ.
ಗಾತ್ರ : ಇದರ ಕ್ಯಾರಪೇಸ್ ೨೭ ಸೆಂ. ಮೀ. ಉದ್ದ ಇರುತ್ತದೆ. ಹೆಣ್ಣು ಆಮೆಗಳು ಗಂಡು ಆಮೆಗಳಿಗಿಂತ ದೊಡ್ಡವು. ಗಂಡು ಆಮೆಯ ಕ್ಯಾರಪೇಸ್ ೧೬ ಸೆಂ. ಮೀ. ಗಿಂತ ಉದ್ದ ಬೆಳೆಯುವುದಿಲ್ಲ.
ಆಹಾರ : ಸಸ್ಯಾಹಾರ ಮತ್ತು ಮಾಂಸಾಹಾರಗಳೆರಡನ್ನೂ ತಿನ್ನುವ ಸರ್ವ ಭಕ್ಷಕ. ಸಾಮಾನ್ಯವಾಗಿ ಸಸ್ಯಾಹಾರಿ, ರಸಭರಿತ ಸಸ್ಯ ಭಾಗಗಳು, ಉದುರಿದ ಹಣ್ಣು ಹೂವುಗಳು, ಹುಲ್ಲು ತರಕಾರಿ ಮತ್ತು ಸುಲಭವಾಗಿ ದೊರಕುವ ಎಲ್ಲ ರೀತಿಯ ಸಸ್ಯಗಳನ್ನು ತಿನ್ನುತ್ತದೆ. ಶಂಕದ ಹುಳು, ಪ್ರಾಣಿ, ಪಕ್ಷಿಗಳ ಹಿಕ್ಕೆಯನ್ನು ತಿನ್ನುತ್ತದೆ. ಬಂಧನದಲ್ಲಿ ಎಲ್ಲ ರೀತಿಯ ತರಕಾರಿಗಳು, ಹಣ್ಣುಗಳನ್ನು ತಿನ್ನುತ್ತದೆ. ಇದಕ್ಕೆ ಪ್ರಿಯವಾದ ಹಣ್ಣುಗಳೆಂದರೆ ಟೊಮೆಟೊ, ಕಿತ್ತಲೆ, ಕಲ್ಲಂಗಡಿ ಹಣ್ಣು ಇಲಿ, ಹಲ್ಲಿ, ಕಪ್ಪೆ, ಚಿಪ್ಪಿನ ಪ್ರಾಣಿ ಮತ್ತು ಸತ್ತು ಕೊಳೆಯುತ್ತಿರುವ ಪ್ರಾಣಿಗಳನ್ನು ತಿನ್ನುತ್ತದೆ.
ಲಕ್ಷಣಗಳು : ಈ ಆಮೆಯ ಕ್ಯಾರಪೇಸ್ ಕಪ್ಪು ಮತ್ತು ಗುಮ್ಮಟಾಕಾರವಾಗಿದೆ. ಅಂದರೆ ಉದ್ದವಾಗಿ ಮೇಲಕ್ಕೆ ಉಬ್ಬಿದೆ. ಕ್ಯಾರಪೇಸ್ ಮೇಲೆ ಗಮನಾರ್ಹವಾದ ಶಂಕಿನಾಕಾರದ ಡುಬ್ಬದಂತಹ ಅನೇಕ ಉಬ್ಬಿದ ರಚನೆಗಳಿವೆ. ಇವು ಉದ್ದಕ್ಕಿಂತ ಹೆಚ್ಚು ಅಗಲವಾಗಿವೆ. ಪ್ರತಿಯೊಂದು ಡುಬ್ಬದ ಮೇಲೂ ಕನಿಷ್ಟ ನಾಲ್ಕು ಹಳದಿಯ ಕಲೆಗಳು ಮತ್ತು ಅದರಿಂದ ತ್ರಿಜ್ಯಾಕಾರದಲ್ಲಿ ಹರಡಿದಂತೆ ಪಟ್ಟಿಗಳಿವೆ. ಈ ರಶ್ಮಿಗಳು ಡುಬ್ಬದ ಹೊರ ಅಂಚಿನೊಂದಿಗೆ ಕೂಡಿಕೊಂಡು ಆಕರ್ಷಕ ನಮೂನೆಯನ್ನು ಸೃಷ್ಟಿಸಿವೆ.
ಕ್ಯಾರಪೇಸ ಬಲವಾದ ಕೊಂಬಿನಂತಹ ವಸ್ತುವಿನಿಂದಾದ ಪ್ರಶಲ್ಕಗಳನ್ನೊಳಗೊಂಡ ಭಾರವಾದ ರಚನೆಯಾಗಿ ರೂಪುಗೊಂಡಿದೆ. ಕ್ಯಾರಪೇಸನ ಮುಂದಿನ ಮತ್ತು ಹಿಂದಿನ ತುದಿಗಳು, ತಲೆ ಸೇರುವಲ್ಲಿ ಮತ್ತು ಬಾಲ ಸೇರುವಲ್ಲಿ ತುಸು ಮೇಲಕ್ಕೆ ಬಾಗಿದಂತೆ ಕಾಣುತ್ತದೆ. ತಲೆಯ ಮೇಲೆ ಅವ್ಯವಸ್ಥಿತ ಹುರುಪೆಗಳ ಹೊದಿಕೆ ಉಂಟು. ತಲೆಯ ಮೇಲಿನ ಚರ್ಮವು ಅನೇಕ ಫಲಕಗಳಾಗಿ ವಿಭಾಗವಾಗಿದೆ.
ಈ ಆಮೆಗಳ ವರ್ಣಾ ವಿನ್ಯಾಸ ಬಹಳ ವಿಶಿಷ್ಟ ಮತ್ತು ಆಕರ್ಷಕ. ಪ್ಲಾಸ್ಟ್ರಾನ್ ಕಪ್ಪು ಹಿನ್ನಲೆ ಬಣ್ಣದ ಮೇಲೆ ಹಳದಿ ಪಟ್ಟಿಗಳಿದ್ದು ನೋಡಲು ಅಂದವಾಗಿದೆ. ಮತ್ತು ಆಕರ್ಷಕವಾಗಿದೆ. ತಲೆ ಮತ್ತು ಕಾಲುಗಳು ಕಂದು ಮಿಶ್ರಿತ ಹಳದಿ ವರ್ಣ ತೊಡೆದಂತಿವೆ. ಕಾಲುಗಳು ಕಂಬಗಳಂತಿವೆ. ಮತ್ತು ಗಡುಸಾಗಿವೆ. ಹಸ್ತ ಮತ್ತು ಪಾದಗಳೆರಡರಲ್ಲೂ ಐದೈದು ಬೆರಳುಗಳಿವೆ. ಬೆರಳುಗಳಲ್ಲಿ ಹೊರಕ್ಕೆ ಕಾಣಿಸುವ ಮೊಂಡು ನಖಗಳಿವೆ. ಬಾಲ ಉದ್ದದಲ್ಲಿ ಗಿಡ್ಡ.
ಸಂತಾನಾಭಿವೃದ್ಧಿ : ಮಳೆಗಾಲದ ಆರಂಭದಲ್ಲಿ ಹೆಣ್ಣುಗಂಡುಗಳ ಕೂಡುವಿಕೆ ನಡೆಯುತ್ತದೆ. ಮಾರ್ಚ್, ಜೂನ್, ಜುಲೈ, ಆಕ್ಟೋಬರ್ ಮತ್ತು ನವೆಂಬರ್ ತಿಂಗಳುಗಳಲ್ಲಿ ಈ ಆಮೆಯ ಮೊಟ್ಟೆಗಳು ಕಂಡು ಬರುತ್ತವೆ. ಒಂದು ಸಾಲಿಗೆ ೩.೫-೩.೭,೪೫-೪೬ ಮಿ. ಮೀ.ಉದ್ದಗಲದ ೩ ರಿಂದ ೬ ಮೊಟ್ಟೆಗಳನ್ನಿಡುತ್ತವೆ. ಹೆಣ್ಣು ಆಮೆ ಗುಂಡಿ ತೋಡಿ ಮೊಟ್ಟೆಗಳನಿಟ್ಟು ಮುಚ್ಚುತ್ತದೆ. ಒಂದು ವರ್ಷದಲ್ಲಿ ಒಂದಕ್ಕಿಂತ ಹೆಚ್ಚು ಸಾರಿ, ಕನಿಷ್ಟ ಮೂರು ಸಾರಿ ಮೊಟ್ಟೆಗಳನ್ನಿಡುತ್ತದೆ. ಮೊಟ್ಟೆಗಳಿಗೆ ಗಟ್ಟಿಯಾದ ಚಿಪ್ಪು ಇದ್ದು ಅವು ಬಿಳಿ ಬಣ್ಣವಾಗಿರುತ್ತವೆ. ಬಿಳಿಯ ಬಣ್ಣದ ಮೇಲೆ ಕಪ್ಪು ಬಣ್ಣದ ಗುರುತುಗಳಿರಬಹುದು. ಹದಿನೈದು ಸೆಂ. ಮೀ. ಆಳ, ೧೦ ಸೆಂ. ಮೀ. ಅಗಲದ ಗುಂಡಿಗಳನ್ನು ತೋಡಿ ಅದರಲ್ಲಿ ಮೊಟ್ಟೆಗಳನಿಟ್ಟು ಮಣ್ಣು ಮುಚ್ಚಿ ಬಿಡುತ್ತದೆ. ಗುಂಡಿ ತೋಡಲು ಅರಿಸಿಕೊಂಡ ನೆಲಭಾಗ ಗಟ್ಟಿಯಾಗಿದ್ದರೆ, ಮೂತ್ರ ವಿಸರ್ಜನೆ ಮಾಡಿ, ಒದ್ದೆ ಮಾಡಿ ಗುಂಡಿ ತೋಡುತ್ತದೆ. ಗುಂಡಿ ತೋಡುವ ಮತ್ತು ಮೊಟ್ಟೆ ಇಡುವ ಪ್ರಕ್ರಿಯೆ ಮುಗಿಯಲು ಸುಮಾರು ನಾಲ್ಕು ಗಂಟೆಗಳು ಹಿಡಿಯುತ್ತವೆ. ಸುಮಾರು ೧೭೧-೧೭೮ ದಿನಗಳ ಕಾವು ಕಾಲದನಂತರ ಚಿಪ್ಪು ಒಡೆದು ಬೆಳೆದ ಮರಿಗಳು ಹೊರ ಬರುತ್ತವೆ.
ಸ್ವಭಾವ : ಇವು ನಿಶಾಚರಿಗಳಾದರೂ ಮುಂಜಾವು ಮುಸ್ಸಂಜೆಗಳಲ್ಲಿ ಆಹಾರಾನ್ವೇಷಣೆಗೆ ತೊಡಗುವ ಅಭ್ಯಾಸವನ್ನು ರೂಢಿಸಿಕೊಂಡಿವೆ. ಉಳಿದ ಹಗಲು ವೇಳೆಯಲ್ಲಿ ಅವಿತು ತಲೆಮರೆಸಿಕೊಂಡಿದ್ದು ವಿಶ್ರಮಿಸಿ ಕೊಳ್ಳುತ್ತವೆ. ಅಪಾಯದ ಮುಮ್ಸೂಚನೆ ದೊರೆತೊಡನೆ ತಲೆಕಾಲುಗಳನ್ನು ಚಿಪ್ಪಿನ ಒಳಕ್ಕೆಳೆದುಕೊಂಡು ರಕ್ಷಿಸಿಕೊಳ್ಳುವ ಪ್ರಯತ್ನ ಮಾಡುತ್ತವೆ. ಮುಂಗಾರು ಸಮಯದಲ್ಲಿ ಇವುಗಳ ಸಡಗರದ ಚಟುವಟಿಕೆ ಅಪಾರ. ಹಗಲಿನಲ್ಲಿಯೂ ಒಡಾಡುತ್ತವೆ.
ಅನೇಕ ಮೂಲ ನಿವಾಸಿ ಪಂಗಡಗಳವರು ಇವುಗಳನ್ನು ಹಿಡಿದು ತಿನ್ನುತ್ತಾರೆ. ಸಾಕು ಪ್ರಾಣಿಗಳಾಗಿ ಮಾರುತ್ತಾರೆ. ಕಳೆದ ತಿಂಗಳಷ್ಟೇ (ಅಗಷ್ಟ್ ೨೦೦೦) ಪಶ್ಚಿಮ ಬಂಗಾಳದಲ್ಲಿ ಮಾರಾಟಕ್ಕೆಂದು ಸಾಗಿಸುತ್ತಿದ್ದ ಸಾವಿರಾರು ಈ ಜಾತಿಯ ಆಮೆಗಳನ್ನು ಪತ್ತೆ ಮಾಡಿ ಹಿಡಿಯಲಾಗಿದೆ. ಕಾನೂನಿನಿಂದ ರಕ್ಷಿಸಲ್ಪಟ್ಟಿದ್ದರೂ ಜನರ ಅಜ್ಞಾನದಿಂದ ಅಪರೂಪದ ಆಕರ್ಷಕ ಪ್ರಾಣಿಗಳ ನಾಶ ಆಗುತ್ತಿದೆ.
 —-
ಗಣ : ಕಿಲೋನಿಯ
ಕುಟುಂಬ : ಟೆಸ್ಟುಡಿನಿಡೀ (Testudinidae)
ಉದಾ : ತಿರುವಾಂಕೂರು ಆಮೆ (Travancore tortoise) (ಬೆಟ್ಟ ಆಮೆ, ಕಾಡು ಆಮೆ, ಗುಡ್ಡದ ಆಮೆ, ಕಲ್ಲಾಮೆ)
ಶಾಸ್ತ್ರೀಯನಾಮ : ಇಂಡೊಟೆಸ್ಟುಡೊ (ಟೆಸ್ಟುಡೊ) ಫಾರಸ್ಟೆನೀ (Indotestudo (testudo) forestinii)

ವಿತರಣೆ : ಯಲ್ಲಾಪುರ, ನೆರೆಯ ಗುಂಡಿಯ, ಜಾಡಿಬ್ರಿ, ಸುಬ್ರಮಣ್ಯದ ಬಳಿಯ ನಿತ್ಯಹರಿದ್ವರ್ಣದ ಮತ್ತು ಅರೆನಿತ್ಯ ಹರಿದ್ವರ್ಣದ ಕಾಡುಗಳು, ಇಲ್ಲಿ ಹರಿಯುವ ನದಿಗಳ ದಂಡೆಯ ಉದ್ದಕೂ ಕಲ್ಲು ಪೊಟರೆಗಳಲ್ಲಿ ಕಾಡುಗಳಲ್ಲಿ ವಾಸಿಸುತ್ತದೆ.
ಗಾತ್ರ : ೩೩.೧ ಸೆಂ. ಮೀ. ಉದ್ದ ಬೆಳೆಯುತ್ತದೆ.
ಆಹಾರ : ಪ್ರಮುಖವಾಗಿ ಸಸ್ಯಾಹಾರಿ, ಬೂಷ್ಟು ಬಿದಿರು ಮೊಳಕೆ (ಕಳಲೆ), ಕೆಳಗೆ ಉದುರಿದ ಹಣ್ಣು ಹೂವುಗಳು ಇತ್ಯಾದಿಗಳು ಇದರ ಆಹಾರ. ಜೊತೆಗೆ ಕಪ್ಪೆ, ಕೀಟಗಳನ್ನು ತಿನ್ನುತ್ತದೆ. ಬಂಧನದಲ್ಲಿದ್ದಾಗ, ಮೀನು, ಮಾಂಸ, ಹಣ್ಣುಗಳು ಮತ್ತು ತರಕಾರಿಗಳನ್ನು ತಿನ್ನುತ್ತದೆ.
ಲಕ್ಷಣಗಳು : ಉದ್ದವಾದ ಮತ್ತು ತಗ್ಗಿದ ಆಮೆ ಚಿಪ್ಪು. ವಯಸ್ಕ ಆಮೆಗಳಲ್ಲಿ ಚಿಪ್ಪಿನ ಹಿಂಭಾಗ ಅಗಲವಾಗಿರುತ್ತದೆ ಬಾಲದ ತುದಿಯಲ್ಲಿ ನಖವನ್ನು ಹೋಲುವ ಮುಳ್ಳು ಇದೆ. ಮೇಲು ದವಡೆ ತುಸು ಕೊಕ್ಕೆಯಾಗಿದೆ.
ಚಿಪ್ಪಿನ ಮೇಲ್ಭಾಗ ಆಲಿವ್ ಅಥವಾ ಕಂದು ಬಣ್ಣ ಅದರ ಮೇಲೆ ಕಪ್ಪು ಮಚ್ಚೆಗಳಿವೆ. ಕಾಲುಗಳ ಮೇಲೆ ಹಳದಿ ಹುರುಪೆಗಳಿವೆ. ತಲೆಯು ಹಳದಿ ಮಿಶ್ರಿತ ಕಂದು ಬಣ್ಣವಾಗಿದೆ.
ಸಂತಾನಾಭಿವೃದ್ಧಿ : ಗಂಡು ಆಮೆಯು ಹೆಣ್ಣು ಆಮೆಗಿಂತ ದೊಡ್ಡದು. ಗಂಡು ಆಮೆಯ ಬಾಲದ ಮುಳ್ಳು ಬಲವಾಗಿದೆ. ಸಂತಾನೋತ್ಪತ್ತಿ ಚಟುವಟಿಕೆಯ ಕಾಲದಲ್ಲಿ ಕಣ್ಣಿನ ಸುತ್ತ ಮತ್ತು ನೆತ್ತಿಯ ಮೇಲೆ ಪ್ರಕಾಶ ಕಡುಕೆಂಪು ಬಣ್ಣ ಕಾಣಿಸಿಕೊಳ್ಳುತ್ತದೆ. ಇದು ಈ ಪ್ರಾಣಿಯ ಸಂಭೋಗ ವರ್ಣ ಅಲಂಕಾರ ಇರಬಹುದು. ಈ ಆಮೆ ಮುಂಗಾರು ಆರಂಭದಲ್ಲಿ ಸಂಭೋಗಿಸುತ್ತದೆ. ಸುಗಂಧ ದ್ರವ್ಯ ಉತ್ಪತ್ತಿಯಾಗಿ ಲೈಂಗಿಕ ಆಕರ್ಷಣೆಗೆ ನೆರವಾಗಬಹುದು. ಮುಸ್ಸಂಜೆ ಅಥವಾ ಮುಂಜಾನೆ ಅವು ಸಂಭೋಗಿಸುತ್ತವೆ. ನವೆಂಬರ್ ಜನವರಿ ತಿಂಗಳುಗಳ ಕಾಲ ಇವುಗಳ ಸಂತಾನೋತ್ಪತ್ತಿ ಚಟುವಟಿಕೆಯ ಕಾಲ. ಎರಡನೆ ಮುಂಗಾರು (ಹಿಂಗಾರು) ಕಾಲಕ್ಕೆ ಮೊಟ್ಟೆ ಇಡುತ್ತವೆ. ಒಂದು ಸಾರಿಗೆ ೧ ರಿಂದ ೩ ಮೊಟ್ಟೆಗಳನ್ನಿಡುತ್ತವೆ. ೪೧ x ೩೧ ಮಿ.ಮೀ. ಉದ್ದಳತೆಯ ಮೊಟ್ಟೆಗಳನ್ನಿಡುತ್ತವೆ. ಅಕ್ಟೋಬರ್, ಜನವರಿ, ಮಾರ್ಚ್ ತಿಂಗಳುಗಳಲ್ಲಿ ಇವುಗಳ ಮೊಟ್ಟೆಗಳು ದೊರಕುತ್ತವೆ. ಕಾವು ಕಾಲಾವಧಿ ೧೪೬-೧೪೯ ದಿನಗಳು.
ಸ್ವಭಾವ : ಮುಂಜಾನೆ ಮುಸ್ಸಂಜೆ ಆಹಾರ ಹುಡುಕುತ್ತ ಹೊರಡುತ್ತವೆ. ಮಧ್ಯಾಹ್ನ ಬಿಸಿಲು ಕಾಯಿಸುತ್ತವೆ, ಉಳಿದಂತೆ ಉದುರಿದ ಎಲೆಗಳರಾಶಿಯಲ್ಲಿ ಆಡಗಿ ವಿರಮಿಸುತ್ತವೆ. ಇದು ಕಾಯಿದೆ ರಕ್ಷಿತ ಪ್ರಾಣಿ.
—- 
ಗಣ : ಕಿಲೋನಿಯ
ಕುಟುಂಬ : ಟ್ರಿಯೊನಿಕ್ಕಿಡೀ (Trioniehidae)
ಉದಾ : ಲೈತಿಯವರ ಮೃದುಚಿಪ್ಪು ಆಮೆ ಆಡಿಕೆ ಆಮೆಬಾಗ್ಲ ಆಮೆ (Leith’s soft shell tortoise)
ಶಾಸ್ತ್ರೀಯ ನಾಮ : ಟ್ರಿಯೊನಿಕ್ಸ್ (ಆಸ್ಟಿಡಿರ್ವಿಸ್) ಲೈತಿ (Trionyx (aspidertes) leitihi)
ವಿತರಣೆ : ಭಾರತದ ದಕ್ಷಿಣ ಜೀವಕಲ್ಪದಲ್ಲಿ ದೊರಕುತದೆ. ದಕ್ಷಿಣ ಭಾರತದ ನದಿಗಳ ಜಲಾನಯನ ಪ್ರದೇಶಕ್ಕೆ ಸೇರಿದ ಅಥವಾ ಸ್ವತಂತ್ರವಾದ ಕೆರೆಕೊಳಗಳಲ್ಲಿ ವಾಸಿಸುತ್ತದೆ. ಕರ್ನಾಟಕದ ಶರಾವತಿ ವನ್ಯಜೀವಿ ಪ್ರಾಣಿಧಾಮ, ಸುಬ್ರಹ್ಮಣ್ಯಗಳ ಬಳಿ ನದಿ, ಹೊಳೆ, ಜಲಾಶಯದಲ್ಲಿ ಕಂಡುಬರುತ್ತದೆ.
ಗಾತ್ರ : ಈ ಆಮೆಯ ಚಿಪ್ಪು ೬೩.೫ (೨.೧ ಅಡಿ ) ಸೆಂ. ಮೀ. ಉದ್ದ ಬೆಳೆತುತ್ತದೆ.
ಆಹಾರ : ಮೀನು, ಶಂಕದ ಹುಳು, ಏಡಿ, ಕಪ್ಪೆ, ಚಿಪ್ಪಿನ ಹುಳುಗಳನ್ನು ತಿನ್ನುತ್ತದೆ. ಬಂಧನದಲ್ಲಿ ಎರೆಹುಳು, ಸೀಗಡಿ, ಮೃದ್ವಂಗಿಗಳು, ಮೀನು ಮರಿಗಳು, ಗೊದಮೊಟ್ಟೆಗಳನ್ನು ತಿನ್ನುತ್ತದೆ. ಹೊಟ್ಟೆ ಹಸಿದಾಗ ನೀರಿನಲ್ಲಿ ತೇಲುವ ಸಸ್ಯಗಳ ಬೇರು ಕುಸರಿಗಳನ್ನು ಕಚ್ಚಿ ತಿನ್ನುತ್ತದೆ. ಸೊಳ್ಳೆಡಿಂಬ (ಲಾರ್ವ) ಗಳನ್ನು ತಿನ್ನುತ್ತದೆ. ಈ ಆಮೆಯನ್ನು ಸೊಳ್ಳೆ ನಿಯಂತ್ರಣಕ್ಕೆ ಬಳಸಲಾಗುವುದಿಲ್ಲ. ಆಂಧ್ರ ಪ್ರದೇಶದಲ್ಲಿ ಕೆಲವು ಕಡೆಗಳಲ್ಲಿ ಈ ಆಮೆಗಳನ್ನು ದೇವಸ್ಥಾನದ ಕೊಳಗಳಲ್ಲಿ ಸಾಕಿ ಕೆಂಪು ದಾಸವಾಳ ಹೂವಿನ ಎಸಳುಗಳನ್ನು ತಿನ್ನಿಸುತ್ತಾರೆ. ಈ ಆಮೆ ಸತ್ತು ಕೊಳೆಯಿತ್ತಿರುವ ಮೀನುಗಳನ್ನು ತಿನ್ನುತ್ತದೆ.
ಲಕ್ಷಣಗಳು : ಕ್ಯಾರಪೇಸ್ ಚಪ್ಪಟೆ ಮತ್ತು ಅಂಡಾಕಾರವಾಗಿದೆ. ಕ್ಯಾರಪೇಸನ ಮುಂತುದಿಯಲ್ಲಿ ಚಪ್ಪಟೆ ಗಂತಿಯಾಕಾರದ ಗುಬಟುಗಳಿವೆ. ಹೆಸರೇ ಸೂಚಿಸುವಂತೆ ಚಿಪ್ಪು ಮೃದುವಾಗಿದೆ.
ಕ್ಯಾರಪೇಸಿನ ಮೇಲ್ಭಾಗ ಹಸಿರಾಗಿದೆ ಅಥವಾ ಕಂದು ಹಸಿರಾಗಿದೆ. ಅದರ ಮೇಲೆ ಹಸಿರು ಅಥವಾ ಕಪ್ಪು ಹಸಿರಿನ ಪಟ್ಟಿಗಳ ಜಾಲಜಾಡುಗಳಿವೆ. ಕಣ್ಣಿನಿಂದ ಕುತ್ತಿಗೆಯವರೆಗೆ ಹರಡುವ ಕಪ್ಪು ಪಟ್ಟಿಗಳಿವೆ. ಬಾಯಿಯ ಎರಡೂ ಮೂಲೆಗಳಲ್ಲಿ ಹಳದಿ ಅಥವಾ ಕೆಂಪು ಮಿಶ್ರಿತ ಕಿತ್ತಲೆ ಬಣ್ಣದ ಚುಕ್ಕಿಗಳಿವೆ. ಹಣೆಯ ಮೇಲೂ ಚುಕ್ಕಿಗಳು ಕಂಡು ಬರುತ್ತವೆ. ಕಾಲುಗಳ ಹೊರಭಾಗ ಆಲಿವ್ ಹಸಿರು ಮತ್ತು ಒಳಭಾಗ ಕೆನೆ ಬಣ್ಣ.
ಸಂತಾನಾಭಿವೃದ್ಧಿ : ಲಿಂಗ ದ್ವಿರೂಪತ್ವ ಇದೆ. ಗಂಡು ಆಮೆಗಳ ಚಿಪ್ಪು ಹೆಣ್ಣು ಆಮೆಗಳ ಚಿಪ್ಪಿಗಿಂತ ಹೆಚ್ಚು ಉದ್ದವಿವೆ. ಇವು ಜೂನ್ ತಿಂಗಳ ಮಧ್ಯಭಾಗದಲ್ಲಿ ಮೊಟ್ಟೆ ಇಡುತ್ತವೆ. ಒಂದು ವರ್ಷದಲ್ಲಿ ಎರಡು ಸಾರಿ ಮೊಟ್ಟೆ ಇಡುತ್ತವೆ. ಮೊಟ್ಟೆಗಳು ದುಂಡು ಮತ್ತು ೨.೩ ಸೆಂ. ಮೀ. ವ್ಯಾಸವಿರುತ್ತವೆ. ಒಂದು ಸಾಲಿಗೆ ಹತ್ತು ಮೊಟ್ಟೆಗಳನ್ನಿಡುತ್ತವೆ. ನೆಲವನ್ನು ಬಗೆದು ಗುಂಡಿ ತೋಡಿ ಮೊಟ್ಟೆ ಇಟ್ಟು ಮುಚ್ಚಿಬಿಡುತ್ತವೆ. ಕಾವು ಕಾಲಾವಧಿ ತಿಳಿಯದು.
ಸ್ವಭಾವ : ಸಂಖ್ಯೆಯಲ್ಲಿ ಹೆಚ್ಚುತ್ತಿರುವ ಈ ಕುಟುಂಬದ ಆಮೆಗಳು ನದಿಗಳನ್ನು ಮತ್ತು ಜಲಾಶಯಗಳನ್ನು ಆಕ್ರಮಿಸಿಕೊಳ್ಳುತ್ತಿವೆ. ಗಂಗಾನದಿಯಲ್ಲಿ ಹೇರಳವಾಗಿರುವ ಇದೇ ಜಾತಿಯ ಆಗ್ಯಾಂಜೆಟಿಕಸ್ ನಂತೆ ದಕ್ಷಿಣ ದ್ವೀಪಕಲ್ಪಗಳ ನದಿಗಳಲ್ಲಿ ತಾನು ಹರಡಿವೆ. ಇವು ಉತ್ತರ ಭಾರತದಲ್ಲಿಯೂ ಗುಜಾರಾತಿನಲ್ಲಿಯೂ ದೊರಕುತ್ತವೆ ಎಂಬ ವರದಿಗಳಿವೆ. ಸಾಕಿದ ಆಮೆಗಳು ಬಿಸಿಲು ಕಾಯಿಸುತ್ತವೆಂಬ ವರದಿಗಳಿವೆ. ಆದರೆ ಇದು ತನ್ನ ಉತ್ತರದ ಜಾತಿಯ ಬಂಧುವಿನಂತೆ ಆಕ್ರಮಣಕಾರಿಯಲ್ಲ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ವರ್ಗ : ರೆಪ್ಟಿಲಿಯ (ಸರೀಸೃಪಗಳು) (೫)
ಗಣ : ಕಿಲೋನಿಯ
ಕುಟುಂಬ : ಟ್ರಿಯೊನಿಕ್ಕಿಡೀ (Trionychidae)
ಉದಾ : ಬಿಳಿ ಆಮೆ, ಬೋಳು ಆಮೆ ( Indian Flapshell turtle)
ಶಾಸ್ತ್ರೀಯ ನಾಮ : ಲಿಸ್ಸೆಮಿಸ್ ಪಂಕ್ಟೇಟ (Lissemys punctata)

ವಿತರಣೆ : ಪಶ್ಚಿಮ ಘಟ್ಟದ ನದಿಗಳ ಜಲಾನಯನ ಪ್ರದೇಶಗಳಲಿನ ಕೆರೆಕೊಳಗಳಲ್ಲಿ ವ್ಯಾಪಕವಾಗಿ ಹರಡಿವೆ. ಬೆಂಗಳೂರು ಬಳಿ ದೊರಕುತ್ತದೆ.
ಗಾತ್ರ : ಹೆಣ್ಣು ಆಮೆ ಗಂಡು ಆಮೆಗಿಂತ ದೊಡ್ಡದು. ಇದರ ಕ್ಯಾರಪೇಸ್ ೨೭.೫ ಸೆಂ. ಮೀ. ಉದ್ದ ಇರುತ್ತದೆ. ಗಂಡು ಆಮೆಯ ಚಿಪ್ಪು ಕೇವಲ ೧೦ಸೆಂ. ಮೀ. ಉದ್ದ. ಈ ಆಮೆಗಳ ಗರಿಷ್ಟ ತೂಕ ೪.೫ ಕೆ. ಜಿ.
ಆಹಾರ : ಕಪ್ಪೆ, ಗೊದಮೊಟ್ಟೆ ಮೀನು, ಕಠಿಣಚರ್ಮಿಗಳು (ಕ್ರಸ್ಟೇಸಿಯ), ಶಂಕದ ಹುಳು, ಎರೆಹುಳು, ಕೀಟ, ಜಲಸಸ್ಯಗಳನ್ನು ತಿನ್ನುತ್ತದೆ. ಇದರ ದವಡೆಗಳ ಮುಂದಿನ ತುದಿಯ ಚಪ್ಪಟೆ ಮೇಲ್ಮೈ ಮೃದ್ವಂಗಿಗಳಂತಹ ಆಹಾರ ಜೀವಿಗಳ ಗಟ್ಟಿಯಾದ ಚಿಪ್ಪನ್ನು ಜಜ್ಜಲು ಆಗಿರುವ ಹೊಂದಾಣಿಕೆ ಎಂದು ಭಾವಿಸುತ್ತಾರೆ. ಬಂಧನದಲ್ಲಿ ಸಸ್ಯಾಹಾರಕ್ಕಿಂತ ಮಾಂಸಾಹಾರವನ್ನು ಹೆಚ್ಚು ಇಷ್ಟಪಡುತ್ತದೆ.
ಲಕ್ಷಣಗಳು : ಕ್ಯಾರಪೇಸ್ ಗುಮ್ಮಟ ಹೆಚ್ಚು ಉಬ್ಬಿ ಕೊಂಡಿಲ್ಲ. ಮರಿಯಲ್ಲಿ ಹೆಚ್ಚು ಕಡಿಮೆ ವೃತ್ತಾಕಾರವಾಗಿರುತ್ತದೆ. ಚಿಪ್ಪು ಪ್ರಶಲ್ಕಗಳು ಕಣಭರಿತವಾಗಿವೆ. ಚಿಪ್ಪಿನ ಮೇಲೆ ಚರ್ಮದ ಹೊದಿಕೆಯುಂಟು. ಮರಿಯಲ್ಲಿ ಈ ಚರ್ಮದ ಹೊದಿಕೆ ಮಡಿಸಿಕೊಂಡು ಎರಡು ಉದ್ದ ಪದರಗಳಾಗಿರುತ್ತವೆ. ಎರಡು ಜೊತೆ ಹೊರ ಗ್ರಂಥಿಗಳಿವೆ. ಒಂದು ಜೊತೆ ಹಿಂಬಾಗದಲ್ಲಿ ಒಂದು ಜೊತೆ ಮುಂಭಾಗದಲ್ಲಿ ತೆರೆಯುತ್ತವೆ. ಚಿಪ್ಪಿಗೆ ಮುಂಭಾಗದಲ್ಲಿ ಚಿಲಕದಿಂದ ಸೇರಿದ ಅಗ್ರ ಪಾಲಿ ಇದೆ. ತಲೆಯನ್ನು ಒಳಕ್ಕೆಳೆದು ಕೊಂಡಾಗ ಇದು ಸಂಪೂರ್ಣ ಚಿಪ್ಪನ್ನು ಮುಚ್ಚುತ್ತದೆ. ತೊಡೆಯ ಸಂದುಗಳ ಬಳಿ ಒಂದು ಜೊತೆ ಮಡಿಕೆಗಳಿದ್ದು ಅದರೊಳಕ್ಕೆ ಹಿಂಗಾಲುಗಳನ್ನು ಎಳೆದು ಮುಚ್ಚಿಕೊಳ್ಳಬಹುದಾಗಿದೆ. ಕ್ಯಾರಪೇಸ್ ಅಂಡಾಕಾರವಾಗಿದೆ. ಹಿಂಗಾಲುಗಳೊಂದಿಗೆ ಬಾಲವನ್ನು ಒಳಕೆಳೆದುಕೊಂಡು ಮುಚ್ಚಿಕೊಳ್ಳಬಹುದಾದಂತೆ ಪ್ಲಾಸ್ಟ್ರಾನ್ ನಲ್ಲಿ ಚರ್ಮದ ಮಡಿಕೆಗಳಿವೆ. ಚಿಪ್ಪಿನ ಮೇಲೆ ಉದ್ದ ಹರಡಿದ ಚರ್ಮದ ಹೊದಿಕೆ ಜಡೆ ಹೆಣೆದ ಹಾಗೆ ಕಾಣುತ್ತದೆ. ಚಿಪ್ಪು ಭಾಗಗಳನ್ನು ಹಿಂದೆಳೆದುಕೊಂಡು ತಲೆ ಬಾಲಗಳನ್ನು ಮುಚ್ಚಿಕೊಂಡು ರಕ್ಷಿಸಿಕೊಳ್ಳಬಹುದಾದ ವ್ಯವಸ್ಥೆ ಇದೆ. ತಲೆ ಅಂಡಾಕಾರವಾಗಿದೆ ಮತ್ತು ನಾಸಿಕಗಳು ಕೊಳವೆಗಳಂತಿವೆ. ಕಣ್ಣುಗಳು ಪ್ರಧಾನವಾಗಿ ಕಾಣಿಸುತ್ತವೆ. ಅವು ತಲೆಯ ಪಕ್ಕಗಳಲ್ಲಿವೆ. ಕಾಲು ಬೆರಳುಗಳ ನಡುವೆ ಜಾಲಪಾದವಿದೆ.
ಸಂತಾನಾಭಿವೃದ್ಧಿ : ಇವುಗಳ ಸಂತಾನೋತ್ಪತ್ತಿ ವಿಧಾನದ ವಿವರಗಳು ಹೆಚ್ಚಿಗೆ ತಿಳಿಯದು. ಇವುಗಳ ಪ್ರಜನನ ಚಕ್ರವನ್ನು ಉಜ್ಜಯನಿಯ ಬಳಿ ದೊರಕುವ ಪ್ರಾಣಿಗಳಲ್ಲಿ ಅಭ್ಯಾಸಿಸಿದ್ದಾರೆ. ಏಪ್ರಿಲ್ ತಿಂಗಳು ಇವುಗಳ ಸಂತಾನೋತ್ಪತ್ತಿ ಚಟುವಟಿಕೆ ತುತ್ತ ತುದಿಯನ್ನು ತಲುಪುತ್ತದೆ, ಚಳಿಗಾಲದಲ್ಲಿ ಚಟುವಟಿಕೆ ಸ್ಥಗಿತಗೊಳ್ಳುತ್ತದೆ. ಮಳೆಗಾಲದಲ್ಲಿ ಮೊಟ್ಟೆ ಇಡುತ್ತವೆ. ಒಂದು ಸಾರಿಗೆ ಹತ್ತು ಮೊಟ್ಟೆಗಳನ್ನಿಡುತ್ತವೆ. ಮೊಟ್ಟೆಗಳನ್ನು ತಳದ ಮಣ್ಣಿನಲ್ಲಿ ಮುಚ್ಚಿಡುತ್ತವೆ. ಲ್ಯಾಬೋರೇಟರಿಯ ಕೃತಕ ಕಾವು ಪೆಟ್ಟಿಗೆಗಳಲ್ಲಿ ಮರಿ ಬೆಳೆದು ಮೊಟ್ಟೆಯಿಂದ ಹೊರಬರಲು ಸುಮಾರು ಒಂಭತ್ತು ತಿಂಗಳು ಹಿಡಿಯುತ್ತದೆ. ಮೊಟ್ಟೆ ದುಂಡಾಗಿದ್ದು ಗಟ್ಟಿಯಾದ ಚಿಪ್ಪು ಇರುತ್ತದೆ. ಮೊಟ್ಟೆಗಳು ೨೫ ರಿಂದ ೩೩ ಮಿ. ಮೀ. ವ್ಯಾಸವಿರುತ್ತವೆ. ಮರಿಗಳ ಕ್ಯಾರಪೇಸ್ ಮೇಲೆ ಹರಡಿದಂತೆ ಕಪ್ಪು ಚುಕ್ಕೆಗಳಿವೆ. ಕಂದು ಬಣ್ಣ. ಪ್ಲಾಸ್ಟ್ರಾನ್ ಕೆಂಪು ಮಿಶ್ರಿತ ಹಳದಿ ಅದರ ಮೇಲೆ ಒಂದು ಜೊತೆ ಕಂದು ಮಚ್ಛೆಗಳಿರುತ್ತವೆ. ಮರಿಗಳ ಬೆಳವಣಿಗೆ ಬಹಳ ವೇಗವಾಗಿ ನಡೆಯುತ್ತದೆ.
ಸ್ವಭಾವ : ಇದು ಆಹಾರವನ್ನು ಗಳಿಸುವ ರೀತಿ ಆಕರ್ಷಕವಾಗಿದೆ. ನೀರಿನ ತಳದ ಮಣ್ಣಿನಲ್ಲಿ ಮೂತಿ ಮತ್ತು ಕಣ್ಣುಗಳು ಮಾತ್ರ ಹೊರಗೆ ಬರುವಂತೆ ಹುದುಗಿದ್ದು ಅಲ್ಲಿ ಬರುವ ಮೀನುಗಳಿಗಾಗಿ ಹೊಂಚುಹಾಕಿ ಕಾಯುತ್ತದೆ ಮತ್ತು ಮೀನುಗಳ ಹತ್ತಿರ ಬಂದಾಗ ಅವುಗಳ ಮೇಲೆ ಎರಗಿ ಹಿಡಿಯುತ್ತದೆ. ಇವುಗಳ ಆಹಾರ ಋತುಮಾನೀಯವಾಗಿ ಬದಲಾಗಬಹುದು. ಇವು ಸೊಳ್ಳೆ ಲಾರ್ವ ಗಳನ್ನು ತಿನ್ನುತ್ತವೆ.
ಇವುಗಳನ್ನು ತಿನ್ನುವ ಹಿಂಸ್ರ ಪ್ರಾಣಿಗಳೆಂದರೆ ರಣಹದ್ದುಗಳು, ಬಕಪಕ್ಷಿ, ನೀರುನಾಯಿಗಳು, ಮಶೀರ್ ಮೀನು, ಉಡ, ಜಿಗಣೆಗಳು ಇವುಗಳ ರಕ್ತ ಕುಡಿಯುತ್ತವೆ.
ಇವುಗಳನ್ನು ಕೆಲವೊಂದು ಶಾಸ್ತ್ರ ರೀತಿಯ ಆಚರಣೆಗಳಲ್ಲಿ ಬಳಸುತ್ತಾರೆ. ಧರ್ಮಕಾರ್ಯಗಳಿಗಾಗಿ, ಅಥವಾ ಕೀಟ ಮತ್ತು ಜಲಸಸ್ಯಗಳನ್ನು ತಿಂದು ನೀರು ಸ್ವಚ್ಛಗೊಳಿಸಲು ದೇವಸ್ಥಾನದ ಕೊಳ, ಹಳ್ಳಗಳ ಭಾವಿಗಳಲ್ಲಿ ಸಾಕುತ್ತಾರೆ. ಇದರ ಮಾಂಸಕ್ಕೆ ಔಷಧ ಗುಣವಿದೆಯೆಂದು ನಂಬುತ್ತಾರೆ. ಕ್ಷಯರೋಗಿಗಳಿಗೆ ತಿನ್ನಿಸುತ್ತಾರೆ. ಈ ಆಮೆಗಳನ್ನು ಕೊಲ್ಲುವುದು ಕಾನೂನು ವಿರೋಧ.
—- 
ಗಣ : ಕಿಲೋನಿಯ
ಕುಟುಂಬ : ಬಟಾಗುರಿಡೀ (Bataguridae)
ಉದಾ : ಕೊಚಿನ್ ಕಾಡು ಬೆತ್ತ ಆಮೆ (Cochin forest cane turtle)
ಶಾಸ್ತ್ರೀಯನಾಮ : ಜಿಆಮಿಡ್ ಸಿಲ್ ವ್ಯಾಟಿಕ / ಬಂಡೆ ಆಮೆ (Geoemyda sylvatica) ಬೆಟ್ಟದ ಆಮೆ

ವಿತರಣೆ : ಪಶ್ಚಿಮ ಘಟ್ಟದ ಹೆಚ್ಚು ತೇವವಿಲ್ಲದ ಕಾಡುಗಳಲ್ಲಿ ಸಮಾನ್ಯ. ಘಟ್ಟದ ಪಶ್ಚಿಮ ಮತ್ತು ಪೂರ್ವ ತಪ್ಪಲು ಭಾಗಗಳೆರಡಲ್ಲೂ ಇವು ದೊರಕುತ್ತವೆ. ಆಗುಂಬೆ ನೆರೆಯ ಬಳಿ ದೊರಕಿವೆ. ಸಂಪೂರ್ಣ ನೆಲವಾಸಿ ಆಮೆ. ನಿತ್ಯ ಹರಿದ್ವರ್ಣ ಆರೆ ಹರಿದ್ವರ್ಣ ಮತ್ತು ತೇವ ತುಂಬಿದ ಎಲೆ ಉದುರುವ ಕಾಡುಗಳಲ್ಲಿಯೂ ವಾಸಿಸುತ್ತವೆ. ಆದರೆ ನಿತ್ಯ ಹರಿದ್ವರ್ಣ ಕಾಡುಗಳಲ್ಲಿ ವಿಶೇಷವಾಗಿ ವಾಸಿಸುತ್ತವೆ. ಉದುರಿದ ಎಲೆಗಳ ನಡುವೆ, ಬೆತ್ತದ ಗಿಡಗಳ ಬಳಿ (ಅದಕ್ಕೆಂದೇ ಇದನ್ನು ಬೆತ್ತದ ಆಮೆ ಎಂದು ಕರೆದಿರುವುದು), ಮರದ ದಿಮ್ಮಿಗಳ ಕೆಳಗೆ ಬಂಡೆಕಲ್ಲುಗಳ ಸಂದುಗಳಲ್ಲಿ ಕಂಡುಬರುತ್ತವೆ.
ಗಾತ್ರ : ೧೩ ಸೆಂ. ಮೀ. ಉದ್ದ ಬೆಳೆಯುತ್ತವೆ.
ಆಹಾರ : ಸಾವಿರ ಕಾಲು, ಶಂಕದ ಹುಳು, ಕೀಟಗಳು, ಎಲೆ ಮುಂತಾದವು ಇದರ ಆಹಾರ. ಬಂಧನದಲ್ಲಿ ಬಾಳೆ, ಹಲಸು, ಪೈನಾಪಲ್, ಟೊಮೆಟೊ, ಗೆದ್ದಲು ಹುಳಗಳನ್ನು ತಿನ್ನುತ್ತದೆ.
ಲಕ್ಷಣಗಳು : ತಗ್ಗಿದ, ಮುಂಭಾಗದ, ಅಂಡಾಕಾರ, ಕಚ್ಚಾದ, ಸಾಧಾರಣ ಕ್ಯಾರಪೇಸ್, ದೊಡ್ಡ ತಲೆ. ಮೇಲು ದವಡೆಯಲ್ಲಿ ಪ್ರಧಾನವಾದ ಕೊಕ್ಕಿದೆ. ಕಣ್ಣುಗಳು ದೊಡ್ಡವು. ತಲೆಯ ಹಿಂಭಾಗದ ಚರ್ಮವು ಆಕ್ರಮ ಹುರುಪೆಗಳಾಗಿವೆ. ಮುಂಗಾಲುಗಳ ಹೊರ ಮೇಲ್ಮೈ ನಲ್ಲಿ ಹೆಂಚುಗಳನ್ನು ಹೊದಿಸಿದಂತೆ ವ್ಯವಸ್ಥಿತವಾದ ಹುರುಪೆಗಳಿವೆ. ಹಿಂಗಾಲು ಬೆರಳುಗಳಿಗೆ ಜಾಲಪಾದವಿಲ್ಲ. ಚೆನ್ನಾಗಿ ಬೆಳೆದ ನಖಗಳಿವೆ.
ಮರಿ ಮತ್ತು ಹೆಣ್ಣು ಆಮೆಗಳಿಗಿಂತ ಗಂಡು ಆಮೆ ಚಿಪ್ಪುಗಳು ಕಡು ಹೊಳಪು ಬಣ್ಣದವು. ಕ್ಯಾರಪೇಸ್ ಕಡು ಕಾವಿಯಿಂದ ಕಂದು ವರ್ಣ ತೋರುತ್ತದೆ. ಪ್ಲಾಸ್ಟ್ರಾನ್ ಹಳದಿ, ಹಣೆ ಕಪ್ಪು, ಮೂಲೆ ಮತ್ತು ಕಣ್ಣಿನ ಹಿಂಭಾಗದಲ್ಲಿ ಕಪ್ಪು ಮಚ್ಛೆಗಳಿವೆ. ಕಣ್ಣು ಕಡುಕೆಂಪು. ಕೆಳದವಡೆ ಹಳದಿಯಿಂದ ಕಿತ್ತಲೆ ಹಳದಿ. ಮುಂಗಾಲುಗಳು ಕಂದು ಬಣ್ಣವಿದ್ದು ಆಲಿವ್ ಕಂದು ಹುರುಪೆಗಳ ಹೊದಿಕೆ ಇದೆ.
ಹೆಣ್ಣು ಆಮೆಯ ಕ್ಯಾರಪೇಸ್ ಕೆಂಪು ಕಂದು, ಪ್ಲಾಸ್ಟ್ರಾನ್ ಹಳದಿ, ಅಂಚಿನಲ್ಲಿ ಹರಡಿದಂತೆ ಕಡುವರ್ಣ ಚುಕ್ಕೆಗಳಿವೆ. ಕಾಲುಗಳ ಬಣ್ಣ ಗಂಡು ಆಮೆಗಳಂತೆಯೇ ಇದೆ.
ಸಂತಾನಾಭಿವೃದ್ಧಿ : ಹೆಣ್ಣು ಆಮೆ ಗಂಡಿಗಿಂತ ದೊಡ್ಡದು ಆದರೆ ಗಂಡು ಆಮೆಯ ಬಾಲ ಹೆಚ್ಚು ಉದ್ದ ಮತ್ತು ದಪ್ಪ. ಬಂಧನದಲ್ಲಿ ಇದು ಡಿಸೆಂಬರ್ ನಲ್ಲಿ ಎರಡು ಮೊಟ್ಟೆಗಳನ್ನಿಟ್ಟ ನಿದರ್ಶನವಿದೆ. ಮೊಟ್ಟೆಗಳನ್ನು ಮರಳು ನೆಲದ ತಗ್ಗುಗಳಲ್ಲಿ ಇಡುವುದು ಮತ್ತು ಎಲೆಗಳಿಂದ ಮುಚ್ಚಿ ಬಿಡುತ್ತದೆ. ಮೊಟ್ಟೆಗಳಿಗೆ ಚಿಪ್ಪುಗಳಿವೆ, ೪೪-೪೫ ರಿಂದ ೨೨.೫-೨೩.೫ ಮೀ ಮೀ. ಉದ್ದಗಲ ಇರುತ್ತವೆ.
ಸ್ವಭಾವ : ಇದು ಸಂಪೂರ್ಣ ನೆಲವಾಸಿ. ಇದು ಸ್ವಭಾತಃ ನಾಚಿಕೆ ತೋರುವ ಪ್ರಾಣಿ. ಇವು ಮುಂಜಾನೆ ಮತ್ತು ಮುಸ್ಸಂಜೆ ಚಟುವಟಿಕೆಯಿಂದಿದ್ದು ಮಿಕ್ಕಂತೆ ಎಲೆಗಳ ರಾಶಿಯಲ್ಲಿ ಆಡಗಿ ವಿಶ್ರಮಿಸಿಕೊಳ್ಳುತ್ತವೆ. ಮುಟ್ಟಿದ ತಕ್ಷಣ ಮೂತ್ರವಿಸರ್ಜನೆ ಮಾಡುತ್ತದೆ, ಇದು ರಕ್ಷಣಾ ಪ್ರತಿಕ್ರಿಯೆ ಇರಬಹುದು.
ಇದು ತುಂಬಾ ಅಪರೂಪದ ಪ್ರಾಣಿ. ದಕ್ಷಿಣ ಕನ್ನಡ ಜಿಲ್ಲೆಯ ಪಶ್ಚಿಮಘಟ್ಟ ಪ್ರದೇಶದಲ್ಲಿ ಇದರ ಸನಿಹದ ಬಂಧುವಾದ ಕಾಡಿನ ಬೆತ್ತ ಆಮೆ (ಹಿಯೊಸೆಮಿಸ್‌ಸಿಲ್‌ವ್ಯಾಟಿಕ) ದೊರಕುತ್ತದೆ. ಅವಸಾನದ ಅಂಚಿನಲ್ಲಿರುವ ಇದು ಇತಿಹಾಸ ಪುಟಗಳಲ್ಲಿ ಇಷ್ಟರಲ್ಲಿಯೇ ಸೇರಬಹುದು.
ಕಳೆದ ೯೦ ವರ್ಷಗಳಲ್ಲಿ ಕೇವಲ ಮೂರು ಆಮೆಗಳು ಮಾತ್ರ ದೊರಕಿವೆ. ೧೯೧೧ ರಲ್ಲಿ ಮೊದಲು ದೊರಕಿದ್ದನ್ನು ಹೆಂಡರಸನ್ ಎಂಬ ಪ್ರಕೃತಿ ತಜ್ಜರು ವರದಿ ಮಾಡಿದರು. ಆನಂತರ ೬೦ ವರ್ಷಗಳ ಮೇಲೆ ೧೯೭೧ ರಲ್ಲಿ ಮತ್ತೊಂದು ಕೇರಳದ ಬೀಕುಂಡಿ ಪ್ರದೇಶದಲ್ಲಿ ದೊರಕಿದೆ. ಇತ್ತೀಚೆಗೆ ೧೯೯೦ ರಲ್ಲಿ ದಕ್ಷಿಣ ಕನ್ನಡ ಜಿಲ್ಲೆಯ ಪೂತ್ತೂರಿನ ಬಳಿ ದೊರಕಿತು. ಬಂಧನದಲ್ಲಿ ಕೆಲವು ವಾರಗಳವರೆಗೆ ಮಾತ್ರ ಬದುಕಿದ್ದು ಸಾವನ್ನಪ್ಪಿತ್ತು. ಇದು ಬಹಳ ಹಿಂಜರಿಕೆಯ ಪ್ರಾಣಿ ಎಂದು ಕಾಣುತ್ತದೆ. ಪೂರ್ಣ ಬೆಳೆದ ಆಮೆ ಮನುಷ್ಯನ ಹಿಡಿಯಷ್ಟು ಗಾತ್ರ ಇರುತ್ತದೆ. ಹೆಚ್ಚಿನ ವಿವರಗಳು ತಿಳಿಯವು.
—- 
ಗಣ : ಕಿಲೋನಿಯ
ಕುಟುಂಬ : ಬಟಾಗುರಿಡೀ (Bataguridae)
ಉದಾ : ಕೆರೆ ಆಮೆ/ ನೀರು ಆಮೆ (Indiaನ black turtle)
ಶಾಸ್ತ್ರೀಯ ನಾಮ : ಮೆಲನೊಕೀಲಿಸ್ ಟ್ರೀಜುಗ (Melamochelys trijiuga)
ವಿತರಣೆ : ಭಾರತದಲ್ಲಿ ಈ ಸಿಹಿ ನೀರು ಆಮೆ ತುಂಬಾ ವ್ಯಾಪಕವಾಗಿ ಹರಡಿದೆ. ಇದು ನಿಧಾನವಾಗಿ ಹರಿಯುವ ಅಥವಾ ನಿಂತ ನೀರುಗಳಲ್ಲಿ ವಾಸಿಸುತ್ತದೆ. ನದಿಗಳಲ್ಲಿಯೂ ಇರಬಹುದು. ಪಶ್ಚಿಮ ಘಟ್ಟದ ಬೆಟ್ಟ ಸಾಲಿನಲ್ಲಿ ದೊರಕುತ್ತದೆ. ರಾಮದುರ್ಗದ ಬಳಿ ದೊರಕಿದೆ.
ಗಾತ್ರ : ೩೮.೩ ಸೆಂ. ಮೀ. ಉದ್ದ ಬೆಳೆಯುತ್ತದೆ.
ಆಹಾರ : ಇದು ಸಾಮಾನ್ಯವಾಗಿ ಸಸ್ಯಾಹಾರಿಯಾದರೂ ಸರ್ವಭಕ್ಷಕ. ಸೀಗಡಿ, ಹಣ್ಣು, ಹೈಲಿಸಿಂತ್, ಇತರ ಪ್ರಾಣಿಗಳ ಹಿಕ್ಕೆಗಳನ್ನು ತಿನ್ನುತ್ತವೆ. ಸತ್ತ ಸಸ್ತನಿಗಳನ್ನು ಒಮ್ಮೆ ಸತ್ತ ಆನೆಯೊಂದನ್ನು ತಿನ್ನುತ್ತಿದ್ದುದು ಕಂಡು ಬಂದಿದೆ.
ಲಕ್ಷಣಗಳು : ಇದಕ್ಕೆ ಉದ್ದವಾದ ಕ್ಯಾರಪೇಸ್ ಇದೆ ಮತ್ತು ಗಂಡಿನಲ್ಲಿ ಉಬ್ಬಿದೆ. ಇದರ ತಲೆ ಸಾಧಾರಣ ಗಾತ್ರ. ಮೋಟುಮೂತಿ. ಕಚ್ಚಾಗಿರುವ ಮೇಲು ದವಡೆ. ಕಾಲಿನ ಬೆರಳುಗಳಿಗೆ ಜಾಲಪಾದವಿದೆ. ಪ್ಲಾಸ್ಟ್ರಾನ್ ತಗ್ಗಾಗಿದೆ.
ಕ್ಯಾರಾಪೇಸ್ ಸಾಮಾನ್ಯವಾಗಿ ಕಂದು, ಪ್ಲಾಸ್ಟ್ರಾನ್ ತಿಳಿ ಹಳದಿ ಅಂಚು ಕಡು ಕೆಂದು ಬಣ್ಣ. ಕಾಲುಗಳು ಬೂದು, ಕಂದು ಅಥವಾ ಕಪ್ಪು ಛಾಯೆ. ತಲೆಯ ಬಣ್ಣ ಬದಲಾಗಬಹುದು. ಇದನ್ನೇ ಉಪಪ್ರಭೇಧ ಗುರುತಿಸಲು ಮುಖ್ಯ ಲಕ್ಷಣವಾಗಿ ಬಳಸುತ್ತಾರೆ.
ಸಂತಾನಾಭಿವೃದ್ಧಿ : ಗಂಡು ಆಮೆ ಹೆಣ್ಣು ಆಮೆಗಿಂತ ಹೆಚ್ಚು ಉದ್ದ ಇರುತ್ತದೆ ಮತ್ತು ಉದ್ದ ಬಾಲವನ್ನು ಹೊಂದಿರುತ್ತದೆ.
ಜುಲೈ- ಆಗಸ್ಟ್ ತಿಂಗಳುಗಳಲ್ಲಿ ಸಂಬೋಗ ನಡೆದು ಮುಂಗಾರು ಮಳೆಗಾಲದ ಉತ್ತರಾರ್ದದಲ್ಲಿ ಮೊಟ್ಟೆ ಇಡುತ್ತವೆ. ಮೊಟ್ಟೆಗಳು ಗಟ್ಟಿಚಿಪ್ಪಿನವು ಮತ್ತು ಬೆಳ್ಳಗಿರುತ್ತವೆ. ಒಂದು ಸಾರಿ ೩ ರಿಂದ ೭ ಮೊಟ್ಟೆಗಳನ್ನು ಇಡುತ್ತವೆ. ಹೆಣ್ಣು ಗುಂಡಿ ತೋಡಿ ಅದರಲ್ಲಿ ಮೊಟ್ಟೆಗಳನ್ನಿಡುತ್ತದೆ. ಒಂದು ವರ್ಷದಲ್ಲಿ ಅನೇಕ ಸಾರಿ ಮೊಟ್ಟೆಗಳನ್ನಿಡಬಹುದು. ಎರಡು ತಿಂಗಳ ಕಾವು ಕಾಲದ ನಂತರ ಮೊಟ್ಟೆಗಳು ಒಡೆದು ಮರಿಗಳು ಹೊರಬರುತ್ತವೆ. ಮೊಟ್ಟೆಗಳು ೪೪.೨೫ ಮಿ. ಮೀ. ಉದ್ದಳತೆ ಇರುತ್ತವೆ.
ಸ್ವಭಾವ : ಈ ಆಮೆಗಳಲ್ಲಿ ಪ್ರಣಯ ಮೇಳವಿದೆ. ಆ ಕಾಲದಲ್ಲಿ ಗಂಡು ಹೆಣ್ಣು ಆಮೆಯ ಕತ್ತನ್ನು ಕಚ್ಚುತ್ತದೆ. ಮರಿಗಳು ಸಂಪೂರ್ಣ ಜಲವಾಸಿಗಳು ಪ್ರಬುದ್ಧ ಆಮೆಗಳು ಆರೆನೆಲವಾಸಿಗಳು. ಬಂಡೆಗಳ ಮೇಲೆ, ಮರದ ದಿಮ್ಮಿಗಳ ಮೇಲೆ ಉಳಿದು ಬಿಸಿಲು ಕಾಯಿಸುತ್ತವೆ. ಈ ಅಮೆಗಳು ಒಂದು ರೀತಿ ವಕ್ರವಾಗಿ ಈಜುತ್ತವೆ. ಒಂದೊಂದು ಕಾಲೂ ಸಂಘಟನೆ ಇಲ್ಲದೆ ತನ್ನದೇ ಆದ ರೀತಿಯಲ್ಲಿ ಬಡಿದಾಡಿ ಈಜುತ್ತವೆ. ಇವು ತೊಂದರೆ ಮಾಡಿದಾಗ ತಮ್ಮ ಗಂಧಗ್ರಂಥಿಗಳಿಂದ ದುರ್ನಾತ ಬರುವ ವಸ್ತುವನ್ನು ಉತ್ಪತ್ತಿ ಮಾಡುತ್ತವೆ.
ಇವು ನಿಶಾಚರಿಗಳಾದರೂ ಮುಂಜಾನೆ, ಮುಚ್ಸಂಜೆಗಳಲ್ಲಿ ಆಹಾರಾನ್ವೇಷಣೆಗೆ ಹೊರಡುವುದು ರೂಡಿ. ಸಾಧುವಾದ ನಿಗರ್ವೆ ಪ್ರಾಣಿ. ಕೆಲವು ಪಂಗಡಗಳವರು ಈ ಆಮೆಯನ್ನು ತಿನ್ನುತ್ತಾರೆ.
—- 
ಗಣ : ಒಫಿಡಿಯ
ಹಾವುಗಳು
ಸುಮಾರು ಹನ್ನೆರಡು ಕೋಟಿ ವರ್ಷಗಳ ಹಿಂದೆ, ಮಿಸೊಜೊಯಿಕ್ ಅವಧಿಯಲ್ಲಿ ಮೊರೆದು, ಮೆರೆದು, ಭೂಮಿಯನ್ನು ಆಳಿ, ನಿರಂಕುಶ ಪ್ರಭುತ್ವ ಸ್ಥಾಪಿಸಿ, ನೀರು, ನೆಲ, ಆಗಸಗಳನ್ನೆಲ್ಲ ಆಕ್ರಮಿಸಿ ಜಗತ್ತನ್ನು ಆಳಿದ ದೈತ್ಯೋರಗಳು ಹಟಾತ್ತನೆ ಕಾರಣಾಂತರದಿಂದ ಭೂಮಿಯ ಮೇಲಿನಿಂದ ಸಂಪೂರ್ಣವಾಗಿ ಕಣ್ಮರೆಯಾದವು. ಅಂದು ಬದುಕಿದ್ದ ೧೫ ಗಣಗಳಲ್ಲಿ ಕೇವಲ ೫ ಗಣಗಳು ಮಾತ್ರ ಉಳಿದಿವೆ. ಅವುಗಳಲ್ಲಿ ಒಫಿಡಿಯವೂ ಒಂದು. ಇಂದು ಉಳಿದಿರುವ ಸರೀಸೃಪಗಳಲ್ಲಿ ಇವು ಉತ್ತಮ ಮಟ್ಟದ ಹೊಂದಾಣಿಕೆಯನ್ನು ತೋರುವ, ಅತ್ಯಂತ ಮುಂದುವರಿದ ಪ್ರಾಣಿಗಳಾಗಿ ಉಳಿದಿವೆ.
ಇಂದು ಜಗತ್ತಿನಲ್ಲಿ ೨೭೦೦ ಹಾವು ಪ್ರಭೇಧಗಳು ಬದುಕಿವೆ. ಹಾವುಗಳೆಲ್ಲವೂ ಸ್ವಭಾವತಃ ಮಾಂಸಾಹಾರಿಗಳು. ಇವಕ್ಕೆ ಜಲಾಭೇದ್ಯ (ವಾಟರ್ ಫ್ರೂಪ್) ಚರ್ಮದ ಹೊದಿಕೆ ಬೆಳೆದು, ದೆಹವನ್ನು ಒದ್ದೆಯಾಗದಂತೆ ಒಣ ಸುಸ್ಥಿಯಲ್ಲಿ ಉಳಿಸಿಕೊಂಡು, ತಮ್ಮ ದೇಹದ ಶಾಖವನ್ನು ಕಾಪಾಡಿಕೊಳ್ಳುವ ಪ್ರಯತ್ನ ನಡೆಸಿರುವ ತಂಪು ರಕ್ತದ ಸರೀಸೃಪಗಳು. ಇವು ಅತಿಹೆಚ್ಚು ಶೀತೋಷ್ಣ ಹವೆಯನ್ನು ಸಹಿಸಲಾರವು. ಕನಿಷ್ಠ ೧೦ ಮಿ.ಮೀ. ಉದ್ದದಿಂದ, ಗರಿಷ್ಠ ೧೦ ಮೀ. ಉದ್ದದವರೆಗೆ ಬೆಳೆಯಬಲ್ಲ ವಿವಿಧ ಗಾತ್ರದ, ಉದ್ದದ, ೩೦ ಗ್ರಾಂ ನಷ್ಟು ಅತಿ ಹಗುರದಿಂದ ೧೩೫ ಕೆ.ಜಿ. ತೂಗುವ ಅತಿಭಾರದವರೆಗಿನ ಹಾವುಗಳು ಇವೆ.
ನೆಲ, ಜಲ, ಜೌಗು ಪ್ರದೇಶ, ಮರುಭೂಮಿ, ಬಯಲು, ಹುಲ್ಲುಗಾವಲು, ಕುರುಚಲು ಕಾಡು, ದಟ್ಟಕಾಡುಗಳ ಬಿಲ, ಬಿರುಕು, ಪೊಟರೆ, ದೊಗರು, ಸಿಹಿನೀರು, ಉಪ್ಪುನೀರುಗಳಂತಹ ಎಲ್ಲಾ ಪರಿಸರಗಳಿಗೂ ವ್ಯಾಪಿಸಿ ಯಶಸ್ವಿಯಾಗಿ ಬದುಕಿವೆ. ಶೀತ ಪ್ರದೇಶಗಳಾದ ಧೃವ ಪ್ರದೇಶಗಳು, ಐಸ್‌ಲ್ಯಾಂಡ್‌, ಗ್ರೀನ್‌ಲ್ಯಾಂಡ್‌, ನ್ಯೂಜಿಲ್ಯಾಂಡ್‌ದೇಶಗಳ ವಿನಹ ಉಳಿದೆಲ್ಲ ಭೂಭಾಗಗಳಲ್ಲೂ ಕಾಣಬರುತ್ತವೆ. ಆದರೂ ಹೆಚ್ಚಾಗಿ ಇವು ಉಷ್ಣ ವಲಯದ ಪ್ರಾಣಿಗಳು.
ಕಾಡಿನ ಮರಗಳಡಿಯ ದಟ್ಟಸಸ್ಯಗಳು, ಬಯಲು ಸೀಮೆಯ ಕುರಚಲುಕಾಡು ಗಿಡಗಳ ನಡುವೆ, ಓಡಾಡುವಾಗ, ಬಿಲ, ಬಿರುಕು, ಡೊಗರು, ಪೊಟರೆಗಳನ್ನು ಒಳಹೊಕ್ಕು ಹೊರಬರಲು ಹರಿದಾಡುವಾಗ ಕೈಕಾಲುಗಳು ಅಡ್ಡಿಯಾಗಬಹುದೆಂದು ಎರಡೂ ಜೊತೆ ಕಾಲುಗಳನ್ನು ಕಳೆದುಕೊಂಡು ಹಗ್ಗದಂತಿರುವ ದೇಹ ರಚನೆಯನ್ನು ಬೆಳಸಿಕೊಂಡು ಸರಾಗವಾಗಿ ಹರಿದಾಡುವ ಜೀವನವನ್ನು ರೂಢಿಸಿಕೊಂಡ ಚತುಷ್ಪಾದಿಪ್ರಾಣಿಗಳು. ಕೆಲವು ಹಾವು ಜಾತಿಗಳಲ್ಲಿ ಹಿಂಗಾಲುಗಳ ಅವಶೇಷಗಳು ಕೊಕ್ಕೆಗಳಂತೆ ಇನ್ನು ಉಳಿದಿರುವುದು, ಹಿಂದೆ ಕೈಕಾಲುಗಳಿದ್ದ ಚತುಷ್ಪಾದಿ ಮೂಲದಿಂದ ಉದ್ಭವಿಸಿ ವಿಕಾಸಗೊಂಡ ಪ್ರಾಣಿಗಳಿವು ಎಂದು ತೋರುತ್ತದೆ. ಸಂಚಲನಾಂಗಗಳಾದ ಕಾಲುಗಳನ್ನು ಕಳೆದುಕೊಂಡುದರಿಂದಾಗಿ ದೇಹವೇ ಸಂಚಲನ ಕ್ರಿಯೆಯನ್ನು ವಹಿಸಿಕೊಂಡು, ಇಡೀ ದೇಹ ಸಂಚಲನಾಂಗವಾಗಿ ಮಾರ್ಪಟ್ಟಿದೆ. ಈ ಮಾರ್ಪಾಟು ಒಳಗಿನ ಅಂಗಾಂಗಗಳ ಜೋಡಣೆಯ ಮೇಲೂ ಪ್ರಭಾವ ಬೀರಿ ದ್ವಿಪಾರ್ಶ್ವ ಸಮಮಿತಿಯ ಅಸಮಮಿತಿಗೆ ಕಾರಣವಾಗಿ, ಅಂಗಾಂಗಗಳ ಸ್ಥಾನ ಪಲ್ಲಟ, ಪುನರ್ ಜೋಡಣೆ ನಡೆದಿದೆ. ದೇಹ ನೀಳವಾಗಿ ಬೆಳೆದಿದೆ. ಇದರಿಂದಾಗಿ ಅವು ಕಾಣಿಸಿಕೊಂಡ ಮಾರ್ಪಾಡುಗಳನ್ನು ಊರ್ಜಿತಗೊಳಿಸಿಕೊಂಡು, ನೆಲವಾಸ, ಜಲವಾಸ, ಶಾಖಾವಾಸಗಳಂತಹ ಜೀವನಗಳಿಗೆ ಹೊಂದಿಕೊಂಡು ವಿಶಾಲ ವ್ಯಾಪಕ ವಿಧಾನಗಳನ್ನು ಬೆಳಸಿಕೊಳ್ಳುವುದು ಅನಿವಾರ್ಯವಾಯ್ತು. ಪ್ರೇರಣೆಯಾಯ್ತು. ಸಾಧ್ಯವಾಯ್ತು.
ದೇಹಭಾಗದಲ್ಲಿ ಇರಬೇಕಾಗಿದ್ದ ಹಲವು ಹತ್ತು ಕಶೇರುಮಣಿಗಳ ಸಂಖ್ಯೆ (ಮನುಷ್ಯನಲ್ಲಿ ೩೩) ೧೦೦ ರಿಂದ ೪೦೦ಕ್ಕೆ ಏರಿದೆ. ಇದು ಸಸ್ತನಿಗಳಲ್ಲಿ ಕಂಡು ಬರುವ ೧೬-೨೪ರ ಕಶೇರು ಮಣಿಗಳ ಸಂಖ್ಯೆಗಳಿಗೆ ಹೋಲಿಸದಾಗ. ಅಪಾರವಾದುದು ಎಂದು ತಿಳಿದು ಬರುತ್ತದೆ. ಕಶೇರುಮಣಿಗಳು ಪರಸ್ಪರ ಕೀಲಿಗೊಳ್ಳುವಿಕೆಯೂ ಉತ್ತಮಗೊಂಡು, ಹೊಸದೊಂದು ಕೀಲು ವಿಧಾನವನ್ನು ಅಳವಡಿಸಿಕೊಂಡು, ದೇಹ ಎಲ್ಲಾ ದಿಕ್ಕುಗಳಲ್ಲಿಯೂ ಭಾಗಬಲ್ಲ ಶಕ್ತಿಯನ್ನು ಪಡೆದುಕೊಂಡಿದೆ. ಪ್ರತಿಯೊಂದು ಕಶೇರುಮಣಿಗೂ ಪಕ್ಕಗಳಲ್ಲಿ ಒಂದೊಂದು ಜೊತೆ ಪಕ್ಕೆಲುಬುಗಳು ಬೆಳೆದು, ಅವು ಕೆಳಕ್ಕೆ ಬಾಗಿ, ಬಾಗಲು ಭದ್ರವಾದ ಆಧಾರವನ್ನು ಒದಗಿಸುವುದರ ಜೊತೆಗೆ, ಒಳಗಿನ ಅಂಗಾಂಗಗಳಿಗೆ ಆಧಾರ, ರಕ್ಷಣೆ ಒದಗಿಸಿ, ಕೆಳಗಿನ ಹುರುಪೆಗಳ ನೆರವಿನಿಂದ ಸಂಚಲನೆಗೆ ಸಹಾಯಕ ರಚನೆಗಳಾಗಿ ರೂಪಗೊಂಡಿವೆ. ಕಶೇರುಮಣಿಗಳ ಸಂಖ್ಯೆ ವರ್ಧನೆ ಹಾವುಗಳಿಗೆ ಎತ್ತಂದರತ್ತ ಬಾಗುವಿಕೆಯ ಅನುಕೂಲ ಒದಗಿಸಿ, ಮೀನಿನ ಬಾಲ ನೀರನ್ನು ಅಕ್ಕಪಕ್ಕಗಳಲ್ಲಿ ಬಡಿದು ದೇಹವನ್ನು ಮುಂದೂಡಿ ಈಜಲು ನೆರವಾಗಿರುವಂತೆ, ಹಾವುಗಳು ಉರಳೆಯಾಕಾರದ ತಮ್ಮ ದೇಹವನ್ನು ಅಕ್ಕಪಕ್ಕಗಳಿಗೆ ಹೊರಳಿಸಿ, ಎರೆಹುಳು ತನ್ನ ಬಿರುಗೂದಲುಗಳಿಂದ ನೆಲದಲ್ಲಿ ಲಂಗರು ಆಸರೆ ಪಡೆಯಲು ನೆರವಾಗುವಂತೆ ಹಾವಿನ ಪಕ್ಕೆಲಬುಗಳು ಮತ್ತು ದೇಹದ ತಳಭಾಗದ ಹುರುಪೆಗಳು ನೆಲದಲ್ಲಿ ಹಿಡಿತ ಪಡೆಯಲು ನೆರವಾಗಿ ದೇಹವನ್ನು ಮುಂದೆ ಒತ್ತಿ ನೂಕಿ, ಮುಂದೆ ಸಾಗಲು ನೆರವಾಗಿವೆ. ಇವು ಒರಟಾದ ನೆಲದ ಮೇಲೆ ಅಥವಾ ಮತ್ತಾವುದೇ ಮೇಲ್ಮೈ ಮೇಲೆ ಚಲಿಸಬಲ್ಲವಾದರೂ ನಯವಾದ ಗಾಜಿನಂತಹ ಮೇಲ್ಮೈಗಳ ಮೇಲೆ ಚಲಿಸಲಾರವು. ಕಾರಣ ಅವು ನಯವಾದ ಮೇಲ್ಮೈ ಮೇಲೆ ಲಂಗರು ಹಿಡಿತ ಪಡೆಯುವುದು ಸಾಧ್ಯವಿಲ್ಲವಾದುದರಿಂದ.
ತಲೆಯ ಮುಂಭಾಗದಲ್ಲಿ ಬಾಯಿ, ಬಾಯಿಯ ಮೇಲೆ ಮತ್ತು ಕೆಳಗೆ ಮೇಲು ಮತ್ತು ಕೆಳಗಿನ ತುಟಿಗಳು, ಬಾಯಿಯ ಮೇಲ್ಗಡೆ ಎರಡು ನಾಸಿಕಗಳು ಇವೆ. ನಾಸಿಕಗಳು ಉಸಿರಾಟಕ್ಕಾಗಿ ಗಾಳಿಯ ಉಚ್ಚಾಸ ಮತ್ತು ನಿಶ್ವಾಸದ ಜೊತೆಗೆ ವಾಸನೆಯನ್ನು ಗ್ರಹಿಸಲು ನೆರವಾಗುತ್ತವೆ. ಬಾಯಿಯ ಒಳಗೆ ಇರುವ ನಾಲಗೆ, ತುದಿ ಇಬ್ಭಾಗವಾಗಿದೆ. ಇದು ರುಚಿ ನೋಡುವ ಅಂಗವಲ್ಲ. ನಾಲಗೆ ಸ್ಪರ್ಶಾಂಗದಂತೆ ವರ್ತಿಸುತ್ತದೆ. ಬಾಯಿಯ ಅಂಗಳದ ಮೇಲಿರುವ ಜಾಕಬ್‌ನಸನ್ನರ ಅಂಗವು ಸುತ್ತಲ ಪರಿಸರದ ಪರಿಸ್ಥಿತಿಗಳನ್ನು ತಿಳಿದುಕೊಳ್ಳುವ ಇಂದ್ರಿಯಾಂಗ. ಎರಡು ಕಣ್ಣುಗಳಿವೆ ಮತ್ತು ಕಣ್ಣಿನ ರೆಪ್ಪೆಗಳು ಚಲಸಿದಂತೆ ಶಾಶ್ವತವಾಗಿ ಅಂಟಿಕೊಂಡಿವೆ. ಹೀಗಾಗಿ ಕಣ್ಣುಗಳನ್ನು ರಕ್ಷಿಸಲು ಪಾರದರ್ಶಕ ಪೊರೆಯು ಕಣ್ಣಿನ ಮೇಲೆ ಹರಡಿದೆ ಹಾವುಗಳಿಗೆ ಒಳ ಕಿವಿಗಳಿವೆ. ಆದರೆ ಹೊರ ಕಿವಿಗಳಿಲ್ಲ. ಆದುದರಿಂದ ಇವು ಗಾಳಿಯಲ್ಲಿ ಬರುವ ಶಬ್ದದ ಅಲೆಗಳನ್ನು ಗ್ರಹಿಸಲಾರವು. ಆದರೆ ಭೂಮಿಯ ಮೂಲಕ ಹರಡುವ ಶಬ್ದದ ಅಲೆಗಳನ್ನು, ನೆಲಕ್ಕೆ ತಾಗಿದ ಕೆಳದವಡೆಯ ಮೂಳೆಗಳ ಮೂಲಕ ಗ್ರಹಿಸಬಲ್ಲವು. ಜೊತೆಗೆ ಸೂಕ್ಷ್ಮಗ್ರಾಹಿ ಮೈದೊಗಲಿನ ಸಹಾಯದಿಂದಲೂ ನೆಲದ ಕಂಪನಗಳನ್ನು ತಿಳಿದುಕೊಳ್ಳುತ್ತವೆ.
ಹಾವುಗಳ ಬಾಯಿಯಲ್ಲಿ ದವಡೆಗಳಲ್ಲಿ ಮತ್ತು ಅಂಗಳದ ವಿವಿಧ ಮೂಳೆಗಳಿಗೆ ಅಂಟಿದಂತೆ ಹಲ್ಲುಗಳಿವೆ. ಆದರೆ ಅವು ಆಹಾರವನ್ನು ಅಗಿಯಲು ನೆರವಾಗುವುದಿಲ್ಲ. ಇವು ಆಹಾರ ಜೀವಿಯನ್ನು ಇಡಿಯಾಗಿ ನುಂಗುವ ಅಭ್ಯಾಸ ಬೆಳಸಿಕೊಂಡಿವೆ. ಬಾಯಿಯ ಹಲ್ಲುಗಳು ಹಿಂದಕ್ಕೆ ಬಾಗಿ, ನುಂಗುವ ಪ್ರಾಣಿ ತಪ್ಪಿಸಿಕೊಂಡು ನುಸುಳಿ ಹೋಗದಂತೆ ಬಿಗಿಯಾಗಿ ಹಿಡಿದುಕೊಳ್ಳಲು ನೆರವಾಗುತ್ತವೆ. ಕೆಲವು ಹಾವುಗಳಲ್ಲಿ ಜೊಲ್ಲುರಸಗ್ರಂಥಿಗಳು ವಿಷಗ್ರಂಥಿಗಳಾಗಿ ಮಾರ್ಪಟ್ಟಿವೆ. ವಿಷಗ್ರಂಥಿಗಳು ಉತ್ಪತ್ತಿಮಾಡುವ ವಿಷ ಆಹಾರ ಜೀವಿಯನ್ನು ಕೊಲ್ಲಲು ಅಥವಾ ನುಂಗುವಾಗ ಒದ್ದಾಡದಿರುವಂತೆ ನಿಶ್ಚೇತನಗೊಳಿಸಲು ನೆರವಾಗುವುದು. ಸತ್ತ ಮತ್ತು ನಿಶ್ಚೇತನಗೊಂಡ ಆಹಾರ ಜೀವಿಯನ್ನು ನುಂಗುವುದು ಸುಗಮವಾಗುತ್ತದೆ, ಸುಲಭವಾಗುತ್ತದೆ. ವಿಷಗ್ರಂಥಿಗಳಲ್ಲಿ ಉತ್ಪತ್ತಿಯಾದ ವಿಷವನ್ನು ಆಹಾರಜೀವಿಗೆ ತಲುಪಿಸಲು ನೆರವಾಗುವಂತೆ ಕೆಲವು ಹಲ್ಲುಗಳು ವಿಷದಂತೆ (ಫ್ಯಾಂಗ್‌) ಗಳಾಗಿ ಮಾರ್ಪಟ್ಟಿವೆ. ವಿಷ, ವಿಷಗ್ರಂಥಿಯಿಂದ ನಾಳಗಳ ಮೂಲಕ ಹರಿದು ಬಂದು ವಿಷದಂತಗಳ ಮೂಲಕ ಕಚ್ಚಿ ಮಾಡಿದ ಗಾಯಗಳನ್ನು ಸೇರುತ್ತದೆ. ವಿಷದಂತಗಳು ಇಂಜೆಕ್ಷನ್‌ಸೂಜಿಯಂತೆ ಕೆಲಸ ಮಾಡುತ್ತವೆ. ಹಾವಿನ ವಿಷ ಅದರ ಆಹಾರ ಸೇವನೆಗೆ ಅನುಕೂಲ ಮಾಡಿಕೊಡುವ ಹೊಂದಾಣಿಕೆ. ಇತರ ಜೀವಿ ಶತೃಗಳು ಮತ್ತು ಮನುಷ್ಯ ಅವುಗಳನ್ನು ಹಿಡಿಯಲು ಪ್ರಯತ್ನಿಸಿದಾಗ ಎದುರಿಸಿದಾಗ ಅದೇ ವಿಷವನ್ನು ತನ್ನ ರಕ್ಷಣೆಗೂ ಬಳಸಬಹುದು. ಹಾವಿನ ಹಲ್ಲುಗಳು ಸವೆದು, ಮುರಿದು ಬಿದ್ದು ಹೋದಾಗ ಇತರ ಹಲ್ಲುಗಳು ಅವುಗಳ ಸ್ಥಾನವನ್ನು ಆಕ್ರಮಿಸಿಕೊಂಡು ಕಾರ್ಯ ನಿರ್ವಹಿಸುತ್ತವೆ. ಇದೇ ರೀತಿ ಹಾವುಗಳು ತಮ್ಮ ಹೊರಚರ್ಮವನ್ನು ಕಳಚಿ ಹೊಸದನ್ನು ಬೆಳಸಿಕೊಳ್ಳುತ್ತವೆ. ಇದನ್ನೇ ನಾವು ಪೊರೆಬಿಡುವುದು ಎನ್ನುವುದು.
ಜಗತ್ತಿನಲ್ಲಿ ಸುಮಾರು ೪೦೦ ವಿಷದಹಾವು ಪ್ರಭೇಧಗಳಿವೆ. ಇವುಗಳಲ್ಲಿ ನಾಗರಹಾವು, ಕಾಳಿಂಗಸರ್ಪ, ಮಂಡಲದಹಾವು, ಕಟ್ಟುಹಾವು, ಕಡಲಹಾವು, ಹವಳದ ಹಾವುಗಳು ಕರ್ನಾಟಕದಲ್ಲಿ ದೊರಕುತ್ತವೆ. ಹಾವುಗಳ ವಿಷ ಆಹಾರ ಜೀವಿಯನ್ನು ನಿಷ್ಕ್ರಿಯಗೊಳಿಸುವುದಕ್ಕಾದರೂ ಕೆಲವು ಸಾರಿ ಆಕಸ್ಮಿಕವಾಗಿ ಸಾಕು ಪ್ರಾಣಿಗಳ ಮತ್ತು ಮನುಷ್ಯನೂ ಹಾವಿನ ಕಡಿತಕ್ಕೆ ಗುರಿಯಾಗಿ ಸಾಯಬಹುದು. ಪ್ರತಿವರ್ಷ ಅನೇಕ ಸಾವಿರ ಜನ ಹಾವು ಕಚ್ಚಿ ಸಾಯುತ್ತಾರೆ. ಹಾವು ಕಡಿದವರ ಬಾಯಲ್ಲಿ ನೊರೆ ಜೊಲ್ಲು ಸೋರುವುದು, ವಾಂತಿ, ರಕ್ತಸ್ರಾವ, ಕಡಿದ ಭಾಗ ಬಾಯುವುದು / ಊದುವುದು, ಕಣ್ಣು ಮಂಜಾಗುವುದು, ತೊದಲುವುದು, ಮಂಪರು ಬರುವುದು, ಮೈನಡುಕ, ಬೆವರುವುದು, ನೋವು, ಉರಿ ಮುಂತಾದ ಚಿಹ್ನೆಗಳನ್ನು ಪ್ರಚೋದಿಸಿ ಕೊನೆಗೆ ಮರಣವನ್ನು ತರಬಹುದು.
ಹಾವು ಪ್ರಭೇಧಗಳನ್ನು ಗುರುತಿಸಲು, ವಿಂಗಡಿಸಲು ದೇಹ ರಚನೆಯ ಜೊತೆಗೆ ಹುರುಪೆಗಳ ಸಂಖ್ಯೆ, ವ್ಯವಸ್ಥೆಗಳನ್ನು ಪರಿಗಣಿಸುತ್ತಾರೆ ಹುರುಪೆಗಳ ವ್ಯವಸ್ಥೆ ಉಪದ್ರವಕಾರಿ (ವಿಷದ ಹಾವು), ನಿರುಪದ್ರವಕಾರಿ (ವಿಷವಲ್ಲದ) ಹಾವುಗಳನ್ನು ಗುರುತಿಸಲು ನೆರವಾಗುತ್ತದೆ. ಹಾವೊಂದು ಎದುರಾದಾಗ, ಅದು ಕಚ್ಚಲು ಮೇಲೆರಗಿದಾಗ, ಕಚ್ಚಿಸಿಕೊಳ್ಳುವ ಮುಂಚೆ ಅದು ವಿಷದ ಹಾವೆ ಅಲ್ಲವೆ ಎಂದು ನಿರ್ಧರಿಸುವುದಕ್ಕಲ್ಲ. ಆಕಸ್ಮಿಕವಾಗಿ ಹಾವು ಕಚ್ಚಿದ ಮೇಲೆ, ಮುಂಜಾಗರೂಕ ಕ್ರಮವಾಗಿ ಕಚ್ಚಿದ ಹಾವು ವಿಷದ ಹಾವೇ ಅಲ್ಲವೇ ಎಂಬುದನ್ನು ತಿಳಿದುಕೊಳ್ಳಲು ನೆರವಾಗಬಹುದು. ಏಕೆಂದರೆ ಕೆಲವು ಸಲ ವಿಷವಲ್ಲದ ಹಾವು ಕಚ್ಚಿಯೂ, ಗಾಬರಿ, ಶಾಕ್‌ನಿಂದಾಗಿ ಸತ್ತವರಿದ್ದಾರೆ. ಜೊತೆಗೆ ಕಚ್ಚಿದ ಹಾವು ವಿಷದ ಹಾವೆ, ಅಲ್ಲವೆ, ವಿಷದ ಹಾವಾಗಿದ್ದರೆ ಯಾವ ಜಾತಿಯ ವಿಷದ ಹಾವು ಎನ್ನುವುದನ್ನು ತಿಳಿದುಕೊಂಡರೆ ವೈದ್ಯಕೀಯ ಶುಶ್ರೂಷೆ, ಔಷಧ ಬಳಸುವುದಕ್ಕೆ ಸಹಾಯವಾಗಬಹುದು.
ದೇಹದ ಮೇಲಿನ ಹುರುಪೆ ಹೊದಿಕೆಯ ವ್ಯವಸ್ಥೆಯಲ್ಲಿ ಅನೇಕ ಬದಲಾವಣೆಗಳಿವೆ. ಅವು ಸಣ್ಣ ಹುರುಪೆಗಳಾಗಿರಬಹುದು ಅಥವಾ ದೊಡ್ಡವಾಗಿರಬಹುದು. ಉದಾಹರಣೆಗೆ ಹಾವಿನ ಹೊಟ್ಟೆಯ ಭಾಗದ ಹುರುಪೆಗಳನ್ನು ವೆಂಟ್ರಲ್‌ಗಳೆನ್ನುತ್ತಾರೆ. ಅವು ಹೊಟ್ಟೆ ಭಾಗದ ಅಗಲಕ್ಕೂ ವಿಸ್ತರಿಸಿದ ದೊಡ್ಡ ಹುರುಪೆಗಳಾಗಿರಬಹುದು. ಅಗಲದಲ್ಲಿಯೂ ಹೆಚ್ಚು ಕಡಿಮೆ ಇರಬಹುದು. ಬೆನ್ನಿನ ಭಾಗದಲ್ಲಿ ಸಾಮಾನ್ಯವಾಗಿ ಸಣ್ಣ ಆಕಾರದ ಹುರುಪೆಗಳಿರುತ್ತವೆ. ಹುರುಪೆಗಳು ಮನೆಯ ಹೆಂಚುಗಳನ್ನು ಹೊದಿಸಿದಂತೆ ಒಂದರ ಅಂಚು ಇನ್ನೊಂದರ ಮೇಲೆ ಬರುವಂತೆ ವ್ಯವಸ್ಥೆಗೊಂಡಿರಬಹುದು ಇವುಗಳ ವ್ಯವಸ್ಥೆಯೂ ಬದಲಾಗಬಹುದು. ಉದ್ದಸಾಲುಗಳಲ್ಲಿ ಅಡ್ಡಸಾಲುಗಳಲ್ಲಿ ಅಥವಾ ಅಂಕಿವಂಕಿಯಾಕಾರದಲ್ಲಿ ವ್ಯವಸ್ಥಿತವಾಗಿರಬಹುದು. ತಲೆಯಮೇಲೆ ಸಣ್ಣ ಹುರುಪೆಗಳ ಬದಲು ದಪ್ಪ, ದೊಡ್ಡ ಭದ್ರವಾದ ಪ್ರಶಲ್ಕ (Shield) ಗಳಿರಬಹುದು. ಮಂಡಲದ ಹಾವು ಜಾತಿಯಲ್ಲಿ ಮಾತ್ರ ತಲೆಯ ಮೇಲೂ ಸಣ್ಣ ಹುರುಪೆಗಳ ಹೊದಿಕೆ ಇದೆ. ಇದು ಅವುಗಳ ವಿಶೇಷ ಲಕ್ಷಣ. ತಲೆಯ ಈ ಫಲಕ ಅಥವಾ ಪ್ರಶಲ್ಕಗಳನ್ನು ಅವುಗಳಿರುವ ಸ್ಥಾನವನ್ನನುಸರಿಸಿ ಹೆಸರಿಸಿದ್ದಾರೆ. ವಿಷದ ಹಾವುಗಳನ್ನು ಗುರುತಿಸುವ ದೃಷ್ಟಿಯಿಂದ ಮುಖ್ಯವಾದ ಕೆಲವುಗಳನ್ನು ಮಾತ್ರ ಇಲ್ಲಿ ತಿಳಿಸಿದೆ.
[image: 080_69_PP_KUH]
ಕಣ್ಣುಗಳ ಸುತ್ತ ಇರುವ ಪ್ರಶಲ್ಕಗಳಿಗೆ ಅಕ್ಯುಲಾರ್ (Ocular) ಪ್ರಶಲ್ಕಗಳೆಂದು ಹೆಸರು. ನಾಸಿಕ ರಂಧ್ರಗಳನ್ನೊಳಗೊಂಡವುಗಳು ನೇಸಲ್‌(Nasal) ಪ್ರಶಲ್ಕಗಳು. ಸೂಪ್ರಲೇಬಿಯಲ್‌(Supralabial) ಮೇಲು ದವಡೆಯ ಅಂಚಿನಲ್ಲಿರುವವು. ಇನ್‌ಫ್ರಿಲೇಬಿಯಲ್‌(Infralabial) ಕೆಳದವಡೆಯ ಅಂಚಿನಲ್ಲಿರುವವುಗಳು ಲೋರಿಯಲ್‌(Loreal) ಕಣ್ಣುಗಳಿಗೂ ಮೂಗಿನ ಹೊಳ್ಳೆಗಳಿಗೂ ನಡುವಿನವು. ಹುರುಪೆಗಳು ನಯವಾಗಿರಬಹುದು ಅಥವಾ ದೋಣಿಯ ಅಡ್ಡಗಟ್ಟನಂತೆ ಏಣುಗಳನ್ನು ಹೊಂದಿ ಒರಟಾಗಿರಬಹುದು.
ಹಾವು, ಹಾವಿನ ವಿಷ :
ನಾಗರ ಹಾವು : ಇದರ ವಿಷ ನರಮಂಡಲವನ್ನು ಆಕ್ರಮಿಸುವುದರಿಂದ ನ್ಯೂರೊಟಾಕ್ಷಿಕ್‌(Neurotoxic) ಎಂದು ಹೇಳುತ್ತಾರೆ. ನರ, ನರಮಂಡಲದ ಮೇಲೆ ಪ್ರಭಾವ ಬೀರಿ, ನಿಸ್ಸತ್ವಗೊಳಿಸಿ, ಉಸಿರಾಟ ನಿಲ್ಲಿಸುತ್ತದೆ. ಹೃದಯ ಸ್ತಂಭನವಾಗುತ್ತದೆ. ಸ್ಥಳೀಯವಾಗಿ ಕಚ್ಚಿದ ಭಾಗ, ಊತ, ಉರಿ, ನೋವು, ವಾತ ಉಂಟಾಗುತ್ತದೆ. ಬಾಯಿಯಲ್ಲಿ ಜೊಲ್ಲು ಸುರಿಯುತ್ತದೆ. ಮಂಪರು ಬಂದು ಪ್ರಜ್ಞೆ ತಪ್ಪಬಹುದು. ಉಸಿರಾಟ ಕಷ್ಟವಾಗಬಹುದು. ಸೆಳವು ಸೆಳತ, ಮೂರ್ಛೆರೋಗ ಬಂದವರಂತಾಡಬಹುದು.
ಕಟ್ಟು ಹಾವು : ಇದರ ವಿಷ ಹೆಚ್ಚು ತೀಕ್ಷ್ಣ ನಾಗರ ಹಾವಿನ ವಿಷಕ್ಕಿಂತ ೬ ರಿಂದ ೮ ಪಟ್ಟು ಹೆಚ್ಚು ಪ್ರಭಾವಶಾಲಿ, ವಿಷ ಏರಲು ೩ ರಿಂದ ೫ ಗಂಟೆಗಳು ಬೇಕು. ನೋವು, ಉರಿ, ಊತಗಳಂತಹ ಸ್ಥಳೀಯ ಸೂಚನೆಗಳೇನೂ ಇಲ್ಲದೆ ತಪ್ಪುದಾರಿಗೆಳೆಯಬಹುದು. ವಿಷದ ನಂಜು ಏರಿ ಸೂಚನೆಗಳು ಕಾಣಿಸಿಕೊಳ್ಳಲು ಅನೇಕ ಗಂಟೆಗಳಾಗಬಹುದು. ಆದರೆ ಕಾಣಿಸಿಕೊಂಡ ತಕ್ಷಣ ಬೇಗ ಪ್ರಭಾವ ಬೀರುತ್ತದೆ. ೬ ರಿಂದ ೧೨ ಗಂಟೆಗಳಲ್ಲಿ ವಿಪರೀತ ಹೊಟ್ಟೆ ನೋವು, ಕೀಲು ನೋವುಗಳು ಕಾಣಿಸಿಕೊಳ್ಳುತ್ತದೆ. ಸಾಮಾನ್ಯವಾಗಿ ಈ ಹಾವು ಕಚ್ಚುವುದು ರಾತ್ರಿಯ ಹೊತ್ತು.
ಮಂಡಲದ ಹಾವು : ಇದರ ವಿಷದಂತ ೧ ಸೆಂ. ಮೀ. ಉದ್ದ ಇದ್ದು ಗಾಯ ಆಳವಾಗಿದ್ದು ವಿಷ ಬೇಗ ರಕ್ತವನ್ನು ಸೇರುತ್ತದೆ ಮತ್ತು ಬೇಗನೆ ಪ್ರಭಾವ ಬೀರುತ್ತದೆ. ರಕ್ತ ಹೆಪ್ಪುಗಟ್ಟುವುದನ್ನು ನಿಲ್ಲಿಸಿ ಅತಿಯಾದ ರಕ್ತಸ್ರಾವಕ್ಕೆ ಆಸ್ಪದವಾಗುತ್ತದೆ. ಅಂಗಾಂಶಗಳ ನಾಶವಾಗುತ್ತದೆ. ಇದರ ವಿಷ ನಾಗರ ಹಾವಿನ ವಿಷಕ್ಕಿಂತ ಮೂರನೆ ಒಂದರಷ್ಟು ಪ್ರಭಾವಿ. ತತ್‌ಕ್ಷಣ ಊದು, ಉರಿ ನೋವು, ಕಾಣಿಸಿಕೊಳ್ಳುತ್ತವೆ. ತಲೆತಿರುಗುತ್ತದೆ. ಬಲಹೀನತೆಯಾಗುತ್ತದೆ. ದೇಹದ ಮೇಲೆ ಬೊಬ್ಬೆಗಳು ಏಳಬಹುದು ಉಗುಳು, ವಾಂತಿ, ಮೂತ್ರ ಮಲಗಳಲ್ಲಿ ರಕ್ತ ಹೋಗವುದು, ದೃಷ್ಟಿ ಮಂದವಾಗುವುದು, ಉಸಿರಾಟಕ್ಕೆ ತೊಂದರೆಯಾಗುವುದು, ಅತಿರಕ್ತ ಸ್ರಾವದಿಂದ ಮೂತ್ರ ಪಿಂಡಗಳು ಸ್ಥಗಿತಗೊಳ್ಳಬಹುದು.
ರಕ್ತದ ಮೂಲಕ ವಿಷ ದೇಹದ ಇತರ ಭಾಗಗಳಿಗೆ ಹರದಂತೆ ತಡೆಹಿಡಿದು, ಬಿಸಿ ಪಾನೀಯ ಕುಡಿಸಿ, ದೇಹವನ್ನು ಬೆಚ್ಚಗಿಟ್ಟು ಆದಷ್ಟು ಬೇಗ ಸರಿಯಾದ ವೈದ್ಯಕೀಯ ಚಿಕಿತ್ಸೆ ಕೊಡಿಸುವುದು.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ವರ್ಗ : ರೆಪ್ಟಿಲಿಯ (ಸರೀಸೃಪಗಳು) (೬)
ಗಣ : ಓಫಿಡಿಯ
ಕುಟುಂಬ : ಟಿಪ್ಲೊಪಿಡೀ (Typhlopidae)
ಉದಾ : ಸಾಮಾನ್ಯ ಹುಳುಹಾವು ಅಥವಾ ಕುರುಡು ಹಾವು (Common worm snake or blind snake)
ಶಾಸ್ತ್ರೀಯ ನಾಮ : ಟ್ರಿಪ್ಲಿನ ಬ್ರಾಮಿನ (Tryplina bromina)

ವಿತರಣೆ : ಕರ್ನಾಟಕವೂ ಸೇರಿದಂತೆ ಈ ಹಾವು ಭಾರತದಲ್ಲಿ ಎಲ್ಲೆಡೆಯೂ ಕಂಡುಬರುತ್ತದೆ. ಮಣ್ಣು, ಕಲ್ಲುಗಳು, ಕಸದ ಕುಪ್ಪೆಗಳ ಕೆಳಗೆ ಸಾಮಾನ್ಯವಾಗಿ ಇರುತ್ತವೆ. ಇವುಗಳನ್ನು ಅಗೆದು ತೆಗೆದಾಗ ಕಾಣಿಸಿಕೊಳ್ಳುತ್ತದೆ. ಮಳೆ ಬಿದ್ದು ಇವುಗಳ ಅವಾಸಸ್ಥಾನದ ಮೇಲೆ ನೀರು ನುಗ್ಗಿದಾಗ ತಮ್ಮ ಬಿಲಗಳಿಂದ ಹೊರ ಬರುತ್ತವೆ.
ಗಾತ್ರ : ಸಾಮಾನ್ಯವಾಗಿ ೧೨.೫ ಸೆಂ. ಮೀ. ನಿಂದ ೧೭ ಸೆಂ. ಮೀ. ಉದ್ದ ಇರುತ್ತದೆ. ಈ ಜಾತಿಯ ಒಂದು ಪ್ರಭೇಧ ಟ್ರಿ. ಅಕುಟಸ್‌೬೦ ಸೆಂ. ಮೀ. ಉದ್ದ ಇದ್ದ ನಿದರ್ಶನವಿದೆ. ಇವು ಭಾರತದ ಹಾವುಗಳಲ್ಲಿಯೇ ಅತ್ಯಂತ ಚಿಕ್ಕವು.
ಆಹಾರ : ಇವು ಇರುವೆ, ಗೆದ್ದಲು, ಇತರ ಕೀಟಗಳು ಮತ್ತು ಅವುಗಳ ಡಿಂಬಗಳನ್ನು ತಿನ್ನುತ್ತವೆ. ಬಂಧನದಲ್ಲಿರುವವು ಎರೆಹುಳುಗಳನ್ನು ತಿನ್ನುತ್ತವೆ.
ಲಕ್ಷಣಗಳು : ದೇಹ ಭಾಗಗಳನ್ನು ತಲೆ, ಕತ್ತು, ಮುಂಡ ಮತ್ತು ಬಾಲಗಳೆಂದು ಸ್ಪಷ್ಟವಾಗಿ ಸುಲಭವಾಗಿ ಗುರುತಿಸಲಾರದ ಹುಳುವಿನಂತಹ ದೇಹ. ದೇಹದ ಮೇಲಿನ ಹುರುಪೆಗಳೂ ಸಹ ಒಂದೇ ರೀತಿಯಾಗಿವೆ. ಈ ಲಕ್ಷಣಗಳನ್ನು ಅನುಸರಿಸಿ, ಇದರ ಪ್ರಭೇಧಗಳನ್ನು ವಿಂಗಡಿಸುವುದು, ಗುರುತಿಸುವುದು ಕಷ್ಟ ಮೊದಲ ನೋಟಕ್ಕೆ ಈ ಹಾವು ಎರೆ ಹುಳುವಿನಂತೆ ಕಾಣುತ್ತದೆ. ಬಾಲವೂ ತಲೆಯಂತೆ ಮೊಂಡಾಗಿದೆ ಬಾಲದ ತುದಿಯಲ್ಲಿ ಒಂದು ಮುಳ್ಳಿದೆ.
ದೇಹದ ಮೇಲ್ಬಾಗದ ಬಣ್ಣ ಕಂದು ಅಥವಾ ಕಪ್ಪು ಕಂದು. ತಳಭಾಗ, ಮೂತಿ, ಗಲ್ಲಗಳು ತುಸು ತೆಳುಬಣ್ಣ ಬಾಲದ ತುದಿಯೂ ಬಿಳಿಚಿಕೊಂಡಂತೆ ತಿಳಿಯಾಗಿದೆ. ಇವುಗಳ ದೇಹವನ್ನು ಮುಚ್ಚುವ ಹುರುಪೆಗಳು ಮತ್ತು ಅವುಗಳ ನಾಲಿಗೆಯನ್ನು ಮಸೂರದ ನೆರವಿನಿಂದಲೇ ನೋಡಬೇಕು. ಇವೆಲ್ಲವು ಕ್ಷೀಣಿಸಿ ನಶಿಸಿದ ಅಂಗ ರಚನೆಗಳೆಂದು ಕೆಲವರು ಭಾವಿಸುವರಾದರು ಈ ಹಾವುಗಳು ತಮ್ಮ ನೆಲದೊಳಗಿನ ಜೀವನಕ್ಕೆ ಚೆನ್ನಾಗಿ ಹೊಂದಿಕೊಂಡಿರುವುದು ಕಂಡು ಬರುತ್ತದೆ. ಹಿಂದೆ ಇವುಗಳನ್ನು ಟಿಪ್ಲಾಪ್ಸ್‌ಬ್ರಾಮಿನಸ್‌ ಎಂದು ಕರೆಯುತ್ತಿದ್ದರು. ಇತ್ತೀಚೆಗೆ ಈ ಜಾತಿಯಲ್ಲಿ ಅನೇಕ ಉಪಜಾತಿಗಳಿರುವುದಾಗಿ ತಿಳಿದುಬಂದಿದೆ.
ಸಂತಾನಾಭಿವೃದ್ಧಿ : ಇವು ಅಂಡಜಗಳು. ಏಪ್ರಿಲ್‌ಜುಲೈ ತಿಂಗಳುಗಳ ಕಾಲದಲ್ಲಿ ಮೊಟ್ಟೆ ಇಡುತ್ತವೆ. ಆದರೂ ಭಾರತದ ವಿವಿಧೆಡೆಗಳಲ್ಲಿ ಇದರ ಸಂತಾನೋತ್ಪತ್ತಿ ವಿಧಾನ ಸರಿಯಾಗಿ ತಿಳಿಯದು. ಒಂದು ತಂಡದಲ್ಲಿ ೫ ರಿಂದ ೮ ಮೊಟ್ಟೆಗಳನ್ನಿಡುತ್ತವೆ. ಇವುಗಳಲ್ಲಿ ಅನಿಷೇಕ ಜನನ (ಪಾರ್ತಿನೊಜೆನಿಸಿಸ್‌ : ಪುರುಷಾಣು ಕೂಡದೆಯೇ ಅಂಡಾಣು ಬೆಳೆಯ ತೊಡಗುವುದು) ನಡೆಯುತ್ತದೆಂದು ನಂಬುತ್ತಾರೆ. ಇವುಗಳಲ್ಲಿ ಹೆಚ್ಚಾಗಿ ಹೆಣ್ಣು ಹಾವುಗಳೇ ದೊರಕುವುದರಿಂದ ಈ ಭಾವನೆ ಬೆಳೆದು ಬಂದಿರಬಹುದು.
ಸ್ವಭಾವ : ಒದ್ದೆ ಒಣ ಕಾಡುಗಳಲ್ಲಿ ಕೈ ತೋಟಗಳಲ್ಲಿ ಮಣ್ಣು ಕಲ್ಲು, ಕಸ, ಬಿದ್ದ ಎಲೆಗಳ ಕುಪ್ಪೆಗಳಲ್ಲಿ ಕಂಡುಬರುತ್ತವೆ. ಇದಕ್ಕೆ ಅನೇಕ ಶತೃಗಳಿದ್ದಾರೆ. ಇದು ನಿಶಾಚರಿ. ತನ್ನ ಬಾಲದ ಮುಳ್ಳನ್ನು ಅಡಗಿದೆಡೆಯಿಂದ ಹೊರಗೆ ಆಡಿಸಿ, ಚುಚ್ಚುವಂತೆ ನಟಿಸುತ್ತದೆ. ಸಾಮಾನ್ಯವಾಗಿ ಒಂಟಿ ಜೀವಿಗಳು. ಅಪರೂಪವಾಗಿ ಕೆಳಗೆ ಬಿದ್ದು ಕೊಳೆಯುತ್ತಿರುವ ಮರದ ಕಾಂಡಗಳ ಕೆಳಗೆ ಗುಂಪಾಗಿ ಇರಬಹುದು. ಚೂಟಿಯಾಗಿ ಬಿಲ ತೋಡುತ್ತವೆ. ಇದರ ನಯವಾದ ಹುರುಪೆ ಹೊದಿಕೆ ಅಡ್ಡಿಯಾಗದಂತೆ ಸುಲಭವಾಗಿ ಬಿಲ ಪ್ರವೇಶಿಸಲು ಅನುಕೂಲವಾಗಿವೆ. ನೆಲದ ಮೇಲೆ ನಿಧಾನವಾಗಿ ಚಲಿಸಿದರೂ ಗೊಂದಲವಾದಾಗ ಚೂಟಿಯಾಗಿ ಚಲಿಸಿ ತಪ್ಪಿಸಿಕೊಳ್ಳುವ ಪ್ರಯತ್ನ ಮಾಡುತ್ತವೆ. ಇವು ಕೆಲವು ಸಾರಿ ಮನೆಗಳಲ್ಲಿಯೂ ಕಂಡು ಬರಬಹುದು. ಇತರ ಹಾವುಗಳು ಇವುಗಳನ್ನು ತಿನ್ನುತ್ತವೆ.
ಮಲಗಿದವರ ಕಿವಿಗಳೊಳಕ್ಕೆ ಪ್ರವೇಶಿಸುತ್ತವೆ ಎಂಬ ತಪ್ಪು ಆಭಿಪ್ರಾಯವಿದೆ. ಇದರಿಂದಾಗಿ ಇವನ್ನು ತಮಿಳುನಾಡಿನಲ್ಲಿ ‘ಸೆವಿ ಪಾಂಬು’ (ಕಿವಿ ಹಾವು) ಎಂದು ಕರೆಯುತ್ತಾರೆ.
ಈ ಜಾತಿಯ ಉಳಿದ ಪ್ರಭೇಧಗಳಾದ : ಟ್ರಿಪ್ಲನ ಟಿಂಡಲ್ಲಿ (ಮಲಬಾರಿನ ಹುಳು ಹಾವು) ಪಶ್ಚಿಮ ಘಟ್ಟ ಪ್ರದೇಶದಲ್ಲಿ ದೊರಕುತ್ತದೆ.
ಟ್ರಿ. ಪೊರ್ರೆಕ್ಟಸ್ (ತೆಳು ಹುಳು ಹಾವು) ಭಾರತಾದ್ಯಂತ ದೊರಕುತ್ತದೆ.
ಟ್ರಿ. ತರ್ ಸ್ಟೋನಿ (ತರಸ್ಟೋನರ ಹುಳು ಹಾವು) ಭಾರತಾದ್ಯಂತ ದೊರಕುತ್ತವೆ. ಕೆಲವು ಅಪ್ರಧಾನ ಲಕ್ಷಣಗಳಲ್ಲಿ ವ್ಯತ್ಯಾಸಗಳನ್ನು ತೋರಿದರೂ ಉಳಿದಂತೆ ಟ್ರಿ. ಬ್ರಾಮಿನವನ್ನು ಹೋಲುತ್ತವೆ.
—-
ಗಣ : ಒಫಿಡಿಯ
ಕುಟುಂಬ : ಯೂರೊಪೆಲ್ಟಿಡೀ
ಉದಾ : ಪ್ಯೆರ್ರೊಟೆಟರ ಗುರಾಣಿತೋಕೆ ಹಾವು (Perrotet’s shield tail snake)
ಶಾಸ್ತ್ರೀಯನಾಮ : ಪ್ಲೆಕ್ಟುರಸ್ ಪೆರ್ರೊಟೆಟಿ (Plecturus perrotetei)

ವಿತರಣೆ : ಗೋವಾದಿಂದ ಪಶ್ಚಿಮಕ್ಕಿರುವ ಪಶ್ಚಿಮ ಘಟ್ಟಗಳಲ್ಲಿ ನೀಲಗಿರಿ ಮತ್ತು ಅಣ್ಣಾಮಲೈ ಬೆಟ್ಟಗಳಲ್ಲಿ ಬಹಳವಾಗಿ ದೊರಕುತ್ತವೆ. ಈ ಹಾವಿನ ವಿವಿಧ ಪ್ರಭೇಧಗಳು ಪಶ್ಚಿಮ ಘಟ್ಟ ಸಾಲಿನಲ್ಲಿ ಸಮುದ್ರ ಮಟ್ಟದಿಂದ ವಿವಿಧ ಎತ್ತರಗಳಲ್ಲಿ ವಾಸಿಸುತ್ತವೆ.
ಗಾತ್ರ : ೪೪ ಸೆಂ. ಮೀ. ಉದ್ದ ೧೧ ಮಿಲಿಮೀಟರ್ ವ್ಯಾಸ.
ಆಹಾರ : ಎರೆಹುಳುಗಳು ಮತ್ತು ವಿವಿಧ ಕೀಟ ಡಿಂಬಗಳು ಇದರ ಆಹಾರ.
ಲಕ್ಷಣಗಳು : ಇದು ತುಂಬಾ ಚಿಕ್ಕ ಹಾವು. ತಲೆ ಚೂಪು, ಬಾಲ ಮೊಂಡು, ಹೊಟ್ಟೆಯ ಭಾಗದಲ್ಲಿ ನಯವಾದ ನುಣುಪು, ಹೊಳಪಿನ ಹುರುಪೆಗಳಿವೆ. ಈ ಭಾಗ ಸಾಮಾನ್ಯವಾಗಿ ಪ್ರಕಾಶಕ ವರ್ಣವಾಗಿರುತ್ತದೆ. ಸಮಾನ್ಯ ಅದು ಕಂದು ಬಣ್ಣ. ಪ್ರತಿ ಹುರುಪೆಯ ನಡುವೆಯೂ ಕೆಂಪು ಅಥವಾ ಹಳದಿಯ ಗುರುತಿರುತ್ತದೆ. ಹೊಟ್ಟೆಯ ಭಾಗ ಕಿತ್ತಳೆ ಬಣ್ಣ ಬಾಲ ಎರಡು ಚೂಪು ತುದಿಗಳಾಗಿ ಕೊನೆಗೊಂಡಿದೆ. ಬಿಸಿಲಿನಲ್ಲಿ ಈ ಹಾವಿನ ದೇಹ ಹೊಳೆಯುತ್ತದೆ. ಇದಕ್ಕೆ ಕಾರಣ ಧೂಳು ಅಂಟಿಕೊಳ್ಳದ ಗುಣದ ಹುರುಪೆಗಳ ಹೊದಿಕೆ. ಬಹಳೊಮ್ಮೆ ಈ ಹಾವುಗಳನ್ನು ಎರೆಹುಳುವೆಂದು ತಪ್ಪು ಗ್ರಹಿಸಬಹುದು.
ಸಂತಾನಾಭಿವೃದ್ಧಿ : ಒಮ್ಮೆಗೆ ೩-೫ ಮರಿಗಳು ಹುಟ್ಟುತ್ತವೆ.
ಸ್ವಭಾವ : ಬಿಲವಾಸಿಗಳಾದ ಇವು ತಮ್ಮ ಜೀವನದ ಬಹುಭಾಗವನ್ನು ನೆಲದೊಳಗೆ ಕಳೆಯುತ್ತವೆ. ಬಿದ್ದು ಕೊಳೆಯುತ್ತಿರುವ ಎಲೆಗಳ ರಾಶಿ, ಕಸಕಡ್ಡಿಗಳ ಕುಪ್ಪೆ, ಕಲ್ಲು ರಾಶಿಗಳಡಿಯಲ್ಲಿ ನೆಲದ ಮಟ್ಟದಿಂದ ೫-೬ ಅಂಗುಲ ಕೆಳಗೆ ವಾಸಿಸುತ್ತವೆ. ಶುಷ್ಕ ವಾತಾವರಣ ಕಾಲದಲ್ಲಿ ಇನ್ನು ಹೆಚ್ಚು ಆಳಕ್ಕೆ ಹೋಗಬಹುದು. ರಾತ್ರಿಯ ಮೇಳೆ ಹೊರ ಬರುತ್ತವೆ. ಮಳೆ ಬಿದ್ದಾಗ ಹೆಚ್ಚು ಚಟುವಟಿಕೆಯನ್ನು ತೋರುತ್ತವೆ. ಹಿಡಿದರೂ ಕಚ್ಚದ ಸಾಧು ಸ್ವಭಾವದ ಹಾವುಗಳು.
ಈಗ ನಡೆದಿರುವ ಸತತ ಅರಣ್ಯ ನಾಶದಿಂದ ಇಂತಹ ಅಪರೂಪದ ನಿರಿಪದ್ರವಕಾರಿ ಪ್ರಾಣಿಗಳು ನಾಶವಾಗಿ ಕಣ್ಮರೆಯಾಗುವ ಸಾಧ್ಯತೆ ಉಂಟು.
 —-
ಗಣ : ಒಪಿಡಿಯ
ಕುಟುಂಬ : ಯೂರೊಪೆಲ್ಟಿಡೀ
ಉದಾ : ಆಸಲ್ಲೇಟ್ ಗುರಾಣಿತೋಕೆ ಹಾವು (Oscellate shieldtail snake)
ಶಾಸ್ತ್ರೀಯನಾಮ : ಯುರೋಪೆಲ್ಟಿಸ್ ಆಸಲ್ಲೇಟಸ್ (Uropeltis oscellatus)

ವಿತರಣೆ : ನೀಲಗಿರಿ, ಅಣ್ಣಾಮಲೈ ಮತ್ತಿತ್ತರ ಧಕ್ಷಿಣ ಭಾರತದ ಬೆಟ್ಟಗುಡ್ಡಗಳಲ್ಲಿನ ದಟ್ಟಕಾಡುಗಳು, ಸಮುದ್ರ ಮಟ್ಟದಿಂದ ೬೦೦-೧೦೦೦ ಮೀಟರ್ ಎತ್ತರದಲ್ಲಿ ಮೃದು ತೇವ ನೆಲದಲ್ಲಿ ವಾಸಿಸುತ್ತವೆ. ಈ ಹಾವು ನೀಲಗಿರಿ, ವೈನಾಡ್ ಮತ್ತು ಕೊಡಗಿನಲ್ಲಿ ಸಾಮಾನ್ಯ.
ಗಾತ್ರ : ದೊರಕಿದ ಹಾವುಗಳಲ್ಲಿ ಗರಿಷ್ಠ ಉದ್ದ ೫೩ ಸೆಂಟಿಮೀಟರ್.
ಆಹಾರ : ಸಂಪೂರ್ಣ ಎರೆಹುಳುಗಳನ್ನು ತಿನ್ನುತ್ತದೆ.
ಲಕ್ಷಣಗಳು : ಓರೆಯಾಗಿ ಮೊಂಡಾಗಿ ಕೊನೆಗೊಳ್ಳುವ ಬಾಲ ಇರುವುದು ಈ ಹಾವಿನ ವಿಶೇಷ ಲಕ್ಷಣ. ಬಾಲದ ಕೊನೆಯ ಪ್ರಶಲ್ಕ (ಹುರುಪೆ) ಎರಡು ಮೊನೆಯಾಗಿ ಕೊನೆಗೊಳ್ಳುತ್ತದೆ. ೧೭ ಸಾಲು ಪಕ್ಕೆಯ ಹುರುಪೆಗಳು, ೧೮೫ ರಿಂದ ೨೩೪ ಸಾಲು ಉದರ ಹುರುಪೆಗಳಿರುತ್ತವೆ. ಪುಟ್ಟ ಆಡಕವಾದ ದೇಹ, ತಲೆಯು ಉಳಿದ ದೇಹ ಭಾಗಕ್ಕಿಂತ ಕಿರಿದು ಮತ್ತು ಮೊಂಡು ಮುಂತುದಿಯಲ್ಲಿ ಕೊನೆಗೊಳ್ಳುತ್ತದೆ. ಕುತ್ತಿಗೆಯು ಉಳಿದ ದೇಹಭಾಗದಷ್ಟೇ ದಪ್ಪನಾಗಿದೆ. ಕಣ್ಣುಗಳು ಸಣ್ಣವು ಮತ್ತು ಚಾಕ್ಷುತ (ಆಕ್ಯುಲರ್) ಪ್ರಶಲ್ಕದ ಒಳಗಿದೆ. ಬಾಲ ಉದ್ದದಲ್ಲಿ ಸಣ್ಣದು ಮತ್ತು ಹಟಾತ್ತನೆ ಕೊನೆಗೊಂಡು ಕತ್ತರಿಸಿದಂತೆ ಕಾಣುತ್ತದೆ. ಹೆಣ್ಣು ಹಾವಿನ ಬಾಲ ಗಂಡಿನದಕ್ಕಿಂತ ಉದ್ದವಾದರೂ ಮೊಂಡು.
ಬೆನ್ನಿನ ಭಾಗ ತಿಳಿಹಸಿರು, ಪಕ್ಕೆಗಳಲ್ಲಿ ಆಲಿವ್ ಕಂದು ಆಲಿವ್ ಹಸಿರು ಅಂಚಿದೆ. ದೇಹದ ಮೇಲೆ ಎಲ್ಲಾ ಕಡೆ ಗಿಣಿ ಹಳದಿ ಚುಕ್ಕೆಗಳಿವೆ. ಈ ಚುಕ್ಕೆಗಳು ಅವ್ಯವಸ್ಥಿತವಾಗಿ ಒಂದಕ್ಕೊಂದು ಕೂಡಿ ಸರಪಳಿಯಂತೆ ಕಾಣುತ್ತವೆ. ಜೊತೆಗೆ ಮಸುಕು ಕಪ್ಪು ಆಡ್ಡಪಟ್ಟಿಗಳೊಂದಿಗೆ ಈ ಸರಪಳಿ ಕೂಡಿದಂತೆ ಕಾಣುವುದು. ಕೆಳಭಾಗದಲ್ಲಿ ಹಳದಿ ಗುರುತುಗಳಿವೆ.
ಸಂತಾನಾಭಿವೃದ್ಧಿ : ಇವು ಅಂಡಜರಾಯುಜಗಳು ಒಂದು ಸಾರಿಗೆ ೩ ರಿಂದ ೫ ಮರಿಗಳನ್ನು ಹಾಕುತ್ತವೆ. ಮರಿ ಹಾಕುವ ಪ್ರಕ್ರಿಯೆ ಜುಲೈ ತಿಂಗಳಲ್ಲಿ ಮುಗಿಯುತ್ತದೆ. ಹುಟ್ಟಿದ ಮರಿಗಳು ೧೧ ರಿಂದ ೧೨ ಸೆಂಟಿಮೀಟರ್ ಉದ್ದ ಇರುತ್ತವೆ.
ಸ್ವಭಾವ : ಇದೊಂದು ನಿರುಪ್ರದವಿ ಸೌಮ್ಯ ಸ್ವಭಾವದ ಪುಟ್ಟ ಹಾವು. ತನ್ನ ವಾಸಸ್ಥಾನವನ್ನು ಸ್ವಇಚ್ಛೆಯಿಂದ ಆರಿಸಿಕೊಂಡು ಮೃದು ಮಣ್ಣಿನೊಳಗೆ, ಕಲ್ಲು ರಾಶಿಗಳಲ್ಲಿ ಅಥವಾ ಬಿದ್ದ ಎಲೆಗಳ ರಾಶಿಯ ನಡುವೆ ಜೀವಿಸುತ್ತವೆ. ಸಡಿಲ ಮಣ್ಣಿನಲ್ಲಿ ಮೂತಿಯನ್ನು ಬಳಸಿ ಬಿಲ ತೋಡುತ್ತವೆ.
ಇದು ಕರ್ನಾಟಕದ ಪಶ್ಚಿಮ ಘಟ್ಟಗಳ ಮಳೆ ಕಾಡುಗಳಲ್ಲಿ ಮಾತ್ರ ದೊರಕುತ್ತವೆ. ಅಲ್ಲಿ ಇದರ ಅನೇಕ ಪ್ರಭೇಧಗಳು ದೊರಕುತ್ತವೆ.
—- 
ಗಣ : ಒಫಿಡಿಯ
ಕುಟುಂಬ : ಬೊಯಿಡೀ (Boidae)
ಉದಾ : ಹೆಬ್ಬಾವು (Python)
ಶಾಸ್ತ್ರೀಯನಾಮ : ಪೈತಾನ್ ಮೊಲುರಸ್ (Python molurus)

ವಿತರಣೆ : ಕರ್ನಾಟಕವೂ ಸೇರಿದಂತೆ ಭಾರತದ ಎಲ್ಲೆಡೆಯೂ ದೊರಕುತ್ತದೆ. ಇದು ಸಾಮಾನ್ಯವಾಗಿ, ಕಲ್ಲು ಬಂಡೆಗಳ ನಡುವೆ, ಪೊದೆಗಳು, ನೀರಿನ ಆಸರೆ ಚೆನ್ನಾಗಿರುವ ಸ್ಥಳಗಳಲ್ಲಿ, ಅಳವೆಯ ಮ್ಯಾಂಗೋವ್ ಕಾಡುಗಳು, ಶುಷ್ಕ್ ಕುರುಚಲು ಜಂಗಲಿ ಮತ್ತು ತಂಪಾದ, ಸಮುದ್ರ ಮಟ್ಟದಿಂದ ೨೦೦೦ ಮೀಟರ್ ಎತ್ತರದವರೆಗಿನ ಮಳೆಕಾಡುಗಳಲ್ಲಿ, ಸಮುದ್ರ ತೀರದ ಕಾಂಡ್ಲ ಮರಗಳ ಬನದಲ್ಲಿಯೂ ವಾಸಿಸುತ್ತದೆ.
ಗಾತ್ರ : ಸುಮಾರು ೩ ಮೀಟರ್ ಉದ್ದ ಸಾಮಾನ್ಯವಾಗಿ ೨ ರಿಂದ ೩ ಮೀಟರ್ ವರೆಗಿನ ಉದ್ದ ಗರಿಷ್ಠ ೭ ಮೀಟರ್ ಉದ್ದದ ಹಾವು ಕಂಡ ದಾಖಲೆ ಇದೆ. ದೇಹವು ಅತ್ಯಂತ ದಪ್ಪಗಾದ ಭಾಗವು ಒಂದು ಮೀಟರ್ ಸುತ್ತಳತೆ ಇರುತ್ತದೆ. ಇದು ಭಾರತದ ಅತ್ಯಂತ ಗಾತ್ರದ ಹಾವು. ೧೧೨ ಕೆ. ಜಿ. ತೂಗುತ್ತದೆ.
ಆಹಾರ : ಪಕ್ಷಿಗಳು, ಸರೀಸೃಪಗಳು ಮತ್ತು ಸಸ್ತನಿಗಳು ಇದರ ಆಹಾರ. ಸಾಮಾನ್ಯವಾಗಿ ಬಿಸಿ ರಕ್ತದ ಪ್ರಾಣಿಗಳನ್ನು ತಿನ್ನಲು ಇಷ್ಟ ಪಡುತ್ತದೆ. ಸಣ್ಣ ಸಸ್ತನಿಗಳಾದ ಇಲಿಗಳಿಂದ ಮೊಲ, ಆಡು, ಕುರಿ, ನರಿ, ಬೆಕ್ಕು, ಜಿಂಕೆ. ಹಂದಿ, ಕಾಡುಹಂದಿಗಳಂತಹ ದೊಡ್ಡ ದೊಡ್ಡ ಪ್ರಾಣಿಗಳನ್ನು ತಿನ್ನುತ್ತದೆ. ಇದರ ಜಠರದಲ್ಲಿ ಕಪ್ಪೆ, ಉಡಗಳ ಜೀರ್ಣಾವಶೇಷಗಳು ಕಂಡು ಬಂದಿವೆ.
ಲಕ್ಷಣಗಳು : ಭಾರ ದೇಹದ, ನಯವಾದ ಹುರುಪೆಗಳ ಹೊದಿಕೆ ಇರುವ, ಭಲ್ಲೆ ಆಕಾರದ ತಲೆ ಮತ್ತು ಮೋಟು ಬಾಲದ ಪ್ರಾಣಿ. ದೇಹದ ಮೇಲೆ ಹಳದಿಯಿಂದ ಕಡುಕಂದು ಬಣ್ಣದವರೆಗೆ ಬದಲಾಗುವ ಹೊಳೆಯುವ ಮಚ್ಚೆಗಳಿವೆ. ಪಶ್ಚಿಮ ಘಟ್ಟಗಳಲ್ಲಿ ದೊರಕುವ ಹೆಬ್ಬಾವುಗಳ ದೇಹದ ಬಣ್ಣ ತುಸು ಕಪ್ಪು ಛಾಯೆಯದಾಗಿರುತ್ತದೆ. ಹೊಟ್ಟೆಯ ಭಾಗವು ತಿಳಿ ಬಣ್ಣವಾಗಿದ್ದು ಬಿಳಿ, ಹಳದಿ ಅಥವಾ ಕಿತ್ತಲೆ ಬಣ್ಣವಾಗಿರುತ್ತದೆ.
ಹೆಬ್ಬಾವುಗಳ ದೇಹದ ಒಳಗೆ ಗುದದ್ವಾರದ ಅಕ್ಕಪಕ್ಕಗಳಲ್ಲಿ ಮುಳ್ಳುಗಳಿವೆ. ಇವು ವಾಸ್ತವವಾಗಿ ಕ್ಷಯಿಸಿಹೋದ ಹಿಂಗಾಲುಗಳ ಅವಶೇಷಗಳು. ಗಂಡು ಹೆಬ್ಬಾವುಗಳಲ್ಲಿ ಈ ಮುಳ್ಳುಗಳು ಸ್ಪಲ್ಪ ದೊಡ್ಡವಾಗಿರುತ್ತವೆ. ಮುಳ್ಳುಗಳು ೪೫ ಮಿ. ಮಿ. ಉದ್ದ ೨೦ ಮಿ. ಮಿ. ದಪ್ಪನಾಗಿರುತ್ತವೆ.
ಮೂತಿಯ ಪ್ರಶಲ್ಕದ ಮೇಲೆ ಮತ್ತು ಮುಂದಿನ ಮೊದಲೆರಡು ಪ್ರಶಲ್ಕಗಳ ಮೇಲೆ ಇಂದ್ರಿಯ ಗುಣವಿರುವ ಕುಳಿಗಳಿವೆ. ಇವು ಹೆಬ್ಬಾವಿಗೆ ಮಾತ್ರ ಸೀಮಿತವಾದ ವಿಶೇಷ ಲಕ್ಷಣಗಳು ಈ ಕುಳಿಗಳಿಗೆ ಶಾಖ ಸಂವೇದನಾ ಶಕ್ತಿಯುಂಟು. ಇದರಿಂದ ಸನಿಹದಲ್ಲಿರುವ ಶತೃ ಅಥವಾ ಆಹಾರ ಜೀವಿಯ ಇರುವಿಕೆಯನ್ನು ಕಂಡು ಹಿಡಿದು ಕೊಳ್ಳುತ್ತದೆ.
ಇದು ದೇಹದ ಮೇಲಿನ ಹುರುಪೆ ಹೊದಿಕೆಯ ನಮೂನೆ ವಿಶಿಷ್ಟವಾದುದು ಪಕ್ಕೆಗಳಲ್ಲಿ ೫೮-೭೩, ಹೊಟ್ಟೆಭಾಗದಲ್ಲಿ ೨೪೫ ರಿಂದ ೨೭೦, ಬಾಲದ ಮೇಲೆ ೬೦-೭೨ ಜೊತೆ ಹುರುಪೆ ಸಾಲುಗಳಿವೆ.
ಹಾವು ತುಂಬಾ ದಪ್ಪ. ದೇಹದ ಉದ್ದ ಮತ್ತು ಇದರಲ್ಲಿರುವಂತೆ ಮತ್ತಾವ ಹಾವಿನಲ್ಲಿಯೂ ಕಂಡುಬರುವುದಿಲ್ಲ. ದೇಹವು ನಡು ಭಾಗದಲ್ಲಿ ದಪ್ಪ. ದೇಹದ ಸುತ್ತಳತೆ ಸರಿಸುಮಾರು ದುಂಡು ಆಕಾರ. ಇದರ ದೇಹ ತಲೆ ಮತ್ತು ಬಾಲದ ಕಡೆಗೆ ಕ್ರಮೇಣ ತೆಳ್ಳಗಾಗುತ್ತದೆ. ದೇಹದ ಮೇಲಿನ ಹುರುಪೆಗಳು ಗಾಜಿನಂತೆ ನಯವಾಗಿವೆ. ಇವುಗಳಿಗೆ ಸ್ವಷ್ಟವಾದ ಕುತ್ತಿಗೆ ಉಂಟು. ತಲೆ ಚಪ್ಪಟೆಯಾಗಿದೆ. ಮೂತಿ ಉದ್ದ. ನಾಸಿಕ ರಂಧ್ರಗಳು ದೊಡ್ಡವು ಮತ್ತು ಮೇಲ್ಮುಖನಾಗಿವೆ ಹಾಗೂ ಮೂತಿಯ ಮೇಲೆ ಎತ್ತರದಲ್ಲಿವೆ. ಕಣ್ಣುಗಳು ಸಣ್ಣವು. ಕಣ್ಣಿನ ಪಾಪೆ ನೇರವಾಗಿದೆ. ಪಾಪೆ ಬಂಗಾರ ಬಣ್ಣದ್ದು ಬಾಲ ಮೊಂಡು ಮತ್ತು ಸುತ್ತಿಕೊಳ್ಳಬಲ್ಲುದು.
ಸಂತಾನಾಭಿವೃದ್ಧಿ : ಚಳಿಗಾಲದಲ್ಲಿ (ಡಿಸೆಂಬರ್, ಜನವರಿ ಮತ್ತು ಫೆಬ್ರವರಿ) ಗಂಡು ಹೆಣ್ಣುಗಳ ಸಂಧಿಸುವಿಕೆ, ಸಂಭೋಗ ನಡೆಯುತ್ತದೆ. ಮೂರು ನಾಲ್ಕು ತಿಂಗಳುಗಳ ನಂತರ ಮಾರ್ಚ, ಏಪ್ರೀಲ್. ಮೇ ಮತ್ತು ಜೂನ್ ತಿಂಗಳುಗಳಲ್ಲಿ ೮ ರಿಂದ ೧೦೦ ರವರೆಗೆ ಮೊಟ್ಟೆಗಳನ್ನಿಡುತ್ತವೆ. ಮೊಟ್ಟೆಗಳು ೧೨.೬ ಸೆಂ ಮೀ. ಉದ್ದಳತೆ, ಮೃದುವಾದ, ಬಿಳಿ ಮತ್ತು ಎರಡೂ ತುದಿಗಳಲ್ಲಿ ಉಬ್ಬಿರುತ್ತವೆ. ಹೆಣ್ಣು ಹೆಬ್ಬಾವು ಮೊಟ್ಟೆಗಳ ಸುತ್ತ ಸುತ್ತಿಕೊಂಡು ರಕ್ಷಿಸುತ್ತದೆ. ಆದರೆ ಮೊಟ್ಟೆ ಒಡೆದು ಮರಿಗಳು ಹೊರ ಬಂದ ಮೇಲೆ ಅವುಗಳ ವಿಷಯದಲ್ಲಿ ಯಾವ ಗಮನವನ್ನೂ ತೆದೆದುಕೊಳ್ಳುವುದಿಲ್ಲ. ಮೊಟ್ಟೆಗಳು ಒಡೆಯಲು ಕಾವು ಕಾಲ ೫೮ ದಿನಗಳು ಹೆಬ್ಬಾವುಗಳು ದೀರ್ಘಾಯುಷಿಗಳು. ಅವು ೨೨ ವರ್ಷಗಳವರೆಗೆ ಬದುಕುತ್ತವೆ.
ಸ್ವಭಾವ : ಇವು ನಿಶಾಚರಿಗಳು ಹಗಲಿನಲ್ಲಿ ನಿದ್ರಿಸುತ್ತವೆ ಇಲ್ಲವೆ ಬಿಸಿಲು ಕಾಯಿಸುತ್ತವೆ. ರಾತ್ರಿ ಆಹಾರ ಹುಡುಕುತ್ತ ಸಂಚರಿಸುತ್ತವೆ. ಇತರ ಪ್ರಾಣಿಗಳು ನೀರು ಕುಡಿಯಲು ಬರುವ ನೀರಿನ ಮೂಲಗಳ ಬಳಿ ಹೊಂಚು ಹಾಕಿ ಕಾದಿದ್ದು ನೀರು ಕುಡಿಯಲು ಬಂದ ಪ್ರಾಣಿಗಳನ್ನು ಹಿಡಿದು ತಿನ್ನುತ್ತವೆ. ಇವು ಸಾಮಾನ್ಯವಾಗಿ ಹೆಚ್ಚು ಚಲಿಸುವುದನ್ನು ಇಷ್ಟಪಡುವುದಿಲ್ಲ. ಒಂದು ನಿಗದಿಯಾದ ಪ್ರದೇಶವನ್ನು ಆರಿಸಿಕೊಂಡು, ಅದರ ಸ್ವಾಮ್ಯವನ್ನು ಸ್ಥಾಪಿಸಿಕೊಂಡು ಅಲ್ಲಿ ಉಳಿಯುತ್ತವೆ. ಇವು ಸೋಮಾರಿಗಳು, ನಿಧಾನಿಗಳು. ಅಂಜದ ಪ್ರಾಣಿಗಳು, ಶತೃಗಳು ತನ್ನನ್ನು ಆಕ್ರಮಿಸಿದಾಗಲೂ ಓಡಿಹೋಗುವುದಿಲ್ಲ. ಇತರ ಹಾವುಗಳು ಸುತ್ತಿ, ಬಳಸಿ, ಹೊರಳಿ ಚಲಿಸಿದರೆ ಹೆಬ್ಬಾವುಗಳು ನೇರವಾಗಿ ಚಲಿಸುತ್ತವೆ. ಆಹಾರ ಜೀವಿಯನ್ನು ಹುಡುಕುತ್ತ ಮರಗಳನ್ನು ಹತ್ತುತ್ತವೆ, ನೀರಿನಲ್ಲಿ ಈಜುತ್ತದೆ. ಈಜುವಾಗ ನಾಸಿಕವಿರುವ ಮೂತಿಯ ತುದಿಯೊಂದರ ವಿನಹ ದೇಹದ ಉಳಿದಭಾಗ ನೀರಿನಲ್ಲಿ ಮುಳುಗಿರುತ್ತದೆ.
ಪರಿಸರದ ಪರಿಸ್ಥಿಗಳು ಮತ್ತು ಮನುಷ್ಯ ಸೃಷ್ಟಿಸಿದ ಗೊಂದಲಗಳಿಂದಾಗಿ ಇದು ನಿಶಾಚರಿಯಾಗಿರಬಹುದು. ಕೆಲವೊಮ್ಮೆ ಹಗಲು ಚಟುವಟಿಕೆಯೂ ಇರಬಹುದು.
ಬೇಟೆಯನ್ನು ಆರಿಸಿದ ಮೇಲೆ, ಒಮ್ಮೆಲೆ ಅದರ ಮೇಲೆ ಎರಗಿ ಅದನ್ನು ಕಚ್ಚಿ ಅದರ ಸುತ್ತಲೂ ಸುತ್ತಿಕೊಂಡು ಬಿಗಿಯಾಗಿ ಅಪ್ಪುತ್ತದೆ. ಅಪ್ಪುಗೆಯ ಬಿಗಿಯಿಂದ ಏರುವ ಸ್ನಾಯು ಒತ್ತಡದಿಂದ ಆಹಾರ ಜೀವಿ ಉಸಿರು ಕಟ್ಟಿ ಸಾಯುತ್ತದೆ. ಇದರ ಬಾಯಲ್ಲಿನ ಹಲ್ಲುಗಳು ಬಾಯಿಯ ಹಿಂದಕ್ಕೆ ಬಾಗಿರುವುದರಿಂದ, ಒಮ್ಮೆ ಇದರ ಹಲ್ಲಿಗೆ ಸಿಕ್ಕ ಪ್ರಾಣಿ ಸುಲಭವಾಗಿ ಬಿಡಿಸಿಕೊಳ್ಳಲಾರದು. ಆಹಾರ ಜೀವಿಯ ಬಡಿದಾಟಗಳು ನಿಂತು, ಸತ್ತ ಮೇಲೆ ನಿಧಾನವಾಗಿ ಅದನ್ನು ನುಂಗುತ್ತದೆ. ಜಿಂಕೆ, ಆಡು, ಕುರಿಗಳಂತಹ ದೊಡ್ಡ ಪ್ರಾಣಿಗಳನ್ನು ನುಂಗುವಾಗ ಹಾವಿನ ಬಾಯಿ ಹಿಗ್ಗಿ ನುಂಗಲು ಸಹಕರಿಸುತ್ತದೆ. ಉದ್ದ ಕೊಂಬಿನ ಪ್ರಾಣಿಗಳನ್ನು ಹಿಡಿದಾಗ, ಅವುಗಳನ್ನು ಮರದ ರೆಂಬೆಗಳ ಕವಲಿನಲ್ಲಿ ಸಿಕ್ಕಿಸಿ ಕತ್ತನ್ನು ನುಲಿದು ಕೊಂಬುಗಳನ್ನು ಬೇರ್ಪಡಿಸಿ ಉಳಿದ ದೇಹವನ್ನು ನುಂಗುತ್ತದೆ ಎಂದು ಹೇಳುತ್ತಾರೆ. ನುಂಗಿದ ಮೇಲೆ ದಪ್ಪ ಮರದ ಕಾಂಡಗಳಿಗೆ ಸುತ್ತಿಕೊಂಡು ನುಂಗಿದ ಆಹಾರ ಜೀವಿಯನ್ನು ಚೂರು ಮಾದುತ್ತದೆ ಎಂದು ಹೇಳುವುದೂ ಉಂಟು. ದೊಡ್ಡ ಆಹಾರ ಜೀವಿಯನ್ನು ನುಂಗಿದ ಮೇಲೆ ನಿಶ್ಚಲನಾಗಿ ಬಿದ್ದುಕೊಳ್ಳುತ್ತದೆ.
ಇದಕ್ಕೆ ವಿಷವಿಲ್ಲವಾದುದರಿಂದ ಆಹಾರ ಜೀವಿಯ ನೇಣು ಬಿಗಿದು, ಉಸಿರು ಕಟ್ಟಿಸಿ ಸಾಯಿಸಿ ನುಂಗುವ ಅಭ್ಯಾಸ ರೂಢಿಸಿಕೊಂಡಂತೆಕಾಣುತ್ತದೆ. ಒಮ್ಮೆ ತಿಂದು ತೃಪ್ತಿಯಾದ ಮೇಲೆ ಅನೇಕ ವಾರಗಳವರೆಗೆ ಪುನಃ ಆಹಾರ ತಿನ್ನದೆ ಉಪವಾಸ ಇರಬಲ್ಲುದು. ಬಂಧನದಲ್ಲಿ ವರ್ಷಗಳನರೆಗೆ ಉಪವಾಸವಿದ್ದ ಉದಾಹರಣೆಗಳಿವೆ.
ಹೆಬ್ಬಾವಿನ ಮಾಂಸವನ್ನು ತಿನ್ನುವವರಿದ್ದಾರೆ. ಅವುಗಳ ಚರ್ಮಕ್ಕೂ ಅತೀವ ಬೇಡಿಕೆ ಇರುವುದರಿಂದಾಗಿ ಅವುಗಳನ್ನು ಕೊಲ್ಲಲಾಗುತ್ತಿದೆ.
—- 
ಗಣ : ಒಫಿಡಿಯ
ಕುಟುಂಬ : ಬೊಯಿಡೀ (Boidae)
ಉದಾ : ಸಾಮಾನ್ಯ ಮರಳು ಹೆಬ್ಬಾವು, ಕಲ್ಲು ಹಾವು (Common sand boa)
ಶಾಸ್ತ್ರೀಯನಾಮ : ಈರಿಕ್ಸ್ ಕೋನಿಕಸ್ (Eryx conicus)

ವಿತರಣೆ : ಬಯಲು ಸೀಮೆಯಲ್ಲಿ ವ್ಯಾಪಕವಾಗಿ ಹರಡಿದೆ. ಸಮುದ್ರ ಮಟ್ಟದಿಂದ ೬೦೦ ಮೀಟರ ಎತ್ತರದವರೆಗೆ ದೊರಕುತ್ತವೆ. ಮರಳು ನೆಲ, ಇಲಿಯ ಬಿಲ, ಇಟ್ಟಿಗೆಯ ರಾಶಿ, ಕಲ್ಲು ಬಂಡೆಗಳ ನದುವೆ ವಿಶೇಷವಾಗಿ ಕಂಡುಬರುತ್ತದೆ.
ಗಾತ್ರ : ೩ ರಿಂದ ೪ ಅಡಿಗಳ ಉದ್ದ. ೨.೫ ಪೌಂ. ತೂಕ. ಹೆಣ್ಣು ಹಾವು ಗಂಡಿಗಿಂತಲೂ ಹೆಚ್ಚು ಉದ್ದ.
ಆಹಾರ : ಮುಖ್ಯವಾಗಿ ಇಲಿಗಳು ಮತ್ತು ದಂಶಕ ಜಾತಿಗೆ ಸೇರಿದ ಇತರ ಸಣ್ಣ ಪುಟ್ಟ ಸಸ್ತನಿಗಳು ಇದರ ಆಹಾರ. ಮರಿ ಹಾವುಗಳು ಕೀಟ, ಸಣ್ಣ ಹಲ್ಲಿಗಳನ್ನು ಅಪರೂಪವಾಗಿ ಕಪ್ಪೆಗಳನ್ನು ತಿನ್ನುತ್ತವೆ.
ಲಕ್ಷಣಗಳು : ದೇಹದ ಬಣ್ಣ ಕಡು ಕೆಂಪು ಮಿಶ್ರಿತ ಬಣ್ಣದಿಂದ ಕಪ್ಪು ಕಂದು ಬಣ್ಣದವರವಿಗೆ ಬದಲಾಗಬಹುದು. ದೇಹದ ಮೇಲೆಲ್ಲಾ ಅವ್ಯವಸ್ಥಿತವಾಗಿ ಹರಡಿದ ತೆಳು ಬಣ್ಣದ ಮಚ್ಚೆಗಳಿಗೆ ಕಪ್ಪು ಅಂಚು ಇದೆ. ಹೊಟ್ಟೆಯ ಭಾಗ ತೆಳುಹಳದಿಯಾಗಿದ್ದು ಹುರುಪೆಗಳ ಹೊರ ಅಂಚಿನಲ್ಲಿ ಕಂದು ಚುಕ್ಕೆಗಳಿರುತ್ತವೆ.
ತಲೆ ತ್ರಿಕೋನಾಕಾರವಾಗಿದೆ. ತಲೆಯ ಮೇಲೆ ಕಂದು ಹಿನ್ನೆಲೆಯಲ್ಲಿ ಬಿಳಿ ಬಾಣದ ಗುರುತಿದೆ. ತಲೆಯ ಮೇಲೆ ಅರೆಚಂದ್ರಾಕೃತಿಯ ಹುರುಪೆಗಳಿದ್ದು, ಅವು ಒಂದು ಇನ್ನೊಂದನ್ನು ಮುಚ್ಚುತ್ತವೆ. ಈ ಹುರುಪೆಗಳಿಗೆ ಮೇಲ್ಮುಖ ಏಣುಗಳಿವೆ. ತಲೆಕುತ್ತಿಗೆಗಳು ಏಕ ಪ್ರಕಾರವಾಗಿದ್ದು ಪ್ರತ್ಯೇಕಿಸುವುದಾಗುವುದಿಲ್ಲ. ಕಣ್ಣುಗಳು ತುಂಬಾ ದೊಡ್ಡವು ಮತ್ತು ಇವುಗಳ ಸುತ್ತ ೧೦-೧೫ ಸಣ್ಣ ಹುರುಪೆಗಳ ಉಂಗುರಗಳಿವೆ. ಕಣ್ಣು ಪಾಪೆ ನೇರವಾಗಿದೆ. ನಾಸಿಕರಂಧ್ರಗಳು ಸೀಳಿಕೆಗಳಂತಿವೆ ಮತ್ತು ಅವು ಮೂತಿಯ ತುದಿಯಲ್ಲಿವೆ. ದೇಹದ ಹೊದಿಕೆಯ ಹುರುಪೆಗಳು ೪೦-೪೫ ಸಾಲಿನಲ್ಲಿ ವ್ಯವಸ್ಥಿತವಾಗಿವೆ. ಬಾಲದ ಹುರುಪೆಗಳಿಗೆ ಏಣುಗಳಿವೆ. ಹೊಟ್ಟೆಯ ಭಾಗದ ಹುರುಪೆಗಳು ಅಡ್ಡಡ್ಡ ಹರಡಿಲ್ಲ. ಬಾಲವು ಮೊಂಡಾಗಿ ಮತ್ತೊಂದು ತಲೆಯಂತೆ ಕಾಣುತ್ತದೆ. ಆದ್ದರಿಂದ ಒಮ್ಮೊಮ್ಮೆ ಇದನ್ನು ಇತ್ತಲೆ ಹಾವೆಂದು ಹೇಳುವುದುಂಟು. ದೇಹ ಮೋಟು. ತಲೆ ಸುಮಾರು ಉದ್ದ ಮತ್ತು ದುಂಡಾಗಿದೆ. ಮೂತಿ ಉದ್ದ, ಕೆನ್ನೆಗಳ ಮುಂದೆ ಮುಂಚಾಚಿದೆ. ಹೆಣ್ಣು ಹಾವುಗಳಲ್ಲಿ ಹಿಂಗಾಲುಗಳ ಅವಶೇಷಗಳು ಬಾಗಿದ ಸಣ್ಣ ನಖಗಳಂತಹ ರಚನೆಗಳಾಗಿ ಉಳಿದಿವೆ. ಹುರುಪೆಗಳಿಗೆ ಏಣುಗಳಿರುವುದರಿಂದ ಬೆನ್ನಿನ ಭಾಗ ಒರಟಾಗಿರುವಂತೆ ಭಾಸವಾಗುತ್ತದೆ. ಬಾಲ ಮತ್ತು ದೇಹದ ಹಿಂಭಾಗ ಹೆಚ್ಚು ಒರಟು. ದೇಹವು ಸಣ್ಣದಾಗಿದ್ದು ಬಿಲವಾಸಕ್ಕೆ ಅನುಕೂಲವಾಗಿದೆ.
ಸಂತಾನಾಭಿವೃದ್ಧಿ : ಇವು ಅಂಡಜರಾಯುಜಗಳೆಂದು ಹೇಳುತ್ತಾರೆ. ವಾಸ್ತವವಾಗಿ ಅಂಡಜಗಳೇ. ಹೆಣ್ಣುಗಂಡು ಹಾವುಗಳು ನವೆಂಬರ ಸುಮಾರಿಗೆ ಕೂಡುತ್ತವೆ. ಮತ್ತು ಮಳೆಗಾಲ ಆರಂಭವಾದ ಮೇಲೆ ಜುಲೈನಲ್ಲಿ ಮೊಟ್ಟೆ ಇಡುತ್ತವೆ. ಒಂದುಸಾರಿಗೆ ೬ ರಿಂದ ೮ ಮರಿಗಳನ್ನು ಹಾಕುತ್ತವೆ.
ಸ್ವಭಾವ : ನಿಶಾಚರಿಗಳು ಸ್ವಭಾವತಃ ಸಾಧು ಪ್ರಾಣಿ, ಮುಟ್ಟಿದರೂ ಕಚ್ಚುವುದಿಲ್ಲ. ಸೋಮಾರಿ ನಿರುಪದ್ರವಕಾರಿ ಹಾವು. ಹಗಲು ಮರಳು ನೆಲದಲ್ಲಿ ಅಡಗಿರುತ್ತವೆ. ವರ್ಷಕ್ಕೆ ನಾಲ್ಕು ಸಾರಿ ಪೊರೆ ಬಿಡುತ್ತವೆ. ಆಹಾರ ಜೀವಿಯನ್ನು ಹಿಡಿದು, ತನ್ನ ದೇಹದಿಂದ ಸುರುಳಿ ಸುತ್ತಿ ಹಿಸುಕಿ ಉಸಿರು ಸಿಕ್ಕಿಸಿ ಸಾಯಿಸುತ್ತದೆ. ಸತ್ತ ಮೇಲೆ ನಿರಾತಂಕವಾಗಿ, ನಿಧಾನವಾಗಿ ಆಹಾರ ಜೀವಿಯನ್ನು ನುಂಗುತ್ತದೆ. ಹೆದರಿಸಿದಾಗ, ಹೆದರಿದಾಗ ತಲೆಯನ್ನು ತನ್ನ ದೇಹದ ಸುರುಳಿಗಳ ನಡುವೆ ಮುಚ್ಚಿಟ್ಟುಕೊಂಡು ತನ್ನನ್ನು ರಕ್ಷಿಸಿಕೊಳ್ಳಲು ಪ್ರಯತ್ನಿಸುತ್ತದೆ. ತಲೆಯಂತೆಯೆ ಕಾಣುವ ತನ್ನ ಮೊಂಡು ಬಾಲವನ್ನು ಅಲ್ಲಾಡಿಸಿ ಶತೃವಿನ ಗಮನವನ್ನು ಬೇರೆಡೆಗೆ ಸೆಳೆದು ರಕ್ಷಿಸಿಕೊಳ್ಳುವ ಪ್ರಯತ್ನ ಮಾಡುತ್ತದೆ.
ಹೆಚ್ಚು ಕೆಣಕಿದಾಗ, ರೇಗಿದಾಗ, ನೆಲದಿಂದ ತಲೆಯನ್ನು ಎಂಟು ಅಂಗುಲದಷ್ಟು ಮೇಲೆತ್ತಿ ಬಡಿಯುತ್ತದೆ. ಪರಿಸರದಲ್ಲಿ ಮರೆಯಾಗುವ ಬಣ್ಣ ಸಣ್ಣ ಗಾತ್ರ ಮತ್ತು ಕಲ್ಲು ಮಣ್ಣುಗಳ ಮಧ್ಯೆ ಇರುವ ಈ ಹಾವು ನೋಡುವವರ ಕಣ್ಣಿಗೆ ಕಾಣದೆ ಉಳಿದು ಬಿಡುವುದರಿಂದ, ಇದರ ಇರಿವು ಕಾಣದೆ ಅದರ ಬಳಿಗೆ ಬರುವವರು ತುಳಿಯುವರು ಇವುಗಳಿಂದ ಕಡಿತಕ್ಕೆ ಗುರಿಯಾಗುತ್ತಾರೆ.
ಇವು ವಿಷದ ಹಾವುಗಳಾದರೂ ಕಚ್ಚಿದಾಗ ಸೂಸುವ ವಿಷದ ಮೊತ್ತ ಮನುಷ್ಯನನ್ನು ಕೊಲ್ಲಲು ಸಾಲದು. ಕಚ್ಚಿದ ಭಾಗ ಊದುವುದು, ರಕ್ತಸೋರುವುದು, ಹಲ್ಲಿನ ಸಂದುಗಳಲ್ಲಿ ಮೂತ್ರಪಿಂಡಗಳಲ್ಲಿ ಮೂಗಿನಲ್ಲಿ ರಕ್ತಸ್ರಾವ ಸಾಮಾನ್ಯ. ಇಂತಹ ಅನೇಕ ಜಟಿಲ ಪರಿಣಾಮಗಳಿಂದ ಕೆಲವು ದಿನಗಳ ಮೇಲೆ ಸಾವು ಬರಬಹುದು. ಕೆಲವು ಪ್ರದೇಶಗಳಲ್ಲಿ ಈ ಹಾವುಗಳು ಕಡಿದರೆ ಕುಷ್ಟ ರೋಗ ಬರುತ್ತದೆಂಬ ತಪ್ಪು ಭಾವನೆ ಇದೆ.
ಕತ್ತಿನ ಹಿಂಭಾಗದಲ್ಲಿರುವ ಏಣಿರುವ ಹುರುಪೆಗಳು, ಹಾವು ಚಲಿಸಿದಾಗ ಪರಸ್ಪರ ಉಜ್ಜಿ ಶಬ್ಧ ಮಾಡುತ್ತವೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ವರ್ಗ : ರೆಪ್ಟಿಲಿಯ (ಸರೀಸೃಪಗಳು) (೭)
ಗಣ : ಒಫಿಡಿಯ
ಕುಟುಂಬ : ಬೋಯಿಡೀ
ಉದಾ : ಇಟಾಲ್ಕಿ ಹಾವು, ಕೆಂಪು ಮರಳು ಹಾವು, ಕೆಂಪು ಕಲ್ಲು ಹಾವು (Red sand snake)
ಶಾಸ್ತ್ರೀಯ ನಾಮ : ಈರಿಕ್ಸ್ ಜಾನಿ (Eryx johnii)
ವಿತರಣೆ : ಮರಳು ನೆಲದಲ್ಲಿ ಸಾಮಾನ್ಯ. ಇಲಿಬಿಲಗಳು ಇದರ ಸಾಮಾನ್ಯ ಅವಾಸ ಸ್ಥಳ.
ಗಾತ್ರ : ಎರಡುವರೆ ಅಡಿ ಉದ್ದ ಬೆಳೆಯುತ್ತದೆ.
ಅಹಾರ : ಇಲಿಗಳು ಮತ್ತು ಇತರ ಸಣ್ಣ ದಂಶಕ ಸಸ್ತನಿಗಳು ಇದರ ಆಹಾರ. ಇತರ ಹಾವುಗಳನ್ನು ತಿನ್ನುತ್ತದೆ.
ಲಕ್ಷಣಗಳು : ಇದರ ಬಣ್ಣ ಕೆಂಪು ಮಿಶ್ರಿತ ಕಂದು ಅಥವಾ ಮಬ್ಬು ಕಂದು ಇಲ್ಲವೇ ಹಳದಿಯಿಂದ ಕಪ್ಪಿನವರೆಗೆ. ಇದರ ದೇಹ ಬಿಲವಾಸಕ್ಕೆ ಅನುವಾಗಿದೆ. ಇದೊಂದು ವಿಜಾತೀಯ ವಿಕಾರದ ಹಾವು. ಗುದ್ದಲಿ ಆಕಾರದ ಮೂತಿ, ಮೊಂಡು ಬಾಲ, ಅರ್ಧದಲ್ಲಿ ಕತ್ತರಿಸಿದಂತೆ ಕಾಣಬರುತ್ತದೆ. ಇದರಿಂದಾಗಿ ಇವುಗಳನ್ನು ಎರಡು ತಲೆಯ ಹಾವು ಗಳೆಂದು ಭಾವಿಸುತ್ತಾರೆ.
ನಾಲಿಗೆ ಬುಡದಲ್ಲಿ ಕಪ್ಪು ಮತ್ತು ತುದಿ ಹಳದಿ. ಕಣ್ಣುಗಳು ಸಣ್ಣವು ಮತ್ತು ನೇರಪಾಪೆಗಳು. ನಾಸಿಕ ರಂಧ್ರಗಳು ಮೂತಿಯ ತುದಿಯಲ್ಲಿವೆ ಮತ್ತು ವಿಸೃತಗೊಂಡ ಎರಡು ಪ್ರಶಲ್ಕಗಳ ನಡುವೆ ಇವೆ. ಬಾಲಮೋಟು, ಮೊಂಡು ಮತ್ತು ತೊಣಪ, ತಲೆಯನ್ನು ಹೋಲುತ್ತದೆ. ಈ ಹಾವಿನಲ್ಲಿಯೂ ನಖಗಳಂತಿರುವ ಹಿಂಗಾಲು ಅವಶೇಷಗಳಿವೆ. ಮೂತಿಯ ಮೇಲಿರುವ ಆಡ್ಡ ಏಣನ್ನು ಬಿಲ ತೋಡಲು ಬಳಸುತ್ತದೆ. ಇದರ ಹೊಟ್ಟೆಯ ಭಾಗದಲ್ಲಿ ವೆಂಟ್ರಲ್ ಹುರುಪೆಗಳ ಸಂಖ್ಯೆ ಕಡಿಮೆ. ಇದರಿಂದಾಗಿ ಇವುಗಳ ಚಲನೆ ನಿಧಾನ ಮತ್ತು ವಿಕಾರ.
ಉಳಿದೆಲ್ಲ ವಿಷಯಗಳಲ್ಲಿ ಸಾಮಾನ್ಯ ಕಲ್ಲು ಹಾವುಗಳನ್ನು ಹೋಲುತ್ತವೆ.
ಸಂತಾನಾಭಿವೃದ್ದಿ : ಹೆಚ್ಚು ವಿವರಗಳು ದೊರಕುವುದಿಲ್ಲ. ಜೂನ್ ತಿಂಗಳ ಸುಮಾರಿನಲ್ಲಿ ೬ ರಿಂದ ೮ ಮರಿಗಳನ್ನು ಹಾಕುತ್ತದೆ. ಮರಿಗಳ ದೇಹದ ಮೇಲೆ ಸ್ಪಷ್ಟವಾದ ಪಟ್ಟೆಗಳಿರುತ್ತವೆ.
ಸ್ವಭಾವ : ಬಾಲದ ವಿಜಾತೀಯ ರಚನೆಯಿಂದ ಇದನ್ನು ಇತ್ತಲೆಯ ಹಾವೆಂದು ತಪ್ಪು ತಿಳಿಯುತ್ತಾರೆ. ಈ ಹಾವು ತನ್ನ ಎರಡು ತಲೆಗಳನ್ನು ಪರ್ಯಾಯವಾಗಿ ಬಳಸುತ್ತದೆಂದು ನಂಬುತ್ತಾರೆ. ಹಾವಾಡಿಗರು ಇದು ಇತ್ತಲೆ ಹಾವೆಂದು ಪ್ರದರ್ಶಿಸುತ್ತಾರೆ. ಬಾಲದ ಮೇಲೆ ಚುಕ್ಕಿಗಳನ್ನಿಟ್ಟು ಅವು ಕಣ್ಣುಗಳೆಂದು, ಅಡ್ಡಗೆರೆ ಎಳೆದು ತುದಿಯನ್ನು ನೀಳ ಅದು ಬಾಯಿ ಎಂದೂ ಹೇಳುತ್ತಾರೆ. ಸುದೈವದಿಂದ ಹಾವಿನ ಚರ್ಮ ಆಶಿಸುವವರ ದೃಷ್ಟಿಯಿಂದ ತಪಿಸಿಕೊಂಡಿದೆ.
 —
ಗಣ : ಒಫಿಡಿಯ
ಕುಟುಂಬ : ಲೈಕೊಡಾಂಟಿಡೀ (Lycodontidae)
ಉದಾ : ಸಾಮಾನ್ಯ ತೋಳ ಹಾವು (Common wolf snake)
ಶಾಸ್ತ್ರೀಯ ನಾಮ : ಲೈಕೊಡಾನ್ ಆಲಿಕನ್ (Lycodon aulicus)

ವಿತರಣೆ : ಕರ್ನಾಟಕ ದ ಕಾಡುಗಳು ಮತ್ತು ಬಯಲು ಸೀಮೆವಾಸಿಗಳು. ಬಹಳೊಮ್ಮೆ ಇವು ಮಾನವ ವಸತಿಗಳ ಹತ್ತಿರ ಕಂಡುಬರುತ್ತವೆ. ಸಾಮಾನ್ಯವಾಗಿ ಸಮುದ್ರ ಮಟ್ಟದಿಂದ ೨೦೦೦ ಮೀಟರ್ ಎತ್ತರದವರೆಗೂ ದೊರಕುತ್ತವೆ.
ಗಾತ್ರ : ಎರಡರಿಂದ ಎರಡುವರೆ ಅಡಿ ಉದ್ದ ಇರುತ್ತವೆ.
ಆಹಾರ : ಗೌಳಿ, ಹಲ್ಲಿಗಳು, ಹಾವುರಾಣಿ, ಸುಂಡಿಲಿಗಳು ಇದರ ಆಹಾರ. ಗೌಳಿಗಳನ್ನು ಇಷ್ಟಪಟ್ಟು ತಿನ್ನುತ್ತವೆ.
ಲಕ್ಷಣಗಳು : ದೇಹದ ಮೇಲೆ ಸಣ್ಣ ನಯವಾದ, ಹೊಳಪು ಹುರುಪೆಗಳ ಹೊದಿಕೆ ಇದೆ. ತಲೆಯ ಮೇಲೆ ಬಾಣದ ಗುರುತು ಇದೆ. ದೇಹದ ಮೇಲೆ ಎದ್ದು ಕಾಣುವ ಅಗಲ ಅಡ್ಡ ಪಟ್ಟಿಗಳಿವೆ. ಚಪ್ಪಟೆಯಾಗಿರುವ ಬುಗುರಿಯಾಕಾರದ ತಲೆ, ಉಬ್ಬಿದ ಕಪ್ಪು ಕಣ್ಣುಗಳು, ಕಡು ಕೆಂಪಾದ ನಾಲಿಗೆ. ಅದರ ತುದಿ ಬೆಳ್ಳಗಿದೆ. ಕುತ್ತಿಗೆ ತುಸು ಸಂಪೀಡಿತವಾಗಿ ತಲೆಯಿಂದ ಬೇರ್ಪಡಿಸಿ ಗುರುತಿಸಬಹುದು. ಬಾಲ ಸಣ್ಣದು, ದೇಹದ ಐದನೆ ಅಥವಾ ಆರನೆಯ ಒಂದು ಭಾಗದಷ್ಟು ಉದ್ದ.
ದೇಹದ ಬಣ್ಣ, ಅದರ ಮೇಲಿರುವ ಗುರುತುಗಳು ಪ್ರದೇಶದಿಂದ ಪ್ರದೇಶಕ್ಕೆ ಬದಲಾಗಬಹುದು ಮತ್ತು ಎರಡು ಸ್ಪಷ್ಟ ವಿಧದ ಬಣ್ಣ ವೈವಿಧ್ಯವನ್ನು ಕಾಣಬಹುದು. ಸಣ್ಣ ಮರಿಹಾವುಗಳ ದೇಹ, ಒಳಗಿನ ಅಂಗಾಂಗಗಳು ಕಾಣಿಸುವಷ್ಟೇ ಪಾರದರ್ಶಕವಾಗಿರುತ್ತದೆ. ಕೆಲವು ಸಲ ಪ್ರಕಾಶಕ ವರ್ಣದ ಹಾವುಗಳು ವಸತಿಮನೆಗಳಲ್ಲಿ ಇರಬಹುದು.
ಸಂತಾನಾಭಿವೃದ್ಧಿ : ವರ್ಷದ ಮೊದಲರ್ಧ ಭಾಗದಲ್ಲಿ ಈ ಹಾವುಗಳು ಸಂತಾನೋತ್ಪತ್ತಿ ಚಟುವಟಿಕೆ ತೋರುತ್ತವೆ. ಆ ಕಾಲದಲ್ಲಿ ಹೆಣ್ಣು ಹಾವುಗಳು ತತ್ತಿಭರಿತವಾಗಿರುತ್ತವೆ. ಡಿಸೆಂಬರ್- ಜನವರಿ ತಿಂಗಳುಗಳಲ್ಲಿ ಮೊಟ್ಟೆಗಳನ್ನಿಡುತ್ತವೆ. ಒಂದು ಸಾರಿಗೆ ೫ ರಿಂದ ೭ ಮೊಟ್ಟೆ ಗಳನ್ನಿಡುತ್ತವೆ. ಹಾವಿನ ಗಾತ್ರಕ್ಕೂ ಅದು ಇಡುವ ಮೊಟ್ಟೆಗಳ ಸಂಖ್ಯೆಗೂ ಸಂಬಂಧ ಇರುವಂತೆ ತೋರುತ್ತದೆ.
ಸ್ವಭಾವ : ಇವು ಸಂಪೂರ್ಣವಾಗಿ ನಿಶಾಚರಿಗಳು, ಹಗಲು ಈ ಹಾವುಗಳು ಸಾಮಾನ್ಯವಾಗಿ ಕಾಣಸಿಗುವುದಿಲ್ಲ. ನೇರವಾದ ಮನೆ ಗೋಡೆ, ಮರಗಳನ್ನು ಸಮರ್ಥವಾಗಿ ಹತ್ತುತ್ತವೆ. ನಯವಾದ ಮೇಲ್ಮೈ ಇರುವ ರಚನೆಗಳನ್ನು ಹತ್ತಬಲ್ಲವು. ಇವುಗಳನ್ನು ಹಿಡಿಯುವುದು ಕಷ್ಟ ಸ್ವಲ್ಪ ಉದಾಸೀನ ಮಾಡಿದರೂ ಕ್ರೂರವಾಗಿ ಕಚ್ಚುತ್ತವೆ. ಇದರಿಂದ ವಿಪರೀತ ಉರಿನೋವು ಉಂಟಾಗುತ್ತದೆ. ತೋಳದ ಕೋರೆ ಹಲ್ಲುಗಳನ್ನು ಹೋಲುವಂತೆ ಬಾಯಿಯ ಮುಂಭಾಗದಲ್ಲಿ ಮುಂಚಾಚಿದ ಉದ್ದವಾದ ಹಲ್ಲುಗಳಿವೆ. ಅದರಿಂದ ಇವಕ್ಕೆ ತೋಳ ಹಾವುಗಳೆಂದು ಹೆಸರು ಬಂದಿದೆ. ತಾನಾಗಿಯೆ ಮಾನವ ವಸತಿ ತಾಣಗಳನ್ನು ಹುಡಕಿ ಅಲ್ಲಿ ವಾಸಿಸುತ್ತದೆ. ಹಗಲು ಗೋಡೆ ಸಂದುಗಳಲ್ಲಿ ಸಾಮಾನುಗಳ ಹಿಂದೆ, ಕಲ್ಲುಗಳ ಕೆಳಗೆ ಅಥವಾ ಮತ್ತಾವುದೇ ಸುಲಭ ಅಡಗುತಾಣಗಳಲ್ಲಿ ಅವಿತಿಟ್ಟು ಕೊಂಡಿದ್ದು ರಾತ್ರಿ ಬೇಟೆಗೆ ಹೊರ ಬರುತ್ತದೆ. ಕೆಣಕಿದರೆ ಕಚ್ಚುತ್ತದೆ. ಇದನ್ನು ಸಾಕಿದರೆ ಸಾಧುವಾಗಿ ಸಾಕಿದವರಿಗೆ ಹೊಂದಿಕೊಂಡು ಬಾಳುತ್ತದೆ. ವಿಶ್ರಮಿಸುವಾಗ ದೇಹವನ್ನು ಸುರಳಿ ಸುತ್ತಿಕೊಂಡು ವಿರಮಿಸುತ್ತದೆ. ಹೆದರಿದಾಗ ತನ್ನ ತಲೆಯನ್ನು ದೇಹದ ಸುರಳಿಗಳ ನಡುವೆ ಮುಚ್ಚಿಕೊಳ್ಳತ್ತದೆ/ ಸುತ್ತಿಕೊಂಡಿರುವ ಸ್ಥಿತಿಯಲ್ಲಿಯೇ, ದೇಹದ ಸುರುಳಿ ಬಿಡಿಸಕೊಳ್ಳದಂತೆ ಗಂಟುಬಿದ್ದ ಹಗ್ಗದ ಸುರುಳಿಯಂತೆ ಮೇಲೆ ಹಾರುತ್ತದೆ. ಇದೊಂದು ಸಮರ್ಥ ಏರಬಲ್ಲ ಹಾವು. ನಯವಾದ ಮೇಲ್ಮೈಗಳನ್ನು ಸುಲಭವಾಗಿ ಹತ್ತುತ್ತದೆ. ಹತ್ತಲು ತನ್ನ ದೇಹದ ಪಕ್ಕೆಲಬು ಏಣುಗಳು ಮತ್ತು ಪಕ್ಕೆಯ ಹುರುಪೆಗಳ ಮುಕ್ತ ಏಣುಗಳನ್ನು ಹತ್ತುವ ಮೇಲ್ಮೈನಲ್ಲಿ ಭದ್ರವಾದ ಹಿಡಿತ ಪಡೆಯಲು ಉಪಯೋಗಿಸುತ್ತದೆ. ಹಗಲು ಮನೆಯ ಮಾಡುಗಳು, ತೊಲೆಗಳ ನಡುವಿನ ಸಂದುಗಳು, ಹಂಚುಗಳ ಕೆಳಗೆ ಅಡಗಿದ್ದು ಕೆಲವೊಮ್ಮೆ ಆಕಸ್ಮಿಕವಾಗಿ ಅನಿರೀಕ್ಷಿತವಾಗಿ ಕೆಳಗೆ ಬಿದ್ದು ಅಲ್ಲಿ ವಾಸಿಸುವರಿಗೆ ಗಾಬರಿ ಉಂಟು ಮಾಡಬಹುದು. ಸ್ವಲ್ಪ ಗಲಾಟೆಯಾದರೂ ಹತ್ತಿರಿದ್ದವರನ್ನು ಕಚ್ಚುತ್ತದೆ. ಕೆಲವೊಮ್ಮೆ ಇದನ್ನು ಕಚ್ಚು ಹಾವೆಂದು ತಪ್ಪುಗ್ರಹಿಸಬಹುದಾದ ಸಾಧ್ಯತೆ ಉಂಟು. ಇಂತಹ ಸಂದರ್ಭಗಳಲ್ಲಿ ವಿಷದ ಹಾವು ಕಚ್ಚಿದೆ ಎಂದು ಮಾಯಾಮಂತ್ರ ನಾಟಿ ಔಷಧ ಫಲಕಾರಿಯಾಗಿ ಮಂತ್ರವಾದಿಗೆ, ನಾಟಿ ವೈದ್ಯರಿಗೆ ಹೆಸರು ತಂದುಕೊಡಲು ಅವಕಾಶವಾಗುತ್ತದೆ. ಇದು ಕಚ್ಚಿ ಅಕಸ್ಮಾತ್‌ಕಚ್ಚಿದವರು ಸಾವನ್ನಪ್ಪಿದರೆ ಅದು ಈ ಹಾವಿನ ವಿಷದಿಂದಲ್ಲ ಕೇವಲ ಗಾಬರಿ, ಆಘಾತಗಳಿಂದ ಮಾತ್ರ.
ಎರಡನೆ ಉದಾಹರಣೆ : ತಿರುವಾಂಕೂರು ತೋಳ ಹಾವು (Travancore wolf snake)
ಶಾಸ್ತ್ರೀಯ ನಾಮ : ಲೈಕೊಡಾನ್ ಟ್ರವೆಂಕೊರಿಕಸ್‌(Lycodon travancoricus)
ಇದು ತಿರುವಾಂಕೂರು ಪ್ರದೇಶದಲ್ಲಿ ದೊರಕುತ್ತದೆ. ಬಣ್ಣದಲ್ಲಿ ಸ್ವಲ್ಪ ಬದಲಾವಣೆ ತೋರುತ್ತದೆ. ಬೆನ್ನಭಾಗ ಕಡುಕೆಂಪು ಅಥವಾ ಕಪ್ಪು ದೇಹದ ಮೇಲೆ ಹಳದಿಯ ಅಡ್ಡ ಪಟ್ಟಿಗಳಿವೆ.
ಮೂರನೆ ಉದಾಹರಣೆ : ಶಾರ ತೋಳ ಹಾವು (Shaw’s wolf snake)
ಶಾಸ್ತ್ರೀಯ ನಾಮ : ಲೈಕೊಡಾನ್ ಸ್ಟ್ರೇಯೇಟಸ್‌(Lycodon striatas)
ಇದರ ಬೆನ್ನು ಭಾಗವೂ ಕಡುಕೆಂಪು ಅಥವಾ ಕೆಂಪು ದೇಹದ ಮೇಲೆ ೧೧ ರಿಂದ ೧೮ ಬಿಳಿ ಅಥವಾ ಹಳದಿ ಅಡ್ಡ ಪಟ್ಟಿಗಳಿವೆ. ಈ ಪಟ್ಟಿಗಳು ಪಕ್ಕಗಳಲ್ಲಿ ಒಡೆದು ತ್ರಿಕೋನಾಕಾರದ ಕಂದು ಬಣ್ಣದ ರಚನೆಗಳು ನಿರ್ಮಾಣವಾಗಿವೆ. ಹೊಟ್ಟೆಯ ಭಾಗ ಮತ್ತು ತುಟಿಗಳು ಬಿಳಿಪು. ಸಾಮಾನ್ಯವಾಗಿ ಅಂಜುಬುರುಕ ಹಾವು. ಅಂಜಿದಾಗ ತನ್ನ ತಲೆಯನ್ನು ದೇಹದ ಸುರುಳಿಗಳಡಿಯಲ್ಲಿ ಅಡಗಿಕೊಳ್ಳುತ್ತದೆ. ಅಗಸ್ಟ್‌ತಿಂಗಳಲ್ಲಿ ಗಂಡು ಹೆಣ್ಣುಗಳು ಸಂಭೋಗಿಸುತ್ತವೆ. ಆನಂತರ ಹೆಣ್ಣು ಗರ್ಭಧರಿಸುತ್ತದೆ (ಅಂದರೆ ದೇಹದ ಒಳಗೆ ನಿಷೇಚಿತ ತತ್ತಿಗಳು ಕಾಣಿಸಿಕೊಳ್ಳುತ್ತವೆ) ಮತ್ತು ಕೆಲವು ವಾರಗಳನಂತರ ಮೊಟ್ಟೆ ಇಡುತ್ತದೆ. ಒಂದು ಬಾರಿಗೆ ೨ ರಿಂದ ೪ ಮೊಟ್ಟೆಗಳನ್ನಿಡುತ್ತದೆ.
—- 
ಗಣ : ಒಫಿಡಿಯ
ಕುಟುಂಬ : ಡಿಪ್ಸಡಿಡೀ (Dipsadidae)
ಉದಾ : ಪಟ್ಟಿಕುಕ್ರಿ ಹಾವು (Banded kukri snake)
ಶಾಸ್ತ್ರೀಯ ನಾಮ : ಆಲಿಗೊಡಾನ್‌ಆರ್ನೆಸಿಸ್‌(Oligodon arnensis)

ವಿತರಣೆ : ಇದು ಬಯಲು ಪ್ರದೇಶದ ಹಾವು. ಕೆಲವೊಮ್ಮೆ ಹುತ್ತಗಳಲ್ಲಿ ಇರುವುದಾದರೂ ಪೊಟರುಗಳು, ಕಲ್ಲುಗಳ ಕೆಳಗಿನ ಸಂದುಗಳು, ಬಿಲಗಳು ಮತ್ತು ಪಾಳುಬಿಟ್ಟ ಮನೆಗಳಲ್ಲಿ ಇದರ ವಾಸ.
ಗಾತ್ರ : ಸರಾಸರಿ ಉದ್ದ ೨೫ ಸೆಂ. ಮೀ. ೬೬ ಸೆಂ. ಮೀ. ಉದ್ದದ ಹಾವೂ ದೊರಕಿದೆ.
ಆಹಾರ : ಗೌಳಿಗಳು, ಹಾವುರಾಣಿ, ಸಣ್ಣ ಇಲಿಗಳು ಇದರ ಆಹಾರ. ಸರೀಸೃಪಗಳು ಮತ್ತು ಹಕ್ಕಿಗಳನ್ನು ಇಷ್ಟಪಟ್ಟು ತಿನ್ನುತ್ತದೆ.
ಲಕ್ಷಣಗಳು : ಉದ್ದವಾದ ಉರಳೆಯಾಕಾರದ ದೇಹ. ಉದ್ದಕ್ಕೆ ತಕ್ಕ ಗಾತ್ರ. ಗಾಜಿನಂತೆ ನಯವಾದ ದೇಹ. ಅಸ್ಪಷ್ಟವಾದ ಕುತ್ತಿಗೆ. ದೇಹದ ಉದ್ದಕ್ಕೂ ಸ್ಪಷ್ಟವಾದ ಅಡ್ಡ ಪಟ್ಟಿಗಳಿವೆ. ಚಪ್ಪಟೆಯಾದ ತಲೆ. ತಲೆಯ ಮೇಲೆ ‘V’ ಆಕಾರದ ಗುರುತುಗಳಿವೆ. ಮೂತಿ ಮೊಂಡು ಮತ್ತು ಮೋಟು. ಬಾಲ ತಳಭಾಗದಲ್ಲಿ ತಟ್ಟಿದಂತೆ ಚಪ್ಪಟ್ಟೆಯಾಗಿದೆ. ಹಲ್ಲುಗಳು ಸಿಕ್ಕರ ಕುಕ್ರಿ (ಬಾಕು)ಗಳಂತೆ ಬಾಗಿವೆ. ಆದ್ದರಿಂದ ಈ ಹಾವುಗಳನ್ನು ಕುಕ್ರಿ ಹಾವುಗಳೆಂದು ಕರೆಯುತ್ತಾರೆ. ಈ ಹಲ್ಲುಗಳು ಆಹಾರಜೀವಿಯನ್ನು ಭದ್ರವಾಗಿ ಹಿಡಿದುಕೊಳ್ಳಲು ಅನುವಾಗಿವೆ. ಕಣ್ಣುಗಳಲ್ಲಿ ದುಂಡು ಪಾಪೆ ಇದೆ.
ದೇಹವು ಕೆಂಪು ಅಥವಾ ಕಂದು ಬೂದು ಬಣ್ಣ ದೇಹದ ಮೇಲೆ ೧೦ ರಿಂದ ೧೨ ಕಡು ಕಂದು ಪಟ್ಟಿಗಳಿವೆ. ಹೊಟ್ಟೆಯ ಭಾಗದ ಬಣ್ಣ ಬಿಳಿಪು.
ಸಂತಾನಾಭಿವೃದ್ಧಿ : ಅಗಸ್ಟ್‌ತಿಂಗಳಲ್ಲಿ ಇವು ಗರ್ಭಸ್ತವಾಗಿರುವಂತೆ ಕಾಣುತ್ತವೆ. ಏಪ್ರಿಲ್‌ನಲ್ಲಿ ಮೊಟ್ಟೆ ಇಡುತ್ತವೆ. ಒಂದು ಸಾರಿಗೆ ೩ ರಿಂದ ೬ ಮೊಟ್ಟೆಗಳನ್ನಿಡುತ್ತವೆ.
ಸ್ವಭಾವ : ನಿಶಾಚರಿ, ಕಚ್ಚದ ನಿರುಪದ್ರವಕಾರಿ ಹಾವು. ಎದುರಿಸಿದಾಗ ನಿಮಿರಿ ಸರಿದು ಮರೆಯಾಗುತ್ತದೆ.
—- 
ಗಣ : ಒಫಿಡಿಯ
ಕುಟುಂಬ : ನೇಟ್ರಿಸಿಡೀ (Natricidae)
ಉದಾ : ಹಸಿರು ನಾಗ (Green keel back)
ಶಾಸ್ತ್ರೀಯ ನಾಮ : ಮ್ಯಾಕ್ರೊಪಿಸ್ತೊಡಾನ್‌ಪ್ಲಂಬಿಕೊಲಾರ್ (Macropisthodon plumbicolor)

ವಿತರಣೆ : ಕರ್ನಾಟಕವನ್ನು ಒಳಗೊಂಡ, ವಾಯುವ್ಯ ಭಾರತ ಮತ್ತು ಗಂಗಾ ನದಿಯ ಪಾತ್ರದ ಪ್ರಾಂತಗಳ ವಿನಹ ಉಳಿದೆಲ್ಲ ಭಾರತದಲ್ಲಿ ಎಲ್ಲೆಡೆ ದೊರಕುತ್ತವೆ. ಸಮುದ್ರ ಮಟ್ಟದಿಂದ ೧೫೦೦ ಮೀಟರ್ ಎತ್ತರದವರೆಗೆ ಎಲ್ಲೆಡೆ ಕಂಡು ಬರುತ್ತವೆ.
ಗಾತ್ರ : ೫೫ ರಿಂದ ೬೦ ಸೆಂ. ಮೀ. ಉದ್ದ ಇರುತ್ತದೆ.
ಆಹಾರ : ಸಾಮಾನ್ಯವಾಗಿ ನೆಲಗಪ್ಪೆ, ಬ್ಯೂಪೊ ಮೆಲನೊಸ್ಟಿಕ್ಟಸ್‌(Bufo melanostictus)ಯನ್ನೇ ಹೆಚ್ಚು ತಿನ್ನತ್ತವೆ. ಅಪರೂಪವಾಗಿ ಇತರ ಉಭಯಚರಿಗಳು ಮತ್ತು ಹಲ್ಲಿಗಳನ್ನು ತಿನ್ನುತ್ತವೆ.
ಲಕ್ಷಣಗಳು : ಬಣ್ಣ ಅಚ್ಚ ಹಸಿರು. ಅಸ್ಪಷ್ಟ ಅಥವಾ ಅಕ್ರಮ ಕಪ್ಪು ಅಡ್ಡ ಪಟ್ಟಿಗಳಿವೆ. ತಲೆ ಮತ್ತು ಕುತ್ತಿಗೆಯ ಮೇಲೆ ತಲೆಕೆಳಕಾದ ‘V’ ಆಕಾರದ ಗುರುತುಗಳಿವೆ. ರೇಗಿದಾಗ ಈ ಹಾವು ತನ್ನ ಕುತ್ತಿಗೆಯನ್ನು ಹಿಗ್ಗಿಸಿ ಹೆಡೆಯಂತೆ ಬಿಚ್ಚುತ್ತದೆ. ಆಗ ಈ ‘V’ ಗುರುತು ಹೆಡೆಯ ಮೇಲೆ ಕಾಣಿಸುತ್ತದೆ. ಚರ್ಮ ಏಣುಮಯ ಮತ್ತು ಹೊಳಪಿನಿಂದ ಕೂಡಿದೆ. ಅಗಲವಾದ ತಲೆ ದುಂಡು ಪಾಪೆಯ ದೊಡ್ಡ ಕಣ್ಣುಗಳಿವೆ. ಹೊಟ್ಟೆಯ ಭಾಗ ಬೂದುಬಿಳಪು.
ಸಂತಾನಾಭಿವೃದ್ಧಿ : ಈ ಹಾವಿನ ಸಂತಾನೋತ್ಪತ್ತಿ ಚಟುವಟಿಕೆಯ ವಿಷಯಗಳು ಹೆಚ್ಚು ತಿಳಿಯದು. ಮಾರ್ಚ-ಜೂನ್ ತಿಂಗಳುಗಳಲ್ಲಿ ಇದರ ಮೊಟ್ಟೆಗಳು ಮತ್ತು ಏಪ್ರೀಲ್‌ಸೆಪ್ಟೆಂಬರ್ ತಿಂಗಳುಗಳಲ್ಲಿ ಈ ಹಾವಿನ ಮರಿಗಳು ಕಂಡುಬಂದಿವೆ. ಒಮ್ಮೆಗೆ ೭ ರಿಂದ ೧೬ ಮೊಟ್ಟೆಗಳನ್ನಿಡುತ್ತವೆ.
ಸ್ವಭಾವ : ಈ ಹಾವಿನ ಸ್ವಭಾವ ಹೆಚ್ಚು ತಿಳಿಯದು. ಆಗಾಗ ಅಪರುಪವಾಗಿ ಹುಲ್ಲು ನಡುವೆ ಕಾಣಿಸಿಕೊಂಡರೂ ಇದು ಸ್ವಾಭಾವಿಕವಾಗಿ ನಿಶಾಚರಿ. ಬೇಸಿಗೆಯಲ್ಲಿ ಇವು ವಾಸಿಸುವ ಕೆರೆಕಟ್ಟೆಗಳು, ಹಳ್ಳ ಹೊಳೆಗಳು ಬತ್ತಿ ಒಣಗಿದಾಗ ನೆಲದಲ್ಲಿ ಬಿಲ ಮಾಡಿಕೊಂಡು ಗ್ರೀಷ್ಮ ನಿದ್ರೆ (ಈಸ್ವಿವೇಶಸ್‌)ಯ ನಿಷ್ಕ್ರಿಯೆಯಲ್ಲಿ ಅನಾನುಕೂಲ ಪರಿಸ್ಥತಿಯನ್ನು ಕಳೆಯುತ್ತವೆ. ರೇಗಿದಾಗ ತನ್ನ ಕತ್ತನ್ನು ಹೆಡೆಯಂತೆ ಹಿಗ್ಗಿಸುವುದರಿಂದ ಇದಕ್ಕೆ ಹಸಿರುನಾಗ ಎಂಬ ಹೆಸರು ಬಂದಿದೆ.
—- 
ಗಣ : ಒಫಿಡಿಯ
ಕುಟುಂಬ : ನೈಟ್ರಿಸಿಡೀ (Nitricidae)
ಉದಾ : ಆಲಿವ್‌ಅಡಿಗಟ್ಟು ನೀರು ಹಾವು (Olive keel back)
ಶಾಸ್ತ್ರೀಯ ನಾಮ : ಅಟ್ರಿಟಿಯಮ್‌ಸ್ಕೈಸ್ಟೊಸಮ್‌(Atretium schistosum)

ವಿತರಣೆ : ಸಾಮಾನ್ಯವಾಗಿ ನೀರಿನ ಬಳಿ ಇದರ ವಾಸ. ಬೆಂಗಳೂರಿನ ಸುತ್ತಮುತ್ತ ಈ ಹಾವು ಹೆಚ್ಚಾಗಿ ಕಂಡು ಬರುತ್ತದೆ. ಕೆರೆಕೊಳಗಳಂತಹ ನಿಂತ ನೀರುಗಳಲ್ಲಿ ಏಡಿ, ಬಿಲ, ಮತ್ತಿತರ ಡೊಗರುಗಳಲ್ಲಿ ಇದರ ವಾಸ.
ಗಾತ್ರ : ಸಮಾರು ೨.೩ ಅಡಿ ಉದ್ದ.
ಆಹಾರ : ಗೊದಮೊಟ್ಟೆ ಮೀನು ಮತ್ತು ಕಪ್ಪೆಗಳು ಇದರ ಆಹಾರ. ಇದು ಸೊಳ್ಳೆಡಿಂಬಗಳನ್ನು ತಿನ್ನುತ್ತದೆ.
ಲಕ್ಷಣಗಳು : ತೆಳು ತಲೆಯ ಹಾವು. ದೇಹ ಸಾಕಷ್ಟು ದಪ್ಪನಾಗಿದೆ. ಮೋಟು ಮೂತಿ. ಸೀಳಿಕೆಗಳಂತಿರುವ ನಾಸಿಕಗಳು. ನಾಸಿಕಗಳು ತಲೆಯ ಮೇಲೆ ಸಾಕಷ್ಟು ಎತ್ತರದಲ್ಲಿವೆ. ಹಾವು ನೀರಿನಲ್ಲಿರುವಾಗ, ನೀರಿನಿಂದ ಹೊರಗಿದ್ದು ಹಿಸರಾಟಕ್ಕೆ ಅನುಕೂಲವಾಗಿದೆ. ಏಣಿರುವ ಹುರುಪೆಗಳಿರುವುದರಿಂದ ದೇಹ ಒರಟಾಗಿದೆ. ಬಾಲ ದೇಹದ ಕಾಲು ಭಾಗ ಆಥವಾ ಮೂರನೆಯ ಒಂದು ಭಾಗದಷ್ಟಿದೆ.
ಬೆನ್ನಿನ ಭಾಗ ಪೂರ್ತಿ ಸಮಾನವಾಗಿ ಆಲಿವ್‌ಹಸರು, ಹೊಟ್ಟೆಯ ಭಾಗ ಹಳದಿ, ಕೆಲವು ಸಾರಿ ಕಡು ಕೆಂಪು ಮಿಶ್ರಣವೂ ಇರಬಹುದು. ಹೆಣ್ಣು ಹಾವು ಗಂಡಿಗಿಂತ ದೊಡ್ಡದು.
ಸಂತಾನಾಭಿವೃದ್ಧಿ : ಮಳೆಗಾಲದಲ್ಲಿ ಮೊಟ್ಟೆ ಇಡುತ್ತವೆ. ಒಂದು ಸಾರಿಗೆ ೧೦ ರಿಂದ ೩೨ ಬಿಳಿ ಮೊಟ್ಟೆಗಳನ್ನು ಇಡುತ್ತದೆ. ಮೊಟ್ಟೆಗಳು ಮೃದುವಾಗಿಯೂ ೩೦ x ೩೫ ಮಿ. ಮೀ. ಉದ್ದವಾಗಿಯೂ ಇರುತ್ತವೆ.
ಸ್ವಭಾವ : ಈ ಹಾವುಗಳು ಹಗಲು ಮತ್ತು ರಾತ್ರಿ ಎರಡು ವೇಳೆಗಳಲ್ಲಿಯೂ ಚಟುವಟಿಕೆಯಿಂದಿರುತ್ತವೆ. ಹವೆ ಬಿಸಿಯಾದಾಗ ಶಾಖ ತಾಳಲಾರದೆ ಈ ಹಾವುಗಳು ಹುತ್ತಗಳ ಆಳಕ್ಕೆ ಕಲ್ಲುರಾಶಿಗಳೊಳಕ್ಕೆ, ಸಂದುಗೊಂದುಗಳಲ್ಲಿ ಅಡಗಿಕೊಳ್ಳುತ್ತವೆ. ಹವೆ ತಂಪು ತಿರುಗಿದಾಗ ಮೇಲೆ ಬಂದು ತಮ್ಮ ಚಟುವಟಿಕೆ ಆರಂಭಿಸುತ್ತವೆ. ಸಾಧುಸ್ವಭಾವದ ಹಾವುಗಳು ಕೆಣಕಿದಾಗ ಮಾತ್ರ ಕುತ್ತಿಗೆ ಉಬ್ಬಿಸಿ, ಬಾಯಿ ತೆರೆದು, ಹಿಂದಕ್ಕೆ ವಾಲಿ ಮುಂದೆ ಬಡಿಯಲು ಪ್ರಯತ್ನಿಸುತ್ತವೆ. ಕೆಲವು ಸಾರಿ ಬಾಲ ಅಲ್ಲಾಡಿಸುವುದೂ ಉಂಟು.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ರೆಪ್ಟಿಲಿಯ (ಸರೀಸೃಪಗಳು) (೮)
ಗಣ : ಒಫಿಡಿಯ
ಕುಟುಂಬ : ನೇಟ್ರಿಸಿಡೀ (Nitricidae)
ಉದಾ : ಚೌಕುಳಿ ಅಡಿಗಟ್ಟು (ನೌತಳ) ನೀರು ಹಾವು (Checkered keel back)
ಶಾಸ್ತ್ರೀಯ ನಾಮ : ಕ್ಸಿನೊಕ್ರೋಪಿಸ್‌ಪಿಸ್ಕೇಟರ್ (Xenochropis piscator)

ವಿತರಣೆ : ಇದು ಸಾಮಾನ್ಯವಾಗಿ ಎಲ್ಲೆಡೆ ಕಂಡು ಬರುವ ನೀರು ಹಾವು. ಪಶ್ಚಿಮ ಘಟ್ಟದ ಹೊಳೆಹಳ್ಳಗಳಲ್ಲಿ, ಕರೆ ಕಟ್ಟೆಗಳಲ್ಲಿ ಕಂಡು ಬರುತ್ತದೆ.
ಗಾತ್ರ : ೧.೭೫ ರಿಂದ ೨ ಮೀಟರ್ ಉದ್ದ.
ಆಹಾರ : ಕಪ್ಪೆಯ ಗೊದಮೊಟ್ಟೆಗಳು, ಜಲಕೀಟಗಳು, ದೊಡ್ಡವಾದ ಮೇಲೆ ಮೀನು, ಕಪ್ಪೆ ಅಪರೂಪವಾಗಿ ದಂಶಕ ಸಸ್ತನಿಗಳು ಮತ್ತು ಪಕ್ಷಿಗಳು. ಸಾಮಾನ್ಯವಾಗಿ ಆಹಾರ ಜೀವಿಗಳನ್ನು ನುಂಗುತ್ತವೆ.
ಲಕ್ಷಣಗಳು : ಸಾಕಷ್ಟು ದಪ್ಪ ದೇಹದ, ಆದರೆ ಸಣ್ಣ ತಲೆಯ ಹಾವು. ತಲೆ ಅಂಡಾಕಾರವಾಗಿದೆ. ಮೂಗಿನ ಹೊಳ್ಳೆಗಳು ಸೀಳಿಕೆಗಳಂತಿವೆ. ಸಾಧಾರಣ ಗಾತ್ರದ ಕಣ್ಣುಗಳು. ದೇಹದ ಉದ್ದದ ಕಾಲುಬಾಗ ಅಥವಾ ಮೂರನೆಯ ಒಂದು ಭಾಗದಷ್ಟಿರುವ ಬಾಲ.
ದೇಹದ ಬಣ್ಣ ಪ್ರಾಣಿಯಿಂದ ಪ್ರಾಣಿಗೆ ಬದಲಾಗುತ್ತದೆ. ನೌತಳದಂತೆ ಏಣಿರುವ ಹುರುಪೆಗಳ ಹೊದಿಕೆ ಇದೆ. ಬೆನ್ನು ಬಣ್ಣ ಸಮೃದ್ಧವಾದ ಆಲಿವ್‌ಹಸಿರು. ಕೆಲವು ಸಾರಿ ಪಕ್ಕೆಗಳಲ್ಲಿ ಇಕ್ಕೆಡೆಗಳಲ್ಲಿಯೂ ಕೆಲವು ಪಟ್ಟಿಗಳು ಉದ್ದವಾಗಿ ಹರಡಿರಬಹುದು ಕೆಂಪು ಪಟ್ಟಿಗಳಿರಬಹುದು. ಹೊಟ್ಟೆಯ ಭಾಗ ಹಳದಿ ಅಥವಾ ಕಿತ್ತಲೆ ಬಣ್ಣ. ಸಾಮಾನ್ಯವಾಗಿ ಗಂಡು ಹಾವಿಗಿಂತಲೂ ಹೆಣ್ಣು ಹಾವು ಉದ್ದ. ಬೆನ್ನಿನ ಮೇಲೆ ವಿವಿಧ ಗಾತ್ರದ ಚುಕ್ಕೆ ಗುರುತುಗಳಿವೆ. ತಲೆ ಬಣ್ಣ ಆಲಿವ್‌ಕಂದು. ಕಣ್ಣಿನ ಕೆಳಗೆ ಮತ್ತು ಹಿಂದೆ ಒಂದೊಂದು ಕಪ್ಪು ಪಟ್ಟಿಗಳಿವೆ.
ಕೆಲವು ಹಾವುಗಳಲ್ಲಿ ಗುಲಾಬಿ, ಕಡುಕೆಂಪು ಚುಕ್ಕಿಗಳು ಇರಬಹುದು. ಈ ರೀತಿಯ ಆಕರ್ಷಕ ವರ್ಣ ವಿನ್ಯಾಸ ಹುರುಪೆಗಳ ಕೆಳಗಿನ ಅರ್ಧಭಾಗಕ್ಕೆ ಮಾತ್ರ ಸೀಮಿತ. ಹಾವು ದೇಹವನ್ನು ಉಬ್ಬಿಸಿದಾಗ ಈ ವಿನ್ಯಾಸ ಸ್ಪಷ್ಟವಾಗಿ ಕಾಣಿಸುತ್ತದೆ.
ಸಂತಾನಾಭಿವೃದ್ಧಿ : ಹೆಣ್ಣು ಹಾವು ಗಂಡಿಗಿಂತ ಹೆಚ್ಚು ಉದ್ದವಾದರು ಅದರ ಬಾಲ ಮೋಟು. ಹೆಣ್ಣು ಮತ್ತು ಗಂಡು ಕೆಲವು ಕಾಲ ಜೋಡಿಯಾಗಿ ಕಾಲ ಕಳೆಯುತ್ತವೆ. ಸಂಭೋಗ ಕ್ರಿಯೆ ನಡೆದು ಹೆಣ್ಣು ಗರ್ಭಧರಿಸಿದ ಮೇಲೂ ಒಟ್ಟಿಗೆ ಇರುತ್ತವೆ. ಅಕ್ಟೋಬರ್ ತಿಂಗಳಲ್ಲಿ ಸಂಭೋಗ ನಡೆದು, ೫೫ ರಿಂದ ೬೭ ದಿನಗಳ ವರೆಗಿನ ಗರ್ಭಾವಸ್ಥೆಯ ನಂತರ ಮೊಟ್ಟೆಗಳನ್ನಿಡುತ್ತವೆ. ಒಂದು ಸಾರಿಗೆ ೮ ರಿಂದ ೯೧ ಮೊಟ್ಟೆಗಳನ್ನಿಡಬಹುದು.
ಸ್ವಭಾವ : ಇದು ಬಹಳ ಸಾಮಾನ್ಯವಾದ ಹಾವು. ನದಿ, ಕೆರೆ, ಕೊಳಗಳಲ್ಲಿ, ವಿಶೇಷವಾಗಿ ಬತ್ತದ ಗದ್ದೆ, ಜೌಗು ನೆಲದಲ್ಲಿಯೂ ಕಂಡು ಬರಬಹುದು. ಇದು ತುಂಬಾ ಕ್ರೂರವಾದ ಪ್ರಾಣಿ. ಎದುರಿಸಿದವರಿಗೆ ಬಡಿಚುವ ಮೊದಲು ದೇಹದ ಮುಂಭಾಗವನ್ನು ನೆಟ್ಟಗೆ ನಿಲ್ಲಿಸಿ ಹಿಗ್ಗಿಸುತ್ತದೆ. ತುಂಬಾ ಚೂಟಿಯಾದ ಹಾವು. ನೆಲದ ಮೇಲೆಯೆ ಮೇಲಕ್ಕೆ ಜಿಗಿಯಬಲ್ಲದು. ಶತ್ರು ಅಟ್ಟಿಸಿಕೊಂಡು ಬಂದಾಗ, ಪುನಃ ಪುನಃ ಜಿಗಿದು, ಹಾರಿ ಓಡಿ ಹೋಗುತ್ತದೆ. ನೀರಿನಲ್ಲಿ ಸಮರ್ಥವಾಗಿ, ವೇಗವಾಗಿ ಈಜುತ್ತದೆ. ಸಮರ್ಥ ಮುಳುಗಕನೂ ಹೌದು.
ಮುಂಗುಸಿಯಂತಹ ಹಿಂಸ್ರ ಪ್ರಾಣಿ ಮೆಲೇರಿ ಬಂದಾಗ ಸತ್ತಂತೆ ಬಿದ್ದುಕೊಂಡು ನಟನೆ ಮಾಡುತ್ತದೆ. ಇದರ ಕಿವಿಯ ಬಳಿ ಇರುವ ಗ್ರಂಥಿಗಳ ಸ್ರಾವಿಕೆಯು ಕೆಲವು ಸಸ್ತನಿಗಳಿಗೆ ಮಾರಕವಾಗಬಹುದು. ಆದರೆ ಮನುಷ್ಯ ಮತ್ತು ದೊಡ್ಡ ಸಸ್ತನಿಗಳ ಮೇಲೆ ಯಾವ ಕೆಟ್ಟ ಪ್ರಭಾವವನ್ನು ಬೀರದು.
—- 
ಗಣ : ಒಫಿಡಿಯ
ಕುಟುಂಬ : ನೇಟ್ರಿಸಿಡೀ (Nitricidae)
ಉದಾ : ಪಟ್ಟಿ ನೌತಲ ಹಾವು (Striped keelback)
ಶಾಸ್ತ್ರೀಯ ನಾಮ : ಅಂಫಿಸ್ಮ ಸ್ಟೊಲೇಟ (Ampniesma stolata)

ವಿತರಣೆ : ಇವು ನೀರು ಹಾವುಗಳಿಗೆ ತೀರಾ ಹತ್ತಿರದ ಸಂಬಂಧಿಗಳು ಮತ್ತು ನೀರಿನಲ್ಲಿ ಸುಲಲಿತವಾಗಿ ಈಜಿಕೊಂಡು ಓಡಾಡಬಲ್ಲವು. ಗುಡ್ಡ ಗಾಡಿನಲ್ಲಿ ಸಮುದ್ರ ಮಟ್ಟದಿಂದ ೨೦೦೦ ಮೀ. ರವರೆಗೆ ವಾಸಿಸುತ್ತವೆ. ಬತ್ತದ ಗದ್ದೆಗಳು, ಕೆರೆಗಳ ದಂಡೆಯಲ್ಲಿ ಹುಲ್ಲು ಮತ್ತು ಪೊದರುಗಳ ನಡುವೆ ಇರುತ್ತವೆ.
ಗಾತ್ರ : ಸರಾಸರಿ ಉದ್ದ ೪೦ ಸೆಂ.ಮೀ. ಗರಿಷ್ಟ ಉದ್ದ ಹೆಣ್ಣು ಹಾವು ೮೦ ಸೆಂ.ಮೀ. ಉದ್ದ ಬೆಳೆಯುತ್ತದೆ.
ಆಹಾರ : ಕಪ್ಪೆಗಳು ಮುಖ್ಯ ಆಹಾರ ಇವು ನೆಲಗಪ್ಪೆಗಳು, ಸಣ್ಣ ಹಲ್ಲಿಗಳು ಮತ್ತು ದಂಶಕ (ಇಲಿಗಳು) ಗಳನ್ನು ನುಂಗುತ್ತವೆ. ಕೀಟಗಳು, ಗೊದಮೊಟ್ಟೆಗಳು ಮುಂತಾದವನ್ನೂ ಸೇವಿಸುತ್ತವೆ.
ಲಕ್ಷಣಗಳು : ಇವುಗಳಿಗೆ ಕಪ್ಪೆಗಳನ್ನು ಹಿಡಿಯಲು ಅನುಕೂಲವಾದ ಬಾಯಂಗಳದಲ್ಲಿ ಹಿಂದಿನ ಹಲ್ಲುಗಳಿವೆ. ದೇಹದ ಬಣ್ಣ ಕಡುಕಂದು. ದೇಹದ ಉದ್ದಕ್ಕೂ ಬೆನ್ನಿನ ಇಕ್ಕೆಡಗಳಲ್ಲಿ ಎರಡು ಹಳದಿ ಅಥವಾ ಟ್ಯಾನ್‌ಪಟ್ಟೆಗಳಿವೆ. ದೇಹದ ಹಿಂಭಾಗದಲ್ಲಿ ಈ ಪಟ್ಟಿಗಳು ಹೆಚ್ಚು ಪ್ರಕಾಶಿಕವಾಗಿವೆ. ತಲೆಯು ತೆಳು ಕಂದು ಬಣ್ಣ. ತಲೆಯ ಪಕ್ಕಗಳು, ತುಟಿ ಭಾಗ ಮತ್ತು ಕೆನ್ನೆಗಳು ಬಿಳಿ ಅಥವಾ ಹಳದಿ. ಇದು ಭಾರತದ ಸಾಮಾನ್ಯ ಹುಲ್ಲು ಹಾವು.
ಸಂತಾನಾಭಿವೃದ್ಧಿ : ಅಂಡಜಗಳು, ಒಮ್ಮೆಗೆ ೧೨ ರವರೆಗೆ ಮೊಟ್ಟೆಗಳನ್ನಿಡಬಹುದು. ವರ್ಷಪೂರ್ತಿ ಮೊಟ್ಟೆ ಇಡುತ್ತವೆ. ನಿರ್ದಿಷ್ಟ ಋತು ಮಾನವಿಲ್ಲ.
ಸ್ವಭಾವ : ದಿವಾಚರಿಗಳು, ರಾತ್ರಿಗಳನ್ನು ಬಂಡೆಗಳ ಕೆಳಗೆ ನಿದ್ರಿಸಿ ಕಾಲಕಳೆಯುತ್ತವೆ. ಬಿಲಗಳಲ್ಲಿ, ಮರಗಳ ರೆಂಬೆಗಳ ನಡುವೆ ಅಥವಾ ಪೊದರುಗಳಲ್ಲಿ. ಋತುಮಾಸದಲ್ಲಿ ಒಂದು ಹೆಣ್ಣು ಹಾವಿನ ಬಳಿ ೬ ಅಥವಾ ಅದಕ್ಕೂ ಹೆಚ್ಚು ಸಂಖ್ಯೆಯ ಸಣ್ಣ ಗಂಡು ಹಾವುಗಳು ಸುತ್ತಾಡುತ್ತಿರುವುದು ಸಾಮಾನ್ಯ ದೃಶ್ಯ. ಬಹಳ ಸಾಧು ಸ್ವಭಾವದ ಹಾವು. ಕಡಿಯುವುದು ಅಪರೂಪ. ಹೆದರಿದಾಗ, ರೇಗಿದಾಗ ಸಣ್ಣ ಹೆಡೆ ಬಿಚ್ಚಿ ಸುಂದರ ನೀಲ, ಕೆಂಪು ಅಥವಾ ಬಿಳಿ ಹುರುಪೆ ಅಂತರ ಬಣ್ಣ ಪ್ರದರ್ಶಿಸುತ್ತವೆ.
—- 
ಗಣ : ಒಫಿಡಿಯ
ಕುಟುಂಬ : ಕೊಲುಬ್ರಿಡೀ (Colubridae)
ಉದಾ : ಟ್ರಿಂಕೆಟ್‌ಹಾವು (Trinket snake)
ಶಾಸ್ತ್ರೀಯ ನಾಮ : ಇಲಾಫೆ ಹೆಲೆನ (Elaphe helena)

ವಿತರಣೆ : ಕರ್ನಾಟಕ ರಾಜ್ಯದ ಬಯಲು ಪ್ರದೇಶ ಮತ್ತು ಪಶ್ಚಿಮ ಘಟ್ಟ ಪ್ರದೇಶಗಳಲ್ಲಿ ಸಮುದ್ರ ಮಟ್ಟದಿಂದ ೧೦೦೦ ಮೀಟರ್ ಎತ್ತರದವರೆಗೆ ಕಂಡುಬರುತ್ತವೆ. ಅಪರೂಪವಾಗಿ ಮನುಷ್ಯನ ವಸತಿಗಳ ಬಳಿಯೂ ಕಂಡುಬರಬಹುದು.
ಗಾತ್ರ : ಸಾಮಾನ್ಯವಾಗಿ ೪ ಅಡಿ ಉದ್ದವಿರುತ್ತದೆ. ಅತ್ಯಂತ ಉದ್ದ ದಾಖಲೆ ೫ ಅಡಿ ೩ ಅಂಗುಲ. ಹೆಣ್ಣು ಗಂಡಿಗಿಂತ ಹೆಚ್ಚು ಉದ್ದವಿರುತ್ತದೆ.
ಆಹಾರ : ದಂಶಕ ಪ್ರಾಣಿಗಳು ಇದರ ಮುಖ್ಯ ಆಹಾರ. ಅಪರೂಪವಾಗಿ ಹಕ್ಕಿಗಳನ್ನು ಮತ್ತು ಹಕ್ಕಿಗಳ ಮೊಟ್ಟೆಗಳನ್ನು ತಿನ್ನುತ್ತವೆ. ಹಾವಿನ ಮರಿಗಳು ಕೀಟಗಳು ಮತ್ತು ಸಣ್ಣ ಹಲ್ಲಿಗಳನ್ನು ಹಾವುರಾಣಿಗಳನ್ನು ತಿನ್ನುತ್ತವೆ.
ಲಕ್ಷಣಗಳು : ಸಾಧಾರಣ ಗಾತ್ರ. ತೆಳವು, ನಯವಾದ, ಹೊಳಪು ಹುರುಪೆಗಳ ಹೊದಿಕೆ. ಮುಂಭಾಗ ಬಿಳಿಪು ಮತ್ತು ದಟ್ಟ ಬಣ್ಣದ ಬಾಲ. ದೇಹ ಕಂದಿದ ಚಾಕಲೇಟ್‌ಕಂದು ಬಣ್ಣ. ದೇಹದ ಪಕ್ಕದಲ್ಲಿ ಎರಡು ಪ್ರಧಾನ ದಟ್ಟ ಬಣ್ಣದ ಪಟ್ಟಿಗಳಿವೆ. ಮುಂಭಾಗದಲ್ಲಿ ಚೌಕಳಿ ಗುರುತುಗಳಿವೆ. ತಲೆ ಉದ್ದ. ಕುತ್ತಿಗೆಯ ಮೇಲ್ಭಾಗದಲ್ಲಿ ಹಿಂದೆ ಮುಂದಾದ ‘V’ ಗುರುತು ಇದೆ. ಹೊಟ್ಟೆಯ ಭಾಗ ಮುತ್ತು ಬಿಳಿಪು. ಕಣ್ಣುಗಳ ಮುಂದಿನ ಹುರುಪೆಗಳ ಮೇಲೆ ಅನೇಕ ರಂಧ್ರಗಳಿವೆ. ಅವು ಸಂವೇದನಾ ರಚನೆಗಳಿರಬಹುದೆಂದು ಭಾವಿಸಲಾಗಿದೆ.
ಸಂತಾನಾಭಿವೃದ್ಧಿ : ಈ ಹಾವುಗಳಲ್ಲಿ ವರ್ಷ ಪೂರ್ತಿ ಸಂತಾನೋತ್ಪತ್ತಿ ಕ್ರಿಯೆ ನಡೆಯುತ್ತದೆ. ಒಂದು ಹೆಣ್ಣು ಹಾವು ಒಂದು ಸಾರಿಗೆ ೬-೮ ಸಂಖ್ಯೆಯ, ಉದ್ದ ಆಕಾರದ ಮೊಟ್ಟೆಗಳನ್ನಿಡುತ್ತದೆ. ೫೫ ದಿನಗಳ ಮೇಲೆ ಮೊಟ್ಟೆ ಒಡೆದು ಮರಿ ಹೊರಬರುತ್ತವೆ. ಹೆಣ್ಣು ಹಾವು ತನ್ನ ಮೊಟ್ಟೆ ಮರಿಗಳ ಸುತ್ತ ಸುತ್ತಿಕೊಂಡು ರಕ್ಷಿಸುವ ಅಭ್ಯಾಸವಿದೆ.
ಸ್ವಭಾವ : ಗೊಂದಲವಾದಾಗ ಉದ್ರೇಕಗೊಂಡು ರೇಗುತ್ತವೆ. ದೇಹವನ್ನು ನೆಲದಿಂದ ಮೇಲೆತ್ತಿ ಬಡಿಯುತ್ತವೆ. ಇವು ರಾತ್ರಿಹಗಲು ಎರಡೂ ಹೊತ್ತು ಚಟುವಟಿಕೆಯಿಂದಿರುತ್ತವೆ. ಮನುಷ್ಯ ಅವನ್ನು ಹಿಡಿದಾಗ ಬಹಳ ವೇಳೆ ಸಾಧುವಾಗಿ ತಾಳ್ಮೆಯಿಂದ ವರ್ತಿಸಿದರೂ ಕೆಲವು ಸಾರಿ ಕತ್ತನ್ನು ಉಬ್ಬಿಸಿ, ತಲೆ ಎತ್ತಿ ಬಾಯಿ ತೆರೆದು ತನ್ನನ್ನು ಹಿಡಿದವರತ್ತ ಬಡಿಯುತ್ತವೆ. ಕೆಲವೊಮ್ಮೆ ರಕ್ಷಣೆಗಾಗಿ ತನ್ನ ಬಾಲವನ್ನು ಅಲ್ಲಾಡಿಸಿಸುತ್ತದೆ. ಹವೆಬಿಸಿಯಾಗಿದ್ದಾಗ ಇವು ಹುತ್ತ, ಬಿಲಗಳ ಆಳಕ್ಕೆ ಹೋಗುತ್ತವೆ. ಕಲ್ಲುರಾಶಿಗಳ ಮತ್ತು ಪೊದರುಗಳಲ್ಲಿ ಅಡಗಿದ್ದು ಹೊರಗೆ ತಂಪು ಮರಳಿದಾಗ ಹೊರಬರುತ್ತವೆ.
—- 
ಗಣ : ಒಫಿಡಿಯ
ಕುಟುಂಬ : ನೇಟ್ರಿಸಿಡೀ (Nitricidae)
ಉದಾ : ಕಾಪರಹೆಡ್‌(Copper head)
ಶಾಸ್ತ್ರೀಯ ನಾಮ : ಇಲಾಫೆ ರೇಡಿಯೇಟ (Elaphe radiata)

ವಿತರಣೆ : ಭಾರತದ ದಕ್ಷಿಣ ದ್ವೀಪ ಕಲ್ಪದ ಕಾಡುಗಳ ಅಂಚಿನ ಪ್ರದೇಶಗಳಲ್ಲಿ ವಿಶೇಷವಾಗಿ ಕಂಡುಬರುತ್ತವೆ. ಅಪರೂಪವಾಗಿ ಜನ ವಸತಿಯ ಬಳಿಯೂ ಸುಳಿಯಬಹುದು. ಸಮುದ್ರ ಮಟ್ಟದಿಂದ ೫೦೦-೨೦೦೦ ಮೀಟರ್ ಎತ್ತರದವರೆಗೆ ದೊರಕುತ್ತವೆ.
ಗಾತ್ರ : ೧.೩ ರಿಂದ ೧.೫ ಮೀಟರ್ ಉದ್ದ. ಹೆಣ್ಣು ಹಾವುಗಳು ಗಂಡುಗಳಿಗಿಂತ ಹೆಚ್ಚು ಉದ್ದ.
ಆಹಾರ : ಸಣ್ಣ ಸಸ್ತನಿಗಳನ್ನು ತಿನ್ನುವುದು ಹೆಚ್ಚು. ಆದರೆ ಹಲ್ಲಿಗಳು, ಹಸಿವಾದಾಗ ಸಣ್ಣ ಹಾವುಗಳನ್ನು ತಿನ್ನುತ್ತವೆ.
ಲಕ್ಷಣಗಳು : ನಡುದೇಹದಲ್ಲಿ ೨೫ ರಿಂದ ೨೯ ಸಾಲು ಹುರುಪೆಗಳ ಹೊದಿಕೆಯುಂಟು. ಎರಡು ಅಥವಾ ಮೂರು ಲೇಬಿಯ (ಮೇಲ್ತುಟಿಯ) ಪ್ರಶಲ್ಕಗಳು ಕಣ್ಣನ್ನು ಮುಟ್ಟುತ್ತವೆ.
ದೇಹದ ಮೇಲ್ಭಾಗ ವಿಧವಿಧವಾದ ಕಂದು ಬಣ್ಣವನ್ನು ತೋರುತ್ತದೆ. ತುಟಿಗಳು ಹಳದಿ ಅಥವಾ ಬಿಳುಪು. ತುಟಿಯವರೆಗೆ ಹರಡಿದ ಒಂದು ಓರೆ ಪಟ್ಟಿ ಇದೆ. ಜೊತೆಗೆ ದೇಹದ ಮುಂಭಾಗವು ವಿವಿಧ ರೀತಿಯ ಪಟ್ಟಿ ನಮೂನೆಗಳನ್ನು ತೋರುತ್ತದೆ. ಇದು ಪಶ್ಚಿಮ ಘಟ್ಟದಲ್ಲಿ ವಾಸಿಸುವ ಹಾವುಗಳ ವಿಶೇಷ ಲಕ್ಷಣ. ಈ ಪಟ್ಟಿಗಳು ಪಕ್ಕೆಗಳ ಮೇಲೂ ಇರಬಹುದು. ಕುತ್ತಿಗೆಯ ಭಾಗದಲ್ಲಿ ಒಂದು ಅಸಾಮಾನ್ಯವಾದ ‘<‘ ಆಕಾರದ ಕಪ್ಪು ಗುರುತಿದೆ. ಈ ಗುರುತು ಎರಡು ಸಮಾಂತರ ರೇಖೆಗಳಂತೆ ಹರಡಿರಬಹುದು ಅಥವಾ ಕೂಡಿಕೊಂಡಿರುವ ವಿನ್ಯಾಸವನ್ನೂ ತೋರಬಹುದು.
ಸಂತಾನಾಭಿವೃದ್ಧಿ : ಏಪ್ರಿಲ್‌ಮೇ ತಿಂಗಳಲ್ಲಿ ಇಟ್ಟ ಮೊಟ್ಟೆಗಳು ಜೂನ್‌ತಿಂಗಳ ಹೊತ್ತಿಗೆ ಒಡೆದು ಮರಿಗಳು ಹೊರ ಬರುತ್ತವೆ.
ಸ್ವಭಾವ : ಕೆಣಕಿದಾಗ, ಶತ್ರುಗಳು ಆಕ್ರಮಿಸಿದಾಗ ತಾವೂ ಮೇಲೆ ಬೀಳುತ್ತವೆ. ಆಗ ತಲೆ, ದೇಹದ ಮುಂಭಾಗವನ್ನು ನೆಲದಿಂದ ಮೇಲೆತ್ತಿ, ಕತ್ತನ್ನು ಕುಗ್ಗಿಸಿ, ಬೆನ್ನನ್ನು ಬಾಗಿಸಿ, ಬಡಿಯುತ್ತವೆ, ಉದ್ರೇಕಗೊಂಡಾಗ ದೇಹದ ಹುರುಪೆಗಳು ಹಿಗ್ಗಿ ಅವುಗಳ ನಡುವಿನ ಕೆಂಪು ಚರ್ಮ ಕಾಣಿಸುತ್ತದೆ.
—- 
ಗಣ : ಒಫಿಡಿಯ
ಕುಟುಂಬ : ಕೊಲುಬ್ರಿಡೀ (Colubridae)
ಉದಾ : ಸಾಮಾನ್ಯ ಮೂಷಕ ಭಕ್ಷಕ ಹಾವು (Common rat snake)
ಶಾಸ್ತ್ರೀಯ ನಾಮ : ಟಿಯಾಸ್‌ಮ್ಯೂಕೋಸಸ್‌(Ptyas mucosus)

ವಿತರಣೆ : ಪ್ರಮುಖವಾಗಿ ಬಯಲು ಸೀಮೆವಾಸಿಯಾದರೂ ಈ ಹಾವು ಸಮುದ್ರ ಮಟ್ಟದಿಂದ ೧೮೦೦ ಮೀ. ಎತ್ತರದವರೆಗೆ ಗುಡ್ಡಗಾಡಿನಲ್ಲಿಯೂ ದೊರಕುತ್ತದೆ.
ಗಾತ್ರ : ಇವು ೫ ರಿಂದ ೬ ಅಡಿಗಳು ಉದ್ದ. ಅತ್ಯಂತ ಉದ್ದ ದಾಖಲಾಗಿರುವುದೆಂದರೆ ೧೦ ಅಡಿಗಳು. ಹೆಣ್ಣು ಸಾಮಾನ್ಯವಾಗಿ ಗಂಡಿಗಿಂತಲೂ ಹೆಚ್ಚು ಉದ್ದ.
ಆಹಾರ : ಇದರ ಮುಖ್ಯ ಆಹಾರ ದಂಶಕ ಸಸ್ತನಿಗಳು. ಜೊತೆಗೆ ಕಪ್ಪೆ, ಹಲ್ಲಿ, ಹಕ್ಕಿ ಮತ್ತು ಸಣ್ಣ ಹಾವುಗಳನ್ನು ತಿನ್ನುತ್ತವೆ. ಈ ಹಾವಿನ ಮರಿಗಳು ಕಪ್ಪೆಗಳನ್ನು ತಿನ್ನುತ್ತವೆ. ಇದು ಆಹಾರ ಜೀವಿಯನ್ನು ಇಡಿಯಾಗಿ ನುಂಗುತ್ತದೆ. ನುಂಗುವ ಮುನ್ನ ಆಹಾರ ಜೀವಿಯನ್ನು ತನ್ನ ದವಡೆಗಳಿಂದ ಅದುಮಿ, ಹಿಸುಕಿ, ಕೊಂದು ಅನಂತರ ನುಂಗುತ್ತದೆ.
ಲಕ್ಷಣಗಳು : ಇವು ವಾಸಿಸುವ ಪ್ರದೇಶವನ್ನು ಅವಲಂಬಿಸಿ ಇವುಗಳ ದೇಹದ ಬಣ್ಣವು ಬದಲಾಗುತ್ತದೆ. ಬಯಲು ಸೀಮೆಯಲ್ಲಿ ವಾಸಿಸುವ ಹಾವುಗಳ ಬಣ್ಣವು ತಿಳಿಹಳದಿಯಾಗಿದ್ದು ಗುಡ್ಡಗಾಡುಗಳಲ್ಲಿ ವಾಸಿಸುವ ಹಾವುಗಳ ಮೈಬಣ್ಣ ದಟ್ಟವಾಗಿದ್ದು ಹಸಿರು ಛಾಯೆ, ಆಲಿವ್ ಅಥವಾ ಕಂದು ಛಾಯೆಯೂ ಇರಬಹುದು. ಇಡೀ ದೇಹ ಒಂದೇ ಬಣ್ಣವಿದ್ದರೂ ಹುರುಪೆಗಳ ನಡುವೆ ಗುರುತುಗಳು ಇರಬಹುದು. ದೇಹ ಹಿಗ್ಗಿದಾಗ ಈ ಗುರುತುಗಳು ಕಾಣಿಸಿಕೊಳ್ಳುತ್ತವೆ. ಬಹಳೊಮ್ಮೆ ಹೊಟ್ಟೆಯ ಮೇಲೆ ಅಡ್ಡಪಟ್ಟಿಗಳಿರುತ್ತವೆ. ಕೆಳತುಟಿಯ ಮೇಲೆ ಅನೇಕ ಕಪ್ಪು ಸಾಲುಗಳಿವೆ. ಮೊದಲ ನೋಟಕ್ಕೆ ಇವು ನಾಗರ ಹಾವನ್ನು ಹೋಲುತ್ತವೆ. ಆದರೆ ಇವುಗಳು ಉದ್ದ ಹೆಚ್ಚು ದೇಹ ತೆಳವು, ತಲೆ ದುಂಡು ಮತ್ತು ಎದ್ದು ಕಾಣುವ ಕಣ್ಣುಗಳು ಇದ್ದು ಹೆಚ್ಚು ಹೊಳಪನ್ನು ಹೊಂದಿವೆ, ನಾಸಿಕ ರಂಧ್ರಗಳು ದೊಡ್ಡವು, ಕತ್ತು ಸ್ಪಷ್ಟವಾಗಿ ಸಂಪೀಡಿತವಾಗಿ ಪ್ರತ್ಯೇಕವಾಗಿ ಕಾಣುತ್ತದೆ.
ದೇಹ ದಪ್ಪನಾಗಿದ್ದು ಚಪ್ಪಟೆಯಾಗಿದೆ ಮತ್ತು ಎರಡೂ ತುದಿಗಳು ಚಪ್ಪಟೆಯಾಗಿವೆ.
ಸಂತಾನಾಭಿವೃದ್ಧಿ : ಪ್ರದೇಶವನ್ನು ಅನುಸರಿಸಿ ಇವು ಸಂತಾನೋತ್ಪತ್ತಿ ನಡೆಸುವ ಕಾಲವೂ ಬದಲಾಗುತ್ತದೆ. ಬಯಲು ಸೀಮೆಯಲ್ಲಿ ವಾಸಿಸುವ ಇವುಗಳು ಮೇ- ಜೂನ್ ತಿಂಗಳುಗಳಲ್ಲಿ ಸಂತಾನಾಭಿವೃದ್ದಿ ಚಟುವಟಿಕೆ ತೋರಿ ಆಗಸ್ಟ್- ಸೆಪ್ಟೆಂಬರ್ ತಿಂಗಳುಗಳಲ್ಲಿ ಮೊಟ್ಟೆ ಇಡುತ್ತವೆ. ಸೆಪ್ಟೆಂಬರ್ ನಿಂದ ಜನವರಿಯವರೆಗೆ ಮರಿಗಳನ್ನು ಕಾಣಬಹುದು. ಒಂದು ಸಾರಿಗೆ ೬ ರಿಂದ ೧೪ ರವರೆಗೆ ಮೊಟ್ಟೆಗಳನ್ನಿಡುತ್ತವೆ. ಮೊಟ್ಟೆಗಳ ಬಣ್ಣ ಹೊಳಪು ಬಿಳುಪು, ಅಂಡಾಕರ, ಎರಡೂ ತುದಿಗಳು ಗುಮ್ಮಟಗಳಂತಿವೆ. ಮೊಟ್ಟೆಗಳ ಚಿಪ್ಪು ಚರ್ಮದಂತಿರುತ್ತದೆ. ಮೊಟ್ಟೆಗಳನ್ನಿಡುವಾಗ ಅಂಟು ಅಂಟಾಗಿದ್ದು ಒಂದಕ್ಕೊಂದು ಅಂಟಿಕೊಳ್ಳುತ್ತವೆ. ಹೆಣ್ಣು ಹಾವು ಮೊಟ್ಟೆಗಳು ಸುತ್ತ ಸುತ್ತಿಕೊಂಡು ಅವುಗಳನ್ನು ಕಾಪಾಡುತ್ತದೆ. ಮೊಟ್ಟೆಗಳು ಸಾಮಾನ್ಯವಾಗಿ ೪೧ ರಿಂದ ೬೦ ಮೀ ಮೀ. ೨೫ ರಿಂದ ೩೨ ರವರೆಗಿನ ಉದ್ದಗಲ ಇರುತ್ತವೆ. ಈ ಹಾವುಗಳು ೧೧ ವರ್ಷಗಳ ವರೆಗೆ ಬದುಕುತ್ತವೆ.
ಸ್ವಭಾವ : ಇವು ಹೆಚ್ಚಾಗಿ ತಿನ್ನುವುದು ಇಲಿಗಳನ್ನು ಇಲಿಗಳು ವಿಶೇಷವಾಗಿ ಮನುಷ್ಯನ ವಸತಿಯ ಬಳಿ ಹೆಚ್ಚು ಇರುವುದರಿಂದ ಹಾವುಗಳು ಅವನ್ನು ಹುಡುಕುತ್ತ ಅಲ್ಲಿ ಕಾಣಿಸಿಕೊಳ್ಳುತ್ತವೆ. ಇವು ಆಹಾರ ಬೇಟೆಯಾಡುವುದು ಹಗಲಿನಲ್ಲಿ ರೇಗಿದಾಗ ತಮ್ಮ ಕತ್ತನ್ನು ಹಿಗ್ಗಿಸಿ ಬುಸುಗುಟ್ಟುವ ಸದ್ದು ಮಾಡುತ್ತವೆ. ತಲೆಯನ್ನು ಮೇಲೆತ್ತಿ ಜೋರಾಗಿ ಅಪ್ಪಳಿಸುತ್ತವೆ. ಈ ಹಾವು ನಿರುಪದ್ರವಕಾರಿಯಾದರೂ ಕಡಿದಾಗ ನೋವಾಗುತ್ತದೆ. ಈ ಹಾವು ನೀರಿನಲ್ಲಿ ಚೆನ್ನಾಗಿ ಈಜಬಲ್ಲದು ಮರ ಹತ್ತಬಲ್ಲದು. ಆರು ಮೀಟರ್ ಎತ್ತರದಿಂದ ಧುಮುಕಬಲ್ಲದು. ಮನುಷ್ಯನನ್ನು ಕಂಡಾಗ ಹೆದರಿ ಹಿಂದೆ ಸರಿಯುತ್ತದೆ. ಅನಿವಾರ್ಯವಾದಗ ಧೈರ್ಯವಾಗಿ ಎದುರಿಸುತ್ತದೆ. ಈ ಹಾವಿನಲ್ಲಿ ಗಂಡುಗಳು ಕಾದಾಡುವಾಗ ಪರಸ್ಪರ ನುಲಿದುಕೊಂಡು ಹೊರಾಡುವುದು ಇವುಗಳ ಒಂದು ಗಮನಾರ್ಹ ವರ್ತನೆ, ಇದನ್ನು ಕಂಡವರು ‘ಹೋರಾಟ ನೃತ್ಯ’ ಎಂದು ವರ್ಣಿಸುತ್ತಾರೆ.
ಮಲಬಾರದ ಕೆಲವು ಕಡೆ ಈ ಹಾವಿನ ಮಾಂಸವನ್ನು ತಿನ್ನುತ್ತಾರೆ. ಈ ಹಾವು ನಾಗರ ಹಾವಿನ ಜಾತಿಯ ಗಂಡು ಹಾವು ಎನ್ನುವ ತಪ್ಪು ಅಭಿಪ್ರಾಯವಿದೆ. ಈ ಹಾವು ಹಸುಗಳ ಕಣ್ಣಿರನ್ನು ಹೀರುತ್ತದೆಂಬ ಮತ್ತೊಂದು ತಪ್ಪು ಕಲ್ಪನೆ ಉಂಟು.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ರೆಪ್ಟಿಲಿಯ (ಸರೀಸೃಪಗಳು) (೯)
ಗಣ : ಒಫಿಡಿಯ
ಕುಟುಂಬ : ಕೋಲುಬ್ರಿಡೀ (Colubridae)
ಉದಾ : ಇಲಿಭಕ್ಷಕ ಹಾವು ಅಥವಾ ಪಟ್ಟಿ ಹಾವು (Rat Snake or Banded racer)
ಶಾಸ್ತ್ರೀಯನಾಮ : ಆರ್ಜಿರೊಜಿನ ಫ್ಯಾಸಿಯೊಲೇಟಸ್ (Argyrogona faciolatus)

ವಿತರಣೆ : ಪಶ್ಚಿಮ ಘಟ್ಟದಲ್ಲಿ ಸಾಮಾನ್ಯ. ಬಹುವಾಗಿ ವನವಾಸಿ. ಅಪರೂಪವಾಗಿ ಬಯಲು ಸೀಮೆ ಮತ್ತು ಊರುಗಳ ಬಳಿ ಕಾಣಿಸಿಕೊಳ್ಳಬಹುದು.
ಗಾತ್ರ : ದೊರಕಿರುವ ದತ್ತಾಂಶಗಳ ಪ್ರಕಾರ ಗರಿಷ್ಟ ಮಿತಿ ೧.೨೬ ಮೀಟರ್
ಆಹಾರ : ಸಣ್ಣ ಸಸ್ತನಿಗಳು, ವಿಶೇಷವಾಗಿ ಇಲಿಗಳು ಮತ್ತು ಕಪ್ಪೆಗಳು ಇದರ ಆಹಾರ.
ಲಕ್ಷಣಗಳು : ಉದ್ದವಾದ, ಸಾಕಷ್ಟು ದಪ್ಪವಾದ ದೇಹ. ಚಪ್ಪಟೆಯಾಕಾರವಾಗಿರದೆ ಎರಳೆಯಾಕಾರವಾಗಿದೆ. ಕುತ್ತಿಗೆ ಸಂಪೀಡಿತವಾಗಿದೆ, ಚಪ್ಪಟೆಯಾದ ತಲೆ ಕಣ್ಣುಗಳಿರುವ ಬಳಿ ತಲೆ ಅಗಲವಾಗಿದೆ. ಮೇಲಿನ ದವಡೆ ಪ್ರಧಾನವಾಗಿ ಮುಂದೆ ಚಾಚಿದೆ. ಚೂಪಾದ ಮೂಗು, ಮೋಟು ಬಾಲ, ನಯವಾದ ಹುರುಪೆಗಳ ಹೊದಿಕೆ.
ಕಂದು ಅಥವಾ ಆಲಿವ್ ಕಂದು ಬಣ್ಣ ಹೊಟ್ಟೆಯ ಭಾಗ ಹಳದಿಯಿಂದ ಗಾಢ ಕಂದು ಛಾಯೆ. ಎಳೆಯ ಹಾವುಗಳಲ್ಲಿ ಕಪ್ಪು ಬಿಳುಪು ಪಟ್ಟಿಗಳಿರುತ್ತವೆ. ಈ ಪಟ್ಟಿಗಳು ದೇಹದ ಮುಂಭಾಗದಲ್ಲಿ ಸ್ಪಷ್ಟವಾಗಿದ್ದು ನಡುದೇಹದಿಂದ ಹಿಂದಕ್ಕೆ ಕಣ್ಮರೆಯಾಗುತ್ತವೆ ಇಲ್ಲವೆ ಅಸ್ಪಷ್ಟವಾಗಿವೆ. ತಲೆಯ ಮೇಲೆ ಯಾವ ಗುರುತೂ ಇಲ್ಲ.
ಸಂತಾನಾಭಿವೃದ್ಧಿ : ಮಾರ್ಚ್ – ಜುಲೈ ತಿಂಗಳುಗಳ ಕಾಲದಲ್ಲಿ ಮೊಟ್ಟೆ ಇಡುತ್ತವೆ. ಒಂದು ಸಾರಿಗೆ ೫ ಮೊಟ್ಟೆಗಳನ್ನಿಡಬಹುದು. ೫೦ ದಿನಗಳ ನಂತರ ಮೊಟ್ಟೆ ಒಡೆದು ಮರಿ ಹೊರಬರುತ್ತದೆ. ಚಳಿಗಾಲದಲ್ಲಿಯೂ ಕೆಲವೊಮ್ಮೆ ಮೊಟ್ಟೆಗಳು ದೊರಕಿದ ನಿದರ್ಶನಗಳಿವೆ.
ಸ್ವಭಾವ : ಇವು ಇಲಿ, ಹಲ್ಲಿಗಳನ್ನು ತಿನ್ನುವುದು ಹೆಚ್ಚು ಇಲಿಗಳು ಮನುಷ್ಯನ ವಸತಿಯ ಬಳಿ ಹೆಚ್ಚಾದುದರಿಂದ ಈ ಹಾವುಗಳು ಅಲ್ಲಿ ಹೆಚ್ಚಾಗಿ ಕಂಡು ಬರುತ್ತವೆ. ಇದು ಹಗಲು ಬೇಟೆಯಾಡುವ ಪ್ರಾಣಿ. ಮನುಷ್ಯನ ಸ್ವಭಾವವನ್ನು ಚೆನ್ನಾಗಿ ಅನುಭವದಿಂದ ಕಲಿತ ಹಾಗೆ ಕಾಣುತ್ತದೆ. ಆತನ ದಿನಚರಿಗೆ ಅಡ್ಡಿ ಬರುವುದಿಲ್ಲ. ಇದು ವಿಷರಹಿತ ಹಾವು. ಆದರೂ ಇದು ಕಚ್ಚಿದರೆ ನೋವಾಗುತ್ತದೆ. ಶತೃಗಳು ಎದುರಾದಾಗ ತನ್ನ ತಲೆಯನ್ನು ಹೆಡೆಯಂತೆ ಆಡಿಸಿ ಬುಸುಗುಟ್ಟುತ್ತದೆ. ಈ ಹಾವು ಯಾವ ಪರಿಸರಕ್ಕೆ ಬೇಕಾದರೂ ಸುಲಭವಾಗಿ ಹೊಂದಿಕೊಳ್ಳುವಂತೆ ಕಾಣುತ್ತದೆ. ಇದು ಸಾಮಾನ್ಯವಾಗಿ ಇಲಿಯ ಬಿಲಗಳು, ಹುತ್ತಗಳಲ್ಲಿ ಬತ್ತದ ಗದ್ದೆಗಳಲ್ಲಿ ಬತ್ತದ ಕಣಜಗಳ ಬಳಿ ಸಾಮಾನ್ಯವಾಗಿ ವಾಸಿಸುತ್ತದೆ.
—- 
ಗಣ : ಒಫಿಡಿಯ
ಕುಟುಂಬ : ಕೋಲುಬ್ರಿಡೀ (Colubridae)
ಉದಾ : ಕಂಚು ಬೆನ್ನು ಮರ ಹಾವು (Bronze Back kree snake)
ಶಾಸ್ತ್ರೀಯನಾಮ : ಡೆಂಡ್ರಲೆಫಿಸ್ ಟ್ರಿಸ್ಟಿಸ್ (Dendrelaphes tristis)

ವಿತರಣೆ : ಕರ್ನಾಟಕವೂ ಸೇರಿದಂತೆ ಭಾರತದ ಬಹುಭಾಗಳಲ್ಲಿ ಮರಗಳ ಕೆಳಗಿನ ಕೊಂಬೆಗಳಲ್ಲಿ ಮೋಟು ಪೊದರುಗಳಲ್ಲಿ ಅಕಾಸಿಯದಂತಹ ಮುಳ್ಳುಮರಗಳು, ಈಚಲು, ತಾಳೆಮರಗಳು ಇದರ ವಾಸಸ್ಥಾನ.
ಗಾತ್ರ : ಸರಾಸರಿ ಉದ್ದ ೧ ಮೀ. ಗಂಡು ಹೆಣ್ಣಿಗಿಂತ ಚಿಕ್ಕದು. ಹೆಣ್ಣು ೧.೬೯ ಮೀ. ಉದ್ದ ಇರಬಹುದು.
ಅಹಾರ : ಇದರ ಮುಖ್ಯ ಆಹಾರ ಹಲ್ಲಿಗಳು ಮತ್ತು ಕಪ್ಪೆಗಳು. ಮರಗಳಲ್ಲಿ ವಾಸಿಸುವುದರಿಂದ ಸಾಮಾನ್ಯವಾಗಿ ಮರಗಪ್ಪೆಗಳು ಇದರ ಆಹಾರ. ಗುಡಿಸಲುಗಳಿಗೆ ಹೊದಿಸಿದ ಹುಲ್ಲಿನ ಚಾವಣಿಯಲ್ಲಿ ಗೌಳಿಗಳಿಗಾಗಿ ಹುಡುಕುವುದು ಸಾಮಾನ್ಯ ಸ್ವಭಾವ. ಇದರಿಂದಾಗಿ ಕೆಲವು ಸಲ ಮನುಷ್ಯನಿಂದ ಕಷ್ಟಗಳನ್ನು ಎದುರಿಸಬೇಕಾಗುವುದು.
ಲಕ್ಷಣಗಳು : ಉದ್ದವಾದ ತೆಳುವು ದೇಹ, ನಯವಾದ ಹುರುಪೆಗಳ ಹೊದಿಕೆ, ನೋಡುವುದಕ್ಕೆ ಸೊಬಗಿನ ಸುಂದರ ಹಾವು, ಸ್ಟಷ್ಟವಾಗಿ ಕಾಣುವ ಕತ್ತು ಇದೆ. ದೇಹದ ಬೆನ್ನು ಭಾಗ ತುಸು ಚಪ್ಪಟೆ. ತಳಭಾಗದ ಎರಡೂ ಪಕ್ಕಗಳಲ್ಲಿ ಏಣುಗಳಿವೆ. ಬಾಲ ಉದ್ದ ಮತ್ತು ತೆಳಪು, ದೇಹದ ಮೂರನೇ ಒಂದರಷ್ಟು ದಪ್ಪ. ಹೊಟ್ಟೆಯ ಭಾಗದಲ್ಲಿರುವಂತೆಯೆ ಬಾಲದ ಭಾಗದಲ್ಲಿಯೂ ತಳಿಗಿನ ಎರಡೂ ಪಕ್ಕಗಳಲ್ಲಿ ಏಣುಗಳಿವೆ.
ಬೆನ್ನಿನ ಭಾಗದ ಬಣ್ಣ ಕಡುಕೆಂಪು ಕಂದು ಅಥವಾ ಕಂದು ಕಂಚು. ತಳಭಾಗವು ತೆಳವು ಬಣ್ಣ ಕಡೆಯ ಹುರುಪೆ ಸಾಲು ಮತ್ತು ಅರ್ಧಸಾಲು ಹೊಟ್ಟೆಯ ಭಾಗ ಹಳದಿ. ಕತ್ತು ಮತ್ತು ದೇಹದ ಮುಂಭಾಗದಲ್ಲಿ ಜೋಡು ಕಪ್ಪು ಪಟ್ಟಿಗಳಿವೆ. ಪಕ್ಕೆಗಳು ಹಳದಿ ಅಥವಾ ಕಪ್ಪು. ನೆತ್ತಿಯ ಮೇಲೊಂದು ಕಪ್ಪು ಅಂಚಿನ ಹಳದಿಯ ಗುರುತಿದೆ. ಪ್ರತಿ ಹುರುಪೆಯ ತೆಳಗಿನ ಅರ್ಧಭಾಗ ಕಪ್ಪು ಅಂಚಿನ ತೆಳು ನೀಲಿ. ಈ ಭಾಗ ಹಾವು ಉದ್ರೇಕಗೊಂಡು ದೇಹವನ್ನು ಹಿಗ್ಗಿಸಿದಾಗ ಮಾತ್ರ ಕಾಣಿಸುತ್ತದೆ. ತಳಭಾಗ ಉದ್ದಕ್ಕೂ ಏಕ ರೀತಿಯಾಗಿ ಕೆನೆ ಹಳದಿ, ತೆಳು ಬೂದು, ಹಸಿರು ಅಥವಾ ನೀಲ ಮಿಶ್ರಿತ ಹಸಿರು. ತಲೆಯ ಭಾಗದಲ್ಲಿ ಪ್ರಕಾಶಿಕ ಪಟ್ಟಿಗಳಿವೆ. ಈ ಪಟ್ಟಿಗಳು ಹಾವಿನ ವಸತಿಯನ್ನುನುಸರಿಸಿ ಬದಲಾಗಬಹುದು.
ಸಂತಾನಾಭಿವೃದ್ಧಿ : ಸೆಪ್ಟೆಂಬರನಿಂದ ಫೆಭ್ರುವರಿ, ಆಗಷ್ಟ ತಿಂಗಳಲ್ಲಿ ಅಂಡವಾಹಿನಿಯಲ್ಲಿ ಮೊಟ್ಟೆಗಳಿರುವ ಹೆಣ್ಣು ಹಾವುಗಳು ದೊರಕುತ್ತವೆ. ಗರ್ಭಾವಸ್ಥೆ ೪-೬ ತಿಂಗಳುಗಳು. ಫೆಬ್ರುವರಿ ಮಾರ್ಚ್ ತಿಂಗಳುಗಳಲ್ಲಿ ಮೊಟ್ಟೆ ಇಡುತ್ತವೆ. ಒಂದು ಸಾರಿಗೆ ೬-೧೨ ಮೊಟ್ಟೆಗಳನ್ನಿಡುತ್ತವೆ.
ಇವು ಆಹಾರ ಹುಡುಕುವುದು ಹಗಲಿನಲ್ಲಿ ಶತೃಗಳು ಅಟ್ಟಿಸಿ ಕೊಂಡು ಬಂದಾಗ ಹಾರಿ ತಪ್ಪಿಸಿಕೊಳ್ಳುತ್ತವೆ.
ಸ್ವಭಾವ : ಇದೊಂದು ವಿಷದ ಹಾವೆಂಬ ತಪ್ಪು ಅಭಿಪ್ರಾಯವಿದೆ. ಇದರ ವಿಷಯದಲ್ಲಿ ಇನ್ನೂ ಅನೇಕ ಮೂಢನಂಬಿಕೆಗಳಿವೆ. ತಾನು ಕಚ್ಚಿದ ವ್ಯಕ್ತಿ ಸತ್ತನೆಂದು ಆತನ ಅಂತ್ಯಕ್ರಿಯೆ (ಸುಡುವುದು) ನೋಡಲು ಸ್ಮಶಾನದಲ್ಲಿ ಮರ ಏರಿಕುಳಿತು ಕಾಯುತ್ತದೆ ಎಂದು ಹೇಳುತ್ತಾರೆ. ಹಾಗೆಂದು ಹಾವಿನ ಕುತೂಹಲವನ್ನು ತೃಪ್ತಿಪಡಿಸಲು ಅಂತ್ಯಕ್ರಿಯೆಯ ನಾಟಕ ಆಡುವುದುಂಟು. ಪಕ್ಕೆಲಬುಗಳನ್ನು ಹಿಗ್ಗಿಸಿ, ಪಕ್ಕದಲ್ಲಿ ನೀಡಿ ಗಾಲಿಯಲ್ಲಿ ಜಾರಿ ಹಾರುತ್ತದೆ. ಕಡಿದ ವ್ಯಕ್ತಿಯ ದೇಹದಿಂದ ವಿಷಹೊರಬಂದು ವ್ಯಕ್ತಿ ಚೇತರಿಸಿಕೊಳ್ಳುತ್ತಾನೆಂಬ ಭಾವನೆ ಪ್ರಚಲಿತವಿದೆ. ಇದು ತನ್ನ ಬಾಲವನ್ನು ನೆಲದಲ್ಲಿ ತೂರಿಸಿ ಬಿಲ್ಲಿನಂತೆ ನೆಟ್ಟಗೆ ನಿಲ್ಲುತ್ತದೆ ಎಂಬ ತಪ್ಪು ಭಾವನೆಯೂ ಉಂಟು.
—- 
ಗಣ : ಒಫಿಡಿಯ
ಕುಟುಂಬ : ಕೋಲುಬ್ರಿಡೀ (Colubridae)
ಉದಾ : ಬಂಗಾರು ಮರ ಅಥವಾ ಹಾರುವ ಹಾವು (Golden tree or flying sanke)
ಶಾಸ್ತ್ರೀಯನಾಮ : ಕ್ರೈಸೊಪಿಲಿಯ ಆರ್ನೇಟ (Chrysopelea ornata)

ವಿತರಣೆ : ಪಶ್ಚಿಮ ಘಟ್ಟದ ದಟ್ಟಕಾಡುಗಳ ದೊಡ್ಡ ಮರಗಳಲ್ಲಿ ಹೆಚ್ಚು ವಾಸ. ಕೆಲವೊಮ್ಮೆ ಮನುಷ್ಯ ವಸತಿಯ ಬಳಿಯೂ ಕಂಡು ಬರಬಹುದು.
ಗಾತ್ರ : ೧ ರಿಂದ ೧.೭೫ ಮೀಟರ್ (ಮೂರರಿಂದ ಐದುವರೆ ಅಡಿ) ಉದ್ದ ಇರುತ್ತದೆ. ಅಪರೂಪವಾಗಿ ೨೩ (೭ ಅಡಿ) ಮೀಟರ್ ಉದ್ದದ ಈ ಹಾವುಗಳೂ ದೊರಕಿವೆ.
ಆಹಾರ : ಕಪ್ಪೆಗಳು, ಗೌಳಿಗಳು, ಹಲ್ಲಿಗಳು, ಸಣ್ಣ ಪುಟ್ಟ ಹಕ್ಕಿಗಳು (ಬಹುಶಃ ಹಕ್ಕಿಯ ಮೊಟ್ಟೆಗಳನ್ನು ತಿನ್ನಬಹುದು), ಹಾರುವ ಹಲ್ಲಿಗಳು, ಬಾವಲಿಗಳು ಇದರ ಆಹಾರ.
ಲಕ್ಷಣಗಳು : ತೆಳುವು ದೇಹದ, ವೇಗವಾಗಿ ಚಲಿಸುವ ವರ್ಣರಂಜಿತ ಹಾರುವ ಹಾವು ಇದು. ಇದರ ನೋಟ ಒಂದು ರೀತಿಯ ರೋಮಾಂಚಕ ಅನುಭವ ! ತಲೆ ಚಪ್ಪಟೆ ಮತ್ತು ಬುಗುರಿಯಾಕಾರ. ಕಣ್ಣುಗಳು ದೊಡ್ಡವು ಮತ್ತು ಪಾಪೆ ಸಹ ದುಂಡು. ಕುತ್ತಿಗೆ ಭಾಗ ಸಂಪೀಡಿತವಾಗಿ ಸ್ಟಷ್ಟವಾಗಿ ಕಾಣಿಸುತ್ತದೆ. ಹೊಟ್ಟೆಯ ಅಂಚಿನಲ್ಲಿ ಹರಿತ ಏಣುಗಳಿವೆ. ಬಾಲ ದೇಹದ ಉದ್ದದಲ್ಲಿ ಕಾಲುಭಾಗದಷ್ಟಿದೆ.
ಬೆನ್ನಿನ ಮೇಲೆ ಕಪ್ಪು ಹಳದಿ ಅಥವಾ ಬಿಳಿಯ ಸುಂದರ ಅಡ್ಡಪಟ್ಟಿಗಳಿವೆ. ಜೊತೆಗೆ ಮಚ್ಚೆಗಳೂ, ಗುಲಾಬಿಯಾಕಾರದ ಗುರುತುಗಳೂ ಇವೆ. ಹೊಟ್ಟೆಯ ಭಾಗ ಹಸಿರು ಮತ್ತು ಹೊಟ್ಟೆಯ ಭಾಗದ ಹುರುಪೆಗಳ ಮೇಲೆ ಪಕ್ಕೆಗಳಲ್ಲಿ ಮಡಿಕೆಗಳಿವೆ. ಮರ ಹತ್ತುವಾಗ ಇವನ್ನು ಬಳಸಿಕೊಳುತ್ತವೆ. ತಲೆಯ ಮೇಲೂ ಕಡುಕಪ್ಪಾದ ಅಡ್ಡಪಟ್ಟಿಗಳಿವೆ. ಹುರುಪೆಗಳು ನಯವಾಗಿವೆ ಮತ್ತು ಹೊಳಪಾಗಿವೆ.
ಪಶ್ಚಿಮ ಘಟ್ಟಗಳ ಹಾರುವ ಹಾವುಗಳ ದೇಹದ ಮೇಲಿನ ಹುರುಪೆಗಳ ಮಧ್ಯೆ ಕಪ್ಪು ಗೆರೆ ಅಥವಾ ಚುಕ್ಕೆಗಳಿರುತ್ತವೆ. ಹುರುಪೆಗಳ ಅಂಚುಗಳೂ ಕಪ್ಪಾಗಿದ್ದು ಕ್ರಮವಾಗಿ ಬಿಡಿಸಿದ ರಂಗೋಲಿ ಅಥವಾ ರೇಖಾಚಿತ್ರದ ಪ್ರರೂಪಗಳಂತೆ ಕಾಣಿಸುತ್ತವೆ.
ಸಂತಾನಾಭಿವೃದ್ಧಿ : ಈ ಹಾವಿನ ಸಂತಾನೋತ್ಪತಿಯ ವಿಷಯವಾಗಿ ಹೆಚ್ಚು ತಿಳಿಯದು. ಆದರೆ ಮೊಟ್ಟೆ ಇರುವ ಹೆಣ್ಣು ಹಾವುಗಳು ಮೇ, ಜೂನ್ ತಿಂಗಳುಗಳಲ್ಲಿ ದೊರಕುತ್ತವೆ. ಅಂಡಾಕಾರದ ಮೊಟ್ಟೆಗಳ ಉದ್ದಗಲ ೬x೧೨ ಮಿ. ಮೀ.
ಸ್ವಭಾವ : ಸಾಮಾನ್ಯವಾಗಿ ಹಗಲು ಸಂಚರಿಸುವ ಹಾವು, ಸುಂದರವಾದ ಈ ಹಾವು ಶಾಖಾವಾಸಿ. ಕೆಲವು ಸಾರಿ ಹುಲ್ಲು ಮತ್ತು ಪೊದರುಗಳಲ್ಲಿಯೂ ಕಂಡುಬರಬಹುದು. ಗಂಭೀರವಾಗಿ ಮತ್ತು ವೇಗವಾಗಿ ಮರಗಳನ್ನೇರಬಲ್ಲದು. ರೆಂಬೆಗಳಿಂದ ರೆಂಬೆಗಳಿಗೆ ಮರದಿಂದ ಮರಕ್ಕೆ, ಕಾಂಡಗಳ ಮೇಲೆ ಸುಲಭವಾಗಿ ಓಡಾಡಬಲ್ಲದು. ತನ್ನನ್ನು ಅಟ್ಟಿಸಿಕೊಂಡು ಬರುವ ಶತ್ರುಗಳಿಂದ ತಪ್ಪಿಸಿಕೊಳ್ಳಲು ಹಾರುತ್ತದೆ. ಮರಗಳ ಎತ್ತರದ ತುದಿಯಿಂದ ಕೆಳಕ್ಕೆ, ಒಂದು ಮರದಿಂದ ಇನ್ನೊಂದಕ್ಕೆ ಗಾಳಿಯಲ್ಲಿ ಜಾರಿ ಹಾರಬಹುದು. ಹಾರುವಾಗ ತನ್ನಹೊಟ್ಟೆಯನ್ನು ಒಳಕ್ಕೆಳೆದುಕೊಂಡು ಟೊಳ್ಳುಮಾಡಿ, ಗಾಳಿ ತುಂಬಿಕೊಂಡು ಹಾರಲು ನೆರವಾಗುವಂತೆ ದೇಹದ ಬಾರವನ್ನು ಹಗುರ ಮಾಡಿಕೊಳ್ಳಬಹುದು. ತನ್ನ ಪಕ್ಕೆಲಬುಗಳನ್ನು ಪಕ್ಕಕ್ಕೆ ಚಾಚಿ, ದೇಹವನ್ನು ಚಪ್ಪಟೆಯಾಗಿಸಿ ಗಾಳಿಯಲ್ಲಿ ಜಾರಲು ಅನುಕೂಲ ಮಾಡಿಕೊಳ್ಳುತ್ತದೆ. ಇದು ಸುಮಾರು ೫೦ ಮೀಟರ್ ದೂರ ಒಮ್ಮೆಗೆ ಹಾರಬಹುದು. ೬ ಮೀಟರ್ ಎತ್ತರದಿಂದ ನೆಗೆದು ಹಾರಿ, ಜಾರಿ ನೆಲ ಮುಟ್ಟಬಹುದು. ನೆಗೆಯುವ ಮೊದಲು ರೆಂಬೆಗಳಿಗೆ ತಲೆಕೆಳಗಾಗಿ ನೇತುಬಿದ್ದು ದೇಹವನ್ನು ‘S’ ಆಕಾರದಲ್ಲಿ ಬಾಗಿಸಿ ಜಿಗಿಯುತ್ತದೆ. ಈ ಹಾವು ಹಾರುವುದನ್ನು ನೋಡಲು ಚೆಂದ. ಪಾಶ್ಚಿಮಾತ್ಯರು ಈ ಹಾವು ಹಾರುವುದನ್ನು ನೋಡಲು ಚೆಂದ. ಪಾಶ್ಚಿಮಾತ್ಯರು ಈ ಹಾವನ್ನು ಪ್ರೀತಿಯ ಪ್ರಾಣಿಯಾಗಿ ಸಾಕುತ್ತಾರೆ.
ಈ ಹಾವಿನ ಬಾಯಿಯ ಹಿಂಭಾಗದಲ್ಲಿ ವಿಷದಂತಗಳಂತಹ ಹಲ್ಲುಗಳಿವೆ. ಆದರೂ ಇದು ತನ್ನ ಆಹಾರ ಜೀವಿಯನ್ನು ಇಡಿಯಾಗಿ ನುಂಗುತ್ತದೆ. ಇದರ ಜೊಲ್ಲುರಸಕ್ಕೆ ತುಸು ವಿಷದ ಸ್ವಭಾವ ಇದ್ದಂತಿದೆ. ಇದರ ಸಹಾಯದಿಂದ ಆಹಾರ ಜೀವಿಯನ್ನು ನಿಶ್ಚೇತನಗೊಳಿಸಿ, ಅನಂತರ ನುಂಗುತ್ತದೆ.
—- 
ಗಣ : ಒಫಿಡಿಯ
ಕುಟುಂಬ : ಕೋಲುಬ್ರಿಡೀ (Colubridae)
ಉದಾ : ಹಾರುವ ಹಾವು (Flying snake) ಬಂಗಾರ ಮರ ಹಾವು (ಮಿಡಿ ನಾಗರ) (Golden tree snake)
ಶಾಸ್ತ್ರೀಯ ನಾಮ : ಕ್ರೈಸೊಪೀಲಿಯ ಒರ್ನೇಟಸ್‌(Chrysopelea ornates)

ವಿತರಣೆ : ಪಶ್ಚಿಮ ಘಟ್ಟದ ಗುಡ್ಡಗಾಡುಗಳಲ್ಲಿ ಸಮುದ್ರ ಮಟ್ಟದಿಂದ ೨೦೦೦ ಮೀ. ಎತ್ತರದವರೆಗೆ ದೊರಕುತ್ತವೆ.
ಗಾತ್ರ : ಸರಾಸರಿ ೧ ಮೀ. ಉದ್ದ. ಹುಟ್ಟಿದಾಗ ೨೦ ಸೆಂ. ಮೀ. ಉದ್ದ ಇರುತ್ತವೆ. ಗರಿಷ್ಠ ೧.೭೫ ಮೀ. ಉದ್ದ ಬೆಳೆಯಬಹುದು.
ಆಹಾರ : ಕಪ್ಪೆಗಳು, ಹಲ್ಲಿಗಳು, ಪುಟ್ಟ ಹಕ್ಕಿಗಳು ಮತ್ತು ಅವುಗಳ ಮೊಟ್ಟೆಗಳು.
ಲಕ್ಷಣಗಳು : ತೆಳು, ಉದ್ದ ಮತ್ತು ಅತ್ಯಂತ ವೇಗದಲ್ಲಿ ಚಲಿಸುತ್ತವೆ. ಬೆನ್ನು ಕಪ್ಪು, ಅದರ ಮೇಲೆ ಹಳದಿ ಅಥವಾ ಬಿಳಿ ಪಟ್ಟಿಗಳು ಮತ್ತು ಚುಕ್ಕೆಗಳು ಅಥವಾ ಕೆಂಪು ದುಂಡು ಕಲೆಗಳಿರುತ್ತವೆ. ಹೊಟ್ಟೆಭಾಗ ಹಳದಿಯಾಗಿದೆ. ಪಕ್ಕೆಗಳಲ್ಲಿ ಮಡಿಕೆಗಳು ಮತ್ತು ಹೊಟ್ಟೆಭಾಗದಲ್ಲಿ ಮರ ಹತ್ತಲು ಅನುಕೂಲವಾದ ಹುರುಪೆಗಳಿವೆ. ತಲೆಯ ಮೇಲೆ ಪ್ರಕಾಶವಾದ ಪಟ್ಟಿಗಳಿವೆ. ಅವು ವಾಸಿಸುವ ನೆಲಭಾಗವನ್ನನುಸರಿಸಿ ಬಣ್ಣ ಮತ್ತು ಪಟ್ಟಿ ಪ್ರರೂಪಗಳು ಬದಲಾಗಬಹುದು. ಹುರುಪೆಗಳು ನಯವಾಗಿದ್ದು ಗಾಜಿನಂತೆ ಹೊಳೆಯುತ್ತಿರಬಹುದು.
ಸಂತಾನಾಭಿವೃದ್ಧಿ : ಅಂಡಜಗಳು. ಹೆಚ್ಚು ವಿವರಗಳು ತಿಳಿಯದು.
ಸ್ವಭಾವ : ಇದು ದಟ್ಟ ಕಾಡುಗಳು ಮತ್ತು ದೊಡ್ಡ ಮರಗಳಲ್ಲಿ ಹೆಚ್ಚು. ಕೆಲವೊಮ್ಮೆ ಮನೆಗಳ ಬಳಿ ಹಾಗೂ ತೋಟಗಳಲ್ಲಿಯೂ ಕಂಡು ಬರಬಹುದು.
ದಿವಾಚರಿಗಳು, ಹಗಲಿನಲ್ಲಿ ಚಟುವಟಿಕೆ ತೋರುತ್ತವೆ. ನೆಗೆದು ಹಾರಿ ಶತ್ರುಗಳಿಂದ ತಪ್ಪಿಸಿಕೊಳ್ಳುತ್ತದೆ. ಎತ್ತರದ ರೆಂಬೆಗಳಿಂದ ನೆಗೆದು ಪಕ್ಕೆಯ ಮಡಿಕೆಗಳನ್ನು ಚಾಚಿ ಜಾರಿ ಕೆಳಗಿಳಿಯುತ್ತದೆ. ಇದು ಮರಗಳ ಕೊಂಬೆಯಿಂದ ಕೊಂಬೆಗೆ ಹಾರುವುದನ್ನು ನೋಡಲು ಆಕರ್ಷಕವಾಗಿರುತ್ತದೆ.
—- 
ಗಣ : ಒಫಿಡಿಯ
ಕುಟುಂಬ : ಕೋಲುಬ್ರಿಡೀ (Colubridae)
ಉದಾ : ಸಾಮಾನ್ಯ ಪಚ್ಚೆಬಳ್ಳಿ/ ಚಾಟಿ ಹಾವು (Common green vine / whip snake)
ಶಾಸ್ತ್ರೀಯ ನಾಮ : ಅಹೀಟುಲ್ಲ ನಸುಟಸ್‌(Ahaitulla nasutus)
ವಿತರಣೆ : ಕರ್ನಾಟಕವೂ ಸೇರಿದಂತೆ, ವಾಯುವ್ಯ, ಗಂಗಾಜಮುನಾ ಜಲಾನಯನ ಪ್ರದೇಶ ಉಳಿದು ಮಿಕ್ಕೆಲ್ಲ ಭಾರತ ಭಾಗಗಳಲ್ಲಿ ಈ ಹಾವು ದೊರಕುತ್ತದೆ. ಬೆಟ್ಟಗುಡ್ಡಗಳ ಮಳೆ ಕಾಡುಗಳಿಂದ ಬಯಲು ಪ್ರದೇಶದವರೆಗಿನ ಸಣ್ಣಪುಟ್ಟ ಪೊದರುಗಳು, ತೋಟಗಳು, ತೋಪುಗಳು ಮತ್ತು ಜನವಸತಿಯ ಪ್ರದೇಶಗಳಲ್ಲಿ ಈ ಹಾವುಗಳನ್ನು ಕಾಣಬಹುದು.
ಗಾತ್ರ : ೧ ರಿಂದ ೨ ಮೀಟರನ ಉದ್ದ. ೭೫ ಸೆಂ. ಮೀ. ಉದ್ದದ ಒಂದು ಹಾವು ದೊರಕಿದೆ ದಾಖಲೆ ಇದೆ.
ಆಹಾರ : ಇದರ ಮುಖ್ಯ ಆಹಾರ ಹಲ್ಲಿಗಳು, ಇಲಿಗಳು, ಸಣ್ಣ ಹಕ್ಕಿಗಳು ಮತ್ತು ಅಪರೂಪವಾಗಿ ಕಪ್ಪೆಗಳು ಮತ್ತು ಇತರ ಹಾವುಗಳನ್ನು ತಿನ್ನುವುದುಂಟು.
ಲಕ್ಷಣಗಳು : ಈ ಹಾವುಗಳು ತೆಳವು ಮತ್ತು ಉದ್ದ. ತಲೆ ತುಂಬಾ ಚೂಪು, ಇದರಿಂದಾಗಿಯೆ ಬಳ್ಳಿ, ಚಾಟಿ ಹಾವುಗಳೆಂದು ಕರೆಯುವುದು, ಮೂತಿ ಉದ್ದವಾಗಿದೆ. ಕಣ್ಣುಗಳು ದೊಡ್ಡವು, ಅಡ್ಡನಾದ ಕಣ್ಣು ಪಾಪೆ. ಅದು ಬಂಗಾರದ ಬಣ್ಣ. ಇದರ ಎರಡು ಕಣ್ಣುಗಳು ಪರಸ್ಪರ ಹತ್ತಿರವಿರುವುದರಿಂದ ಒಂದು ವಸ್ತುವನ್ನು ಏಕಕಾಲದಲ್ಲಿ ನೋಡಬಲ್ಲ ಶಕ್ತಿ ಇವಕ್ಕೆ ಇರುವ ಸಾಧ್ಯತೆ ಉಂಟು. ನಾಲಿಗೆ ತೇಲವ ಕೆನ್ನೀಲಿ, ತುಟಿಗಳು ಬಿಳುಪು ಬಾಯಿ ಒಳಗೆ ಕೆನ್ನೀಲಿ ಉರುಳೆಯಾಕಾರದ ಬಾಲ, ಗಂಡು ಹಾವುಗಳಲ್ಲಿ ಬಾಲ ದೇಹದ ಉದ್ದದ ಮೂರನೆಯ ಒಂದು ಭಾಗದಷ್ಟಿರಬಹುದು. ಈ ಹಾವುಗಳಿಗೆ ಇತರೆ ಹಾವುಗಳಿಗಿಂತ ಉದ್ದವಾದ ಬಾಲವಿದೆ.
ಬೆನ್ನಿನ ಭಾಗ ಹಚ್ಚಹಸಿರು. ಹೊಟ್ಟೆಯ ಭಾಗವೂ ಹಸಿರಾದರೂ ತುಸು ತೆಳು ಹಸಿರು. ಎರಡೂ ಕಡೆ ಪಕ್ಕೆಗಳಲ್ಲಿ ಸ್ಪಷ್ಟವಾದ ಉದ್ದ ಪಟ್ಟಿಗಳಿವೆ. ಕೆನ್ನೆ ಮತ್ತು ಕುತ್ತಿಗೆಯ ಬಳಿ ಆಕಾಶನೀಲಿ ಮತ್ತು ಹಳದಿ ಗುರುತುಗಳಿರಬಹುದು. ಹುರುಪೆಗಳು ನಯವಾಗಿದ್ದರೂ ಹೊಳಪಿಲ್ಲ. ಕಣ್ಣು ಅಡ್ಡ ಓರೆಯಾಗಿವೆ. ಅದು ಈ ಹಾವಿನ ವಿಶಿಷ್ಟ ಲಕ್ಷಣಗಳಲ್ಲಿ ಒಂದು. ಇವುಗಳ ದೇಹದ ಬಣ್ಣ. ಇವು ವಾಸಿಸುವ ಮರಗಿಡಗಳೆಲೆಗಳ ನಡುವೆ ಮುಳುಗಿ ಮರೆಯಾಗುವುದರಿಂದ ಇದನ್ನು ಸುಲಭವಾಗಿ ಕಂಡುಹಿಡಿಯುವುದು ಕಷ್ಟ.
ಸಂತಾನಾಭಿವೃದ್ಧಿ : ಇವು ಅಂಡಜರಾಯುಜಗಳೆಂದು ಹೇಳುತ್ತಾರೆ. ವಾಸ್ತವಾಗಿ ಅಂಡಜಗಳು. ಮರಿಗಳು ಯಾವ ತೊಂದರೆಯೂ ಇಲ್ಲದೆ ಹುಟ್ಟುತ್ತವೆ. ಮಾರ್ಚ್‌ಮತ್ತು ಡಿಸೆಂಬರ್‌ತಿಂಗಳುಗಳಲ್ಲಿ ಮರಿಗಳು ಕಾಣಿಕೊಳ್ಳುತ್ತವೆ. ಗರ್ಭಾವಸ್ಥೆ ೧೭೨ ದಿನಗಳು, ಅಥವಾ ೬ ತಿಂಗಳು, ಸಾಮಾನ್ಯವಾಗಿ ಗಂಡು ಹೆಣ್ಣುಗಳ ಸಂಭೋಗ ಜೂನ್‌ತಿಂಗಳುಗಳಲ್ಲಿ ನಡೆಯುತ್ತದೆ. ಒಮ್ಮೆಗೆ ೩ ರಿಂದ ೨೨ ಮರಿಗಳನ್ನು ಹಾಕಬಹುದು.
ಸ್ವಭಾವ : ಇದು ವಿಷದ ಹಾವಾದರೂ ಉಗ್ರ ವಿಷದ ಹಾವಲ್ಲ. ಇದರ ವಿಷವೂ ನಾಗರ ಹಾವಿನ ವಿಷದಷ್ಟೇ ಉಗ್ರ, ಪ್ರಭಾವಶಾಲಿ. ಇದು ಮನುಷ್ಯನಲ್ಲಿ ಯಾವ ಪ್ರಭಾವವು ಆಗುವುದಿಲ್ಲ. ಕಚ್ಚಿದ ಭಾಗ ಊದುತ್ತದೆ, ಜೋವು ಹಿಡಿಯಬಹುದು. ಈ ಹಾವೂ ತನ್ನ ಬಣ್ಣ ಮತ್ತು ಆಕಾರದಿಂದ ಕಣ್ಣು ತಪ್ಪಿಸುತ್ತದೆ. ಇದು ಹೆಚ್ಚು ವೇಗವಾಗಿ ಚಲಿಸಬಲ್ಲದು. ಕೀಟಲೆ ಮಾಡಿದಾಗ ಕಚ್ಚುವಂತೆ ಬಾಯನ್ನು ಅಗಲವಾಗಿ ತೆರೆಯುತ್ತದೆ. ದೇಹ ಊದುತ್ತದೆ. ಇರುವ ವಿಷದಂತಿಗಳು ಬಾಯಿಯ ಹಿಂಭಾಗದಲ್ಲಿವೆ. ವಿಷದ ಪ್ರಭಾವ ಏರಿ ಆಹಾರ ಜೀವಿ ಸಾಯುವವರೆಗೆ ಅವನ್ನೇ ಕಚ್ಚಿ ಹಿಡಿದಿತುತ್ತದೆ. ಸಂತಾನೋತ್ಪತ್ತಿ ಕಾಲದಲ್ಲಿ ಗುಂಪು ಕೂಡುತ್ತವೆ. ಇದು ಕಚ್ಚುವ ಸ್ವಭಾವ ವಿಜಾತೀಯ. ಸಾಮಾನ್ಯವಾಗಿ ಕತ್ತಲಿನಲ್ಲಿಯೂ ಸ್ಪಷ್ಟವಾಗಿ ಕಾಣುವ ಕಣ್ಣುಗಳಿಗೆ ಬಡಿಯುತ್ತದೆ. ಈ ಸ್ವಭಾವದಿಂದಾಗಿ ಈ ಹಾವನ್ನು ತಮಿಳಿನಲ್ಲಿ ಕಣ್ಣುಕುಕ್ಕುವ (ಕಣ್ಣು ಕೋಟಿ ಪಾಂಬು) ಹಾವು ಎಂದು ಕರೆಯುತ್ತಾರೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ರೆಪ್ಟಿಲಿಯ (ಸರೀಸೃಪಗಳು) (೧೦)
ಗಣ : ಒಫಿಡಿಯ
ಕುಟುಂಬ : ಹೋಮಲೊಪ್ಸಿಡೀ (Homalopsidae)
ಉದಾ : ಸಾಮಾನ್ಯ ಮಾರ್ಜಾಲ ಹಾವು (Common cat snake)
ಶಾಸ್ತ್ರೀಯ ನಾಮ : ಬಾಯಿಗ ಟ್ರೈಗೊನೇಟ (Boiga trigonata)
ವಿತರಣೆ : ಕರ್ನಾಟಕವೂ ಸೇರಿದಂತೆ ಭಾರತಾದ್ಯಂತ ಬಯಲು ಪ್ರದೇಶಗಳಲ್ಲಿ ದೊರಕುತ್ತದೆ. ಗುಡ್ಡಗಾಡು ಪ್ರದೇಶಗಳಲ್ಲಿ ಸಮುದ್ರ ಮಟ್ಟದಿಂದ ೧೦೦೦ ಮೀ. ಎತ್ತರದವರೆಗೆ, ನಿತ್ಯ ಹರಿದ್ವರ್ಣ ಮತ್ತು ಮಾಗಿಯಲ್ಲಿ ಎಲೆ ಉದುರುವ ಕಾಡುಗಳಲ್ಲಿಯೂ ವಾಸಿಸುತ್ತದೆ.
ಗಾತ್ರ : ಸರಾಸರಿ ಗಾತ್ರ ೨ ಅಡಿ ಉದ್ದ. ೪ ಅಡಿ ಉದ್ದ ಹಾವೂ ದೊರಕಿದ ದಾಖಲೆ ಉಂಟು.
ಆಹಾರ : ಹೆಸರಿಗೆ ವಿರುದ್ಧವಾಗಿ ಸಾಮಾನ್ಯವಾಗಿ ಹಲ್ಲಿಗಳು ಮತ್ತು ಗೌಳಿಗಳನ್ನು ತಿನ್ನುತ್ತದೆ. ಇದಕ್ಕೆ ಓತಿ ಹೆಚ್ಚು ಪ್ರಿಯ. ಬಂಧನದಲ್ಲಿ ಸಣ್ಣ ಹಕ್ಕಿಗಳು, ಸಸ್ತನಿಗಳು ಮತ್ತು ಹಲ್ಲಿಗಳನ್ನು ತಿನ್ನುತ್ತದೆ.
ಲಕ್ಷಣಗಳು : ಆಕಾರ ಗಾತ್ರದಲ್ಲಿ ಸಣ್ಣ ಹಾವು. ಚಪ್ಪಟೆ, ತೆಳುದೇಹ, ಸ್ಪಷ್ಟ ಕುತ್ತಿಗೆ, ದೊಡ್ಡ ಕಣ್ಣುಗಳು, ಹಳದಿ ಕಣ್ಣುಗುಡ್ಡೆಗಳು, ನೇರವಾದ ಕಣ್ಣು ಪಾಪೆ, ಹಿಂದೆ ಹೋದಂತೆ ಚೂಪಾಗುವ ಚಾಟಿಯಂತಹ ಬಾಲ.
ಹಳದಿ ಕಂದು ಮೈಬಣ್ಣ, ಮರುಳು ಅಥವಾ ತಿಳಿಕಂದು ಬಣ್ಣವೂ ಇರಬಹುದು. ದೇಹದ ಮೇಲೆ ಕಡುಬಣ್ಣದ ಗುರುತುಗಳಿರಬಹುದು. ಬೆನ್ನಿನ ಮೇಲೆ ‘Y’ ಆಕಾರದ ಗುರುತುಗಳ ಶ್ರೇಣಿ ಉಂಟು. ಈ ‘Y’ ಆಕಾರದ ಗುರುತಿನ ಒಳಭಾಗ ಬಿಳಿಪು ಮತ್ತು ಪಕ್ಕಗಳು ಕಪ್ಪು, ಅಂಚಿನಂತಿವೆ. ಹೊಟ್ಟೆಯ ಭಾಗ ಬಿಳುಪು. ದೇಹದ ಮೇಲೆ ನಯವಾದ, ಆದರೆ ಹೊಳಪಿಲ್ಲದ ಹುರುಪೆಗಳ ಹೊದಿಕೆ ಇದೆ.
ಸಂತಾನಾಭಿವೃದ್ಧಿ : ಮೇ ಅಗಷ್ಟ್‌ತಿಂಗಳುಗಳಲ್ಲಿ ಮೊಟ್ಟೆ ಇಡುವ ಹೆಣ್ಣು ಹಾವುಗಳು ದೊರಕುತ್ತವೆ. ಸೆಪ್ಟೆಂಬರ್ ತಿಂಗಳಲ್ಲಿ ಮೊಟ್ಟೆ ಇಡುತ್ತವೆ. ಒಂದು ಸಾರಿಗೆ ೩ ರಿಂದ ೭ ಮೊಟ್ಟೆಗಳನ್ನಿಡಬಹುದು. ಮೊಟ್ಟೆಗಳ ಗಾತ್ರ ೩೦ x೧೦ ಮೀ. ಮೀ. ಉದ್ದಗಲ. ಮಾರ್ಚ್‌‌ನಲ್ಲಿ ಮರಿಗಳು ಹೊರ ಬರುತ್ತವೆ.
ಸ್ವಭಾವ : ನಿಶಾಚರಿಯಾದರೂ ಹಗಲಿನಲ್ಲಿ ಗಂಡು ಹೆಣ್ಣುಗಳು ಸಂಭೋಗಕ್ಕೆ ಸಂಧಿಸಿದ, ಅಹಾರ ಬೇಟೆಯಾಡಿದ ನಿದರ್ಶನಗಳಿವೆ. ನದಿ, ಕೆರೆದಂಡೆಗಳಲ್ಲಿ ಏಡಿ ಬಿಲ, ಕಲ್ಲುಗಳ ಕೆಳಗೆ ಅಡಗಿದ್ದು ಹಾವಿನ ತಲೆ ಮತ್ತು ಅದರ ಚಾಚಿದ ನಾಲಗೆ ಒರಗೆ ಕಾಣಿಸುತ್ತಿರುತ್ತದೆ. ಹಾವು ಚೆನ್ನಾಗಿ ಈಜಬಲ್ಲದು. ಹೆದರಿ ಓಡುವಾಗ ಜಿಗಿದು, ಪಕ್ಕಕ್ಕೆ ಹಾರಿ ತಪ್ಪಿಸಿಕೊಳ್ಳಲು ಪ್ರಯತ್ನಿಸುತ್ತದೆ. ಬಾಯೊಳಗೆ ವಿಷದಂತಗಳು ಹಿಂದೆ ಇವೆ. ಮೇಲಿನ ದವಡೆಯ ಹಿಂದಿನ ಎರಡು ಹಲ್ಲುಗಳೇ ವಿಷದಂತಗಳು. ಇವುಗಳ ಅಂಚಿನಲ್ಲಿ ಉದ್ದಕ್ಕೂ ನಾಲೆಯಂತಹ ಜಾಡು ಇದೆ. ಇದರ ಮೂಲಕ ಬಾಯಿಯಲ್ಲಿರುವ ಪೆರಾಟಿಡ್ (ಕಿವಿಯ ಸನಿಹದ) ಗ್ರಂಥಿಗಳ ಸ್ರವಿಕೆ ಹರಿದು ಬರುತ್ತದೆ. ಇದು ಹಲ್ಲಿ ಇಲಿಗಳಿಗೆ ಮಾರಕ, ಸಾಮಾನ್ಯವಾಗಿ ಸಾಧುವಾದ ಪ್ರಾಣಿ. ಅದರೆ ರೇಗಿಸಿದಾಗ, ಪೀಡಿಸಿದಾಗ, ದೇಹದ ಮುಂಭಾಗವನ್ನು ನೆಲದಿಂದ ಮೇಲೆತ್ತಿ, ಹಿಂದಕ್ಕೂ ಮುಂದಕ್ಕೂ ಆಡಿಸಿ, ಬಾಯಿ ಕಿಸಿದು ಬಲವಾಗಿ ಬಡಿಯುತ್ತದೆ. ಪುನಃ ಪುನಃ ಹೀಗೆ ಮಾಡಿ ಹೆದರಿಸುವಂತೆ ವರ್ತಿಸುತ್ತದೆ.
ಈ ಹಾವಿನ ಅನೇಕ ಪ್ರಭೇಧಗಳು ಉಪ ಪ್ರಭೇಧಗಳು ಇವೆ.
—- 
ಗಣ : ಒಫಿಡಿಯ
ಕುಟುಂಬ : ಇಲಾಫಿಡೀ (Elaphidae)
ಉದಾ : ಕಟ್ಟುಹಾವು (Common krait)
ಶಾಸ್ತ್ರೀಯನಾಮ : ಬಂಗಾರಸ್ ಸಿರುಲಿಯಸ್ (Bungarus coeruleas)

ವಿತರಣೆ : ಕರ್ನಾಟಕದ ಎಲ್ಲೆಡೆ, ಸಮುದ್ರ ಮಟ್ಟದಿಂದ ೧೬೦೦ ಮೀಟರ್ ಎತ್ತರದವರೆಗೆ ದೊರಕುತ್ತದೆ. ಬಯಲು ಸೀಮೆಯ ಮರಳುನೆಲ, ಇಲಿಯ ಬಿಲಗಳು, ಇಟ್ಟಿಗೆ ಮತ್ತು ಕಸದ ರಾಶಿ, ಗೋಡೆ ಬಿರುಕುಗಳು, ಕಲ್ಲುಗಳ ರಾಶಿಯ ನಡುವೆ ಕಂಡುಬರುತ್ತದೆ. ಸಾಮಾನ್ಯವಾಗಿ ಮೈದಾನ ಪ್ರದೇಶವಾಸಿ.
ಗಾತ್ರ : ೧ ಮೀಟರ್ ನಿಂದ ೨ ಮೀಟರ್ ಉದ್ದ.
ಆಹಾರ : ಇತರ ಹಾವುಗಳು, ಹಲ್ಲಿಗಳು ಇಲಿಗಳು ಹೆಗ್ಗಣ ಮತ್ತು ಕಪ್ಪೆಗಳು ಇದರ ಆಹಾರ. ಇದು ಸ್ವಜಾತಿ ಭಕ್ಷಕವೂ ಹೌದು.
ಲಕ್ಷಣಗಳು : ಇದರ ಮೈಬಣ್ಣ ಕಡುನೀಲಿ ಅಥವಾ ನೀಲಿಬೂದು. ಹೊಟ್ಟೆಯ ಭಾಗ ಬಿಳುಪು ತಲೆ ದುಂಡು. ಮತ್ತು ಕುತ್ತಿಗೆಯಿಂದ ಸ್ಪಷ್ಟವಾಗಿ ಪ್ರತ್ಯೇಕವಾಗಿದೆ. ವರ್ಣರಹಿತ ಕಣ್ಣುಗಳು. ಬಾಲಸಣ್ಣದು ಮತ್ತು ಮೋಟು. ದೇಹ ಉದ್ದ ಮತ್ತು ಉರುಳೆಯಾಕಾರವಾಗಿದೆ. ದೇಹದ ಮೇಲೆ ಸುಮಾರು ೪೦ ತೆಳು ಬಿಳಿ ಪಟ್ಟಿಗಳಿವೆ. ಇದರಿಂದ ಈ ಹಾವನ್ನು ಕಟ್ಟು ಹಾವು ಎಂದು ಕರೆಯುತ್ತಾರೆ. ಕೆಲವು ಹಾವುಗಳಲ್ಲಿ ತಲೆಯ ಮೇಲೆ, ಮುಂಭಾಗದ ದೇಹದ ಮೇಲೆ ಬಿಳಿ ಚುಕ್ಕೆಗಳಿರಬಹುದು. ತಲೆಯ ಮೇಲೆ ಪ್ರಶಲ್ಕಗಳ ಹೊದಿಕೆ ಉಂಟು. ಉದರಭಾಗ ಮತ್ತು ಬಾಲ ಭಾಗಗಳು ಒಂದೇ ಸಾಲಿನ ಹುರುಪೆಗಳ ಜೋಡಣೆಯನ್ನು ತೋರುತ್ತವೆ. ಬೆನ್ನುಭಾಗ ಮೇಲೆ ಉಬ್ಬಿದಂತಿರುವುದರಿಂದ ಅಡ್ಡಸೀಳೆಕೆಯಲ್ಲಿ ತ್ರಿಕೋನಾಕಾರವಾಗಿರುತ್ತದೆ.
ಸಂತಾನಾಭಿವೃದ್ಧಿ : ಏಪ್ರೀಲ್, ಮೇ ಜುಲೈ ತಿಂಗಳುಗಳಲ್ಲಿ ಮೊಟ್ಟೆ ಇಡುತ್ತವೆ. ಒಂದು ಸಾರಿಗೆ ೮ ರಿಂದ ೧೨ ಮೊಟ್ಟೆಗಳನ್ನಿಡುತ್ತವೆ. ಮೊಟ್ಟೆಗಳು ೩೫ x ೧೯ ಮೀ. ಮೀ. ಉದ್ದಳತೆ ಇರುತ್ತದೆ. ೪೫ ರಿಂದ ೬೦ ದಿನಗಳ ಕಾವು ಕಾಲದ ನಂತರ ಮೊಟ್ಟೆಗಳು ಒಡೆದು ಮರಿಗಳು ಹೊರಬರುತ್ತವೆ. ಹೆಣ್ಣು ಹಾವು ಮೊಟ್ಟೆಗಳನ್ನು ಕಾದು ಕಾಪಾಡುತ್ತದೆ.
ಸ್ವಭಾವ : ಇವು ನಿಶಾಚರಿಗಳು, ಹಗಲು ಆಡಗಿ ವಿಶ್ರಮಿಸಿಕೊಂಡಿದ್ದು ರಾತ್ರಿ ಆಹಾರ ಹುಡುಕುತ್ತ ಹೊರಬರುತ್ತವೆ. ಗಂಡುಹಾವುಗಳು ಇಂದು ರೀತಿಯ ಪ್ರದೇಶ ಸ್ವಾಮ್ಯ ಸ್ವಭಾವವನ್ನು ತೋರುತ್ತವೆ. ಒಂದು ಪ್ರದೇಶವನ್ನು ಆಕ್ರಮಿಸಿಕೊಂಡು, ತನ್ನ ಸ್ವಾಮ್ಯ ಸ್ಥಾಪಿಸಿ, ಆ ಪ್ರದೇಶಕ್ಕೆ ಇತರ ಗಂಡು ಕಟ್ಟು ಹಾವುಗಳು ಬಾರದಂತೆ ನೋಡುಕೊಳ್ಳುತ್ತವೆ. ಇವು ಸಾಮಾನ್ಯವಾಗಿ ಪುಕ್ಕಲು ಸ್ವಭಾವದ ಹಾವುಗಳು, ಹೆದರಿದಾಗ, ಗಾಬರಿಗೊಂಡಾಗ ದೇಹವನ್ನು ಸುರಳಿ ಸುತ್ತಿಕೊಂಡು, ತಮ್ಮ ತಲೆಯನ್ನು ಸುರಳಿಗಳ ಕೆಳಗೆ ಆಡಗಿಸಿಕೊಳ್ಳತ್ತವೆ. ಈ ಹಾವುಗಳು ನೋಟಕ್ಕೆ ಸುಂದರ ಪ್ರಾಣಿಗಳು.
ಇದು ವಿಷ ಜಂತು. ಇದರ ವಿಷ ಸ್ವಚ್ಛ ತೆಳು ಅರಶಿನ ಬಣ್ಣದ ದ್ರವ. ಈ ಹಾವಿನ ವಿಷ ಅತ್ಯಂತ ಅಪಾಯಕಾರಿ. ನಾಗರ ಹಾವಿನ ವಿಷಕ್ಕಿಂತ ೧೫ ಪಟ್ಟು ಹೆಚ್ಚು ತೀಕ್ಷ್ಣ ಜಗತ್ತಿನ ವಿಷ ಜಂತುಗಳಲ್ಲಿ ಅತ್ಯಂತ ಭಯಂಕರ ಪ್ರಾಣಿ. ಇದರ ವಿಷ ರಕ್ತ ಮತ್ತು ನರಗಳೆರಡರ ಮೇಲೂ ಪ್ರಭಾವ ಬೀರುತ್ತದೆ. ಕೆಂಪು ರಕ್ತಕಣಗಳನ್ನು ನಾಶಪಡಿಸುತ್ತದೆ. ರಕ್ತನಾಳಗಳನ್ನು ಹಾಳು ಮಾಡುತ್ತದೆ. ಶ್ವಾಸಾಂಗಗಳನ್ನು ಹಾಳು ಮಾಡಿ ಉಸಿರಾಟವನ್ನು ಪ್ರತಿಬಂಧಿಸುತ್ತದೆ. ಮಾತು, ನಾಲಿಗೆ, ಗಂಟಲುಗಳನ್ನು ಕೆಡಿಸುತ್ತದೆ. ಪಾರ್ಶ್ವವಾಯು, ಉಸಿರು ಕಟ್ಟಿಸಿ, ನರಮಂಡಲವನ್ನು ನಿಶ್ಚೇತಗೊಳಿಸಿ ಸಾವಿನತ್ತ ಕೊಂಡೊಯ್ಯುತ್ತದೆ. ಇದು ಕಚ್ಚಿದ ಜಾಗದಲ್ಲಿ ಯಾವ ಗುರುತು ಇಲ್ಲದಿರುವುದರಿಂದ ಇದು ಕಟ್ಟು ಹಾವು ಕಚ್ಚಿದ ಪ್ರಸಂಗ ಎಂದು ನಿರ್ಧರಿಸಿ ಮದ್ದುಕೋಡುವುದು ತಡವಾಗಿತ್ತದೆ. ವಿಷ ವಿರೋಧಿ ಔಷಧ ಸಕಾಲದಲ್ಲಿ ಪೂರೈಕೆಯಾಗದೆ ಹೆಚ್ಚು ಜನ ಸಾಯುತ್ತಾರೆ. ಕಟ್ಟು ಹಾವು ಕಚ್ಚಿದವರಿಗೆ ಆದಷ್ಟು ಬೇಗ ಔಷಧಿ ಚಿಕಿತ್ಸೆಯಾಗಬೇಕು. ಅಲ್ಲಿಯವರೆಗೆ ಮುಂಜಾಗ್ರತಾ ಕ್ರಮವಾಗಿ, ವಿಷ ಏರದಂತೆ, ವ್ಯಕ್ತಿಯನ್ನು ನೋಡಿಕೊಳ್ಳಬೇಕು. ಬೆಚ್ಚಗಿಡಬೇಕು, ಬಿಸಿಪಾನೀಯ ಕೊಡಬೇಕು. ಕಚ್ಚಿದ ೧೨-೧೫ ಗಂಟೆಗಳಲ್ಲಿ ಸಾವು ಸಾಮಾನ್ಯ.
—- 
ಗಣ : ಒಫಿಡಿಯ
ಕುಟುಂಬ : ಇಲಾಫಿಡೀ (Elaphidae)
ಉದಾ : ಕೊಕ್ಕೆ ನಾಸಿಕ ಕಡಲ ಹಾವು (Hooknosed Sea snake)
ಶಾಸ್ತ್ರೀಯ ನಾಮ : ಎನ್‌ಹೈಡ್ರಿನ ಸ್ಕೈಸ್ಟೋಸ (Enhydrina schistosa)

ವಿತರಣೆ : ಕರ್ನಾಟಕದ ಕರಾವಳಿ ಮತ್ತು ಕರಾವಳಿ ದ್ವೀಪಗಳಲ್ಲಿ ವಾಸಿಸುತ್ತದೆ. ಉಬ್ಬರ ವಿಳಿತಗಳ ಕಾಲದಲ್ಲಿ ಸಾಕಷ್ಟು ದೂರ ಮೇಲೇರಿ ಬರುತ್ತದೆ. ಬೆಸ್ತರ ಬಲೆಗಳಲ್ಲಿ ಸಿಕ್ಕು ಬರಬಹುದು.
ಗಾತ್ರ : ೬೦ ಸೆಂ. ಮೀ. ಉದ್ದ. ನಾಲ್ಕು ಅಡಿ (೧೨೦ ಸೆಂ. ಮೀ.) ಉದ್ದದ ಕಡಲ ಹಾವು ದೊರಕಿದ ದಾಖಲೆಗಳಿವೆ.
ಆಹಾರ : ಇದು ಸಂಪೂರ್ಣವಾಗಿ ಮೀನು ತಿನ್ನುವ ಹಾವು.
ಲಕ್ಷಣಗಳು : ಎಲ್ಲ ಕಡಲು ಹಾವುಗಳಂತೆ ಇದರ ಬಾಲವು ಪಕ್ಕದಿಂದ ಪಕ್ಕಕ್ಕೆ ಚಪ್ಪಟೆಯಾಗಿ ದೋಣಿಯ ಹುಟ್ಟಿನಂತಿದೆ. ದೇಹವು ಅಧೋ ಊರ್ಧ್ವ ಮುಖದ ಮೇಲೆ ಕೆಳಗೆ ಚಪ್ಪಟೆಯಾಗಿದೆ. ಸಾಕಷ್ಟು ಗಾತ್ರದ ಆದರೆ ಹೆಚ್ಚು ಉದ್ದವಿಲ್ಲದ ಹಾವು. ಮೂಗು ಚಚ್ಚೌಕಾರವಾಗಿದೆ. ಇದರ ಮೇಲಿನ ದವಡೆ ಕೆಳಗಿನ ದವಡೆಯ ಮುಂದೆ ಚಾಚಿ ಕೊಕ್ಕೆಯಾಕಾರದಲ್ಲಿದೆಯಾದ್ದರಿಂದ ಅದಕ್ಕೆ ಕೊಕ್ಕೆ ನಾಸಿಕ ಎಂಬ ಹೆಸರು ಬಂದಿದೆ. ಕಣ್ಣುಗಳು ಮಂದ ಹಸಿರು ಬಣ್ಣ. ಕತ್ತು ಪ್ರತ್ಯೇಕವಾಗಿ ಕಾಣುವುದಿಲ್ಲ.
ದೇಹದ ಬಣ್ಣ ಸಂಪೂರ್ಣ ಬೂದು. ಬೆನ್ನಿನ ಭಾಗದಲ್ಲಿ ಒತ್ತಾಗಿ ಹರಡಿದ ದುಂಡು ಮಚ್ಚೆಗಳಿವೆ. ಹುರುಪೆಗಳು ಒರಟು ಮತ್ತು ಅವುಗಳ ಮೇಲ್ಮೈ ತರಿತರಿಯಾಗಿವೆ. ಹೊಟ್ಟೆಯ ಭಾಗ ಬಿಳುಪು.
ಸಂತಾನಾಭಿವೃದ್ಧಿ : ಇದು ಅಂಡಜರಾಯುಜ ಪ್ರಾಣಿ. ಒಂದು ಸಾಲಿಗೆ ೨ ರಿಂದ ೫ ಮರಿಗಳನ್ನು ಹಾಕುತ್ತದೆ. ಸಾಮಾನ್ಯವಾಗಿ ಫೆಬ್ರವರಿ-ಮೇ ತಿಂಗಳ ನಡುಭಾಗದಲ್ಲಿ ಸಂತಾನೋತ್ಪತ್ತಿ ಪ್ರಕ್ರಿಯೆ ನಡೆಯುತ್ತದೆ. ಮೂರು ವರ್ಷಕ್ಕೆ ಪ್ರಾಯಕ್ಕೆ ಬರುತ್ತವೆ. ಮರಿ ಹಾಕುವ ಕಾಲಕ್ಕೆ ಇವು ಸಣ್ಣ ಕಲ್ಲು ದ್ವೀಪಗಳಿಗೆ ನೂರಾರು ಸಂಖ್ಯೆಯಲ್ಲಿ ವಲಸೆ ಬರುತ್ತವೆ.
ಸ್ವಭಾವ : ವರ್ಷದ ಕೆಲವು ಋತುಗಳಲ್ಲಿ ಕಡಲಾಳದಲ್ಲಿ ಇರುತ್ತವಾದರೂ ಇವುಗಳಿಗೆ ದಂಡೆಯ ಆಳವಿಲ್ಲದ ನೀರೇ ಇರಲು ಇಷ್ಟ ಹಗಲು-ರಾತ್ರಿ ಎರಡೂ ಚಟುವಟಿಕೆ ತೋರುತ್ತವೆ. ಇವು ಯಾವಾಗ ವಿಶ್ರಾಂತಿ ಪಡೆಯುತ್ತವೆ ಅಥವಾ ಪಡೆಯುವುದಿಲ್ಲ ತಿಳಿಯದು. ಎಚ್ಚರವಾಗಿದ್ದ ಕಾಲದಲ್ಲಿ ಸದಾ ಈಜುತ್ತಿರುತ್ತವೆ. ಒಂದು ನೂರು ಮೀಟರ್ ಆಳದ ವರೆಗೆ ಮುಳುಗಬಲ್ಲವು ಮತ್ತು ಮೇಲೆ ಬಾರದೆ ಐದು ಗಂಟೆಗಳವರೆಗೆ ಮುಳುಗಿ ಇರಬಲ್ಲವು. ಬಲೆಗಳಲ್ಲಿ ಬರುವ ಇವುಗಳನ್ನು ಬೆಸ್ತರು ಬರಿಗೈಗಳಿಂದಲೇ ತೆಗೆದು ಎಸೆಯುತ್ತಾರೆ. ಇವುಗಳಿಗೆ ಅವರು ಹೆದರುವುದಿಲ್ಲ. ಮನುಷ್ಯನನ್ನು ಕಚ್ಚುವ ಅಭ್ಯಾಸವಿಲ್ಲ. ಕಚ್ಚಿದರೂ ಹೆಚ್ಚು ಪ್ರಭಾವ ಬೀರುವುದಿಲ್ಲ. ಇದರ ವಿಷದಿಂದ ಸತ್ತವರ ಸಂಖ್ಯೆ ತುಂಬಾ ಕಡಿಮೆ. ಬಿಸಿಲು ಕಾಯಿಸುವುದು ಇವುಗಳಿಗೆ ಇಷ್ಟವಾದ ಹವ್ಯಾಸ.
ಇದರ ವಿಷವಾದರೂ ನಾಗರ ಹಾವಿನ ವಿಷಕ್ಕಿಂತ ೪-೫ ಪಟ್ಟು ಹೆಚ್ಚು ಅಪಾಯಕಾರಿ. ಆದರೆ ಈ ಹಾವುಗಳ ಹಲ್ಲುಗಳು ವಿಷವನ್ನು ಪರಿಣಾಮಕಾರಿಯಾಗಿ ಸೂಸಲು ಸಮರ್ಥವಾಗಿಲ್ಲ. ಈ ಹಾವುಗಳ ವಿಷದ ಉಪಶಮನಕಾರಿ ಔಷಧ ಕೇವಲ ಜಪಾನ್‌ಮತ್ತು ಆಸ್ಟ್ರೇಲಿಯಾಗಳಲ್ಲಿ ಮಾತ್ರ ತಯಾರಾಗುತ್ತದೆ.
ಇವು ಉಭಯಚರಿ. ನೀರಿನಲ್ಲಿ ಸುಲಭವಾಗಿ ವಾಸಿಸಿದಂತೆ ನೆಲದ ಮೇಲೂ ವಾಸಿಸಬಲ್ಲವು.
—- 
ಗಣ : ಒಫಿಡಿಯ
ಕುಟುಂಬ : ವೈಪರಿಡೀ (Viperidae)
ಉದಾ : ಮಂಡಲದ ಹಾವು (Russel’s Viper)
ಶಾಸ್ತ್ರೀಯ ನಾಮ : ವೈಪರ ರಸ್ಸೆಲ್ಲಿ (Vipera russelli)

ವಿತರಣೆ : ಸಮುದ್ರ ಮಟ್ಟದಿಂದ ೩೦೦೦ ಮೀಟರ್ ಎತ್ತರದವರೆಗಿನ ಪ್ರದೇಶದ ಬಯಲು ಸೀಮೆ ಮತ್ತು ಗುಡ್ಡಗಾಡಿನಲ್ಲಿ ದೊರಕುತ್ತದೆ. ಸುತ್ತಲ ಪರಿಸರದೊಂದಿಗೆ ತನ್ನ ಚರ್ಮದ ಬಣ್ಣ ಮುಳುಗಿ ಮರೆಯಾಗುವ ಬಂಡೆಗಲ್ಲುಗಳು ಮತ್ತು ಪೊದರುಗಳಿರುವೆಡೆಯಲ್ಲಿ ಇದು ಆಯ್ದು ವಾಸಿಸುತ್ತದೆ. ಇಲಿ ಬಿಲಗಳು, ಹುತ್ತಗಳು ಕಲ್ಲುಗಳ ಕೆಳಗೆ, ಮುಳ್ಳುಗಿಡಗಳು, ಕತ್ತಾಳೆ ಮೆಳೆಗಳು ಇದರ ಸ್ವಾಭಾವಿಕ ವಾಸಸ್ಥಾನ. ಕೃಷಿ ಭೂಮಿಯ ನೆರೆಯ ಪೊದರುಗಳಲ್ಲಿಯೂ ಕಾಣಬರುತ್ತವೆ.
ಗಾತ್ರ : ೧.೫ ಮೀಟರ್ ಉದ್ದ ದೊರಕಿರುವ ಗರಿಷ್ಠ ಮಿತಿಯ ಹಾವು ೧.೮ ಮೀಟರ್ ಇದ್ದಿತು. ಗಂಡು ಹಾವುಗಳು ಹೆಣ್ಣು ಹಾವುಗಳಿಗಿಂತ ಹೆಚ್ಚು ಉದ್ದ. ಇವುಗಳ ದೇಹ ೧೫೦ ಮಿ. ಮೀ ದಪ್ಪ ವಿರುತ್ತದೆ.
ಆಹಾರ : ಸಣ್ಣ ಸಸ್ತಿನಿಗಳಾದ ಇಲಿಗಳು, ಓತಿ, ಹಲ್ಲಿಗಳು, ನೆಲದ ಮೇಲಿನ ಏಡಿಗಳು ಚೇಳುಗಳು ಮತ್ತಿತರ ಸಂಧಿಪದಿಗಳು ಇದರ ಆಹಾರ. ಇವು ಸ್ವಜಾತಿ ಭಕ್ಷಕಗಳು. ಕರ್ನಾಟಕದಲ್ಲಿ ಇವು ಮುಖ್ಯವಾಗಿ ಬಯಲಿಲಿಗಳನ್ನು ತಿಂದು ಬದುಕುತ್ತವೆ.
ಲಕ್ಷಣಗಳು : ಉಳಿದೆಲ್ಲ ಜಾತಿಯ ಹಾವುಗಳ ತಲೆಯ ಮೇಲೆ ಪ್ರಶಲ್ಕಗಳ ಹೊದಿಕೆ ಇದ್ದರೆ ಮಂಡಲದ ಹಾವಿನ ತಲೆಯ ಮೇಲೆ ಸಣ್ಣ ಹುರುಪೆಗಳ ಹೊದಿಕೆ ಇರುತ್ತದೆ. ಇದು ಈ ಜಾತಿಯ ಹಾವುಗಳ ವಿಶೇಷ ಲಕ್ಷಣ.
ದೇಹದ ಮೇಲೆ ಕಂದು ಬಣ್ಣದ ಅಂಡಬ್ರಂಶ ಮಚ್ಚೆಗಳಿವೆ. ಇವು ಮೂರು ಸಾಲಿನಲ್ಲಿ ದೇಹದ ಉದ್ದಕ್ಕೂ ಹರಡಿವೆ. ಒಟ್ಟು ೨೭ ಮಚ್ಚೆಗಳಿರುತ್ತವೆ. ತಲೆ, ಬಾಲ, ಬೆನ್ನು ಮತ್ತು ಪಾರ್ಶ್ವ ಭಾಗಗಳಲ್ಲಿ ೩ ಸಾಲುಗಳಲ್ಲಿ ಹರಡಿವೆ. ಬೆನ್ನಿನ ಮೇಲೆ ೩೭ ಹುರುಪೆ ಸಾಲುಗಳಿವೆ, ೮೪ ಹೊಟ್ಟೆ ಭಾಗದ ಹುರುಪೆಗಳಿವೆ. ಇವುಗಳ ಮೇಲೆ ಕಪ್ಪು ಗುರುತುಗಳಿವೆ.
ದೇಹದ ಬಣ್ಣ ಕಂದು ಬಣ್ಣವಾದರೂ ಬಿಳಿಯ ಅಂಚುಗಳಿರುವ ಕಪ್ಪು ಗುರುತುಗಳಿವೆ.
ತಲೆ ತ್ರಿಕೋನಾಕಾರವಾಗಿದೆ. ಕೋನ ಆಕಾರದ ಚೂಪು ಮೂತಿ, ಪ್ರಧಾನವಾಗಿ ಕಾಣುವ ನಾಸಿಕಗಳಿವೆ. ಕಣ್ಣುಗಳ ಸುತ್ತ ಬೆಳಿಯ ಅಂಚುಗಳಿವೆ.
ಸಂತಾನಾಭಿವೃದ್ಧಿ : ಜುಲೈ-ಅಗಸ್ಟ್ ತಿಂಗಳುಗಳಲ್ಲಿ ಹೆಣ್ಣು-ಗಂಡುಗಳು ಕೂಡುತ್ತವೆ. ಇವು ಹಾವುಗಳಲ್ಲಿ ನಿಜವಾಗಿ ಜರಾಯುಜಗಳು. ಮುಂದಿನ ಮೇ -ನವೆಂಬರ್ ಕಾಲದಲ್ಲಿ ಹುಟ್ಟುತ್ತವೆ. ಒಂದು ಹೆಣ್ಣು ಮಂಡಲದ ಹಾವು ೩ ದಿನಗಳಲ್ಲಿ ೯೨ ಮರಿಗಳನ್ನು ಹಾಕಿದ ದಾಖಲೆ ಇದೆ. ವರ್ಷವಿಡೀ ಗರ್ಭಕಟ್ಟಿದ ಹೆಣ್ಣು ಹಾವುಗಳು ದೊರಕುತ್ತವೆ. ಗರ್ಭಾವಸ್ಥೆ ಕಾಲ ೬ ತಿಂಗಳು. ಈ ಜಾತಿ ಬಹಳ ಸಮೃದ್ಧ ಸಂತಾನ ಭಾಗ್ಯದ ಹಾವು. ಸಾಮಾನ್ಯವಾಗಿ ೩೦ ರಿಂದ ೪೦ ಮರಿಗಳನ್ನು ಹಾಕುತ್ತವೆ. ಬಂಧನದಲ್ಲಿ ೪ ವರ್ಷಗಳು ಬದುಕಿದ ನಿದರ್ಶನಗಳಿವೆ.
ಸ್ವಭಾವ : ಕೇದಿಗೆ ವನ, ಕತ್ತಾಳೆ ಮೆಳೆಗಳು ಇದರ ಮೆಚ್ಚಿನ ಆವಾಸ ಸ್ಥಾನಗಳು ಸಾಮಾನ್ಯವಾಗಿ ಸೋಮಾರಿಗಳು. ಕೆಣಕಿದಾಗ ಕ್ರೂರ ರೀತಿಯಲ್ಲಿ ಕಚ್ಚುತ್ತವೆ. ಮೊದಲು ಬುಸುಗುಟ್ಟಿ ಹೆದರಿಸುತ್ತವೆ. ಉಳಿದೆಲ್ಲ ಹಾವು ಜಾತಿಗಳಿಗಿಂತ ಜೋರಾಗಿ ಬುಸುಗುಟ್ಟುತ್ತವೆ. ಕಚ್ಚುವ ಕಾಲದಲ್ಲಿ ಕಚ್ಚುವವರ ಮೇಲೆರಗುತ್ತವೆ. ಇವಕ್ಕೆ ೧೦. ಮಿ. ಮೀ. ಉದ್ದದ ವಿಷದಂತಗಳಿವೆ. ಇದರಿಂದ ಆಳವಾದ ಗಾಯ ಮಾಡಿ ವಿಷಸೂಸುತ್ತವೆ.
ನಿಶಾಚರಿ. ಹಗಲಿನಲ್ಲಿ ಶಾಖ ಹೆಚ್ಚಾದಾಗ ಕಲ್ಲು ಪೊಟರೆಗಳು, ತರಗೆಲೆಗಳ ರಾಶಿ, ಮುಳ್ಳು ಮೆಳೆಗಳು, ಕತ್ತಾಳೆ ಮೆಳೆ ಮುಂತಾದ ಎಡೆಗಳಲ್ಲಿ ಆಡಗಿಕೊಳ್ಳುತ್ತವೆ.
ಇವುಗಳ ಚಲನೆ ನಿಧಾನ. ಇವು ಮರಗಿಡಗಳನ್ನು ಹತ್ತಬಲ್ಲವು. ವಿಶ್ರಮಿಸಿಕೊಳ್ಳುವಾಗ ದೇಹವನ್ನು ಸುರಳಿಯಾಕಾರದಲ್ಲಿ ಸುತ್ತಿ ತಲೆಯನ್ನು ನಡುವೆ ಇರಿಸಿಕೊಂಡಿರುತ್ತವೆ. ಸ್ಪಲ್ಪ ಗಲಭೆಯಾದರೂ ಸಾಕು ಏನೆಂದು ಪರೀಕ್ಷಿಸಲು ಚುರುಕಾಗಿ ನಾಲಿಗೆ ಚಲಿಸುತ್ತದೆ.
ಇದರ ವಿಷ ಪಾರದರ್ಶಕ ಮತ್ತು ಅಮ್ಲೀಯ ಗುಣ ಉಳ್ಳದ್ದು ಇದರ ವಿಷ ರಕ್ತ ನಾಳಗಳ ಮೇಲೆ ಪ್ರಭಾವ ಬೀರಿ ರಕ್ತವನ್ನು ನಾಶಪಡಿಸುತ್ತದೆ. ರಕ್ತ ಚಲನೆ ನಿಲ್ಲುವುದು. ರಕ್ತದ ಒತ್ತಡ ಕಡಿಮೆ ಯಾಗುವುದನ್ನು, ಹೃದಯ ದುರ್ಬಲವಾಗುತ್ತದೆ. ಕೆಂಪು ರಕ್ತ ಕಣಗಳು ನಾಶವಾಗುವುವು. ರಕ್ತ ಹೆಪ್ಪುಗಟ್ಟುವ ಶಕ್ತಿ ಕಡಿಮೆಯಾಗುವುದು. ರಕ್ತ ನಾಳಗಳ ಭಿತ್ತಿ ಹಾಳಾಗುವುದು. ದೇಹದ ಒಳಭಾಗದಲ್ಲಿಯೆ ಅಪಾರ ರಕ್ತಸ್ರಾವವಾಗುವುದು. ನೋವು, ಉರಿ, ವಾಂತಿ, ಬಾಯಲ್ಲಿ ರಕ್ತ ಒಸರುವುದು ಮುಂತಾದ ಲಕ್ಷಣಗಳು ಕಾಣಿಸಿಕೊಂಡು ಅಂತಿಮವಾಗಿ ಸಾವು ಬರುತ್ತದೆ.
—-
ಗಣ : ಒಫಿಡಿಯ
ಕುಟುಂಬ : ಹೋಮಲೋಪ್ಸಿಡೀ (Homolopsidae)
ಉದಾ : ಪಟ್ಟಿ ಕಟ್ಟು ಹಾವು (Banded Krait)
ಶಾಸ್ತ್ರಿಯ ನಾಮ : ಬಂಗಾರಸ್ ಫ್ಯಾಸಿಯೇಟಸ್ (Bangarus Fasciatus)

ವಿತರಣೆ : ಸಾಮಾನ್ಯವಾಗಿ ಬಯಲು ಪ್ರದೇಶ, ಕುರುಚಲು ಕಾಡು ಇದರ ಸ್ವಾಭಾವಿಕ ನೆಲೆಗಳಾದರೂ ಕೆಲವೊಮ್ಮೆ ಜನವಸತಿದ ಇರುವ ಜಾಗಗಳಿಗೂ ಬರುತ್ತದೆ. ಕರ್ನಾಟಕದಲ್ಲಿ ವಿಶೇಷವಲ್ಲವಾದರೂ ನೆರೆಯ ಆಂಧ್ರ ಪ್ರದೇಶಗಳಲ್ಲಿ ಸಾಮಾನ್ಯ ಮತ್ತು ಪಕ್ಕದ ಜಿಲ್ಲೆಗಳಾದ ಕೋಲರ ಮತ್ತು ಚಿತ್ರದುರ್ಗಗಳಲ್ಲಿ ಇವೆ ಎಂದು ತಿಳಿದುಬರುತ್ತದೆ.
ಗಾತ್ರ : ೧.೫ ರಿಂದ ೨.೨೫ ಮೀಟರ‍್ ಉದ್ದ.
ಆಹಾರ : ಇತರ ಹಾವುಗಳು, ಹಾವು ಮೊಟ್ಟೆಗಳು, ಹಾವುರಾಣಿ, ಸಾಮಾನ್ಯವಾಗಿ ಇಲಿಗಳು ಇದರ ಆಹಾರ. ಆಪರೂಪವಾಗಿ ಮೀನುಗಳನ್ನು ತಿನ್ನಬಹುದು. ಆಹಾರ ಜೀವಿಯನ್ನು ತಲೆ ಮುಂದಾಗಿ ನುಂಗುತ್ತದೆ. ಇದು ನುಂಗುತ್ತಿರುವ ಆಹಾರ ಜೀವಿ ಅಸಾಮಾನ್ಯವಾಗಿ ಇದ್ದವಾಗಿದ್ದರೆ. ಕೆಲವು ಗಂಟೆಗಳು, ಅಥವಾ ವಿನಗಳ ಕಾಲ ನುಂಗುತ್ತಿರುವ ಪ್ರಾಣಿಯ ಕೆಲವು ಭಾಗ ಈ ಹಾವಿನ ಬಾಯಿಂದ ಹೊರಕ್ಕೆ ನೇತಾಡುವುದನ್ನು ಕಾಣಬಹುದು.
ಲಕ್ಷಣಗಳು : ದೇಹದ ಉದ್ದಕ್ಕೂ ಪರ್ಯಾಯವಾಗಿ ಹರಡಿರುವ ಕಪ್ಪು ಮತ್ತು ಬಂಗಾರದ ಪಟ್ಟಿಗಳು ಇದರ ವಿಶಿಷ್ಟ ಲಕ್ಷಣ. ಅಗಲವಾಗಿ ಚಪ್ಪಟೆಯಾದ ತಲೆ ಮೋಟು ಮೂತಿ, ಕಪ್ಪು ಕಣ್ಣುಗಳು, ಪ್ರತ್ಯೇಕವಾಗಿ ಕಾಣುವ ಕತ್ತು, ನಯವಾದ ದೇಹ ಈ ಹಾವಿನ ವಿಶೇಷ ಲಕ್ಷಣಗಳು. ಬೆನ್ನಿನ ಮೇಲೆ ಸ್ಪಷ್ಟ ಏಣಿದೆ. ಮೋಟು ಬಾಲ ಮತ್ತು ನೋಡುವುದಕ್ಕೆ ಬೆರಳಿನಂತಿದೆ.
ದೇಹದ ಮೇಲೆ ಗಿಣಿ ಹಳದಿ ಬಣ್ಣ ಮತ್ತು ಕಪ್ಪು ಪಟ್ಟಿಗಳು ಒಂದಾದ ಮೇಲೊಂದರಂತೆ ಹರಡಿವೆ. ಪಟ್ಟಿಗಳು ದೇಹದ ಸುತ್ತಲೂ ಹರಡಿವೆ. ತಲೆಯ ಮೇಲೆ ಹಳದಿಯ ಗುರುತಿದೆ. ಇದರ ಬಾಹುಗಳು ಹಿಂದಕ್ಕೆ ಬಾಗಿವೆ. ತುಟಿಗಳು ಕೆನ್ನೆಭಾಗ, ನಾಸಿಕ, ಕಣ್ಣು ಭಾಗದ ನಡುವೆ ಮತ್ತು ಕತ್ತು ಹಳದಿ ಬಣ್ಣವಾಗಿವೆ.
ಸಂತಾನಾಭಿವೃದ್ಧಿ : ಈ ಹಾವಿನ ಸಂತಾನೋತ್ಪತ್ತಿ ಚಟುವಟಿಕೆಯ ವಿಷಯ ಹೆಚ್ಚು ವಿಳಿಯದು. ದೊಗರುಗಳಲ್ಲಿ ಮೊಟ್ಟೆ ಇಟ್ಟು ತಾಯಿ ಹಾವು ಮೊಟ್ಟೆಗಳನ್ನು ಮುಚ್ಚುವಂತೆ ತನ್ನ ದೇಹವನ್ನು ಸುರುಳಿ ಸುತ್ತಿಕೊಂಡು ಮಲಗಿ ಕಾವು ಕೊಡುವುದನ್ನು ಕಂಡ ವರದಿಗಳಿವೆ. ಮೇ ತಿಂಗಳ ಹೊತ್ತಿಗೆ ಮೊಟ್ಟೆಗಳು ಒಡೆದು ಮರಿಗಳು ಹೊರಬರುತ್ತವೆ.
ಸ್ವಭಾವ : ಇದು ವಿಷದ ಹಾವು. ಆದರೆ ಇದರ ವಿಷ ಸಾಮಾನ್ಯ ಕಟ್ಟು ಹಾವು ಮತ್ತು ನಾಗರ ಹವಿನ ವಿಷಕ್ಕಿಂತ ಕಡಿಮೆ ಉಗ್ರವಾದುದು. ಈ ಹಾವು ಕಡಿದುದರಿಂದ ಒಂದು ಎತ್ತು ಸತ್ತ ವರದಿ ಇದೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ರೆಪ್ಟಿಲಿಯ (ಸರೀಸೃಪಗಳು) (೧೧)
ಗಣ : ಒಫಿಡಿಯ
ಕುಟುಂಬ : ಇಲಾಫೀಡೀ (Elaphidae)
ಉದಾ : ತೆಳು ಹವಳದ ಹಾವು (Slender Coral Snake)
ಶಾಸ್ತ್ರೀಯ ನಾಮ : ಕ್ಯಾಲ್ಲೊಫೀಸ್ ಮೆಲನುರಸ್ (Callophis melanuras)

ವಿತರಣೆ : ಕರ್ನಾಟಕವೂ ಸೇರಿದಂತೆ ಭಾರತದ ಎಲ್ಲಡೆ ಕಡಲ ಈರದ ಕುರುಚಲು ಕಾಡಿನಲ್ಲಿ ಕಾಣಿಸಿಕೊಳ್ಳುತ್ತವೆ. ಇದರ ಒಂದು ಪ್ರಭೇದ, ಬಿಬ್ರೋನ್ಸ್ (bibrons) ಪಶ್ಚಿಮ ಘಟ್ಟಗಳಲ್ಲಿ ದೊರಕುತ್ತದೆ. ಇದು ಕಡಲ ತೀರದಿಂದ ೧೦೦೦ ಮೀ. ಎತ್ತರದವರೆಗೆ ಕಂಡುಬರುತ್ತದೆ.
ಗಾತ್ರ : ೨೫ ರಿಂದ ೩೫ ಸೆಂ.ಮೀ. ಉದ್ದ ಬೆಳೆಯುತ್ತವೆ. ದೇಹ ೫ ಸೆಂ.ಮೀ. ವ್ಯಾಸವಿದೆ.
ಆಹಾರ : ಹುಳ, ಹುಪ್ಪಡಿ, ಮಳೆ ಹುಳುಗಳು, ಓತಿ, ಕಪ್ಪೆ, ಇತರ ಸಣ್ಣ ಪುಟ್ಟ ಹಾವುಗಳು ಇದರ ಆಹಾರ.
ಲಕ್ಷಣಗಳು : ನಾಜೂಕು ಸರೀರ, ಹೊಳಪಿನ ನಯವಾದ ಹುರುಪೆಗಳ ಹೊದಿಕೆ. ಮೈಮೇಲೆ ೧೩ ರಿಂದ ೧೫ ಸಾಲುಗಳಲ್ಲಿ ಜೋಡಿಸಿದ ಹುರುಪೆಗಳಿವೆ. ಈ ಹುರುಪೆಗಳ ಮೇಲೆ ಕಂದು ಬಣ್ಣದ ಚುಕ್ಕೆಗಳಿವೆ. ಈ ಚುಕ್ಕೆಗಳು ನೇರವಗಿ ಉದ್ದ ಸಾಲಿನಲ್ಲಿ ವ್ಯವಸ್ಥೆ ಗೊಂಡಿರುವಂತೆ ಭಾಸವಾಗುತ್ತದೆ. ಮೈ ಬಣ್ಣ ಕಂದು. ತಲೆ ಮೊಂಡು ಮತ್ತು ಕಪ್ಪು. ಕುತ್ತಿಗೆಯೂ ಕಪ್ಪು. ತಲೆಯ ಮೇಲೆ ಎದ್ದು ಕಾಣುವ ಎರಡು ಹಳದಿ ಗುರುತುಗಳಿವೆ. ಬಾಲದ ಬುಡದ ಬಳಿ ಮತ್ತು ಹಿಂತುದಿಯಲ್ಲಿ ಒಂದೊಂದು ಉಂಗುರಗಳಿವೆ. ಬಾಲದ ತಳಭಾಗ ತಿಳಿ ನೀಲಿ ಕಡು ಕೆಂಪು. ಹೊಟ್ಟೆಯ ಭಾಗ ಕೆಂಪು ಅಥವಾ ಕಡುಕೆಂಪು, ಇವುಗಳ ವರ್ಣವೈವಿಧ್ಯ ಹವಳಗಳಂತಿರುವುದರಿಂದ ಇವುಗಳನ್ನು ಹವಳದ ಹಾವುಗಳೆಂದು ಕರೆಯುತ್ತಾರೆ.
ಸಂತಾನಾಭಿವೃದ್ಧಿ : ಜುಲೈ-ಅಗಸ್ಟ್ ತಿಂಗಳಲ್ಲಿ ಮೊಟ್ಟ ಇಡುತ್ತವೆ. ಒಂದು ಸಾರಿಗೆ ೬ ರಿಂದ ೧೪ ಮೊಟ್ಟೆಗಳನ್ನಿಡುತ್ತವೆ.
ಸ್ವಭಾವ : ಭಾರತದಲ್ಲಿ ಇರುವ ಈ ಜಾಗಿಯ ಐದು ಪ್ರಭೇದಗಳಲ್ಲಿ ನಾಲ್ಕು ಪ್ರಭೇದಗಳು ಪಶ್ಚಿಮ ಘಟ್ಟಗಳಲ್ಲಿ ದೊರಕುತ್ತವೆ. ಇವು ನಿಶಾಚರಿಗಳು. ಅಪರೂಪವಾಗಿ ಬೆಳಗಿನ ತಂಪು ಹೊತ್ತಿನಲ್ಲಿ ಓಡಾಡುತ್ತಿರುವುದು ಕಂಡು ಬರಬಹುದು. ಬಿಲವಾಸಿಗಳು. ತಮ್ಮ ಬಿಲಗಳನ್ನು ತಾವೆ ಮರಳಲ್ಲಿ ತೋಡುತ್ತವೆ. ಬಿಲಹೊಕ್ಕು ತಲೆ ಮತ್ರ ಹೊರಗೆ ಕಾಣುವಂತೆ ಹುದುಗಿ ನಿಶ್ಚಲವಾಗಿ ಉಳಿದು, ಆಹಾರ ಜೀವಿಗಳು ಬರುವುದನ್ನು ಕಾಯುತ್ತದೆ. ಉದ್ರೇಕಗೊಂಡಾಗ ತನ್ನ ಬಾಲವನ್ನು ಎತ್ತಿ, ತನ್ನ ವರ್ಣ ವೈವಿದ್ಯವನ್ನು ಪ್ರದರ್ಶಿಸುತ್ತ ಒಂದು ರೀತಿ ವಿಚಿತ್ರವಾಗಿ ಆಡಿಸುತ್ತದೆ. ಕಾಡಿನ ಪ್ರಾಣಿಯಾದುದರಿಂದ ಕಾಡಿನೊಳಕ್ಕೆ ನುಸುಳಿ ಮರೆಯಾಗುತ್ತದೆ. ಈ ಹಾವುಗಳು ನಾಗರ ಹಾವಿನ ಸಮೀಪದ ಬಂದುಗಳು. ಇದು ವಿಷದ ಹಾವೆಂಬುದರ ವಿನಹ ಇದರ ವಿಷದ ಸ್ವಭಾವದ ಬಗ್ಗೆ ಹೆಚ್ಚು ತಿಳಿಯದು. ಇದು ಸುಮಾರು ಒಂದು ಅಡಿ ಉದ್ದವಿರುವುದರಿಂದ ಮನುಷ್ಯನಿಗೆ ಮರೆಯಾಗಿದ್ದು ಅಪಾಯ ತಂದೊಡ್ಡಬಹುದು.
—- 
ಗಣ : ಒಫಿಡಿಯ
ಕುಟುಂಬ : ಇಲಾಫಿಡೀ (Elaphidae)
ಉದಾ : ನಾಗರ ಹಾವು (Cobra Snake)
ಶಾಸ್ತ್ರೀಯ ನಾಮ : ನಾಜ ನಾಜ (Naja Naja)
[image: 104_69_PP_KUH]
ವಿತರಣೆ : ಕರ್ನಾಟಕದ ಎಲ್ಲಾ ಭಾಗದಲ್ಲಿ ಈ ಹಾವು ದೊರಕುತ್ತದೆ. ಸಮುದ್ರ ಮಟ್ಟದಿಂದ ೧೮೦೦ ಮೀ. ಎತ್ತರದವರೆಗಿನ ಪ್ರದೇಶಗಳ, ಬಿಲ, ದಟ್ಟಕಾಡು, ಪೊಟರು, ಪಾಲು ಮನೆಗಳು, ಹುತ್ತ ಇವುಗಳ ಸ್ವಾಭಾವಿಕ ವಾಸಸ್ಥಾನಗಳು. ಆಹಾರ ಹುಡುಕುತ್ತ ಜನವಸತಿಗಳ ಬಳಿಗೂ ಬರಬಹುದು.
ಗಾತ್ರ : ೩ ರಿಂದ ನಾಲ್ಕು ಅಡಿ ಉದ್ದ ಬೆಳೆಯುತ್ತವೆ. ಗಂಡು ಹಾವುಗಳು ಹೆಣ್ಣು ಹಾವುಗಳಿಗಿಂತ ಹೆಚ್ಚು ಉದ್ದವಾಗಿರುತ್ತವೆ.
ಆಹಾರ : ಇಲಿ, ಕಪ್ಪೆ, ಓತಿ, ಮೀನು, ಪಕ್ಷಿಯ ಮೊಟ್ಟೆಗಳು ಈ ಹಾವಿನ ಸ್ವಾಭಾವಿಕ ಆಹಾರ, ಸಮಯ ಬಂದರೆ ಸಣ್ಣ ಹಾವುಗಳನ್ನು ತಿನ್ನಬಹುದು.
ಲಕ್ಷಣಗಳು : ದೇಹದ ಮೇಲೆ ನುಣುಪಾದ ಹುರುಪೆಗಳ ಹೊದಕೆ ಇದೆ. ಈ ಹುರುಪೆಗಳು ಓರೆ ಸಾಲಿನಲ್ಲಿ ಜೋಡಣೆಯಾಗಿವೆ. ಇದು ನಾಗರ ಹಾವಿನ ವಿಶಿಷ್ಟ ಲಕ್ಷಣ. ಕತ್ತಿನ ಬಾಗದಲ್ಲಿ ೨೫-೩೫, ದೇಹದ ಮೇಲೆ ತಳಭಾಗ ನಡುಭಾಗದಲ್ಲಿ ೧೫ ರಿಂದ ೧೭ ವೆಂಟ್ರಲ್ ಹುರುಪೆಗಳಿವೆ. ಬಾಲದ ಭಾಗದಲ್ಲಿ ವೆಂಟ್ರಲ್ ಹುರುಪೆಗಳು ಜೋಡಿ ಸಾಲಿನಲ್ಲಿ ವ್ಯವಸ್ಥಿತವಾಗಿವೆ.
ದೇಹದ ಮಿರುಗುತ್ತದೆ. ಕಣ್ಣಗಳು ಕಪ್ಪು. ಅಗಲವಾದ ಕತ್ತು, ಸಾಧಾರಣ ಗಾತ್ರದ ತಲೆ ಮತ್ತು ದೇಹವಿದೆ. ದೇಹದ ತಳಭಾಗ ಬಿಳುಪು ಅಥವಾ ಹಳದಿ. ಕತ್ತಿನ ಭಾಗದಲ್ಲಿ ಅಗಲವಾದ ಪಟ್ಟಿ ಇದೆ. ಪ್ರಸಿದ್ಧವಾದ ಹೆಡೆ ಇರುವುದು ಈ ಹಾವಿನ ವಿಶಿಷ್ಟ ಲಕ್ಷಣ. ಕತ್ತಿನ ಭಾಗದ ಪಕ್ಕೆಲಬುಗಳನ್ನು ಪಕ್ಕಕ್ಕೆ ಚಾಚಿ, ಕತ್ತಿನ ಸುತ್ತ ಸಡಿಲವಾಗಿ ವಿಸ್ತರಿಸಿರುವ ಚರ್ಮವನ್ನು ಹಿಗ್ಗಿಸಿ ಅಗಲಿಸುವ ಮೂಲಕ ಈ ಹಾವು ತನ್ನ ಹೆಡೆಯನ್ನು ಬಿಚ್ಚುತ್ತದೆ. ಹೆಡೆಯ ಮೇಲ್ಭಾಗದಲ್ಲಿ ಕನ್ನಡಕದ ಅಥವ ಒಂದಕ್ಕೊಂದು ಸಂಬಂದವಿಲ್ಲದ ಎರಡು ಉಂಗುರಗಳ ಗುರುತಿದೆ. ಈ ಗುರುತಿನ ನಮೂನೆ ವ್ಯತ್ಯಾಸ ತೋರುತ್ತದೆ. ಕೆಲವು ನಾಗರ ಹಾವುಗಳಲ್ಲಿ ಈ ಗುರುತು ಇಲ್ಲದಿರಲೂಬಹುದು. ಹೆಡೆಯ ಕೆಳಭಾಗದಲ್ಲಿ ಮೂರು ಕಪ್ಪು ಅಡ್ಡ ಪಟ್ಟಿಗಳು ಇದ್ದೇ ಇರುತ್ತವೆ. ಇದೂ ಕೂಡ ನಾಗರ ಹಾವಿನ ವಿಶಿಷ್ಟ ಲಕ್ಷಣ.
ಎರಡೂ ದವಡೆಗಳಲ್ಲಿ ಹಲ್ಲುಗಳು ಒಳಕ್ಕೆ ಬಾಗಿ, ನುಂಗುತ್ತಿರುವ ಆಹಾರ ಜೀವಿ ನುಣುಚಿಕೊಂಡು ಹೋಗದಂತೆ ಬಿಗಿಯಾಗಿ ಹಿಡಿಯಲು ಅನುಕೂಲವಾಗಿವೆ. ಈ ಹಾವಿನಲ್ಲಿ ವಿಷದಂತಗಳಿವೆ. ವಿಷಗ್ರಂಥಿಯಿಂದ ಬಂದ ನಾಳವು ಈ ಹಲ್ಲುಗಳ ಬುಡದಲ್ಲಿ, ವಿಷದಂತಗಳ ಒಳ ಮುಖದಲ್ಲಿರುವ ನಾಲೆಗಳಿವೆ ತೆರೆಯುತ್ತದೆ. ಈ ನಾಲೆಯ ಮೂಲಕ ಹರಿದು ವಿಷವು ಕಚ್ಚಿದ ಪ್ರಾಣಿಯ ದೇಹವನ್ನು ಸೇರುತ್ತದೆ.
ನಾಗರ ಹಾವಿನ ವಿಶಿಷ್ಟ ಲಕ್ಷಣ ಮತ್ತು ಈ ಹಾವನ್ನು ನಿಖರವಾಗಿ ಗುರುತಿಸಬಹುದಾದ ಲಕ್ಷಣವೆಂದರೆ, ಹಾವಿನ ಮೇಲು ದವಡೆಯ ಅಂಚಿನಲ್ಲಿ ಹರಡಿರುವ ಹುರುಪೆಗಳು. ಅವುಗಳನ್ನು ಸೂಪ್ರಲೇಬಿಯಿಲ್ ಹುರುಪೆಗಳೆಂದು ಕರೆಯುತ್ತಾರೆ. ಬಾಯಿಯ ನಡುತುದಿಯಿಂದ ಎರಡೂ ಕಡೆ ಎಣಿಸುತ್ತ ಬಂದರೆ ಮೂರನೆಯ ಸೂಪ್ರಲೇಬಿಯಲ್ ಉಳಿದವಕ್ಕಿಂತ ದೊಡ್ಡದು ಮತ್ತು ಇದು ಮೇಲು ಮುಂದಿನ ತುದಿಯಲ್ಲಿ ನಾಸಿಕ ರಂಧ್ರವನ್ನು ಒಳಗೊಂಡ ನೇಸಲ್ ಹುರುಪೆಯನ್ನು ಮತ್ತು ಮೇಲು ಹಿಂದಿನ ತುದಿಯಲ್ಲಿ ಕಣ್ಣುಗಳನ್ನು ಒಳಗೊಮಡ ಆಕ್ಯುಲರ‍್ ಹುರುಪೆಯನ್ನು ಮುಟ್ಟುತ್ತದೆ. ಈ ವ್ಯವಸ್ಥೆ ಮತ್ತಾವ ಹಾವುಗಳಲ್ಲಿಯೂ ಇಲ್ಲ (ಪುಟ ೧೧೬ ನೋಡಿ)
ತಲೆ ಚಪ್ಪಟೆಯಾಗಿದೆ. ಮೂತಿ ತುಂಡು ಮತ್ತು ದುಂಡು. ನಾಸಿಕಗಳು ದೊಡ್ಡವು. ಕಣ್ಣಿನಲ್ಲಿ ದುಮಡು ಪಪೆಗಳಿವೆ. ಹೊರ ಕಿವಿಗಳಿಲ್ಲ. ತಲೆಯ ಮೇಲೆ ಹೊದಿಕೆಯ ಪ್ರಶಲ್ಕಗಳು ಮಿರುಗುತ್ತವೆ.
ಸಂತಾನಾಭಿವದ್ಧಿ : ಜನವರಿಯಲ್ಲಿ ಹೆಣ್ಣು-ಗಂಡು ಹಾವುಗಳು ಕೂಡುತ್ತವೆ. ಏಪ್ರಿಲ್ ಮೊಟ್ಟೆಗಳನ್ನಿಡುತ್ತವೆ. ಮೊಟ್ಟೆ ಎಡುವ ಕ್ರಿಯೆ ಅಗಸ್ಟ್ ವರೆಗೂ ಮುಂದುವರಿಯಬಹುದು. ಮೊಟ್ಟೆ ಇಡುವ ಕ್ರಿಯೆ ಅಗಸ್ಟ್ ವರೆಗೂ ಮುಂದುವರಿಯಬಹುದು. ಮೊಟ್ಟೆ ಇಟ್ಟ ೪೮-೬೯ ದಿನಗಳ ನಂತರ ಮೊಟ್ಟೆಗಳು ಒಡೆದು ಮರಿಗಳು ಹೊರಬರುತ್ತವೆ. ಒಂದು ಸಾರಿಗೆ ೧೨ ರಿಂದ ೨೨ ಮೊಟ್ಟೆಗಳನ್ನಿಡ ಬಹುದು. ಒಮ್ಮೆಗೆ ೪೫ ಮೊಟ್ಟೆ ಗಳನ್ನಿಟ್ಟ (ಅವುಗಳಲ್ಲಿ ೩೬ ನಿಷೇಚಿತ ಮೊಟ್ಟೆಗಳು) ದಾಖಲೆ ಇದೆ. ಮೊಟ್ಟೆಗಳಿಗೆ ಮೃದುವಾದ ಚಿಪ್ಪಿನ ಹೊದಿಕೆ ಇರುತ್ತದೆ. ಮೊಟ್ಟೆಯು ಅಂಡಾಕಾರ ಮತ್ತು ಅವುಗಳ ಉದ್ದಗಲ ೪೦ x ೨೮ ಮಿ.ಮೀ. ಮೊಟ್ಟೆ ಇಡುವ ಮೊದಲು ಜೊತೆ ಕೂಡಿದ ಹೆಣ್ಣು-ಗಂಡು ಹಾವುಗಳು ಒಟ್ಟಾಗಿ ಕೆಲವು ಕಾಲ ಉಳಿಯಬಹುದು. ಎರಡರಲ್ಲಿ ಒಂದು ಮೊಟ್ಟೆಗಳನ್ನು ಕಾದು ಪಾಲಿಸಬಹುದು. ಸಾಮಾನ್ಯವಾಗಿ ಕಸಕಡ್ಡಿಗಳ ನಡುವೆ ಮತ್ತು ಮಣ್ಣಿನ ಒಳಗೆ ಮೊಟ್ಟೆಗಳನ್ನಿಡುತ್ತವೆ. ಹೆಣ್ಣು ಹಾವು ತನ್ನ ಮೊಟ್ಟೆಗಳ ಸುತ್ತಸುತ್ತಿಕೊಂಡು ರಕ್ಷಿಸಬಹುದು. ಒಂದಲ್ಲ ಒಂದು ಹಾವು ಮೊಟ್ಟೆಗಳಿಗೆ ಕಾವು ಕೊಡಬಹುದು. ೫೮ ದಿನಗಳಲ್ಲಿ ಮೊಟ್ಟೆಗಳು ಒಡೆದು ಮರಿಗಳು ಹೊರಬರುತ್ತವೆ.
ಸ್ವಭಾವ : ಇದು ನಿಶಾಚರಿ. ಬಿಸಿಲು ಕಾಸಲು ಮುಂಜಾನೆ ಅಥವಾ ಸಂಜೆ ಹೊರಬರುತ್ತದೆ. ಈ ಹಾವನ್ನು ಸಾಮಾನ್ಯವಾಗಿ ಬಯಲುಗಳಲ್ಲಿ ಮುಂಜಾನೆ ಅಥವಾ ಸಂಜೆ ಕಾಣಬಹುದು. ಆಹಾರವಾದ ಇಲಿಗಳನ್ನು ಹುಡುಕುತ್ತ ಜನವಸತಿಯ ಬಳಿಗೆ ಬರುತ್ತದೆ. ಗಲಾಟೆ ಮಾಡಿದರೆ ಪ್ರತಿಭಟಿಸುತ್ತದೆ. ಕಚ್ಚಲು ಪ್ರಯತ್ನಿಸಬಹುದು. ಇದೊಂದು ಉಪದ್ರವ ಕಾರಿ ವಿಷದ ಹಾವು. ಜೊಲ್ಲು ರಸ ಗ್ರಂಥಿಗಳು ವಿಷಗ್ರಂಥಿಗಳಾಗಿ ಮಾರ್ಪಟ್ಟಿವೆ. ವಿಷವನ್ನು ಆಹಾರ ಜೀವಿಗೆ ತಲುಪಿಸಲು ಮಾರ್ಪಟ್ಟ ವಿಷದಂತಗಳಿವೆ. ಈ ಹಾವೆ ಯಾಕೆ, ಹಾವುಗಳೆ ಸಾಮಾನ್ಯವಾಗಿ ತಮ್ಮ ಆಹಾರವನ್ನು ಅಗಿದು ತಿನ್ನಲಾರವು. ಅವನ್ನು ಇಡಿಯಾಗಿ ನುಂಗುತ್ತವೆ. ಆಹಾರ ಜೀವಿಯು ಜೀವದಿಂದಿದ್ದು ಒದ್ದಾಡುತ್ತಿದ್ದರೆ, ನುಂಗುವುದು ದಕಷ್ಟವಾಗುತ್ತದೆ. ಆದ್ದರಿಂದ ಅವುಗಳನ್ನು ಕಚ್ಚಿ, ಗಾಯ ಮಾಡಿ, ರಕ್ತಕ್ಕೆ ವಿಷಸೂಸಿ, ಮಂಪರು ಬರಿಸಿ ನಿಶ್ಚೇತಗೊಳಿಸಿ, ಇಲ್ಲವೆ ಸಾಯಿಸಿ ನಿಧಾನವಾಗಿ ನಿರಾತಂಕವಾಗಿ ನುಂಗುತ್ತವೆ. ಆದ್ದರಿಂದ ಈ ವಿಷದ ಹಾವುಗಳ ವಿಷ ಮುಖ್ಯವಾಗಿ ಅದರ ಆಹಾರ ಜೀವಿಯನ್ನು ನಿಶ್ಚೇತನಗೊಳಿಸಲು ಅಥವಾ ಕೊಲ್ಲಲ್ಲು ಬಳಸುವ ವಸ್ತು. ಇದನ್ನು ತನ್ನ ಮೇಲೆ ಆಕ್ರಮಿಸಿ ಬರುವ ಶತ್ರುಗಳ (ಮನುಷ್ಯನೂ ಸೇರಿದಂತೆ) ಆಕ್ರಮಣದಿಂದ ತಪ್ಪಿಸಿಕೊಳ್ಳಲು, ಪ್ರತಿಭಟಿಸಲೆಂದು, ತನ್ನನ್ನು ರಕ್ಷಿಸಿಕೊಳ್ಳಲು ನಾಗರಹಾವು ಕಚ್ಚುವ, ವಿಷಸೂಸುವ ವಿಧಾನವನ್ನು ಅನುಸರಿಸುತ್ತದೆ.
ನಾಗರ ಹವಿನ ವಿಷ ತುಂಬಾ ಅಪಾಯ. ಮನುಷ್ಯನಿಗೆ ಮಾರಕವಾಗುತ್ತದೆ. ನಾಗರ ಹಾವಿನ ವಿಷ ತೆಳು ಹಳದಿ ಬಣ್ಣದ ಪಾರದರ್ಶಕ ಸ್ನಿಗ್ಧ ಧ್ರವ. ಒಂದು ಸಾರಿ ಕಚ್ಚಿದಾಗ ೦.೨ ಗ್ರಾಂ (ಒಣ ತೂಕ) ಹೊರ ಸೂಸುತ್ತದೆ. ವಿಷ ರಕ್ತದ ಮೂಲಕ ದೇಹದಲ್ಲಿ ವ್ಯಾಪಿಸಿ ಕೇಂದ್ರ ನರ ಮಂಡಲದ ಮೇಲೆ ಪ್ರಭಾವ ಬೀರುತ್ತದೆ.
ನಾಗರ ಹಾವು ಸ್ವಾಭಾವಿಕವಾಗಿ ಅಂಜುಬುರುಕ ಪ್ರಾಣಿ. ಆದರೆ ತನಗೆ ತೊಂದರೆಯಾದಾಗ ಬುಸುಗುಟ್ಟುತ್ತ, ಹೆಡೆ ಬಿಚ್ಚಿ ಎದುರಿಸುತ್ತದೆ. ಕಚ್ಚಿ ಗಾಯಗೊಳಿಸಿ ಕೊಲ್ಲದೆ ಉಳಿಸಿದರೆ ಜಿದ್ದು ಸಾಧಿಸುತ್ತದೆ. ನಾಗರ ಹಾವಿನ ಸೇಡು ಹನ್ನೆರಡು ವರ್ಷ ಎಂಬ ಭಾವನೆ ನಿಜವಲ್ಲ. ನಾಗರಹಾವು ಹಾವಾಡಿಗರ ಪ್ರಿಯವಾದ ಪ್ರಾಣಿ. ಹಾವಾಡಿಗ ಪುಂಗಿ ಊದಿ ಹಾವಾಡಿಸುವ ಆಟ ನೀವೆಲ್ಲ ನೋಡಿದ್ದೀರಿ, ಆನಂದ ಪಟ್ಟಿದ್ದೀರಿ. ಆದರೆ ವಾಸ್ತವ ಸಂಗತಿ ಎಂದರೆ ಹಾವಾಡಿಗನ ಪುಂಗಿನ ನಾದಕ್ಕೆ ಇದು ಆನಂದದಿಂದ ತಲೆದೂಗಿ ಸಂತೋಷದಿಂದ ಹೆಡೆ ಆಡಿಸುತ್ತದೆ ಎನ್ನುವುದು ತಪ್ಪು ಭಾವನೆ. ಹಾವಿಗೆ ಹೊರ ಕಿವಿ ಇಲ್ಲದಿರುವುದರಿಂದ ಗಾಳಿಯ ಮೂಲಕ ಪ್ರಸಾರವಾಗುವ ಶಬ್ದದ ಅಲೆಗಳನ್ನು ಅದು ಗ್ರಹಿಸಲಾರದು. ಆದ್ದರಿಂದ ಹಾವು ಪುಂಗಿಯ ನಾದಕ್ಕೆ ಮೆಚ್ಚಿ ತಲೆ ತೂಗುವುದಿಲ್ಲ, ಹಾವಾಡಿಗ ಊದುತ್ತ ಅಲ್ಲಾಡಿಸುವ ಪುಂಗಿಯನ್ನು ಕಣ್ಣುಗಳಿಂದ ಗಮನಿಸುತ್ತ ಅದರ ಚಲನೆಯನ್ನು ಅನುಸರಿಸಿ ತಲೆಯನ್ನು ಆಡಿಸುತ್ತದೆ.
ಹಿಂದೂಗಳು ನಾಗರ ಹಾವನ್ನು ದೇವರಂದು ಪೂಜಿಸುತ್ತಾರೆ. ನಾಗರಹಾವು ತನ್ನ ಹೊರ ಚರ್ಮವನ್ನು ಕಳಚಿ ಕಳೆದುಕೊಳ್ಳುವುದು ಅಥವಾ ಪೊರೆ ಬಿಡುವುದು ಸಾಮಾನ್ಯ. ಹಾವಿನ ವಿಷವನ್ನು ಔಷಧವಾಗಿಯೂ ಬಳಸುತ್ತಾರೆ.
—- 
ಗಣ : ಒಫಿಡಿಯ
ಕುಡುಂಬ : ಇಲಾಫಿಡೀ (Elaphidae)
ಉದಾ : ಕಾಳಿಂಗ ಸರ್ಪ / ರಾಜ ನಾಗರ ಹಾವು (The King Cobra)
ಶಾಸ್ತ್ರಿಯ ನಾಮ : ಒಫಿಯೊಫೇಗಸ್ ಹನ್ನ (Ophiophagus Hannah)

ವಿತರಣೆ : ಕರ್ನಾಟಕದ ಪಶ್ಚಿಮ ಘಟ್ಟಗಳ ದಟ್ಟಕಾಡುಗಳಿಗೆ ಸೀಮಿತವಾದ ಹಾವು ನೀಲಗಿರಿ, ಪಳನಿ, ಕರ್ನಾಟಕದ ಪಶ್ಚಿಮ ಘಟ್ಟಗಳಿಂದ ಗೋದಾವರಿವರೆಗಿನ ಪ್ರದೇಶದಲ್ಲಿ ಇವು ವಾಸಿಸುತ್ತವೆ. ಸಮುದ್ರ ಮಟ್ಟದಿಂದ ೧೯೦೦ ಮೀಟರ‍್ ಎತ್ತರದವರೆಗೂ ದೊರಕುತ್ತವೆ. ಹೆಚ್ಚು ಮಳೆ ಬೀಳುವ, ಹೆಚ್ಚುದ ತಳಗಿಡ ಮೆಳೆಗಳ ಪೊದರುಗಳಲ್ಲಿ ಇವುಗಳ ವಾಸ. ಆಗುಂಬೆ ಕರವಾರಗಳಲ್ಲಿ ದೊರಕುತ್ತದೆ. ಬೆಟ್ಟ ಸೀಮೆಗಳಲ್ಲಿ ವಾಸ. ನೆಲ ಮರಗಿಡಗಳು ನೀರಿನಲ್ಲಿಯೂ ವಾಸಿತುತದೆ.
ಗಾತ್ರ : ಇದರ ಸರಾಸರಿ ಉದ್ದ ೧೦ ಅಡಿ. ಆದರೆ ೧೮ ಅಡಿಗಳ ಉದ್ದದ ಕಾಳಿಂಗ ಸರ್ಪಗಳು ದೊರಕಿವೆ. ಇದರ ತೂಕ ೧೨ ಕೆ.ಜಿ.
ಆಹಾರ : ಸಾಮಾನ್ಯವಾಗಿ ಇತರ ವಿಷದ, ವಿಷವಲ್ಲದ ಹಾವುಗಳು, ಮೊಲ, ಇಲಿ, ಹೆಗ್ಗಣ, ಉಡ, ಹಲ್ಲಿಗಳು, ಪಕ್ಷಿಗಳು, ಪಕ್ಷಿಗಳ ಮೊಟ್ಟೆಗಳನ್ನು ತಿಂದು ಬದುಕುತ್ತವೆ. ಬಂಧನದಲ್ಲಿದ್ದಾಗ ಕುದುರೆ ಮಾಂಸವನ್ನು ತಿನ್ನುತ್ತದೆ.
ಲಕ್ಷಣಗಳು : ಹಾವುಗಳಲ್ಲಿಯೇ ಅತ್ಯಂತ ಉದ್ದವಾದ ದೈತ್ಯ ಹಾವು. ಅದು ವಾಸಿಸುವ ಪರಿಸರ, ಸನ್ನಿವೇಶಗಳಿಗನುಗುಣವಾಗಿ ಅದರ ದೇಹದ ಬಣ್ಣ ಹಸಿರು, ಕಂದು, ಅರಿಶಿಣ, ಕಪ್ಪು ಮುಂತಾಗಿ ಇರುತ್ತದೆ. ತಲೆ ದೊಡ್ಡದು ಮತ್ತು ಕುತ್ತಿಗೆಗಿಂತ ತುಸು ಅಗಲವಾಗಿದೆ. ತಲೆಯ ಮೇಲೆ ಕಪ್ಪು ಅಂಚಿನ ಹುರುಪೆಗಳಿವೆ. ನಯವಾದ ಹೊಳಪು ಹೂಗಳಿವೆ. ಬಾಲ ಆಲಿವ್ ಹಸಿರು ಅಥವಾ ಪೂರ್ಣ ಕಪ್ಪು, ಹೊಟ್ಟೆಯ ಭಾಗ ತಿಳಿಬಣ್ಣವಾಗಿದೆ. ದೇಹದ ಮೇಲೆ ೩೨ ರಿಂದ ೪೩ ಮತ್ತು ಬಾಲದ ಮೇಲೆ ೧೧ ರಿಂದ ೧೩ ಕಪ್ಪು ಅಡ್ಡ ಪಟ್ಟಿಗಳಿವೆ. ಮೈ ಬಣ್ಣ ಕಪ್ಪಾಗಿದ್ದರೆ ಪಟ್ಟಿಗಳು ಬಿಳಿ ಅಥವಾ ಮಾಸಲು ಹಳದಿಯಾಗಿರುತ್ತವೆ. ಹಾವಿಗೆ ವಯಸ್ಸು ಹೆಚ್ಚಿಂದತೆ ಪಟ್ಟಿಗಳ ಬಣ್ಣ ಮಾಸುತ್ತದೆ.
ಇದಕ್ಕು ಹೆಡೆ ಉಂಟು. ಇದರ ಹೆಡೆ ನಾಗರ ಹಾವಿನ ಹೆಡೆಗಿಂತ ಉದ್ದ, ಅಗಲ ಕಡಿಮೆ. ಹೆಡೆಯ ಮೇಲೆ ಹಿಂದು ಮುಂದಾದ ‘V’ ಗುರುತಿದೆ. ಕನ್ನಡಕದ ಗುರುತಿಲ್ಲ. ತಲೆ ಚಪ್ಪಟೆಯಾಗಿದೆ. ದುಂಡು ಮೂತಿ, ಸುಮರಾಗಿ ದುಂಡಗಿರುವ ಕಣ್ಣಗಳು, ಇವಕ್ಕೆ ದುಂಡು ಪಾಪೆ ಇದೆ. ಗಂಡು ಕಾಳಿಂಗ ಸರ್ಪಗಳು ಹೆಣ್ಣುಗಳಿಗಿಂತ ದೊಡ್ಡವು. ವಿಷದ ಹಾವುಗಳಲ್ಲಿಯೆ ಅತ್ಯಂತ ವಿಷದ ಹಾವು ಇದು. ಇದರ ವಿಷದಂತಗಳು ತುಂಬಾ ಉದ್ದ.
ಸಂತಾನಾಭಿವೃದ್ಧಿ : ಸಾಮಾನ್ಯವಾಗಿ ಮಳೆಗಾಲ ಆರಂಭವಾಗುವ ಮುನ್ನ ಮಾರ್ಚ ತಿಂಗಳಲ್ಲಿ ಹೆಣ್ಣು ಗಂಡುಗಳು ಕೂಡವ ಕಾಲ. ಗರ್ಭಾವಧಿ ೫-೬ ವಾರಗಳು. ಸಾಮಾನ್ಯವಾಗಿ ಬಹುಪಾಲು ಸರಿಸೃಪಗಳು ಮೊಟ್ಟೆ ಇಡುವ ಮುನ್ನ ನಿಷೇಚಿತ ತತ್ತಿಗಳನ್ನು ತಮ್ಮ ಅಂಡವಾಹಿನಿಯಲ್ಲಿ ಕೆಲವು ದಿನಗಳಿಂದ ಕೆಲವು ವಾರಗಳವರೆಗೆ ಉಳಿಸಿಕೊಳ್ಳುತ್ತವೆ. ಆ ಕಾಲದಲ್ಲಿ ತಾಯಿ ದೇಹದೊಂದಿಗೆ ಸಂಪರ್ಕ ಬೆಳಸದೆ ಮೊಟ್ಟೆಗಳೊಳಗೆ ಮರಿಗಳು ಬೆಳೆಯುತ್ತವೆ. ಇದನ್ನು ಗರ್ಭಾವಸ್ಥೆ ಎಂದು ಹೇಳುವುದುಂಟು. ಆದರೆ ಇದನ್ನು ಸಸ್ತನಿಗಳ ಗರ್ಭಾವಧಿಗೆ ಹೋಲಿಸಲಾಗದು. ಎಪ್ರಿಲ್ ತಿಂಗಳಲ್ಲಿ ಮೊಟ್ಟೆ ಇಡುತ್ತವೆ. ಜುಲೈ ತಿಂಗಳುಗಳ ವರೆಗೆ ಈ ಸರ್ಪದ ಮೊಟ್ಟೆಗಳು ದೊರಕಿವೆ. ಕಸಕಡ್ಡಿ, ಎಲೆ, ಸೊಪ್ಪು, ಬಿದಿರುಗಳಿಂದ ಕೂಡಿದ ವಸ್ತುಗಳಿಂದ ಗೂಡುಕಟ್ಟಿ ಅದರಲ್ಲಿ ಮೊಟ್ಟೆ ಇಡುತ್ತವೆ. ಸಾಮಾನ್ಯವಾಗಿ ಹೆಣ್ಣು ಹಾವು ಗೂಡಿನ ಮೇಲೆ ಸುರುಳಿ ಸುತ್ತಿಕೊಂಡು ಉಳಿದು ಮೊಟ್ಟೆಗಳನ್ನು ಕಾಪಾಡುತ್ತದೆ. ಇವು ಒಮ್ಮೆಗೆ ೨೦-೫೧ ಮೊಟ್ಟೆಗಳನ್ನಿಡುತ್ತವೆ. ಹೆಣ್ಣು ಗಂಡುಗಳು ಕೂಡಿದ ೫-೬ ವಾರಗಳನಂತರ ಮೊಟ್ಟೆ ಇಡುತ್ತವೆ. ೫೯.೪ x ೩೪.೪ ಮಿ.ಮೀ. ಉದ್ದಳತೆ ಇರುತ್ತವೆ. ೪೦.೯ ಗ್ರಾಂ ತೂಗುತ್ತವೆ.
೧೦ ವಾರಗಳಲ್ಲಿ ಮೊಟ್ಟೆಗಳು ಒಡೆದು ಮರಿ ಹೊರಬರುತ್ತದೆ. ಹೆಣ್ಣು ಗಂಡು ಹಾವುಗಳೆರಡೂ ಮೊಟ್ಟೆಗಳನ್ನು ಕಾಯುತ್ತವೆ.
ಸ್ವಭಾವ : ಇವು ಸಾಮಾನ್ಯವಾಗಿ ಹಗಲು ಸಂಚಾರಿಗಳು. ಸ್ವಭಾವತಃ ಉಗ್ರ ಪ್ರಾಣಿಗಳು ಎಂಬ ಭಾವನೆ ಜನರ ಮನಸ್ಸಿನಲ್ಲಿ ಬೇರೂರಿದ್ದರೂ ಅಂಜು ಬುರುಕ ಪ್ರಾಣಿಗಳು. ಮನುಷ್ಯರು ಎದುರಾದಾಗ ಹಿಂದೆ ಸರಿದು ಓಡಿ ಹೋಗಿ ತಪ್ಪಿಸಿಕೊಳ್ಳಲು ಪ್ರಯತ್ನಿಸುತ್ತವೆ. ಆದರೂ ಅವುಗಳನ್ನು ಅವುಗಳ ಸ್ವಭಾವಿಕ ವಾಸಸ್ಥಾನಗಳಲ್ಲಿ ಕಂಡಾಗ ಭಯಂಕರವಾಗಿ ಕಾಣುತ್ತವೆ ಮತ್ತು ಭಯವಾಗುತ್ತದೆ. ಕೆಣಕಿದಾಗ, ರೇಗಿದಾಗ, ಶತೃ ಎದುರಾದಾಗ ಬಾಯನ್ನು ಅಗಲವಾಗಿ ತೆರೆದು ಎದುರಿಸುತ್ತವೆ, ಆಕ್ರಮಣ ಮಾಡುತ್ತವೆ, ಗುರುಗುಟ್ಟುವ ಶಬ್ದ ಮಾಡುತ್ತವೆ. ಹಾವುಗಳಲ್ಲಿಯೇ ಅತ್ಯಂತ ಬುದ್ಧಿವಂತ ಪ್ರಾಣಿಗಳು. ವೇಗವಾಗಿ ಓಡಬಲ್ಲವು. ಆದರೆ ಬೆನ್ನಟ್ಟಿ ಬಂದಾಗ ಓಡುತ್ತಿರುವ ಮನುಷ್ಯನನ್ನು ಹಿಡಿಯುವಷ್ಟು ವೇಗವಾಗಿ ಓಡಲಾರವು. ಆಕ್ರಮಿಸುವಾಗ ಮುಂದಿನ ದೇಹ ಭಾಗದ ಮೂರನೆ ಒಂದು ಭಾಗವನ್ನು ನೆಲದಿಂದ ಮೇಲೆತ್ತಿ, ಹೆಡೆ ತೆರೆದು ಬುಸುಗುಡುತ್ತ ಆಕ್ರಮಿಸುತ್ತದೆ.
ಇದರ ವಿಷ ಅತ್ಯಂತ ಆಂತಕಕಾರಿ. ಆದರೆ ತೀಕ್ಷ್ಣತೆಯಲ್ಲಿ ನಾಗರ ಹಾವಿನ ವಿಷಕ್ಕಿಂತ ಕಡಿಮೆ ಪ್ರಭಾವಕಾರಿ. ಇದರ ವಿಷಗ್ರಂಥಿಗಳು ತುಂಬಾ ದೊಡ್ಡದು. ಗ್ರಂಥಿಗಳಲ್ಲಿ ಒಮ್ಮೆಗೆ ೬ ಮಿ.ಲೀ.ನಷ್ಟು ವಿಷ ಉತ್ಪತ್ತಿಯಾಗಬಹುದು. ಇಷ್ಟು ವಿಷ ಒಂದು ಆನೆಯಂತಹ ಬೃಹತ್ ಪ್ರಾಣಿಯನ್ನು ಕೊಲ್ಲಲು ಸಾಕು. ಕಾಳಿಂಗ ಸರ್ಪದ ವಿಷ ಸ್ಪಷ್ಟ, ರುಚಿ ಇಲ್ಲದ ಮತ್ತು ತುಸು ಆಮ್ಲೀಯ ಸ್ವಭಾವದ ಧ್ರವ. ಒಮ್ಮೆ ಕಚ್ಚಿದರೆ ಸೂಸುವ ವಿಷ ಹತ್ತು ಜನ ಮನುಷ್ಯರನ್ನು ಕೊಲ್ಲಬಹುದಾದಷ್ಟು ಮೊತ್ತದ ವಿಷ ಪ್ರಯೋಗಿಸುತ್ತದೆ. ಇದರ ವಿಷ ಎಷ್ಟು ತೀಕ್ಷ್ಣ ಎಂದರೆ ೧೫-೨೦ ನಿಮಿಷಗಳಲ್ಲಿ ಸಾವು ಸನ್ನಿಹತ. ಭಾರತದಲ್ಲಿ ಇದಕ್ಕೆ ಪ್ರತಿವಿಷ ಔಷಧ ದೊರಕುವುದಿಲ್ಲ. ಆದರೆ ಥೈಲ್ಯಾಂಡಿನಲ್ಲಿ ತಯಾರಾಗುತ್ತದೆ. ದೊರಕುತ್ತದೆ. ಬಂಧನದಲ್ಲಿ ಈ ಹವು ೧೨ ವರ್ಷಗಳು ಬದುಕಿದ ದಾಖಲೆ ಇದೆ.
—- 
ಗಣ : ಒಫಿಡಿಯ
ಕುಟುಂಬ : ವೈಪರಿಡೀ (Viperidae)
ಉದಾ : ಕಲ್ಲು ಹಾವು (Saw-Scaled Viper)
ಶಾಸ್ತ್ರೀಯ ನಾಮ : ಎಕಿಸ್ ಕ್ಯಾರಿನೇಟಸ್ (Echis Carinatus)

ವಿತರಣೆ : ಕರ್ನಾಟಕವೂ ಸೇರಿದಂತೆ ಭಾರತಾದ್ಯಂತ, ಹೆಚ್ಚಾಗಿ ಬಯಲು ಸೀಮೆ, ಕುರುಚಲು ಕಾಡುಗಳಲ್ಲಿ ದೊರಕುತ್ತದೆ.
ಗಾತ್ರ : ಸರಾಸರಿ ಉದ್ದ ೩೦ ಸೆಂ.ಮೀ. ೪೫ ಸೆಂ.ಮೀ. ನಿಂದ ೬೦ ಸೆಂ.ಮೀ. ವರೆಗೂ ಬೆಳೆಯಬಹುದು. ಅತ್ಯಂತ ಹೆಚ್ಚಿನ ಉದ್ದದ ಹಾವಿನ ದಾಖಲೆ ೧೦೫ ಸೆಂ.ಮೀ.
ಆಹಾರ : ಜರಿ, ಚೇಳು, ದೊಡ್ಡ ಕೀಟಗಳು, ಚುಂಡಿಲಿ, ಹಾವುರಾಣಿ, ಗೌಳಿ ಮತ್ತು ಕಪ್ಪೆಗಳು ಇದರ ಆಹಾರ.
ಲಕ್ಷಣಗಳು : ಇದರ ತಲೆಯ ಮೇಲೆ ಪ್ರಶಲ್ಕಗಳಿಲ್ಲ, ಬದಲು ಸಣ್ಣ ಹುರುಪೆಗಳಿವೆ. ಇದು ಮಂಡಲದ ಹಾವುಗಳ ಕುಟುಂಬಕ್ಕೆ ಸೇರುತ್ತದೆ. ಹೊಟ್ಟೆಯ ಭಾಗದಲ್ಲಿ ಅಗಲವಾದ ಅಡ್ಡ ಹರಡಿದ ಹುರುಪೆಗಳಿವೆ. ಉರುಳೆಯಾಕಾರದ ದೇಹ, ಮೋಟು, ದಪ್ಪ ಇದರ ಹುರುಪೆಗಳಿಗೆ ಗರಗಸ ಏಣು ಇರುವುದರಿಂದ ದೇಹ ಒರಟಾಗಿರುವಂತೆ ಭಾಸವಾಗುತ್ತದೆ. ಸ್ಪಷ್ಟವಾದ ಕುತ್ತಿಗೆ ಇದೆ. ತಲೆ ಸರಿಸುಮಾರು ಅಂಡಾಕಾರ. ದುಂಡು ಮೂತಿ, ದೊಡ್ಡ ಕಣ್ಣುಗಳು, ನೇರವಾಗಿರುವ ಕಣ್ಣು ಪಾಪೆ, ಮೋಟುಬಾಲ.
ಬಣ್ಣದ ನಮೂನೆ ವಸತಿಯಿಂದ ವಸತಿಗೆ ಬದಲಾಗುತ್ತದೆ. ತೆಳು ಕಂದಿನಿಂದ ಕಡುಕಂದು, ಅದರ ಮೇಲೆ ಕಂದು ಅಥವಾ ಕಪ್ಪು ಚುಕ್ಕೆಗಳಿರಬಹುದು. ದೇಹದ ಮೇಲೆಲ್ಲಾ ಅಗಲವಾದ ಮಚ್ಛೆಗಳಿವೆ. ತಲೆಯ ಮೇಲೆ ಬಾಣದ ಗುರುತಿದೆ. ಉಳಿದ ಲಕ್ಷಣಗಳಲ್ಲಿ ಹೆಚ್ಚಾಗಿ ಮಂಡಲದ ಹಾವನ್ನು ಹೋಲುತ್ತದೆ.
ಸಂತಾನಾಭಿವೃದ್ಧಿ : ಇದು ಜರಾಯುಜಿ. ಒಂದು ಸಾರಿಗೆ ೪ ರಿಂದ ೮ ಮರಿಗಳನ್ನು ಹಾಕುತ್ತದೆ. ಚಳಿ ಹವೆ ಕಾಲದಲ್ಲಿ ಗಂಡು-ಹೆಣ್ಣು ಕೂಡುತ್ತವೆ. ಏಪ್ರಿಲ್-ಅಗಷ್ಟ ತಿಂಗಳುಗಳಲ್ಲಿ ಮರಿಗಳು ಹುಟ್ಟುತ್ತವೆ. ಒಂದು ವರ್ಷದಲ್ಲಿ ಎರಡು ಸಾರಿ ಮರಿ ಹಾಕುತ್ತದೆ.
ಸ್ವಭಾವ : ನಿಶಾಚರಿ. ಬಿಸಿಲು ಕಾಯಿಸುವ ಅಭ್ಯಾಸ ಒಂದನ್ನು ಬಿಟ್ಟರೆ ಮಿಕ್ಕಂತೆ ಹಗಲು ಹೊತ್ತು ಹೊರಗೆಲ್ಲೂ ಕಾಣಿಸಿಕೊಳ್ಳುವುದಿಲ್ಲ, ಬಿಲ, ಕಲ್ಲು ರಾಶಿ, ಪೊದರುಗಳಲ್ಲಿ ಅಡಗಿ ಉಳಿಯುತ್ತವೆ. ಹುರುಪೆ ಅಂಚುಗಳು ಗರಗಸಾಕಾರವಿರುವುದರಿಂದ ಈ ಹಾವಿಗೆ ಗರಗಸ ಹುರುಪೆ ಕಟ್ಟು ಹಾವು ಎಂತಲೂ ಕರೆಯುತ್ತಾರೆ. ಓಡಾಡುವಾಗ ಈ ಗರಗಸ ಅಂಚುಗಳು ಪರಸ್ಪರ ಉಜ್ಜಿ ಶಬ್ದ ಉಂಟಾಗುತ್ತದೆ. ಇದು ವಿಷದ ಹಾವು ಮತ್ತು ಇದು ಕಚ್ಚಿ ಅನೇಕ ಸಾವು-ನೋವುಗಳಾಗುತ್ತದೆ. ಆದರೆ ಇದು ಸಣ್ಣ ಗಾತ್ರದ ಹಾವಾದುದರಿಂದ ಇದರ ಕಡಿತ ಹೆಚ್ಚು ಮಾರಕವಲ್ಲ.
ಇದರ ವಿಷ ರಕ್ತವನ್ನು ಹೆಪ್ಪುಗಟ್ಟಿಸಿ, ರಕ್ತಪರಿಚಲನೆಗೆ ಅಡ್ಡಿ ಉಂಟು ಮಾಡುತ್ತದೆ. ಸಾವು ನಿಧಾನ. ಈ ಅಂತರದಲ್ಲಿ ವಿಷವಿರೋಧಿ ಔಷಧ ಕೊಟ್ಟು ಅದರ ಪ್ರಭಾವ ತಗ್ಗಿಸಬಹುದು ಅಥವಾ ಉಪಶಮನಗೊಳಿಸಬಹುದು. ಆಂಟಿವಿನಮ್, ಪೊರೈಕೆ, ರಕ್ತಪೂರಣ, ಕೆ-ಅನ್ನಾಂಗ, Ca2Co3 ಸಂಸ್ಕರಣದಿಂದ ಇದರ ವಿಷದ ಪ್ರಭಾವವನ್ನು ತಡೆಯ ಬಹುದು.
—- 
ಗಣ : ಒಫಿಡಿಯ
ಕುಟುಂಬ : ವೃಪರಿಡೀ (Viperidae)
ಉದಾ : ಬಿದಿರು ಕುಳಿ ಮಂಡಲ (Bamboo Pit Viper)
ಶಾಸ್ತ್ರೀಯ ನಾಮ : ಟ್ರೈಮೆರಿಸುರಸ್ ಗ್ರಾಮಿನಿಯಸ್ (Trimeresurus Gromineus)
ವಿತರಣೆ : ದಕ್ಷಿಣ ದ್ವೀಪಕಲ್ಪದ ಗುಡ್ಡ ಕಾಡುಗಳಲ್ಲಿ ಕಂಡು ಬರುತ್ತದೆ.
ಗಾತ್ರ : ೪೦ ಸೆಂ.ಮೀ. ಸರಾಸರಿ, ೬೦-೭೦ ಸೆಂ.ಮೀ ಉದ್ದ
ಆಹಾರ : ಈ ಹಾವು ಸಣ್ಣ ಸಸ್ತನಿಗಳನ್ನು ಹೆಚ್ಚು ಇಷ್ಟಪಟ್ಟರೂ ಇತರ ಕಶೇರುಕಗಳನ್ನು ತಿನ್ನುತ್ತದೆ. ಸಣ್ಣ ಇಲಿಗಳು, ಚಿಟ್ಟಿಲಿಗಳು, ಮೂಗಿಲಿಗಳು, ಸಣ್ಣ ಹಕ್ಕಿಗಳು ಮತ್ತು ಹಲ್ಲಿಗಳು ಇದರ ಆಹಾರ. ಇತರ ಹಾವುಗಳನ್ನು ತಿಂದ ನಿದರ್ಶನಗಳಿವೆ. ಮರಿಗಳು ಕಪ್ಪೆಗಳನ್ನು ತಿನ್ನುತ್ತವೆ.
ಲಕ್ಷಣಗಳು : ಮೂಗಿನ ಹೊಳ್ಳೆಗಳಿಗೂ ಕಣ್ಣುಗಳಿಗೂ ನಡುವೆ ಲೋರಿಯಲ್ ಹುರುಪೆಯಲ್ಲಿರುವ ಸಂವೇದನಾ ಕುಳಿಗಳಿರುವುದರಿಂದ ಈ ಕುಳಿ ಮಂಡಲವನ್ನು ಇತರ ಮಂಡಲದ ಹಾವುಗಳಿಂದ ಗುರುತಿಸಬಹುದು. ಈ ಕುಳಿ ಮಂಡಲದ ಹೊಟ್ಟೆ ಭಾಗದಲ್ಲಿ ೧೫ ರಿಂದ ೧೭ ಸಾಲು ಕಾಸ್ಟಲ್ ಹುರುಪೆಗಳಿವೆ. ಈ ಲಕ್ಷಣದ ಆಧಾರದಿಂದ ಇದನ್ನು ಇತರ ಕುಳಿಮಂಡಲಗಳಿಂದ ಪ್ರತ್ಯೇಕಿಸಿ ಗುರುತಿಸಬಹುದು. ತಲೆ ಚಪ್ಪಟೆಯಾಗಿ ತ್ರಿಕೋನಾಕಾರವಾಗಿದೆ. ಕುತ್ತಿಗೆ ಕಿರಿದಾಗಿರುವುದರಿಂದ ತಲೆ ಹೆಚ್ಚು ಅಗಲವಾಗಿದೆ. ಎಂಬ ಭಾವನೆಯನ್ನು ಕೊಡುತ್ತದೆ. ದೇಹದಪ್ಪ, ಬಾಲ ಮೋಟು ಮತ್ತು ಚೂಪು, ಬಿಲ ವಸ್ತುಗಳ ಸುತ್ತ ಸುತ್ತಿಕೊಳ್ಳಬಲ್ಲದು. ಹೆಣ್ಣು ಹಾವುಗಳಲ್ಲಿ ಬಾಲ ಚಿಕ್ಕದು.
ಮಂಡಲ ಹಾವಿನ ಲಕ್ಷಣದಂತೆ ತಲೆಯ ಮೇಲೆ ಪ್ರಶಲ್ಕಗಳ ಬದಲು ಸಣ್ಣ ಹುರುಪೆಗಳಿವೆ. ಬೆನ್ನಿನ ಹುರುಪೆಗಳಿಗೆ ಹರಿತವಾದ ಏಣುಗಳಿವೆ. ಬೆನ್ನಿನ ಭಾಗ ಹುಲ್ಲು ಹಸಿರು. ಹೊಟ್ಟೆಯ ಭಾಗ, ಮೇಲ್ತುಟಿ, ಕೆನ್ನೆ ಮತ್ತು ಕತ್ತುಗಳು ಹೊಳಪು ಬಿಳಿ, ಹಳದಿ ಅಥವ ಹಸಿರು ಛಾಯೆಯ ಬಿಳುಪು, ಬಾಲ ಹಳದಿಯಾಗಿದೆ. ಇಲ್ಲವೆ ಕೆಂಪು ಮಿಶ್ರಿತ ಚಿತ್ತಾರವಿದೆ. ಅಪರೂಪವಾಗಿ ತಲೆ ಕಪ್ಪು, ಇಲ್ಲವೆ ಕಪ್ಪು ಗುರುತುಗಳಿರಬಹುದು. ಬೆನ್ನಿನ ಮೇಲೆ ಪಟ್ಟಿ ಗುರುತುಗಳಿರಬಹುದು. ತುಂಬಾ ಅಪರೂಪವಾಗಿ ಈ ಹಾವುಗಳು ಹಳದಿ ಅಥವಾ ಆಲಿವ್ ಹಸಿರಾಗಿಯೂ ಇರಬಹುದು.
ಸಂತಾನಾಭಿವೃದ್ಧಿ : ಎಲ್ಲಾ ಮಂಡಲ ಹಾವುಗಳಂತೆ ಇವೂ ಜರಾಯುಜಗಳು. ಒಂದು ಸಾರಿಗೆ ೭ ರಿಂದ ೧೫ ಮರಿಗಳನ್ನು ಹಾಕುತ್ತವೆ. ಮರಿಗಳ ಬಾಲದ ತುದಿ ಕೆಂಪಾಗಿರುತ್ತದೆ.
ಸ್ವಭಾವ : ಪಶ್ಚಿಮ ಘಟ್ಟದ ಕಾಡುಗಳ ಬಿದಿರ ಮೆಳೆಗಳಲ್ಲಿ ಸಾಮಾನ್ಯ. ಎತ್ತರವಲ್ಲದ ಮರಗಿಡ ಪೊದರುಗಳಲ್ಲಿ ವಾಸ. ಬಿದಿರು ಮೆಳೆಗಳಲ್ಲಿ ಹೆಚ್ಚಾಗಿ ಕಂಡುಬರುತ್ತವೆ. ನಿಶಾಚರಿಗಳು. ಹಗಲು ಚಟುವಟಿಕೆ ಕಡಿಮೆ. ಮರಗಿಡಗಳ ಟೊಂಗೆಗಳ ಮೇಲೆ ಅಡ್ಡಾಗಿ ವಿಶ್ರಮಿಸುತ್ತವೆ. ಇವುಗಳ ಬಣ್ಣ ಗಿಡಮರಗಳ ಬಣ್ಣದೊಂದಿಗೆ ಬೆರೆತು ಇವು ಕಾಣಿಸುವುದಿಲ್ಲ. ಇವುಗಳ ಚಲನೆ ನಿಧಾನ. ವಿಶ್ರಮಿಸುವಾಗ ಟೊಂಗೆಗಳ ಸುತ್ತ ಬಾಲಸುತ್ತಿ ಬಿಗಿಯಾಗಿ ಹಿಡಿದುಕೊಳ್ಳುತ್ತವೆ. ಪ್ರತಿಕ್ರಿಯೆ ನಿಧಾನವಾದರೂ ಬಿರುಸಿನಿಂದ ಹೊಡೆಯುತ್ತದೆ ಮತ್ತು ಮಿಂಚಿನಂತೆ ಬಡಿದು ಕಚ್ಚುತ್ತದೆ. ಅಂಜಿದಾಗ ಅಥವಾ ಶತ್ರು ಎದುರಾದಾಗ ಬಾಲ ಅಲ್ಲಾಡಿಸುವ ಅಭ್ಯಾಸವಿದೆ.
ಇದರ ವಿಷದ ಪ್ರಭಾವ ಹೆಚ್ಚಿಲ್ಲದಿದ್ದರೂ ಹೆಚ್ಚು ಉರಿ ನೋವು ಉಂಟು ಮಾಡುತ್ತದೆ. ಕಚ್ಚಿದ ಜಾಗ ಊದುತ್ತದೆ. ತಲೆ ಸುತ್ತು, ವಾಂತಿ ಮತ್ತು ಜ್ವರ ಬರಬಹುದು. ಆದರೆ ೪೮ ಗಂಟೆಗಳ ನಂತರ ಈ ಎಲ್ಲ ಸೂಚನೆಗಳು ಮರೆಯಾಗುತ್ತವೆ.
ವಿಷದ ಹಾವುಗಳನ್ನು ಗುರುತಿಸುವುದು
ಹಾವನ್ನು ಕಂಡೇ ಹೆದರಿ ಗಾಬರಿಗೊಳ್ಳುವ ಜನರನ್ನು ಅದನ್ನು ಗುರುತಿಸಿ ಕಚ್ಚಿಸಿಕೊಳ್ಳಿ ಎಂದು ಹೇಳುವ ಮೂಢತನಕ್ಕೆ ಮುಂದಾಗುತ್ತಿಲ್ಲ. ಹಾವನ್ನು ಕಂಡತಕ್ಷಣ, ಅದರಿಂದ ನಮಗೆ ಯಾವ ತೊಂದರೆಯೂ ಆಗದಿರುವ ಸಂದರ್ಭದಲ್ಲಿ ಅದರಿಂದ ದೂರ ಉಳಿಯುವುದು ಲೇಸು. ನಾವು ಹಾವಿಗೆ ಹೆದರುವಂತೆ ಹಾವೂ ಕೂಡ ನಮಗೆ ಹೆದರುತ್ತದೆ ಮತ್ತು ನಮ್ಮಿಂದ ದೂರ ಇರಲು ಪ್ರಯತ್ನಿಸುತ್ತದೆ. ಕಚ್ಚುವುದು ಕೇವಲ ಅದರ ಆಹಾರ ಜೀವಿಯನ್ನು ಮಣಿಸುವುದಕ್ಕೆ ಮಾತ್ರ. ಅನಿವಾರ್ಯವಾದಾಗ ಶತ್ರುವಿನೊಡನೆ ಹೋರಾಡುವಾಗ ಕಚ್ಚಲೆತ್ನಿಸುತ್ತದೆ. ಅದಕ್ಕೆ ತೊಂದರೆಯಾದಾಗ, ಆಕಸ್ಮಿಕವಾಗಿ ನಮ್ಮ ಭೇಟಿ ಆದಾಗ ಪ್ರತಿಕ್ರಿಯೆ ಎಂಬಂತೆ ತನ್ನ ರಕ್ಷಣೆಗಾಗಿ ಕಚ್ಚಲು ಪ್ರಯತ್ನಿಸುತ್ತದೆ. ವಿಷದ ಹಾವುಗಳು ವಿಷಪ್ರಯೋಗ ಮಾಡುವುದು, ತೊಂದರೆ ಇಲ್ಲದೆ ಆಹಾರ ಜೀವಿಯನ್ನು ನುಂಗಲು ಅನುಕೂಲವಾಗಲೆಂದು. ಕಚ್ಚಿ ವಿಷಪ್ರಯೋಗಿಸಿ, ಆಹಾರ ಜೀವಿಯನ್ನು ನಿಶ್ಚೇತನಗೊಳಿಸಿ ನಿಧಾನವಾಗಿ ನುಂಗುತ್ತದೆ. ಮನುಷ್ಯನನ್ನು ಕಚ್ಚಲು, ವಿಷ ಪ್ರಯೋಗಿಸಲು ಅದರ ವಿಷದ ಉಪಕರಣ ಬೆಳೆದಿಲ್ಲ.
ನಾವು ಅಷ್ಟೆ. ಹಾವಿಗೆ ನಾವು ತೊಂದರೆ ಕೊಡದದ್ದಿರೆ, ಅದೂ ಕೂಡ ನಮಗೆ ತೊಂದರೆ ಕೊಡುವುದಿಲ್ಲ. ಆದರೆ ಕೆಲವು ಸಂದರ್ಭಗಳಲ್ಲಿ. ಕತ್ತಲಿನಲ್ಲಿ, ಕಾಡು, ಪೊದರುಗಳ ನಡುವೆ ನಡೆಯುವಾಗ ಹಟಾತ್ತನೆ ಹಾವು ಎದುರಾಗಬಹುದು. ಅದು ಕಚ್ಚಲೂಬಹುದು. ಹಾವು ಕಚ್ಚಿದಾಗ ವಿಷದ ಪ್ರಭಾವಕ್ಕಿಂತ ಮಿಗಿಲಾಗಿ ಮನದ ಮೇಲಾಗುವ ಆಘಾತ ಹೆಚ್ಚು ಅಪಾಯಕರ. ತಿಳುವಳಿಕೆ ಕಳೆದುಕೊಂಡು, ವಿಷವಲ್ಲದ ಹಾವು ಕಚ್ಚಿದಾಗಲೂ ಆಘಾತದಿಂದ ಸತ್ತವರು ಬಹಳ. ಆದ್ದರಿಂದ ಹಾವು ಕಚ್ಚಿದ ವ್ಯಕ್ತಿಗೆ ತಕ್ಷಣ ಯಾವ ಪ್ರಥಮ ಚಿಕಿತ್ಸಾ ಕ್ರಮವನ್ನು ತೆಗೆದುಕೊಳ್ಳಬಹುದೊ ಅದನ್ನು ಕೈಗೊಂಡು, ಅನಂತರ ಕಚ್ಚಿದ ಹಾವು ದೊರಕುವಂತಿದ್ದರೆ, ಹಿಡಿದೊ, ಹಿಡಿಸಿಯೊ (ಅಥವಾ ಬಹಳೊಮ್ಮೆ ಸಾಯಿಸಿಯೊ) ಅದನ್ನು ಪರೀಕ್ಷಿಸಿ ಅದು ವಿಷದ ಹಾವೆ, ಅಲ್ಲವೇ, ವಿಷದ ಹಾವಾಗಿದ್ದರೆ ಯಾವ ರೀತಿಯ ವಿಷದ ಹಾವು ಎಂಬುದನ್ನು ನಿರ್ಧರಿಸಿ ಮುಂದಿನ ಚಿಕಿತ್ಸೆಗೆ ತೊಡಗಬಹುದು. ಆಗ ಕೆಳಗೆ ತಿಳಿಸಿರುವ ಕ್ರಮಗಳನ್ನು ಅನುಸರಿಸಬಹುದು.
೧. ಮೊದಲು ಹಾವಿನ ಬಾಲವನ್ನು ಪರೀಕ್ಷಿಸಿರಿ. ಬಾಲವು ಪಕ್ಕದಿಂದ ಪಕ್ಕಕ್ಕೆ ಅದುಮಿದಂತೆ ಚಪ್ಪಟೆಯಾಗಿದ್ದು ದೋನೀಯ ಹುಟ್ಟಿನಂತಿದ್ದರೆ (ಚಿತ್ರ ೧) ಅದು ಕಡಲ ಹಾವು. ಕಡಲ ಹಾವುಗಳಲ್ಲೆವೂ ವಿಷದ ಹಾವುಗಳು. ಬಾಲ ಚಪ್ಪಟೆಯಾಗಿಲ್ಲದೆ ದುಂಡಗೆ ಉರುಳೆ ಯಾಕಾರವಾಗಿದ್ದರೆ ಅದು (ಚಿತ್ರ ೨) ವಿಷದ ಅಥವಾ ವಿಷವಲ್ಲದ ಹಾವಾಗಿರಬಹುದು. ಆಗ ಅದರ ಹೊಟ್ಟೆಯ ಭಾಗವನ್ನು ಪರೀಕ್ಷಿಸಿರಿ.
೨. ಹೊಟ್ಟೆಯ ಭಾಗವು ಸಣ್ಣ ಹುರುಪೆಗಳ ಹೊದಿಕೆಯನ್ನು ಹೊಂದಿದ್ದರೆ (ಚಿತ್ರ ೩) ಅದು ವಿಷದ ಹಾವಲ್ಲ. ಬದಲು ಹೊಟ್ಟೆಯ ಭಾಗದ ಹುರುಪೆಗಳು ಅಗಲವಾಗಿ, ಒಮದು ಪಕ್ಕದಿಂದ ಇನ್ನೊಂದು ಪಕ್ಕದವರೆಗೆ ಅಡ್ಡಡ್ಡವಾಗಿ ಹರಡಿದ್ದರೆ (ಚಿತ್ರ೪) + (ಚಿತ್ರ ೫) ಅದು ವಿಷ ಅಥವಾ ವಿಷವಲ್ಲದ ಹಾವಾಗಿರಬಹುದು.
೩. ಆಗ ಅದರ ತಲೆಯನ್ನು ಪರೀಕ್ಷಿಸಿರಿ. ತಲೆಯ ಮೇಲೆ ಸಣ್ಣ ಹುರುಪೆಗಳ ಹೊದಿಕೆ ಇದ್ದರೆ (ಚಿತ್ರ ೬) ಅದು ಮಂಡಲದ ಹಾವು, ಎಲ್ಲಾ ರೀತಿಯ ಮಂಡಲದ ಹಾವುಗಳೂ ವಿಷದ ಹಾವುಗಳು.
೪. ಕಣ್ಣಿನ ಪ್ರಶಲ್ಕಕ್ಕೂ ಮತ್ತು ನಾಸಿಕ ಪ್ರಶಲ್ಕಕ್ಕೂ ನಡುವಿನ ಲೋರಿಯಲ್ ಪ್ರಶಲ್ಕದಲ್ಲಿ ಲೋರಿಯಲ್ ಕುಳಿ ಇದ್ದರೆ (ಚಿತ್ರ ೭) ಅದು ಕುಳಿ ಮಂಡಲ ಹಾಗು ಅದೊಂದು ವಿಷದ ಹಾವು.
೫. ತಲೆಯ ಮೇಲೆ ತಟ್ಟೆಗಳಂತಹ ಪ್ರಶಲ್ಕಗಳ ಹೊದಿಕೆ ಇದ್ದರೆ (ಚಿತ್ರ ೮) ಅವು ವಿಷದ ಅಥವಾ ವಿಷವಲ್ಲದ ಹಾವಾಗಿರ ಬಹುದು.
೬. ಈಗ ಹಾವಿನ ಬಾಯಿಯ ಮೇಲು ತುಟಿ ಮತ್ತು ಕೆಳ ತುಟಿಯ ಅಂಚಿನ ಹುರುಪೆಗಳನ್ನು (ಅವುಗಳನ್ನು ಕ್ರಮವಾಗಿ ಸೂಪ್ರಲೇಬಿಯಲ್ ಮತ್ತು ಇನ್ ಫ್ರಲೇಬಿಯಲ್ ಗಳೆಂದು ಕರೆಯುತ್ತಾರೆ) ಪರೀಕ್ಷಿಸಿರಿ.
೭. ಮೂರನೆಯ ಸೂಪ್ರಲೇಬಿಯಲ್ ಪ್ರಶಲ್ಕವು ದೊಡ್ಡದಾಗಿದ್ದು ನಾಸಿಕ ಮತ್ತು ಕಣ್ಣುಗಳೆರಡನ್ನು ಮುಟ್ಟುವಂತಿದ್ದರೆ (ಚಿತ್ರ ೯) ಅದು ನಾಗರ ಹಾವು ಮತ್ತು ಅದು ವಿಷದ ಹಾವು.
೮. ಹಾಗಿಲ್ಲದೆ ನಾಲ್ಕು ಮಾತ್ರ ಇನ್ ಫ್ರಿಲೇಬಿಯಲ್ ಪ್ರಶಲ್ಕಗಳಿದ್ದು ನಾಲ್ಕನೆಯದೇ ಕಡೆಯದು ಮತ್ತು ಅತ್ಯಂತ ದೊಡ್ಡದು. (ಚಿತ್ರ ೧೦) ಆಗಿದ್ದರೆ ಅದು ಕಟ್ಟು ಹಾವು ಮತ್ತು ವಿಷದ ಹಾವು.
೯. ಆರು ಇನ್ ಫ್ರಲೇಬಿಯಲ್ ಗಳಿದ್ದು, ತಲೆಯ ಹಿಂಭಾಗದಲ್ಲಿ ಬಿಳಿಯ ಅಡ್ಡ ಪಟ್ಟಿ ಇದ್ದು, ದೇಹದ ಉದ್ದಕ್ಕೂ ವರ್ಣ ರಂಜಿತ ಪಟ್ಟಿಗಳಿದ್ದರೆ (ಚಿತ್ರ ?) ಅದು ಹಳವದ ಹಾವು ಮತ್ತು ವಿಷದ ಹಾವು.
ಇದಾವ ಸೂಚನೆಯೂ, ಗುರುತೂ ಇಲ್ಲದಿದ್ದರೆ ಅದೊಂದು ವಿಷವಿಲ್ಲದ ನಿರುಪದ್ರವಿ ಹಾವು. ಇದರ ಕಡಿತದಿಂದ ಸ್ಥಳೀಯವಾಗಿ ಊತ, ಉರಿ, ನೋವು ಉಂಟಾಗಬಹುದು. ಅದರ ಉಪಶಮನಕ್ಕೆ ಅನುವಾದ ಚಿಕಿತ್ಸೆ ನೀಡಿರಿ. ಅದು ವಿಷದ ಹಾವೆಂದು ತಿಳಿದರೆ ಅದಕ್ಕೆ ಸೂಕ್ತವಾದ ಪ್ರತಿವಿಷ ಔಷಧ (ಆಂಟಿವೆನಮ್) ಕೊಟ್ಟು ಚಿಕಿತ್ಸೆ ನಡೆಸಿರಿ.

೧, ಮುಖ್ಯವಾಗಿ ಜಲವಾಸಿಗಳು ಕಡಲು, ನದಿಗಳು, ಕೆರೆಕುಂಟೆಗಳು ಇವುಗಳ ವಸತಿ.
೨. ನೀರಿನ ಜೀವನಕ್ಕೆ ಚಲನೆಗೆ ಅಡ್ಡಿ ಬಾರದಂತೆ ದೇಹ ನಯವಾಗಿ ಕದುರಿನಾಕಾರದಲ್ಲಿದೆ.
೩. ದೇಹದ ಮೇಲೆ ಹುರುಪೆಗಳ ಹೊದಿಕೆ ಇದೆ. ಇದು ಮೀನುಗಳನ್ನು ಶತ್ರುಗಳ ದವಡೆಗಳಿಂದ ಮತ್ತು ನೀರಿನಲ್ಲಿರುವ ಕೆಟ್ಟ ರಾಸಾಯನಿಕಗಳಿಂದ ರಕ್ಷಿಸುತ್ತದೆ.
೪. ಮೀನುಗಳ ದೇಹವನ್ನು ತಲೆ, ಮುಂಡ ಮತ್ತು ಬಾಲ ಎಂದು ಮೂರು ಭಾಗಗಳಾಗಿ ವಿಭಾಗಿಸಬಹುದು. ತಲೆಯು ಮುಂಡ ಭಾಗದೊಂದಿಗೆ ಕೂಡಿಕೊಂಡಿರುವುದರಿಂದ ಪ್ರತ್ಯೇಕವಾದ ಕುತ್ತಿಗೆ ಭಾಗ ಇಲ್ಲ.
೫. ತಲೆಯ ಭಾಗದಲ್ಲಿ ಬಾಯಿ, ಒಂದು ಜೊತೆ ಕಣ್ಣುಗಳಿದ್ದು ಅವಕ್ಕೆ ರೆಪ್ಪೆಗಳಿವೆ.
೬. ತಲೆಯ ಭಾಗವು ಮುಂಡ ಭಾಗವನ್ನು ಸೇರುವ ಭಾಗದ ಪಾರ್ಶ್ವ ಭಾಗದಲ್ಲಿ ಸೀಳಿನಾಕಾರದ, ಒಂದೊಂದು ಪಕ್ಕದಲ್ಲಿಯೂ ನಾಲ್ಕು ಅಥವಾ ಐದು ತೆರಪುಗಳಿವೆ. ಅವುಗಳನ್ನು ಕಿವಿರು ರಂಧ್ರಗಳೆಂದು ಕರೆಯುತ್ತಾರೆ. ಉಸಿರಾಟಕ್ಕೆ ಬಳಸಲಾದ ನೀರು ಒಳಗಿನ ಕಿವಿರುಗಳ ಮೇಲೆ ಹರಿದು ಅನಿಲಗಳ ವಿನಿಮಯದ ನಂತರ ಈ ಕಿವಿರು ರಂಧ್ರಗಳ ಮೂಲಕ ನಿಷ್ಕೃಮಿಸುತ್ತದೆ.
೭. ನೀರಿನಲ್ಲಿ ಈಜಲು ಬಾಲ ನೆರವಾಗುತ್ತದೆ.
೮. ಚಲನೆಯನ್ನು ನಿಯಂತ್ರಿಸಲು ನೆರವಾಗುವಂತೆ ಈಜುರೆಕ್ಕೆಗಳಿವೆ. ಇವುಗಳಲ್ಲಿ ದೇಹದ ಮಧ್ಯಭಾಗದಿಂದ ಚಾಚಿದ ಅಜೋಡಿ ಮತ್ತು ಪಕ್ಕಗಳಲ್ಲಿರುವ ಜೋಡಿ ಈಜು ರೆಕ್ಕೆಗಳೆಂದು ಎರಡು ವಿಧ.
೯. ದೇಹದ ಪಕ್ಕದಲ್ಲಿ ತಲೆಯ ಹಿಂಭಾಗದಿಂದ ಬಾಲದವರೆಗೂ ಎಳೆದಂತೆ ಕಾಣುವ ಗೆರೆಯಂತಹ ಪಾರ್ಶ್ವ ಪಂಕ್ತಿಗಳಿವೆ. ಇವುಗಳ ಒಳಗೆ ನಾಲೆಯೊಂದಿದ್ದು ಅದರಲ್ಲಿ ಸುತ್ತಲಿನ ನೀರಿನ ಪ್ರವಾಹ, ಒತ್ತಡಗಳನ್ನು ತಿಳಿಸುವ ಸಂವೇದನಾಂಗಗಳಿವೆ.
೧೦. ಮೀನುಗಳು ಅಂಡಜಗಳು. ಬೆಳವಣಿಗೆ ಪ್ರತ್ಯಕ್ಷ ಅಥವಾ ಅಪ್ರತ್ಯಕ್ಷ ರೀತಿಯಾಗಿರಬಹುದು. ಮೀನುಗಳಲ್ಲಿ ಮುಖ್ಯವಾಗಿ ಎರಡು ಗುಂಪುಗಳಿವೆ. ಕೋಮಲಾಸ್ಥಿಯಿಂದಾದ ಅಸ್ಥಿಪಂಜರವಿರುವ ಇಲಾಸ್ಮೊಬ್ರಾಂಕಿಗಳು. ಇವು ಸಂಪೂರ್ಣ ಕಡಲು ವಾಸಿಗಳು. ಮೂಳೆಗಳಿಂದಾದ ಅಸ್ಥಿಪಂಜರವಿರುವ ಟೆಲಿಯಾಸ್ಟಿಯೈ. ಇವು ಕಡಲು ಮತ್ತು ಸಿಹಿ ನೀರುಗಳೆರಡರಲ್ಲೂ ವಾಸಿಸುತ್ತವೆ.
ಮೀನುಗಳ ಹುರುಪೆಗಳು
ಇವು ಮೀನುಗಳ ಚರ್ಮದ ಮೇಲಿನ ಹೊದಿಕೆ ರಚನೆಗಳು. ಇವುಗಳ ಉಪಸ್ಥಿತಿ ಮೀನುಗಳ ವಿಶೇಷ ಲಕ್ಷಣ. ಚರ್ಮದ ಒಳಪದರವಾದ ಡರ್ಮಿಸ್‌ನಲ್ಲಿ ಅಸ್ಥೀಕರಣ ಕ್ರಿಯೆಯಿಂದ ಇವು ಉತ್ಪತ್ತಿಯಾಗುತ್ತವೆ. ಆದ್ದರಿಂದ ಇವುಗಳನ್ನು ಡರ್ಮಲ್‌ಹುರುಪೆಗಳೆಂದು ಕರೆಯುತ್ತಾರೆ. ಹುರುಪೆಗಳಲ್ಲಿ ನಾಲ್ಕು ವಿಧ.
ಪಟ್ಟಭಶಲ್ಕ (ಪ್ಲಕಾಯಿಡ್ ಹುರುಪೆ) : ಈ ಹುರುಪೆಗಳು ಇಲಾಸ್ಮಿಬ್ರಾಂಕಿ ಉಪವರ್ಗಕ್ಕೆ (ಕೋಮಲಾಸ್ಥಿ / ಮೃದ್ವಸ್ಥಿ ಮೀನುಗಳು) ಸೇರಿದ ಮೀನುಗಳ ವಿಶೇಷ ಲಕ್ಷಣ. ಈ ಹುರುಪೆಯ ರಚನೆಯಲ್ಲಿ ಒಂದು ಬುಡದ ಫಲಕ ಮತ್ತು ಮೂರು ಏಣುಗಳ ಒಂದು ಮುಳ್ಳು ಇದೆ. ಮುಳ್ಳಿನಲ್ಲಿ ಡೆಂಟಿನ್ ವಸ್ತುವಿನ ಒಳತಿರುಳು ಇದ್ದು ಅದರ ಮೇಲೆ ಡೆಂಟಿನ್ ಪದರದ ಹೊದಿಕೆ ಇದೆ. ಒಳಗೊಂದು ಮಜ್ಜ ಕುಹರವಿದ್ದು ಬುಡದ ಫಲಕದ ಮೂಲಕ ಕೆಳಕ್ಕೆ, ಚರ್ಮದೊಳಗಿನ ಅಂಗಾಂಶಗಳೊಂದಿಗೆ ಸಂಪರ್ಕ ಪಡೆದಿದೆ. ಇದರ ತೆರಪಿನ ಮೂಲಕ ರಕ್ತನಾಳಗಳು ಮತ್ತು ನರಾಗ್ರಗಳು ಮಜ್ಜಕುಹರವನ್ನು ಪ್ರವೇಶಿಸುತ್ತವೆ. ಬುಡದ ಫಲಕವು ಒಂದು ರೀತಿಯ ಕ್ಯಾಲ್ಸೀಕೃತ ರಚನೆ. ಇದು ಕಶೇರುಕ ಹಲ್ಲುಗಳಲ್ಲಿನ ಸಿಮೆಂಟ್‌ವಸ್ತುವನ್ನು ಹೋಲುತ್ತದೆ. ಪ್ಲಕಾಯಿಡ್‌ಹುರುಪೆಯು ಎರಡು ಮೂಲಗಳಿಂದ ಬೆಳೆಯುತ್ತವೆ. ವಿಟ್ರೊಡೆಂಟಿನ್‌ವಸ್ತುವು ಚರ್ಮದ ಎಪಿಡರ್ಮಲ್ (ಹೊರದರ್ಮ) ದಿಂದ ಉದ್ಭವಿಸಿದರೆ, ಉಳಿದ ಭಾಗಗಳು ಡರ್ಮಿಸ್‌(ಮಧ್ಯದರ್ಮ) ನಿಂದ ಉತ್ಪತ್ತಿಯಾಗುತ್ತವೆ.
ಬಾಯಿಯ ಹೊರಗಿನ ಚರ್ಮದ ಮೇಲೆ ಇರುವ ಪ್ಲಕಾಯಿಡ್‌ಹುರುಪೆಗಳೆ ಬಾಯಿಯ ಒಳಗೆ ಪರಿವರ್ತನೆಗೊಂಡು ಹಲ್ಲುಗಳಾಗಿವೆ ಮತ್ತು ಇವುಗಳ ರಚನೆಯು ಕಶೇರುಕಗಳ ಹಲ್ಲಿನ ರಚನೆಯನ್ನು ಹೋಲುವುದರಿಂದ, ಇವುಗಳಿಂದ ಕಶೇರುಕ ಹಲ್ಲುಗಳು ಉದ್ಭವಿಸಿರಬಹುದು ಎಂಬೊಂದು ಸಿದ್ಧಾಂತವಿದೆ.
ಕಾಸ್ಮಾಯಿಡ್‌ಹುರುಪೆ : ಈ ಹುರುಪೆಗಳು ಸಂಪೂರ್ಣವಾಗಿ ಡರ್ಮಿಸ್ ಮೂಲದಿಂದ ಬೆಳೆದ ರಚನೆಗಳು. ಇವು ಆದಿಯ ಮೀನುಗಳಾದ ಕ್ರಾಸ್ಸೊಟೆರಿಗಿಯೈ ಮತ್ತು ಆದಿಯ ಪುಪ್ಫುಸ (ಶ್ವಾಸಕೋಶ) ಮೀನುಗಳ ಮೇಲು ಹೊದಿಕೆಯಾಗಿದ್ದವು. ಆದರೆ ಇಂದು ಬದುಕಿರುವ ಯಾವ ಮೀನಿನಲ್ಲಿಯೂ ಈ ಹುರುಪೆಗಳು ಕಂಡುಬರುವುದಿಲ್ಲ.
ಗ್ಯಾನಾಯಿಡ್‌ಹುರುಪೆ : ಈ ಹುರುಪೆಗಳು ಆದಿಮ ಆಕ್ಟಿನೊಟೆರಿಗಿಯೈ ಮೀನುಗಳ ವಿಶೇಷವಾದ ದೇಹದ ಮೇಲು ಹೊದಿಕೆ ರಚನೆಗಳು. ಇಂದು ಬದುಕಿರುವ ಪಾಲಿಪ್ಟೆರಸ್‌ಮೀನಿನಲ್ಲಿ ಈ ಹುರುಪೆಗಳಿವೆ. ಇವೂ ಸಹ ಕಾಸ್ಮಾಯಿಡ್ ಹುರುಪೆಗಳಂತೆ ಡರ್ಮಿಸ್ ಮೂಲದಿಂದ ಉದ್ಭವಿಸುವ ರಚನೆಗಳು. ಆದರೆ ಇವುಗಳ ನಿರ್ಮಾಣದಲ್ಲಿ ಚರ್ಮದ ಹೊರಪದರವು ಭಾಗವಹಿಸುವುದಿಲ್ಲ.
ಸೈಕ್ಲಾಯಿಡ್‌ಹುರುಪೆ/ಟಿನಾಯಿಡ್‌ಹುರುಪೆ : ಈ ಎರಡೂ ರೀತಯ ಹುರುಪೆಗಳು ಟೆಲಿಯಾಸ್ಟಿಯೈ ಮತ್ತು ಡಿಪ್ನಾಯಿ ಮೀನುಗಳಲ್ಲಿ ಕಂಡುಬರುತ್ತವೆ. ಹುರುಪೆಗಳ ಆಕಾರ ಮತ್ತು ರಚನೆಯಿಂದಾಗಿ ಈ ಹೆಸರು ಬಂದಿದೆ. ಇವು ಗ್ಯಾನಾಯಿಡ್‌ಹುರುಪೆ ಮೂಲ ರಚನೆಯಿಂದ ಗ್ಯಾನಾಯಿಡ್‌ಮತ್ತು ಕಾಸ್ಮಿನ್‌ಪದರಗಳನ್ನು ಕಳೆದುಕೊಂಡು ನಿರ್ಮಾಣವಾದ ರಚನೆಗಳು. ಇದರಿಂದಾಗಿ ಈ ಹುರುಪೆಗಳು ಮೃದುವಾಗಿವೆ. ಹೊರಬದಿಯ ಅಂಚು ದುಂಡಾಗಿದ್ದರೆ ಅದನ್ನು ಸೈಕ್ಲಾಯಿಡ್‌(ಚಕ್ರಾಸ್ಯ್‌), ಒಡೆದು ಮುಳ್ಳುಗಳಂತಾಗಿದ್ದರೆ ಟಿನಾಯಿಡ್‌(ಕಂಕಾತಾಭ) ಎಂದು ಹೆಸರು. ಒಂದೇ ಮೀನಿನಲ್ಲಿ ಎರಡೂ ರೀತಿಯ ಹುರುಪೆಗಳು ಇರಬಹುದು.
ಟೆಟ್ರೊಡಾನ್ (ಗೋಳಮೀನು) ಮೀನುಗಳಲ್ಲಿ ಹುರುಪೆಗಳ ಬದಲು ಮುಳ್ಳುಗಳಿವೆ. ಪೆಠಾರಿ ಮೀನುಗಳಲ್ಲಿ ದೇಹದ ಮೇಲೆ ಷಟ್‌(ಆರು ಮೂಲೆಯ) ಭುಜದ ಫಲಕಗಳು ಪರಸ್ಪರ ಕೂಡಿ ದೇಹದ ಸುತ್ತ ಪೆಟ್ಟಿಗೆಯಂತಹ ರಚನೆ ನಿಮಾರ್ಣವಾಗಿದೆ. ಕಡಲು ಕುದುರೆ, ಕೊಳವೆ ಮೀನುಗಳ ದೇಹದ ಮೇಲೆ ಹುರುಪೆಗಳ ಬದಲು ಅಸ್ಥಿ ಉಂಗುರಗಳಿವೆ.
ಹುರುಪೆಗಳು ಅಂಡಾಕಾರದಿಂದ ದುಂಡು ಆಕಾರದವರೆಗೆ ಬದಲಾಗಬಹುದು. ಅವುಗಳ ಗಾತ್ರ, ಸಂಖ್ಯೆ, ಅವುಗಳು ವ್ಯವಸ್ಥಿತವಾಗಿರುವ ಸಾಲುಗಳ ವಿಧಾನವೂ ವ್ಯತ್ಯಾಸವಾಗಬಹುದು. ಮೀನಿನ ಪಾರ್ಶ್ವ ಪಂಕ್ತಿಯಲ್ಲಿರುವ ಹುರುಪೆಗಳ ಸಂಖ್ಯೆಯು ವರ್ಗೀಕರಣಕ್ಕೆ ಮತ್ತು ಪ್ರಭೇಧಗಳನ್ನು ಗುರುತಿಸಲು ಉಪಯುಕ್ತವಾಗಿದೆ. ಪಾರ್ಶ್ವ ಪಂಕ್ತಿಯ ಹುರುಪೆಗಳ ನಂತರ ಏಣುಗಳಿರುತ್ತವೆ.

	೧೩೭. ಹೆ. ಫಾರ್
	ಕಪ್ಪು ಪಟ್ಟಿ ಅರೆಕೊಕ್ಕು
	ಸುರಭಿ ಕೆಂಡೈ
	

	೧೩೮. ಹೈಪೊರಾಂಫಸ್‌ ಕ್ಸೆಂತೊಪ್ಪೆರಸ್‌
	ಕೆಂಪು ತುದಿಯ ಅರೆಕೊಕ್ಕು
	 
	

	೧೩೯. ಹೈ. ಅಂಬೇಟಸ್‌
	ವೇಲೆನ್ಸಿಯೆನ್ನೆ ಅರೆಕೊಕ್ಕು
	 
	

	ಕುಟುಂಬ : ಬೆಲೊನಿಡೀ(ಗಾರ್ಮೀನು, ಸೂಜಿ ಮೀನು)

	೧೪೦. ಸ್ಟ್ರಾಂಗೈಲೂರಸ್ಟ್ರಾಂಗೈಲೂರ
	ದುಂಡು ಬಾಲದ ಸೂಜಿ ಮೀನು
	 
	ಉದ್ದವಾದ ಮೇಲು ಮತ್ತು ಕೆಳಗಿನ ದವಡೆಗಳಿಂದ ಕೊಕ್ಕು ನಿರ್ಮಾಣವಾಗಿದೆ. ಇವುಗಳ ಮೂಳೆಗಳು ಮತ್ತು ಕೆಲವೊಮ್ಮೆ ಮಾಂಸ ಹಸಿರು ಬಣ್ಣ. ಆದರೆ ತಿನ್ನಬಹುದು.

	೧೪೧. ಸ್ಟ್ರಾಂ. ಲೈಯೂರ
	ಚೌಕಬಾಲದ ಮೀನು
	 
	

	೧೪೨. ಟೈಲೊಸಾರಸ್‌ ಕ್ರೊಕೊಡೈಲಸ್‌
	ದೈತ್ಯಲಾಂಗ್‌ಟ್ಯಾಮ್‌
	ಕೊಕ್ಕರೆ ಮೀನು
	

	೧೪೩. ಕ್ಸೆನೆಂಟೊಡಾನ್‌ಕಾನುಲ
	ಸಿಹಿ ನೀರಿನ ಗಾರ್ಮಿನು, ಸೂಜಿ ಮೀನು
	 
	

	ಗಣ : ಸಿಂಗ್ನಾತಿಫಾರ್ಮಿಸ್‌

	ಕುಟುಂಬ : ಫಿಸ್ಟುಲೇರಿಡೀ

	೧೪೪. ಪಿಸ್ಟುಲೇರಿಯದ ವಿಲ್ಲೋಸ್‌
	ಒರಟು ಕೊಳಲು ಮೂತಿ
	ಕೊಳಲು ಮೀನು
	ನೀಳವಾದ, ಚಪ್ಪಟೆ, ಮಾಂಸಲ ದೇಹ, ಬಾಲದ ಮಧ್ಯ ಭಾಗ ತಂತುವಿನಂತಿದೆ

	ಕುಟುಂಬ : ಸಿಂಗ್ನಾತಿಡೀ

	೧೪೫. ಹಿಪ್ಪೊಕ್ಯಾಂಪಸ್‌ಕೂಡ
	ಕಡಲ ಕುದುರೆ
	ಕುದುರೆ ಮೀನು
	ಗಂಡು ಮೊಟ್ಟೆಮರಿ ಉದರಭಾಗದಲ್ಲಿರುವ ಸಂತಾನ ಸಂಚಿಯಲ್ಲಿಟ್ಟುಕೊಳ್ಳುತ್ತದೆ.

	ಗಣ : ಸಿಪ್ರಿನೊಡಾಂಟಿಫಾರ್ಮಿಸ್‌

	ಕುಟುಂಬ : ಸಿಪ್ರಿನೊಡಾಂಟಿಡೀ

	೧೪೬. ಅಪ್ಲೊಕೈಲಸ್‌ ಲಿನಿಯೇಟಸ್‌
	ಬರೆಬರೆ ಮೇಲಿನ ಮೀನು
	ಮೂಗು ಮಲ್ಲಿ ಮೀನು, ನೆತ್ತಿ ಕಣ್ಣು ಮೀನು
	ಸೊಳ್ಳೆ ಲಾರ್ವ ತಿನ್ನುವ ಸಣ್ಣ ಮೀನು. ಆದ್ದರಿಂದ ಮಲೇರಿಯಾ ನಿಯಂತ್ರಣಕ್ಕೆ ಪ್ರಯೋಜಕ. ಇದು ಜಲ ತೊಟ್ಟಿ ಮೀನೂ ಹೌದು.

	೧೪೭. ಅ. ಮೆಲಸಿಟಗ್ಮ
	ಅಳವೆ ಮೀನು
	ಕೂಡಹದ್ದು
	

	ಗಣ : ಪೋಸಿಲಿಡೀ

	*೧೪೮. ಗ್ಯಾಂಬೂಸಿಯ ಅಫಿನಿಸ್‌
	ಟಾಪ್‌ಮಿನ್ನೊ
	ಗೆಂಬೂಸಿಯ ಮೀನು, ಹೆಚ್ಚಿಗೆ ಮೀನು
	ಸೊಳ್ಳೆ ಲಾರ್ವ ತಿನ್ನುವ ಸಣ್ಣ ಮೀನು. ಆದ್ದರಿಂದ ಮಲೇರಿಯಾ ನಿಯಂತ್ರಣಕ್ಕೆ ಪ್ರಯೋಜಕ. ಇದು ಜಲ ತೊಟ್ಟಿ ಮೀನೂ ಹೌದು.

	೧೪೯. ಲೆಬಿಸ್ಟಿಸ್‌ರೆಟಿಕ್ಯುಲೇಟಸ್‌
	 
	 
	

	ಗಣ : ಬೆರಿಸಿಫಾರ್ಮಿಸ್‌ (ಸೈನಿಕ್‌ಮೀನು, ನುಣುಚು ತಲೆಗಳು)

	ಕುಟುಂಬ : ಹೊಲೊಸೆಂಟ್ರಿಡೀ(ಸೈನಿಕ ಮೀನು)

	೧೫೦. ಅಡಿಯೊರಿಕ್ಸ್ ರೂಬರ್
	ಸೈನಿಕ ಮೀನು
	 
	ಮುಳ್ಳು ಈಜುರೆಕ್ಕೆಗಳು ವರ್ಣಭರಿತ, ಉತ್ತಳ ನೀರಿನ ಮೀನು

	ಗಣ : ಸ್ಕೊರ್ಪೆನಿಫಾರ್ಮಿಸ್‌ (ಓಣಿಕೆನ್ನೆ ಮೀನು)

	ಕುಟುಂಬ : ಪ್ಲಾಟಿಸಿಫಾಲಿಡೀ (ಚಪ್ಪಟೆ ತಲೆ ಮೀನು)

	೧೫೧. ಪ್ಲಾಟಿಸಿಫಾಲಸ್‌ ಇಂಡಿಕಸ್‌ ತಲೆ ಮೀನು
	ಭಾರತದ ಚಪ್ಪಟೆ
	ಬೆಲ್ಟಾಟ್‌
	ನೀಳವಾದ ಉರುಳೆಯಾಕಾರದ ದೇಹ, ಚಪ್ಪಟೆಯಾದ ತಲೆ, ಏಣುಗಳು ಮತ್ತು ಮುಳ್ಳುಗಳಿವೆ.

	೧೫೨. ಪ್ಲಾ. ಕ್ರೊಕೊಡೈಲಸ್‌
	ಚುಕ್ಕಿ ಮೀನು
	ಬೆಲ್ಟಾಟ್‌
	

	೧೫೩. ಪ್ಲಾ. ಸಪ್ಪೊಸಿಟಿಸ್‌
	ರಿಗನ್ನರ ಮೀನು
	ಬೆಲ್ಟಾಟ್‌
	

	೧೫೪. ಪ್ಲಾ. ಸ್ಕೇಬಿರ್
	ಒರಟು ಮೀನು
	ಬೆಲ್ಟಾಟ್‌
	

	ಗಣ: ಚೆನ್ನಿಫಾರ್ಮಿಸ್‌ (ಹಾವುತಲೆ ಮೀನು)

	ಕುಟುಂಬ : ಚೆನ್ನಿಡೀ(ಮುರೈಲ್‌ಗಳು)

	*೧೫೫. ಚೆನ್ನ ಪಂಕ್ಟೇಟಸ್‌
	ಕೊರವಿ ಮುರ್ರೆಲ್‌
	ಕೊರ್ವ, ಮಟ್ಟ
	 

	೧೫೬. ಚೆ. ಓರಿಯಂಟಾಲಿಸ್‌
	ಹಸಿರು ಹಾವು ತಲೆ
	ಕೊರವ, ಮಟ್ಟ ಕೊರಜ
	 

	೧೫೭. ಚೆ. ಮೈಕ್ರೊಪೆಲ್ಟಿಸ್‌
	ಪಟ್ಟಿ ಹಾವು ತಲೆ
	ಕುಚ್ಚಿ ಹುಲಿ ಕುಟ್ಟಿ
	ತಿನ್ನಬಹುದಾದ ಹಾವು ತಲೆಯ ಮೀನುಗಳು.

	೧೫೮. ಚೆ. ಸ್ಟ್ರೊಯೇಟಸ್‌
	ಸಾಮಾನ್ಯ ಮುರ್ರೆಲ್‌
	ಕುಚ್ಚಿಲು ಮೀನು
	 

	೧೫೯. ಚೆ. ಮಾರಲಿಯಸ್
	ದೊಡ್ಡ ಮುರ್ರೆಲ್‌, ದೈತ್ಯ ಹಾವು ತಲೆ
	ಹೂವಿನ ಮೀನು, ಗೂಬೆ ಮೀನು
	 

	ಗಣ : ಪರ್ಸಿಫಾರ್ಮಿಸ್‌

	ಕುಟುಂಬ : ಸೆಂಟ್ರೋಪೊಮಿಡೀ(ಕಡಲು ಪರ್ಚಗಳು)

	೧೬೦. ಲೇಟಸ್‌ ಕ್ಯಾಲ್ಸಿರಿಫರ್
	ದೈತ್ಯ ಪರ್ಚ್, ಬಟ್ಕ, ಗುರಿ, ನಾಯರ್ ಮೀನು
	ಕೆಂಬೇರಿ, ಮುಡದ ಮೀನು, ಕಾಜುರ್ ಮೀನು
	ಹಿನ್ನೀರಿನ ಜೌಗುನೀರುಗಳಲ್ಲಿ ಜಲ ಕೃಷಿಗೆ ಬಳಸುವ ಮೀನು. ಇದರ ಪಿತ್ತಕೋಶವನ್ನು ಮೀನಂಟು ವಜ್ರ (ಐಸಿಂಗ್ಲಾಸ್‌) ತಯಾರಿಸಲು ಬಳಸುತ್ತಾರೆ.

	ಕುಟುಂಬ : ಅಂಬಾಸ್ಸಿಡೀ(ಗಾಜು ಮೀನು)

	೧೬೧. ಅಂಬಾಸ್ಸಿಸ್ ಜಿಮ್ನೊಸಿಫಾಲಸ್‌
	ಬೆತ್ತಲೆ ತಲೆ ಗಾಜು, ಪರ್ಚಲೆಟ್
	ಅಟ್ಟಿ ತರಿ, ಮುಳ್ಳು ಜಗ್ಗು
	ಹೊಳಪು ಅಥವಾ ಬೆಳ್ಳಿ ಬಿಳುಪು ಬಣ್ಣದ ಪ್ರಕಾಶಕ ಪಾರದರ್ಶಕ ದೇಹದ ಮೀನುಗಳು

	೧೬೨. ಅಂ. ಕಮ್ಮರ್ ಸೋನಿ
	ಭಾರತದ ಗಾಜು ಪರ್ಚಲೆಟ್‌
	ಬಾಚಣಿಗೆ ಮೀನು ಸೀಪಾರಿ
	

	೧೬೨A. ಸೂಡಂಬಾಸಿಸ್‌ ರಂಗ
	 
	 
	 

	ಕುಟುಂಬ : ಸೆರ್ರಾನಿಡೀ(ಕಡಲು ಬಾಸ್‌ಗಳು ಮತ್ತು ಗ್ರೂಪರ್ಗಳು)

	೧೬೩. ಎಪಿನೆಫೆಲಸ್‌ ಕ್ಲೋರೊಸ್ಟಿಗ್ಮ
	ಕಂದು ಗುರತು ದಿಬ್ಬ ಕಾಡ್‌
	 
	ತಿನ್ನಬಹುದಾದ ದೊಡ್ಡ ಗಾತ್ರದ ಮಾಂಸಹಾರಿ ಮೀನುಗಳು. ಅಂಡಜಗಳು, ಸ್ತ್ರೀ ಜನೇಂದ್ರಿಯಗಳು ಮೊದಲು ಪಕ್ವವಾಗುವ, ಅಥವಾ ಏಕಕಾಲದಲ್ಲಿ ಎರಡೂ ಲಿಂಗಗಳು ಪಕ್ವವಾಗುವ ದ್ವಿಲಿಂಗಿ ಮೀನುಗಳು

	೧೬೪. ಎ. ಮಲಬಾರಿಕಸ್‌
	ಮಲಬಾರ್ ರೀಪುಡ್
	ಮುರು ಮೀನು
	

	೧೬೫. ಎ. ಟಾವಿನ
	ಗ್ರೀಸಿ ಗ್ರೂಪರ್
	 
	

	ಕುಟುಂಬ : ಟೆರಪೊನಿಡೀ(ಗ್ರಂಟರ್ ಮೀನು)

	೧೬೬. ಟೆರಪಾನ್‌ ಜರ್ಬೂವ
	ಜರ್ಟಿಸ್‌ ಟೆರಪಾನ್
	ಗೋರೆ
	ಒಳ್ಳೆಯ ಕಡಲ ಜಲತೊಟ್ಟಿ ಸಾಕು ಮೀನು
 

	೧೬೭. ಟೆ. ಪುಟ
	ಅರೆಚಂದ್ರ ಪರ್ಚ, ಸಣ್ಣ ಹುರುಪೆಗಳ ಪಟ್ಟೆಗ್ರಂಟರ್, ಕೀಚಲು ಪರ್ಚ
	 
	

	ಕುಟುಂಬ : ಪ್ರಿಕಾಂತಿಡೀ(ದೊಡ್ಡ ಕಣ್ಣುಗಳು)

	೧೬೮. ಪ್ರಿಕಾಂತಸ್‌ ಬೂಪ್ಸ್
	ಉದ್ದ ರೆಕ್ಕೆಗಳ ಗುರಿ ಕಣ್ಣು
	 
	ಕಡಲ ತಳವಾಸಿ ಮೀನು. ಕಡಿಮೆ ಮೀನುಗಾರಿಕೆಗೆ ಸೇರಿದ ಮೀನು.

	ಕುಟುಂಬ : ಅಪೊಗೊನಿಡೀ(ಕಾರ್ಡಿನಲ್‌ ಮೀನು)

	೧೬೯. ಚಿಲೊಡಿಪ್ಟೆರಸ್‌ ಕ್ವಿನ್‌ ಕ್ವಿರ್ಲಿನೀಟಸ್‌
	ಹಲ್ಲಿನ ಕಾರ್ಡಿನಲ್‌ ಮೀನು
	 
	ದೊಡ್ಡ ಮಾಂಸಹಾರಿ ಮೀನುಗಳ ಆಹಾರದ ಅಂಶವಾಗುವ ತುಂಬಾ ಸಣ್ಣ ಮೀನು

	೧೭೦. ಅಪೊಗನ್‌ ಎಂಡೆಕಟೀನಿಯ
	ಹನ್ನೊಂದು ಪಟ್ಟಿ, ಕಾರ್ಡಿನಲ್‌ಮೀನು.
	 
	

	ಕುಟುಂಬ : ಸಿಲ್ಲಗಿನಿಡಿ(ವೈಟಿಂರ್ಗಳು)

	೧೭೧. ಸಿಲ್ಲಾಗೊ ಸಿಹಾಮ
	ಭಾರತದ ವ್ಹೈಟಿಂಗ, ಬೆಳ್ಳಿ, ಸಿಲ್ಲಾಗೊ, ಮರಳು ವ್ಹೈಟಿಂಗ್‌, ಮಹಿಳಾ ಮೀನು
	ಕಂಡಿಗೆ, ನಗಾಟಿ
	ನೀಳವಾದ ತೆಳುದೇಹ. ಮಾಂಸ ರುಚಿಯಾಗಿದೆ ಮತ್ತು ನಯವಾಗಿದೆ. ಸ್ಥಳೀಯ ಮಾರುಕಟ್ಟೆಯಲ್ಲಿ ಅಪಾರ ಬೇಡಿಕೆ ಉಂಟು

	೧೭೨. ಸಿ. ವಿನ್‌ಸಾಂಟಿ
	ಮರಳು ವ್ಹೈಟಿಂಗ್‌
	ಕಂಡಿಗೆ
	 

	ಕುಟುಂಬ : ಲ್ಯಾಕ್ಟಾರಿಡೀ(ಮಿಥ್ಯ ಪಯಣಿಗ)

	೧೭೩. ಲ್ಯಾಕ್ಟೇರಿಯಸ್‌ ಲ್ಯಾಕ್ಟೇರಿಯಸ್‌
	ಮಿಥ್ಯ ಪಯಣಿಗ, ಬಿಳಿ ಮೀನು, ದಪ್ಪ ದವಡೆ ನೆಗಿನ, ಬೆಣ್ಣೆ ಮೀನು.
	ಸೌಂಡೋಲ
	ಬಹಳವಾಗಿ ಚಪ್ಪಟೆಯಾದ ಹೆಚ್ಚು ಬೆಲೆಯ ಮೀನು.

	ಕುಟುಂಬ : ರಾಕಿಸೆಂಟ್ರಿಡೀ(ಕೊಬಿಯಗಳು)

	೧೭೪. ರಾಕಿಸೆಂಟ್ರಾನ್‌ ಕಾಂಡಸ್‌
	ಕರಿರಾಜ ಮೀನು, ಬೆಣ್ಣೆ ಮೀನು
	ಮೊರ್ವಾಸ್‌
	ದೊಡ್ಡ ಗಾತ್ರದ (೪೫ ಕೆ.ಜಿ. ತೂಕ). ಉತ್ಕೃಷ್ಟ ಬೇಟೆ ಮೀನು

	ಕುಟುಂಬ : ಕ್ಯಾರಾಂಗಿಡೀ(ಜಾಕ್‌ಗಳು ಮತ್ತು ರಾಜ ಮೀನುಗಳು)

	೧೭೫. ಅಲೆಕ್ವಿಸ್‌ ಇಂಡಿಕಸ್‌
	ಟ್ರಾವೆಲ್ಲಿ, ಭಾರತದ ನೂಲು ಮೀನು
	 
	ವಾಣಿಜ್ಯ ದೃಷ್ಟಿಯಿಂದ ಪ್ರಮುಖವಾದ ಮಾಂಸಹಾರಿ ಮೀನುಗಳು.

	೧೭೬. ಅಟ್ರೊಪಸ್‌ ಅಟ್ರೊಪಸ್‌
	ಕುವೆ ಟ್ರವಲ್ಲಿ
	 
	

	೧೭೭. ಅಟುಲೆ ಮಾಟೆ
	ಒಂದು ಸಣ್ಣ ಈಜುರೆಕ್ಕೆ ಸ್ಕಾಡ್‌
	 
	

	೧೭೮. ಕೆರೆಂಗಾಯಿಡಿಸ್‌ ಮಲಬಾರಿಕಸ್‌
	ಮಲಬಾರ ಟ್ರವೆಲ್ಲಿ
	 
	

	೧೭೯. ಕೆರಾಂಕ್ಸ ಸೆರಾಂಗಸ್‌
	ಕರಿಬಾಲ ಟ್ರವೆಲ್ಲಿ
	ಬೊಂಕೆ, ಕೆಡ್ಹೈ
	

	೧೮೦. ಕೆ. ಮೆಲನ್‌ಪಿಗಸ್‌
	ನೀಲಿ ರೆಕ್ಕೆ ಜಾಕ್‌
	ಬೊಂಕೆ

	೧೮೯. ಟ್ರಾಕಿನೋಟಸ್‌ ಬ್ಲಾಕಿ

	ಕೋಷಿ
	

	೧೯೮. ಲಿ. ಈಕ್ವಲಸ್‌
	ಸಾಮಾನ್ಯ ಪೋನಿ ಮೀನು.

	ಹೊಲಿಬೈಗೆ ಬ್ರಿಂಗೆ

	೨೧೬. ಲೆತ್ರಿನಸ್‌ ಸಿನೆರಿಯಸ್‌
	ಲಗಾಮು ಹಂದಿಮೂತಿ ಮೀನು
	 
	ಸಾಮಾನ್ಯ ತಿನ್ನುವ ಮೀನು, ಪ್ರಕಾಶಕ ವರ್ಣ ದೇಹದ ಬಣ್ಣ ಬದಲಾಯಿಸುವುದಕ್ಕೆ ಗೊತ್ತಾದವು

	೨೧೮. ಅಳ್ಯಾಂತೊಪಗ್ರಸ್‌ಬೆರ್ಡ
	ಪಿಕನಿಕ್ ಹಳದಿ ಮೀನು, ಕಪ್ಪು ಮೀನು
	ಅರೆಕ್‌
	ಪ್ರಕಾಶಕ ಬಣ್ಣ. ಉತ್ತಮ ಆಹಾರ ಮೀನು, ಆಕಾರದಲ್ಲಿ ಎಳೆ ಮೀನು ವಯಸ್ಕ ಮೀನಿಗಿಂತ ತುಂಬಾಭಿನ್ನ

	೨೩೦. ಸ್ಕಾಟೊಫಾಗಸ್‌ ಆರ್ಗಸ್‌

	೨೩೩. ಪೊಮಕ್ಯಾಂತಸ್‌ ಅನ್ನುಲೇರಿಸ್‌

	೨೩೪. ಲಿಜ ಪಾರ್ಸಿಯ
	ಬಂಗಾರ ಗುರುತು ಮುಲ್ಲೆಟ, ಬೂದು ಮುಲ್ಲೆಟ್‌
	ಮಾಲು
	ಪ್ರಮುಖ ಆಹಾರ ಮೀನು, ಕಡಲ ಮತ್ತು ಜಲ ಕೃಷಿ ಯೋಗ್ಯ ಸಿಹಿ ನೀರುಗಳೆರಡರಲ್ಲೂ ಇರುತ್ತದೆ.

	೨೩೫. ಲಿ. ಸಬ್‌ ವಿರಿಡಿಸ್‌
	ಹಸಿರು ಬೆನ್ನು ಕಂದು ಮುಲ್ಲೆಟ್‌
	 
	

	೨೩೬. ಲಿ. ಮ್ಯಾಕ್ರೊಲೆಪಿಸ್‌
	ಬೊರ್ನಿಯೊ ಮುಲ್ಲೆಟ್‌
	 
	

	೨೩೭. ಮುಗಿಲ್‌ ಸಿಫಾಲಸ್‌
	ಪುಕ್ಕಬೂದು ಮುಲ್ಲೆಟ್‌, ಜಿಗಿ ಮುಲ್ಲೆಟ್‌
	 
	

	೨೩೮. ವೋಲಮುಗಿಲ್‌ ಸೆಹೆಲಿ
	ನೀಲಿ ಚಿಕ್ಕಿಕಂದು ಮುಲ್ಲೆಟ್‌
	 
	

	೨೩೯. ರೈನೊಮುಗಿಲ್‌ ಕರ್ಸುಲ
	ಕರ್ಯುಲ ಮುಲ್ಲೆಟ್‌
	 
	

	ಕುಟುಂಬ : ಪಾಲಿನೆಮಿಡೀ (ನೂಲು ರೆಕ್ಕೆಗಳು)

	೨೪೦. ಎಲ್ಯುತೆರೊನಿಮ ಟೆಟ್ರಡಾಕೈಲಮ್‌
	ನಾಲ್ಕು ಬೆರಳು ನೂಲು ರೆಕ್ಕೆ, ಭಾರತದ ಸಾಲ್ಮನ್‌
	ರಾಮ್ಸಿವ ಮೀನು, ವಹ್‌ ಮೀನು
	ಒಳ್ಳೆಯ ಆಹಾರ, ಮೀನು ವಜ್ರ ತಯಾರಿಕೆಯಲ್ಲಿ ಇದರ ವಾಯುಕೋಶ ಬಳಸುತ್ತಾರೆ.

	೨೪೧. ಪಾಲಿಡ್ಯಾಕ್ಟೊಲಸ್‌ ಕೆಪ್ಟಡಾಕ್ಟೆಲಸ್‌
	ಏಳು ಬೆರಳು ನೂಲು ರೆಕ್ಕೆ
	ಶಾಂಡಿ ಯಾರ್ವಾಸ್‌ಪುಚ್ಛ
	

	೨೪೨. ಪಾ. ಇಂಡಿಕಸ್‌
	ಭಾರತದ ಸಾಲ್ಮನ್‌, ಸನ್ಯಾಸಿ ನೂಲು ರೆಕ್ಕೆ, ದೈತ್ಯ ನೂಲು ರೆಕ್ಕೆ
	ದರ್ಹ, ಬಾಲು ಮೀನು
	

	೨೪೩. ಪಾ. ಸೆಕ್ಸಟೇರಿಯಸ್‌
	ಕಪ್ಪು ಚುಕ್ಕಿ ನೂಲುರೆಕ್ಕೆ
	 
	

	ಕುಟುಂಬ : ಸ್ಫೈರೇನಿಡೀ(ಬರ್ರಕುಡಾಸ್‌) (ಪಿಶಾಚಿಮೀನು)

	೨೪೪. ಸ್ಫೈರೀನ ಜೆಲ್ಲೊ
	ಪಟ್ಟಿ ಪಿಶಾಚಿ ಮೀನು, ದೈತ್ಯ ಕಡಲು ಪೈಕ್‌
	ಕಂಡೈ, ಕನಕ, ಓಬನ್‌ ಟಾಲ್‌
	ವೇಗ ಈಜುಗ ಮತ್ತು ಉಗ್ರ ಮಾಂಸಹಾರಿ, ನವಿರಾದ ಮಾಂಸ ತಿನ್ನಲು ಯೋಗ್ಯ

	ಕುಟುಂಬ : ನಾಂಡಿಡೀ (ಮಣ್ಣು ಮೀಟುಗ)

	೨೪೫. ಪ್ರಿಸ್ಟೊಲೆವಿಸ್‌ ಮಲಬಾರಿಕ
	ಬಾಚಣಿಗೆ ಮೀನು, ಚಿಕ್ಕಟ್ಟಿಗೆ ಮೀನು
	 
	ಇತರೆ ಮೀನುಗಳನ್ನು ತಿನ್ನುತ್ತದೆ. ಜೀವನದ ಆಸೆ ಹೆಚ್ಚು

	೨೪೬. ಬಾಡಿಸ್‌ ಬಾಡಿಸ್‌
	 
	 
	

	೨೪೭. ನಂದುಸ್‌ ನಂದುಸ್‌
	 
	 
	

	ಕುಟುಂಬ : ಸಿಕಿಲಿಡೀ

	೨೪೮. ಟಿಲಾಪಿಯ ಮೊಸಾಂಬಿಕ
	ಟಿಲಾಪಿಯ
	ಸರ್ಕಾರಿ ಮೀನು ಟಿಲಾಪಿಯ ಮೀನು
	ಹೇರಳ ಮೊಟ್ಟೆ ಇಡುತ್ತವೆ. ಆದರೆ ಕಾರ್ಪಗಳೊಂದಿಗೆ ಸಾಕಲಾಗದು. ಏಕೆಂದರೆ ಕಾರ್ಪಮರಿಗಳನ್ನು ಭಕ್ಷಿಸುತ್ತದೆ.

	೨೪೯. ಎಟ್ರೊಪ್ಲಸ್‌ ಮ್ಯಾಕುಲೇಟಸ್‌
	ಚುಕ್ಕೆ ಎಟ್ರೊಪ್ಲಸ್‌, ಕಿತ್ತಳೆ ಕ್ರಾಮಿಡೀ
	ಮಟಕ್
	

	೨೫೦. ಎ. ಸೂರಟೆನ್ಸಿಸ್‌
	ಪಟ್ಟಿ ಎಟ್ರೊಪ್ಲಸ್‌, ಮುತ್ತು ಕಲೆ
	ಕಗಲಾಸೆ, ಕಲೆದಿಯ, ಕಲ್ಸೆ ಈರಿಮೀನು
	ತಿನ್ನಬುಹುದಾದ ಒಳ್ಳೆಯ ಮೀನು. ಸಿಹಿನೀರಿಗೆ ಬಹು ಸುಲಭವಾಗಿ ಹೊಂದಿಕೊಳ್ಳುತ್ತದೆ.

	೨೫೧. ಎ. ಕೆನೆರೆನ್ಷಿಸ್‌
	 
	ಎಟ್ರೊಪ್ಲಸ್‌ಮೀನು
	

	ಕುಟುಂಬ : ಅಕೆಂತುರಿಡೀ(ಸರ್ಜನ ಮೀನು)

	೨೫೨. ಅಕೆಂತ್ರುಸ್‌ ಬ್ಲೀಕೆರಿ
	ನೀಲಿ ಪಂಕ್ರಿ ಮೀನು
	 
	 

	ಕುಟುಂಬ : ಸಿಗನಿಡೀ(ಮೊಲ ಮೀನು)

	೨೫೩. ಸಿಗನಸ್‌ ವರ್ಮಿಕ್ಯುಲೇಟಸ್‌
	ವರ್ಮಿಕಾಲೇಟ ಮುಳ್ಳುಪಾದಿ
	 
	ಆಲೆ ತಿನ್ನುವ, ಅಕ್ರೊನುರಸ್ ಎಂಬ ವಿಜಾತೀಯ ಲಾರ್ವ ಅವಸ್ಥೆಯ ಮೀನು. ಲಾರ್ವ ದೇಹ ಪಾರದರ್ಶಕವಾಗಿದ್ದು ನೇರ ಏಣುಗಳಿರುತ್ತವೆ.
 

	೨೫೪. ಸಿ. ಕೆನಾಲಿಕ್ಯುಲ್ಮೆಟಸ್‌
	ಬಿಳಿಗುರುತಿನ ಮುಳ್ಳು ಪಾದಿ
	 
	

	ಕುಟುಂಬ : ಟೈಕಿಯುರಿಡೀ(ಲಾಡಿ ಮೀನು)

	೨೫೫. ಯುಪ್ಲಿರೊಗ್ರಾಮಸ್‌ ಮ್ಯುಟಿಕಸ್‌
	ಬೂದಲಾದ ಮೀನು
	 
	ಆಹಾರದ ದೃಷ್ಟಿಯಿಂದ ಮುಖ್ಯವಲ್ಲ. ಉಪ್ಪು ಬೆರಸಿ, ಬಿಸಿಲಿನಲ್ಲಿ ಒಣಗಿಸುತ್ತಾರೆ ಮೀನು ತಿನಿಸಿಗೆ ಮತ್ತು ಪ್ರೊಟೀನಿಗೆ ಆಧಾರ.

	೨೫೪. ಟ್ರೈಕೆಯುರಸ್‌ ಲೆಪ್ಪುರಸೆ
	ದೊಡ್ಡ ತಲೆ ಲಾಡಿ ಮೀನು
	ಹಂಬ್ಲೆ
	

	ಕುಟುಂಬ : ಸ್ಕಾಂಬ್ರಿಡೀ(ಮ್ಯಾಕರೆಲ್‌ಗಳು ಮತ್ತು ಟ್ಯೂನಗಳು)

	೨೫೭. ಆಕ್ಷಿಸ್‌ ತಜಾರ್ಡ್
	ಫ್ರೀಗೇಟ್‌ ಟ್ಯೂನ್‌ ಫ್ರಿಗೇಟ
	 
	ಅಳಿವೆ ಮತ್ತು ಕರಾವಳಿ ನೀರಿನ ತಿನ್ನಬಹುದಾದ ಮೀನು

	೨೫೮. ಯೂಪಿಮಸ್‌ ಅಫೀಸ್‌ನ
	ಮೂಡಣದ ಪುಟ್ಟಮನ್ನಿ, ಮ್ಯಕರೆಲ್‌ಟ್ಯೂನ, ಪುಟ್ಟ ಟ್ಯೂನ
	ಗಾದಾರ್, ಕೀಡಲ್‌, ಕಲ್ಲಡೆ, ಸೂರಿ ಮೀನು
	

	೨೫೯. ರಾಸ್ಟ್ರೆಲ್ಲಿಗರ್ ಕನಗುರ್ಟ
	ಭಾರತದ ಮ್ಯಾಕೆರೆಲ್‌
	ತೆಲ್‌ಬ್ಯಾಂಗಡೆ
	ಅಕ್ಟೋಬರ್ ಡಿಸೆಂಬರ್ ತಿಂಗಳುಗಳಲ್ಲಿ ಹೇರಳವಾಗಿ ದೊರಕುವ ತೇಲು ಮತ್ತು ಬಟ್ಟಲು ಆಹಾರ ಮೀನು.

	೨೬೦. ಸ್ಕೊಂಬೆರೊಮಾರಸ್‌ ಕಾಮ್ಮರ್ಸನ್‌
	ಸೀರ್ ಮೀನು ಕಿರಿಪಟ್ಟಿ
	ಬವನ್‌, ಅರ್ಕಲೈ, ಬಾರಿ ಮೀನು ಅರ್ಕಲೈ
	ದೊಡ್ಡ ಗಾತ್ರದ (೪೫ ಕೆ.ಜಿ) ಮತ್ತು ರುಚಿಯಾದ ಕಡಲು ಮೀನು. ಸ್ಥಳೀಯ ಮಾರುಕಟ್ಟೆಯಲ್ಲಿ ದುಬಾರಿ ಬೆಲೆ
 

	೨೬೧. ಸ್ಕೊಂ. ಗುಟ್ಟಾಟಸ್‌
	ಇಂಢೋ ಫಸಿಫಿಕ್‌, ಸ್ಪಾನಿಷ್‌ ಮ್ಯಾಕರೆಲ್‌, ಚುಕ್ಕಿ ಸ್ಪಾಸಿಷ್‌ ಮ್ಯಾಕರೆಲೆ, ಸೀರ್ ಮೀನು
	ಖುಲ್‌ಕುಲ್, ಅಂಕುಲಿ, ಜ್ನಾವರ್, ಬಾರಿ ಮೀನು
	

	೨೬೨. ತುನ್ನುಸ್‌ ಬಾಂಗೊಲ್‌
	ಉದ್ದಬಾಲ ಟ್ಯೂನ, ನೀಲಿ ರೆಕ್ಕೆ ಟ್ಯೂನ
	ಗೀತಾಲ್‌
	ಮೂಲಂಗಿ ಆಕಾರದ ದೇಹ, ಉದರದ ಮೇಲೆ ತಿಳಿ ಅಡ್ಡ ಗುರುತುಗಳಿವೆ.

	ಕುಟುಂಬ : ಕ್ಸೈಫಿಡೀ(ಕತ್ತಿ ಮೀನು)

	೨೬೩. ಕ್ಸೈಫಿಯಾಸ್‌ ಗ್ಲೇಡಿಯಸ್‌
	ಕತ್ತಿ ಮೀನು
	 
	ದೊಡ್ಡಗಾತ್ರದ (೬೦೬೫ ಕೆ. ಜಿ.) ಆಳ ನೀರಿನ, ಕೆ. ಅನ್ನಾಂಗ ಹೆಚ್ಚಾಗಿರುವ ತಿನ್ನಬಹುದಾದ ಮೀನು.

	ಕುಟುಂಬ : ಇಸ್ಟಿಯೊಫೊರಿಡೀ(ಕೊಕ್ಕು ಮೀನು, ಈಟಿ ಮೀನು, ಮಾಲ್ಲಿನ್‌ಮತ್ತು ಹಡಗು ಪಟ ಮೀನು)

	೨೬೪. ಇಸ್ತಿಯೊಪೋರಸ ಪ್ಲಾಟಿಟ್ಟೆರಸ್‌
	ಪೆಸಿಫಿಕ್‌ ನಾವೆ ಮೀನು, ಭಾರತದ ನಾವೆ ಮೀನು, ಬಾಳೆ ನಾವೆ ಮೀನು, ಕತ್ತಿ ಮೀನು
	ಹಾಯಿ ಮೀನು
	ಕಡಲಾಂತರ ವಲಸೆಗಾಮಿ ಬ್ರಹದ್‌ ಗಾತ್ರದ, ವೇಗ ಈಜಿನ, ತಿನ್ನಬಹುದಾದ ಮೀನು. ಇದರ ಲಿವರ್ ಆಯಿಲ್‌ ನಲ್ಲಿ ಕೆ. ಅನ್ನಾಂಗ ಸಮೃದ್ಧವಾಗಿದೆ.

	೨೬೫. ಟೆಟ್ರಾಪೈರಸ್‌ ಬ್ರೆವಿರೊಸ್ಟ್ರಿಸ್
	ಮೋಟು ಮೂಗು ಕತ್ತಿ ಮೀನು
	 
	

	ಕುಟುಂಬ : ಏರಿಯೋರ್ಮಿಡೀ(ಏರಿಯೋಮ್ಮ)

	೨೬೬. ಏರಿಯೋಮ್ಮ ಇಂಡಿಕೆ
	ಭಾರತದ ಏರಿಯೋಮ್ಮ
	 
	ತಿನ್ನಬಹುದಾದ ಪುಟ್ಟ ತಿಟ್ಟೆಮೀನು. ದಂಡೆಯಿಂದೀಚೆಗಿನ ನೀರುಗಳಲ್ಲಿ ಕಂಡುಬರುತ್ತದೆ. ಕೊಬ್ಬಿನ ಅಂಶ ಹೆಚ್ಚು.

	ಕುಟುಂಬ : ಸ್ಟ್ರೊಮೀಡೀ (ಪೋಮ್‌ಫ್ರೆಟ್‌ಗಳು)

	೨೬೭. ಪಾಂಪಸ್‌ ಆರ್ಜೆಂಟಿಯಸ್‌
	ಬಿಳಿ, ಬೂದು, ಬಿಳಿ, ಪಾಂಫ್ರೆಟ್‌
	ಬಿಳಿ ಮೀನು, ತೊರಿಟ್ರೆಟ್ಟ
	ಆಹಾರವಾಗಿ ಸೇವಿಸಬಹುದಾದ ಅತ್ಯುತ್ತಮ ಮೀನು. ತೆಟ್ಟೆ ಹಾಗೂ ಆಳ ನೀರುಗಳಲ್ಲಿಯೂ ಕಂಡು ಬರುತ್ತವೆ. ಸ್ಥಳೀಯ ಮಾರುಕಟ್ಟೆಗಳಲ್ಲಿ ದುಬಾರಿ ಬೆಲೆ ಬಾಳುತ್ತವೆ.

	೨೬೮. ಪಾಂ. ಕೈನೆನ್ಸಿಸ್‌
	ಚೇನಾ
	
	

	ಕುಟುಂಬ : ಗೋಬಿಡೀ

	೨೬೯. ಸ್ಟೆನೊಗೋಬಿಯನ್‌ ಮಲಬಾರಿಕಸ್‌
	ಮಲಬಾರಗೋಬಿ
	ಮಾಟ, ಕರಸೆ
	ಸೊಂಟದ ಈಜುರೆಕ್ಕೆಗಳು ಕೂಡಿ ಫಲಕವಾದ ಉದ್ದ ಮೀನು ಈ ಫಲಕ ಕಲ್ಲುಬಂಡೆಗಳಿಗೆ ಅಂಟಿಕೊಳ್ಳಲು ನೆರವಾಗುತ್ತದೆ.

	೨೭೦. ಆಕ್ಸಿಯೂರಸ್‌ ಟೆಂಟಾಕ್ಯುಲೇರಿಸ್‌
	 
	 
	

	೨೭೧. ಗ್ಲಾಸ್ಸೊಗೋಬಿಯಸ್‌ ಗಿಯುರಿಸ್‌
	ಪಟ್ಟಕಣ್ಣಿನ ಗೋಬಿ
	ಬಂಗಿಸಿದ್ದ ಮೀನು, ಕೊರನ, ಮಲಲೆ, ನೆತ್ತಿ, ಕಣ್ಣು ಬಂಗಿ ಮೂಲ
	

	ಕುಟುಂಬ : ಗೋಬಿಯೊಡಿಡೀ

	೨೭೨. ಟ್ರೈಪಾಚೆನ ವೆಜಿನ
	ಬೀಲತೊಡುವ ಗೋಬಿ
	 
	ಸಣ್ಣಕಣ್ಣುಗಳ ಹಾವು ಮೀನು ಆಕಾರದ ಮೀನು

	ಕುಟುಂಬ : ಎಲಕ್ಟ್ರಿಡಿ

	೨೭೩. ಬೂಟೆಸ್‌ ಮೆಲನೊಸ್ಟಿಗ್ಮ
	ದುಂಡು ದೇಹದ ಗಡ್ಜಿಯಾನ
	ಮಟ್ಟೆ ಕಲ್ಲೆಮಟ್ಟೆ
	ಸಣ್ಣಕಣ್ಣುಗಳ ಹಾವು ಮೀನು ಆಕಾರದ ಮೀನು

	೨೭೪. ಓಫಿಯೊಕರ ಪೊರೊಸಿಫಾಲಸ್‌
	ತೂತು ತಲೆಯ ಗಡ್ಜಿಯಾನ್‌
	 
	

	ಕುಟುಂಬ : ಅನಬಾಂಟಿಡೀ

	೨೭೫. ಅನಬಾಸ್‌ ಟಿಸ್ಟೂಡಿನಿಯನ್ಸ್
	ಹತ್ತುವ ಪರ್ಚ್
	ಹತ್ತೊ ಮೀನು
	ಬಾಲವನ್ನು ಮತ್ತು ಜೋಡಿ ಈಜುರೆಕ್ಕೆಗಳನ್ನು ಅಕ್ಕಪಕ್ಕಗಳಿಗೆ ಅಲ್ಲಾಡಿಸುವುದರ ಮೂಲಕ ಒಣ ನೆಲವನ್ನು ಈ ಮೀನು ದಾಟಬಹುದು. ತನ್ನ ಅನುಷಂಗಿಕ ಶ್ವಾಸಾಂಗಗಳ ಮೂಲಕ ವಾಯುಮಂಡಲದ ಗಾಳಿಯನ್ನು ನುಂಗಬಲ್ಲದು.

	ಕುಟುಂಬ : ಆಸ್ಟ್ರೆನೆಮಿಡೀ (ಗೋರಾಮಿಗಳು)

	೨೭೬. ಆಸ್ಟ್ರೊನೆಮಸ್‌ ಗೊರಾಮಿ
	ಗೊರಾಮಿ
	ಗೊರಾಮಿ
	ತನ್ನ ಮೊಟ್ಟೆಗಳಿಗೆ ಮತ್ತು ಮರಿಗಳಿಗೆ ಗೂಡು ಕಟ್ಟುತ್ತದೆ, ಇದು ಜಲತೊಟ್ಟಿಯ ಪ್ರೀತಿಯ ಮೀನು

	ಕುಟುಂಬ : ಬೆಲೋನಿಡೀ

	೨೭೭. ಮ್ಯಾಕ್ರೊಪೋಡಸ್‌ ಕ್ಯುಪಾನಸ್‌
	ಪಾಮಿರನಾರು ಮೀನು, ಸಗ್ಗದ ಮೀನು
	ಚಂಪರಕ ಟಬುಟ್ಟಿ, ಕುಂಬಳ ಮೀನು
	ಉದ್ದ ಚತುರಕ್ಷವಾದ ತಟ್ಟಿದ ದೇಹ, ದೊಡ್ಡ ಕಣ್ಣುಗಳು ಮತ್ತು ಒಂದು ಬೆನ್ನಿನ ಈಜುರೆಕ್ಕೆಯಿದೆ.

	ಕುಟುಂಬ : ಸ್ಕಾರ್ಪೆನಿಡೀ

	೨೭೮. ಟಿರೊಯಿಸ್‌ ವೊಲಿಟಾನ್ಸ್
	ರೆಕ್ಕೆ ಇರುವ ಬೆಂಕಿ ಮೀನು
	 
	ವರ್ಣರಂಜಿತ ಆದರೆ ತಿನ್ನಲಾರದ ಮೀನು

	೨೭೯. ಟಿ. ರಸ್ಸೆಲ್ಲಿ
	ರಸ್ಸೆಲ್ಲಿ ಬೆಂಕಿ ಮೀನು
	 
	 

	ಕುಟುಂಬ : ಸಿನಸಿಡೀ (ಗೋಬ್ಲಿನ್‌ ಮೀನು)

	೨೮೦. ಮಿನ್ನೋಸ ಮಾನೊಡ್ಯಾಕ್ಟೇಲಸ್‌
	ಬೂದು ಗೋಬ್ಲಿನ್‌ ಮೀನು
	 
	ಮುಳ್ಳುಗಳಿರುವುದರಿಂದ ತಲೆ ಮತ್ತು ದೇಹ ಒರಟಾಗಿರುತ್ತವೆ.

	ಗಣ : ಮಾಸ್ಟಸೆಂಬೆಲ್ಲಿಫಾರ್ಮಿಸ

	ಕುಟುಂಬ : ಮಾಸ್ಟಸೆಂಬೆಲ್ಲಿಡೀ (ಮುಳ್ಳು ಹಾವು ಮೀನು)

	೨೮೧. ಮ್ಯಾಕ್ರೊಗ್ನಾತಸ್‌ ಅಕುಲೇಟಸ್‌
	ಕಡಿಮೆ ಮುಳ್ಳು
	ಹಾವು ಮೀನು
	ನೀಳವಾದ ಚಪ್ಪಟೆ ದೇಹದ ಹಾವು ಮೀನಿನಂತಹ ಮೀನು, ಹಾವು ಬಟ್ಟಿ ಸಿಹಿನೀರು ಮತ್ತು ಉಪ್ಪು ನೀರುಗಳಲ್ಲಿ ವಾಸಿಸುತ್ತದೆ.

	೨೮೨. ಮಾಸ್ಟಸೆಂಬಲಸ್‌ ಆರ್ಟೇಟಸ್‌
	ಮುಳ್ಳು ಹಾವು ಮೀನು
	ಹಾವು ಮೀನು, ಹಾವು ಬಟ್ಟೆ
	

	ಗಣ : ಎಕಿನಿಫಾರ್ಮಿಸ್‌

	ಕುಟುಂಬ : ಎಕಿನಿಡೀ

	೨೮೩. ಎಕಿನಿಸ್‌ ನಾಕ್ರೇಟಸ್‌
	ತೆಳು ಹೀರು, ಬಟ್ಟಲು ಮೀನು
	 
	ಚಪ್ಪಟೆಯಾದ ತಲೆ, ಹೀರು ಬಟ್ಟಲಾಗಿ ಮಾರ್ಪಟ್ಟ ಪಟ್ಟಿ ಸಹಿತ ಹೀರು ಬಟ್ಟಲನ್ನು ಧರಿಸಿರುವ ತನ್ನ ಪಯಣಕ್ಕೆ ಶಾರ್ಕುಗಳನ್ನು ಆತಿಥೇಯ ಪ್ರಾಣಿಗಳಾಗಿ ಆರಿಸಿಕೊಳ್ಳುತ್ತದೆ.

	ಗಣ : ಡ್ಯಾಕ್ಟೈಲೊಪ್ಟೆರಿಫಾರ್ಮಿಸ್‌

	ಕುಟುಂಬ : ಡ್ಯಾಕ್ಟೈಲೊಪ್ಟೆರಿಡೀ(ಹಾರುವ ಗುರ್ನಾರ್ಡಗಳು)

	೨೮೪. ಡ್ಯಾಕ್ಟೈಲೊಪ್ಪಿನ ಓರಿಯಂಟಾಲಿಸ್‌
	ಹಾರುವ ಗುರ್ನಾರ್ಡ
	 
	ಗಟ್ಟಿಮುಟ್ಟಾದ ಮೂಳೆಗಳಿರುವ ದೇಹ. ಮೂಳೆ ಕವಚ ಆವರಿಸಿದ ತಲೆ ತಳದಲ್ಲಿ ಆಹಾರ ಹುಡುಕುವ ಭುಜದ ಈಜುರೆಕ್ಕೆ ಬಳಸಿ ಜಿಗಿಯಬಲ್ಲ, ಜಾರಬಲ್ಲ ಮೀನು.

	ಕುಟುಂಬ : ಪ್ಲೊರೊನೆಕ್ಟಿಡೀ

	೨೮೪A. ಪ್ಲೊರ್ನೆಕ್ಟಿಸ್‌ ಇರುಮಿ
	ಪ್ಲೂರೂನೆಕ್ಟಡೀ
	 
	 

	ಗಣ : ಪ್ಲುರೊನೆಕ್ಞಿಫಾರ್ಮಿಸ್‌ (ಚಪ್ಪಟೆ ಮೀನು)

	ಕುಟುಂಬ : ಸೆಟ್ಟೊಡಿಡೀ (ಭಾರತದ ಹ್ಯಾಲಿಬಟ್‌ಗಳು)

	೨೮೫. ಸೆಟ್ಟೊಡಸ್‌ ಇರುಮಿ
	ಭಾರತದ ಹ್ಯಾಲಿಬಟ್‌, ಭಾರತದ ಟುರಬಟ್‌, ಹಲ್ಲಿರುವ ಚಪ್ಪಟೆ ಮೀನು
	ದೊಡ್ಡ ನಂಗು, ಪವೊಕೆ ನಂಗು
	ಪ್ರಮುಖ ಆಹಾರ ಮೀನು, ಎರಡೂ ಕಣ್ಣುಗಳು ತಲೆಯ ಎಡ ಅಥವಾ ಬಲ ಪಕ್ಕದಲ್ಲಿವೆ.

	ಕುಟುಂಬ : ಬೋತೀಡಿ (ಎಡಕಣ್ಣು ಫ್ಲೌಂಡರ್ಗಳು)

	೨೮೬. ಸೊಡೊರ್ಹಾಂಬಸ್‌ ಆರ್ಸಿಯಸ್‌
	ದೊಡ್ಡಹಲ್ಲಿನ ಫ್ಲೌಂಡರ್
	ತಿಬಿಲೆ ನಂಗು
	ಎಡ ಪಕ್ಕದಲ್ಲಿರುವ ಕಣ್ಣಿನ ಚಪ್ಪಟೆ ಮೀನು (ಎಡಚ) ಕರಾವಳಿ ಮತ್ತು ಆಳವಾದ ಕಡಲು ನೀರಿನಲ್ಲಿ ವಾಸಿಸುತ್ತದೆ.

	ಕುಟುಂಬ : ಸೊಲಿಡೀ(ಸೋಲ್‌ಗಳು)

	೨೮೭. ಈಸೊಪಿಯ ಕಾರ್ನುಟ
	ಕೊಂಬು ಸೋಲ್‌
	 
	ಚಪ್ಪಟೆಯಾದ ಉದ್ದ ಅಂಡಾಕಾರದ ದೇಹ ಕಣ್ಣಗಳು ಬಲ ಪಕ್ಕದಲ್ಲಿವೆ (ಬಲಚ) ಕರಾವಳಿ ಮತ್ತು ಕಡಲ ಆಳ ನೀರಿನಲ್ಲಿ ವಾಸ.

	೨೮೮. ಸೈನಾಪುರ ಕಾಮ್ಮೆರ್ ಸೋಸಿಯಾನ
	ಕಾಮ್ಮರ ಸನ್ನರ ಸೋಲ್‌
	 
	

	೨೮೯. ಯೂರಿಗ್ಲಾಸ್ಸ ಓರಿಯಂಟಾಲಿಸ್‌
	ಓರಿಯಂಟಲ್‌ ಸೋಲ್‌
	 
	

	ಕುಟುಂಬ : ಸೈನೊಗ್ಲಾಸ್ಸಿಡೀ(ನಾಲಿಗೆ ಸೋಲ್‌ಗಳು)

	೨೯೦. ಸೈನೊಗ್ಲಾಸ್ಟಸ್‌ ಡ್ಯೂಬಿಯಸ್‌
	ದೊಡ್ಡನಾಲಿಗೆ ಸೋಲ್‌
	 
	ನಾಲಿಗೆಯಾಕಾರದ ಮೀನು, ಕಣ್ಣುತಲೆಯ ಎಡ ಪಕ್ಕದಲ್ಲಿದೆ ಮಾಂಸವು ಹೆಚ್ಚು ಪ್ರೋಟೀನನ್ನೊಳಗೊಂಡಿದೆ.

	೨೯೧. ಸೈ. ಬಿಲಿಯನಿಯೇಟಸ್‌
	ನಾಲ್ಕ ಸಾಲು ನಾಲಿಗೆ ಸೋಲ್‌
	ಲೈಯಾಂಪ್‌
	

	೨೯೨. ಸೈ. ಡಿಸ್ವಾರ್
	ಡೇರ ಸೋಲ್‌
	 
	

	೨೯೩. ಸೈ. ಲಿಂಗುವ
	ಉದ್ದ ಸೋಲ್
	 
	

	೨೯೪. ಸೈ. ಲಿಡೊ
	ಭುಜಗುರುತು ನಾಲಿಗೆ ಸೋಲ್‌
	 
	

	೨೯೫. ಸೈ. ಮ್ಯಾಕ್ರೊಸ್ಟೋಮಸ್
	ಮಲಬಾರ್ ಸೋಲ್‌
	 
	

	ಗಣ : ಟೆಟ್ರಡೊಂಟಿಫಾರ್ಮಿಸ್

	ಕುಟುಂಬ : ಬ್ಯಾಲಿಸ್ಟಿಡೀ

	೨೯೬. ಅಲ್ಯೂಟಿರಸ್ ಮಾನೊಸೆರಸ್‌
	ಯೂನಿಕಾರನ್‌ ಅರ ಮೀನು, ಹಳದಿ ಈಜುರೆಕ್ಕೆ, ಚಕ್ಕಳ ಹೊದಿಕೆ
	 
	ಸಣ್ಣ ಅಕ್ರಮ ಹುರುಪೆಗಳ ಸಣ್ಣ ಚಕ್ಕಳ ಕವಚ ಪಡೆದ ಪಕ್ಕದಲ್ಲಿ ಚಪ್ಪಟೆಯಾದ ದೇಹ. ಚರ್ಮಸುಲಿದಾಗ ತಿನ್ನಲು ಉತ್ತಮ. ದೇಹ ಪಕ್ಕಗಳಲ್ಲಿ ಚಪ್ಪಟೆಯಾಗಿದೆ. ಒಂದೇ ವಯಸ್ಸಿನ ಮೀನುಗಳನ್ನು ಸಾಕಬಹುದು.

	೨೯೭. ಬಾಲಿಸ್ಟಿಸ್ ಎರಿತ್ರೊಡಾನ್
	ಕೆಂಪು ಹಲ್ಲು ಅರ ಮೀನು
	 
	

	ಕುಟುಂಬ : ಟ್ರೈಕ್ಯಾಂತಿಡೀ(ತ್ರಿಪಾದಿ ಮೀನು)

	೨೯೮. ಟ್ರೈಕ್ಯಾಂತಸ್ ಬ್ರಿವಿರೊಸ್ಟ್ರಿಸ್
	ಮೋಟು ಮೂಗಿನ, ತ್ರಿಪಾದಿ ಮೀನು
	ಕುದುರೆ ಮೀನು
	ಮುಳ್ಳು ಹುರುಪೆಗಳುಳ್ಳ ಚಪ್ಪಟೆಯಾದ ದೇಹವಿದೆ.

	೨೯೯. ಟ್ರೈ. ಬಿಯಾಸುಲಿಯೇಟಸ್
	ಟೊಳ್ಳು ಮೂತಿಯ, ತ್ರಿಪಾದಿ ಮೀನು
	 
	

	ಕುಟುಂಬ : ಆಸ್ಟ್ರೇಸಿಯೊಂಟಿಡೀ(ಪೆಟ್ಟಿಗೆ ಮೀನು, ಆಕಳು ಮೀನು)

	೩೦೦. ಲ್ಯಾಕ್ಟೊರಿಯ ಕಾರ್ನುಟ
	ಉದ್ದಕೊಂಬಿನ ಆಕಳು ಮೀನು
	ಕುದ್ರೆಮೀನು
	ಆರು ಮೂಲೆಯ ಫಲಕಗಳು ಅಂಚಿನಲ್ಲಿ ಕೂಡಿ ಒಂದು ಗಟ್ಟಿ ಪೆಟ್ಟಿಯ ಅವರಿತ ದೇಹ.

	೩೦೧. ಆಸ್ಟ್ರೇಸಿಯಾನ್ ಲೆಂಟಿಗಿನೋಸ
	ಚಿಬ್ಬು ಪೆಟ್ಟಿಗೆ ಮೀನು
	ತೊಂಡ ಮೀನು
	ಮೂಲೆ ಫಲಕಗಳಾವರಿತ ಕ್ಯಾರಪೇಸ್‌ ದೇಹವನ್ನು ಸುತ್ತವರಿದಿದೆ. ಇದರ ಮೇಲೆ ಸಣ್ಣ ಕೆಂಪು ಗುರುತುಗಳಿವೆ.

	ಕುಟುಂಬ : ಡಯೊಟಾಂಟಿಡೀ(ಮುಳ್ಳುಹಂದಿ ಮೀನು)

	೩೦೨. ಡಯೊಡಾನ್ ಹಿನ್ಟ್ರಿಕ್ಸ್
	ಮಚ್ಚೆ ಮುಳ್ಳು ಹಂದಿ ಮೀನು
	ಮುಳ್ಳು ಮೀನು
	ದೇಹದ ಮೇಲೆ ಮುಳ್ಳುಗಳಿವೆ. ಬಹಳಳೊಮ್ಮೆ ಇವು ಚಲಿಸಬಲ್ಲವು. ಇದು ಗೋಳಾಕಾರವಾಗಿ ಊದಬಹುದು.

	೩೦೩. ಡ. ಮ್ಯಾಕುಲಿಫಿರ್
	
	
	

	ಕುಟುಂಬ : ಲ್ಯಾಗೊಸಿಫಾಲಿಡೀ(ಊದು ಮೀನು)

	೩೦೪. ಗ್ಯಾಸ್ಟ್ರೊಫೈಸಸ್ ಲೂನಾರಿಸ್
	ಹಸಿರು ಒರಟು ಬೆನ್ನು, ಊದು ಮೀನು
	 
	ಪ್ರತಿಯೊಂದು ದವಡೆಯಲ್ಲಿಯೂ ಎರಡು ದೊಡ್ಡ ಫಲಕಗಳಿರುವ ನೀಳ ದೇಹದ ಮೀನು.

	ಕುಟುಂಬ : ಟೆಟ್ರೊಒಡಾಂಟಿಡೀ(ಗೋಳ ಮೀನು)

	*೩೦೫. ಟೆಟ್ರಡಾನ್ ಕುಕ್ಯುಟಿಯ
	ಕಣ್ಣುಭರಿತ ಊದು ಮೀನು
	 
	ಬೃಹದ್‌ ಗಾತ್ರದ, ಪ್ರತಿ ದವಡೆಯಲ್ಲಿಯೂ ಎರಡೂ ದೊಡ್ಡ ಫಲಕಗಳಿರುವ ಮೀನುಗಳು.

	೩೦೬. ಆರೊಫ್ರಾನ್ ಲಿಯೊಪಾರ್ಡಸ್‌
	ಪಟ್ಟಿ ಚಿರತೆ ಊದು ಮೀನು
	 
	

	ಗಣ : ಬೆಟ್ರಕೊಡಿಫಾರ್ಮಿಸ್

	ಕುಟುಂಬ : ಬೆಟ್ರಕಾಯಿಡೀ(ಕಪ್ಪೆ ಮೀನು)

	೩೦೭. ಬೆಟ್ರಕಸ ಗ್ರುನ್ನಿಯನ್ಸ್
	ಕಪ್ಪೆ ಮೀನು
	 
	ಉದ್ದವಾದ ದಪ್ಪ ದೇಹ, ಅಗಲವಾದ ಚಪ್ಪಟೆ ತಲೆ

	ಗಣ : ಲೋಫಿಫಾರ್ಮಿಸ್

	ಕುಟುಂಬ : ಲೋಫಿಡೀ(ಸನ್ಯಾಸಿ ಮೀನು)

	೩೦೮. ಲೋಫಿಯೊಡಿಸ್‌ ಲುಗುಬ್ರಿಸ್‌
	ಸನ್ಯಾಸಿ ಮೀನು
	 
	ತಟ್ಟಿದ ತಲೆ ಮತ್ತು ದೊಡ್ಡ ಬಾಯಿ ಉಳ್ಳ ದೊಡ್ಡ ಮೀನು, ಕಣಭರಿತ ಸಡಿಲ ಚರ್ಮವಿದೆ

	ಕುಟುಂಬ : ಒಗೊನಿಫಾಲಿಡೀ(ಹಸ್ತ ಮೀನು)

	೩೦೯. ಹ್ಯಾಲಿಯೂಟ ಸ್ವೆಲ್ಲೇಟ
	ಸ್ಟೆಲ್ಲೇಟ್‌ ಹಸ್ತ ಮೀನು
	 
	ತಟ್ಟಿದಂತಹ ದೇಹ, ಮುಳ್ಳುಗಳಿವೆ. ಅಗಲವಾದ ಚಪ್ಪಟೆ ತಲೆ, ತೆಳು ಚೂಪಾದ ಬಾಲ.

	ಕುಟುಂಬ : ಆಂಟೆನ್ನೇರಿಡೀ (ಗಾಳದ ಮೀನು)

	೩೧೦. ಆಂಟನ್ನೇರಿಯಸ್‌ ಕಮ್ಮೆನ್‌ ಸೊನಿ
	ಕಪ್ಪು ಗಾಳ ಮೀನು
	 
	ವಿಕಾರದ ದೇಹ.



ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪೈಸಸ್ (ಮೀನುಗಳು) (೧)
ಗಣ : ಸ್ಕ್ವಾಲಿಫಾರ್ಮಿಸ್‌(Squaliformes)
ಕುಟುಂಬ : ಸಾರ್ಕಾರಿನಿಡೀ (Carcharinidas)
ಉದಾ : ಸೊರ ಮೀನು/ಶಾರ್ಕು (Shark)
ಶಾಸ್ತ್ರೀಯ ನಾಮ : ಸ್ಕೊಲಿಯೊಡಾನ್‌ಸೊರೈಕೋವ (Scoliodon sorraikowah)

ವಿತರಣೆ : ಇದು ಜಗತ್ತಿನಾದ್ಯಂತ ವ್ಯಾಪಕವಾಗಿ ಹರಡಿದ ಕಡಲ ಮೀನು ಹಿಂದೂ ಮಹಾಸಾಗರ, ಅಟ್ಲಾಂಟಿಕ್‌ಮತ್ತು ಪೆಸಿಫಿಕ್‌ಸಾಗರಗಳಲ್ಲಿ ದೊರಕುತ್ತದೆ. ಭಾರತದಲ್ಲಿಯೆ ಇದರ ನಾಲ್ಕು ಪ್ರಭೇಧಗಳು ಇವೆ. ಸ್ಕೊ. ಡೊಮೆರಿಲ್ಲಿ, ಸ್ಕೊ. ಪಾಲಸೊರಕ್‌ಮತ್ತು ಸ್ಕೊ. ವಾಲ್‌ಬೀಶ್ಮಿಗಳು ಇತರ ಮೂರು ಪ್ರಭೇಧಗಳು.
ಗಾತ್ರ : ಇದು ೬೦ ಸೆಂ. ಮೀ. ಉದ್ದ ಬೆಳೆಯುತ್ತದೆ.
ಆಹಾರ : ಇದು ಮಾಂಸಹಾರಿ ಮತ್ತು ಹೊಟ್ಟೆಬಾಕ. ಏಡಿಗಳು, ಲೋಬ್‌ಸ್ಟರ್ ಗಳು, ಸೀಗಡಿಗಳು, ಹುಳುಗಳು ಮತ್ತು ಇತರ ಮೀನುಗಳು ಇದರ ಆಹಾರ. ವೇಗವಾಗಿ ಚಲಿಸುತ್ತ ತನ್ನ ಚೂಪು ಹಲ್ಲುಗಳಿಂದ ಆಹಾರ ಜೀವಿಗಳನ್ನು ಹಿಡಿದು ತಿನ್ನುತ್ತದೆ.
ಲಕ್ಷಣಗಳು : ದೇಹ ಉದ್ದವಾಗಿ ಕದುರಿನಾಕಾರವಾಗಿದೆ ಮತ್ತು ಪಕ್ಕಗಳಲ್ಲಿ ಸಂಪೀಡಿತವಾಗಿದೆ. ನಯವಾದ ದೇಹ ನೀರಿನಲ್ಲಿ ಘರ್ಷಣೆ ಇಲ್ಲದೆ ಸುಲಭವಾಗಿ ಸುಲಲಿತವಾಗಿ ಈಜಲು ಅನುಕೂಲವಾಗಿದೆ. ದೇಹದ ಮೇಲೆ ಚರ್ಮದಲ್ಲಿ ಹುದುಗಿರುವ ಪ್ಲಕಾಯಿಡ್‌ಮಾದರಿಯ ಹುರುಪೆಗಳ ಹೊದಿಕೆ ಇದೆ. ಹುರುಪೆಗಳ ಮುಳ್ಳುಗಳು ಹಿಮ್ಮುಖವಾಗಿ ಚಾಚಿದ್ದು ಕೈಯನ್ನು ಮುಂದಿನಿಂದ ಹಿಂದಕ್ಕೆ ಸವರಿದಾಗ ನಯವಾಗಿಯೂ, ಹಿಂದಿನಿಂದ ಮುಂದಕ್ಕೆ ಸವರಿದಾಗ ಒರಟಾಗಿರುವಂತೆಯೂ ಭಾಸವಾಗುತ್ತದೆ. ದೇಹದ ಬಣ್ಣ ಕಡು ಬೂದು. ಇದರಿಂದ ನೀರಿನ ಬಣ್ಣದೊಂದಿಗೆ ಮುಳುಗಿ ತಲೆಮರಿಸಿಕೊಳ್ಳಲು ನೆರವಾಗುತ್ತದೆ.
ದೇಹವನ್ನು ತಲೆ, ಮುಂಡ ಮತ್ತು ಬಾಲ ಎಂದು ಮೂರು ಭಾಗಗಳಾಗಿ ವಿಂಗಡಿಸಬಹುದು. ತಲೆಯನ್ನು ಮುಂಡದಿಂದ ಪ್ರತ್ಯೇಕಿಸುವ ಕುತ್ತಿಗೆ ಎಂಬ ಭಾಗ ಇಲ್ಲ. ತಲೆಯು ಮೇಲಿನಿಂದ ಕೆಳಕ್ಕೆ ತಟ್ಟಿದಂತೆ ಚಪ್ಪಟೆಯಾಗಿದೆ. ಮುಂದೆ ಚಾಚಿದ ರಾಸ್ಟ್ರಮ್‌ಅಥವಾ ಮೂತಿ ಇದೆ. ಮುಂಡ ಭಾಗವು ಅಡ್ಡ ಸೀಳಿಕೆಯಲ್ಲಿ ಸುಮಾರು ಅಂಡಾಕಾರ ರಚನೆ ತೋರುತ್ತದೆ. ಬಾಲದ ಹಿಂತುದಿಯು ತುಸು ಮೇಲಕ್ಕೆ ಬಾಗಿದೆ.
ಇದರಲ್ಲಿ ಮಧ್ಯದ ಆಯುಗ್ಮಿತ (ಜೋಡಿಯಲ್ಲದ) ಮತ್ತು ಯುಗ್ಮಿತ (ಜೋಡಿ) ಈಜುರೆಕ್ಕೆಗಳಿವೆ.
ಆಯುಗ್ಮಿತ ಈಜುರೆಕ್ಕೆಗಳೆಂದರೆ ಎರಡು ಬೆನ್ನಿನ, ಒಂದು ಬಾಲದ ಮತ್ತು ತೆಳ್ಳಗಿನ ಈಜುರೆಕ್ಕೆಗಳು. ಮುಂದಿನ ಬೆನ್ನಿನ ಈಜುರೆಕ್ಕೆಯು ತ್ರಿಕೋನಾಕಾರವಾಗಿದೆ, ದೊಡ್ಡದು ಮತ್ತು ಬೆನ್ನಿನ ನಡುಭಾಗದಲ್ಲಿದೆ. ಹಿಂದಿನ ಅಥವಾ ಪಶ್ಚ ಬೆನ್ನು ಈಜುರೆಕ್ಕೆಯೂ ಕೂಡ ತ್ರಿಕೋನಾಕಾರವಾಗಿದೆಯಾದರೂ ಮುಂದಿನದಕ್ಕಿಂತ ಗಾತ್ರದಲ್ಲಿ ಚಿಕ್ಕದು. ಹಿಂದಿನ ಬೆನ್ನು ಈಜುರೆಕ್ಕೆಯು ಮುಂದಿನ ಬೆನ್ನು ಈಜುರೆಕ್ಕೆ ಮತ್ತು ಬಾಲದ ಬುಡದ ನಡುವಿನ ಅಂತರದಲ್ಲಿನ ಬಾಲವು ವಿಷಮಬಾಲಪುಶ್ಚ (ಹೆಟರೊಸರ್ಕಲ್‌) ಮಾದರಿಯದು. ಬಾಲದ ಹಿಂದಿನ ತುದಿಯು ಮೇಲಕ್ಕೆ ಬಾಗಿದೆ. ಬಾಲದ ಮೇಲೆ ಮತ್ತು ಕೆಳಗೆ ಬಾಲದ ಈಜುರೆಕ್ಕೆ ಸುತ್ತುವರಿದಂತೆ ಹರಡಿದೆ. ಆದ್ದರಿಂದ (ಊರ್ಧ್ವ) ಪಾಲಿಯು ಕ್ಷಯಿಸಿದೆ. ಕೆಳಗಿನ ಪಾಲಿಯು ಚೆನ್ನಾಗಿ ಬೆಳೆದಿದೆ ಮತ್ತು ಮೇಲಿನದಕ್ಕಿಂತ ದೊಡ್ಡದು ಹಾಗೂ ನಡುವೆ ಸೀಳಿ ಮುಂದಿನ ದೊಡ್ಡಭಾಗ ಮತ್ತು ಹಿಂದಿನ ಸಣ್ಣ ಭಾಗವಾಗಿ ವಿಭಾಗವಾಗಿದೆ. ಇಷ್ಟಾದರೂ ಒಳ ರಚನೆಯಲ್ಲಿ ಕಶೇರು ಸ್ತಂಭವು ಮೇಲಿನ ಪಾಲಿಯಲ್ಲಿದ್ದು ಬಾಲ ಮತ್ತು ಅದರ ಈಜುರೆಕ್ಕೆ ರಚನೆಯು ಅಸಮವಾಗಿದೆ. ಅದರಿಂದಲೇ ಅದಕ್ಕೆ ವಿಷಮ ಬಾಲಪುಶ್ಚ ಎಂದು ಹೆಸರಿಸಲಾಗಿದೆ ಮತ್ತು ಇದು ಮೃದ್ವಸ್ಥಿ ಮೀನುಗಳು ವಿಶೇಷ ಲಕ್ಷಣ.
ಅಧೋಭಾಗದ (ಉದರದ) ಅಯುಗ್ಮಿತ ಈಜು ರೆಕ್ಕೆಯು ಬಾಲದ ಈಜುರೆಕ್ಕೆಯ ಮುಂತುದಿಯಿಂದ ಸುಮಾರು ೫ ಸೆಂ. ಮೀ. ಮುಂದಿದೆ. ಬೆನ್ನಿನ ಮತ್ತು ಉದರದ ಈಜು ರೆಕ್ಕೆಗಳಿಗೆ ಹಿಂದಕ್ಕೆ ಚಾಚಿದ ಉದ್ದನೆಯ ಮಾಂಸಲವಾದ ಬುಡಪಾಲ (ಬೇಸಲ್ ಲೋಬ್) ಎಂಬ ಪ್ರವರ್ಧಗಳಿವೆ.
ಎರಡು ಜೊತೆ ಪಾರ್ಶ್ವ (ದೇಹದ ಪಕ್ಕಗಳಲ್ಲಿರುವ) ಯುಗ್ಮಿತ ಈಜುರೆಕ್ಕೆಗಳಿವೆ. ಇವು ದೇಹದ ಮುಂದೆ ಮತ್ತು ತಳಭಾಗದಲ್ಲಿ ಅಂಟಿಕೊಂಡಿವೆ. ಮುಂದಿನ ಭುಜದ (ಪೆಕ್ಟೊರಲ್) ಈಜುರೆಕ್ಕೆಗಳು ಗಾತ್ರದಲ್ಲಿ ದೊಡ್ಡವು ಮತ್ತು ತುಸು ಹಿಂದೆ ಇರುವ ಸೊಂಟದ (ಪೆಲ್ವಿಕ್‌) ಈಜುರೆಕ್ಕೆಗಳು ಸಣ್ಣವು. ಸೊಂಟದ ಈಜುರೆಕ್ಕೆಗಳ ಒಳ ಅಂಚಿನಲ್ಲಿ ಹಿಂದಕ್ಕೆ ಚಾಚಿದಂತೆ ಜಾಡಿರುವ ಪೆಡಸು ಸರಳಿನಾಕಾರದ ಕ್ಲಾಸ್ಪರ್ ಗಳೆಂಬ ಆಲಿಂಗನಾಂಗಗಳಿವೆ. ಇವು ಗಂಡು ಹೆಣ್ಣುಗಳ ಸಂಭೋಗ ಕಾಲದಲ್ಲಿ ಪುರುಷಾಣುಗಳನ್ನು ಗಂಡು ಮೀನಿನಿಂದ ಹೆಣ್ಣು ಮೀನಿಗೆ ವರ್ಗಾಯಿಸಲು ನೆರವಾಗುತ್ತವೆ.
ತಲೆಯ ಎರಡೂ ಪಕ್ಕಗಳಲ್ಲಿ ಒಂದೊಂದರಂತೆ ಎರಡು ದೊಡ್ಡವಾದ ಪ್ರಧಾನವಾದ ದುಂಡು ಕಣ್ಣುಗಳಿವೆ. ಕಣ್ಣುರೆಪ್ಪೆಗಳು ಚೆನ್ನಾಗಿ ಬೆಳದಿಲ್ಲ ಮತ್ತು ಚಲಿಸಲಾರವು. ಕೇವಲ ಚಾಚಿದ ಚರ್ಮದ ಮಡಿಕೆಗಳಂತೆ ಕಾಣುತ್ತವೆ. ಆದರೆ ಕಣ್ಣಿನ ಮೇಲೆ ಚಲಿಸಿ, ಅದನ್ನು ಮುಚ್ಚಿ ರಕ್ಷಿಸಬಹುದಾದ ನಿಮೇಷಕ ಪಟಲವಿದೆ. ಇದು ಕಣ್ಣುಗಳ ಮುಂಕೆಳ ತುದಿಯಲ್ಲಿದೆ. ತಲೆಯ ತಳಭಾಗದಲ್ಲಿ ಅರೆ ಚಂದ್ರಾಕಾರದ ಬಾಯಿ ಅಡ್ಡವಾಗಿ ಹರಡಿವೆ. ಮೇಲಿನ ಮತ್ತು ಕೆಳಗಿನ ದವಡೆಗಳೆರಡೂ ಇವೆ. ದವಡೆಗಳ ಮೇಲೆ ಚೂಪಾದ ಒಂದು ಅಥವಾ ಎರಡು ಸಾಲು ಹಲ್ಲುಗಳಿವೆ. ಹಲ್ಲುಗಳು ಹಿಂದಕ್ಕೆ ಬಾಗಿವೆ. ಆಹಾರ ಜೀವಿಗಳನ್ನು ಹಿಡಿಯಲು ಮತ್ತು ಸಿಗಿಯಲು ಹಲ್ಲುಗಳು ಅನುಕೂಲವಾಗಿವೆ.
ತಲೆಯ ತಳಭಾಗದಲ್ಲಿ ಬಾಯಿಯ ಪಕ್ಕಗಳಲ್ಲಿ ಮುಂತುದಿಯಲ್ಲಿ ಎರಡು ಸಣ್ಣ ಅರೆಚಂದ್ರಾಕಾರದ ನಾಸಿಕ ರಂಧ್ರಗಳಿವೆ. ಇವು ಒಳಗಿನ ನಾಸಿಕ ರಂಧ್ರಗಳೊಂದಿಗಾಗಲಿ (ಅವು ಇಲ್ಲ, ಅವುಗಳನ್ನು ಒಳಗಿನ ಕಿವಿರು ರಂಧ್ರಗಳೆನ್ನುತ್ತಾರೆ) ಬಾಯಂಗಳದೊಂದಿಗಾಗಲಿ ಸಂಬಂಧ ಹೊಂದಿದ್ದು ಉಸಿರಾಟಕ್ಕೆ ನೆರವಾಗುವುದಿಲ್ಲ. ನಾಸಿಕ ರಂಧ್ರಗಳು ಕೇವಲ ಘ್ರಾಣೇಂದ್ರಿಯಗಳು.
ಕಣ್ಣುಗಳ ಹಿಂದೆ ದೇಹದ ಎರಡೂ ಪಕ್ಕಗಳಲ್ಲಿ, ಭುಜದ ಈಜುರೆಕ್ಕೆಗಳ ಮುಂದೆ, ಒಂದು ಪಕ್ಕದಲ್ಲಿ ಐದರಂತೆ ಐದು ಜೊತೆ ಹೊರ ಕಿವಿರು ರಂಧ್ರಗಳಿವೆ. ಇವು ಓರೆಯಾದ ಸೀಳು ರಂಧ್ರಗಳಂತಿವೆ. ಈ ರಂಧ್ರಗಳು ಒಳಗೆ ಕಿವಿರು ಕೋಣೆಗಳೊಂದಿಗೆ ಸಂಬಂಧ ಹೊಂದಿವೆ. ಬಾಯಂಗಳದ ಭಿತ್ತಿಯಲ್ಲಿ ಕಿವಿರು ಕೋಣೆಗಳಿಗೆ ತೆರೆಯುವ ಒಳ ಕಿವಿರು ರಂಧ್ರಗಳಿವೆ. ಬಾಯಿಯಿಂದ ಒಳಗೆ ನುಗ್ಗಿದ ನೀರು ಒಳಕಿವಿರು ರಂಧ್ರಗಳ ಮೂಲಕ ಕಿವಿರು ಕೋಣೆಯನ್ನು ಪ್ರವೇಶಿಸಿ, ಅಲ್ಲಿರುವ ಕಿವಿರುಗಳ ಮೇಲೆ ಹರಿದು, ಅನಿಲಗಳ (ಆಕ್ಸಿಜೆನ್ + ಕಾರ್ಬನ್‌ಡೈ ಆಕ್ಸೈಡ್) ವಿನಿಮಯಕ್ಕೆ ಅನುವು ಮಾಡಿಕೊಟ್ಟು ಹೊರ ಕಿವಿರು ರಂಧ್ರಗಳ ಮೂಲಕ ನಿರ್ಗಮಿಸುತ್ತದೆ. ಕಿವಿರುಗಳು ಇವುಗಳ ಶ್ವಾಸಾಂಗಗಳು ಮತ್ತು ಅವು ನೀರಿನಲ್ಲಿನ ಆಕ್ಸಿಜನ್‌ ಅನ್ನು ಪಡೆಯಲು ಅನುವಾಗಿವೆ.
ಸೊಂಟದ ಈಜುರೆಕ್ಕೆಗಳ ಬಳಿ, ಅವುಗಳ ನಡುವೆ ಉದ್ದವಾದ ನಡು ಜಾಡು ಅಥವಾ ಕ್ಲೋಯಕ ತೆರಪು ಇದೆ. ಇದು ಒಳಗೆ ಸಣ್ಣ ಆವರಣದಂತಿರುವ ಕ್ಲೋಯಕದ ಹೊರತೆರಪು, ಜೀರ್ಣಾಂಗಳ ವಿಸರ್ಜನಾ ರಂಧ್ರ, ಗುದದ್ವಾರ ಮತ್ತು ಮೂತ್ರಪ್ರಜನನಾಂಗಗಳು (ಸಂತಾನೋತ್ಪತ್ತಿ ಅಂಗಗಳು ಮತ್ತು ಮೂತ್ರಪಿಂಡಗಳಿಂದ ಮೂತ್ರವನ್ನು ಸಾಗಿಸುವ ಮೂತ್ರವಾಹಿನಿಗಳು) ಕ್ಲೋಯಕಕ್ಕೆ ತೆರೆಯುತ್ತವೆ. ಇವು ಕ್ಲೋಯಕದ ಹಿಂತುದಿಯಲ್ಲಿ ತೊಟ್ಟಿನಂತಿರುವ ಪ್ರವರ್ಧಗಳ ಮೇಲ್ತುದಿಯಲ್ಲಿ ತೆರೆಯುತ್ತವೆ. ಕ್ಲೋಯಕದ ಸನಿಹದಲ್ಲಿ ಅದರ ಒಳ ಅಂಚಿಗೆ ಸೇರಿದಂತೆ ಪ್ರವರ್ಧಗಳ ತುದಿಯಲ್ಲಿ ಹೊರಕ್ಕೆ ತೆರೆಯುವ ಎರಡು ಉದರ ರಂಧ್ರ (ಅಬ್ಡಾಮಿನಲ್ ಪೋರ್) ಗಳಿವೆ. ಇವುಗಳ ಮೂಲಕ ಉದರಾವಕಾಶವು ಹೊರಕ್ಕೆ ಸಂಪರ್ಕ ಪಡೆದಿದೆ.
ಬಾಲದ ಈಜುರೆಕ್ಕೆಯ ಬುಡದ ಬಳಿ ಎರಡು ಆಳವಿಲ್ಲದ ತಗ್ಗುಗಳಿವೆ. ಇವನ್ನು ಅಗ್ರ ಮತ್ತು ಪಶ್ಚ ಬಾಲದ ಕುಳಿಗಳೆಂದು ಕರೆಯುತ್ತಾರೆ. ಇವು ಇರುವುದು ಸ್ಕೊಲಿಯೊಡಾನ್ ಜಾತಿಯ ಮೀನುಗಳ ವಿಶೇಷ ಲಕ್ಷಣ.
ದೇಹದ ಉದ್ದಕ್ಕೂ ಪಕ್ಕೆ ಭಾಗದಲ್ಲಿ ತಲೆಯಿಂದ ಬಾಲದವರೆಗೆ ಹರಡಿದಂತೆ ಅಸ್ಪಷ್ಟಪಾರ್ಶ್ವ ಪಂಕ್ತಿಗಳಿವೆ. ಇವುಗಳ ಕೆಳಗೆ ಒಂದು ಜಾಡಿನಂತಹ ಸ್ಥಳವಿದ್ದು, ಅದರಲ್ಲಿ ಪಾರ್ಶ್ವ ಪಂಕ್ತಿ ಸಂವೇದನಾಂಗಗಳೆಂಬ ಇಂದ್ರಿಯಾಂಗಗಳಿವೆ. ಇವು ಮೀನಿನ ಎರಡೂ ಪಕ್ಕಗಳ ನೀರಿನ ಒತ್ತಡವನ್ನು ಗ್ರಹಿಸಲು ಮತ್ತು ಮೀನಿನ ಸಮತೋಲನವನ್ನು ಕಾಪಾಡಿಕೊಳ್ಳಲು ಅನುಕೂಲವಾಗಿವೆ.
ತಲೆ ಮತ್ತು ಮೂತಿಯ ಮೇಲೆ ಹರಡಿದಂತೆ ಅನೇಕ ಗುಂಪುಗಳಲ್ಲಿ ಸೂಕ್ಷ್ಮ ಆಂಪುಲರಿ ರಂಧ್ರಗಳಿವೆ. ಇವುಗಳ ಮೂಲಕ ಒಳಗಿರುವ ಆಂಪುಲರ್ ಲೋರೆನ್ಜಿನಿ ಗ್ರಾಹಕಾಂಗಗಳು ಹೊರಕ್ಕೆ ತೆರೆಯುತ್ತವೆ.
ಸಂತಾನಾಭಿವೃದ್ಧಿ : ವರ್ಷದಲ್ಲಿ ಯಾವ ಕಾಲದಲ್ಲಿ ಬೇಕಾದರೂ ಸಂತಾನೋತ್ಪತ್ತಿ ಕ್ರಿಯೆ ನಡೆಯಬಹುದು. ಇವುಗಳಲ್ಲಿ ಗಂಡುಹೆಣ್ಣುಗಳ ಕೂಡುವಿಕೆ, ಪುರುಷಾಣುಗಳ ವರ್ಗಾವಣೆ ನಡೆದು ಅಂತರ್ನಿಷೇಚನ ನಡೆಯುತ್ತದೆ. ಅಂತರ್ನಿಷೇಚನ ಶಾರ್ಕ್ ಮೀನುಗಳ ವಿಶೇಷ ಲಕ್ಷಣ. ಇವು ಮೊಟ್ಟೆಗಳನ್ನು ಹೊರಗೆ ಇಡದೆ ಹೆಣ್ಣು ಮೀನಿನ ಗರ್ಭಕೋಶದಲ್ಲಿಯೆ ಉಳಿಸಿಕೊಂಡು, ಭ್ರೂಣೀಯ ಬೆಳವಣಿಗೆ ನಡೆದು ಮರಿಗಳು ಹುಟ್ಟತ್ತವೆ. ಈ ವಿಧಾನದ ಸಂತಾನೋತ್ಪತ್ತಿ ಕ್ರಮವನ್ನು ಸಸ್ತನಿಗಳ ನಿಜ ಜರಾಯುಜಗಳಿಂದ ಗುರುತಿಸಲು ಅಂಡಜರಾಯುಜ (ಓವೊವೈವಿಪ್ಯಾರಸ್‌) ವಿಧಾನ ಎಂದು ಕರೆಯುತ್ತಾರೆ. ತತ್ತಿಯು ಹೆಣ್ಣು ಮೀನಿನ ಗರ್ಭಕೋಶದಲ್ಲಿ ಉಳಿದು ಬೆಳೆದರೂ ಭ್ರೂಣವು ತತ್ತಿಯಲ್ಲಿ ಕೂಡಿಟ್ಟ ಆಹಾರ, ಬಂಡಾರವನ್ನು ಬಳಸಿಕೊಂಡು ಬೆಳೆಯುತ್ತದೆ. ಗರ್ಭಕೋಶದಲ್ಲಿ ಎರಡು ಪಾಲಿಗಳಿದ್ದು, ಒಂದೊಂದರಲ್ಲಿಯೂ ೫ ರಿಂದ ೭ ಮರಿಗಳು ಬೆಳೆಯುತ್ತವೆ. ಬೆಳವಣಿಗೆಯ ಕಾಲಕ್ಕೆ ಭ್ರೂಣದ ಅನ್ನನಾಳವು ಬಂಡಾರ ತೊಟ್ಟಿನ (ಯೋಕ್‌ಸ್ಟಾಕ್‌) ಮೂಲಕ ಬಂಡಾರ ಸಂಚಿಯಿಂದ ಪೋಷಕಾಂಶಗಳನ್ನು ಪಡೆದು ಬೆಳೆಯುತ್ತದೆ. ತತ್ತಿಯಲ್ಲಿ ಕೂಡಿಟ್ಟಿದ್ದ ಬಂಡಾರ ಬಳಕೆಯಾಗಿ ಮುಗಿದ ಮೇಲೆ, ಬಂಡಾರ ಸಂಚಿಯು ಮುದುರಿ ಗರ್ಭಕೋಶದ ಭಿತ್ತಿಯಲ್ಲಿ ಹುದುಗಿ ಒಂದು ರೀತಿಯ ಬಂಡಾರ ಸಂಚಿ (ಯೋಕ್‌ಸ್ಯಾಕ್‌) ಪ್ಲಾಸೆಂಟ ರೂಪುಗೊಳ್ಳುತ್ತದೆ.
ಸ್ವಭಾವ : ಇದು ತನ್ನ ಹೊಟ್ಟೆ ಬಾಕತನದಿಂದಾಗಿ ಆಹಾರ ಜೀವಿಗಳನ್ನು ತಿಂದು ಧ್ವಂಸ ಮಾಡುತ್ತದೆ. ಕಾರಾವಳಿಯ ಬಡ ಬೆಸ್ತರು ಇದನ್ನು ಆಹಾರವಾಗಿ ಬಳಸುತ್ತಾರಾದರೂ, ಇದರ ಮಾಂಸ ರುಚಿಯಿಲ್ಲವಾದುದಾದರೂ ಇದರಲ್ಲಿ ಅತಿ ಹೆಚ್ಚು ಮೊತ್ತದಲ್ಲಿ ಉತ್ಕೃಷ್ಟ ಪೋಷಕಾಂಶಗಳಿವೆ ಮತ್ತು ಸುಲಭ ಪಚನ. ಇದರ ಒಣಗಿದ ಚರ್ಮವನ್ನು ಶಾಗ್ರೀನ್ ಎಂದು ಕರೆಯುತ್ತಾರೆ. ಇದನ್ನು ಲೋಹದ ವಸ್ತುಗಳು ಮತ್ತು ಮರ ಮುಟ್ಟುಗಳನ್ನು ಉಜ್ಜಿ ನಯ ಮಾಡಲು ಬಳಸುತ್ತಾರೆ. ಅಧ್ಯಾಪನದಲ್ಲಿ ಉತ್ತಮ ಉದಾಹರಣೆ. ಅಂಗವಿಚ್ಛೇದನೆಗೆ ಉತ್ತಮ ಪ್ರಾಣಿ.
ಕೆಲವು ಜಾತಿಯ ಶಾರ್ಕುಗಳು ಕಡಲು ಸಾನ್ನಕ್ಕೆ ಹೋದವರನ್ನು ಆಕ್ರಮಿಸಿ, ದೋಣಿಗಳನ್ನು ಆಕ್ರಮಿಸಿ ಅಂಜಿಕೆ ಹುಟ್ಟಿಸುತ್ತವೆ ಮತ್ತು ಮನುಷ್ಯರನ್ನು ತಿನ್ನುವ ಶಾರ್ಕುಗಳು ಇವೆ.
—-
ಗಣ : ಇಲಾಸ್ಮೊಬ್ರಾಂಕಿ/ಸೆಲಾಕಿ (Elasmobronchi/selachi)
ಕುಟುಂಬ : ಪ್ಲೂರೊಸ್ಪೊಮೇಟ (Plerurostomata)
ಉದಾ : ಸುತ್ತಿಗೆ ತಲೆ ಶಾರ್ಕು (Hammerheaded Shark)
ಶಾಸ್ತ್ರೀಯ ನಾಮ : ಪ್ಫಿರ್ನ ಜೈಗೀನ (Sphyrna zygaena)

ವಿತರಣೆ : ಉಷ್ಣ ವಲಯ ಮತ್ತು ಸಮಶೀತೋಷ್ಣ ವಲಯದ ಕಡಲುಗಳಲ್ಲಿ ವಾಸ. ಕರ್ನಾಟಕದ ಕರಾವಳಿಯಲ್ಲಿ ಬೆಸ್ತರು ಬೀಸಿದ ಬಲೆಗಳಲ್ಲಿ ಕೆಲವೊಮ್ಮೆ ಕಂಡು ಬರುವುದುಂಟು.
ಗಾತ್ರ : ೪ ರಿಂದ ೫ ಮೀಟರ್ ಉದ್ದ ಇದರ ಗರಿಷ್ಠ ಬೆಳವಣಿಗೆ.
ಆಹಾರ : ಇತರ ಸಣ್ಣ ಮೀನುಗಳು ಮತ್ತು ಕಡಲ ಜೀವಿಗಳು.
ಲಕ್ಷಣಗಳು : ಇದು ಒಂದು ಶಾರ್ಕಿನಂತೆಯೆ ಇದೆ. ಕದುರಿನಾಕಾರದ ದೇಹ, ಎರಡು ಬೆನ್ನಿನ ಈಜುರೆಕ್ಕೆಗಳು, ಒಂದು ಗುದ ಒಂದು ಬಾಲದ ಈಜುರೆಕ್ಕೆ. ಬಾಲದ ಮೇಲೆ ಮತ್ತು ಕೆಳಗೆ ಹರಡಿ, ಇದರ ಎರಡೂ ಪಾಲಿಗಳು ಅಸಮವಾಗಿವೆ. ಬೆನ್ನು ಮೂಳೆಯು ಮೇಲಿನ ಪಾಲಿಯಲ್ಲಿದೆ, ಕೆಳಗಿನ ಪಾಲಿ ಮೇಲಿನದಕ್ಕಿಂತ ದೊಡ್ಡದು ಮತ್ತು ಇದರಲ್ಲಿ ಒಂದು ಕಚ್ಚು ಇದೆ. ಇದು ಶಾರ್ಕು ಮೀನುಗಳ ವಿಶಿಷ್ಟ ಲಕ್ಷಣ. ಎರಡು ಜೊತೆ ಜೋಡು ಈಜುರೆಕ್ಕೆಗಳಿವೆ, ಭುಜದ ಈಜುರೆಕ್ಕೆಗಳು ಮತ್ತು ಗುದದ ಬಳಿಯ ಸೊಂಟದ ಈಜುರೆಕ್ಕೆ ಜೋಡಿಗಳು ಗಂಡು ಮೀನಿನ ಸೊಂಟದ ಈಜುರೆಕ್ಕೆಯ ಒಳ ಅಂಚಿನಲ್ಲಿ ಅಂಟಿದಂತ ಒಂದೊಂದು ಉದ್ದವಾದ, ಚೂಪಾದ, ಉರುಳೆಯಾಕಾರದ ಆಲಿಂಗನಾಂಗಗಳಿವೆ. ಇದರ ಮೂಲಕ ಸಂಭೋಗ ಕಾಲದಲ್ಲಿ ಪುರುಷಾಣುಗಳು ಗಂಡು ಮೀನಿನಿಂದ ಹೆಣ್ಣು ಮೀನಿನ ದೇಹದೊಳಕ್ಕೆ ವರ್ಗಾಯಿಸಲ್ಪಡುತ್ತವೆ.
ಇದರ ತಲೆಯ ರಚನೆಯೊಂದು ವಿಶೇಷ ಲಕ್ಷಣ. ತಲೆ ಅಕ್ಕಪಕ್ಕಗಳಲ್ಲಿ ಅಡ್ಡಡ್ಡವಾಗಿ ಬೆಳೆದು ಗಮನಾರ್ಹ ಪಾಲಿಗಳು ಬೆಳೆದಿವೆ. ಇದರಿಂದ ತಲೆಯು ರಚನೆಯಲ್ಲಿ ಸುತ್ತಿಗೆಯನ್ನು ಹೋಲುತ್ತದೆ. ಆದ್ದರಿಂದ ಇದನ್ನು ಸುತ್ತಿಗೆ ತಲೆ ಶಾರ್ಕೆಂದು ಕರೆಯುತ್ತಾರೆ. ತಲೆಯ ಪಕ್ಕದ ಪಾಲಿಗಳ ಪಾರ್ಶ್ವ ತುದಿಗಳಲ್ಲಿ ಕಣ್ಣುಗಳಿವೆ. ಈ ಕಣ್ಣುಗಳಿಗೆ ಪಾರದರ್ಶಿಕ ನಿಮೇಷಕ ಪಟಲವೂ ಸೇರಿದಂತೆ ಮೂರು ಮೂರು ಕಣ್ಣು ರೆಪ್ಪೆಗಳಿವೆ. ತಲೆಯ ತಳಭಾಗದಲ್ಲಿ ಅರೆ ಚಂದ್ರಾಕಾರದ ಬಾಯಿ, ದವಡೆಗಳಲ್ಲಿ ಹಲ್ಲುಗಳು ಇವೆ.
ಸಂತಾನಾಭಿವೃದ್ಧಿ : ನಿಷೇಚನ ಹೆಣ್ಣು ಮೀನಿನ ದೇಹದ ಒಳಗಡೆ ಸಂಭವಿಸುತ್ತದೆ. ಅಪಾರ ಬಂಡಾರದ, ದೊಡ್ಡ ಕೆಲವೇ ಮೊಟ್ಟೆಗಳನ್ನು ಸಿದ್ಧಪಡಿಸಿ, ಅವುಗಳನ್ನು ಅಂಡವಾಹಿನಿಯಲ್ಲಿ ಉಳಿಸಿಕೊಂಡು, ಮರಿಗಳು ಬೆಳೆಯುತ್ತವೆ. ಬಂಡಾರದ ಸುತ್ತ ಬೆಳೆಯುತ್ತಿರುವ ಮರಿಗೆ ಆಹಾರವನ್ನು ಒದಗಿಸಲು ಬಂಡಾರ ಸಂಚಿ ಎಂಬ ಭ್ರೂಣಬಹಿರ್ ಪಟಲವೊಂದು ಬೆಳೆಯುತ್ತದೆ. ಪೂರ್ಣವಾಗಿ ಬೆಳೆದ ಮರಿ ಹೊರಬರುತ್ತದೆ. ಇದನ್ನು ಪೂರ್ಣ ತಾಯಿಯ ಅಂಗ, ಅಂಗಾಂಶಗಳಿಗೆ ಅಂಟಿಕೊಡು, ಅಗತ್ಯವಾದ ಪೋಷಕಾಂಶಗಳನ್ನು ತಾಯಿಯಿಂದ ಪಡೆದು ಬೆಳೆಯುವ ಸಸ್ತನಿ ಮರಿಗಳಿಗೆ ಹೋಲಿಸಿದರೆ ಇದು ಪರಿಪೂರ್ಣ ಜರಾಯುಜ ಬೆಳವಣಿಗೆಯಲ್ಲ ಎಂದು ಗೊತ್ತಾಗುತ್ತದೆ. ಆದ್ದರಿಂದ ಶಾರ್ಕುಗಳ ಈ ರೀತಿಯ ಬೆಳವಣಿಗೆಯನ್ನು ಅಂಡರಾಯುಜ ವಿಧಾನ ಎಂದು ಕರೆಯುತ್ತಾರೆ.
ಸ್ವಭಾವ : ಸದೃಢವಾದ ತಮ್ಮ ಸುತ್ತಿಗೆ ತಲೆಯನ್ನು ಶತೃಗಳ ಎದುರು ತನ್ನನ್ನು ರಕ್ಷಿಸಿಕೊಳ್ಳಲು ಮತ್ತು ಆಹಾರ ಜೀವಿಗಳನ್ನು ಆಕ್ರಮಿಸಿಕೊಳ್ಳಲು ಬಳಸುತ್ತದೆ. ಹಲ್ಲುಗಳು ಆಹಾರ ಜೀವಿಯನ್ನು ಕಚ್ಚಿ ಸಿಗಿದು ತಿನ್ನಲು ನೆರವಾಗುತ್ತವೆ. ಇವು ತುಂಬಾ ಉಗ್ರರೂಪದ ಕ್ರೂರ ಪ್ರಾಣಿಗಳು. ಕಡಲ ದಂಡೆಯಲ್ಲಿ ಸ್ನಾನಕ್ಕೆ ಹೋದವರನ್ನು ಆಕ್ರಮಿಸಿ ಕೊಂದ ನಿದರ್ಶನಗಳಿವೆ. ಆದರೆ ಕರ್ನಾಟಕದ ಕರಾವಳಿಯಲ್ಲಿ, ಮರಳು ದಂಡೆಗಳಲ್ಲಿ ಇದರ ಧಾಳಿಯ ಅಪಾಯ ಇದುವರೆಗೆ ವರದಿಯಾಗಿಲ್ಲ.
ಈ ಮೀನುಗಳ ಪಿತ್ತಜನಕಾಂಗ (ಯಕೃತ್‌) ಗಳಿಂದ ಶಾರ್ಕ್‌ಲಿವರ್ ಆಯಿಲ್ ತೆಗೆಯಲು ಇವುಗಳನ್ನು ಕೊಲ್ಲುತ್ತಾರೆ.
 —-
ಗಣ : ರಾಜಿಫಾರ್ಮಿಸ್‌ (Rajiformes) ಅಥವ ಹೈಪೊಟ್ರಿಮೇಟ (Hypotremata)
ಉದಾ : ಸ್ಕೇಟ್‌ಗಳು ಮತ್ತು ರೇಗಳು / ಕೊರಕೆಗಳು / ಸೊರಕೆಗಳು
ಇವು ಹೈಪೊಟ್ರಿಮೇಟ ಇಲೊಸ್ಮೊಬ್ರಾಂಕಿ ಮೀನುಗಳು. ಈ ಗಣಕ್ಕೆ ಸೇರಿದಂತೆ ಸುಮಾರು ೪೦೦ಕ್ಕೂ ಹೆಚ್ಚು ಜೀವಂತ ಪ್ರಭೇಧಗಳಿವೆ. ಕದುರಿನಾಕಾರದ ಶಾರ್ಕು ಮೀನುಗಳಿಗೆ ಹೋಲಿಸಿದರೆ ಇವುಗಳ ದೇಹ ಚಪ್ಪಟೆಯಾಗಿದೆಮತ್ತು ಅಗಲವಾಗಿದೆ. ಎರಡೂ ಭುಜದ ಈಜುರೆಕ್ಕೆಗಳು ದೇಹದ ಇಕ್ಕೆಡೆಗಳಲ್ಲಿಯೂ ವಿಸ್ತರಿಸಿ ಬೆಳೆದು ತಲೆ ಮತ್ತು ಮುಂಡ ಭಾಗದ ಶರೀರಕ್ಕೆ ಪಕ್ಕದಲ್ಲಿ ಕೂಡಿಕೊಂಡಿವೆ. ಹೀಗಾಗಿ ದೇಹವು ಕಡುಬಿನ ಆಕಾರ, ತಟ್ಟೆಯಾಕಾರ ಅಥವಾ ವಜ್ರಾಕೃತಿಯ ಆಕಾರ ತಾಳಿದೆ. ಬಾಲವು ತೆಳುವಾಗಿ ಉದ್ದವಾಗಿದೆ. ಬಾಲದ ಈಜುರೆಕ್ಕೆ ಕ್ಷೀಣವಾಗಿದೆ. ಬೆನ್ನಿನ ಈಜುರೆಕ್ಕೆಗಳು ಬಾಲದ ಮೇಲಕ್ಕೆ ಸ್ಥಳಾಂತರಗೊಂಡಿವೆ ಮತ್ತು ಕೆಲವೊಮ್ಮೆ (ಕುಟುಕು ಕೊರಕೆಗಳಲ್ಲಿರುವಂತೆ) ಮುಳ್ಳುಗಳಾಗಿ ಮಾರ್ಪಟ್ಟಿವೆ. ಈ ಮಾರ್ಪಾಟುಗಳೆಲ್ಲವೂ ಈ ಮೀನುಗಳ ಕಡಲ ತಳದ ವಾಸಕ್ಕೆ ಅನುಕೂಲವಾಗಲೆಂದು ನಡೆದ ಮಾರ್ಪಾಡುಗಳು.
ಕಣ್ಣುಗಳು ತಲೆಯ ಮೇಲ್ಭಾಗದಲ್ಲಿವೆ. ಕಣ್ಣುಗಳ ಹಿಂಬದಿಯಲ್ಲಿ ಒಂದು ಜೊತೆ ಸ್ಪೈರಕಲ್‌ಗಳೆಂಬ ಶ್ವಾಸ ರಂಧ್ರಗಳಿವೆ. ಸ್ಪೈರಕಲ್‌ ತೆರಪುಗಳಿಗೆ ಕವಾಟಗಳಿದ್ದು ಕಿವಿರು ಕೋಣೆಗಳಿಗೆ ನೀರಿನ ಪ್ರವೇಶ ಮತ್ತು ಪ್ರವಾಹದ ಬಿರುಸನ್ನು ನಿಯಂತ್ರಿಸುತ್ತವೆ. ಕಿವಿರು ರಂಧ್ರಗಳು ಮತ್ತು ಬಾಯಿ ತಲೆಯ ತಳಭಾಗದಲ್ಲಿವೆ. ದವಡೆಗಳಲ್ಲಿರುವ ಹಲ್ಲುಗಳು ಚಪ್ಪಟೆಯಾಗಿದ್ದು ಆಹಾರವನ್ನು ಅಗಿಯಲು ಮತ್ತು ಜಜ್ಜಲು ಅನುಕೂಲವಾಗಿವೆ. ಚಿಪ್ಪು ಮೃದ್ವಸ್ಥಿಗಳು, ಸಂಧಿಪದಿ, ಕಠಿಣ ಚರ್ಮಿಗಳು ಮತ್ತು ಅಪರೂಪವಾಗಿ ಮೀನುಗಳು ಇವುಗಳ ಆಹಾರ. ವಿಸ್ತಾರವಾಗಿ ಬೆಳೆದ ಈಜುರೆಕ್ಕೆಗಳನ್ನು ಹಕ್ಕಿಯ ರೆಕ್ಕೆಗಳಂತೆ ಬಡಿದು ಈಜಲು ಉಪಯೋಗಿಸುತ್ತವೆ. ಈ ಈಜುರೆಕ್ಕೆಗಳ ವಿಸ್ತಾರ ೨ ರಿಂದ ೩ ಮೀಟರ್ ಗಳಷ್ಟು ಅಗಲವಾಗಿರಬಹುದು. ಮೇಲಿನಿಂದ ನೋಡಿದರೆ ಈ ಮೀನುಗಳು ಬಾಲಂಗೋಚಿ ಇರುವ ಪಟಗಳಂತೆ ಕಾಣುತ್ತವೆ.
—-
ಗಣ : ಸೆಲಾಕಿ (Selachii)
ಗಣ : ರಾಜಿಫಾರ್ಮಿಸ್‌ (Rajiformes) (Hypotremata)
ಉದಾ : ಸೊರಕೆಗಳು (Ray fishes, skates)

ಸಾಮಾನ್ಯ ವಿವರಣೆ : ಸೊರಕೆಗಳು (ರೇ ಮೀನುಗಳು/ಚಾರು ಮೀನುಗಳು) ಕಡಲ ತಳದಲ್ಲಿ ವಾಸಿಸಲು ವಿಶೇಷತೆ ಪಡೆದ ಮೃದ್ವಸ್ಥಿ ಮೀನುಗಳು. ದೇಹವು ಮೇಲಿನಿಂದ ಕೆಳಕ್ಕೆ, ಊರ್ಧ್ವೋಭಿಮುಖವಾಗಿ ತಟ್ಟಿದಂತೆ ಚಪ್ಪಟೆಯಾಗಿದೆ. ಭುಜದ ಈಜುರೆಕ್ಕೆಗಳು ಅಗಲವಾಗಿ ಬೆಳೆದು ಹಿಂದಕ್ಕೂ ಮುಂದಕ್ಕೂ ವಿಸ್ತರಿಸಿ ದೇಹದೊಂದಿಗೆ ಕೂಡಿ ಕೊಂಡಿವೆ. ಇದರಿಂದ ದೇಹವು ಅಗಲವಾಗಿ ರೊಟ್ಟಿಯಂತೆ ಕಾಣುತ್ತದೆ. ಬಾಯಿ ತಲೆಯ ತಳಭಾಗದಲ್ಲಿದೆ. ಬಾಯಿಯಲ್ಲಿ ಅನೇಕ ಸಾಲು ಹಲ್ಲುಗಳು ಅರೆ ವರ್ತುಲಾಕಾರದಲ್ಲಿ ಸಾಲುಗಳಾಗಿ ಜೋಡಿಸಿದಂತೆ ವ್ಯವಸ್ಥೆಗೊಂಡಿವೆ. ಬಾಯಿಯ ಮುಂಭಾಗದಲ್ಲಿ ನಾಸಿಕಗಳಿವೆ. ಹಿಂದೆ ಐದು ಜೊತೆ ಕಿವಿರು ರಂಧ್ರಗಳಿವೆ. ತಲೆಯ ಮೇಲ್ಭಾಗದಲ್ಲಿ ಎರಡು ಕಣ್ಣುಗಳಿವೆ. ಕಣ್ಣುಗಳ ಹಿಂಭಾಗದಲ್ಲಿ ಒಂದು ಜೊತೆ ಸ್ಪೈರಕಲ್‌ಗಳೆಂಬ ಶ್ವಾಸ ರಂಧ್ರಗಳಿವೆ. ಬಾಲ ತೆಳ್ಳಗೆ, ನೀಳವಾಗಿ ಚಾಟಿಯಂತಿದೆ. ಬೆನ್ನಿನ ಈಜುರೆಕ್ಕೆಗಳು ಬಾಲದ ಮೇಲಕ್ಕೆ ಸ್ಥಳಾಂತರಗೊಂಡಿವೆ.
ಭುಜದ ಈಜುರೆಕ್ಕೆಗಳನ್ನು ಹಕ್ಕಿಯ ರೆಕ್ಕೆಗಳಂತೆ ಬಡಿದು ಕಡಲ ತಳದಲ್ಲಿ ಓಡಾಡುತ್ತವೆ.
ಮೈಲಿಯೊಬೇಟಸ್ ಎಂಬ ಹದ್ದು ಸೊರಕೆ ಮೀನಿನ ಭುಜದ ಈಜುರೆಕ್ಕೆಗಳ ಅಡ್ಡ ವಿಸ್ತಾರ ೪.೫ ಮೀಟರ್. ಇವಕ್ಕೆ ಉದ್ದ ಚಾಟಿಯಂತಹ ಮತ್ತು ಕೆಲವೊಮ್ಮೆ ಕುಟುಕು ಕಂಟಕಗಳಿರುವ ಬಾಲ ಇರುತ್ತದೆ.
ಕುಟುಕು ರೇ ಮೀನೆಂದೆ ಪ್ರಸಿದ್ಧವಾದ ದೇಸಿಯಾಟಿಸ್‌ಬ್ಲಿಕರ್ಸ,ಮೀನುಗಳು ಕಡಲ ದಂಡೆಯ ಬಳಿಯ ನೀರುಗಳಲ್ಲಿ, ಕೆಳಗೆ ಮರಳಿನಲ್ಲಿ ಅರೆಬರೆ ಹುದುಗಿ ಅಡಗಿರುತ್ತವೆ. ಮೇಲಿನಿಂದ ಬಂದು ಇವುಗಳ ಮೇಲೆ ಆಕ್ರಮಣ ಮಾಡುವ ಹಿಂಸ್ರಪ್ರಾಣಿಗಳಿಂದ ರಕ್ಷಿಸಿಕೊಳ್ಳಲು ಈ ವರ್ತನೆಯನ್ನು ಬೆಳೆಸಿಕೊಂಡಿದೆ. ಅವುಗಳ ಉದ್ದವಾದ ಚಾಟಿಯಂತಹ ಬಾಲ ರಕ್ಷಣಾ ಆಯುಧ. ಭುಜದ ಈಜುರೆಕ್ಕೆ ಅಂಚುಗಳು ಮುಳ್ಳುಗಳಾಗಿ ಮಾರ್ಪಟ್ಟಿವೆ. ಈ ಮುಳ್ಳುಗಳ ಅಲುಗು ಗರಗಸದಂತಿದ್ದು, ತನ್ನ ಬಳಿಗೆ ಬರುವ ಪ್ರಾಣಿಗಳಿಗೆ ಜಾಡಿಸಿ ಹೊಡೆದಾಗ ಅವುಗಳ ದೇಹದ ಮೇಲೆ ಗಾಯವಾಗುತ್ತದೆ. ಈ ಗಾಯಗಳು ಅತ್ಯಂತ ನೋವು ಕೊಡುತ್ತವೆ ಮತ್ತು ಗಾಯ ಮಾಯುವುದು ನಿಧಾನ. ಕೆಲವೊಮ್ಮೆ ಬಾಲದ ಮುಳ್ಳುಗಳ ಬುಡದಲ್ಲಿ ವಿಷಗ್ರಂಥಿಯಿರುತ್ತದೆ. ಇದರ ವಿಷ ಗಾಯವನ್ನು ಸೇರಿದರೆ ಉರಿ, ಊತ ಉಂಟಾಗುತ್ತದೆ ಮತ್ತು ಕೆಲವೊಮ್ಮೆ ಮಾರಕವೂ ಆಗಬಹುದು.
ರ್ಹೈನೊಬೇಟಸ್‌ಗ್ರಾನುಲೋಸಸ್‌ಎಂಬ ಗಿಟಾರ್ ಮೀನು ಆಕಾರದಲ್ಲಿ ಶಾರ್ಕ್ ಮೀನಿನಂತಿದ್ದರೂ ಕೆಲವಾರು ರೇ ಮೀನುಗಳ ಲಕ್ಷಣಗಳನ್ನು ತೋರುತ್ತದೆ. ತಲೆ ಚಪ್ಪಟೆಯಾಗಿದ್ದು ಕೊಡಲಿಯಾಕಾರವಾಗಿದೆ. ಕಿವಿರು ರಂಧ್ರಗಳು ತಲೆಯ ತಳಭಾಗದಲ್ಲಿವೆ. ತಲೆಯ ಮೇಲ್ಭಾಗದಲ್ಲಿ ಕಣ್ಣುಗಳ ಹಿಂದೆ ಒಂದು ಜೊತೆ ಸ್ಪೈರಕಲ್‌ಗಳಿವೆ. ಅಂದರೆ ಈ ಮೀನು ಶಾರ್ಕಮೀನು ಮತ್ತು ರೇ ಮೀನುಗಳೆರಡರ ಮಧ್ಯವರ್ತಿ ಲಕ್ಷಣಗಳನ್ನು ತೋರುತ್ತದೆ.
—- 
ಗಣ : ಲ್ಯಾಮಿನಿಫಾರ್ಮಿಸ್‌(Laminiformes)
ಕುಟುಂಬ : ಒರೆಕ್ಟೊಲೊಬಿಡೀ (Orectolobidae)
ಉದಾ : ಜೀಬ್ರಶಾರ್ಕ್ (Zebra Shark)
ಶಾಸ್ತ್ರೀಯ ನಾಮ : ಸ್ಟೀಗೊಸ್ಟೋಮ ಫ್ಯಾಸಿಯೇಟಸ್‌(Stegostoma fasciatus)
ವಿತರಣೆ : ಕಡಲಮೀನು
ಗಾತ್ರ : ೩೦-೪೦ ಸೆಂ. ಮೀ. ಉದ್ದ
ಆಹಾರ : ಕಡಲ ಪ್ರಾಣಿಗಳು
ಲಕ್ಷಣಗಳು : ಉಳಿದೆಲ್ಲ ಲಕ್ಷಣಗಳಲ್ಲಿ ಶಾರ್ಕ್‌ನ್ನೇ ಹೋಲುತ್ತದೆ. ಆದರೆ ಇದರ ದೇಹದ ಮೇಲೆ ಜೀಬ್ರದಂತೆ ಪಟ್ಟೆಗಳಿವೆ. ಆದುದರಿಂದ ಈ ಹೆಸರು ಬಂದಿದೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪೈಸಸ್ (ಮೀನುಗಳು) (೨)
ಗಣ : ರಾಜಿಫಾರ್ಮಿಸ್‌(Rajiformes)
ಕುಟುಂಬ : ರೈನೊಬೇಟಿಡೀ (Rhinobatidae)
ಉದಾ : ಗಿಟಾರ್ ಮೀನು (Guitar fish)
ಶಾಸ್ತ್ರೀಯ ನಾಮ : ರೈನೊಬೇಟಸ್‌ಗ್ರಾನುಲೇಟಸ್‌(Rhinobatus gnanulatus)
ಇದರ ಆಕಾರ ಇಂಗ್ಲಿಷ್‌ವಾದ್ಯ ಗಿಟಾರ್ ನಂತಿರುವುದರಿಂದ ಅದನ್ನು ಈ ಹೆಸರಿನಿಂದ ಕರೆಯುತ್ತಾರೆ. ಇದು ಆಕಾರದಲ್ಲಿ, ಈಜುರೆಕ್ಕೆ ಲಕ್ಷಣಗಳಲ್ಲಿ ಶಾರ್ಕುಮೀನುಗಳನ್ನು ಹೋಲುತ್ತದೆಯಾದರೂ ರೇಮೀನುಗಳ ಲಕ್ಷಣಗಳನ್ನು ಹೊಂದಿದೆ. ಕಿವಿರು ರಂಧ್ರಗಳು ಶಾರ್ಕಿನಂತೆ ದೇಹದ ಪಕ್ಕದಲ್ಲಿರದೆ ರೇಮೀನುಗಳಂತೆ ತಳಭಾಗದಲ್ಲಿ ತೆರೆಯುತ್ತವೆ. ಕಣ್ಣುಗಳು ತಲೆಯ ಪಕ್ಕಗಳಲ್ಲಿಲ್ಲದೆ ತಲೆಯ ಮೇಲಿವೆ. ಅವುಗಳ ಹಿಂದೆ ಶಾರ್ಕುಗಳಲ್ಲಿಲ್ಲದ ಸ್ಪೈರಕಲ್‌ಗಳಿವೆ.
—- 
ಗಣ : ಟಾರ್ಪೆಡಿನಿಫಾರ್ಮಿಸ್‌(Torpediniformes)
ಕುಟುಂಬ : ಟಾರ್ಪೆಡೀನಿಡೀ (Torpedinidae)
ಉದಾ : ವಿದ್ಯುತ್‌ರೇ ಮೀನು (Electric ray)
ಶಾಸ್ತ್ರೀಯ ನಾಮ : ನಾರ್ಕೆ ಡಿಪ್ಟಿರೀಜಿಯ (Narke dipterigia)

ಇವು ಸುಮಾರಾಗಿ ಚಕ್ರಾಕಾರದ ದೇಹವನ್ನು ಪಡೆದಿರುವ ಮೀನುಗಳು. ಭುಜದ ಈಜುರೆಕ್ಕೆಗಳಿಗೂ ದೇಹಕ್ಕೂ ನಡುವೆ ಸ್ನಾಯುಗಳು ಮಾರ್ಪಟ್ಟು ರೂಪುಗೊಂಡ ವಿದ್ಯುತ್‌ಅಂಗಗಳಿವೆ. ನೀರಿನಲ್ಲಿ ಚಲಿಸುವಾಗ ಉತ್ಪತ್ತಿಯಾಗುವ ಘರ್ಷಣೆಯಿಂದಾಗಿ ಇವುಗಳಲ್ಲಿ ವಿದ್ಯುತ್‌ಉತ್ಪತ್ತಿಯಾಗುತ್ತದೆ. ಇವು ತಮ್ಮ ಆಹಾರ ಜೀವಿಯನ್ನು ಕೊಲ್ಲಲು ಅಥವಾ ಪ್ರಜ್ಞೆತಪ್ಪಿಸಲು ಈ ವಿದ್ಯುತ್‌ಶಕ್ತಿಯನ್ನು ಬಳಸುತ್ತವೆ. ಹಾಗೇ ತನ್ನನ್ನು ಆಕ್ರಮಿಸಲು ಬರುವ ಶತ್ರುಗಳನ್ನು ಎದುರಿಸಿ ಹೆದರಿಸಿ ರಕ್ಷಣೆಯನ್ನು ಪಡೆಯಲು ಈ ವಿದ್ಯುತ್‌ಶಕ್ತಿಯನ್ನು ಬಳಸುತ್ತವೆ. ಉಳಿದಂತೆ ಇವು ಸೊರಕೆ (ರೇ) ಮೀನುಗಳು.
—-
ಗಣ : ರಾಜಿಫಾರ್ಮಿಸ್‌/ ಹೈಪೊಟ್ರಿಮೇಟ
ಕುಟುಂಬ : ಪ್ರಿಸ್ಟಿಡೀ (Pristidae)
ಉದಾ : ಗರಗಸ ಮೀನು (Saw fish)
ಶಾಸ್ತ್ರೀಯ ನಾಮ : ಪ್ರಿಸ್ಟಿಸ್ ಮೈಕ್ರೊಡಾನ್‌(Pristis microdon)

ವಿತರಣೆ : ಕಡಲು, ಅಳಿವೆಗಳು, ಹಲವು ಮೈಲಿಗಳ ದೂರ ನದಿಗಳಲ್ಲಿಯೂ ಪ್ರವೇಶಿಸಿ ಬರಬಹುದು.
ಗಾತ್ರ : ೧೦-೨೦ ಆಡಿ ಉದ್ದ
ಆಹಾರ : ಸಣ್ಣ ಮೀನುಗಳು ತಿಮಿಂಗಿಲಗಳು ಮತ್ತು ಇತರ ಕಡಲು ಪ್ರಾಣಿಗಳ ಮಾಂಸವನ್ನು ತಿನ್ನುತ್ತದೆ.
ಲಕ್ಷಣಗಳು : ಈ ಮೀನು ಹೈಪೊಟ್ರಿಮೇಟ ಗಣಕ್ಕೆ ಸೇರಿದ್ದರೂ ನೋಡಲು ಶಾರ್ಕುಗಳಂತೆಯೇ ಇದೆ. ಕೊರಕೆಗಳಂತೆ ಸ್ಟೈರಕಲ್ ಗಳಿವೆ ಮತ್ತು ಕಿವಿರು ರಂಧ್ರಗಳು ತಲೆಯ ತಳ ಭಾಗದಲ್ಲಿವೆ. ಆದರೆ ದೇಹ ಚಪ್ಪಟೆಯಾಗಿಲ್ಲ ಮತ್ತು ಅಗಲವಾಗಿಲ್ಲ ಇದರ ಗಮನಾರ್ಹವಾದ ಒಂದು ಲಕ್ಷಣವೆಂದರೆ ಉದ್ದವಾದ ಕತ್ತಿಯಂತಹ ಮೂತಿ, ಅಥವಾ ರೋಸ್ಟ್ರಮ್. ಆರು ಅಡಿಗಳಷ್ಟು ಉದ್ದ ಬೆಳೆಯುವ, ಎರಡು ಅಂಗುಲ ಅಗಲವಿರುವ ಈ ಮೂತಿಯ ಎರಡೂ ಕಡೆ ಬೆಳ್ಳಗಿನ ಹಲ್ಲುಗಳಂತಹ ಚೂಪಾದ ಹುರುಪೆಗಳು ವ್ಯವಸ್ಥಿತವಾಗಿ ಹರಡಿ ಗರಗಸದಂತಾಗಿವೆ. ಇದು ಉಭಯ ಅಲಗುಗಳ ಗರಗಸ ರಚನೆ. ಪ್ರತಿ ಅಲುಗಿನಲ್ಲಿಯೂ ಉದ್ದಕ್ಕೂ ಹರಡಿದಂತೆ ೨೨ ರಿಂದ ೩೨ ಹಲ್ಲುಗಳಿವೆ. ಈ ಹಲ್ಲುಗಳು ಮಾರ್ಪಟ್ಟ ಚೂಪಾದ ಹುರುಪೆಗಳು. ಈ ರಚನೆಯಿಂದಾಗಿ ಈ ಮೀನುಗಳಿಗೆ ಗರಗಸ ಮೀನುಗಳೆಂದು ಹೆಸರು ಬಂದಿದೆ. ಇದು ಆಹಾರ ಜೀವಿಗಳನ್ನು ಆಕ್ರಮಿಸುವ ಮತ್ತು ಶತ್ರುಗಳಿಂದ ರಕ್ಷಿಸಿಕೊಳ್ಳುವ ರಚನೆ. ಈ ಗರಗಸದ ಪಕ್ಕದ ಹೊಡೆತದಿಂದ ಆಹಾರ ಜೀವಿಗಳನ್ನು ಕತ್ತರಿಸಿ ಕೊಂದು ತಿನ್ನುತ್ತದೆ.
ಇದರ ಹೊಡತಕ್ಕೆ ಸಿಕ್ಕ ಕಡಲು ಸ್ನಾನಿಗರ ದೇಹ ಎರಡಾಗಿ ತುಂಡರಿಸಿದ ನಿದರ್ಶನಗಳಿವೆ. ಇದು ಜರಾಯುಜ ಪ್ರಾಣಿ.
ಇದರಿಂದ ದೊರೆಯುವ ಉತ್ಕೃಷ್ಟ ಲಿವರ್ ಆಯಿಲ್ ನಿಂದಾಗಿ ಇದಕ್ಕೆ ಬೇಡಿಕೆ ಉಂಟು. ಇದರ ಎಣ್ಣೆಯಲ್ಲಿ ಬಹಳಷ್ಟು ಅನ್ನಾಂಗಗಳಿವೆ. ಇದರ ಮಾಂಸವನ್ನು ತಿನ್ನುತ್ತಾರೆ. ಇದರ ಗರಗಸ ಮೂತಿಯಿಂದ ಕತ್ತಿಯ ಓರೆಯನ್ನು ತಯಾರಿಸುತ್ತಾರೆ.
ಮಾದರಿ ಮೂಳೆ ಮೀನಿನ ರಚನೆ
ಇವು ಕಡಲ ಉಪ್ಪು ನೀರು ಮತ್ತು ಸಿಹಿ ನೀರುಗಳೆರಡರಲ್ಲೂ ವಾಸಿಸುತ್ತವೆ. ಕೆಲವು ಸಿಹಿನೀರಿನಿಂದ ಉಪ್ಪು ನೀರಿಗೂ, ಉಪ್ಪು ನೀರಿನಿಂದ ಸಿಹಿನೀರಿಗೂ ವಲಸೆ ಹೋಗುತ್ತವೆ. ಇನ್ನು ಕೆಲವು ನದಿಗಳು ಕಡಲನ್ನು ಸೇರುವ ಅಳಿವೆಗಳಲ್ಲಿ ವಾಸಿಸುವುದನ್ನು ರೂಢಿಸಿ ಕೊಂಡಿರುತ್ತವೆ.

ನೀರಿನಲ್ಲಿ ಹೆಚ್ಚು ಘರ್ಷಣೆ ಬಾರದಂತೆ ಸುಲಲಿತವಾಗಿ ಈಜಲು ದೇಹವು ಕದುರಿನಾಕಾರವಾಗಿರುತ್ತದೆ. ಪ್ರಭೇಧ, ಜಾತಿಗಳನ್ನನುಸರಿಸಿ ದೇಹದ ಉದ್ದ ಅಗಲ, ಗಾತ್ರ, ತೂಕಗಳು ಬದಲಾಗುತ್ತವೆ. ಉದಾಹರಣೆಗೆ ಲೇಬಿಯೊ ರೋಹಿಟ ಪ್ರಭೇಧದ ಮೀನು ಒಂದು ಮೀಟರ್ ಉದ್ದ ಬೆಳೆಯುತ್ತದೆ ಮತ್ತು ೨೦ ರಿಂದ ೨೫ ಕೆ. ಜಿ. ತೂಗುತ್ತದೆ. ಮೇಲ್ಭಾಗ ಬೂದು ಅಥವಾ ತಿಳಿ ಕಪ್ಪು ಮತ್ತು ಪಕ್ಕೆಗಳು ಹಾಗೂ ಹೊಟ್ಟೆಯಭಾಗ ತಿಳಿ ಅಥವಾ ಬೆಳ್ಳಿಬಿಳುಪಾಗಿರುತ್ತದೆ.
ಈ ಮೀನಿನ, (ಇದು ಎಲ್ಲಾ ಮೀನುಗಳಿಗೂ ಅನ್ವಯಿಸಬಹುದು) ದೇಹವನ್ನು ತಲೆ, ಮುಂಡ ಮತ್ತು ಬಾಲ ಎಂದು ಮೂರು ಭಾಗಗಳಾಗಿ ಗುರುತಿಸಬಹುದು.
ತಲೆಯು ಮೂತಿಯ ಮುಂತುದಿಯಿಂದ ಕಿವಿರು ಕವಚದ ಅಂಚಿನವರೆಗೂ ವಿಸ್ತರಿಸುತ್ತದೆ. ಮೂತಿ ತಟ್ಟಿದಂತೆ ಚಪ್ಪಟೆಯಾಗಿದೆ, ಮೋಟು ಮತ್ತು ಮೊಂಡು. ಬಾಯಿ ಮುಂತುದಿಯಲ್ಲಿ ತುಸು ಹಿಂದಿದೆ. ಬಾಯಿ ಅಗಲವಾದ ರಂಧ್ರದಂತಿದ್ದು ದಪ್ಪ ಮಾಂಸಲ ತುಟಿಗಳಿಂದ ಸುತ್ತುವರಿಯಲ್ಪಟ್ಟಿದೆ. ಸಾಮಾನ್ಯವಾಗಿ ಎರಡು ಹೊರೆ ಮ್ಯಾಕ್ಸಿಲ್ಲ ದಾಡಿಮೀಸೆಗಳಿರುತ್ತವೆ,. ಇವು ಬಾಯಿಯ ಎರಡು ತುದಿಗಳಲ್ಲಿವೆ. ರಾಸ್ಟ್ರಲ್ ಜೊತೆ (ಹಿಂದಿನ) ದಾಡಿ ಮೀಸೆಗಳು ಇರಬಹುದು ಅಥವಾ ಇಲ್ಲದಿರಬಹುದು ದವಡೆಗಳಲ್ಲಿ ಹಲ್ಲುಗಳಿವೆ. ಮೂತಿಯ ತುದಿಯ ಮೇಲ್ಭಾಗದಲ್ಲಿ ಒಂದು ಜೊತೆ ನಾಸಿಕಗಳಿವೆ. ಕಣ್ಣು ರೆಪ್ಪೆಗಳಿಲ್ಲದ ಒಂದು ಜೊತೆ ಕಣ್ಣುಗಳು ತಲೆಯ ಪಕ್ಕದ ಭಾಗಗಳಲ್ಲಿವೆ. ಎರಡೂ ಕಡೆ ಕಣ್ಣುಗಳ ಹಿಂದೆ ಅಲುಗಾಡಬಹುದಾದ ದೊಡ್ಡ ಮೂಳೆ ಕಿವಿಯ ಕವಚ (ಅಪರ್ ಕ್ಯುಲಮ್) ಗಳಿವೆ. ಇವುಗಳ ಹಿಂದಿನ ಮತ್ತು ತಳ ಅಂಚುಗಳು ಮುಕ್ತವಾಗಿವೆ. ಈ ಕಿವಿರು ಕವಚಗಳ ಕೆಳಗೆ ನಾಲ್ಕು ಬಾಚಣಿಗೆಯಂತಿರುವ ಕಿವಿರುಗಳು ಕಿವಿರು ಕೋಣೆಯಲ್ಲಿವೆ.
ದೇಹದ ದಪ್ಪನಾದ ಮಧ್ಯ ಭಾಗವೇ ಮುಂಡ. ಇದರ ಅಡ್ಡಸೀಳಿಕೆಯು ಅಂಡಾಕಾರವಾಗಿದ್ದು ಅಗಲಕ್ಕಿಂತ ಹೆಚ್ಚು ಎತ್ತರವಾಗಿರುತ್ತದೆ. ಮುಂಡ ಮತ್ತು ಬಾಲದ ಎರಡೂ ಪಕ್ಕಗಳಲ್ಲಿ ಪಾರ್ಶ್ವಪಂಕ್ತಿಗಳಿವೆ. ಇದರಲ್ಲಿ ಒಂದು ಜಾಡು ಇದ್ದು, ಆ ಜಾಡಿನಲ್ಲಿ ಪಾರ್ಶ್ವಪಂಕ್ತಿ ಸಂವೇದನಾಂಗಗಳಿದ್ದು ಸುತ್ತಲ ನೀರಿನಲ್ಲಿನ ಕಂಪನಗಳು ಮತ್ತು ಒತ್ತಡದ. ವ್ಯತ್ಯಾಸಗಳನ್ನು ಗುರುತಿಸಿ ನಿವೇದಿಸುತ್ತವೆ.
ಮುಂಡದ ನಡು ಬೆನ್ನಿನ ಭಾಗದಲ್ಲಿ ಒಂದು ದೊಡ್ಡದಾದ ವಜ್ರಾಕೃತಿಯ ಬೆನ್ನಿನ ಈಜುರೆಕ್ಕೆ (ಡಾರ್ಸಲ್ ಫಿನ್) ಇದೆ. ಕಿವಿರು ಕವಚಗಳ ಹಿಂದೆ ಒಂದು ಜೊತೆ ಸಾಪೇಕ್ಷಿಯಾವಾಗಿ ತುಸು ದೊಡ್ಡದಾದ ಅಧೋಪಾರ್ಶ್ವ ಭುಜದ (ಪೆಕ್ಟೂರಲ್) ಈಜುರೆಕ್ಕೆಗಳಿವೆ. ಇದರ ಹಿಂದೆ ತುಸು ಸಣ್ಣವಾದ ಅಧೋಪಾರ್ಶ್ವಭಾಗದ ಒಂದು ಜೊತೆ ಸೊಂಟದ (ಪೆಲ್ವಿಕ್) ಈಜುರೆಕ್ಕೆಗಳಿವೆ. ಮುಂಡದ ಪಶ್ಚ ಅಧೋಮಧ್ಯ ತುದಿಯಲ್ಲಿ ಮೂರು ಸಣ್ಣ ರಂಧ್ರಗಳಿವೆ. ಅವು ಕ್ರಮವಾಗಿ ಮುಂದಿನ ಕ್ಲೋಯಕ ತೆರಪು, ನಡುವಿನ ಜನನೇಂದ್ರೀಯ ತೆರಪು ಮತ್ತು ಹಿಂದಿನ ಮೂತ್ರ ದ್ವಾರಗಳು.
ಮುಂಡದ ಹಿಂಭಾಗದಲ್ಲಿ ಬಾಲವಿದೆ. ಇದು ದೇಹದ ಒಟ್ಟು ಉದ್ದದಲ್ಲಿ ಮೂರನೆಯ ಒಂದರಷ್ಟು ಉದ್ದವಿದೆ. ಸಾಮಾನ್ಯವಾಗಿ ಯಾವುದೇ ಕಶೇರುಕ ಪ್ರಾಣಿಯಲ್ಲಿ ಗುದದ್ವಾರದ ಹಿಂದಿನ ಭಾಗವನ್ನು ಬಾಲ ಎಂದು ಪರಿಗಣಿಸುತ್ತಾರೆ. ಬಾಲವು ಪಕ್ಕಗಳಲ್ಲಿ ಅದುಮಿದಂತೆ ಚಪ್ಪಟೆಯಾಗಿದೆ ಮತ್ತು ಹಿಂದಿನ ತುದಿಯಲ್ಲಿ ಕಿರಿದಾಗಿ, ಮೇಲೆ ಮತ್ತು ಕೆಳಗೆ ಅಂಟಿದಂತೆ ಬಾಲದ ಈಜುರೆಕ್ಕೆಯುಂಟು. ಬಾಲದ ಈಜುರೆಕ್ಕೆಯು ಆಳವಾಗಿ ಕವಲೊಡೆದು ಎರಡು ಸಮಪಾಲಿಗಳಾಗಿ ವಿಭಾಗವಾಗಿದೆ. ಬಾಲದ ತಳಬಾಗದಲ್ಲಿ ಮೂತ್ರದ್ವಾರದಿಂದ ತುಸು ಹಿಂದೆ ಒಂದು ಒಂಟಿ ಗುದ (ಏನಲ್) ಈಜುರೆಕ್ಕೆ ಇದೆ. ಬಾಲವು ಮೀನಿನ ಮುಖ್ಯಸಂಚಲನಾಂಗ.
ಸಾಮಾನ್ಯವಾಗಿ ಮೀನುಗಳು ಅಂಡಜಗಳು, ಆಲಿಂಗನಾಂಗಗಳಿರುವುದಿಲ್ಲ. ನಿಷೇಚನ ಹೆಣ್ಣು ಮೀನಿನ ದೇಹದ ಹೊರಗಡೆ ನೀರಿನಲ್ಲಿ ನಡೆಯುತ್ತದೆ. ಮೊಟ್ಟೆಗಳಲ್ಲಿ ಬಂಡಾರವೆಂಬ ಸಂಚಿತ ಆಹಾರ ಇರುತ್ತದೆ. ಮೊಟ್ಟೆ ಒಡೆದು ಹೊರಬಂದ ಮರಿಗಳು ಸ್ವಯಂ ಆಹಾರ ಸೇವನೆಗೆ ತೊಡಗುತ್ತವೆ.
—-
ಗಣ : ಕ್ಲೂಪಿಯಿಫಾರ್ಮಿಸ್ (Clupeiformes)
ಕುಟುಂಬ : ಕ್ಲೂಪಿಯಿಡೀ (Clupeidae)
ಉದಾ : ಪಾಲಾಸ (Palasa), ಪಾಟಿಯ (Patiya)
ಶಾಸ್ತ್ರೀಯ ನಾಮ : ಹಿಲ್ಸ ಇಲಿಷ (Hilsa ilisha)

ವಿತರಣೆ : ಕರಾವಳಿಯ ಸನಿಹದ ಸಿಹಿನೀರು ಭಾಗಗಳು ಮತ್ತು ನದಿಗಳು.
ಗಾತ್ರ : ೩೮- ೪೬ ಸೆಂ. ಮೀ. ಉದ್ದ, ೨೪.೯ ಪೌಂ. ತೂಕ.
ಆಹಾರ : ಜಲಸಸ್ಯಗಳು ಮತ್ತು ತೇಲು ಸಸ್ಯಗಳು.
ಲಕ್ಷಣಗಳು : ದೇಹವು ಕದುರಿನಾಕಾರವಾಗಿದ್ದು ಚಪ್ಪಟೆಯಾಗಿದೆ. ಮೇಲು ದವಡೆಯಲ್ಲಿ ಒಂದು ನೀಳವಾದ ಕಚ್ಚು ಇದೆ. ಇದು ಮೇಲಿನಿಂದ ನೋಡಿದಾಗ ಮಾತ್ರ ಕಾಣಿಸುತ್ತದೆ. ಕಿವಿರುಗಳಿಗೆ ಆಧಾರವಾಗಿ ಅನೇಕ ಸೂಕ್ಷ್ಮ ಕಿವಿರು ಕಡ್ಡಿಗಳಿವೆ. ಮೊದಲನೆಯ ಕಿವಿರು ಆಧಾರ ಕಮಾನಿನಲ್ಲಿ ೧೦೦ ರಿಂದ ೨೫೦ ಕಿವಿರು ಕಡ್ಡಿಗಳಿರುತ್ತವೆ.
ದೇಹ ಕಡುಕೆಂಪು ಬಣ್ಣ ಮತ್ತು ಬಂಗಾರ ಛಾಯೆಯ ಬೆಳ್ಳಿ ಬಣ್ಣ. ಕಿವಿರು ತೆರಪು ಬಳಿ ಕಪ್ಪು ಕಲೆ ಇದೆ. ಇದರ ಪಕ್ಕದಲ್ಲಿ ಸಣ್ಣ ಗುರುತಗಳಿವೆ. ಕಿವಿರುಗಳು ನವಿರು, ಪಾರದರ್ಶಕವಾಗಿವೆ.
ಸಂತಾನಾಭಿವೃದ್ಧಿ : ಈ ಮೀನುಗಳು ಸಂತಾನೋತ್ಪತ್ತಿಗಾಗಿ ಕಡಲಿನಿಂದ ಸಿಹಿನೀರಿಗೆ ವಲಸೆ ಬರುತ್ತವೆ. ನದಿಯು ಕಡಲನ್ನು ಸೇರುವ ಅಳವೆಗಳ ಬಳಿ ನದಿಯನ್ನು ಪ್ರವೇಶಿಸಿ ೫೦ ರಿಂದ ೧೦೦ ಕಿ. ಮೀ. ದೂರ ಪ್ರವಾಹಕ್ಕೆ ಎದುರಾಗಿ ಈಜಿ ನುಗ್ಗಿ ಬರುತ್ತವೆ. ಈ ಮೀನುಗಳು ಸುಮಾರು ೧೨೦೦ ಕಿ. ಮೀ. ದೂರ ನದಿಯಲ್ಲಿ ಪ್ರವಾಹಕ್ಕೆ ಎದುರಾಗಿ ಈಜಿ ಬಂದ ನಿದರ್ಶನಗಳಿವೆ. ನದಿಯ ಸಿಹಿನೀರಿನಲ್ಲಿ ಸಂತಾನೋತ್ಪತ್ತಿ ನಡೆದು ಮೊಟ್ಟೆಗಳನ್ನಿಡುತ್ತವೆ. ಇತ್ತೀಚೆಗೆ ನೀರಾವರಿಗೆಂದು ಕೆಲವು ನದಿಗಳಿಗೆ ಅಡ್ಡಲಾಗಿ ಅಣೆಕಟ್ಟುಗಳನ್ನು ಕಟ್ಟಿರುವುದರಿಂದ ಈ ಮೀನುಗಳ ವಲಸೆಗೆ ತೊಂದರೆಯಾಗಿದೆ.
ಸ್ವಭಾವ : ಇತ್ತೀಚಿನ ವರ್ಷಗಳಲ್ಲಿ ಈ ಮೀನುಗಳ ಸಂಖ್ಯೆ ನಮ್ಮ ನದಿಗಳಲ್ಲಿ ಕಡಿಮೆಯಾಗುತ್ತಿದೆ. ಇದಕ್ಕೆ ನದಿಗಳ ಮಾಲೀನ್ಯತೆ ಕಾರಣ ಎನ್ನಲಾಗಿದೆ. ಮೀನುಕೃಷಿ ದೃಷ್ಟಿಯಿಂದ ಇದೊಂದು ಪ್ರಮುಖ ಮೀನು. ಬಂಗಾಳೀಯರು, ಆಂಧ್ರರು, ಮತ್ತು ತಮಿಳರು ಈ ಮೀನನ್ನು ತುಂಬಾ ಇಷ್ಟಪಟ್ಟು ತಿನ್ನುತ್ತಾರೆ.
—- 
ಗಣ : ಆಂಗುಯಿಲ್ಲಿಫಾರ್ಮಿಸ್ (Anguilliformes)
ಕುಟುಂಬ : ಆಂಗುಯಿಲ್ಲಿಡೀ (Anguillidae)
ಉದಾ : ಹಾವು ಮೀನು (Eel)
ಶಾಸ್ತ್ರೀಯ ನಾಮ : ಆಂಗುಯಿಲ್ಲ ಬೆಂಗಾಲೆನ್ಸಿಸ್‌(Anguillia bengalensis)

ವಿತರಣೆ : ಎಳೆಯ ಬೆಳವಣಿಗೆಯ ಅವಸ್ಥೆಯಲ್ಲಿ ಕಡಲು ವಾಸಿ. ಪ್ರೌಢಾವಸ್ಥೆಯನ್ನು ಸಿಹಿನೀರಿನಲ್ಲಿ ಕಳೆಯುತ್ತದೆ. ಅಳಿವೆಗಳಲ್ಲಿಯೂ ಕಂಡುಬರುತ್ತದೆ.
ಗಾತ್ರ : ೧೨೦ ಸೆಂ. ಮೀ. ಉದ್ದ ಬೆಳೆಯಬಹುದು. ಸಾಮಾನ್ಯವಾಗಿ ೮೦ ಸೆಂ. ಮೀ. ಉದ್ದ ಇರುತ್ತವೆ.
ಆಹಾರ : ಕೊಳೆತ ವಸ್ತುಗಳನ್ನು ತಿನ್ನುತ್ತದೆ.
ಲಕ್ಷಣಗಳು : ದೇಹ ಉದ್ದವಾಗಿ ಹಾವನ್ನು ಹೋಲುವುದರಿಂದ ಇದನ್ನು ಹಾವು ಮೀನೆಂದು ಕರೆಯುತಾರೆ. ತಲೆ ಶಂಕುವಿನಾಕಾರವಾಗಿದ್ದು ಮುಂದಿನ ತುದಿ ಚೂಪು, ಬಾಯಿ ಮುಂದಿನ ತುದಿಯಲ್ಲಿದೆ. ಬಾಯಿ ಪಕ್ಕದಲ್ಲಿ ಕಣ್ಣುಗಳ ನೇರದವರೆಗೆ ವಿಸ್ತರಿಸುತ್ತದೆ. ತುಟಿಗಳು ಎದ್ದು ಕಾಣುವಂತಿವೆ ಸಣ್ಣ ಗಾತ್ರದ ಹಲ್ಲುಗಳ ದವಡೆಗಳ ಮೇಲೆ ಕಿರಿದಾದ ಪಟ್ಟಿಗಳಂತೆ ಹರಡಿವೆ. ಬಾಯಂಗಳದ ಮೇಲ್ಛಾವಣಿಯ ವೋಮರ್ ಮೂಳೆಯ ಮೇಲೂ ಹಲ್ಲುಗಳ ಒಂದು ಅಗಲ ಪಟ್ಟಿ ಇದೆ. ಭುಜದ ಈಜುರೆಕ್ಕೆ ಹಿಂದೆ ಬಾಲದ ಈಜುರೆಕ್ಕೆ ಮತ್ತು ಅದು ಕೆಳಗೆ ಗುದ ಈಜುರೆಕ್ಕೆಗೆ ಹೊಂದಿಕೊಂಡಂತೆ ಏಕ ಪ್ರಕಾರವಾಗಿ ಹರಡಿದೆ. ಬಹಳೊಮ್ಮೆ ಸೊಂಟದ ಜೋಡಿ ಈಜುರೆಕ್ಕೆ ಇರುವುದಿಲ್ಲ. ಇದ್ದರೆ ಉದರ ಭಾಗದಲ್ಲಿರುತ್ತದೆ. ಆದರೆ ಭುಜದ ಜೋಡಿ ಈಜುರೆಕ್ಕೆಗಳಿವೆ. ಚರ್ಮದ ಹುರುಪೆಗಳು ಸಣ್ಣವಾಗಿ ಕೃಷವಾಗಿ ಇವೆ ಅಥವಾ ಇಲ್ಲದಿರಲೂಬಹುದು. ವಾಯುಕೋಶವಿದ್ದು ನಾಳದ ನೆರವಿನಿಂದ ಫ್ಯಾರಿಂಕ್ಸ್‌ಗೆ ಸಂಪರ್ಕ ಪಡೆದಿದೆ.
ಸಂತಾನಾಭಿವೃದ್ಧಿ : ಹೆಚ್ಚು ವಿಷಯಗಳು ತಿಳಿಯದು.
ಸ್ವಭಾವ : ಇದು ಭಾರತದ ಸಾಮಾನ್ಯ ಹಾವು ಮೀನು. ವಾಣಿಜ್ಯ ದೃಷ್ಟಿಯಿಂದ ಮುಖ್ಯವಾದುದು. ಹೊರದೇಶಗಳಲ್ಲಿ ಇದಕ್ಕೆ ಬೇಡಿಕೆ ಉಂಟು. ಬೇಸಗೆಯ ಕಡೆಯಲ್ಲಿ (ಆಟಮ್ನ) ಇವು ಕಡಲಿಗೆ ವಲಸೆ ಹೋಗುತ್ತವೆ. ಆಳವಾದ ನೀರಿನಲ್ಲಿ ಮೊಟ್ಟೆ ಇಡುತ್ತವೆ. ಇವು ವಲಸೆ ಹೋಗುವ ಸ್ವಭಾವದಿಂದ ಹೆಸರಾಗಿವೆ. ಸಾಲ್ಮನ್‌ನಂತಹ ಮೀನುಗಳು ಸಂತಾನೋತ್ಪತ್ತಿಗೆ ಕಡಲಿನಿಂದ ಸಿಹಿನೀರಿಗೆ ಬರುವುದಕ್ಕೆ ಹೆಸರಾಗಿದ್ದರೆ, ಹಾವು ಮೀನುಗಳು ಇದಕ್ಕೆ ವಿರುದ್ದವಾಗಿ ಸಂತಾನೋತ್ಪತ್ತಿಗೆ ಕಡಲಿಗೆ ತೆರಳುತ್ತವೆ. ಇದನ್ನು ಕೆಟಡ್ರೊಮಸ್‌ವಿಧಾನದ ವಲಸೆ ಎಂದು ಕರೆಯುತ್ತಾರೆ. ಆದ್ದರಿಂದ ಇವು ಸಿಹಿನೀರು ಉಪ್ಪು ನೀರುಗಳೆರಡರಲ್ಲಿಯೂ ವಾಸಿಸಬಲ್ಲವು. ಹಾವು ಮೀನುಗಳು ಮೊಟ್ಟೆ ಇಡುವ ಸಂಖ್ಯೆಗೆ ಗಮನಾರ್ಹ. ಒಮ್ಮೆಗೆ ೧೨೦ ಮಿಲಿಯ ಮೊಟ್ಟೆಗಳನ್ನಿಡುತ್ತವೆ.
ಈ ಮೀನಿನ ವಿಷಯದಲ್ಲಿ ಮತ್ತೊಂದು ಗಮನಾರ್ಹ ಅಂಶವೆಂದರೆ ಇದರ ಲಾರ್ವ! ಇದನ್ನು ಲೆಪ್ಪೊಸೆಫಾಲಸ್‌ಎಂದು ಕರೆಯುತ್ತಾರೆ. ಬಹಳ ನವಿರಾದ, ಪಾರದರ್ಶಕವಾದ ಗಾಜಿನ ಪಟ್ಟಿಗಳಂತಿರುತ್ತವೆ. ಈ ಲಾರ್ವಾಗಳು ತೇಲು ಜೀವನ (ಪೆಲಾಜಿಕ್‌) ನಡೆಸುತ್ತವೆ. ಅನಂತರ ಕಡಲಿನಲ್ಲಿ ೨೩ ವರ್ಷಗಳವರೆಗೆ ಬೆಳೆದು ರೂಪ ಪರಿವರ್ತನೆಗೊಂಡು ಪ್ರಬುದ್ಧಾವಸ್ಥೆ ತಲಪುತ್ತವೆ. ಈ ಎಳೆಯ ಮರಿಗಳನ್ನು ಎಲ್ವರ್ ಗಳೆಂದು ಕರೆಯುತ್ತಾರೆ.
 
 
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪೈಸಸ್ (ಮೀನುಗಳು) (೩)
ಗಣ : ಸಿಪ್ರಿನಿಫಾರ್ಮಿಸ್‌(Cypriniformes)
ಕುಟುಂಬ : ಸಿಪ್ರಿನಿಡೀ (Cyprinidae)
ಉದಾ : ಕರ್ನಾಟಕದ ಕಾರ್ಪ್‌, ಗೆಂಡೆ ಮೀನು
ಶಾಸ್ತ್ರೀಯ ನಾಮ : ಪುಂಟಿಯಸ್‌ಕರ್ನಾಟಿಕಸ್‌(Puntius carnaticus)

ವಿತರಣೆ : ಕಾವೇರಿ, ಕೃಷ್ಣ ನದಿ ಜಲಾನಯನದ ಪ್ರದೇಶದಲ್ಲಿ ಇವು ಸಾಮಾನ್ಯ. ನದಿ-ಉಪನದಿ, ಹೊಳೆ, ಹಳ್ಳಗಳ ಜೊತೆಗೆ ಕೊಳ್ಳಗಳು ಮತ್ತು ಜಲಾಶಯಗಳಲ್ಲಿಯೂ ಕಂಡು ಬರುತ್ತವೆ.
ಗಾತ್ರ : ಸಾಧಾರಣ ಗಾತ್ರ ಮತ್ತು ಉದ್ದ ಇರುತ್ತದೆ. ೧೨ ಕೆ.ಜಿಗೂ ಹೆಚ್ಚು ತೂಕ ಬೆಳೆಯುತ್ತವೆ.
ಆಹಾರ : ಜಲಸಸ್ಯ ಮತ್ತು ನೀರಿನಲ್ಲಿ ದೊರಕುವ ಇತರ ಆಹಾರ.
ಲಕ್ಷಣಗಳು : ನೀಳವಾದ ದೇಹ. ತಲೆ ಮತ್ತು ದೇಹ ಈ ಜಾತಿಗೆ ಅನುಗುಣವಾದ ಉದ್ದ ಮತ್ತು ದಪ್ಪನಾಗಿದೆ. ಸಾಧಾರಣ ಗಾತ್ರದ ಕಣ್ಣುಗಳು ಬಾಯಿ ತುದಿಯಲ್ಲಿವೆ. ತುಟಿಗಳು ಮಾಂಸಲವಾಗಿ ತುಸು ದಪ್ಪವಾಗಿವೆ. ಎರಡು ಜೊತೆ ದಾಡಿ ಮೀಸೆಗಳಿವೆ. ಇದರಲ್ಲಿ ಮುಂದಿನ ಜೊತೆ ಕಣ್ಣುಗಳವರೆಗೆ ಚಾಚಬಹುದಾದಷ್ಟು ಉದ್ದವಾಗಿದೆ. ಹಿಂದಿನ ಎರಡನೆ ಜೊತೆ ಅದಕ್ಕಿಂತ ಮೋಟು. ಬೆನ್ನು ಈಜುರೆಕ್ಕೆಯಲ್ಲಿ ನಾಲ್ಕು ಸರಳಿನಾಕಾರದ ಮುಳ್ಳುಗಳಿವೆ. ಈ ಮುಳ್ಳುಗಳು ಮೂತಿಗೆ ಸನಿಹದಲ್ಲಿವೆ. ಬೆನ್ನು ಈಜುರೆಕ್ಕೆಯ ಅತ್ಯಂತ ಹಿಂದಿನ ರೆಕ್ಕೆ ಕಡ್ಡಿ ಮೂಳೆಯದು, ಬಲವಾಗಿದೆ ಮತ್ತು ನಯವಾಗಿದೆ. ಭುಜದ ಈಜುರೆಕ್ಕೆ ತಲೆಯಷ್ಟೇ ಉದ್ದವಾಗಿದೆ. ದೇಹದ ಮೇಲಿನ ಹುರುಪೆಗಳು ಸಾಮಾನ್ಯಕ್ಕಿಂತ ತುಸು ದೊಡ್ಡವು. ಪಾರ್ಶ್ವ ಪಂಕ್ತಿ ಸಂಪೂರ್ಣ ಮತ್ತು ಸ್ಪಷ್ಟ ಪಾರ್ಶ್ವ ಪಂಕ್ತಿ ರಚನೆಯಲ್ಲಿ ೨೮ ರಿಂದ ೩೨ ಹುರುಪೆಗಳು ಸೇರುತ್ತವೆ. ದೇಹದ ಬಣ್ಣ, ಮೇಲೆ ಆಲಿವ್‌ಹಸಿರು, ಪಕ್ಕೆಗಳಲ್ಲಿ ತೆಳ್ಳಿಗಿನ ಬಂಗಾರ ಬಣ್ಣ ಮತ್ತು ತಳಭಾಗ ಹೊಳಪು ಬಿಳಿ, ಪಾರ್ಶ್ವ ಪಂಕ್ತಿಯ ಮೇಲೆ ಬೆನ್ನಿನ ಕಡೆಗೆ ನಾಲ್ಕು ಅಥವಾ ಐದು ಅಸ್ಪಷ್ಟ ಸೂಕ್ಷ್ಮ ಪಟ್ಟಿಗಳಿವೆ. ದಾಡಿ ಮೀಸೆಗಳ ಬಣ್ಣ ಕಪ್ಪು, ಕಣ್ಣುಗಳ ಬಣ್ಣ ಬಂಗಾರ ಹಳದಿ, ಈಜುರೆಕ್ಕೆಗಳು ಮೊಬ್ಬು ಮತ್ತು ಬೆನ್ನಿನ ಈಜುರೆಕ್ಕೆ ವಿನಹ ಉಳಿದವಕ್ಕೆ ಕಪ್ಪು ಅಂಚಿದೆ.
ಸಂತಾನಾಭಿವೃದ್ಧಿ : ಇದು ಹರಿಯುವ ನೀರಿನ ವಿನಹ ಕೊಳಗಳ ನಿಂತ ನೀರಿನಲ್ಲಿ ಸಂತಾನೋತ್ಪತ್ತಿ ನಡೆಸುವುದಿಲ್ಲ. ಇದಕ್ಕೆ ಹರಿಯುವ ನೀರೇ ಬೇಕು. ಸೆಪ್ಟೆಂಬರ್-ಡಿಸೆಂಬರ್ ತಿಂಗಳುಗಳಲ್ಲಿ ಇದರ ಮರಿಗಳು ದೊರಕುತ್ತವೆ. ಈ ಮರಿಗಳನ್ನು ತಂದು ಕೊಳಗಳಲ್ಲಿ ಸಾಕಬಹುದು, ಬೆಳಸಬಹುದು. ದಕ್ಷಿಣ ಭಾರತದಲ್ಲಿ ಇದನ್ನು ಬೆಳಸುವುದೊಂದು ಉದ್ಯಮವಾಗಿದೆ. ಇತ್ತೀಚೆಗೆ ಇದು ಹೆಚ್ಚು ದೊರಕುತ್ತಿಲ್ಲ. ಸಂಖ್ಯೆ ಕ್ಷೀಣಿಸಿದಂತೆ ತೋರುತ್ತದೆ.
—- 
ಗಣ : ಸಿಪ್ರಿನಿಫಾರ್ಮಿಸ್‌(Cypriniformes)
ಕುಟುಂಬ : ಸಿಪ್ರಿನಿಡೀ (Cyprinidae)
ಉದಾ : ಕೆಲವು ಪುಂಟಿಯಸ್‌ಜಾತಿಯ ಮೀನುಗಳು
೧) ಪುಂಟಿಯಸ್‌ಕಾವೇರಿಯನ್ಸಿಸ್‌(P. cauveriensis) : ಈ ಪ್ರಭೇಧದ ಮೀನಿನ ಕೆನ್ನೆಯ ಬಳಿ ಮಾಂಸದ ಮಡಿಕೆಯೊಂದಿದೆ ಬೆನ್ನಿನ ಈಜುರೆಕ್ಕೆಯ ಬುಡದಲ್ಲಿ ಹುರುಪೆ ಸಾಲುಗಳಿವೆ.

೨) ಪುಂಟಿಯಸ್‌ಆರುಲಿಯಸ್‌(P. arulius) : ಇದಕ್ಕೆ ಎರಡು ಕಪ್ಪು ಬೊಟ್ಟುಗಳಿವೆ, ಒಂದು ಅಂಡಾಕಾರವಾಗಿ, ಅಗಲವಾಗಿ ಗುದ ಈಜುರೆಕ್ಕೆಯ ಬಳಿ ಮತ್ತು ಇನ್ನೊಂದು ಗುದ ಈಜುರೆಕ್ಕೆಯ ಮೇಲೆ ಇದೆ.

೩) ಪುಂ. ಫಿಲಮೆಂಟೋಸಸ್‌(P. filamentosus) : ಪಾರ್ಶ್ವ ಪಂಕ್ತಿಯ ಮೇಲೆ ಗುದ ಈಜುರೆಕ್ಕೆಯ ನೇರಕ್ಕೆ ಕಡು ಕಪ್ಪು ಅಂಡಾಕಾರದ ಗುರುತಿದೆ.

ಇತರ ಪ್ರಭೇಧಗಳು :
ಪುಂ. ಜರ್ದೋನಿ (P. jerdoni)

ಪುಂ. ಆಂಫಿಬಿಯಸ್‌(P. amphibius)
ಪುಂ. ಬೊವಾನಿಕಸ್‌(P. bovanicus)
ಪುಂ. ಕೂರ್ಗೆನ್ನಿಸ್‌(P. coorgensis) ಇತ್ಯಾದಿ.
—- 
ಗಣ : ಸಿಪ್ರಿನಿಫಾರ್ಮಿಸ್‌(Cypriniformes)
ಕುಟುಂಬ : ಸಿಪ್ರಿನಿಡೀ (Cyprinidae)
ಉದಾ : ಶಾಸ್ತ್ರೀಯ ನಾಮ : ಪುಂಟಿಯಸ್‌ಟಿಕ್ಟೊ (Puntius ticto)
ವಿತರಣೆ : ಜಲಕೃಷಿಕರಲ್ಲಿ ಹೆಚ್ಚು ಜನಪ್ರಿಯ ಮೀನು. ಸರ್ವವ್ಯಾಪಿ ೧೦ ಸೆಂ. ಮೀ. ಉದ್ದ ಬೆಳೆಯುತ್ತದೆ.
ಲಕ್ಷಣಗಳು : ನೀಳವಾದ ದೇಹ, ವಯಸ್ಸಾದ ಮೀನುಗಳ ಬೆನ್ನು ಎತ್ತರವಿರುತ್ತದೆ. ತಲೆ ಸಾಧಾರಣ ಚಪ್ಪಟೆ. ಸಣ್ಣಬಾಯಿ ಮುಂದಿನ ತುದಿಯಲ್ಲಿದೆ. ದಾಡಿ ಮೀಸೆಗಳಿಲ್ಲ. ಭುಜದ ಈಜುರೆಕ್ಕೆ ಸೊಂಟದ ಭಾಗದಿಂದ ಸ್ವಲ್ಪ ಹಿಂದಿದೆ. ಈ ಈಜುರೆಕ್ಕೆಯ ಕಡೆಯ ಕಡ್ಡಿ ಮೂಳೆಯದು, ತುಸು ಬಲವಾದುದು ಮತ್ತು ಇದರ ಹಿಂದಿನ ಅಂಚು ಗರಗಸಾಕಾರವಾಗಿದೆ. ಹುರುಪೆಗಳು ಸಾಧಾರಣ ಗಾತ್ರ. ಚೆನ್ನಾಗಿ ರೂಪಗೊಂಡು, ಪೂರ್ಣವಾದ ಪಾರ್ಶ್ವ ಪಂಕ್ತಿಯಲ್ಲಿ ೨೩ ರಿಂದ ೨೫ ಹುರುಪೆಗಳಿವೆ. ಕಂದು ಕಪ್ಪಿನಿಂದ ಹುಲ್ಲು ಹಸುರಿನವರೆಗೆ ಬದಲಾಗುವ ಮೈಬಣ್ಣ. ಪಕ್ಕೆಗಳು ಹೊಳಪು ಬೆಳ್ಳಿ. ತಳಭಾಗ ಬಿಳಿ. ಭುಜದ ಈಜುರೆಕ್ಕೆಯ ಮೇಲೆ ಅಡ್ಡ ಕಪ್ಪು ಗುರುತಿದೆ. ಇದೇ ತರಹ ಕಪ್ಪು ಗುರುತು ಬಾಲದ ಮೇಲಿದೆ. ಆದರೆ ಬಂಗಾರ ಅಂಚಿನ ಗುರುತು ಬಾಲದ ಬುಡದ ಬಳಿ ಇದೆ. ಈಜುರೆಕ್ಕೆಗಳು ನವಿಲು ಹಸಿರು, ಗಂಡು ಮೀನಿನಲ್ಲಿ ಬೆನ್ನು ಈಜುರೆಕ್ಕೆಗೆ ದಪ್ಪ ಕೆಂಪು ಅಂಚಿದೆ. ಇದರ ನೆರವಿನಿಂದ ಗಂಡು ಮೀನನ್ನು ಗುರುತಿಸಬಹುದು. ಹೆಣ್ಣು ಮೀನಿನ ಭುಜದ ಈಜುರೆಕ್ಕೆ ಬಿಳಿಚಿಕೊಂಡಂತೆ ಕಾಣುತ್ತದೆ. ಸಂತಾನೋತ್ಪತ್ತಿ ಕಾಲದಲ್ಲಿ ತೆಳು ಗುಲಾಬಿ ವರ್ಣ ಕಾಣಿಸಿಕೊಳ್ಳುತ್ತದೆ.
ಈ ಮೀನು ಆಹಾರಕ್ಕಿಂತ ಹೆಚ್ಚಾಗಿ ಅದರ ವರ್ಣ ವೈವಿಧ್ಯತೆಗೆ ಹೆಸರಾದುದು. ಜಲಕೃಷಿ ತೊಟ್ಟಿಗಳಲ್ಲಿ ಸಾಧುವಾಗಿ ವರ್ತಿಸುತ್ತದೆ.
—- 
ಗಣ : ಸಿಪ್ರಿನಿಫಾರ್ಮಿಸ್‌(Cypriniformes)
ಕುಟುಂಬ : ಸಿಪ್ರಿನಿಡೀ (Cyprinidae)
ಉದಾ : ಕಲ್ಲಂಗಡಿ ಬಾರ್ಬ್
ಶಾಸ್ತ್ರೀಯ ನಾಮ : ಪುಂಟಿಯಸ್‌ಫೇಸಿಯೇಟಸ್‌(Puntius fasciatus)

ವಿತರಣೆ : ದಕ್ಷಿಣ ಭಾರತದ ಕಾವೇರಿವರೆಗಿನ ಸಿಹಿನೀರು ಜಲಾನಯನ ಪ್ರದೇಶಗಳಿಗೆ ಸೀಮಿತವಾಗಿದೆ. ಕೆಳಗೆ ದಕ್ಷಿಣದಲ್ಲಿ ಕನ್ಯಾಕುಮಾರಿಯವರೆಗೂ ಹರಡಿದೆ. ದಕ್ಷಿಣ ಕನ್ನಡ ಜಿಲ್ಲೆಯ ನದಿ, ಹೊಳೆ, ಹಳ್ಳ, ಕೆರೆ, ಕೊಳಗಳಲ್ಲಿ ವಿಶೇಷವಾಗಿ ದೊರಕುತ್ತದೆ.
ಇದರ ಪಾರ್ಶ್ವಪಂಕ್ತಿಯಲ್ಲಿ ೧೮ ರಿಂದ ೨೦ ಹುರುಪೆಗಳಿರುತ್ತವೆ. ಇದರ ಬಣ್ಣ ಮೊಬ್ಬು ಕೆಂಪು. ಮೂರು ನಾಲ್ಕು ಕಪ್ಪು ಪಟ್ಟಿಗಳಿವೆ. ಈಜುರೆಕ್ಕೆಗಳು ಕಡುಕೆಂಪಾಗಿದ್ದು ಕಪ್ಪು ಅಂಚು ಇರುತ್ತದೆ.
ಉದಾ : ಬಾರ್ಬ್
ಶಾಸ್ತ್ರೀಯ ನಾಮ : ಪುಂಟಿಯಸ್‌ಸರಾನ (Puntius sarana)

ವಿತರಣೆ : ನದಿ, ಹಳ್ಳ, ಕೆರೆ, ಕೊಳಗಳಲ್ಲಿ ದೊರಕುತ್ತದೆ.
ಗಾತ್ರ : ಗರಿಷ್ಟ ಉದ್ದ ೩೦ ಸೆಂ. ಮೀ.
ಲಕ್ಷಣಗಳು : ಗೋಳಾಕಾರದ ದೇಹ, ದೊಡ್ಡ ಕಣ್ಣುಗಳು, ಸಾಧಾರಣ ಅಗಲವಾದ ಮುಂತುದಿಯಲ್ಲಿರುವ ಬಾಯಿ, ಎರಡು ಜೊತೆ ದಾಡಿ ಮೀಸೆಗಳಿವೆ. ಹಿಂದಿನ ಜೊತೆ ದಾಡಿ ಮೀಸೆಗಳು ಹೆಚ್ಚು ಉದ್ದ. ಬೆನ್ನಿನ ಈಜುರೆಕ್ಕೆ ತುಸು ಹಿಂದೆ ಬಾಲದ ಕಡೆಯಲ್ಲಿದೆ. ಇದರ ಕೊನೆಯ ಮುಳ್ಳು, ಮೂಳೆಯಿಂದಾದುದು, ಬಲವಾದುದು ಮತ್ತು ನವಿರಾದ ಗರಗಸ ಅಂಚು ಹೊಂದಿದೆ. ಸಾಧಾರಣ ಗಾತ್ರದ ಹುರುಪೆಗಳ ಹೊದಿಕೆ. ಪರಿಪೂರ್ಣವಾದ ಪಾರ್ಶ್ವಪಂಕ್ತಿ, ೨೬ ರಿಂದ ೨೮ ಹುರುಪೆಗಳನ್ನೊಳಗೊಳ್ಳುತ್ತದೆ.
ಬೆನ್ನುಭಾಗ ಆಲಿವ್‌ವರ್ಣ. ಪಕ್ಕೆಗಳು ಬೆಳ್ಳಿ ಮತ್ತು ಬಂಗಾರ ಛಾಯೆಕೂಡಿರುವವು. ಕೆನ್ನೆಗಳು ಬಂಗಾರ ಬಣ್ಣ, ದಾಡಿ ಮೀಸೆಗಳು ಕೆಂಪು ಕಂದು. ಈಜುರೆಕ್ಕೆಗಳ ಬಣ್ಣ ಕಂದುವಿನಿಂದ ಕಿತ್ತಳೆ ಬಣ್ಣದ ವರೆಗೆ ವ್ಯತ್ಯಾಸ. ಗುದ ಈಜುರೆಕ್ಕೆಯ ಹಿಂದೆ ಕಪ್ಪು ಗುರುತಿದೆ.
ಮೀನು ಸಾಕುವವರು ಇದನ್ನು ಹೆಚ್ಚಾಗಿ ಇಷ್ಟ ಪಡುತ್ತಾರೆ. ಬೇಗ ಮತ್ತು ಹೆಚ್ಚು ಗಾತ್ರ ಬೆಳೆಯುವುದರಿಂದ ವ್ಯಾಪಾರ ದೃಷ್ಟಿಯಿಂದ ಮತ್ತು ವ್ಯಾವಹರಿಕವಾಗಿಯೂ ಇದನ್ನು ಸಾಕುವುದು ಲಾಭದಾಯಕ.
—-
ಗಣ : ಸಿಪ್ರಿನಿಫಾರ್ಮಿಸ್ (Cypriniformes)
ಕುಟುಂಬ : ಸಿಪ್ರಿನಿಡೀ (Cyprinidae)
ಉದಾ : ಸಾಮಾನ್ಯ ಕಾರ್ಪ (Common carp)
ಶಾಸ್ತ್ರೀಯ ನಾಮ : ಸಿಪ್ರಿನಸ್‌ಕಾರ್ಪಿಯೊ (Cyprinus carpio)
ವಿತರಣೆ : ಏಷ್ಯ ಮಧ್ಯಭಾಗದ ಇದರ ಮೂಲ ನಿವಾಸ. ಅಲ್ಲಿಂದ ಬೇರೆಡೆಗಳಿಗೆ ಹಂಚಲಾಗಿದೆ. ಇಂದು ಸರ್ವವ್ಯಾಪಿ. ಬಹಳ ಜನಪ್ರಿಯ ಸಾಕು ಮೀನು.
ಗಾತ್ರ : ೩೦-೪೫ ಸೆಂ. ಮೀ. ಉದ್ದ. ೧ ರಿಂದ ೨ ಕೆ.ಜಿ. ತೂಕ.
ಆಹಾರ : ಸರ್ವ ಆಹಾರ ಭಕ್ಷಕ. ಸಾಮಾನ್ಯವಾಗಿ ತಳದಲ್ಲಿ ಆಹಾರ ಸೇವಿಸುತ್ತದೆ.
ಲಕ್ಷಣಗಳು : ದಪ್ಪ ಮತ್ತು ಚಪ್ಪಟೆಯಾದ ದೇಹ. ತ್ರಿಕೋನಾಕಾರದ ತಲೆ, ಸಾಧಾರಣ ಗಾತ್ರ. ದುಂಡಗಿನ ಒರಟು ಮೂತಿ. ಓರೆಯಾದ ಪುಟ್ಟಬಾಯಿ. ಚಾಚಬಹುದಾದ ಮಾಂಸಲವಾದ ದಪ್ಪ ತುಟಿಗಳು. ಬೆನ್ನಿನ ಈಜುರೆಕ್ಕೆ ದೇಹದ ಮಧ್ಯಭಾಗದಲ್ಲಿದೆ. ಅದರಲ್ಲಿ ಒಂದು ಮುಳ್ಳು ಇದೆ. ಮುಳ್ಳು ದಪ್ಪ ಮತ್ತು ಅದರ ಒಳ ಅಂಚು ಗರಗಸಾಕಾರವಾಗಿ ತುರಿತುರಿಯಾಗಿದೆ. ದೊಡ್ಡ ಗಾತ್ರದ ಭುಜದ ಈಜುರೆಕ್ಕೆಗಳಿವೆ. ಅವು ದುಂಡಗಿವೆ. ಬಾಲದ ಈಜುರೆಕ್ಕೆ ಆಳವಾಗಿ ಕವಲೊಡೆದಿದೆ ಮತ್ತು ಅಂಚು ನಯವಾಗಿಲ್ಲ. ದೇಹದ ಮೇಲೆ ದೊಡ್ಡ ಹುರುಪೆಗಳ ಹೊದಿಕೆ ಇದೆ. ನೇರವಾದ ಪಾರ್ಶ್ವ ಪಂಕ್ತಿಯುಂಟು ಮತ್ತು ಅದರಲ್ಲಿ ೩೦ ರಿಂದ ೪೦ ಹುರುಪೆಗಳಿವೆ.
ಮೀನು ವಾಸಿಸುವ ಸ್ಥಳಗಳನ್ನನುಸರಿಸಿ ಮತ್ತು ಕೊಳದ ತಳದ ಪರಿಸರವನ್ನವಲಂಬಿಸಿ ದೇಹದ ಬಣ್ಣ ಬದಲಾಗುತ್ತದೆ. ಸಾಮಾನ್ಯವಾಗಿ ಬೆನ್ನು ಭಾಗ ಆಲಿವ್‌ಹಸಿರು, ಪಕ್ಕೆಗಳು ಬಿಳುಪು ಅಥವ ತೆಳು ಬಂಗಾರ ಬಣ್ಣ. ಈಜುರೆಕ್ಕೆಗಳ ಬಣ್ಣ ಹಳದಿ, ಕೆಂಪು ಅಥವಾ ಬಂಗಾರವರ್ಣ.
ಸಂತಾನಾಭಿವೃದ್ಧಿ : ಸಂತಾನಾಭಿವೃದ್ಧಿ ಕಾಲದಲ್ಲಿ ಗುದ ಈಜುರೆಕ್ಕೆ ಹೊಳಪು ಕೆಂಪು ಬಣ್ಣ ತಾಳುತ್ತದೆ. ಈಗ ಈ ಮೀನು ವರ್ಷವಿಡೀ ಸಂತಾನೋತ್ಪತ್ತಿ ನಡೆಸುತ್ತದೆ. ಎಲ್ಲೆಡೆ ಇದರ ಮೊಟ್ಟೆಗಳು, ಮರಿಗಳು ದೊರಕುತ್ತವೆ. ವಿಶೇಷವಾಗಿ ಸ್ವಾಭಾವಿಕವಾಗಿ ಜನವರಿ – ಏಪ್ರಿಲ್‌ತಿಂಗಳುಗಳಲ್ಲಿ ಸಂತಾನೋತ್ಪತ್ತಿ ನಡೆಸುತ್ತದೆ. ನಿಂತ ನೀರುಗಳಲ್ಲಿಯೂ ಸಂತಾನೋತ್ಪತ್ತಿ ನಡೆಸುತ್ತದೆ. ೧ ವರ್ಷದಲ್ಲಿ ೧ ರಿಂದ ೨ ಕೆ.ಜಿ. ಬೆಳೆಯುತ್ತದೆ. ಒಂದು ವರ್ಷಕ್ಕೆಲ್ಲಾ ಹೆಣ್ಣು ಮೀನು ಲಿಂಗ ಪ್ರೌಢತನಗಳಿಸುತ್ತದೆ. ಮೊಟ್ಟೆಗಳು ಹಳದಿ ಬಣ್ಣ, ದುಂಡು ಆಕಾರ, ೧೩೩ ಮಿ. ಮೀ. ವ್ಯಾಸ ಇರುತ್ತವೆ. ಅಂಟು ಸ್ವಭಾವ, ತಳಕ್ಕೆ ಮುಳುಗಿ ಜಲಕಳೆಗಳಿಗೆ ಅಂಟಿಕೊಳ್ಳುತ್ತವೆ. ಇವುಗಳನ್ನು ಸಂಗ್ರಹಿಸಿ ಸಾಕುತೊಟ್ಟಿಗಳಿಗೆ ವರ್ಗಾಯಿಸುತ್ತಾರೆ.
ಸ್ವಭಾವ : ಕೆರೆ, ಕೊಳ, ಜಲಾಶಯಗಳಲ್ಲಿ ಯಶಸ್ವಿಯಾಗಿ ಸಾಕಬಹುದು. ಸಾಮಾನ್ಯವಾಗಿ ತಳವಾಸಿ. ಬಹಳ ಬೇಗ ಬೆಳೆಯುತ್ತದೆ. ರುಚಿಯಾದ ಮಾಂಸ, ಸುಲಭ ಒಗ್ಗುವಿಕೆ, ಸರಳ ಸಂತಾನೋತ್ಪತ್ತಿ ಕ್ರಮಗಳಿಂದಾಗಿ ಜನಪ್ರಿಯವಾಗಿದೆ. ಉಳಿದೆಲ್ಲ ಸಾಕು ಮೀನುಗಳಿಗಿಂತ ಉತ್ತಮ ಮತ್ತು ಲಾಭದಾಯಕ. ರೋಗನಿರೋಧಕ ಶಕ್ತಿ ಹೆಚ್ಚು. ಪ್ರತಿ ಹೆಕ್ಟೇರಿಗೆ ೫೦೦ ರಿಂದ ೬೦೦ ಕೆ.ಜಿ. ಉತ್ಪಾದನೆಯಾಗುತ್ತದೆ.
ಈ ಮೀನಿನಲ್ಲಿ ಅನೇಕ ಉಪಪ್ರಭೇಧಗಳು, ವಿಧಿಗಳು, ಉಪವಿಧಿಗಳಿವೆ. ೧೯೩೯ ರಲ್ಲಿ ಮೊಟ್ಟ ಮೊದಲಿಗೆ ಇದನ್ನು ಭಾರತಕ್ಕೆ ತಂದು ನೀಲಗಿರಿ ಕೊಳಗಳಲ್ಲಿ ಸಾಕಲಾರಂಭಿಸಿದಂದಿನಿಂದ ಭಾರತಾದ್ಯಂತ ಹರಡಿದೆ. ಹುರುಪೆ ಹೊಂದಿದ ಮತ್ತು ಹುರುಪೆ ರಹಿತ ಎರಡು ವಿಧಗಳಿವೆ. ಇದರಲ್ಲಿ ಹುರುಪೆಗಳು ಕ್ರಮವಾಗಿ ಸಾಲುಗಳಲ್ಲಿವೆ. ಇದು ಹುರುಪೆ ಕಾರ್ಪೆಂದು ಹೆಸರಾಗಿದೆ. ೩೩ ರಿಂದ ೩೫ ಹುರುಪೆಗಳನ್ನೊಳಗೊಂಡ ಪಾರ್ಶ್ವಪಂಕ್ತಿ ಇರುವ ಕಾರ್ಪ್ ವಿಧವೂ ಇದೆ. (ಸಿ. ಕಾ. ಕಮ್ನಾನಿಸ್‌) ಸಂಪೂರ್ಣ ಹುರುಪೆ ರಹಿತವಾದ, ಕಿರು ಜಾಡಿನಂತೆ ಕಾಣುವ ಪಾರ್ಶ್ವಪಂಕ್ತಿ ಇರುವ ತೊಗಲು ಕಾರ್ಪ್, ಸಿ.ಕಾ. ಹಿಮೆಟೊಪೈರಸ್‌
ಇದು ಸ್ವಾಭಾವಿಕವಾಗಿ ಗುಂಪು ಜೀವಿ. ಸಾಮಾನ್ಯವಾಗಿ ತಳವಾಸಿ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪೈಸಸ್ (ಮೀನುಗಳು) (೪)
ಗಣ : ಸಿಪ್ರಿನಿಫಾರ್ಮಿಸ್ (Cypriniformes)
ಕುಟುಂಬ : ಸಿಪ್ರಿನಿಡೀ (Cyprinidae)
ಉದಾ : ಕಾವೇರಿಯ ಬಿಳಿಯ ಕಾರ್ಪ (Cauvery white carp)
ಶಾಸ್ತ್ರೀಯ ನಾಮ : ಸಿಪ್ರಿನಸ್‌ಸಿರ್ಹೊಸಸ್‌(Cyprinus cirrhosus)
ವಿತರಣೆ : ಗೋದಾವರಿಯಿಂದ ಕಾವೇರಿಯವರೆಗೆ ಬಂಗಾಳ ಕೊಲ್ಲಿ ಸೇರುವ ನದಿಗಳು ಮತ್ತು ಅವುಗಳ ಉಪನದಿಗಳು.
ಗಾತ್ರ : ೨೫ ರಿಂದ ೩೦ ಸೆಂ. ಮೀ. ಉದ್ದ, ೩೩೦ ಗ್ರಾಂ ತೂಕ. ಒಂದು ವರ್ಷ ವಯಸ್ಸಿಗೆ ೬೧ ಸೆಂ. ಮೀ. ಉದ್ದ ಮತ್ತು ೧ ರಿಂದ ೨ ಕೆ.ಜಿ. ತೂಕ ಬೆಳೆಯುತ್ತದೆ.
ಆಹಾರ : ಜಲಸಸ್ಯಗಳು ಮತ್ತು ತೇಲು ಜೀವಿಗಳು. ಮುಖ್ಯವಾಗಿ ಆಲ್ಗಗಳು.
ಲಕ್ಷಣಗಳು : ದೇಹ ಉದ್ದವಾಗಿ, ತಲೆಗಿಂತ ದಪ್ಪನಾಗಿ ಇರುತ್ತದೆ. ಮೂತಿ ಬಾಯಿಯಿಂದ ಮುಂದಕ್ಕೆ ಚಾಚುವುದಿಲ್ಲ. ಮೂತಿಯ ಮೇಲೆ ಕೆಲವು ಸೂಕ್ಷ್ಮರಂಧ್ರಗಳಿವೆ. ಬಾಯಿ ಅಗಲ, ಕೆಳತುಟಿ ದಪ್ಪ. ಮೇಲ್ತುಟಿ ಸಾಪಾಟಾಗಿದೆ. ಎರಡು ಜೊತೆ ಚೆನ್ನಾಗಿ ಬೆಳೆದ ದಾಡಿ ಮೀಸೆ (ಬಾರ್ಬೆಲ್‌ಗಳು) ಗಳಿವೆ. ಹಿಂದಿನ ಜೊತೆ ಮುಂದಿನ ದಾಡಿ ಮೀಸೆ ಜೊತೆಗಿಂತ ಹೆಚ್ಚು ಉದ್ದ, ಗಂಟಲು ಗೂಡಿನಲ್ಲಿ ಮೂರು ಸಾಲು ಹಲ್ಲುಗಳಿವೆ. ಬೆನ್ನು ಈಜುರೆಕ್ಕೆ ಎತ್ತರವಾಗಿದೆ. ಬೆನ್ನಿನ ಈಜುರೆಕ್ಕೆಯ ಮುಂದಿನ ಕೆಲವು ರೆಕ್ಕೆಕಡ್ಡಿಗಳು ಕೆಲವೊಮ್ಮೆ ಉದ್ದವಾಗಿರುತ್ತವೆ. ಬಾಲದ ಈಜುರೆಕ್ಕೆ ಆಳವಾಗಿ ಕವಲೊಡೆದಿದೆ. ಪಾರ್ಶ್ವ ಪಂಕ್ತಿಯಲ್ಲಿ ೪೨ ರಿಂದ ೪೬ ಹುರುಪೆಗಳಿರುತ್ತವೆ. ಉಳಿದ ಹುರುಪೆಗಳು ಪಕ್ಕೆಗಳಲ್ಲಿ ಅಡ್ಡಡ್ಡವಾಗಿ ಹರಡಿವೆ.
ಮೇಲ್ಭಾಗ ಮತ್ತು ಪಕ್ಕೆಗಳು ಬಿಳಿ ಬಣ್ಣ, ತಳಭಾಗ ಮೊಬ್ಬು ಹಳದಿ ಅಥವಾ ಬಿಳುಪು. ಪಕ್ಕೆಯಲ್ಲಿನ ಹುರುಪೆಗಳ ಮೇಲೆ ಒಂದೊಂದಕ್ಕೂ ಒಂದು ನಡುವಿನ ಕೆಂಪು ಗುರುತಿದೆ. ಬೆನ್ನಿನ ಮತ್ತು ಬಾಲದ ಈಜು ರೆಕ್ಕೆಗಳು ಮೊಬ್ಬು, ಗುದ ಮತ್ತು ಭುಜದ ಈಜು ರೆಕ್ಕೆಗಳ ತುದಿ ಕಪ್ಪು.
ಸಂತಾನಾಭಿವೃದ್ಧಿ : ೨೦- ೨೫ ಸೆಂ. ಮೀ. ಉದ್ದ ಬೆಳೆಯುತ್ತಿದ್ದಂತೆಯೇ ಲೈಂಗಿಕ ಪ್ರಬುದ್ಧತೆಗಳಿಸುತ್ತದೆ. ಕೃತಕವಾಗಿ ಮೊಟ್ಟೆ ಇಡಲು ಪ್ರಚೋದಿಸಬಹುದು.
ಸ್ವಭಾವ : ತುಂಬಾ ಚಟುವಟಿಕೆಯ ಮೀನು. ಕೊಳಗಳಲ್ಲಿ ಚೆನ್ನಾಗಿ ಬೆಳೆದರೂ ಸಂತಾನೋತ್ಪತ್ತಿಗೆ ಜೋರಾಗಿ ಹರಿಯುವ ನೀರು ಬೇಕು. ಬಹಳ ಗಟ್ಟಿಯಾದ ಕಷ್ಟ ಸಹಿಷ್ಣು ಮೀನು. ಕಾವೇರಿ ಜಲಾನಯನ ಪ್ರದೇಶದ ಪ್ರಧಾನ ಮೀನು. ಕರೆಗಳಲ್ಲೂ ಸಾಕಬಹುದು. ಉತ್ತಮ ಗಾಳದ ಮೀನು. ಸಾಕಲು ಹೆಚ್ಚು ಇಷ್ಟಪಡುವ ಮತ್ತು ಹೆಚ್ಚು ಬೇಡಿಕೆ ಇರುವ ಮೀನು. ಒಂದು ವರ್ಷದಲ್ಲಿ ಸುಮಾರು ೩೮ ರಿಂದ ೪೧ ಸೆಂ. ಮೀ. ಉದ್ದ ಬೆಳೆಯುತ್ತದೆ.
—- 
ಗಣ : ಸಿಪ್ರಿನಿಫಾರ್ಮಿಸ್ (Cypriniformes)
ಕುಟುಂಬ : ಸಿಪ್ರಿನಿಡೀ (Cyprinidae)
ಉದಾ : ಲೋಹು/ಗೆಂಡೆಮೀನು/ರೋಹು/ಕನ್ನಡಿ ಮೀನು (Rohu)
ಶಾಸ್ತ್ರೀಯ ನಾಮ : ಲೇಬಿಯೊ ರೊಹಿಟ (Labeo rohita)

ವಿತರಣೆ : ನದಿಗಳಲ್ಲಿ ವಾಸಿಸುತ್ತದೆ. ಭಾರತದ ಪ್ರಧಾನ ಕಾರ್ಫ್‌ಗಳಲ್ಲಿ ಒಂದು. ಮೂಲತಃ ಉತ್ತರ ಭಾರತದ ನದಿಗಳಲ್ಲಿ ವಾಸಿಸುತ್ತಿದ್ದು ಈಗ ಕರ್ನಾಟಕವೂ ಸೇರಿದಂತೆ ದಕ್ಷಿಣ ಭಾರತಕ್ಕೆ ತರಲಾಗಿದೆ. ಈ ಮೀನು ರಫ್ತಾಗುತ್ತಿದೆ.
ಗಾತ್ರ : ೧ ಮೀಟರ್ ಉದ್ದ ಬೆಳೆಯುತ್ತದೆ.
ಆಹಾರ : ನೀರಿನ ತಳದಲ್ಲಿನ ಆಹಾರ ಸೇವಿಸಲಿಷ್ಟಪಡುತ್ತದೆ. ಕೊಳೆಯುತ್ತಿರುವ ಸೊಪ್ಪು ಸೆದೆ, ಮುಂತಾದ ಸಸ್ಯಗಳನ್ನು ತಿನ್ನುತ್ತದೆ.
ಲಕ್ಷಣಗಳು : ಸಾಧಾರಣ ಉದ್ದ ಬೆಳೆಯುತ್ತದೆ. ಕುದುರಿನಾಕಾರದ ದೇಹ ಮೇಲೆ ಕಮಾನಿನಂತಿದೆ. ಮೂತಿ ಚಪ್ಪಟೆಯಾಗಿದೆ ಮತ್ತು ಬಾಯಿಯಿಂದ ಮುಂದಕ್ಕೆ ಚಾಚಿದೆ. ಕಣ್ಣುಗಳು ದೊಡ್ಡವು. ಬಾಯಿ ಸಣ್ಣದು ಮತ್ತು ಮೂತಿಯ ತಳದಲ್ಲಿದೆ. ತುಟಿಗಳು ದಪ್ಪ ಮತ್ತು ಕಪ್ಪಾಗಿವೆ. ಎರಡು ತುಟಿಗಳಲ್ಲೂ ಒಂದೊಂದು ಒಳ ಪಾಲಿ ಇದೆ. ಪಕ್ಕದ ಕಚ್ಚಿನ್‌ನಲ್ಲಿ ಮುಚ್ಚಿಹೋದ ಒಂದು ಜೊತೆ ದಾಡಿ ಮೀಸೆಗಳಿವೆ. ಬೆನ್ನು ಈಜುರೆಕ್ಕೆ ಬೆನ್ನಿನ ಮಧ್ಯಭಾಗದಲ್ಲಿದೆ. ಭುಜದ ಈಜುರೆಕ್ಕೆಗಳು ಸಣ್ಣವು. ಬಾಲದ ಈಜುರೆಕ್ಕೆ ಆಳವಾಗಿ ಕವಲೊಡೆದಿದೆ. ಹುರುಪೆಗಳು ಸಾಧಾರಣ ಗಾತ್ರದವು. ಪಾರ್ಶ್ವಪಂಕ್ತಿಯಲ್ಲಿ ೪೦ ರಿಂದ ೪೪ ಹುರುಪೆಗಳು ಸೇರಿವೆ. ಪಾರ್ಶ್ವಪಂಕ್ತಿಯಿಂದ ತಳಕ್ಕೆ ೬ ಮತ್ತು ಮೇಲಕ್ಕೆ ೧೨ ರಿಂದ ೧೬ ಹುರುಪೆ ಸಾಲುಗಳು ವ್ಯವಸ್ಥಿತವಾಗಿವೆ.
ಸಂತಾನಾಭಿವೃದ್ಧಿ : ಎರಡೇ ವರ್ಷಕ್ಕೆ ಲಿಂಗ ಪ್ರೌಢನತಗಳಿಸುತ್ತವೆ. ಮುಂಗಾರು ಆರಂಭಕ್ಕೆ ಇವುಗಳ ಸಂತಾನೋತ್ಪತ್ತಿ ಚಟುವಟಿಕೆ ಆರಂಭವಾಗುತ್ತದೆ. ಒಮ್ಮೆಗೆ ಹೆಣ್ಣು ಗಾತ್ರವನ್ನುನುಸರಿಸಿ ೨,೨೬,೦೦೦ ದಿಂದ ೨೭,೯೪,೦೦೦ ಮೊಟ್ಟೆಗಳನ್ನಿಡುತ್ತದೆ. ಮುಂಗಾರು ಕಾಲದಲ್ಲಿ ಇದರ ಮೊಟ್ಟೆಗಳನ್ನು ಸಂಗ್ರಹಿಸಿ ಕೆರೆ ಕೊಳಗಳಿಗೆ ವರ್ಗಾಯಿಸಿ ಸಾಕಬಹುದು. ಇದು ಬಹಳ ಜನಪ್ರಿಯ ಮೀನು. ಇದರ ಮೊಟ್ಟೆಗಳಿಗೆ ಅಪಾರ ಬೇಡಿಕೆ ಇದೆ. ಇದರ ಮಾಂಸ ತುಂಬಾ ರುಚಿ ಮತ್ತು ಹೆಚ್ಚು ಬೆಲೆ ದೊರಕುತ್ತದೆ. ಇದು ಕೆರೆಕೊಳಗಳಿಗಿಂತ ನದಿಗಳ ಹರಿಯುವ ನೀರಿನಲ್ಲಿ ಹೆಚ್ಚು ಚಟುವಟಿಕೆ ಯುಕ್ತವೂ ಮತ್ತು ಬಲಯುತವಾಗಿಯೂ ಇರುತ್ತದೆ.
ಸ್ವಭಾವ : ಇದನ್ನು ಇತರ ಜಾತಿಗಳೊಂದಿಗೆ ತಳಿಸಮ್ಮಿಶ್ರಣ ಮಾಡಲು ಬಳಸಿದ್ದಾರೆ. ಕಾಟ್ಲದೊಂದಿಗಿನ ಇದರ ಸಂಕರ ತುಂಬಾ ಯಶಸ್ವಿಯಾಗಿದೆ.
ಈ ಕುಟುಂಬದ ಇನ್ನೆರಡು ಜನಪ್ರಿಯ ಪ್ರಭೇಧಗಳಿವೆ.
೧. ಲೇ. ಕೇಂಟಿಕಸ್‌ : ಮೊಂಡು ಮೂತಿ ಮತ್ತು ಬೆನ್ನು ಈಜುರೆಕ್ಕೆ ಬುಡದ ಬಳಿ ಒಂದು ಡುಬ್ಬ ಇದೆ.
೨. ಲೇ. ನೈಗ್ರೆಸೆನ್ಸ್‌ : ಕುರ್ರಿಮೀನು, ಪಾರ್ಶ್ವ ಪಂಕ್ತಿಯಲ್ಲಿ ೩೮ ಹುರುಪೆಗಳಿವೆ.
—-
ಗುಣ : ಸಿಪ್ರಿನಿಫಾರ್ಮಿಸ್ (Cypriniformes)
ಕುಟುಂಬ : ಸಿಪ್ರಿನಿಡೀ (Cyprinidae)
ಉದಾ : ಮಚ್ಚಿಲು/ಕುರ್ರಿಮೀನು (Kalbasu/black rohu)
ಶಾಸ್ತ್ರೀಯ ನಾಮ : ಲೇಬಿಯೊ ಕಾಲ್ಬಾಸು (Labeo calbasu)

ವಿತರಣೆ : ನದಿಗಳು ಮತ್ತು ಕೊಳಗಳು.
ಗಾತ್ರ : ೯೦ ಸೆ. ಮೀ. ಉದ್ದ.
ಆಹಾರ : ಪ್ರಮುಖವಾಗಿ ನೀರಿನ ತಳದಲ್ಲಿ ಆಹಾರ ತಿನ್ನುವ ಮೀನು, ಕೊಳತಿನಿ.
ಲಕ್ಷಣಗಳು : ದಪ್ಪನಾದ ದೇಹ, ಶಂಖುವಿನಾಕಾರದ ದೊಡ್ಡ ತಲೆ. ಉದ್ದಕಿಂತ ಹೆಚ್ಚು ದಪ್ಪನಾದ ತಲೆ. ಚಪ್ಪಟೆಯಾದ ಮತ್ತು ಚೂಪು ಮೂತಿ. ಮೂತಿಯ ಮೇಲೆ ಅನೇಕ ರಂಧ್ರಗಳಿವೆ. ಮೂತಿಯ ತಳದಲ್ಲಿರುವ ಬಾಯಿ, ಎರಡು ಜೊತೆ ದಾಡಿ ಮೀಸೆಗಳಿವೆ. ಬುಡ ಅಗಲವಾದ ಬೆನ್ನು ಈಜುರೆಕ್ಕೆ, ಬೆನ್ನಿನ ಮೇಲೆ ಮೂತಿ ಮತ್ತು ಬಾಲಗಳ ನಡು ಪ್ರದೇಶದಲ್ಲಿದೆ. ಆಳವಾಗಿ ಕವಲೊಡೆದ ಬಾಲದ ಈಜುರೆಕ್ಕೆ, ಸಾಧಾರಣ ಗಾತ್ರದ ಹುರುಪೆಗಳ ಹೊದಿಕೆ. ಪಾರ್ಶ್ವಪಂಕ್ತಿಯಲ್ಲಿ ೪೦ ರಿಂದ ೪೪ ಹುರುಪೆಗಳಿವೆ. ಸೊಂಟದ ಈಜುರೆಕ್ಕೆ,ಗೂ ಪಾರ್ಶ್ವಪಂಕ್ತಿಗೂ ನಡುವೆ ೫ ರಿಂದ ೬ ಸಾಲು ಹುರುಪೆಗಳಿವೆ. ಪಾರ್ಶ್ವಪಂಕ್ತಿಯ ಮೇಲೆ ಬೆನ್ನಿನ ಮೇಲು ತುದಿಯವರೆಗೂ ೧೫ ರಿಂದ ೧೬ ಸಾಲು ಹುರುಪೆಗಳಿವೆ.
ದೇಹದ ಮೇಲ್ಭಾಗ ಕಪ್ಪು ಹಸಿರು ಮತ್ತು ಕೆಳಭಾಗ ತೆಳುಬಣ್ಣ ಪಕ್ಕೆಗಳಲ್ಲಿ ಕಡುಕೆಂಪು ಅಥವಾ ಕೇಸರಿ ಬಣ್ಣದ ಚುಕ್ಕೆಗಳಿವೆ. ಈಜುರೆಕ್ಕೆಗಳ ಬಣ್ಣ ಕಪ್ಪು, ಬಾಲದ ಈಜುರೆಕ್ಕೆಯ ಮೇಲಿನ ಪಾಲಿಯ ಅಂಚು ಬಿಳುಪು.
ಸಂತಾನಾಭಿವೃದ್ಧಿ : ಕೊಳಗಳಲ್ಲಿ ಸಾಮಾನ್ಯವಾಗಿ ಸಂತಾನೋತ್ಪತ್ತಿ ನಡೆಸುವುದಿಲ್ಲ. ಆದರೆ ಪಿಟುಯಿಟರಿ ರಸಿಕೆಯಿಂದ ಮೊಟ್ಟೆ ಇಡಲು ಪ್ರಚೋದಿಸಬಹುದು.
ಸ್ವಭಾವ : ಭಾರತದ ಪ್ರಧಾನ ಕಾರ್ಪ್ ಗಳಲ್ಲಿ ಒಂದು. ವ್ಯಾಪಕವಾಗಿ ವಿತರಣೆಯಾಗಿದೆ. ಪ್ರಮುಖ ಆಹಾರ ಮೀನು. ಕೆಲವು ಕಡೆ ಇದನ್ನು ‘ಕಪ್ಪು ರೋಹು’ ಎಂದು ಕರೆಯುತ್ತಾರೆ. ಗಾಳ ಬಳಸಿ ಮೀನು ಹಿಡಿಯುವ ಆಟಕ್ಕೆ ಒಗ್ಗುವ ಮೀನು. ಇದನ್ನು ಇತರ ಮೀನು ಜಾತಿಗಳೊಂದಿಗೆ ಸಾಕಬಹುದು. ನದಿ, ಹೊಳೆಗಳ ಹರಿಯುವ ನೀರಿಗಿಂತ ಕೆರೆ ಕೊಳಗಳ ನಿಂತ ನೀರಿನಲ್ಲಿ ಚೆನ್ನಾಗಿ ಬೆಳೆಯುತ್ತದೆ. ಇದು ಉಪ್ಪು ನೀರಿನಲ್ಲಿಯೂ ಬದುಕಬಲ್ಲದು.
—-
ಗಣ : ಸಿಪ್ರಿನಿಫಾರ್ಮಿಸ್‌(Cypriniformes)
ಕುಟುಂಬ : ಸಿಪ್ರಿನಿಡೀ (Cyprinidae)
ಉದಾ : ಕುರಿ ಮೀನು
ಶಾಸ್ತ್ರೀಯ ನಾಮ : ಲೇಬಿಯೊ ನೈಗ್ರಿಸೆನ್ಸ್‌(Labeo nigrescens)

ವಿತರಣೆ : ಸಿಹಿನೀರು ಕೊಳ, ಹಳ್ಳ, ನದಿಗಳು.
ಗಾತ್ರ : ಮಧ್ಯಮ ಗಾತ್ರ.
ಆಹಾರ : ಜಲಸಸ್ಯಗಳು.
ಲಕ್ಷಣಗಳು : ಜಲಕೃಷಿಯೋಗ್ಯ ಮತ್ತು ಗಾಳದಿಂದ ಹಿಡಿಯುವ ಆಟಕ್ಕೆ ಯೋಗ್ಯವಾದ ಮೀನು.
—-
ಉದಾ : ಕುರಿಮೂತಿ ಮೀನು
ಶಾಸ್ತ್ರೀಯ ನಾಮ : ಲೇಬಿಯೊ ಕೊಂಟಿಯಸ್‌(Labeo Kontius)

—-
ಗಣ : ಸಿಪ್ರಿನಿಫಾರ್ಮಿಸ್ (Cypriniformes)
ಕುಟುಂಬ : ಸಿಪ್ರಿನಿಡೀ (Cyprinidae)
ಉದಾ : ಹಳದಿ ಮಶೀರ್/ಡೆಕ್ಕನ್‌ಮಶೀರ್/ಮಶಿರ್ (Masheer)
ಶಾಸ್ತ್ರೀಯ ನಾಮ : ಟಾರ್ ಕುದ್ರೀ (Tor khudree)

ವಿತರಣೆ : ಗೋದಾವರಿ ಮತ್ತು ಡೆಕ್ಕನ್‌ಪ್ರಸ್ಥ ಭೂಮಿಯ ಇತರ ನದಿಗಳ ಜಲಾನಯನ ಪ್ರದೇಶಗಳಲ್ಲಿ ಸಾಮಾನ್ಯ.
ಗಾತ್ರ : ೪೬ ಸೆ. ಮೀ. ಉದ್ದ ಬೆಳೆಯುತ್ತದೆ ಮತ್ತು ೨೨.೫ ಕೆ.ಜಿ. ತೂಕ ಇರುತ್ತದೆ.
ಆಹಾರ : ಜಲಸಸ್ಯಗಳು ಮತ್ತು ತೇಲು ಜೀವಿಗಳು.
ಲಕ್ಷಣಗಳು : ಉದ್ದವಾದ ದೇಹ, ದಪ್ಪ ತಲೆ, ಸಣ್ಣ ಕಣ್ಣುಗಳು, ಸಾಧಾರಣ ಗಾತ್ರದ ಬಾಯಿ. ಬಾಯಿಗೆ ಮಾಂಸಲವಾದ ತುಟಿಗಳಿವೆ. ಎರಡು ಜೊತೆ ಸಮ ಉದ್ದ ಗಾತ್ರದ ದಾಡಿ ಮೀಸೆಗಳಿವೆ. ಬೆನ್ನಿನ ಈಜುರೆಕ್ಕೆ ಮೋಟು. ದೇಹದ ಮೇಲಿನ ಹುರುಪೆಗಳು ದೊಡ್ಡವು. ಪಾರ್ಶ್ವ ಪಂಕ್ತಿಯಲ್ಲಿ ೨೫ ರಿಂದ ೨೭ ಹುರುಪೆಗಳಿರುತ್ತವೆ. ಮೂತಿಯ ಪಕ್ಕಗಳಲ್ಲಿ ಸಣ್ಣ ಗುಂಟುಗಳಿವೆ.
ದೇಹವು ಬೆಳ್ಳಿ ಬಿಳುಪಿನ ಹಿನ್ನೆಲೆಯಲ್ಲಿ, ಪಾರ್ಶ್ವಪಂಕ್ತಿಯ ಮೇಲ್ಭಾಗ ನೀಲ ವರ್ಣ ಮತ್ತು ಕೆಳಭಾಗ ತೆಳುಹಳದಿ. ಹೊಟ್ಟೆಯ ಭಾಗ ನೀಲಿಮಿಶ್ರಿತ ಬೂದು. ತಲೆಯ ಮೇಲ್ಭಾಗ ಆಲಿವ್‌ಹಸಿರು, ತಳಭಾಗ ಕೆನೆ ಹಳದಿ. ಕಣ್ಣುಗಳು ಕೆಂಪು. ಹುರುಪೆಗಳಿಗೆ ಕೆಂಪು ಮಿಶ್ರಿತ ಬೂದು ಬಣ್ಣದ ಅಂಚುಗಳಿವೆ. ಆದರೆ ಹುರುಪೆಗಳ ಉಳಿದ ಭಾಗ ಕೇವಲ ಬೂದು. ಬಾಲ ನೀಲಿ ಮಿಶ್ರಿತ ಬೂದು ಮತ್ತು ಕೆಲವು ಸಾರಿ ಬಾಲದ ತುದಿಯು ಹಳದಿ ಕೆಂಪು ಛಾಯೆ ತೋರಬಹುದು.
ಸಂತಾನಾಭಿವೃದ್ಧಿ : ಅಂಡಜ, ಮುಂಗಾರು ಸುಮಾರಿನಲ್ಲಿ ಮೊಟ್ಟೆ ಇಡುತ್ತದೆ. ಗಾತ್ರ, ತೂಕ ಮತ್ತು ಬೆಳವಣಿಗೆಯಿಂದಾಗಿ ಸಾಕಾಣಿಕೆಗೆ ಬಳಕೆಯಾಗಿರುವ ಮೀನು.
ಸ್ವಭಾವ : ತಮಿಳುನಾಡಿನಲ್ಲಿ ಇದು ೧೩ ಸೆಂ.ಮೀ. ಉದ್ದ ಮೀರಿ ಬೆಳೆಯುವುದಿಲ್ಲ. ಈ ಮೀನಿಗೆ ಔಷಧ ಗುಣವಿದೆಯೆಂದು ನಂಬುತ್ತಾರೆ. ೧೯೨೧ರಲ್ಲಿ ಮೊಟ್ಟಮೊದಲ ಬಾರಿಗೆ ಈ ಮೀನನ್ನು ದಕ್ಷಿಣ ಭಾರತದಲ್ಲಿ ನೀಲಗಿರಿಯ ಪೈಕಾರಕ್ಕೆ ತಂದು ಬಿಟ್ಟರು. ಅಲ್ಲಿ ಇಂದಿಗೂ ಚೆನ್ನಾಗಿ ಬೆಳೆಯುತ್ತಿದೆ. ಈ ಮೀನು ಗಾಳ ಹಾಕಿ ಹಿಡಿಯುವವರ ದೃಷ್ಟಿಯಿಂದ ಮುಖ್ಯ ಮತ್ತು ಉತ್ತಮ ಆಹಾರ. ಇದನ್ನು ಯಶಸ್ವಿಯಾಗಿ ಸಾಕುತ್ತಿದ್ದಾರೆ.
ಈ ಜಾತಿಯಲ್ಲಿ ಟಾರ್ ಪುಟಿಟೋರ (Tor putitora) ಮತ್ತು ಟಾರ್ ಟಾರ್ (Tor tor) ಎಂಬೆರಡು ಪ್ರಭೇಧಗಳಿವೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪೈಸಸ್ (ಮೀನುಗಳು) (೫)
ಗಣ : ಸಿಪ್ರಿನಿಫಾರ್ಮಿಸ್ (Cypriniformes)
ಕುಟುಂಬ : ಸಿಪ್ರಿನಿಡೀ (Cyprinidae)
ಉದಾ : ಮ್ರಿಗಾಲ (Mrigala)
ಶಾಸ್ತ್ರೀಯ ನಾಮ : ಸಿರ್ಹಿನಸ್ ಮ್ರಿಗಾಲ (Cyrrhinus mrigala)

ವಿತರಣೆ : ನದಿಗಳು, ಕೆರೆಕಟ್ಟೆಗಳಂತಹ ಸಿಹಿನೀರಿನಲ್ಲಿ ವಾಸ. ಮೂಲತಃ ಗಂಗ ಮತ್ತು ಸಿಂಧುನದಿ ವಾಸಿ. ಜಲಕೃಷಿಯಿಂದಾಗಿ ಭಾರತದ ಉಳಿದೆಲ್ಲ ಬಾಗಗಳಿಗೂ ಹರಡಿದಂತೆ ಕರ್ನಾಟಕವನ್ನು ತಲುಪಿದೆ.
ಗಾತ್ರ : ೯೯ ಸೆಂ. ಮೀ. ಉದ್ದ. ೧೨.೭ ಕೆ. ಜಿ. ತೂಕ ಬೆಳೆಯುತ್ತದೆ.
ಆಹಾರ : ನೀರುಗಳ ತಳದ ಆಳದಲ್ಲಿ ಕೊಳೆತಿನಿ.
ಲಕ್ಷಣಗಳು : ನೀರಿನಲ್ಲಿ ಘರ್ಷಣೆ ಇಲ್ಲದಂತೆ ಚಲಿಸಲು ಅನುಕೂಲವಾದ ಮಾದರಿ ಮೀನಿನ ಕದುರಿನಾಕಾರ. ಅನೇಕ ರಂಧ್ರಗಳಿರುವ ಮೊಂಡು ಮೂತಿ. ಅಗಲವಾದಬಾಯಿ. ಒಂದು ಜೊತೆ ದಾಡಿ ಮೀಸೆಗಳು. ಗಂಟಲು ಗೂಡಿನಲ್ಲಿ ಹಲ್ಲುಗಳಿವೆ. ದೇಹದ ಎತ್ತರದಷ್ಟೇ ಎತ್ತರವಾದ ಬೆನ್ನಿನ ಈಜುರೆಕ್ಕೆ, ಸಣ್ಣ ಭುಜದ ಈಜುರೆಕ್ಕೆಗಳು. ಕವೆಲೊಡೆದ ಬಾಲದ ಈಜುರೆಕ್ಕೆ, ಪಾರ್ಶ್ವಪಂಕ್ತಿಯಲ್ಲಿ ೪೦ ರಿಂದ ೪೫ ಹುರುಪೆಗಳಿರುತ್ತವೆ.
ದೇಹದ ಮೇಲ್ಭಾಗ ತುಸು ತಾಮ್ರ ವರ್ಣವೂ ಬೆರೆತ ಕಡಬೂದು ಬಣ್ಣ ಪಕ್ಕೆಗಳು ಹಳದಿ ಬೆರೆತ ಬೆಳ್ಳಿಬಣ್ಣ ಬಂಗಾರ ಬಣ್ಣದ ಕಣ್ಣುಗಳು. ಭುಜದ, ಸೊಂಟದ ಮತ್ತು ಗುದ ಈಜುರೆಕ್ಕೆಗಳಿಗೆ ಕಿತ್ತಳೆ ಬಣ್ಣದ ಅಂಚು, ಬಾಲದ ಮತ್ತು ಬೆನ್ನು ಈಜುರೆಕ್ಕೆಗಳು, ಮೊಬ್ಬು ಬಣ್ಣದವು.
ಸಂತಾನಾಭಿವೃದ್ಧಿ : ಹಿಂಗಾರು ಮಳೆಗಾಲದಲ್ಲಿ ಸಂತಾನೋತ್ಪತ್ತಿ ನಡೆಸುತ್ತದೆ ಮತ್ತು ಮೊಟ್ಟೆಗಳನಿಡುತ್ತದೆ.
ಸ್ವಭಾವ : ಪ್ರಮುಖ ಕಾರ್ಪ್ : ಆಕರ್ಷಕ ಬೇಟೆ ಮೀನು. ಯಶ್ವಸಿಯಾಗಿ ದಕ್ಷಿಣ ಭಾರತಕ್ಕೆ ತಂದು ಸೇರಿಸಿದ ಮೀನು. ಸಮುದ್ರ ಮಟ್ಟ ದಿಂದ ೫೫೦ ಮೀ ಎತ್ತರದವರೆಗಿನ ಸಿಹಿನೀರು ಸ್ಥಾನಗಳಲ್ಲಿ ಚೆನ್ನಾಗಿ ಬೆಳೆಯುತ್ತದೆ. ೧೪ ಸೆಂ. ಉಷ್ಣತೆಯ ತಾಪವನ್ನು ತಾಳಿಕೊಳ್ಳಬಹುದು. ಪಿಟುಯಿಟರಿ ರಸ ಬಳಸಿ ಮೊಟ್ಟೆ ಇಡಲು ಪ್ರಚೋದಿಸಬಹುದು.
—-
ಗುಣ : ಸಿಪ್ರಿನಿಫಾರ್ಮಿಸ್ (Cypriniformes)
ಕುಟುಂಬ : ಸಿಪ್ರಿನಿಡೀ (Cyprinidae)
ಉದಾ : ಕಾವೇರಿ ಬಿಳಿ ಕಾರ್ಪ್ ಮೀನು (Cauvery white corp)
ಶಾಸ್ತ್ರೀಯ ನಾಮ : ಸಿರ್ಹಿನಸ್‌ಸಿರ್ಹೊಸಸ್‌(Cyrrhinus cyrrhosus)

ವಿತರಣೆ : ಕಾವೇರಿ ಜಲಾನಯನ ಪ್ರದೇಶಗಳಲ್ಲಿ ಹೆಚ್ಚು ದೊರಕುತ್ತದೆ.
ಗಾತ್ರ : ಸಾಮಾನ್ಯವಾಗಿ ೨೦ ರಿಂದ ೨೫ ಸೆಂ. ಮೀ. ಉದ್ದ, ೩೦೦ ಗ್ರಾಂ ತೂಕ. ೨ ವರ್ಷಗಳಲ್ಲಿ ೬೧ ಸೆಂ. ಮೀ. ಉದ್ದ ೧.೨ ಕೆ.ಜಿ. ತೂಕ ಬೆಳೆಯುತ್ತದೆ.
ಆಹಾರ : ಜಲ ಸಸ್ಯಗಳನ್ನು ಮೇಯುತ್ತದೆ. ತೇಲುಜೀವಿಗಳನ್ನು ಸೇವಿಸುತ್ತದೆ.
ಲಕ್ಷಣಗಳು : ಉದ್ದವಾದ ದೇಹ. ಮೂತಿ ಬಾಯಿಯಿಂದ ಮುಂದಕ್ಕೆ ಚಾಚುವುದಿಲ್ಲ. ಮೂತಿಯ ಮೇಲೆ ಕಲವು ಸೂಕ್ಷ್ಮ ರಂಧ್ರಗಳಿವೆ. ಬಾಯಿ ಅಗಲ. ಸುಮಾರು ದಪ್ಪನಾದ ಕೆಳ ತುಟಿ. ಉಳಿದ ಪ್ರಭೇಧಗಳಂತೆ ಮೇಲು ತುಟಿ ಸೀಳಿಲ್ಲ ಚೆನ್ನಾಗಿ ಬೆಳೆದ ಎರಡೂ ಜೊತೆ ದಾಡಿ ಮೀಸೆಗಳಿವೆ. ಹಿಂದಿನ ಜೊತೆ ದಾಡಿ ಮೀಸೆಗಳು ಮುಂದಿನವಕ್ಕಿಂತ ಹೆಚ್ಚು ಉದ್ದವಾಗಿವೆ. ಬಾಯಂಗಳದಲ್ಲಿ ಮೂರು ಸಾಲು ಹಲ್ಲುಗಳಿವೆ. ತುಸು ಎತ್ತರವಾದ ಬೆನ್ನಿನ ಈಜುರೆಕ್ಕೆ ಅದರ ಮುಂದಿನ ಕೆಲವು ಮುಳ್ಳುಗಳು ಉದ್ದವಾಗಿವೆ. ಬಾಲದ ಈಜುರೆಕ್ಕೆ ಆಳವಾಗಿ ಕವೆಲೊಡೆದಿದೆ. ಪಾರ್ಶ್ವ ಪಂಕ್ತಿಯಲ್ಲಿ ೪೨ ರಿಂದ ೪೬ ಹುರುಪೆಗಳಿವೆ.
ಬೆನ್ನು ಭಾಗ ಮತ್ತು ಪಕ್ಕೆಗಳು ಕಪ್ಪು ಬಣ್ಣವಾಗಿವೆ. ತಳಭಾಗ ಮಾಸಲು ಹಳದಿ ಮಿಶ್ರಿತ ಬಿಳುಪು. ಪಕ್ಕೆಯ ಭಾಗದಲ್ಲಿರುವ ಹುರುಪೆಗಳ ನಡುಭಾಗದಲ್ಲಿ ಕೆಂಪು ಚುಕ್ಕಿ ಇದೆ. ಬೆನ್ನಿನ ಮತ್ತು ಬಾಲದ ಈಜುರೆಕ್ಕೆಗಳು ಮೊಬ್ಬು ಬಣ್ಣದವು. ಗುದ ಮತ್ತು ಭುಜದ ಈಜುರೆಕ್ಕೆಗಳು ಕಪ್ಪು ಛಾಯೆ ತೋರುತ್ತವೆ.
ಸಂತಾನಾಭಿವೃದ್ಧಿ : ಮುಂಗಾರು ಕಾಲ ಇವುಗಳ ಋತುಮಾನವಾದರೂ ಬೇರೆ ತಿಂಗಳುಗಳಲ್ಲಿ ಮೊಟ್ಟೆಯಿಡಲು ಕೃತಕವಾಗಿ ಪ್ರಚೋದಿಸಬಹುದು. ಇದು ನಿಂತ ನೀರಿನ ಕೊಳಗಳಲ್ಲಿ ಬೆಳೆದರೂ ಮೊಟ್ಟೆ ಇಡಲು ವೇಗವಾಗಿ ಹರಿಯುವ ನೀರನ್ನು ಇಷ್ಟಪಡುತ್ತದೆ. ಬಹಳ ಗಡಸು ಮತ್ತು ಕಷ್ಟ ಸಹಿಷ್ಣುತೆ ಕಂಡುಬರುತ್ತದೆ.
ಸ್ವಭಾವ : ಇದು ಕಾವೇರಿ ಜಲಾನಯನ ಪ್ರದೇಶದ ಪ್ರಧಾನ ಕಾರ್ಪ್. ಇದಕ್ಕೆ ಹೆಚ್ಚು
—- 
ಗುಣ : ಸಿಪ್ರಿನಿಫಾರ್ಮಿಸ್ (Cypriniformes)
ಕುಟುಂಬ : ಸಿಪ್ರಿನಿಡೀ (Cyprinidae)
ಉದಾ : ಕಾಟ್ಲಾಮೀನು (Catla)
ಶಾಸ್ತ್ರೀಯ ನಾಮ : ಕಾಟ್ಲಾ ಕಾಟ್ಲಾ (Catla catla)

ವಿತರಣೆ : ಸಿಹಿ ನೀರು ವಾಸಿಯಾದರೂ ಹೆಚ್ಚಾಗಿ ನದಿಗಳಲ್ಲಿ ದೊರಕುತ್ತದೆ.
ಗಾತ್ರ : ೧.೩ ಮೀ. ಉದ್ದ, ೪೦ ಪೌಂ. ತೂಕ ಇರುತ್ತದೆ.
ಆಹಾರ : ನೀರಿನ ಮೇಲು ವಲಯದ ತೇಲು ಜೀವಿಗಳನ್ನು ಅತಿಯಾಗಿ ಸೂಕ್ಷ್ಮ ಸಸ್ಯಗಳನ್ನು ತಿಂದು ಜೀವಿಸುತ್ತದೆ.
ಲಕ್ಷಣಗಳು : ದೇಹ ಪಕ್ಕದಿಂದ ಪಕ್ಕಕ್ಕೆ ಒತ್ತಿದಂತಿದೆ. ತಲೆ ತುಂಬಾ ಅಗಲವಾಗಿದೆ. ಕೆಳತುಟಿ ಮುಂಚಾಚಿದೆ ಮೇಲು ತುಟಿ ಚಿಕ್ಕದು ಹುರುಪೆಗಳು ದೊಡ್ಡವು. ಪಾರ್ಶ್ವ ಪಂಕ್ತಿಯಲ್ಲಿ ೪೦-೪೩ ಹುರುಪೆಗಳಿವೆ.
ದೇಹದ ಬಣ್ಣ ಸಾಮಾನ್ಯವಾಗಿ ಮಾಸಲು ಬಿಳುಪು. ಆದರೆ ಪಾಚಿ ಹೆಚ್ಚಾಗಿರುವ ನೀರಿನಲ್ಲಿ ವಾಸಿಸುವ ಕಾಟ್ಲಮೀನು ಕಪ್ಪಾಗಿರುತ್ತದೆ.
ಸಂತಾನಾಭಿವೃದ್ಧಿ : ಜೂನ್‌ಸೆಪ್ಟೆಂಬರ್ ಮಾಸಗಳ ನಡುವಿನ ಮುಂಗಾರು ಕಾಲದಲ್ಲಿ ಸಂತಾನೋತ್ಪತ್ತಿ ನಡೆಸುತ್ತದೆ. ಇದು ಹರಿಯುವ ನೀರಿನ ನದಿಗಳಲ್ಲಿ ಮಾತ್ರ ಮೊಟ್ಟೆ ಇಡುತ್ತದೆ.
ಸ್ವಭಾವ : ಈ ಮೀನು ಅತಿ ಶೀಘ್ರಗತಿಯಲ್ಲಿ ಬೆಳೆಯುವುದರಿಂದ ಇದರ ಮೊಟ್ಟೆಗಳಿಗೆ ಮೀನು ಸಾಕುವವರಿಂದ ಹೆಚ್ಚಿನ ಬೇಡಿಕೆ ಉಂಟು. ಇದು ಕೆರೆ – ತೊಟ್ಟಿಗಳ ಇತರ ಸಾಕಿದ ಮೀನುಗಳನ್ನು ತಿನ್ನುವುದಿಲ್ಲ. ಬೆಂಗಳೂರಿನ ಬಳಿ ಹೇಸರುಘಟ್ಟದ ಜಲಾಶಯದಲ್ಲಿ ಇದನ್ನು ಕೃಷಿ ಮಾಡುತ್ತಿದ್ದಾರೆ. ಇಲ್ಲಿ ೬೪ ಪೌಂಡಿಗೂ ಹೆಚ್ಚು ತೂಗುವ ಮೀನುಗಳು ಬೆಳದಿವೆ. ಇದನ್ನು ಕೆರೆಕಟ್ಟೆಗಳಲ್ಲಿ ಸಾಕಿ ಬೆಳೆಸುವ ಪ್ರಯತ್ನಗಳು ನಡೆದಿವೆ. ಇದು ಮೂಲತಃ ಬಂಗಾಳದ ಮೀನು. ಇತ್ತೀಚೆಗಷ್ಟೇ ಕರ್ನಾಟಕಕ್ಕೆ ತರಲಾಗಿದೆ.
—- 
ಗಣ : ಸಿಪ್ರಿನಿಫಾರ್ಮಿಸ್ (Cypriniformes)
ಕುಟುಂಬ : ಸಿಪ್ರಿನಿಡೀ (Cyprinidae)
ಉದಾ : ನೀಲಿಮೀನು, ಕುರ್ರಿಮೀನು (Kolus)
ಶಾಸ್ತ್ರೀಯ ನಾಮ : ಗೊನೊಪ್ರೊಕ್ಟೊಪ್ಟೆರಸ್‌ಕೊಲುಸ್‌(Gonoproktopterus kolus)

ವಿತರಣೆ : ಕೃಷ್ಣ, ಕಾವೇರಿ ನದಿಗಳ ಜಲಾನಯನ ಪ್ರದೇಶ.
ಗಾತ್ರ : ಸುಮಾರು ೩೦ ಸೆಂ.ಮೀ. ಉದ್ದ ಬೆಳೆಯುತ್ತದೆ.
ಆಹಾರ : ಜಲಸಸ್ಯಗಳು ಮತ್ತು ತೇಲು ಜೀವಿಗಳು.
ಲಕ್ಷಣಗಳು : ಸುಮಾರು ಗಾತ್ರದ ಚಪ್ಪಟೆ ದೇಹ. ತಲೆಯ ಹಿಂಭಾಗದಿಂದ ಬೆನ್ನಿನ ನಡುಭಾಗದವರೆವಿಗೆ ದೇಹ ಉಬ್ಬಿ ಎತ್ತರವಾಗಿದೆ. ಕಣ್ಣುಗಳು ದೊಡ್ಡವು. ಬಾಯಿ ತಲೆಯ ಮುಂತುದಿಯಿಂದ ತುಸು ಹಿಂದಿದೆ. ಒಂದು ಜೊತೆ ದಾಡಿ ಮೀಸೆಗಳಿವೆ. ಅವು ಕಣ್ಣಿರುವ ಭಾಗದವರೆಗೆ ವಿಸ್ತರಿಸುವಷ್ಟು ಉದ್ದವಾಗಿವೆ. ಬೆನ್ನಿನ ಈಜುರೆಕ್ಕೆ ಸೊಂಟದ ಈಜುರೆಕ್ಕೆಗಳ ನೇರಕ್ಕಿಂತ ಮುಂದೆ ಇದೆ. ಬೆನ್ನಿನ ಈಜುರೆಕ್ಕೆಯ ಕಡೆಯ ರೆಕ್ಕೆ ಮುಳ್ಳು ಉಳಿದವಂತೆ ಕವೆಲೊಡೆದಿಲ್ಲ, ಮೂಳೆಯಂತಿದ್ದು ದುರ್ಭಲವಾಗಿದೆ. ಹುರುಪೆಗಳು ತುಂಬಾ ಸಣ್ಣವು. ಪಾರ್ಶ್ವಪಂಕ್ತಿಯಲ್ಲಿ ೪೦-೪೩ ಹುರುಪೆಗಳಿರುತ್ತವೆ.
ಹಳದಿ ಛಾಯೆಯಿಂದ ಕೂಡಿದ ಬಿಳಿಯಬಣ್ಣ, ಎಳೆಯ ಮೀನುಗಳಲ್ಲಿ ತಲೆಯ ಮೇಲ್ಭಾಗ ಕಂದು ಮತ್ತು ಬೆನ್ನಿನ ಭಾಗ ಬಹಳೊಮ್ಮೆ ಕೆಂಪಾಗಿರುತ್ತದೆ. ಬೆನ್ನಿನ, ಗುದ ಮತ್ತು ಬಾಲದ ಈಜುರೆಕ್ಕೆಗಳ ತುದಿಯಂಚು ಬೂದು ಬಣ್ಣ.
ಪ್ರಬುದ್ಧ ಗಂಡು ಮೀನಿನ ದೇಹದ ಮೇಲೆ, ಮೂತಿಯ ಪಕ್ಕದಲ್ಲಿ ಚೆನ್ನಾಗಿ ಬೆಳೆದ ಮುತ್ತು ಅಂಗ ರಚನೆಗಳಿವೆ.
ಸಂತಾನಾಭಿವೃದ್ಧಿ : ಋತುಮಾಸದಲ್ಲಿ ವರ್ಣವೈವಿಧ್ಯತೆ ಕಂಡುಬರುತ್ತದೆ. ಇದನ್ನು ಸಂಗಾತಿಯನ್ನು ಒಲಿಸಿಕೊಳ್ಳಲು ಬಳಸಿಕೊಳ್ಳುತ್ತವೆ. ಆದರೆ ಆಶ್ಚರ್ಯದ ವಿಷಯವೆಂದರೆ ವರ್ಣವೈವಿಧ್ಯ ತೋರಿ ಸಂಗಾತಿಯನ್ನು ಒಲಿಸಿಕೊಳ್ಳಲು ಪ್ರಯತ್ನಿಸುವುದು, ಈ ಮೀನು ಪ್ರಭೇಧದಲ್ಲಿ ಹೆಣ್ಣು ಜೂನ್ ತಿಂಗಳಿಂದ ಆಗಸ್ಟ್ ತಿಂಗಳುಗಳವರೆಗೆ ಮೊಟ್ಟೆ ಇಡುತ್ತದೆ.
—- 
ಗಣ : ಸೈಲೂರಿಫಾರ್ಮಿಸ್
ಕುಟುಂಬ : ಬ್ಯಾಗ್ರಿಡೀ
ಉದಾ : ಈ ಜಾತಿಯ ಇತರ ಪ್ರಭೇಧಗಳು
ಶಾಸ್ತ್ರೀಯನಾಮ : ಮಿಸ್ಟಸ್ ಬ್ಲೀಕೇರಿ (Mystus bleekeri)

ಮಿಸ್ತಾಸ್ ಜಾತಿಯ ಲಕ್ಷಣಗಳನ್ನು ಹೊಂದಿದೆ. ಈ ಪ್ರಭೇಧಕ್ಕೆ ಸೀಮಿತವಾದ ಬಾರ್ಬೆಲ್ ಗಳಿದ್ದು ಮ್ಯಾಕ್ಸಿಲರಿ ಜೊತೆ ಗುದ ಈಜುರೆಕ್ಕೆಗಳವರೆಗೆ ಅಥವಾ ಅದಕ್ಕೂ ಹಿಂದಕ್ಕೆ ವಿಸ್ತರಿಸುತ್ತವೆ. ದೇಹದ ಮೇಲೆ ಅನೇಕ ಉದ್ದ ಸಮತಲ ಗೆರೆಗಳ ಗುರುತುಗಳಿವೆ.
ಶಾಸ್ತ್ರೀಯನಾಮ : ಮಿಸ್ಟಸ್ ವಿಟ್ಟೇಟಸ್ (Mystus vittatus)

ಈ ಪ್ರಭೇಧದ ದೇಹದ ಮೇಲೆ, ಪಾರ್ಶ್ವಪಂಕ್ತಿಯ ಮೇಲೆ ಮತ್ತು ಕೆಳಗೆ ಕ್ಷಿತಿಜದಲ್ಲಿ ಮೂರು ಅಥವಾ ನಾಲ್ಕು ಪಟ್ಟಿಗಳಿವೆ. ಭುಜದ ಬಳಿ ಒಂದು ಗುರುತಿದೆ. ಬಾಲದ ಬುಡದ ಬಳಿ ಯಾವ ಗುರುತು ಇಲ್ಲ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪೈಸಸ್ (ಮೀನುಗಳು) (೬)
ಗಣ : ಸೈಲೂರಿಫಾರ್ಮಿಸ್
ಕುಟುಂಬ : ಬ್ಯಾಗ್ರಿಡೀ (Bagridae)
ಉದಾ : ಉದ್ದ ಮೀಸೆ ಮಾರ್ಜಾಲ ಮೀನು (Long- whiskered cat fish)
ಶಾಸ್ತ್ರೀಯನಾಮ : ಮಿಸ್ಟಸ್ ಗುಲಿಯೊ (Mystus gulio)
ಕರ್ನಾಟಕದಲ್ಲಿ ಇದನ್ನು ಸಿಂಗಾಟಿ ಎಂದು ಕರೆಯುತ್ತಾರೆ.

ವಿತರಣೆ : ಭಾರತದ ಉಪಖಂಡ ಅಳವೆಗಳು ಮತ್ತು ಉಬ್ಬರದ ನೀರು ಪ್ರವೇಶಿಸುವ ನದಿಗಳು, ಕೆಲವೊಮ್ಮೆ ಸಿಹಿ ನೀರು ವಲಯಕ್ಕೂ ಏರಿ ಬರಬಹುದು, ಕಡಲನ್ನು ಪ್ರವೇಶಿಸಬಹುದು.
ಗಾತ್ರ : ೪೦ ಸೆಂ. ಮೀ. ಉದ್ದ ಬೆಳೆಯುತ್ತದೆ.
ಆಹಾರ : ಜಲಸಸ್ಯಗಳು ಮತ್ತು ತೇಲು ಜೀವಿಗಳು.
ಲಕ್ಷಣಗಳು : ನೀಳವಾದ, ಚಪ್ಪಟೆಯಾದ ದೇಹ, ತಲೆ ತಟ್ಟಿದಂತಿದೆ. ತಲೆಯ ಮೇಲ್ಭಾಗ ಒರಟು ಮತ್ತು ಕಣೀಕೃತವಾಗಿದೆ. ತಲೆಯ ಮೇಲೆ ಉದ್ದನೆಯ ತೋಡು ಜಾಡಿದೆ. ಮೋಟು ತಲೆ, ಎದ್ದು ಕಾಣದ ಸಣ್ಣ ಕಣ್ಣುಗಳು ಬಾಯಿ ತುದಿಯಲ್ಲಿದೆ. ದವಡೆಗಳಲ್ಲಿ ಮೊಳಕೆ ಹಲ್ಲು ಪಟ್ಟಿಗಳಿವೆ. ಕಿರಿದಾದ ವೋಮರಿನ ಹಲ್ಲು ಜಾಡು ಮುಂದುವರಿದಿದೆ ಮತ್ತು ಆರೆ ಚಂದ್ರಾಕಾರವಾಗಿದೆ. ನಾಲ್ಕು ಜೊತೆ ಬಾರ್ಬೆಲ್ ಗಳಿವೆ. ಮ್ಯಾಕ್ಸಿಲರಿ ಜೊತೆ ಸೊಂಟದ ಈಜುರೆಕ್ಕೆಗಳವರೆಗೆ ಹರಡುತ್ತವೆ. ಬೆನ್ನಿನ ಮುಳ್ಳು ಸದೃಢ ಮತ್ತು ಅದರ ಒಳ ಅಂಚು ಗರಗಸದಂತಿದೆ. ಕಡ್ಡಿಗಳಿರುವ ಬೆನ್ನು ಈಜುರೆಕ್ಕೆ ಅದರ ನೇರದಿಂದ ಹಿಂದಿರುವ ಸಣ್ಣ ಅಡಿಪೋಸ್‌(ಕೊಬ್ಬಿದ) ಈಜುರೆಕ್ಕೆ, ಬಾಲದ ಈಜುರೆಕ್ಕೆ ಕವಲೊಡದಿದೆ. ೯ ಬ್ರಾಂಕಿಯೊಸ್ಟೀಗಲ್‌ಕಡ್ಡಿಗಳಿವೆ.
ತಲೆ ಮತ್ತು ಬೆನ್ನು ಭಾಗ ನೀಲಕಂದು, ತಳಭಾಗ ಮಾಸಲು ಬಿಳುಪು. ಹಿಂದಿನ ಜೊತೆ ಬಾರ್ಬೆಲ್‌ಗಳು ಅದರಲ್ಲಿಯೂ ಹಿಂಭಾಗದ ಅರ್ಧ ತುದಿ ಕಪ್ಪು.
ಮಂದೆಗಳಲ್ಲಿ ವಾಸಿಸುವ ಈ ಮೀನು ಭಾಗಶಃ ಕಡಲು ನೀರು ವಾಸಿ. ಇದು ಕೇರಳದ ಹಿನ್ನೀರಿನಲ್ಲಿ ಬಹಳವಾಗಿ ದೊರಕುತ್ತದೆ.
—- 
ಗಣ : ಸೈಲೂರಿಫಾರ್ಮಿಸ್‌
ಕುಟುಂಬ : ಬ್ಯಾಗ್ರಿಡೀ
ಉದಾ : ಗಂಗಾ ನದಿಯ ಮಿಸ್ಟಸ್‌(Gangetic mystus)
ಶಾಸ್ತ್ರೀಯ ನಾಮ : ಮಿಸ್ಟಸ್‌ಕೆವೇಸಿಯಸ್‌(Mystus cavasius)
ಕರ್ನಾಟಕದಲ್ಲಿ ಇದನ್ನು ನಾಯಿಕರ್ಲೆ ಎಂದು ಕರೆಯುತ್ತಾರೆ.

ವಿತರಣೆ : ಭಾರತದ ಉಪಖಂಡದಲ್ಲಿ ಸಿಹಿನೀರು ಮತ್ತು ಉಬ್ಬರ ನೀರುಗಳಲ್ಲಿ, ಕೊಳ, ಕೆರೆ, ಗುಂಡಿಗಳು ಮತ್ತು ಪ್ರವಾಹದ ನೀರುಗಳಲ್ಲಿ ನೀರು ನಿಂತ ಗದ್ದೆಗಳಲ್ಲಿ ಕಂಡು ಬರುತ್ತದೆ.
ಗಾತ್ರ : ೪೦ ಸೆಂ. ಮೀ. ಉದ್ದ ಬೆಳೆಯುತ್ತದೆ. ೧೦ ಕೆ.ಜಿ ತೂಗುತ್ತದೆ.
ಆಹಾರ : ಜಲಸಸ್ಯಗಳು ಮತ್ತು ತೇಲು ಜೀವಿಗಳು.
ಲಕ್ಷಣಗಳು : ನೀಳವಾದ ತಟ್ಟಿದಂತೆ ಚಪ್ಪಟೆಯಾದ ದೇಹ. ಶಂಕುವಿನಾಕಾರದ ತಲೆ, ತುದಿಯಲ್ಲಿರುವ ಬಾಯಿ ಎರಡು ದವಡೆಗಳಲ್ಲಿ ಮೊಳಕೆಯಾಕಾರದ ಹಲ್ಲು ಪಟ್ಟಿಗಳು. ಆರೆ ಚಂದ್ರಾಕಾರವಾಗಿ ವ್ಯವಸ್ಥಿತವಾದ ವೋಮರೈನ್‌ಮೊಳಕೆ ಹಲ್ಲುಗಳು ಸಾಧಾರಣಕ್ಕಿಂತ ದೊಡ್ಡದಾದ ಕಣ್ಣುಗಳು ನಾಲ್ಕು ಜೊತೆ ಬಾರ್ಬೆಲ್‌ಗಳಿವೆ. ಮ್ಯಾಕ್ಸಿಲರಿ ಜೊತೆ ಬಾರ್ಬೆಲ್‌ಗಳು ಬಾಲದ ಈಜುರೆಕ್ಕೆಯ ಬುಡಕ್ಕು ಹಿಂದಕ್ಕೆ ವಿಸ್ತರಿಸುವಷ್ಟು ಉದ್ದ. ಮರಿಗಳಲ್ಲಿ ಗುದ ಈಜುರೆಕ್ಕೆಯವರೆಗೆ ಮಾತ್ರ ನೀಡುವಷ್ಟು ಉದ್ದ ಇರುತ್ತವೆ. ದುರ್ಬಲವಾದ ಬೆನ್ನಿನ ಮುಳ್ಳು, ಕೆಲವೊಮ್ಮೆ ಗರಗಸದಂತಿರುವ ಅಂಚಿರಬಹುದು. ದೊಡ್ಡದಾದ ಅಡಿಪೋಸ್‌ಈಜುರೆಕ್ಕೆ ಬೆನ್ನಿನ ಮುಳ್ಳಿನ ಸಮಕ್ಕೆ ಇರುತ್ತದೆ.ಬಾಲದ ಈಜುರೆಕ್ಕೆ ಆಳವಾಗಿ ಕವಲೊಡೆದಿದೆ. ಬಾಲದ ತೊಟ್ಟು ಈಜುರೆಕ್ಕೆ ಉದ್ದದ ಕಾಲು ಭಾಗವಿದೆ. ಬ್ರಾಂಕಿಯೊಸ್ಟಿಗಲ್ (ಮುಳ್ಳು) ಕಡ್ಡಿಗಳಿವೆ.
ದೇಹ ಬೂದು ಬಣ್ಣ, ನಡುಪಕ್ಕೆಯ ಉದ್ದಕೂ ಹರಡಿದ ಉದ್ದ ಪಟ್ಟಿ ಇದ್ದು ತಳಭಾಗದ ಮಾಸಲು ಬಿಳಿ ಬಣ್ಣದಿಂದಾಗಿ ಎದ್ದು ಕಾಣುತ್ತದೆ. ಬೆನ್ನಿನ ಮತ್ತು ಬಾಲದ ಈಜುರೆಕ್ಕೆಗಳು ಮಂದಬಣ್ಣ ಜೋಡಿ ಈಜುರೆಕ್ಕೆಗಳು ಮತ್ತು ಗುದ ಈಜುರೆಕ್ಕೆ ಮಾಸಲು ಬಿಳುಪು.
ಭಾರತದಲ್ಲಿ ಇದೊಂದು ಸಾಮಾನ್ಯ ಆಹಾರ ಮೀನು. ಇದರ ಭುಜದ ಮುಳ್ಳು ಚುಚ್ಚಿದರೆ ನೋವಾಗುತ್ತದೆ.
—- 
ಗಣ : ಸೈಲೂರಿಫಾರ್ಮಿಸ್‌
ಕುಟುಂಬ : ಬ್ಯಾಗ್ರಿಡೀ
ಉದಾ : ದೊಡ್ಡ ನದಿ ಮೀಸೆ ಮೀನು/ ಸಿಗಾರ್ಹಿ/ಟೆಂಗರ (Singhari)
ಸ್ತಳಿಯ ಹೆಸರುಗಳು : (ಶೇಡೆ, ಆಡ್ತು ಬಾಳೆಸುರಗೆ ಮೀನು, ಹಾಲತ್ತಿ ಮೀನು)
ಶಾಸ್ತ್ರೀಯ ನಾಮ : ಅಯೊರಿಕ್ತಿಸ್ ಸಿಂಗ್ಹಾಲ (Aorichthys seenghala)

ವಿತರಣೆ : ಉತ್ತರದ ಪ್ರಧಾನ ನದಿಗಳಾದ ಗಂಗಾ, ಯಮುನಾ ಮತ್ತು ದಕ್ಷಿಣ ಭಾರತದ ಗೋದವಾರಿ ಮತ್ತು ಕಾವೇರಿ ಜಲಾನಯನ ಪ್ರದೇಶಗಳಲ್ಲಿ ವಾಸಿಸುತ್ತದೆ. ನದಿಗಳು, ನಾಲೆಗಳು, ನೀರು ನಿಂತಗುಂಡಿಗಳು, ನೀರು ಹಾಯಿಸಿದ ಗದ್ದೆಗಳು ಇತ್ಯಾದಿ ವಸತಿಗಳಲ್ಲಿ ಸಾಮಾನ್ಯವಾಗಿ ಕಂಡುಬರುತ್ತದೆ.
ಗಾತ್ರ : ಸುಮಾರು ೧.೫ ಸೆಂ. ಮೀಟರ್ ಉದ್ದದವರೆಗೆ ಬೆಳೆಯುತ್ತವಾದರೂ ಸಾಮಾನ್ಯ ಉದ್ದ ೪೦ ಸೆ. ಮೀ.
ಆಹಾರ : ಜಲಸಸ್ಯಗಳು ಮತ್ತು ತೇಲು ಜೀವಿಗಳು.
ಲಕ್ಷಣಗಳು : ಚಪ್ಪಟೆಯಾದ ಉದ್ದ ದೇಹ. ಅಗಲವಾದ, ಚಪ್ಪಟೆಯಾದ ಮೂತಿ, ಬಾಯಿ ಮೂತಿಯ ತುದಿಯ ತುಸು ಹಿಂದಿದೆ. ನಾಲ್ಕು ಜೊತೆ ದಾಡಿ ಮೀಸೆಗಳಿವೆ. ಕೆಲವು ಮೀಸೆಗಳು ಸೊಂಟದ ಈಜುರೆಕ್ಕೆ ಯವರೆಗೂ ವಿಸ್ತರಿಸುವಷ್ಟು ಉದ್ದವಿದೆ. ಬೆನ್ನಿನ ಈಜು ರೆಕ್ಕೆಯಲ್ಲಿ ಮುಳ್ಳುಗಳಿದ್ದು ಅವುಗಳಲ್ಲಿ ಮುಂದಿನ ಮುಳ್ಳಿನ ಹಿಂದಿನ ಅಂಚು ಸರಳ ಗರಗಸಾಕಾರವಾಗಿದೆ.
ಬೆನ್ನುಬಾಗ ಕಂದು ಮಿಶ್ರಿತ ಬೂದು ಬಣ್ಣ. ಪಕ್ಕೆಗಳು ಮತ್ತು ಹೊಟ್ಟೆಯ ಭಾಗ ಬೆಳ್ಳಿ ಬಿಳುಪು. ಬೆನ್ನಿನ ಈಜು ರೆಕ್ಕೆಯ ಮೇಲೆ ಕಪ್ಪು ಗುರುತುಗಳಿವೆ.
ಸಂತಾನಾಭಿವೃದ್ಧಿ : ಸಾಮಾನ್ಯವಾಗಿ ಮಳೆಗಾಲದಲ್ಲಿ ಸಂತಾನೋತ್ಪತ್ತಿ ನಡೆಸುತ್ತದೆ. ಅಂಡಜ.
ಸ್ವಭಾವ : ಸುಲಭವಾಗಿ ಗಾಳದಿಂದ ಹಿಡಿಯಬಹುದು. ದೈತ್ಯ ಗಾತ್ರದ ಮೀಸೆ ಮೀನುಗಳಲ್ಲಿ ಅತಿ ಮುಖ್ಯವಾದ ಮೀನು. ಗಾಳದಲ್ಲಿ ಸಿಕ್ಕಿಬಿದ್ದಾಗ ಬಿಡಿಸಿಕೊಳ್ಳಲು ಹೋರಾಡುತ್ತದೆ. ಇದರ ಮುಖ್ಯ ಆಹಾರ ಮೀನು
—- 
ಗಣ : ಸೈಲೂರಿಫಾರ್ಮಿಸ್
ಕುಟುಂಬ : ಬ್ಯಾಗ್ರಿಡೀ (Bagridae)
ಉದಾ : ಬಿಳಿಸುರಗಿ ಮೀನು (Giant – river catfish)
ಶಾಸ್ತ್ರೀಯನಾಮ : ಅಯೊರಿಕ್ತಿಸ್ ಸೀಂಘಾಲ (Aorychthys seenghala)

ವಿತರಣೆ : ನಾಲೆಗಳು, ಗುಂಡಿಗಳು ಮತ್ತು ನೀರುನಿಂತ ಗದ್ದೆಗಳಲ್ಲಿ ವಾಸ.
ಗಾತ್ರ : ೧.೫ ಮೀ. ಉದ್ದ ಬೆಳೆಯಬಹುದಾದರೂ ಸಾಮನ್ಯ ಗಾತ್ರ ೪೦ ಸೆಂ ಮೀ.
ಆಹಾರ : ಜಲಸಸ್ಯಗಳು ಮತ್ತು ತೇಲು ಜೀವಿಗಳು.
ಲಕ್ಷಣಗಳು : ದೇಹ ಚಪ್ಪಟೆಯಾಗಿ, ನೀಳವಾಗಿರುವ ಬೆಡಗಿನ ಮೀನು. ಮೂತಿ ಅಗಲವಾಗಿ ಸ್ಪಾತುಲದಂತಿದೆ. ಅಗಲವಾದ ಬಾಯಿ ಮುಂದಿನ ತುದಿಯ ಹಿಂಭಾಗದಲ್ಲಿದೆ. ದೇಹದ ಉದ್ದದ ಮೂರನೆ ಒಂದು ಭಾಗದಷ್ಟು ಅಗಲವಾಗಿದೆ. ನಾಲ್ಕು ಜೊತೆ ದಾಡಿ ಮೀಸೆಗಳಿವೆ. ಅವು ಹಿಂದೆ ಸೊಂಟದ ಈಜುರೆಕ್ಕೆಗಳವರೆಗೆ ಅಥವ ಅವಕ್ಕು ಹಿಂದೆ ಗುದ ಈಜುರೆಕ್ಕೆಯವರೆಗೆ ವಿಸ್ತರಿಸಬಹುದು. ಬೆನ್ನು ಈಜುರೆಕ್ಕೆಯ ಮುಖ್ಯ ಮುಳ್ಳಿನ ಹಿಂದಿನ ಅಂಚು ಮೊಂಡು ಗರಗಸದಂತಿದೆ. ಪಶ್ಚ ಬೆನ್ನು ಈಜುರೆಕ್ಕೆಯ ಬುಡ ಅಗ್ರ ಬೆನ್ನು ಈಜುರೆಕ್ಕೆಯಷ್ಟೇ ಉದ್ದವಿದೆ.
ಜೀವಂತ ಮೀನಿನ ಮೇಲ್ಭಾಗ ಕಂದು ಮಿಶ್ರೀತ ಬೂದು, ಪಕ್ಕೆಗಳಲ್ಲಿ ಮತ್ತು ಹೊಟ್ಟೆಭಾಗ ಬೆಳ್ಳಿ ಬಿಳುಪು. ಪಶ್ಚ ಬೆನ್ನು ಈಜುರೆಕ್ಕೆಯ ಮೇಲೆ ಸ್ಪಷ್ಟವಾಗಿ ಕಪ್ಪು ಗುರುತು ಇದೆ.
ಸಂತಾನಾಭಿವೃದ್ಧಿ : ಮುಂಗಾರು ಆರಂಭವಾಗುವ ಮುನ್ನ ಸಂತಾನೋತ್ಪತ್ತಿ ನಡೆಸುತ್ತದೆ.
ಸ್ವಭಾವ : ಭಾತರದ ದೈತ್ಯ ಮಾರ್ಜಾಲ ಮೀನುಗಳಲ್ಲಿ ಒಂದು ದೊಡ್ಡ ನದಿಗಳಿಂದ ಇವನ್ನು ಹೆಚ್ಚಾಗಿ ಹಿಡಿಯುತ್ತಾರೆ. ಹುಳುಗಳ ಗಾಳಕ್ಕೆ ಸಿಕ್ಕಿದರೂ ಸತ್ತ ಬೇಟೆ ಹುಳುವಿಗೂ ಬೀಳುತ್ತದೆ. ಚೆನ್ನಾಗಿ ಕಾಡುತ್ತದೆ ಮತ್ತು ಹಿಡಿಯುವವರಿಗೆ ಉತ್ತಮ ಆಟ ಒದಗಿಸುತ್ತದೆ.
—- 
ಗಣ : ಸೈಲೂರಿಫಾರ್ಮಿಸ್
ಕುಟುಂಬ : ಬ್ಯಾಗ್ರಿಡೀ (Bagridae)
ಉದಾ : ಸುರಗಿ ಮೀನು, ತುರಂಗಿ ಮೀನು (Long whiskered fish)
ಶಾಸ್ತ್ರೀಯನಾಮ : ಅಯೋರಿಕ್ತಿಸ್ ಓರ್ (Aorichthys oar)

ವಿತರಣೆ : ಸಿಹಿ ನೀರಿನ ನದಿಗಳು, ಕೊಳಗಳು, ಕೆರೆಗಳು, ನಾಲೆಗಳು ಮತ್ತು ಜಲಾಶಯಗಳಲ್ಲಿ ವಾಸಿಸುತ್ತದೆ.
ಗಾತ್ರ : ೧.೮ ಮೀ. ಉದ್ದ ಬೆಳೆಯುತ್ತದೆ.
ಆಹಾರ : ಜಲಸಸ್ಯಗಳು ಮತ್ತು ತೇಲು ಜೀವಿಗಳು.
ಲಕ್ಷಣಗಳು : ಚಪ್ಪಟೆಯಾದ, ನೀಳದೇಹ, ಗಂಭೀರ ನಿಲುವಿನ ಮೀನು. ಅಗಲವಾದ ದುಂಡಗಿನ ಮೂತಿ. ಮೂತಿಯ ಮುಂತುದಿಗಿಂತ ಹಿಂದೆ ಇರುವ ಬಾಯಿ. ನಾಲ್ಕು ಜೊತೆ ದಾಡಿ ಮೀಸೆಗಳಿವೆ. ಮ್ಯಾಕ್ಸಿಲರಿ ಜೊತೆ (ಮುಂದಿನ ಜೊತೆ) ಹಿಂದೆ ಬಾಲದ ಈಜುರೆಕ್ಕೆಯವರೆಗೆ ಚಾಚ ಬಹುದಾದಷ್ಟು ಉದ್ದ. ಬೆನ್ನು ಈಜುರೆಕ್ಕೆಯ ಮುಳ್ಳಿನ ಹಿಂದಿನ ಅಂಚು ಗರಗಸದಂತಿದೆ. ಬೆನ್ನಿನ (ಅಡಿಪೋಸ್) ಈಜುರೆಕ್ಕೆ ಉದ್ದವಾಗಿದೆ ಮತ್ತು ಅದರ ಬುಡವು ಕಡ್ಡಿಯುಳ್ಳ ಬೆನ್ನಿನ ಈಜುರೆಕ್ಕೆಯ ಎರಡಷ್ಟಿದೆ.
ಮೀನಿನ ಬಣ್ಣ ಬದುಕಿದ್ದಾಗ ಬೆನ್ನಿನ ಕಡುನೀಲಿ, ಕ್ರಮೇಣ ಪಕ್ಕೆಗಳಿಗೆ ಮತ್ತು ಹೊಟ್ಟೆ ಭಾಗಕ್ಕೆ ಬಂದಾಗ ತಿಳಿಯಾಗಿದೆ. ಬೆನ್ನು ಈಜು ರೆಕೆಯ ಬುಡದ ಮೂಳೆಯ ಬಳಿ ಒಂದು ಸಣ್ಣ ಕಪ್ಪು ಗುರುತಿದೆ. ಪಶ್ಚ ಬೆನ್ನಿನ ಈಜುರೆಕ್ಕೆಯ ತುದಿಯಲ್ಲಿ ಸ್ಪಷ್ಟವಾದ ಕಪ್ಪು ಗುರುತಿದೆ. ಈಜುರೆಕ್ಕೆಗಳು ಹಳದಿ ಬಣ್ಣ ಬೆನ್ನಿನ ಮತ್ತು ಬಾಲದ ಈಜುರೆಕ್ಕೆಗಳು ಕಪ್ಪು ಛಾಯೆ ತೋರುತ್ತವೆ.
ಸಂತಾನಾಭಿವೃದ್ಧಿ : ಮಳೆಗಾಲದಲ್ಲಿ ಮುಖ್ಯ ಸಂತಾನೋತ್ಪತಿ ಕ್ರಿಯೆ ನಡೆಯುತ್ತದೆ.
ಸ್ವಭಾವ : ಈ ಕುಟುಂಬದ ಮೀನುಗಳಲ್ಲಿ ಗುದ ಈಜುರೆಕ್ಕೆಗಳು ಸಾಮಾನ್ಯವಾಗಿ ಚಿಕ್ಕವು ಮತ್ತು ಅವುಗಳಲ್ಲಿ ೨೦ ಕ್ಕಿಂತ ಕಡಿಮೆ (೮ ರಿಂದ ೧೬) ರೆಕ್ಕೆ ಕಡ್ಡಿಗಳಿವೆ.
ಇದರ ಮಾಂಸದಲ್ಲಿ ಮೂಳೆಗಳು ಕಡೆಮೆ ಇರುವುದರಿಂದ ಇದನ್ನು ತಿನ್ನಲು ಜನರು ಇಷ್ಟ ಪಡುತ್ತಾರೆ. ಗಾಳದಿಂದ ಹಿಡಿಯುವುದು ಸುಲಭ. ಸತ್ತ ಬೇಟೆಗೂ (ಪ್ರಾಣಿ /ಹುಳು) ಗಾಳಕ್ಕೆ ಬೀಳುತ್ತದೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪೈಸಸ್ (ಮೀನುಗಳು) (೭)
ಗಣ : ಸೈಲೂರಿಫಾರ್ಮಿಸ್
ಕುಟುಂಬ : ಬ್ಯಾಗ್ರಿಡೀ (Bagridae)
ಉದಾ : ಕಕ್ಕಂಡಕ (Rita)
ಶಾಸ್ತ್ರೀಯನಾಮ : ರಿಟ ರಿಟ (Rita rita)

ವಿತರಣೆ : ಸಿಹಿನೀರು ಮತ್ತು ಉಬ್ಬರವಿಳಿತ ಅರೆಉಪ್ಪು ನೀರುಗಳಲ್ಲಿ ವಾಸ.
ಗಾತ್ರ : ೧೫೦ ಸೆಂ. ಮೀ. ಉದ್ದ ಬೆಳೆಯುತ್ತದೆ.
ಆಹಾರ : ಜಲಸಸ್ಯಗಳು ಮತ್ತು ತೇಲು ಜೀವಿಗಳು.
ಲಕ್ಷಣಗಳು : ಚಪ್ಪಟೆಯಾದ ನೀಳದೇಹ. ಚಪ್ಪಟೆ ತಲೆ. ಅಡ್ಡನಾಗಿರುವ ಅಗಲವಾದ ಬಾಯಿ. ಮೂರು ಜೊತೆ ದಾಡಿ ಮೀಸೆಗಳಿವೆ. ಮುಂದಿನ ಜೊತೆ ದಾಡಿ ಮೀಸೆಗಳು ಕಿವಿರು ಕವಚದವರೆಗೆ ವಿಸ್ತರಿಸುವಷ್ಟು ಉದ್ದವಾಗಿದೆ. ಹಿಂದಿನ ಜೊತೆ ದಾಡಿ ಮೀಸೆ ಉದ್ದದಲ್ಲಿ ಸಣ್ಣ ಮಧ್ಯದ ಜೊತೆ ತುಂಬಾ ಮೋಟು. ಬೆನ್ನು ಈಜುರೆಕ್ಕೆಯ ಮುಳ್ಳು ಗಟ್ಟಿಯಾಗಿ ಮತ್ತು ಬಲವಾಗಿಯೂ ಇದೆ. ಪಾರ್ಶ್ವ ಪಂಕ್ತಿ ನೇರವಾಗಿದೆ.
ದೇಹದ ಬೆನ್ನುಭಾಗ ಮತ್ತು ಪಕ್ಕೆಗಳು ಹಸಿರು, ಹೊಟ್ಟೆ ಭಾಗ ಮೊಬ್ಬು ಬಿಳುಪು.
ಸಂತಾನಾಭಿವೃದ್ಧಿ : ಮುಂಗಾರಿಗೆ ಮೊದಲು ಸಂತಾನೋತ್ಪತ್ತಿ ಕ್ರಿಯೆ ನಡೆಸುತ್ತದೆ.
ಸ್ವಭಾವ : ಇದು ಜನಪ್ರಿಯ ಆಹಾರ ಮೀನು ಮತ್ತು ದೊಡ್ಡ ಗಾತ್ರದ ಮೀನುಗಳಲ್ಲಿ ಒಂದು. ಮೀನು ಸಾಕಾಣಿಗೆ ಇದರ ಕೊಡುಗೆ ಅಪಾರ.
—-
ಗಣ : ಸೈಲೂರಿಡಿಫಾರ್ಮಿಸ್ (Silurideaformes)
ಈ ಗಣದ ಮೀನುಗಳ ಚರ್ಮದಲ್ಲಿ ಹುರುಪೆಗಳಿಲ್ಲ ಚರ್ಮವು ನಯವಾಗಿದ್ದು ಹರಡಿದಂತಿರುವ ಸಣ್ಣಗಂತಿ ಗಂಟುಗಳಿವೆ. ಬೆನ್ನು ಈಜುರೆಕ್ಕೆಯ ಹೊರ ರೆಕ್ಕೆ ಕಡ್ಡಿಯು ಮೂಳೆಯ ಮುಳ್ಳು ಅಥವಾ ದಪ್ಪ ಕಡ್ಡಿಯಾಗಿ ಮಾರ್ಪಟ್ಟಿದೆ.
ಕುಟುಂಬ : ಸೈಲೂರಿಡೀ (Siluridae)
ಈ ಕುಟುಂಬದ ಮೀನುಗಳಿಗೆ ಮೂಗಿನ ಬಳಿ ದಾಡಿ ಮೀಸೆಗಳಿಲ್ಲ ಇವುಗಳಲ್ಲಿ ಅನುಷಂಗಿಕ ಶ್ವಾಸಾಂಗಗಳಿರುವುದಿಲ್ಲ.
ಉದಾ : ಭಾರತದ ಬೆಣ್ಣೆ ಮಾರ್ಜಾಲ ಮೀನು (Indian butter-catfish)
ಶಾಸ್ತ್ರೀಯ ನಾಮ : ಓಂಪೋಕ್‌ಬೈಮ್ಯಾಕುಲೇಟಸ್‌(Ompok bimaculatus)
ಇದನ್ನು ಕರ್ನಾಟಕದಲ್ಲಿ ಕೆಂಬಾರಿ, ಗೋಡ್ಲ ಎಂದು ಕರೆಯುತ್ತಾರೆ.

ವಿತರಣೆ : ಹೆಚ್ಚು ಕಡಿಮೆ ಏಷ್ಯಾ ಖಂಡ ಪೂರ್ತಿ ಹರಡಿದೆ. ಸಾಮಾನ್ಯವಾಗಿ ಬಯಲುಸೀಮೆ ಮತ್ತು ಬೆಟ್ಟಗುಡ್ಡಗಳ ಪಕ್ಕದ ಸಿಹಿನೀರಿನ ಕೊಳ್ಳ, ಕೆರೆ, ನದಿಗಳಲ್ಲಿ ದೊರಕುತ್ತದೆ.
ಗಾತ್ರ : ಸುಮಾರು ೨೫ ಸೆಂ. ಮೀ. ಉದ್ದ ಗರಿಷ್ಠ ೪೫ ಸೆಂ. ಮೀ. ಉದ್ದ ಬೆಳೆಯುತ್ತದೆ.
ಆಹಾರ : ಜಲಸಸ್ಯಗಳು ಮತ್ತು ತೇಲು ಜೀವಿಗಳು.
ಲಕ್ಷಣಗಳು : ಉದ್ದವಾದ, ದೃಢವಾದ, ಚಪ್ಪಟೆ ದೇಹ, ಸಾಧಾರಣ ಗಾತ್ರ, ತಟ್ಟಿದಂತಿರುವ ತಲೆ, ಸಾಧಾರಣ ಗಾತ್ರದ ಕಣ್ಣುಗಳಿವೆ. ಬಾಯಿಯ ಸೀಳಿನ ಮಟ್ಟದ ಮೇಲೆ ಕುಳಿತಂತೆ ಕಾಣುವ ಕಣ್ಣುಗಳು. ಬಾಯಿ ದೊಡ್ಡದು ಮತ್ತು ಓರೆಯಾಗಿದೆ. ದವಡೆಗಳ ಮೇಲೆ ಮೊಳಕೆ ಯಂತಿರುವ ಹಲ್ಲು ಪಟ್ಟೆಗಳಿವೆ. ಎರಡು ತೇಪೆಗಳಂತಿರುವ ವೋಮರ್ ಮೇಲಿನ ಹಲ್ಲುಗಳು ಎರಡು ಜೊತೆ ಬಾರ್ಬೆಲ್ (ದಾಡಿಮೀಸೆ) ಗಳಿವೆ. ಮುಂದಿನದನ್ನು ಮ್ಯಾಕ್ಸಿಲರಿ- ಮತ್ತು ಹಿಂದಿನದನ್ನು ಮ್ಯಾಂಡಿಬುಲಾರ್ ಬಾರ್ಬೆಲ್ ಗಳೆಂದು ಕರೆಯುತ್ತಾರೆ. ಮ್ಯಾಕ್ಸಿಲರಿ ಬಾರ್ಬೆಲ್ ಗಳು ತುಂಬಾ ಉದ್ದ ಮತ್ತು ಗುದ ಈಜುರೆಕ್ಕೆಯವರೆಗೆ ಅಥವಾ ಅದಕ್ಕೂ ತುಸು ಹಿಂದಿನವರೆಗೆ ವಿಸ್ತರಿಸುವಷ್ಟು ಉದ್ದವಾಗಿವೆ. ಮ್ಯಾಂಡಿಬುಲಾರ್ ಬಾರ್ಬೆಲ್ ಜೊತೆಗಳು ಮೋಟು. ಗುದ ಈಜುರೆಕ್ಕೆ ಉದ್ದವಾಗಿದ್ದು ಭುಜದ ಈಜುರೆಕ್ಕೆಯ ಹಿಂದಿನವರೆಗೂ ವಿಸ್ತರಿಸುತ್ತದೆ. ಭುಜದ (ಈಜುರೆಕ್ಕೆಯ) ಮುಳ್ಳು ದೃಢವಾಗಿದೆ ಮತ್ತು ಅದರ ಒಳ ಅಂಚು ನವಿರು ಗರಗಸದಂತಿದೆ. ಬಾಲದ ಈಜುರೆಕ್ಕೆ ಅಳವಾಗಿ ಕವಲೊಡೆದಿದೆ. ಎರಡೂ ಪಾಲಿಗಳೂ ಚೂಪಾಗಿ ಚಾಚಿವೆ.
ದೇಹದ ಬಣ್ಣ ಕಂದು ಬೆರೆತ ಬಿಳುಪು. ಬೆನ್ನಿನ ಭಾಗ ಬೂದು ಹಸಿರಿನಿಂದ ಕಂದು ಬಣ್ಣದವರೆಗೆ ಬದಲಾಗಬಹುದು. ಇದರಲ್ಲಿ ಬಂಗಾರ ವರ್ಣದ ಛಾಯೆ ಇರಬಹುದು. ಪಕ್ಕದಲ್ಲಿ ಪಾರ್ಶ್ವ ಪಂಕ್ತಿಯ ಮುಂತುದಿಯಲ್ಲಿ ಸಣ್ಣದೊಂದು ಕಪ್ಪು ಚುಕ್ಕಿ ಇದೆ. ಪಾರ್ಶ್ವ ಪಂಕ್ತಿಯ ತುಸು ಮೇಲೆ ಬಾಲದ ತೊಟ್ಟಿನ ಬಳಿಯೂ ಒಂದು ಕಪ್ಪು ಚುಕ್ಕಿ ಇದೆ. ಜೊತೆಗೆ ಅಡ್ಡನಾದ ಪಟ್ಟಿಯೊಂದು ಬಾಲದ ಈಜು ರೆಕ್ಕೆಯ ಬುಡದ ಬಳಿ ಕಂಡುಬರುತ್ತದೆ. ಈಜುರೆಕ್ಕೆಗಳು ತೆಳು ಬಂಗಾರ ಛಾಯೆ ತೋರುತ್ತವೆ. ಮೀನುಮರಿಗಳು ಮೊಟ್ಟೆಯಿಂದ ಹೊರಬಂದಾಗ ಗಾಜಿನಂತೆ ಪಾರದರ್ಶಕವಾಗಿರುತ್ತವೆ.
ಸಂತಾನಾಭಿವೃದ್ಧಿ : ಮುಂಗಾರು ಕಾಲದಲ್ಲಿ ಮೊಟ್ಟೆ ಇಡುತ್ತದೆ. ರಕ್ಷಿತ ನೀರುಗಳಲ್ಲಿ ಚೆನ್ನಾಗಿ ಬೆಳೆಯುತ್ತದೆ. ಇದು ಬಹಳ ರುಚಿ ಯಾದುದೆಂದು ಜನಪ್ರಿಯವಾಗಿದೆ.
—-
ಗಣ : ಸೈಲೂರಿಫಾರ್ಮಿಸ್
ಕುಟುಂಬ : ಸೈಲೂರಿಡೀ (Siluridae)
ಉದಾ : ಬಾಳೆ/ ಗೂಡ್ಲೆ/ ಕಾಟೆ (Boal)
ಶಾಸ್ತ್ರೀಯ ನಾಮ : ವೆಲ್ಲಾಗೊ ಅಟ್ಟು (Wallago atta)
ವಿತರಣೆ : ಸಿಹಿ ನೀರು ಮತ್ತು ಉಬ್ಬರ ನೀರುಗಳು, ನದಿಗಳು, ಕೆರೆಗಳು, ನಾಲೆಗಳು, ಜಲಾಶಯಗಳು ಇತ್ಯಾದಿ ಇದರ ವಾಸಸ್ಥಾನಗಳು.
ಗಾತ್ರ : ೨ ಮೀ. ಉದ್ದ ೫ ಕೆ.ಜಿ. ತೂಕ ಬೆಳೆಯುತ್ತದೆ.
ಆಹಾರ : ಹೊಟ್ಟೆಬಾಕ ಸಿಕ್ಕಿದ್ದನ್ನೆಲ್ಲ ತಿನ್ನುತ್ತದೆ. ಉಗ್ರ ಮಾಂಸಾಹಾರಿ.
ಲಕ್ಷಣಗಳು : ಉದ್ದವಾದ ಚಪ್ಪಟೆ ದೇಹ. ಸಣ್ಣ ಕಣ್ಣುಗಳು. ಕಣ್ಣಿನ ಹಿಂಭಾಗದವರೆಗೂ ವಿಸ್ತರಿಸುವ ಅಗಲವಾದ ಬಾಯಿ. ಎರಡು ಜೊತೆ ದಾಡಿ ಮೀಸೆಗಳಿವೆ. ಮ್ಯಾಕ್ಸಿಲರಿ (ಮುಂದಿನ) ಜೊತೆ ದಾಡಿ ಮೀಸೆಗಳು ಗುದ ಈಜುರೆಕ್ಕೆಯವರೆಗೆ ವಿಸ್ತರಿಸುತ್ತವೆ. ಹಿಂದಿನ ಜೋತೆ ಮೋಟು, ಕೇವಲ ಮೂತಿಯಷ್ಟು ಮಾತ್ರ ಉದ್ದ ಸೊಂಟದಿಂದ ಮುಂದಿರುವ ಬೆನ್ನು ಈಜುರೆಕ್ಕೆ ಚಿಕ್ಕದು, ಭುಜದ ಈಜುರೆಕ್ಕೆ ದುರ್ಭಲವಾಗಿವೆ. ಇವುಗಳ ಒಳ ಅಂಚು ಮೊಂಡು ಗರಗಸದಂತಿವೆ. ಬಾಲ ಈಜುರೆಕ್ಕೆ ಆಳವಾಗಿ ಕವಲೊಡೆದಿದೆ. ಮತ್ತು ಮೇಲಿನ ಪಾಲಿಯು ಕೆಳಗಿನದಕ್ಕಿಂತ ಹೆಚ್ಚು ಉದ್ದವಾಗಿದೆ.
ದೇಹವಿಡೀ ಸುಮಾರು ಬೆಳ್ಳಿ ಬಿಳುಪು ಬಣ್ಣ ಕೆಲವೊಮ್ಮೆ ಬೆನ್ನು ಭಾಗ ಆಲಿವ್ ಹಸಿರು- ಬಂಗಾರದ ಹೊಳಪಿನ ಛಾಯೆ ಇದೆ. ಪಕ್ಕೆಗಳು ಮಾಸಲು ಬಿಳುಪು. ಕೆಲವು ಸಾರಿ ಪಾರ್ಶ್ವ ಪಂಕ್ತಿಯ ಉದ್ದಕೂ ಕಿತ್ತಲೆ ಹಳದಿ ಬಣ್ಣದ ಪಟ್ಟಿ ಇರಬಹುದು. ಗುದ ಮತ್ತು ಬಾಲದ ಈಜುರೆಕ್ಕೆಗಳು ಮಾಸಲು ಬಣ್ಣವಾಗಿವೆ.
ಸಂತಾನಾಭಿವೃದ್ಧಿ : ಮುಂಗಾರು ಆರಂಭಕ್ಕೆ ಮುನ್ನ ಮೊಟ್ಟೆ ಇಡುತ್ತದೆ.
ಸ್ವಭಾವ : ಹೊಟ್ಟೆ ಬಾಕತನಕ್ಕೆ ಹೆಸರಾದ ಮೀನು, ತನ್ನೊಡನಿರುವ ಇತರ ಮೀನುಗಳನ್ನು ತಿಂದು ಸಾಕುವವರೆಗೆ ಹಾನಿಯುಂಟು ಮಾಡುತ್ತದೆ. ಇದು ಇರುವೆಡೆಗಳಲ್ಲಿ ಇತರ ಮೀನುಗಳು ಬದುಕುವುದಿಲ್ಲ. ಮೀನು ಸಾಕಾಣಿಕೆದಾರರು ಸಾಮಾನ್ಯವಾಗಿ ಇದನ್ನು ಕೈಬಿಡುತ್ತಾರೆ. ವರ್ಷವಿಡೀ ದೊರಕುವ ಮೀನು. ಇದನ್ನು ಹೆಚ್ಚು ಇಷ್ಟ ಪಡುವುದಿಲ್ಲವಾಗಿ ಬೇಡಿಕೆ ಇಲ್ಲ. ಬೆಲೆ ಕಡಿಮೆ, ಆದ್ದರಿಂದ ಇದು ಬಡವರ ಆಹಾರ.
ಸ್ವಭಾವತಃ ಸೋಮಾರಿ. ತಳದಲ್ಲಿ ಉಳಿದು ಬೇಟೆಯಾಡುತ್ತದೆ. ಇದನ್ನು ಹಿಡಿಯುವವರು ಜಾಗರೂಕರಾಗಿರಬೇಕು. ಅದು ಕಚ್ಛುವ ಸಾಧ್ಯತೆ ಉಂಟು. ಈ ಮೀನಿನಿಂದ ಅಪಾರ ಎಣ್ಣೆ ದೊರಕುತ್ತದೆ. ಹಿಂದುಗಳು ಈ ಮೀನನನ್ನು ಕಾಳಿಕಾದೇವಿಗೆ ಬಲಿ ಕೊಡುತ್ತಾರೆ.
—-
ಗಣ : ಸೈಲೂರಿಫಾರ್ಮಿಸ್
ಕುಟುಂಬ : ಕ್ಲೇರಿಡೀ (Claride)
ಉದಾ : ಹಾಲಿಮೀನು (Magur)
ಶಾಸ್ತ್ರೀಯ ನಾಮ : ಕ್ಲೇರಿಯಸ್ ಬೆಟ್ರಾಕಸ್ (Clarias betrachas)

ವಿತರಣೆ : ಬಯಲು ಸೀಮೆಯ ಸಿಹಿ ನೀರು ಮತ್ತು ಉಪ್ಪು ನೀರು ಭಾವಿ, ಕೆರೆ, ಕೊಳಗಳೆರಡರಲ್ಲಿಯೂ ವಾಸಿಸುತ್ತದೆ.
ಗಾತ್ರ : ೪೫. ಸೆಂ. ಮೀ. ಉದ್ದ ಬೆಳೆಯುತ್ತದೆ.
ಆಹಾರ : ಜಲಸಸ್ಯಗಳು ಮತ್ತು ತೇಲು ಜೀವಿಗಳು.
ಲಕ್ಷಣಗಳು : ಉದ್ದವಾದ ದೇಹ. ತುಸು ಚಪ್ಪಟೆಯಾದ ತಲೆ, ಬಾಯಿ ಮುಂದಿನ ತುದಿಯಲ್ಲಿದೆ. ಮೊಳಕೆಯಾಕಾರದ ಹಲ್ಲುಗಳು ಬಾಯಲ್ಲಿ ಪಟ್ಟಿಗಳಂತೆ ವ್ಯವಸ್ಥಿತವಾಗಿವೆ. ನಾಲ್ಕು ಜೋತೆ ದಾಡಿ ಮೀಸೆಗಳಿವೆ. ಮುಂದಿನ ಜೊತೆ ಮೀಸೆಗಳು ಭುಜದ ಈಜುರೆಕ್ಕೆ ಮಟ್ಟದವರೆಗೂ ಬಾಚಬಲ್ಲಷ್ಟು ಉದ್ದ, ನಡುವಿನ ಜೊತೆ ಮೀಸೆಗಳು ಚಿಕ್ಕವು ಮತ್ತು ಕಿವಿರು ರಂಧ್ರಗಳವರೆಗೆ ಮಾತ್ರ ಬಾಚಬಲ್ಲಷ್ಟು ಉದ್ದ ಬೆನ್ನು ಈಜುರೆಕ್ಕೆ ಉದ್ದವಾಗಿದ್ದು ಭುಜದ ಈಜುರೆಕ್ಕೆ ಮಟ್ಟದಿಂದ ಬಾಲದ ಬುಡದ ವರೆಗೆ ಹರಡಿದೆ. ಭುಜದ ಈಜುರೆಕ್ಕೆಗಳಲ್ಲಿ ಬಲವಾದ ಮುಳ್ಳುಗಳಿವೆ. ಈ ಮುಳ್ಳಿನ ಎರಡೂ ಅಂಚುಗಳು ಗರಗಸಾಕಾರವಾಗಿವೆ.
ಈ ಮೀನಿನಲ್ಲಿ ಅನುಷಂಗಿಕ ಶ್ವಾಸಾಂಗಗಳಿವೆ. ಈ ಶ್ವಾಸಾಂಗಗಳು ಕವಲೊಡೆದ ರಚನೆಯೋಪಾದಿಯಲ್ಲಿ ಕಿವಿರು ಕೋಣೆಯಲ್ಲಿವೆ. ಇವು ಗಾಳಿಯನ್ನು ಉಸಿರಾಡಬಲ್ಲವು.
ಬದುಕಿದ ಮೀನಿನ ಬಣ್ಣ ಕಂದು ಬಣ್ಣದಿಂದ ಹಸಿರು ಮಿಶ್ರಿತ ನೀಲಿ. ಬೆನ್ನಿನ ಭಾಗದ ಬಣ್ಣ ದಟ್ಟವಾಗಿದ್ದು ಹಸಿರು ಹೊಳಪಿರುತ್ತದೆ. ಪಕ್ಕೆಗಳು ಮತ್ತು ಹೊಟ್ಟೆ ಭಾಗವು ತೆಳುಕಂದು ಮತ್ತು ನವಿರಾದ ಕೆಂಫು. ಪಕ್ಕೆಗಳಲ್ಲಿ ಬಹಳೊಮ್ಮೆ ತಿಳಿಯಾದ ಬಿಳಿ ಚುಕ್ಕಿಗಳಿರುತ್ತವೆ. ಬೆನ್ನಿನ ಮತ್ತು ಗುದ ಈಜುರೆಕ್ಕೆಗಳಿಗೆ ಕೆಂಪು ಅಂಚಿರುತ್ತದೆ. ಬೆನ್ನಿನ ಈಜುರೆಕ್ಕೆ ಹೆಚ್ಚು ಹಳದಿ.
ಸಂತಾನಾಭಿವೃಧಿ : ಮಳೆಗಾಲದಲ್ಲಿ ಮೊಟ್ಟೆ ಇಡುತ್ತದೆ.
ಸ್ವಭಾವ : ಆಕಾರದಲ್ಲಿ ತುಂಬ ಬದಲಾವಣೆ ತೋರುವ ಮೀನು ಇದು. ಕೆಲವು ಆಸಾಮಾನ್ಯ ಮೀನುಗಳಲ್ಲಿ ಬಾಲದ ಈಜುರೆಕ್ಕೆಯು ಬೆನ್ನಿನ ಮತ್ತು ಗುದ ಈಜುರೆಕ್ಕೆಗಳೊಂದಿಗೆ ಕೂಡಿಕೊಂಡಿರುತ್ತದೆ. ಬೆಳವಣಿಗೆ ಯೊಡನೆ ದವಡೆಗಳಲ್ಲಿನ ಹಲ್ಲುಗಳೂ ಸಾಕಷ್ಟು ಬದಲಾಗಬಹುದು ಮತ್ತು ಅನೇಕ ವಿಧಗಳಾಗಿ ಕಾಣಬಹುದು.
—-
ಗಣ : ಸೈಲೂರಿಫಾರ್ಮಿಸ್
ಕುಟುಂಬ : ಹೆಟಿರೊನ್ಯುಸ್ಟಿಡೀ (Heteropneustitdar)
ಉದಾ : ಸಿನಿ ಮೀನು/ ಸೇರುವ (Stinging catfish)
ಶಾಸ್ತ್ರೀಯನಾಮ : ಹೆಟರೊನ್ಯುಸ್ಟಿಸ್ ಫಾಸಿಲ್ಲಿಸ್ (Hetropneustes fossilis)

ವಿತರಣೆ : ಸಿಹಿ ನೀರಿನ ವಾಸಿ. ಅಪರೂಪವಾಗಿ ಕ್ಷಾರನೀರಿ ನಲ್ಲಿಯೂ ಇರುತ್ತದೆ. ಹೆಚ್ಚಾಗಿ ಕೊಳ, ಗುಂಡಿಗಳಲ್ಲಿ ಮತ್ತು ಜೌಗು ನೀರುಗಳಲ್ಲಿಯೂ, ಬಗ್ಗಡ ನೀರಿನಲ್ಲಿಯೂ ದೊರಕಬಹುದು.
ಗಾತ್ರ : ೩೦ ಸೆಂ. ಮೀ. ಉದ್ದ ಬೆಳೆಯುತ್ತದೆ.
ಆಹಾರ : ಜಲಸಸ್ಯಗಳು ಮತ್ತು ತೇಲು ಜೀವಿಗಳು.
ಲಕ್ಷಣಗಳು : ನೀಳವಾದ ದೇಹ. ಸೊಂಟದ ಈಜುರೆಕ್ಕೆಯವರೆಗೆ ಉರುಳೆಯಾಕಾರದ ಶರೀರ. ಪುಟ್ಟಬಾಯಿ ಮುಂತುದಿಯಲ್ಲಿದೆ. ಮೊಳಕೆ ಹಲ್ಲುಗಳು ದವಡೆಗಳಲ್ಲಿ ಪಟ್ಟಿಗಳಂತೆ ವ್ಯವಸ್ಥಿತವಾಗಿವೆ. ಚೆನ್ನಾಗಿ ಬೆಳೆದ ನಾಲ್ಕು ಜೊತೆ ದಾಡಿ ಮೀಸೆಗಳಿವೆ. ಪುಟ್ಟದಾದ ಬೆನ್ನಿನ ಈಜುರೆಕ್ಕೆ. ಇದು ಭುಜದ ಈಜುರೆಕ್ಕೆಗಳ ಸಮಕ್ಕೆ ಇದೆ. ಬೆನ್ನಿನ ಈಜುರೆಕ್ಕೆ ಅಂಚುಗಳು ಗರಗಸದಂತಿವೆ. ಮುಂತುದಿಯಂಚು ಬಲವಾಗಿ ಗರಗಸದಂತಿದೆ. ಗುದ ಈಜುರೆಕ್ಕೆಯ ಬುಡ ಉದ್ದವಾಗಿದೆ. ಮತ್ತು ಬಾಲದ ಈಜುರೆಕ್ಕೆಯಿಂದ ಪ್ರತ್ಯೇಕಿಸಿ ಗುರುತಿಸಬಹುದಾದಂತೆ ಸ್ಪಷ್ಟವಾದ ಕಚ್ಚು ಜಾಗ ಇದೆ.
ಬೆನ್ನಿನ ಭಾಗ ಹಳದಿ ಅಥವಾ ಸೀಸ ವರ್ಣ ಮಿಶ್ರಿತ ಕಡು ಕೆಂಪು ಹೊಟ್ಟೆಯ ಭಾಗ ತಿಳಿಬಣ್ಣ. ಪಕ್ಕೆಗಳಲ್ಲಿ ಸಾಮಾನ್ಯವಾಗಿ ಎರಡು ಹಳದಿ ಪಟ್ಟೆಗಳಿರುತ್ತವೆ. ಮರಿಯಲ್ಲಿ ಬಣ್ಣ ಕೆಂಪಾಗಿರುತ್ತದೆ.
ಸಂತಾನಾಭಿವೃಧಿ : ಸಾಮಾನ್ಯವಾಗಿ ಮುಂಗಾರು ಕಾಲದಲ್ಲಿ ಮೊಟ್ಟೆ ಇಡುತ್ತದೆ. ಕೃತಕವಾಗಿಯೂ ಸಂತಾನೋತ್ಪತ್ತಿ ಮಾಡಿಸಬಹುದು. ಒಂದು ವರ್ಷದಲ್ಲಿ ಲೈಂಗಿಕ ಪ್ರೌಢತನಗಳಿಸುತ್ತವೆ.
ಸ್ವಭಾವ : ಆರ್ಥಿಕವಾಗಿ ಮತ್ತು ಸಂಶೋಧನೆ ದೃಷ್ಟಿಯಿಂದ ಮುಖ್ಯವಾದ ಮೀನು. ಇದು ಗಾಳಿಯನ್ನು ಉಸಿರಾಡಬಲ್ಲದು. ಅದಕ್ಕೆಂದು ಚೆನ್ನಾಗಿ ಬೆಳೆದ ವಾಯು ಕೋಶಗಳಿವೆ. ಇದರ ಮಾಂಸ ಮೀರ್ಯವರ್ಧಕ ಎಂಬ ಭಾವನೆ ಇದೆ. ಅದ್ದರಿಂದ ಇದಕ್ಕೆ ಹೆಚ್ಚು ಬೇಡಿಕೆ ಇದೆ. ಇದಕ್ಕೆ ವೈದ್ಯಕೀಯ ಗುಣವೂ ಇದೆ. ಎಂಬ ಭಾವನೆಯೊಂದಿದೆ. ಇದು ತುಂಬಾ ಅಪಾಯಕಾರಿ, ಅಕ್ರಮಣಕಾರಿ ಸ್ವಭಾವದ ಮೀನು. ಇದರ ಭುಜದ ಈಜುರೆಕ್ಕೆ ಮುಳ್ಳುಗಳು ತೀರ್ವ ಅಪಾಯಕಾರಿ. ಆದ್ದರಿಂದ ಇದನ್ನು ಹಿಡಿಯುವಾಗ ಜಾಗರೂಕರಾಗಿರಬೇಕಾದ ಆಗತ್ಯವಿದೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪೈಸಸ್ (ಮೀನುಗಳು) (೮)
ಗಣ : ಬೆಲೊನಿಫಾರ್ಮಿಸ್
ಕುಟುಂಬ : ಸ್ಕಾಂಬ್ರಿಸೊಸಿಡೀ (Scombresocidae)
ಉದಾ : ಹಾರುವ ಮೀನು (Flying fish)
ಶಾಸ್ತ್ರೀಯ ನಾಮ : ಎಕ್ಸಾಸಿಟಸ್ ವೊಲಿಟಾನಸ್ (Exocoetus volitons)

ವಿತರಣೆ : ಹಿಂದೂ ಮಹಾಸಾಗರವೂ ಸೇರಿದಂತೆ ಉಷ್ಣವಲಯ ಮತ್ತು ಸಮಶೀತೋಷ್ಣ ವಲಯಗಳ ಕಡಲುಗಳಲ್ಲಿ ವಾಸಿಸುತ್ತದೆ. ಸಮುದ್ರದ ಮೇಲ್ಮೈ, ತಟ್ಟೆ ನೀರಿನಲ್ಲಿ ಕಂಡು ಬರುವ ಮೀನು, ಕರ್ನಾಟಕದ ಕರಾವಳಿಯ ಮೀನುಗಾರರ ಬಲೆಗಳಲ್ಲಿ ಕೆಲವೊಮ್ಮೆ ಸಿಕ್ಕಿ ಬೀಳುವುದುಂಟು.
ಗಾತ್ರ : ಒಂದರಿಂದ ಒಂದುವರೆ ಅಡಿ ಉದ್ದ.
ಆಹಾರ : ಕಡಲು ಪ್ಲಾಂಕ್ಟಾನ್ ಮತ್ತು ಚಿಕ್ಕಪುಟ್ಟ ಜೀವಿಗಳಾದ ಸೀಗಡಿ ಮತ್ತು ಇತರ ಚಿಕ್ಕ ಮೀನುಗಳು, ಅವುಗಳ ಮೊಟ್ಟೆಗಳು ಇದರ ಆಹಾರ.
ಲಕ್ಷಣಗಳು : ಅಡಕವಾದ ದೇಹ, ಸೈಕ್ಲಾಯಿಡ್ ಹುರುಪೆಗಳ ಹೊದಿಕೆ ಇದೆ. ಕಣ್ಣುಗಳು ದೊಡ್ಡವು. ದೇಹದ ಮೇಲ್ಭಾಗ ನೀಲಿ, ತಳಭಾಗ ಬಿಳುಪು. ಬಾಯಿ ಅಗಲ. ಎರಡೂ ದವಡೆಗಳಲ್ಲಿ ಹಲ್ಲುಗಳಿವೆ. ವಾಯುಕೋಶವಿದೆ.
ಬೆನ್ನಿನ ಈಜುರೆಕ್ಕೆ ಮತ್ತು ಗುದ ಈಜುರೆಕ್ಕೆಗಳು, ದೇಹದ ಮೇಲೆ ಮತ್ತು ಕೆಳಗೆ ಒಂದೇ ನೇರದಲ್ಲಿವೆ. ಭುಜದ ಈಜುರೆಕ್ಕೆ ನೀಳವಾಗಿ ರೆಕ್ಕೆಗಳಂತೆ ಬೆಳೆದಿವೆ. ಅದರ ಮೇಲೆ ಕಪ್ಪು ಚುಕ್ಕಿಗಳಿವೆ. ಸೊಂಟದ ಈಜುರೆಕ್ಕೆಗಳು ಸಣ್ಣವು. ಬಲಯುತವಾದ ಬಾಲದಿಂದ ಜೋರಾಗಿ ನೀರನ್ನು ಬಡಿಯುತ್ತ ವೇಗವಾಗಿ ಈಜುತ್ತ ನೀರಿನ ಮೇಲ್ಮೈ ಸ್ತರಕ್ಕೆ ಬಂದು, ಬಾಲವನ್ನು ನೀರಿಗೆ ಒತ್ತಿ ನೀರಿನಿಂದ ಮೇಲಕ್ಕೆ ನೆಗೆಯುತ್ತದೆ.ವಿಸ್ತಾರವಾದ ಭುಜದ ಈಜುರೆಕ್ಕೆಗಳನ್ನು ವಿಶಾಲವಾಗಿ ಹರಡಿ ಗಾಳಿಯ ಮೂಲಕ ಜಾರಿ ೨೦೦-೪೦೦ ಮೀಟರ್ ದೂರ ಸಾಗಿ ಬಂದು, ನೀರಿಗೆ ಇಳಿದು ಪುನಃ ಹಿಂದಿನಂತೆಯೆ ಸ್ಪಲ್ಪ ದೂರ ನೀರಿನಲ್ಲಿ ವೇಗವಾಗಿ ಈಜಿ ಮೇಲಕ್ಕೆ ನೆಗೆದು ಹಾರುತ್ತದೆ. ಇದು ನಿಜವಾದ ಹಾರಾಟವಲ್ಲ. ಮೇಲಕ್ಕೆ ಜಿಗಿದು ಈಜುರೆಕ್ಕೆಯನ್ನು ಪ್ಯಾರಚೂಟ್ ನಂತೆ ಬಳಸಿ ಗಾಳಿಯಲ್ಲಿ ಜಾರಿ ಸಾಗುತ್ತದೆ. ಅದ್ದರಿಂದ ಇವಕ್ಕೆ ಹಾರುವ ಮೀನು ಎಂಬ ಹೆಸರು ಬಂದಿದೆ.
ಸಂತಾನಾಭಿವೃದ್ಧಿ : ಇದು ಅಂಡಜ. ಉಳಿದ ವಿವರಗಳು ಗೊತ್ತಿಲ್ಲ. ಇದು ಉತ್ತಮ ಆಹಾರ ಮೀನು. ಆದ್ದರಿಂದ ಹಿಡಿಯುತ್ತಾರೆ, ತಿನ್ನುತ್ತಾರೆ.
—-
ಗಣ : ಸಿಂಗ್ನಾತಿಫಾರ್ಮಿಸ್ (Syngnathiformes)
ಕುಟುಂಬ : ಸಿಂಗ್ನಾತಿಡೀ (Syngnathidae)
ಉದಾ : ಕೊಳವೆ ಮೀನು (Pipe fish)
ಶಾಸ್ತ್ರೀಯ ನಾಮ : ಫಿಸ್ಟುಲೇರಿಯ ವಿಲ್ಲೋರ (Fistularia villora)

ವಿತರಣೆ : ಉಷ್ಣವಲಯ ಮತ್ತು ಸಮಶೀತೋಷ್ಣ ವಲಯದ ಕಡಲುಗಳಲ್ಲಿ ದೊರಕುತ್ತದೆ. ಸಾಮಾನ್ಯವಾಗಿ ಕಡಲು ದಂಡೆಗಳಲ್ಲಿ ಕಾಣಸಿಗುತ್ತದೆ. ಈ ಮೀನನ್ನು ಕೊಳಲು ಮೀನೆಂದೂ ಕರೆಯುತ್ತಾರೆ.
ಗಾತ್ರ : ೧೦-೧೫ ಅಂಗುಲ ಉದ್ದ
ಆಹಾರ : ಜಲ ಸೂಕ್ಷ್ಮ ಜೀವಿಗಳು, ತೇಲು ಜೀವಿಗಳು.
ಲಕ್ಷಣಗಳು : ವಿಕಾರ ರೂಪದ ಅದಿಯ ಮೀನುಗಳು. ತೆಳುವಾದ ಹಾವು ಮೀನಿನಂತಹ ದೇಹ, ಉದ್ದ ಕೊಳವೆಯಂತೆ ಮುಂದೆ ಚಾಚಿದ ಮೂತಿ. ಹುರುಪೆಗಳ ಹೊದಿಕೆ ಇಲ್ಲದೆ ಚರ್ಮ ಬೆತ್ತಲಾಗಿದೆ. ಪುಟ್ಟ ಬಾಯಿ, ಹೀರುಬಟ್ಟಲಿನಂತೆ ಮಾರ್ಪಟ್ಟಿದೆ. ಸೂಕ್ಷ್ಮಾಕಾರದ ಹಲ್ಲುಗಳು. ಬಾಲದ ಈಜುರಕ್ಕೆ ಉಂಟು. ಮಧ್ಯದ ಈಜುರಕ್ಕೆ ಕಡ್ಡಿಗಳು ನೀಳವಾಗಿವೆ. ದೇಹದ ಮೇಲೆ ಉಂಗುರಗಳಂತಹ ಅಥವಾ ರಕ್ಷಕ ತಟ್ಟೆಗಳ ಹೊದಿಕೆ ಇದೆ. ಈ ಹೊದಿಕೆ ಒಳಗೆ ದೇಹದ ಅಸ್ಥಿಪಂಜರದೊಂದಿಗೆ ಕೂಡಿಕೊಂಡು ದೇಹಕ್ಕೆ ಮೂಳೆಯ ರಕ್ಷಾಕವಚದ ಹೊದಿಕೆಯಾಗಿದೆ. ವಾಯು ಕೋಶವಿದೆ. ಆದರೆ ಅದಕ್ಕೂ ಗಂಟಲು ಗೂಡಿಗೂ ಸಂಪರ್ಕವಿಲ್ಲ. ಆದ್ದರಿಂದ ಅದು ಪ್ರಾಣಿಗೆ ಉಪಯುಕ್ತವೇ ಅಲ್ಲವೇ ತಿಳಿಯದು.
—-
ಗಣ : ಅತೆರಿನಿಫಾರ್ಮಿಸ್/ ಸಿಂಗ್ನಾತಿಫಾರ್ಮಿಸ್ (Syngnathiformes)
ಕುಟುಂಬ : ಹೆಮಿರಾಂಫಿಡೀ (Hemiramphidae)
ಉದಾ : ಅರೆಕೊಕ್ಕು ಮೀನು (Half beak fish)
ಶಾಸ್ತ್ರೀಯನಾಮ : ಹೆಮಿರಾಂಫಸ್ ಲೂಟಕಿ (Hemiramphus lutkei)

ವಿತರಣೆ : ನದಿ, ಕೆರೆ ಮತ್ತು ಕೊಳವೆಗಳು
ಗಾತ್ರ : ೧೦-೧೨ ಅಂಗುಲ ಉದ್ದ.
ಆಹಾರ : ಸೂಕ್ಷ್ಮ ಜೀವಿಗಳು, ತೇಲು ಜೀವಿಗಳು.
ಲಕ್ಷಣಗಳು : ದೇಹದ ರಚನೆ ಕೊಳವೆ ಮೀನಿನಂತೆಯೆ ಇದೆ. ಆಕಾರವೂ ಕೊಳವೆಯಂತಿದ್ದರೂ, ಆಡ್ಡ ಸೀಳಿಕೆಯಲ್ಲಿ ದುಂಡಗಿರದೆ ಕೋನಾಕಾರವಾಗಿದ್ದ ಕೆಳಗಿನ ದವಡೆ ಮೇಲು ದವಡೆಗಿಂತ ಮುಂದಕ್ಕೆ ಚಾಚಿ, ಮೇಲು ದವಡೆಯ ಎರಡರಷ್ಟು ಉದ್ದವಿದೆ. ಇದರಿಂದಲೇ ಅದಕ್ಕೆ ಅರೆಕೊಕ್ಕು ಎಂಬ ಹೆಸರು. ಎರಡು ದವಡೆಗಳಲ್ಲಿ ಚೂಪಾದ ಹಲ್ಲುಗಳಿವೆ. ದೇಹದ ಮೇಲೆ ಸೈಕ್ಲಾಯಿಡ್ ಹುರುಪೆಗಳ ಹೊದಿಕೆ ಇದೆ. ಭುಜದ ಈಜುರೆಕ್ಕೆಗಳು ದೇಹದ ಮೇಲು ತುದಿಯಲ್ಲಿದೆ. ಇವಕ್ಕೆ ಮೃದುವಾದ ಕಡ್ಡಿಗಳ ಆಧಾರವಿದೆ. ಇವು ಸಾಮಾನ್ಯವಾಗಿ ತೇಲು ಜೀವಿಗಳು. ಇವು ಜಿಗಿದು ಚಲಿಸುತ್ತವೆ. ಸಾಮಾನ್ಯವಾಗಿ ಗುಂಪಿನಲ್ಲಿ ವಾಸಿಸುತ್ತವೆ.
—-
ಗಣ : ಸಿಂಗ್ನಾತಿಫಾರ್ಮಿಸ್ (Syngnathiformes)
ಕುಟುಂಬ : ಸಿಂಗ್ನಾತಿಡೀ (Syngnathidae)
ಉದಾ : ಕಡಲು ಕುದುರೆ (Sea horse)
ಶಾಸ್ತ್ರೀಯನಾಮ : ಹಿಪ್ಪೊಕ್ಯಾಂಪಸ್‌ಕೊಡ (Hippocampus koda)

ವಿತರಣೆ : ಹಿಂದೂ ಮಹಾಸಾಗರವೂ ಸೇರಿದಂತೆ ಉಷ್ಣವಲಯದ ಮತ್ತು ಸಮಶೀತೋಷ್ಣ ವಲಯದ ಕಡಲುಗಳಲ್ಲಿ ವಾಸಿಸುತ್ತವೆ. ಕರ್ನಾಟಕದ ಕರಾವಳಿಯಲ್ಲೂ ದೊರಕುತ್ತವೆ. ತೀರ ಪ್ರದೇಶದ ಉತ್ತಳ ನೀರಿನ ಕಡಲು ಚೊಂಡುಗಳ ನಡುವೆ, ಹಲ ಕೆಲವು ಸಾರಿ ಅಳವೆ ಪ್ರದೇಶಗಳಲ್ಲಿಯೂ ದೊರಕುತ್ತವೆ.
ಗಾತ್ರ : ೫ ರಿಂದ ೨೦ ಸೆಂ. ಮೀ. ಉದ್ದ ಬೆಳೆಯುತ್ತವೆ.
ಆಹಾರ : ಕಡಲು ಸಸ್ಯಗಳು, ತೇಲು ಜೀವಿಗಳು (ಪ್ಲಾಂಕ್ಟಾನ್
[Plankton])
ಲಕ್ಷಣಗಳು : ದೇಹದ ಮೇಲೆ ಗಟ್ಟಿಯಾದ ಮೂಳೆ ತಟ್ಟೆಗಳು ಒಂದರ ಪಕ್ಕ ಒಂದು ಕೂಡಿ ಪೆಟ್ಟಿಗೆಯಂತಹ ಮೇಲು ಕವಚ. ಸೃಷ್ಠಿಯಾಗಿದೆ. ಇದು ಪ್ರಾಣಿಗೆ ರಕ್ಷಣೆ ಒದಗಿಸುತ್ತದೆ. ತಲೆಯು ದೇಹದಿಂದ ಸಮಕೋನದಲ್ಲಿ ಬಾಗಿ ನೀಳವಾದ ಕೊಳವೆಯಂತಾಗಿದೆ. ಇದು ಕುದುರೆಯ ಮೂಖ / ತಲೆಯನ್ನು ಹೋಲುವುದರಿಂದ ಈ ಮೀನಿಗೆ ಕಡಲು ಕುದುರೆ ಎಂಬ ಹೆಸರು ಬಂದಿದೆ. ಪುಟ್ಟಬಾಯಿ, ಬಾಯಿಯೊಳಗೆ ಹಲ್ಲುಗಳಿಲ್ಲ ಅಥವ ಅದು ಹೀರು ನಳಿಕೆಯಂತೆ ರೂಪುಗೊಂಡಿದೆ. ಭುಜದ ಈಜುರೆಕ್ಕೆಗಳು ಕಿವಿರು ಕವಚದ ಹಿಂಭಾಗದಲ್ಲಿವೆ. ಭುಜದ ಈಜುರೆಕ್ಕೆಗಳು ಸಣ್ಣವು ಮತ್ತು ಪಾರದರ್ಶಕವಾಗಿವೆ. ಆದರೂ ಈಜಲು ನೆರವಾಗುತ್ತದೆ. ಈ ಮೀನಿನಲ್ಲಿ ಸೊಂಟದ, ಗುದ ಮತ್ತು ಬಾಲದ ಈಜುರೆಕ್ಕೆಗಳಿಲ್ಲ. ಬಾಲ ತುಸು ನೀಳವಾಗಿ ತುದಿಯವರೆಗೆ ನಿಧಾನವಾಗಿ ಚೂಪಾಗುತ್ತಾ ಹೋಗುತ್ತದೆ. ಬಾಲವು ವಸ್ತುಗಳ ಸುತ್ತ ಸುತ್ತಿಕೊಳ್ಳಬಲ್ಲುದಾಗಿದೆ. ಕಡಲ ಕಳೆಗಳಿಗೆ ಬಾಲದಿಂದ ಸುತ್ತಿಕೊಂಡು, ಒಂದೆಡೆ ತಗಲಿಕೊಂಡು ವಿಚಿತ್ರವಾಗಿ ತೇಲುತ್ತ ನಿಂತು ವಿರಮಿಸುತ್ತವೆ. ಇವುಗಳ ಚಲನೆಯೂ ವಿಚಿತ್ರ. ಭುಜದ ಈಜುರೆಕ್ಕೆಗಳನ್ನು ಬಡಿದು ನೇರವಾಗಿ ಮೇಲಕ್ಕೆ ಕೆಳಕ್ಕೆ ಚಲಿಸುತ್ತವೆ. ಮಂದಗತಿಯಲ್ಲಿ ಈಜುತ್ತವೆ. ಪ್ರಧಾನವಾದ ಎರಡು ಕಣ್ಣುಗಳಿವೆ ಮತ್ತು ಅವು ಪ್ರತ್ಯೇಕವಾಗಿ ಚಲಿಸಬಲ್ಲವು.
ಸಂತಾನಾಭಿವೃದ್ಧಿ : ಈ ಮೀನುಗಳು ಒಂದು ರೀತಿಯ ಲಿಂಗ ದ್ವಿರೂಪತೆ ತೋರುತ್ತವೆ. ಗಂಡು ಮೀನಿನ ಉದರ ಭಾಗದ ಮೇಲೆ ತೆಳವು ಪಾರದರ್ಶಕ ಸಂತಾನ ಸಂಚಿ ಇದೆ. ಹೆಣ್ಣು ಮೀನುಗಳನ್ನು ಮೊಟ್ಟೆ ಇಡಲು ಪ್ರಚೋದಿಸಿ, ಮೊಟ್ಟೆಗಳು ಸಂತಾನ ಸಂಚಿಯಲ್ಲಿ ಇಟ್ಟುಕೊಂಡು ಕಾಪಾಡುತ್ತದೆ. ಮರಿಗಳನ್ನು ಸಹ, ಆಶ್ರಯ ಕೊಟ್ಟು ಕೆಲವು ಕಾಲ ಕಾಪಾಡುತ್ತದೆ. ಹೆಣ್ಣು ಮೀನಿನಲ್ಲಿ ಸಣ್ಣದೊಂದು ಗುದ ಈಜುರೆಕ್ಕೆ ಇದೆ.
—-
ಗಣ : ಸಿಪ್ರಿನೊಡಾಂಟಿಫಾರ್ಮಿಸ್
ಕುಟುಂಬ : ಪೋಸಿಲಿಡಿ (Poecilidae)
ಉದಾ : ಸೊಳ್ಳೆ ಮೀನು (Mosquito fish)
ಶಾಸ್ತ್ರೀಯನಾಮ : ಗ್ಯಾಂಬೂಸಿಯ ಆಫಿನಿಸ್ (Gambusia affinis)

ವಿತರಣೆ : ಇದು ಮೂಲತಃ ದಕ್ಷಿಣ ಅಮೇರಿಕಾದ ಮೂಲನಿವಾಸಿ ಸಿಹಿನೀರು ಮೀನು. ಆದರೆ ಅವು ಸೊಳ್ಳೆ ಮರಿಗಳನ್ನು ತಿನುತ್ತದೆ ಎಂಬ ಕಾರಣದಿಂದ ಪ್ರಪಂಚಾದ್ಯಾಂತ ತಂದು ಬಿಡಲಾಗಿದೆ.
ಗಾತ್ರ : ಸಾಧಾರಣ ಗಾತ್ರದ ಮೀನು ೬-೭ ಸೆಂ.ಮೀ. ಉದ್ದ ಬೆಳೆಯುತ್ತದೆ.
ಆಹಾರ : ಹೊಟ್ಟೆಬಾಕ. ತನ್ನ ಮರಿಗಳನ್ನೆ ತಿನ್ನುತ್ತದೆ. ಸೊಳ್ಳೆ ಲಾರ್ವಗಳನ್ನು ವಿಶೇಷವಾಗಿ ತಿನ್ನುತ್ತದೆ.
ಲಕ್ಷಣಗಳು : ಸಾಧಾರಣ ಉದ್ದವಾದ ದೇಹ. ದೇಹದ ಗಾತ್ರಕ್ಕೆ ದೊಡ್ಡವಾದ ಕಣ್ಣುಗಳು, ಬೆನ್ನು ಈಜುರೆಕ್ಕೆ ಸರಿ ಸುಮಾರು ಬೆನ್ನಿನ ಮಧ್ಯ ಭಾಗದಲ್ಲಿದೆ. ಸುಮಾರು ಗಾತ್ರದ ಹುರುಪೆಗಳು, ಹೆಣ್ಣು ಮೀನಿಗಳಲ್ಲಿ ಬೆನ್ನು ಈಜುರೆಕ್ಕೆಯ ಸ್ಥಾನ ಬದಲಾಗುತ್ತದೆ. ಹುರುಪೆಗಳು ೩೦-೩೨ರ ಪಕ್ಕ ಸಾಲುಗಳಲ್ಲಿ ವ್ಯವಸ್ಥಿತವಾಗಿವೆ. ಸಂತಾನೋತ್ಪತ್ತಿ ಋತುವಿನಲ್ಲಿ ಹೆಣ್ಣು ಮೀನಿನ ಉದರದ ಪಕ್ಕೆಗಳಲ್ಲಿ ಗುದ ಈಜುರೆಕ್ಕೆಯ ಮೇಲೆ ಕಪ್ಪು ಮಚ್ಚೆಗಳು ಕಾಣಿಸಿಕೊಳ್ಳುತ್ತವೆ.
ಪಕ್ಕೆಗಳು ನೀಲಿ ಛಾಯೆಯ ಪಾರದರ್ಶಕ ಬೂದು ಮಿಶ್ರಿತ ಬಣ್ಣ. ಬೆನ್ನಿನ ಭಾಗ ಆಲಿವ್ ಹಸಿರು ಕಂದು ಮಿಶ್ರಣ. ಹೊಟ್ಟೆಯ ಭಾಗ ಬಿಳಿಪು. ಚದುರಿದಂತೆ ಕಪ್ಪು ಚುಕ್ಕೆಗಳಿರಬಹುದು. ಕಣ್ಣಿನ ಸುತ್ತ ದಟ್ಟ ಅಡ್ಡ ಪಟ್ಟಿ ಇದೆ. ಈಜುರೆಕ್ಕೆಗಳು ತಿಳಿ ಹಳದಿ, ಬೆನ್ನಿನ ಮತ್ತು ಬಾಲದ ಈಜುರೆಕ್ಕೆಗಳ ಮೇಲೆಕಪ್ಪು ಮಚ್ಚೆಗಳಿವೆ.
ಸಂತಾನಾಭಿವೃದ್ಧಿ : ನಿರ್ದಿಷ್ಟ ಋತು ಮಾಸವಿಲ್ಲ. ಕೃತಕವಾಗಿ ಸಂತಾನೋತ್ಪತ್ತಿ ನಡೆಸಬಹುದು.
ಸ್ವಭಾವ : ಮೂಲತಃ ಅಮೇರಿಕ ಸಂಯುಕ್ತ ಸಂಸ್ಥಾನದ ಈ ಮೀನುಗಳನ್ನು ಸೊಳ್ಳೆ ಮರಿಗಳನ್ನು ಇಂದು ಮಲೇರಿಯಾ ನಿರೋಧಕ್ಕೆ ನೆರವಾಗುತ್ತದೆಂದು ಕರ್ನಾಟಕದಲ್ಲಿ ತಂದು ಬಿಡಲಾಯ್ತು. ಹೊಸ ವಸತಿಗಳಲ್ಲಿ ಚೆನ್ನಾಗಿ ಹೊಂದಿಕೊಂಡು ಬೆಳೆಯುತ್ತದೆ. ಎಲ್ಲಾ ರೀತಿಯ ಕೊಳಕು ನಿಂತ ನೀರುಗಳಲ್ಲಿಯೂ ಯಶಸ್ವಿಯಾಗಿ ಬದುಕುತ್ತದೆ. ಆದರೆ ಇದರಿಂದ ಒಂದು ಕೆಟ್ಟ ಅನುಭವವಾಗಿದೆ. ಹೊಸದಾಗಿ ತಂದು ಬಿಟ್ಟ ಕಡೆಗಳಲ್ಲಿ ಈ ಮೀನು ವರವಾಗುವುದರ ಬದಲು ಶಾಪವಾಗಿ ಪರಿಣಮಿಸಿದೆ. ಹೊಸ ವಸತಿಗಳಲ್ಲಿ ಹಾನಿಕಾರಕವಾಗಿ ವರ್ತಿಸುತ್ತಿದೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪೈಸಸ್ (ಮೀನುಗಳು) (೯)
ಗಣ : ಒಫಿಯೊಸಿಫಾಲಿಫಾರ್ಮಿಸ್ (Ophiocephaliformes)
ಕುಟುಂಬ : ಒಫಿಯೊಸಿಫಾಲಿಡೀ (Ophiociphalidae)
ಉದಾ : ಹಾವು ತಲೆ ಮೀನು (Snake- head fish)
ಶಾಸ್ತ್ರೀಯನಾಮ : ಚೆನ್ನ ಪಂಕ್ಟೇಟಸ್

ವಿತರಣೆ : ಕರ್ನಾಟಕದ ಎಲ್ಲ ಸಿಹಿನೀರು ಕೊಳ ಕೆರೆ, ಗುಂಡಿಗಳು, ನದಿಗಳಲ್ಲಿ ದೊರಕುತ್ತದೆ :
ಗಾತ್ರ : ೨ ಅಡಿ / ೬೦ ಸೆಂ. ಮೀ. ಉದ್ದ ಬೆಳೆಯುತ್ತದೆ.
ಆಹಾರ : ಎಲ್ಲಾ ವಿಧವಾದ ಜಲಸಸ್ಯಗಳು ಮತ್ತು ಕೊಳೆತ ಜೀವ ಪದಾರ್ಥಗಳು.
ಲಕ್ಷಣಗಳು : ತಲೆ ಹಾವಿನ ತಲೆಯಂತೆ ತ್ರಿಕೋನಾಕಾರವಾಗಿದೆ. ಮೂತಿ ಚೂಪಾಗಿದೆ. ಆದ್ದರಿಂದ ಈ ಮೀನನ್ನು ಹಾವಿನ ತಲೆ ಮೀನು ಎಂದು ಹೆಸರಿಸಿದ್ದಾರೆ. ಬೆನ್ನಿನ ಮತ್ತು ಗುದ ಈಜುರೆಕ್ಕೆಗಳು ಉದ್ದವಾಗಿದ್ದರೂ ಬಾಲದ ಈಜುರೆಕ್ಕೆಯೊಂದಿಗೆ ಕೂಡಿಕೊಂಡಿಲ್ಲ. ಭುಜದ ಈಜು ರೆಕ್ಕೆಗಳು ಸೊಂಟದ ಈಜುರೆಕ್ಕೆಗಳ ಮೇಲಿವೆ. ಪಾರ್ಶ್ವ ಪಂಕ್ತಿ ವಿಚ್ಛಿನ್ನ ವಾಗಿದೆ. ಚರ್ಮದ ಮೇಲೆ ತೀನಾಯಿಡ್ ರೀತಿಯ ಹುರುಪೆಗಳ ಹೊದಿಕೆ ಉಂಟು.
ಸಂತಾನಾಭಿವೃದ್ಧಿ : ಮಳೆಗಾಲ, ಹೆಚ್ಚಾಗಿ ಮುಂಗಾರು ಕಾಲದಲ್ಲಿ
ಸ್ವಭಾವ : ಇದು ವಾಸಿಸುವ ನೀರಿನ ತಾಣಗಳಲ್ಲಿ ನೀರು ಕಡಿಮೆಯಾದಾಗ, ಅಥವಾ ಅದು ಒಣಗಿದಾಗ ಒಂದು ನೀರು ತಾಣದಿಂದ ಇನ್ನೊಂದಕ್ಕೆ ವಲಸೆ ಹೋಗುತ್ತದೆ. ಇದು ಗಾಳಿಯನ್ನು ಉಸಿರಾಡಬಲ್ಲದು ಎನ್ನುವುದು ವಿಶೇಷ ಲಕ್ಷಣ ಮತ್ತು ಇದರ ವಸತಿಗೆ ಹೊಂದಿ ಕೊಳ್ಳುವ ಪ್ರವೃತ್ತಿಗೆ ಉದಾಹರಣೆ, ಕಿವಿರು ಕೋಣೆಯ ಊರ್ಧ್ವ ಭಾಗವು ರಕ್ತನಾಳ ಪೂರಿತವಾಗಿದ್ದು ಅಲ್ಲಿಗೆ ಒಳಬರುವ ಗಾಳಿಯಿಂದ ಆಮ್ಲಜನಕವನ್ನು ಹೀರಿಕೊಳ್ಳುಬಲ್ಲ ಶಕ್ತಿ ಇದೆ. ಈ ಭಾಗವು ಪುಪ್ಪುಸಗಳಂತೆ ವರ್ತಿಸುತ್ತದೆ. ಅಷ್ಟೇನು ರುಚಿ ಇಲ್ಲದ ಮೀನು, ಆದರೆ ಇದು ದುಬಾರಿ ಅಲ್ಲವಾದ್ದರಿಂದ ಬಡವರಿಗೆ ಸುಲಭವಾಗಿ ದೊರಕುವ, ಅವರು ಇಷ್ಟಪಡುವ ಬಡವರ ಬಂಧು.
—-
ಗಣ : ಚೆನ್ನಿಫಾರ್ಮಿಸ್
ಕುಟುಂಬ : ಚೆನ್ನಿಡೀ
ಉದಾ : ದೈತ್ಯ ಹಾವು ತಲೆ ಮೀನು (Giant snake head), ಹೂವಿನ ಮರಲೆ, ಮದಿಂಚೆ, ಅವಿಯು
ಶಾಸ್ತ್ರೀಯನಾಮ : ಚೆನ್ನ ಮಾರುಲಿಯಸ್ (Chenna marulius)

ವಿತರಣೆ : ದೊಡ್ಡ ಕೆರೆಗಳು, ನದಿಗಳಲ್ಲಿ ಸಮಾನ್ಯವಾಗಿ ವಾಸ. ಹೆಚ್ಚು ಆಳವಿಲ್ಲದ ನೀರಿನಲ್ಲಿ ಇರುತ್ತವೆ.
ಗಾತ್ರ : ೧೨೨ ಸೆಂ. ಮೀ. ಉದ್ದ ಬೆಳೆಯುತ್ತದೆ. ಸಾಧಾರಣ ೪೬ ಸೆಂ. ಮೀ ಉದ್ದವಿರುತ್ತದೆ.
ಆಹಾರ : ಜಲಸಸ್ಯಗಳು, ಮಾಂಸಾಹಾರಿಯೂ ಹೌದು ಮುಸುರೆ, ಕಪ್ಪೆ ಕೀಟಗಳನ್ನು ತಿನ್ನುತ್ತದೆ.
ಲಕ್ಷಣಗಳು : ಉದ್ದವಾದ ದುಂಡು ದೇಹ. ಇದರ ತಲೆ ಹಾವಿನ ತಲೆಯಂತಿದೆ ಎಂದೇ ಇದನ್ನು ಹಿಂದೆ ಹಾವಿನ ತಲೆ ಮೀನು ಎಂಬ ಅರ್ಥ ಬರುಬ ಓಫಿಯೋಸಿಫಾಲಸ್ ಜಾತಿಯ ಹೆಸರಿನಿಂದ ಕರೆಯಿತ್ತಿದ್ದರು. ಇತ್ತೀಚಿಗಷ್ಟೇ ವರ್ಗೀಕರಣ ತಜ್ಞರು ಈ ಜಾತಿಗೆ ಚೆನ್ನ ಎಂಬ ಹೆಸರು ಕೊಟ್ಟಿದ್ದಾರೆ. ಇದಕ್ಕೆ ಸಾಧಾರಣ ಗಾತ್ರದ ಕಣ್ಣುಗಳಿವೆ. ಬಾಯಿ ದೊಡ್ಡದು. ತಲೆಯ ಮೇಲೆ ಅನೇಕ ಕುಳಿಗಳಿವೆ. ಈ ಕುಳಿಗಳು ಹೆಚ್ಚು ಕಡಿಮೆಶ್ವಾಸಕೋಶಗಳಂತೆ ಗಾಳಿಯನ್ನು ಉಸಿರಾಡಲು ನೆರವಾಗುತ್ತವೆ. ಈ ಅನುಕೂಲದಿಂದಾಗಿ ಈ ಮೀನು ನೀರಿನಿಂದ ಹೊರಗೂ ಕೆಲಕಾಲ ಬದುಕಿರಬಲ್ಲದು. ಕೆಳಗಿನ ದವಡೆಯಲ್ಲಿ ೭ ರಿಂದ ೮ ಕೋರೆ ಹಲ್ಲುಗಳಿವೆ. ಈ ಕೋರೆ ಹಲ್ಲುಗಳ ಮುಂದೆ ಮೊಳಕೆ ಹಲ್ಲು ಸಾಲುಗಳಿವೆ. ಇದರ ಭುಜದ ಈಜುರೆಕ್ಕೆಗಳು ಸಾಧಾರಣ ಗಾತ್ರದವು. ಗುಲಾಬಿ ಎಸಳಿನಾಕಾರದ ಹುರುಪೆಗಳಿವೆ. ಪಾರ್ಶ್ವ ಪಂಕ್ತಿಯಲ್ಲಿ ೬೦ ರಿಂದ೭೦ ಹುರುಪೆಗಳಿವೆ. ನಾಲ್ಕು ಜೊತೆ ಕಿವಿರು ರಂಧ್ರಗಳುಂಟು.
ದೇಹದ ಮೇಲ್ಭಾಗ ಬೂದುಮಿಶ್ರಿತ ಹಸಿರು ಬಣ್ಣ ತಳಭಾಗ ಮಾಸಲು ಬಿಳುಪು. ಪಕ್ಕೆಗಳಲ್ಲಿ ೫ ರಿಂದ ೬ ಅಂಡಾಕಾರದ ದಟ್ಟ ಮಾಸಲು ಹಳದಿ ಮತ್ತು ಕೆಂಪು ಛಾಯೆಯ ಮಚ್ಚೆಗಳಿವೆ. ದೇಹದ ಮೇಲೆಲ್ಲಾ ಹರಡಿದಂತೆ, ಬೆನ್ನು ಮತ್ತು ಗುದ ಈಜುರೆಕ್ಕೆಗಳ ಮೇಲೂ ಬಿಳಿ ಮಚ್ಚೆಗಳಿವೆ. ಮಚ್ಚೆಗಳು ದೇಹದ ಹಿಂತುದಿಯ ಕಡೆಗೆ ಹೆಚ್ಚು ಕೇಂದ್ರೀಕೃತವಾಗಿವೆ. ಜೋಡು ಈಜುರೆಕ್ಕೆಗಳು ಮಾಸಲು ಕೆಂಪು ಛಾಯೆಯ ಬಣ್ಣ ಹೊಂದಿವೆ. ಬಾಲದ ಈಜುರೆಕ್ಕೆಯ ಮೇಲೆ ಒಡೆದ ಸಾಲುಗಳಂತೆ ಹರಡಿದ ಬಿಳಿಯ ಮಚ್ಚೆಗಳಿವೆ. ಮರಿಗಳಲ್ಲಿ ಕಣ್ಣಿನ ಹಿಂಭಾಗದಿಂದ ಬಾಲದ ತುದಿಯವರೆಗೆ, ಬಾಲದ ಈಜುರೆಕ್ಕೆಯ ನಡುವಿನವರೆಗೆ ಕಿತ್ತಳೆ ಬಣ್ಣದ ಪಟ್ಟಿ ಇರುತ್ತದೆ.
ಸಂತಾನಾಭಿವೃದ್ಧಿ : ಈ ಮೀನುಗಳು ವರ್ಷವಿಡಿ ಸಂತಾನೋತ್ಪತ್ತಿ ನಡೆಸುತ್ತವಾದರೂ ಮಳೆಗಾಲದಲ್ಲಿ ಹೆಚ್ಚು ಮೊಟ್ಟೆಗಳನಿಡುತ್ತವೆ. ಹೆಣ್ಣು ಮೀನು ಸಂತಾನ ರಕ್ಷಣೆಯ ಸ್ವಭಾವ ತೋರುತ್ತದೆ. ಮೊಟ್ಟೆಗಳನ್ನು ಗೂಡಿನಲ್ಲಿಟ್ಟು ಕಾದು ರಕ್ಷಿಸುತ್ತದೆ. ಒಂದೆರಡು ದಿನಗಳಲ್ಲಿ ಮೊಟ್ಟೆ ಒಡೆದು ಮರಿಗಳು ಹೊರಬರುತ್ತದೆ. ಒಂದು ಅಡಿ ಉದ್ದ ಬೆಳೆಯುವಷ್ಟರಲ್ಲಿ ಲಿಂಗಪ್ರೌಡತನಗಳಿಸುತ್ತವೆ.
ಸ್ವಭಾವ : ದಕ್ಷಿಣ ಭಾರತದಲ್ಲಿ ನೀರಾವರಿ ಕೊಳಗಳಲ್ಲಿ ಇದನ್ನು ಸಾಕುತ್ತಾರೆ. ಇದರ ಮಾಂಸಾಹಾರಿ ಸ್ವಭಾವದಿಂದ, ಕೊಳೆದ ಇತರ ಮೀನುಗಳನ್ನು ತಿನ್ನಬಹುದೆಂಬ ಭಾವನೆಯಿಂದ ಜಲಕೃಷಿ ಕೈಗೊಳ್ಳುವವರು ಇದನ್ನು ವರ್ಜಿಸುತ್ತಾರೆ.
ಈ ಜಾತಿಯ ಇನ್ನೊಂದು ಬಳಕೆಯ ಉದಾಹರಣೆ
ಪಟ್ಟೆ ಹಾವು ತಲೆ ಮೀನು (Striped or banded snake head)
ಶಾಸ್ತ್ರೀಯನಾಮ : ಚೆನ್ನ ಸ್ಟ್ರೆಯೇಟಸ್ (Channa striatus)
ವಿತರಣೆ : ಭಾರತದಲ್ಲಿ ಎಲ್ಲೆಡೆ ಸಾಮಾನ್ಯವಾಗಿ ದೊರಕುತ್ತದೆ. ಸಿಹಿನೀರಿನ ಕೊಳ, ನದಿ, ಕೆರೆಗಳು, ಹುಲ್ಲು ಜೊಂಡು ಕೆರೆಗಳು, ಬತ್ತದ ಗದ್ದೆಗಳಲ್ಲಿ ವಾಸಿಸುತ್ತದೆ.
ಗಾತ್ರ : ೬೦ ರಿಂದ ೭೫ ಸೆಂ. ಮೀ. ಉದ್ದ ಬೆಳೆಯುತ್ತದೆ. ಸಾಮಾನ್ಯ ಗಾತ್ರ ೩೦ ರಿಂದ ೪೦ ಸೆಂ. ಮೀ.
ಆಹಾರ : ಚೆನ್ನ ಮಾರುಲಿಯಸ್ ನಂತೆಯೇ
ಲಕ್ಷಣಗಳು : ಕೆಳದವಡೆಯಲ್ಲಿ ೪ ರಿಂದ ೭ ಕೋರೆ ಹಲ್ಲುಗಳಿವೆ. ಇಲ್ಲಿಯೂ ಮೊಳಕೆ ಹಲ್ಲುಗಳಿವೆ. ಪಾರ್ಶ್ವ ಪಂಕ್ತಿಯಲ್ಲಿ ೫೦ ರಿಂದ ೫೭ ಹುರುಪೆಗಳಿರುತ್ತವೆ. ದೇಹದ ಮೇಲೆ ಓರೆಯಾಗಿ ಹರಡಿದ, ನಡುಭಾಗದಿಂದ ಬೆನ್ನಿನ ಅಂಚು ಮತ್ತು ಹೊಟ್ಟೆ ಭಾಗದ ಅಂಚಿನ ಕಡೆಗೆ ಹರಡಿದ ಕಡು ಹಸಿರು ಪಟ್ಟಿಗಳಿವೆ. ಇದರಿಂದಲೇ ಇದಕ್ಕೆ ಪಟ್ಟೆ ಹಾವು ಮೀನೆಂಬ ಸಾಮಾನ್ಯ ಹೆಸರು. ಬೆನ್ನಿನ ಮತ್ತು ಗುದ ಈಜುರೆಕ್ಕೆಗಳ ಮೇಲೂ ಪಟ್ಟಿಗಳಿವೆ. ಮೂತಿಯ ತುದಿಯಿಂದ ಕಿವಿರು ಕವಚದವರೆಗೆ ಓರೆಯಾಗಿ ಹರಡಿದ ಪಟ್ಟಿ ಇದೆ.
ಸಂತಾನಾಭಿವೃದ್ಧಿ : ೩೦ ಸೆಂ. ಮೀ. ಉದ್ದ ಬೆಳೆಯುತ್ತಿದ್ದಂತೆ ಎರಡು ವರ್ಷ ವಯಸ್ಸಾದಂತೆ ಹೆಣ್ಣು ಲಿಂಗ ಪ್ರೌಡತನಗಳಿಸಿ ಮೊಟ್ಟೆ ಇಡಲು ಆರಂಭಿಸುತ್ತದೆ. ಕೆಲವು ನೂರರಿಂದ ಸಾವಿರಕ್ಕೂ ಮೇಲ್ಪಟ್ಟು ಸಂಖ್ಯೆ ಮೊಟ್ಟೆಗಳನ್ನಿಡುತ್ತದೆ. ಇದು ಬಹಳ ಜನಪ್ರಿಯವಾದ ಆಹಾರ ಮೀನು ಇದರ ಮಾಂಸ ಗಟ್ಟಿ ರುಚಿ ಮತ್ತು ಹೆಚ್ಚು ಕಡಿಮೆ ಮೂಳೆ ರಹಿತ.
—-
ಗಣ : ಪ್ಲೂರೊನೆಕ್ಟಫಾರ್ಮಿಸ್ (Pleuronectiformes)
ಕುಟುಂಬ : ಪ್ಲೂರೊನೆಕ್ಟೆಡೀ (Pleuronectidae)
ಉದಾ : ಚಪ್ಪಟೆ ಮೀನು (Flast fish) ಸೆಟ್ಟೊಡಿಡೀ(Psettodidae)
ಶಾಸ್ತ್ರೀಯನಾಮ : ಪ್ಲೊರೋನೆಕ್ಟಿಸ್‌ಇರುಮಿ (Pleuronectis erumi)

ವಿತರಣೆ : ಕಡಲ ತಡಿವಾಸಿ. ಉಷ್ಣ ವಲಯ ಮತ್ತು ಸಮಶೀತೋಷ್ಣ ವಲಯದ ಕಡಲುಗಳಲ್ಲಿ ದೊರಕುವುದು.
ಗಾತ್ರ : ಸಾಧಾರಣ ಗಾತ್ರದ ಮೀನುಗಳು. ೬ ರಿಂದ ೮ ಅಂಗುಲ ಉದ್ದ ಇರುತ್ತವೆ.
ಆಹಾರ : ಕಡಲ ತಳದ ಸೂಕ್ಷ್ಮಜೀವಿಗಳು ಕಡಲ ಮೇಲಿನ ಸ್ತರಗಳಿಂದ ಸತ್ತು, ಕೊಳೆತು ತಳಕ್ಕೆ ಮುಳುಗುವ ಜೀವಿ ಭಾಗಗಳು ವಿಸರ್ಜಿತ ವಸ್ತುಗಳು ಇತ್ಯಾದಿ.
ಲಕ್ಷಣಗಳು : ದೇಹ ಅಸಮಮಿತಿಯನ್ನು ಪ್ರದರ್ಶಿಸುತ್ತದೆ. ದೇಹವು ಓರೆಯಾಗಿ ಊರ್ಧ್ವ ಪಾರ್ಶ್ವದಿಂದ ಅಧೋಪಾರ್ಶ್ವದ ಕಡೆಗೆ ತಟ್ಟಿದಂತೆ ಚಪ್ಪಟೆಯಾಗಿದೆ. ಆದುದರಿಂದ ಈ ಕುಟುಂಬದ ಮೀನುಗಳಿಗೆ ಚಪ್ಪಟೆ ಮೀನುಗಳೆಂಬ ಹೆಸರು ಬಂದಿದೆ. ಇದು ಕೆಳಗೆ ವಿರಮಿಸಿದಾಗ ಕಣ್ಣುಗಳೆರಡೂ ಒಂದೆಡೆ ಮೇಲಿರುತ್ತವೆ. ಕಡಲ ತಳವನ್ನು ತಲುಪುವ ಅಲ್ಪಸ್ವಲ್ಪ ಬೆಳಕನ್ನು ಗ್ರಹಿಸುವ ಯತ್ನವಿದ್ದಂತೆ ತೋರುತ್ತದೆ. ಮೊಟ್ಟೆಯಿಂದ ಹೊರಬಂದ ಮರಿ ಉಳಿದೆಲ್ಲ ಮೀನುಗಳಂತೆ ಮತ್ತು ಮೀನು ಮರಿಗಳಂತೆ ದ್ವಿಪಾರ್ಶ್ವ ಸಮಮಿತಿಯನ್ನೇ ತೋರುತ್ತದೆ. ಇದರ ಕಣ್ಣುಗಳು ತಲೆಯ ಪಾರ್ಶ್ವ ಭಾಗದಲ್ಲಿರುತ್ತವೆ. ಮೀನು ಬೆಳದಂತೆ, ತನ್ನ ಈಜುವ ಸ್ವತಂತ್ರ ಜೀವನವನ್ನು ತೊರೆದು ಕಡಲ ತಡಿ ವಾಸವನ್ನು ಆರಂಭಿಸಿದಾಗ ದೇಹ ಓರೆಯಾಗಿ ಚಪ್ಪಟೆಯಾಗುತ್ತದೆ ಮತ್ತು ಕಣ್ಣುಗಳು ಸ್ಥಳಾಂತರಗೊಂಡು ಒಂದೆಡೆ ಸೇರುತ್ತವೆ. ಉಳಿದೆಲ್ಲ ಲಕ್ಷಣಗಳು ಮೀನುಗಳಂತೆ. ಬಾಯಿ ಒಂದು ಪಕ್ಕದಲ್ಲಿವೆ, ಕಿವಿರು ರಂಧ್ರಗಳೂ ಪಕ್ಕಕ್ಕೆ ಜರುಗಿದೆ.
ದೇಹದ ಮೇಲೆ ಟೀನಾಯಿಡ್‌ಅಥವಾ ಸೈಕ್ಲಾಯಿಡ್‌ಹುರುಪೆಗಳ ಹೊದಿಕೆ ಇದೆ. ಬೆನ್ನಿನ ಮತ್ತು ಗುದ ಈಜುರೆಕ್ಕೆಗಳು ಉದ್ದವಾದರು ಮುಳ್ಳು ರಹಿತವಾಗಿವೆ. ಅವು ದೇಹದ ಅಂಚಿನಲ್ಲಿ ಅಂಚು ಕಟ್ಟಿದಂತೆ ಕಾಣುತ್ತವೆ. ಭುಜದ ಈಜುರೆಕ್ಕೆಗಳು ಸಣ್ಣವು ಮತ್ತು ಪಕ್ಕದಲ್ಲಿ ಎತ್ತರದಲ್ಲಿವೆ. ಮೂಳೆ ಮೀನುಗಳಿಗೆ ಸೀಮಿತವಾದ ವಾಯುಕೋಶ ಚಪ್ಪಟೆ ಮೀನುಗಳಲ್ಲಿ ಇಲ್ಲ. ಪ್ರಾಯಶಃ ಅಗತ್ಯ ಇಲ್ಲದಿರುವುದರಿಂದ ಕಳೆದು ಹೋಗಿರಬಹುದು. ಬಾಯಿ ಕಿರಿದು, ಬಾಲದ ಈಜುರೆಕ್ಕೆ ಚೆನ್ನಾಗಿ ಬೆಳೆದಿದೆ. ಇವು ಅಂಕುಡೊಂಕಾಗಿ ವಿಕಾರವಾಗಿ ಚಲಿಸುತ್ತವೆ.
ಇದು ಆಹಾರವಾಗಿ ಬಳಸುವ ಮೀನು, ವಾಣಿಜ್ಯ ದೃಷ್ಟಿಯಿಂದ ಮುಖ್ಯವಾದುದು.
—-
ಗಣ : ಪರ್ಸೀಫಾರ್ಮಿಸ್ (Perciformes)
ಕುಟುಂಬ : ಮುಗಿಲಿಡೀ (Mugilidae)
ಉದಾ : ಗೋಬಿ (Tank goby)
ಶಾಸ್ತ್ರೀಯನಾಮ : ಗ್ಲಾಸ್ಸೊಗೋಬಿಯಸ್‌ಗಿಯುರಿಸ್‌(Glossogobius giuris)
ವಿತರಣೆ : ಮುಖ್ಯವಾಗಿ ಸಿಹಿನೀರು ವಾಸಿ. ಅಳಿವೆಗಳಲ್ಲಿ ಮತ್ತು ಕಡಲಿನಲ್ಲಿಯೂ ದೊರಕುತ್ತದೆ.
ಗಾತ್ರ : ೩೦ ಸೆಂ. ಮೀ. ಉದ್ದ ಬೆಳೆಯುತ್ತದೆ.
ಆಹಾರ : ಜಲಸಸ್ಯಗಳು ಮತ್ತು ತೇಲು ಜೀವಿಗಳು.
ಲಕ್ಷಣಗಳು : ದೇಹ ನೀಳವಾಗಿ ಚಪ್ಪಟೆಯಾಗಿದೆ. ಕಣ್ಣುಗಳು ಸಣ್ಣವು. ಜೀವಂತ ಮೀನು ಹಳದಿ-ಕಂದು, ಪಕ್ಕೆಗಳಲ್ಲಿ ಐದು ಕಪ್ಪು ಗುರುತುಗಳಿವೆ. ತಲೆಯ ಪಕ್ಕೆಗಳಲ್ಲಿ ಅಕ್ರಮ ನೇರಳೆ ಬಣ್ಣದ ಕಲೆಗಳಿವೆ. ಬೆನ್ನಿನ, ಭುಜದ ಮತ್ತು ಬಾಲದ ಈಜುರೆಕ್ಕೆಗಳು ಕಪ್ಪು ಚುಕ್ಕಿಗಳ ಕಲಸು ಮೇಲೋಗರವಾಗಿವೆ. ಎರಡನೆಯ ಬೆನ್ನಿನ ಈಜುರೆಕ್ಕೆ ಬುಡದ ಬಳಿ ಕಡುಕಪ್ಪು ಕಲೆ ಇದೆ.
ಸಂತಾನಾಭಿವೃದ್ಧಿ : ಮುಂಗಾರಿನಲ್ಲಿ ಮೊಟ್ಟೆ ಇಡುತ್ತದೆ.
ಸ್ವಭಾವ : ಮೀನುಗಾರಿಕೆ ದೃಷ್ಟಿಯಿಂದ ಈ ಮೀನು ಅಷ್ಟು ಪ್ರಮುಖವಲ್ಲ.
—-
ಗಣ : ಪರ್ಸೀಫಾರ್ಮಿಸ್ (Perciformes)
ಕುಟುಂಬ : ಅಂಬಾಸ್ಸಿಡೀ (Ambassidae)
ಉದಾ : ಸಿಪಾರಿ ಮೀನು (Seepari fish)
ಶಾಸ್ತ್ರೀಯನಾಮ : ಸೊಡೆಂಬಾಸ್ಸಿಸ್ ರಂಗ (Pseudembassis ranga)

ಇದು ಪರ್ಸಿಫಾರ್ಮಿಸ್‌ಗಣದ ಲಕ್ಷಣಗಳನ್ನೆಲ್ಲ ತೋರುತ್ತದೆ. ಆದರೆ ಇದರ ಪಾರ್ಶ್ವ ಪಂಕ್ತಿಯಿಂದ ಬಾಗಿದೆ ಕಮಾನಿನಂತಿದೆ.
ದೇಹ ಅಂಡಾಕಾರ ಮತ್ತು ಚಪ್ಪಟೆ. ಈಜುರೆಕ್ಕೆಗಳಿಗೆ ಮುಳ್ಳುಗಳಿವೆ. ಕಣ್ಣುಗಳು ದೊಡ್ಡವು. ಬಾಯಿ ತುದಿಯಲ್ಲಿದೆ ಮತ್ತು ಅಗಲವಾಗಿದೆ. ಕೆಳ ತುಟಿ ದಪ್ಪ ಮತ್ತು ಮಾಂಸಲವಾಗಿದೆ. ಕಣ್ಣಿನ ಸುತ್ತ ಏಣಿದೆ. ಈ ಏಣು ಮೇಲಿನಿಂದ ಕೆಳದವಡೆಯವರೆಗೆ ವಿಸ್ತರಿಸುತ್ತದೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪೈಸಸ್ (ಮೀನುಗಳು) (೧೦)
ಗಣ : ಪರ್ಸೀಫಾರ್ಮಿಸ್ (Perciformes)
ಕುಟುಂಬ : ನಾಂಡಿಡೀ (Nandidae)
ಉದಾ : ಬಣ್ಣದ ನಾಂಡುಸ್‌(Mottled nandus)
ಶಾಸ್ತ್ರೀಯನಾಮ : ನಾಂಡುಸ್‌ನಾಂಡುಸ್‌(Nandus nandus)
ಕರ್ನಾಟಕದಲ್ಲಿ ಇದನ್ನು ಸೆಪ್ತಿ ಮೀನೆಂದು ಕರೆಯುತ್ತಾರೆ.

ವಿತರಣೆ : ಭಾರತದ ಉಪಖಂಡ : ಸಿಹಿನೀರು ಮತ್ತು ಉಪ್ಪು ನೀರುಗಳೆರಡರಲ್ಲೂ ವಾಸಿಸುತ್ತದೆ.
ಗಾತ್ರ : ಇವು ೨೦ ಸೆಂ. ಮೀ. ಉದ್ದ ಬೆಳೆಯುತ್ತವೆ.
ಆಹಾರ : ಜಲಸಸ್ಯ ಮತ್ತು ತೇಲು ಜೀವಿಗಳು.
ಲಕ್ಷಣಗಳು : ದೇಹ ಅಸಮಚತುರಸ್ತ್ರಾಕಾರ ಮತ್ತು ಒತ್ತಿದಂತೆ ಚಪ್ಪಟೆಯಾಗಿದೆ. ತಲದಪ್ಪ ಮತ್ತು ಜಪ್ಪಟೆ. ದೊಡ್ಡಬಾಯಿ, ಮುಂದಕ್ಕೆ ಚಾಚಬಲ್ಲುದಾಗಿದೆ. ದವಡೆಗಳಲ್ಲಿ ಮೊಳಕೆಯಾಕಾರದ ಹಲ್ಲುಗಳಿವೆ. ಕಣ್ಣುಗಳು ದೊಡ್ಡವು. ಬಲವಾದ ಬೆನ್ನಿನ ಮುಳ್ಳುಗಳಿವೆ. ಆದರೆ ಗುದ ಮುಳ್ಳುಗಳಿವೆ ಮತ್ತು ಗುದ ಮುಳ್ಳು ತುಸು ಮೃದು ಮತ್ತು ಎರಡನೆಯ ಮುಳ್ಳು ಉದ್ದವಾಗಿದೆ. ಬಾಲದ ಈಜುರೆಕ್ಕೆ ತುಸು ದುಂಡಗಿದೆ. ಟೆನಾಯಿಡ್‌ಹುರುಪೆಗಳು, ಪರ್ಶ್ವ ಪಂಕ್ತಿಯ ೩೬ನೆ ಹುರುಪೆ ಮತ್ತು ೪೬ ರಿಂದ ೫೭ನೆ ಹುರುಪುಗಳ ಬಳಿ ಒಡೆದಂತಿದೆ.
ದೇಹ ಹಿಸಿರುಕಂದು. ತುಸು ಕಂದು ಮಿಶ್ರಿತ ಹೊಳಪೂ ಇದೆ. ನೇರವಾಗಿ ಮೇಲಿನಿಂದ (ಬೆನ್ನಿನಿಂದ) ಹೊಟ್ಟೆಯ ಕಡೆಗೆ ಹರಡಿದಂತೆ ಅಗಲವಾದ ಮೂರು ಪಟ್ಟಿ ಗುರುತುಗಳು ಇದ್ದು ಒಂದು ರೀತಿ ಬಣ್ಣ ವೈವಿಧ್ಯವಾಗಿದೆ. ಬಾಲದ ಈಜುರೆಕ್ಕೆ ಬುಡದಲ್ಲಿ ಕಪ್ಪು ಕಲೆ ಇದೆ. ಕಣ್ಣಿನಿಂದ ಕಿರಿದಾದ ಕಪ್ಪು ಪಟ್ಟಿಗಳು ಹೊರಕ್ಕೆ ಹರಡುತ್ತವೆ. ಈಜುರೆಕ್ಕೆಗಳು ಹಸಿರು ವರ್ಣ, ಬೆನ್ನಿನ, ಗುದ ಮತ್ತು ಬಾಲದ ಈಜುರೆಕ್ಕೆಗಳ ಮೇಲೆ ಹಳದಿ ಕಲೆಗಳ ಪಟ್ಟಿಗಳು ಮೃದು ಭಾಗದ ಮೇಲೆ ಹರಡಿವೆ.
ಸ್ವಭಾವ : ಈ ಮೀನು ನೀರು ಗುಂಡಿಗಳಲ್ಲಿ, ನೀರು ನಿಂತ ಗದ್ದೆಗಳಲ್ಲಿ ಸಾಮಾನ್ಯ. ಹೊಸದಾಗಿ ಹಿಡಿದು ಮೀನು ತುಂಬಾ ಜನಪ್ರಿಯ, ಮುಳ್ಳಿನ ಈಜುರೆಕ್ಕೆಗಳಿದ್ದರೂ ಇದನ್ನು ತಿನ್ನಲು ಆಶಿಸುತ್ತಾರೆ. ಬೇಸಿಗೆಯಲ್ಲಿ ಇದು ದೊರಕುತ್ತದೆ.
—-
ಗಣ : ಪರ್ಸೀಫಾರ್ಮಿಸ್ (Perciformes)
ಈ ಗಣಕ್ಕೆ ಸೇರಿದ ಮೀನುಗಳ ಸೊಂಟದ, ಬೆನ್ನಿನ ಮತ್ತು ಗುದ ಈಜುರೆಕ್ಕೆಗಳಿಗೆ ಮುಳ್ಳುಗಳಿಲ್ಲ.
ತಲೆಗೆ ಹುರುಪೆಗಳ ಹೊದಿಕೆಯುಂಟು.
ಕುಟುಂಬ : ಸಿಕ್ಲಿಡೀ (Cichlidae)
ಗುದ ಈಜುರೆಕ್ಕೆಯಲ್ಲಿ ೧೨ ರಿಂದ ೧೬ ಕಡ್ಡಿಗಳಿವೆ; ಆದರೆ ಈ ಜಾತಿಯಲ್ಲಿ ನಾಲ್ಕಕ್ಕಿಂತ ಹೆಚ್ಚು ಕಡ್ಡಿಗಳಿಲ್ಲ
ಉದಾ : ಪಟ್ಟಿ ಮುತ್ತು ಗುರುತು ಮೀನು (Banded Pearl spot)
ಶಾಸ್ತ್ರೀಯನಾಮ : ಎಟ್ಟ್ರೊಪ್ಲಸ್‌ಸೂರಟೆನ್ಸಿಸ್ (Etroplus suratensis)
ಕರ್ನಾಟಕದಲ್ಲಿ ಕರೀಮೀನೆಂದು ಕರೆಯುತ್ತಾರೆ.
ವಿತರಣೆ : ಭಾರತದ ದಕ್ಷಿಣ ದ್ವೀಪಕಲ್ಪ, ಕಡಲ ಹಿನ್ನೀರು, ನದಿ ಮುಖಜಭೂಮಿ ಮತ್ತು ಕಡಲು.
ಗಾತ್ರ : ೧೦-೧೨ ಸೆಂ. ಮೀ. ಉದ್ದ ಬೆಳೆಯುತ್ತದೆ. ೧೦೦ ರಿಂದ ೧೫೦ ಗ್ರಾಂ. ತೂಗುತ್ತವೆ. ಹಿನ್ನೀರಿನಲ್ಲಿ ೪೦ ಸೆಂ. ಮೀ. ಉದ್ದ ಬೆಳೆಯುತ್ತದೆ.
ಆಹಾರ : ಜಲಸಸ್ಯ ಮತ್ತು ತೇಲು ಜೀವಿಗಳು.
ಲಕ್ಷಣಗಳು : ದೇಹ ದಪ್ಪ, ಮೋಟು, ಅಂಡಾಕಾರ ಮತ್ತು ಬಲವಾಗಿ ಒತ್ತಿದಂತೆ ಚಪ್ಪಟೆಯಾಗಿದೆ. ವಿಶಾಲವಾದ ಕಣ್ಣುಗಳಿವೆ. ಮೀನಿನ ವ್ಯಾಸ ತಲೆಯ ಉದ್ದದ ೩ ರಿಂದ ೪ ರಷ್ಟು ದೊಡ್ಡದಿದೆ. ಬಾಯಿ ಸಣ್ಣದು. ಮೊಳಕೆಯಾಕಾರದ ಹಲ್ಲುಗಳು, ಮುಂಭಾಗದಲ್ಲಿ ಒಂದು ಸಾಲು ಮತ್ತು ಹಿಂಭಾಗದಲ್ಲಿ ಒಂದು ಅಥವಾ ಎರಡು ಸಾಲುಗಳು ಎರಡೂ ದವಡೆಗಳಲ್ಲಿವೆ. ತುಸು ಬಿರಿದ ಅಂಚಿನ ಬಾಲದ ಈಜುರೆಕ್ಕೆ, ಉದ್ದ ಸಾಲಿನಲ್ಲಿ ೩೫ ರಿಂದ ೪೦ ಹುರುಪೆಗಳಿವೆ. ಪಾರ್ಶ್ವ ಪಂಕ್ತಿಯು ೧೬ ಅಥವಾ ೧೮ನೆ ಹುರುಪೆ ಬಳಿ ಒಡೆದಂತೆ ಕಾಣುತ್ತದೆ. ಹುರುಪೆಗಳು ಟೀನಾಯಿಡ್‌ರೀತಿಯವು.
ದೇಹ ತೆಳು ಹಸಿರು. ಆರರಿಂದ ಎಂಟು ಸ್ಪಷ್ಟ ನೇರ ಪಟ್ಟಿಗಳಿವೆ. ಮೊದಲನೆಯದು ಕತ್ತಿನ ಬಳಿ, ಕೊನೆಯದು ಬಾಲದ ಈಜುರೆಕ್ಕೆ ಬುಡದ ಬಳಿ ಇದೆ. ಉಳಿದ ಪಟ್ಟಿಗಳು ಇವುಗಳ ನಡುವೆ ಅಂತರದಲ್ಲಿ ಹರಡಿವೆ. ಪಾರ್ಶ್ವ ಪಂಕ್ತಿಯ ಮೇಲಿರುವ ಹುರುಪೆಗಳ ಮಧ್ಯಭಾಗದಲ್ಲಿ ಬಿಳಿ ಮುತ್ತು ಗುರುತಿದೆ. ಉದರ ಭಾಗದಲ್ಲಿ ಅವ್ಯವಸ್ಥಿತ ಕಪ್ಪು ಗುರುತುಗಳಿವೆ. ಬೆನ್ನಿನ, ಬಾಲದ, ಸೊಂಟದ ಮತ್ತು ಗುದ ಈಜರೆಕ್ಕೆಗಳು ನೀಲ ಅಥವಾ ಒತ್ತು ಹಸಿರು, ಭುಜದ ಈಜುರೆಕ್ಕೆಗಳು ಹಳದಿ, ಬುಡದ ಬಳಿ ಕಪ್ಪು ಕಲೆ ಇರುತ್ತದೆ.
ಸಂತಾನಾಭಿವೃದ್ಧಿ : ಮುಂಗಾರು ಕಾಲದಲ್ಲಿ ಮೊಟ್ಟೆ ಇಡುತ್ತವೆ.
ಸ್ವಭಾವ : ಉತ್ತಮವಾದ ರುಚಿಯಾದ ಮೀನು. ಕೆರೆ ಮತ್ತು ಕೊಳಗಳಲ್ಲಿ ಹೆಚ್ಚಾಗಿ ಸಾಕುತ್ತಾರೆ. ಎರಡನೆ ವರ್ಷಕ್ಕೆ ಲಿಂಗಪ್ರೌಢತನಗಳಿಸುತ್ತವೆ. ದೇಹದ ಮೇಲೆ ಮುಳ್ಳುಗಳಿರುವುದರಿಂದ ಚೆನ್ನ ಮೀನುಗಳು ಬಾಯಿಗೆ ಸುಲಭವಾಗಿ ಸುಗುವುದಿಲ್ಲ. ಆದ್ದರಿಂದ ಚೆನ್ನ ಮೀನಿನ ಜೊತೆಗೆ ಇದನ್ನು ಸಾಕಬಹುದು.
—-
ಗಣ : ಪರ್ಸೀಫಾರ್ಮಿಸ್ (Perciformes)
ಕುಟುಂಬ : ಸಿಕ್ಲಿಡೀ (Cichlidae)
ಉದಾ : ಕರಿಮೀನು (Banded perispot/striped chromide)
ಶಾಸ್ತ್ರೀಯನಾಮ : ಎಟ್ರೊಪ್ಲಸ್‌ಸುರತೆನ್ಸಿಸ್‌(Etroplus surtensis)

ವಿತರಣೆ : ಅಳಿವೆ ಮತ್ತು ಕ್ಷಾರ ನೀರುಗಳು ಮತ್ತು ಕಡಲಿನಲ್ಲಿಯೂ ವಾಸ.
ಗಾತ್ರ : ೪೦ ಸೆಂ. ಮೀ. ಉದ್ದ ಬೆಳೆಯುತ್ತವೆ.
ಆಹಾರ : ಜಲಸಸ್ಯಗಳು ಮತ್ತು ತೇಲು ಜೀವಿಗಳು.
ಲಕ್ಷಣಗಳು : ದೇಹ ತುಸು ಗಾತ್ರವಾಗಿಯೂ, ಅಂಡಾಕಾರವಾಗಿಯೂ ಮತ್ತು ಚಪ್ಪಟೆಯಾಗಿಯೂ ಇದೆ. ಕಣ್ಣುಗಳು ದೊಡ್ಡವು. ಬಾಯಿ ಕಿರಿದು, ಮೊಳೆಯಾಕಾರದ ಹಲ್ಲುಗಳು ಎರಡೂ ದವಡೆಗಳಲ್ಲಿ ಮುಂತುದಿಯಲ್ಲಿ ಒಂದು ಸಾಲಿನಲ್ಲಿಯೂ, ಹಿಂಭಾಗದಲ್ಲಿ ೨ ಅಥವಾ ೩ ಸಾಲುಗಳಲ್ಲವೆ. ಅಂಚಿಲ್ಲದ ಬಾಲದ ಈಜುರೆಕ್ಕೆಗಳು. ಹುರುಪೆಗಳು ದುರ್ಬಲವಾಗಿ ಟೀನಾಯಿಡ್‌ರೀತಿಯವು. ಪಾರ್ಶ್ವ ಪಂಕ್ತಿಯು ೧೬ ಅಥವಾ ೧೮ನೆ ಹುರುಪೆಯ ಬಳಿ ಒಡೆದಂತೆ ಕಾಣುತ್ತದೆ. ದೇಹದ ಮೇಲೆ ಉದ್ದಕ್ಕೂ ಹರಡಿದಂತೆ ೩೫ ರಿಂದ ೪೦ ಹುರುಪೆ ಶ್ರೇಣಿಗಳಿವೆ.
ಜೀವಂತ ಮೀನಿನ ಬಣ್ಣ ತಿಳಿ ಹಳದಿ. ಕತ್ತಿನ ಭಾಗದಿಂದ ಬಾಲದ ಬುಡದವರೆಗೆ ಹರಡಿದಂತೆ ಮೇಲಿನಿಂದ ಕೆಳಕ್ಕೆ ಹರಡಿದ ೬ ರಿಂದ ೮ ಅಸ್ಪಷ್ಟ ಪಟ್ಟಿಗಳಿವೆ. ಪಾರ್ಶ್ವ ಪಂಕ್ತಿಯ ಸಾಲಿನ ಮೇಲಿರುವ ಹುರುಪೆಗಳ ನಡುವೆ ಬಿಳಿಯ ಗುರುತುಗಳಿರುತ್ತವೆ. ಉದರ ಭಾಗದಲ್ಲಿ ಅವ್ಯವಸ್ಥಿತ ಕೆಲವು ಕಪ್ಪು ಚುಕ್ಕಿಗಳಿವೆ. ಬೆನ್ನಿನ, ಬಾಲದ, ಸೊಂಟದ ಮತ್ತು ಗುದ ಈಜುರೆಕ್ಕೆಗಳು ನೀಲಿ ಅಥವಾ ಕೊಳಕು ಹಸಿರು. ಭುಜದ ಈಜುರೆಕ್ಕೆಯ ಬುಡದ ಬಳಿ ಕಪ್ಪು ಕಲೆಯಿದ್ದು ಹಳದಿ ಬಣ್ಣವಾಗಿರುತ್ತವೆ.
ಸಂತಾನಾಭಿವೃದ್ಧಿ : ವರ್ಷಾನುಕಾಲ ಸಂತಾನೋತ್ಪತ್ತಿ ಚಟುವಟಿಕೆ ಕಂಡುಬರುತ್ತದೆ. ಎರಡನೆಯ ವರ್ಷಕ್ಕೆ ಲಿಂಗ ಪ್ರೌಢತನಗಳಿಸುತ್ತವೆ. ಉಪ್ಪು ನೀರುವಾಸಿ ಮೀನುಗಳಲ್ಲಿ ಕಡು ಕೆಂಪು ಬಣ್ಣ ಮತ್ತು ಪಟ್ಟಿಗಳು ಕಪ್ಪಾಗಿರುತ್ತವೆ ಹಾಗೂ ಸ್ಪಷ್ಟವಾದ ಬಿಳಿ ಗುರುತುಗಳಿರುತ್ತವೆ. ಮುಂಗಾರು ಕಾಲದಲ್ಲಿ ಈ ಮೀನಿನ ಬಣ್ಣ ಬಹಳ ಅಂದವಾಗಿರುತ್ತದೆ. ಹೆಣ್ಣುಗಳು ಮೊಟ್ಟೆಗಳನ್ನು ಕಾದು ಕಾಪಾಡುತ್ತದೆ.
ಸ್ವಭಾವ : ಕ್ಷಾರ ನೀರುಗಳಲ್ಲಿ ಈ ಮೀನು ಬಹಳ ಸಾಮಾನ್ಯ. ಕೆರೆ ಮತ್ತು ಕೊಳಗಳಲ್ಲಿ ಇವನ್ನು ಹೆಚ್ಚಾಗಿ ಸಾಕುತ್ತಾರೆ. ಅಲ್ಲಿ ಅವು ಸ್ವಾಭಾವಿಕವಾಗಿಯೇ ಸಂತಾನೋತ್ಪತ್ತಿ ನಡೆಸುತ್ತವೆ. ಜಲಸಸ್ಯಗಳು ಹೆಚ್ಚಾಗಿ ಬೆಳೆಯುವಲ್ಲಿ ಇವು ಚೆನ್ನಾಗಿ ಬೆಳೆಯುತ್ತವೆ. ಅಗಲ ಹೆಚ್ಚು ಮತ್ತು ದಪ್ಪವಾಗಿರುವುದರಿಂದ ಇವು ಮುರ್ರೆಲ್‌ಮೀನುಗಳಿಗೆ ಸುಲಭವಾಗಿ ತುತ್ತಾಗುವುದಿಲ್ಲ. ಆದ್ದರಿಂದ ಇವುಗಳನ್ನು ಮುರ್ರೆಲ್‌ಗಳೊಂದಿಗೆ ಸಾಕಬಹುದು.
 
ಗಣ : ಪರ್ಸಿಫಾರ್ಮಿಸ್ (Perciformis)
ಕುಟುಂಬ : ಗೋಬಿಡೀ (Gobidae)
ಉದಾ : ಮಣ್ಣು ಮಿಣುಕ (Mud skipper)
ಶಾಸ್ತ್ರೀಯನಾಮ : ಸ್ಠೆನೋಗೋಬಿಯಸ್‌ಮಲಬಾರಿಕಸ್‌ಪೆರಿಯಾಪ್ಥಾಲ್ಮಸ್‌ಕೋವಳಂ (Periopthalmus kovalum)

ವಿತರಣೆ : ಕಡಲ ಜೌಗು ನೀರು, ಅಳವೆ, ಉಬ್ಬರ ಹಿನ್ನೀರುಗಳಲ್ಲಿ ಸಾಮಾನ್ಯ. ಉಬ್ಬರ ವಿಳಿತಗಳ ಬಂಡೆ ಸಾಲುಗಳ ಮಧ್ಯೆ ನಿಲ್ಲುವ ನೀರು. ಸಾಮಾನ್ಯವಾಗಿ ಕಡಲ ದಂಡೆ, ದಂಡೆಗೆ ಸನಿಹದಲ್ಲಿ ವಾಸ.
ಗಾತ್ರ : ಚಿಕ್ಕ ಗಾತ್ರದ ವಿಚಿತ್ರ ಮೀನು ೬- ೧೦ ಅಂಗುಲ ಉದ್ದ.
ಆಹಾರ : ಕೀಟಾಹಾರಿ.
ಲಕ್ಷಣಗಳು : ಟೀನಾಯಿಡ್‌ಹುರುಪೆಗಳ ಹೊದಿಕೆ. ಇದರ ವಿಶೇಷ ರಚನೆ ಎಂದರೆ ನೀರಿನ ಮೇಲ್ಮೈನಲ್ಲಿ ವಿರಮಿಸಿ ಏಕಾಲದಲ್ಲಿ ನೀರಿನ ಒಳಗೆ ಮತ್ತು ನೀರಿನ ಹೊರಗೂ ನೋಡುವುದಕ್ಕೂ ಹೊಂದಿಕೊಂಡ ಕಣ್ಣುಗಳು ಎರಡೂ ಕಣ್ಣುಗಳು ಪರಸ್ಪರ ಹತ್ತಿರದಲ್ಲಿವೆಯಲ್ಲದೆ ಉಬ್ಬಿದಂತೆ ತಲೆಯ ಮೇಲೆ ಪ್ರಧಾನವಾಗಿ ಕಾಣುತ್ತವೆ. ಕಪ್ಪೆಯ ಕಣ್ಣುಗಳಂತೆ ಹಿಂದಕ್ಕೂ ಮುಂದಕ್ಕೂ ಚಲಿಸಬಲ್ಲವು. ಬಂಡೆಗಳ ಮೇಲೆ ಕುಳಿತಾಗ ತಲೆ ಮತ್ತು ಮುಂಡಭಾಗ ನೀರಿನಿಂದ ಹೊರಗಿದ್ದು ಬಾಲ ನೀರಿನಲ್ಲಿ ಮುಳುಗಿರುತ್ತದೆ. ಬಾಲದ ಈಜುರೆಕ್ಕೆಗೆ ಹೆಚ್ಚಿನ ರಕ್ತ ಪರಿಚಲನೆಗೆ ಅವಕಾಶವಿರುವುದರಿಂದ ಉಸಿರಾಟದಲ್ಲಿ ನೆರವಾಗುತ್ತದೆಂಬ ಅಭಿಪ್ರಾಯ ಇದೆ. ಬಂಡೆಗಳ ಮೇಲೆ ಕುಳಿತಾಗ ಕಿವಿರು ರಂಧ್ರಗಳಿರುವ ಕುತ್ತಿಗೆಯ ಭಾಗ ನೀರಿನಿಂದ ಹೊರಗಿರುವುದರಿಂದ ನೀರಿನಲ್ಲಿ ಮುಳುಗಿರುವ ಬಾಲ ಉಸಿರಾಟಕ್ಕೆ ನೆರವಾಗುತ್ತದೆ ಎಂಬ ವಾದವನ್ನು ಒಪ್ಪ ಬೇಕಾಗುತ್ತದೆ. ಖಡಾಖಂಡಿತವಾಗಿ ಹೇಳುವಂತಿಲ್ಲ ಕಿವಿರು ಕೋಣೆಗಳು ದೊಡ್ಡವು ಮತ್ತು ಬಾಯಿಂದ ನುಂಗಿದ ಗಾಳಿಯಿಂದ ತುಂಬಿ ಗಾಳಿಯನ್ನು ಉಸಿರಾಡಲು ಮಾರ್ಪಟ್ಟಿವೆ.
ಈ ಮೀನಿನ ಕಣ್ಣುಗಳು ವಿಶೇಷವಾಗಿ ಮಾರ್ಪಟ್ಟಿವೆ. ತಲೆಯ ಗಾತ್ರಕ್ಕೆ ತುಸು ಹೆಚ್ಚು ಅನ್ನಿಸುವ ಕಣ್ಣುಗಳು ನೆತ್ತಿಯ ಮೇಲಿವೆ. ಪ್ರತಿಯೊಂದು ಕಣ್ಣು ಮೇಲಿನ ಅರ್ಧ ನೀರಿನಿಂದ ಹೊರಗೆ ನೋಡುವುದಕ್ಕೂ, ಕೆಳಗಿನ ಅರ್ಧ ನೀರಿನಲ್ಲಿ ನೋಡುವುದಕ್ಕೂ ಹೊಂದಿಕೊಂಡಿವೆ. ಹೀಗಾಗಿ ನೀರಿನಲ್ಲಿ ಅರ್ಧ ಮುಳುಗಿ ನೀರಿನ ಮೇಲೂ ಮತ್ತು ನೀರಿನ ಒಳಗೂ ಇದ್ದು ಎರಡೂ ಕಡೆ ನೋಡಬಹುದಾದ ಅನುಕೂಲ ಹೊಂದಿವೆ. ಕಣ್ಣುಗಳು ಹೊರಕ್ಕೆ ಉಬ್ಬಿದಂತೆ ಬಾಚಿ ಕೊಂಡಿರುವುದರಿಂದ ಪೆರಿಆಫ್ತಾಲ್ಮಸ್‌ಹೆಸರು ಬಂದಿದೆ.
ಈ ಎಲ್ಲ ಮಾರ್ಪಾಡುಗಳ ಸಹಾಯದಿಂದ, ಉಳಿದೆಲ್ಲ ಮೀನುಗಳು ನೀರಿನಿಂದ ಹೊರಗೆ ಬಹಳ ಕಾಲವಿದ್ದರೆ ಸಾಯಬಹುದಾದ ಪರಿಸ್ಥಿತಿಗಳಲ್ಲಿ ಈ ಮೀನು ಬದುಕಿರಬಲ್ಲದು. ನಿಜ ಹೇಳಬೇಕೆಂದರೆ ಇದು ಹೊರಬರದೆ ನೀರಿನಲ್ಲಿ ಹೆಚ್ಚು ಹೊತ್ತು ಇದ್ದರೆ ಉಸಿರುಕಟ್ಟಿ ಸಾಯುತ್ತದೆ.
ಭುಜದ ಈಜುರೆಕ್ಕೆಗಳು ನೆಲದ ಮೇಲೆ ನಡೆಯಬಹುದಾದಂತೆ ಊರಗೋಲುಗಳಂತಾಗಿವೆ. ಇವಕ್ಕೆ ಬಲವಾದ ಸ್ನಾಯುಗಳ ಆಧಾರವೂ ಇದೆ. ಕೆಸರಿನಲ್ಲಿ ಜಿಗಿದು ಓಡಾಡುತ್ತವೆ. ಅದರಿಂದ ಮಣ್ಣು ಮಿಣುಕ (ಮಡ್‌ಸ್ಕಿಪ್ಪರ್) ಎಂಬ ಹೆಸರು ಬಂದಿದೆ. ಇದು ಕೆಸರಿನಲ್ಲಿ ವಾಸ್ತವವಾಗಿ ಓಡಾಡಬಲ್ಲದು.
ಈ ಮೀನು ನೀರಿನಿಂದ ಹೊರಗೆ ಉಳಿಯಬಹುದು ಮತ್ತು ಭುಜದ ಈಜುರೆಕ್ಕೆಗಳ ಸಹಾಯದಿಂದ ಓಡಾಡಬಲ್ಲುದೆಂಬ ವಿಷಯ ಚತುಷ್ಪಾದಿ ಕಶೇರುಕಗಳ ಕಾಲುಗಳು ಮೀನುಗಳ ಜೋಡಿ ಈಜುರೆಕ್ಕೆಗಳಿಂದ ಉದ್ಭವಿಸಿರಬೇಕೆಂಬ ವಾದಕ್ಕೆ ಪುಷ್ಟಿಕೊಡುತ್ತದೆ.
—-
ಗಣ : ಪರ್ಸೀಫಾರ್ಮಿಸ್ (Perciformes)
ಕುಟುಂಬ : ಸಿಕ್ಲಿಡೀ (Cichlidae)
ಉದಾ : ಎಟ್ರೊಪ್ಲಸ್‌ಮೀನು (Etroplus fish)
ಶಾಸ್ತ್ರೀಯನಾಮ : ಎಟ್ರೊಪ್ಲಸ್‌ಕೆನರೆನ್ಸಿಸ್‌(Etroplus canarensis)
ಸಾಧಾರಣ ಉದ್ದದ ಚಪ್ಪಟೆ ದೇಹದ ಮೀನು. ಭುಜದ, ಸೊಂಟದ ಮತ್ತು ಗುದ ಈಜುರೆಕ್ಕೆಗಳಿಗೆ ಮುಳ್ಳುಗಳಿವೆ. ಸಾಮಾನ್ಯವಾಗಿ ಎರಡು ಬೆನ್ನು ಈಜುರೆಕ್ಕೆಗಳಿವೆ. ಮುಂದಿನ ಬೆನ್ನು ಈಜುರೆಕ್ಕೆಯಲ್ಲಿ ೨೧ ರಿಂದ ೨೨ ಮುಳ್ಳು ರೆಕ್ಕೆ ಕಡ್ಡಿಗಳಿದ್ದರೆ ಹಿಂದಿನ ಬೆನ್ನು ಈಜುರೆಕ್ಕೆಯಲ್ಲಿ ಮೃದುವಾದ ೬ ರಿಂದ ೭ ರೆಕ್ಕೆ ಕಡ್ಡಿಗಳಿವೆ. ಎರಡು ಬೆನ್ನು ಈಜುರೆಕ್ಕೆಗಳು ಅಂಟಿಕೊಂಡು ಒಂದೆ ಎನ್ನುವಂತೆ ಕಂಡರೂ ಪ್ರತ್ಯೇಕ ರಚನೆಗಳು, ತಲೆಗೂ ಹುರುಪೆಗಳ ಹೊದಿಕೆ ಉಂಟು.

ಇದೇ ಗಣ, ಕುಟುಂಬಕ್ಕೆ ಇನ್ನೊಂದು ಉದಾಹರಣೆ
ಶಾಸ್ತ್ರೀಯ ನಾಮ : ಎಟ್ರೊಪ್ಲಸ್‌ಮ್ಯಾಕುಲೇಟಸ್‌(Etroplus maculatar)

ಇದರ ದೇಹ ಹೆಚ್ಚು ಕಡಿಮೆ ದುಂಡಗೆ ಚಪ್ಪಟೆಯಾಗಿದೆ. ಬಾಲದ ಈಜುರೆಕ್ಕೆ ಅರೆ ಚಂದ್ರಕಾರವಾಗಿದೆ ಮತ್ತು ಸ್ವಲ್ಪ ಕವಲೊಡೆದಿದೆ. ಪಾರ್ಶ್ವ ಪಂಕ್ತಿಯು ಅಸ್ಪಷ್ಟ ಪಾರ್ಶ್ವಪಂಕ್ತಿಯ ಮೇಲೆ ಬೆನ್ನಿನ ಕಡೆಗೆ ಮೂರು ಸುಮಾರು ಗಾತ್ರದ ಕಪ್ಪು ಕಲೆಗಳಿವೆ. ದೇಹದ ಮೇಲೆ ಅಡ್ಡ ಪಟ್ಟಿಗಳಿವೆ. ಬೆನ್ನು ಈಜು ರೆಕ್ಕೆಯಲ್ಲಿ ೧೨ ರಿಂದ ೨೦ ಮುಳ್ಳಿನಂತಹ ರೆಕ್ಕೆ ಕಡ್ಡಿಗಳಿವೆ.
ಇವೆರಡನ್ನೂ ಎಟ್ರೋಪ್ಲಸ್‌ಮೀನುಗಳೆಂದು ಕರೆಯುತ್ತಾರೆ.
ಪ್ರಾಣಿ – ಪಕ್ಷಿ ಸಂಪುಟ: ವರ್ಗ : ಪೈಸಸ್ (ಮೀನುಗಳು) (೧೧)
ಗಣ : ಪರ್ಸಿಫಾರ್ಮಿಸ್‌(Perciformes)
ಕುಟುಂಬ : ಅನಬಾಂಟಿಡೀ (Anabantidae)
ಉದಾ : ಏರುವ ಪರ್ಚ್ ಮೀನು (Climbing perch)
ಶಾಸ್ತ್ರೀಯನಾಮ : ಅನಬಾಸ್ ಟೆಸ್ಟೂಡಿಯನ್ಸ್ (Anabas tesudiens)
ಕರ್ನಾಟಕದಲ್ಲಿ ಇದನ್ನು ಪನ್ನೀರಿ ಕೆಂಡೈ ಎಂದು ಕರೆಯುತ್ತಾರೆ. 

ವಿತರಣೆ : ಭಾರತೀಯ ಉಪಖಂಡ, ಸಿಹಿ ನಿರು ಮತ್ತು ಉಪ್ಪು ನೀರು ವಾಸಿ, ನಾಲೆಗಳು, ಕೆರೆಗಳು ಮತ್ತು ಜೌಗುನೀರುಗಳಲ್ಲಿ ದೊರಕುತ್ತದೆ.
ಗಾತ್ರ : ಸಾಧಾರಣ ಗಾತ್ರದ ಮೀನು. ೨೫ ಸೆಂ. ಮೀ. ಉದ್ದ ಬೆಳೆಯುತ್ತದೆ.
ಆಹಾರ : ಜಲಸಸ್ಯಗಳು, ತೇಲುಜೀವಿಗಳು, ಕೀಟಗಳು.
ಲಕ್ಷಣಗಳು : ನೀಳವಾದ, ಸಾಧಾರಣ ದಪ್ಪವಾದ ದೇಹ. ಸಾಮಾನ್ಯ ಉದ್ದಕ್ಕಿಂತ ೩ ರಿಂದ ೩.೫ ರಷ್ಟು ದಪ್ಪವಾದ ದೇಹ, ಮೂತಿ ೧೩ ರಿಂದ ೧೭.೫ ಪಟ್ಟು ಹೆಚ್ಚು ಉದ್ದ ಸುಮಾರು ದೊಡ್ಡದಾದಬಾಯಿ. ದವಡೆಗಳಲ್ಲಿ ಮೊಳಕೆ ಹಲ್ಲುಗಳಿವೆ. ಪಾರ್ಶ್ವ ಸರಣಿಯಲ್ಲಿ ೨೧ ರಿಂದ ೨೯ ಹುರುಪೆಗಳಿವೆ. ಹುರುಪೆಗಳು ದೊಡ್ಡವು.
ಬೆನಿನ ಭಾಗ ಮತ್ತು ಪಕ್ಕೆಗಳು ಹಸುರಿನಿಂದ ಕಡುಕಂದು ಬಣ್ಣ ಕೆಳಗೆ ಸರಿದಂತೆ ಹೊಟ್ಟೆಯ ಭಾಗದಲ್ಲಿ ತಿಳಿಯಾಗಿವೆ. ಮರಿಗಳಲ್ಲಿ ಪಕ್ಕೆಗಳ ಬಳಿ ನೇರವಾದ ಪಟ್ಟಿಗಳಿರುತ್ತವೆ. ಬಾಲದ ಈಜುರೆಕ್ಕೆಯ ಬುಡದ ಬಳಿ ಗಮನಾರ್ಹವಾದ ಕಪ್ಪು ಕಲೆ ಇದೆ. ವಯಸ್ಸಾದಂತೆ ಈ ಕಲೆ ಮಾಸುತ್ತದೆ. ಭುಜದ ಈಜುರೆಕ್ಕೆಗಳ ಬುಡದಬಳಿಯೂ ಒಂದು ಕಪ್ಪು ಕಲೆ ಇರುತ್ತದೆ. ಬೆನ್ನಿನ ಮತ್ತು ಬಾಲದ ಈಜುರೆಕ್ಕೆಗಳು ಕಡುಕಂದು, ಭುಜದ ಮತ್ತು ಗುದ ಈಜುರೆಕ್ಕೆಗಳು ತೆಳು ಹಳದಿ ಮತ್ತು ಸೊಂಟದ ಈಜುರೆಕ್ಕೆಗಳು ತೆಳು ಕಿತ್ತಳೆ ಬಣ್ಣವಾಗಿವೆ.
ಸ್ವಭಾವ : ಗಾತ್ರದಲ್ಲಿ ಸಣ್ಣದಾದರೂ ರುಚಿಯ ದೃಷ್ಟಿಯಿಂದ ಹೆಚ್ಚು ಜನಪ್ರಿಯವಾದುದು. ಇದನ್ನು ಸಾಕುವುದು ಸುಲಭ. ಎಂತಹ ನೀರಿನಲ್ಲಿಯಾದರೂ ಎಂತಹ ಪರಿಸ್ಥಿಗಳಲ್ಲಿಯೂ ಬದುಕಬಲ್ಲದು. ಬಹಳ ಕಷ್ಟು ಸಹಿಷ್ಣು ಬೇಸಿಗೆಯಲ್ಲೂ ದೊರಕುತ್ತದೆ. ಕೆರೆಕಟ್ಟೆಗಳು ಬೇಸಗೆಯಲ್ಲಿ ಒಣಗಿ ಉಳಿಯುವ ಸಣ್ಣ ಪುಟ್ಟ ಗುಂಡಿಗಳಲ್ಲಿ ಉಳಿಯುತ್ತವೆ. ಒಂದು ವಸತಿಯಿಂದ ಇನ್ನೊಂದಕ್ಕೆ, ಮಾಂಸಲವಾದ ಈಜುರೆಕ್ಕೆಗಳನ್ನು ಬಳಸಿ ನಡೆದು ಹೋಗುತ್ತದೆ.
ಇದನ್ನು ಕ್ಲೇರಿಯನ್ ಬೆಟ್ರಾಕಸ್ ಮತ್ತು ಹೆಟ್ಟರೊನ್ಯುಸ್ಟಿಸ್ ಫಾಸಿಲಿಸ್‌ಗಳ ಜೊತೆ ಸಾಕಬಹುದು. ಕೃತಕ ಸಂತಾನೋತ್ಪತ್ತಿ ವಿಧಾನಕ್ಕೆ ಸುಲಭವಾಗಿ ಪ್ರತಿಕ್ರಿಯಿಸುತ್ತದಾದ್ದರಿಂದ ಇದನ್ನು ಸಾಕುವುದು ಸುಲಭ.
—-
ಗಣ : ಟೆಟ್ರಒಡಾಂಟಿಫಾರ್ಮಿಸ್ (Tetraodontiformes)
ಕುಟುಂಬ : ಆಸ್ಟ್ರೇಸಿಯಾಂಟಿಡೀ (Ostraciontidae)
ಉದಾ : ಪೆಠಾರಿ ಮೀನು (Coffer fish)
ಶಾಸ್ತ್ರೀಯನಾಮ : ಆಸ್ಟ್ರೇಸಿಯಾನ್ ಲೆಂಟಿಗಿನೋಸ (Ostriacion lentiginosa)

ವಿತರಣೆ : ಹಿಂದೂ ಮಹಾಸಾಗರವೂ ಸೇರಿದಂತೆ ಜಗತ್ತಿನ ಉಷ್ಣವಲಯದ ಕಡಲುಗಳ ಉತ್ತಲ ನೀರಿನಲ್ಲಿ ದೊರಕುತ್ತದೆ.
ದೇಹ ಆಡ್ಡ ಸೀಳಿಕೆಯಲ್ಲಿ ಹೆಚ್ಚು-ಕಡಿಮೆ ತ್ರಿಕೋನಾಕಾರವಾಗಿದೆ. ಆರು ಮೂಲೆಯ ಮೂಳೆ ತಟ್ಟಿಗಳು ಒಂದರ ಪಕ್ಕದಲೊಂದು ಕೂಡಿ ಪೆಟ್ಟಿಗೆಯಂತಹ ರಚನೆ ನಿರ್ಮಾಣವಾಗಿದೆ. ಈ ತಟ್ಟೆಗಳು ಸ್ಪಲ್ಪ ಮಟ್ಟಿಗೆ ಅಲುಗಾಡಬಲ್ಲವು. ಈ ರಕ್ಷಾಕವಚ ಒಳಗೆ ದೇಹವು ಸುರಕ್ಷಿತವಾಗಿದೆ. ಈ ರಚನೆಯಿಂದಲೆ ಇವಕ್ಕೆ ಪೆಠಾರಿ ಮೀನುಗಳೆಂಬ ಹೆಸರು ಬಂದಿದೆ. ಕಣ್ಣುಗಳ ಮೇಲೆ ಎರಡು ಕೊಂಬಿನಂತಹ ಸೂಫ್ರಆರ್ಚೈಟಲ್ ಮುಳ್ಳುಗಳಿವೆ, ಇದರಿಂದಾಗಿ ಇವನ್ನು ಆಕಳು ಮೀನು ಎಂದೂ ಕರೆಯುವುದುಂಟು. ಉಳಿದಂತೆ ಇದು ಉಂಡೆ ಮೀನಿನ ರಚನೆಯನ್ನು ಹೋಲುತ್ತದೆ.
—- 
ಗಣ : ಎಕಿನಿಫಾರ್ಮಿಸ್‌(Echeneiformes)
ಕುಟುಂಬ : ಎಕಿನಿಡೀ (Echeneidae)
ಉದಾ : ಹೀರು ಬಟ್ಟಲು ಮೀನು (Sucker fish)
ಶಾಸ್ತ್ರೀಯನಾಮ : ಎಕಿನಿಸ್‌ನಾಕ್ರೆಟಿಸ್‌(Echenies naucrates)
ವಿತರಣೆ : ಉಷ್ಣವಲಯದ ಕಡಲುಗಳಿಗೆ ಸೀಮಿತವಾದ ಮೀನು. ಹಿಂದೂ ಮಹಾಸಾಗರದಲ್ಲಿ ಕಂಡುಬರುತ್ತದೆ. ಕರ್ನಾಟಕದ ಕರಾವಳಿಯಲ್ಲಿ ಬೆಸ್ತರ ಬಲೆಗಳಲ್ಲಿ ಅಗಾಗ ದೊರಕುತ್ತವೆ.
ಗಾತ್ರ : ೧೮ ರಿಂದ ೨೧ ಅಂಗುಲ ಉದ್ದ.
ಆಹಾರ : ಕಡಲ ಸೂಕ್ಷ್ಮಜೀವಿಗಳು, ಸಣ್ಣ ಮೀನುಗಳು.
ಲಕ್ಷಣಗಳು : ದೇಹದ ಮೇಲೆ ಸಣ್ಣ ಹುರುಪೆಗಳಿವೆ. ತಲೆ ಚಪ್ಪಟೆಯಾಗಿದೆ. ಬೆನ್ನಿನ ಭಾಗದಲ್ಲಿ ದೊಡ್ಡದೊಂದು, ಚಪ್ಪಟೆಯಾದ ಅಂಡಾಕಾರದ ಅಂಟು ಫಲಕ ಅಥವಾ ಹೀರು ಬಟ್ಟಲಿದೆ ಈ ಹೀರು ಬಟ್ಟಲಿನಲ್ಲಿ ಅಡ್ಡಡ್ಡವಾಗಿ ಹರಡಿದ ಎರಡು ಸಾಲು ತಟ್ಟೆಯಂತಹ ರಚನೆಗಳಿವೆ. ವಾಸ್ತವವಾಗಿ ಈ ಹೀರುಬಟ್ಟಲು ಮಾರ್ಪಟ್ಟ ಬೆನ್ನಿನ ಈಜುರೆಕ್ಕೆ. ಈ ಹೀರುಬಟ್ಟಲ ಸಹಾಯದಿಂದ ದೊಡ್ಡ ಕಡಲು ಪ್ರಾಣಿಗಳಾದ ಶಾರ್ಕು, ತಿಮಿಂಗಿಲ, ಕಡಲಾಮೆಗಳು, ದೋಣಿಗಳು, ಹಡಗುಗಳಿಗೆ ಅಂಟಿಕೊಂಡು ಸ್ವಂತ ಶ್ರಮವಿಲ್ಲದೆ ದೂರ ದೂರ ಪ್ರಯಾಣ ಮಾಡುತ್ತವೆ. ತಾನು ವಾಸಿಸುವ ಸ್ಥಳದಲ್ಲಿ ಆಹಾರ ವಿರಳವಾದಾಗ, ಶತೃಗಳ ಭಾದೆ ಹೆಚ್ಚಾದಾಗ ಆ ಸ್ಥಳವನ್ನು ತ್ಯಜಿಸಿ ಅನುಕೂಲಕರ ಪರಿಸ್ಥಿತಿಗಳಿರುವ ಹೊಸ ಜಾಗಗಳನ್ನು ಹುಡುಕಿಕೊಂಡು ಹೋಗಲು ಈ ವಿಧಾನವನ್ನು ಅನುಸರಿಸುತ್ತದೆ. ಇದರ ಈ ತಂತ್ರವನ್ನು ಬಳಸಿಕೊಂಡು ಆಸ್ಟ್ರೇಲಿಯಾದ ಆದಿನಿವಾಸಿಗಳು ಈ ಮೀನುಗಳಿಗೆ ತರಬೇತಿ ಕೊಟ್ಟು ಅವುಗಳ ದೇಹಕ್ಕೆ ಬಲವಾದ ದಾರ/ತಂತಿಯನ್ನು ಕಟ್ಟಿ ಕಡಲಿನಲ್ಲಿ ಬಿಡುತ್ತಾರೆ. ಅವು ಕಡಲಿನಲ್ಲಿ ಕಡಲಾಮೆಗಳನ್ನು ಹಿಡಿಯುತ್ತಾರೆ.
 —-
ಗಣ : ಲೋಫಿಫಾರ್ಮಿಸ್‌(Lophilformes)
ಕುಟುಂಬ : ಲೋಫಿಡೀ (Lophidae)
ಉದಾ : ಗಾಳದ ಮೀನು (Angler fish)
ಶಾಸ್ತ್ರೀಯನಾಮ : ಆಂಟಿನ್ನೇರಿಯಸ್‌ಕಮ್ಮೆನ್‌ಸೊನಿ (Antennarius commerasoni)

ವಿತರಣೆ : ಉಷ್ಣವಲಯ ಮತ್ತು ಸಮಶೀತೋಷ್ಣ ವಲಯದ ಕಡಲುಗಳು. ಇದು ಕಡಲ ತಳದಲ್ಲಿ ವಾಸಿಸುವ ಮೀನು.
ಗಾತ್ರ : ೧.೫ ಮೀಟರ್ ಉದ್ದ ಬೆಳೆಯುತ್ತದೆ.
ಆಹಾರ : ಸಣ್ಣ ಪುಟ್ಟ ಕಡಲ ಪ್ರಾಣಿಗಳು.
ಲಕ್ಷಣಗಳು : ಕುರೂಪ ದೇಹದ ಮೀನು. ದೇಹದ ಮೇಲೆ ಹುರುಪೆಗಳ ಹೊದಿಕೆ ಇಲ್ಲದ ಒಂದು ರೀತಿಯ ಬೆತ್ತಲೆ ಪ್ರಾಣಿ. ಆದರೆ ದೇಹದ ಮೇಲೆಲ್ಲಾ ಮುಳ್ಳುಗಳು ಆಥವಾ ಗುಬುಟುಗಳಿವೆ. ದೇಹವು ಊರ್ಧ್ವ-ಅಧೋಮುಖನಾಗಿ ಚಪ್ಪಟೆಯಾಗಿದೆ. ಚರ್ಮ ದಪ್ಪ ತೊಗಲಿನಂತಿದೆ. ತಲೆ ಮತ್ತು ಮುಂಡದ ಮುಂಭಾಗ ದೊಡ್ಡದಾಗಿವೆ. ಅಗಲವಾದ ತೆರಪಿನಂತಿರುವ ಬಾಯಿ ಕಿಸಿದು ಅಗಲವಾಗಿ ತೆರೆಯಬಹುದಾಗಿದೆ. ಒಳಕ್ಕೆ ಮಡಿಸಿಕೊಂಡ ಚೂಪಾದ ಹಲ್ಲುಗಳಿವೆ. ಹಲ್ಲುಗಳ ಮೇಲೆ ಚುಕ್ಕಿ ಗುರುತಿರುವ ಚರ್ಮದ ಮಡಿಕೆ ಹೊದಿಕೆ ಇದೆ. ಸನಿಹಕ್ಕೆ ಬರುವ ಜೀವಿಗಳಿಗೆ ಹುಲ್ಲುಗಳು ಕಾಣದಂತೆ ಮಾಡಲು ಈ ಮಾರ್ಪಾಡು. ಕಿವಿರು ರಂಧ್ರಗಳು ಕ್ಷಯಿಸಿ ಸಣ್ಣ ತೂತುಗಳಂತಿವೆ.
ಬೆನ್ನಿನ ಈಜುರೆಕ್ಕೆ ಮುಳ್ಳುಮಯ. ಮುಂದಿನ ಕೆಲವು ಮುಳ್ಳುಗಳು ಉದ್ದವಾಗಿದ್ದು ಹೊಯ್ದಾಡುತ್ತವೆ. ಮುಳ್ಳುಗಳ ತುದಿಯಲ್ಲಿ ಮಾಂಸದ ತುಂಡಿನಂತಹ ಭಾಗವಿದೆ. ಈ ಮುಳ್ಳುಗಳನ್ನು ಗಾಳದಂತೆ ಆಡಿಸಿ ಆಹಾರ ಜೀವಿಗಳನ್ನು ತನ್ನೆಡೆಗೆ ಆಕರ್ಶಿಸುತ್ತದೆ. ದೇಹದ ಪಕ್ಕೆಗಳಲ್ಲಿ ಜಲಸಸ್ಯಗಳಾಕಾರದ, ಎಲೆಗಳನ್ನು ಹೋಲುವ ಚರ್ಮದ ಮಡಿಕೆಗಳಿವೆ. ಇವು ಈ ಮೀನೊಂದು ಸಸ್ಯವಿರಬಹುದೆಂಬ ಭ್ರಮೆ ಹುಟ್ಟಿಸುತ್ತವೆ. ಗಾಲ, ಜಲಸಸ್ಯ ರಚನೆಗಳೆಲ್ಲವು ಹೆಣ್ಣುಗಳ ಮೀನಿನಲ್ಲಿರುವುದು ಗಮನಾರ್ಹ. ಕುಬ್ಚಾಕಾರದ ಗಂಡುಮೀನುಗಳು ಹೆಣ್ಣು ಮೀನಿನ ತಲೆಗೆ ಶಾಶ್ವತವಾಗಿ ಅಂಟಿಕೊಂಡಿದ್ದು ಸಂತಾನೋತ್ಪತ್ತಿಗೆ ನೆರವಾಗುತ್ತವೆ.
ಕಡಲ ತಡಿಯ ಕೆಸರಿನಲ್ಲಿ ಹುದುಗಿದ್ದು, ಬೆನ್ನಿನ ಈಜುರೆಕ್ಕೆಯ ಉದ್ದ ಮುಳ್ಳು ಕಡ್ಡಿಗಳನ್ನು ಗಾಳದಂತೆ ಆಡಿಸುತ್ತವೆ. ಇದೊಂದು ಹುಳವಿರಬಹುದೆಂಬ ಭ್ರಮೆಯಲ್ಲಿ ಸನಿಹಕ್ಕೆ ಬರುವ ಇತರ ಆಹಾರ ಜೀವಿಗಳ ಮೆಲೆ ಹಟಾತ್ತಾನೆ ಮೇಲೆರಗಿ ನುಂಗುತ್ತದೆ.
ಬೇಸಿಗೆಯಲ್ಲಿ ಸಂತಾನೋತ್ಪತ್ತಿ ನಡೆಸುತ್ತವೆ. ಮೊಟ್ಟೆಯಿಂದ ಹೊರಬಿದ್ದ ಮರಿಗಳು ಕಡಲ ಮೇಲ್ಪದರದ ನೀರಿನಲ್ಲಿ ಈಜಾಡಿ ಅನಂತರ ತಳಕ್ಕೆ ಇಳಿದು ತಮ್ಮ ಜಡ ಜೀವನವನ್ನು ಆರಂಭಿಸುತ್ತವೆ.
—- 
ಗಣ : ಪರ್ಸಿಫಾರ್ಮಿಸ್‌(Perciformes)
ಕುಟುಂಬ : ಆಸ್ಟ್ರೋನೇಮಿಡೀ (Ospronemidae)
ಉದಾ : ದೈತ್ಯ ಗೋರಾಮಿ (Gaint Gourami)
ಶಾಸ್ತ್ರೀಯನಾಮ : ಆಸ್ಟ್ರೋನೇಮಿಸ್‌ಗೋರಾಮಿ (Osphronemis gourami)

ವಿತರಣೆ : ಇದು ಮೂಲತಃ ಸುಮಾತ್ರ ಬೋರ್ನಿಯೊ ಮತ್ತು ಜಾವಾ ವಾಸಿ ಈಗ ಪ್ರಪಂಚಾದ್ಯಂತ ಹರಡಿದೆ. ಸಿಹೀರು ಮೀನು. ಜೌಗು ಮತ್ತು ಉಪ್ಪು ನೀರುಗಳನ್ನು ಇದು ಬಿಟ್ಟು ಬದುಕಲಾರದು.
ಗಾತ್ರ : ೬೦ ಸೆಂ. ಮೀ ಉದ್ದ ಮತ್ತು ೧೦ ಕೆ. ಜಿ. ತೂಕ ಬೆಳೆಯುತ್ತದೆ.
ಆಹಾರ : ಪ್ರಥಮತಃ ಸಸ್ಯಾಹಾರಿಯಾದರೂ ಕೀಟಗಳನ್ನು ಮತ್ತು ಹುಳುಗಳನ್ನು ತಿನ್ನುತ್ತದೆ.
ಲಕ್ಷಣಗಳು : ಅಂಡಾಕಾರವಾಗಿ ತೀರಾ ಚಪ್ಪಟೆಯಾದ ದೇಹ. ದೇಹದ ಗಾತ್ರಕ್ಕೆ ಹೋಲಿಸಿದಾಗ ಪುಟ್ಟದಾದ ತಲೆ, ಪುಟ್ಟಬಾಯಿ, ದವಡೆಯ ಹಲ್ಲುಗಳು ಸಣ್ಣವು ಮತ್ತು ಶಂಖುವಿನಾಕಾರದವು. ಬಾಯಂಗಳದಲ್ಲಿ ಹಲ್ಲುಗಳಿಲ್ಲ. ಸೊಂಟದ ಈಜುರೆಕ್ಕೆಯ ಹೊರ ರೆಕ್ಕೆ ಕಡ್ಡಿಯು ದಾರದಾಕಾರದಲ್ಲಿ ಉದ್ದವಾಗಿ ಬೆಳೆದಿದೆ ಮತ್ತು ಬಾಲದ ಈಜುರೆಕ್ಕೆಗೂ ಹಿಂದಕ್ಕೆ ಚಾಚುತ್ತದೆ. ಸಾಧಾರಣ ಗಾತ್ರದ ಹುರುಪೆಗಳು ಹೆಚ್ಚು ಕಡಿಮೆ ನೇರವಾಗಿರುವ ಪಾರ್ಶ್ವ ಪಂಕ್ತಿ. ಅದರಲ್ಲಿ ೩೦ ರಿಂದ ೩೫ ಹುರುಪೆಗಳಿವೆ.
ದೇಹದ ಬಣ್ಣ ಸಾಮಾನ್ಯ ಆಲಿವ್ ಛಾಯೆಯದು. ಎಳೆಯ ಮೀನುಗಳಲ್ಲಿ ಏಳರಿಂದ ಎಂಟು. ಓರೆಯಾದ ಕಪ್ಪು ಆಡ್ಡ ಪಟ್ಟಿಗಳಿರುತ್ತವೆ. ಭುಜದ ಈಜುರೆಕ್ಕೆಯ ಬುಡದ ಬಳಿ, ಗುದದ ಈಜುರೆಕ್ಕೆ ಹಿಂತುದಿಯ ಬಳಿ, ಒಂದೊಂದು ಕಪ್ಪು ಗುರುತುಗಳಿವೆ. ಈಜುರೆಕ್ಕೆಗಳ ಬಣ್ಣ ಕಡುಕಂದು ಛಾಯೆಯುಳ್ಳದ್ದು.
ಸಂತಾನಾಭಿವೃದ್ಧಿ : ಸ್ವಾಭಾವಿಕ ನೆಲೆಗಳಲ್ಲಿ ಇದು ಒಣ ಋತುಗಳಲ್ಲಿ ಸಂತಾನೋತ್ಪತ್ತಿ ಚಟುವಟಿಕೆ ತೋರುತ್ತದೆ. ನೀರಿನ ಜೊಂಡುಗಿಡ ಮತ್ತು ಹುಲ್ಲುಗಳ ನಡುವೆ ಮೊಟ್ಟೆ ಇಡುತ್ತದೆ. ಸಾಕು ತೊಟ್ಟಿಗಳಲ್ಲಿ ವರ್ಷವಿಡೀ ಸಂತಾನೋತ್ಪತ್ತಿ ಚಟುವಟಿಕೆ ತೋರುತ್ತದೆ. ಆಳವಿಲ್ಲದ ಉತ್ತಲ ನೀರಿನಲ್ಲಿ ಗೂಡುಕಟ್ಟಿ ಮೊಟ್ಟೆ ಇಡುತ್ತದೆ. ಗೂಡುಗಳು ಹಕ್ಕಿಗೂಡುಗಳಂತೆಯೇ ಇರುತ್ತವೆ. ಇವು ಮೊಟ್ಟೆಗಳನ್ನು ಕಾದು ರಕ್ಷಿಸುತ್ತವೆ.
ಸ್ವಭಾವ : ಬಹಳಜನಪ್ರಿಯವಾದ, ಹೆಸರು ವಾಸಿಯಾದ ಆಹಾರ ಮೀನು. ಮೀನುಗಾರಿಕೆಯಲ್ಲಿ ಹೆಚ್ಚು ಬೆಳೆಸುತ್ತಾರೆ. ಭಾರತದಲ್ಲಿ ಯಶ್ವಸಿಯಾಗಿ ಬದುಕುತ್ತಿದೆ. ಇದು ನಿಜ ಗೌರಾಮಿ ಮೀನು, ಚಳಿಯನ್ನು ತಾಳಲಾರದು.
—-
ಗಣ : ಟೆಟ್ರೂಡಾಂಟಿಫಾರ್ಮಿಸ್ (Tetrodonti formes)
ಕುಟುಂಬ : ಟೆಟ್ರೂಡಾಂಟಿಡೀ (Tetrodontidae)
ಉದಾ : ಉಂಡೆ ಮೀನು (Globe fish)
ಶಾಸ್ತ್ರೀಯನಾಮ : ಟೆಟ್ರೂಡಾನ್ ಕುಲ್ ಕುಟಿಯ (Tetrodon culcutia)
[image: 055_69_PP_KUH]
ವಿತರಣೆ : ಕರಾವಳಿಯ ತೀರಪ್ರದೇಶ ಮತ್ತು ಅಳವೆಗಳು (ನದಿಮುಖಜ ಭೂಮಿ).
ಗಾತ್ರ : ೧ ರಿಂದ ೩ ಅಡಿ ಉದ್ದ.
ಅಹಾರ : ಜಲಸಸ್ಯಗಳು ಮತ್ತು ತೇಲು ಜೀವಿಗಳು.
ಲಕ್ಷಣಗಳು : ದೇಹದ ಮೇಲಿನ ಹುರುಪೆಗಳು ಸಣ್ಣ ಮುಳ್ಳುಗಳಾಗಿ ಮಾರ್ಪಟ್ಟಿವೆ. ವಿಶೇಷವಾಗಿ ಹೊಟ್ಟೆಯ ಭಾಗದ ಹುರುಪೆಗಳು ಮುಳ್ಳುಗಳಾಗಿವೆ. ಬಾಯಿ ಕಿರಿದು. ಹಲ್ಲುಗಳು ಊದಿಕೊಂಡು ಕೊಕ್ಕಿನಂತಾಗಿವೆ. ಕಣ್ಣುಗಳು ದೊಡ್ಡವು ಮತ್ತು ಉಬ್ಬಿಕೊಂಡಿವೆ. ಸೊಂಟದ ಜೋಡಿ ಈಜುರೆಕ್ಕೆಗಳಿಲ್ಲ. ಈ ಮೀನುಗಳು ವಿಷಪೂರಿತವಾದುದರಿಂದ ತಿನ್ನುವುದಕ್ಕೆ ಯೋಗ್ಯವಲ್ಲ.
ಮೀನನ್ನು ನೀರಿನಿಂದ ಹೊರತೆಗೆದಾಗ, ತಕ್ಷಣ ಗಾಳಿಯನ್ನು ಸೆಳೆದುಕೊಂಡು ಬೆಲೂನಿನಂತೆ ಊದಿ ಚೆಂಡಿನಂತಾಗುತ್ತದೆ. ಇದು ಈ ಮೀನಿನ ರಕ್ಷಣೆಯ ವಿಧಾನ. ಗಾಳಿಯನ್ನು ವಿಸರ್ಜಿಸುವಾಗ ಒಂದು ರೀತಿಯ ಶಬ್ಧವಾಗುತ್ತದೆ. ಇದು ತನ್ನನ್ನು ತಿನ್ನಲೆಂದು ಬರುವ ಶತೃಗಳ ಎದುರು ಗಾಳಿಯನ್ನು ಸೇದಿ ಗಾತ್ರದಲ್ಲಿ ಹೆಚ್ಚಿ ಉಂಡೆಯಂತಾಗಿ ಶತೃವಿಗೆ ಗಾಬರಿ ಹಿಡಿಸಿ ರಕ್ಷಿಸಿಕೊಳ್ಳಲು ಈ ವಿಧಾನವನ್ನು ಅನುಸರಿಸುತ್ತದೆ. ಇದರ ಗೋಳಾಕಾರದಿಂದ ಗೋಳ/ಉಂಡೆ ಮೀನೆಂಬ ಹೆಸರು ಬಂದಿದೆ. ಈ ಮೀನುಗಳಲ್ಲಿ ಟೆಟ್ರೂಡೊಟಾಕ್ಸಿನ್ ಎಂಬ ವಿಷ ಉತ್ಪತ್ತಿಯಾಗುತ್ತದೆ. ಜಪಾನಿಗರು ಈ ವಿಷವನ್ನು ಶ್ವಾಸಕೋಶ ರೋಗಕ್ಕೆ ಮದ್ದಾಗಿ ಬಳಸುತ್ತಾರೆ.
—- 
ಗಣ : ಟೆಟ್ರೂಡಾಂಟಿಫಾರ್ಮಿಸ್ (Tetrodonti formes)
ಕುಟುಂಬ : ಡಯೊಡಾಂಟಿಡೀ (Diodontidae)
ಉದಾ : ಮುಳ್ಳು ಹಂದಿ ಮೀನು (Porcupine fish)
ಶಾಸ್ತ್ರೀಯನಾಮ : ಡಯೊಡಾನ್ ಹಿಸ್ಟ್ರಿಕ್ಸ್ (Diodon histrix)
[image: 056_69_PP_KUH]
ಇದು ಕಡಲು ಮೀನು. ಸ್ವಭಾವ ಮತ್ತು ರಚನೆಯಲ್ಲಿ ಉಂಡೆ ಮೀನುಗಳನ್ನು ಹೋಲುತ್ತದೆ. ದೇಹದ ಮೇಲೆ, ಒಂದೇ ರೀತಿಯ, ಬಾಗಬಲ್ಲ, ಅಲುಗಾಡಬಲ್ಲ ಉದ್ದ ಮುಳ್ಳುಗಳಿವೆ. ಇದು ಈ ಮೀನುಗಳಲ್ಲಿ ರಕ್ಷಣೆಗಾಗಿ ನಡೆದ ಮಾರ್ಪಾಡು. ಈ ರಚನೆಯಿಂದ ಮೀನು ಮುಳ್ಳು ಹಂದಿಯನ್ನು ಹೋಲುವುದರಿಂದ ಈ ಹೆಸರು ಬಂದಿದೆ. ಈ ಮೀನಿನ ಬಾಯಲ್ಲಿ ಎರಡು ಹಲ್ಲುಗಳಿವೆ. ಅದ್ದರಿಂದ ಡಯೋಡಾನ್ ಎಂಬ ಜಾತಿಯ ಹೆಸರು ಬಂದಿದೆ.

